
            Բնականոն հոգևոր կյանքն առաջնորդում է մարդկանց դեպի ճիշտ ուղի
          

          	
            Խոստումներ նրանց, ովքեր կատարելագործվում են

            Իր գործառույթը կատարող յուրաքանչյուրի մասին
          

          	
            Փրկություն ստանում է այն մարդը, որ պատրաստ է կիրարկելու ճշմարտությունը
          

          	
            Հազարամյա թագավորությունը եկել է

            Միայն ճշմարտությունը կիրարկելն է նշանակում տիրապետել իրականությանը
          

          	
            Աստծու ներկայիս գործի ճանաչումը
          

          	
            Արդյո՞ք Աստծու աշխատանքը այնքա՛ն պարզ է, որքան մարդը պատկերացնում է
          

          	
            Քանի որ հավատում ես Աստծուն, պետք է ապրես ճշմարտության համար
          

          	
            Յոթ որոտները որոտացին — մարգարեանալով, որ արքայության սուրբ Ավետարանը պիտի հռչակվի և տարածվի ողջ տիեզերքում
          

          	
            Հրաժարվեք խավարի ազդեցությունից և ձեռք կբերվեք Աստծու կողմից
          

          	
            Հավատքի մեջ մարդ պետք է կենտրոնանա իրականության վրա. կրոնական ծեսերով զբաղվելը հավատք չէ
          

          	
            Միայն Աստծու ներկայիս աշխատանքը ճանաչողները կարող են ծառայել Աստծուն
          

          	
            Աղոթքի Կիրարկման Մասին
          

          	
            Իմացե՛ք Աստծու նորագույն աշխատանքը և հետևե՛ք Նրա քայլերին

            Աստված կատարելագործում է նրանց, ովքեր համապատասխանում են Իր մտադրություններին
          

          	
            Թագավորության դարաշրջանը Խոսքի դարաշրջանն է
          

          	
            Աստծուն իսկապես սիրողները նրանք են, ովքեր կարող են լիովին ենթարկվել Նրա գործնականությանը
          

          	
            Միայն ցավալի փորձառությամբ ապրելով կարող ես ճանաչել Աստծու հաճելիությունը
          

          	
            Միայն Աստծուն սիրելն է իսկապես Աստծուն հավատալ
          

          	
            Համառոտ զրույց «Հազարամյա թագավորությունը եկել է» թեմայի մասին
          

          	
            Միայն Աստծուն ճանաչողները կարող են վկայել Աստծու մասին
          

          	
            Ինչպես Պետրոսը ճանաչեց Հիսուսին
          

          	
            Միայն փորձառաբար զտում ապրելով՝ մարդը կարող է գտնել իսկական սեր
          

          	
            Նրանք, ովքեր սիրում են Աստծուն, հավիտյան ապրելու են Նրա լույսի մեջ
          

          	
            Սուրբ Հոգու գործը և սատանայի գործը
          

          	
            Զգուշացում նրանց, ովքեր չեն կիրառում ճշմարտությունը
          

          	
            Մի՞թե Դու մեկն ես, որ կյանքի է եկել
          

          	
            Խառնվածքով անփոփոխ մնալը նշանակում է թշնամանալ Աստծու հետ
          

          	
            Աստծուն չճանաչող բոլոր մարդիկ Աստծուն դիմադրող մարդիկ են
          

        

        

        	
          Քրիստոսի խոսքերը՝ եկեղեցիներում շրջելիս II (1992 թ․-ի նոյեմբերից 1993 թ․ հունիս)

            Աստծու գործի տեսությունը (1)
          

          	
            Աստծու գործի տեսությունը (2)
          

          	
            Աստվածաշնչի մասին (1)
          

          	
            Աստվածաշնչի մասին (2)
          

          	
            Աստվածաշնչի մասին (3)
          

          	
            Աստվածաշնչի մասին (4)
          

          	
            Մարմնացման խորհուրդը (2)
          

          	
            Մարմնացման առեղծվածը (4)
          

          	
            Մարմնավորման նշանակությունն ամբողջանում է երկու մարմնավորմամբ
          

          	
            Կիրարկում (4)
          

          	
            Նվաճման գործի իրական պատմությունը (4)
          

          	
            Մովաբի սերունդների փրկության նշանակությունը
          

        

        

        	
          Քրիստոսի խոսքերը՝ եկեղեցիներում շրջելիս III (1993 թ․-ի հուլիսից 1994 թ․-ի մարտ)
        
          	
            Ինչպե՞ս պետք է մոտենաս քո ապագա առաքելությանը
          

          	
            Մարդկությանը կառավարելու նպատակը
          

          	
            Մարդու էությունը և ինքնությունը
          

          	
            Մարդու բնածին ինքնությունը և նրա արժեքը. իրականում ինչպիսի՞ն են դրանք։
          

          	
            Չինաստանի ընտրյալ ժողովուրդը չի կարող ներկայացնել Իսրայելի որևէ ցեղ
          

          	
            Ի՞նչ եք հասկանում օրհնությունների մասին
          

          	
            Ինչպե՞ս ես Աստծուն հասկանում
          

          	
            Ինչ է նշանակում իսկական մարդ լինելը
          

          	
            Ի՞նչ գիտես հավատքի մասին
          

          	
            Երբ թափվող տերևները վերադառնան իրենց արմատներին, դու կզղջաս քո արած բոլոր չար գործերի համար
          

          	
            Ոչ ոք մսեղիավոր չի կարող խուսափել Դատաստանի օրվանից
          

          	
            Փրկիչն արդեն վերադարձել է «Սպիտակ Ամպի» վրա
          

          	
            Ավետարանի տարածման աշխատանքը նաև մարդու փրկության աշխատանքն է
          

          	
            Օրենքի դարաշրջանի աշխատանքը
          

          	
            Փրկագնության դարաշրջանի գործի իրական պատմությունը
          

          	
            Երիտասարդներին ու ծերերին ուղղված խոսք
          

          	
            Միայն կատարելագործվածները կարող են իմաստալից կյանքով ապրել
          

          	
            Դուք պետք է մի կողմ դնեք կարգավիճակի բերած օրհնությունները և հասկանաք մարդուն փրկություն բերելու Աստծու մտադրությունը
          

          	
            Ինչպե՞ս կարող են Աստծուն իրենց պատկերացումներում սահմանափակողները ընդունել Նրա հայտնությունները
          

          	
            Միայն Աստծուն և Նրա գործը ճանաչողներն են բավարարում Աստծուն
          

          	
            Մարմնացած Աստծու սպասավորության և մարդու պարտավորության միջև տարբերությունը
          

          	
            Աստված Տերն է բոլոր արարածների
          

          	
            Ապականված մարդկությունը մարմնացած Աստծու փրկության առավել մեծ կարիքն ունի
          

          	
            Աստծու էությունը Երկնավոր Հոր Կամքին հնազանդվելն է
          

        

        

        	
          Քրիստոսի խոսքերը՝ եկեղեցիներում շրջելիս IV (1994 թ․-ից 2010 թ.-ի մարտի 23-ը)
        
          	
            Մինչև դու տեսնես Հիսուսի հոգևոր մարմինը, Աստված նորովի ստեղծած կլինի երկինքն ու երկիրը
          

          	
            Նրանք, ովքեր անհամատեղելի են Քրիստոսի հետ, անշուշտ, Աստծու հակառակորդներն են
          

          	
            Շատերն են կանչված, բայց քչերն են ընտրված
          

          	
            Դու պետք է փնտրես Քրիստոսի հետ համատեղելի լինելու ճանապարհը
          

          	
            Դու իրո՞ք Աստծուն հավատացողներից ես
          

          	
            Քրիստոսը դատաստանի գործը կատարում է ճշմարտությամբ
          

          	
            Գիտեի՞ր արդյոք։ Աստված մի մեծ գործ է արել մարդկանց մեջ:
          

          	
            Միայն վերջին օրերի Քրիստոսը կարող է մարդուն տալ հավիտենական կյանքի ճանապարհը
          

          	
            Բավարար բարի գործեր պատրաստիր քո հանգրվանի համար
          

          	
            Ի վերջո, ո՞ւմ ես հավատարիմ դու։
          

          	
            Վերջին հանգրվանի մասին
          

          	
            Երեք նախազգուշացում
          

          	
            Հանցանքները մարդուն կտանեն դժոխք
          

          	
            Շատ կարևոր է հասկանալ Աստծու խառնվածքը
          

          	
            Ինչպես իրականում ճանաչել երկրային Աստծուն
          

          	
            Շատ լուրջ խնդիր՝ դավաճանություն (2)
          

          	
            Դուք պետք է խորհեք ձեր գործերի մասին
          

          	
            Աստված է մարդու կյանքի աղբյուրը
          

          	
            Ամենակարողի հառաչանքը
          

          	
            Տասը կառավարչական հրամանագրերը, որոնց պիտի հնազանդվի Աստծու ընտրյալ ժողովուրդը Թագավորության դարաշրջանում
          

          	
            Հավելված 1: Աստծու հայտնվելն ազդարարել է նոր դարաշրջանի սկիզբը
          

          	
            Հավելված 2: Աստված իշխանություն ունի ողջ մարդկության ճակատագրի նկատմամբ
          

          	
            Հավելված 3։ Մարդը կարող է փրկվել միայն Աստծու տնօրինությամբ
          

        

        

      

      

      	
        Վերջաբան
      

    

  

Նախաբան

Թեև շատերն են հավատում Աստծուն, քչերն են հասկանում, թե ինչ է նշանակում հավատն առ Աստված, և թե հատկապես ինչպես պետք է վարվեն՝ Աստծու մտադրություններին համապատասխանելու համար։ Պատճառն այն է, որ թեև մարդիկ գիտեն «Աստված» բառը և այնպիսի արտահայտություններ, ինչպիսին է «Աստծու գործը», նրանք չեն ճանաչում Աստծուն և առավել ևս՝ Նրա գործը։ Ուստի զարմանալի չէ, որ բոլոր նրանք, ովքեր չեն ճանաչում Աստծուն, խճճված են Նրա հանդեպ ունեցած իրենց հավատում։ Մարդիկ լուրջ չեն վերաբերվում առ Աստված հավատին, և դա բացառապես այն պատճառով է, որ Աստծուն հավատալը չափազանց անծանոթ և խորթ է նրանց։ Այսկերպ նրանք չեն համապատասխանում Աստծու պահանջներին։ Այլ կերպ ասած՝ եթե մարդիկ չեն ճանաչում Աստծուն և չեն ճանաչում Նրա գործը, ապա նրանք չեն կարող գործածելի լինել Աստծու համար, և առավել ևս՝ ի վիճակի չեն բավարարելու Նրա մտադրությունները։ «Աստծուհանդեպ հավատը» նշանակում է հավատալ, որ Աստված կա. սա Աստծուն հավատալու ամենապարզ հասկացությունն է։ Մի քայլ առաջ գնալով՝ նշենք, որ հավատալը, որ Աստված կա, նույնը չէ, ինչ իսկապես Աստծուն հավատալը. դա ավելի շուտ ուժեղ կրոնական հնչերանգներով պարզ հավատի մի տեսակ է։ Իսկական հավատն առ Աստված նշանակում է հետևյալը. հիմնվելով այն հավատի վրա, որ Աստված գերիշխում է ամեն ինչի վրա՝ մարդը փորձառաբար ապրում է Նրա խոսքերն ու Նրա գործը, և դրանով իսկ ազատվում իր ապականված բնույթից, բավարարում Աստծու մտադրությունները և սկսում ճանաչել Աստծուն։ Միայն այս տեսակ ճանապարհորդությունը կարող է կոչվել «հավատ առ Աստված»։ Սակայն մարդիկ հաճախ առ Աստված հավատը դիտարկում են որպես շատ պարզ և անլուրջ մի բան։ Երբ մարդիկ այս կերպ են հավատում Աստծուն, այն կորցնում է իմաստը, և թեև նրանք կարող են շարունակել հավատալ մինչև վերջ, երբեք չեն արժանանա Աստծու հավանությանը, քանի որ քայլում են սխալ ճանապարհով։ Նրանք, ովքեր մինչ օրս հավատում են Աստծուն բառերի և դատարկ վարդապետությունների մեջ, դեռևս չգիտեն, որ զուրկ են առ Աստված հավատի էությունից և որ չեն կարող ստանալ Աստծու հավանությունը։ Այնուամենայնիվ, նրանք աղոթում են, որ Աստված օրհնի իրենց խաղաղությամբ և բավարար շնորհով։ Եկեք հանդարտեցնենք մեր սրտերը և խոր մտածենք. մի՞թե Աստծուն հավատալն աշխարհում ամենահեշտ բանն է։ Մի՞թե Աստծուն հավատալը նշանակում է ոչ ավելին, քան Աստծուց առատ շնորհ ստանալը։ Մարդիկ, ովքեր հավատում են Աստծուն՝ առանց Նրան ճանաչելու, կամ ովքեր հավատում են Աստծուն, բայց միևնույն ժամանակ հակառակվում են Նրան, իսկապես ի վիճակի՞ են բավարարելու Աստծու մտադրությունները։

Աստծու և մարդու մասին չի կարելի խոսել հավասար հարթության վրա: Նրա էությունն ու Նրա գործը մարդու համար չափազանց անըմբռնելի և անհասկանալի են: Եթե Աստված անձամբ չկատարի Իր գործը և չասի Իր խոսքերը մարդկության մեջ, ապա, անկախ ամեն ինչից, մարդը չի կարողանա հասկանալ Աստծու մտադրությունները: Եվ այսպես, նույնիսկ նրանք, ովքեր իրենց ողջ կյանքը նվիրել են Աստծուն, չէին կարողանա ստանալ Նրա հավանությունը: Եթե Աստված գործի չանցնի, ապա որքան էլ մարդը լավ գործի, ամեն ինչ իզուր կլինի, որովհետև Աստծու մտքերը միշտ ավելի բարձր կլինեն մարդու մտքերից, և Աստծու իմաստությունը ոչ մի մարդ չի կարող ըմբռնել: Ուստիև ես ասում եմ, որ նրանք, ովքեր «լիովին հասկանում են» Աստծուն և Նրա գործը, ոչ բանիմաց մարդիկ են. նրանք բոլորը մեծամիտ և տգետ են։ Մարդը չպետք է սահմանափակի Աստծու գործը. ավելին, մարդը չի կարող սահմանափակել Աստծու գործը։ Աստծու աչքերում մարդը պարզապես մրջյունից էլ փոքր է. ուրեմն ինչպե՞ս կարող է մարդն ըմբռնել Աստծու գործը։ Նրանք, ովքեր անընդհատ ճամարտակում են, թե՝ «Աստված այս կամ այն կերպ չի գործում», կամ՝ «Աստված այսպիսին է կամ այնպիսին», մի՞թե նրանք մեծամտաբար չեն խոսում։ Մենք բոլորս պետք է իմանանք, որ մարդը, լինելով մարմնավոր, ապականվել է սատանայի կողմից, որ նրա իսկական բնույթն Աստծուն հակառակվելն է, և որ նա չի կարող հավասարվել Աստծուն, առավել ևս չի կարող որևէ խորհուրդ տալ Աստծու գործի վերաբերյալ։ Ինչ վերաբերում է նրան, թե ինչպես է Աստված առաջնորդում մարդուն, դա հենց Իր՝ Աստծու գործն է։ Մարդուն վայել է հնազանդվելը՝ առանց այս կամ այն տեսակետը պաշտպանելու, քանզի մարդն ընդամենը փոշի է։ Քանի որ մեր նպատակն Աստծուն փնտրելն է, մենք չպետք է մեր պատկերացումները պարտադրենք Նրա գործին, որպեսզի Աստված հաշվի առնի դրանք, առավել ևս չպետք է գործի դնենք մեր ապականված ցանկությունները՝ Աստծու գործին դիտավորյալ ու եռանդուն կերպով հակառակվելու համար։ Մի՞թե դա մեզ հակաքրիստոսներ չէր դարձնի։ Ինչպե՞ս կարելի է ասել, որ նման մարդիկ ընդհանրապես հավատում են Աստծուն։ Քանի որ մենք հավատում ենք, որ կա Աստված, և քանի որ ցանկանում ենք գոհացնել ու տեսնել Նրան, մենք պետք է փնտրենք ճշմարտության և Աստծու հետ ներդաշնակության ճանապարհները։ Մենք չպետք է համառորեն հակառակվենք Նրան։ Ի՞նչ օգուտ կարող է լինել նման գործողություններից։

Այսօր Աստված նոր գործ է կատարել։ Գուցե դու չկարողանաս ընդունել այս խոսքերը, և դրանք գուցե անսովոր թվան քեզ, բայց ես խորհուրդ կտայի քեզ առայժմ ի ցույց չդնել քո բնականությունը, քանի որ միայն նրանք, ովքեր Աստծու առաջ իսկապես արդարության քաղց ու ծարավ ունեն, կարող են ձեռք բերել ճշմարտությունը, և միայն նրանք, ովքեր իսկապես բարեպաշտ են, կարող են լուսավորվել և առաջնորդվել Նրա կողմից։ Արդյունքները ձեռք են բերվում՝ ճշմարտությունը սթափ հանդարտությամբ փնտրելով, այլ ոչ թե վեճ ուկռվով։ Երբ ասում եմ, որ «այսօր Աստված նոր գործ է կատարել», նկատի ունեմ Աստծու՝ մսեղի վերադառնալու հարցը։ Գուցե այս խոսքերը քեզ չեն անհանգստացնում, գուցե դու խորշում ես դրանցից, կամ գուցե դրանք մեծ հետաքրքրություն են ներկայացնում քեզ համար։ Ինչ էլ որ լինի, հուսով եմ, որ բոլոր նրանք, ովքեր իսկապես փափագում են, որ Աստված հայտնվի, կկարողանան առերեսվել այս փաստին և ուշադիր քննել այն՝ դրա վերաբերյալ հապճեպ եզրակացություններ անելու փոխարեն. հենց այդպես պետք է վարվի իմաստուն մարդը։

Նման բան քննելը դժվար չէ, բայց դրա համար պահանջվում է, որ մեզանից յուրաքանչյուրը նախ իմանա այս մեկ ճշմարտությունը. Նա, ով մարմնացած Աստվածն է, ունի Աստծու էությունը, և Նա, ով մարմնացած Աստվածն է, ունի Աստծու արտահայտությունը։ Քանի որ Աստված մսեղի է դարձել, Նա Իր հետ բերում է այն գործը, որը մտադիր է կատարել, և քանի որ Նա մարմնացած Աստված է, արտահայտում է այն, ինչ Ինքն է, և ի զորու է ճշմարտությունը բերելու մարդուն, կյանք շնորհելու և ճանապարհ ցույց տալու նրան։ Մսեղին, որը չունի Աստծու էությունը, աներկբայորեն մարմնացած Աստված չէ. սրանում կասկած չկա։ Եթե մարդը մտադիր է քննել՝ արդյոք դա Աստծու մարմնացած մսեղին է, ապա նա պետք է դա որոշի Նրա արտահայտած բնավորությունից և Նրա ասած խոսքերից։ Այսինքն՝ որոշելու համար, թե արդյոք դա Աստծու մարմնացած մսեղին է, և արդյոք դա ճշմարիտ ճանապարհն է, թե ոչ, պետք է տարբերակել Նրա էության հիման վրա: Եվ այսպես, արդյոք դա Աստծու մարմնացած մսեղի՞ն է, թե ոչ․ այս հարցի պատասխանը Նրա էության (Նրա գործի, Նրա խոսքերի, Նրա բնավորության և բազմաթիվ այլ կողմերի), այլ ոչ թե արտաքին տեսքի մեջն է։ Եթե մարդը քննում է միայն Նրա արտաքին տեսքը և, որպես հետևանք, անտեսում է Նրա էությունը, դա ցույց է տալիս, որ մարդն անմիտ է և տգետ։ Արտաքին տեսքը չի կարող որոշել էությունը, ավելին՝ Աստծու գործը երբեք չի կարող համապատասխանել մարդու պատկերացումներին։ Մի՞թե Հիսուսի արտաքին տեսքը չէր հակասում մարդու պատկերացումներին։ Մի՞թե Նրա դեմքն ու հագուստն անկարող չէին ցույց տալ Նրա իսկական ինքնությունը։ Մի՞թե այն ժամանակվա փարիսեցիները չհակառակվեցին Հիսուսին հենց այն պատճառով, որ պարզապես նայեցին Նրա արտաքին տեսքին և բարեխղճորեն չընդունեցին Նրա բերանից դուրս եկած խոսքերը։ Հույս եմ տածում, որ յուրաքանչյուր եղբայր և քույր, ով փնտրում է Աստծու հայտնությունը, չի կրկնի պատմության ողբերգությունը և չի դառնա ժամանակակից փարիսեցի՝ կրկին խաչին գամելով Աստծուն։ Դուք պետք է ուշադիր մտածեք ինչպես ողջունել Աստծու վերադարձը և պետք է հստակ գիտակցեք ինչպես լինել մեկը, ով հնազանդվում է ճշմարտությանը։ Սա բոլոր նրանց պատասխանատվությունն է, ովքեր սպասում են ամպը հեծած Հիսուսի վերադարձին։ Մենք պետք է մաքրենք մեր հոգևոր աչքերը և չխրվենք երևակայության խոսքերի մեջ։ Պետք է մտածենք Աստծու իրատեսական գործի մասին և նայենք Աստծու գործնական կողմին։ Մի՛ տարվեք և մի՛ կորցրեք ձեզ անուրջների մեջ՝ միշտ հուսալով, որ Տեր Հիսուսը հանկարծ ամպի վրա կիջնի ձեր մեջ և կտանի ձեզ, որ երբեք չեք ճանաչել կամ տեսել Նրան, և չգիտեք, թե ինչպես հետևել Նրա կամքին։ Ավելի լավ է մտածել ավելի իրատեսական հարցերի մասին։

Գուցե այս գիրքը բացել ես ուսումնասիրելու նպատակով կամ ընդունելու մտադրությամբ. ինչպիսին էլ որ լինի քո վերաբերմունքը, հուսով եմ, որ կկարդաս այն մինչև վերջ և հեշտությամբ մի կողմ չես դնի։ Գուցե այս խոսքերը կարդալուց հետո քո վերաբերմունքը կփոխվի, բայց դա կախված է քո շարժառիթից և քո ըմբռնման աստիճանից։ Մի բան կա, սակայն, որը պետք է իմանաս. Աստծու խոսքը չի կարելի որպես մարդու խոսք ներկայացնել, և առավել ևս՝ մարդու խոսքը չի կարելի որպես Աստծու խոսք ներկայացնել։ Աստծու կողմից օգտագործվող մարդը մարմնացյալ Աստված չէ, և մարմնացյալ Աստված Աստծու կողմից օգտագործվող անձնավորություն չէ։ Այստեղ կա էական տարբերություն։ Հնարավոր է՝ այս խոսքերը կարդալուց հետո դու դրանք չես ընդունում որպես Աստծու խոսքեր, այլ միայն լուսավորում, որ մարդն է ձեռք բերել։ Այդ դեպքում դու չափազանց անգետ ես։ Ինչպե՞ս կարող են Աստծու խոսքերը նույնը լինել, ինչ մարդու ձեռք բերած լուսավորումը։ Մարմնացյալ Աստծու խոսքերը բացում են նոր դարաշրջան, առաջնորդում են ողջ մարդկությանը, բացահայտում առեղծվածներ և ցույց են տալիս մարդուն այն ուղղությունը, որով նա պետք է ընթանա նոր դարաշրջանում։ Մարդու ձեռք բերած լուսավորումը ոչ այլ ինչ է, եթե ոչ որոշ պարզ կիրարկումներ կամ գիտելիքներ։ Այն չի կարող ողջ մարդկությանն ուղղորդել դեպի նոր դարաշրջան կամ բացահայտել Իր՝ Աստծու առեղծվածները։ Ի վերջո, Աստված Աստված է, իսկ մարդը՝ մարդ։ Աստված ունի Աստծու էությունը, իսկ մարդը՝ մարդու էությունը։ Եթե ​​մարդն Աստծու ասած խոսքերը դիտարկի որպես Սուրբ Հոգու կողմից պարզ լուսավորում, իսկ առաքյալների ու մարգարեների խոսքերն ընդունի որպես Աստծու կողմից անձամբ ասված խոսքեր, դա կլինի մարդու սխալը։ Անկախ ամեն ինչից, դու երբեք չպետք է սևն ու սպիտակը շրջես կամ բարձրը ցածր ներկայացնես կամ խորը նկարագրես որպես մակերեսային. անկախ ամեն ինչից, դու երբեք չպետք է դիտավորյալ հերքես այն, ինչը հստակ գիտես, որ ճշմարտություն է։ Յուրաքանչյուր ոք, ով հավատում է Աստծու գոյությանը, պետք է խնդիրները քննի ճիշտ տեսանկյունից և ընդունի Աստծու նոր գործն ու Նրա նոր խոսքերն արարածի դիրքից․ հակառակ դեպքում Աստված կվերացնի նրանց ։

Եհովայի գործից հետո Հիսուսը մարմնացավ՝ մարդկանց մեջ Իր գործը կատարելու համար։ Նրա գործը չէր կատարվում մեկուսացված, այլ կառուցված էր Եհովայի գործի վրա։ Դա նոր դարաշրջանի համար աշխատանք էր, որն Աստված կատարեց Օրենքի դարաշրջանն ավարտելուց հետո: Նմանապես, Հիսուսի գործի ավարտից հետո Աստված շարունակեց Իր գործը հաջորդ դարաշրջանի համար, քանի որ Աստծու ողջ տնօրինումը միշտ առաջ է շարժվում: Երբ հին դարաշրջանն անցնի, այն կփոխարինվի նոր դարաշրջանով, և երբ հին աշխատանքն ավարտվի, կլինի նոր աշխատանք՝ Աստծու տնօրինումը շարունակելու համար։ Այս մարմնացումն Աստծու երկրորդ մարմնացումն է, որը հաջորդում է Հիսուսի գործին։ Իհարկե, այս մարմնացումը տեղի չի ունենում ինքնուրույն. այն աշխատանքի երրորդ փուլն է՝ Օրենքի դարաշրջանից և Շնորհքի դարաշրջանից հետո։ Ամեն անգամ, երբ Աստված ձեռնամուխ է լինում աշխատանքի նոր փուլի, միշտ պետք է լինի նոր սկիզբ, և դա միշտ պետք է բերի նոր դարաշրջան։ Նույն կերպ, համապատասխան փոփոխություններ են լինում Աստծու բնավորության, Նրա գործելակերպի, Նրա աշխատանքի վայրի և Նրա անվան մեջ։ Հետևաբար, զարմանալի չէ, որ մարդու համար դժվար է ընդունել Աստծու գործը նոր դարաշրջանում։ Սակայն անկախ նրանից, թե ինչպես է մարդը դիմադրում Նրան, Աստված միշտ կատարում է Իր գործը և առաջնորդում է ողջ մարդկությանը միշտ դեպի առաջ։ Երբ Հիսուսը եկավ մարդկանց աշխարհ, Նա սկիզբ դրեց Շնորհքի դարաշրջանին և ավարտեց Օրենքի դարաշրջանը։ Վերջին օրերի ընթացքում Աստված կրկին մարմնացավ, և այս մարմնացումով Նա ավարտեց Շնորհքի Դարաշրջանը և սկիզբ դրեց Թագավորության Դարաշրջանին։ Բոլոր նրանք, ովքեր կարող են ընդունել Աստծու երկրորդ մարմնացումը, կառաջնորդվեն դեպի Թագավորության դարաշրջան և, ավելին, կկարողանան անձամբ ընդունել Աստծու առաջնորդությունը։ Թեև Հիսուսը եկավ մարդկանց մեջ և շատ աշխատանք կատարեց, Նա միայն ավարտեց ողջ մարդկության փրկագնման գործը և ծառայեց որպես մարդու մեղքի զոհ․ Նա չազատեց մարդուն իր ողջ ապականված բնավորությունից։ Մարդուն Սատանայի ազդեցությունից լիովին փրկելու համար ոչ միայն պահանջվում էր, որ Հիսուսը դառնար մեղքի զոհ և կրեր մարդու մեղքերը, այլև Աստծուց պահանջվում էր ավելի մեծ գործ կատարել մարդուն իր՝ Սատանայի կողմից ապականված բնավորությունից ամբողջությամբ ազատելու համար։ Եվ այսպես, մարդու մեղքերը ներելուց հետո Աստված կրկին մսեղի դարձավ՝ մարդուն նոր դարաշրջան տանելու համար և սկսեց պատժի ու դատաստանի գործը։ Այս գործը մարդուն հասցրել է ավելի բարձր ոլորտի։ Բոլոր նրանք, ովքեր ենթարկվում են Նրա տիրակալությանը, կվայելեն ավելի բարձր ճշմարտություն և կստանան ավելի մեծ օրհնություններ։ Նրանք իսկապես կապրեն լույսի մեջ և կստանան ճշմարտությունը, ճանապարհը և կյանքը։

Եթե մարդիկ շարունակեն մնալ Շնորհքի դարաշրջանում, ապա երբեք չեն ազատվի իրենց ապականված բնավորությունից, առավել ևս, չեն ճանաչի Աստծու ներհատուկ խառնվածքը։ Եթե մարդիկ միշտ ապրեն շնորհքի առատության միջավայրում, բայց չունենան այնպիսի կենսակերպ, որ թույլ տա նրանց ճանաչել Աստծուն կամ գոհացնել Նրան, ապա Նրան երբեք ճշմարտապես ձեռք չեն բերի՝ առ Նրան իրենց հավատքում։ Այս տեսակ հավատքն իսկապես խղճալի է։ Երբ ավարտած լինես այս գրքի ընթերցումը, երբ փորձառաբար ապրած լինես մարմնացած Աստծու գործի ամեն մի քայլը Թագավորության դարաշրջանում, կզգաս, որ բազում տարիներ ունեցածդ ցանկությունները վերջապես իրականացել են։ Դու կզգաս, որ միայն հիմա ես ճշմարտապես տեսել Աստծուն՝ դեմ առ դեմ, միայն հիմա ես նայել Նրա դեմքին, լսել Նրա անձնական արտահայտումները, գնահատել Նրա գործի իմաստությունը և իրապես զգացել, թե որքան գործնական ու ամենակարող է Նա։ Կզգաս, որ ձեռք ես բերել բազում բաներ, որ անցյալի մարդիկ ո՛չ տեսել են, ո՛չ ունեցել։ Այսժամ դու հստակորեն կիմանաս, թե ինչ է նշանակում հավատալ Աստծուն և համապատասխանել Աստծու մտադրություններին։ Իհարկե, եթե կառչես անցյալի տեսակետներին և մերժես կամ հերքես Աստծու երկրորդ մարմնացման փաստը, ապա կմնաս ձեռնունայն՝ ոչինչ չստանալով, և, ի վերջո, մեղավոր կհայտարարվես Աստծուն դիմադրելու մեջ։ Նրանք, ովքեր ունակ են հնազանդվելու ճշմարտությանը և Աստծու գործին, կպատկանեն երկրորդ մարմնացած Աստծու՝ Ամենակարողի անվանը։ Նրանք կկարողանան ընդունել Աստծու անձնական ուղղորդումը՝ ձեռք բերելով ավելի շատ և ավելի բարձր ճշմարտություններ, ինչպես նաև իրական կյանք։ Նրանց առջև կլինի տեսիլքը, որն անցյալի մարդիկ երբևէ չեն տեսել․ «Դարձա ձայնի կողմը՝ տեսնելու, թե ո՛վ է ինձ հետ խոսողը։ Եվ ահա շրջվեցի ու տեսա յոթ ոսկե ճրագակալներ, իսկ յոթ ճրագակալների մեջտեղում՝ Մարդու Որդուն նման մեկին՝ մինչև ոտքերը հասնող երկար պատմուճան հագած և կրծքին ոսկե գոտի կապած. նրա գլուխն ու մազերն սպիտակ էին ինչպես բուրդը և ինչպես ձյունը, աչքերը՝ ինչպես կրակի բոց, ոտքերը նման էին հնոցի մեջ ծխացող հրաշեկ պղնձի, իսկ նրա ձայնը՝ ինչպես առատահոս ջրերի ձայն։ Եվ իր աջ ձեռքում յոթ աստղ ուներ, բերանից էլ սրած երկսայրի սուր էր ելնում, և նրա երեսը փայլում էր ինչպես ճառագայթող արեգակը» (Հայտնություն 1։12-16)։ Այս տեսիլքն Աստծու ողջ խառնվածքի արտահայտությունն է, իսկ Նրա ողջ խառնվածքի արտահայտությունը նաև Աստծու գործի արտահայտությունն է Իր այժմյան մարմնացման մեջ։ Պատիժների և դատաստանների հեղեղի մեջ մարդու Որդին դրսևորում է Իր ներհատուկ խառնվածքն արտահայտումներով՝ թույլ տալով բոլոր նրանց, ովքեր ընդունում են Իր պատիժը և դատաստանը, տեսնել մարդու Որդու ճշմարիտ դեմքը, որը Հովհաննեսի տեսած մարդու Որդու դեմքի արժանահավատ վերարտադրությունն է (Բնականաբար, այս ամենն անտեսանելի կլինի նրանց, ովքեր չեն ընդունում Աստծու գործը Թագավորության դարաշրջանում)։ Աստծու ճշմարիտ դեմքը չի կարող ամբողջությամբ ձևակերպվել մարդկային լեզվի միջոցով, ուստիև Աստված օգտագործում է Իր ներհատուկ խառնվածքն արտահայտելու մեթոդը՝ մարդուն Իր ճշմարիտ դեմքը ցույց տալու համար։ Ինչը նշանակում է, որ բոլոր նրանք, ովքեր գնահատել են մարդու Որդու ներհատուկ խառնվածքը, տեսել են մարդու Որդու ճշմարիտ դեմքը, քանզի Աստված չափազանց մեծ է և չի կարող ամբողջովին ձևակերպվել մարդկային լեզվի միջոցով։ Թագավորության դարաշրջանում Աստծու գործի բոլոր փուլերը փորձառաբար ապրելուն պես մարդը կիմանա Հովհաննեսի բառերի իրական նշանակությունը, երբ նա խոսում էր մարդու Որդու մասին ճրագակալների մեջտեղում․ «նրա գլուխն ու մազերն սպիտակ էին ինչպես բուրդը և ինչպես ձյունը, աչքերը՝ ինչպես կրակի բոց, ոտքերը նման էին հնոցի մեջ ծխացող հրաշեկ պղնձի, իսկ նրա ձայնը՝ ինչպես առատահոս ջրերի ձայն։ Եվ իր աջ ձեռքում յոթ աստղ ուներ, բերանից էլ սրած երկսայրի սուր էր ելնում, և նրա երեսը փայլում էր ինչպես ճառագայթող արեգակը»։ Այդժամ դու կիմանաս առանց որևէ կասկածի, որ այս սովորական մսեղին, որ այսքան շատ բան է ասել, անհերքելիորեն երկրորդ մարմնացած Աստված է։ Ավելին՝ դու իսկապես կգիտակցես, թե որքան օրհնյալ ես և քեզ ամենաբախտավորը կզգաս։ Մի՞թե պատրաստ չես ընդունելու այս օրհնությունը։

Այս գրքի առաջին մասն է «Քրիստոսի արտահայտումները սկզբում»։ Այս բառերը ներկայացնում են Շնորհքի դարաշրջանի ավարտից Թագավորության դարաշրջանի սկիզբ անցումը, նաև Սուրբ Հոգու հանրային վկայությունն են եկեղեցիներին մարդու Որդու մասին։ Սրանք նաև Հայտնության հետևյալ խոսքերի իրականացումն են․ «Ով ականջ ունի լսելու, թող լսի, ինչ որ Հոգին ասում է եկեղեցիներին»։ Այս խոսքերը ներկայացնում են այն գործի սկզբնական փուլը, որ Աստված սկսեց Թագավորության դարաշրջանում։ Այս գրքի երկրորդ մասը կազմված է խոսքերից, որ անձամբ խոսել է մարդու Որդին Իրեն պաշտոնապես բացահայտելուց հետո։ Այն ներառում է արտահայտումների և խոսքերի տարբեր տեսակներ, ինչպիսիք են մարգարեությունը, խորհուրդների հայտնությունը և այն կենսակերպը, որը բավական բովանդակալից է․ կան կանխատեսումներ թագավորության ապագայի վերաբերյալ, Աստծու կառավարման ծրագրի խորհուրդների հայտնություններ, մարդկային բնույթի մանրամասն վերլուծություն, քարոզներ և նախազգուշացումներ, խիստ դատաստաններ, սփոփանքի սրտառուչ խոսքեր, կյանքի մասին քննարկում, մուտքի վերաբերյալ դատողություն և այդպես շարունակ։ Կարճ ասած՝ այն ամենը, ինչ Աստված ունի և ինչպիսին է Նա, ինչպես նաև Նրա խառնվածքը, արտահայտվում է Նրա գործում և խոսքերում։ Իհարկե, Աստծու գործն այժմյան մարմնացման մեջ պետք է գլխավորապես արտահայտի Նրա խառնվածքը պատժի և դատաստանի միջոցով, սրա հիման վրա ավելի շատ ճշմարտություն բերի մարդուն և կիրարկման ավելի շատ ձևեր մատնացույց անի նրան՝ այսպիսով հասնելով մարդուն նվաճելու և նրան իր ապականված բնավորությունից փրկելու Իր նպատակին։ Հենց սա է թաքնված Աստծու գործի տակ Թագավորության դարաշրջանում։ Ուզո՞ւմ ես մտնել նոր դարաշրջան։ Ուզո՞ւմ ես հրաժարվել քո ապականված խառնվածքներից։ Ուզո՞ւմ ես ձեռք բերել ավելի բարձր ճշմարտություն։ Ուզո՞ւմ ես տեսնել մարդու Որդու ճշմարիտ դեմքը։ Ուզո՞ւմ ես` այս կյանքը կշիռ ունենա։ Ուզո՞ւմ ես` Աստված կատարյալ դարձնի քեզ։ Ուրեմն, ինչպե՞ս ես պատրաստվում դիմավորելու Հիսուսի վերադարձը։


Առաջին մաս.

Քրիստոսի արտահայտումները սկզբում

Սուրբ Հոգու խոսքերը եկեղեցիներին

(1991 թ.-ի փետրվարի 11-ից 1991 թ․-ի նոյեմբերի 20-ը)


Գլուխ 1

Գովաբանությունը եկել է Սիոն, և Աստծու բնակավայրը հայտնվել է։ Փառավոր սուրբ անունը գովերգվում է Աստծու բյուրավոր ընտրյալ ժողովրդի կողմից, և այն տարածվում է։ Ա՜հ, Ամենակարո’ղ Աստված։ Տիեզերքի Կառավարիչը, վերջին օրերի Քրիստոսը. Նա է շողշողացող Արեգակը, որ ծագել է ողջ տիեզերքում՝ վեհաշուք և մեծասքանչ Սիոն լեռան վրա...

Ամենակարո’ղ Աստված։ Մենք ցնծությամբ կանչում ենք Քեզ. մենք պարում և երգում ենք։ Դու իսկապես մեր Փրկագնողն ես, տիեզերքի մեծ Թագավո՛րը։ Դու ստեղծել ես հաղթողների մի խումբ և իրագործել ես Աստծու կառավարման ծրագիրը։ Աստծու բյուրավոր ընտրյալ ժողովուրդը պիտի փութա դեպի այս լեռը։ Նրանք պիտի ծնկե՛ն գահի առաջ։ Դու ես միակ ճշմարիտ Աստվածը և Դու արժանի ես փառքի ու պատվի։ Ողջ փառքը, օրհնությունը և իշխանությունը թո՛ղ լինեն գահին։ Կյանքի աղբյուրը հոսում է գահից՝ ջրելով և սնելով Աստծու ողջ ժողովրդին։ Մեր կյանքը փոխվում է ամեն օր. նոր լույս ու հայտնություններ են հետևում են մեզ՝ մշտապես ընձեռելով Աստծու մասին նոր ներըմբռնումներ։ Փորձառությունների մեջ մենք հասնում ենք Աստծու հանդեպ լիակատար համոզվածության։ Նրա խոսքերը մշտապես հայտնվում են՝ հայտնվելով ճիշտ մարդկանց մեջ։ Մենք իսկապես այնքա՜ն օրհնված ենք։ Մենք ամեն օր դեմ առ դեմ ենք Աստծու հետ, մենք հաղորդակցվում ենք Աստծու հետ ամեն ինչում և թույլ ենք տալիս, որ Աստված տնօրինի ամեն բան։ Մենք ուշադրությամբ խորհում ենք Աստծու խոսքի շուրջ, մեր սրտերը հանգչում են Աստծու մեջ, և այսպիսով, մենք գալիս ենք Աստծու առաջ, որտեղ ստանում ենք Նրա լուսավորումը։ Ամեն օր մեր կյանքում, գործողություններում, խոսքերում, մտքերում և գաղափարներում ապրում ենք Աստծու խոսքի մեջ և ունակ ենք զանազանել իրողություններն ամեն ժամանակ։ Աստծու խոսքն ասեղի միջով անցկացնում է թելը․ անսպասելիորեն մեր ներսում թաքնված իրողությունները լույս աշխարհ են գալիս մեկը մյուսի հետևից։ Աստծու հետ հաղորդակցությունը հապաղում չի հանդուրժում. մեր մտքերն ու գաղափարները բացահայտվում են Աստծու կողմից։ Ամեն ակնթարթ մենք ապրում ենք Քրիստոսի ատյանի առաջ, որտեղ ենթարկվում ենք դատաստանի։ Մեր մարմինների յուրաքանչյուր անկյուն մնում է Սատանայի կողմից զբաղեցված։ Այսօր, Աստծու Թագավորությունը վերականգնելու համար, Նրա տաճարը պետք է մաքրվի։ Աստծու կողմից լիովին զբաղեցվելու համար մենք պետք է անցնենք կենաց և մահու պայքարի միջով։ Միայն այն ժամանակ, երբ մեր հին ես-երը խաչված լինեն, Քրիստոսի հարություն առած կյանքը կկարողանա գերագույնս իշխել։

Այժմ Սուրբ Հոգին գրոհում է մեր յուրաքանչյուր անկյուն՝ պայքարելու մեզ հետ վերադարձնելու համար։ Ոսւտի, քանի դեռ մենք պատրաստ ենք ուրանալ ինքներս մեզ և հոժար ենք համագործակցել Աստծու հետ, Աստված, անշուշտ, կլուսավորի և կմաքրի մեզ ներսից ամեն ժամանակ և նորովի հետ կվերցնի այն, ինչ զբաղեցրել է Սատանան, որպեսզի որքան հնարավոր է շուտ ավարտուն դարձվենք Աստծու կողմից։ Ժամանակ մի՛ վատնեք․ ապրե՛ք ամեն ակնթարթ Աստծու խոսքի մեջ։ Ամբողջությամբ կառուցվե՛ք սրբերի հետ, հայտնվե՛ք Թագավորությունում և մտե՛ք փառքի մեջ Աստծու հետ միասին։


Գլուխ 5

Լեռներն ու գետերը փոխվում են, ջրերը հոսում են իրենց ընթացքով, և մարդու կյանքը չի հարատևում այնպես, ինչպես երկինքն ու երկիրը։ Միայն Ամենակարող Աստվածն է հավերժական կյանքով և հարություն առած, որը շարունակվում է սերնդեսերունդ, հավիտյանս հավիտենի՜ց։ Ամեն ինչ և ամեն բան Նրա ձեռքերում է, և Սատանան Նրա ոտքերի տակ է։

Այսօր Աստծու նախասահմանած ընտրությամբ է, որ Նա փրկում է մեզ Սատանայի ճիրաններից։ Նա իսկապես մեր Փրկագնողն է։ Քրիստոսի հավիտենական, հարություն առած կյանքն իրականում ներգործվել է մեր մեջ՝ կապելով մեզ Աստծու կյանքի հետ, որպեսզի կարողանանք իրապես դեմ առ դեմ հանդիպել Նրան, ուտել Նրան, խմել Նրան և վայելել Նրան։ Սա Աստծու սրտի արյան անձնուրաց նվիրումն է։

Տարվա եղանակները գալիս ու գնում են. Աստված անցնում է քամու և ցրտի միջով ու բախվում կյանքի այնքան շատ տառապանքների, հալածանքների և նեղությունների, աշխարհի կողմից այնքան շատ մերժման ու զրպարտության, կառավարության այնքան շատ կեղծ մեղադրանքների, սակայն ո՛չ Աստծու հավատը, ո՛չ էլ Նրա վճռականությունը բնավ չեն նվազում։ Ամբողջ սրտով նվիրված լինելով Աստծու կամքին և Աստծու տնօրինման ու ծրագրի իրագործմանը՝ Նա մի կողմ է դնում Իր սեփական կյանքը։ Հանուն Իր ողջ ժողովրդի՝ Նա ջանք չի խնայում՝ խնամքով սնելով և ջրելով նրանց։ Որքան էլ հիմար կամ դժվար կառավարելի լինենք, մեզ բավական է միայն հնազանդվել Նրա առաջ, և Քրիստոսի հարություն առած կյանքը կփոխի մեր հին բնությունը... Հանուն այս բոլոր անդրանիկ որդիների՝ Նա անխոնջ աշխատում է գիշեր ու զօր՝ հրաժարվելով սննդից և հանգստից։ Քանի՜ օր ու գիշեր, որքա՜ն կիզիչ տապի և սառնամանիքի միջով Նա ամբողջ սրտով հսկում է Սիոնում։

Աշխարհը, տունը, աշխատանքը և ամեն ինչ լիովին լքված են՝ ուրախությամբ, հոժարակամ, և աշխարհիկ վայելքները ոչ մի կապ չունեն Նրա հետ... Նրա բերանից ելած խոսքերն իրականում խոցում են մեզ՝ մերկացնելով մեր սրտերի խորքում թաքնված բաները։ Ինչպե՞ս կարող ենք չհամոզվել։ Յուրաքանչյուր նախադասություն, որ դուրս է գալիս Նրա բերանից, կարող է ցանկացած պահի իրականանալ մեր մեջ։ Ինչ էլ որ անենք՝ Նրա ներկայությամբ, թե Նրանից թաքուն, չկա մի բան, որ Նա չիմանա, չկա մի բան, որ Նա չհասկանա։ Ամեն ինչ իսկապես բացահայտվում է Նրա առաջ՝ հակառակ մեր իսկ ծրագրերի և կարգավորումների։

Նստելով Նրա առաջ, հաճույք զգալով մեր հոգու ներսում` հանգիստ և խաղաղ, սակայն միշտ դատարկություն զգալով և իսկապես պարտական լինելով Աստծուն. սա աներևակայելի և անհնարին մի հրաշք է։ Սուրբ Հոգին բավարար է ապացուցելու, որ Ամենակարող Աստված միակ ճշմարիտ Աստվա’ծն է։ Սա անհերքելի ապացու՛յց է։ Մեր այս խումբն աննկարագրելիորեն օրհնվա՛ծ է։ Եթե չլինեին Աստծու շնորհքն ու ողորմությունը, մենք միայն կործանման կգնայինք և կհետևեինք սատանային։ Միայն Ամենակարող Աստվա՛ծ կարող է փրկել մեզ։

Ա՜հ, Ամենակարո՛ղ Աստված, Գործնակա՛ն Աստված։ Դու ես, որ բացել ես մեր հոգևոր աչքերը՝ թույլ տալով մեզ տեսնել հոգևոր ոլորտի խորհուրդները։ Թագավորության հեռանկարներն անսահման են։ Եկե՛ք արթուն լինենք սպասելիս։ Այդ օրը չի կարող շատ հեռու լինել։

Պատերազմի բոցերը պտտվում են, թնդանոթների ծուխը լցնում է օդը, եղանակը տաքանում է, կլիման փոխվում է, համաճարակ կտարածվի, և մարդիկ միայն կմահանան՝ առանց գոյատևման որևէ հույսի։

Ա՜հ, Ամենակարո’ղ Աստված, Գործնակա’ն Աստված։ Դու մեր անառիկ ամրոցն ես։ Դու մեր ապաստանն ես։ Մենք կուչ ենք գալիս Քո թևերի տակ, և աղետը չի կարող հասնել մեզ։ Այսպիսին է Քո աստվածային պաշտպանությունն ու խնամքը։

Մենք բոլորս ձայնակցում ենք գովաբանության երգով. մեր գովքի ձայնը թնդում է ո’ղջ Սիոնում։ Ամենակարող Աստված, Գործնական Աստվածմեզ համար պատրաստել է այդ գեղեցիկ հանգրվանը։ Արթո՛ւն եղեք, օ՜հ, եղե՛ք արթուն։ Դեռևս շատ ուշ չէ։

Ամենակարող Աստված`բոլոր բաների Գլուխը, թագավորական զորությամբ է տիրում Իր գահից ։ Նա իշխում է տիեզերքին ու բոլոր բաներին և Նա ուղղորդում է մեզ ողջ երկրի վրա։ Միշտ մոտ եղի՛ր Նրան և հանդարտությամբ արի՛ Նրա առաջ՝ երբեք բաց չթողնելով ոչ մի ակնթարթ. միշտ սովորելու դասեր կան։ Շրջակա միջավայրը, մարդիկ, իրադարձությունները և իրողությունները գոյություն ունեն Նրա գահի թույլտվությամբ։ Ոչ մի դեպքում թույլ մի՛ տուր, որ սրտումդ դժգոհություններ առաջանան, այլապես Աստված չի պարգևի քեզ Իր շնորհքը։ Երբ հիվանդությունը վրա է հասնում քեզ, դա Աստծու սերն է, և դրա մեջ, անշուշտ, կան Նրա բարի մտադրությունները։ Թեև քո մսեղին կարող է մի քիչ տառապանքի միջով անցնել, Սատանայից ոչ մի միտք մի՛ ընդունիր։ Գովաբանի՛ր Աստծուն հիվանդության մեջ և վայելի՛ր Աստծուն գովաբանությանդ մեջ։ Մի՛ հուսահատվիր հիվանդության առջև, շարունակի՛ր փնտրել նորից ու նորից և մի՛ հանձնվիր, և Աստված կլուսավորի քեզ։ Ինչպիսի՞ն էր Հոբի հավատքը։ Ամենակարող Աստված ամենազոր բժիշկ է։ Հիվանդության մեջ ապրելը հիվանդ լինելն է, բայց հոգու մեջ ապրելը՝ առողջ լինելը։ Քանի դեռ դու ունես գեթ մեկ շունչ, Աստված թույլ չի տա, որ մահանաս։

Մեր ներսում ունենք Քրիստոսի հարություն առած կյանքը։ Աստծու ներկայության մեջ մենք իսկապես հավատքի պակաս ունենք. երանի՜ թե Աստված ճշմարիտ հավատք դներ մեր ներսում։ Իսկապես քաղցր է Աստծու խոսքը։ Աստծու խոսքը զորեղ դեղամիջոց է։ Այն ամոթահար է անում դևերին և Սատանային։ Աստծու խոսքն ընկալելը մեզ ապավեն է տալիս։ Նրա խոսքն արագ է գործում՝ փրկելու մեր սրտերը։ Այն փարատում է ամեն բան և խաղաղեցնում ամեն ինչ։ Հավատքը նման է միագերան կամրջի․ նրանք, ովքեր կառչում են կյանքից և վախենում մահից, դժվարությամբ կանցնեն այն, բայց նրանք, ովքեր պատրաստ են տալ իրենց կյանքը, կարող են անցնել այն՝ հաստատուն քայլերով և անհոգ։ Եթե մարդիկ երկչոտ ու վախվորած մտքեր են տածում, դա նրանից է, որ Սատանան հիմարացրել է նրանց․ նա վախենում է, որ մենք կանցնենք հավատքի կամուրջը՝ Աստծու մեջ մտնելու համար։ Սատանան ամեն հնարավոր կերպ փորձում է մեզ ուղարկել իր մտքերը։ Մենք պետք է ամեն ակնթարթ աղոթենք, որ Աստված լուսավորի մեզ, ամեն ակնթարթ ապավինենք Աստծուն, որպեսզի Նա մաքրագործի Սատանայի թույնը մեր ներսից, ամեն ակնթարթ մեր հոգում կիրարկենք Աստծուն մոտ գալը և թույլ տանք, որ Աստված տիրակալություն ունենա և զբաղեցնի մեր ողջ էությունը։

Ես ուզում եմ քեզ հիշեցնել, որ Իմ խոսքի վերաբերյալ նույնիսկ մի փոքր անորոշությունը կամ անփութությունն անընդունելի է. դու պետք է ուշադրություն դարձնես, հնազանդվես և կիրարկես Իմ մտադրություններին համապատասխան։ Դու պետք է միշտ զգոն լինես և երբեք ցույց չտաս ամբարտավան կամ ինքնահավան բնավորություն. միշտ պետք է ապավինես Ինձ՝ հրաժարվելով քո մեջ ապրող հին, ի ծնե բնավորություններից։ Միշտ պետք է կարողանաս պահպանել բնական վիճակ Իմ առաջ և ունենալ հաստատուն բնավորություն։ Մտածողությունդ պետք է լինի սթափ, պարզ և չպետք է սահմանափակվի կամ ազդեցության ենթարկվի որևէ անձից, իրադարձությունից կամ բանից։ Իմ ներկայության մեջ պետք է հանգստության ունակ լինես և պահպանես անընդհատ մոտիկություն և հաղորդակցություն Ինձ հետ։ Պետք է ուժ և ամրություն դրսևորես, անսասան մնաս Իմ առջև քո վկայության մեջ․ վե՛ր կաց և խոսի՛ր Ինձ համար և մի՛ վախեցիր, թե ինչ կարող են ասել մյուսները։ Պարզապես բավարարի՛ր Իմ մտադրություններն ու թույլ մի՛ տուր, որ որևէ մեկը սահմանափակի քեզ։ Այն, ինչ քեզ եմ բացահայտում, պետք է կատարվի իմ մտադրություններին համապատասխան և չի կարող հետաձգվել։ Ինչպե՞ս ես քեզ զգում հոգուդ խորքում։ Անհարմար ես զգում, այնպես չէ՞։ Դու կհասկանաս։ Ինչո՞ւ չես կարող կանգնել և խոսել Իմ անունից` հաշվի առնելով Իմ հոգսը։ Դու համառորեն զբաղվում ես մանր խարդախություններով, բայց Ես ամեն բան պարզ տեսնում եմ։ Ես քո աջակցությունն ու պաշտպանությունն եմ, և ամենն Իմ ձեռքերում է։ Այդ դեպքում ինչի՞ց ես վախենում։ Չափազանց սենտիմենտալ չե՞ս։ Պետք է հնարավորինս շուտ կարողանաս հրաժարվել քո զգացմունքներից․ Ես զգացմունքներից ելնելով չեմ գործում, այլ դրա փոխարեն արդարություն եմ կիրառում։ Եթե որևէ մեկը անում է մի բան, որը եկեղեցուն օգուտ չէ, նույնիսկ եթե քո ծնողներն են, ապա անընդունելի է։ Իմ մտադրություններն արդեն բացահայտվել են քեզ, և դու չես կարող անտեսել դրանք։ Փոխարենը, պետք է ամբողջ ուշադրությամբ կենտրոնանաս դրանց վրա և մի կողմ դնես ամեն բան՝ ամբողջ սրտով հետևելու համար։ Ես միշտ կպահեմ քեզ Իմ ձեռքերում։ Մի՛ եղիր միշտ վախկոտ ու մի՛ ենթարկվիր ամուսնուդ կամ կնոջդ սահմանափակումներին․ պետք է թույլ տաս, որ Իմ կամքը կատարվի։

Հավատք ունեցի՛ր։ Հավատք ունեցի՛ր։ Ես քո Ամենակարողն եմ։ Գուցե որոշակի պատկերացում ունես այս մասին, բայց դեռ պետք է զգոն լինես։ Եկեղեցու, Իմ կամքի, Իմ տնօրինման համար պետք է ամբողջովին նվիրված լինես և հստակ կտեսնես բոլոր խորհուրդներն ու արդյունքները։ Այլևս հետաձգում չի լինի․ օրերը մոտենում են ավարտին։ Ի՞նչ պետք է անես։ Ինչպե՞ս պետք է ձգտես մեծանալ և հասունանալ քո կյանքում։ Ինչպե՞ս կարող ես ավելի շուտ օգտակար դառնալ Ինձ։ Ինչպե՞ս ես հնարավորություն տալու, որ Իմ կամքը կատարվի։ Այս հարցերը պահանջում են ավելի շատ մտորում ու խորը հաղորդակցություն Ինձ հետ։ Ապավինի՛ր Ինձ, հավատա՛ Ինձ, երբեք անփույթ մի՛ եղիր և կարողացի՛ր գործել Իմ առաջնորդությանը համապատասխան։ Դու պետք է լավ զինված լինես ճշմարտությամբ և պետք է ավելի հաճախ ուտես և խմես դրանից։ Յուրաքանչյուր ճշմարտություն պետք է կիրարկվի գործնականում, նախքան այն կարող է հստակորեն հասկանալի լինել։

Դու հիմա զգո՞ւմ ես, որ բավարար ժամանակ չունես։ Զգո՞ւմ ես նաև, որ ներքուստ տարբերվում ես առաջվանից, և որ քո հոգսը հիմա շատ ծանր է թվում։ Իմ մտադրությունները քո շուրջ են․ դու պետք է պարզամիտ լինես, չկտրվես դրանցից և միշտ կապի մեջ մնաս Ինձ հետ։ Մնա՛ Ինձ մոտ, հաղորդակցվի՛ր Ինձ հետ, հաշվի՛ առ Իմ սիրտը և կարողացի՛ր ծառայել ուրիշների հետ համաձայնեցված, որպեսզի Իմ մտադրությունները միշտ բացահայտված լինեն ձեզ։ Միշտ շատ ուշադի՛ր եղիր։ Շա՜տ ուշադիր։ Մի՛ թուլացիր նույնիսկ մի փոքր․ դա քո պարտականությունն է, և Իմ գործը դրա մեջ է ապրում։

Այս պահին միգուցե մի փոքր հասկացողություն ես ձեռք բերել և զգում ես, որ բավականին հրաշալի է։ Անցյալում կարող ես կասկածներ ունեցած լինել՝ զգալով, որ այն ամբողջովին տարբերվում է մարդկային հասկացություններից, գաղափարներից ու մտքերից, բայց հիմա հիմնականում հասկանում ես այն։ Սա Իմ զարմանահրաշ գործն է և նաև Աստծու հրաշալի գործը։ Պետք է բացարձակ արթուն լինես և սպասես, մինչև որ մտնես դրա մեջ։ Ժամանակը Իմ ձեռքերում է․ մի՛ վատնիր այն և երբեք մի՛ թուլացիր նույնիսկ մի պահ․ ժամանակի վատնումը հետաձգում է Իմ աշխատանքը և խոչընդոտում է Իմ կամքը քո մեջ։ Դու պետք է հաճախ մտորես և հաղորդակցվես Ինձ հետ։ Պետք է Իմ առջև բերես նաև քո բոլոր գործողությունները, շարժումները, մտքերն ու գաղափարները, ինչպես նաև ընտանիքդ, ամուսնուդ, որդիներիդ և դուստրերիդ։ Կիրարկմանդ մեջ մի՛ ապավինիր քո եսին, այլապես խիստ կզայրանամ, և կորուստներդ այդժամ թանկ կլինեն։

Մշտապես զսպի՛ր սեփական քայլերդ և անընդհատ քայլի՛ր Իմ խոսքերի սահմաններում։ Պետք է ունենաս Իմ իմաստությունը։ Եթե ինչ-որ դժվարության հանդիպես, արի՛ Իմ առաջ, և Ես քեզ առաջնորդություն կտամ։ Խնդիրներ մի՛ ստեղծիր կամ մի՛ շփվիր անկանոն ձևով։ Եթե կյանքդ ոչ մի օգուտ չի ստանում, պատճառն այն է, որ գիտելիքի պակաս ունես և չես տարբերակում լավ խոսքերը վատից։ Դու սա չես գիտակցի, մինչև չվնասվես, վատ վիճակում չհայտնվես և առանց Սուրբ Հոգու ներկայության լինես, բայց այդժամ շատ ուշ կլինի։ Ժամանակը հիմա շատ սեղմ է, ուստի պետք է նույնիսկ մի փոքր հետ չմնաս կյանքի մրցավազքում․ պետք է շատ մոտիկից հետևես Իմ ոտնահետքերին։ Երբ որևէ դժվարություն է առաջանում, հաճախ խորհի՛ր՝ մնալով Ինձ մոտ և անմիջապես հաղորդակցվելով Ինձ հետ։ Եթե կարողանաս ըմբռնել այս ուղին, սա կհեշտացնի քո առջևի մուտքը։

Իմ խոսքերը միայն քեզ չեն ուղղված․ եկեղեցում բոլորը թերանում են տարբեր կողմերով։ Դուք պետք է ավելի շատ հաղորդակցվեք, պետք է կարողանաք ինքնուրույն ուտել և խմել ձեր անձնական հոգևոր նվիրումի ժամանակ և կարողանաք ըմբռնել հիմնական ճշմարտությունները և կիրարկել անմիջապես։ Դուք պետք է սկսեք հասկանալ Իմ խոսքի իրականությունը․ ըմբռնե՛ք էությունն ու սկզբունքները և չթուլացնե՛ք ձեր ընկալումը։ Միշտ խորհե՛ք, միշտ հաղորդակցվե՛ք Ինձ հետ, և աստիճանաբար ամեն բան կբացահայտվի։ Չես կարող մոտենալ Աստծուն մի որոշ ժամանակով, իսկ հետո, առանց սպասելու, որ սիրտդ խաղաղվի Նրա առաջ, անհանգստանալ, երբ քեզ հետ ինչ-որ այլ բան պատահի։ Դու միշտ շփոթված ու անորոշ ես ամեն ինչում և չես կարողանում տեսնել Իմ դեմքը. հետևաբար, չես կարող պարզ հասկանալ Իմ սիրտը, և նույնիսկ եթե կարողանաս մի փոքր հասկանալ, դու տատանվում ես և դեռ կասկածում ես։ Միայն այն ժամանակ, երբ Ես ամբողջությամբ տիրեմ քո սրտին, երբ քո միտքն այլևս չանհանգստանա որևէ աշխարհիկ բանով, և երբ կարողանաս սպասել պարզ ու հանգիստ մտքով, Ես հայտնություններ կանեմ ձեզ մեկ առ մեկ` համաձայն Իմ մտադրությունների։ Դուք պետք է հասկանաք Ինձ մոտենալու այս ուղին։ Ով էլ որ հարվածի կամ հայհոյի քեզ, կամ որքան էլ հաճելի կարող են լինել մարդկանց կողմից ձեզ առաջարկվածները, անընդունելի է, եթե դրանք քեզ խանգարում են մոտենալ Աստծուն։ Թո՛ղ քո սիրտը լինի Իմ ձեռքերում, ու երբեք մի՛ հեռացիր Իմ կողքից: Այսպիսի մոտիկության ու հաղորդակցության շնորհիվ քո ծնողները, ամուսինդ, երեխաներդ, ընտանեկան այլ կապերն ու աշխարհիկ դժվարությունները՝ բոլորը, կհեռանան։ Դու կվայելես գրեթե աննկարագրելի քաղցրություն քո սրտում և փորձառաբար կապրես բուրավետ ու հիասքանչ համ, ավելին, դու իսկապես անաբաժան կլինես Ինձնից։ Եթե այսպես շարունակեք, կհասկանաք, թե ինչ կա Իմ սրտում։ Դուք երբեք չեք կորցնի ձեր ճանապարհը, քանի որ շարունակում եք առաջ շարժվել, քանզի Ես եմ ձեր ճանապարհը, և ամեն ինչ գոյություն ունի Իմ շնորհիվ։ Որքան հասուն է ձեր կյանքը, երբ կկարողանաք կտրվել աշխարհիկ կյանքից, երբ կկարողանաք ազատվել ձեր զգացմունքներից, երբ կկարողանաք թողնել ամուսնուն ու երեխաներին, երբ ձեր կյանքը կհասունանա․․․․, այս ամենը տեղի կունենա Իմ ժամանակին համապատասխան։ Անհանգստանալու կարիք չկա։

Պետք է մուտք ձեռք բերեք դրական տեսանկյունից։ Եթե պասիվորեն սպասեք, ապա դեռևս բացասական վիճակում եք։ Պետք է նախաձեռնող լինեք ինձ հետ համագործակցելիս. ջանասե’ր եղեք և ոչ՝ ծույլ։ Միշտ հաղորդակցվե՛ք Ինձ հետ և հասե՛ք Ինձ հետ նույնիսկ ավելի խորը մտերմության։ Եթե չեք հասկանում, մի՛ շտապեք արագ արդյունքներ ունենալ։ Խոսքն այն մասին չէ, որ Ես քեզ չեմ ասի, այլ այն, որ Ես ուզում եմ տեսնել, թե արդյոք դու ապավինում ես Ինձ Իմ ներկայությամբ և արդյոք ունես հավատ՝ հույսդ Ինձ վրա դնելու համար։ Դու պետք է միշտ մոտենաս Ինձ և բոլոր հարցերը հանձնես Իմ ձեռքը։ Անօգուտ մի՛ նահանջիր։ Եթե մի որոշ ժամանակ այսպես մոտենաս Ինձ, ապա Իմ մտադրությունները կբացահայտվեն քեզ նախքան քո իմանալը։ Եթե դրանք ըմբռնես, ապա իսկապես դեմ առ դեմ կհանդիպես Ինձ. իսկապես գտած կլինես Իմ դեմքը։ Ներքուստ կունենաս զգալի պարզություն, վստահություն և կունենաս ապավինելու ինչ-որ բան, ինչպես նաև ուժ, հավատ և առաջ շարժվելու ուղի։ Ամեն բան հեշտությամբ կգա քեզ մոտ։

Դու չպետք է վախենաս այս կամ այն բանից. անկախ այն հանգամանքից, թե որքան դժվարությունների կամ վտանգների կարող ես բախվել, պետք է կարողանաս հաստատուն մնալ Իմ առջև`չարգելակված որևէ խոչընդոտով, որպեսզի Իմ կամքը կատարվի անարգել: Սա քո պարտականությունն է, այլապես Իմ ցասումը կթափեմ քեզ վրա և Իմ ձեռքով կ…: Այդ ժամանակ հանդուրժելու ես անվերջ հոգեկան տառապանք: Դու պետք է դիմանաս ամեն ինչին. Իմ համար պետք է պատրաստ լինես լքելու ամեն ինչ և հետևելու Ինձ քո ողջ զորությամբ, և պատրաստ լինես վճարելու ցանկացած գին: Հիմա ժամանակն է, որ Ես ենթարկեմ քեզ փորձությունների. հավատարիմ կլինե՞ս ինձ: Կարո՞ղ ես հավատարմորեն հետևել Ինձ մինչև ճանապարհի վերջը: Մի՛ վախեցիր. երբ Ես եմ քո հենարանը, ո՞վ կարող է փակել այս ճանապարհը: Հիշի՛ր սա։ Հիշի՛ր։ Իմ բարի մտադրություններն ամենուր են, և ամեն ինչ Իմ զննման ներքո է: Արդյո՞ք քո ամեն մի խոսքը և արարքը հետևում է Իմ խոսքին: Երբ կրակի փորձությունները ընկնեն քո գլխին, ծնկի կգա՞ս և օգնության կկանչե՞ս: Թե՞ կկծկվես`անկարող լինելով առաջ շարժվել:

Իմ քաջությունը պետք է կրես քո ներսում և պետք է ունենաս սկզբունքներ՝ անհավատ ազգականների հետ հարաբերվելիս: Սակայն Ինձ համար նույնպես չպետք է զիջես ցանկացած խավար ուժերի: Պետք է ապավինես Իմ իմաստությանը՝ կատարյալ ճանապարհ ունենալու համար, և չպետք է թույլ տաս, որ Սատանայի դավադրություններից որևէ մեկը հաջողի: Արա այն ամենը, ինչ կարող ես, որպեսզի սիրտդ դնես Իմ առջև, և Ես կմխիթարեմ քեզ և կբերեմ խաղաղություն և ուրախություն քո սրտին: Մի՛ մտահոգվիր, թե ինչպես ես երևում այլ մարդկանց աչքին. արդյո՞ք Ինձ բավարարված դարձնելը ավելի մեծ արժեք և կշիռ չունի քեզ համար: Մի՞թե դա քեզ առավել հավերժական և ցկյանս ուրախություն և խաղաղություն չի բերի: Քո ներկայիս տառապանքները ցույց են տալիս, թե որքան մեծ կլինեն քո գալիք օրհնությունները. դրանք աննկարագրելի են: Դու չգիտես այդ օրհնությունների մեծությունը, որ դու կունենաս. դու չէիր կարող անգամ երազել դրանց մասին: Այսօր, այն դարձել է իրական. այնքա՜ն իրական: Այն այդքան էլ հեռու չէ, կարո՞ղ ես տեսնել այն: Դրա ամեն մի մասնիկը իմ ներսում է. որքա՜ն պայծառ է ճանապարհն առջևում: Սրբի՛ր արցունքներդ և այլևս ցավ ու վիշտ մի՛ զգա։ Ամեն ինչ կարգավորված է Իմ ձեռքերով, և Իմ նպատակն է շուտով ձեզ դարձնել հաղթողներ և ձեզ բերել փառքի մեջ` Իմ կողքին: Քանի որ այն ամենի համար, ինչ կատարվում է քեզ հետ, դու պետք է ունենաս այսպիսի երախտագիտություն և գովք. դա Ինձ կբերի մեծ բավարարվածություն:

Քրիստոսի գերաշխարհիկ կյանքն արդեն հայտնվել է. վախենալու ոչինչ չունես: Սատանան արդեն մեր ոտքերի տակ է, և նրա ժամանակը երկար չի տևի: Շո՛ւտ արթնացիր։ Փախի՛ր այս անառակ վայրից, ազատիր քեզ մահվան անդունդից: Եղի՛ր Ինձ հավատարիմ` անկախ ամեն ինչից, և առաջ ընթացիր խիզախորեն. ես քո ամուր քարն եմ, հենվի՛ր Ինձ վրա:

Եթե անկայուն խառնվածք ունես, այս կամ այն կողմ ես փչում քամու և անձրևի պես ու, եթե անկարող ես անընդհատ առաջ շարժվել քո ողջ ուժով, ապա Իմ գավազանը երբեք հեռու չի լինի քեզանից։ Երբ էտվես, որքան անբարենպաստ լինի միջավայրը, և որքան շատ հալածվես, այնքան կմեծանա սերդ Աստծու հանդեպ, և կդադարես կառչել աշխարհից։ Առանց առջևումդ այլընտրանքային ճանապարհի՝ կգաս Ինձ մոտ ու կվերագտնես ուժդ և ինքնավստահությունդ։ Սակայն ավելի հեշտ միջավայրերում կխճճվես։ Դու պետք է մտնես դրականության կողմից, լինես ակտիվ, այլ ոչ թե պասսիվ։ Ոչ ոք ու ոչինչ չպետք է սասանի քեզ ոչ մի իրավիճակում, և չպետք է ազդվես ոչ մեկի խոսքերից։ Պետք է կայուն խառնվածք ունենաս. անկախ այն բանից, թե մարդիկ ինչ են ասում, պետք է անմիջապես կիրարկես այն, ինչը գիտես, որ ճշմարտությունն է։ Միշտ պետք է Իմ խոսքերը ներսումդ գործուն պահես, անկախ այն բանից, թե ում հետ գործ կունենաս. պետք է կարողանաս անխախտ պահել Իմ հանդեպ քո վկայությունը և հաշվի առնել Իմ հոգսերը։ Չպետք է կուրորեն համաձայնես ուրիշների հետ՝ առանց քո սեփական գաղափարներն ունենալու։ Փոխարենը՝ պետք է քաջություն ունենաս կանգնելու և առարկելու այն բաներին, որոնք չեն համապատասխանում ճշմարտությանը: Եթե հստակ գիտես, որ ինչ-որ բան սխալ է, սակայն քաջություն չունես դա բացահայտելու, ապա ճշմարտությունը կիրարկող մարդ չես: Ուզում ես ինչ-որ բան ասել, բայց չես համարձակվում անմիջապես արտահայտվել, ուստի խոսքդ կտուրն ես գցում, ապա՝ փոխում թեման. Սատանան քո ներսում է ու հետ է պահում քեզ՝ ստիպելով խոսել առանց որևէ ազդեցության և չկարողանալ համառել մինչև վերջ: Դու դեռևս վախ ես կրում սրտումդ, և մի՞թե պատճառն այն չէ, որ սիրտդ դեռևս լի է Սատանայի գաղափարներով:

Ինչպիսի՞ն է հաղթահարողը։ Քրիստոսի բարի զինվորները պետք է խիզախ լինեն և ապավինեն Ինձ՝ հոգևորապես ուժեղ լինելու համար. նրանք պետք է պայքարեն ռազմիկներ դառնալու համար և մինչև մահ մարտնչեն Սատանայի դեմ։ Դու միշտ պետք է արթուն մնաս, և այդ պատճառով եմ խնդրում քեզ ակտիվորեն համագործակցել Ինձ հետ ամեն պահի և սովորել ավելի մոտենալ Ինձ։ Եթե ցանկացած պահի և ցանկացած իրավիճակում կարողանաս լռել Իմ առջև՝ լսելով Իմ խոսքը և կենտրոնանալով Իմ բառերի ու գործողությունների վրա, ապա չես երերա ու չես կորցնի դիրքդ։ Իմ ներսից ստացած ցանկացած բան կարելի է կիրարկել։ Իմ ամեն մի բառն ուղղված է քո վիճակին և խոցում է սիրտդ։ Անգամ, եթե կարողանայիր բարձրաձայն հերքել, դրանք, սրտումդ հերքել չես կարող։ Ավելին, եթե վերլուծես Իմ խոսքերը, կդատվես։ Այսինքն՝ Իմ խոսքերը ճշմարտությունն են, կյանքը և ճանապարհը. դրանք սուր, երկսայր սուր են և կարող են հաղթել Սատանային։ Նրանք, ովքեր հասկանում են և ունեն Իմ խոսքերը կիրարկելու ուղի, օրհնված են, իսկ նրանք, ովքեր չեն կիրարկում դրանք, անկասկած կդատվեն. սա շատ գործնական է։ Ներկայում նրանց շրջանակը, ում Ես դատում եմ, ընդլայնվել է. Իմ առջև կդատվեն ոչ միայն նրանք, ովքեր ճանաչում են Ինձ, այլև նրանք, ովքեր չեն հավատում Ինձ, և ովքեր ջանք չեն խնայում՝ դիմադրելու և խոչընդոտելու Սուրբ Հոգու գործին, ևս կդատվեն։ Բոլոր նրանք իմ առջև, ովքեր Իմ ետևից են գալիս, կտեսնեն, որ Աստված մոլեգնող կրակ է։ Աստված մեծափառություն է։ Նա իրագործում է Իր դատաստաններն ու նրանց մահվան դատապարտում։ Եկեղեցում նրանք, ովքեր ուշադրություն չեն դարձնում Սուրբ Հոգու գործին հետևելուն, ովքեր խաթարում են այդ գործը, ովքեր ցուցադրում են իրենց, ովքեր ոչ ճիշտ մտադրություններ ու նպատակներ ունեն, ովքեր ջանք չեն թափում Աստծու խոսքերից ուտելու և խմելու համար, ովքեր բթացած ու կասկածամիտ են, ովքեր քննում են Սուրբ Հոգու գործը. դատաստանի խոսքերը կհասնեն այս մարդկանց ցանկացած պահի։ Մարդկանց բոլոր գործողությունները կբացահայտվեն։ Սուրբ Հոգին քննում է մարդկանց սրտերի խորքերը, ուստի, մի՛ եղիր անմիտ. զգույշ ու զգոն եղի՛ր։ Կուրորեն ինքնուրույն մի՛ գործիր։ Եթե քո գործողությունները չհամապատասխանեն Իմ խոսքերին, ապա կդատվես։ Անընդունելի է ընդօրինակելը, ճշմարտանման լինելը կամ իրապես չհասկանալը. դու պետք է գաս Իմ առջև և հաճախ հաղորդակցվես Ինձ հետ։

Ինչ էլ որ վերցնես Իմ ներսից, քեզ կտա կիրարկելու ուղի։ Քեզ կուղեկցեն նաև Իմ զորությունները, կունենաս Իմ ներկայությունն ու միշտ կքայլես Իմ խոսքերի մեջ. դու կվերանցես բոլոր աշխարհիկ բաները և կունենաս հարության զորությունը։ Եթե Իմ խոսքերն ու Իմ ներկայությունը չունես քո խոսքերում, պահվածքում և գործողություններում և եթե հեռանում ես Ինձնից ու ապրում քո ներսում՝ բնակվելով մտքի պատկերացումներում և վարդապետությունների ու կանոնների մեջ, ապա դա ապացույց է, որ միտքդ կենտրոնացրել ես մեղքերի վրա։ Այլ կերպ ասած՝ շարունակում ես կառչել քո հին «ես»-ից՝ թույլ չտալով, որ ուրիշները վնասեն քո «ես»-ը կամ եղծեն հոգիդ չնչին իսկ չափով։ Այսպես վարվող մարդիկ չափազանց խղճուկ արժանիքի տեր են և բավականին անհեթեթ ու չեն կարող տեսնել Աստծու շնորհը կամ ճանաչել Նրա օրհնությունները։ Եթե շարունակես այդպես խուսափողականորեն վարվել, ապա ե՞րբ կկարողանաս Ինձ թույլ տալ, որ աշխատեմ քո ներսում։ Երբ Ես ավարտում եմ խոսելը, դու լսել ես, բայց ոչինչ չես մտապահել և հատկապես թուլանում ես, երբ խնդիրներդ փաստացիորեն մատնանշվում են։ Ինչպիսի՞ հասակ է դա։ Ե՞րբ կարող եմ քեզ ավարտուն դարձնել, եթե միշտ փաղաքշանքի կարիք ունես։ Եթե վախենում ես հարվածներից ու քերծվածքներից, ապա պետք է շտապես ուրիշներին զգուշացնել. «Ես թույլ չեմ տա՝ որևէ մեկն ինձ էտի. ինքս կարող եմ ազատվել իմ բնական, հին խառնվածքից»։ Այսպիսով՝ ոչ ոք չի քննադատի կամ դիպչի քեզ, և դու ազատ կլինես հավատալու այնպես, ինչպես ցանկանում ես, առանց որևէ մեկի՝ քո մասին հոգալու։ Կարո՞ղ ես գալ Իմ հետքերով այս կերպ։ Պնդելը, որ վստահ ես, թե Ես քո Աստվածն եմ և քո Տերը, ոչ այլ ինչ է, քան դատարկ խոսք։ Եթե իսկապես զերծ լինեիր կասկածներից, այս բաները խնդիր չէին լինի, և կհավատայիր, որ Աստծու սերն ու օրհնություններն են եկել քեզ վրա։ Երբ Ես խոսում եմ, ապա՝ Իմ որդիների հետ, և Իմ խոսքերը պետք է ընդունվեն գոհությամբ ու փառաբանությամբ։

Ձեր ներկայիս վիճակում դուք չափազանց շատ եք կառչում սեփական անձի մասին պատկերացումներից, և ձեր մեջ կան բավականին լուրջ կրոնական խաթարումներ։ Դուք ի վիճակի չեք գործել հոգով, չեք կարողանում ըմբռնել Սուրբ Հոգու գործը և մերժում եք նոր լույսը։ Դու չես կարողանում տեսնել ցերեկվա արևը, որովհետև կույր ես, չես ճանաչում մարդկանց, երբեք չես կարողանում թողնել քո «ծնողներին», չունես հոգևոր առողջ դատողություն, չես ճանաչում Սուրբ Հոգու գործը և պատկերացում անգամ չունես՝ ինչպես Իմ խոսքն ուտես ու խմես ։ Խնդիր է, որ չգիտես՝ ինչպես ինքնուրույն ուտել ու խմել Իմ խոսքը։ Սուրբ Հոգու գործն oրեցօր զարմանալի արագությամբ առաջ է ընթանում. ամեն օր նոր լույս կա, և ամեն օր նոր ու թարմ բաներ կան։ Սակայն դու չես հասկանում։ Դրա փոխարեն, դու սիրում ես ուսումնասիրել, իրերին նայում ես քո անձնական նախասիրությունների դիտանկյունից՝ առանց դրանք ուշադիր քննելու և լսում ես ապշահար ։ Դու ջանասիրաբար չես աղոթում հոգով, չես նայում Ինձ և ավելի շատ չես խորհում Իմ խոսքերի շուրջ։ Հետևաբար, այն ամենը, ինչ ունես, լոկ խոսքեր են, կանոններ և վարդապետություններ։ Դու պետք է հստակ պատկերացում ունենաս, թե ինչպես ուտես ու խմես, և պետք է ավելի հաճախ բերես Իմ խոսքը Իմ առջև:

Մեր օրերում մարդիկ չեն կարողանում հրաժարվել իրենց անձերից․ միշտ կարծում են, որ իրենք ճիշտ են։ Նրանք ընկղմված են իրենց սեփական փոքրիկ աշխարհների մեջ և ճիշտ տեսակի մարդիկ չեն։ Նրանք ունեն սխալ մտադրություններ և նպատակներ, և եթե համառեն դրանցում, ապա անշուշտ կդատվեն, իսկ լուրջ դեպքերում՝ կվերացվեն։ Դու պետք է ավելի շատ ջանք գործադրես Ինձ հետ շարունակական մտերմություն ունենալու համար, և ոչ թե պարզապես մտերմանաս նրաց հետ, ում հետ ուզում ես։ Դու պետք է ճանաչես այն մարդկանց, ում հետ մտերմանում ես, և պետք է մտերմանաս կյանքի հոգևոր հարցերի շուրջ. միայն այդ դեպքում կկարողանաս կյանք տալ մյուսներին և լրացնել նրանց պակասությունները։ Դու չպետք է խոսես նրանց հետ խրատական տոնով. դա հիմնովին սխալ դիրքորոշում է։ Մտերմության ժամանակ դու պետք է հոգևոր հարցերի մասին պատկերացում ունենաս, պետք է իմաստություն ունենաս և պետք է կարողանաս հասկանալ, թե ինչ կա մարդկանց սրտերում։ Եթե պետք է ծառայես մյուսներին, ապա պետք է լինես ճիշտ տեսակի մարդ և պետք է մտերմանաս այն ամենով, ինչ ունես։

Հիմա հույժ կարևոր է, որ դու կարողանաս Ինձ հետ մտերմորեն շփվել, ինքնուրույն ուտել ու խմել և մոտենալ Աստծուն։ Դու պետք է որքան հնարավոր է շուտ հասկանաս հոգևոր հարցերը և կարողանաս հստակ ըմբռնել քո միջավայրը և այն, թե ինչպես է կարգավորված քո շրջապատը։ Կարո՞ղ ես հասկանալ, թե ինչ եմ Ես։ Կենսական է, որ դու ուտես ու խմես՝ այն, ինչ քեզ պետք է և ապրես Իմ խոսքով։ Ճանաչիր Իմ ձեռքերը և մի՛ տրտնջա։ Եթե դու տրտնջաս և հեռանաս, կարող ես կորցնել Աստծու շնորհը ստանալու հնարավորությունը։ Սկսիր Ինձ մոտենալուց. ի՞նչն է քեզ պակասում, և ինչպե՞ս պետք է մոտենաս Ինձ ու հասկանաս Իմ սիրտը։ Մարդկանց դժվար է մոտենալ Ինձ, որովհետև նրանք չեն կարողանում հրաժարվել սեփական անձից։ Նրանց հակումները միշտ անկայուն են, մերթ՝ տաք, մերթ՝ սառը, և այդ մարդիկ գոռոզ ու ինքնագոհ են դառնում, հենց որ մի փոքր քաղցրություն են ճաշակում։ Որոշ մարդիկ դեռ չեն արթնացել. այն, ինչ դու ասում ես, որքանո՞վ է մարմնավորում այն, ինչ կաս։ Դրա որքա՞ն մասն է ինքնապաշտպանություն, որքա՞նը՝ ուրիշներին ընդօրինակելը, և որքա՞նը՝ կանոններին հետևելը։ Պատճառը, որ դու չես կարողանում ըմբռնել կամ հասկանալ Սուրբ Հոգու գործը, այն է, որ չգիտես՝ ինչպես մոտենալ Ինձ։ Արտաքուստ դու միշտ խորհրդածում ես՝ հենվելով սեփական անձի և մտքի պատկերացումների վրա. դու գաղտնի ուսումնասիրում և զբաղվում ես մանր խարդախություններ, և նույնիսկ չես կարողանում դրանք բացահայտ ներկայացնել։ Սա ցույց է տալիս, որ դու իսկապես չես հասկանում Սուրբ Հոգու գործը։ Եթե դու իսկապես գիտես, որ մի բան Աստծուց չէ՝ ինչո՞ւ ես վախենում ոտքի կանգնել և մերժել այն։ Քանի՞սը կարող են կանգնել և վկայել Իմ մասին ։ Դու չունես տղա երեխային հատուկ բնավորության ուժի նույնիսկ չնչին մասը։

Ներկայումս կազմակերպված ամեն ինչի նպատակն է մարզել ձեզ, որպեսզի դուք աճեք ձեր կյանքում, ձեր հոգիները զգոն և սուր դարձնեք, և բացեք ձեր հոգևոր աչքերը, որպեսզի ճանաչեք այն, ինչ Աստծուց է գալիս։ Այն, ինչ գալիս է Աստծուց, հնարավորություն է տալիս քեզ ծառայել կարողությամբ և բեռով, և հաստատուն լինել հոգով։ Ամեն բան, որ Ինձնից չի գալիս, դատարկ է. դրանք քեզ ոչինչ չեն տալիս, դատարկություն են առաջացնում քո հոգում և ստիպում են կորցնել հավատքդ, հեռավորություն են դնում քո և Իմ միջև՝ թակարդելով քեզ քո սեփական մտքի մեջ։ Այժմ կարող ես վեր կանգնել աշխարհիկ ամեն ինչից, երբ ապրում ես հոգով, բայց մտքով ապրել նշանակում է սատանայի թակարդն ընկնել. սա փակուղի է։ Ամեն բան շատ պարզ է. Նայիր Ինձ սրտի աչքերով, և հոգիդ անմիջապես կզորանա։ Դու գործելու ճանապարհ կունենաս, և Ես կառաջնորդեմ քո ամեն քայլը։ Իմ խոսքը հայտնի կդառնա քեզ ամեն ժամանակ և ամենուրեք ։ Անկախ նրանից, թե որտեղ կամ երբ, կամ որքան անբարենպաստ է միջավայրը, քանի դեռ դու սրտով նայում ես Ինձ, Ես կտամ քեզ հստակ տեսնելու կարողություն, և Իմ սիրտը կբացվի քեզ. այս ձևով դու կսլանաս քո առջևում եղած ճանապարհով և երբեք չես մոլորվի։ Որոշ մարդիկ փորձում են արտաքինից զգալ իրենց ճանապարհը, սակայն երբեք դա չեն անում իրենց հոգու ներսից։ Նրանք հաճախ չեն կարողանում ըմբռնել Սուրբ Հոգու գործը։ Երբ նրանք մտերմանում են ուրիշների հետ, պարզապես ավելի են շփոթվում՝ չունենալով հետևելու ուղի և չիմանալով՝ ինչ անել։ Այս մարդիկ չգիտեն, թե ինչն է իրենց անհանգստացնում. նրանք կարող է շատ բաներ ունենան և ներքուստ շատ հարուստ լինեն, բայց մի՞թե դրանից օգուտ կա։ Դու իսկապե՞ս ունես հետևելու ուղի։ Դու ունե՞ս որևէ լուսավորություն կամ պայծառացում։ Ունե՞ս որևէ նոր հայտնություն։ Առաջընթա՞ց ես ունեցել, թե՞ հետընթաց ես ապրել։ Կարո՞ղ ես նոր լույսին համընթաց քայլել։ Դու հնազանդություն չունես. այն հնազանդությունը, որի մասին հաճախ նշում ես, լոկ խոսակցություն է։ Դու ապրե՞լ ես հնազանդ կյանքով։

Որքա՜ն մեծ է խոչընդոտը, որն առաջանում է մարդկանց ինքնարդարացման, ինքնագոհության, ինքնաբավարարվածության ու ամբարտավանության պատճառով: Ո՞վ է մեղավոր, երբ դու չես կարողանում մտնել իրականության մեջ: Դու պետք է ուշադիր քննես քեզ՝ հասկանալու, թե արդյոք ճի՞շտ մարդ ես։ Արդյո՞ք քո նպատակներն ու մտադրություններն ինձ նկատի ունենալով են կազմված: Արդյո՞ք քո բոլոր խոսքերն ու գործերը ասվում և արվում են իմ ներկայությամբ: Ես քննում եմ քո բոլոր մտքերն ու գաղափարները։ Մի՞թե քեզ մեղավոր չես զգում: Դու ուրիշների համար կեղծ դիմակ ես կրում և հանգիստ ինքնարդարացող մարդու կեցվածք ես ընդունում. դու դա անում ես քեզ պաշտպանելու համար: Դու դա անում ես քո չարիքը քողարկելու համար և նույնիսկ ուղիներ ես փնտրում այդ չարիքն ուրիշի վրա բարդելու համար: Ինչպիսի՜ ստախոսություն է բնակվում քո սրտում: Մտածի՛ր այն ամենի մասին, ինչ ասել ես: Մի՞թե սեփական շահիդ համար չէր, որ վախենալով, թե հոգիդ կվնասվի, դու թաքցրիր սատանային և հետո բռնի ուժով զրկեցիր քո եղբայրներին և քույրերին իրենց ուտելիքից և խմելիքից: Ի՞նչ ունես ասելու քո արդարացման համար: Կարծում ես, թե հաջորդ անգամ կկարողանա՞ս փոխհատուցել այն ուտելիքն ու խմելիքը, որը սատանան խլել է այս անգամ: Այսպիսով, դու հիմա դա հստակ տեսնում ես. արդյո՞ք սա մի բան է, որը կարող ես փոխհատուցել: Կարո՞ղ ես փոխհատուցել կորցրած ժամանակը: Դուք պետք է ջանասիրաբար քննեք ձեզ՝ տեսնելու, թե ինչու անցած մի քանի հավաքույթներում ճաշկերույթ տեղի չունեցավ, և ում պատճառով առաջացավ այդ խնդիրը: Դուք պետք է մտերմանաք մեկ առ մեկ, մինչև որ ամեն ինչ պարզ լինի: Եթե նման մարդը խստորեն չզսպվի, ապա ձեր եղբայրներն ու քույրերը չեն հասկանա, և դա պարզապես նորից կկրկնվի: Ձեր հոգևոր աչքերը փակ են. ձեզնից շատերը կույր են: Ավելին, նրանք, ովքեր իսկապես տեսնում են, անտարբեր են դրա նկատմամբ: Նրանք չեն կանգնում և չեն խոսում, և նրանք նույնպես կույր են: Նրանք, ովքեր տեսնում են, բայց չեն խոսում, համր են: Այստեղ շատերն ունեն հաշմանդամություն:

Որոշ մարդիկ չեն ընկալում, թե ինչ է ճշմարտությունը, ինչ է կյանքը, և ինչ է ճանապարհը և նրանք չեն հասկանում հոգին: Նրանք Իմ խոսքը համարում են սոսկ բանաձև: Սա չափազանց կոպիտ է: Նրանք չեն հասկանում, թե ինչ են իսկական երախտագիտությունն ու գովաբանությունը: Որոշ մարդիկ ի վիճակի չեն ըմբռնել կարևոր և առաջնային բաները. փոխարենը՝ նրանք ըմբռնում են միայն երկրորդականը: Ի՞նչ է նշանակում խաթարել Աստծու տնօրինությունը: Ի՞նչ է նշանակում քանդել եկեղեցու կառուցվածքը: Ի՞նչ է նշանակում խաթարել Սուրբ Հոգու աշխատանքը: Ի՞նչ է սատանայի կամակատարը: Այս ճշմարտությունները պետք է հստակ հասկանալ, այլ ոչ թե պարզապես թեթևակի անցնել դրանց վրայով: Ի՞նչը պատճառ դարձավ, որ այս անգամ ուտելիք և խմելիք չկար: Որոշ մարդիկ կարծում են, որ այսօր պետք է բարձրաձայն գովաբանեն Աստծուն, բայց ինչպե՞ս պետք է նրանք գովաբանեն Նրան: Արդյո՞ք նրանք դա պետք է անեն օրհներգեր երգելով և պարելով: Մի՞թե մյուս մեթոդները գովաբանություն չեն համարվում: Որոշ մարդիկ գալիս են հավաքույթների այն պատկերացմամբ, թե ցնծագին գովաբանությունն է Աստծուն գովաբանելու ճանապարհը: Մարդիկ ունեն այս պատկերացումները և ուշադրություն չեն դարձնում Սուրբ Հոգու աշխատանքին. դրա վերջնական արդյունքն այն է, որ դեռևս խաթարումներ են տեղի ունենում: Այս հավաքույթում ուտելիք և խմելիք չկար. բոլորդ ասում եք, թե ուշադիր եք Աստծու բեռի հանդեպ և կաջակցեք եկեղեցու վկայությանը, սակայն ձեզնից ո՞վ է իրականում ուշադիր եղել Աստծու բեռի հանդեպ: Հարցրու ինքդ քեզ. արդյո՞ք դու մեկն ես, ով ուշադրություն է ցուցաբերում Նրա բեռի հանդեպ: Կարո՞ղ ես արդարություն գործել Նրա համար: Կարո՞ղ ես ոտքի կանգնել և խոսել հանուն Ինձ: Կարո՞ղ ես հաստատակամորեն ճշմարտությունը գործադրել: Բավականաչափ համարձա՞կ ես՝ պայքարելու սատանայի բոլոր գործերի դեմ: Կկարողանայի՞ր արդյոք մի կողմ դնել զգացմունքներդ և մերկացնել սատանային՝ հանուն Իմ ճշմարտության: Կարո՞ղ ես թույլ տալ, որ Իմ մտադրությունները բավարարվեն քո մեջ: Ընծայե՞լ ես սիրտդ վճռորոշ պահերին: Դու այնպիսի՞ մարդ ես, ով հետևում է Իմ կամքին: Քեզ այս հարցերը հաճախ տուր և հաճախ մտորիր դրանց մասին: Սատանայի նվերները քո ներսում են, և դու ես մեղավորը դրա համար, քանի որ դու չես հասկանում մարդկանց և չես ճանաչում սատանայի թույնը. դու քեզ դեպի մահ ես առաջնորդում: Սատանան ամբողջությամբ մոլորեցրել է քեզ, այն աստիճան, որ դու լիովին շվարած ես. դու հարբած ես խառնաշփոթի գինով և օրորվում ես ետ ու առաջ՝ ի վիճակի չլինելով հաստատուն տեսակետ պահել, և գործելու ճանապարհ չունես: Դու հավուր պատշաճի չես ուտում և խմում, դու զբաղվում ես վայրի կռիվներով ու վեճերով, դու չես տարբերում ճիշտն ու սխալը և հետևում ես նրան, ով առաջնորդում է: Դու առհասարակ որևէ ճշմարտության տիրապետու՞մ ես: Որոշ մարդիկ պաշտպանում են իրենց և նույնիսկ զբաղվում են խաբեությամբ: Նրանք մտերմանում են ուրիշների հետ, բայց դա նրանց միայն դեպի փակուղի է տանում: Մի՞թե Ինձնից է, որ այս մարդիկ ստանում են իրենց մտադրությունները, նպատակները, դրդապատճառները և աղբյուրը: Կարծում ես, թե կարո՞ղ ես փոխհատուցել քո եղբայրներին ու քույրերին այն փաստի համար, որ նրանց ուտելիքն ու խմելիքը խլվել է: Գտի՛ր մի քանի հոգու մտերմանալու համար և հարցրու նրանց. թող նրանք խոսեն իրենց անունից. արդյոք նրանց ապահովե՞լ են որևէ բանով, թե՞ նրանց փորերը լցվել են կեղտաջրով ու աղբով՝ նրանց թողնելով առանց հետևելու ճանապարհի: Մի՞թե դա չի քանդի եկեղեցին: Ո՞ւր է եղբայրների ու քույրերի միջև սերը: Դու ծածուկ քննում ես, թե ով է ճիշտ, և ով՝ սխալ, բայց ինչո՞ւ բեռ չես կրում եկեղեցու համար: Սովորաբար դու լավ ես կարգախոսներ բղավում, բայց երբ իրականում բան է պատահում, դու անվստահ ես դառնում դրանց հանդեպ: Որոշ մարդիկ հասկանում են, բայց միայն մրմնջում են, մինչդեռ մյուսները բարձրաձայնում են իրենց հասկացածը, բայց ուրիշ ոչ ոք ձայն չի հանում: Նրանք չգիտեն, թե ինչն է գալիս Աստծուց, և ինչն է սատանայի գործը: Ո՞ւր են կյանքի վերաբերյալ ձեր ներքին զգացողությունները: Դուք պարզապես չեք կարողանում հասկանալ Սուրբ Հոգու աշխատանքը, ոչ էլ ճանաչում եք այն, և դժվարանում եք նոր բաներ ընդունել: Դուք ընդունում եք միայն կրոնական և աշխարհիկ այն բաները, որոնք համապատասխանում են մարդկանց պատկերացումներին: Արդյունքում, դուք անմիտ կռիվ եք տալիս: Քանի՞ հոգի կարող է ընկալել Սուրբ Հոգու աշխատանքը: Քանի՞սն են իսկապես բեռ կրել եկեղեցու համար: Դու հասկանու՞մ ես դա: Օրհներգեր երգելն Աստծուն գովաբանելու եղանակներից մեկն է, բայց դու հստակ չես հասկանում Աստծուն գովաբանելու ճշմարտությունը: Ավելին, դու կարծր ես Նրան գովաբանելու հարցում: Մի՞թե դա քո ունեցած պատկերացումը չէ: Դու միշտ անդրդվելիորեն կառչում ես քո սեփական պատկերացումներից և ի վիճակի չես կենտրոնանալ այն բանի վրա, թե ինչ է անելու Սուրբ Հոգին այսօր, ի վիճակի չես զգալ այն, ինչ զգում են քո եղբայրներն ու քույրերը, և ի վիճակի չես հանդարտորեն փնտրել Աստծու մտադրությունները: Դու կուրորեն ես գործում. գուցե երգերը լավ ես երգում, բայց արդյունքը լիակատար խառնաշփոթ է: Մի՞թե դա իսկապես ուտել ու խմել է: Տեսնո՞ւմ ես, թե ով է իրականում խաթարումներ պատճառում: Դու բացարձակապես հոգով չես ապրում, այլ կառչում ես տարբեր պատկերացումներից: Ինչպե՞ս կարող է դա եկեղեցու համար բեռ կրելու ձև լինել: Դուք պետք է հասկանաք, որ Սուրբ Հոգու գործը հիմա էլ ավելի արագ է առաջ ընթանում։ Ուրեմն, մի՞թե կույր չեք, եթե ամուր կառչում եք ձեր սեփական պատկերացումներին և հակառակվում Սուրբ Հոգու աշխատանքին: Մի՞թե դա նման չէ ճանճի, որը խփվում է պատերին և բզբզում: Եթե շարունակեք այսպես, ձեզ մի կողմ կնետեն։

Նրանք, ովքեր կատարելագործվում են աղետից առաջ, հնազանդ են Աստծուն: Նրանք ապրում են՝ ապավինելով Քրիստոսին, վկայում են Նրա մասին և փառաբանում են Նրան: Նրանք Քրիստոսի հաղթող արու զավակներն ու լավ զինվորներն են: Այժմ շատ կարևոր է, որ դու հանդարտվես, մոտենաս Աստծուն և մտերմանաս Նրա հետ: Եթե ի վիճակի չես մոտենալու Ինձ, դու սատանայի կողմից գերեվարվելու վտանգի տակ կհայտնվես: Եթե կարողանաս մոտենալ Ինձ և մտերմանալ Ինձ հետ, ապա դու կբացահայտես բոլոր ճշմարտությունները, և կունենաս չափանիշ, որով կապրես ու կգործես: Քանի որ դու մեկն ես, ով մոտ է Ինձ, Իմ խոսքը երբեք չի հեռանա քեզնից, և քո ողջ կյանքի ընթացքում դու երբեք չես շեղվի Իմ խոսքից. սատանան քեզնից օգտվելու միջոց չի ունենա և դրա փոխարեն ամոթահար կլինի ու պարտված կփախչի: Եթե դու դրսում փնտրես այն, ինչ պակասում է քո ներսում, գուցե երբեմն գտնես դրա մի մասը, բայց այն ամենի մեծ մասը, ինչ կգտնես, կլինեն կանոններ և բաներ, որոնք քեզ պետք չեն: Դու պետք է հեռանաս քեզանից, ավելի շատ սնվես Իմ խոսքերով և իմանաս ինչպես խորհրդածել դրանց շուրջ: Եթե որևէ բան չես հասկանում, մոտեցիր Ինձ և հաճախակի մտերմացիր Ինձ հետ. այս կերպ, այն բաները, որոնք կհասկանաս, իրական և ճշմարիտ կլինեն: Դու պետք է սկսես Ինձ մոտենալուց: Սա շատ կարևոր է: Հակառակ դեպքում, դու չես իմանա ինչպես ուտել և խմել: Դու չես կարող ինքնուրույն ուտել և խմել. իրոք՝ քո հասակը շատ փոքր է:

Այս պահին ժամանակն իսկապես սահմանափակ է։ Սուրբ Հոգին օգտագործում է տարբեր ճանապարհներ՝ մեզ դեպի Աստծու խոսքն առաջնորդելու համար։ Դու պետք է զինված լինես բոլոր ճշմարտություններով, սրբացված լինես, իսկապես մոտ ու հաղորդակից լինես Ինձ, և քեզ այլևս թույլ չի տրվի ընտրել միայն ուզածդ։ Սուրբ Հոգու գործը զուրկ է զգացմունքներից, և նշանակություն չունի, թե դու ինչպիսի մարդ ես։ Քանի դեռ պատրաստակամ ես փնտրելու և հետևելու՝ առանց արդարացումների և առանց քո անձնական շահերի ու կորստի շուրջ վիճելու, փնտրել արդարության հանդեպ քաղցով ու ծարավով, Ես կլուսավորեմ քեզ։ Որքան էլ հիմար ու տգետ լինես, Ես դրանց վրա չեմ կենտրոնանում։ Ես նայում եմ, թե որքան ջանասիրաբար ես աշխատում դրական ուղղությամբ։ Եթե դու դեռ կառչած ես քո «ես»-ի պատկերացմանը և պտտվում ես քո սեփական փոքրիկ աշխարհի շուրջը, ապա կարծում եմ՝ վտանգի մեջ ես… Ի՞նչ է հափշտակությունը։ Ի՞նչ է նշանակում լինել լքված։ Ինչպե՞ս պետք է այսօր ապրես Աստծու առջև։ Ինչպե՞ս պետք է ակտիվորեն համագործակցես Ինձ հետ։ Ազատվի՛ր սեփական պատկերացումներիցդ, քննի՛ր քեզ, հանի՛ր դիմակդ, հստակորեն տե՛ս իրական դեմքդ, զզվա՛նք զգա քո հանդեպ, ունեցի՛ր արդարության քաղցով ու ծարավով փնտրող սիրտ, հավատա՛, որ ինքդ իսկապես ոչինչ ես, պատրա՛ստ եղիր հրաժարվելու ինքդ քեզնից, կարողացի՛ր վերջ դնել քո բոլոր գործելաձևերին, հանդարտվի՛ր Իմ առաջ, ավելի շատ աղոթի՛ր, անկեղծորեն հենվի՛ր Ինձ վրա, նայի՛ր Ինձ և երբեք մի՛ դադարիր Ինձ հետ մտերմանալուց ու հաղորդակցվելուց. հենց այս բաների մեջ է թաքնված բանալին։Մարդիկ հաճախ մնում են իրենք իրենց մեջ և այդ պատճառով Աստծու առջև չեն։

Մարդկանց համար Սուրբ Հոգու ներկա գործն իսկապես դժվար է պատկերացնել, և ամեն ինչ մտնում է իրականություն. այս հարցում անխոհեմությունն իսկապես անթույլատրելի է։ Եթե քո սիրտն ու միտքը ճիշտ տեղում չլինեն, դու առաջ գնալու ոչ մի ճանապարհ չես ունենա։ Սկզբից մինչև վերջ պետք է ամեն պահ արթուն լինես և զգոն մնաս, որպեսզի թույլ չտաս որևէ անփութություն։ Երանի՜ նրանց, ովքեր մշտապես արթուն են ու սպասումի մեջ, և ովքեր հանդարտ են Իմ առջև։ Երանի՜ նրանց, ովքեր իրենց սրտերում միշտ դեպի Ինձ են նայում, ովքեր ջանում են ուշադիր լսել Իմ ձայնը, ուշադրություն են դարձնում Իմ գործողություններին և կիրարկում են Իմ խոսքերը։ Ժամանակն իսկապես այլևս չի հանդուրժում որևէ հապաղում. ամեն տեսակ համաճարակներ կտարածվեն՝ բացելով իրենց դաժան ու արյունարբու երախները, որպեսզի հեղեղի պես կլանեն ձեզ բոլորիդ։ Որդինե՛րս։ Ժամանակն եկել է։ Այլևս տեղ չկա երկար-բարակ մտորելու համար։ Միակ ելքը, որ ձեզ Իմ պաշտպանության տակ կբերի, Իմ առջև վերադառնալն է։ Դուք պետք է արու զավակի բնավորության ուժն ունենաք. մի՛ եղեք թույլ կամ հուսահատ։ Դուք պետք է համաքայլ ընթանաք Ինձ հետ, չմերժեք նոր լույսը, և երբ Ես ձեզ ասում եմ, թե ինչպես ուտեք ու խմեք Իմ խոսքերը, պետք է հնազանդվեք և պատշաճորեն ուտեք ու խմեք դրանք։ Մի՞թե դեռ ժամանակ կա կամայականորեն միմյանց դեմ պայքարելու կամ վիճելու համար։ Կարո՞ղ եք պատերազմել, եթե լիարժեք չեք սնվել և ամբողջությամբ զինված չեք ճշմարտությամբ։ Եթե ցանկանում եք հաղթահարել կրոնը, պետք է լիովին զինված լինեք ճշմարտությամբ։ Ավելի շատ կերե՛ք և խմե՛ք Իմ խոսքերը և խորհե՛ք դրանց շուրջը։ Դուք պետք է ինքնուրույն ուտեք ու խմեք Իմ խոսքերը և սկսեք Աստծուն մոտենալուց։ Թող սա քեզ համար նախազգուշացում լինի։ Դու պե՛տք է ուշադիր լինես։ Ովքեր խելացի են, պետք է շուտափույթ արթնանան։ Հրաժարվի՛ր այն ամենից, ինչից չես կամենում բաժանվել։ Ես կրկին ասում եմ քեզ՝ այդ բաներն իսկապես վնասակար են քո կյանքի համար և ոչ մի օգուտ չունեն։ Հույս ունեմ, որ քո գործողություններում կկարողանաս ապավինել Ինձ, այլապես առաջ տանող միակ ուղին մահվան ուղին է. այդ դեպքում որտե՞ղ պիտի գնաս՝ փնտրելու կյանքի ուղին։ Հեռացրո՛ւ սիրտդ, որ սիրում է զբաղեցնել իրեն արտաքին բաներով։ Հեռացրու՛ սիրտդ, որը չի չհնազանդվում ուրիշ մարդկանց։ Եթե քո կյանքը չի կարող հասունանալ, և եթե լքված ես, մի՞թե դու չես լինի այն մեկը, որ ստիպել է քեզ սխալվել։ Սուրբ Հոգու ներկայիս գործն այն չէ, ինչ պատկերացնում ես։ Եթե չկարողանաս հրաժարվել քո պատկերացումներից, ապա մեծ կորուստ կկրես։ Եթե այս գործը համապատասխաներ մարդկային պատկերացումներին, մի՞թե քո հին բնույթն ու պատկերացումները ջրի երես դուրս կգային։ Մի՞թե դու կկարողանայիր ճանաչել ինքդ քեզ։ Թերևս դու դեռ կարծում ես, թե զերծ ես պատկերացումներից, սակայն այս անգամ քո բոլոր տգեղ կողմերն ի հայտ կգան։ Ուշադիր հարցրո՛ւ ինքդ քեզ.

Դու մե՞կն ես, ով հնազանդվում է Ինձ։

Պատրաստակամ և հոժա՞ր ես հրաժարվելու քո «ես»-ից և հետևելու Ինձ։

Արդյո՞ք դու մեկն ես, ով մաքուր սրտով փնտրում է Իմ դեմքը։

Գիտե՞ս արդյոք, թե ինչպես մոտենալ Ինձ և հաղորդակցվել Ինձ հետ։

Կարո՞ղ ես լռել Իմ առջև և փնտրել Իմ մտադրությունները։

Դու կիրարկո՞ւմ ես այն խոսքերը, որ Ես հայտնում եմ քեզ։

Կարո՞ղ ես պահպանել բնականոն վիճակ Իմ առաջ։

Ի վիճակի՞ ես տեսնելու Սատանայի նենգ դավերը։ Համարձակվո՞ւմ ես բացահայտել դրանք։

Ինչպե՞ս ես հաշվի առնում Աստծու հոգսը։

Արդյո՞ք դու մեկն ես, ով հաշվի է առնում Աստծու հոգսը։

Ինչպե՞ս ես ընկալում Սուրբ Հոգու գործը։

Ինչպե՞ս ես ներդաշնակորեն ծառայում Աստծու ընտանիքում։

Ինչպե՞ս ես հզոր վկայություն բերում Իմ մասին։

Ինչպե՞ս ես մղում բարի մարտը ճշմարտության համար։

Դուք պետք է ժամանակ տրամադրեք այս ճշմարտությունների մասին հիմնավորապես խորհելու համար։ Փաստերը բավարար են ապացուցելու, որ այդ օրը չափազանց մոտ է։ Դուք պետք է ավարտուն դառնաք նախքան աղետների գալը. սա կարևոր խնդիր է, մեծ հրատապություն ունեցող հարց, որը պետք է լուծվի։ Ես փափագում եմ ձեզ ավարտուն դարձնել, բայց տեսնում եմ, որ դուք իսկապես որոշ չափով անվերահսկելի եք։ Դուք արիություն ունեք, սակայն այն լավագույնս չեք օգտագործում և չեք ըմբռնել ամենակարևոր բաները. փոխարենը՝ այն ամենը, ինչ դուք ըմբռնում եք, աննշան հարցեր են։ Ի՞նչ օգուտ կա այս բաների շուրջը խորհելուց։ Արդյո՞ք սա ժամանակի կորուստ չէ։ Ես այս կերպ բարություն եմ ցուցաբերում ձեր հանդեպ, բայց դուք չեք արժևորում դա. պարզապես կռվում եք միմյանց դեմ. այսպիսով, մի՞թե Իմ բոլոր մանրակրկիտ ջանքերն իզուր են անցել։ Եթե շարունակեք այս կերպ, Ես այլևս ժամանակ չեմ ծախսի մեղմ հորդորներով ձեզ առաջ տանելու համար։ Ասում եմ ձեզ՝ եթե չզարթնեք և չընդունեք ճշմարտությունը, Սուրբ Հոգու գործը կհեռացվի ձեզնից։ Այլևս սնունդ չեք ստանա և կհավատաք այնպես, ինչպես ինքներդ եք հարմար կարծում։ Ես սպառիչ կերպով ասել եմ Իմ խոսքերը. ձեզնից է կախված՝ կանսա՞ք դրանց, թե՞ ոչ։ Երբ գա ժամանակը, որ շփոթված լինեք, առաջ գնալու ճանապարհ չունենաք և չկարողանաք տեսնել ճշմարիտ լույսը, մի՞թե Ինձ եք մեղադրելու։ Ինչպիսի՜ տգիտություն։ Ի՞նչ հետևանք կլինի, եթե այդքան ամուր կառչած մնաք ձեր «ես»-ին և հրաժարվեք այն բաց թողնելուց ։Մի՞թե ձեր աշխատանքը պարզապես զուր ջանք չի լինի։ Որքա՜ն ողորմելի է մերժված լինելը, երբ աղետները վրա հասնեն։

Այժմ եկեղեցու շինարարության վճռորոշ փուլն է։ Եթե դուք չկարողանաք նախաձեռնողաբար համագործակցել Ինձ հետ և ամբողջ սրտով նվիրվել Ինձ, և եթե չկարողանաք թողնել ամեն ինչ, ապա դուք կորուստներ կկրեք։ Մի՞թե դեռ կարող եք այլ մտադրություններ փայփայել։ Ես այս կերպ ներողամտություն ցուցաբերեցի ձեր հանդեպ՝ սպասելով, որ դուք ապաշխարեք և նորից սկսեք։Սակայն ժամանակն իրապես այլևս թույլ չի տալիս սա, և Ես պետք է հաշվի առնեմ ընդհանուր պատկերը։ Հանուն Աստծու կառավարման ծրագրի նպատակի ամեն ինչ առաջ է շարժվում, և Իմ քայլերն ընթանում են առաջ օրեցօր, ժամ առ ժամ և վայրկյան առ վայրկյան. նրանք, ովքեր չեն կարողանա համընթաց շարժվել, կլքվեն։ Ամեն օր նոր լույս կա, ամեն օր նոր գործեր են արվում։ Ամեն օր նորանոր բաներ են ի հայտ գալիս, և նրանք, ովքեր չեն տեսնում լույսը, կույր են։ Նրանք, ովքեր չեն հետևում, կվերացվեն․․․

Աստծու հայտնվելն արդեն ծագել է բոլոր եկեղեցիներում։ Դա խոսող Հոգին է. Նա բորբոքված կրակ է, մեծափառություն է կրում և դատում է։ Նա մարդու Որդին է՝ մինչև ոտքերը երկար պատմուճան հագած և կրծքի վրա ոսկե գոտի կապած։ Նրա գլուխն ու մազերը բրդի պես են ու ճերմակ՝ ձյան պես, և Նրա աչքերը՝ կրակի բոցի պես. և Նրա ոտքերը՝ ոսկեպղնձի նման, որ կարծես հնոցի մեջ վառվում են, և Նրա ձայնը նման է շատ ջրերի ձայնին։ Եվ Իր աջ ձեռքում յոթ աստղ ունի, ու Նրա բերանից մի սրված երկսայր սուր է դուրս գալիս, և Նրա դեմքը արևի է նման, որ փայլում է իր սեփական զորությամբ:

Մարդու Որդու մասին վկայվել է, և Աստված Ինքը բացահայտորեն հայտնվել է։ Աստծու փառքը ծագել է սեփական զորությամբ փայլող արևի նման: Նրա փառավոր դեմքը շլացուցիչ լույսով է բոցավառվում. ո՞ւմ աչքերը կհամարձակվեն դիմակայություն ցուցաբերել Նրան։ Դիմակայությունը մահվա՛ն է տանում։ Ողորմության ոչ մի նշույլ չի ցուցաբերվում սրտումդ մտածած որևէ բանի, քո արտաբերած որևէ խոսքի կամ քո արած որևէ բանի հանդեպ։ Դուք բոլորդ կհասկանաք և կտեսնեք, թե ինչ եք ստացել. միայն Իմ դատաստանը։ Կարո՞ղ եմ Ես հանդուրժել, երբ դուք ջանք չեք գործադրում Իմ խոսքերն ուտելու և խմելու համար և փոխարենը կամայականորեն վնասում և ավերում եք Իմ կառույցը։ Ես մեղմորեն չե՛մ վերաբերվի այդպիսի մարդուն։ Եթե քո վարքագիծն ավելի լրջորեն վատթարանա, բոցերը կկլանե՛ն քեզ։ Ամենակարող Աստված հոգևոր մարմնով է դրսևորվում՝ ոտքից գլուխ առանց մարմնի կամ արյան որևէ նշույլի։ Նա գերազանցո՛ւմ է տիեզերքի աշխարհը՝ բազմած երրորդ երկնքի փառավոր գահին և իշխելով բոլոր բաների վրա։ Տիեզերքը և բոլոր բաներն Իմ ձեռքերում են։ Ես խոսում եմ, և այն գոյության է կոչվում։ Ես սահմանում եմ, և այդպես էլ սահմանվում է։ Սատանան Իմ ոտքերի տակ է. նա անհատակ անդունդո՛ւմ է։ Երբ Իմ ձայնը հնչի, երկինքն ու երկիրը կանցնեն և ոչնչի կվերածվեն։ Բոլոր բաները նոր կդառնան. սա հավիտյան անփոփոխ ճշմարտություն է, որը բացարձակապես ճիշտ է։ Ես հաղթել եմ աշխարհին, ինչպես նաև բոլոր չարերին։ Ես նստած եմ այստեղ և խոսում եմ ձեզ հետ, և ով ականջ ունի, թող լսի, և ով ողջ է, թող ընդունի։

Օրերը կմոտենան իրենց ավարտին. այս աշխարհի բոլոր բաները ոչնչի կվերածվեն, և բոլոր բաները նորովի կծնվեն։ Հիշե՛ք սա։ Հիշե՛ք։ Դուք չեք կարող անփույթ լինել այս հարցում։ Երկինքն ու երկիրը կանցնեն, բայց Իմ խոսքերը չե՛ն անցնի։ Թույլ տվեք Ինձ մեկ անգամ ևս հորդորել ձեզ. զուր մի՛ վազեք։ Արթնացե՛ք։ Երբեք ուշ չէ դարձի գալու համար։ Ես արդեն հայտնվել եմ ձեր միջավայրում, և Իմ ձայնը հնչել է։ Իմ ձայնը հնչել է ձեր առջև. ամեն օր այն կանգնում է ձեզ դեմ առ դեմ, և ամեն օր այն թարմ է ու նոր։ Դու տեսնում ես Ինձ, և Ես տեսնում եմ քեզ. Ես մշտապես խոսում եմ քեզ հետ և քո առաջ եմ՝ դեմ առ դեմ։ Բայց դու մերժում ես Ինձ և չես ճանաչում Ինձ։ Իմ ոչխարները լսում են Իմ ձայնը, բայց դուք դեռ երկմտում եք։ Դուք երկմտո՜ւմ եք։ Ձեր սիրտը կարծրացել է, Սատանան կուրացրել է ձեր աչքերը, և դուք չեք կարող տեսնել Իմ փառավոր դեմքը. որքա՜ն ողորմելի եք դուք։ Որքա՜ն ողորմելի։

Իմ գահի առջև գտնվող յոթ Հոգիներն ուղարկվել են երկրի բոլոր ծայրերը, և Ես կուղարկեմ Իմ Պատգամաբերին՝ խոսելու եկեղեցիներին։ Ես արդար և հավատարիմ եմ. Ես այն Աստված եմ, ով զննում է մարդու սրտի ամենախորքերը։ Սուրբ Հոգին խոսում է եկեղեցիներին, և դրանք Իմ խոսքերն են, որ բխում են Իմ Որդու ներսից: Ով ականջ ունի, թող լսի։ Ով ողջ է, թող ընդունի։ Պարզապես կերեք և խմեք դրանք և մի՛ կասկածեք։ Ով հնազանդվում է և ականջ է դնում Իմ խոսքերին, մեծ օրհնություններ կստանա։ Ով անկեղծորեն փնտրում են Իմ դեմքը, անկասկած նոր լույս, նոր լուսավորում և նոր հայտնություններ կունենա. ամեն ինչ թարմ և նոր կլինի։ Իմ խոսքերը կհայտնվեն քեզ ցանկացած պահի, և դրանք կբացեն քո հոգևոր աչքերը, որպեսզի դու կարողանաս տեսնել հոգևոր ոլորտի բոլոր խորհուրդները։ Թագավորությունը մարդկանց մեջ է։ Մտի՛ր ապաստան, և ողջ շնորհն ու օրհնությունները քեզ վրա կլինեն. սովն ու ժանտախտը չեն կարողանա մոտենալ քեզ, իսկ գայլերը, օձերը, վագրերն ու ընձառյուծները չեն կարողանա վնասել։ Դու կգնաս Ինձ հետ, կքայլես Ինձ հետ և փառքի մեջ կմտնես Ինձ հետ։

Ամենակարո՜ղ Աստված։ Նա բացահայտորեն ցույց է տվել Իր փառավոր մարմինը, Նրա հոգևոր սուրբ մարմինը հայտնվել է, և Նա կատարյալ Աստված Ինքն է։ Աշխարհը և Նրա մսեղին երկուսն էլ փոխվել են, և լեռան վրա Նրա այլակերպությունն Աստծու անձն է։ Նա Իր գլխին ոսկե պսակ է կրում, Նրա պատմուճանը ճերմակ է, կրծքի վրա ոսկե գոտի է կապած, իսկ աշխարհը և բոլոր բաները Նրա ոտքերի պատվանդանն են։ Նրա աչքերը կրակի բոցի պես, Նա Իր բերանում մի սրված երկսայրի սուր ունի և Իր աջ ձեռքում՝ յոթ աստղ։ Թագավորություն տանող ճանապարհն անսահմանորեն պայծառ է, և Նրա փառավոր լույսը ծագում և շողում է. լեռներն ուրախ են, և ջրերը ծիծաղում են, իսկ արևը, լուսինն ու աստղերը բոլորը պտտվում են իրենց կանոնավոր դասավորությամբ՝ ողջունելով միակ ճշմարիտ Աստծու հաղթական վերադարձը, ով ավարտել է Իր վեցհազարամյա կառավարման ծրագիրը։ Բոլորն ուրախությունից ցատկոտում և պարո՜ւմ են։ Ցնծացե՜ք։ Ամենակարող Աստված բազմած է Իր փառավոր գահին։ Երգե՜ք։ Ամենակարողի հաղթական դրոշը բարձրացվել է վեհաշուք, հոյակապ Սիոն լեռան վրա։ Յուրաքանչյուր ազգ ցնծում է, Աստծու բյուրավոր ընտրյալ մարդիկ երգում են, Սիոն լեռն ուրախությամբ ծիծաղում է, և Աստծու փառքը ծագե՜լ է։ Ես երբեք չեմ էլ երազել, որ կտեսնեմ Աստծու դեմքը, սակայն այսօր տեսել եմ այն։ Ամեն օր, դեմ առ դեմ կանգնելով Նրան, ես խոսում եմ Նրա հետ և բացում եմ իմ սիրտը։ Նա առատորեն ուտելիք և խմելիք է մատակարարում։ Կյանքում, խոսքերում, գործողություններում, մտքերում, գաղափարներում Նրա փառավոր լույսը լուսավորում է, Նա առաջնորդում է ճանապարհի ամեն մի քայլը, և եթե մեկն ապստամբում է սրտում, Նրա դատաստանն արագորեն վրա է հասնում։

Ինչպիսի՜ հաճույք է Աստծու հետ միասին ուտելը, բնակվելը և ապրելը, Նրա հետ միասին լինելը, միասին քայլելը, միասին վայելելը, միասին փառք ու օրհնություններ ստանալը, Աստծու հետ որպես թագավորներ իշխելը և թագավորության մեջ միասին լինելը: Որքա՜ն քաղցր է։ Մենք ամեն օր դեմ առ դեմ ենք կանգնում, Նա ամեն օր խոսում է և անդադար զրուցում է մեզ հետ, և մեզ ամեն օր նոր լուսավորում և նոր հայտնություններ են շնորհվում։ Մեր հոգևոր աչքերը բացված՝ մենք տեսնում ենք ամեն ինչ. հոգու խորհուրդները բացահայտվում են մեզ։ Օրհնյալ կյանքն իսկապես անհոգ է. վազեք արագ և մի՛ կանգնեք, և անդադար առաջ շարժվեք. առջևում ավելի հրաշալի կյանք կա։ Մի՛ բավարարվեք լոկ քաղցրություն ճաշակելով. մինչև վերջ վազեք դեպի Աստված։ Նա համապարփակ և առատաձեռն է և ունի այն ամենը, ինչ մեզ պակասում է։ Ակտիվորեն համագործակցեք և մտեք Նրա մեջ, և այլևս ոչինչ երբեք նույնը չի լինի։ Մեր կյանքը կլինի գերազանցող, և ոչ մի մարդ, իրադարձություն կամ բան չի կարողանա անհանգստացնել մեզ։

Գերազանցո՜ւմ։ Գերազանցո՜ւմ։ Ճշմարի՜տ գերազանցում։ Աստծու գերազանցող կյանքը ներսում է, և բոլոր բաներն իսկապես հանդարտվել են։ Մենք գերազանցում ենք աշխարհն ու աշխարհիկ բաները՝ ոչ մի կապվածություն չզգալով ամուսինների կամ երեխաների հանդեպ։ Մենք գերազանցում ենք հիվանդության և միջավայրերի սահմանափակումները։ Սատանան չի համարձակվում անհանգստացնել մեզ։ Մենք լիովին գերազանցում ենք բոլոր աղետները։ Դա Աստծուն թույլ է տալիս վերցնել թագավորությունը։ Մենք ոտնատակ ենք տալիս Սատանային, հաստատուն կանգնում ենք եկեղեցու համար մեր վկայության մեջ և հիմնովին մերկացնում ենք Սատանայի տգեղ դեմքը։ Եկեղեցու կառուցումը Քրիստոսի մեջ է, և փառավոր մարմինը հայտնվել է. սա նշանակում է ապրել հափշտակված լինելու վիճակում։

Եկեղեցին կառուցվում է, և Սատանան ամեն ջանք գործադրում է այն քանդելու համար։ Ուզում է ամեն գնով քանդել Իմ կառուցածը, այդ իսկ պատճառով եկեղեցին պետք է արագ մաքրվի։ Չարիքի ոչ մի նշույլ չպետք է մնա. եկեղեցին պետք է այնպես մաքրվի, որ դառնա անարատ և շարունակի մնալ նույնքան մաքուր, որքան նախկինում էր։ Դուք պետք է միշտ արթուն լինեք ու սպասեք և պետք է ավելի շատ աղոթեք Իմ առաջ։ Պետք է թափանցեք Սատանայի տարբեր դավադրությունների և խորամանկ ծրագրերի մեջ, ճանաչեք հոգիները, ծանոթ լինեք մարդկանց և կարողանաք զանազանել բոլոր տեսակի մարդկանց, իրադարձություններն ու իրողությունները. դուք պետք է նաև ավելի շատ ուտեք և խմեք Իմ խոսքերը և, որ ավելի կարևոր է, պետք է կարողանաք ինքնուրույն ուտել և խմել դրանք։ Զինվեք ողջ ճշմարտությամբ և եկեք Իմ առաջ, որպեսզի Ես բացեմ ձեր հոգևոր աչքերը և թույլ տամ ձեզ տեսնելու հոգու մեջ եղած բոլոր խորհուրդները․․․ Երբ եկեղեցին մտնում է իր կառուցման փուլը, սրբերը մարտի են ելնում։ Սատանայի տարբեր զզվելի առանձնահատկությունները դրված են ձեր առաջ. արդյո՞ք կանգ եք առնում և նահանջում, թե՞ ոտքի եք կանգնում և, Ինձ ապավինելով, շարունակում եք առաջ շարժվել։ Հիմնովին մերկացրե՛ք Սատանայի ապականված և տգեղ առանձնահատկությունները, մի՛ խնայեք զգացմունքները և ոչ մի գթություն մի՛ ցուցաբերեք։ Կենաց ու մահու կռի՛վ մղեք Սատանայի դեմ։ Ես քո հենարանն եմ, և դու պետք է ունենաս արու զավակի հոգին։ Սատանան իր մահվան վերջին տագնապների մեջ է, բայց այնուամենայնիվ չի կարողանա խուսափել Իմ դատաստանից։ Սատանան Իմ ոտքերի տակ է, և այն նաև տրորվում է ձեր իսկ ոտքերի տակ. սա փա՛ստ է։

Բոլոր այն կրոնական խաթարողներին և նրանց, ովքեր տապալում են են եկեղեցու կառուցումը, չի կարելի նույնիսկ չնչին հանդուրժողականություն ցուցաբերել, այլ նրանք անմիջապես կդատվեն. Սատանան կմերկացվի, կտրորվի, հիմնովին կոչնչացվի և թաքնվելու տեղ չի ունենա։ Ամեն տեսակ դևերն ու ուրվականներն անշուշտ ցույց կտան իրենց իրական կերպարանքներն Իմ առաջ, և Ես նրանց բոլորին կգցեմ անհատակ անդունդը, որտեղից նրանք երբեք չեն ազատվի. նրանք բոլորը մեր ոտքերի տակ կլինեն։ Եթե ուզում եք բարի պայքար մղել հանուն ճշմարտության, ապա նախևառաջ չպետք է Սատանային գործելու որևէ հնարավորություն տաք. դրա համար դուք պետք է լինեք միաբան և կարողանաք ծառայել համագործակցությամբ, հրաժարվեք ձեր սեփական բոլոր պատկերացումներից, կարծիքներից, տեսակետներից և գործելակերպերից, հանդարտեցնեք ձեր սիրտն Իմ մեջ, կենտրոնանաք Սուրբ Հոգու ձայնի վրա, ուշադիր լինեք Սուրբ Հոգու գործին և մանրամասնորեն փորձառաբար ապրեք Աստծու խոսքերը։ Դուք պետք է ունենաք միայն մեկ մտադրություն, այն է՝ հետևել Իմ կամքին։ Դուք չպետք է ունենաք որևէ այլ մտադրություն սրանից բացի։ Պետք է ձեր ամբողջ սրտով նայեք Ինձ, ուշադիր հետևեք Իմ գործողություններին և այն ձևին, որով Ես անում եմ դրանք, և բնավ անփույթ չլինեք։ Ձեր հոգին պետք է սուր լինի, ձեր աչքերը՝ բաց։ Սովորաբար, երբ խոսքը վերաբերում է նրանց, ում մտադրություններն ու նպատակները ճիշտ չեն, ինչպես նաև նրանց, ովքեր սիրում են նկատվել այլոց կողմից, ովքեր եռանդուն են գործեր անելու մեջ, ովքեր հակված են խանգարումներ առաջացնելուն, ովքեր հմուտ են կրոնական վարդապետություն տարածելու մեջ, ովքեր Սատանայի ծառաներն են և այլն, երբ այս մարդիկ ոտքի են կանգնում, նրանք դժվարություններ են դառնում եկեղեցու համար, և դա հանգեցնում է նրան, որ իրենց եղբայրների և քույրերի՝ Աստծու խոսքերն ուտելն ու խմելն ի դերև է ելնում։ Երբ հանդիպեք նման մարդկանց, որոնք դերասանություն են անում, անմիջապես արգելե՛ք նրանց։ Եթե, չնայած բազմաթիվ հորդորներին, նրանք չփոխվեն, ապա կորուստ կկրեն։ Եթե նրանք, ովքեր համառորեն շարունակում են նույն կերպ վարվել, փորձեն պաշտպանել իրենց և կոծկել իրենց մեղքերը, եկեղեցին պետք է անմիջապես հեռացնի նրանց և մանևրելու տեղ չթողնի։ Մի՛ կորցրեք շատը՝ փորձելով փրկել քիչը. ձեր աչքը պահեք ընդհանուր պատկերի վրա։

Ձեր հոգևոր աչքերն այժմ պետք է բացվեն և կարողանան ճանաչել մի քանի տեսակի մարդկանց եկեղեցում.

Ինչպիսի՞ մարդիկ ունեն հոգևոր հասկացողություն և ճանաչում են Հոգին։

Ինչպիսի՞ մարդիկ չունեն հոգևոր հասկացողություն։

Ինչպիսի՞ մարդիկ ունեն չար հոգի։

Ինչպիսի՞ մարդկանց մեջ կա Սատանայի գործը։

Ինչպիսի՞ մարդիկ են հակված խաթարումներ առաջացնելուն։

Ինչպիսի՞ մարդկանց մեջ կա Սուրբ Հոգու գործը։

Ինչպիսի՞ մարդիկ են հաշվի առնում Աստծու հոգսը։

Ինչպիսի՞ մարդիկ կարող են հետևել Իմ կամքին։

Ովքե՞ր են Իմ հավատարիմ վկաները։

Իմացե՛ք, որ այսօրվա բարձրագույն տեսիլքն այն լուսավորումն է, որը Սուրբ Հոգին բերում է եկեղեցիներին։ Մի՛ եղեք բթամիտ այս իրողությունների հանդեպ, այլ ժամանակ տրամադրե՛ք դրանք հիմնովին հասկանալու համար. սա չափազանց վճռորոշ է ձեր կյանքի առաջընթացի համար։ Եթե չհասկանաք այս իրողությունները, որոնք հենց ձեր աչքի առաջ են, չեք կարողանա շարունակել ձեր առջև ընկած ուղին. դուք մշտապես գայթակղության և գերության մեջ ընկնելու վտանգի տակ կլինեք և կարող եք կուլ գնալ։ Այժմ գլխավոր անելիքներն այն են, որ կենտրոնանաք ձեր սրտում Ինձ մոտենալու ունակ դառնալու վրա և ավելի շատ հաղորդակցվեք Ինձ հետ։ Այն ամենն, ինչ քեզ պակասում է, կամ ինչ փնտրում ես, կլրացվի քո մեջ նման մտերմության և հաղորդակցության միջոցով։ Քո կյանքն անշուշտ կապահովվի, և դու կունենաս նոր լուսավորում։ Ես երբեք չեմ նայում, թե որքան տգետ էիր անցյալում, ոչ էլ Իմ մտքում կանգ եմ առնում ձեր անցյալի հանցանքների վրա։ Ես նայում եմ, թե ինչպես ես սիրում Ինձ. կարո՞ղ ես Ինձ սիրել ավելի շատ, քան սիրում ես որևէ այլ բան։ Ես նայում եմ տեսնելու, թե արդյոք կարո՞ղ ես ետ դառնալ և ապավինել Ինձ քո տգիտությունից հրաժարվելու համար։ Որոշ մարդիկ հակադրվում են Ինձ, բացահայտորեն անհնազանդություն են ցուցաբերում Ինձ և դատում են ուրիշներին. նրանք չգիտեն Իմ խոսքերը և առավել ևս քիչ հավանական է, որ գտնեն Իմ դեմքը։ Իմ առջև գտնվող բոլոր նրանք, ովքեր անկեղծորեն փնտրում են Ինձ, որոնց սրտերն արդարության քաղց ու ծարավ ունեն, Ես կլուսավորեմ քեզ, կհայտնվեմ քեզ, թույլ կտամ` քո սեփական աչքերով տեսնես Ինձ և անձամբ ընկալես Իմ մտադրությունները։ Իմ սիրտն անշուշտ կհայտնվի քեզ, որպեսզի դու հասկանաս։ Դու պետք է կիրարկես այն, ինչ Ես լուսավորում եմ քո մեջ՝ Իմ խոսքերի համաձայն. հակառակ դեպքում, կդատվես։ Հետևի՛ր Իմ մտադրություններին, և չես կորցնի քո ճանապարհը։

Բոլոր նրանց համար, ովքեր ձգտում են մտնել Իմ խոսքերի մեջ, շնորհն ու օրհնությունները կկրկնապատկվեն նրանց վրա, նրանք ամեն օր նոր լուսավորում և ներըմբռնումներ ձեռք կբերեն և ամեն օր ավելի թարմ կզգան Իմ խոսքերն ուտելիս և խմելիս։ Նրանք կճաշակեն այն իրենց իսկ բերաններով. որքա՜ն քաղցր է այն․․․ Դուք պետք է զգույշ լինեք և չբավարարվեք, երբ որոշակի ներըմբռնում և քաղցրության ճաշակում եք ձեռք բերել. գլխավորը շարունակ առաջ ձգտելն է։ Որոշ մարդիկ կարծում են, որ Սուրբ Հոգու գործն իսկապես հրաշալի և իրական է. սա իսկապես Ամենակարող Աստծու անձն է, որը բացահայտորեն հայտնվում է, իսկ առջևում ավելի մեծ նշաններ ու հրաշքներ կան։ Եղե՛ք զգույշ և արթուն բոլոր ժամանակներում, ձեր աչքերը հառած պահեք աղբյուրին, հանդա՛րտ եղեք Իմ առաջ, ուշադրությու՛ն դարձրեք և ուշադի՛ր լսեք և վստահ եղեք Իմ խոսքերի հարցում։ Ոչ մի երկիմաստություն չի կարող լինել. եթե առհասարակ կասկածեք, ապա վախենամ՝ դուրս կնետվեք դարպասից այն կողմ։ Ունեցե՛ք հստակ տեսիլքներ, կանգնե՛ք ամուր հողի վրա, հետևե՛ք կյանքի այս հոսքին և ուշիուշով հետևեք, ուր էլ որ այն հոսի. դուք բացարձակապես չպետք է յուրացնեք որևէ մարդկային տատանում։ Պարզապես կերե՛ք, խմե՛ք և գովաբանություն մատուցե՛ք. փնտրե՛ք մաքուր սրտով և երբեք մի՛ հանձնվեք։ Այն ամենը, ինչ չեք հասկանում, հաճախ բերե՛ք Իմ առաջ և վստա՛հ եղեք, որ ոչ մի կասկած չեք տածում, որպեսզի խուսափեք մեծ կորուստներ կրելուց։ Շարունակե՛ք առաջ գնալ։ Շարունակե՛ք առաջ գնալ։ Մո՛տ մնացեք։ Ձերբազատվե՛ք ձեր խոչընդոտներից և մի՛ տրվեք անզսպվածության ։ Առա՛ջ գնացեք, ձգտեք ամբողջ սրտով և մի՛ ընկրկեք։ Դու պետք է ընծայես քո սիրտը բոլոր ժամանակներում և երբեք բաց չթողնես ոչ մի ակնթարթ։ Սուրբ Հոգին մշտապես նոր գործ ունի անելու, ամեն օր նոր բաներ է անում և ամեն օր նաև նոր լուսավորումներ ունի. այլակերպությունը լեռան վրա, Աստծու սուրբ հոգևոր մարմինը հայտնվել է։ Արդարության Արեգակը լույս է արձակում և շողում. բոլոր ազգերն ու բոլոր ժողովուրդները տեսել են Քո փառավոր դեմքը։ Իմ լույսը կշողա բոլոր նրանց վրա, ովքեր գալիս են Իմ առաջ։ Իմ խոսքերը լույս են, որ առաջնորդում են ձեզ։ Քայլելիս դուք չեք շեղվի աջ կամ ձախ, այլ կքայլեք Իմ լույսի մեջ, և ձեր վազքն իզուր չի լինի։ Դուք պետք է հստակ տեսնեք Սուրբ Հոգու գործը. Իմ մտադրություններն այնտեղ են՝ դրա մեջ։ Բոլոր խորհուրդները թաքնված են, բայց դրանք աստիճանաբար կբացահայտվեն քեզ։ Միշտ մտքում պահեք Իմ խոսքերը և եկեք Իմ առաջ՝ ավելի շատ հաղորդակցվելու Ինձ հետ։ Սուրբ Հոգու գործն առաջ է ընթանում։ Քայլե՛ք Իմ հետքերով. առջևում մեծ հրաշքներ կան, և դրանք մեկ առ մեկ կբացահայտվեն քեզ։ Միայն նրանք, ովքեր ուշադիր են, ովքեր սպասում են և ովքեր արթուն են, կտեսնեն դրանք։ Վստահ եղեք, որ չեք թուլանա։ Աստծու տնօրինման ծրագիրը մոտենում է իր վերջնական փուլին. եկեղեցու կառուցումը կհաջողվի, հաղթանակածների թիվն արդեն սահմանված է, հաղթանակած արու զավակը կստեղծվի, և նրանք Ինձ հետ կմտնեն արքայություն, Ինձ հետ կստանձնեն թագավորությունը, երկաթե գավազանով կկառավարեն բոլոր ազգերը և միասին կլինեն փառքի մեջ։

Քանի դեռ Սուրբ Հոգու գործն ընթանում է առաջ, Աստված ևս մեկ անգամ մեզ առաջնորդել է մի նոր ուղիով, որում գործում է Սուրբ Հոգին։ Արդյունքում որոշ մարդիկ անխուսափելիորեն սխալ են հասկացել Ինձ և գանգատվել են Ինձ։ Ոմանք դիմակայել ու հակառակվել են Ինձ, ինչպես նաև զննել Ինձ։ Այնուհանդերձ, Ես դեռևս ողորմածաբար սպասում եմ, որ ապաշխարեք և բարեփոխվեք։ Սուրբ Հոգու գործի մեթոդի փոփոխությունն այն է, որ Աստված Ինքը հայտնվել է բացեիբաց։ Իմ խոսքը կմնա անփոփոխ։ Քանի որ հենց քեզ եմ Ես փրկում, ամենևին չեմ ցանկանում լքել քեզ ճանապարհի կեսին։ Պարզապես բանն այն է, որ դուք կասկածներ եք տածում և ուզում եք դատարկաձեռն հետ դառնալ։ Ձեզնից ոմանք դադարել են առաջ շարժվել, իսկ մյուսները պարզապես սպասում են ու հետևում։ Ուրիշներն էլ պասսիվորեն են մոտենում իրավիճակին, իսկ ոմանք էլ պարզապես զբաղված են նմանակմամբ։ Դուք իսկապես կարծրացրել եք ձեր սրտերը։ Այն, ինչ Ես ասել եմ ձեզ, վերցրել և դարձրել ես մի բան, որով հպարտանում ես կամ պարծենում։ Ավելի խորությա՛մբ մտածիր սրա մասին. սա ոչ այլ ինչ է, եթե ոչ քեզ վրա իջնող ողորմության և դատաստանի խոսքեր։ Սուրբ Հոգին, տեսնելով, որ դուք իրոք ապստամբ եք, անմիջապես սկսում է խոսել ու մանրամասն վերլուծել։ Դուք պետք է վախենաք։ Մի՛ գործեք անխոհեմաբար, ոչ էլ որևէ շտապողական քայլ արեք և մի՛ եղեք սնափառ, ամբարտավան կամ ինքնավստահ։ Պետք է ավելի շատ կենտրոնանաս Իմ խոսքերը կիրարկելու վրա և ապրես դրանցով, ուր էլ որ գնաս, որպեսզի դրանք ճշմարտապես վերափոխեն քեզ ներսից, և որպեսզի կարողանաս ունենալ Իմ խառնվածքը։ Միայն նման արդյունքներն են ճշմարիտ։

Որպեսզի եկեղեցին կառուցվի, պետք է ունենաք որոշակի հասակ և ձգտեք ամբողջ սրտով ու անդադրում։ Ավելին՝ պետք է ընդունեք Սուրբ Հոգու այրելն ու մաքրելը, որպեսզի դառնաք վերափոխված մարդ։ Միայն նման պայմաններում կարող է կառուցվել եկեղեցին։ Սուրբ Հոգու գործն այժմ ձեզ առաջնորդել է ձեռնամուխ լինելու եկեղեցու կառուցմանը։ Եթե շարունակեք վարվել նույն շփոթված ու դանդաղկոտ ձևով, ինչպես անցյալում, ապա ձեզ համար հույս չկա։ Պետք է զինվեք ողջ ճշմարտությամբ, ունենաք հոգևոր խորաթափանցություն և քայլեք կատարյալ ուղիով՝ Իմ իմաստության համաձայն։ Որպեսզի եկեղեցին կառուցվի, պետք է լինեք կյանքի ոգու մեջ, այլ ոչ թե պարզապես մակերեսորեն նմանակեք։ Աճի գործընթացը ձեր կյանքում նույն այն գործընթացն է, որով դուք կերտվում եք։ Սակայն նկատի՛ ունեցեք, որ նրանք, ովքեր հույսը դնում են պարգևների վրա, կամ նրանք, ովքեր զուրկ են հոգևոր հասկացողությունից կամ իրականությունից, չեն կարող կերտվել, ինչպես նաև չեն կարող կերտվել նրանք, ովքեր ունակ չեն միշտ մոտ լինելու Ինձ և հաղորդակցվելու Ինձ հետ։ Այն մարդիկ, որոնք իրենց միտքը զբաղեցնում են պատկերացումներով, կամ որոնք ապրում են վարդապետություններով, չեն կարող կերտվել, ոչ էլ նրանք, ովքեր առաջնորդվում են իրենց զգացմունքներով։ Անկախ նրանից, թե Աստված ինչպես է վերաբերվում քեզ, պետք է անվերապահորեն հնազանդվես Նրան, այլապես չես կարող կերտվել։ Նրանք, ովքեր տարված են իրենց իսկ մեծամտությամբ, ինքնարդարությամբ, հպարտությամբ և ինքնագոհությամբ, և ովքեր սիրում են վեր դասել իրենց մյուսներից ու ցուցադրել իրենց, չեն կարող կերտվել։ Նրանք, ովքեր չեն կարող ծառայել մյուսների հետ համաձայնեցված կերպով, նույնպես չեն կարող կերտվել, և նույնը վերաբերում է այն մարդկանց, որոնք հոգևոր խորաթափանցություն չունեն և կուրորեն հետևում են ցանկացած մեկին, որ առաջնորդում է իրենց։ Նմանապես, նրանք, ովքեր չեն հասկանում Իմ մտադրությունները և կյանքն ապրում են հնացած վիճակում, չեն կարող կերտվել, ինչպես և նրանք, ովքեր չափազանց դանդաղ են հասնում նոր լույսի հետևից և ովքեր իրենց հիմքում որևէ տեսլական չունեն։

Եկեղեցին պետք է կառուցվի անհապաղ. սա Ինձ հուզող հրատապ հարց է։ Պետք է սկսես՝ կենտրոնանալով դրականի վրա և միանաս կառուցման հոսքին՝ ընծայելով քեզ քո ողջ ուժով։ Հակառակ դեպքում կմերժվես։ Պետք է լիովին հրաժարվես նրանից, ինչից պետք է հրաժարվել, և պատշաճ կերպով ուտես ու խմես այն, ինչ պետք է ուտել ու խմել։ Պետք է ապրես Իմ խոսքի իրականությամբ և դադարես կենտրոնանալ մակերեսային ու անկարևոր հարցերի վրա։ Հարցրո՛ւ ինքդ քեզ. որքա՞ն ես ընկալել Իմ խոսքը։ Որքանո՞վ ես ապրում դրանով։ Պետք է պահպանես սթափություն և զերծ մնաս որևէ անխոհեմ քայլից. այլապես նման վարքագիծը չի օգնի քեզ կյանքում աճի հասնելու հարցում, այլ իրականում կվնասի քո աճին։ Պետք է ըմբռնես ճշմարտությունը, իմանաս՝ ինչպես այն կիրարկել, և թույլ տաս, որ Իմ խոսքը ճշմարտապես դառնա քո կյանքը։ Սա է հարցի առանցքային կողմը։

Քանի որ եկեղեցու կառուցումն այժմ հասել է վճռորոշ պահի, Սատանան ծրագրեր է մշակում և անում է առավելագույնը՝ այն կործանելու համար։ Դուք չպետք է անփույթ լինեք, այլ գործեք զգուշությամբ և ցուցաբերեք հոգևոր խորաթափանցություն։ Առանց նման խորաթափանցության մեծ կորուստներ կկրեք։ Սա աննշան հարց չէ. պետք է դիտարկեք սա որպես հույժ կարևոր հարց։ Սատանան նույնպես ի վիճակի է կեղծ տեսիլքներ ստեղծելու և կեղծիքներ հրամցնելու, սակայն այդ բաների բուն որակը տարբեր է։ Մարդիկ այնքա՜ն հիմար ու անփույթ են և չեն տեսնում տարբերությունը։ Սա նաև ցույց է տալիս, որ նրանք ի վիճակի չեն մշտապես սթափություն ու հանդարտություն պահպանելու։ Ձեր սրտերն անհնար է գտնել։ Ծառայությունը մի կողմից՝ պատիվ է, մինչդեռ մյուս կողմից՝ կարող է կորուստ լինել։ Այն կարող է բերել կա՛մ օրհնություններ, կա՛մ դժբախտություն։ Հանդա՛րտ մնա Իմ ներկայությամբ և ապրի՛ր Իմ խոսքի համաձայն և հոգեպես իրոք կպահպանես արթնություն ու կցուցաբերես խորաթափանցություն։ Երբ Սատանան ժամանի, անմիջապես կկարողանաս պաշտպանվել նրանից և զգալ նրա գալուստը. քո հոգու մեջ իրական անհանգստություն կզգաս։ Սատանայի ներկայիս գործը հարմարվում է միտումների փոփոխությանը զուգընթաց։ Երբ մարդիկ անուշադրաբար են վարվում և զգոնություն չունեն, նրանք կմնան գերության մեջ։ Պիտի մշտապես զգոն լինես և աչքերդ չորս բացես։ Մի՛ հակաճառիր սեփական շահերիդ կամ կորուստներիդ շուրջ և մի՛ հաշվարկիր հանուն սեփական օգուտիդ. փոխարենը ձգտի՛ր, որ Իմ կամքը կատարվի։

Առարկաները գուցե նույնական թվան, բայց կարող են տարբերվել որակով։ Այդ պատճառով պետք է ճանաչես անհատներին, ինչպես և հոգիները։ Պետք է ցուցաբերես խորաթափանցություն և պահպանես հոգևոր սթափություն։ Երբ Սատանայի թույնը հայտնվի, պետք է կարողանաս այն անմիջապես ճանաչել. այն չի կարող խուսափել Աստծու դատաստանի լույսից։ Պետք է ավելի մեծ ուշադրություն դարձնես քո հոգու մեջ Սուրբ Հոգու ձայնին ուշադիր լսելուն. կուրորեն մի՛ հետևիր ուրիշներին և մի՛ շփոթիր այն, ինչ կեղծ է, ճշմարիտի հետ։ Սոսկ մի՛ հետևիր նրան, ով առաջնորդությունն է ստանձնում, որպեսզի մեծ կորուստներ չկրես։ Ի՞նչ զգացողություն է այս ամենն առաջացնում ձեր մեջ։ Արդյոք զգացե՞լ եք հետևանքները։ Չպետք է կամայականորեն միջամտես ծառայությանը կամ դրանում սեփական կարծիքներդ ներդնես, այլապես Ես կտապալեմ քեզ։ Դեռ ավելի վատ․եթե հրաժարվես հնազանդվել և շարունակես ասել ու անել այնպես, ինչպես կամենում ես, ապա Ես կխզեմ կապը քեզ հետ։ Եկեղեցին այլևս կարիք չունի հավաքագրելու մարդկանց. այն միայն նրանց է ցանկանում, ովքեր անկեղծորեն սիրում են Աստծուն և իրապես ապրում են Իմ խոսքի համաձայն։ Պետք է գիտակցես քո իսկ փաստացի իրավիճակը։ Մի՞թե ինքնախաբեություն չէ, երբ աղքատներն իրենց հարուստ են համարում։ Որպեսզի եկեղեցին կառուցվի, պետք է հետևեք Հոգուն. առաջ մի՛ շարժվեք՝ կուրորեն գործելով։ Փոխարենը մնացե՛ք ձեր տեղերում և իրականացրե՛ք ձեր սեփական գործառույթները։ Դուք չպետք է դուրս գաք ձեր դերերից. պետք է անեք առավելագույնը՝ իրականացնելու ցանկացած գործառույթ, որ կարող եք կատարել, և այդժամ Իմ սիրտը բավարարված կլինի։ Այնպես չէ, որ բոլորդ նույն գործառույթին եք ծառայելու։ Հակառակը, ձեզնից յուրաքանչյուրը պետք է կատարի իր սեփական դերը և նվիրաբերի իր ծառայությունը եկեղեցու մյուս անդամների հետ համակարգված կերպով։ Ձեր ծառայությունը չպետք է շեղվի որևէ ուղղությամբ։

Սուրբ Հոգու գործը սրընթաց առաջ է շարժվում՝ ձեզ տանելով միանգամայն նոր ոլորտ, ինչը նշանակում է, որ արքայության կյանքի իրականությունը հայտնվել է ձեր առաջ։ Սուրբ Հոգու կողմից ասված խոսքերն ուղղակիորեն բացահայտել են քո սրտի խորքերը, և մեկը մյուսի հետևից պատկերներ են հայտնվում ձեր առաջ։ Բոլոր նրանք, ովքեր արդարության քաղց ու ծարավ ունեն և ովքեր հնազանդվելու մտադրություն ունեն, անշուշտ կմնան Սիոնում և կբնակվեն Նոր Երուսաղեմում. նրանք, հիրավի, փառք ու պատիվ ձեռք կբերեն և կբաժնեկցեն գեղեցիկ օրհնություններ՝ Ինձ հետ լինելով։ Ներկայումս հոգևոր ոլորտի որոշ խորհուրդներ կան, որոնք դեռ չեք տեսել, քանզի ձեր հոգևոր աչքերը բաց չեն։ Ամեն բան բացարձակապես հրաշալի է. նշաններ ու հրաշքներ և բաներ, որոնց մասին մարդիկ երբեք չեն էլ մտածել, աստիճանաբար ի հայտ կգան։ Ամենակարող Աստված ցույց կտա Իր մեծագույն հրաշքները, որպեսզի տիեզերքը և երկրի ծայրերը, բոլոր ազգերն ու բոլոր ժողովուրդները տեսնեն դրանք իրենց իսկ աչքերով, ինչպես նաև տեսնեն, թե որն է Իմ մեծափառությունը, արդարությունը և ամենակարողությունը։ Օրը մոտենում է։ Սա չափազանց վճռորոշ պահ է. արդյոք կնահանջեք, թե՞ կհամառեք մինչև վերջ՝ երբեք ետ չդառնալով։ Մի՛ նայեք որևէ մարդու, իրադարձության կամ բանի. մի՛ նայեք աշխարհին, ձեր ամուսիններին, ձեր երեխաներին կամ կյանքի վերաբերյալ ձեր կասկածներին։ Պարզապես նայեք Իմ սիրուն ու ողորմությանը և տեսեք, թե ինչ գին եմ վճարել՝ ձեզ ձեռք բերելու համար, ինչպես նաև այն, ինչ որ Ես եմ։ Այս բաները բավարար կլինեն ձեզ քաջալերելու համար։

Ժամանակն այնքան մոտ է, և Իմ կամքը պետք է շտապ կատարվի։ Ես չեմ լքի նրանց, ովքեր Իմ անվան մեջ են. Ես ձեզ բոլորիդ կբերեմ փառքի մեջ։ Սակայն հիմա անդրադառնալով դրան՝ դա վճռորոշ պահ է. բոլոր նրանք, ովքեր ի վիճակի չեն անելու այդ հաջորդ քայլը, կողբան իրենց կյանքի մնացած մասը և զղջում կզգան, թեև նման զգացմունքի համար արդեն չափազանց ուշ կլինի։ Հենց հիմա ձեր հասակները գործնական փորձության են ենթարկվում՝ տեսնելու, թե արդյոք եկեղեցին կարո՞ղ է կառուցվել, և արդյոք կարո՞ղ եք հնազանդվել միմյանց, թե ոչ։ Այս տեսանկյունից դիտարկելիս՝ քո հնազանդությունն իսկապես այնպիսին է, երբ դու ընտրություն ես կատարում. թեև գուցե կարողանում ես հնազանդվել մեկին, բայց դեռ դժվարանում ես հնազանդվել մեկ ուրիշին։ Իսկապես անհնար է, որ հնազանդ լինես, երբ ապավինում ես մարդկային պատկերացումներին։ Սակայն, Աստծու մտքերը միշտ գերազանցում են մարդու մտքերը։ Քրիստոսը հնազանդվեց մինչև մահ և մեռավ խաչի վրա։ Նա ոչինչ չասաց որևէ պայմանի կամ պատճառի մասին. քանի դեռ դա Իր Հոր կամքն էր, Նա հոժարակամ հնազանդվեց։ Քո հնազանդության ներկայիս մակարդակը չափազանց սահմանափակ է։ սում եմ ձեզ բոլորիդ. հնազանդությունը մարդկանց հնազանդվելը չէ, այլ`Սուրբ Հոգու գործին և Ինքնին Աստծուն։ Իմ խոսքերը նորոգում և փոխում են ձեզ ներսից. եթե այդպես չլիներ, ապա ո՞վ ում կհնազանդվեր։ Դուք բոլորդ հնազանդ չեք այլ մարդկանց։ Պետք է ժամանակ տրամադրեք սա հասկանալու համար. ինչ է հնազանդությունը, և ինչպես կարող եք ապրել հնազանդության կյանք։ Պետք է ավելի շատ գաք Իմ առաջ և հաղորդակցվեք այս հարցի շուրջ և աստիճանաբար կհասկանաք այն՝ դրանով իսկ հրաժարվելով այն պատկերացումներից և ընտրություններից, որոնք ձեր ներսում են։ Այնպես, ինչպես Ես անում եմ բաները, մարդկանց համար դժվար է հիմնովին հասկանալ։ Խոսքն այն մասին չէ, թե ինչ առումներով են մարդիկ լավը կամ ընդունակ. Ես օգտագործում եմ նույնիսկ ամենատգետներին և ամենաաննշաններին՝ բացահայտելու Աստծու ամենակարողությունը՝ միաժամանակ ետ շրջելով մարդկանց որոշ պատկերացումներ, կարծիքներ և ընտրություններ։ Աստծու գործերն այնքա՜ն հրաշալի են. դրանք վեր են մարդկային մտքի ըմբռնման կարողությունից։

Եթե իսկապես ուզում ես դառնալ մեկը, ով վկայում է Ինձ,, ապա պետք է մաքուր կերպով ընկալես ճշմարտությունը և ոչ թե աղավաղված ապա պետք է ճշմարտությունն ընկալես անաղարտ, ոչ թե աղավաղված կերպով։ Պետք է ավելի շատ կենտրոնանաս Իմ խոսքերը կիրարկելու վրա և ձգտես, որ կյանքդ արագ հասունանա։ Մի՛ փնտրեք բաներ, որոնք արժեք չունեն. դրանք ոչ մի օգուտ չեն տալիս ձեր կյանքի առաջընթացին։ Կարող եք կառուցվել միայն այն ժամանակ, երբ ձեր կյանքը հասունանա. միայն այդ ժամանակ կարող եք բերվել թագավորության մեջ. սա անվիճելի է։ Ես դեռ ցանկանում եմ մի փոքր ավելի շատ խոսել քեզ հետ. Ես քեզ շատ բան եմ տվել, բայց իրականում որքա՞ն ես հասկանում։ Իմ ասածի ո՞ր է դարձել քո կյանքի իրականությունը։ Իմ ասածի ո՞ր մասն ես կյանքովդ արտահայտում։ Մի՛ փորձիր. Մաղով ջուր կրել, ի վերջո ոչնչի չես հասնի, լոկդատարկության։ Ուրիշները շատ հեշտությամբ իրական օգուտներ են ստացել. Դե իսկ դո՞ւ։ Կարո՞ղ ես հաղթել Սատանային, եթե անզեն ես։ Քո կյանքում դու պետք է ավելի շատ ապավինես Իմ խոսքերին, քանզի դրանք ինքնապաշտպանության լավագույն զենքերն են։ Դու պետք է նկատի ունենաս. Իմ խոսքերը որպես քո ունեցվածք մի՛ ընդունիր. եթե չես հասկանում դրանք, եթե չես փնտրում դրանք և, եթե չես փորձում պարզել դրանք կամ հաղորդակցվել Ինձ հետ դրանց մասին, այլ` փոխարենը ինքնագոհ և ինքնաբավ ես, ապա կորուստ կկրես։ Հենց հիմա պետք է սովորես այս դասից, և պետք է մի կողմ դնես ինքդ քեզ և քաղես ուրիշների ուժեղ կողմերից՝ քո սեփական թերությունները լրացնելու համար. պարզապես մի՛ արա այն, ինչ ուզում ես։ Ժամանակը ոչ մեկին չի սպասում։ Քո եղբայրների և քույրերի կյանքն օրեցօր աճում է. նրանք բոլորն ամեն օր փոփոխություն են փորձառում և նորոգվում են։ Քո եղբայրների ու քույրերի ուժը մեծանում է, և սա հրաշալի բան է։ Սլացի՛ր դեպի վերջնագիծ. ոչ ոք ի վիճակի չի լինի հոգ տանել մեկ ուրիշի մասին։ Պարզապես քո սեփական սուբյեկտիվ ջանքերը գործադրիր՝ Ինձ հետ համագործակցելու համար։ Նրանք, ովքեր ունեն տեսիլքներ, ովքեր ունեն առաջընթացի ճանապարհ, ովքեր չեն հուսահատվում և ովքեր միշտ առաջ են նայում, անկասկած երաշխավորված են լինելու հաղթողներ։ Սա վճռորոշ պահ է։ Վստահ եղիր, որ չես հուսահատվի կամ վհատվի. պետք է ամեն ինչում առաջ նայես և ետ չդառնաս։ Դու պետք է զոհաբերես ամեն ինչ, թողնես բոլոր խոչընդոտները և ձգտես քո ողջ ուժով։ Քանի դեռ քո մեջ մի շունչ է մնացել, դու պետք է համառես մինչև վերջ. սա միակ ճանապարհն է, որով դու կդառնաս գովեստի արժանի։

Սուրբ Հոգու գործն այժմ ձեզ տարել է նոր երկինք և նոր երկիր։ Ամեն ինչ նորանում է, ամեն ինչ Իմ ձեռքերում է, ամեն ինչ սկսվում է նորի՛ց։ Իրենց պատկերացումներով մարդիկ ի վիճակի չեն հասկանալ դա, և դա նրանց համար անիմաստ է, բայց Ես եմ, որ գործում եմ, և Իմ իմաստությունը դրա մեջ է։ Ուստի, պետք է մտահոգվեք միայն ձեր բոլոր պատկերացումներն ու կարծիքները մի կողմ դնելով և հնազանդությամբ Աստծու խոսքն ուտելով ու խմելով. բացարձակապես ոչ մի կասկած մի ունեցեք։ Քանի որ Ես այսպես եմ գործում, Ես սուրբ պատասխանատվություն կկրեմ։ Իրականում, մարդիկ կարիք չունեն որևէ հատուկ ձևով վարվելու։ Փոխարենը, Աստված է հրաշալի բաներ գործում՝ դրսևորելով Իր ամենակարողությունը։ Մարդիկ չպետք է պարծենան, եթե չեն պարծենում Աստծով։ Հակառակ դեպքում կտուժես։ Աստված բարձրացնում է կարիքավորին փոշուց. խոնարհը պետք է բարձրացվի։ Ես կօգտագործեմ Իմ իմաստությունն իր բոլոր ձևերով՝ կառավարելու տիեզերական եկեղեցին, կառավարելու բոլոր ազգերին ու բոլոր ժողովուրդներին, որպեսզի նրանք բոլորն Իմ մեջ լինեն, և որպեսզի եկեղեցում դուք բոլորդ հնազանդվեք Ինձ։ Նրանք, ովքեր նախկինում չէին հնազանդվում, այժմ պետք է հնազանդ լինեն Իմ առաջ, պետք է հնազանդվեն, հանդուրժեն միմյանց. ձեր կյանքերը պետք է փոխկապակցված լինեն, և պետք է սիրեք միմյանց՝ բոլորդ օգտագործելով միմյանց ուժեղ կողմերը՝ ձեր իսկ թուլությունները լրացնելու համար, և ծառայեք համակարգված։ Այսպիսով եկեղեցին կկառուցվի, և Սատանան շահագործելու ոչ մի հնարավորություն չի ունենա։ Միայն այդ ժամանակ Իմ կառավարման ծրագիրը ձախողված չի լինի։ Թույլ տվեք ձեզ ևս մեկ հիշեցում անել այստեղ։ Թույլ մի տուր, որ քո մեջ թյուրիմացություններ առաջանան այն պատճառով, որ այսինչ մարդն այսպիսին է կամ վարվել է այսինչ կերպ, ինչի արդյունքում կայլասերվես քո հոգևոր վիճակում։ Ինչպես Ես եմ տեսնում, դա տեղին չէ, և անարժեք բան է։ Արդյոք Նա, Ում հավատում ես, Աստված չէ՞։ Դա ինչ-որ մարդ չէ։ Գործառույթները նույնը չեն։ Կա մեկ մարմին։ Ձեզնից յուրաքանչյուրը պետք է կատարի իր պարտականությունը, և լինի իր տեղում՝ դրսևորվելով լավագույն կերպով, քանզի յուրաքանչյուր կայծի համար պետք է լինի լույսի մեկ բռնկում, և պետք է կյանքում հասունության ձգտեք։ Այսպիսով Ես բավարարված կլինեմ։

Պետք է մտահոգվեք միայն Իմ առաջ խաղաղ լինելով։ Սերտորեն հաղորդակցվեք Ինձ հետ, ավելի շատ փնտրեք այնտեղ, որտեղ չեք հասկանում, աղոթքներ մատուցեք և սպասեք Իմ ժամանակին։ Ամեն ինչ հստակ տեսեք հոգուց։ Անխոհեմ մի գործեք, որպեսզի կանխեք ձեր մոլորվելը։ Միայն այս կերպ Իմ խոսքերի քո ուտելն ու խմելն իսկապես պտուղ կտա։ Հաճախ կեր և խմիր Իմ խոսքերը, խորհիր Իմ ասածի մասին, ուշադրություն դարձրու Իմ խոսքերը կիրարկելուն և կյանքով արտահայտիր Իմ խոսքերի իրականությունը. սա է հիմնական խնդիրը։ Եկեղեցու կառուցման գործընթացը նաև կյանքի աճի գործընթացն է։ Եթե կյանքդ դադարի աճել, չես կարող կառուցվել։ Ապավինելով բնականությանը, մսեղիին, եռանդունությանը, ներդրումներին՝ որակավորումներին. որքան էլ լավը լինես, եթե ապավինես այս բաներին, չես կառուցվի։ Պետք է ապրես կյանքի խոսքերի մեջ, ապրես Սուրբ Հոգու լուսավորման մեջ, իմանաս քո իրական իրադրությունը և լինես փոխված մարդ։ Պետք է ունենաս նույն ըմբռնումը հոգում, ունենաս նոր լուսավորում և կարողանաս համընթաց քայլել նոր լույսի հետ։ Պետք է կարողանաս անդադար մոտենալ Ինձ և հաղորդակցվել Ինձ հետ, առօրյա կյանքում քո գործողությունները հիմնել Իմ խոսքերի վրա, պատշաճ կերպով վարվել բոլոր տեսակի մարդկանց, իրադարձությունների և բաների հետ՝ հիմնվելով Իմ խոսքերի վրա, և ունենալ Իմ խոսքերը որպես քո չափանիշ ու կյանքով արտահայտես Իմ բնույթը քո կյանքի բոլոր գործողություններում։

Եթե ցանկանում ես հասկանալ և հաշվի առնել Իմ մտադրությունները, պետք է ուշադրություն դարձնես Իմ խոսքերին։ Անխոհեմ մի գործիր։ Այն ամենը, ինչին Ես հավանություն չեմ տալիս, վատ վախճան կունենա։ Օրհնությունը հասնում է միայն այնտեղ, ինչին Ես հավանություն եմ տվել։ Եթե Ես խոսեմ, դա կլինի։ Եթե հրամայեմ, դա հաստատուն կմնա։ Ինձ չզայրացնելու համար, բացարձակապես չպետք է անեք այն, ինչ Ես չեմ թույլատրել։ Եթե անեք դա, զղջալու ժամանակ չե՛ս ունենա։

Աստծուն հավատալը հեշտ բան չէ։ Դուք միապաղաղ առաջ եք գնում՝ ամեն ինչ ուտելով և այդ ամենն այնքա՜ն հետաքրքիր, այնքա՜ն քաղցր համարելով։ Ոմանք նույնիսկ դեռ ծափահարում են․ նրանց հոգում զանազանում չկա։ Սա մի փորձառություն է, որն արժանի է ձեր կողմից մանրակրկիտ պարզաբանման։ Վերջին օրերին ամեն տեսակ ոգիներ են ի հայտ գալիս իրենց դերերը կատարելու համար՝ բացահայտորեն ընդդիմանալով Աստծու զավակների առաջընթացին և մասնակից դառնալով եկեղեցու կառուցուման դեմ սաբոտաժին։ Եթե սրան թեթևամտորեն վերաբերվեք և Սատանային գործելու հնարավորություններ տաք, դա եկեղեցում խառնաշփոթ կառաջացնի, մարդիկ խուճապի կմատնվեն և կհուսահատվեն, իսկ լուրջ դեպքերում նրանց տեսիլքները կանհետանան։ Այսպիսով, տարիներ շարունակ Իմ վճարած ծանր գինը զուր անցած կլինի։

Եկեղեցու կառուցման ժամանակը նաև այն ժամանակն է, երբ Սատանան հասնում է իր մոլեգնության գագաթնակետին։ Սատանան հաճախ որոշ մարդկանց միջոցով խանգարումներ և խաթարումներ է առաջացնում, և հենց նրանք, ովքեր չեն ճանաչում Հոգուն, ինչպես նաև նոր հավատացյալները, ամենահեշտը կարող են սատանայի դեր կատարել։ Հաճախ մարդիկ, քանի որ չեն հասկանում Սուրբ Հոգու գործը, գործում են կամայականորեն՝ ամբողջությամբ իրենց նախասիրությունների, գործելու սեփական ձևերի ևպատկերացումների համաձայն։ Զսպի՛ր լեզուդ․ սա քո սեփական պաշտպանության համար է։ Լա՛վ լսիր և հնազանդվի՛ր։ Եկեղեցին տարբերվում է հասարակությունից։ Դու չես կարող պարզապես ասել, ինչ ցանկանում ես և մտածում ես։ Այստեղ դա ընդունելի չէ, քանի որ սա Աստծու տունն է։ Աստված չի ընդունում մարդկանց գործելու ձևը։ Դու պետք է գործես՝ հետևելով Հոգուն, ապրես Աստծու խոսքերով, և այդժամ մյուսները կհիանան քեզանով։ Դու պետք է ապավինես Աստծուն, որպեսզի նախ լուծես քո ներսում եղած դժվարությունները և վերջ տաս քո ապականված խառնվածքին։ Պետք է կարողանաս իսկապես հասկանալ քո սեփական վիճակն ու իմանալ, թե ինչպես պետք է գործես, ինչպես նաև ավելի հաճախ հաղորդակցվես այն ամենի շուրջ, ինչը չես հասկանում։ Անընդունելի է, երբ մարդը չի ճանաչում ինքն իրեն։ Նախ բժշկի՛ր քո սեփական հիվանդությունը, և ավելի հաճախ ուտելով ու խմելով Իմ խոսքերը և խորհելով դրանց շուրջ՝ ապրի՛ր քո կյանքը և կատարի՛ր քո գործերը Իմ խոսքերի հիման վրա։ Անկախ նրանից՝ տանն ես, թե մեկ այլ վայրում, պետք է թույլ տաս, որ Աստված իշխանություն ունենա քո ներսում։ Հրաժարվի՛ր մսեղիից և բնականությունից։ Միշտ թու՛յլ տուր, որ Աստծու խոսքերը տիրապետեն քո ներսում։ Կարիք չկա անհանգստանալու, թե քո կյանքը չի փոխվում. ժամանակի ընթացքում դու կզգաս, որ քո խառնվածքը մեծապես փոխվել է։ Նախկինում սիրում էիր ուշադրության կենտրոնում լինել, ոչ ոքի չէիր հնազանդվում կամ էլ հավակնոտ էիր, ինքնարդար կամ գոռոզ. սրանք բաներ են, որոնցից աստիճանաբար կազատվես։ Եթե ցանկանում ես հենց հիմա ազատվել դրանցից, դա հնարավոր չէ։ Այն պատճառով է, որ քո հին եսը թույլ չի տա, որ ուրիշները դիպչեն դրան. այնքա՜ն խորն են նրա արմատները։ Ուստի, դու պետք է սուբյեկտիվ ջանք գործադրես, պատրաստակամ և ակտիվորեն կերպով ենթարկվես Սուրբ Հոգու աշխատանքին, օգտագործես քո կամքը՝ Աստծու հետ համագործակցելու համար և հոժարակամ լինես Իմ խոսքերը կիրարկելու։ Եթե մեղք գործես, Աստված կկարգավարժի քեզ։ Երբ դարձի գաս և հասկանաս, քո մեջ ամեն ինչ անմիջապես կխաղաղվի։ Եթե անզուսպ խոսես, ապա անմիջապես քո ներսում կկարգավարժվես։ Դու տեսնում ես, որ Աստված հաճություն չունի նման բաների մեջ, ուստի, եթե անմիջապես դադարես, ներքին խաղաղություն փորձառությամբ կապրես Կան որոշ նոր հավատացողներ, որոնք չեն հասկանում, թե կյանքի զգացումներն ինչ են, կամ ինչպես ապրել դրանց մեջ։ Երբեմն զարմանում ես՝ թեև ոչինչ չես ասել, ինչո՞ւ ես ներքուստ անհանգիստ։ Այդպիսի պահերին քո մտորումներն ու միտքն են սխալ ։ Երբեմն ունենում ես քո սեփական ընտրությունները,պատկերացումներն ու կարծիքները. երբեմն ուրիշներին քեզանից ցածր ես դասում, երբեմն քո սեփական եսասիրական հաշվարկներն ես անում և չես աղոթում կամ քննում ինքդ քեզ։ Ահա թե ինչու ես ներսում անհանգիստ զգում։ Գուցե գիտես, թե որն է խնդիրը, ուստի, անմիջապես քո սրտում կանչի՛ր Աստծու անունը, մոտեցի՛ր Աստծուն և կվերականգնվես։ Երբ քո սիրտն ավելի է խռովվում և դառնում անհանգիստ, դու բացարձակապես չպետք է մտածես, թե Աստված թույլ է տալիս քեզ խոսել։ Հատկապես նոր հավատացողները պետք է ուշադիր լինեն Աստծուն հնազանդվելու հարցում։ Այն զգացումները, որոնք Աստված դնում է մարդու մեջ, խաղաղությունը, ուրախությունը, պարզությունն ու վստահությունն են։ Հաճախ լինում են մարդիկ, որոնք չեն հասկանում, խառնաշփոթ կստեղծեն և կամայականորեն կգործեն։ Այս ամենը խանգարումներ են. մեծ ուշադրությու՛ն դարձրու դրան։ Եթե հակված ես այս վիճակին, պետք է «կանխարգելիչ դեղամիջոց» ընդունես, որպեսզի կանխես դա. հակառակ դեպքում խանգարումներ կստեղծես, և Աստված կհարվածի քեզ։ Մի՛ եղիր ինքնարդար. քո թերությունները լրացնելու համար օգտվի՛ր ուրիշների ուժեղ կողմերից, նայի՛ր, թե ինչպես են ուրիշներն ապրում Աստծու խոսքերով, և տես՝ արդյոք նրանց կյանքը, գործողություններն ու խոսքը արժանի՞ են ընդօրինակման։ Եթե ուրիշներին քեզանից ցածր ես դասում, ապա ինքնարդար ես, մեծամիտ և ոչ մեկին օգուտ չես տալիս։ Այժմ կարևորն այն է, որ կենտրոնանաս կյանքի վրա, ավելի շատ ուտես և խմես Իմ խոսքերը, փորձառությամբ ապրես, ճանաչես Իմ խոսքերը, դրանք իսկապես դարձնես քո կյանքը. սրանք են գլխավոր իրողությունները։ Եթե մարդը չի կարող ապրել Աստծու խոսքերով, կարո՞ղ է նրա կյանքը հասունանալ։ Ո՛չ, չի կարող։ Դու պետք է մշտապես ապրես Իմ խոսքերով և դրանքդարձնես քո կյանքի վարքագծի չափանիշը, որպեսզի զգաս, որ այսպես գործելն այն է, ինչից Աստված ուրախանում է, իսկ այլ կերպ գործելն այն է, ինչ Աստված ատում է, և աստիճանաբար կընթանաս ճիշտ ուղով։ Պետք է հասկանաս, թե ինչն է գալիս Աստծուց և ինչը՝ Սատանայից։ Այն, ինչ գալիս է Աստծուց, քո տեսիլքներն ավելի ու ավելի հստակ է դարձնում և քեզ ավելի ու ավելի է մոտեցնում Աստծուն. դու անկեղծ սեր ես տածում քո եղբայրների և քույրերի հանդեպ, ունակ ես ուշադրությամբ վերաբերվելու Աստծու հոգսին և ունես Աստծուն սիրող սիրտ, որը երբեք չի նվազում։ Քո առջև ճանապարհ կա անցնելու։ Այն, ինչ գալիս է Սատանայից, պատճառ է դառնում, որ տեսիլքները վերանան, և կորցնես այն ամենն, ինչ նախկինում ունեիր. օտարանում ես Աստծուց, սեր չես տածում քո եղբայրների և քույրերի հանդեպ և լցվում ես ատելությամբ։ Հուսահատվում ես, այլևս չես ցանկանում ապրել եկեղեցական կյանքով, և Աստծուն սիրող քո սիրտն այլևս չկա։ Սա Սատանայի աշխատանքն է և նաև այն հետևանքը, որին տանում է չար ոգիների աշխատանքը։

Հիմա վճռորոշ պահ է։ Դուք պետք է մնաք ձեր դիրքում մինչև ձեր վերջին հերթափոխը, պետք է պարզեցնեք ձեր հոգևոր աչքերը, որպեսզի տարբերեք բարին ու չարը, և ձեր ամբողջ ուժը ներդնեք եկեղեցու կառուցման մեջ։ Հեռացրե՛ք Սատանայի կամակատարներին, կրոնական խանգարումներն ու չար ոգիների աշխատանքը։ Մաքրագործե՛ք եկեղեցին, թո՛ղ Իմ կամքն իրականացվի անարգել, և աղետներին նախորդող այս շատ կարճ ժամանակում Ես իրապես հնարավորինս արագ կկատարելագործեմ և կփառավորեմ ձեզ։

Ժամանակը գնալով մոտենում է։ Արթնացե՛ք։ Սրբե՛ր բոլոր։ Ես պիտի խոսեմ ձեզ հետ, և բոլորը, ովքեր լսում են, պիտի արթնանան։ Ես այն Աստվածն եմ, Որի հանդեպ այսքան տարիներ հավատ եք պահել։ Այսօր Ես մարմին եմ դարձել և եկել եմ ձեր աչքերի առաջ՝ բացահայտելու, թե ով է ինձ իսկապես ցանկանում, ով է պատրաստ Ինձ համար վճարելու ցանկացած գին, ով է իսկապես լսում Իմ խոսքը, և ով է պատրաստ ճշմարտությունը գործնականում կիրառելու։ Քանի որ Ես ամենազոր Աստվածն եմ, տեսնում եմ մարդու բոլոր գաղտնիքները, որոնք թաքնված են խավարում, գիտեմ, թե ով է իսկապես ցանկանում Ինձ, և գիտեմ, թե ով է դիմադրում Ինձ։ Ես զննում եմ ամեն ինչ:

Այժմ Ես ցանկանում եմ որքան հնարավոր է շուտ ձևավորել մարդկանց մի խումբ, որ համահունչ է Իմ մտադրություններին, մի խումբ, որ կարող է հաշվի առնել Իմ բեռը։ Սակայն Ես չեմ կարող զերծ մնալ Իմ եկեղեցին մաքրելուց և զտելուց․ եկեղեցին Իմ սիրտն է։ Ես չեմ հանդուրժում բոլոր այն չար մարդկանց, ովքեր խանգարում են ձեզ ուտել և խմել Իմ խոսքից։ Պատճառն այն է, որ կան որոշ մարդիկ, ովքեր իրականում Ինձ չեն ցանկանում։ Նրանք լի են խաբեությամբ, չեն մոտենում Ինձ իրենց անկեղծ սրտով: Նրանք չար են և խոչընդոտում են Իմ կամքի իրագործումը։ Նրանք ճշմարտությունը գործնականում կիրառող մարդիկ չեն։ Այս մարդիկ լի են ինքնարդարությամբ և հպարտությամբ, նրանք չափազանց հավակնոտ են, սիրում են վերևից նայել ուրիշներին, և թեև նրանց խոսքերը հաճելի է լսել, գաղտնի նրանք չեն գործադրում ճշմարտությունը։ Այս բոլոր չար մարդկանց պետք է առանձնացվեն և մաքրվեն, պիտի տառապեն անտեսումից աղետի մեջ։ Այս խոսքերը ձեզ հիշեցնելու և զգուշացնելու համար են, որպեսզի ձեր քայլերը պահեք այն ճանապարհի վրա, որը համապատասխանում է Իմ մտադրություններին։ Միշտ վերադարձե՛ք ձեր հոգուն, որովհետև Ես սիրում եմ նրանց, ովքեր Ինձ սիրում են ողջ սրտով։ Քանի որ դուք մոտենում եք Ինձ, Ես կպաշտպանեմ ձեզ և հեռու կպահեմ այդ չար մարդկանցից։ Ես այնպես կանեմ, որ ամուր կանգնեք Իմ տան մեջ, և կպաշտպանեմ ձեզ, որպեսզի կարողանաք հասնել ճանապարհի ավարտին։

Զավակնե՛րս, ուշադրությո՛ւն դարձրեք Իմ խոսքերին, լռությամբ լսե՛ք Իմ ձայնը, և Ես հայտնություններ կանեմ ձեզ համար։ Լռությամբ մնացե՛ք Իմ մեջ, որովհետև Ես եմ ձեր Աստվածը, ձեր միակ Փրկիչը։ Դուք պետք է հանգստացնեք ձեր սրտերը և ապրեք Իմ մեջ բոլոր ժամանակներում. Ես ձեր ժայռն եմ, ձեր հենարանը։ Այլ մտքեր մի՛ պահեք, հույս դրեք Ինձ վրա ձեր ամբողջ սրտով, և Ես անպայման կհայտնվեմ ձեզ. Ե՛ս եմ ձեր Աստվածը։ Ա՜խ, այդ կասկածամիտները։ Նրանք վստահաբար չեն կարող հաստատուն մնալ և ոչինչի չեն հասնի։ Դուք պետք է հասկանաք՝ ինչ ժամանակ է հիմա, ինչ վճռորոշ պահ է սա: Որքա ՜ ն վճռորոշ է այս պահը։ Ձեզ մի՛ զբաղեցրեք բաներով, որոնք օգտակար չեն. արագորեն մոտեցե՛ք Ինձ, հաղորդակցվե՛ք Ինձ հետ, և Ես ձեզ կհայտնեմ բոլոր խորհուրդները։

Դուք պետք է ականջալուր լինեք Սուրբ Հոգուց եկող առաջնորդության ամեն մի բառին, և յուրաքանչյուրը պահեք ձեր սրտում։ Այնքան շատ եք լսել Իմ խոսքերը և այնուհետև մոռացել դրանք։ Օ ՜հ, անմիտներ, դուք այնքան շատ օրհնություններ եք կորցրել։ Այժմ դուք պետք է ուշադիր լսեք և անսաք Իմ խոսքերին, ավելի շատ հաղորդակցվեք Ինձ հետ և ավելի մոտենաք Ինձ։ Այն ամենում, ինչ դու չես հասկանում, Ես կառաջնորդեմ ձեզ և առաջ կտանեմ ձեզ: Ուրիշների հետ ավելի շատ հաղորդակցվելը կարևոր մի՛ համարեք։ Այժմ շատերն են քարոզում խոսքեր ու վարդապետություններ, բայց չափազանց քիչ են նրանք, ովքեր իսկապես ապրում են Իմ իրականությամբ։ Նրանց ընկերակցությունը մարդուն դարձնում է շփոթված և անզգա, առանց իմանալու՝ ինչպես առաջ ընթանալ։ Լսելով նրանց՝ կարելի է սոսկ մի փոքր ավելի շատ հասկանալ բառերն ու վարդապետությունները։ Դուք պետք է զգույշ քայլեք և ձեր սիրտը բոլոր ժամանակներում կենդանի պահեք Իմ առջև. դուք պետք է հաղորդակցվեք Ինձ հետ ու մոտենաք Ինձ, և Ես թույլ կտամ քեզ տեսնել այն, ինչ դու չես հասկանում։ Կշռադատե՛ք ձեր խոսքը, մշտապես հետևե՛ք ձեր սրտին և քայլե՛ք այն ճանապարհով, որով Ես եմ քայլում։

Շատ չի մնացել. դեռ մի փոքր ժամանակ կա: Շտապե՛ք թողնել ամեն ինչ՝ բացի Ինձնից, և եկե՛ք հետևեք Ինձ: Ես ձեզ վատ չեմ վերաբերվի: Այնքա՜ն անգամներ եք սխալ հասկացել Իմ գործողությունները, բայց մի՞թե դուք գիտեք, թե որքա՜ն եմ Ես ձեզ սիրում: Ա՜խ, դուք պարզապես չեք ճանաչում Իմ սիրտը: Կարևոր չէ՝ որքան եք կասկածել, որքան եք պարտականք եղել Ինձ, Ես դա չեմ հիշի, և, այնուամենայնիվ, Ես ընտրեցի ձեզ, որպեսզի առաջ գնաք և գործեք Իմ մտադրությունների համաձայն։

Այսօր հապաղելու ժամանակը չէ։ Եթե դուք դեռ այլ մտադրություն եք տածում, ապա Իմ դատաստանը կհասնի ձեզ։ Եթե նույնիսկ մի պահ թողնեք Ինձ, ապա դուք կդառնաք Ղովտի կինը։ Այժմ Սուրբ Հոգու գործի տեմպն արագանում է, և նրանք, ովքեր չեն կարողանում շարժվել նոր լույսին համընթաց, վտանգի մեջ են, իսկ նրանց, ովքեր արթուն չեն մնում, կլքեն. դուք պետք է պաշտպանեք ձեզ։ Դու պետք է գիտակցես, որ քեզ շրջապատող ողջ միջավայրը թույլատրված և դասավորված է Իմ կողմից։ Հստակ եղիր այս հարցում և գոհացրու Իմ սիրտն այն միջավայրում, որը Ես տվել եմ քեզ։ Մի՛ վախեցիր այս կամ այն բանից, Զորաց Ամենակարող Աստված հաստատ քեզ հետ կլինի. Նա ձեր զորակցությունն է և ձեր վահանը։ Այսօր մարդիկ չափազանց շատ կանխակալ պատկերացումներ ունեն, ինչն Ինձ ստիպում է Իմ մտադրություններն արտահայտել այն մարդկանց միջոցով, որոնց ուրիշները արհամարհում են՝ այդպիսով ամաչեցնելով նրանց, ովքեր ինքնագոհ են ու իրենց մյուսներից բարձր համարող, հպարտ, գոռոզ ու հավակնոտ, և ովքեր բարձր դիրք են գրավում։ Քանի դեռ դուք անկեղծորեն հոգաք Իմ բեռի մասին, Ես ամեն ինչ պատրաստած կլինեմ ձեզ համար։ Պարզապես հետևե՛ք Ինձ։

Տիեզերքին և ամեն ինչին իշխող միակ ճշմարիտ Աստվածը՝ Ամենակարող Աստված, վերջին օրերի Քրիստո՛սը։ Սա է Սուրբ Հոգու վկայությու՛նը, անհերքելի ապացու՛յցը։ Սուրբ Հոգին անում է Իր գործը՝ վկայելով ամենուր, որ ոչ ոք կասկած չունենա։ Հաղթական Թագավո՛րը, Ամենակարող Աստվածը։ Նա հաղթե՛լ է աշխարհին, Նա հաղթե՛լ է մեղքին և իրագործե՛լ է Իր փրկագնումը։ Նա փրկել է մեզ՝ սատանայի կողմից ապականված մարդկանց այս խմբին, և ավարտուն կդարձնի՝ Իր կամքին հետևելու համար։ Նա ունի թագավորական իշխանություն ողջ երկրի վրա՝ վերագտնելով այս երկիրը և հետապնդելով սատանային դեպի անհատակ անդունդը։ Նա դատում է աշխարհը, և ոչ ոք չի կարող սպրդել Նրա ձեռքերից։ Նա իշխում է որպես Թագավոր։

Ողջ երկիրը բացականչու՛մ է ցնծությամբ։ Գովաբանում է հաղթական Թագավորին՝ Ամենակարող Աստծո՛ւն։ Հավիտյանս հավիտենի՛ց։ Դու արժանի ես պատվի և գովաբանությա՛ն։ Իշխանությունը և փառքը թո’ղ լինեն տիեզերքի մեծ Թագավորին։

Ժամանակը կարճ է։ Հետևե՛ք Ամենակարող Աստծու քայլերին և շարունակե՛ք առաջ ընթանալ։ Եղե՛ք չափազանց բծախնդիր, հոգածե՛ք Նրա հոգսի մասին և եղե՛ք Նրա հետ միաբան և ծախսվե՛ք Նրա կառավարման ծրագրի համար։ Դուք չպետք է պահեք ձեր ունեցվածքը։ Այնքան քիչ ժամանակ է մնացել։ Զոհաբերե՛ք դրանք։ Մի՛ պահեք ։ Զոհաբերե՛ք դրանք։ Մի՛ կառչեք դրանցից։

Իմ թագավորությանն անհրաժեշտ են նրանք, ովքեր ազնիվ են, և կեղծավոր կամ նենգ չեն։ Մի՞թե աշխարհում պարզամիտ ու բարեսիրտ մարդիկ ժողովրդականություն չեն վայելում։ Ես հենց հակառակն եմ։ Թո՛ղ ազնիվ մարդիկ գան Ինձ մոտ․ Ես հաճույք եմ ստանում նման մարդուց և Ես նաև նման մարդու կարիքն ունեմ։ Հենց սա է Իմ արդարությունը։ Ոմանք անմիտ են․ նրանք չեն կարողանում ըմբռնել Սուրբ Հոգու գործը կամ Իմ մտադրությունները։ Նրանք չեն կարողանում հստակ տեսնել այն միջավայրը, որտեղ գտնվում են իրենց ընտանիքն ու շրջապատը, և գործում են կուրորեն ու շնորհ ստանալու շատ հնարավորություններ կորցնում։ Անընդհատ զղջում են իրենց արարքների համար, և երբ որևէ հարցի են բախվում, դարձյալ չեն կարողանում այն հստակ տեսնել։ Երբեմն նրանք կարողանում են հույսը դնել Աստծու վրա՝ հազիվհազ մի հաղթանակ տանելով, բայց երբ դրանից հետո բախվում են նույնանման հարցի, հին հիվանդությունը կրկնվում է, և նրանք պարզապես չեն կարողանում ըմբռնել Իմ մտադրությունները։ Սակայն Ես չեմ նայում այդ բաներին և չեմ հիշում ձեր անօրինությունները։ Ընդհակառակը, Ես ուզում եմ ձեզ փրկել այս պղծված երկրից և թույլ տալ ձեզ վերստին ապրել։ Ես ձեզ ներել եմ կրկին ու կրկին։ Սակայն այժմ վճռորոշ քայլն է։ Դուք այլևս չեք կարող շփոթված լինել և չեք կարող այլևս այդպես ընդհատումներով առաջ շարժվել։ Ե՞րբ կկարողանաք հասնել նշանակության վայրին։ Պետք է ձեր առավելագույնն անեք՝ առանց կանգ առնելու դեպի վերջնագիծը վազելու համար։ Մի՛ թուլացեք ամենավճռորոշ պահին, արիաբար առա՛ջ շարժվեք, և առատ խնջույքը ձեր առջև կլինի։ Շտապ հագե՛ք ձեր հարսանեկան զգեստներն ու արդարության պատմուճանները և մասնակցե՛ք Քրիստոսի հարսանեկան ընթրիքին․ վայելե՛ք ընտանեկան երջանկությունը հավիտյան։ Դու այլևս ընկճված, տխուր ու հառաչող չես լինի, ինչպես նախկինում։ Այդ ժամանակի ամեն ինչ ծխի պես ցնդած կլինի, և միայն Քրիստոսի հարություն առած կյանքը քո մեջ իշխանություն կունենա։ Քո ներսում մաքրման ու լվացման միջոցով սրբագործված մի տաճար կլինի, և հարության կյանքը, որը ձեռք ես բերել, կբնակվի քո մեջ հավիտյանս հավիտենից։

Եկեղեցում ծագող խնդիրների վերաբերյալ միշտ մի՛ լցվեք այդպիսի ծանր կասկածներով։ Եկեղեցին կառուցելու ընթացքում սխալներն անխուսափելի են, սակայն խնդիրների բախվելիս մի՛ մատնվեք խուճապի, այլ հանդարտվեք և հավաքվեք։ Մի՞թե արդեն ձեզ չեմ ասել։ Հաճախ եկ Իմ առջև և աղոթիր, և Ես կբացահայտեմ քեզ Իմ մտադրությունները: Եկեղեցին Իմ սիրտն է և Իմ վերջնական նպատակը. ուրեմն` ինչպե՞ս կարող էի չսիրել այն։ Մի՛ վախեցիր, երբ եկեղեցում նման բաներ են տեղի ունենում. դրանք տեղի են ունենում Իմ թույլտվությամբ։ Կանգնի՛ր և խոսի՛ր Իմ անունից։ Հավատա՛, որ ամեն ինչ և բոլոր իրադարձությունները թույլատրված են Իմ գահով և պարունակում են Իմ մտադրությունները։ Եթե ​​շարունակես անկառավարելի կերպով հաղորդակցվել, հավանաբար խնդիրներ կառաջանան։ Մտածե՞լ ես արդյոք հետևանքների մասին։ Եթե այդպես վարվես, Սատանան կօգտվի դրանից։ Հաճախ եկ Իմ առջև։ Ես պարզ կխոսեմ. եթե պատրաստվում ես որևէ բան անելու առանց Իմ առջև գալու, մի՛ պատկերացրու, թե կկարողանաս այն ավարտին հասցնել։ Դուք եք, որ Ինձ ստիպել եք գալ այս դիրքին։

Մի՛ հուսահատվիր, մի՛ թուլացիր, և Ես քեզ բաներ կբացահայտեմ։ Թագավորություն տանող ճանապարհն այնքան էլ հարթ չէ. ոչինչ այդքան էժան չի լինում։ Դու ցանկանում ես, որ օրհնությունները հեշտությամբ գան քեզ վրա, այնպես չէ՞։ Այսօր բոլորը դառը փորձությունների են առերեսվելու։ Առանց այդպիսի փորձությունների ձեր՝ Ինձ սիրող սիրտը չի զորանա, և դուք ճշմարիտ սեր չեք ունենա Իմ հանդեպ։ Նույնիսկ եթե այդ փորձությունները միայն փոքր հանգամանքներից կազմված լինեն, բոլորը պիտի անցնեն դրանց միջով. պարզապես փորձությունների ուժգնությունը տարբեր կլինի։ Փորձություններն օրհնություն են Իմ կողմից, և քանի՞սդ եք հաճախ ծնկի գալիս Իմ առջև՝ Իմ օրհնությունը խնդրելով։ Հիմա՛ր երեխաներ։ Դուք միշտ կարծում եք, որ մի քանի բարենպաստ խոսքերը համարվում են Իմ օրհնությունը, բայց երբեք չեք հավատում, որ դառնությունն է Իմ օրհնությունը։ Նրանք, ովքեր կիսում են Իմ դառնությունը, անպայման կկիսեն Իմ քաղցրությունը։ Սա է Իմ խոստումը և Իմ օրհնությունը ձեզ։ Մի՛ երկմտեք ուտել, խմել և վայելել Իմ խոսքերը։ Երբ խավարն անցնում է, լույսը կուտակվում է։ Լուսաբացից առաջ ամենամութն է լինում. դրանից հետո երկինքն աստիճանաբար պայծառանում է, իսկ հետո ծագում է արևը։ Մի՛ վախեցեք և մի՛ երկնչեք։ Այսօր Ես աջակցում եմ Իմ որդիներին և Իմ զորությունն ի գործ եմ դնում նրանց համար։

Երբ խոսքը վերաբերում է եկեղեցական գործերին, մշտապես մի՛ խուսափեք ձեր պատասխանատվությունից։ Եթե հարցը բարեխղճորեն բերեք Իմ առջև, կգտնեք ճանապարհ։ Երբ նման աննշան խնդիր է առաջանում, արդյո՞ք դուք վախենում և խուճապի եք մատնվում՝ չգիտենալով, թե ինչ անել։ Ես մեկ անգամ չէ, որ ասել եմ. «Հաճախ Ինձ մոտ եկեք»։ Դուք բարեխղճորեն կիրարկե՞լ եք այն բաները, որոնք Ես խնդրում եմ ձեզ անել։ Քանի՞ անգամ եք խորհել Իմ խոսքերի շուրջը։ Եթե դուք դա չեք արել, ապա որևէ հստակ պատկերացում չունեք։ Մի՞թե դա ձեր իսկ գործը չէ։ Դուք մեղադրում եք ուրիշներին, բայց փոխարենն ինչո՞ւ ինքներդ ձեզ չեք ատում։ Դուք փչացնում եք բաները, իսկ հետո մնում եք անփույթ և ձևական. դուք պետք է ուշադրություն դարձնեք Իմ խոսքերին։

Հնազանդներն ու ենթարկվողները մեծ օրհնություններ կստանան։ Եկեղեցում հաստատուն կանգնեք Իմ հանդեպ ձեր վկայության մեջ և պաշտպանեք ճշմարտությունը։ Ճիշտը ճիշտ է, իսկ սխալը՝ սխալ․ սևն ու սպիտակը մի՛ խառնեք։ Դուք պետք է պայքարեք Սատանայի դեմ և լիովին ջախջախեք նրան, որպեսզի այն երբեք այլևս չկարողանա բարձրանալ։ Դուք պետք է տաք ամենը, ինչ ունեք՝ Իմ վկայությունը պաշտպանելու համար։ Սա պիտի լինի ձեր գործողությունների նպատակը. մի՛ մոռացեք սա։ Սակայն այժմ դուք չունեք հավատք և զանազանելու կարողություն և երբեք չեք կարողանում ընկալել Իմ խոսքերն ու մտադրությունները։ Այնուամենայնիվ, մի՛ եղեք անհամբեր. ամեն ինչ ընթանում է Իմ քայլերի համաձայն, իսկ անհամբեր լինելը միայն խնդիրներ է ծնում։ Ավելի շատ ժամանակ անցկացրեք Իմ առջև, կարևորություն մի տվեք ձեր ֆիզիկական մարմնի սննդին ու հագուստին և հաճախ փնտրեք Իմ մտադրությունները։ Ես կբացահայտեմ քեզ Իմ մտադրությունները, և դու աստիճանաբար կգտնես դրանք ամեն ինչում, որպեսզի Ես հնարավորություն ունենամ գործելու յուրաքանչյուր մարդու մեջ առանց խոչընդոտի, և Իմ սիրտը բավարարվի։ Այդ ժամանակ դուք կստանաք օրհնություններ Ինձ հետ հավիտյանս հավիտենից։

Ես արդար եմ, Ես հավատարիմ եմ և այն Աստված եմ, որ զննում է մարդու ամենածածուկ սիրտը։ Ես անմիջապես կբացահայտեմ, թե ով է անկեղծ, և ով՝ կեղծ։ Մի՛ մատնվեք խուճապի․ ամեն ինչ գործում է Իմ ժամանակի համաձայն։ Թե ով անկեղծորեն Իմ կարիքն ունի, և ով՝ ոչ, Ես ձեզ մեկ առ մեկ կասեմ։ Դուք պարզապես կենտրոնացե՛ք կուշտ ուտելու և խմելու վրա, Իմ ներկայության մեջ Ինձ մոտենալու վրա, և Ես Ինքս կկատարեմ Իմ աշխատանքը։ Շատ մի՛ անհանգստացեք արագ արդյունքների համար․ Իմ աշխատանքը մի բան չէ, որը կարող է միանգամից իրականացվել։ Դրա մեջ կան Իմ քայլերն ու Իմ իմաստությունը, և այդ իսկ պատճառով Իմ իմաստությունը բացահայտվում է։ Ես ձեզ թույլ կտամ տեսնել այն, ինչ կատարվում է Իմ ձեռքերով՝ չարի պատժումն ու բարու վարձատրությունը։ Ես բացարձակապես անաչառ եմ բոլոր մարդկանց հանդեպ։ Ձեզ, որ Ինձ անկեղծորեն սիրում եք, Ես անկեղծորեն կսիրեմ, իսկ նրանց հանդեպ, ովքեր Ինձ անկեղծորեն չեն սիրում, Իմ ցասումը հավիտյան կլինի նրանց հետ, որպեսզի նրանք հավիտյան հիշեն, որ Ես եմ ճշմարիտ Աստված՝ այն Աստված, որ զննում է մարդու ամենածածուկ սիրտը։ Մարդկանց երեսին մի ձևով մի՛ գործիր, իսկ նրանց թիկունքում՝ մեկ այլ ձևով․ Ես հստակ տեսնում եմ այն ամենը, ինչ դու անում ես, և թեև դու կարող ես խաբել ուրիշներին, Ինձ խաբել չես կարող։ Ես այդ ամենը հստակ տեսնում եմ։ Քեզ համար անհնար է որևէ բան թաքցնել․ ամեն ինչ Իմ ձեռքերի մեջ է։ Քեզ շատ խելացի մի՛ կարծիր և մի՛ մտածիր, թե այդքան հմուտ ես քո չնչին հաշվարկների մեջ։ Ես ասում եմ քեզ` որքան էլ մարդը շատ ծրագրեր մշակի՝ լինեն դրանք հազարավոր թե տասնյակ հազարավոր, վերջում նա չի կարող փախչել Իմ աղդեցությունից։ Բոլոր բաներն ու բոլոր իրադարձությունները վերահսկվում են Իմ ձեռքերով, էլ ուր մնաց մեկ մարդը։ Մի՛ փորձիր խուսափել Ինձանից կամ թաքնվել, մի՛ փորձիր շողոքորթել կամ թաքցնել։ Մի՞թե դեռ չես տեսնում, որ Իմ փառավոր դեմքը, Իմ ցասումն ու Իմ դատաստանը հրապարակայնորեն բացահայտվել են։ Ով անկեղծորեն չի փնտրում Ինձ, Ես նրան անմիջապես և առանց ողորմության կդատեմ։ Իմ ողորմությունը հասել է իր ավարտին․ այլևս ոչինչ չի մնացել։ Այլևս կեղծավոր մի՛ եղեք և վերջ տվեք ձեր վայրենի ու անխոհեմ ձևերին։

Որդյա՛կ Իմ, ակնաջիդ օղ՛ արա՝ ավելի շատ ժամանակ անցկացրու՛ Իմ ներկայության մեջ, և Ես քեզ կաջակցեմ։ Մի՛ վախեցիր, վերցրու՛ Իմ սուր երկսայրի սուրը և, Իմ մտադրությունների համաձայն, մինչև վերջ պատերազմիր՛ Սատանայի դեմ։ Ես քեզ կպաշտպանեմ․ ոչ մի անհանգստություն մի՛ ունեցիր։ Բոլոր ծածուկ բաները կբացվեն և կբացահայտվեն։ Ես այն Արևն եմ, որ լույս է ճառագում՝ անողոքաբար լուսավորելով ամբողջ խավարը։ Իմ դատաստանն ամբողջությամբ իջել է․ եկեղեցին մարտադաշտ է։ Դուք բոլորդ պետք է պատրաստվեք, և քո ամբողջ էությունը նվիրի՛ր վերջին, վճռական ճակատամարտին․ Ես անպայման կպաշտպանեմ քեզ, որպեսզի Ինձ համար մղես բարի և հաղթական պատերազմը։

Զգո՛ւյշ եղեք․ այսօր մարդկանց սրտերը նենգ ու անիմանալի են․ անհնար է վստահել նրանց։ Միայն Ես եմ լիովին ձեզ հետ։ Նենգություն չկա Իմ մեջ․ պարզապես ապավինե՛ք Ինձ։ Իմ որդիները վերջին, վճռական պատերազմում անպայման պիտի հաղթանակած լինեն, իսկ Սատանան, անկասկած, պիտի դուրս գա կենաց-մահու պայքարի։ Մի՛ վախեցիր։ Ես քո զորությունն եմ և քո ամեն ինչն եմ։ Չափից դուրս մի՛ մտահոգվիր․ դա հոգածելու քեզ համար չափազանց շատ է։ Ինչպես նախկինում ասել եմ, Ես այլևս ձեզ չեմ ստիպի առաջ շարժվել ճանապարհով, որովհետև ժամանակը չափազանց սուղ է։ Ես քո ականջից բռնելու և զգուշացնելու համար այլևս ժամանակ չունեմ․ դա այլևս հնարավոր չէ։ Դու պարզապես ավարտի՛ր քո պատրաստությունները պատերազմի համար։ Ես ամբողջ պատասխանատվությունը քեզ համար Ինձ վրա եմ վերցնում․ ամեն բան Իմ ձեռքերում է։ Սա կենաց-մահու ճակատամարտ է, և կողմերից մեկն անպայման պիտի կործանվի։ Բայց դու պետք է հստակ հասկանաս սա՝ Ես հավիտյան հաղթական և անպարտ եմ, իսկ Սատանան, անպայման, պիտի կործանվի։ Սա Իմ ընթացակարգն է, Իմ աշխատանքը, Իմ կամքն ու Իմ ծրագիրը։

Կատարված է։ Ամեն ինչ կատարված է։ Մի՛ ընկճվիր և մի՛ վախեցիր։ Ես քեզ հետ և դու Ինձ հետ հավիտյանս հավիտենից պիտի թագավորենք։ Իմ խոսքերը, մեկ անգամ հնչեցված լինելով, այլևս երբեք չեն փոխվի, և իրադարձությունները շուտով վրա կհասնեն ձեզ։ Արթո՛ւն եղեք։ Դուք պետք է խորապես խորհեք յուրաքանչյուր տողի շուրջ․ այլևս անորոշ մի՛ եղեք Իմ խոսքերի նկատմամբ։ Դուք պետք է հստակ հասկանաք դրանք։ Դուք պետք է հիշեք՝ ավելի շատ ժամանա՛կ անցկացրեք Իմ ներկայության մեջ։

Ես Առաջինն ու Վերջինն եմ։ Ես նաև հարություն առած և կատարյալ միակ ճշմարիտ Աստվածն եմ։ Ես Իմ խոսքերն ասում եմ ձեզ ձեր ներկայությամբ, և դուք պետք է հաստատապես իմանաք, որ այն, ինչ ասում եմ, ճշմարիտ է։ Երկինքն ու երկիրը կարող են անցնել, բայց Իմ ասածից ոչ մի տառ և ոչ մի գիծ երբեք չի անցնի։ Հիշե՛ք սա։ Հիշե՛ք։ Այն պահից հետո, երբ Ես որևէ խոսք եմ արտաբերում, դրանից ոչ մի բառ երբեք հետ չի վերցվում, և ամեն մեկը պետք է ի կատար ածվի։ Այժմ ժամանակն է, որ դուք շտապեք մտնել իրականության մեջ։ Ժամանակը սահմանափակ է։ Ես Իմ որդիներին կառաջնորդեմ դեպի փառավոր արքայություն, և այն, ինչին դուք ձգտել ու տենչացել եք, կիրականանա։ Ի՛մ որդիներ։ Արագ վե՛ր կացեք և հետևե՛ք Ինձ։ Այլևս ժամանակ չկա երկար խորհելու համար։ Կորցրած ժամանակը չի վերադառնում։ Խավարից հետո լույս է գալիս, և հափշտակությունն այստեղ է՝ ձեր աչքերի առաջ։ Հասկանո՞ւմ եք։ Բացե՛ք ձեր աչքերը։ Արագ արթնացե՛ք։ Այժմ, երբ հաղորդակցվում եք միմյանց հետ, ձեզ չի թույլատրվում դատարկ խոսակցությունների մեջ մտնել կամ ասել որևէ բան, որը օգուտ չի բերում եկեղեցու շինությանը։ Կարևորը քո եղբայրներին ու քույրերին փոխանցելն է քո գործնական փորձառությունները կամ այն, թե ինչպես ես Աստծո առաջ լուսավորվել և ճանաչել ինքդ քեզ։ Նա, ով ի վիճակի է այս ամենը հոգալու, կունենա հասակ։ Այսօր ձեզանից ոմանք դեռևս չեն վախենում, և ինչ էլ՝ Ես ասեմ կամ որքան էլ անհանգստանամ, դու մնում ես անվախ․ քո հին «ես»-ը թույլ չի տալիս, որ իրեն թեկուզ փոքր-ինչ դիպչեն։ Լավ, ուրեմն՝ շարունակի՛ր այդպես։ Պարզապես սպասե՛ք և կտեսնեք, թե ով պիտի կործանվի։ Դուք մշտապես մտածում եք աշխարհիկից կառչելու մասին, տենչում եք հարստություն և ամուր կապվածություն ունեք ձեր որդիների, դուստրերի և ամուսնու հանդեպ։ Լավ, շարունակի՛ր կապված մնալ։ Չէ՞ որ Իմ խոսքերը ձե՛զ են ուղղված եղել, և դուք կարող եք շարունակել՝ ինչպես կամենաք։ Շուտով դուք ամեն ինչ կհասկանաք, սակայն արդեն շատ ուշ կլինի։ Ձեզ միայն դատաստան է սպասում:

Ավելի շատ փնտրի՛ր Իմ մտադրություններն այն միջավայրերում, որոնց հանդիպում ես, և դու հաստատապես կարժանանաս Իմ հավանությանը։ Քանի դեռ պատրաստ ես փնտրելու և Իմ հանդեպ երկյուղ ունեցող սիրտ ունենալու, Ես քեզ կպարգևեմ այն ամենը, ինչ քեզ պակասում է։ Եկեղեցին այժմ մտնում է պաշտոնական ուսուցման փուլ, և ամեն ինչ ճիշտ ուղու վրա է: Ամեն ինչ այլևս այնպես չէ, ինչպես երբ դա գալիք բաների կանխաճաշակումն էր. դուք այլևս չպետք է լինեք շփոթված կամ զուրկ հոգևորը տարբերակելու կարողությունից։ Ինչո՞ւ եմ ձեզնից պահանջում, որ մտնեք իրականություն ամեն ինչի մեջ։ Արդյոք իսկապես փորձառաբար ապրե՞լ ես սա։ Արդյոք իրապես կարո՞ղ եք բավարարել Իմ պահանջները ձեզնից այնպես, ինչպես Ես եմ բավարարում ձեզ։ Նենգ մի՛ եղեք։ Ես պարզապես շարունակաբար ներում եմ ցուցաբերում ձեր հանդեպ կրկին ու կրկին, սակայն դուք բազմիցս չեք գիտակցում, թե ինչն է ձեզ համար լավ և երախտագիտություն չեք դրսևորում։

Իմ արդարությունը, իմ մեծափառությունը, իմ դատաստանը և Իմ սերը, ամենը, ինչն Իմն է, այն ամենը, ինչ Ես եմ, արդյոք իսկապես ճաշակե՞լ ես դրանք։ Դու իսկապես այնքան անմիտ ես և համառորեն չես հասկանում Իմ մտադրությունները։ Ես անընդհատ ասել եմ ձեզ, որ ինքներդ պետք է ճաշակեք այն խնջույքները, որ Ես եմ պատրաստում, սակայն դուք կրկին ու կրկին շրջում եք սեղանը և չեք կարողանում տարբերել լավ միջավայրը վատից։ Այս միջավայրերից որո՞նք են ստեղծվել ձեր կողմից։ Որո՞նք են կարգավորվել Իմ ձեռամբ։ Դադարի՛ր պաշտպանել ինքդ քեզ։ Ես ամեն բան կատարելապես պարզ տեսնում եմ, և փաստն այն է, որ դու պարզապես չես փնտրում։ Ավելին ի՞նչ կարող եմ ասել։

Ես միշտ մխիթարելու եմ բոլոր նրանց, ովքեր ըմբռնում են Իմ մտադրությունները, և թույլ չեմ տա, որ նրանք տառապեն կամ դժբախտության գան։ Այժմ ամենակարևորը՝ պետք է կարողանալ գործել Իմ մտադրություներին համապատասխան։ Նրանք, ովքեր կանեն սա, անպայմանորեն կստանան Իմ օրհնություններն ու կգան Իմ պաշտպանության տակ։ Ո՞վ է իրապես ունակ ամբողջությամբ ծախսվելու Ինձ համար և լիովին նվիրվելու հանուն Ինձ։ Դուք բոլորդ անտարբեր եք․ ձեր մտքերը պտտվում ու պտտվում են՝ մտածելով ընտանիքի, արտաքին աշխարհի, սննդի և հագուստի մասին։ Չնայած այն հանգամանքին, որ դու այստեղ ես՝ Իմ առջև, անում ես բաներ Ինձ համար, մեկ է, սրտիդ խորքում դեռ մտածում ես տանը սպասող քո կնոջ, երեխաների կամ ծնողների մասին։ Նրանք քո սեփականությո՞ւնն են։ Ինչո՞ւ նրանց Իմ ձեռքը չես ավանդում։ Չե՞ս վստահում ինձ։ Կամ գուցե վախենում ես, որ քեզ համար անհամապատասխան դասավորություննե՞ր կանեմ։ Ինչո՞ւ են քո աշխարհիկ ընտանիքն ու սիրելիները մշտապես քո մտքում։ Արդյոք Ես քո սրտում որևէ տեղ զբաղեցնո՞ւմ եմ։ Չնայած դու պնդում ես, որ թույլ կտաս՝ իշխեմ քո ներսում և ամբողջությամբ տիրեմ էությանդ․ այս ամենը մոլորեցնող ստեր են։ Ձեզնից քանի՞սն են ամբողջ սրտով նվիրված եկեղեցուն։ Եվ ձեզնից ո՞վ է մտածում ոչ թե իր, այլ այսօրվա թագավորության մասին։ Սրա մասին լավ խորհեք։

Դուք Ինձ հասցրել եք այնպիսի վիճակի, որ Ես կարող եմ միայն Իմ ձեռքերով հարվածել ձեզ և առաջ մղել․ Ես այլևս ձեզ չեմ փայփայի։ Սրա պատճառն այն է, որ Ես իմաստուն Աստված եմ և տարբեր մարդկանց հետ վարվում եմ տարբեր կերպ՝ կախված նրանից, թե որքան հավատարիմ եք Ինձ։ Ես եմ Ամենակարող Աստվածը. ո՞վ կհամարձակվի խոչընդոտել Իմ առաջընթաց քայլերը։ Այսուհետ Իմ կառավարչական հրամանագրերի ձեռքն անկասկած չի հեռանա բոլոր նրանցից, ովքեր համարձակվում են անհավատարմությամբ վերաբերվել Ինձ, որպեսզի նրանք ճանաչեն Իմ ամենակարողությունը։ Ինձ պետք չէ մարդկանց մեծ բազմություն, այլ՝ բարձր որակ։ Ես կլքեմ և պատժեմ յուրաքանչյուրին, ով անհավատարիմ է, անազնիվ և զբաղվում է խարդախություններով ու նենգություններով ։ Այլևս մի՛ կարծիր, թե Ես ողորմած եմ, կամ սիրող ու բարի․ այդպիսի մտքերը պարզապես քեզ են գոհացնում։ Ես գիտեմ՝ որքան ավելի եմ քեզ զիջում, այնքան ավելի բացասական ու պասսիվ ես դառնում և այնքան ավելի չես ցանկանում հրաժարվել քո անձից։ Երբ մարդիկ այդ աստիճանի բարդ են, Ես կարող եմ միայն անընդհատ առաջ մղել նրանց՝ հարվածելով ու քարշ տալով։ Գիտցի՛ր այս։ Այսուհետ Ես դատող Աստված եմ, այլևս ոչ այն ողորմած, բարի և սիրող Աստվածը, ինչպիսին մարդիկ պատկերացնում են Ինձ։

Իմ խոսքը միշտ նպատակային է․ այն դիպչում է ձեր խոցելի կետերին և բացահայտում ձեր կործանարար թուլությունները։ Այլապես, դուք կշարունակեիք ապրել անորոշության մեջ՝ կորցնելով ժամանակի մասին պատկերացումը: Ուստի գիտակցե՛ք սա: Ձեզ փրկելու համար Ես առաջնորդվում եմ սիրո ճանապարհով։ Ինչպիսին էլ լինի ձեր արձագանքը, Ես անշեղորեն և առանց սխալմունքի կկատարեմ այն, ինչ որոշել և հաստատել եմ։ Մի՞թե Ես՝ Ամենակարող և արդար Աստվածս, կարող եմ սխալվել։ Չէ՞ որ դա մարդկային հասկացություն է։ Ասացե՛ք Ինձ. մի՞թե ձեր փրկության համար չէ այն ամենն, ինչ անում եմ և ասում։ Ոմանք խոնարհաբար կասեն․ «Ո՜վ Աստված, այն ամենն, ինչ Դու անում ես, մեզ համար է, սակայն մենք չգիտենք, թե ինչպես համահունչ գործենք Քեզ հետ»։ Ինչպիսի՜ տգիտություն: Դուք նույնիսկ համարձակվում եք ասել, թե չգիտեք ինչպես համագործակցել Ինձ հետ։ Այս բոլորն ամոթալի ստեր են: Քանի որ դուք այսպիսի խոսքեր եք բարձրաձայնել, ինչո՞ւ իրականում կրկին ու կրկին մարմնին եք հնազանդվում։ Ձեր խոսքերը կարող են բարեպաշտ հնչել, բայց ձեր գործերը միշտ չէ, որ հեշտ ու հաճելի են: Պետք է գիտակցել, որ այսօր Ես ձեզնից շատ բան չեմ պահանջում, և Իմ պահանջները ոչ միայն վեր չեն մարդկային կարողություններից, այլև հասանելի են և իրագործելի։ Ես ամենևին ձեզ չեմ գերագնահատում։ Մի՞թե Ես չգիտեմ մարդկային կարողության չափը։ Ես դրա մասին կատարյալ պարզ պատկերացում ունեմ։

Իմ խոսքերն անդադար լուսավորում են ձեզ, սակայն ձեր սրտերը կարծրացած են, և դուք ներքուստ ի վիճակի չեք ըմբռնելու Իմ մտադրությունները։ Ասացե՛ք Ինձ․ «Քանի՞ անգամ եմ ձեզ հիշեցրել, որ չկենտրոնանաք սնունդի, հագուստի կամ արտաքին տեսքի վրա, այլ ուշադրություն դարձնեք ձեր ներքին կյանքին»։ Բայց դուք պարզապես ականջալուր չեք։ Ես հոգնել եմ խոսելուց։ Մի՞թե այսքա՜ն թմրել եք կամ լիովին անզգայացել: Մի՞թե Իմ խոսքերը զուր են հնչել։ Արդյո՞ք որևէ սխալ բան եմ ասել։ Զավակնե՛րս, ուշադրություն դարձրե՛ք Իմ անկեղծ մտադրություններին։ Երբ ձեր կյանքը հասունանա, այլևս անհանգստանալու կարիք չի լինի, և ձեզ ամեն ինչ կտրվի։ Այժմ դրանց վրա կենտրոնանալն այլևս արժեք չունի։ Իմ արքայությունը լիովին իրագործվել է և հրապարակավ իջել աշխարհ, ինչն ինքնին նշանակում է, որ Իմ դատաստանի ժամն է հասել: Արդյո՞ք դուք այն զգացել եք։ Ես չեմ կամենում դատել ձեզ, սակայն Դուք լիովին անտարբեր եք իմ սրտի հանդեպ։ Իմ կամքն է, որ դուք մշտապես գտնվեք Իմ սիրո, խնամքի և պաշտպանության ներքո, այլ ոչ թե ենթարկվեք անողոք դատաստանի։ Մի՞թե ցանկանում եք դատաստանի ենթարկվել։ Եթե ոչ, ապա ինչո՞ւ չեք մշտապես մոտենում Ինձ, հաղորդակցվում Ինձ հետ և ապրում Ինձ հետ հաղորդության մեջ։ Դու Ինձ սառնասրտորեն ես վերաբերում, սակայն երբ Սատանան մտքեր է ներշնչում քեզ, դու ուրախանում ես՝ կարծելով, թե դրանք համընկնում են քո կամքի հետ, մինչդեռ քո գործերից ոչ մեկն Ինձ համար չէ։ Մի՞թե ցանկանում եք Ինձ միշտ այսպես դաժանորեն վերաբերվել ։

Այնպես չէ, որ Ես չեմ ցանկանում տալ քեզ, ուղղակի դուք պատրաստ չեք վարձահատույց լինելու։ Այդ պատճառով մնում եք դատարկաձեռն՝ չունենալով ոչինչ։ Մի՞թե դուք չեք տեսնում, թե որքան արագ է առաջ ընթանում Սուրբ Հոգու գործը։ Մի՞թե չեք տեսնում, որ Իմ սիրտն այրվում է անհանգստությունից: Ես խնդրում եմ ձեզ համագործակցել Ինձ հետ, սակայն դուք չեք կամենում։ Ամեն տեսակ աղետներ կպատահեն մեկը մյուսի հետևից․ բոլոր երկրներն ու վայրերը կբախվեն աղետների․ ամենուր կլինեն ժանտախտ, սով, ջրհեղեղ, երաշտ և երկրաշարժեր։ Այս աղետները չեն սահմանափակվի մեկ կամ երկու վայրով և չեն ավարտվի մեկ-երկու օրում, ընդհակառակը, դրանք կտարածվեն ավելի ու ավելի մեծ տարածքներով և կդառնան առավել ծանր։ Այս ընթացքում մեկը մյուսի հետևից կհայտնվեն ամեն տեսակ միջատների համաճարակներ, և «մարդակերություն» երևույթը կտարածվի ամենուր։ Սա է Իմ դատաստանը բազում ազգերի և ժողովուրդների համար: Զավակներս, դուք չպետք է կրեք աղետների ցավն ու տառապանքը։ Իմ կամքն է, որ դուք շուտ հասունանաք և որքան հնարավոր է արագ վերցնեք այն բեռը, որ դրված է Իմ ուսերին։ Ինչու՞ չեք գիտակցում Իմ նպատակը։ Առաջիկա գործը գնալով ավելի ու ավելի լարված է լինելու։ Արդյո՞ք ձեր սրտերն այնքան կարծրացած են, որ Ինձ թողնում եք լի ձեռքերով՝ ստիպված աշխատել միայնակ ու տքնաջան։ Պարզ ասած՝ նրանք, ում կյանքը հասունացել է, կմտնեն ապաստան և չեն կրի ցավ ու նեղություն, իսկ նրանք, որոնց կյանքը չի հասունացել, պիտի կրեն ցավ և վնաս։ Իմ խոսքերը բավական հստակ են, այնպես չէ՞։

Իմ անունը պետք է տարածվի բոլոր ուղղություններով և բոլոր վայրերում, որպեսզի ամենքն իմանան Իմ սուրբ անունն ու ճանաչեն Ինձ։ ԱՄՆ-ում, Ճապոնիայում, Կանադայում, Սինգապուրում, Խորհրդային Միությունում, Մակաոյում, Հոնկոնգում և այլ երկրներում ապրող բոլոր խավերի մարդիկ անմիջապես կհավաքվեն Չինաստանում՝ փնտրելով ճշմարիտ ուղին։ Իմ անունն արդեն վկայվել է նրանց համար. պարզապես դուք հնարավորինս շուտ պիտի հասունանաք, որպեսզի կարողանաք հովիվ դառնալ և առաջնորդել նրանց։ Ահա թե ինչու եմ ասում, որ դեռ շատ աշխատանք կա անելու։ Իմ անունը լայնորեն կտարածվի աղետների առաջացմանը զուգընթաց, և եթե դուք զգույշ և ուշադիր չլինեք, կկորցնեք ձեր օրինական մասնաբաժինը։ Չե՞ք վախենում։ Իմ անունը տարածվում է բոլոր կրոնների, բոլոր խավերի, բոլոր ազգերի և բոլոր դավանանքների վրա։ Սա է Իմ աշխատանքը, որը կատարվում է կարգապահ, համակարգված և Իմ իմաստուն կառավարմամբ: Ես միայն կցանկանայի, որ դուք կարողանաք ջանասիրաբար հետևել իմ ամեն քայլին:

Երանելի են նրանք, ովքեր կարդացել են Իմ խոսքերը և հավատում են, որ դրանք կատարվելու են: Ես քեզ հետ ամենևին վատ չեմ վարվի. Ես կիրագործեմ այն, ինչին դու հավատում ես քո մեջ: Սա Իմ օրհնությունն է, որ գալիս է քեզ վրա: Իմ խոսքերը խորապես խոցում են յուրաքանչյուր մարդու մեջ թաքնված գաղտնիքները. յուրաքանչյուրն ունի մահացու վերքեր, և Ես բարի բժիշկն եմ, ով բուժում է դրանք․ պարզապես արի Իմ ներկայության մեջ: Ինչո՞ւ ասացի, որ ապագայում այլևս չի լինի վիշտ, չեն լինի արցունքներ: Պատճառը սա է. Իմ մեջ ամեն ինչ կատարյալ է, բայց մարդկանց մեջ բոլոր բաներն ապականված են, դատարկ և մարդկանց համար խաբուսիկ: Իմ ներկայության մեջ դու անպայման ձեռք կբերես ամեն ինչ և, անկասկած, կկարողանաս թե՛ տեսնել, թե՛ վայելել այն բոլոր օրհնությունները, որոնք երբեք չէիր կարող պատկերացրել: Նրանք, ովքեր չեն գալիս Իմ առջև, անկասկած, ապստամբ են և բացարձակապես նրանք են, ովքեր ընդդիմանում են Ինձ: Անշուշտ, Ես նրանց հեշտությամբ բաց չեմ թողնի. այդպիսի մարդկանց Ես խստորեն կպատժեմ: Հիշի՛ր սա: Որքան շատ մարդիկ գան Իմ առջև, այնքան շատ նրանք կշահեն. թեև ստացածը միայն շնորհ լինի: Հետո նրանք է՛լ ավելի մեծ օրհնություններ կստանան:

Աշխարհի ստեղծումից ի վեր Ես սկսել եմ նախասահմանել, ընտրել մարդկանց այս խումբը՝ անվանապես ձեզ՝ ներկայիս բոլոր մարդկանցից: Ձեր բնավորությունը, ունակությունները, արտաքին տեսքը և հասակը, ձեր ընտանիքը, որում դուք ծնվել եք, քո աշխատանքը և ձեր ամուսնությունը՝ քեզ ամբողջովին, նույնիսկ ներառյալ քո մազերի և մաշկի գույնը և քո ծնվելու ժամանակը՝ ամեն ինչ կարգավորվել է Իմ ձեռքերով: Ես Իմ ձեռքով եմ կարգավորել նույնիսկ այն, ինչ որ անում ես և այն մարդկանց, ում հանդիպում ես ամեն օր, չհաշված այն փաստը, որ քեզ այսօր Իմ ներկայության մեջ բերելն իրականում Ես եմ կազմակերպել: Մի՛ ընկեք շփոթմունքի մեջ. դուք պետք է հանգիստ առաջ գնաք: Այն, ինչ քեզ այսօր թույլ եմ տալիս վայելել, այն բաժինն է, որին արժանի ես, և դա նախասահմանվել է Իմ կողմից աշխարհի սեղծումից ի վեր: Մարդիկ բոլորն էլ այնքան ծայրահեղ են. նրանք կա՛մ չափազանց համառ են, կա՛մ ծայրաստիճան անամոթ: Նրանք ի վիճակի չեն գործելու Իմ ծրագրի և կարգավորումների համաձայն: Այլևս այդպես մի՛ արեք: Իմ մեջ ամեն բան ազատագրված է. մի՛ կապեք ձեզ, այլապես ձեր կյանքը դրանից կտուժի: Հիշե՛ք սա:

Հավատացեք, որ ամեն ինչ Իմ ձեռքերում է: Բոլոր բաները, որոնք դուք անցյալում առեղծված էիք համարում, այսօր հրապարակավ բացահայտվել են. դրանք այլևս քողարկված չեն (քանի որ Ես ասել եմ, որ ապագայում ոչ մի բան ծածուկ չի լինելու): Մարդիկ հաճախ անհամբեր են. նրանք չափազանց շատ են ուզում ավարտել գործերը և հաշվի չեն առնում, թե ինչ կա Իմ սրտում: Ես ձեզ սովորեցնում եմ, որպեսզի կարողանաք կիսել Իմ հոգսը և վարել Իմ տնտեսությունը: Ես ուզում եմ, որ դուք արագ աճեք, որպեսզի ի վիճակի լինեք առաջնորդելու ձեր եղբայրներին, որոնք ձեզնից երիտասարդ են, և որպեսզի մենք՝ Հայրը և որդիները, կարողանանք շուտով վերամիավորվել և այլևս իրարից չբաժանվենք։ Սա Իմ մտադրությունների համաձայն է: Առեղծվածներն արդեն հայտնի են են բոլոր մարդկանց, և այլևս ոչինչ ծածուկ չի մնում. Ես՝ կատարյալ Աստվածս, ով ունի և՛ սովորական մարդկային, և՛ կատարյալ աստվածայ բնություն, հայտնվել եմ այսօր հենց ձեր աչքերի առջև: Իմ ողջ էությունը (հանդերձը, արտաքին տեսքը, մարմնավորումը) Իր՝ Աստծո կատարյալ դրսևորումն է. դա Աստծո անձի մարմնավորումն է, որը մարդիկ պատկերացրել են աշխարհի ստեղծումից ի վեր, սակայն որին ոչ ոք չի տեսել: Պատճառը, որ Իմ գործողությունները բարի են այնքան, որքան Իմ խոսքերը, այն է, որ Իմ սովորական մարդկային և կատարյալ աստվածային էությունները լրացնում են միմյանց. ավելին՝ սա բոլոր մարդկանց թույլ է տալիս տեսնել, որ սովորական մարդն իրականում ունի այդքան հսկայական զորություն: Ձեզնից նրանք, ովքեր իրապես հավատում են Ինձ, հավատում են, որովհետև Ես յուրաքանչյուրիդ անկեղծ սիրտ եմ տվել, որպեսզի կարողանաք սիրել Ինձ: Երբ Ես էտում եմ քեզ, Ես լույս եմ սփռում քո վրա և լուսավորում եմ քեզ, և սրա շնորհիվ է, որ թույլ եմ տալիս քեզ ճանաչել Ինձ: Արդյունքում, անկախ այն բանից, թե ինչպես եմ Ես քեզ էտում, դու չես փախչի. ընդհակառակը, ավելի ու ավելի կվստահես Ինձ: Երբ դու թույլ ես, դա նույնպես Իմ թույլտվությամբ է, և դա քեզ թույլ է տալիս տեսնել, որ եթե հեռանաս Ինձնից, կմեռնես և կչորանաս: Դրանից կարող ես սովորել, որ ես քո կյանքն եմ: Երբ թույլ լինելուց հետո ուժեղ դառնաս, քեզ թույլ կտրվի տեսնել, որ թույլ կամ ուժեղ լինելը քեզնից կախված չէ. դա լիովին Ինձնից է կախված:

Բոլոր առեղծվածները լիովին հայտված են: Ձեր ապագա գործունեություններում Ես ձեզ կտամ Իմ հրահանգները՝ առաջադրանք առ առաջադրանք: Ես անորոշ չեմ լինի. Ես ծայրաստիճան որոշակի կլինեմ և նույնիսկ ձեզ հետ ուղիղ կխոսեմ. սա նրա համար է, որ դուք ինչ-որ բաների շուրջ ինքնուրույն խորհելու կարիք չունենաք և չխաթարեք Իմ կառավարումը: Հենց այս պատճառով եմ Ես նորից ու նորից շեշտում, որ այսուհետ այլևս ոչինչ ծածուկ չի լինելու:

Մի որոտընդոստ ձայն է հնչում՝ ցնցելով ողջ տիեզերքը, խլացնելով ականջները, և մարդիկ չեն հասցնում խուսափել դրանից։ Ոմանք տապալվում են, ոմանք՝ կործանվում, ոմանք՝ դատվում։ Սա իսկապես մի տեսարան է, որը նախկինում ոչ ոք երբեք չի տեսել։ Ուշադի՛ր լսեք. որոտի ճայթյունն ուղեկցվում է ողբի ձայնով, և այդ ձայնը գալիս է հանդերձյալ աշխարհից. այն գալիս է դժոխքից։ Դա ապստամբության այն որդիների դառնագին լացն է, որոնց Ես դատել եմ։ Նրանք, ովքեր չեն լսել Իմ ասածը և ովքեր չեն կիրարկել Իմ խոսքերը, խստորեն դատվել են և ստացել Իմ ցասման անեծքը։ Իմ ձայնը դատաստան է և ցասում. այն ոչ մեկի հանդեպ ներողամտություն չի ցուցաբերում և ոչ մեկի հանդեպ ողորմածություն չի ցուցաբերում, քանզի Ես Ինքս արդար Աստված եմ, և ցասում, այրում, մաքրագործում և կործանում ունեմ։ Իմ մեջ չկա ոչ մի թաքնված բան, և չկան մսեղավոր զգացմունքներ. ընդհակառակը, կա բացություն, արդարություն, արդարադատություն և անկողմնակալություն։ Քանի որ Իմ անդրանիկ որդիներն արդեն Ինձ հետ գահին են՝ իշխելով բյուր ազգերի և ժողովուրդների վրա, բոլոր անարդար և անիրավ բաներն ու մարդիկ այժմ սկսում են դատվել։ Ես նրանց մեկ առ մեկ կքննեմ՝ ոչինչ բաց չթողնելով և ամբողջովին բացահայտելով։ Քանզի Իմ դատաստանը լիովին բացահայտվել և ամբողջովին հրապարակվել է, և Ես ընդհանրապես ոչինչ չեմ թաքցրել. Ես դուրս կնետեմ բոլոր նրանց, ովքեր չեն համապատասխանում Իմ մտադրություններին, և կստիպեմ նրանց հավիտյան կործանվել անհատակ անդունդում։ Այնտեղ Ես նրանց կստիպեմ ընդմիշտ այրվել։ Միայն սա է Իմ արդարությունը, և միայն սա է Իմ արդարամտությունը։ Ոչ ոք չի կարող փոխել սա, և ամեն ինչ պետք է ենթարկվի Ինձ։

Մարդկանց մեծ մասն անտեսում է Իմ խոսքերը՝ մտածելով, թե խոսքերը պարզապես խոսքեր են, իսկ փաստերը՝ փաստեր։ Նրանք կույր են։ Մի՞թե չգիտեն, որ Ես Ինքը՝ հավատարիմ Աստվածն եմ։ Իմ խոսքերն ու փաստերը միաժամանակ են տեղի ունենում։ Մի՞թե սա բացարձակապես ճշմարիտ չէ։ Մարդիկ պարզապես չեն ըմբռնում Իմ խոսքերը, և միայն նրանք, ովքեր լուսավորվել են, կարող են իսկապես հասկանալ։ Սա փաստ է։ Հենց մարդիկ տեսնում են Իմ խոսքերը, սարսափից խելքները կորցնում են և խուճապահար այս ու այն կողմ են վազվզում՝ թաքնվելու համար։ Դա առավել ևս այդպես է, երբ Իմ դատաստանն է իջնում։ Երբ Ես ստեղծեցի բոլոր բաները, երբ կործանում եմ աշխարհը և երբ ավարտուն եմ դարձնում անդրանիկ որդիներին, այս ամենը կատարվում է Իմ բերանից դուրս եկած մեկ խոսքով։ Սա այն պատճառով է, որ Իմ խոսքն ինքնին իշխանությունն է․ այն դատաստանն է։ Կարելի է ասել, որ Իմ անձն ինքն է դատաստանն ու մեծափառությունը, և ոչ ոք չի կարող փոխել դա։ Սա Իմ կառավարչական հրամանագրերի մի կողմն է․ սա մարդկանց դատելու ձևերից մեկն է։ Իմ աչքերում ամեն ինչ՝ ներառյալ բոլոր մարդիկ, բոլոր իրադարձություններն ու բոլոր բաները, գտնվում են Իմ ձեռքերում և Իմ դատաստանի ներքո։ Ոչ մի մարդ և ոչ մի բան չի համարձակվում որևէ բան անել սահմանազանց կերպով, և ամեն ինչ պետք է կատարվի Իմ արտաբերած խոսքերի համաձայն։ Մարդկային պատկերացումների շրջանակում բոլորը հավատում են Իմ անձի խոսքերին։ Երբ Իմ Հոգին է արտահայտումներ անում, բոլորը կասկածող են, զուրկ են Իմ ամենակարողության մասին որևէ գիտելիքից և նույնիսկ մեղադրանքներ են ներկայացնում Իմ դեմ։ Հիմա ասում եմ քեզ՝ ով կասկածում է Իմ խոսքերին, և ով մակերեսորեն է վերաբերվում Իմ խոսքերին, հենց նրանք են, որ պիտի կործանվեն․ նրանք կորստյան հավիտենական որդիներն են։ Սրանից կարելի է տեսնել, որ շատ քչերն են անդրանիկ որդիներ, որովհետև Ես այսպես եմ գործում։ Ինչպես նախկինում ասել եմ, Ես ամեն ինչ իրագործում եմ առանց մատս անգամ շարժելու․ Ես միայն Իմ խոսքերն եմ օգտագործում։ Ուրեմն՝ ահա թե որտեղ է Իմ ամենակարողությունը։ Իմ խոսքերի մեջ ոչ ոք չի կարող գտնել Իմ ասածների աղբյուրն ու նպատակը։ Մարդիկ անկարող են հասնել սրան։ Նրանք կարող են միայն իրենց գործողություններում հետևել Իմ օրինակին և հետևել Իմ արդարությանը՝ անելով այն ամենը, ինչը համապատասխանում է Իմ մտադրություններին, որպեսզի Իմ ընտանիքն ունենա արդարություն և խաղաղություն, ապրի հավիտյան և հավիտենապես լինի հաստատուն ու անսասան։

Իմ դատաստանն իջնում է բոլորի վրա, Իմ կառավարչական հրամանագրերը դիպչում են բոլորին, և Իմ խոսքերն ու Իմ անձը բացահայտվում են բոլորին։ Սա այն ժամանակն է, երբ Իմ Հոգին մեծ աշխատանք է կատարում (այս ժամանակ օրհնություն ստացողներն ու դժբախտություն հանդիպողները զատվում են միմյանցից)։ Հենց որ Իմ խոսքերն արտաբերվում են, Ես զատում եմ նրանց, ովքեր օրհնություն կստանան, և նրանց, ովքեր դժբախտության կհանդիպեն։ Այս ամենը բյուրեղի պես պարզ է, և Ես մի հայացքով տեսնում եմ այդ ամենը։ (Ես սա ասում եմ Իմ մարդկայնության տեսանկյունից․ հետևաբար այս խոսքերը չեն հակասում Իմ նախասահմանմանն ու ընտրությանը)։ Ես շրջում եմ լեռների ու գետերի միջով և բոլոր բաների մեջ, տիեզերքի տարածություններով մեկ՝ զննելով և մաքրելով յուրաքանչյուր վայր, որպեսզի այդ անմաքուր տեղերն ու այդ անառակ հողերն այլևս գոյություն չունենան և Իմ խոսքերի արդյունքում մոխրանան։ Ինձ համար ամեն ինչ հեշտ է։ Եթե հիմա լիներ այն ժամանակը, որը Ես նախասահմանել եմ աշխարհի կործանման համար, Ես կարող էի այն կլանել մեկ խոսքի արտաբերմամբ։ Սակայն հիմա ժամանակը չէ։ Ամեն ինչ պետք է պատրաստ լինի, նախքան Ես կկատարեմ այս աշխատանքը, որպեսզի Իմ ծրագիրը չխաթարվի, և Իմ կառավարումը չխանգարվի։ Ես գիտեմ, թե ինչպես անել դա խելամտորեն։ Ես ունեմ Իմ իմաստությունը, և Ես ունեմ Իմ սեփական կարգավորումները։ Մարդիկ չպետք է մատն անգամ շարժեն․ զգույշ եղեք, որպեսզի Իմ ձեռքով չտապալվեք։ Սա արդեն առնչվել է Իմ կառավարչական հրամանագրերին։ Սրանից կարելի է տեսնել Իմ կառավարչական հրամանագրերի խստությունը, ինչպես նաև դրանց տակ թաքնված սկզբունքները, որոնք երկու կողմ են ընդգրկում։ Մեկն այն է, որ ես տապալում եմ բոլոր նրանց, ովքեր չեն համապատասխանում Իմ մտադրություններին, և ովքեր խախտում են Իմ կառավարչական հրամանագրերը։ Մյուսն այն է, որ Ես ցասումնալից կերպով անիծում եմ բոլոր նրանց, ովքեր խախտում են Իմ կառավարչական հրամանագրերը։ Այս երկու կողմերն անփոխարինելի են և Իմ կառավարչական հրամանագրերի գործադիր սկզբունքներն են։ Յուրաքանչյուր մարդու հանդեպ վերաբերմունքը համապատասխանում է այս երկու սկզբունքին՝ առանց նվազագույն ներողամտության, անկախ նրանից, թե նա որքան հավատարիմ կարող է լինել։ Սա բավական է ցույց տալու Իմ արդարությունը, Իմ մեծափառությունն ու Իմ ցասումը, որոնք պիտի մոխրացնեն բոլոր երկրային բաները, բոլոր աշխարհիկ բաները և բոլոր այն բաները, որոնք չեն համապատասխանում Իմ մտադրություններին։ Իմ խոսքերի մեջ կան խորհուրդներ, որոնք թաքուն են մնում, և Իմ խոսքերի մեջ կան նաև խորհուրդներ, որոնք արդեն բացահայտվել են։ Այսպիսով, մարդկային պատկերացումների և մարդկային մտածողության համաձայն՝ Իմ խոսքերը հավիտյան անըմբռնելի են, իսկ Իմ սիրտը՝ հավիտյան անհատակ։ Այսինքն՝ Ես պետք է մարդկանց ազատեմ նրանց պատկերացումներից և մտածողությունից։ Սա Իմ կառավարման ծրագրի ամենակարևոր կետն է։ Ես պետք է այսպես վարվեմ, որպեսզի ձեռք բերեմ Իմ անդրանիկ որդիներին և իրականացնեմ այն բաները, որոնք ցանկանում եմ անել։

Աշխարհի աղետներն օրեցօր ավելի են մեծանում, իսկ Իմ տան մեջ մեծ աղետներն ավելի ու ավելի են սաստկանում։ Մարդիկ իսկապես թաքնվելու և իրենց քողարկելու տեղ չունեն։ Քանի որ անցումն այժմ է տեղի ունենում, ոչ ոք չգիտի, թե որտեղ է դնելու իր հաջորդ քայլը։ Սա կբացահայտվի միայն Իմ դատաստանից հետո։ Հիշե՛ք։ Սրանք Իմ աշխատանքի քայլերն են, և սա է այն ուղին, որով Ես գործում եմ։ Ես մեկ առ մեկ կմխիթարեմ Իմ բոլոր անդրանիկ որդիներին և քայլ առ քայլ կբարձրացնեմ նրանց․ ինչ վերաբերում է ծառայություն մատուցողներին, մեկ առ մեկ կհեռացնեմ և կլքեմ նրանց։ Սա Իմ կառավարման ծրագրի մի մասն է։ Այն բանից հետո, երբ բոլոր ծառայություն մատուցողները բացահայտվեն, Իմ անդրանիկ որդիները նույնպես կբացահայտվեն։ (Ինձ համար սա չափազանց հեշտ է։ Իմ խոսքերը լսելուց հետո բոլոր այդ ծառայություն մատուցողներն Իմ խոսքերի դատաստանի և սպառնալիքի ներքո աստիճանաբար կնահանջեն, և կմնան միայն Իմ անդրանիկ որդիները։ Սա մի բան է, որը մարդկային վերահսկողությունից վեր է, մի բան, որը մարդկային կամքով հնարավոր չէ փոխել․ սա Իմ Հոգին է անձամբ գործում)։ Սա հեռավոր իրադարձություն չէ, և դուք որոշ չափով պետք է կարողանաք դա ընկալել Իմ գործի այս փուլի և Իմ խոսքերի միջից։ Թե ինչու եմ Ես այսքանն ասում, ինչպես նաև Իմ արտահայտումների անկանխատեսելի բնույթը մարդկանց համար անըմբռնելի են։ Ես Իմ անդրանիկ որդիների հետ խոսում եմ սփոփանքի, ողորմության և սիրառատ բարության հնչերանգով (քանզի Ես միշտ լուսավորում եմ այս մարդկանց, չեմ լքի նրանց, և քանզի Ես նրանց նախասահմանել եմ), մինչդեռ Իմ անդրանիկ որդիներից բացի՝ մյուս մարդկանց հետ վարվում եմ խիստ դատաստանով, սպառնալիքներով և ահաբեկմամբ՝ ստիպելով, որ նրանք մշտապես վախ զգան այնքան, մինչև նրանց նյարդերը անդադար լարվածության մեջ լինեն։ Երբ իրավիճակը հասնի որոշակի աստիճանի, նրանք կփորձեն փախչել այս վիճակից (երբ Ես կործանեմ աշխարհը, այս մարդիկ անհատակ անդունդի մեջ կլինեն), սակայն նրանք երբեք չեն ազատվի Իմ դատաստանի ձեռքից և չեն կարողանա դուրս գալ այս վիճակից։ Ահա սա է, ուրեմն, նրանց դատաստանը․ սա է նրանց պատիժը։ Այն օրը, երբ օտարականները ժամանեն, Ես մեկ առ մեկ կբացահայտեմ այս մարդկանց։ Սրանք Իմ աշխատանքի քայլերն են։ Հիմա հասկանո՞ւմ եք այդ խոսքերի՝ Իմ նախկին արտահայտումների տակ թաքնված մտադրությունը։ Իմ կարծիքով՝ այն, ինչը դեռ չի իրականացվել, նաև մի բան է, որն իրականացվել է, սակայն այն, ինչն իրականացվել է, պարտադիր չէ, որ ձեռք բերված լինի։ Սա այն պատճառով է, որ Ես ունեմ Իմ իմաստությունն ու Իմ գործելու ձևը, որոնք մարդկանց համար պարզապես անըմբռնելի են։ Երբ Ես այս քայլով արդյունքների հասնեմ (երբ բացահայտեմ բոլոր այն չարերին, որոնք դիմակայում են Ինձ), Ես կսկսեմ հաջորդ քայլը, որովհետև Իմ կամքն անարգել է, և ոչ ոք չի համարձակվում խոչընդոտել Իմ կառավարման ծրագիրը, և ոչինչ չի համարձակվում արգելքներ ստեղծել․ բոլորը պետք է ճանապարհ բացեն։ Մեծ կարմիր վիշապի հետնորդնե՛ր, լսե՛ք Ինձ։ Ես այս աշխարհ եմ եկել Սիոնի երկրից և մսեղի եմ դարձել՝ ձեռք բերելու Իմ անդրանիկ որդիներին, նվաստացնելու ձեր հորը (այս խոսքերն ուղղված են մեծ կարմիր վիշապի հետնորդներին), աջակցելու Իմ անդրանիկ որդիներին և շտկելու Իմ անդրանիկ որդիներին հասցված վնասները։ Ուստի, հետայսու քաշե՛ք ձեր սանձերը։ Ես թույլ կտամ Իմ անդրանիկ որդիներին՝ լուծեն ձեր հարցերը։ Անցյալում Իմ որդիները ենթարկվում էին բռնության և ճնշման, ու քանի որ Հայրն իշխանություն է գործադրում Իր որդիների համար, Իմ որդիները կվերադառնան Իմ սիրառատ գիրկը՝ այլևս բռնության չենթարկվելու և չճնշվելու համար։ Ես անարդար չեմ․ սա ցույց է տալիս Իմ արդարությունը, և սա իսկապես նշանակում է «սիրել նրանց, ում Ես սիրում եմ, և ատել նրանց, ում Ես ատում եմ»։ Եթե ասում եք, որ Ես անարդար եմ, ապա պետք է շտապեք և հեռանաք։ Մի՛ եղեք անամոթ և Իմ տանը մակաբուծաբար մի՛ ապրեք։ Պետք է հնարավորինս շուտ վերադառնաս քո տունը, որպեսզի Ես այլևս ստիպված չլինեմ տեսնել քեզ։ Անհատակ անդունդը ձեր նշանակության վայրն է, և ահա թե որտեղ եք հանգստանալու։ Եթե դուք Իմ տան մեջ լինեք, ձեզ համար տեղ չի լինի, որովհետև դուք բեռնակիր անասուններ եք․ դուք այն գործիքներն եք, որոնք Ես օգտագործում եմ։ Երբ Ես այլևս ձեզանից որևէ օգուտ չունենամ, ձեզ կրակի մեջ կնետեմ՝ մոխրացնելու համար։ Սա Իմ կառավարչական հրամանագիրն է։ Ես պետք է այդպես վարվեմ․ միայն սա է ցույց տալիս այն ձևը, որով Ես գործում եմ, ինչպես նաև Իմ արդարությունն ու Իմ մեծափառությունը։ Ավելի կարևորն այն է, որ միայն այս կերպ Իմ անդրանիկ որդիներին թույլ կտրվի Ինձ հետ միասին թագավորել իշխանությամբ։


Երկրորդ մաս.

Աստծու խոսքերը՝ ողջ տիեզերքին

Սուրբ Հոգու խոսքերը եկեղեցիներին

(1992 թ.-ի փետրվարի 20-ից 1992 թ.-ի հունիսի 1-ը)


Գլուխ 1

Նրանք, ովքեր տեսել են Իմ խոսքերը, արդյո՞ք իսկապես ընդունում են դրանք։ Դուք իսկապես ճանաչո՞ւմ եք Ինձ։ Արդյո՞ք իսկապես սովորել եք հնազանդվել։ Անկեղծորեն նվիրաբերվո՞ւմ եք Ինձ։ Մեծ կարմիր վիշապի առաջ արդյո՞ք իսկապես հաստատուն և անսասան վկայություն եք բերել Իմ մասին։ Ձեր նվիրվածությունն իսկապե՞ս ամոթի մեջ է գցում մեծ կարմիր վիշապին։ Միայն Իմ խոսքերի փորձության միջոցով կարող եմ հասնել Իմ նպատակին՝ մաքրելու եկեղեցին և ընտրելու նրանց, ովքեր անկեղծորեն սիրում են Ինձ։ Եթե Ես այդ կերպ չգործեի, մի՞թե որևէ մեկը կկարողանար ճանաչել Ինձ։ Ո՞վ կճանաչեր Իմ մեծությունը, Իմ ցասումը, Իմ իմաստությունն Իմ խոսքերի միջոցով։ Սկսելով Իմ գործը՝ Ես անպայման այն կհասցնեմ ավարտին, սակայն հենց Ես եմ, որ խորությամբ քննում եմ մարդկանց սրտերը։ Ճիշտն ասած՝ մարդկանց մեջ չկա մեկը, ով լիովին ճանաչում է Ինձ, ուստի Ես օգտագործում եմ խոսքերը՝ առաջնորդելու բոլորին, տանելու նրանց դեպի նոր դարաշրջան։ Վերջում Ես խոսքերի միջոցով կկատարեմ Իմ ամբողջ գործը՝ այնպես անելով, որ բոլոր նրանք, ովքեր անկեղծորեն սիրում են Ինձ, հանձնվեն Իմ արքայությանը և ապրեն Իմ գահի առաջ։ Այսօր իրավիճակն այլևս նախկինը չէ, և Իմ գործը մտել է նոր մեկնակետ։ Ուստի կլինի նոր մոտեցում․ բոլոր նրանք, ովքեր տեսնում են Իմ խոսքը և ընդունում այն որպես իրենց իսկ կյանքը, Իմ արքայության մարդիկ են, և լինելով Իմ արքայության մեջ՝ նրանք Իմ արքայության ժողովուրդն են։ Քանի որ ընդունում են Իմ խոսքերի առաջնորդությունը, թեև կոչվում են Իմ ժողովուրդ, այդ կոչումը որևէ կերպ չի զիջում «Իմ որդիներ» կոչվելուն։ Աստծու ժողովուրդ դառնալուց հետո բոլորը պետք է Իմ արքայության մեջ ծառայեն առավելագույն նվիրումով և կատարեն իրենց պարտականություններն Իմ արքայության մեջ։ Ով խախտումի Իմ վարչական հրամանները, պետք է ընդունի Իմ պատիժը։ Սա Իմ խորհուրդն է բոլորին։

Այժմ սկսվել է նոր մոտեցում, և անցյալն այլևս պետք չէ կրկին հիշատակել։ Սակայն, ինչպես նախկինում ասել եմ, ինչ որ ասում եմ՝ պետք է արվի, և ինչ որ անում եմ՝ պետք է կատարվի, և ոչ ոք չի կարող փոխել դա, և այն, ինչ ասում եմ, դա բացարձակ է։ Թե՛ այն խոսքերը, որ Ես ասել եմ անցյալում, թե՛ այն խոսքերը, որ պիտի ասեմ ապագայում, բոլորը մեկը մյուսի հետևից կկատարվեն, և Ես թույլ կտամ ողջ մարդկությանը տեսնել դրանց իրականացումը։ Սա է Իմ խոսքերի և Իմ գործի սկզբունքը։ Քանի որ եկեղեցու կառուցումն արդեն իրականացվել է, այժմ այլևս եկեղեցաշինության դարաշրջանը չէ, այլ այն դարաշրջանը, երբ արքայությունն է հաջողությամբ կառուցվում։ Սակայն, քանի որ դուք դեռևս երկրի վրա եք, երկրի վրա մարդկանց հավաքները կշարունակեն կոչվել «եկեղեցի»։ Այնուամենայնիվ, եկեղեցու էությունն այլևս այն չէ, ինչ նախկինում էր. այն եկեղեցի է, որն արդեն հաջողությամբ կառուցված է։ Ուստի ասում եմ՝ Իմ արքայությունն արդեն իջել է երկրի վրա։ Ոչ ոք չի կարող ըմբռնել Իմ խոսքերի արմատը, և նրանք չգիտեն Իմ խոսելու նպատակը։ Այսօր Իմ խոսելու կերպից դուք փորձառաբար կապրեք հայտնություն։ Ոմանք կարող են բարձրաձայն և դառնորեն լաց լինել, ոմանք կարող են վախենալ, թե հենց այսպես եմ Ես խոսում, ոմանք կարող են կառչած մնալ իրենց պահպանողական հայացքներից՝ հետևելով Իմ յուրաքանչյուր քայլին։ Ոմանք կարող են զղջալ, որ ժամանակին արտահայտել են իրենց դժգոհությունները կամ հակառակվել են Ինձ։ Ոմանք կարող են գաղտնի ուրախանալ, որ երբեք չեն շեղվել Իմ անունից և այժմ վերակենդանանում են։ Կլինեն նաև այնպիսիք, ովքեր ժամանակին Իմ խոսքերից «տանջված»՝ կիսամեռ, հուսահատ և ընկճված, այլևս սիրտ չեն ունենա լսելու այն խոսքերը, որ Ես ասում եմ, թեև Ես փոխել եմ Իմ արտահայտվելու ձևը։ Իսկ ուրիշները, որոնք որոշ ժամանակ Ինձ ծառայել են նվիրվածությամբ՝ երբեք չբողոքելով և չկասկածելով, այսօր բավականին բախտավոր են ազատություն ստանալու և իրենց սրտերում Իմ հանդեպ անարտահայտելի երախտագիտություն զգալու համար։ Վերը նշված բոլոր վիճակները, տարբեր աստիճաններով, վերաբերում են յուրաքանչյուր մարդ արարածին։ Բայց քանի որ անցյալն անցյալ է, իսկ ներկան արդեն այստեղ է, այլևս պետք չէ կարոտով տենչալ երեկվա օրը կամ մտահոգվել ապագայի մասին։ Մարդ լինելով՝ ով որ հակադրվում է իրականությանը և չի գործում Իմ ուղղորդման համաձայն, բարի վախճան չի ունենա, այլ միայն փորձանք կբերի իր գլխին։ Տիեզերքի մեջ չկա ոչինչ, որի վերաբերյալ Ես վերջին խոսքը չունենամ։ Կա՞ արդյոք մի բան, որ Իմ ձեռքերում չէ։ Ինչ ասում եմ՝ կատարվում է, և մարդկանցից ո՞վ կարող է փոխել Իմ վճիռը։ Մի՞թե դա այն ուխտն է, որ Ես հաստատել եմ երկրի վրա։ Ոչինչ չի կարող խոչընդոտել Իմ ծրագրի առաջընթացը։ Բոլոր ժամանակներում Ես իրականացնում եմ Իմ գործը, և բոլոր ժամանակներում Ես ծրագրում եմ Իմ տնօրինությունը։ Մարդկանցից ո՞վ կարող է ձեռք մեկնել ու միջամտել։ Մի՞թե Ես չեմ անձամբ կարգավորել ամեն ինչ։ Այսօր այս արքայություն մտնելը նույնպես դուրս չէ Իմ ծրագրից կամ Իմ կանխատեսածից. Ես դա վաղուց էի Իմ կողմից նախասահմանել։ Ձեզնից ո՞վ կարող է ըմբռնել այս քայլը։ Իմ ժողովուրդն, անշուշտ, կլսի Իմ ձայնը, և բոլոր նրանք, ովքեր անկեղծորեն սիրում են Ինձ, անշուշտ, պիտի վերադառնան Իմ գահի առաջ։

20-ը փետրվարի, 1992թ.


Թագավորության օրհներգը

Իմ ժողովրդի բազմությունը ցնծությամբ կանչում է Ինձ, Իմ ժողովրդի բազմությունը գովաբանում է Ինձ. բյուրավոր բերաններ տալիս են միակ ճշմարիտ Աստծու անունը, բյուրավոր մարդիկ բարձրացնում են իրենց աչքերը՝ հեռուն նայելով, որպեսզի դիտեն Իմ գործերը։ Թագավորությունն իջնում է մարդկանց աշխարհի վրա, Իմ անձը հարուստ է և առատ։ Ո՞վ չի ուրախանա սրանից։ Ո՞վ չի պարի ուրախությունից։ Օ՜, Սիո՛ն։ Բարձրացրո՛ւ քո հաղթական դրոշը՝ Ինձ տոնելու համար։ Երգի՛ր քո հաղթանակի երգը՝ Իմ սուրբ անունը հռչակելու համար։ Ո՛ղջ արարչություն մինչև երկրի ծայրերը։ Շտապե՛ք մաքրվել, որպեսզի ընծաներ դառնաք Ինձ համար։ Վերևի աստղերի՛ բազմություն։ Շտապե՛ք վերադառնալ ձեր տեղերը՝ երկնակամարում Իմ հզոր ուժը ցույց տալու համար։ Ես ականջ եմ դնում՝ ուշադրությամբ լսելու երկրի վրա Իմ ժողովրդի ձայները, ովքեր երգի մեջ թափում են իրենց անսահման սերն ու ակնածանքն Իմ հանդեպ։ Այս օրը, երբ ողջ արարչությունը վերակենդանանում է, Ես իջնում եմ մարդկանց աշխարհ։ Հենց այս պահին բոլոր ծաղիկները փարթամորեն ծաղկում են, բոլոր թռչունները երգում են միաձայն, բոլոր բաները լցվում են ուրախությամբ։ Թագավորության թնդանոթային համազարկերի ներքո Սատանայի թագավորությունը տապալվում է, ոչնչանում թագավորության օրհներգի որոտի մեջ՝ այլևս երբեք ոտքի չելնելու համար։

Երկրի վրա ո՞վ կհամարձակվի վեր կենալ և դիմադրել։ Երբ Ես իջնում եմ երկիր, Ես բերում եմ այրում, բերում եմ ցասում, բերում եմ բոլոր աղետները։ Երկրային թագավորություններն այժմ Իմ թագավորությունն են։ Վերևում՝ երկնքում, ամպերը խառնվում և ալեկոծվում են. երկնքի տակ լճերն ու գետերը ծփում են և ուրախությամբ հնչեցնում են հուզիչ մի մեղեդի։ Հանգստացող կենդանիները դուրս են գալիս իրենց որջերից, և Ես արթնացնում եմ Իմ բյուրավոր մարդկանց իրենց նիրհից։ Իմ բյուրավոր մարդկանց կողմից սպասված օրը վերջապես եկե՛լ է։ Նրանք մատուցում են Ինձ ամենագեղեցիկ երգերը։

Այս գեղեցիկ ակնթարթին, այս խնդագին պահին,

գովաբանությունը հնչում է ամենուր՝ վերևում՝ երկնքում, և ներքևում՝ երկրի վրա։ Ո՞վ չի ոգևորվի սրանից։

Ու՞մ սիրտը չի թեթևանա։ Ո՞վ չի արտասվի այս տեսարանից։

Երկինքն այլևս հին երկինքը չէ, այժմ այն թագավորության երկինքն է։

Երկիրն այլևս այն երկիրը չէ, որ կար, այժմ այն սուրբ երկիրն է։

Հորդառատ անձրևի դադարից հետո կեղտոտ հին աշխարհն ամբողջովին նորոգվում է։

Լեռները փոխվում են... ջրերը փոխվում են...

մարդիկ նույնպես փոխվում են... բոլոր բաները փոխվում են...

Ա՜հ, դո՛ւք, լուռ լեռներ։ Վե՛ր կացեք և պարե՛ք Ինձ համար։

Ա՜հ, դո՛ւք, հանդարտ ջրեր։ Շարունակե՛ք հոսել։

Դո՛ւք, երազներ տեսնող մարդիկ։ Արթնացե՛ք և հետամո՛ւտ եղեք։

Ես եկել եմ... Ես Թագավոր եմ...

Բոլորն իրենց սեփական աչքերով կտեսնեն Իմ դեմքը, իրենց սեփական ականջներով կլսեն Իմ ձայնը,

իրենք իրենց համար կապրեն թագավորության կյանքով...

Որքա՜ն քաղցր է... որքա՜ն գեղեցիկ...

Անմոռանալի... անհնար է մոռանալ...



Իմ ցասման այրման մեջ մեծ կարմիր վիշապը պայքարում է.

Իմ մեծափառ դատաստանի մեջ դևերը ցույց են տալիս իրենց իրական կերպարանքները.

Իմ խիստ խոսքերից մարդիկ բոլորը խոր ամոթ են զգում և թաքնվելու տեղ չունեն։

Նրանք հիշում են անցյալը, թե ինչպես էին ծաղրում և ձեռք առնում Ինձ,

թե ինչպես երբեք չկար մի ժամանակ, երբ նրանք ի ցույց չդնեին իրենց, երբեք չկար մի ժամանակ, երբ նրանք չապստամբեին Իմ դեմ։

Եվ սակայն այսօր ո՞վ չի արտասվում։ Ո՞վ չի դատապարտում ինքն իրեն։

Ողջ տիեզերական աշխարհը լցված է լացով...

լցված է ցնծության ձայներով... լցված է բերկրալից ձայներով...

Անհամեմատելի հաճույք... հաճույք` առանց համեմատության...

Մանր անձրև է տկտկում... ճախրող ձյան ծանր փաթիլներ...

Մարդկանց ներսում վիշտն ու ուրախությունը միախառնվում են... ոմանք ծիծաղում են...

ոմանք հեկեկում են... իսկ ոմանք՝ ցնծությամբ բացականչում...



Կարծես բոլորը մոռացել են... արդյոք սա գարո՞ւն է՝ լի անձրևով ու ամպերով,

ամա՞ռ է՝ ծաղիկներով, որոնք փարթամորեն ծաղկում են, աշո՞ւն է՝ հարուստ բերքով,

թե՞ ձմեռ է՝ ցուրտ ու սառնաշունչ, ոչ ոք չգիտի...

Երկնքում ամպերը լողում են, երկրի վրա օվկիանոսները փոթորկվում են։

Իմ որդիների բազմությունը թափահարում է իրենց ձեռքերը... Իմ ժողովրդի բազմությունը շարժում է իրենց ոտքերը պարի մեջ...

Հրեշտակներն աշխատում են... հրեշտակները հովվում են...

Երկրի վրայի մարդիկ բոլորը եռուզեռի մեջ են, և երկրի վրայի բոլոր բաները բազմանում են։

Իմ խոսքերը որպես իրենց գոյատևման հիմք ընդունելը մարդկության պարտականությունն է։ Մարդիկ պետք է իրենց բաժինը սահմանեն Իմ ամեն մի խոսքում: Այդպես չվարվելը կնշանակեր ձգտել սեփական կործանմանը և տեղ տալ արհամարհանքին։ Մարդկությունը չի ճանաչում Ինձ, և սա է պատճառը, որ իրենց կյանքն Ինձ բերելու փոխարեն՝ նրանք միայն քայլում են Իմ առջևից՝ աղբը ձեռքներին՝ փորձելով դրանով Ինձ բավարարվածություն պարգևել։ Սակայն հեռու լինելով եղածից բավականություն ստանալուց՝ Ես շարունակում եմ պահանջներ ներկայացնել մարդկությանը։ Ես սիրում եմ մարդկանց ներդրումները, բայց ատում եմ նրանց պահանջները։ Բոլոր մարդկանց սրտերին համակել է ագահությունը. կարծես դևը գերեվարել է մարդու սիրտը, և ոչ ոք չի կարող ազատվել ու իր սիրտն առաջարկել Ինձ։ Երբ Ես խոսում եմ, մարդիկ համակ ուշադրությամբ լսում են Իմ ձայնը, սակայն հենց լռում եմ, նրանք կրկին սկսում են իրենց սեփական «նախաձեռնությունները» և լիովին դադարում են Իմ խոսքերին ուշադրություն դարձնելուց. ասես Իմ խոսքերը պարզապես լրացնեն իրենց «նախաձեռնությունները»։ Ես երբեք անտարբեր չեմ եղել մարդկության հանդեպ, այլ եղել եմ համբերատար և հանդուրժող։ Եվ այսպես` - Իմ մեղմ համբերանքի հետևանքով բոլոր մարդիկ գերագնահատում են իրենց և ընդունակ չեն ինքնաճանաչման և ինքնավերլուծության. նրանք պարզապես չարաշահում են Իմ համբերությունը՝ Ինձ մոլորեցնելու համար: Նրանցից ոչ ոք երբեք անկեղծորեն չի հոգացել Իմ մասին և իսկապես չի գնահատել Ինձ որպես իր սրտի համար թանկ և մակերեսային ուշադրություն է ցուցաբերում Ինձ միայն այն ժամանակ, երբ պարապ րոպեներ ունի հատկացնելու համար: Մարդկության համար Իմ ներդրած ջանքերն անչափելի են, ավելին՝ Ես մարդկանց վրա աննախադեպ աշխատանք եմ տարել, և դրանից բացի, Ես նրանց տվել եմ լրացուցիչ արտաքին բեռ, որպեսզի Իմ ունեցածից և Իմ տեսակից կարողանան որոշակի գիտելիքներ ձեռք բերել և որոշակի փոփոխություններ կրել: Ես մարդկանցից չեմ խնդրում լինել պարզապես «սպառողներ», այլ նաև խնդրում եմ նրանց լինել «արտադրողներ», որոնք հաղթում են Սատանային: Թեև ես կարող եմ չպահանջել, որ մարդկությունն ինչ-որ բան անի, այսուհանդերձ, ես իսկապես ունեմ չափանիշներ իմ ներկայացրած պահանջների համար, քանի որ իմ արածը նպատակ ունի, ինչպես և հիմք գործողություններիս համար: Մարդիկ պատկերացնում են, թե ես խաղում եմ, ինչպես պատահի, բայց դա այդպես չէ, և ոչ էլ ստեղծել եմ երկինքն ու երկիրը և արարչագործության բազմաթիվ տարրեր այնպես, ինչպես ցանկացել եմ։ Իմ աշխատանքում մարդիկ պետք է ինչ-որ բան տեսնեն և դրանից ինչ-որ բան քաղեն։ Նրանք չպետք է վատնեն իրենց երիտասարդության գարունը կամ իրենց կյանքին վերաբերվեն որպես հագուստի, որի վրա անփութորեն փոշի է կուտակվում: Փոխարենը, նրանք պետք է խստորեն հսկեն իրենց՝ օգտվելով Իմ առատաձեռնությունից՝ իրենց սեփական հաճույքն ապահովելու, քանի դեռ Իմ շնորհիվ չեն կարող վերադառնալ Սատանայի մոտ, և Իմ շնորհիվ հարձակումներ են գործում Սատանայի վրա։ Մի՞թե մարդկության նկատմամբ Իմ պահանջները պարզ չեն։

Երբ Արևելքում աղոտ լույսի շող է սկսում նշմարվել, տիեզերքի բոլոր մարդիկ փոքր-ինչ ավելի են ուշադրություն դարձնում դրան։ Արթնանալով խոր քնից՝ մարդիկ համարձակվում են դիտարկել այս արևելյան լույսի աղբյուրը։ Իրենց սահմանափակ կարողությունների պատճառով ոչ ոքի դեռ չի հաջողվել տեսնել, թե որտեղից է ծագում լույսը։ Երբ տիեզերքի ներսում ամեն բան ամբողջովին լուսավորվում է, մարդիկ արթնանում են քնից և երազից և միայն այդժամ են գիտակցում, որ աստիճանաբար Իմ օրը հասել է իրենց։ Ողջ մարդկությունը տոնում է լույսի գալուստը, ուստի այլևս խոր քնած կամ թմբիրի մեջ չէ։ Իմ լույսի ճառագայթների ներքո ողջ մարդկությունը մաքրում է իր միտքն ու տեսողությունը և հանկարծ արթնանում է կյանքի ուրախության մեջ։ Ծածկող մշուշի քողի տակ Ես նայում եմ աշխարհին։ Բոլոր կենդանիները հանգստանում են․ լույսի թույլ շողի գալստյան պատճառով նրանք գիտակցում են, որ մոտ է նոր կյանքը։ Այդ պատճառով բոլոր կենդանիները նույնպես դուրս են գալիս իրենց բներից՝ սնունդ հայթհայթելու։ Բույսերը, իհարկե, բացառություն չեն, և լույսի ճառագայթների ներքո նրանց կանաչ տերևները փայլփլում են՝ սպասելով Ինձ համար իրենց դերը խաղալուն, քանի դեռ Ես երկրի վրա եմ։ Բոլոր մարդիկ ցանկանում են լույսի գալուստը, բայց միևնույն ժամանակ վախենում են դրանից՝ խորապես անհանգստանալով, որ իրենց տգեղությունն այլևս չի քողարկվի։ Դա պայմանավորված է նրանով, որ մարդիկ լիովին մերկ են և ոչինչ չունեն իրենց ծածկելու համար։ Այսպիսով՝ այնքան շատ մարդ է խուճապի մատնվել լույսի գալստյան հետևանքով և ցնցված է դրա երևան գալուց։ Այնքան շատ մարդ է լցվում - անսահման զղջումով, զզվում իր իսկ ապականվածությունից՝ տեսնելով լույսը, բայց անզոր լինելով փոխելու փաստերը՝ ոչինչ չի կարող անել, բացի սպասելուց, որ Ես կայացնեմ դատավճիռ: Այնքան շատ մարդիկ, որոնք զտվել են խավարում տառապելով, տեսնելով լույսը, հանկարծակի զարմացել են դրա խոր իմաստից և այդ պահից լույսը սեղմում են իրենց կրծքին՝ սարսռալով այն կրկին կորցնելու մտքից։ Այնքան շատ մարդ, լույսի հանկարծակի հայտնվելուց ուղեծրից շեղվելու փոխարեն, պարզապես զբաղվում է առօրյա գործերով, քանի որ երկար տարիներ կույր են եղել և, հետևաբար, ոչ միայն չեն նկատում լույսի գալուստը, այլև չեն բավարարվում դրանով։ Մարդկանց սրտերում Ես ո՛չ բարձր եմ, ո՛չ խոնարհ։ Նրանց համար տարբերություն չկա՝ գոյություն ունեմ, թե ոչ. կարծես մարդկանց կյանքն ավելի միայնակ չէր դառնա, եթե Ես գոյություն չունենայի, իսկ եթե գոյություն ունենայի, նրանց կյանքն ավելի ուրախ չէր լինի: Քանի որ մարդիկ չեն փայփայում Ինձ, քիչ են այն հաճույքները, որոնք Ես նրանց տալիս եմ։ Սակայն հենց մարդիկ Ինձ գեթ մի փոքր ավելի շատ երկրպագեն, Ես նաև կփոխեմ նրանց նկատմամբ ունեցած վերաբերմունքս։ Այդ պատճառով միայն այնժամ, երբ մարդիկ հասկանան այս օրենքը, նրանք բավականաչափ բախտավորություն կունենան նվիրվելու Ինձ և խնդրելու այն բաները, որոնք Իմ ձեռքերում են։ Մի՞թե նրանց սերն Իմ հանդեպ կապված չէ միայն իրենց սեփական շահերի հետ։ Մի՞թե նրանց հավատն Իմ հանդեպ կապված չէ միայն այն բաների հետ, որոնք Ես տալիս եմ։ Հնարավո՞ր է արդյոք՝ եթե մարդիկ չտեսնեն Իմ լույսը, չեն կարողանա անկեղծորեն սիրել Ինձ իրենց հավատքով։ Մի՞թե նրանց ուժն ու եռանդն իրապես չեն սահմանափակվում այսօրվա պայմաններով։ Գուցե մարդկությանը քաջությո՞ւն է պետք Ինձ սիրելու համար։

Իմ գոյության արդյունքում արարչագործության բազմաթիվ առարկաները հնազանդորեն ենթարկվում են իրենց բնակության վայրերում և Իմ կարգապահության բացակայությամբ - չեն տրվում – անբարո անբռնազբոսությանը։ Հետևաբար ցամաքի վրա լեռները դառնում են սահմաններ ազգերի միջև, ջրերը՝ արգելքներ՝ տարբեր երկրների մարդկանց միմյանցից հեռու պահելու համար, իսկ օդը դառնում է այն, ինչը հոսում է մարդուց մարդ երկրից վեր տարածություններում։ Միայն մարդկությունն է անկարող իսկապես հնազանդվելու Իմ մտադրությունների պահանջներին. ահա թե ինչու եմ ասում, որ բոլոր արարածներից միայն մարդիկ են պատկանում ապստամբների կատեգորիային։ Մարդկությունը երբեք իսկապես չի հնազանդվել Ինձ, և այդ պատճառով ես միշտ մարդկանց պահել եմ խիստ կարգապահության ներքո: Եթե մարդկության մեջ այնպես լինի, որ Իմ փառքը տարածվի ամբողջ տիեզերքի վրա, ապա Ես անպայման կվերցնեմ Իմ ամբողջ փառքը և կբացահայտեմ այն ​​մարդկության առջև։ Քանի որ իրենց պղծության մեջ մարդկանց պատեհ չէ Իմ փառքին նայելը, հազարավոր տարիներ Ես երբեք երևան չեմ եկել, փոխարենը մնացել եմ թաքնված: Ահա թե ինչու Իմ փառքը երբեք չի դրսևորվել նրանց առջև, և նրանք միշտ ընկել են մեղքի անդունդը։ Ես ներել եմ մարդկանց բոլոր անարդար գործերը, բայց նրանք բոլորը չգիտեն, թե ինչպես պահպանեն իրենց, և փոխարենը միշտ բաց են լինում մեղքի համար՝ թույլ տալով, որ այն վնասի իրենց։ Մի՞թե սա չի խոսում մարդկության ինքնահարգանքի և ինքնասիրության պակասի մասին։ Մարդկանց միջավայրում որևէ մեկը կարո՞ղ է իսկապես սիրել։ Ի՞նչ կշիռ ունի մարդկության նվիրվածությունը։ Մի՞թե չկան կեղծ բարիքներ՝ խառնված մարդկանց այսպես կոչված իսկության հետ։ Մի՞թե նրանց նվիրվածությունը լիակատար խառնուրդ չէ։ Իմ պահանջը նրանց անբաժան սերն է։ Մարդիկ չեն ճանաչում Ինձ, և չնայած նրանք կարող են ձգտել ճանաչել Ինձ, նրանք չեն տա Ինձ իրենց իսկական և անկեղծ սրտերը։ Մարդկանցից ես չեմ պահանջում այն, ինչը նրանք չեն ցանկանում տալ։ Եթե նրանք տան Ինձ իրենց նվիրվածությունը, Ես կընդունեմ այն ​​առանց քաղաքավարի առարկության։ Եթե, սակայն, նրանք չվստահեն Ինձ և հրաժարվեն իրենցից նույնիսկ մեկ կաթիլ Ինձ նվիրաբերելուց, ապա, այդ պատճառով ավելի նեղանալու փոխարեն, Ես պարզապես կազատվեմ նրանցից որևէ այլ կերպ և նրանց համար մի հարմար վերջնակետ կկազմակերպեմ։ Երկնքում ճայթող որոտը կտապալի մարդկանց։ Բարձր լեռները, երբ շրջվեն, կթաղեն նրանց, քաղցած վայրի գազանները կխժռեն նրանց, և ալեկոծ օվկիանոսները կփակվեն նրանց գլխավերևում։ Մինչ մարդկությունը ներգրավվում է եղբայրասպան հակամարտության մեջ, բոլորը կփնտրեն իրենց կործանումն իրենց միջից բխող աղետներում։

Արքայությունն ընդլայնվում է մարդկության մեջ, այն ձևավորվում է մարդկության մեջ և կանգուն մնում մարդկության մեջ. չկա ոչ մի ուժ, որն ընդունակ է ոչնչացնելու Իմ թագավորությունը: Այսօրվա թագավորության մեջ - ապրող Իմ մարդիկ, ձեզանից ո՞վ մարդկային ցեղի անդամ չէ: Ձեզանից ո՞վ է դուրս մարդկային վիճակից: Երբ Իմ նոր մեկնարկային կետը հրապարակվի, ինչպե՞ս կարձագանքեն մարդիկ: Դուք ձեր սեփական աչքերով տեսել եք մարդկանց աշխարհի վիճակը. մի՞թե ձեզ դեռ չի վանել այս աշխարհում հավերժ ապրելու միտքը: Ես հիմա քայլում եմ Իմ ժողովրդի մեջ և ապրում եմ նրանց մեջ: Այսօր նրանք, ովքեր անկեղծ սեր են տածում Իմ հանդեպ, օրհնված են: Երանելի են նրանք, ովքեր հնազանդ են Ինձ, և նրանք կմնան Իմ արքայությունում: Երանելի են նրանք, ովքեր ճանաչում են Ինձ, և նրանք կթագավորեն Իմ արքայությունում: Երանելի են նրանք, ովքեր գալիս են Իմ հետևից, նրանք կփախչեն Սատանայի կապանքներից և կվայելեն Իմ օրհնությունները: Երանելի են նրանք, ովքեր կարողանում են ապստամբել իրենց դեմ, և նրանք կժառանգեն Իմ արքայության առատությունը: Ես կհիշեմ նրանց, ովքեր վազվզում են Ինձ համար, Ես կընդունեմ նրանց, ովքեր - ներդնում են իրենց Ինձ համար, և նրանց, ովքեր Ինձ նվիրաբերում են, ես նրանց կընծայեմ այն, ինչ պետք է հաճույքի համար։ Ես կօրհնեմ նրանց, ովքեր վայելում են Իմ խոսքերը: Նրանք կլինեն Իմ արքայության սյուները, նրանք կվայելեն անհամեմատելի առատություն Իմ տանը, և ոչ ոք չի կարող համեմատվել նրանց հետ։ Դուք երբևէ ընդունե՞լ եք ձեզ համար նախատեսված օրհնությունները։ Դուք երբևէ հետևողական եղե՞լ եք ձեզ տրված խոստումներին։ Դուք, առաջնորդվելով Իմ լույսով, կճեղքեք խավարի ուժերի խեղդող կապը։ Դուք չեք կորցնի լույսի առաջնորդությունը խավարում։ Դուք կլինեք ամեն ինչի տիրակալները։ Դուք կլինեք հաղթողներ Սատանայի առջև։ Մեծ կարմիր վիշապի երկրի անկման ժամանակ դուք կկանգնեք անթիվ մարդկանց մեջ՝ որպես Իմ հաղթանակի ապացույց։ Դուք կկանգնեք ամուր և անսասան Սինիմ երկրում։ Ձեր կրած տառապանքների միջոցով դուք կժառանգեք Իմ օրհնությունները և կշողաք Իմ փառքի լույսով ողջ տիեզերքում:

Ցնծացե՛ք, ո՛վ բոլոր ժողովուրդներ

Իմ լույսի մեջ մարդիկ կրկին տեսնում են լույսը։ Իմ խոսքի մեջ մարդիկ բաներ են ձեռք բերում իրենց վայելքի համար։ Ես եկել եմ Արևելքից, Ես ճանապարհ եմ ընկել Արևելքից։ Երբ Իմ փառքի լույսը շողում է, բյուրավոր ազգերը լուսավորվում են, ամեն ինչ լուսավորվում է, ոչ մի բան չի մնում խավարի մեջ։ Թագավորության մեջ այն կյանքը, որով Աստծու ժողովուրդն ապրում է Աստծու հետ, անչափ երջանիկ է։ Ջրերն ուրախությունից պարում են մարդկանց օրհնված կյանքի համար, լեռները մարդկանց հետ վայելում են Իմ առատությունը։ Բոլոր մարդիկ ջանում են, քրտնաջան աշխատում են՝ ցույց տալով իրենց նվիրվածությունն Իմ Թագավորության մեջ։ Թագավորության մեջ ապստամբություն այլևս չկա, դիմադրություն այլևս չկա. երկինքներն ու երկիրը կախված են միմյանցից, մարդը և Ես մտերմանում ենք խոր զգացմունքով՝ քնքշորեն ապրելով միասին, ապավինելով մեկս մյուսին... Այս ժամանակ Ես պաշտոնապես սկսում եմ Իմ կյանքը երկնքում։ Սատանայի անհանգստությունն այլևս չկա, և մարդիկ մտնում են հանգստի մեջ։ Տիեզերքում Իմ ընտրյալ ժողովուրդն ապրում է Իմ փառքի լույսի ներքո՝ անհամեմատելիորեն օրհնված, ոչ թե որպես մարդկանց մեջ ապրող մարդիկ, այլ որպես Աստծու հետ ապրող մարդիկ։ Բոլոր մարդիկ անցել են Սատանայի ապականության միջով և մինչև վերջին կաթիլը խմել են կյանքի դառնությունն ու քաղցրությունը։ Այժմ ապրելով Իմ լույսի մեջ՝ ինչպե՞ս կարող են նրանք չցնծալ։ Ինչպե՞ս կարող են նրանք թեթևամտորեն հրաժարվել այս գեղեցիկ ակնթարթից և թույլ տալ, որ այն սահի-անցնի։ Ո՛վ մարդիկ։ Շտապե՛ք երգել երգը ձեր սրտերում և ուրախությամբ պարե՛ք Ինձ համար։ Շտապե՛ք բարձրացնել ձեր անկեղծ սրտերը և մատուցե՛ք դրանք Ինձ։ Շտապե՛ք զարկել ձեր թմբուկները և ուրախությամբ նվագե՛ք Ինձ համար։ Ես ճառագում եմ Իմ հրճվանքը տիեզերքի վրայից։ Մարդկանց Ես բացահայտում եմ Իմ փառավոր դեմքը։ Ես կկանչեմ բարձր ձայնով։ Ես կանցնեմ տիեզերքից անդին։ Արդեն իսկ Ես թագավորում եմ մարդկանց մեջ։ Ես փառաբանվում եմ մարդկանց կողմից։ Ես սավառնում եմ վերևի կապույտ երկինքներում, և մարդիկ քայլում են Ինձ հետ։ Ես քայլում եմ Իմ ժողովրդի մեջ, և նրանք շրջապատում են Ինձ։ Մարդկանց սրտերը հորդում են ցնծությամբ, նրանց հնչեղ երգերը ցնցում են տիեզերքը՝ ճեղքելով երկնակամարը։ Տիեզերքն այլևս պարուրված չէ մշուշով. այլևս չկա ցեխ, այլևս չկա կուտակվող կեղտաջուր։ Տիեզերքի՛ սուրբ ժողովուրդ։ Իմ զննման ներքո նրանք ցույց են տալիս իրենց իրական կերպարանքը։ Նրանք կեղտով ծածկված մարդիկ չեն, այլ նեֆրիտի պես մաքուր սրբեր, նրանք բոլորն Իմ սիրելիներն են, նրանք բոլորն Իմ հրճվանքն են։ Բոլոր բաները վերադառնում են կյանք։ Սրբերը բոլորը վերադարձել են՝ ծառայելու Ինձ երկնքում, մտնելով Իմ ջերմ գրկի մեջ, այլևս չլացելով, այլևս չանհանգստանալով, ընծայելով իրենց Ինձ, վերադառնալով Իմ տուն, և իրենց հայրենիքում նրանք անդադար կսիրեն Ինձ։ Երբե՜ք չփոխվելով հավիտենապես։ Ո՞ւր է վիշտը։ Ո՞ւր են արցունքները։ Ո՞ւր է մսեղին։ Երկիրն այլևս չկա, բայց երկինքները հավերժ են։ Ես հայտնվում եմ բյուրավոր մարդկանց, և բյուրավոր մարդիկ գովաբանում են Ինձ։ Այս կյանքը, այս գեղեցկությունն անհիշելի ժամանակներից մինչև ժամանակների վերջը չի փոխվի։ Սա Թագավորության կյանքն է։

Ո՞վ է ապրում Իմ տանը։ Ո՞վ է ոտքի ելել հանուն Ինձ։ Ո՞վ է տանջվել Իմ անվան համար։ Ո՞վ է ուխտ արել Իմ առջև։ Ո՞վ է մինչ օրս հետևել Ինձ և դեռ չի դարձել անտարբեր։ Ինչո՞ւ են բոլոր մարդ արարածները սառը և անզգա։ Ինչո՞ւ է մարդկային ցեղը հրաժարվել Ինձնից։ Ինչո՞ւ է մարդկությունը խորշում Ինձնից։ Ինչո՞ւ ջերմություն չկա մարդկային աշխարհում։ Մինչ Սիոնում Ես ճաշակել եմ այն ջերմությունը, որ երկնքում է, և մինչ Սիոնում վայելել եմ այն օրհնությունը, որ երկնքում է։ Ես կրկին ապրել եմ մարդկանց միջավայրում, ճաշակել եմ մարդկային աշխարհի դառնությունը և Իմ սեփական աչքերով տեսել բոլոր տարբեր վիճակները, որ գոյություն ունեն մարդկանց միջավայրում։ Մարդն առանց գիտակցելու փոխվել է այնպես, ինչպես Ես եմ «փոխվել», և միայն այսկերպ է նա հասել մեր օրեր։ Ես չեմ պահանջում, որ մարդն ի վիճակի լինի հանուն Ինձ որևէ բան անելու, ոչ էլ պահանջում եմ՝ որևէ կերպ աճի Ինձ համար։ Ես միայն ուզում եմ, որ նա ի վիճակի լինի գործելու Իմ ծրագրի համաձայն, ոչ թե ապստամբի Իմ դեմ կամ ամոթի խարան լինի Ինձ համար, այլ համոզիչ վկայություն տա Իմ մասին։ Մարդկանց մեջ եղել են այնպիսինները, որոնք լավ վկայություն են տվել Իմ մասին և փառաբանել Իմ անունը, բայց ինչպե՞ս է հնարավոր, որ մարդու գործերը կամ վարքը գոհացնեն Իմ սիրտը։ Ինչպե՞ս է հնարավոր, որ նա կարողանա համապատասխանել Իմ սրտին կամ գոհացնել Իմ մտադրությունները։ Լեռներն ու ջրերը երկրի վրայի, ծաղիկները, խոտերն ու ծառերը երկրի՝ բոլորն Իմ ձեռքի աշխատանքի դրսևորումն են, բոլորը գոյություն ունեն Իմ անվան համար։ Բայցևայնպես ինչո՞ւ մարդը չի կարողանում հասնել Իմ պահանջի չափանիշին։ Գուցե պատճառը նրա ծայրահեղ նվաստությո՞ւնն է։ Գուցե պատճառն այն է, որ Ես բարձրացնո՞ւմ եմ նրան։ Հնարավո՞ր է, որ Ես չափազանց դաժան եմ նրա հանդեպ։ Ինչո՞ւ է մարդը միշտ վախենում Իմ պահանջներից։ Այսօր թագավորության բազմության մեջ ինչո՞ւ եք դուք միայն լսում Իմ ձայնը, բայց չեք կամենում տեսնել Իմ դեմքը։ Ինչո՞ւ եք դուք միայն դիտարկում Իմ խոսքերը՝ առանց համապատասխանեցնելու դրանք Իմ Հոգուն։ Ինչո՞ւ եք առանձնացնում Ինձ այսպես՝ երկնքում և երկրի վրա։ Մի՞թե հնարավոր է, որ Ես, երբ երկրի վրա եմ, նույնպիսին չեմ, ինչպիսին երկնքում եմ։ Մի՞թե հնարավոր է, որ Ես, երբ երկնքում եմ, չեմ կարող իջնել երկիր։ Մի՞թե հնարավոր է, որ երկրի վրա եղած ժամանակ Ես արժանի չեմ երկինք ելնելու։ Ասես երբ երկրի վրա եմ, Ես նվաստ արարած եմ, ասես երբ երկնքում եմ, վեհ էակ եմ, և ասես երկնքի ու երկրի միջև անկամրջելի վիհ է։ Այնուամենայնիվ, մարդկանց աշխարհում կարծես ոչինչ չեն իմանում այս ամենի սկզբնաղբյուրների մասին, այլ միշտ գործում են Իմ դեմ, ասես Իմ խոսքերը միայն հնչում են և չունեն իմաստ։ Ողջ մարդկությունը ջանք է թափում Իմ խոսքերի վրա՝ սեփական նախաձեռնությամբ քննելով Իմ կերպարանքը, բայց այդ բոլոր ջանքերը ձախողվում են, դրանք անպտուղ են, փոխարենը տապալվում են Իմ խոսքերից և չեն համարձակվում կրկին ոտքի ելնելու։

Երբ Ես փորձում եմ մարդկանց հավատքը, նրանցից ոչ մեկը ճշմարիտ վկայություն չի տալիս, ոչ մեկն ունակ չէ իրեն ամբողջովին առաջարկելու. ավելին՝ նրանք թաքնվում են և հրաժարվում բացվելուց, ասես Ես պատրաստվում էի հափշտակելու նրանց սրտերը։ Անգամ Հոբը երբեք իսկապես անսասան չէր իր դատավարության ընթացքում, ոչ էլ հեզահամբույրություն էր ճառագում իր տառապանքի մեջ։ Բոլոր մարդիկ կանաչի մեղմ երանգ են դրսևորում գարնանային ջերմությունից, բայց նրանք երբեք կանաչ չեն մնում ձմռան ցուրտ հոսանքների ժամանակ։ Իր ոսկրոտ ու հյուծված մարմնակազմությամբ մարդը չի կարող կատարել Իմ մտադրությունները։ Ողջ մարդկության մեջ չկա մեկը, ով կարող է նմուշ ծառայել մյուսներին, որովհետև բոլոր մարդիկ, ըստ էության, նման են և չեն տարբերվում միմյանցից՝ քիչ բանով զանազանվելով մեկը մյուսից։ Այս պատճառով անգամ այսօր մարդիկ դեռևս անկարող են Իմ գործերը լիովին ճանաչելու։ Միայն երբ Իմ պատիժն իջնի ողջ մարդկության վրա, նրանք, առանց իրենց իմացության, կտեղեկանան Իմ գործերին, և առանց Իմ որևէ գործողության կամ որևէ մեկին հարկադրելու՝ մարդը կսկսի ճանաչել Ինձ և արդյունքում վկայել Իմ գործերի մասին։ Սա է Իմ ծրագիրը, այսպես են Իմ գործերը երևան գալիս, և հենց սա մարդը պիտի իմանա։ Արքայությունում ամեն բան սկսում է վերակենդանանալ և վերականգնել իր կենսական ուժը։ Երկրի վիճակի փոփոխությամբ պայմանավորված՝ պետությունների միջև սահմանները նույնպես սկսում են տեղաշարժվել։ Ես մարգարեացել եմ, որ երբ մի երկիրը բաժանվի մյուսից, և երբ մի երկիրը միանա մյուսին, սա կլինի այն ժամանակը, երբ փշուշ-փշուր կանեմ բոլոր երկրները։ Այս ժամանակ Ես կնորոգեմ ամեն բան և կվերաբաժանեմ ողջ տիեզերքը՝ այսկերպ կարգի բերելով տիեզերքը և հինը փոխակերպելով նորի․ սա է Իմ ծրագիրը, և սրանք են Իմ գործերը։ Երբ ամեն մի երկիր և Իմ ընտրյալ ժողովուրդներից յուրաքանչյուրը վերադառնա Իմ գահի առաջ, Ես իսկույնևեթ երկնքի լիությունը կընծայեմ մարդկային աշխարհին, այնպես որ Իմ շնորհիվ աշխարհը պռնկեպռունկ լցված կլինի նմանը չունեցող լիությամբ։ Քանի դեռ հին աշխարհը գոյություն ունի, Ես իմ ցասումը կտեղամ ամեն մի երկրի վրա և կազդարարեմ կառավարչական հրամանագրերը, որոնք հայտնի կդառնան ողջ տիեզերքին, և ով էլ որ խախտի դրանք, կպատժվի։

Երբ Ես խոսում եմ ողջ տիեզերքի հետ, բոլոր մարդիկ լսում են Իմ ձայնը, այսինքն՝ բոլոր մարդիկ տեսնում են այն բոլոր գործերը, որ Ես կատարել եմ տիեզերքով մեկ։ Նրանք, ովքեր դեմ են գնում Իմ մտադրություններին, այսինքն՝ նրանք, ովքեր ընդդիմանում են Ինձ մարդու գործերով, կընկնեն Իմ պատժի միջոցին։ Ես կնորոգեմ երկնքի բազմաքանակ աստղերը, Իմ շնորհիվ կնորոգվեն արևը և լուսինը, երկինքն էլ այլևս առաջվանը չի լինի, և երկրի վրա ամեն բան կնորացվի․ այս ամենը կիրականանա Իմ խոսքերի շնորհիվ։ Տիեզերքի բոլոր պետությունները վերստին կբաժանվեն և կփոխարինվեն Իմ թագավորությամբ, այնպես որ երկրի վրայի պետությունները հավիտյան կվերանան, և կմնա միայն այն թագավորությունը, որ երկրպագում է Ինձ․ երկրի բոլոր պետությունները կկործանվեն և կդադարեն գոյություն ունենալուց։ Տիեզերքի մարդ արարածներից բոլոր նրանք, ովքեր բանսարկուներից են, կոչնչացվեն։ Բոլոր նրանք, ովքեր երկրպագում են Սատանային, կընկնեն Իմ այրող կրակի մեջ, այսինքն՝ բացի նրանցից, ովքեր այժմ հոսանքի մեջ են, բոլորը կվերածվեն մոխրի։ Երբ Ես պատժեմ յուրաքանչյուր մարդու, կրոնական համայնքները տարբեր չափերով կվերադառնան Իմ թագավորություն, և Իմ գործերով կնվաճեմ նրանց, որովհետև նրանք կտեսնեն, որ «սպիտակ ամպով եկող Սուրբը» արդեն եկել է։ Բոլոր մարդիկ կդասակարգվեն ըստ իրենց տեսակի և իրենց գործողություններին համաչափ տարբեր պատիժներ կստանան. բոլոր նրանք, ովքեր դիմադրել են Ինձ, կկործանվեն, իսկ ինչ վերաբերում է նրանց, որոնց երկրային գործերը չեն ներառել Ինձ, իրենց վարքագծի պատճառով կշարունակեն գոյությունը երկրի վրա Իմ որդիների և Իմ ժողովրդի կառավարման ներքո։ Ես կհայտնվեմ բյուր երկրների, բյուր ժողովուրդների և կհնչեցնեմ Իմ ձայնը երկրի վրա՝ հռչակելով Իմ մեծ աշխատանքի ավարտը, թույլ տալով, որ բոլոր մարդիկ տեսնեն սա իրենց սեփական աչքերով։

Մինչ Իմ խոսքը դառնում է ավելի խորքային, Ես հետևում եմ նաև տիեզերքի վիճակին։ Իմ խոսքերի միջոցով ամեն բան նորանում է։ Փոխվում է երկինքը, ինչպես և երկիրը։ Մարդկությունը բացահայտվում է իր սկզբնական ձևով, և մարդիկ հետզհետե դասակարգվում են ըստ իրենց տեսակի և անգիտակցաբար վերադառնում իրենց «ընտանիքներին»։ Սա մեծապես գոհացնում է Ինձ։ Ես զերծ եմ անհանգստությունից, և Իմ մեծ գործը կատարվել է աննկատ կերպով, ու ամեն բան ձևափոխվել է։ Երբ Ես արարեցի աշխարհը, բաժանեցի ամեն բան ըստ իր տեսակի՝ դասակարգելով այն ամենը, ինչն ուներ ձև։ Երբ Իմ տնօրինության ծրագիրը մոտենա ավարտին, Ես կվերականգնեմ արարչագործության նախկին վիճակը, ամեն բան կվերադարձնեմ իր սկզբնական կերպին՝ ամբողջովին փոխելով ամեն ինչ և տեղավորելով Իմ ծրագրի մեջ։ Ժամանակը եկե՜լ է։ Իմ ծրագրի վերջին փուլն ուր որ է կավարտվի։ Ա՜խ, անմաքուր հին աշխարհ։ Այն վստահաբար կընկնի՜ Իմ խոսքերի պատճառով։ Այն վստահաբար կոչնչանա՜ Իմ ծրագրով։ Ա՜խ, բոլոր էակներ։ Նրանք բոլորը նոր կյանք ձեռք կբերեն Իմ խոսքերի մեջ, նրանք կունենան իրենց Գերիշխա՜նը։ Ա՜խ, սուրբ և անբասիր նոր աշխարհ։ Այն անկասկած կվերածնվի՜ Իմ փառքի մեջ։ Ա՜խ, Սիոն լեռ։ Այլևս մի՛ լռիր․ Ես վերադարձել եմ հաղթանակած։ Ես հետևում եմ ողջ երկրին այս բոլոր բաների անցուդարձում։ Ժողովուրդները նոր կյանք են սկսել երկրի վրա և նոր հույսեր ունեն։ Ա՜խ, Ի՛մ մարդիկ։ Ինչպե՞ս կարող եք կյանք չվերադառնալ Իմ լույսի մեջ։ Ինչպե՞ս կարող եք Իմ առաջնորդության ներքո չցատկել ուրախությունից։ Երկրները գոռո՜ւմ են ցնծությունից, ջրերը՝ աղմկո՜ւմ զվարթ ծիծաղով։ Ա՜խ, հարություն առած Իսրայել։ Ինչպե՞ս կարող ես հպարտություն չզգալ Իմ նախասահմանման պատճառով։ Ո՞վ է արտասվել։ Ո՞վ է հեծեծել։ Հին Իսրայելն այլևս գոյություն չունի, իսկ այսօրվա Իսրայելը ելել է՝ ուղղաձիգ վեր խոյանալով աշխարհի վրա, և հաստատվել ողջ մարդկության սրտերում։ Այսօրվա Իսրայելն անշուշտ ձեռք կբերի իր գոյության հիմքն Իմ ժողովրդի միջոցով։ Ա՜խ, ատելի Եգիպտոս։ Մի՞թե դեռ դիմադրում ես Ինձ։ Ինչպե՞ս կարող ես օգտվել Իմ ողորմածությունից և փորձել խուսափել Իմ պատժից։ Ինչպե՞ս կարող ես չապրել Իմ պատժի սահմաններում։ Բոլոր նրանք, ում Ես սիրում եմ, վստահաբար հավիտենական գոյություն կունենան, իսկ բոլոր նրանք, ովքեր դիմադրում են Ինձ, վստահաբար հավիտյան կպատժվեն Իմ կողմից։ Քանզի Ես նախանձախնդիր Աստված եմ և հեշտությամբ չեմ խնայի բոլոր մարդկանց այն ամենի համար, ինչ նրանք արել են։ Ես կզննեմ ողջ երկիրը և հայտնվելով աշխարհի արևելքում արդարամտությամբ, վեհությամբ, ցասումով և պատժով՝ կբացահայտեմ Ինձ բյուրավոր մարդկանց։

Երբ Ես եկա Սիոնից, Ինձ սպասում էին բոլոր բաները, և երբ Ես վերադարձա Սիոն, Ինձ դիմավորեցին բոլոր մարդիկ։ Իմ գալստյան և վերադարձի ընթացքում Իմ քայլերը երբեք չխոչընդոտվեցին Ինձ թշնամի բաների կողմից, և ուստի Իմ գործը միշտ սահուն առաջ ընթացավ։ Այսօր, երբ Ես գալիս եմ բոլոր արարածների մեջ, ամեն բան Ինձ դիմավորում է լռությամբ՝ խորապես վախենալով, որ Ես կրկին կհեռանամ, և նրանք այդպիսով կկորցնեն այն, ինչին ապավինում են որպես հենարան։ Ամեն բան հետևում է Իմ առաջնորդությանը, և բոլորը հետևում են Իմ ձեռքով ցույց տրված ուղղությանը։ Իմ բերանից ելած խոսքերը կատարյալ են դարձրել բազմաթիվ արարածների և պատժել ապստամբության շատ որդիների։ Ուստի բոլոր մարդիկ աչքները չեն կտրում Իմ խոսքերից և ուշադրությամբ լսում են Իմ բերանից ելած արտահայտումները՝ խորապես վախենալով բաց թողնել այս լավ առիթը։ Հենց այս պատճառով է, որ Ես շարունակել եմ խոսել, որպեսզի Իմ գործն ավելի արագ կատարվի, և որպեսզի երկրի վրա ավելի շուտ ի հայտ գան գոհացուցիչ պայմաններ և շտկեն երկրի ամայության տեսարանները։ Երբ Ես նայում եմ երկինքներին, դա այն ժամանակն է, երբ Ես մեկ անգամ ևս շրջվում եմ դեպի մարդկությունը. բոլոր երկրներն իսկույն կենդանությամբ են լցվում, փոշին այլևս չի կախվում օդում, և տիղմն այլևս չի ծածկում գետինը։ Իմ աչքերն անմիջապես շողարձակում են՝ ստիպելով բոլոր երկրների մարդկանց նայել Ինձ և ապաստան գտնել Իմ մեջ։ Այսօրվա աշխարհի մարդկանցից՝ ներառյալ նրանց բոլորին, ովքեր ներկա են Իմ տանը, ո՞վ է իսկապես ապաստան գտնում Իմ մեջ։ Ո՞վ է տալիս իր սիրտը՝ Իմ վճարած գնի փոխարեն։ Ո՞վ է երբևէ խաղաղությամբ բնակվել Իմ տանը։ Ո՞վ է երբևէ իսկապես նվիրել իրեն Ինձ։ Երբ Ես պահանջներ եմ ներկայացնում մարդուն, նա անմիջապես փակում է իր «փոքրիկ պահեստը»։ Երբ Ես տալիս եմ մարդուն, նա արագ բացում է իր բերանը, որպեսզի գաղտնաբար վերցնի Իմ հարստությունը, և հաճախ սիրտը դող է ընկնում՝ խորապես վախենալով, որ Ես հակահարված կտամ նրան։ Ուստի մարդու բերանը կիսաբաց և կիսափակ է, և նա անկարող է իսկապես վայելելու այն հարստությունը, որը Ես շնորհում եմ։ Ես հեշտությամբ չեմ դատապարտում մարդուն, բայցևայնպես նա միշտ քաշում է Իմ ձեռքը և խնդրում Ինձ ողորմություն շնորհել իրեն. միայն երբ մարդն աղերսում է Ինձ, Ես մեկ անգամ ևս շնորհում եմ նրան «ողորմություն» և տալիս եմ նրան Իմ բերանի ամենախիստ խոսքերը, այնպես, որ նա անմիջապես ամոթ է զգում և անկարող ուղղակիորեն ընդունելու Իմ «ողորմությունը», և փոխարենը ստիպում՝ ուրիշներն այն փոխանցեն իրեն։ Երբ մարդը լիովին ըմբռնած լինի Իմ բոլոր խոսքերը, նրա հասակը կհամապատասխանի Իմ մտադրություններին, և նրա աղերսանքներն արդյունավետ կլինեն ու ոչ թե զուր կամ ապարդյուն. Ես օրհնում եմ մարդկության այն աղերսանքները, որոնք անկեղծ են և ոչ շինծու։

Ես գործել ու խոսել եմ դարաշրջանների ընթացքում, բայց մարդը երբեք չի լսել այնպիսի արտահայտումներ, ինչպիսիք Ես ասում եմ այսօր, և երբեք չի ճաշակել Իմ մեծափառությունն ու դատաստանը։ Թեև անցյալի աշխարհում որոշ մարդիկ լսել են Իմ մասին լեգենդներ, ոչ ոք երբեք իսկապես չի բացահայտել Իմ հարստության չափը։ Թեև այսօրվա մարդիկ լսում են Իմ բերանից ելած խոսքերը, նրանք շարունակում են անտեղյակ մնալ, թե որքան խորհուրդներ կան Իմ բերանում, և ուստի Իմ բերանը համարում են առատության եղջյուր։ Բոլոր մարդիկ ցանկանում են ինչ-որ բան ձեռք բերել Իմ բերանից, լինեն դրանք պետության գաղտնիքները, երկնքի խորհուրդները, հոգևոր ոլորտի շարժընթացը, թե մարդկության նշանակության վայրը։ Բոլոր մարդիկ ցանկանում են ստանալ նման բաներ։ Ուստի, եթե Ես հավաքեի մարդկանց և «պատմություններ» պատմեի նրանց, նրանք անմիջապես վեր կկենային իրենց «հիվանդության մահճից»՝ լսելու Իմ խոսքերը։ Մարդու ներսում չափազանց շատ բան է պակասում. նրան պետք են ոչ միայն «սննդային հավելումներ», այլ ավելին՝ նրան պետք է «մտավոր հենարան» և «հոգևոր սնուցում»։ Սա այն է, ինչ պակասում է բոլոր մարդկանց. սա է նրանց «հիվանդությունը»։ Ես դարմանում եմ մարդու հիվանդությունը` ավելի լավ արդյունքների հասնելու համար, որպեսզի բոլորն առողջանան, և որպեսզի Իմ դեղի ներգործությամբ նրանք վերադառնան բնականոն վիճակի։ Արդյո՞ք դուք իսկապես ատում եք մեծ կարմիր վիշապին։ Արդյո՞ք դուք իսկապես, անկեղծորեն ատում եք դրան։ Ինչո՞ւ եմ Ես ձեզ այդքան շատ անգամներ հարցրել։ Ինչո՞ւ եմ Ես նորից ու նորից տալիս ձեզ այս հարցը։ Մեծ կարմիր վիշապի ի՞նչ պատկեր կա ձեր սրտերում։ Արդյո՞ք այն իսկապես հեռացվել է։ Արդյո՞ք դուք իսկապես չեք համարում դրան ձեր հայրը։ Բոլոր մարդիկ պետք է ընկալեն Իմ մտադրությունն Իմ հարցերի մեջ։ Դա մարդկանց զայրույթը հրահրելու համար չէ, ոչ էլ մարդկանց մեջ ապստամբություն սադրելու, ոչ էլ նրա համար, որ մարդն իր ելքը գտնի, այլ նրա համար է, որ թույլ տրվի բոլոր մարդկանց ազատագրել իրենց մեծ կարմիր վիշապի կապանքներից։ Սակայն ոչ ոք չպետք է անհանգստանա։ Ամեն բան կիրագործվի Իմ խոսքերով. ոչ մի մարդ չի կարող մասնակցել, և ոչ մի մարդ չի կարող կատարել այն գործը, որ Ես պիտի իրականացնեմ։ Ես կմաքրեմ բոլոր երկրների օդը և կոչնչացնեմ դևերի բոլոր հետքերը երկրի վրա։ Ես արդեն սկսել եմ, և մեծ կարմիր վիշապի բնակավայրում Ես պիտի մեկնարկեմ Իմ պատժի սկզբնական գործը։ Ուստի կարելի է տեսնել, որ Իմ պատիժը հասել է ողջ տիեզերքին։ Մեծ կարմիր վիշապը և բոլոր տեսակի անմաքուր հոգիները հավանաբար չեն կարող խուսափել Իմ պատժից, քանզի Ես զննում եմ բոլոր երկրները։ Երբ երկրի վրա Իմ գործն ավարտվի, այսինքն՝ երբ դատաստանի դարաշրջանը մոտենա ավարտին, Ես պաշտոնապես կպատժեմ մեծ կարմիր վիշապին։ Իմ ժողովուրդն անշուշտ կտեսնի Իմ արդար պատիժը մեծ կարմիր վիշապի նկատմամբ, անշուշտ անդադար կարտահայտի իր գովաբանությունն Իմ արդարության համար և անշուշտ հավերժ կփառաբանի Իմ սուրբ անունն Իմ արդարության համար։ Ուստի դուք պաշտոնապես կկատարեք ձեր պարտականությունը և պաշտոնապես կգովերգեք Ինձ բոլոր երկրներում հավիտյանս հավիտենի՛ց։

Երբ դատաստանի դարաշրջանը հասնի իր գագաթնակետին, Ես չեմ շտապի ավարտել Իմ գործը, այլ կհամատեղեմ այն պատժի դարաշրջանի ապացույցի հետ, որպեսզի Իմ ողջ ժողովուրդը տեսնի. դրանով ավելի մեծ արդյունք ձեռք կբերվի։ Այս ապացույցն այն միջոցն է, որով Ես պատժում եմ մեծ կարմիր վիշապին, և Ես այնպես կանեմ, որ Իմ ժողովուրդն իր սեփական աչքերով տեսնի դա, այնպես, որ նրանք ավելին իմանան Իմ խառնվածքի մասին։ Իմ ժողովրդի՝ Ինձ վայելելու ժամանակն այն է, երբ մեծ կարմիր վիշապը պատժվում է։ Մեծ կարմիր վիշապի ժողովրդին ոտքի հանելն ու նրա դեմ ապստամբել ստիպելն Իմ ծրագիրն է, և սա այն մեթոդն է, որով Ես կատարյալ եմ դարձնում Իմ ժողովրդին, և դա մեծ հնարավորություն է Իմ ողջ ժողովրդի համար՝ աճելու կյանքում։ Երբ պայծառ լուսինը բարձրանում է, խաղաղ գիշերն իսկույն խաթարվում է։ Թեև լուսինը թերի է, մարդը բարձր տրամադրություն ունի և խաղաղ նստում է լուսնի լույսի տակ՝ հիանալով լուսնկա գիշերվա գեղեցիկ տեսարանով։ Մարդը չի կարող նկարագրել իր հոգեվիճակը․ կարծես նա ցանկանում է իր մտքերով վերադառնալ անցյալ, կարծես ցանկանում է առաջ նայել՝ դեպի ապագա, կարծես նա վայելում է ներկան։ Նրա դեմքին ժպիտ է հայտնվում, և հաճելի մթնոլորտում թարմ բուրմունք է տարածվում. երբ մեղմ զեփյուռ է սկսում փչել, մարդը զգում է հարուստ բույրը և կարծես արբում է դրանով՝ անկարող լինելով սթափվելու։ Սա հենց այն ժամանակն է, երբ Ես անձամբ եկել եմ մարդկանց մեջ, և մարդն ավելի սուր է զգում հարուստ բուրմունքը, և ուստի նա ապրում է այս բույրի մեջ։ Ես հաշտ եմ մարդու հետ, մարդն ապրում է Ինձ հետ ներդաշնակ, նա այլևս ուրիշ կերպ չի նայում Ինձ, Ես այլևս չեմ էտում մարդու պակասությունները, մարդու դեմքին այլևս վշտահար արտահայտություն չկա, և մահն այլևս չի սպառնում ողջ մարդկությանը։ Այսօր Ես մարդու հետ միասին առաջ եմ ընթանում դեպի պատժի դարաշրջան՝ նրա հետ կողք կողքի քայլելով։ Ես անում եմ Իմ գործը, ինչը նշանակում է, որ Ես Իմ գավազանն իջեցնում եմ մարդկության վրա, և այն ընկնում է նրա վրա, ինչն ապստամբ է մարդու մեջ։ Մարդու աչքերում Իմ գավազանը կարծես հատուկ զորություն ունի. այն հասնում է բոլոր նրանց, ովքեր Իմ թշնամիներն են, և հեշտությամբ չի խնայում նրանց. բոլոր նրանց մեջ, ովքեր հակադրվում են Ինձ, գավազանը կատարում է իր ներհատուկ գործառույթը. բոլոր նրանք, ովքեր Իմ ձեռքերում են, կատարում են իրենց համապատասխան դերերն Իմ մտադրությունների համաձայն և երբեք դեմ չեն գնացել Իմ մտադրություններին կամ փոխել իրենց բուն էությունը։ Արդյունքում, ջրերը կոռնան, լեռները կտապալվեն, մեծ գետերը կկազմալուծվեն, մարդը մշտապես փոփոխական կլինի, արևը կխամրի, լուսինը կխավարի, մարդն այլևս խաղաղ ապրելու օրեր չի ունենա, երկրի վրա այլևս հանգստության ժամանակներ չեն լինի, երկինքն այլևս երբեք հանդարտ ու խաղաղ չի մնա և այլևս չի զսպի իրեն։ Ամեն բան կնորոգվի և կվերականգնի իր սկզբնական տեսքը։ Երկրի բոլոր տնային տնտեսությունները կպառակտվեն, և երկրի բոլոր պետությունները կմասնատվեն. կանցնեն ամուսնու և կնոջ վերամիավորման օրերը, մայր ու որդի այլևս չեն հանդիպի, այլևս երբեք հայր ու դուստր չեն միանա։ Երկրի վրա եղած բոլոր նախկին կարգերը կջախջախվեն Իմ կողմից։ Ես մարդկանց հնարավորություն չեմ տալիս արտահայտելու իրենց զգացմունքները, քանզի Ես զուրկ եմ մսեղավոր զգացմունքներից, և մարդկանց զգացմունքների հանդեպ ատելությունս հասել է ծայրահեղ աստիճանի։ Մարդկանց միջև եղած զգացմունքների պատճառով է, որ Ինձ մի կողմ են նետել, և ուստի Ես նրանց աչքերում դարձել եմ «երրորդ կողմ». մարդկանց միջև եղած զգացմունքների պատճառով է, որ Ինձ մոռացել են. մարդու զգացմունքների պատճառով է, որ նա առիթն օգտագործում է՝ վերցնելու իր «խիղճը». մարդու զգացմունքների պատճառով է, որ նա միշտ զզվում է Իմ պատժից. մարդու զգացմունքների պատճառով է, որ նա միշտ Ինձ անարդար ու անիրավ է անվանում և ասում է, որ Ես անտեսում եմ մարդու զգացմունքներն Իմ գործերը վարելիս։ Մի՞թե Ես նույնպես ազգականներ ունեմ երկրի վրա։ Ո՞վ է երբևէ Ինձ պես գիշեր ու ցերեկ աշխատել` առանց ուտելիքի կամ քնի մասին մտածելու, հանուն Իմ ողջ կառավարման ծրագրի։ Ինչպե՞ս կարող էր մարդը համեմատվել Աստծու հետ։ Ինչպե՞ս կարող էր մարդը համատեղելի լինել Աստծու հետ։ Ինչպե՞ս կարող էր Աստված, Ով արարում է, նույն տեսակից լինել, ինչ մարդը, ով արարված է։ Ինչպե՞ս կարող էի Ես միշտ ապրել և գործել մարդու հետ միասին երկրի վրա։ Ո՞վ է ի վիճակի մտահոգվելու Իմ սրտի համար։ Մի՞թե դրանք մարդու աղոթքներն են։ Ես ժամանակին համաձայնեցի միավորվել մարդու հետ ու քայլել նրա հետ, և այո՛, մինչև այսօր մարդն ապրել է Իմ խնամքի և պաշտպանության ներքո, բայց կգա՞ արդյոք մի օր, երբ մարդը կկարողանա կտրվել Իմ խնամքից։ Թեև մարդը երբեք չի ծանրաբեռնել իրեն Իմ սրտի համար մտահոգությամբ, ո՞վ կարող է շարունակաբար ապրել լույսից զուրկ երկրում։ Միայն Իմ օրհնությունների շնորհիվ է, որ մարդն ապրել է մինչև այսօր։

Եղավ մի ժամանակ, որ մարդկանց մեջ մի մեծ գործ ձեռնարկեցի, բայց նրանք դա չնկատեցին, ուստի ստիպված եղա Իմ խոսքով այն բացահայտել նրանց՝ քայլ առ քայլ։ Այնուամենայնիվ, մարդը չկարողացավ հասկանալ Իմ խոսքերը և անտեղյակ մնաց Իմ ծրագրի նպատակին։ Եվ այսպես, իրենց թերությունների ու անկատարությունների պատճառով մարդիկ արեցին բաներ, որոնք խանգարեցին Իմ տնօրինության գործին, և դա ամեն տեսակ անմաքուր ոգիների հնարավորություն տվեց ներթափանցելու, այնպես որ մարդկությունը դարձավ նրանց զոհը և տանջվեց այդ անմաքուր ոգիների կողմից, մինչև որ լիովին պղծվեց։ Միայն այդ ժամանակ Ես հստակ տեսա մարդու մտադրություններն ու նպատակները։ Ես հառաչեցի ամպերի միջից․ ինչո՞ւ են մարդիկ միշտ իրենց համար գործում։ Մի՞թե Իմ պատիժները նրանց կատարելության հասցնելու համար չեն։ Մի՞թե Ես դիտավորյալ հարվածում եմ մարդկանց դրական վերաբերմունքին։ Մարդու լեզուն շատ գեղեցիկ է ու մեղմ, մինչդեռ նրա գործողությունները լիակատար խառնաշփոթի մեջ են։ Ինչո՞ւ են մարդկանց հանդեպ իմ պահանջները միշտ ապարդյուն լինում։ Հնարավո՞ր է արդյոք, որ Ես շանը ստիպում եմ ծառ բարձրանալ։ Կամ միգուցե Ես չեղած բանից մեծ աղմո՞ւկ եմ բարձրացնում։ Իմ ողջ տնօրինության ծրագրի ընթացքում Ես հերկել եմ տարբեր «փորձարարական հողամասեր», սակայն տեղանքն իր վատ վիճակի և երկար տարիներ արևի լույս չտեսնելու պատճառով մշտապես փոխվում է, ինչը հանգեցնում է հողի «քայքայմանը»։ Այդ պատճառով Իմ հիշողության մեջ կան անթիվ նման հողատարածքներ, որոնք Ես «լքել» եմ։ Նույնիսկ այսօր շատ հողեր շարունակում են փոխվել։ Եթե մի օր այդ հողն իսկապես ուրիշ տեսակ դառնա, Ես պարզապես մի մատնազարկով կազատվեմ դրանից․ չէ՞ որ սա է հենց Իմ գործը ներկա փուլում։ Բայց մարդկությունը բնավ չի գիտակցում դա․ մարդիկ պարզապես «պատժվում» են Իմ «առաջնորդության» ներքո։ Ի՞նչ օգուտ դրանից։ Մի՞թե Ես այնպիսի Աստված եմ, որ գալիս է հատկապես մարդուն պատժելու համար։ Երբ երկնքում էի, մտածում էի, որ երբ մարդկանց մեջ գայի, կդառնայի մեկ ամբողջություն նրանց հետ, որպեսզի բոլոր նրանք, ում Ես սիրում եմ, կարողանային մոտ լինել Ինձ։ Բայց այսօր, այս փուլին հասնելով, մարդը ոչ միայն չի մոտենում Ինձ, այլ Իմ պատժի պատճառով հեռու է մնում Ինձանից։ Այս խուսափումը չի վշտացնում ինձ։ Ի՞նչ կարող եմ անել այս դեպքում։ Մարդիկ բոլորը դերասաններ են, որոնք ձայնակցում են այն մեղեդուն, որը հնչում է։ Ես վստահ եմ, որ ունակ եմ թույլ տալու մարդկանց «սահել» Իմ ձեռքից և առավել ևս վստահ եմ, որ կարող եմ նրանց «ուրիշ վայրերից» վերադարձնել Իմ «գործարան»։ Այդ իրավիճակում ի՞նչ բողոք կարող է մարդը ներկայացնել։ Ի՞նչ կարող է մարդն անել Ինձ։ Մի՞թե մարդիկ պատի վրա աճող խոտի նման չեն։ Բայց Ես նրանց չեմ վնասում այդ թերության համար․ ընդհակառակը՝ նրանց տալիս եմ Իմ «սնունդը»։ Մարդիկ թույլ են, անուժ և սննդի պակաս ունեն․ հենց այսպիսին են նրանք։ Ես Իմ ջերմ գրկով փոխակերպում եմ մարդկանց «սառը սրտերը»։ Էլ ո՞վ կարող է նման բան անել։ Ինչո՞ւ եմ մարդկանց մեջ սկսել այսպիսի գործ։ Արդյո՞ք մարդն իսկապես կարող է հասկանալ Իմ սիրտը։

Բոլոր նրանց մեջ, ում Ես ընտրել եմ, Ես մի «գործ» եմ սկսել, ուստի Իմ տան մեջ միշտ մարդկանց հոսք կա՝ անդադար եկող-գնացողներ։ Նրանք բոլորն Ինձ մոտ տարբեր ձևականություններով են զբաղված, կարծես թե Ինձ հետ գործեր - են քննարկում, ինչն Իմ աշխատանքը չափազանց ծանրաբեռնված է դարձնում, երբեմն նույնիսկ հնարավորություն չեմ ունենում մարդկանց միջև ծագած վեճերով զբաղվելու։ Ես մարդկանց հորդորում եմ չավելացնել Իմ բեռը․ ավելի լավ է, որ նրանք իրենց ճանապարհն ինքնուրույն որոշեն, այլ ոչ թե մշտապես ապավինեն Ինձ։ Նրանք չեն կարող միշտ երեխաներ լինել Իմ տանը․ դրանից ի՞նչ օգուտ կլինի։ Այն, ինչ Ես անում եմ, կարևոր գործ է․ Ես ինչ-որ «թաղային խորտկարան» կամ փոքրիկ «մթերային խանութ» չեմ վարում։ Մարդիկ չեն հասկանում Իմ տրամադրությունը, կարծես դիտմամբ կատակում են Ինձ հետ, կարծես բոլորը չարաճճի երեխաներ լինեն՝ խաղալու անհագ ցանկությամբ, երբեք չմտածելով լուրջ բաների մասին, և այդ պատճառով շատերը չեն հաջողում ավարտել այն «տնային աշխատանքը», որը Ես հանձնարարել եմ նրանց։ Ինչպե՞ս են նման մարդիկ հանդգնում իրենց դեմքը ցույց տալ իրենց «ուսուցչին»։ Ինչո՞ւ նրանք երբեք չեն զբաղվում իրենց իսկական գործով։ Ինչպիսի՞ն է մարդու սիրտը․ մինչև օրս Ես - պարզ չեմ հասկանում դա։ Ինչո՞ւ է մարդու սիրտն անդադար փոխվում։ Այն նման է հունիսյան օրվա․ մերթ կիզիչ արև է, մերթ՝ խիտ ամպեր, մերթ կատաղի քամի է ոռնում։ Այդ դեպքում ինչո՞ւ մարդը չի կարող սովորել փորձից։ Հնարավոր է, որ ասածս չափազանցություն է։ Մարդիկ նույնիսկ չեն մտածում անձրևոտ եղանակին անձրևանոց վերցնելու մասին, և այդպես իրենց անտեղյակության պատճառով անթիվ անգամներ ամբողջովին թրջվում են հանկարծակի տեղատարափներից, կարծես Ես դիտմամբ ծաղրում եմ նրանց, և նրանք մշտապես երկնքից թափվող անձրևի հարվածների տակ են։ Կամ գուցե Ես չափազանց «դաժան» եմ, ինչի պատճառով մարդիկ շփոթված են և միշտ ցրված՝ երբեք չիմանալով ինչ անել։ Ոչ մի մարդ երբեք իրապես չի ըմբռնել Իմ գործի նպատակը կամ նշանակությունը։ Այդ իսկ պատճառով նրանք անընդհատ միմյանց խանգարում ու պատժում են։ Արդյո՞ք ես իսկապես ձգտում եմ մարդուն պատժել։ Ինչո՞ւ են մարդիկ իրենք իրենց համար խնդիրներ ստեղծում։ Ինչո՞ւ են նրանք միշտ ընկնում թակարդների մեջ։ Ինչո՞ւ չեն խորհրդակցում Ինձ հետ, այլ փոխարենն ուղիներ են գտնում իրենց համար ավելի շատ գործ ստեղծելու։ Մի՞թե այն ամենը, ինչ Ես տալիս եմ մարդուն, բավական չէ։

Ես հրապարակեցի Իմ «անդրանիկ գործը» համայն մարդկության մեջ, և քանի որ Իմ հրատարակությունը մեծ հիացմունք է առաջացնում մարդկանց մեջ, նրանք բոլորն այն ենթարկում են մանրամասն և ուշադիր ուսումնասիրության, և այս ուշադիր ուսումնասիրության միջոցով նրանք շատ բան են ձեռք բերել։ Իմ գրած գործը կարծես զարմանալի, խիստ խճճված վեպ լինի, ռոմանտիկ արձակ մի բանաստեղծություն. թվում է` քաղաքական ծրագրի քննարկում է, տնտեսագիտական իմաստության ժողովածու։ Քանի որ Իմ գրավոր գործն այսքան հարուստ է, դրա վերաբերյալ բազմաթիվ տարբեր կարծիքներ կան, և ոչ ոք չէր կարող կազմել մի նախաբան, որն ամփոփում է Իմ այս գործը։ Մարդիկ կարող են ունենալ «գերազանց» գիտելիքներ և տաղանդ, բայց Իմ այս գործը բավարար է բոլոր այդ կարող և տաղանդավոր մարդկանց շփոթեցնելու համար: Նույնիսկ երբ ասում են՝ «թեկուզ արյուն թափվի, թեկուզ արցունքներ հոսեն, չենք խոնարհի մեր գլուխը», նրանք արդեն անգիտակցաբար խոնարհել են իրենց գլուխները՝ հանձնվելով Իմ գրած գործի առաջ։ Իր փորձի դասերից ելնելով՝ մարդն ամփոփել է Իմ գրած գործը՝ որպես երկնային գիրք, որ վերևից է ընկել։ Սակայն ես կոչ եմ անում մարդուն չլինել չափազանց զգայուն։ Իմ կարծիքով, այն, ինչ ես ասել եմ, սովորական բան է, սակայն ես հույս ունեմ, որ Իմ աշխատության մեջ պարունակվող «Կյանքի հանրագիտարանում» մարդիկ կգտնեն - ապրուստի մի միջոց․ «Մարդու վերջնանպատակ»-ում նրանք կարող են փնտրել կյանքի իմաստը, «Երկնքի գաղտնիքներում»-ում կարող են փնտրել Իմ մտադրությունները և «Մարդկության ճանապարհ»-ում կարող են սովորել ապրելու արվեստը։ Մի՞թե այսպես ամեն ինչ ավելի լավ չի լինի: Ես մարդկանց չեմ հարկադրում․ եթե ինչ-որ մեկին «հետաքրքիր» չէ Իմ գրածը, ես կտրամադրեմ նրան «փոխհատուցում»՝ գումարած «ծառայության վճարը»։ Ես ոչ մեկին չեմ ստիպում։ Որպես այս գրքի հեղինակ՝ Իմ միակ հույսն այն է, որ ընթերցողները կսիրեն Իմ գործը, սակայն մարդկանց նախասիրությունները միշտ տարբեր են։ Եվ այդ պատճառով ես կոչ եմ անում մարդկանց չվտանգել իրենց ապագա հեռանկարները միայն այն պատճառով, որ չեն կարողանում մի կողմ թողնել իրենց հեղինակության մասին մտորումները։ Եթե նրանք այդպես վարվեին, որքան էլ բարի լինի իմ սիրտը, ինչպե՞ս կարող էի հանդուրժել այդպիսի մեծ ամոթը։ Եթե իմ գործը սիրող ընթերցողներ եք, ապա Ես հույս ունեմ, որ կփոխանցեք Ինձ - ձեր թանկարժեք առաջարկները՝ լավացնելու Իմ գիրը, և այդպիսով մարդու սխալների միջոցով բարելավելու Իմ գրածի բովանդակությունը։ Սա օգտակար կլինի և՛ հեղինակի, և՛ ընթերցողի համար, այդպես չէ՞։ Ես չգիտեմ՝ արդյոք Իմ ասածն այդքան ճշմարիտ է, և հնարավոր է՝ այս կերպ կարողանամ բարելավել Իմ գրելու կարողությունը, կամ հնարավոր է՝ ամրապնդվի մեր ընկերությունը։ Ընդհանուր առմամբ, ես հույս ունեմ, որ բոլոր մարդիկ կսատարեն Իմ գործին՝ առանց այն խաթարելու, որպեսզի Իմ խոսքը հասնի յուրաքանչյուր ընտանիքի և տան, ու որպեսզի երկրի բոլոր մարդիկ կարողանան ապրել Իմ խոսքերին համաձայն։ Սա է Իմ նպատակը։ Ես հույս ունեմ՝ «Կյանքն Իմ խոսքերով» գլուխը կարդալով՝ բոլորն ինչ-որ բան ձեռք կբերեն՝ լինի դա կյանքի մասին ասացվածքներ, գիտելիքներ՝ մարդկային աշխարհին բաժին ընկնող սխալների մասին, կամ այն, թե ես ինչ եմ պահանջում եմ մարդուց, կամ ներկայիս թագավորության մարդկանց «գաղտնիքները»։ Այնուամենայնիվ, ես կոչ եմ անում մարդկանց աչքի անցկացնել «Արդի մարդկության ամոթալի վեճերը»․ սա օգտակար կլիներ բոլորի համար։ Նաև վնաս չէր լինի հաճախ ընթերցել «Վերջին գաղտնիքները», ինչը նույնիսկ էլ ավելի օգտակար կլիներ մարդկանց կյանքի համար։ Մեկ անգամ ևս, հաճախ կարդացե՛ք «Թեժ թեմաներ»-ի սյունակը․ արդյո՞ք սա ավելի օգտակար չէր լինի ձեր կյանքի համար։ -Իմ խորհուրդներին դիմելուց վնաս չկա տեսե՛ք՝ արդյո՞ք դրանք ազդեցություն ունեն և հետո Ինձ հետ կիսվե՛ք ձեր զգացողություններով, որպեսզի ես ավելի լավ կարողանամ նշանակել ճիշտ «բուժումը» և վերջում ամբողջությամբ վերացնեմ մարդկության բոլոր հիվանդությունները։ Չգիտեմ՝ ինչ եք մտածում իմ առաջարկների մասին, բայց հուսով եմ՝ դրանք կդիտարկեք որպես հղման նյութեր։ Ի՞նչ կասեք։

Գլուխ 28

Մարդկանց վիճակն այնպիսին է, որ որքան քիչ են նրանք հասկանում Աստծու խոսքերը, այնքան ավելի թերահավատորեն են վերաբերվում Աստծու գործի ներկայիս միջոցներին։ Բայց սա որևէ ազդեցություն չունի Աստծու գործի վրա. երբ Նրա խոսքերը հասնեն որոշակի աստիճանի, մարդկանց սրտերը բնականաբար կդառնան դեպի Նրան։ Իրենց կյանքում բոլորը սևեռվում են Աստծու խոսքերի վրա և նաև սկսում են տենչալ Նրա խոսքերը, և Աստծու անընդհատ բացահայտման պատճառով սկսում են ատել իրենք իրենց։ Սակայն Աստված նաև բազմիցս ասել է հետևյալ տեսակի խոսքերը. «Երբ մարդը լիովին ըմբռնում է Իմ բոլոր խոսքերը, նրա հասակը համապատասխանում է Իմ մտադրություններին, և նրա աղերսանքներն արդյունավետ են ու ոչ թե զուր կամ ապարդյուն. Ես օրհնում եմ մարդկության այն աղերսանքները, որոնք անկեղծ են և ոչ շինծու»։ Իրականում մարդիկ անկարող են լիովին ըմբռնելու Աստծու խոսքերը. նրանք կարող են ընկալել միայն դրանց մակերեսը։ Աստված պարզապես օգտագործում է այս խոսքերը՝ նրանց տալու նպատակ, որին պետք է ձգտեն, որպեսզի նրանք զգան, որ Աստված ամեն բան անում է ոչ թե թեթևամտորեն, այլ լրջորեն. միայն այդ ժամանակ նրանք հավատ կունենան ձգտելու։ Եվ քանի որ բոլոր մարդիկ աղերսում են միայն հանուն իրենց, այլ ոչ թե Աստծու կամքի համար, իսկ Աստված մերթ տաք, մերթ սառը չէ, Նրա խոսքերը միշտ ուղղված են եղել մարդու բնությանը։ Թեև այսօր մարդկանց մեծամասնությունն աղերսում է, նրանք անկեղծ չեն. դա պարզապես կեղծիք է։ Բոլոր մարդկանց վիճակն այնպիսին է, որ «նրանք Իմ բերանը համարում են առատության եղջյուր։ Բոլոր մարդիկ ցանկանում են ինչ-որ բան ձեռք բերել Իմ բերանից, լինեն դրանք պետության գաղտնիքները, երկնքի խորհուրդները, հոգևոր ոլորտի շարժընթացը, թե մարդկության նշանակության վայրը»։ Իրենց հետաքրքրասիրության պատճառով մարդիկ բոլորը պատրաստ են փնտրելու այս բաները և չեն ցանկանում Աստծու խոսքերից ստանալ կենսական պահանջները բավարարող որևէ բան։ Ուստի Աստված ասում է. «Մարդու ներսում չափազանց շատ բան է պակասում. նրան պետք են ոչ միայն «սննդային հավելումներ», այլ ավելին՝ նրան պետք է «մտավոր հենարան» և «հոգևոր պաշար»»։ Մարդկանց մեջ եղած պատկերացումներն են հանգեցրել այսօրվա բացասական վիճակին, և քանի որ նրանց ֆիզիկական աչքերը չափազանց «ֆեոդալական» են, նրանց ասածի և արածի մեջ եռանդ չկա, և նրանք անփույթ են ամեն ինչում։ Մի՞թե սա մարդկանց վիճակը չէ։ Մի՞թե մարդիկ չպետք է շտապեն և շտկեն սա՝ այնպես շարունակելու փոխարեն, ինչպես կան։ Ի՞նչ օգուտ ունի մարդու համար ապագան իմանալը։ Ինչո՞ւ մարդիկ արձագանքում են Աստծու որոշ խոսքեր կարդալուց հետո, իսկ Նրա խոսքերի մնացած մասը ոչ մի ազդեցություն չի ունենում։ Երբ Աստված ասում է, օրինակ՝ «Ես դարմանում եմ մարդու հիվանդությունը, որպեսզի ավելի լավ արդյունքների հասնեմ, այնպես, որ բոլորն առողջանան, և այնպես, որ Իմ դեղի ներգործությամբ նրանք վերադառնան բնականոն վիճակի», ինչպե՞ս է պատահում, որ այս խոսքերը ոչ մի ազդեցություն չեն ունենում մարդկանց վրա։ Մի՞թե Աստծու արած ամեն բան այն չէ, ինչին մարդը պետք է հասնի։ Աստված գործ ունի անելու. ինչո՞ւ մարդիկ քայլելու ուղի չունեն։ Մի՞թե սա Աստծուն հակառակ գնալ չէ։ Իրականում շատ աշխատանք կա, որ մարդիկ պետք է անեն. օրինակ՝ որքանո՞վ են նրանք ճանաչում «մեծ կարմիր վիշապին» այս խոսքերում. «Արդյո՞ք դուք իսկապես ատում եք մեծ կարմիր վիշապին»։ Աստծու ասածը՝ «Ինչո՞ւ եմ Ես ձեզ այդքան շատ անգամներ հարցրել», ցույց է տալիս, որ մարդիկ դեռևս անտեղյակ են մեծ կարմիր վիշապի բնությանը և մնում են անկարող ավելի խորանալու։ Մի՞թե սա հենց այն գործը չէ, որը մարդը պետք է անի։ Ինչպե՞ս կարելի է ասել, որ մարդը գործ չունի։ Եթե այդպես լիներ, ո՞րը կլիներ Աստծու մարմնացման նշանակությունը։ Մի՞թե Աստված գործում է անփույթ կերպով՝ հանուն պարտականություն։ Կարո՞ղ է մեծ կարմիր վիշապը պարտվել այս ձևով։

Աստված ասում է. «Ես արդեն սկսել եմ, և մեծ կարմիր վիշապի բնակավայրում Ես կմեկնարկեմ Իմ պատժի սկզբնական գործը»։ Այս խոսքերն ուղղված են աստվածայնության մեջ արվող գործին. այսօրվա մարդիկ արդեն նախապես մտել են պատժի մեջ, ուստիև Աստված ասում է, որ սա սկզբնական գործն է։ Նա չի ստիպում մարդկանց կրել աղետների պատիժը, այլ խոսքերի պատիժը։ Պատճառն այն է, որ երբ Աստծու խոսքերի երանգը փոխվում է, մարդիկ դառնում են լիովին անտեղյակ, և դրանից հետո նրանք բոլորը մտնում են պատժի մեջ։ Պատիժ կրելուց հետո «դուք պաշտոնապես կկատարեք ձեր պարտականությունը և պաշտոնապես կգովերգեք Ինձ բոլոր երկրներում՝ հավիտյանս հավիտենի՛ց»։ Սրանք Աստծու գործի քայլերն են․ սրանք Նրա ծրագիրն են։ Ավելին, Աստծու այս մարդիկ անձամբ պիտի տեսնեն այն մեթոդները, որոնցով պատժվում է մեծ կարմիր վիշապը, ուստի աղետները պաշտոնապես սկսվում են նրանցից դուրս՝ նրանց շրջապատող աշխարհում։ Սա այն միջոցներից մեկն է, որով Աստված փրկում է մարդկանց։ Ներքուստ նրանք պատժվում են, իսկ արտաքուստ աղետներ են տեղում. սա նշանակում է, որ Աստծու խոսքերն իրականանում են։ Ուստի մարդիկ կգերադասեին ենթարկվել պատժին, քան աղետներին, և հենց սրա շնորհիվ է, որ նրանք մնում են։ Մի կողմից՝ սա այն կետն է, որին հասել է Աստծու գործը, մյուս կողմից՝ սա նրա համար է, որ բոլոր մարդիկ ճանաչեն Աստծու խառնվածքը։ Ուստի Աստված ասում է. « Իմ ժողովրդի՝ Ինձ վայելելու ժամանակն այն է, երբ մեծ կարմիր վիշապը պատժվում է։ Մեծ կարմիր վիշապի ժողովրդին ոտքի հանելն ու նրա դեմ ապստամբել ստիպելն Իմ ծրագիրն է, և սա այն մեթոդն է, որով Ես կատարյալ եմ դարձնում Իմ ժողովրդին, և դա մեծ հնարավորություն է Իմ ողջ ժողովրդի համար՝ աճելու կյանքում»։ Ինչո՞ւ է, որ Աստված ասում է այս խոսքերը, և այնուամենայնիվ, դրանք չեն գրավում մարդկանց ուշադրությունը։

Բոլոր երկրները մեծ քաոսի մեջ են, քանի որ Աստծու գավազանը սկսել է կատարել իր գործառույթը երկրի վրա։ Աստծու գործը կարելի է տեսնել երկրի վիճակի մեջ։ Երբ Աստված ասում է. «Ջրերը կոռնան, լեռները կտապալվեն, մեծ գետերը կկազմալուծվեն», սա գավազանի սկզբնական գործն է երկրի վրա, որի արդյունքն այն է, որ «երկրի բոլոր տնային տնտեսությունները կպառակտվեն, և երկրի բոլոր պետությունները կմասնատվեն. կանցնեն ամուսնու և կնոջ վերամիավորման օրերը, մայր ու որդի այլևս չեն հանդիպի, այլևս երբեք հայր ու դուստր չեն միանա։ Երկրի վրա եղած բոլոր նախկին կարգերը կջախջախվեն Իմ կողմից»։ Այսպիսին կլինի երկրի վրայի ընտանիքների ընդհանուր վիճակը։ Բնականաբար, դա չէր կարող լինել բոլորի վիճակը. պարզապես մեծամասամբ այդպես կլինի։ Մյուս կողմից, սա վերաբերում է այն հանգամանքներին, որոնք ապագայում փորձառաբար կապրեն այս հոսքի բոլոր մարդիկ։ Այն կանխագուշակում է, որ երբ նրանք ենթարկվեն խոսքերի պատժին, իսկ անհավատները ենթարկվեն աղետների, երկրի մարդկանց միջև այլևս ընտանեկան հարաբերություններ չեն լինի. նրանք բոլորը կլինեն սինեացիներ և նվիրված կլինեն Աստծու արքայությունում։ Այսպիսով, կանցնեն ամուսնու և կնոջ վերամիավորման օրերը, մայր ու որդի այլևս չեն հանդիպի, այլևս երբեք հայր ու դուստր չեն միանա։ Եվ այսպես, երկրի մարդկանց ընտանիքները կպառակտվեն, կմասնատվեն, և սա կլինի վերջին գործը, որ Աստված անում է մարդու վրա։ Եվ քանի որ Աստված տարածելու է այս գործն ամբողջ տիեզերքով մեկ, Նա առիթն օգտագործում է մարդկանց համար պարզաբանելու «զգացմունքներ» բառը՝ այսպիսով թույլ տալով նրանց տեսնել, որ Աստծու մտադրությունն է պառակտել բոլոր մարդկանց ընտանիքները, և ցույց տալով, որ Աստված պատիժն է օգտագործում մարդկության միջև առկա բոլոր «ընտանեկան վեճերը» լուծելու համար։ Եթե ոչ, երկրի վրա Աստծու գործի վերջին մասն ավարտին հասցնելու ոչ մի միջոց չէր լինի։ Աստծու խոսքերի վերջին մասը մերկացնում է մարդկության ամենամեծ թուլությունը՝ նրանք բոլորն ապրում են զգայական վիճակում. ուստի Աստված չի խուսափում նրանցից և ոչ մեկից ու բացահայտում է ողջ մարդկության սրտերում թաքնված գաղտնիքները։ Ինչո՞ւ է մարդկանց համար այդքան դժվար հրաժարվել իրենց զգացմունքներից։ Մի՞թե այդպես անելը գերազանցում է խղճի չափանիշները։ Կարո՞ղ է խիղճը կատարել Աստծու կամքը։ Կարո՞ղ են զգացմունքներն օգնել մարդկանց հաղթահարել նեղությունները։ Աստծու աչքում զգացմունքներն Իր թշնամին են. մի՞թե սա հստակ չի ասվել Աստծու խոսքերում։


Երրորդ մաս.

Քրիստոսի խոսքերը՝ եկեղեցիներում շրջելիս

(1992 թ․-ի հունիսից 2010 թ.-ի մարտի 23-ը)


Քրիստոսի խոսքերը՝ եկեղեցիներում շրջելիս I

(1992 թ․-ի հունիսից 1992 թ․-ի հոկտեմբեր)


Ուղին... (8)

Աստված եկել է երկիր՝ մարդկության հետ հաղորդակցվելու և մարդկանց հետ ապրելու համար, և դա լոկ մեկ կամ երկու օրվա պատմություն չէ։ Թերևս այս ընթացքում մարդիկ Աստծու մասին շատ գիտելիքներ են ձեռք բերում, և գուցե նրանք ստանում են բազմաթիվ պատկերացումներ Աստծուն ծառայելու վերաբերյալ՝ կոփվելով իրենց հավատքի մեջ։ Այնուամենայնիվ, մարդիկ այս կամ այն չափով հասկանում են Աստծու բնավորությունը և իրենց սեփական բնավորություններն արտահայտում են բազում ձևերով։ Իմ ընկալմամբ՝ մարդկանց բազմազան դրսևորումները բավական են, որպեսզի Աստված դրանք կիրառի որպես օրինակներ, իսկ նրանց մտավոր գործունեությունը բավարար է՝ դրանց հղում անելու համար։ Սա կարող է լինել մարդու և Աստծու համագործակցության այն կողմը, որի մասին մարդը տեղյակ չէ․ հենց այս պատճառով էլ Աստծու բեմադրած ներկայացումը դառնում է առավել կենդանի և իրատեսական։ Ես այս ամենն ասում եմ Իմ եղբայրներին ու քույրերին՝ որպես այս դրամայի գլխավոր բեմադրիչ. մեզանից յուրաքանչյուրն այս ամենը բեմականացնելուց հետո կարող է արտահայտել իր մտքերն ու զգացմունքները և զրուցել այն մասին, թե մեզանից յուրաքանչյուրն ինչպես է փորձառաբար ապրում իր կյանքն այս դրամայի շրջանակում: Մենք կարող ենք նաև միանգամայն նոր տեսակի մի խորհրդակցություն կազմակերպել՝ մեր սրտերը բացելու և մեր կատարողական արվեստի մասին խոսելու համար, տեսնելու, թե ինչպես է Աստված առաջնորդում յուրաքանչյուրիս, որպեսզի հաջորդ մեկնաբանման ժամանակ մեր արվեստը մատուցենք ավելի բարձր մակարդակով, և մեզանից յուրաքանչյուրն իր դերը խաղա լավագույնս՝ Աստծուն չհիասթափեցնելու համար։ Հույս ունեմ, որ Իմ եղբայրներն ու քույրերը սրան լրջությամբ կվերաբերվեն։ Չպետք է որևէ մեկը մակերեսորեն մոտենա այս հարցին, քանի որ դերը լիարժեք կերպով կատարելը մի բան չէ, որին կարելի է հասնել մեկ կամ երկու օրում։ Դա պահանջում է, որ մենք երկարաժամկետ կերպով փորձառաբար ապրենք մեր կյանքը, խորապես թափանցենք մեր իրականության մեջ և ձեռք բերենք գործնական փորձառություն կյանքի բազմազան տեսակներում։ Միայն այդ ժամանակ մենք կկարողանանք բարձրանալ բեմ։ Ես լիահույս եմ Իմ եղբայրների ու քույրերի հանդեպ։ Վստահ եմ, որ դուք չեք վհատվի և չեք հուսալքվի, անկախ նրանից, թե ինչ կկատարի Աստված, դուք կլինեք կրակի անոթի պես՝ մշտավառ, կհարատևեք մինչև վերջ, մինչև այն պահը, երբ Աստծու գործը լիովին բացահայտվի, և Նրա բեմադրած դրաման հասնի իր վերջնական ավարտին։ Ես ձեզանից այլ բան չեմ պահանջում. հույս ունեմ միայն, որ դուք կհամբերեք և արդյունքների ակնկալիքով անհամբերություն չեք դրսևորի, որ կհամագործակցեք Ինձ հետ, որպեսզի այն գործը, որը Ես պետք է կատարեմ, կատարվի լավագույն կերպով, և որ ոչ ոք խափանումներ կամ խռովություններ չի հարուցի։ Երբ գործի այս փուլն ավարտվի, Աստված ամեն ինչ կհայտնի ձեզ։ Իմ գործն ավարտելուց հետո Ես ձեր արժանիքները կներկայացնեմ Աստծուն՝ Նրան հաշվետվություն տալու համար։ Մի՞թե սա ավելի լավ չէ։ Միմյանց աջակցելով՝ մենք հասնում ենք մեր նպատակներին. մի՞թե սա կատարյալ լուծում չէ բոլորի համար։ Այժմ դժվարին ժամանակ է, որը պահանջում է ձեզ գին վճարել։ Քանի որ հիմա Ես եմ բեմադրիչը, հույս ունեմ, որ ձեզանից ոչ ոք դժկամությամբ չի մոտենա այս գործին։ Այսպիսին է այն աշխատանքը, որ Ես կատարում եմ։ Թերևս, մի օր Ես կանցնեմ առավել պատշաճ մի «աշխատանքային միավորի» և այլևս ձեզ դժվարությունների մեջ չեմ դնի։ Ես ձեզ ցույց կտամ այն ամենը, ինչ դուք կամենում եք տեսնել, և կշնորհեմ ձեզ այն ամենը, ինչ դուք փափագում եք լսել։ Բայց ոչ հիմա։ Այսօրվա գործը հենց սա է, և Ես չեմ կարող ձեզ լիակատար ազատություն տալ ու թույլ տալ անել այն ամենը, ինչ կամենում եք։ Դա կդժվարացներ Իմ գործը և, անկեղծ ասած, ոչ մի պտուղ չէր տա ու ձեզ որևէ օգուտ չէր բերի։ Ուստի այսօր դուք պետք է տառապեք «անարդարությունից»։ Երբ օրը գա, և Իմ գործի այս փուլն ավարտվի, Ես ազատ կլինեմ, այլևս չեմ կրի այս ծանր բեռը և կընդառաջեմ ձեր բոլոր խնդրանքներին․ քանի դեռ դրանք օգտակար են ձեր կյանքի համար, Ես կիրագործեմ դրանք։ Այսօր Ես ստանձնել եմ մի ծանր պատասխանատվություն։ Ես չեմ կարող դեմ գնալ Հայր Աստծու պատվիրաններին և չեմ կարող խաթարել Իմ գործի ծրագրերը։ Ես չեմ կարող Իմ անձնական գործերը կարգավորել Իմ աստվածային գործերով, և հույս ունեմ՝ դուք բոլորդ կհասկանաք ու կներեք Ինձ, քանզի այն ամենը, ինչ Ես անում եմ, Հայր Աստծու ցանկությունն է։ Ես անում եմ այն ամենը, ինչ Նա պատվիրում է Ինձ, անկախ նրանից, թե ինչ է ուզում, և Ես չեմ հարուցի Նրա բարկությունը կամ Նրա զայրույթը։ Ես անում եմ միայն այն, ինչ պարտավոր եմ։ Ուստի, Հայր Աստծու անունից, Ես հորդորում եմ ձեզ տոկալ ևս մի փոքր ժամանակ։ Ոչ ոք չպետք է անհանգստանա։ Այն բանից հետո, երբ Ես ավարտեմ այն ամենը, ինչ պարտավոր եմ անել, դուք կարող եք անել այն ամենը, ինչ կամենում եք, և տեսնել այն ամենը, ինչ կցանկանաք. սակայն Ես պե՛տք է ավարտին հասցնեմ այն գործը, որ Ես պարտավոր եմ անել։

Գործի այս փուլում մեզնից պահանջվում է առավելագույն հավատ ու սեր, և մենք կարող ենք սայթաքել անգամ ամենաչնչին անփութության պատճառով, քանզի այս փուլը տարբերվում է նախորդ բոլորից. այն, ինչ Աստված կատարելագործում է, մարդկանց հավատն է, որը և՛ անտեսանելի է, և՛ անշոշափելի։ Այն, ինչ Աստված անում է, խոսքերը հավատի, սիրո և կյանքի վերածելն է։ Մարդիկ պետք է հասնեն մի կետի, որտեղ անցած կլինեն հարյուրավոր զտումների միջով և կունենան Հոբի հավատից առավել հավատ, ինչը պահանջում է տոկալ աննկարագրելի տառապանքի ու ամեն տեսակ տանջանքի, բայց և այնպես՝ երբեք չհեռանալ Աստծուց։ Երբ նրանք հնազանդ լինեն մինչև ի մահ և ունենան մեծ հավատ առ Աստված, այնժամ Աստծու գործի այս փուլը կավարտվի։ Սա այն գործն է, որ Ես ստանձնել եմ, ուստի հույս ունեմ, որ Իմ եղբայրներն ու քույրերը կկարողանան հասկանալ Իմ ծանր կացությունը և այլևս ոչինչ չեն խնդրի Ինձանից։ Սա Հայր Աստծու պահանջն է Ինձանից, և Ես չեմ կարող խուսափել այս իրականությունից. Ես պետք է անեմ այն գործը, որ պարտավոր եմ։ Ես միայն հույս ունեմ, որ դուք շինծու փաստարկների ու խեղաթյուր տրամաբանության չեք դիմում, որ ավելի խորաթափանց եք և հարցերին չափազանց պարզունակորեն չեք նայում։ Ձեր մտածողությունը չափազանց մանկամիտ է, - միամիտ։ Աստծու գործն այնքան պարզ չէ, որքան դուք կարող եք պատկերացնել. Նա պարզապես չի անում այն ամենը, ինչ ուզում է. - եթե այդպես աներ, Նրա ծրագիրը կկործանվեր։ Մի՞թե դուք այդպես չէիք ասի։ Ես Աստծու գործն եմ անում։ Ես մարդկանց համար պատահական - գործեր չեմ անում՝ անելով այն ամենն, ինչ խելքիս փչի, կամ Ինքս տնօրինելով՝ անե՞լ որևէ բան, թե՞ ոչ։ Այսօր ամեն ինչ այդքան պարզ չէ։ Ես ուղարկվել եմ Հոր կողմից՝ որպես բեմադրիչ գործելու համար. մի՞թե դուք կարծում եք, թե Ես Ինքս եմ սա կարգադրել ու ընտրել։ Մարդու մտքերը հաճախ հակված են խաթարելու Աստծու գործը, ինչի պատճառով էլ որոշ ժամանակ աշխատելուց հետո մարդկանցից բազում խնդրանքներ են լինում, որոնք Ես անկարող եմ կատարելու, և մարդիկ փոխում են իրենց կարծիքն Իմ մասին։ Դուք բոլորդ պետք է հստակ գիտակցեք ձեր այդ մտքերը. Ես չեմ պատրաստվում դրանք հատ-հատ քննարկելու, Ես միայն կարող եմ բացատրել այն գործը, որ Ես անում եմ։ Սա բոլորովին չի խոցում զգացմունքներս։ Երբ դուք դա հասկանաք, կարող եք դիտել դա այնպես, ինչպես կամենաք։ Ես ոչ մի առարկություն չեմ հայտնի, քանզի սա՛ է Աստծու գործելակերպը. Ես պարտավոր չեմ այդ ամենը բացատրելու։ Ես եկել եմ լոկ խոսքերի գործը կատարելու, գործելու և թույլ տալու, որ այս դրաման ընթանա խոսքի առաջնորդությամբ։ Ես կարիք չունեմ այլ բանի մասին խոսելու և ոչ էլ կարող էի այլ բան անել։ Ես բացատրել եմ այն ամենը, ինչ ունեի ասելու. Ինձ չի հետաքրքրում, թե դուք ինչ եք մտածում, և դա Ինձ համար նշանակություն չունի։ Սակայն Ես դեռ կցանկանայի ձեզ հիշեցնել, որ Աստծու գործն այնքան պարզ չէ, որքան դուք եք այն պատկերացնում։ Որքան այն անհամահունչ է մարդկային պատկերացումներին, այնքան խորն է դրա նշանակությունը, և որքան այն համահունչ է մարդկային պատկերացումներին, այնքան զուրկ է արժեքից ու իրական նշանակությունից։ Խորհե՛ք այս խոսքերի շուրջը. սա է այն ամենը, ինչ - Ես կասեմ դրա մասին։ Դուք ինքներդ կարող եք վերլուծել մնացյալը. Ես դա չեմ բացատրի։

Մարդիկ պատկերացնում են, թե Աստված գործում է որոշակի ձևով, բայց այս վերջին մեկ տարվա ընթացքում այն, ինչ տեսել և փորձառաբար ապրել ենք Աստծու գործից, արդյո՞ք իրապես համահունչ է եղել մարդկային պատկերացումներին։ Աշխարհի արարումից ի վեր ոչ մի հոգի չի կարողացել ըմբռնել Աստծու գործի փուլերն ու օրինաչափությունները։ Եթե կարողանային, ապա ինչո՞ւ այդ կրոնական առաջնորդները չեն հասկանում, որ Աստված այսօր հենց այսպե՛ս է գործում։ Ինչո՞ւ են այդքան քչերը հասկանում այսօրվա իրականությունը։ Սրանից կարող ենք տեսնել, որ ոչ ոք չի հասկանում Աստծու գործը։ Մարդիկ պետք է գործեն լոկ Նրա Սուրբ Հոգու առաջնորդությամբ. նրանք չպետք է պարզապես անդրդվելիորեն կանոններ կիրառեն Նրա գործի նկատմամբ։ Եթե դու վերցնես Հիսուսի պատկերն ու գործը և այն համեմատես Աստծու ներկայիս գործի հետ, ապա դա նույնն է, ինչ հրեաները փորձեին Հիսուսին համեմատել Եհովայի հետ։ Մի՞թե դու սրանով չես տուժում։ Անգամ Հիսուսը չգիտեր, թե որն է լինելու Աստծու գործը վերջին օրերում. Նա միայն գիտեր, որ այն, ինչ Ինքը պետք է ավարտին հասցներ, խաչելության գործն էր։ Այդ դեպքում ուրիշներն ինչպե՞ս կարող էին իմանալ։ Ինչպե՞ս կարող էին նրանք իմանալ, թե ապագայում ինչ գործ էր Աստված անելու։ Ինչպե՞ս կարող էր Աստված Իր ծրագիրը հայտնել մարդ արարածներին, որոնք Սատանայի տիրապետության տակ են։ Մի՞թե դա հիմարություն չէ։ Աստված պահանջում է, որ դու ճանաչես ու հասկանաս Իր մտադրությունները։ Նա չի պահանջում, որ դու խորհես Իր ապագա գործի մասին։ Մենք պետք է միայն հոգ տանենք առ Աստված ունեցած մեր հավատի մասին, գործենք Նրա առաջնորդությամբ, լինենք գործնական իրական դժվարությունները հաղթահարելիս և դժվարություններ չստեղծենք կամ խնդիրներ չհարուցենք Աստծու համար։ Մենք պետք է անենք այն, ինչ պարտավոր ենք. քանի դեռ մենք կարող ենք լինել Աստծու ներկայիս գործի մեջ -, դա բավական է։ Այսպիսի՛ն է այն ուղին, որով Ես առաջնորդում եմ ձեզ։ Եթե մենք կենտրոնանանք միայն առաջ ընթանալու վրա, Աստված մեզանից ոչ մեկի հետ անարդար չի վարվի։ Ձեր արտառոց փորձառությունների այս վերջին տարվա ընթացքում դուք շատ բան եք շահել. Ես հավատում եմ, որ դուք սա այդքան ծանր չեք տանի։ Այն ուղին, որով Ես առաջնորդում եմ ձեզ, Իմ գործն ու Իմ առաքելությունն է. այն վաղուց սահմանվել էր Աստծու կողմից, այնպես որ մեզ վիճակված էր հասնել այսքան հեռու՝ մինչև այսօր։ Այն, որ մենք կարողացել ենք սա անել, մեր մեծ օրհնությունն է, և թեև ուղին հարթ չի եղել, մեր մտերմությունը հավերժական է և կփոխանցվի դարեդար։ Թող որ այս ամենը՝ և՛ ուրախությունը, և՛ տխրությունը, և՛ արցունքները, դառնան մի գեղեցիկ հիշողություն։ Հավանաբար դուք գիտակցում եք, որ Իմ գործի օրերը հաշված են։ Ես բազում աշխատանքային նախագծեր ունեմ և չեմ կարող հաճախ ուղեկցել ձեզ ։ Հույս ունեմ՝ դուք կհասկանաք Ինձ, քանզի մեր սկզբնական մտերմությունը չի փոխվել։ Թերևս մի օր Ես կրկին հայտնվեմ ձեր առջև, և հույս ունեմ, որ դուք Ինձ համար դժվարություններ չեք ստեղծի։ Ի վերջո, Ես տարբերվում եմ ձեզանից: Ես շրջում եմ ամենուր Իմ գործի համար և Իմ կյանքը չեմ անցկացնում պարզապես օթևաններում պարապ մնալով։ Անկախ նրանից, թե դուք ինչպիսին եք, Ես անում եմ միայն այն, ինչ պարտավոր եմ։ Հույս ունեմ, որ այն ամենը, ինչ մենք միասին անցել ենք անցյալում, կդառնա մեր մտերմության գեղեցիկ պտուղը։

Կարելի է ասել, որ այս ուղին Ես եմ բացել, և դառը լինի, թե քաղցր՝ Ես եմ առաջնորդել ձեզ։ Այն, որ մենք հասել ենք մինչև այսօր, ամբողջությամբ Աստծու շնորհն է։ Թերևս, լինեն մարդիկ, որոնք երախտապարտ են Ինձ, և լինեն ոմանք, որոնք դժգոհում են Ինձանից, սակայն այդ ամենն էական չէ։ Ես միայն ուզում եմ տեսնել, որ այս մարդկանց մեջ իրագործվել է այն ամենը, ինչը պետք է կատարվեր։ Սա մի բան է, որն արժանի է մեծարման։ Ուստի Ես ոխ չեմ պահում նրանց հանդեպ, ովքեր տրտնջում են Իմ դեմ. Ես միայն կամենում եմ հնարավորին չափ շուտ ավարտին հասցնել Իմ գործը, որպեսզի Աստծու սիրտը վերջապես խաղաղվի։ Այնժամ Ես որևէ ծանր բեռ չեմ կրի, և Աստծու սրտում ոչ մի մտահոգություն չի մնա։ Արդյո՞ք պատրաստ եք -բարելավելու ձեր համագործակցությունը։ Մի՞թե ավելի լավ չէ ձգտել Աստծու գործը լավ կատարելուն։ Կարելի է ասել, որ այս ընթացքում մենք անթիվ դժվարություններ ենք կրել և ճաշակել ենք ամեն տեսակ բերկրանք ու վիշտ։ Ընդհանուր առմամբ, ձեզանից յուրաքանչյուրի գործողությունները հիմնականում արդարացված են։ Թերևս ապագայում ձեզանից ավելի մեծ գործ կպահանջվի, բայց մի՛ կառչեք Իմ մասին մտքերից. պարզապես արե՛ք այն, ինչ պարտավոր եք անել։ Այն, ինչ Ես պետք է անեմ, գրեթե ավարտված է. հույս ունեմ, որ դուք ամեն պահ հավատարիմ կմնաք և չեք տրվի Իմ գործի մասին անցյալի հիշողություններին։ Դուք պետք է իմանաք, որ Ես եկել եմ լոկ մի փուլ ավարտին հասցնելու և բնավ ոչ Աստծու ողջ գործն անելու համար։ Դուք պետք է հստակ գիտակցեք սա և այլ մտքեր չունենաք սրա շուրջը։ Աստծու գործն ավարտին հասցնելու համար շատ այլ միջոցներ են հարկավոր. դուք չեք կարող միշտ Ինձ ապավինել։ Թերևս դուք արդեն գիտակցել եք, որ Ես եկել եմ միայն մի բաժին գործ կատարելու, որը չի ներկայացնում Եհովային կամ Հիսուսին. Աստծու գործը բաժանված է բազում փուլերի, ուստի դուք չպետք է լինեք այդքան կարծրամիտ։ Քանի դեռ Ես գործում եմ, դուք պետք է ունկնդիր լինեք Ինձ։ Յուրաքանչյուր դարաշրջանում Աստծու գործը փոխվում է. այն միևնույն կաղապարով չէ ձևված և ամեն անգամ նույն հին երգը չէ։ Եվ ամեն մի փուլում Նրա գործը համապատասխանում է տվյալ դարաշրջանին և փոփոխվում է, քանզի դարաշրջանը նույնը չէ։ Ուստիև, քանի որ դու ծնվել ես այս դարաշրջանում, պետք է ուտես և խմես Աստծու խոսքերը և կարդաս դրանք։ Գուցե գա մի օր, երբ Իմ գործը փոխվի, և այդ դեպքում դուք պետք է շարունակեք ընթանալ առաջ այնպես, ինչպես պարտավոր եք. Աստծու գործը չի կարող սխալ լինել։ Ուշադրություն մի՛ դարձրեք, թե ինչպես է փոխվում արտաքին աշխարհը. Աստված չի կարող սխալվել, և Նրա գործը չի կարող սխալ լինել։ Պարզապես երբեմն Նրա հին գործն անցնում է, և սկսվում է Նրա նոր գործը։ Սակայն դա բնավ չի նշանակում, թե քանի որ նոր գործն է եկել, - հինը սխալ է։ Դա թյուրիմացությո՜ւն է։ Աստծու գործի մասին չի կարելի ասել՝ ճիշտ է, թե սխալ. կարելի է միայն ասել՝ վաղ է այն եղել, թե ավելի ուշ։ Սա՛ է ուղեցույցը մարդկանց համար՝ Աստծու հանդեպ իրենց հավատի մեջ, և սրան չպետք է թեթևամտորեն վերաբերվել։


Աստծու գործի քայլերի մասին

Արտաքուստ թվում է, թե Աստծու ներկայիս գործի քայլերն արդեն ավարտվել են, և մարդն արդեն փորձառաբար ապրել է Աստծու խոսքերի դատաստանը, պատիժը, հարվածն ու զտումը և անցել է այնպիսի փուլերով, ինչպիսիք են ծառայություն մատուցողների փորձությունը, պատժի ժամանակաշրջանի զտումը, մահվան փորձությունը, հակադրությունների փորձությունը և Աստծուն սիրելու ժամանակաշրջանը։ Սակայն, չնայած յուրաքանչյուր փուլում կրած բազում զրկանքներին, մարդիկ շարունակում են անտեղյակ մնալ Աստծու մտադրություններին։ Դիտարկենք, օրինակ, ծառայություն մատուցողների փորձությունը․ նրանց համար դեռևս անհասկանալի է, թե ինչ շահեցին, ինչ ճանաչեցին, և ինչ արդյունքի էր ցանկանում հասնել Աստված։ Նայելով Աստծու գործի արագությանը՝ մարդը բոլորովին անկարող է այսօրվա արագությանը համընթաց քայլել։ Սա ցույց է տալիս, որ Աստված նախ մարդուն բացահայտում է Իր գործի այս քայլերը, և որ Նա պարտավոր չէ քայլերից որևէ մեկում հասնել մարդու համար երևակայելի մակարդակի, այլ լույս է սփռում խնդրի վրա։ Որպեսզի Աստված կատարելագործի մեկին այնպես, որ նա իսկապես ձեռք բերվի Իր կողմից, Նա պետք է իրականացնի վերոնշյալ բոլոր քայլերը։ Այս գործն անելու նպատակն է ցույց տալ, թե ինչ քայլեր պետք է իրականացնի Աստված՝ մի խումբ մարդկանց կատարելագործելու համար։ Այսպիսով՝ արտաքուստ Աստծու գործի քայլերն ավարտվել են, բայց, ըստ էության, Նա նոր է պաշտոնապես սկսել մարդկանց կատարելագործելը։Մարդիկ պետք է հստակ գիտակցեն սա․ ավարտվել են Նրա գործի քայլերը, բայց բուն գործը չի հասել իր ավարտին։Սակայն իրենց պատկերացումներում մարդիկ կարծում են, թե Աստծու գործի բոլոր քայլերը բացահայտվել են մարդուն, ուստի կասկած լինել չի կարող, որ Աստծու գործն ավարտվել է։ Այս տեսակետը միանգամայն սխալ է։ Աստծու գործը հակասում է մարդու պատկերացումներին և ամեն առումով հակահարված է տալիս այդ պատկերացումներին. Աստծու գործի քայլերը հատկապես անհամատեղելի են մարդու պատկերացումների հետ։ Այս ամենը ցույց է տալիս Աստծու իմաստությունը։ Պարզ է, որ մարդու պատկերացումներն ամեն քայլափոխի բախվում են Աստծու գործին, և Աստված հակահարված է տալիս այն ամենին, ինչ մարդը երևակայում է։ Սա ներըմբռնում է, որը գալիս է իրական փորձառություններից։ Բոլորը մտածում են, որ Աստված չափազանց արագ է գործում, որ Աստծու գործն ավարտվում է, նախքան իրենք կհասցնեն գիտակցել, նախքան որևէ հասկացողություն ձեռք կբերեն, և մինչ իրենք դեռևս շփոթության մեջ են, և որ Նրա գործի յուրաքանչյուր քայլում հենց այդպես է։ Մարդկանց մեծամասնությունը կարծում է, թե Աստված խաղում է մարդկանց հետ, բայց դա Նրա գործի մտադրությունը չէ։ Նրա գործելաոճը խորը մտորումների գործընթաց է․ սկզբում ասես ձիով սլանալիս հայացք է նետում ծաղիկներին, ապա խորանում է մանրուքների մեջ և լրջանում, ինչն անակնկալի է բերում մարդկանց։ Մարդիկ փորձում են անփութորեն վարվել Աստծու հետ՝ մտածելով, որ եթե պարզապես ձևականորեն ինչ-որ քայլեր անեն՝ որոշակի մակարդակի հասնելու համար, Աստված կգոհանա։ Իրականում,ինչպե՞ս կարող էր Աստված գոհանալ մարդկանց սոսկ ձևական գործողություններով։ Լավագույն արդյունքի հասնելու համար Աստված գործում է՝ մարդկանց անակնկալի բերելով, հարվածելով այն պահին, երբ նրանք պատրաստ չեն. սա նրանց ավելի խոր ճանաչողություն է տալիս Նրա իմաստության մասին և ավելի մեծ հասկացողություն՝ Նրա արդարության, մեծափառության և անվիրավորելի բնույթի մասին։

Այսօր Աստված պաշտոնապես սկսել է մարդու կատարելագործումը։Կատարելագործվելու համար մարդիկ պետք է ենթարկվեն Նրա խոսքերի բացահայտմանը, դատաստանին և պատժին, նրանք պետք է փորձառաբար ապրեն Նրա խոսքերի փորձություններն ու զտումը (ինչպես, օրինակ, ծառայություն մատուցողների փորձությունը) և պետք է կարողանան դիմակայել մահվան փորձությանը։ Սա նշանակում է, որ Աստծու դատաստանի, պատժի և փորձությունների մեջ նրանք, ովքեր ճշմարտապես հետևում են Աստծու կամքին, ի վիճակի են սրտանց փառաբանելու Աստծուն, լիովին հնազանդվելու և ապստամբելու սեփական անձի դեմ՝ այդպիսով սիրելով Աստծուն անկեղծ, անբաժան և մաքուր սրտով. այսպիսին է կատարյալ մարդը, և սա հենց այն գործն է, որն Աստված մտադիր է անել և որ անպայման կիրագործի։ Մարդիկ չպետք է հապճեպ եզրակացություններ անեն այն մեթոդի վերաբերյալ, որով Աստված գործում է։ Նրանք պետք է միայն ձգտեն կյանքի մուտքին։ Սա է ամենաէականը։ Անընդհատ մի՛ քննեք Աստծու աշխատանքի մեթոդը. սա միայն կխոչընդոտի ձեր ապագա հեռանկարները։ Որքա՞նով ես տեսել Աստծու գործելակերպը։ Որքա՞ն հնազանդ ես եղել։ Որքանո՞վ ես շահել Նրա գործի յուրաքանչյուր մեթոդից։ Պատրա՞ստ ես կատարելագործվել Աստծու կողմից։ Ցանկանո՞ւմ ես դառնալ կատարյալ մարդ։ Սա է այն ամենը, որ դուք պետք է հստակ հասկանաք և իրագործեք։


Ապականված մարդն անկարող է ներկայացնել Աստծուն

Մարդը մշտապես ապրել է խավարի ազդեցության քողի ներքո՝ պահվելով Սատանայի ազդեցության կապանքների մեջ, անկարող ազատվելու, և նրա խառնվածքը, մշակված լինելով Սատանայի կողմից, գնալով առավել ապականված է դառնում։ Կարելի է ասել, որ մարդը մշտապես ապրել է իր սատանայական ապականված խառնվածքում և անկարող է ճշմարտորեն սիրել Աստծուն։ Քանզի դա այդպես է, եթե մարդը ցանկանում է սիրել Աստծուն, նա պետք է հրաժարվի իր ինքնարդարությունից, մեծամտությունից, ամբարտավանությունից, ինքնահավանությունից և նման բաներից՝ այն ամենից, ինչը Սատանայական բնույթից է։ Եթե ոչ, ապա նրա սերը խառնուրդներ պարունակող, սատանայական և այնպիսի սեր է, որը բացարձակապես չի կարող արժանանալ Աստծու հավանությանը։ Առանց Սուրբ Հոգու կողմից ուղղակիորեն կատարելագործվելու, կոտրվելու, էտվելու, կարգավարժվելու, խրատվելու և զտվելու ոչ ոք ի վիճակի չէ ճշմարտորեն սիրել Աստծուն։ Եթե դու ասում ես, որ քո բնավորության մի մասն Աստծուն է ներկայացնում, և հետևաբար դու ի վիճակի ես ճշմարտորեն սիրել Աստծուն, ապա դու մեկն ես, որի խոսքերն ամբարտավան են, և դու անհեթեթ ես։ Այդպիսի մարդիկ հրեշտակապետե՜ր են։ Մարդու ի ծնե բնությունն ի վիճակի չէ ուղղակիորեն ներկայացնելու Աստծուն. նա պետք է Աստծու կատարելագործման միջոցով հրաժարվի իր բնածին բնությունից, և դրանից հետո միայն՝ հաշվի առնելով Աստծու մտադրությունները, բավարարելով Աստծու մտադրությունները, և բացի այդ, ենթարկվելով Սուրբ Հոգու գործին, մարդու կյանքով արտահայտածը կարող է ճանաչվել Աստծու կողմից։ Ոչ ոք, ով ապրում է մսեղիում չի կարող ուղղակիորեն ներկայացնել Աստծուն, եթե միայն նա Սուրբ Հոգու կողմից օգտագործվող մեկը չէ։ Սակայն նույնիսկ այսպիսի մարդու դեպքում չի կարելի ասել, որ նրա խառնվածքն ու իր կյանքով արտահայտածն ամբողջությամբ ներկայացնում են Աստծուն. կարելի է միայն ասել, որ այն, ինչ նա կյանքով արտահայտում է, ուղղորդվում է Սուրբ Հոգուց։ Այդպիսի մարդու խառնվածքը չի կարող ներկայացնել Աստծուն։

Թեև մարդու խառնվածքը կանխորոշված է Աստծու կողմից, սա անվիճելի է և կարող է համարվել դրական բան, այն մշակել է Սատանայի կողմից, և ուստի մարդու ամբողջ խառնվածքը Սատանայի բնույթն է։ Ոմանք ասում են, թե Աստծու բնույթը գործերը հստակ ու որոշակի կերպով կատարելն է՝ «մեկը մեկ է, երկուսը՝ երկուս», և որ սա նաև իրենց մեջ է դրսևորվում, և որ իրենց անհատականությունն էլ է այդպիսին, ուստի նրանք ասում են, որ իրենց խառնվածքը ներկայացնում է Աստծուն։ Ինչպիսի՞ մարդիկ են նրանք։ Մի՞թե սատանայական ապականված բնույթն ի վիճակի է ներկայացնելու Աստծուն։ Ով էլ որ ասում է, թե իր բնավորությունը ներկայացնում է Աստծուն, հայհոյում է Աստծուն և վիրավորում Սուրբ Հոգուն։ Սուրբ Հոգու գործելու եղանակը ցույց է տալիս, որ Աստծու գործը երկրի վրա բացառապես նվաճման գործն է։ Որպես այդպիսին՝ մարդու բազմաթիվ սատանայական ապականված խառնվածքները դեռևս պետք է մաքրվեն, նրա՝ կյանքով արտահայտածը, միևնույն է, Սատանայի պատկերն է, դա այն է, ինչ մարդը համարում է լավ, և այն ներկայացնում է մարդու մսեղիի գործերը. ավելի ճշգրիտ՝ այն ներկայացնում է Սատանային և բացարձակապես չի կարող ներկայացնել Աստծուն։ Նույնիսկ եթե ինչ-որ մեկն արդեն սիրում է Աստծուն այն աստիճանի, որ ի վիճակի է երկրի վրա երկնային կյանք վայելելու, կարող է այնպիսի հայտարարություններ անել, ինչպիսիք են. «Աստվա՛ծ, ես չեմ կարող բավականաչափ սիրել Քեզ», և հասել է բարձրագույն ոլորտին, միևնույն է, չի կարելի ասել, թե նա կյանքով արտահայտում է Աստծուն կամ ներկայացնում Աստծուն, քանզի մարդու էությունը նման չէ Աստծու էությանը, և մարդը երբեք չի կարող կյանքով արտահայտել Աստծուն, առավել ևս՝ դառնալ Աստված։ Այն, ինչ մարդը կյանքով արտահայտում է Սուրբ Հոգու ուղղորդմամբ, ընդամենը համապատասխանում է այն ամենին, ինչ Աստված պահանջում է մարդուց։

Սատանայի բոլոր գործողություններն ու արարքները դրսևորվածեն մարդու մեջ։ Այսօր մարդու բոլոր գործողություններն ու արարքները Սատանայի արտահայտությունն են և, ուստի, չեն կարող ներկայացնել Աստծուն։ Մարդը Սատանայի մարմնավորումն է, և մարդու խառնվածքը չի կարող ներկայացնել Աստծու բնույթը։ Որոշ մարդիկ լավ անհատականություն ունեն. Աստված կարող է որոշ բաներ անել այդպիսի մարդկանց անհատականության միջոցով, իսկ նրանց արածներն ուղղորդվում են Սուրբ Հոգու կողմից։ Այնուամենայնիվ, նրանց խառնվածքը չի կարող ներկայացնել Աստծուն։ Նրանց վրա գործելով՝ Աստված պարզապես օգտագործում է նրանց ներսում արդեն գոյություն ունեցածը և օգտվում է ձեռքի տակ եղած «նյութից»։ Լինեն դրանք անցած դարաշրջանների մարգարեները, թե Աստծու կողմից օգտագործվողները, ոչ ոք չի կարող ուղղակիորեն ներկայացնել Նրան։ Բոլոր մարդիկ սկսում են սիրել Աստծուն միայն հանգամանքների ճնշման ներքո, և ոչ ոք սեփական կամքով չի ձգտում համագործակցել։ Որո՞նք են դրական բաները։ Այն ամենը, ինչ ուղղակիորեն գալիս է Աստծուց, դրական է. մարդու խառնվածքը, սակայն, մշակվել է Սատանայի կողմից և չի կարող ներկայացնել Աստծուն։ Միայն մարմնացած Աստծու սերը, տառապելու վճռականությունը, արդարությունը, հնազանդությունը, ինչպես նաև խոնարհությունն ու թաքնվածությունն են ուղղակիորեն ներկայացնում Աստծուն։ Սրա պատճառն այն է, որ երբ Նա եկավ, Նա եկավ առանց մեղսավոր բնության և եկավ ուղղակիորեն Աստծուց՝ առանց Սատանայի կողմից մշակված լինելու։ Հիսուսը պարզապես մեղսալի մսեղիի նմանությունն ունի և չի ներկայացնում մեղքը. հետևաբար, Նրա գործողությունները, արարքներն ու խոսքերը, ընդհուպ մինչև խաչելության միջոցով Իր գործն ավարտին հասցնելուն նախորդող ժամանակը (ներառյալ Իր խաչելության պահը), բոլորն ուղղակիորեն ներկայացնում են Աստծուն։ Հիսուսի օրինակը բավական է ապացուցելու, որ յուրաքանչյուր ոք, ով մեղսավոր բնություն ունի, չի կարող ներկայացնել Աստծուն, և որ մարդու մեղքը ներկայացնում է Սատանային։ Այսինքն՝ մեղքը չի ներկայացնում Աստծուն, և Աստված մեղք չունի։ Նույնիսկ Սուրբ Հոգու կողմից մարդու վրա կատարված գործը կարող է միայն համարվել Սուրբ Հոգու կողմից ուղղորդված և չի կարելի ասել, որ մարդն այն կատարում է Աստծու անունից։ Սակայն ինչ վերաբերում է մարդուն, ո՛չ նրա մեղքը, ո՛չ էլ նրա խառնվածքը չեն ներկայացնում Աստծուն։ Անցյալից մինչև այսօր մարդու վրա Սուրբ Հոգու կատարած գործին նայելով՝ մարդն ունի իր կյանքով արտահայտածը միայն այն պատճառով, որ Սուրբ Հոգին գործել է նրա վրա Շատ քչերն են ի վիճակի Սուրբ Հոգու կողմից էտվելուց և կարգավարժվելուց հետո կյանքով արտահայտելու ճշմարտությունը։ Այսինքն՝ առկա է միայն Սուրբ Հոգու գործը. մարդու կողմից համագործակցությունը բացակայում է։ Հիմա սա հստակ տեսնո՞ւմ ես։ Քանզի սա այսպես է, երբ Սուրբ Հոգին գործի, ինչպե՞ս ամբողջ ուժով կհամագործակցես Նրա հետ և կկատարես քո պարտավորությունը։


Կրոնական ծառայությունը պետք է վերացվի

Տիեզերքում Իր գործը սկսելուց ի վեր Աստված նախասահմանել է շատերին Իրեն ծառայելու համար, ներառյալ կյանքի բոլոր խավերի մարդկանց, այն նպատակով, որ Իր մտադրությունները բավարարվեն, և երկրի վրա Իր գործը սահուն կերպով ավարտին հասցվի․ սա է Աստծու նպատակը, երբ Նա մարդկանց ընտրում է Իրեն ծառայելու համար։ Աստծուն ծառայող յուրաքանչյուր ոք պետք է հասկանա Նրա այս մտադրությունը։ Աստծու այս գործի միջոցով մարդիկ ավելի հստակ են տեսնում Նրա իմաստությունն ու ամենակարողությունը և երկրի վրա Նրա գործի սկզբունքները։ Գործնական կերպով Աստված եկել է երկիր Իր աշխատանքն անելու և մարդկանց հետ շփվելու համար, որպեսզի նրանք ավելի հստակ ճանաչեն Նրա գործերը։ Այսօր դուք՝ մարդկանց այս խումբը, բախտավոր եք ծառայելու Գործնական Աստծուն։ Սա անգնահատելի օրհնություն է ձեզ համար․ դա իսկապես Աստծու կողմից ձեր բարձրացումն է։ Իրեն ծառայելու համար մարդ ընտրելիս Աստված միշտ ունի Իր սկզբունքները։ Բացարձակապես այնպես չէ, ինչպես մարդիկ են պատկերացնում, թե մարդը կարող է ծառայել Աստծուն միայն խանդավառություն ունենալու դեպքում։ Այսօր դուք տեսնում եք, որ Աստծու առաջ ծառայող բոլոր մարդիկ դա անում են Աստծու առաջնորդության շնորհիվ, ունեն Սուրբ Հոգու գործը և ճշմարտությանը ձգտող մարդիկ են։ Սրանք նվազագույն պայմաններն են բոլոր նրանց համար, ովքեր ծառայում են Աստծուն։

Աստծուն ծառայելը պարզ խնդիր չէ։ Նրանք, ում ապականված բնավորությունը մնում է անփոփոխ, երբեք չեն կարող ծառայել Աստծուն։ Եթե քո բնավորությունը չի դատվել և պատժվել Աստծու խոսքերով, ապա քո բնավորությունը դեռ ներկայացնում է Սատանային, ինչն ապացուցում է, որ քո ծառայությունն Աստծուն պարզապես քո սեփական բարի մտադրությունների մատուցումն է, որ քո ծառայությունը հիմնված է քո սատանայական բնության վրա։ Դու ծառայում ես Աստծուն քո բնական բնութագրով և համաձայն քո անձնական նախասիրությունների։ Ավելին՝ դու միշտ կարծում ես, որ այն ամենն, ինչ դու պատրաստակամ ես անել, հաճելի են Աստծուն, և որ այն ամենն, ինչ չես ցանկանում անել, նողկալի են Աստծու համար․ դու աշխատում ես՝ ամբողջովին քո սեփական նախասիրությունների համաձայն։ Կարո՞ղ է արդյոք սա կոչվել Աստծուն ծառայել։ Ի վերջո, քո կյանքի բնույթի մեջ չի լինի անգամ ամենափոքր փոփոխությունը. փոխարենը՝ քո ծառայությունն այն ավելի համառ կդարձնի՝ այդպիսով խորապես արմատավորելով քո ապականված բնավորությունը, և այսպիսով, քո ներսում կձևավորվեն Աստծուն ծառայելու կանոններ, որոնք հիմնականում հիմնված են քո սեփական բնութագրի վրա, և փորձառություն, որը բխում է քո սեփական բնավորության համաձայն` քո ծառայությունից։ Սրանք մարդու փորձառությունն ու դասերն են։ Դա մարդու աշխարհիկ գործելակերպի փիլիսոփայությունն է։ Այսպիսի մարդիկ փարիսեցիներ և կրոնական պաշտոնյաներ են։ Եթե նրանք հիմա չարթնանան և չապաշխարեն, ապա վերջին օրերում հաստատ կվերածվեն մարդկանց մոլորեցնող կեղծ քրիստոսների և հակաքրիստոսների։ Այն կեղծ քրիստոսներն ու հակաքրիստոսները, որոնց մասին խոսվել է, ի հայտ կգան հենց այդպիսի մարդկանց միջից։ Եթե Աստծուն ծառայողները հետևեն իրենց սեփական բնութագրին և գործեն՝ իրենց սեփական կամքի համաձայն, նրանք ցանկացած պահի դուրս թողնվելու վտանգի տակ են։ Նրանք, ովքեր Աստծուն ծառայելիս ապավինում են իրենց երկար տարիների փորձառությանն ուրիշների սրտերը շահելու, նրանց խրատելու և կաշկանդելու, ինչպես նաև բարձր դիրք գրավելու համար, և ովքեր երբեք չեն ապաշխարում, երբեք չեն խոստովանում իրենց մեղքերը, երբեք չեն հրաժարվում կարգավիճակի օգուտներից, այդ մարդիկ կընկնեն Աստծու առաջ։ Նրանք Պողոսի տեսակից են՝ իրենց ավագությանն ապավինելով և իրենց վաստակով ուրիշների վրա իշխելով։ Աստված չի կատարելագործում այսպիսի մարդկանց։ Նման ծառայությունն Աստծու աշխատանքի խաթարում է։ Մարդիկ միշտ կառչում են հնից։ Նրանք կառչում են անցյալի պատկերացումներից, անցած ժամանակների ամեն ինչից։ Սա մեծ խոչընդոտ է նրանց ծառայության համար։ Եթե դու դեն չնետես դրանք, այս ամենը կկործանի քո ամբողջ կյանքը։ Նույնիսկ եթե կոտրես ոտքերդ վազվզելուց, կոտրես մեջքդ աշխատանքից կամ նույնիսկ նահատակվես հանուն Աստծուն «ծառայելու», Աստված ամենևին հավանության չի արժանացնի քեզ։ Ճիշտ հակառակը՝ Նա կասի, որ դու չարագործ ես։

Այսօրվանից սկսած՝ Աստված պաշտոնապես կկատարելագործի նրանց, ովքեր չունեն կրոնական պատկերացումներ, ովքեր պատրաստակամ են մի կողմ դնել իրենց հին եսը, և ովքեր պարզամտորեն հնազանդվում են Աստծուն։ Նա կկատարելագործի նրանց, ովքեր փափագ ունեն Աստծու խոսքերի հանդեպ։ Այս մարդիկ պետք է ոտքի կանգնեն և ծառայեն Աստծուն։ Աստծու մեջ կա անվերջանալի առատություն և անսահման իմաստություն։ Նրա զարմանահրաշ գործը և թանկարժեք խոսքերը սպասում են, որ ավելի մեծ թվով մարդիկ վայելեն դրանք։ Ներկա դրությամբ նրանք, ովքեր ունեն կրոնական պատկերացումներ, ովքեր ապավինում են իրենց ավագությանը և ովքեր չեն կարողանում մի կողմ դնել իրենց, դժվարանում են ընդունել այս նոր իրողությունները։ Սուրբ Հոգին հնարավորություն չունի կատարելագործելու այս մարդկանց։ Եթե մարդը հնազանդվելու վճռականություն չունի և չունի ծարավ Աստծու խոսքերի հանդեպ, ապա նա այս նոր իրողություններն ընդունելու ոչ մի միջոց չունի. նրանք պարզապես կդառնան ավելի ու ավելի ապստամբ, ավելի ու ավելի նենգ և այդպիսով կհայտնվեն սխալ ուղու վրա։ Այժմ Իր գործն անելիս Աստված կբարձրացնի ավելի շատ մարդկանց, որոնք ճշմարտապես սիրում են Իրեն և կարող են ընդունել նոր լույսը, և Նա ամբողջովին կտապալի այն կրոնական պաշտոնյաներին, որոնք ապավինում են իրենց ավագությանը։ Նա չի ցանկանում նման մարդկանցից և ոչ մեկին, ովքեր համառորեն դիմադրում են փոփոխությանը։ Դու ցանկանո՞ւմ ես լինել այս մարդկանցից մեկը։ Արդյո՞ք ծառայությունդ իրականացնում ես՝ քո սեփական նախասիրությունների համաձայն, թե՞ ինչպես Աստված է պահանջում։ Սա մի բան է, որ դու ինքդ պետք է իմանաս։ Կրոնական պաշտոնյա՞ ես, թե՞ նորածին մանուկ, ում Աստված կատարելագործում է։ Ծառայությանդ որքա՞ն մասն է արժանանում Սուրբ Հոգու հավանությանը։ Դրա որքա՞ն մասը բացարձակապես չի հիշվի Աստծու կողմից։ Ծառայությանդ բոլոր տարիների արդյունքում որքա՞ն մեծ է եղել փոփոխությունը քո կյանքում։ Դու հստակորեն հասկանո՞ւմ ես այս ամենը։ Եթե ճշմարտորեն հավատում ես, ապա մի կողմ կնետես անցյալից մնացած հին կրոնական պատկերացումներդ և նոր ձևով ավելի լավ կծառայես Աստծուն ։ Այժմ ոտքի կանգնելը դեռ շատ ուշ չէ։ Հին կրոնական պատկերացումները կարող են կործանել մարդու ամբողջ կյանքը։ Մարդու ձեռք բերած փորձառությունը կարող է ստիպել նրան հեռանալ Աստծուց և գործեր անելիս ապավինել ինքն իրեն ։ Եթե մի կողմ չդնես նման իրողությունները, դրանք խոչընդոտ կդառնան քո կյանքի աճի համար։ Աստված միշտ կատարելագործում է նրանց, ովքեր ծառայում են Իրեն, և հեշտությամբ չի դուրս թողնում նրանց։ Եթե դու ճշմարտապես ընդունես Աստծու խոսքերի դատաստանն ու պատիժը, եթե կարողանաս մի կողմ դնել քո անցյալի կրոնական կիրարկումներն ու կանոնները և դադարես օգտագործել քո նախկին կրոնական պատկերացումները՝ որպես Աստծու այսօրվա խոսքերի չափանիշ, միայն այդ ժամանակ կունենաս հեռանկարներ, որոնց մասին արժե խոսել։ Բայց եթե դու կառչես անցյալից մնացած հին իրողություններից, եթե դեռ թանկ գնահատես դրանք, ապա ոչ մի կերպ չես կարող փրկվել։ Աստված ուշադրություն չի դարձնում նման մարդկանց։ Եթե իսկապես պատրաստակամ ես կատարյալ դարձվելու, ապա պետք է վճռես ամբողջովին թողնել անցյալից մնանցած ամեն ինչը։ Նույնիսկ եթե նախկինում արվածը ճիշտ էր, նույնիսկ եթե դա արվել էր Աստծու կողմից, դարձյալ պետք է կարողանաս մի կողմ դնել այն և չկառչել դրանից։ Նույնիսկ եթե դա հստակորեն Սուրբ Հոգու գործն էր՝ արված անմիջապես Սուրբ Հոգու կողմից, այսօր դու պետք է մի կողմ դնես այն։ Դու չպետք է կառչես դրանից։ Սա է Աստծու պահանջը։ Ամեն ինչ պետք է նորացվի։ Աստծու գործում և Աստծու խոսքերում Նա ընդհանրապես չի հիշատակում նախկինում եղած հին իրողությունները, Նա չի անդրադառնում հին տոմարին. Աստված այն Աստվածն է, Ով միշտ նոր է և երբեք հին չէ և չի կառչում անգամ անցյալի Իր իսկ խոսքերից, ինչը ցույց է տալիս, որ Աստված չի հետևում ոչ մի կանոնի։ Ուստի, եթե դու՝ որպես մարդկային էակ, միշտ կառչում ես անցյալի իրողություններից և հրաժարվում ես բաց թողնել դրանք, և կոշտ կերպով կիրառում ես դրանք բանաձևի պես, իսկ Աստված չի գործում այն միջոցներով, որոնցով Նա նախկինում էր գործում, ապա արդյո՞ք քո խոսքերն ու գործողությունները խաթարող չեն։ Արդյո՞ք դրանք հակառակ չեն Աստծուն։ Դու պատրա՞ստ ես թույլ տալ, որ քո ամբողջ կյանքը կործանվի այս հին իրողությունների պատճառով։ Դրանք քեզ կդարձնեն մեկը, ով խաթարում է Աստծու գործը. արդյո՞ք դա այն մարդն է, որը դու ցանկանում ես լինել։ Եթե դու իսկապես չես ցանկանում դա, ապա արագ դադարեցրու՛ այն, ինչ անում ես, և շրջվի՛ր. սկսի՛ր ամեն ինչ նորից։ Աստված չի հիշի քո անցյալի ծառայությունը։


Քո հավատքով առ Աստված դու պետք է հնազանդ լինես Աստծուն

Ինչո՞ւ ես հավատում Աստծուն։ Մարդկանց մեծ մասի մտքերը խճճվում են այս հարցի շուրջ մտածելիս։ Նրանք միշտ ունեն երկու բոլորովին տարբեր տեսակետ գործնական Աստծու և երկնային Աստծու վերաբերյալ, ինչը ցույց է տալիս, որ նրանք հավատում են Աստծուն ոչ թե Նրան հնազանդվելու, այլ որոշակի օգուտներ քաղելու կամ աղետի ծնած տառապանքներից խույս տալու համար: Ահա թե երբ են նրանք որոշ չափով հնազանդ։ Նրանց հնազանդությունը պայմանական է. նրանց հնազանդության նախապայմանն անձնական հեռանկարներն են, և նրանք հնազանդվում են, քանզի չունեն այլընտրանք։ Այսպիսով՝ ինչո՞ւ ես հավատում Աստծուն։ Եթե դա միայն քո հեռանկարների և ճակատագրի համար է, ապա ավելի լավ է՝ չհավատաս Նրան։ Այդպիսի հավատը ինքնախաբեություն է, ինքնահավաստիացում և ինքնահիացմունք։ Եթե հավատքիդ հիմքում Աստծուն հնազանդվելը չէ, ապա դու, ի վերջո, կպատժվես Նրան հակառակվելու համար։ Բոլոր նրանք, ովքեր իրենց հավատքով չեն ձգտում Աստծուն հնազանդվել, Աստծուն հակառակվող մարդիկ են։ Աստված խնդրում է մարդկանց փնտրել ճշմարտությունը, ծարավ լինել Նրա խոսքերին, ուտել ու խմել Նրա խոսքերը և կիրառել այդ ամենը կյանքում, որպեսզի կարելի լինի հասնել Աստծուն հնազանդվելուն: Եթե դա է քո իրական մտադրությունը, ապա Աստված անպայման կմեծարի և անպայման ողորմած կլինի քո հանդեպ։ Սա անկասկած է և անփոփոխ։ Եթե քո մտադրությունն Աստծուն հնազանդվելը չէ, և դու ունես այլ նպատակներ, ապա քո ասած ու արած ամեն բան՝ նույնիսկ աղոթքներդ առ Աստված, և անգամ ավելին՝ յուրաքանչյուր քայլդ՝ կլինի Նրան հակառակ։ Նույնիսկ եթե քո խոսքերը մեղմ են, և դու հեզաբարո ես, նույնիսկ եթե քո յուրաքանչյուր քայլն ու արտահայտությունն ուրիշներին պատշաճ են թվում և ընկալվում են որպես հնազանդ մարդու պահվածք երբ խոսքը քո մտադրությունների և առ Աստված ունեցած հավատքի քո տեսակետի մասին է, քո յուրաքանչյուր գործողություն Աստծուն հակառակ է, և դա չարիք է ծնում։ Մարդիկ, որոնք ոչխարի պես հնազանդ են երևում, բայց սրտերում չար մտադրություններ են թաքցնում, իրականում ոչխարի մորթու տակ թաքնված գայլեր են։ Նրանք ուղղակիորեն վիրավորում են Աստծուն, և Աստված չի խնայի նրանցից ոչ մեկին։ Սուրբ Հոգին կբացահայտի նրանցից յուրաքանչյուրին և ցույց կտա, որ բոլոր նրանք, ովքեր կեղծավոր են, անպայման արհամարհանքով կմերժվեն Սուրբ Հոգու կողմից։ Մի՛ անհանգստացիր, քանզի Աստված իր հերթին հաշվի կառնի նրանցից յուրաքանչյուրին և կազատվի նրանցից։

Եթե չես կարող ընդունել Աստծուց եկած նոր լույսը, չես հասկանում՝ ինչ է անում այսօր Աստված և չես էլ փորձում, այլ կասկածում ես, դատում, քննում ու վերլուծում, ապա դու մտադիր չես հնազանդվել Աստծուն: Եթե հայտնվել է ներկայի լույսը, իսկ դու դեռ փայփայում ես երեկվանը և հակառակվում Աստծո նոր գործին, ապա դու ոչ այլ ինչ ես, քան անհեթեթ մեկը, մեկը, ով գիտակցաբար հակառակ է գնում Աստծուն: Աստծուն հնազանդվելու բանաձևը նոր լույսն ընդունելն է, ի զորու լինել ընդունել և կիրառել այն: Սա է միակ ճշմարիտ հնազանդությունը: Ովքեր չունեն Աստծուն փափագելու վճռականություն, չեն կարող գիտակցաբար հնազանդվել Նրան: Նրանք կարող են հակառակվել Աստծուն եթե միայն գոհ են ստատուս քվոյից: Այդ մարդը չի կարող հնազանդ լինել Աստծուն, որովհետև նա դեռ անցյալի ազդեցության տակ է: Այդ անցյալի եղելությունները մարդու մտքում ստեղծել են Աստծու մասին հասկացություններ ու պատկերացումներ, և նա այդպես է իր մտքում պատկերացնում Աստծուն: Այսինքն՝ նա հավատում է իր սեփական հասկացություններին և իր համար հիմք են իր սեփական պատկերացումները: Եթե դու համեմատում ես այսօր գործող Աստծուն քո պատկերացումների Աստծո հետ, ապա քո հավատքը սերում է սատանայից և պղծված է սեփական նախասիրություններով: Աստված դեմ է այսպիսի հավատքին: Անկախ նրանց վսեմ արժանիքներից և նվիրվածությունից, եթե նույնիսկ իրենց ողջ կյանքը նվիրել են Նրա գործին և նահատակվել են՝ Աստված հավանություն չի տալիս նման հավատք ունեցողներին։ Նա լոկ մի փոքր շնորհ է ընծայում նրանց և թույլ է տալիս մի որոշ ժամանակ վայելել այն։ Այսպիսի մարդիկ չեն կարող ճշմարտություն գործել: Նրանց մեջ չկա Սուրբ Հոգի, և Աստված կվերացնի նրանցից յուրաքանչյուրին: Երիտասարդ թե տարեց՝ նրանք, ովքեր իրենց հավատքի մեջ Աստծուն հնազանդ չեն և սխալ մտադրություններ ունեն, Աստծուն հակադրվող և խանգարող մարդիկ են, և այդպիսիք, անշուշտ, կվերացվեն Աստծու կողմից։ Նրանք, ովքեր բացարձակ անհնազանդ են, պարզապես ընդունում են Նրա անունը և ինչ-որ չափով են զգում Աստծո բարությունն ու սքանչելիությունը, սակայն չեն հետևում Սուրբ Հոգուն և չեն ենթարկվում Սուրբ Հոգու այսօրվա գործին ու խոսքերին, ապրում են Աստծո շնորհի մեջ, և Աստված երբեք նրանց կատարյալ չի դարձնի: Աստված մարդկանց կատարյալ է դարձնում հնազանդության, Աստծո խոսքը ուտելու, խմելու ու վայելելու և իրենց կյանքում տառապանքի ու կատարելագործման միջոցով: Միայն այսպիսի հավատքն է ի զորու փոխել մարդկանց տրամադրվածությունը, և միայն այդ դեպքում նրանք կունենան Աստծո իրական ճանաչումը: Աստծու շնորհի մեջ ապրելով չբավարարվելը, շարունակ ճշմարտություն փնտրելն ու դրան ձգտելը, Աստծու կողմից կատարելագործված լինելուն հետամուտ լինելն է նշանակում գիտակցաբար հնազանդվել Աստծուն: Հենց սա է այն հավատքը, որն ուզում է Նա։ Աստծու շնորհը վայելելուց բացի ոչինչ չանող մարդիկ չեն կարող կատարյալ դառնալ կամ փոխվել: Նրանց հնազանդությունը, բարեպաշտությունը, սերը և համբերությունը մակերեսային են։ Նրանք, ովքեր միայն Աստծու շնորհն են վայելում, չեն կարող իսկապես ճանաչել Աստծուն և նույնիսկ երբ ճանաչում են Աստծուն, նրանց գիտելիքը մակերեսային է: Ահա թե ինչ են նրանք ասում. «Աստված սիրում է մարդուն» կամ «Աստված ողորմած է»։ Սա չի ներկայացնում մարդու կյանքը և չի նշանակում, որ մարդիկ իսկապես ճանաչում են Աստծուն։ Սակայն, երբ Աստծու խոսքերը մաքրում են նրանց կամ երբ Նրա փորձությունները հասնում են նրանց, մարդիկ չեն կարողանում հնազանդվել Աստծուն, ընդհակառակը, սկսում են կասկածել և հուսահատվել, ապա նրանք ոչ մի կերպ չեն հնազանդվում։ Հավատքն առ Աստված ունի Աստծու հանդեպ հավատքի մի շարք կանոններ և սահմանափակումներ, հին փորձառություններ, որոնք երկար տարիների հավատքի արդյունք են կամ Աստվածաշնչի վրա հիմնված տարբեր կանոնակարգեր։ Կարո՞ղ են այսպիսի մարդիկ հնազանդ լինել Աստծուն։ Այս մարդկանց մեջ շատ է մարդկայինը, ինչպե՞ս կարող են նրանք հնազանդ լինել Աստծուն։ Նրանց «հնազանդությունը» անձնական նախասիրություններից է բխում: Մի՞թե Աստծուն պետք է այդպիսի հնազանդություն։ Սա ոչ թե Աստծուն հնազանդվել է, այլ՝ կանոնակարգերին հետևել. դա իրենց բավարարվածությունն ու հանգստությունն է։ Եթե ասում ես, որ սա հնազանդություն է Աստծուն, մի՞թե դու չես անարգում Նրան։ Դու եգիպտացի ​​փարավոն ես։ Չարիք է քո գործածը, և դու բացահայտ զբաղված ես Աստծուն հակառակվելով: Մի՞թե Աստված քո այսպիսի ծառայությունն է ուզում: Ավելի լավ է շտապես զղջալ և փորձես հասնել ինքնաճանաչողության։ Հակառակ դեպքում ավելի լավ է՝ տուն գնաս, որովհետև դա քեզ ավելի կօգնի, քան քո մատուցած ցուցադրական ծառայությունն Աստծուն: Դու չես խանգարի և չես անհանգստացնի, կիմանաս քո տեղը և լավ կապրես. մի՞թե այդպես ավելի լավ չէ։ Եվ չես պատժվի Աստծուն հակառակվելու համար։


Աստծու հետ բնականոն հարաբերություն հաստատելը շատ կարևոր է

Երբ մարդիկ հավատում, սիրում և գոհացնում են Աստծուն, նրանք իրենց սրտերով կապ են հաստատում Աստծու Հոգու հետ և այդպիսով ստանում Նրա գոհունակությունը: Նրանք իրենց սրտերով հաղորդակից են դառնում Աստծու խոսքերին և այդպիսով շարժվում են Նրա Հոգուց։ Եթե ցանկանում ես ապրել բնականոն հոգևոր կյանքով և հաստատել բնականոն հարաբերություն Աստծու հետ, ապա նախ պետք է քո սիրտը տաս Նրան։ Միայն այն բանից հետո, երբ հանդարտեցնես սիրտդ Նրա առաջ և անմնացորդ նվիրվես Նրան, դու կկարողանաս հետզհետե ապրել բնականոն հոգևոր կյանքով։ Եթե Աստծու հանդեպ հավատքում նրանք չեն տալիս իրենց սրտերը, եթե նրանց սրտերը Նրա հետ չեն, և նրանք չեն վերաբերվում Նրա բեռին որպես իրենց սեփականին, ապա նրանք միայն խաբում են Աստծուն, արարք, որը բնորոշ է կրոնավորներին, և դա չի արժանանա Աստծու հավանությանը։ Աստված ոչինչ չի կարող ստանալ այս տեսակ մարդուց, նա կարող է միայն ծառայել որպես Նրա գործի խոչընդոտ։ Այս մարդիկ ասես Աստծու տան զարդարանքներ լինեն․ տեղապահներ են և աղբ, ու Աստված չի գործածում նրանց։ Ոչ միայն Սուրբ Հոգին հնարավորություն չունի գործելու նրանց մեջ, այլև անարժեք է նրանց կատարելագործումը: Այսպիսի անձն իսկական քայլող դիակ է։ Նրանցից և ոչ մի մասը չի կարող օգտագործվել Սուրբ Հոգու կողմից. նրանք եղել են Սատանայի լիակատար տիրապետության տակ և խորապես ապականված են նրա կողմից։ Աստված կվերացնի այս մարդկանց։ Երբ Սուրբ Հոգին այսօր օգտվում է մարդկանցից, Նա ոչ միայն օգտագործում է նրանց ցանկալի մասերը՝ գործերը կատարելու համար, այլև կատարելագործում և փոխում է նրանց անցանկալի մասերը։ Եթե կարողանաս անմնացորդ նվիրվել Աստծուն և հանդարտվել, ապա կունենաս հնարավորություն և պատրաստ կլինես՝ Սուրբ Հոգու կողմից օգտագործվելու և Նրա լուսավորությունն ստանալու համար: Ավելին, դու կունենաս հնարավորություն, որ Սուրբ Հոգին շտկի քո թերությունները: Երբ սիրտդ տալիս ես Աստծուն, դրականն այն է, որ դու կկարողանաս ավելի խորամուխ լինել և հասնել ավելի բարձր մակարդակի ներըմբռնման: Բացասական կողմն այն է, որ ավելին կիմանաս քո թուլությունների և թերությունների մասին և ավելի շատ կձգտես ու կջանաս, որ գոհացնես Աստծու մտադրությունները: Ավելին, դու բացասական չես լինի, քեզ կհաջողվի ակտիվորեն մտնել: Սա ցույց է տալիս, որ դու ճիշտ մարդ ես: Ենթադրելով, որ քո սիրտը կարող է հանգիստ մնալ Աստծու առջև՝ արդյո՞ք դու կստանաս Սուրբ Հոգու հավանությունը, թե ոչ, և արդյո՞ք դու հաճեցնում ես Աստծուն, թե ոչ, գլխավորապես կախված է նրանից, թե արդյոք կարող ես ակտիվորեն մտնել։ Երբ Սուրբ Հոգին լուսավորում է մարդկանց և օգտագործում նրանց, Նա երբեք բացասական չի դարձնում նրանց, Նա միշտ ակտիվորեն առաջ է մղում նրանց։ Եվ երբ Նա դա անում է, մարդիկ դեռ ունենում են իրենց թույլ կողմերը, բայց չեն ապրում դրանցով։ Նրանք չեն հետաձգում իրենց կյանքի առաջընթացը և շարունակաբար ձգտում են գոհացնել Աստծու մտադրությունները։ Սա չափանիշ է։ Եթե դու կարող ես հասնել դրան, ապա դա ապացուցում է, որ ձեռք ես բերել Սուրբ Հոգու ներկայությունը։ Եթե մարդը միշտ բացասական է, և եթե նույնիսկ լուսավորություն ստանալուց և ինքն իրեն ճանաչել սկսելուց հետո նա մնում է բացասական և պասսիվ՝ չկարողանալով ոտքի կանգնել և համագործակցել Աստծու հետ, ապա նա միայն ստացել է Աստծու շնորհը, և Սուրբ Հոգին նրա հետ չէ։ Նրանց բացասականությունը նշանակում է, որ նրանց սիրտը չի դարձել դեպի Աստված, և որ նրանց հոգին չի շարժվել Աստծու Հոգով։ Սա պետք է հասկանան բոլորը։

Փորձառության միջոցով երևում է, որ Աստծու առաջ սիրտը հանդարտեցնելը չափազանց կարևոր է: Այն կապված է մարդկանց հոգևոր կյանքի և կյանքի առաջընթացին հարող խնդիրների հետ: Ճշմարտության քո ձգտումը և բնավորության փոփոխությունը պտուղ կտան միայն այն դեպքում, երբ սիրտդ հանդարտ լինի Աստծու առջև: Դա պայմանավորված է նրանով, որ դու եկել ես Նրան ընդառաջ՝ բեռն ուսերիդ, քանի որ միշտ զգում ես, որ շատ բաներում ես թերանում, որ կան շատ ճշմարտություններ, որոնք պետք է իմանաս, որ կա մեծ իրականություն, որը պետք է փորձառաբար ապրես և որ պետք է հաշվի առնես Աստծու մտադրությունները: Այս բաները միշտ քո մտքում են, և զգացվում է, որ դրանք ճնշում են գործադրում քեզ վրա մի այնպիսի ուժով, որից անկարող ես դառնում շնչելու, և այդ պատճառով սիրտդ ծանրանում է (չնայած դու բացասական վիճակում չես): Միայն նման մարդն է արժանի ընդունելու Աստծու խոսքերի լուսավորությունը և շարժվելու Աստծու Հոգուց: Հենց իրենց բեռի, ծանրացած սրտի և, կարելի է ասել, իրենց վճարած գնի և Աստծու առջև կրած տառապանքի շնորհիվ է, որ նրանք ստանում են Նրա լուսավորությունը։ Չէ՞ որ Աստված ոչ մեկին հատուկ վերաբերմունք չի ցուցաբերում։ Նա միշտ արդար է վերաբերվում մարդկանց, բայց նաև չի տալիս մարդկանց կամայականորեն կամ անվերապահորեն: Սա Նրա արդար բնավորության մի հայեցակետն է։ Իրական կյանքում մարդկանց մեծ մասը դեռ չի հասել այս ոլորտին: Գոնե թե նրանց սրտերը դեռ լիովին չեն դարձել դեպի Աստված, ուստի նրանց կյանքի դիրքորոշման մեջ դեռևս մեծ փոփոխություն չի եղել։ Դա պայմանավորված է նրանով, որ նրանք ապրում են միայն Աստծու շնորհով և դեռ պետք է ստանան Սուրբ Հոգու գործը։ Աստծու կողմից օգտագործվելու համար մարդիկ պետք է համապատասխանեն հետևյալ չափանիշներին. նրանց սրտերը պետք է ուղղված լինեն դեպի Աստված, նրանք պետք է կրեն Նրա խոսքերի բեռը, ունենան փափագով լի սրտեր և վճռականությամբ փնտրեն ճշմարտությունը։ Միայն այս մարդիկ կարող են ստանալ Սուրբ Հոգու գործը և հաճախ ձեռք բերել Նրա լուսավորությունը։ Աստծու կողմից օգտագործվող մարդիկ արտաքուստ թվում են բանականությունից և այլոց հետ բնականոն հարաբերություններից զուրկ, սակայն նրանք խոսում են զգույշ և պատշաճ կերպով՝ միշտ կարողանալով հանգիստ պահել սիրտն Աստծու առջև։ Հենց սա է մարդու այն տեսակը, որն արժանի է Սուրբ Հոգու կողմից օգտագործվելուն։ Այս «բանականությունից զուրկ» մարդիկ, որոնց մասին Աստված խոսում է, կարծես թե չունեն բնականոն հարաբերություններ ուրիշների հետ, և նրանք չեն հետաքրքրվում արտաքին սիրով կամ արտաքին գործերով, բայց երբ նրանք հաղորդակցվում են հոգևոր հարցերի շուրջ, նրանց հաջողվում է բացել իրենց սրտերը և անձնուրացաբար այլոց տրամադրել այն լուսավորությունը, որը ձեռք են բերել Աստծու առջև իրենց իրական փորձառություններից։Ահա թե ինչպես են նրանք արտահայտում իրենց սերն Աստծու հանդեպ և գոհացնում Նրա մտադրությունները։ Երբ մյուսները զրպարտում և ծաղրում են նրանց, նրանք կարող են անտարբեր մնալ դրսի մարդկանց, իրադարձությունների կամ իրերի նկատմամբ և լուռ մնալ Աստծու առջև։ Թվում է, թե նրանք ունեն իրենց յուրահատուկ ներհայացքը։ Անկախ նրանից, թե ինչ են անում մյուս մարդիկ, նրանց սրտերը երբեք չեն լքում Աստծուն։ Մինչ մյուսները խոսում և ծիծաղում են, նրանց սրտերը մնում են Աստծու առջև, նրանք խորհում են Նրա խոսքի մասին կամ լուռ աղոթում են Աստծուն իրենց սրտերում՝ փնտրելով Նրա ցանկությունները։ Այս մարդիկ կարևորություն չեն տալիս բնականոն միջանձնային հարաբերություններ պահպանելուն և կարծես չունեն փիլիսոփայություն աշխարհիկ գործերի համար։ Նրանք կենսուրախ, սիրելի և անմեղ են երևում, բայց նաև ունեն որոշակի հանգստություն։ Ահա ինչպիսին է այն մարդը, որին օգտագործում է Աստված: Աշխարհիկ գործերի համար փիլիսոփայությունների կամ «բնականոն բանականության» պես բաները պարզապես չեն գործում այս տեսակ մարդու պարագայում։ Նրանք անմնացորդ նվիրվել են Աստծու խոսքին, և կարծես միայն Աստված է նրանց սրտերում։ Սա այն տեսակ «առանց բանականության» մարդն է, որին Աստված նկատի ունի, և հենց այս տեսակ մարդուն է օգտագործում Աստված։ Աստծու կողմից օգտագործվող մարդու հատկանիշը հետևյալն է. անկախ տեղից ու ժամանակից՝ նրանց սիրտը միշտ Աստծու առաջ է, և անկախ նրանից, թե որքան բարոյազուրկ են մյուսները, կամ որքան շատ են մարդիկ տրվում կրքերին և մարմնավոր ցանկություններին՝ այս մարդու սիրտը երբեք չի լքում Աստծուն, և նա չի հետևում ամբոխին: Միայն այսպիսի մարդն է հարմար Աստծուն, և միայն այս տեսակ մարդն է կատարելագործվում Սուրբ Հոգով: Եթե դու չես կարողանում հասնել սրան, ապա դու պիտանի չես Աստծու կողմից ձեռք բերվելու կամ Սուրբ Հոգով կատարելագործվելու համար:

Եթե ուզում ես Աստծու հետ բնականոն հարաբերություն հաստատել, սիրտդ պիտի ուղղված լինի Նրան. սա հիմք ընդունելով՝ դու կունենաս բնականոն հարաբերություններ նաև մյուսների հետ։ Եթե դու բնականոն հարաբերություն չունես Աստծու հետ, ապա անկախ նրանից, թե ինչ ես անում՝ քո հարաբերությունները մյուսների հետ պահպանելու համար, անկախ նրանից, թե որքան փութեռանդ ես աշխատում կամ որչափ ջանք ես գործադրում, այդ ամենը կլինի մարդկային փիլիսոփայություն աշխարհիկ հարաբերությունների համար։ Դու կպահպանես դիրքդ մարդկանց մեջ և կհասնես նրանց գովասանքին մարդկային տեսակետների և մարդկային փիլիսոփայությունների միջոցով՝ Աստծու խոսքի համաձայն բնականոն միջանձնային հարաբերություններ հաստատելու փոխարեն։ Եթե դու չես կենտրոնանում այլ մարդկանց հետ քո հարաբերությունների վրա, սակայն փոխարենը պահպանում ես բնականոն հարաբերություն Աստծու հետ և պատրաստ ես սիրտդ տալու Աստծուն և սովորելու ենթարկվել Նրան, ապա քո հարաբերությունները բոլոր մարդկանց հետ նույնպես բնականաբար կդառնան բնականոն։ Այդժամ այս հարաբերությունները կկառուցվեն ոչ թե մարմնավոր, այլ Աստծու սիրո հիմքի վրա։ Դու գրեթե չես ունենա մարմնավոր շփում այլ մարդկանց հետ, բայց հոգևոր մակարդակում ձեր միջև կլինի հաղորդակցություն, ինչպես նաև փոխադարձ սեր, մխիթարություն և հոգատարություն։ Այս ամենն արվում է Աստծուն բավարարելու ցանկության հիման վրա. այս հարաբերությունները չեն պահպանվում մարդկային փիլիսոփայությունների միջոցով՝ աշխարհիկ գործերով զբաղվելու համար, այլ ձևավորվում են բնականորեն, երբ ինքդ քեզ բեռ ես կարծում Աստծու համար։ Դրանք քեզանից որևէ մարդկային ջանք չեն պահանջում, և դու պարզապես պետք է գործես Աստծու խոսքի սկզբունքների համաձայն։ Արդյոք պատրա՞ստ ես հաշվի առնելու Աստծու մտադրությունները։ Արդյոք պատրա՞ստ ես լինելու այն մարդը, ով «բանականությունից զուրկ» է Նրա առջև։ Արդյոք պատրա՞ստ ես ամբողջ սրտով նվիրվելու Աստծուն և անտեսելու դիրքդ մյուս մարդկանց շրջանում։ Քեզ հետ շփվող բոլոր մարդկանցից ո՞ւմ հետ ունես ամենալավ հարաբերությունները։ Ո՞ւմ հետ ունես ամենավատ հարաբերությունները։ Արդյո՞ք բնականոն են հարաբերություններդ այլոց հետ։ Արդյո՞ք դու բոլոր մարդկանց հավասարապես ես վերաբերվում։ Արդյո՞ք քո հարաբերություններն ուրիշների հետ պահպանվում են քո աշխարհիկ հարաբերությունների փիլիսոփայությանը համապատասխան, թե՞ դրանց հիմքում Աստծու սերն է։ Երբ մարդիկ իրենց սրտերը չեն տալիս Աստծուն, նրանց հոգիները դառնում են ծանրաշարժ, թմրած և անգիտակից։ Այսպիսի մարդիկ երբեք չեն հասկանա Աստծու խոսքերը, նրանք երբեք բնականոն հարաբերություն չեն ունենա Աստծու հետ և երբեք չեն փոխի իրենց բնավորությունը։ Մարդու բնավորությունը փոխելը մարդու սիրտն ամբողջությամբ Աստծուն տալու և Նրա խոսքերից լուսավորություն ստանալու գործընթացն է։ Աստծու գործը թույլ է տալիս մարդկանց ակտիվորեն մտնել և հնարավորություն է տալիս նրանց ազատվելու իրենց բացասական կողմերից դրանց մասին գիտելիքներ ձեռք բերելուց հետո։ Եթե սիրտդ տվել ես Աստծուն, ապա կկարողանաս ամեն անգամ զգալ, որ քո հոգին թեթևակիորեն շարժվում է, և կիմանաս Աստծու լուսավորության ամեն մի մասը։ Եթե համառես, աստիճանաբար կմտնես Սուրբ Հոգու կողմից կատարելագործվող ճանապարհ։ Որքան հանգիստ է սիրտդ Աստծու առջև, այնքան ավելի զգայուն և նուրբ կլինի հոգիդ, այնքան ավելի լավ կկարողանաս ընկալել, թե ինչպես է Սուրբ Հոգին շարժում այն, և այնքան ավելի բնականոն կդառնա քո հարաբերությունն Աստծու հետ։ Բնականոն միջանձնային հարաբերությունները հաստատվում են մարդու սիրտը դեպի Աստված դարձնելու հիմքի վրա, այլ ոչ թե մարդկային ջանքերի միջոցով։ Եթե Աստված մարդու սրտում չէ, ապա նրա հարաբերությունները մյուս մարդկանց հետ պարզապես մարմնավոր հարաբերություններ են։ Դրանք բնականոն չեն, դրանք կրքոտ հաճույքներ են և ատելի ու զզվելի են Աստծու համար։ Եթե ասում ես, որ հոգիդ շարժվել է, բայց ցանկանում ես հաղորդակցվել միայն այն մարդկանց հետ, ում սիրում և հարգում ես, և կողմնակալ ես ու հրաժարվում ես խոսել այն մարդկանց հետ, ում չես սիրում, երբ նրանք խնդրանքով գալիս են քեզ մոտ, սա առավել ևս ապացուցում է այն, որ դու կառավարվում ես քո զգացմունքներով և բնավ բնականոն հարաբերություն չունես Աստծու հետ։ Դա ցույց է տալիս, որ դու փորձում ես խաբել Աստծուն և քողարկել սեփական տգեղությունդ։ Դու կարող ես բաշխել քո որոշ գիտելիքները, բայց եթե մտադրություններդ սխալ են, ապա քո արած ամեն բան լավ է միայն մարդկային չափանիշներով, և Աստված հավանություն չի տա քեզ։ Քո գործողությունները կբխեն քո մարմնից, այլ ոչ թե Աստծու բեռից։ Դու Աստծու համար պիտանի ես միայն այն դեպքում, եթե կարող ես հանդարտեցնել սիրտդ Նրա առջև և բնականոն փոխազդեցություններ ունենալ բոլոր նրանց հետ, ովքեր սիրում են Նրան։ Եթե կարողանաս անել դա, ապա անկախ նրանից, թե ինչպիսին է շփումդ այլոց հետ, չես գործի աշխարհիկ հարաբերությունների փիլիսոփայությամբ, այլ կմտածես Աստծու բեռի մասին և կապրես Նրա առջև։ Քանի՞ այսպիսի մարդ կա ձեր մեջ։ Քո հարաբերություններն ուրիշների հետ իսկապես բնականո՞ն են։ Ի՞նչ հիմքի վրա են դրանք կառուցված։ Քանի՞ փիլիսոփայություն կա քո մեջ աշխարհիկ հարաբերությունների համար։ Արդյո՞ք դու մերժել ես դրանք։ Եթե սիրտդ չի կարող լիովին դառնալ դեպի Աստված, ապա դու ընտրված չես Աստծու կողմից. դու եկել ես Սատանայից և, ի վերջո, կվերադառնաս Սատանայի մոտ, ու դու արժանի չես լինելու Աստծու մարդկանցից մեկը։ Դու պետք է ուշադիր քննես այս ամենը։


Բնականոն հոգևոր կյանքն առաջնորդում է մարդկանց դեպի ճիշտ ուղի

Դուք դեռ շատ փոքր մասն եք անցել Աստծուն հավատացողի ուղուց և դեռ չեք մտել ճշմարիտ ընթացքի մեջ, ուստի դեռ հեռու եք Աստծու սահմանած չափանիշին համապատասխանելուց։ Այժմ ձեր հասակը բավարար չէ Նրա պահանջներին համապատասխանելու համար: Ձեր մտքի զարգացման և ձեր ապականված էության պատճառով դուք միշտ անփույթ եք վերաբերվում Աստծու գործին և այն լուրջ չեք ընդունում։ Սա ձեր ամենամեծ թերությունն է։ Անշուշտ, չկա մեկը, ով կարողանա ճշգրտորեն հասկանալ այն ուղին, որով անցնում է Սուրբ Հոգին․ ձեզանից շատերը դա չեն հասկանում և չեն կարող հստակ տեսնել այն։ Ավելին, մեծամասնությունն ուշադրություն չի դարձնում այս հարցին, առավել ևս՝ այն սրտում չի կրում։ Եթե շարունակեք այսպես՝ ապրելով Սուրբ Հոգու գործից անտեղյակ, ապա այն ուղին, որով դուք՝ Աստծուն հավատացողներդ անցնում եք, կլինի ապարդյուն։ Պատճառն այն է, որ դուք ամեն ինչ չեք անում՝ Աստծու կամքին համապատասխանելու, ինչպես նաև այն, որ պատշաճ կերպով չեք համագործակցում Աստծու հետ։ Խնդիրն այն չէ, թե Աստված չի ներգործել քեզ վրա, կամ Սուրբ Հոգին չի ազդել․ այլ այն, որ դուք այնքան անփույթ եք, որ Սուրբ Հոգու գործը լրջությամբ չեք ընդունում։ Դուք պետք է անմիջապես փոխեք այս իրավիճակը և քայլեք այն ճանապարհով, որով Սուրբ Հոգին է առաջնորդում մարդկանց։ Սա է այսօրվա հիմնական թեման։ «Այն ճանապարհը, որով Սուրբ Հոգին առաջնորդում է», վերաբերում է հոգևոր լուսավորություն ստանալուն, Աստծու խոսքն ըմբռնելուն, առջևում գտնվող ճանապարհը հստակ պատկերացնելուն, կարողանալուն քայլ առ քայլ մտնել ճշմարտության մեջ և Աստծու ավելի խոր ճանաչողության հասնելուն։ Ճանապարհը, որով Սուրբ Հոգին առաջնորդում է մարդկանց, նախևառաջ ուղի է դեպի Աստծու խոսքի ավելի հստակ ըմբռնում՝ զերծ շեղումներից ու մտացածին պատկերացումներից, և նրանք, ովքեր քայլում են այդ ուղով, ուղիղ են ընթանում։ Այս ամենին հասնելու համար դուք պետք է ներդաշնակ համագործակցեք Աստծու հետ, գտնեք գործելու ճիշտ ուղի և քայլեք Սուրբ Հոգու առաջնորդած ճանապարհով։ Սա ենթադրում է մարդու կողմից համագործակցություն, այսինքն՝ այն, ինչ դուք պիտի անեք Աստծու՝ ձեր նկատմամբ ունեցած պահանջներին համապատասխանելու համար և այն, թե ինչպես պետք է վարվեք՝ Աստծու հանդեպ հավատքի ճշմարիտ ուղու մեջ մտնելու համար։

Սուրբ Հոգու առաջնորդած ճանապարհի վրա կանգնելը կարող է բարդ թվալ, սակայն երբ կիրարկման ուղին քեզ համար պարզ դառնա, այն քեզ ավելի դյուրին կթվա։ Իրականում մարդիկ կարող են կատարել այն, ինչ Աստված պահանջում է նրանցից․ այնպես չէ, կարծես Նա փորձում է ստիպել ձկներին ցամաքում ապրել։ Բոլոր իրավիճակներում Աստված ձգտում է լուծել մարդկանց խնդիրներն ու մտահոգությունները։ Դուք բոլորդ պետք է սա հասկանաք․ սխալ մի՛ ընկալեք Աստծուն։ Մարդիկ առաջնորդվում են Աստծու խոսքով՝ այն ճանապարհով, որով քայլում է Սուրբ Հոգին։ Ինչպես արդեն ասվել է, դուք պետք է ձեր սիրտը հանձնեք Աստծուն։ Սա նախապայման է Սուրբ Հոգու առաջնորդած ուղով քայլելու համար։ Պետք է այսպես վարվեք, որպեսզի մտնեք ճշմարիտ ուղու մեջ։ Ինպե՞ս է մարդը գիտակցաբար կատարում իր սիրտն Աստծուն հանձնելու գործը։ Առօրյա կյանքում, երբ դուք փորձառաբար ապրում եք Աստծու գործը և աղոթում Նրան, դա անում եք անփութորեն․ դուք աղոթում եք Աստծուն՝ միաժամանակ աշխատելով։ Արդյո՞ք սա կարելի է համարել սիրտն Աստծուն հանձնել։ Դուք մտածում եք կենցաղային հոգսերի կամ մսեղիի գործերի մասին․ միշտ երկմտության մեջ եք։ Կարելի՞ է սա համարել Աստծու առաջ սիրտը խաղաղեցնել։ Պատճառն այն է, որ քո սիրտը միշտ սևեռված է արտաքին գործերի վրա և չի կարող վերադառնալ Աստծու առաջ։ Եթե ցանկանում ես, որ սիրտդ իսկապես խաղաղ լինի Աստծու առաջ, ապա պետք է կատարես գիտակցված համագործակցության գործը։ Այսինքն՝ ձեզանից յուրաքանչյուրը պետք է ունենա իր նվիրումի ժամանակը, ժամանակ, երբ հեռու եք մարդկանցից, իրադարձություններից և բաներից, հանգստացնում եք ձեր սիրտը և լռեցնում ձեզ Աստծու առաջ։ Ձեզանից յուրաքանչյուրը պետք է կատարի անձնական հոգևոր նշումներ՝ գրի առնելով Աստծու խոսքի վերաբերյալ իր ընկալումը, և թե ինչպես է իր հոգին շարժվում՝ անկախ նրանից՝ դրանք խորն են, թե մակերեսային։ Ձեզանից յուրաքանչյուրը պետք է գիտակցաբար խաղաղեցնի իր սիրտն Աստծու առաջ։ Եթե կարողանաս ամեն օր մեկ կամ երկու ժամ նվիրել ճշմարիտ հոգևոր կյանքին, ապա այդ օրը կյանքդ լիարժեք կզգաս, և սիրտդ լուսավոր ու պարզ կլինի։ Եթե ամեն օր ապրես այսպիսի հոգևոր կյանքով, ապա քո սիրտը կկարողանա ավելի շատ վերադառնալ դեպի Աստծու տիրապետությունը, հոգիդ ավելի ու ավելի ուժեղ կդառնա, վիճակդ շարունակաբար կբարելավվի, ավելի ունակ կդառնաս ընթանալու այն ճանապարհով, որով առաջնորդում է Սուրբ Հոգին, և Աստված կրկնակի կօրհնի քեզ։ Ձեր հոգևոր կյանքի նպատակը գիտակցաբար Սուրբ Հոգու ներկայությունը ձեռք բերելն է։ Դա կանոններին հետևելը կամ կրոնական ծեսեր կատարելը չէ, այլ՝ իսկապես համագործակցելն Աստծու հետ, իսկապես կարգապահ դարձնելը քո մարմինը․ սա այն է, ինչ մարդ պետք է անի, ուստի պետք է անեք սա առավելագույն ջանքով։ Որքան ավելի լավ լինի քո համագործակցությունը, և որքան մեծ լինի քո ջանքը, այնքան սիրտդ ավելի շուտ կկարողանա վերադառնալ Աստծուն, և ավելի լավ կկարողանաս խաղաղեցնել սիրտդ Նրա առաջ։ Ժամանակի ընթացքում Աստված ամբողջությամբ կտիրի քո սրտին։ Ոչ ոք չի կարողանա շեղել կամ գրավել քո սիրտը, և դու ամբողջությամբ Աստծուն կպատկանես։ Եթե դու քայլես այս ճանապարհով, ապա Աստծու խոսքը մշտապես կբացահայտվի քեզ և կլուսավորի քեզ այն ամենում, ինչ դեռևս չես հասկանում․ այս ամենին հնարավոր է հասնել քո համագործակցության շնորհիվ։ Այդ իսկ պատճառով Աստված միշտ ասում է․ «Բոլոր նրանց, ովքեր համագործակցում են Ինձ հետ, Ես կրկնակի կպարգևատրեմ»։ Դուք պետք է հստակ տեսնեք այս ճանապարհը։ Եթե ցանկանում եք քայլել ճշմարիտ ուղով, ապա պետք է հնարավոր ամեն բան անեք Աստծուն հաճեցնելու համար։ Պետք է ձեր ամբողջ ուժը ներդնեք հոգևոր կյանքի հասնելու համար։ Սկզբում գուցե մեծ արդյունքների չհասնես, բայց վատատեսությամբ չլցվես և ետ չկանգնես․ շարունակի՛ր ջանասիրաբար աշխատել։ Որքան շատ ապրես հոգևոր կյանքով, այնքան ավելի շատ քո սիրտը կլցվի Աստծու խոսքերով՝ մշտապես մտահոգ այս հարցերի մասին, մշտապես կրելով դրանք որպես քո բեռը։ Այնուհետև, Աստծուն պատմի’ր քո նվիրական մտքերը քո հոգևոր կյանքի միջոցով, ասա’ Նրան, թե ինչի ես պատրաստ, ինչի մասին ես մտածում, ինչպես ես հասկանում Նրա խոսքը և ինչ տեսակետ ունես դրա վերաբերյալ։ Ոչինչ մի՛ թաքցրու, նույնիսկ՝ ամենաչնչինը։ Սովորի՛ր արտահայտել սրտիդ խոսքերը և բացահայտել ճշմարիտ զգացմունքներդ Աստծու առաջ․ արտահայտի’ր այն ամենը, ինչ կա քո սրտում։ Որքան շատ այսպես խոսես, այնքան ավելի շատ կզգաս Աստծու հաճելիությունը, և սիրտդ ավելի շատ կմոտենա Աստծուն։ Երբ սա տեղի ունենա, կզգաս, որ Աստված առավել թանկ է քեզ համար, քան որևէ մեկը, և որ ոչ մի պարագայում չես կարող հեռանալ Աստծու կողքից։ Միայն այն դեպքում, երբ դու ամեն օր այսպիսի հոգևոր նվիրում դրսևորես՝ երբեք չմոռանալով անել այսպես, կարծես այս գործը մեծագույն կարևորություն ունի քո կյանքում, քո սիրտը կարող է լցվել Աստծու խոսքով։ Ահա թե ինչ է նշանակում Սուրբ Հոգու ազդեցության տակ լինել։ Կթվա, թե սիրտդ միշտ պատկանել է Աստծուն, կարծես այն, ինչ սիրում ես, միշտ քո սրտում է, և ոչ ոք չի կարող այն քեզնից խլել։ Երբ դա կատարվի, Աստված իսկապես կբնակվի քո ներսում և տեղ կունենա քո սրտում։


Խոստումներ նրանց, ովքեր կատարելագործվում են

Ո՞րն է այն ուղին, որով Աստված կատարելագործում է մարդուն։ Ի՞նչ կողմեր է այն ներառում։ Դու պատրա՞ստ ես կատարելագործվել Աստծու կողմից։ Պատրա՞ստ ես ընդունել Նրա դատաստանն ու պատիժը։ Ի՞նչ գիտես այս հարցերի մասին։ Եթե չունես ոչ մի հասկացողություն այդ մասին խոսելու, ապա դա ապացույց է, որ դեռևս չգիտես Աստծու գործի մասին, որ ընդհանրապես չես լուսավորվել Սուրբ Հոգու կողմից։ Կատարելագործվելն անհնար է այդպիսի մարդկանց համար։ Նրանց տրվում է միայն մի փոքր շնորհք՝ կարճաժամկետ վայելքի համար, և դա երկար չի տևի։ Մարդիկ չեն կարող կատարելագործվել Աստծու կողմից, եթե միայն վայելեն Նրա շնորհքը։ Ոմանք բավարարվում են, երբ սեփական մսեղին խաղաղություն և վայելք ունի, երբ իրենց կյանքը հեշտ է և առանց դժվարությունների կամ ձախորդությունների, երբ իրենց ողջ ընտանիքն ապրում է ներդաշնակության մեջ՝ առանց լարվածության կամ վեճի. և նրանք կարող են նույնիսկ հավատալ, որ սա Աստծու օրհնությունն է։ Իրականում դա պարզապես Աստծու շնորհքն է։ Դուք չպետք է բավարարվեք պարզապես Աստծու շնորհքը վայելելով։ Նման մտածելակերպը շատ հասարակ է։ Նույնիսկ եթե ամեն օր կարդում ես Աստծու խոսքերը և ամեն օր աղոթում ես, իսկ հոգիդ մեծ հաճույք է զգում և հատկապես խաղաղ է, եթե, ի վերջո, չունես գիտելիք պատմելու Աստծու և Նրա գործի մասին և ոչինչ փորձառությամբ չես ապրել և, անկախ նրանից, թե որքան ես կերել և խմել Աստծու խոսքից, եթե միայն հոգևոր խաղաղություն և հաճույք ես զգում, և որ Աստծու խոսքն անհամեմատ քաղցր է, կարծես, չես կարող վայելել այն բավականաչափ, բայց Աստծու խոսքերի գործնական փորձառություն բացարձակ չունես և լիովին զուրկ ես Նրա խոսքերի իրականությունից, ապա ի՞նչ կարող ես ստանալ Աստծու հանդեպ նման հավատքից։ Եթե չես կարող ապրել Աստծու խոսքերի էությամբ, ապա այդ խոսքերն ուտելն ու խմելը, ինչպես նաև քո աղոթքները ոչ այլ ինչ են, քան կրոնական հավատք։ Նման մարդիկ չեն կարող կատարելագործվել Աստծու կողմից և չեն կարող ձեռք բերվել Նրա կողմից։ Աստծու կողմից ձեռք բերված մարդիկ նրանք են, ովքեր հետապնդում են ճշմարտությունը։ Աստված ձեռք է բերում ոչ թե մարդու մսեղին, ոչ թե իրեն պատկանող բաները, այլ նրա ներսում Աստծուն պատկանող մասը։ Այսպիսով, երբ Աստված կատարելագործում է մարդկանց, Նա կատարելագործում է ոչ թե նրանց մսեղին, այլ նրանց սրտերը՝ թույլ տալով, որ նրանց սրտերը ձեռք բերվեն Աստծու կողմից․ այսինքն, Աստծու՝ մարդուն կատարելագործելը, ըստ էության, Աստծու կողմից մարդու սրտի կատարելագործումն է այնպես, որպեսզի այդ սիրտը կարողանա դիմել Աստծուն և սիրել Նրան։

Մարդու մսեղին մարմնավորէ։ Մարդու մսեղին ձեռք բերելն Աստծու համար ոչ մի նպատակի չի ծառայում, քանի որ մարդու մսեղին անխուսափելիորեն քայքայվում է և չի կարող ստանալ Նրա ժառանգությունը կամ օրհնությունները։ Եթե մարդու մսեղին ձեռք բերվեր, և միայն դա լիներ այս հոսքի մեջ, ապա չնայած մարդն անվանապես կլիներ հոսքի մեջ, նրա սիրտը կպատկաներ Սատանային։ Այդ դեպքում մարդիկ ոչ միայն չէին կարողանա դառնալ Աստծու դրսևորումը, այլև կդառնային Նրա հոգսը, և Աստծու՝ մարդկանց ընտրելը, այդպիսով, կդառնար անիմաստ։ Բոլոր նրանք, ում Աստված մտադիր է կատարելագործելու, կստանան Նրա օրհնությունները և Նրա ժառանգությունը։ Այսինքն՝ նրանք ընդունում են այն, ինչ Աստված ունի, և ինչպիսին որ կա, որպեսզի այն դառնա իրենց ներսինը. նրանց ներսում ներդրված են Աստծու բոլոր խոսքերը, և ինչպիսին էլ որ Աստված կա, նրանք ունակ են ընդունելու այդ ամենը ճիշտ այնպես, ինչպես կա։ Այսպիսով՝ նրանք ապրում են ճշմարտությամբ։ Սա այն տեսակի մարդն է, որ կատարելագործվել է Աստծու կողմից և որ ձեռք է բերվել Աստծու կողմից ։ Միայն այսպիսի մարդն իրավունք ունի ստանալու Աստծու շնորհած օրհնությունները։

1. Աստծու ողջ սերը ձեռք բերելը։

2. Ամեն ինչում Աստծու մտադրությունների համաձայն գործելը։

3. Աստծու առաջնորդությունը ձեռք բերելը, Աստծու լույսով ապրելը և Աստծու լուսավորումը ձեռք բերելը։

4. Երկրի վրա Աստծու սիրելի պատկերով ապրելը. իսկապես սիրելով Աստծուն, ինչպես Պետրոսն էր սիրում, որ խաչվեց Աստծու համար և արժանացավ մահվան՝ Աստծու սիրո դիմաց վճարելու համար․ Պետրոսի նման նույն փառքն ունենալով ։

5. Սիրված, հարգված և երկրի վրա բոլորի կողմից հիացմունքի արժանացած լինելը։

6. Մահվան և հանդերձյալ աշխարհի ստրկության յուրաքանչյուր դրսևորում հաղթահարելը՝ Սատանային իր գործը կատարելու ոչ մի հնարավորությունչտալով, Աստծու տիրապետության տակ լինելով, առույգ և կենդանի ոգով ապրելով մինչև կոկորդը կուշտ լինելու զգացողություն չունելով։

7. Կյանքի բոլոր պահերին անբացատրելի բերկրանքի և ոգևորության զգացում ունենալը, ասես տեսել է Աստծու փառքի օրվա գալուստը։

8. Աստծու հետ միասին փառք ձեռք բերելը և Աստծու սիրելի սրբերին նմանվող կերպարանք ունենալը։

9. Դառնալն այն, ինչ Աստված սիրում է երկրի վրա, այսինքն՝ Աստծու սիրելի որդի։

10. Կերպափոխվելը և Աստծու հետ երրորդ երկինք բարձրանալը ու մսեղիից անդին անցնելը։

Կատարելագործվում և ձեռք են բերվում Աստծու կողմից միայն այն մարդիկ, որոնք կարող են ժառանգել Աստծու օրհնությունները: Ներկայում որևէ ձեռքբերում ունե՞ք: Որքանո՞վ է Աստված կատարելագործել քեզ: Աստված մարդուն պատահական կերպով չի կատարելագործում. Նրա՝ մարդուն կատարելագործելը պայմանական է և ունի հստակ, տեսանելի արդյունքներ: Դա այնքան էլ մարդու պատկերացրածի պես չէ, որ քանի դեռ նա հավատում է Աստծուն, կարող է կատարելագործվել և ձեռք բերվել Աստծու կողմից և կարող է երկրի վրա ստանալ Աստծու օրհնություններն ու ժառանգությունը: Նման բաներն անսահման դժվար են. էլ չխոսենք մարդկանց կերպափոխման մասին: Այժմ դուք գլխավորապես պետք է ձգտեք կատարելագործվել Աստծու կողմից ամեն ինչում, կատարելագործվել Աստծու կողմից բոլոր այն մարդկանց, իրադարձությունների և բաների միջոցով, որոնց հանդիպում եք, և ունենալ ավելին այն ամենից, ինչ Աստված ստեղծել է ձեր մեջ Իր միջոցով: Նախ պետք է ստանաք Աստծու ժառանգությունը երկրի վրա, միայն այդժամ արժանի կլինեք Աստծուց ժառանգելու ավելի շատ և ավելի մեծ օրհնություններ: Սրանք այն բաներն են, որոնց պետք է ձգտեք, և որոնք պետք է հասկանաք ամենից առաջ: Որքան շատ ձգտեք ամեն ինչում կատարելագործվել Աստծու կողմից, այնքան ավելի շատ կկարողանաք տեսնել Աստծու ձեռքն ամեն ինչում, ինչի արդյունքում տարբեր տեսանկյուններից և տարբեր հարցերում փութաջանորեն կձգտեք մտնել Աստծու խոսքի էության մեջ և Նրա խոսքի իրականության մեջ: Չեք կարող բավարարվել նման բացասական վիճակներով, ինչպես պարզապես մեղքեր չգործելը կամ պատկերացումներ չունենալը, աշխարհիկ գործերի համար փիլիսոփայություն չունենալը և մարդկային կամք չունենալը: Աստված մարդուն կատարելագործում է բազմաթիվ եղանակներով. կա հնարավորություն, որ կկատարելագործվես բոլոր հարցերում, և Նա կարող է կատարելագործել քեզ ոչ միայն դրական, այլև բացասական առումով, որպեսզի քո ձեռքբերումն ավելի առատ լինի: Ամեն օր կան կատարելագործվելու հնարավորություններ և Աստծու կողմից ձեռք բերվելու առիթներ: Ուստի, որոշ ժամանակ փորձառաբար ապրելուց հետո մեծապես կփոխվես և բնականորեն կհասկանաս շատ բաներ, որոնք նախկինում չէիր հասկանում: Ուրիշներից հրահանգներ ստանալու կարիք չի լինի. անհայտ ձևով Աստված կլուսավորի քեզ, որպեսզի ստանաս լուսավորում ամեն ինչում և հանգամանալից մտնես քո ամեն փորձառության մեջ: Աստված անպայման կուղեկցի քեզ, որպեսզի չշեղվես ո՛չ աջ, ո՛չ ձախ և այդպիսով ոտք դնես Նրա կողմից կատարելագործվելու ճանապարհ:

Աստծու կողմից կատարելագործվելը չի կարող սահմանափակվել միայն Աստծու խոսքն ուտելով և խմելով։ Նման փորձառությունը չափազանց միակողմանի կլիներ, շատ քիչ բան կներառեր և մարդկանց միայն կսահմանափակեր շատ նեղ շրջանակի մեջ։ Այդ դեպքում մարդիկ կզրկվեին իրենց անհրաժեշտ հոգևոր սննդի մեծ մասից։ Եթե ցանկանում եք կատարելագործվել Աստծու կողմից, պետք է սովորեք, թե ինչպես փորձառաբար ապրել բոլոր հարցերը և կարողանաք լուսավորում ստանալ ձեզ հետ պատահող ամեն ինչում։ Անկախ նրանից` դա լավ է, թե վատ, - պետք է քեզ օգուտ բերի և չպետք է քեզ դարձնի բացասական։ Ամեն դեպքում պետք է կարողանաս ամեն ինչ դիտարկել՝ մինչդեռ կանգնած լինելով Աստծու կողքին, և ոչ թե վերլուծել կամ ուսումնասիրել դրանք մարդու տեսանկյունից (սա կլիներ շեղում քո փորձառությունից)։ Եթե փորձառաբար ապրես այսպես, ապա սիրտդ լցված կլինի կյանքի հոգսերով. մշտապես կապրես Աստծու դեմքի լույսի ներքո և քո գործելակերպում շեղումներ, հավանաբար, չես ունենա: Նման մարդիկ ունեն պայծառ ապագա: Աստծու կողմից կատարելագործվելու այնքան շատ հնարավորություններ կան: Ամեն ինչ կախված է նրանից, թե արդյոք իսկապես սիրում եք Աստծուն և ունեք Աստծու կողմից կատարելագործվելու, Աստծու կողմից ձեռք բերվելու և Նրա օրհնություններն ու ժառանգությունը ստանալու վճռականությունը: Միայն վճռականությունը բավարար չէ. պետք է նաև մեծ գիտելիք ունենաք, այլապես միշտ շեղումներ կունենաք ձեր գործելակերպում: Աստված պատրաստ է կատարելագործել ձեզանից յուրաքանչյուրին: Այս պահի դրությամբ, չնայած մարդկանց մեծ մասն արդեն շատ երկար ժամանակ է, ինչ ընդունել է Աստծու գործը, նրանք սահմանափակել են իրենց՝ պարզապես Աստծու շնորհքը վայելելով, և պատրաստ են միայն թույլ տալ, որ Աստված իրենց մի փոքր մսեղավոր մխիթարություն տա, սակայն պատրաստակամ չեն ստանալ ավելի շատ և ավելի բարձր հայտնություններ: Սա ցույց է տալիս, որ մարդու սիրտը դեռևս մշտապես այլուր է: Չնայած մարդու գործը, նրա ծառայությունը և նրա աստվածասեր սիրտն ավելի քիչ անմաքրություններ ունեն, սակայն երբ խոսքը նրա ներքին էության և հետամնաց մտածողության մասին է, մարդը դեռևս անընդհատ ձգտում է սեփական մսեղիի խաղաղությանն ու հաճույքին և նրան չի հետաքրքրում, թե ինչպիսին կարող են լինել Աստծու՝ մարդուն կատարելագործելու պայմաններն ու նպատակները: Եվ այս պատճառով մարդկանց մեծամասնության կյանքը դեռևս անորոշ և անկումային է: Նրանց կյանքն ընդհանրապես չի փոխվել։ Նրանք պարզապես չեն կարևորում Աստծու հանդեպ հավատքը․ կարծես, հավատում են միայն ուրիշների համար՝ ամեն ինչ ինքնահոսի թողնելովև ինչպես պատահի ապրելով, թափառելով աննպատակ գոյության մեջ: Քչերն են կարողանում ձգտել մտնել Աստծու խոսքի մեջ ամեն ինչում՝ ձեռք բերելով ավելի շատ և ավելի հարուստ բաներ, այսoր դառնալով ավելի մեծ հարստության տեր մարդ Աստծու տանը և ստանալով Աստծու ավելի շատ օրհնություններ։ Եթե ձգտում ես ամեն ինչում կատարելագործվել Աստծու կողմից և կարողանում ես ստանալ այն, ինչ Աստված խոստացել է երկրի վրա, եթե ձգտում ես լուսավորվել Աստծու կողմից ամեն ինչում և թույլ չես տալիս, որ տարիներն ապարդյուն անցնեն, ապա սա իդեալական ուղի է փութաջանորեն մուտք գործելու համար։ Միայն այդպես Աստծու կողմից կատարելագործվելու համար կլինես արժանի և նախըտնտրելի։ Դու իրո՞ք այն մեկն ես, որ ձգտում է կատարելագործվել Աստծու կողմից։ Դու իրո՞ք անկեղծ ես ամեն ինչում։ Արդյոք ունե՞ս Աստծու հանդեպ սիրո նույն հոգին, ինչ Պետրոսը։ Արդյոք ունե՞ս Աստծուն սիրելու վճռականությունը, ինչպես Հիսուսը։ Դու երկար տարիներ հավատք ես ունեցել Հիսուսի հանդեպ, տեսե՞լ ես, թե ինչպես է Հիսուսը սիրել Աստծուն։ Դու իսկապե՞ս Հիսուսին ես հավատում։ Դու հավատում ես այսօրվա գործնական Աստծուն, տեսե՞լ ես, թե ինչպես է գործնական Աստված մսեղիի մեջ սիրում երկնքում գտնվող Աստծուն։ Դու ունես հավատք Տեր Հիսուս Քրիստոսի հանդեպ, այն պատճառով է, որ մարդկությանը փրկելու համար Հիսուսի խաչելությունը և Նրա կատարած հրաշքներն ընդհանուր առմամբ ընդունված փաստեր են: Սակայն մարդու հավատքը չի բխում Հիսուս Քրիստոսի մասին գիտելիքից և ճշմարիտ հասկացողությունից: Դու հավատում ես միայն Հիսուսի անվանը, բայց չես հավատում Նրա Հոգուն, որովհետև ուշադրություն չես դարձնում, թե ինչպես է Հիսուսը սիրել Աստծուն: Քո հավատքն Աստծու հանդեպ չափազանց միամիտ է: Չնայած Հիսուսին երկար տարիներ հավատալուն՝ դու չգիտես, թե ինչպես սիրել Աստծուն: Մի՞թե սա քեզ չի դարձնում աշխարհի ամենամեծ հիմարը: Սա ապացույց է, որ տարիներ շարունակ ապարդյուն կերել ես «Տեր Հիսուս Քրիստոսի կերակուրը»: Ես ոչ միայն չեմ սիրում նման մարդկանց, այլև վստահ եմ, որ Տեր Հիսուս Քրիստոսը, որին երկրպագում ես, նույնպես չէր սիրի նրանց: Ինչպե՞ս կարող են նման մարդիկ կատարելագործվել: Մի՞թե ամոթից չես կարմրում: Մի՞թե ամոթ չես զգում: Դու դեռ հանդգնություն ունե՞ս դեմ առ դեմ կանգնելու քո Տեր Հիսուս Քրիստոսի առջև: Դուք բոլորդ հասկանո՞ւմ եք իմ ասածի իմաստը։

Քննեցե՛ք ինքներդ ձեզ՝ տեսնելու համար, թե արդյոք ձեր բոլոր գործերում արդար եք, և արդյոք ձեր բոլոր գործողություններն ընդունելի են Աստծու առաջ. սա այն սկզբունքն է, որի համաձայն Աստծուն հավատացողները կատարում են իրենց գործերը։ Դուք կոչվելու եք արդար, որովհետև կարողանում եք բավարարել Աստծուն և որովհետև ընդունում եք Աստծու հոգատարությունն ու պաշտպանությունը։ Աստծու աչքերում բոլոր նրանք, ովքեր ընդունում են Աստծու հոգատարությունը, պաշտպանությունը և կատարելագործումը, և ում Աստված ձեռք է բերում, արդար են, և Նա նրանց բոլորին համարում է պատվական։ Որքան առավել ընդունեք Աստծու այժմյան խոսքերը, այնքան առավել կընկալեք և կհասկանաք Աստծու մտադրությունները և այդպես ավելի շատ կկարողանաք ձեր կյանքով արտահայտել Աստծու խոսքերը և բավարարելՆրա պահանջները։ Սա է Աստծու հանձնարարությունը ձեզ, և սա է այն, ինչին դուք բոլորդ պետք է կարողանաք հասնել։ Իսկ եթե ձեր պատկերացումներով չափեք և սահմանազատեք Աստծուն, կարծես, Նա անփոփոխ կավե արձան է եղել՝ ամբողջովին սահմանազատելով Նրան Աստվածաշնչով և շնորհելով աշխատանքի սահմանափակ շրջանակով, ապա սա ապացույց է, որ դատապարտել եք Աստծուն։ Քանի որ Հին կտակարանի դարաշրջանում հրեաները Աստծուն համարում էին իրենց սրտերում պահվող հաստատուն ձև ունեցող կուռք, կարծես, Աստված միայն Մեսիա կարող էր կոչվել, և միայն Նա, ով կոչվում էր Մեսիա, կարող էր լինել Աստված, և որովհետև մարդիկ ծառայում և երկրպագում էին Աստծուն, ասես, Նա անկենդան կավե արձան լիներ, նրանք այն ժամանակվա Հիսուսին խաչին գամեցին՝ դատապարտելով նրան մահվան. այդպես անմեղ Հիսուսը դատապարտվեց մահվան։ Աստված անմեղ էր, սակայն մարդը չխնայեց Նրան և համառությամբ դատապարտեց Նրան մահվան, և այսպես Հիսուսը խաչվեց։ Մարդը միշտ կարծում է, թե Աստված անփոփոխ է, և սահմանազատում է Նրան մեկ գրքի՝ Աստվածաշնչի հիման վրա, կարծես, լիովին ընկալում է Աստծու տնօրինումը, կարծես, իր ձեռքի ափի մեջ պահում է այն ամենը, ինչ Աստված անում է։ Մարդիկ ծայրահեղ անհեթեթ են, ծայրահեղ ամբարտավան, և նրանք բոլորը մեծ-մեծ խոսելու տաղանդ ունեն։ Անկախ նրանից, թե որքան մեծ է Աստծու վերաբերյալ քո գիտելիքը, Ես դեռ ասում եմ, որ դու չես ճանաչում Աստծուն, որ դու այն մեկն ես, որ ամենից շատ է դիմակայություն ցույց տալիս Աստծուն, և որ դու դատապարտել ես Աստծուն, որովհետև ամբողջովին անկարող ես ենթարկվել Աստծու աշխատանքին և քայլել այն ճանապարհով, որով Աստված մարդուն կատարելագործում է։ Ինչո՞ւ Աստված երբեք գոհ չէ մարդու արարքներից։ Որովհետև մարդը երբեք չի ճանաչում Աստծուն, նա ունի շատ պատկերացումներ, և նրա գիտելիքն Աստծու մասին ոչ մի կերպ չի համապատասխանում իրականությանը, այլ ձևական է և կրկնվող, մեխանիկորեն պատճենված և խստաբարո կիրառվող։ Եվ այս պատճառով, այսօր, երկիր եկած լինելով, Աստված կրկին մարդու կողմից խաչին է գամվում։ Ո՛վ դաժան մարդկություն։ Խարդավանք ու բանսարկություններ, միմյանցից խլել ու զավթել, փառքի և շահի համար պայքար, փոխադարձ կոտորած․ ե՞րբ պիտի դադարի այս ամենը։ Չնայած Աստված հարյուր հազարավոր խոսքեր է արտահայտել, ոչ ոք խելքի չի եկել։ Մարդիկ գործում են իրենց ընտանիքների, իրենց որդիների և դուստրերի, իրենց կարիերաների, ապագա հեռանկարների, կարգավիճակի, սնապարծ փառքի և փողի համար, հանուն ուտելիքի, հագուստի և մսեղիի։ Բայց կա՞ արդյոք մեկը, որի արարքները ճշմարիտ Աստծու համար են։ Նույնիսկ նրանց մեջ, ովքեր գործում են Աստծու համար, քչերն են, որ ճանաչում են Աստծուն։ Քանի՞ մարդ չի գործում իր սեփական շահերի համար։ Քանի՞սը չեն ճնշում և չեն մեկուսացնում ուրիշներին՝ իրենց կարգավիճակը պաշտպանելու համար։ Եվ այսպես, Աստված անհամար անգամներ բռնի կերպով դատապարտվել է մահվան, և անթիվ դաժան դատավորներ դատապարտել են Աստծուն և կրկին խաչին գամել Նրան։ Քանի՞սը կարող են կոչվել արդար, որովհետև նրանք իսկապես գործում են Աստծու համար։

Մի՞թե այդքան հեշտ է Աստծու առաջ կատարելագործվել և դառնալ սուրբ մեկը կամ արդար մարդ։ Ճշմարիտ է այն խոսքը, որ «երկրի վրա արդարներ չկան, արդարներն այս աշխարհում չեն»։ Երբ գալիս եք Աստծու առաջ, խորհեցե՛ք, թե ինչ եք հագնում, և ձեր յուրաքանչյուր խոսքի ու արարքի մասին, ձեր յուրաքանչյուր մտքի և պատկերացման մասին, անգամ այն երազների մասին, որոնք երազում եք ամեն օր. այդ ամենը ձեր իսկ համար է։ Չէ՞ որ սա է իրական վիճակը։ «Արդարություն» չի նշանակում ուրիշներին ողորմություն տալ, չի նշանակում սիրել մերձավորիդ քո անձի պես և չի նշանակում խուսափել վեճերից ու կռիվներից կամ կողոպուտից ու թալանից։ Արդարություն նշանակում է Աստծու հանձնարարությունն ընդունել որպես քո պարտականություն և ենթարկվել Աստծու կարգավորումներին ու կազմակերպումներին՝ որպես քեզ վերևից տրված կոչում՝ անկախ ժամանակից և վայրից, ճիշտ ինչպես Տեր Հիսուսը գործեց։ Սա է այն արդարությունը, որի մասին խոսել է Աստված։ Այն, որ Ղովտը կարող էր կոչվել արդար, այն պատճառով է, որ նա փրկեց Աստծու կողմից ուղարկված երկու հրեշտակներին՝ առանց իր շահն ու կորուստը հաշվի առնելու. միայն կարելի է ասել, որ այն, ինչ նա արեց այդ ժամանակ, արդար էր, սակայն նրան չի կարելի կոչել արդար մարդ։ Միայն այն պատճառով, որ Ղովտը տեսել էր Աստծուն, նա իր երկու դուստրերին տվեց հրեշտակների դիմաց, բայց նրա անցյալի ոչ բոլոր վարքագծերն էին արդարություն մատնանշում։ Եվ այս պատճառով Ես ասում եմ, որ «երկրի վրա արդարներ չկան»։ Նույնիսկ նրանց մեջ, ովքեր գտնվում են վերականգնման հոսքում, ոչ ոք չի կարող կոչվել արդար։ Անկախ նրանից, թե որքան բարի են քո արարքները, ինչպես էլ որ երևա, թե դու փառաբանում ես Աստծու անունը՝ ո՛չ ուրիշներին հարվածելով և անիծելով, ո՛չ էլ ուրիշներից կողոպտելով և թալանելով, դու դեռևս չես կարող կոչվել արդար, որովհետև սա այն է, ինչն ունակ է ունենալ սովորական մարդը։ Ինչն այժմ կարևոր է, այն է, որ դու չես ճանաչում Աստծուն։ Կարելի է միայն ասել, որ այժմ դու ունես մի փոքր բնականոն մարդկայնություն, սակայն Աստծու կողմից ասված արդարությունից ոչ մի մասնիկ չունես, և այդ պատճառով այն ամենը, ինչ անում ես, չի կարող ապացուցել, որ դու ճանաչում ես Աստծուն։

Նախկինում, երբ Աստված երկնքում էր, մարդիկ իրենց արարքներում ձևականորեն էին վերաբերվում Աստծուն։ Այսօր Աստված մարդկանց մեջ է եղել․ ոչ ոք չգիտի՝ քանի տարի է անցել, սակայն գործեր անելիս մարդիկ դեռևս ձևականորեն են վերաբերվում Նրան իրենց գործերում։ Մի՞թե մարդը չափազանց հետամնաց չէ իր մտածողությամբ։ Այդպես էր նաև Հուդայի դեպքում. մինչև Հիսուսի գալը Հուդան սուտ էր խոսում՝ իր եղբայրներին ու քույրերին խաբելու համար, և նույնիսկ Հիսուսի գալուց հետո նա չփոխվեց. նա ընդհանրապես չէր ճանաչում Հիսուսին և վերջում մատնեց Նրան։ Չէ՞ որ այդ ամենն այն պատճառով էր, որ նա չէր ճանաչում Աստծուն։ Եթե այսօր դուք դեռևս չեք ճանաչում Աստծուն, ապա հնարավոր է, որ դառնաք մեկ այլ Հուդա, և արդյունքում կրկին կկատարվի Հիսուսի խաչելության ողբերգությունը, որ եղավ երկու հազար տարի առաջ՝ Շնորհքի դարաշրջանում։ Մի՞թե չեք հավատում սրան։ Սա փաստ է։ Ներկայումս մարդկանց մեծ մասը գտնվում է նմանատիպ վիճակում․ գուցե Ես սա շուտ եմ ասում, և այսպիսի մարդիկ բոլորը Հուդայի դերն են կատարում։ Ես անհեթեթություն չեմ խոսում, այլ խոսում եմ ըստ ճշմարտության, և դու չես կարող չհամոզվել։ Թեպետ շատերը խոնարհություն են ձևացնում, նրանց սրտերում ոչինչ չկա, բացի մեռած ջրի ավազանից, գարշահոտ ջրի փոսից։ Ներկայումս եկեղեցում չափազանց շատ են այսպիսի մարդիկ, իսկ դուք կարծում եք, թե Ես տեղյակ չեմ այս ամենից։ Այսօր Իմ Հոգին Ինձ համար է որոշում և Ինձ համար է վկայում։ Կարծո՞ւմ ես, թե Ես ոչինչ չգիտեմ։ Կարծո՞ւմ ես, թե Ես չեմ հասկանում ձեր սրտերի խորքում եղած խորամանկ մտքերը, այն ամենը, ինչ դուք պահում եք ձեր սրտերում։ Մի՞թե այնքան հեշտ է գերազանցել Աստծուն։ Կարծո՞ւմ եք, թե կարող եք Նրան վերաբերվել, ինչպես կամենաք։ Անցյալում Ես մտահոգվում էի, որ դուք կկաշկանդվեք, ուստի, շարունակ ձեզ ազատություն էի տալիս, սակայն մարդկությունը չկարողացավ ասել, որ Ես բարի է նրանց նկատմամբ, և երբ Ես մեկնեցի մեկ մատ, նրանք վերցրեցին ամբողջ ձեռքը։ Հարցրե՛ք ձեր մեջ. Ես գրեթե երբեք ոչ մեկին չեմ հեռացրել էտելով և գրեթե երբեք թեթև կերպով ոչ մեկին չեմ հանդիմանել, սակայն Ես հստակ գիտեմ մարդու շարժառիթներն ու պատկերացումները։ Կարծում ես, թե հենց Աստված, ում մասին Աստված է վկայում, հիմա՞ր է։ Այդ դեպքում Ես ասում եմ քեզ, որ դու խիստ կույր ես։ Ես չեմ մերկացնի քեզ, այլ թող տեսնենք, թե որքան կարող եք ապականվել։ Թող տեսնենք, թե արդյոք քո փոքր խորամանկ հնարքները կարող են փրկել քեզ, կամ թե արդյոք քո ամբողջ զորությամբ Աստծուն սիրելու փորձը կարող է փրկել քեզ։ Այսօր Ես չեմ դատապարտի քեզ. սպասենք մինչև Աստծու ժամանակը՝ տեսնելու, թե ինչպես է Նա արժանի հատուցում տալիս քեզ ։ Ես այժմ ժամանակ չունեմ քեզ հետ դատարկ խոսակցությունների համար և չեմ կամենում հետաձգել Իմ մեծ գործը միայն քեզ համար։ Քեզ նման որդը արժանի չէ այն ժամանակին, որ Աստված պիտի ծախսեր քեզ էտելու համար․ ուստի, կտեսնենք, թե որքան կարող ես բարոյազրկվել։ Այսպիսի մարդիկ ընդհանրապես չեն ձգտում Աստծու գիտությանը, ոչ էլ ունեն թեկուզ ամենափոքր աստվածասեր սիրտ և դեռևս ցանկանում են, որ Աստված իրենց կոչի արդար. մի՞թե սա ծիծաղելի չէ։ Քանի որ մարդկանց մի փոքր մասն իսկապես ազնիվ է, Ես կկենտրոնանամ միայն շարունակ մարդուն կյանք տալու վրա։ Ես կկատարեմ միայն այն, ինչ պետք է կատարվի այսօր, սակայն ապագայում յուրաքանչյուր մարդու վրա արժանին կհատուցեմ՝ ըստ նրանց գործերի։ Ես ասել եմ այն ամենը, ինչ պետք է ասվի, որովհետև հենց սա է այն գործը, որ Ես անում եմ։ Ես անում եմ միայն այն, ինչ պետք է անեմ, և ոչ այն, ինչ չպետք է անեմ։ Այնուամենայնիվ, հույս ունեմ, որ քննում եք ինքներդ ձեզ. իրականում որքանո՞վ է Աստծու մասին քո գիտությունը ճշմարիտ։ Դու՞ ես այն մեկը, որ կրկին գամել է Աստծուն խաչին։ Իմ վերջին խոսքերն են՝ Վա՛յ նրանց, ովքեր խաչում են Աստծուն:


Ինչպես հասնել բնականոն վիճակի

Որքան շատ են մարդիկ ընդունում Աստծու խոսքերը, այնքան ավելի են լուսավորվում և այնքան ավելի են քաղցում ու ծարավում Աստծուն ճանաչելու ձգտելիս։ Միայն Աստծու խոսքերն ընդունողներն են ունակ ունենալու ավելի հարուստ ու խոր փորձառություններ, և միայն նրանց կյանքն է կարող անշեղորեն աճել, ինչպես քնջութի ծաղիկները։ Բոլոր նրանք, ովքեր ձգտում են կյանքի, պետք է սրան վերաբերվեն որպես իրենց հիմնական գործի. նրանք պետք է զգան, որ «առանց Աստծու՝ ես չեմ կարող ապրել, առանց Աստծու՝ ես ոչնչի չեմ կարող հասնել, առանց Աստծու՝ ամեն ինչ դատարկ է»։ Այդպես էլ նրանք պետք է ունենան այն վճռականությունը, որ «առանց Սուրբ Հոգու ներկայության` ես ոչինչ չեմ անի, և եթե Աստծու խոսքերը կարդալը ոչ մի արդյունք չունի, ապա ես անտարբեր եմ որևէ բան անելու հանդեպ»։ Մի՛ տրվեք հաճույքներին։ Կյանքի փորձառությունները գալիս են Աստծու լուսավորումից և առաջնորդությունից, և դրանք ձեր սուբյեկտիվ ջանքերի բյուրեղացումն են։ Այն, ինչ դուք պետք է պահանջեք ինքներդ ձեզնից, հետևյալն է. «Երբ բանը հասնում է կյանքի փորձառությանը, ես չեմ կարող ներողամիտ լինել իմ հանդեպ»։

Երբեմն, երբ անբնականոն իրադրությունների մեջ ես, կորցնում ես Աստծու ներկայությունը և աղոթելիս անկարող ես դառնում զգալու Աստծուն։ Նման ժամանակներում վախ զգալը բնականոն է։ Դու պետք է անմիջապես սկսես փնտրել։ Եթե չփնտրես, Աստված կհեռանա քեզնից, և դու կմնաս առանց Սուրբ Հոգու ներկայության և, առավել ևս, Սուրբ Հոգու աշխատանքի՝ մեկ օր, երկու օր, նույնիսկ մեկ կամ երկու ամիս։ Այս իրավիճակներում դու շատ անհավանականորեն ընդարմանում ես ու ևս մեկ անգամ` Սատանայի կողմից այն աստիճան գերեվարվում, որ ընդունակ ես դառնում ամեն տեսակ արարքի։ Դու տենչում ես հարստություն, խաբում` քո եղբայրներին ու քույրերին, դիտում` ֆիլմեր ու տեսանյութեր, խաղում` մահջոնգ և նույնիսկ ծխում ու խմում` առանց կարգապահության։ Քո սիրտը հեռացել է Աստծուց, դու գաղտնի գնացել ես քո ճանապարհով և կամայականորեն դատել` Աստծու գործը։ Որոշ դեպքերում մարդիկ այնքան խոր են ընկնում, որ ամոթ կամ անհարմարություն չեն զգում սեռական բնույթի մեղքեր գործելիս։ Այս տեսակի մարդը լքվել է Սուրբ Հոգու կողմից. իրականում Սուրբ Հոգու գործը վաղուց բացակայում է նման մարդու մեջ։ Կարելի է միայն տեսնել, թե ինչպես են նրանք է՛լ ավելի խորասուզվում ապականության մեջ, մինչ նրանց մեղավոր ձեռքերն ավելի ու ավելի հեռուն են մեկնվում։ Ի վերջո նրանք ուրանում են այս ճանապարհի գոյությունը և Սատանայի կողմից գերեվարվում մեղք գործելիս։ Եթե դու հայտնաբերում ես, որ ունես միայն Սուրբ Հոգու ներկայությունը, սակայն զուրկ ես Սուրբ Հոգու գործից, դա արդեն իսկ վտանգավոր իրավիճակ է։ Երբ դու չես կարողանում անգամ զգալ Սուրբ Հոգու ներկայությունը, ապա մահվան եզրին ես։ Եթե չապաշխարես, ապա ամբողջովին վերադարձած կլինես Սատանայի մոտ և կլինես նրանց շարքում, ովքեր վերացվում են։ Ուստի, երբ հայտնաբերում ես, որ մի վիճակում ես, որտեղ կա միայն Սուրբ Հոգու ներկայությունը (դու մեղք չես գործում, զսպում ես ինքդ քեզ և ոչինչ չես անում՝ բացահայտորեն հակառակվելով Աստծուն), բայց դու զուրկ ես Սուրբ Հոգու գործից (դու հուզմունք չես զգում, երբ աղոթում ես, ոչ մի ակնհայտ լուսավորում կամ պայծառացում չես ստանում, երբ ուտում և խմում ես Աստծու խոսքերը, անտարբեր ես Աստծու խոսքերն ուտելու և խմելու հանդեպ, քո կյանքում երբեք ոչ մի աճ չի լինում, և դու վաղուց զրկված ես մեծ պայծառացումից), նման ժամանակներում պետք է ավելի զգոն լինես։ Դու չպետք է տրվես հաճույքներին, չպետք է այլևս ազատություն տաս քո սեփական բնավորությանը։ Սուրբ Հոգու ներկայությունը կարող է անհետանալ ցանկացած պահի։ Ահա թե ինչու է նման իրավիճակն այդքան վտանգավոր։ Եթե հայտնվում ես նման վիճակում, փորձիր որքան հնարավոր է շուտ շտկել իրավիճակը։ Նախ՝ պետք է ապաշխարության աղոթք ասես և խնդրես, որ Աստված ևս մեկ անգամ Իր ողորմությունը տարածի քեզ վրա։ Աղոթիր ավելի եռանդագին և հանդարտեցրու քո սիրտը, որպեսզի ավելի շատ ուտես և խմես Աստծու խոսքերը։ Այս հիմքի վրա պետք է ավելի շատ ժամանակ անցկացնես աղոթքի մեջ. կրկնապատկիր քո ջանքերը` երգելու, աղոթելու, Աստծու խոսքերն ուտելու և խմելու, ինչպես նաև քո պարտականությունը կատարելու գործում։ Երբ դու քո ամենաթույլ վիճակում ես, Սատանան առանց ջանքի տիրում է քո սրտին։ Երբ դա տեղի է ունենում, քո սիրտը խլվում է Աստծուց և վերադարձվում Սատանային, որից հետո դու մնում ես առանց Սուրբ Հոգու ներկայության։ Նման ժամանակներում կրկնակի դժվար է վերականգնել Սուրբ Հոգու գործը։ Ավելի լավ է փնտրել Սուրբ Հոգու գործը, քանի դեռ Նա քեզ հետ է, ինչը թույլ կտա Աստծուն Իր լուսավորումից ավելին շնորհել քեզ և թույլ չի տա, որ Նա լքի քեզ։ Աղոթելը, օրհներգեր երգելը, քո գործառույթը կատարելը և Աստծու խոսքերն ուտելն ու խմելը՝ այս ամենն արվում է նրա համար, որ Սատանան հնարավորություն չունենա անելու իր գործը, և որպեսզի Սուրբ Հոգին կարողանա աշխատել քո ներսում։ Եթե դու այս կերպ չվերականգնես Սուրբ Հոգու գործը, եթե դու պարզապես սպասես, ապա Սուրբ Հոգու գործը վերականգնելը հեշտ չի լինի, երբ դու կորցրած լինես Սուրբ Հոգու ներկայությունը, քանի դեռ Սուրբ Հոգին հատուկ կերպով չի հուզել քեզ, կամ հատուկ չի պայծառացրել և լուսավորել քեզ։ Նույնիսկ այդ դեպքում քո վիճակը վերականգնելու համար միայն մեկ կամ երկու օր չի պահանջվում. երբեմն նույնիսկ վեց ամիս կարող է անցնել՝ առանց որևէ վերականգնման։ Այս ամենն այն պատճառով է, որ մարդիկ չափազանց մեղմ են իրենց հանդեպ, անկարող են բաներ փորձառել բնականոն կերպով և հետևաբար լքվում են Սուրբ Հոգու կողմից։ Նույնիսկ եթե դու վերականգնես Սուրբ Հոգու աշխատանքը, Աստծու ներկայիս գործը դեռ կարող է շատ պարզ չլինել քեզ համար, քանի որ դու շատ ես հետ մնացել կյանքի քո փորձառության մեջ, ասես տասը հազար մղոն հետ մնացած լինես։ Մի՞թե սա սարսափելի բան չէ։ Այնուամենայնիվ, ես ասում եմ նման մարդկանց, որ հիմա չափազանց ուշ չէ ապաշխարելու համար, բայց կա մեկ պայման. դու պետք է ավելի շատ աշխատես և չտրվես ծուլությանը։ Եթե այլ մարդիկ մեկ օրում հինգ անգամ են աղոթում, դու պետք է աղոթես տասը անգամ. եթե ուրիշներ օրական երկու ժամ են ուտում և խմում Աստծու խոսքերը, դու պետք է դա անես չորս կամ վեց ժամ. իսկ եթե ուրիշներ երկու ժամ են լսում օրհներգեր, դու պետք է լսես առնվազն կես օր։ Հաճախ խաղաղ եղիր Աստծու առջև և մտածիր Աստծու սիրո մասին, մինչև որ հուզվես, քո սիրտը վերադառնա Աստծուն, և դու այլևս չհամարձակվես շեղվել ու հեռանալ Աստծուց. միայն այդժամ քո կիրարկումը պտուղ կտա, միայն այդժամ դու կկարողանաս վերականգնել քո նախկին, բնականոն վիճակը։

Որոշ մարդիկ մեծ եռանդ են դնում իրենց փնտրտուքի մեջ, սակայն չեն կարողանում ճիշտ ուղի մտնել։ Դա այն պատճառով է, որ նրանք չափազանց անփույթ են և ուշադրություն չեն դարձնում հոգևոր բաներին։ Նրանք գաղափար անգամ չունեն, թե ինչպես փորձառեն Աստծու խոսքերը, և չգիտեն, թե ինչ են Սուրբ Հոգու գործն ու ներկայությունը։ Նման մարդիկ եռանդուն են, բայց հիմար. նրանք չեն ձգտում կյանքի։ Դա այն պատճառով է, որ դու զուրկ ես Հոգու մասին անգամ չնչին գիտելիքից, դու ոչինչ չգիտես Սուրբ Հոգու ընթացիկ գործի զարգացման մասին և անտեղյակ ես քո իսկ հոգու ներսում եղած վիճակից։ Մի՞թե նման մարդկանց հավատքը հիմար հավատք չէ։ Նման մարդկանց ձգտումն ի վերջո ոչինչ չի տալիս։ Աստծու հանդեպ հավատքով կյանքում աճի հասնելու բանալին այն է, որ իմանաս, թե ինչ գործ է Աստված կատարում քո փորձառության մեջ, հայես Աստծու հաճելիությանը և հասկանաս Աստծու մտադրություններն այնպես, որ ենթարկվես Աստծու բոլոր կարգավորումներին, Աստծու խոսքերը ներդրվեն քո մեջ, որպեսզի դառնան քո կյանքը, և դրանով իսկ դու բավարարես Աստծուն։ Եթե քո հավատքը հիմար հավատք է, եթե դու ուշադրություն չես դարձնում հոգևոր հարցերին և քո կյանքի խառնվածքի փոփոխություններին, եթե դու ջանք չես գործադրում ճշմարտության ուղղությամբ, մի՞թե կկարողանաս ըմբռնել Աստծու մտադրությունները։ Եթե չես հասկանում, թե ինչ է Աստված խնդրում, ապա անկարող կլինես փորձառել և հետևաբար կիրարկման ոչ մի ուղի չես ունենա։ Այն, ինչին պետք է ուշադրություն դարձնես Աստծու խոսքերը փորձառելիս, այն ազդեցությունն է, որ դրանք թողնում են քեզ վրա, որպեսզի դու Նրա խոսքերից սկսես ճանաչել Աստծուն։ Եթե դու միայն կարդում ես Աստծու խոսքերը, բայց չգիտես, թե ինչպես փորձառես դրանք, մի՞թե դա ցույց չի տալիս, որ դու չունես հոգևոր հասկացողություն։ Հենց հիմա մարդկանց մեծ մասն անկարող է փորձառել Աստծու խոսքերը, և հետևաբար նրանք չգիտեն Աստծու աշխատանքը։ Մի՞թե սա նրանց կիրարկման համար ձախողում չէ ։ Եթե նրանք շարունակեն այսպես, ապա ո՞ր պահին ունակ կլինեն բաներ փորձառելու իրենց ողջ հարստությամբ ու լիությամբ և հասնելու իրենց կյանքում աճի։ Մի՞թե սա պարզապես դատարկ խոսակցություն չէ։ Ձեր մեջ կան շատեր, ովքեր կենտրոնանում են տեսության վրա, ովքեր ոչինչ չգիտեն հոգևոր հարցերից, և սակայն դեռ ցանկանում են մեծապես օգտագործվել Աստծու կողմից և օրհնվել Աստծու կողմից։ Սա միանգամայն անիրատեսակա՜ն է։ Ուստի, դուք պետք է վերջ դնեք այս ձախողմանը, որպեսզի բոլորդ կարողանաք ձեր հոգևոր կյանքում ճիշտ ուղի մտնել, ունենաք իրական փորձառություններ և ճշմարտապես մտնեք Աստծու խոսքերի իրականության մեջ։


Ինչպես ծառայել Աստծու մտադրություններին համապատասխան

Երբ հավատում ես Աստծուն, ինչպե՞ս պետք է ճիշտ ծառայես Նրան։ Ի՞նչ պայմաններ պետք է բավարարվեն և ի՞նչ ճշմարտություններ պետք է հասկանան Աստծուն ծառայողները։ Եվ ի՞նչ շեղումներ եք ունենում ձեր ծառայության մեջ։ Պետք է իմանաք այս բոլոր հարցերի պատասխանները։ Այս հարցերը վերաբերում են նրան, թե ինչպես եք հավատում Աստծուն և ինչպես եք քայլում Սուրբ Հոգու կողմից առաջնորդվող ճանապարհով և թույլ տալիս Աստծուն ղեկավարել ձեզ այնպես, ինչպես Ինքն է կամենում ամեն ինչում՝ այդպիսով թույլ տալով ձեզ հասկանալ Աստծու գործի յուրաքանչյուր քայլը ձեր ներսում: Երբ հասնեք այդ կետին, դուք կգնահատեք, թե ինչ է Աստծու հանդեպ հավատքը, ինչպես ճիշտ հավատալ Աստծուն, և ինչ պետք է անեք՝ Աստծու մտադրությունների հետ ներդաշնակ գործելու համար: Դա ձեզ կդարձնի լիովին և անվերապահորեն հնազանդ Աստծու գործին. դուք չեք ունենա որևէ բողոք և չեք դատի կամ վերլուծի, առավել ևս չեք ուսումնասիրի Աստծու գործը։ Այսպիսով, դուք բոլորդ կկարողանաք ենթարկվել Աստծուն մինչև մահ՝ թույլ տալով Աստծուն առաջնորդել ձեզ և մորթել ձեզ, ոչխարի պես, որպեսզի դուք բոլորդ դառնաք 1990-ականների Պետրոսներ և կարողանաք սիրել Աստծուն մինչև վերջ՝ նույնիսկ խաչի վրա, առանց աննշան դժգոհության։ Միայն դրանից հետո կկարողանաք ապրել ինչպես 1990-ականների Պետրոսներ։

Աստծուն կարող է ծառայել յուրաքանչյուր ոք, ով վճռական է, բայց միայն նրանք, ովքեր հարգում և հասկանում են Աստծու մտադրությունները, կարող են և իրավունք ունեն ծառայելու Աստծուն։ Ես ձեր մեջ բացահայտել եմ հետևյալը. Շատերը կարծում են, որ քանի դեռ նրանք ջանասիրաբար քարոզում են Աստծու ավետարանը, քայլում են Աստծուն ծառայելու ճանապարհով, ծախսվում և շատ բաներից հրաժարվում են Աստծու համար և այլն, ապա դա Աստծուն ծառայելն է։ Նույնիսկ ավելի կրոնավոր մարդիկ կարծում են, որ Աստծուն ծառայելն Աստվածաշունչը ձեռքին վազվզելն է, երկնքի թագավորության ավետարանը քարոզելն ու մարդկանց փրկելը՝ հորդորելով նրանց զղջալ և խոստովանել: Կան նաև շատ կրոնական պաշտոնյաներ, ովքեր կարծում են՝ Աստծուն ծառայելը ենթադրում է քարոզել մատուռներում՝ ճեմարանում խոր ուսումնասիրությունից և վերապատրաստումից հետո, ինչպես նաև մարդկանց սովորեցնել Աստվածաշնչյան մեջբերումներ կարդալու միջոցով: Ավելին, աղքատ շրջաններում կան մարդիկ, ովքեր հավատում են, որ Աստծուն ծառայելը նշանակում է բուժել հիվանդներին և դուրս հանել դևերին իրենց եղբայրների ու քույրերի միջից կամ աղոթել նրանց համար, կամ ծառայել նրանց: Ձեր մեջ շատերն են հավատում, որ Աստծուն ծառայելը նշանակում է ուտել և խմել Աստծու խոսքերը, ամեն օր աղոթել Աստծուն, ինչպես նաև ամենուր այցելել և աշխատել եկեղեցիներում։ Կան նաև այլ եղբայրներ և քույրեր, ովքեր հավատում են՝ Աստծուն ծառայելը նշանակում է երբեք չամուսնանալ կամ ընտանիք չկազմել և իրենց ամբողջ էությամբ նվիրվել Աստծուն: Սակայն քչերը գիտեն, թե իրականում ինչ է նշանակում ծառայել Աստծուն։ Չնայած Աստծուն ծառայող մարդիկ այնքան շատ են, որքան աստղերը երկնքում, նրանց թիվը, ովքեր ունակ են ծառայելու անմիջականորեն և Աստծու մտադրություններին համապատասխան, չնչին է, չափազանց փոքր։ Ինչո՞ւ եմ սա ասում։ Ես սա ասում եմ, որովհետև դուք չեք հասկանում «Աստծուն ծառայել» արտահայտության էությունը և շատ քիչ պատկերացում ունեք, թե ինչպես ծառայել Աստծու մտադրություններին համապատասխան։ Խիստ անհրաժեշտ է մարդկանց համար հասկանալ, թե Աստծուն մատուցվող հատկապես որ տեսակի ծառայությունն է համապատասխանում Նրա մտադրություններին։

Եթե ուզում եք ծառայել Աստծու մտադրություններին համապատասխան, նախ պետք է հասկանաք, թե ինչպիսի մարդիկ են հաճելի Աստծուն, ինչպիսի մարդիկ են ատելի Աստծու կողմից, ինչպիսի մարդիկ են կատարելագործվել Աստծու կողմից և ինչպիսի մարդիկ են արժանի Աստծուն ծառայելու։ Ամենաքիչը, դուք պետք է զինված լինեք այս գիտելիքով։ Ավելին, դուք պետք է իմանաք Աստծու գործի նպատակները և այն աշխատանքը, որն Աստված կիրականացնի ներկայում։ Դա հասկանալուց և Աստծու խոսքով առաջնորդվելուց հետո, դուք նախ պետք է ձեռք բերեք մուտքը և ընդունեք Աստծու հանձնարարությունը։ Հենց որ դուք Աստծու խոսքերի գործնական փորձառությունն ունենաք և իսկապես հասկանաք Աստծու գործը, դուք արժանի կլինեք ծառայելու Աստծուն։ Եվ երբ դուք ծառայում եք Նրան, Աստված բացում է ձեր հոգևոր աչքերը և թույլ է տալիս ձեզ ավելի խոր հասկանալ Իր գործը և ավելի պարզ տեսնել այն։ Երբ դու մուտք գործես այս իրականություն, քո փորձառությունները կդառնան ավելի խոր և գործնական, և դուք բոլորդ, ովքեր ունեցել եք նմանատիպ փորձառություններ, կկարողանաք քայլել եկեղեցիների միջով և աջակցել ձեր եղբայրներին ու քույրերին, որպեսզի կարողանաք օգտագործել միմյանց ուժեղ կողմերը՝ ձեր սեփական թերությունները լրացնելու և ձեր հոգիներում ավելի հարուստ գիտելիք ձեռք բերելու համար: Միայն այս արդյունքին հասնելու դեպքում դուք կկարողանաք ծառայել Աստծու մտադրությունների համաձայն և կատարելագործվել Աստծու կողմից ձեր ծառայության ընթացքում:

Աստծուն ծառայողները պետք է լինեն Աստծու մտերիմները, հաճելի լինեն Աստծուն՝ ունակ լինելով նվիրվել Նրան առավելագույն հավատարմությամբ։ Անկախ նրանից՝ գործում եք ծածուկ, թե հրապարակային, դուք կարող եք ձեռք բերել Աստծու ուրախությունը Նրա առջև, կարող եք անսասան կանգնել Աստծու առջև, և, անկախ նրանից, թե ինչպես են ուրիշները վերաբերվում քեզ, դու միշտ պետք է քայլես այն ճանապարհով, որով պետք է քայլես, և հիշես Աստծու հոգսը։ Միայն այսպիսի մարդիկ են Աստծու մտերիմները։ Աստծու մտերիմները կարող են ուղղակիորեն ծառայել Նրան, քանի որ նրանց տրվել է Աստծու մեծ հանձնարարությունն ու Աստծու հոգսը, նրանք կարող են դարձնել Աստծու սիրտը իրենցը և համարել Աստծու հոգսը իրենցը, և չեն մտածում իրենց ապագա շահի կամ կորստի մասին, նույնիսկ երբ իրենց հեռանկարներն այնպիսին են, որ նրանք ոչինչ չեն ունենա և ոչինչ չեն շահի, նրանք աստվածասեր սրտով միշտ կհավատան Աստծուն: Այսպիսով, այս տեսակի մարդն Աստծու մտերիմն է։ Աստծու մտերիմները նաև Նրա վստահելի մարդիկ են. միայն Աստծու վստահելի մարդիկ կարող են կիսել Նրա մտահոգություններն ու Նրա մտքերը, և չնայած նրանց մսեղին հիվանդ է ու տկար, Աստծուն հաճենալու համար նրանք կարող են դիմանալ ցավին և հրաժարվել այն ամենից, ինչ սիրում են։ Աստված ավելի մեծ հոգսեր է դնում նման մարդկանց վրա, և այն, ինչ Աստված ցանկանում է իրականացնել, հաստատվում է նման մարդկանց վկայությունով։ Հետևաբար, այս մարդիկ հաճելի են Աստծուն. նրանք Աստծու ծառաներ են, ովքեր գործում են Նրա մտադրությունների համաձայն, և միայն նման մարդիկ կարող են կառավարել Աստծու հետ միասին։ Միայն այն ժամանակ, երբ դու իսկապես դառնաս Աստծու մտերիմը, դու կկառավարես Աստծու հետ միասին։

Հիսուսը կարողացավ ավարտին հասցնել Աստծու հանձնարարությունը՝ ողջ մարդկությանը փրկագնելու գործը, հենց այն պատճառով, որ կարողացավ հաշվի առնել Աստծու մտադրությունները՝ Ինքն Իր համար որևէ ծրագիր կամ կարգավորում չկազմելով։ Նա Աստծու մտերիմն էր, որին դուք ամենից լավ եք ճանաչում՝ Աստված Ինքը: (Իրականում Նա հենց Աստված Ինքն էր, ում մասին Աստված վկայեց։ Ես սա այստեղ հիշատակում եմ՝ Հիսուսի փաստն այս հարցը լուսաբանելու նպատակով օգտագործելու համար): Նա կարողացավ Աստծու կառավարման ծրագիրը դնել հենց կենտրոնում և միշտ աղոթում էր երկնային Հորը և փնտրում երկնային Հոր կամքը։ Նա աղոթեց և ասաց. «Հա՛յր Աստված, Քո կամքը կատարիր և գործիր ոչ թե Իմ ցանկությունների համաձայն, այլ Քո ծրագրի։ Մարդը կարող է տկար լինել, բայց Դու ինչո՞ւ պետք է հոգ տանես նրա մասին: Ինչպե՞ս կարող է մարդը արժանի լինել Քո հոգատարությանը, այն մարդը, որ Քո ձեռքում մրջնի պես է։ Իմ սրտում Ես ցանկանում եմ միայն Քո կամքը կատարել, և կուզեի, որ Իմ մեջ իրականացնես այն, ինչ կամենում ես՝ ըստ Քո իսկ ցանկությունների»։ Երուսաղեմ տանող ճանապարհին Հիսուսն այնպես չարչարվեց, ասես Նրա սիրտը դանակով խոցված լիներ, սակայն Նա նահանջելու չնչին մտադրություն իսկ չուներ. միշտ կար մի հզոր ուժ, որը Նրան առաջ էր տանում դեպի այնտեղ, որտեղ Նրան պետք է խաչեին։ Վերջիվերջո, Նա խաչին գամվեց և մեղավոր մսեղիի կերպարանք ստացավ՝ ավարտին հասցնելով մարդկության փրկագնման գործը։ Նա վեր բարձրացավ մահվան և հանդերձյալ աշխարհի բոլոր կապանքներից։ Նրա առաջ մահը, դժոխքը և հանդերձյալ աշխարհը կորցրին իրենց զորությունը և պարտության մատնվեցին Նրա կողմից։ Նա ապրեց երեսուներեք տարի, և այդ ընթացքում Նա միշտ առավելագույն արեց՝ բավարարելու Աստծու մտադրությունները՝ համաձայն Աստծու այդ ժամանակվա գործի՝ երբեք չմտածելով Իր սեփական օգուտի կամ վնասի մասին և միշտ ծրագրեր կազմելով հանուն Հայր Աստծու մտադրությունների։ Այսպիսով՝ Նրա մկրտությունից հետո Աստված ասաց. «Դա՛ է իմ սիրելի Որդին, որը ստացավ իմ բարեհաճությունը»։ Աստծու առջև Իր ծառայության շնորհիվ, որն Աստծու մտադրությունների համաձայն էր, Աստված Նրա ուսերին դրեց ողջ մարդկության փրկագնման ծանր բեռը և Նրան հանձնարարեց իրականացնել դա, և Նա որակավորված էր և իրավունք ուներ կատարելու այս կարևոր առաջադրանքը։ Իր ողջ կյանքի ընթացքում Նա անչափելի չարչարանքներ կրեց Աստծու համար և անթիվ անգամ փորձության ենթարկվեց Սատանայի կողմից, սակայն երբեք չհուսահատվեց։ Աստված Նրան նման կարևոր առաջադրանք տվեց, քանի որ վստահում և սիրում էր, և այդ պատճառով Աստված անձամբ ասաց. «Դա՛ է իմ սիրելի Որդին, որը ստացավ իմ բարեհաճությունը»։ Այդժամ միայն Հիսուսը կարող էր կատարել այս հանձնարարությունը, և դա Աստծու կողմից ողջ մարդկության փրկագնման գործի ավարտի իրական հանգամանքներից մեկն էր Շնորհքի դարաշրջանում։

Եթե Հիսուսի նման դուք կարողանաք հաշվի առնել Աստծու հոգսը և ապստամբել ձեր սեփական մսեղիի դեմ, Աստված Իր ծանր պատասխանատվությունը կհանձնարարի ձեզ, որպեսզի համապատասխանեք Իրեն ծառայելու համար անհրաժեշտ պայմաններին: Միայն նման հանգամանքներում դուք կհամարձակվեք ասել, որ հետևում եք Աստծու կամքին և կատարում Նրա հանձնարարությունը, և միայն այդ դեպքում կհամարձակվեք ասել, որ իսկապես ծառայում եք Աստծուն: Հիսուսի օրինակի համեմատ՝ համարձակվո՞ւմ ես ասել, որ Աստծու մտերիմն ես։ Համարձակվո՞ւմ ես ասել, որ հետևում ես Աստծու կամքին։ Համարձակվո՞ւմ ես ասել, որ իսկապես ծառայում ես Աստծուն։ Այսօր դու չես հասկանում՝ ինչպես ծառայել Աստծուն. համարձակվո՞ւմ ես ասել, որ Աստծու մտերիմն ես։ Եթե ասում ես, որ ծառայում ես Աստծուն, մի՞թե չես անարգում Նրան։ Մտածի՛ր այդ մասին. Աստծու՞ն ես ծառայում, թե՞ ինքդ քեզ։ Դու ծառայում ես Սատանային, բայց համառորեն պնդում ես, որ ծառայում ես Աստծուն. մի՞թե դրանով չես անարգում Աստծուն։ Շատ մարդիկ Իմ մեջքի հետևում տարված են իրենց կարգավիճակի առավելություններով, ագահաբար են ուտում, սիրում են քնել և սնում են իրենց մսեղին՝ մշտապես վախենալով, որ մսեղին այլ ելք չունի։ Նրանք չեն կատարում իրենց պատշաճ դերը եկեղեցում, այլ ապրում են եկեղեցու հաշվին կամ էլ հորդորում են իրենց եղբայրներին ու քույրերին Իմ խոսքերով՝ վերևից հարկադրելով ուրիշներին։ Այս մարդիկ անընդհատ պնդում են, որ հետևում են Աստծու կամքին և մշտապես ասում են, որ Աստծու մտերիմներն են. մի՞թե դա անհեթեթություն չէ։ Եթե ունես ճիշտ դրդապատճառ, սակայն չես կարողանում ծառայել Աստծու մտադրություններին համապատասխան, ապա հիմարություն ես գործում․ սակայն եթե քո դրդապատճառը սխալ է, և դեռ պնդում ես, որ ծառայում ես Աստծուն, ապա դու մեկն ես, ով ընդդիմանում է Աստծուն, և պետք է պատժվես Աստծու կողմից։ Ոչ մի համակրանք չունեմ նման մարդկանց նկատմամբ։ Աստծու տանը նրանք ապրում են ուրիշի հաշվին՝ մշտապես տարված լինելով մսեղավոր ցանկություններով և ուշադրություն չդարձնելով Աստծու շահերին։ Նրանք միշտ փնտրում են միայն իրենց օգուտը և անտեսում են Աստծու մտադրությունները։ Նրանք չեն կարող ընդունել Աստծու Հոգու զննումը իրենց արած ցանկացած բանում։ Նրանք միշտ անազնիվ և նենգ են լինում իրենց եղբայրների և քույրերի նկատմամբ, երկերեսանի են լինում, ինչպես աղվեսը խաղողի այգում՝ անընդհատ խաղող գողանալով և խաղողի այգին ոտնակոխ անելով։ Կարո՞ղ են նման մարդիկ լինել Աստծու մտերիմները։ Արժանի՞ ես ստանալու Աստծու օրհնությունները։ Դու չես կրում քո կյանքի և եկեղեցու հոգսը, ապա արժանի՞ ես ստանալու Աստծու հանձնարարությունը։ Ո՞վ կհամարձակվի վստահել քեզ նման մեկին։ Եթե ծառայում ես նման կերպ, կարո՞ղ է Աստված վստահել քեզ ավելի մեծ առաջադրանք։ Արդյոք սրանով ուշացումներ չե՞ն լինի գործում:

Ես սա ասում եմ, որպեսզի իմանաք, թե ինչ պայմաններ պետք է բավարարվեն Աստծու մտադրություններին համապատասխան ծառայելու համար։ Եթե չբացեք ձեր սիրտն Աստծու առաջ, եթե հարգանք չցուցաբերեք Աստծու մտադրությունների նկատմամբ, ինչպես Հիսուսը, ապա ձեզ համար դժվար կլինի արժանանալ Աստծու վստահությանը, և, ի վերջո, Աստծու դատաստանին կարժանանաք։ Հավանաբար, այսօր՝ Աստծուն ծառայելիս, միշտ ունես թաքուն մտադրություն խաբել Աստծուն և միշտ անփույթ վերաբերմունք ես ցուցաբերում Նրա հանդեպ։ Կարճ ասած՝ ինչ էլ որ լինի, եթե խաբես Աստծուն, անողոք դատաստանի առաջ կկանգնես։ Հենց հիմա, երբ նոր եք սկսել Աստծուն ծառայելու ճիշտ ուղին, նախ բացեք ձեր սիրտը Աստծու առաջ. դուք չեք կարող ունենալ անջատ սիրտ։ Անկախ նրանից՝ ներկայանում ես Աստծու առաջ թե ուրիշների, քո սիրտը միշտ պետք է ուղղված լինի առ Աստված, և պետք է վճռական լինես Աստծուն սիրելու հարցում, ինչպես Հիսուսը սիրեց Նրան։ Այս կերպ Աստված կկատարելագործի քեզ, որպեսզի դառնաս Աստծու ծառան, ով գործում է Նրա մտադրությունների համաձայն։ Եթե իսկապես ցանկանում ես կատարելագործվել Աստծու միջոցով, և որպեսզի քո ծառայությունը համապատասխանի Նրա մտադրություններին, ապա պետք է փոխես Աստծու հանդեպ հավատքի վերաբերյալ քո նախկին պատկերացումները և Նրան ծառայելու քո հին մեթոդները, որպեսզի կարողանաս ավելի շատ կատարելագործվել Աստծու միջոցով։ Այս կերպ Աստված չի լքի քեզ, և, ինչպես Պետրոսը, դու կհայտնվես Աստծուն սիրողների առաջնագծում։ Եթե մնաս անզղջում, ապա կարժանանաս նույն ճակատագրին, ինչ Հուդան։ Աստծուն հավատացող բոլոր մարդիկ պետք է հասկանան դա։


Բնականոն հոգևոր կյանքի մասին

Աստծու հանդեպ հավատքին հարկավոր է բնականոն հոգևոր կյանք, որն էլ հիմքն է Աստծու խոսքը փորձառաբար ապրելու և ճշմարիտ իրականություն մտնելու համար։ Արդյո՞ք ձեր այժմյան բոլոր աղոթքները, Աստծուն մերձենալը, սաղմոսերգությունն ու փառաբանությունը, խոկումն ու Աստծու խոսքերի շուրջ խորհրդածությունները համազոր են «հոգևոր բնականոն կյանքին»։ Թվում է՝ ձեզանից ոչ ոք տեղյակ չէ։ Հոգևոր բնականոն կյանքը չի սահմանափակվում սոսկ այնպիսի կիրարկումներով, ինչպիսիք են աղոթքը, սաղմոսերգությունը, եկեղեցական կյանքին մասնակցելը կամ Աստծու խոսքերն ուտելն ու խմելը։ Ընդհակառակը՝ այն ենթադրում է նոր ու եռանդուն հոգևոր կյանք։ Կարևորը ոչ թե այն է, թե ինչպես ես կիրարկում, այլ թե ինչպիսի պտուղ է տալիս քո կիրարկումը։ Շատերն են կարծում, թե հոգևոր բնականոն կյանքն անպայմանորեն ենթադրում է աղոթք, սաղմոսերգություն, Աստծու խոսքերն ուտելն ու խմելը կամ Նրա խոսքերի շուրջ խորհելը՝ անկախ նրանից՝ այդպիսի կիրարկումներն իրականում որևէ արդյունք տալի՞ս են, թե՞ ոչ, կամ հանգեցնո՞ւմ են ճշմարիտ ըմբռնման։ Այդ մարդիկ կենտրոնանում են լոկ արտաքին ձևականություններին հետևելու վրա՝ առանց խորհելու դրանց արդյունքի մասին. նրանք կրոնական ծեսերով ապրողներ են, այլ ոչ թե եկեղեցու ներսում ապրող մարդիկ, և առավել ևս՝ նրանք թագավորության մարդիկ չեն։ Նրանց աղոթքները, սաղմոսերգությունը, Աստծու խոսքերն ուտելն ու խմելը սոսկ կանոններին կուրորեն հետևելու ձևեր են՝ արված հարկադրաբար ու ընդհանուր հոսանքից հետ չմնալու համար, այլ ոչ թե սեփական կամքով կամ սրտանց։ Որքան էլ այս մարդիկ աղոթեն կամ երգեն, նրանց ջանքերը պտուղ չեն տա, քանզի այն, ինչ նրանք կիրարկում են, ընդամենը կրոնական կանոններ ու ծեսեր են. նրանք իրականում չեն կիրառում Աստծու խոսքերը: Նրանք կենտրոնանում են միայն իրենց կիրարկմանն ուշադրություն գրավելու վրա և Աստծու խոսքերին վերաբերվում են որպես հետևելու ենթակա կանոնների։ Այդպիսի մարդիկ Աստծու խոսքերը չեն կիրարկում. նրանք սոսկ մսեղիին են գոհացնում և գործում են ի ցույց ուրիշների։ Կրոնական այս բոլոր կանոններն ու ծեսերը մարդածին են. դրանք Աստծուց չեն գալիս։ Աստված չի հետևում կանոնակարգերին և որևէ օրենքի ենթակա չէ։ Ընդհակառակը՝ Նա ամեն օր նոր բաներ է անում՝ կատարելով գործնական աշխատանք։ Ինչպես Երեք անձի եկեղեցու մարդիկ, ովքեր իրենց սահմանափակում են լոկ այնպիսի կիրարկումներով, ինչպիսիք են ամեն օր առավոտյան ժամերգություններին հաճախելը, երեկոյան աղոթքները, ուտելուց առաջ գոհաբանական աղոթքն ու ամեն ինչի համար շնորհակալություն հայտնելը. որքան էլ շատ ու երկարատև լինեն նրանց այս գործողությունները, նրանք չեն ունենա Սուրբ Հոգու գործը։ Երբ մարդիկ ապրում են կանոններով կաշկանդված, իսկ նրանց սրտերը հարում են կիրարկման ձևերին, Սուրբ Հոգին չի կարող գործել, քանզի նրանց սրտերը համակված են կանոններով ու մարդկային պատկերացումներով։ Այսպիսով, Աստված չի կարող միջամտել և աշխատել նրանց վրա, և նրանք կարող են շարունակել ապրել միայն օրենքի սահմանափակումների ներքո։ Այսպիսի մարդիկ ընդմիշտ անկարող են Աստծու հավանությունը ստանալու։

Հոգևոր բնականոն կյանքն Աստծու առջև ապրած կյանքն է։ Աղոթքի ժամանակ մարդ կարող է հանդարտեցնել սիրտն Աստծու առաջ, իսկ աղոթքի միջոցով փնտրել Սուրբ Հոգու լուսավորությունը, ճանաչել Աստծու խոսքերը և հասկանալ Աստծու մտադրությունները։ Աստծու խոսքերն ուտելով ու խմելով՝ մարդիկ կարող են առավել հստակ ու խորն ըմբռնել Նրա ներկայիս գործը։ Նրանք նաև կիրարկման նոր ուղի կգտնեն և այլևս չեն կառչի հնից. այն ամենը, ինչ նրանք կիրարկեն, կլինի հանուն կենսական աճի։ Ինչ վերաբերում է աղոթքին, ապա այն մի քանի գեղեցկահունչ խոսքեր ասելը չէ կամ Աստծու առջև արցունքների մեջ խեղդվելը՝ ցույց տալու համար, թե որքան երախտապարտ ես Նրան. ընդհակառակը՝ դրա նպատակը սեփական հոգին կիրառելու մեջ մարզվելն է, ինչը թույլ է տալիս հանդարտեցնել սիրտն Աստծու առջև և սովորել բոլոր հարցերում առաջնորդություն փնտրել Աստծու խոսքերից․ այդպիսով՝ մարդու սիրտն ամեն օր կարող է ձգվել դեպի մի նոր ու թարմ լույս, որպեսզի նա չլինի բացասական կամ ծույլ և կարողանա կանգնել Աստծու խոսքերը կիրարկելու ճիշտ ուղու վրա։ Մերօրյա մարդկանց մեծ մասը կենտրոնանում է կիրարկման ձևերի վրա, սակայն նրանք դա չեն անում ճշմարտությանը հետամուտ լինելու և կյանքում աճի հասնելու համար։ Հենց սա՛ է նրանց շեղումը։ Կան նաև այնպիսիք, ովքեր ունակ են ընդունելու նոր լույսը, սակայն նրանց կիրարկման ձևերը չեն փոխվում։ Աստծու այսօրվա խոսքերն ըմբռնելիս նրանք իրենց հետ բերում են հին կրոնական պատկերացումները, ուստի այն ամենը, ինչ նրանք հասկանում են, դեռևս կրոնական պատկերացումներով քողարկված վարդապետություն է. նրանք այսօրվա լույսը պարզապես չեն ընդունում։ Արդյունքում, նրանց կիրարկումները կեղտոտվում են. դրանք նույն հին կիրարկումներն են՝ նոր փաթեթավորմամբ։ Որքան էլ լավ կիրարկեն, նրանք երեսպաշտներ են։ Աստված մարդկանց ուղղորդում է ամեն օր նոր բաներ անել՝ պահանջելով, որ նրանք ամեն օր ձեռք բերեն նոր ըմբռնում և հասկացողություն և չլինեն հնամիտ ու միօրինակ։ Եթե ​​դու հավատացել ես Աստծուն երկար տարիներ, բայց քո կիրարկման մեթոդները բացարձակապես չեն փոխվել, և եթե դու դեռ եռանդուն ես և զբաղված արտաքին հարցերով, բայց չունես հանգիստ սիրտ՝ Աստծու առաջ բերելու և Նրա խոսքերը վայելելու համար, ապա դու ոչինչ չես ստանա։ Երբ խոսքը վերաբերում է Աստծու նոր գործն ընդունելուն, եթե դու այլ կերպ չես պլանավորում, չես զբաղվում քո կիրարկմամբ նոր ձևով և չես հետապնդում որևէ նոր հասկացողություն, այլ փոխարենը կառչում ես հնին և ընդունում ես միայն որոշակի սահմանափակ նոր լույս՝ առանց փոխելու քո կիրարկման ձևը, ապա քեզ նման մարդիկ այս հոսանքի մեջ են միայն անունով. իրականում նրանք կրոնական փարիսեցիներ են՝ Սուրբ Հոգու հոսանքից դուրս։

Բնականոն հոգևոր կյանք վարելու համար դուք պետք է ի վիճակի լինեք ամեն օր նոր լույս ստանալու և ձգտելու Աստծու խոսքի ճշմարիտ ըմբռնմանը։ Դուք պետք է կարողանաք հստակորեն ըմբռնել ճշմարտությունը, բոլոր հարցերում գտնել կիրարկման ուղի, ամեն օր Աստծու խոսքերն ընթերցելիս բացահայտել նոր խնդիրներ և գիտակցել սեփական թերությունները, որպեսզի ունենաք տենչացող ու փնտրող սիրտ, որը կշարժի ձեր ողջ էությունը, և որպեսզի ամեն ժամանակ խաղաղ լինեք Աստծու առջև՝ խորապես վախենալով հետ մնալուց։ Այն մարդը, ով ունի նման տենչացող ու փնտրող սիրտ և պատրաստակամ է շարունակաբար մուտք գործելու, հոգևոր կյանքի ճիշտ ուղու վրա է։ Նրանք, ովքեր շարժվում են Սուրբ Հոգով, ովքեր ձգտում են կատարելագործվելու, ովքեր պատրաստակամ են հետամուտ լինելու Աստծու կողմից կատարյալ դառնալուն, ովքեր տենչում են Աստծու խոսքերի ավելի խոր ըմբռնմանը, ովքեր չեն ձգտում գերբնականին, այլ իրական գին են վճարում, ովքեր իրապես հոգ են տանում Աստծու մտադրությունների մասին և իրականում մուտք են գործում, որպեսզի նրանց փորձառությունն ավելի հավաստի ու իրական լինի, ովքեր հետամուտ չեն դատարկ խոսքերի ու վարդապետությունների կամ գերբնական զգացողությունների, չեն պաշտում որևէ մեծ անհատականության՝ հենց նրանք են, որ մուտք են գործել հոգևոր բնականոն կյանք։ Այն ամենը, ինչ նրանք անում են, նպատակ ունի հասնելու հետագա աճի կյանքում և նրանց հոգին դարձնելու թարմ ու կենսունակ. նրանք միշտ ի վիճակի են ակտիվորեն մուտք գործելու։ Առանց գիտակցելու՝ նրանք սկսում են ըմբռնել ճշմարտությունն ու մուտք գործել իրականության մեջ։ Նրանք, ովքեր ապրում են բնականոն հոգևոր կյանքով, ամեն օր գտնում են հոգու ազատագրում և ազատություն ու կարող են ազատորեն կիրառել Աստծու խոսքերն այնպես, որ բավարարեն Նրան։ Այս մարդկանց համար աղոթքը ձևականություն կամ ընթացակարգ չէ. ամեն օր նրանք կարող են քայլել նոր լույսի հետ համընթաց։ Օրինակ՝ մարդիկ սովորում են հանդարտեցնել իրենց սրտերն Աստծու առաջ, և նրանց սրտերը կարող են իսկապես հանդարտ լինել Աստծու առաջ, և ոչ ոք չի կարող անհանգստացնել նրանց։ Ոչ մի մարդ, իրադարձություն կամ իր չի կարող սահմանափակել նրանց բնականոն հոգևոր կյանքը։ Նման մարզումը նպատակ ունի արդյունքներ տալու, այլ ոչ թե սահմանելու կանոններ, որոնց մարդիկ պետք է կառչած մնան։ Այս կիրարկումը ոչ թե կանոններին հետևելու, այլ մարդկանց կյանքում աճը խթանելու մասին է։ Եթե դու այս կիրարկմանը նայես սոսկ որպես պարտադիր կանոնների, որոնց պետք է հետևես, ապա քո կյանքը երբեք չի փոխվի։ Դու կարող ես զբաղված լինել նույն կիրարկումով, ինչ ուրիշները, սակայն մինչ նրանք ի վերջո ի վիճակի են համընթաց քայլելու Սուրբ Հոգու գործին, դու դուրս ես մնում Սուրբ Հոգու հոսանքից։ Մի՞թե ինքդ քեզ չես խաբում։ Այս խոսքերի նպատակն է թույլ տալ մարդկանց խաղաղեցնել իրենց սրտերն Աստծու առջև, իրենց սրտերն ուղղել դեպի Աստված, որպեսզի Աստծու գործը նրանց մեջ լինի անխոչընդոտ և պտղաբեր։ Միայն այդ դեպքում մարդիկ կարող են ներդաշնակ լինել Աստծու մտադրությունների հետ։


Եկեղեցական կյանքի և իրական կյանքի քննարկում

Մարդիկ կարծում են, որ կարող են փոխակերպվել միայն եկեղեցական կյանքի մեջ։ Եթե նրանք եկեղեցական կյանքի մեջ չեն, ապա մտածում են, որ չեն կարող փոխակերպվել, կարծես իրական կյանքում փոխակերպության հասնելն անհնար է։ Կարո՞ղ եք այստեղ տեսնել խնդիրը։ Նախկինում ես խոսել եմ Աստծուն իրական կյանք բերելու մասին․ նրանց համար, ովքեր հավատում են Աստծուն, սա այն ուղին է, որով կարելի է մուտք գործել Աստծու խոսքերի իրականության մեջ։ Իրականում, մարդկանց կատարելագործման հարցում եկեղեցական կյանքը միայն սահմանափակ միջոց է։ Մարդկանց կատարելագործման հիմնական միջավայրը դեռևս իրական կյանքն է։ Սա է այն փաստացի կիրարկումն ու փաստացի ուսուցումը, որոնց մասին ես խոսել եմ, և որոնք մարդկանց հնարավորություն են տալիս ձեռք բերելու բնականոն մարդկային կյանք և առօրյա կյանքում ապրելու իրական մարդու կերպարով։ Մի կողմից՝ մարդը պետք է սովորի՝ բարձրացնելու իր կրթության մակարդակը, հասկանալու Աստծու խոսքերը և ձեռք բերելու ըմբռնման կարողություն։ Մյուս կողմից՝ նա պետք է զինված լինի իր վարքին վերաբերող հիմնական գիտելիքներով և հասնի բնականոն մարդկային խորաթափանցությանն ու բանականությանը, քանի որ մարդիկ գրեթե ամբողջությամբ զուրկ են այս ոլորտներից։ Բացի այդ, մարդ պետք է նաև եկեղեցական կյանքի միջոցով սկսի վայելել Աստծու խոսքերը և աստիճանաբար ձեռք բերի ճշմարտության հստակ ըմբռնում։

Ինչո՞ւ է ասվում, որ Աստծուն հավատալիս պետք է Աստծուն բերել իրական կյանք։ Միայն եկեղեցական կյանքը չէ, որ փոխակերպում է մարդկանց․ ավելի կարևոր է այն, որ մարդիկ իրական կյանքում մտնեն իրականության մեջ։ Նախկինում դուք միշտ խոսել եք ձեր հոգևոր վիճակի և հոգևոր հարցերի մասին՝ անտեսելով իրական կյանքում շատ բաների կիրարկումը և ձեր մուտքը դրանց մեջ։ Դուք ամեն օր գրել եք, ամեն օր լսել եք և ամեն օր կարդացել եք։ Նույնիսկ աղոթել եք կերակուր պատրաստելիս. «Օ՜, Աստվա՛ծ, թող Դու դառնաս իմ կյանքն իմ ներսում։ Ինչպես էլ այսօր անցնի, խնդրում եմ, օրհնի՛ր ինձ և լուսավորի՛ր ինձ։ Ինչի մասին էլ որ Դու այսօր ինձ լուսավորես, խնդրում եմ, թույլ տուր, որ հենց այս պահին հասկանամ, որպեսզի Քո խոսքերը դառնան իմ կյանքը»։ Աղոթել եք նաև ընթրելիս. «Օ՜, Աստվա՛ծ, Դու մեզ շնորհել ես այս կերակուրը։ Օրհնի՛ր մեզ։ Ամե՛ն։ Թող մենք ապրենք Քեզանով։ Թող Դու լինես մեզ հետ։ Ամե՛ն»։ Ընթրիքից հետո, երբ ամաններն եք լվացել, սկսել եք երկար խոսել. «Օ՜, Աստվա՛ծ, ես այս թասն եմ։ Մենք ապականվել ենք Սատանայից և նման ենք օգտագործված թասերի, որոնք պետք է մաքրվեն ջրով։ Դու ջուրն ես, և Քո խոսքերն այն կենդանի ջուրն են, որ սնուցում են իմ կյանքը»։ Մինչև դուք դա հասկացել եք, արդեն քնելու ժամանակն էր, և նորից սկսել եք խոսել. «Օ՜, Աստվա՛ծ, Դու ինձ օրհնեցիր և առաջնորդեցիր ողջ օրվա ընթացքում։ Ես իսկապես շնորհակալ եմ Քեզ…»։ Ահա այսպես եք անցկացրել ձեր օրը և հետո քուն մտել։ Մարդկանց մեծ մասն ամեն օր հենց այսպես է ապրում, և նույնիսկ այսօր նրանք անտեսում են փաստացի մուտքը՝ կենտրոնանալով միայն իրենց աղոթքները շուրթերով արտասանելու վրա։ Սա նրանց նախկին կյանքն է՝ նրանց հին կյանքը։ Եվ մեծամասնությունն այսպիսին է․ նրանք իրական ուսուցման կարիք ունեն և շատ քիչ իրական փոխակերպումների են ենթարկվում։ Նրանք պարզապես շուրթերով արտասանում են իրենց աղոթքները՝ մոտենալով Աստծուն միայն իրենց խոսքերում, սակայն առանց դրանց խոր ըմբռնման։ Եկեք վերցնենք ամենապարզ օրինակը՝ ձեր տունը կարգի բերելը։ Դուք տեսնում եք, որ ձեր տանը խառնաշփոթ է, նստում ու աղոթում եք. «Օ՜, Աստվա՛ծ, նայի՛ր, թե Սատանան ինչ ապականություն է գործել իմ մեջ։ Ես նույնքան կեղտոտ եմ, որքան այս տունը։ Օ՜, Աստվա՛ծ, ես իսկապես փառաբանում և շնորհակալություն եմ հայտնում Քեզ։ Առանց Քո փրկության և լուսավորման ես չէի գիտակցի այս փաստը»։ Դուք պարզապես նստած եք և երկար ժամանակ խոսում, աղոթում եք, իսկ հետո ձեզ պահում այնպես, ասես ոչինչ չի եղել, մի շատախոս ծեր կնոջ նման։ Դուք այսպես եք անցկացնում ձեր հոգևոր կյանքը՝ ընդհանրապես չունենալով իրական մուտք իրականության մեջ, չափազանց շատ մակերեսային կիրարկումներով։ Իրական ուսուցման մեջ մտնելը կապված է մարդկանց իրական կյանքի և նրանց գործնական դժվարությունների հետ․ սա է մարդկանց փոխվելու միակ ճանապարհը։ Առանց իրական կյանքի մարդիկ չեն կարող փոխակերպվել։ Ի՞նչ օգուտ ունի աղոթքում միայն շուրթերով խոսելը։ Առանց մարդկային բնույթը հասկանալու՝ ամեն ինչ ժամանակի վատնում է, իսկ առանց կիրարկման ուղին ունենալու՝ ամեն ինչ ջանքի վատնում է։ Սովորական աղոթքը կարող է օգնել մարդկանց պահպանել իրենց բնականոն ներքին վիճակը, սակայն դրանով հնարավոր չէ նրանց հիմնավորապես փոխակերպել։ Մարդու՝ սեփական գերազանցության զգացումը, գոռոզությունը, մեծամտությունը, ամբարտավանությունը և ապականված բնավորությունները ճանաչելը՝ այս ամենը չի գալիս աղոթքի միջոցով․ դրանք բացահայտվում են Աստծու խոսքերը ճաշակելով և ճանաչվում են Սուրբ Հոգու լուսավորմամբ իրական կյանքում։ Այսօր մարդիկ կարողանում են շատ լավ խոսել և լսել են ամենաբարձր քարոզները՝ ավելի բարձր, քան երբևէ եղել են դարերի ընթացքում, բայց դրանցից շատ քիչն է իրականում կիրառվում նրանց առօրյա կյանքում։ Այսինքն՝ նրանց իրական կյանքում Աստված չկա․ նրանք չունեն նոր մարդու կյանքը փոխակերպումից հետո։ Նրանք չեն ապրում ճշմարտությունն իրական կյանքում, ոչ էլ Աստծուն բերում իրենց իրական կյանք։ Նրանք ապրում են ինչպես դժոխքի զավակներ։ Մի՞թե սա աչք ծակող շեղում չէ։

Բնականոն մարդու կերպարը վերականգնելու, այսինքն՝ բնականոն մարդկայնության հասնելու համար մարդիկ չեն կարող պարզապես իրենց խոսքերով գոհացնել Աստծուն։ Այդպես վարվելով՝ նրանք միայն վնասում են իրենց, և դա չի նպաստում նրանց մուտքին կամ փոխակերպմանը։ Ուստի, փոխակերպմանը հասնելու համար մարդիկ պետք է քիչ-քիչ վարժվեն։ Նրանք պետք է մտնեն դանդաղ, փնտրեն և ուսումնասիրեն աստիճանաբար, մտնեն՝ ցուցաբերելով դրական մոտեցում, և ապրենգործնական կյանքը ճշմարտությամբ, ապրեն սրբի կյանքով։ Դրանից հետո իրական բաները, իրական իրադարձություններն ու իրական միջավայրերը մարդկանց հնարավորություն են տալիս անցնելու գործնական ուսուցում։ Մարդկանցից չի պահանջվում շուրթերով խոսել. փոխարենը՝ նրանք պետք է վարժվեն իրական միջավայրերում։ Սկզբում մարդիկ հասկանում են, որ չնչին արժանիքներ ունեն, ապա, որպես կանոն, ուտում և խմում են Աստծու խոսքերից, ինչպես նաև բնականոն կերպով մտնում ու վարժվում են. միայն այս կերպ նրանք կարող են ձեռք բերել իրականություն, և այսպես մուտքը կարող է նույնիսկ ավելի արագ տեղի ունենալ։ Մարդկանց փոխակերպման համար պետք է լինի որոշ գործնականություն. նրանք պետք է կիրառեն իրական բաներ, իրական իրադարձություններ և իրական միջավայրեր։ Արդյոք հնարավո՞ր է իրական ուսուցում ձեռք բերել՝ ապավինելով միայն եկեղեցական կյանքին։ Կարո՞ղ են մարդիկ այս կերպ մտնել իրականության մեջ։ Ո՛չ։ Եթե մարդիկ չեն կարող մտնել իրական կյանք, ապա չեն կարող փոխել իրենց հին ապրելակերպն ու գործելաձևերը։ Սա ամբողջությամբ պայմանավորված է ոչ թե մարդկանց ծուլությամբ և կախվածության բարձր մակարդակով, այլ այն պատճառով, որ մարդիկ պարզապես չունեն ապրելու կարողություն և, առավել ևս, չեն հասկանում Աստծու սահմանած` բնականոն մարդու կերպարի չափանիշը։ Նախկինում մարդիկ միշտ զրուցում էին, խոսում, հաղորդակցվում, նույնիսկ դառնում էին «հռետորներ», բայց նրանցից ոչ մեկը չէր ձգտում փոխակերպելու իր կյանքի դիրքորոշումը. փոխարենը նրանք կուրորեն հետևում էին խորիմաստ տեսություններին։ Այս պատճառով այսօր մարդիկ պետք է փոխեն իրենց կյանքում Աստծուն հավատալու այս կրոնական ոճը։ Նրանք պետք է մտնեն գործնականության մեջ՝ կենտրոնանալով մեկ իրադարձության, մեկ բանի, մեկ մարդու վրա։ Նրանք պետք է անեն դա կենտրոնացված կերպով. միայն այդժամ կարող են հասնել արդյունքի։ Մարդկանց փոխակերպումը սկսվում է նրանց էության փոփոխությունից։ Աշխատանքը պետք է ուղղված լինի մարդկանց էությանը, նրանց կյանքին, ինչպես նաև նրանց ծուլությանը, կախվածությանը և ստրկամտությանը. միայն այս կերպ նրանք կարող են փոխակերպվել։

Չնայած որոշ ոլորտներում եկեղեցական կյանքը կարող է արդյունքներ տալ, հիմնականը մնում է այն, որ մարդկանց կարող է փոխակերպել իրական կյանքը։ Մարդու հին բնույթը չի կարող փոխակերպվել առանց իրական կյանքի։ Վերցնենք, օրինակ, Հիսուսի աշխատանքը Շնորհքի դարաշրջանում։ Երբ Հիսուսը վերացրեց նախկին օրենքները և հաստատեց նոր դարաշրջանի պատվիրանները, Նա խոսում էր իրական կյանքի օրինակներով։ Երբ Հիսուսը շաբաթ օրն Իր աշակերտներին տանում էր ցորենի արտով, Նրա աշակերտները սովածացան և քաղեցին ցորենի հասկեր՝ ուտելու համար։ Փարիսեցիները տեսան դա և ասացին, որ նրանք չեն պահպանում շաբաթը։ Նրանք նաև ասացին, որ շաբաթ օրը մարդկանց նույնիսկ չի թույլատրվում փրկել փոսն ընկած հորթերին՝ պնդելով, թե այդ օրը որևէ աշխատանք չի կարելի կատարել։ Հիսուսը մեջբերում էր այսպիսի միջադեպեր՝ աստիճանաբար տարածելու նոր դարաշրջանի պատվիրանները։ Այդ ժամանակ Նա շատ գործնական հարցեր էր օգտագործում, որպեսզի օգներ մարդկանց հասկանալ և փոխակերպվել։ Սա է այն սկզբունքը, որով Սուրբ Հոգին իրականացնում է Իր աշխատանքը, և միակ ուղին, որով մարդիկ կարող են փոխակերպվել։ Առանց գործնական հարցերի մարդիկ կարող են միայն տեսական և մտավոր ըմբռնում ձեռք բերել, ինչը փոխակերպման համար արդյունավետ ուղի չէ։ Այս դեպքում ինչպե՞ս կարող է մարդն ուսուցման միջոցով ձեռք բերել իմաստություն և խորաթափանցություն։ Հնարավո՞ր է ձեռք բերել իմաստությունն ու խորաթափանցությունը միայն լսելով, կարդալով և խորացնելով գիտելիքը։ Ինչպե՞ս դա կարող է այդպես լինել։ Մարդիկ պետք է հասկանան և փորձառաբար ապրեն իրական կյանքում։ Հետևաբար մարդը պետք է վարժվի և չհեռանա իրական կյանքից։ Մարդիկ պետք է ուշադրություն դարձնեն տարբեր ուղղությունների, և մուտքը լինի տարբեր ուղղություններով՝ կրթության մակարդակ, արտահայտչականություն, բաները տեսնելու ունակություն, զանազանելու կարողություն, Աստծու խոսքերն ըմբռնելու կարողություն, առողջ դատողություն և մարդկայնության կանոններ, ինչպես նաև մարդկայնությանն առնչվող այլ բաներ, որոնցով մարդիկ պետք է զինված լինեն։ Հասկացողություն ձեռք բերելուց հետո մարդիկ պետք է կենտրոնանան մուտքի վրա, և միայն այդ ժամանակ կարող է փոխակերպում տեղի ունենալ։ Եթե մարդը ձեռք է բերել ըմբռնում, սակայն անտեսում է կիրարկումը, ապա ինչպե՞ս կարող է փոխակերպում տեղի ունենալ։ Ներկայում մարդիկ շատ բան են հասկանում, բայց չեն ապրում իրականության մեջ, և այդ պատճառով նրանց՝ Աստծու խոսքերի հիմնական ըմբռնումը բավարար չէ։ Դու ընդամենն աննշան լուսավորվել ես, ստացել ես Սուրբ Հոգուց մի փոքր լուսավորություն, սակայն չունես մուտք իրական կյանք, կամ գուցե այդ մուտքը քեզ նույնիսկ չի էլ մտահոգում, և այդ պատճառով քո փոխակերպումը նվազում է։ Այսքան երկար ժամանակ հետո մարդիկ շատ բան են հասկանում։ Նրանք կարողանում են շատ խոսել իրենց տեսական գիտելիքների մասին, բայց նրանց արտաքին բնավորությունը մնում է նույնը, և նրանց սկզբնական արժանիքները մնում են, ինչպես որ կային՝ առանց նվազագույն առաջընթացի։ Եթե այդպես է, ապա ե՞րբ ես վերջապես մտնելու իրականության մեջ։

Եկեղեցական կյանքը պարզապես այնպիսի կյանք է, որտեղ մարդիկ հավաքվում են՝ վայելելու Աստծու խոսքերը, և այն կազմում է մարդու կյանքի միայն փոքր մի մասը։ Եթե մարդկանց իրական կյանքն էլ կարողանար նման լինել իրենց եկեղեցական կյանքին՝ ներառելով բնականոն հոգևոր կյանքը, Աստծու խոսքերը բնականոն կերպով վայելելը, բնականոն կերպով աղոթելն ու Աստծուն մոտ լինելը, իրական կյանք ապրելը, որտեղ ամեն ինչ կատարվում է Աստծու մտադրությունների համաձայն, իրական կյանք ապրելը, որտեղ ամեն ինչ իրականացվում է ճշմարտության համաձայն, իրական կյանք ապրելը՝ կիրառելով աղոթքը և անդորրի պահպանումն Աստծու առաջ, օրհներգեր երգելը և պարելը, ապա միայն այսպիսի կյանքը կարող է մարդկանց բերել Աստծու խոսքերի կյանք։ Մարդկանց մեծ մասը կենտրոնանում է միայն եկեղեցական կյանքի մի քանի ժամի վրա՝ առանց «հոգալու» այդ ժամերից դուրս իրենց կյանքի մասին, կարծես դա իրենց չի վերաբերում։ Կան նաև շատերը, ովքեր մտնում են սրբերի կյանք միայն Աստծու խոսքերն ուտելիս և խմելիս, օրհներգեր երգելիս կամ աղոթելիս, իսկ այդ պահերից դուրս վերադառնում են իրենց հին վիճակին։ Այսպես ապրելը չի կարող փոխակերպել մարդկանց, առավել ևս չի կարող օգնել նրանց ճանաչել Աստծուն։ Աստծուն հավատալիս, եթե մարդիկ ցանկանում են, որ իրենց բնավորությունը փոխակերպվի, ապա նրանք չպետք է կտրվեն իրական կյանքից։ Իրական կյանքում դու պետք է ճանաչես ինքդ քեզ, ապստամբես քո դեմ, գործադրես ճշմարտությունը, ինչպես նաև սովորես սեփական վարքիդ սկզբունքները, առողջ դատողությունն ու կանոնները բոլոր հարցերում՝ նախքան աստիճանական փոխակերպմանը հասնելը։ Եթե կենտրոնանաս միայն տեսական գիտելիքի վրա և ապրես միայն կրոնական ծեսերի մեջ՝ առանց խորանալու իրականության մեջ, առանց մուտք գործելու իրական կյանք, ապա երբեք չես մտնի իրականության մեջ, երբեք չես ճանաչի ինքդ քեզ, ճշմարտությունը կամ Աստծուն և հավիտյան կմնաս կույր ու անգետ։ Աստծու՝ մարդկանց փրկելու գործը չի նշանակում պարզապես թույլ տալ, որ նրանք կարճ ժամանակ անց ապրեն բնականոն մարդկային կյանքով, ոչ էլ միայն փոխել նրանց սխալ պատկերացումներն ու վարդապետությունները։ Հակառակը՝ Նրա նպատակն է փոխել մարդկանց հին բնավորությունը, ամբողջությամբ փոխել նրանց հին ապրելակերպը և փոխել նրանց ողջ հնացած մտածելակերպն ու աշխարհայացքը։ Միայն եկեղեցական կյանքի վրա կենտրոնանալը չի փոխի մարդկանց հին սովորությունները կամ այն հին ձևերը, որոնցով նրանք երկար ժամանակ ապրել են։ Ինչ էլ լինի, մարդիկ չպետք է կտրվեն իրական կյանքից։ Աստված խնդրում է, որ մարդիկ ապրեն բնականոն մարդկայնությամբ իրական կյանքում, ոչ միայն եկեղեցական կյանքում, որ նրանք ապրեն ճշմարտությունն իրական կյանքում, ոչ միայն եկեղեցական կյանքում, և որ նրանք կատարեն իրենց պարտականություններն իրական կյանքում, ոչ միայն եկեղեցական կյանքում։ Իրականություն մտնելու համար պետք է ամեն ինչ ուղղել դեպի իրական կյանք։ Եթե Աստծուն հավատալիս մարդիկ չեն կարողանում ճանաչել իրենց՝ իրական կյանք մտնելով, և եթե չեն կարողանում իրական կյանքում ապրել նորմալ մարդկայնությամբ, ապա նրանք կձախողեն։ Բոլոր նրանք, ովքեր ապստամբում են Աստծու դեմ, չեն կարողանում մտնել իրական կյանք։ Նրանք այն մարդիկ են, ովքեր խոսում են մարդկայնության մասին, բայց ապրում են դևերի բնույթով։ Նրանք այն մարդիկ են, ովքեր խոսում են ճշմարտության մասին, բայց փոխարենն ապրում են վարդապետություններով։ Նրանք, ովքեր չեն կարողանում իրական կյանքում ապրել ճշմարտությամբ, այն մարդիկ են, ովքեր հավատում են Աստծուն, բայց արհամարհանքով մերժվում են Նրա կողմից։ Դու պետք է կիրարկես քո մուտքն իրական կյանք, ճանաչես քո թերությունները, քո ապստամբությունն ու տգիտությունը և ճանաչես քո ոչ բնականոն մարդկայնությունն ու թուլությունները։ Այդպես քո գիտելիքը կմիավորվի քո իրական վիճակի և դժվարությունների հետ։ Միայն այսպիսի գիտելիքն է իրական և կարող է թույլ տալ քեզ իսկապես հասկանալ քո վիճակը և հասնել բնավորության փոխակերպման։

Այժմ, երբ մարդկանց կատարելագործումը պաշտոնապես սկսվել է, դուք պետք է մտնեք իրական կյանք։ Հետևաբար, փոխակերպման հասնելու համար պետք է սկսեք իրական կյանք մուտք գործելուց և աստիճանաբար փոխվեք։ Եթե խուսափում ես բնականոն մարդկային կյանքից և միայն խոսում ես հոգևոր հարցերի շուրջ, ապա ամեն ինչ դառնում է չոր ու տափակ, դառնում է անիրական, և այդ դեպքում ինչպե՞ս կարող են մարդիկ փոխակերպվել։ Այժմ քեզ ասում են, որ մտնես իրական կյանք՝ կիրարկելու համար, որպեսզի հիմք դնես գործնական փորձառության մեջ մտնելու համար։ Սա այն կողմերից մեկն է, որ մարդիկ պետք է իրականացնեն։ Սուրբ Հոգու աշխատանքը հիմնականում ուղղորդելն է, իսկ մնացածը կախված է մարդկանց կիրարկումից և մուտքից։ Յուրաքանչյուր մարդ կարող է մուտք ձեռք բերել իրական կյանք տարբեր ուղիներով, այնպես, որ կարողանա Աստծուն բերել իրական կյանք և ապրել իրական բնականոն մարդկային կյանքով։ Սա կյանքի միակ տեսակն է, որն իմաստ ունի։


Իր գործառույթը կատարող յուրաքանչյուրի մասին

Ներկայիս հոսքի մեջ բոլոր նրանք, ովքեր իսկապես սիրում են Աստծուն, հնարավորություն ունեն կատարելագործվելու Նրա կողմից։ Լինեն նրանք երիտասարդ թե տարեց, քանի դեռ սրտով հնազանդվում են Նրան և երկյուղում Նրանից, կարող են Նրա կողմից կատարելագործվել։ Աստված մարդկանց կատարելագործում է ըստ նրանց տարբեր գործառույթների։ Քանի դեռ ներդնում ես քո ամբողջ ուժը և հնազանդվում ես Աստծու գործին, կարող ես Նրա կողմից կատարելագործվել։ Ներկայումս ձեզանից ոչ ոք կատարյալ չէ։ Երբեմն ունակ եք կատարել մեկ տեսակի գործառույթ, իսկ երբեմն՝ երկուսը։ Քանի դեռ անում եք ամեն հնարավորը, որպեսզի ծախսվեք Աստծու համար, ի վերջո, Նրա կողմից կկատարելագործվեք։

Երիտասարդները քիչ փորձ ունեն աշխարհիկ գործերում և չունեն բավարար իմաստություն ու խորաթափանցություն։ Աստված այստեղ է, որպեսզի կատարելագործի մարդու իմաստությունն ու խորաթափանցությունը։ Նրա խոսքը լրացնում է նրանց թերությունները։ Սակայն երիտասարդների բնավորություններն անկայուն են և պետք է Աստծու կողմից փոխակերպվեն։ Երիտասարդներն ունեն ավելի քիչ կրոնական պատկերացումներ և ավելի քիչ փորձ աշխարհիկ գործերում․ նրանք ամեն ինչի մասին մտածում են պարզ ձևով, և նրանց մտածողությունը բարդ չէ։ Սա նրանց մարդկայնությանայն մասն է, որը դեռ չի ձևավորվել, և դա գովասանքի արժանի մաս է․ սակայն երիտասարդներն անգետ են և զուրկ են իմաստությունից։ Սա այն է, ինչը պետք է Աստծու կողմից կատարելագործվի։ Նրա կողմից կատարելագործվելը կօգնի ձեզ զարգացնել զանազանելու ունակությունը։ Դուք կկարողանաք պարզորեն հասկանալ բազմաթիվ հոգևոր բաներ և աստիճանաբար դառնալ մեկը, ով պիտանի է Աստծու կողմից օգտագործվելու համար։ Ավագ եղբայրներն ու քույրերն էլ ունեն իրենց կատարելիք գործառույթները, և Աստված նրանց չի լքում։ Ավագ եղբայրներն ու քույրերը նույնպես ունեն ինչպես ցանկալի, այնպես էլ անցանկալի կողմեր։ Նրանք ունեն ավելի շատ փորձ աշխարհիկ գործերում և ավելի շատ կրոնական պատկերացումներ։ Իրենց գործողություններում նրանք կառչում են բազմաթիվ խիստ պայմանականություններից՝ սիրելով կանոնները, որոնք կիրառում են մեխանիկորեն ու առանց ճկունության։ Սա անցանկալի կողմ է։ Սակայն այս ավագ եղբայրներն ու քույրերը մնում են հանգիստ ու հաստատուն՝ ինչ էլ որ տեղի ունենա․ նրանց բնավորությունները կայուն են, և նրանք չունեն բուռն տրամադրություններ։ Նրանք կարող են ավելի դանդաղ ըմբռնել բաները, սակայն սա մեծ թերություն չէ։ Քանի դեռ ունակ եք հնազանդվել, քանի դեռ ունակ եք ընդունել Աստծու ներկայիս խոսքերը և չքննել Աստծու խոսքերը, քանի դեռ միայն հնազանդվելու և հետևելու մասին եք մտածում և երբեք չեք դատում Աստծու խոսքերը կամ դրանց վերաբերյալ այլ վատ մտքեր չեք պահում, քանի դեռ ընդունում եք Նրա խոսքերը և դրանք կիրարկում, ապա, այս պայմանները կատարելով, կարող եք կատարելագործվել։

Լինեք երիտասարդ, թե ավագ եղբայր կամ քույր, գիտեք, թե որն է ձեր կատարելիք գործառույթը։ Երիտասարդները մեծամիտ չեն, իսկ ավագները անբարեհաճ չեն, ու չեն նահանջում։ Ավելին, նրանք կարողանում են միմյանց ուժեղ կողմերով լրացնել իրենց թուլությունները և ծառայել միմյանց՝ առանց որևէ նախապաշարմունքի։ Երիտասարդ ու ավագ եղբայրների և քույրերի միջև բարեկամության կամուրջ է կառուցվում, և Աստծու սիրո շնորհիվ դուք ավելի լավ եք կարողանում հասկանալ միմյանց։ Երիտասարդ եղբայրներն ու քույրերը չեն արհամարհում ավագներին, իսկ ավագ եղբայրներն ու քույրերն ինքնահավան չեն․ արդյոք սա ներդաշնակ համագործակցություն չէ՞։ Եթե դուք բոլորդ այդպիսի վճռականություն ունենաք, ապա Աստծու կամքն անպայման կկատարվի ձեր սերնդում։

Ապագայում օրհնություն կստանաս, թե դժբախտության կարժանանաս, որոշվելու է քո այսօրվա գործողությունների և վարքի հիման վրա։ Եթե պետք է Աստծու կողմից կատարելագործվեք, ապա դա պետք է տեղի ունենա հենց այս ներկայիս դարաշրջանում․ապագայում այլ հնարավորություն չի լինելու։ Աստված իսկապես ցանկանում է հիմա ձեզ կատարելագործել, և դա խոսելաձև չէ։ Ապագայում, անկախ այն բանից, թե ինչ փորձություններ ձեզ կհասնեն, ինչ իրադարձություններ տեղի կունենան, կամ ինչ աղետների կհանդիպեք, Աստված ցանկանում է ձեզ կատարելագործել. սա հստակ ու անվիճելի փաստ է։ Որտե՞ղ է դա երևում։ Դա երևում է այն փաստում, որ Աստծու խոսքը դարերի և սերունդների ընթացքում երբեք չի հասել այնպիսի մեծ բարձրության և չի մտել այնպիսի բարձրագույն ոլորտ, ինչպես այսօր։ Այսօր Սուրբ Հոգու աշխատանքը բոլոր մարդկանց մեջ աննախադեպ է։ Անցյալ սերունդներից հազիվ թե որևէ մեկը նման փորձառություն ունենար․ նույնիսկ Հիսուսի դարաշրջանում այսօրվա հայտնությունները դեռ չկային։ Ձեզ ուղղված խոսքերը, ձեր ըմբռնումը և ձեր փորձառությունը՝ բոլորը, հասել են իրենց գագաթնակետին։ Նույնիսկ փորձությունների ու պատիժների մեջ դուք՝ մարդիկ, չեք հեռանում, և սա բավարար ապացույց է, որ Աստծու աշխատանքը հասել է աննախադեպ փառքի։ Սա այն չէ, ինչ մարդը կարող է անել։ Սա այն չէ, ինչ մարդը պահպանում է, այլ հենց Ինքնին Աստծու գործն է։ Այսպիսով, Աստծու աշխատանքի բազմաթիվ փաստերից կարելի է տեսնել, որ Աստված ցանկանում է կատարելագործել մարդուն, և Նա, անշուշտ, կարող է ձեզ ավարտուն դարձնել։ Եթե ունենաք այս ներըմբռնումը և հասնեք այս նոր բացահայտմանը, ապա չեք սպասի Հիսուսի երկրորդ գալստյանը․ փոխարենը՝ թույլ կտաք, որ Աստված ձեզ ավարտուն դարձնի ներկայիս դարաշրջանում։ Ուստի, դուք յուրաքանչյուրդ պետք է գործադրեք ձեր ամբողջ ուժը՝ ոչ մի ջանք չխնայելով, որպեսզի կարողանաք Աստծու կողմից կատարելագործվել։

Այժմ դուք պետք է անտեսեք բացասական բաները։ Նախ մի կողմ դիր և անտեսիր այն ամենն, ինչ քեզ բացասական զգացում է տալիս։ Երբ որևէ գործ ես անում, արա դա այնպիսի սրտով, որը փնտրում և զգում է իր առաջ տանող ուղին, և այնպիսի սրտով, որը հնազանդվում է Աստծուն։ Երբ ձեր մեջ որևէ թուլություն եք բացահայտում, բայց թույլ չեք տալիս, որ այն ձեզ հարկադրի, և, չնայած դրան, կատարում եք այն գործառույթները, որ պարտավոր եք կատարել, ապա դուք դրանով դրական քայլ եք արել դեպի առաջ։ Օրինակ, դուք՝ ավագ եղբայրները և քույրերը, կրոնական պատկերացումներ ունեք, սակայն կարող եք աղոթել, հնազանդվել, ուտել և խմել Աստծու խոսքերը և օրհներգեր երգել․․․Ամփոփելով՝ պետք է ձեր հնարավոր գործադրվող ամբողջ ուժով նվիրվեք այն ամենին, ինչ կարող եք անել, ամեն գործառույթին, որը կարող եք կատարել։ Մի՛ սպասեք պասիվ կերպով։ Ձեր պարտականությունը կատարելիս Աստծուն գոհացնել կարողանալն առաջին քայլն է։ Ապա, երբ կարողանաք հասկանալ ճշմարտությունը և ձեռք բերել մուտք դեպի Աստծու խոսքերի իրականություն, դուք Նրա կողմից կկատարելագործվեք։


Փրկություն ստանում է այն մարդը, որ պատրաստ է կիրարկելու ճշմարտությունը

Պատշաճ եկեղեցական կյանք ունենալու անհրաժեշտությունը հաճախ է հիշատակվում քարոզներում։ Այդ դեպքում ինչո՞ւ եկեղեցական կյանքը մինչ այժմ չի բարելավվել, և ինչո՞ւ է այն դեռ նույնը։ Ինչո՞ւ չկա լիովին նոր, այլ կենսակերպ։ Նորմալ կլինե՞ր, եթե իննսունականների մարդն ապրեր անցյալ դարաշրջանի կայսրի պես։ Թեև այժմ մարդիկ ուտում և խմում են այնպիսի նրբահամ բաներ` նախորդ դարաշրջաններում հազվադեպ ճաշակված, եկեղեցական կյանքում մեծ շրջադարձեր չեն եղել: Դա նման է եղել հին գինին նոր շշերի մեջ լցնելուն: Այդ դեպքում ի՞նչ օգուտ ունի այն, որ Աստված այդքան շատ բան է ասում: Շատ վայրերում եկեղեցիներն ընդհանրապես չեն փոխվել: Ես դա տեսել եմ Իմ սեփական աչքերով, և դա պարզ է Իմ սրտում։ Թեպետ Ինքս եկեղեցական կյանքի փորձառություն չունեմ, հինգ մատիս պես գիտեմ եկեղեցական հավաքույթների պայմանները: Դրանք մեծ առաջընթաց չեն գրանցել, և նորից վերադառնում ենք նույն ասացվածքին. դա նման է հին գինին նոր շշերի մեջ լցնելուն: Ոչինչ չի փոխվել: Երբ մեկը նրանց հովվում է, նրանք կրակի պես այրվում են, բայց երբ ոչ ոք նրանց չի աջակցում, նրանք նմանվում են սառցե կտորի։ Քչերը կարող են խոսել գործնական բաների մասին, և շատ հազվադեպ է այն, որ որևէ մեկը կարողանում ղեկն իր ձեռքը վերցնել։ Չնայած քարոզները վեհ են, հազվադեպ է, երբ որևէ մեկն իրականում մուտք է ձեռք բերել դրանց։ Քչերն են փայփայում Աստծու խոսքը։ Նրանց աչքերը թրջվում են, երբ ընդունում են Աստծու խոսքը, ուրախանում, երբ այն մի կողմ են դնում և դառնում են անտարբեր ու անփայլ, երբ հեռանում են դրանից։ Անկեղծ ասած՝ դուք պարզապես չեք գնահատում Աստծու խոսքը, և այսօր Նրա իսկ բերանից եկող խոսքը երբեք գանձ չեք համարում։ Պարզապես անհանգստանում եք Նրա խոսքը կարդալիս և լարվածություն եք զգում այն ​​անգիր անելիս, իսկ երբ գալիս է Աստծու խոսքը կիրարկելու հերթը, ամեն ինչ նմանվում է ջրհորի պոմպի բռնակը ձիու պոչի մի մազով քաշելուն. անկախ նրանից, թե որքան ես փորձում, պարզապես չես կարողանում բավարար էներգիա հավաքել: Դու միշտ ոգևորված ես Աստծու խոսքը կարդալիս, բայց մոռացկոտ ես այն կիրարկելիս: Իրականում կարիք չկա այս խոսքերն այդքան ջանասիրաբար արտասանելու և այդքան համբերատար կրկնելու, բայց այն փաստը, որ մարդիկ պարզապես լսում են՝ առանց Աստծու խոսքը կիրարկելու, դարձել է խոչընդոտ Նրա գործի համար։ Ես չեմ կարող չբարձրաձայնել, չեմ կարող չխոսել դրա մասին։ Ես ստիպված եմ դա անել․ այնպես չէ, որ վայելում եմ ուրիշների թուլությունները բացահայտելը։ Կարծում եք, որ ձեր կիրարկումը քիչ թե շատ պատշա՞ճ է, որ երբ հայտնությունները բարձր մակարդակի են, ձեր մուտքը նույնպես այդպիսի՞ն է։ Արդյոք ամեն ինչ այդքան պա՞րզ է։ Դուք երբեք չեք քննում այն ​​հիմքը, որի վրա, ի վերջո, կառուցվում են ձեր փորձառությունները։ Այս պահին ձեր հավաքույթները ոչ մի կերպ չեն կարող կոչվել պատշաճ եկեղեցական կյանք և ոչ էլ կարող են առնվազն պատշաճ հոգևոր կյանքի մասը կազմել։ Դա պարզապես մի խումբ մարդկանց հավաքույթ է, ովքեր հաճույքով զրուցում են ու երգում։ Ճիշտն ասած, դրանում շատ իրականություն չկա։ Ավելի պարզ ասած, եթե դու չես կիրարկում ճշմարտությունը, ապա որտե՞ղ է իրականությունը։ Մի՞թե պարծենկոտություն չէ ասելը, որ դու իրականություն ունես։ Նրանք, ովքեր միշտ գործ են անում, ամբարտավան են և ինքնահավան, մինչդեռ միշտ հնազանդ մնացողները լուռ են և գլուխները կախ՝ առանց ուսուցման որևէ հնարավորության: Աշխատող մարդիկ խոսելուց բացի ոչինչ չեն անում՝ շարունակ բարձրահունչ ելույթներ ունենալով, իսկ հետևորդները միայն լսում են: Փոխակերպման մասին որևէ խոսք չկա. այս ամենը սոսկ անցյալի սովորություն է: Այսօր այն, որ ունակ ես հնազանդվելու և չհամարձակվելու միջամտել կամ գործելու ըստ ցանկության, պայմանավորված է Աստծու կառավարչական հրամանագրերի գալուստով. դա փոփոխություն չէ, որին ենթարկվել ես փորձառությունների միջոցով: Այն, որ դու այսօր այլևս չես համարձակվում անել բաներ, որոնք խախտում են կառավարչական հրամանագրերը, պայմանավորված է նրանով, որ Աստծու խոսքը հստակ ազդեցություն է ունեցել և նվաճել է մարդկանց: Թող մեկը պատասխանի հարցիս՝ քո այսօրվա նվաճումներից որքա՞նն ես ձեռք բերել սեփական քրտինքով: Դրանցից որքա՞նն է Աստված քեզ ուղղակիորեն ասել: Ինչպե՞ս կպատասխանեիր այս հարցերին: Կզարմանայի՞ր և խոսքեր չէի՞ր ունենա ասելու: Ինչո՞ւ են ուրիշները կարողանում բարձրաձայնել իրենց բազմաթիվ գործնական փորձառությունների մասին՝ քեզ սննդով ապահովելու համար, մինչդեռ դու պարզապես վայելում ես ուրիշների պատրաստած կերակուրները: Մի՞թե չես ամաչում: Դուք կարող եք իրականացնել փաստերի հայտնաբերման քննություն՝ դիտարկելով նրանց, ովքեր համեմատաբար լավն են, և հարցնելով՝ որքա՞ն ես հասկանում ճշմարտությունը, որքա՞նն ես, ի վերջո, կիրարկում գործնականում: Ու՞մ ես ավելի շատ սիրում՝ Աստծո՞ւն, թե՞ ինքդ քեզ: Ավելի հաճախ տալի՞ս ես, թե՞ ստանում: Երբ սխալ մտադրություն ես ունեցել, քանի՞ անգամ ես ապստամբել քո հին «ես»-ի դեմ և բավարարել Աստծու մտադրությունները: Միայն այս մի քանի հարցը շատերին կշփոթեցնի: Չէ՞ որ մարդկանց մեծ մասը, նույնիսկ եթե գիտակցում է, որ իր մտադրությունը սխալ է, միևնույն է, գիտակցաբար սխալ է գործում և ոչ մի կերպ չի ապստամբում իր սեփական մսեղիի դեմ: Մարդկանց մեծ մասը թույլ է տալիս, որ մեղքը մոլեգնի իրենց մեջ, որ այն ուղղորդի իրենց յուրաքանչյուր գործողություն: Նրանք անկարող են հաղթահարելու իրենց մեղքերը և շարունակում են ապրել մեղքի մեջ: Հասնելով այժմյան փուլին՝ ո՞վ չգիտի, թե որքան վատ բաներ է արել: Եթե ասես, որ չգիտես, ուրեմն անամոթաբար ստում ես: Անկեղծ ասած, դա միայն նշանակում է քո հին «ես»-ի դեմ ապստամբելու դժկամություն: Ի՞նչ օգուտ ունի այդքան շատ «սրտից բխող» ապաշխարության խոսք ասելը, որն իրականում արժեք չունի: Արդյոք սա օգնո՞ւմ է քեզ կյանքում աճ գրանցել: Կարելի է ասել, որ ինքդ քեզ ճանաչելը լրիվ դրույքով աշխատանք է քեզ համար: Ես կատարելագործում եմ մարդկանց նրանց հնազանդության և Աստծու խոսքը կիրարկելու միջոցով: Եթե դու Աստծու խոսքը կրում ես միայն այնպես, ինչպես կկրեիր քո հագուստը պարզապես նորաոճ և շքեղ տեսք ունենալու համար, ապա մի՞թե չես խաբում ինքդ քեզ և ուրիշներին: Եթե քո ունեցած միակ բանը խոսելն է, և դու երբեք այն չես կիրարկում, ապա ինչի՞ ես հասնում:

Շատ մարդիկ կարող են որոշ չափով խոսել կիրարկման մասին և կարող են խոսել իրենց անձնական տպավորությունների մասին, բայց այդ ամենի մեծ մասը ուրիշների խոսքերից ստացված պատկերն է: Այն ընդհանրապես չի բխում ո՛չ իրենց անձնական փորձից, ո՛չ էլ իրենց տեսած փորձառությունից: Ես այս հարցն ավելի վաղ արդեն վերլուծել եմ. մի՛ կարծիր, թե ես ոչինչ չգիտեմ: Դու պարզապես թղթե վագր ես, և դեռ խոսո՞ւմ ես Սատանային հնազանդեցնելու մասին, վկայո՞ւմ ես հաղթանակների և Աստծու պատկերով ապրելու մասին: Այս ամենն անհեթեթություն է: Կարծում ես, որ այսօր Աստծու ասած բոլոր խոսքերը քեզ հիացնելու համա՞ր են: Քո բերանը խոսում է քո հին «ես»-ի դեմ ապստամբելու և ճշմարտությունը գործնականում կիրարկելու մասին, բայց քո ձեռքերն այլ գործեր են անում, իսկ քո սիրտն այլ ծրագրեր է հյուսում. ինչպիսի՞ մարդ ես դու: Ինչո՞ւ քո սիրտն ու ձեռքերը նույնը չեն։ Այնքա՜ն քարոզներ են դատարկ խոսքերի վերածվել, և մի՞թե սա սրտաճմլիկ չէ։ Եթե դու չես կարողանում Աստծու խոսքը գործնականում կիրարկել, դա ապացուցում է այն, որ դու դեռ չես սկսել Սուրբ Հոգու պես գործել, Սուրբ Հոգին դեռ քո մեջ չէ, և դեռ չես ստացել Նրա առաջնորդությունը։ Եթե դու ասում ես, որ կարող ես միայն հասկանալ Աստծու խոսքը, բայց չես կարող այն գործնականում կիրարկել, ապա դու մի մարդ ես, ով չի սիրում ճշմարտությունը։ Աստված չի գալիս փրկելու այսպիսի մարդկանց։ Հիսուսն անասելի տառապանք կրեց, երբ խաչվեց՝ մեղավորներին, աղքատներին և բոլոր այն խոնարհ մարդկանց փրկելու համար։ Նրա խաչելությունը ծառայեց որպես զոհաբերություն մեղքերի քավության դիմաց։ Եթե դու չես կարող հետևել Աստծու խոսքին, ապա պետք է հեռանաս որքան հնարավոր է շուտ։ Մի՛ մնա Աստծու տանը որպես ձրիակեր։ Շատերի համար նույնիսկ դժվար է հրաժարվել այնպիսի արարքներից, որոնք ակնհայտորեն հակադրվում են Աստծուն։ Մի՞թե նրանք մահ չեն խնդրում։ Ինչպե՞ս կարող են խոսել Աստծու արքայություն մտնելու մասին։ Մի՞թե նրանք Աստծու դեմքը տեսնելու համարձակություն կունենան։ Երբ ուտում ես Աստծու տված սնունդը, բայց անում ես Աստծուն հակադրվող բաներ, չարամիտ ես, նենգ և խորամանկ, նույնիսկ այն դեպքում, երբ Աստված թույլ է տալիս վայելել Իր շնորհները, ապա չե՞ս զգում, որ քո ձեռքերն այրվում են դրանք ստանալիս։ Չե՞ս զգում, որ դեմքդ կարմրում է։ Աստծուն հակառակ ինչ-որ բան անելով, «խարդախ» ծրագրեր իրականացնելով՝ վախ չե՞ս զգում ։ Եթե ոչինչ չես զգում, ինչպե՞ս կարող ես խոսել որևէ ապագայի մասին։ Վաղուց արդեն քեզ համար չկար ապագա, ուստի ի՞նչ ավելի մեծ ակնկալիքներ կարող ես ունենալ։ Եթե անամոթաբար ինչ-որ բան ես ասում, բայց չես կաշկանդվում, և սիրտդ նույնպես ոչինչ չի զգում, ապա դա չի՞ նշանակում, որ Աստված քեզ արդեն լքել է։ Եթե անզուսպ և անարգել խոսելն ու գործելը դարձել է քո բնույթը, ապա ինչպե՞ս կարող ես երբևէ կատարելագործվել Աստծու կողմից։ Կկարողանայի՞ր շրջել աշխարհով մեկ։ Ո՞ւմ մոտ կկարողանայիր վստահություն ներշնչել։ Նրանք, ովքեր գիտեն քո իրական բնույթը, քեզնից հեռու կմնան։ Մի՞թե սա Աստծու պատիժը չէ։ Ընդհանուր առմամբ, եթե կա միայն խոսք, և չկա կիրարկում, ապա չկա նաև աճ։ Չնայած Սուրբ Հոգին կարող է աշխատել քեզ վրա, մինչ դու խոսում ես, այնուամենայնիվ, եթե դու չկիրարկես, ապա Սուրբ Հոգին կդադարի աշխատել։ Եթե նույն կերպ շարունակես, ապա ինչպե՞ս կարող է խոսք գնալ ապագայի կամ քո ամբողջ էությունն Աստծու գործին նվիրաբերելու մասին։ Դու միայն կարող ես խոսել քո ամբողջ էությունը մատուցելու մասին՝ իսկական, աստվածասեր սիրտդ Նրան չտալով։ Նա միայն քո շուրթերից է ստանում ծառայություն. նրան չի տրվում քո՝ ճշմարտությունը կիրարկելու մտադրությունը։ Կարո՞ղ է սա լինել քո իրական հասակը։ Եթե այսպես շարունակեիր, ապա ե՞րբ կկատարելագործվեիր Աստծու կողմից։ Մի՞թե չես անհանգստանում քո մութ ու մռայլ ապագայի համար։ Մի՞թե չես զգում, որ Աստված կորցրել է հույսը քո հանդեպ։ Մի՞թե չգիտես, որ Աստված ցանկանում է կատարելագործել ավելի շատ ու նոր մարդկանց։ Կարո՞ղ են հին բաները դիմակայել։ Դու ուշադրություն չես դարձնում Աստծու այսօրվա խոսքերին. սպասում ես վաղվա օրվա՞ն։


Հազարամյա թագավորությունը եկել է

Դուք տեսե՞լ եք, թե ինչ աշխատանք է Աստված անելու այս մարդկանց խմբում։ Աստված մի անգամ ասել է, որ նույնիսկ Հազարամյա թագավորությունում մարդիկ պետք է շարունակեն հետևել Իր խոսքերին, և ապագայում էլ Աստծու խոսքերն անմիջականորեն ուղղորդելու են մարդու կյանքը Քանանի բարի երկրում։ Երբ Մովսեսն անապատում էր, Աստված անձամբ էր նրան հրահանգում և հետը խոսում։ Աստված երկնքից ուտելիք, ջուր և մանանա էր ուղարկում, որպեսզի ժողովուրդը վայելի, և այսօր էլ նույնն է․ Աստված անձամբ է մարդկանց վայելքի համար ուտելու և խմելու բաներ ուղարկում և անձամբ է անեծքներ ուղարկում՝ մարդկանց խարազանելու համար։ Եվ այսպիսով՝ Աստված անձամբ է իրագործում Իր աշխատանքի յուրաքանչյուր քայլը։ Այսօր մարդիկ փնտրում են փաստերի առկայությունը, փնտրում են նշաններ ու հրաշքներ, և հնարավոր է, որ այդպիսի բոլոր մարդիկ լքվեն, որովհետև Աստծու աշխատանքը դառնում է ավելի ու ավելի գործնական։ Ոչ ոք չգիտի, որ Աստված երկնքից իջել է, և նրանք նաև անտեղյակ են, որ Աստված երկնքից սնունդ և կազդուրիչ միջոցներ է ուղարկել, սակայն Աստված իրականում գոյություն ունի, և Հազարամյա թագավորության այն ոգևորիչ տեսարանները, որոնք մարդիկ երևակայում են, նույնպես Աստծու անձնական խոսքերն են։ Սա փաստ է, և միայն սա է կոչվում Աստծու հետ երկրի վրա թագավորել։ Աստծու հետ երկրի վրա թագավորելը վերաբերում է մարմնին։ Այն, ինչ մարմնից չէ, երկրի վրա գոյություն չունի, և այդ պատճառով բոլոր նրանք, ովքեր կենտրոնանում են երրորդ երկինք գնալու վրա, իզուր են այդպես անում։ Մի օր, երբ ամբողջ տիեզերքը վերադառնա Աստծուն, Նրա աշխատանքի կենտրոնն ամբողջ տիեզերքում կհետևի Նրա խոսքերին։ Այլ վայրերում ոմանք կօգտագործեն հեռախոս, ոմանք՝ ինքնաթիռ, ոմանք՝ նավ՝ ծովից այն կողմ, իսկ ոմանք կօգտագործեն լազերներ՝ Աստծու խոսքերն ընդունելու համար։ Բոլորը լի կլինեն հիացմունքով և փափագով։ Նրանք բոլորը կմոտենան Աստծուն, կհավաքվեն առ Աստված, և բոլորը կերկրպագեն Աստծուն։ Եվ այս ամենը կլինի Աստծու գործերը։ Հիշե՛ք սա․ Աստված հաստատ երբեք այլ տեղում նորից չի սկսի։ Աստված այս փաստը կիրագործի. Նա տիեզերքի բոլոր մարդկանց կստիպի Իր առջև գալ ու երկրի վրա Աստծուն երկրպագել։ Նրա աշխատանքն այլ վայրերում կդադարի, և մարդիկ հարկադրված կլինեն ճշմարիտ ճանապարհը փնտրել։ Դա կլինի Հովսեփի նման. բոլորը նրա մոտ էին գալիս սննդի համար և խոնարհվում նրա առաջ, որովհետև նա ուտելու բաներ ուներ։ Սովի պատուհասից փրկվելու համար մարդիկ ստիպված կլինեն փնտրել ճշմարիտ ճանապարհը: Ամբողջ կրոնական աշխարհը ծանր սովի կենթարկվի, և միայն այսօրվա Աստվածն է մարդու վայելքի համար տրված կենդանի ջրի աղբյուրը, և Նրանն է մշտահոս աղբյուրը, և մարդիկ կգան ու Նրանից կախում կունենան։ Դա կլինի այն ժամանակը, երբ Աստծու գործերը կբացահայտվեն, և երբ Աստված ձեռք կբերի փառք. տիեզերքի բոլոր մարդիկ կգան պատվելու այս աննշան «մարդարարածին»։ Մի՞թե դա չի լինի Աստծու փառք ձեռք բերելու օրը։ Մի օր ծեր հովիվները հեռագրեր կուղարկեն՝ փնտրելով կենդանի ջրի աղբյուրի ջուրը։ Նրանք տարեց կլինեն, բայց, միևնույն է, կգան երկրպագելու այս մարդուն, որին նախկինում արհամարհում էին։ Նրանք իրենց բերանով կընդունեն Նրան և իրենց սրտով կվստահեն Նրան․ մի՞թե դա նշան և հրաշք չէ։ Այն օրը, երբ ամբողջ թագավորությունը կուրախանա, կլինի Աստծու՝ փառք ձեռք բերելու օրը, և ով որ գա ձեզ մոտ և ընդունի Աստծու բարի լուրը, կօրհնվի Աստծու կողմից, և այն երկրներն ու ժողովուրդները, որոնք այդպես կանեն, Աստծու կողմից կօրհնվեն և Աստծու հոգատարությունը կստանան: Ապագայի ուղղությունը սա կլինի. նրանք, ովքեր կընդունեն Աստծու խոսքերը, երկրի վրա առաջ գնալու ճանապարհ կունենան, իսկ նրանք, ովքեր Աստծու խոսքերը չեն ունենա, անկախ այն բանից՝ զբաղված են բիզնեսով, գիտահետազոտությամբ, կրթությամբ թե արդյունաբերությամբ, չեն կարողանա նույնիսկ մեկ քայլ անել ու հարկադրված կլինեն փնտրել ճշմարիտ ճանապարհը։ Ահա թե ինչ է նշանակում. «Ճշմարտությամբ կանցնես ամբողջ աշխարհը, իսկ առանց ճշմարտության ոչ մի տեղ չես հասնի»։ Սրանք փաստերն են։ Աստված օգտագործում է Ճանապարհը (այսինքն՝ Իր բոլոր խոսքերը)՝ ամբողջ տիեզերքը վերահսկելու և մարդկությանը տիրելու, նվաճելու համար։ Մարդիկ միշտ հույս ունեն, թե Աստծու աշխատանքի միջոցները մեծ փոփոխության կենթարկվեն։ Պարզ ասած՝ Աստված խոսքերի միջոցով է վերահսկում մարդկանց, և դու պետք է անես այն, ինչ Նա ասում է, ուզես թե չուզես. սա օբյեկտիվ փաստ է, և բոլորը պետք է հնազանդվեն դրան, ուստի դա նաև անխուսափելի է ու հայտնի բոլորին։

Սուրբ Հոգին մարդկանց զգացում է տալիս․ Աստծու խոսքերը կարդալուց հետո մարդիկ իրենց սրտում հաստատված և խաղաղ են զգում, իսկ նրանք, ովքեր ձեռք չեն բերում Աստծու խոսքերը, դատարկություն են զգում։ Այսպիսին է Աստծու խոսքերի զորությունը․ մարդիկ պետք է կարդան դրանք, իսկ կարդալուց հետո նրանք սնվում են ու չեն կարող առանց կարդալու։ Դա նման է ափիոն ընդունելուն․ դա ուժ է տալիս, իսկ առանց դրա՝ մարդիկ զգում են դրա հզոր ձգողականությունը և ուժ չեն ունենում։ Այսօր մարդկանց միջավայրում նման միտում կա։ Աստծու խոսքերը կարդալով` մարդիկ ուժ են ստանում։ Եթե չեն կարդում, ֆիզիկապես թույլ են զգում, բայց կարդալուց հետո անմիջապես վեր են կենում իրենց «հիվանդի մահճակալներից»։ Սա իսկապես Աստծու խոսքն է, որը երկրի վրա իշխանություն է գործադրում, և Աստծու՝ որպես Արքայի թագավորելն է երկրի վրա։ Ոմանք ուզում են հեռանալ կամ զզվել են Աստծու աշխատանքից։ Անկախ ամեն բանից՝ նրանք չեն կարողանում բաժանվել Աստծու խոսքերից․ որքան էլ ինչ-որ մեկը տկար լինի, միևնույն է, պետք է ապրի Աստծու խոսքերով, և որքան էլ ապստամբ լինի, միևնույն է, չի համարձակվի թողնել Աստծու խոսքերը։ Երբ Աստծու խոսքերն իսկապես բացահայտեն իրենց զորությունը, հենց այդ ժամանակ Աստված կթագավորի որպես Արքա և իշխանություն կգործադրի․ այսպես է Աստված աշխատում։ Մի խոսքով՝ սա է այն միջոցը, որով Աստված աշխատում է, և ոչ ոք չի կարող առանց Աստծու խոսքերի լինել։ Աստծու խոսքերը կտարածվեն անթիվ տներում, հայտնի կդառնան բոլորին, և միայն այդ ժամանակ Նրա աշխատանքը կտարածվի ամբողջ տիեզերքում։ Այսինքն, եթե Աստծու աշխատանքը պետք է տարածվի ամբողջ տիեզերքում, ապա Նրա խոսքերը պետք է տարածվեն։ Այն օրը, երբ Աստված փառք ձեռք կբերի, Նրա խոսքերը ցույց կտան իրենց իշխանությունը և զորությունը։ Նրա յուրաքանչյուր խոսքը՝ հնագույն ժամանակներից մինչև այսօր ասված, կիրականանա և կկատարվի։ Այս կերպ Աստված երկրի վրա փառք ձեռք բերած կլինի, այսինքն՝ Նրա խոսքերը երկրի վրա իշխանություն կգործադրեն։ Բոլոր չար մարդիկ կխարազանվեն Աստծու բերանից դուրս եկած խոսքերի արդյունքում, բոլոր արդարները կօրհնվեն Նրա բերանից դուրս եկած խոսքերի արդյունքում, և Նրա բերանից դուրս եկած խոսքերով բոլորը կհաստատվեն ու իրենց լիարժեք կզգան։ Նա ոչ մի նշան կամ հրաշք չի դրսևորի․ ամեն ինչ կկատարվի Նրա խոսքերով, և Նրա խոսքերը փաստեր կստեղծեն։ Երկրի վրա բոլորը կհռչակեն ու կմեծարեն Աստծու խոսքերը՝ լինեն մեծ թե փոքր, տղամարդ թե կին, ծեր թե երիտասարդ, բոլոր մարդիկ կհնազանդվեն Աստծու խոսքերին։ Աստծու խոսքերը մարմնում են հայտնվում՝ մարդկանց թույլ տալով դրանք տեսնել երկրի վրա՝ կենդանի և իրական։ Ահա թե ինչ է նշանակում, որ Խոսքը մարմին դարձավ։ Աստված եկել է երկիր՝ գլխավորապես իրականացնելու «Խոսքը մարմին դարձավ» փաստը, այսինքն՝ Նա եկել է, որպեսզի Իր խոսքերը բխեն մարմնից (ոչ թե ինչպես Մովսեսի ժամանակ Հին Կտակարանում, երբ Աստծու ձայնը անմիջապես երկնքից էր բխում)։ Դրանից հետո Նրա բոլոր խոսքերը կիրականանան Հազարամյա թագավորության դարաշրջանում, մարդու աչքի առջև կդառնան տեսանելի փաստեր, և մարդիկ իրենց սեփական աչքերով կտեսնեն դրանք՝ առանց չնչին իսկ անհամաչափության։ Սա է Աստծու մարմնացման գերագույն իմաստը։ Այսինքն՝ Հոգու աշխատանքը կատարվում է մարմնի միջոցով և խոսքերի միջոցով։ Սա է «Խոսքը մարմին դարձավ» և «Խոսք հայտնվեց մարմնում» արտահայտությունների ճշմարիտ իմաստը։ Միայն Աստված կարող է խոսել Հոգու մտադրությունների մասին, և միայն մարմնում եղող Աստված կարող է խոսել Հոգու անունից․ Աստծու խոսքերը դրսևորվում են մարմնացած Աստծու մեջ, և մնացած բոլորն առաջնորդվում են դրանցով։ Ոչ ոք բացառություն չէ․ բոլորը գոյատևում են այս շրջանակում։ Միայն այս խոսքերից մարդիկ կարող են տեղյակ դառնալ․ նրանք, ովքեր այս կերպ ձեռքբերում չեն ունենում, երազում են, եթե կարծում են, թե կարող են երկնքից խոսքեր ստանալ։ Այսպիսին է մարմնում մարմնացած Աստծու մեջ ցուցադրված իշխանությունը, որը բոլորին ստիպում է լիակատար համոզվածությամբ հավատալ իրեն։ Նույնիսկ ամենահարգված փորձագետներն ու հոգևոր հովիվները չեն կարող արտաբերել այս խոսքերը։ Նրանք բոլորը պետք է խոնարհվեն դրանց առաջ, և ոչ ոք չի կարող նոր սկիզբ տալ։ Աստված խոսքերով է նվաճելու տիեզերքը։ Նա դա կանի ոչ թե Իր մարմնացած մարմնով, այլ մարմին դարձած Աստծու բերանից ելած խոսքերով՝ նվաճելով ամբողջ տիեզերքի բոլոր մարդկանց․ միայն սա է Խոսքի՝ մարմին դառնալը, և միայն սա է Խոսքի՝ մարմնում հայտնվելը։ Միգուցե մարդկանց թվում է, թե Աստված շատ աշխատանք չի արել, բայց բավական է՝ Աստված արտաբերի Իր խոսքերը, ու նրանք լիովին կհամոզվեն ու կպատկառեն։ Առանց փաստերի՝ մարդիկ գոռում ու ճչում են․ Աստծու խոսքերի հետ նրանք լռում են։ Աստված անպայման կիրականացնի այս փաստը, որովհետև սա Աստծու վաղուց հաստատված ծրագիրն է․ իրականացնել Խոսքի՝ երկիր գալու փաստը։ Իրականում կարիք չկա, որ Ես բացատրեմ․ Հազարամյա թագավորության՝ երկիր գալը Աստծու խոսքերի՝ երկիր գալն է։ Նոր Երուսաղեմի՝ երկնքից իջնելն Աստծու խոսքերի գալն է՝ մարդկանց միջավայրում բնակվելու, մարդու յուրաքանչյուր գործողությանը և նրա բոլոր նվիրական մտքերն ուղեկցելու համար։ Սա նույնպես մի փաստ է, որ Աստված կիրականացնի․ սա է Հազարամյա թագավորության գեղեցկությունը։ Սա է Աստծու սահմանած ծրագիրը․ Նրա խոսքերը երկրի վրա կհայտնվեն հազար տարի, կբացահայտեն Նրա բոլոր գործերը և կավարտեն երկրի վրա Նրա ամբողջ աշխատանքը, որից հետո մարդկության այս փուլը կավարտվի։


Պետք է իմանաս, որ գործնական Աստված Ինքն է

Ի՞նչ պետք է իմանաս գործնական Աստծու մասին։ Հոգին, Անձը և Խոսքը կազմում են Ինքնին գործնական Աստծուն, և սա է Ինքնին գործնական Աստծու -ճշմարիտ էությունը։ Եթե ճանաչում ես միայն Անձին, եթե գիտես Նրա սովորություններն ու անձնավորությունը, բայց չգիտես Հոգու գործը, կամ թե ինչ է անում Հոգին մսեղիում, և եթե միայն ուշադրություն ես դարձնում Հոգուն ու Խոսքին և աղոթում ես միայն Հոգու առաջ, սակայն չգիտես Աստծու Հոգու գործը գործնական Աստծու մեջ, ապա սա ևս ապացուցում է, որ չես ճանաչում գործնական Աստծուն։ Գործնական Աստծու մասին գիտելիքը ներառում է Նրա խոսքերը ճանաչելն ու փորձառաբար ապրելը և Սուրբ Հոգու գործի կանոններն ու սկզբունքներն ըմբռնելը, ինչպես նաև այն, թե ինչպես է Աստծու Հոգին գործում մսեղիում։ Այն նաև ներառում է իմացություն այն մասին, որ մսեղիում Աստծու յուրաքանչյուր գործողություն ղեկավարվում է Հոգու կողմից, և որ Նրա ասած խոսքերը Հոգու անմիջական արտահայտությունն են։ Ուստի, գործնական Աստծուն ճանաչելու համար կարևորագույն է իմանալ, թե ինչպես է Աստված գործում մարդկայնության մեջ և աստվածայնության մեջ․ սա իր հերթին վերաբերում է Հոգու արտահայտություններին, որոնց բոլոր մարդիկ առնչվում են։

Որո՞նք են Հոգու արտահայտությունների կողմերը։ Երբեմն Աստված գործում է մարդկայնության մեջ, իսկ երբեմն՝ աստվածայնության մեջ, բայց երկու դեպքում էլ Հոգին է ղեկավարում։ Ինչպիսին էլ լինի հոգին մարդկանց ներսում, այդպիսին էլ նրանց արտաքին արտահայտությունն է։ Հոգին գործում է բնականոն կերպով, բայց Հոգու կողմից Նրա ղեկավարման մեջ երկու մաս կա. մի մասը Նրա գործն է մարդկայնության մեջ, իսկ մյուս մասը՝ Նրա գործն աստվածայնության միջոցով։ Դու պետք է սա հստակորեն իմանաս։ Հոգու գործը տարբերվում է՝ ըստ հանգամանքների. երբ պահանջվում է Նրա մարդկային գործը, Հոգին ղեկավարում է այդ մարդկային գործը, իսկ երբ պահանջվում է Նրա աստվածային գործը, աստվածայնությունն անմիջականորեն հայտնվում է՝ այն իրականացնելու համար։ Քանի որ Աստված գործում է մսեղիում և հայտնվում մսեղիում, Նա գործում է և՛ մարդկայնության, և՛ աստվածայնության մեջ։ Մարդկայնության մեջ Նրա գործը ղեկավարվում է Հոգու կողմից և կատարվում է մարդկանց մսեղավոր կարիքները բավարարելու, Նրա հետ նրանց առնչությունը հեշտացնելու համար, նրանց թույլ տալու տեսնել Աստծու գործնականությունն ու բնականոնությունը և թույլ տալու նրանց տեսնել, որ Աստծու Հոգին եկել է մսեղիում և մարդկանց մեջ, ապրում է մարդկանց հետ և շփվում է մարդկանց հետ։ Աստվածայնության մեջ Նրա գործը կատարվում է մարդկանց կյանքի մասին հոգածելու և մարդկանց ամեն ինչում դրական կողմից առաջնորդելու համար՝ փոխելով մարդկանց խառնվածքները և թույլ տալով նրանց իսկապես տեսնել Հոգու հայտնվելը մսեղիում։ Հիմնականում մարդու կյանքի աճն անմիջականորեն իրագործվում է աստվածայնության մեջ Աստծու գործի ու խոսքերի միջոցով։ Միայն այն դեպքում, երբ մարդիկ ընդունում են Աստծու գործն աստվածայնության մեջ, նրանք կարող են հասնել իրենց խառնվածքի փոփոխություններին, և միայն այդժամ կարող են բավարարված լինել իրենց հոգում. միայն եթե այս ամենի հետ առկա է մարդկայնության մեջ գործը՝ Աստծու հովվությունը, աջակցությունն ու հոգածությունը մարդկայնությամբ, հնարավոր է լիովին հասնել Աստծու գործի արդյունքներին։ Գործնական Աստված Ինքնին, ում մասին խոսվում է այսօր, գործում է և՛ մարդկայնության, և՛ աստվածայնության մեջ։ Գործնական Աստծու հայտնվելու միջոցով իրագործվում են Նրա բնականոն մարդկային գործն ու կյանքը և Նրա լիովին աստվածային գործը։ Նրա մարդկայնությունն ու աստվածայնությունը միավորված են որպես մեկ ամբողջություն, և երկուսի գործն էլ կատարվում է խոսքերի միջոցով. լինի մարդկայնության, թե աստվածայնության մեջ, Նա խոսքեր է արտաբերում։ Երբ Աստված գործում է մարդկայնության մեջ, Նա խոսում է մարդկության լեզվով, որպեսզի մարդիկ կարողանան շփվել ու հասկանալ։ Նրա խոսքերն ասվում են պարզորեն և հեշտ հասկանալի են, այնպես որ դրանք կարող են հասանելի լինել բոլոր մարդկանց. անկախ նրանից՝ մարդիկ օժտված են գիտությամբ կամ սակավակիրթ են, բոլորն էլ կարող են ընդունել Աստծու խոսքերը։ Աստվածայնության մեջ Աստծու գործը նույնպես իրականացվում է խոսքերի միջոցով, բայց այն լի է հոգածությամբ, այն լի է կյանքով, արատավորված չէ մարդկային գաղափարներից, չի ներառում մարդկային նախասիրություններ և ենթակա չէ մարդկայնության սահմանափակումներին, այն ազատ է որևէ բնականոն մարդկայնության կապանքներից. այն իրականացվում է մսեղիում, սակայն Հոգու անմիջական արտահայտությունն է։ Եթե մարդիկ ընդունեն միայն Աստծու գործը մարդկայնության մեջ, ապա կսահմանափակեն իրենց որոշակի շրջանակով և, հետևաբար, մշտական էտման ու կարգավարժանքի կարիք կունենան, որպեսզի իրենց մեջ թեկուզ փոքր-ինչ փոփոխություն լինի։ Սակայն առանց Սուրբ Հոգու գործի կամ ներկայության նրանք միշտ կապավինենիրենց հին սովորություններին. միայն աստվածայնության գործի միջոցով է հնարավոր շտկել այս ախտերն ու թերությունները, և միայն այդժամ մարդիկ կարող են ավարտուն դարձվել։ Շարունակական էտման փոխարեն պահանջվում է դրական հոգածություն՝ օգտագործելով խոսքեր բոլոր թերությունները լրացնելու համար, օգտագործելով խոսքեր մարդկանց յուրաքանչյուր վիճակ բացահայտելու համար, օգտագործելով խոսքեր նրանց կյանքը, յուրաքանչյուր խոսքն ու յուրաքանչյուր գործողությունն ուղղորդելու համար, նրանց մտադրություններն ու շարժառիթները մերկացնելու համար։ Սա գործնական Աստծու գործնական աշխատանքն է։ Ուստի, գործնական Աստծու նկատմամբ քո վերաբերմունքում պետք է անմիջապես հնազանդվես Նրա մարդկայնության առաջ՝ ճանաչելով և ընդունելով Նրան, և ավելին՝ պետք է ընդունես ու հնազանդվես Նրա աստվածային գործին և խոսքերին։ Աստծու հայտնվելը մսեղիում նշանակում է, որ Աստծու Հոգու ողջ գործն ու խոսքերն իրականացվում են Նրա բնականոն մարդկայնության միջոցով և Նրա մարմնացած մսեղիի միջոցով։ Այլ կերպ ասած՝ Աստծու Հոգին միաժամանակ ղեկավարում է Նրա մարդկային գործը և իրականացնում է աստվածայնության գործը մսեղիում, և մարմնացած Աստծու մեջ դու կարող ես տեսնել և՛ Աստծու գործը մարդկայնության մեջ, և՛ Նրա լիարժեք աստվածային գործը։ Սա է մսեղիում գործնական Աստծու հայտնվելու իրական նշանակությունը։ Եթե կարողանաս սա հստակորեն տեսնել, ապա ի վիճակի կլինես կապելու Աստծու բոլոր տարբեր մասերը. դու կդադարես անտեղի կարևորություն տալ աստվածայնության մեջ Նրա գործին և կդադարես անտեղի արհամարհանքով նայել մարդկայնության մեջ Նրա գործին, չես ընկնի ծայրահեղությունների մեջ, ոչ էլ զարտուղի ճանապարհներ կբռնես։ Ընդհանուր առմամբ, գործնական Աստծու իմաստն այն է, որ Նրա մարդկայնության և աստվածայնության գործը, ինչպես ղեկավարվում է Հոգու կողմից, արտահայտվում է Նրա մսեղիի միջոցով, որպեսզի մարդիկ կարողանան տեսնել, որ Նա առույգ ու կենդանի է, իրական և ճշմարիտ։

Մարդկայնության մեջ Աստծու Հոգու գործը անցումային փուլեր ունի։ Կատարելագործելով մարդկությանը՝ Նա հնարավորություն է տալիս Իր մարդկայնությանն ընդունելու Հոգու ղեկավարումը, ինչից հետո Նրա մարդկայնությունն ունակ է լինում հոգածելու և հովվելու եկեղեցիները։ Սա Աստծու բնականոն գործի արտահայտություններից մեկն է։ Ուստի, եթե կարողանաս հստակ տեսնել մարդկայնության մեջ Աստծու գործի սկզբունքները, ապա հազիվ թե պատկերացումներ ունենաս մարդկայնության մեջ Աստծու գործի վերաբերյալ։ Անկախ ամեն ինչից՝ Աստծու Հոգին չի կարող սխալվել։ Նա ճիշտ է և անսխալ. Նա ոչինչ սխալ չի անում։ Աստվածային գործն Աստծու մտադրությունների անմիջական արտահայտությունն է՝ առանց մարդկայնության միջամտության։ Այն չի ենթարկվում կատարելագործման, այլ ուղղակիորեն գալիս է Հոգուց։ Այնուամենայնիվ, այն փաստը, որ Նա կարող է գործել աստվածայնությամբ, պայմանավորված է Նրա բնականոն մարդկայնությամբ. այն ամենևին գերբնական չէ, և թվում է, թե իրականացվում է բնականոն մարդու կողմից։ Աստված երկնքից երկիր եկավ նախևառաջ այն բանի համար, որպեսզի մարմնի միջոցով արտահայտի Աստծու խոսքերը, և մարմնի միջոցով կատարի Աստծու Հոգու գործը։

Այսօր գործնական Աստծու վերաբերյալ մարդկանց իմացությունը մնում է չափազանց միակողմանի, և մարմնացման նշանակության նրանց ըմբռնումը դեռևս շատ չնչին է։ Աստծու մսեղիով Նրա գործի ու խոսքերի միջոցով մարդիկ տեսնում են, որ Աստծու Հոգին այնքան շատ բան է ներառում, որ Նա այնքան հարուստ է։ Սակայն, անկախ ամեն ինչից, Աստծու վկայությունն ի վերջո գալիս է Աստծու Հոգուց. այն, թե ինչ է անում Աստված մսեղիում, ինչ սկզբունքներով է Նա գործում, ինչ է Նա անում մարդկայնությամբ և ինչ է անում աստվածայնությամբ։ Մարդիկ պետք է իմանան սա։ Այսօր դու ունակ ես երկրպագելու այս անձին, մինչդեռ, ըստ էության, երկրպագում ես Հոգուն, և դա նվազագույնն է, որին մարդիկ պետք է հասնեն մարմնացած Աստծու մասին իրենց ճանաչողության մեջ. մսեղիի միջոցով ճանաչելով Հոգու էությունը, ճանաչելով մսեղիում Հոգու աստվածային գործն ու մարդկային գործը, ընդունելով մարմնում Հոգու բոլոր խոսքերն ու արտահայտումները և տեսնելով, թե ինչպես է Աստծու Հոգին ղեկավարում մսեղին ու բացահայտում մսեղիում Իր զորությունը։ Սա նշանակում է, որ մսեղիի միջոցով մարդը հասնում է Հոգուն երկնքում ճանաչման. մարդկանց մեջ գործնական Աստծու Ինքնին հայտնվելը փարատել է մարդկանց պատկերացումների մշուշոտ աստծուն։ Ինքնին գործնական Աստծուն մարդկանց երկրպագությունը մեծացրել է նրանց հնազանդությունն Աստծուն, և մսեղիում Աստծու Հոգու աստվածային գործի ու մարդկային գործի միջոցով մարդը հայտնություն է ստանում և հովվում է, ու փոփոխություններ են տեղի ունենում մարդու կյանքի խառնվածքի մեջ։ Սա է մսեղիում Հոգու գալստյան իրական իմաստը, որի հիմնական նպատակն է, որ մարդիկ կարողանան շփվել Աստծու հետ, ապավինել Աստծուն և հասնել Աստծու գիտությանը։

Հիմնականում ի՞նչ վերաբերմունք պետք է ունենան մարդիկ գործնական Աստծու նկատմամբ։ Ի՞նչ գիտես մարմնացման, մսեղիում Խոսքի հայտնվելու, մսեղիում Աստծու հայտնվելու, գործնական Աստծու գործերի մասին։ Որո՞նք են այսօրվա քննարկման հիմնական թեմաները։ Մարմնացումը, մսեղիում Խոսքի հայտնվելը և մարմնում Աստծու հայտնվելը հարցեր են, որոնք պետք է հասկանալ։ Դուք պետք է աստիճանաբար հասկանաք այս հարցերը և հստակ ճանաչողություն ունենաք դրանց վերաբերյալ ձեր կյանքի փորձառության մեջ՝ ելնելով ձեր հասակից և դարաշրջանից։ Մարդկանց՝ Աստծու խոսքերը փորձառաբար ապրելու գործընթացքը նրանց կողմից մսեղիում Աստծու խոսքերի հայտնվելը ճանաչելն է։ Որքան շատ են մարդիկ փորձառաբար ապրում Աստծու խոսքերը, այնքան ավելի շատ են նրանք ճանաչում Աստծու Հոգուն. Աստծու խոսքերը փորձառաբար ապրելու միջոցով մարդիկ ըմբռնում են Հոգու գործի սկզբունքները և հասնում են Ինքնին գործնական Աստծուն ճանաչելուն։ Իրականում, երբ Աստված կատարելագործում և ձեռք է բերում մարդկանց, Նա թույլ է տալիս նրանց ճանաչել գործնական Աստծու գործերը. Նա օգտագործում է գործնական Աստծու գործերը՝ ցույց տալու մարդկանց մարմնացման իրական նշանակությունը, ցույց տալու նրանց, որ Աստծու Հոգին իրականում հայտնվել է մարդու առաջ։ Երբ մարդիկ ձեռք են բերվում և կատարելագործվում են Աստծու կողմից, սա նշանակում է, որ գործնական Աստծու արտահայտությունները նվաճել են նրանց, և որ գործնական Աստծու խոսքերի միջոցով նրանք փոխակերպվել են, ու Նրա կյանքը ներգործուն դեր է խաղացել նրանց մեջ՝ լցնելով նրանց այն ամենով, ինչ Նա է (լինի այն, ինչ Նա է Իր մարդկայնությամբ, թե այն, ինչ Նա է Իր աստվածայնությամբ), լցնելով նրանց Իր խոսքերի էությամբ և ստիպելով մարդկանց կյանքի կոչել Իր խոսքերը։ Երբ Աստված ձեռք է բերում մարդկանց, Նա անում է դա` նախևառաջ օգտագործելով գործնական Աստծու խոսքերն ու արտահայտումները որպես մարդկանց պակասություններն էտելու միջոց և նրանց ապստամբ խառնվածքը դատելու ու մերկացնելու համար՝ ստիպելով նրանց ստանալ այն, ինչի կարիքն ունեն, և ցույց տալով նրանց, որ Աստված եկել է մարդկանց մեջ։ Ամենակարևորն այն է, որ գործնական Աստծու կատարած գործը յուրաքանչյուր մարդու Սատանայի ազդեցությունից փրկելն է՝ հանելով նրանց աղտեղության երկրից և արմատախիլ անելով նրանց ապականված խառնվածքները։ Գործնական Աստծու կողմից ձեռք բերվելու ամենախորքային նշանակությունն այն է, որ ունակ լինես կյանքի կոչելու բնականոն մարդկայնությունը՝ ունենալով գործնական Աստծուն որպես օրինակ և տիպաժ, և կարողանաս կիրարկել գործնական Աստծու խոսքերի և պահանջների համաձայն՝ առանց նվազագույն իսկ շեղման կամ հեռացման, կիրարկելով համաձայն այն ամենի, ինչ Նա ասում է, և ունակ լինելով հասնելու նրան, ինչ Նա պահանջում է։ Այս կերպ դու ձեռք բերված կլինես Աստծու կողմից։ Երբ ձեռք ես բերվում Աստծու կողմից, ոչ միայն ունենում ես Սուրբ Հոգու գործը. գլխավորապես, ունակ ես կյանքի կոչելու գործնական Աստծու պահանջները։ Սոսկ Սուրբ Հոգու գործն ունենալը չի նշանակում, որ դու կյանք ունես։ Գլխավոր հարցն այն է, թե արդյոք ունակ ես գործելու քո հանդեպ գործնական Աստծու ունեցած պահանջների համաձայն, ինչն առնչվում է այն հարցին՝ արդյոք ունակ ես ձեռք բերվելու Աստծու կողմից։ Սրանք մսեղիում գործնական Աստծու գործի մեծագույն նշանակությունն են։ Սա նշանակում է, որ Աստված մարդկանց մի խումբ է ձեռք բերում՝ իրականում և փաստացիորեն հայտնվելով մսեղիում և լինելով առույգ ու կենդանի, տեսանելի լինելով մարդկանց կողմից, իրականում կատարելով Հոգու գործը մսեղիում և գործելով որպես օրինակ մարդկանց համար մսեղիում։ Աստծու հայտնվելը մարմնում նախևառաջ նպատակ ունի հնարավորություն տալու մարդկանց տեսնել Աստծու գործնական արարքները և նյութականացնել անձև Հոգուն մսեղիում, որպեսզի մարդիկ կարողանան տեսնել և շոշափել Նրան։ Միայն այս կերպ Նրա կողմից ավարտուն դարձվածները կյանքով կարտահայտեն Նրան, ձեռք կբերվեն Նրա կողմից և կհամապատասխանեն Նրա մտադրություններին։ Եթե Աստված միայն խոսեր երկնքում և իրականում չգար երկիր, ապա մարդիկ դեռևս անկարող կլինեին ճանաչել Աստծուն. նրանք կկարողանային միայն քարոզել Աստծու գործերը դատարկ տեսությամբ և չէին ունենա Աստծու խոսքերը՝ որպես իրականություն։ Երկիր գալու Աստծու նպատակը նախևառաջ Ինքն Իրեն որպես օրինակ և նմուշ հաստատելն է նրանց համար, ում Նա պետք է ձեռք բերի. միայն այդպես մարդիկ կարող են իրականում ճանաչել Աստծուն, շոշափել Աստծուն և տեսնել Նրան և միայն դրանից հետո կարող են ճշմարտապես ձեռք բերվել Աստծու կողմից։


Միայն ճշմարտությունը կիրարկելն է նշանակում տիրապետել իրականությանը

Աստծու խոսքերը վեր պարզելը ու դրանք անամոթաբար բացատրելը դեռ չի նշանակում, թե դու տիրապետում ես իրականությանը. ամեն ինչ այնքան պարզ չէ, որքան դու ես պատկերացնում։ Իրականությանը տիրապետելը մի բան չէ, որի մասին դու խոսում ես, այլ մի բան, որը դու ապրում ես։ Միայն այն ժամանակ, երբ Աստծու խոսքերը դառնան քո կյանքը և քո բնական հայտնությունը, կարելի է ասել, որ դու ունես իրականություն, և միայն այդժամ դու կարող ես համարվել ճշմարիտ հասկացողություն և փաստացի հասակ ձեռք բերած։ Երկար ժամանակի ընթացքում փորձություններին դիմակայելու և Աստծու պահանջներին համապատասխանող կերպարով ապրելու կարողությունը՝ ոչ թե ձևացնելով, այլ բնականորեն բացահայտելով. միայն սա է համարվում իրականությանը ճշմարտապես տիրապետել և կյանք ունենալ։ Թույլ տուր օգտագործել բոլորին հայտնի - ծառայություն մատուցողների փորձության օրինակը. ցանկացած ոք կարող է ամենավեհ տեսություններն առաջ քաշել ծառայություն մատուցողների վերաբերյալ, և բոլորն էլ թեմայի մասին պատշաճ պատկերացում ունեն. նրանք խոսում են այդ մասին, և յուրաքանչյուր ճառ գերազանցում է նախորդին, կարծես մրցույթ լինի: Սակայն, եթե մարդը մեծ փորձություն չի անցել, ապա շատ դժվար է ասել, թե նա բարի վկայություն ունի տալու: Համառոտ ասած՝ մարդու կենսակերպը դեռևս շատ թերի է և լիովին հակասում է նրա ունեցած հասկացողությանը։ Հետևաբար, դա դեռ պետք է դառնա մարդու փաստացի հոգևոր հասակը, և դա դեռ նրա կյանքը չէ: Քանի որ մարդու հասկացողությունն - իրականության չի վերածվել, նրա հոգևոր հասակը դեռևս ավազի վրա կառուցված ամրոցի նման է՝ սասանվող և փլուզման եզրին։ Մարդը չափազանց քիչ իրականության է տիրապետում. մարդու մեջ որևէ իրականություն գտնելը գրեթե անհնար է: Չափազանց քիչ իրականություն է բնականորեն բացահայտվում մարդու կողմից, և ողջ իրականությունը, որով նա ապրում է, ստիպողաբար է եղել: Սա է պատճառը, որ Ես ասում եմ՝ մարդը չի տիրապետում ոչ մի իրականության: Թեպետ մարդիկ պնդում են, թե իրենց աստվածասեր սրտերը երբեք չեն փոխվում, սա սոսկ այն է, ինչ նրանք ասում են՝ մինչ որևէ փորձության առերեսվելը։ Երբ մի օր նրանք անսպասելիորեն առերեսվեն փորձությունների, այն ամենը, ինչի մասին նրանք խոսում են, դարձյալ անհամապատասխան կլինի իրականությանը, և սա կրկին կապացուցի, որ մարդը չի տիրապետում ոչ մի իրականության: Կարելի է ասել, որ ամեն անգամ, երբ դու բախվում ես այնպիսի բաների, որոնք չեն համապատասխանում քո պատկերացումներին և պահանջում են քեզանից մի կողմ դնել սեփական անձը, այդ բաները քո փորձություններն են: Նախքան Աստծու մտադրության հայտնի դառնալը, յուրաքանչյուր ոք անցնում է խիստ քննության և ահռելի փորձության միջով։ Կարո՞ղ ես դու ըմբռնել սա։ Երբ Աստված կամենում է փորձել մարդկանց, Նա միշտ թույլ է տալիս նրանց ընտրություն կատարել՝ նախքան բուն ճշմարտության հայտնի դառնալը։ Սա նշանակում է, որ երբ Աստված մարդուն ենթարկի փորձությունների, Նա երբեք քեզ չի ասի ճշմարտությունը. մարդիկ այս կերպ են բացահայտվում։ Սա ուղիներից մեկն է, որով Աստված իրականացնում է Իր գործը՝ տեսնելու, թե արդյոք դու ճանաչում ես այսօրվա Աստծուն, ինչպես նաև՝ տիրապետո՞ւմ ես արդյոք որևէ իրականության։ Դու իսկապե՞ս զերծ ես Աստծու գործի վերաբերյալ կասկածներից։ Կկարողանա՞ս իսկապես ամուր կանգնել, երբ մեծ փորձության առերեսվես։ Ո՞վ է համարձակվում ասել. «Ես երաշխավորում եմ, որ ոչ մի խնդիր չի լինի»։ Ո՞վ է համարձակվում պնդել․ «Ուրիշները գուցե կասկածներ ունենան, բայց ես՝ երբե՛ք»։ Ճիշտ այնպես, ինչպես Պետրոսի փորձությունների ժամանակ. նա միշտ պարծենում էր, մինչ ճշմարտության բացահայտվելը։ Սա միայն Պետրոսին հատուկ անձնական թերություն չէ, սա այն մեծագույն դժվարությունն է, որին այժմ առերեսվում է յուրաքանչյուր մարդ: Եթե ես այցելեի մի քանի վայրեր կամ տեսակցեի մի քանի եղբայրների ու քույրերի՝ տեսնելու, թե որն է ձեր պատկերացումը Աստծու այսօրվա գործի մասին, դուք անկասկած կկարողանայիք շատ բան ասել ձեր գիտելիքների մասին, և կթվար, թե դուք բնավ ոչ մի կասկած չունեք: Եթե ես քեզ հարցնեի՝ «Կարո՞ղ ես իրապես հաստատել, որ այսօրվա գործն իրականացնում է հենց Ինքը՝ Աստված: Առանց որևէ կասկածի՞», դու վստահաբար կպատասխանեիր՝ «Առանց որևէ կասկածի, սա Աստծու Հոգու կողմից իրականացվող գործն է»։ Այդպիսի պատասխան տալուց հետո դու հաստատ կասկածի ոչ մի նշույլ չէիր զգա և նույնիսկ բավականին գոհ կլինեիր՝ մտածելով, թե մի քիչ իրականություն ես ձեռք բերել։ Նրանք, ովքեր հակված են իրերն այս կերպ ըմբռնելու, մարդիկ են, ովքեր ավելի քիչ իրականության են տիրապետում․ որքան շատ է մարդը կարծում, թե ձեռք է բերել այն, այնքան քիչ կկարողանա ամուր կանգնել փորձությունների առջև։ Վա՜յ նրանց, ովքեր ամբարտավան են ու ինքնահավան, և վա՜յ նրանց, ովքեր չունեն ինքնաճանաչողություն. այդպիսի մարդիկ հմուտ են խոսելու մեջ, սակայն ամենավատն են իրենց խոսքերը գործի վերածելիս։ Խնդրի ամենափոքր նշանի դեպքում այս մարդիկ սկսում են կասկածներ ունենալ, և հետ կանգնելու գաղափարը սողոսկում է նրանց մտքի մեջ։ Նրանք չեն տիրապետում որևէ իրականության. նրանք պարզապես տեսություններ ունեն, որոնք վեր են կրոնից, սակայն զուրկ են այն իրականությունից, որն այժմ պահանջվում է Աստծու կողմից։ Ամենից շատ ես զզվում եմ նրանցից, ովքեր միայն տեսություններից են խոսում՝ առանց որևէ իրականության տիրապետելու: Իրենց գործն իրականացնելիս նրանք ամենաբարձրն են գոռում, բայց հենց որ բախվում են իրականությանը` փլվում են։ Մի՞թե սա ցույց չի տալիս, որ այս մարդիկ որևէ իրականություն չունեն։ Որքան էլ կատաղի լինեն քամին ու ալիքները, եթե դու կարող ես կանգուն մնալ՝ առանց թույլ տալու, որ կասկածի նշույլն անգամ մտնի քո մտքի մեջ, և եթե կարող ես հաստատուն մնալ ու զերծ - ժխտումից, նույնիսկ երբ ուրիշ ոչ ոք չի մնացել, ապա դու կհամարվես ճշմարիտ ըմբռնում ունեցող և իրականությանն իրապես տիրապետող։ Եթե դու շրջվում ես այն կողմ, ուր քամին է փչում՝ հետևելով մեծամասնությանը և սովորելով թութակի պես կրկնել ուրիշների խոսքերը, ապա որքան էլ պերճախոս լինես, դա չի լինի ապացույց, որ դու տիրապետում ես իրականությանը։ Հետևաբար, խորհուրդ եմ տալիս քեզ չշտապել դատարկ խոսքեր աղաղակել։ Գիտե՞ս, թե Աստված ինչ է պատրաստվում անելու։ Մի՛ վարվիր ինչպես մեկ այլ Պետրոս, որպեսզի ինքդ քեզ ամոթի առարկա չդարձնես և չկորցնես գլուխդ բարձր պահելու ունակությունը․ դա ոչ մեկին - օգուտ չի բերի։ Մարդկանց մեծ մասը չունի իրական - հասակ: Թեպետ Աստված հսկայածավալ աշխատանք է կատարել, Նա մարդկանց վրա իրականություն չի բերել. ավելի ստույգ՝ Նա երբեք անձամբ չի պատժել որևէ մեկին։ Այդպիսի փորձությունների միջոցով որոշ մարդիկ բացահայտվել են. նրանց մեղսալից ձեռքերն ավելի ու ավելի հեռուն են մեկնվում՝ կարծելով, թե հեշտ է Աստծուն գերազանցելը, և որ իրենք կարող են անել այն ամենը, ինչ ուզում են։ Քանի որ նրանք ի վիճակի չեն դիմանալու նույնիսկ այս տեսակի փորձությանը, ապա առավել դժվարին փորձությունների մասին խոսք անգամ լինել չի կարող, ինչպես և իրականությանը տիրապետելու։ Մի՞թե նրանք պարզապես չեն փորձում խաբել Աստծուն: Իրականությանը տիրապետելը մի բան չէ, որը կարելի է կեղծել, և ոչ էլ այնպիսի բան է, որին կարող ես հասնել՝ - այն գիտենալով: Այն կախված է քո փաստացի - հասակից, ինչպես նաև նրանից, թե որքանով ես կարողանում դիմանալ բոլոր փորձություններին: Հասկանո՞ւմ ես։

Աստված մարդկանցից չի պահանջում սոսկ իրականության մասին խոսելու ունակություն. դա չափազանց հեշտ կլիներ, այնպես չէ՞։ Ուրեմն ինչո՞ւ է Աստված խոսում կյանքի մուտքի մասին: Ինչո՞ւ է Նա խոսում վերափոխման մասին։ Եթե մարդիկ միայն ընդունակ են իրականության մասին դատարկ խոսակցությունների, ապա կարո՞ղ են նրանք հասնել իրենց բնավորության վերափոխման։ Մի խմբի մարզելը՝ թագավորության լավ զինվորներ դառնալու համար, չի նշանակում մարզել նրանց՝ դառնալու մարդիկ, ովքեր կարող են միայն խոսել իրականության մասին, կամ ովքեր կարող են պարծենալ. ընդհակառակը, դա նշանակում է մարզել նրանց՝ դառնալու մարդիկ, ովքեր կարող են բոլոր ժամանակներում ապրել Աստծու խոսքերով, մնալ անկոտրում՝ անկախ նրանից, թե ինչպիսի ձախողումների են բախվում, և բոլոր ժամանակներում ապրել Աստծու խոսքերով ու չվերադառնալ աշխարհ։ Սա այն իրականությունն է, որի մասին խոսում է Աստված, և սա Աստծու պահանջն է մարդուն։ Ուստի, Աստծու -ասած իրականությունը մի՛ համարեք չափազանց պարզ։ Սուրբ Հոգուց սոսկ լուսավորում ստանալը համազոր չէ – իրականությանը տիրապետելուն: Դա մարդու - հասակը չէ. դա Աստծու շնորհն է, որում մարդը ոչ մի ներդրում չի ունենում: Յուրաքանչյուր մարդ պետք է կրի Պետրոսի տառապանքները և, առավել ևս, տիրապետի Պետրոսի փառքին, որով -ապրում է այն բանից հետո, երբ ձեռք է բերում Աստծու գործը: Միայն սա՛ կարող է իրականություն կոչվել։ Մի՛ կարծեք, թե տիրապետում եք իրականությանը սոսկ այն պատճառով, որ կարող եք խոսել դրա մասին. դա մոլորություն է։ Նման մտքերը չեն համապատասխանում Աստծու մտադրություններին և իրական նշանակություն չունեն։ Այլևս նման բաներ մի՛ ասա ապագայում. լռեցրու՛ նման խոսքերը։ Բոլոր նրանք, ովքեր Աստծու խոսքերի վերաբերյալ անհեթեթ հասկացողություն ունեն, անհավատներ են։ Նրանք չունեն ոչ մի իրական գիտելիք, առավել ևս՝ որևէ իրական - հասակ. նրանք տգետ մարդիկ են, որոնք զուրկ են իրականությունից։ Այլ կերպ ասած՝ բոլոր նրանք, ովքեր ապրում են Աստծու խոսքերի էությունից դուրս, անհավատներ են։ Նրանք, որոնց մարդիկ- - համարում են անհավատներ, Աստծու աչքում գազաններ են, իսկ նրանք, որոնց Աստված է համարում անհավատներ, այն մարդիկ են, ովքեր չունեն Աստծու խոսքերը որպես իրենց կյանք։ Հետևաբար, կարելի է ասել, որ նրանք, ովքեր չեն տիրապետում Աստծու խոսքերի իրականությանը և չեն կարողանում ապրել Դրանցով, անհավատներ են։ Աստծու ցանկությունն է այնպես անել, որ բոլորն ապրեն Իր խոսքերի իրականությամբ, ոչ թե պարզապես հնարավորություն տալ բոլորին խոսելու իրականության մասին, այլ ավելին, թույլ տալ, որ յուրաքանչյուրն իր կյանքով արտահայտի Իր խոսքերի իրականությունը։ Այն իրականությունը, որը մարդն ընկալում է, չափազանց մակերեսային է. այն արժեք չունի և չի կարող գոհացնել Աստծու մտադրությունները։ Այն - չնչին է և նույնիսկ հիշատակման արժանի չէ։ Այն չափազանց շատ թերություններ ունի և չափազանց հեռու է Աստծու կողմից պահանջվող չափանիշներից: Ձեզնից յուրաքանչյուրը կենթարկվի լուրջ ստուգման՝ պարզելու, թե ովքեր գիտեն պարզապես խոսել իրենց ընկալման մասին՝ առանց ուղին ցույց տալու կարողության, ինչպես նաև բացահայտելու, թե ձեզնից ովքեր են անօգուտ աղբի կտորներ: Հիշի՛ր սա այսուհետ։ Մի՛ խոսիր դատարկ գիտելիքի մասին, այլ խոսի՛ր միայն կիրարկման ուղու և իրականության մասին։ Իրական գիտելիքից անցում կատարիր դեպի իրական կիրարկում, իսկ այնուհետև՝ կիրարկումից դեպի արտահայտում իրական կյանքով։ Մի՛ դասախոսիր ուրիշներին և մի՛ խոսիր իրական գիտելիքի մասին։ Եթե քո հասկացողությունն ուղի է, ապա թույլ տուր, որ խոսքերդ ազատորեն հոսեն այդ ուղով, եթե ոչ, ապա խնդրում եմ՝ փակի՛ր բերանդ և դադարի՛ր խոսել։ Այն, ինչ դու ասում ես, անօգուտ է: Դու խոսում ես հասկացողության մասին՝ Աստծուն խաբելու և ուրիշների մեջ քո հանդեպ նախանձ արթնացնելու համար։ Մի՞թե դա չէ քո հավակնությունը։ Մի՞թե դու դիտավորյալ չես խաղում ուրիշների հետ։ Մի՞թե սրա մեջ որևէ արժեք կա: Եթե դու խոսես հասկացողության մասին սեփական փորձառությունն ունենալուց հետո, դա չի դիտվի որպես պարծենկոտություն։ Հակառակ դեպքում, դու մեկն ես, ով գոռոզ խոսքեր է տեղում։ Քո իրական փորձառության մեջ կան շատ բաներ, որոնք դու չես կարողանում հաղթահարել, և դու չես կարողանում ապստամբել սեփական մսեղիի դեմ. դու միշտ անում ես այն, ինչ ուզում ես՝ երբեք չգոհացնելով Աստծու մտադրությունները, բայց դեռ լկտիություն ունես խոսելու տեսական հասկացողության մասին։ Դու անամո՛թ ես։ Դու դեռ այնքան համարձակություն ունես, որ խոսում ես Աստծու խոսքերի քո հասկացողության մասին։ Ի՛նչ անամոթ ես դու։ Ճառելն ու պարծենկոտությունը դարձել են քո բուն էությունը, և դու սովոր ես այդպես վարվելու։ Երբ ցանկանում ես խոսել, դա անում ես հեշտությամբ, բայց երբ հասնում է կիրարկելուն, դու անձնատուրես լինում այն գեղազարդելուն: Մի՞թե սա ուրիշներին խաբելու միջոց չէ։ Դու կարող ես խաբել մարդկանց, բայց Աստծուն հնարավոր չէ մոլորեցնել: Մարդիկ անտեղյակ են և խորաթափանցություն չունեն, բայց Աստված լուրջ է վերաբերվում նման հարցերին, և Նա քեզ չի խնայի։ Քո եղբայրներն ու քույրերը կարող են ջատագովել քեզ՝ գովաբանելով քո հասկացողությունն ու հիանալով քեզնով, բայց եթե դու իրականությանը չես տիրապետում, Սուրբ Հոգին քեզ չի խնայի։ Թերևս գործնական Աստված չփնտրի քո սխալները, բայց Աստծու Հոգին կանտեսի քեզ, և դա բավականին դժվար տանելի կլինի քեզ համար։ Հավատո՞ւմ ես սրան։ Ավելի շատ խոսի՛ր կիրարկման իրականության մասին. մի՞թե արդեն մոռացել ես։ Ավելի շատ խոսի՛ր գործնական ուղիների մասին. մի՞թե արդեն մոռացել ես։ «Ավելի քիչ վերամբարձ տեսություններ ու անարժեք, ուռճացված խոսքեր առաջարկի՛ր։ Ավելի լավ է սկսել կիրարկումը հենց հիմա»։ Մի՞թե մոռացել ես այս խոսքերը։ Մի՞թե ամենևին չես հասկանում։ Մի՞թե Աստծու մտադրությունների ընբռնում չունես։


Աստծու ներկայիս գործի ճանաչումը

Աստծու գործն այս ժամանակներում ճանաչելը, ընդհանուր առմամբ, նշանակում է հասկանալ, թե վերջին օրերին որն է մարմնացած Աստծու գլխավոր ծառայությունը, և ինչ նպատակով է Նա երկիր եկել: Իմ խոսքերում նախկինում նշել եմ, որ Աստված վերջին օրերին եկել է երկիր՝ հեռանալուց առաջ օրինակ թողնելու համար։ Ինչպե՞ս է Աստված թողնում այս օրինակը։ Նա դա անում է խոսքերով, և գործելով ու խոսելով՝ ամբողջ երկրով մեկ։ Սա է Աստծու գործը վերջին օրերին. Նա հիմնականում խոսում է՝ երկիրը խոսքերի աշխարհ դարձնելու համար, որպեսզի յուրաքանչյուր մարդ սնվի ու լուսավորվի Նրա խոսքերով, և որպեսզի մարդու հոգին արթնանա ու տեսիլքների մասին հստակ պատկերացում ձեռք բերի։ Վերջին օրերին Աստված մարմին է առել և եկել երկիր՝ նախ և առաջ Իր խոսքերն արտահայտելու համար։ Երբ Հիսուսը եկավ, Նա քարոզում էր երկնքի արքայության Ավետարանը և խաչելությամբ իրականացրեց փրկագնման գործը: Նա ավարտեց Օրենքի դարաշրջանը և վերացրեց ամեն հինը։ Հիսուսի գալուստով ավարտվեց Օրենքի դարաշրջանը, և սկիզբ դրվեց Շնորհի դարաշրջանին՝ վերացնելով հին կարգերը, իսկ վերջին օրերի մարմնացած Աստծու գալուստն ավարտեց Շնորհի դարաշրջանը։ Նա եկել է հիմնականում Իր խոսքերն արտահայտելու համար՝ խոսքի միջոցով մարդուն կատարելագործելու, լուսավորելու ու գիտակցություն պարգևելու, և այդ կերպ մարդու սրտում վերացնում է մշուշոտ Աստծու տեղը։ Երբ Հիսուսը եկավ, Նա չկատարեց աշխատանքի այս փուլը։ Երբ Նա եկավ, Նա շատ հրաշքներ գործեց, բժշկեց հիվանդներին, դուրս հանեց դևերին և խաչելությամբ իրականացրեց փրկագնման գործը։ Այդ պատճառով մարդկանց պատկերացումներում ամրապնդվել է այն միտքը, թե Աստված պետք է հենց այդպիսին լինի։ Քանզի, երբ Հիսուսը եկավ, Նա մարդկանց սրտերից Աստծու աղոտ կերպարը հեռացնելու գործը չարեց, երբ Նա եկավ, Նա խաչվեց, բժշկեց հիվանդներին, դուրս հանեց դևերին և քարոզեց երկնքի արքայության Ավետարանը։ Մի կողմից՝ վերջին օրերին Աստծու մարմնացումը վերացնում է մարդու պատկերացումներում աղոտ Աստծու զբաղեցրած տեղը, որպեսզի մարդու սրտում այլևս չմնա աղոտ Աստծու կերպարը։ Իր գործնական խոսքերով ու գործով, բոլոր երկրներում Իր շարժումով և մարդկանց մեջ իրականացվող բացառապես գործնական ու բնականոն աշխատանքով Նա մարդուն ճանաչելի է դարձնում Աստծու գործնական լինելը և հեռացնում է աղոտ Աստծու տեղը մարդկան սրտերից։ Մյուս կողմից՝ Աստված օգտագործում է Իր մարմնով արտասանած խոսքերը մարդուն կատարյալ դարձնելու համար և իրագործում է ամեն ինչ։ Սա է այն գործը, որն Աստված իրականացնելու է վերջին օրերին։

Ի՞նչ պետք է դուք իմանաք.

Աստծու գործը գերբնական չէ, և դրա մասին չպետք է պատկերացումներ տածեք։

Դուք պետք է հասկանաք այն գլխավոր գործը, որի համար մարմնացյալ Աստված եկել է այս անգամ։

Նա չի եկել հիվանդներին բժշկելու, դևերին դուրս հանելու կամ հրաշքներ գործելու համար, և չի եկել ապաշխարության ավետարանը քարոզելու կամ մարդուն փրկագին շնորհելու համար, որովհետև Հիսուսն արդեն կատարել է այդ գործը, իսկ Աստված նույն գործը չի կրկնում։ Այսօր Աստված եկել է ավարտելու Շնորհի դարաշրջանը և վերացնելու Շնորհի դարաշրջանի բոլոր գործելակերպերը։ Գործնական Աստված եկել է հիմնականում բացահայտելու Իր գործնական լինելը։ Երբ Հիսուսը եկավ, Նա քիչ էր խոսում, բայց ցույց էր տալիս հրաշքներ, նշաններ ու հրաշալիքներ, բժշկում էր հիվանդներին, դուրս հանում դևերին և մարգարեություններ էր անում, որպեսզի մարդիկ հավատային, որ Նա իսկապես Աստված է և չունի մարմնական զգացումներ։ Վերջիվերջո, Նա ավարտեց խաչելության գործը։ Այսօրվա Աստված նշաններ ու հրաշքներ ցույց չի տալիս, չի բժշկում հիվանդներին և դուրս չի հանում դևերին։ Երբ Հիսուսը եկավ, Նրա գործը ներկայացնում էր Աստծու աշխատանքի մի մասը, իսկ այս անգամ Աստված եկել է իրականացնելու այն փուլը, որն այժմ պետք է կատարվի, քանի որ Աստված նույն գործը չի կրկնում․ Նա այն Աստվածն է, ով միշտ նոր է և երբեք հին չէ, ուստի այն ամենը, ինչ դու այսօր տեսնում ես, գործնական Աստծու խոսքերն ու գործն են։

Վերջին օրերին Աստված մարմին է առել՝ Իր խոսքերն ասելու, բացատրելու մարդու կյանքի համար անհրաժեշտ բոլոր բաները, ցույց տալու այն, որտեղ մարդ պետք է մտնի, ցույց տալու Աստծու գործերը և հայտնի դարձնելու Նրա իմաստությունը, ամենակարողությունն ու հրաշալիությունը: Աստծու խոսելու բազմաթիվ ձևերի միջոցով մարդը տեսնում է Աստծու գերակայությունը, մեծությունը, ավելին՝ Նրա խոնարհությունն ու ծածուկ լինելը։ Մարդը տեսնում է, որ Աստված գերագույն է, բայց միաժամանակ խոնարհ ու ծածուկ է և կարող է դառնալ բոլորից ամենափոքրը: Նրա խոսքերի մի մասն ասվում է Հոգու տեսանկյունից, մի մասը՝ մարդու տեսանկյունից, իսկ մի մասը՝ երրորդ անձի տեսանկյունից։ Այստեղից ակնհայտ է, թե որքան բազմազան է Աստծու գործելաձևը, և որ խոսքերի միջոցով է Նա թույլ տալիս մարդուն տեսնել դա։ Աստծու գործը վերջին օրերին և՛ բնականոն է, և՛ գործնական, և այդ պատճառով վերջին օրերի մարդիկ ենթարկվում են ամենածանր փորձությունների։ Մարդիկ ընկել են այսպիսի փորձությունների մեջ Աստծու բնականոնության և գործնականության պատճառով. Աստծու գործի բնականության ու իրական լինելու պատճառով են մարդիկ ընկել փորձությունների մեջ։ Հիսուսի օրոք նման պատկերացումներ կամ փորձություններ չկային: Քանի որ Նրա գործերի մեծ մասը համընկնում էր մարդկանց պատկերացումներին, և մարդիկ հեշտությամբ հետևում էին Նրան, և Նրա մասին պատկերացումներ չունեին։ Այսօրվա փորձությունները ամենամեծն են, որոնց հետ մարդը երբևէ առերեսվել է. և երբ ասվում է, որ այս մարդիկ դուրս են եկել մեծ նեղությունից, այս նեղությունն ի նկատի ունեն։ Այսօր Աստված խոսում է այս մարդկանց մեջ հավատք ծնելու, սեր արթնացնելու, տառապանք ընդունելու կարողություն ձևավորելու և հնազանդություն կերտելու համար։ Վերջին օրերի մարմնացյալ Աստծու խոսքերը համապատասխանում են մարդու բնույթի էությանը, վարքին և նրան, որտեղ մարդը պետք է մտնի այսօր: Նրա խոսքերը և՛ գործնական են, և՛ սովորական․ Նա ո՛չ վաղվա մասին է խոսում, ո՛չ էլ՝ երեկվա, այլ խոսում է միայն այն մասին, թե ինչը պետք է հասկանա, ընդունի և գործադրի մարդն այսօր:Եթե մեր օրերում հայտնվի մեկը, ով կարող է նշաններ ու հրաշքներ ցույց տալ, դևերին դուրս հանել, հիվանդներին բժշկել և բազմաթիվ հրաշագործություններ անել, և եթե այդ մարդը պնդի, որ ինքը Հիսուսն է, ով վերադարձել է, ապա դա կլինի չար ոգիների կողմից ստեղծված կեղծիք, որոնք ընդօրինակում են Հիսուսին։ Հիշեք սա:Աստված նույն գործը չի կրկնում։ Հիսուսի աշխատանքի փուլն արդեն ավարտված է, և Աստված այլևս երբեք չի իրականացնի այդ փուլը։ Աստծու գործն անհամատեղելի է մարդու պատկերացումների հետ. օրինակ՝ Հին Կտակարանը կանխագուշակել էր Մեսիայի գալուստը, և այս մարգարեության արդյունքը Հիսուսի գալուստն էր։ Քանի որ սա արդեն իրականություն է դարձել, սխալ կլիներ սպասել, որ կրկին մեկ այլ Մեսիա գա։ Հիսուսն արդեն մեկ անգամ եկել է, և սխալ կլիներ, եթե այս անգամ կրկին «Հիսուս» գար։ Յուրաքանչյուր դարաշրջանունի իր անունը, և յուրաքանչյուր անուն իր մեջ պարունակում է այդ դարաշրջանի բնութագիրը։ Մարդկանց պատկերացումներում Աստված միշտ պետք է նշաններ ու սքանչելիքներ գործի, հիվանդներին բժշկի և դևերին դուրս հանի, և լինի հենց Հիսուսի նման։ Սակայն այս անգամ Աստված բոլորովին այդպիսին չէ։ Եթե վերջին օրերին Աստված կրկին նշաններ ու հրաշքներ գործեր, բժշկեր հիվանդներին և դուրս հաներ դևերին՝ նույն կերպ, ինչպես Հիսուսն էր անում, ապա Նա պարզապես կկրկներ նույն գործը, և Հիսուսի արածը կկորցներ իր իմաստը, կարևորությունն ու արժեքը։ Այդ պատճառով Աստված յուրաքանչյուր դարաշրջանում իրականացնում է Իր գործի մեկ նոր փուլ։ Երբ Աստված ավարտում է Իր գործի մի փուլը, չար ոգիներն անմիջապես փորձում են նմանակել այն, և երբ Սատանան սկսում է քայլել Աստծու հետևից, Աստված փոխում է Իր գործելաձևը։ Երբ Աստված ավարտում է Իր գործի որևէ փուլ, չար ոգիները փորձում են ընդօրինակել այն։ Սա պետք է հստակ հասկանաք: Ինչո՞ւ է այսօր Աստծու գործը տարբերվում Հիսուսի գործից։ Ինչո՞ւ այսօր Աստված նշաններ ու հրաշքներ չի գործում, դևերին դուրս չի հանում և հիվանդներին չի բժշկում։ Եթե Հիսուսի գործը նույնը լիներ, ինչ Օրենքի դարաշրջանում կատարված գործը, արդյո՞ք Նա կարող էր ներկայացնել Շնորհի դարաշրջանի Աստծուն։ Կարո՞ղ էր Նա ավարտել խաչելության գործը։ Եթե Հիսուսը դառնար տաճարի սպասավոր և պահեր շաբաթը՝ ինչպես Օրենքի դարաշրջանում, բոլորի կողմից ընդունվեր և ոչ ոքի կողմից չհալածվեր, մի՞թե Նա կարող էր խաչվել։ Մի՞թե Նա կարող էր ավարտել փրկագնման գործը ՝ եթե վերջին օրերի մարմնացյալ Աստված գործեր նույն կերպ, ինչպես Հիսուսն էր գործում, ի՞նչ իմաստ կունենար Նրա գալուստը։ Մարդը կարող է Աստծուն ավելի խորապես ճանաչել, և Աստծու մեծ ծրագիրը կարող է ամբողջությամբ իրականացվել միայն այն դեպքում, երբ Աստված վերջին օրերին իրականացնի Իր գործի մեկ այլ փուլ՝ ներկայացնելով Իր կառավարման ծրագրի հերթական մասը։

Վերջին օրերին Աստված հիմնականում եկել է Իր խոսքերն ասելու։ Նա խոսում է Հոգու տեսանկյունից, մարդու տեսանկյունից և երրորդ անձի տեսանկյունից։ Նա խոսում է տարբեր եղանակներով՝ որոշակի ժամանակահատվածում օգտագործելով մի ձև, և Նա օգտագործում է խոսելու այս ձևերը՝ մարդու պատկերացումները փոխելու և մարդու սրտից մշուշոտ Աստծու պատկերը հեռացնելու համար։ Սա է Աստծու կատարած հիմնական գործը։ Քանի որ մարդը կարծում է, թե երբ Աստված գա, Նա կբժշկի հիվանդներին, դևերին կհանի, հրաշքներ կգործի և նյութական օրհնություններ կպարգևի մարդկանց, Աստված իրականացնում է աշխատանքի այս փուլը՝ պատժի և դատաստանի գործը, որպեսզի հեռացնի մարդու պատկերացումներում եղած այդպիսի բաները, թույլ տա, որ մարդը ճանաչի Աստծու գործնականությունն ու բնականոնությունը, և որպեսզի անհետացնի մարդու սրտում եղած Հիսուսի պատկերը՝ թույլ տալով, որ Աստծու նոր պատկերը զբաղեցնի մարդու սիրտը։ Հենց որ մարդու մեջ եղած Աստծու պատկերը հնանում է, այն կուռք է դառնում։ Երբ Հիսուսը եկավ և իրականացրեց աշխատանքի այդ փուլը, Նա չներկայացրեց Աստծու ամբողջությունը։ Նա կատարեց որոշ նշաններ ու հրաշքներ, ասաց որոշ խոսքեր և վերջիվերջո խաչվեց։ Նա ներկայացրեց Աստծու միայն մի մասը։ Նա չէր կարող ներկայացնել այն ամենը, ինչ Աստծունն էր, այլ ներկայացրեց Աստծուն՝ իրականացնելով Աստծու գործի մի մասը։ Դա այն պատճառով է, որ Աստված այնքան մեծ է, այնքան հրաշալի և անըմբռնելի, և որ յուրաքանչյուր դարաշրջանում Աստված կատարում է Իր գործի միայն մի մասը։ Այս դարաշրջանում Աստծու կատարած գործը հիմնականում այն է, որ Նա մարդուն տալիս է կյանքի խոսքերը, բացահայտում է մարդու բնույթի էությունը և նրա ապականված բնավորությունը, ինչպես նաև վերացնում է մարդու կրոնական պատկերացումները, ֆեոդալական մտածելակերպը, հնացած մտածողությունը և մարդու գիտելիքն ու մշակույթը։ Այս ամենը պետք է մաքրվի Աստծու խոսքերի բացահայտման միջոցով։ Վերջին օրերին Աստված օգտագործում է ոչ թե նշաններ ու հրաշքներ, այլ խոսքեր՝ մարդուն կատարյալ դարձնելու համար։ Նա Իր խոսքերն օգտագործում է մարդուն բացահայտելու, մարդուն դատելու, մարդուն պատժելու և մարդուն կատարելագործելու համար, որպեսզի Աստծու խոսքերի միջոցով մարդը տեսնի Աստծու իմաստությունն ու հաճելիությունը և հասկանա Աստծու բնավորությունը, և որպեսզի Աստծու խոսքերի միջոցով մարդը տեսնի Աստծու գործերը։ Օրենքի դարաշրջանում Եհովան Իր խոսքերով առաջնորդեց Մովսեսին Եգիպտոսից դուրս և ասաց որոշ խոսքեր իսրայելացիներին. այդ ժամանակ Աստծու գործերի մի մասը հայտնի դարձավ մարդկանց, բայց քանի որ մարդու որակը սահմանափակ էր, և ոչինչ չէր կարող ամբողջական դարձնել նրա գիտելիքը, Աստված շարունակեց խոսել և գործել։ Շնորհքի դարաշրջանում մարդը կրկին տեսավ Աստծու գործերի մի մասը։ Հիսուսը կարողացավ ցույց տալ նշաններ ու հրաշքներ, բժշկել հիվանդներին, հանել դևերին և խաչվել, որից երեք օր անց Նա հարություն առավ և մարմնով հայտնվեց մարդկանց առջև։ Աստծու մասին մարդը դրանից ավելին չգիտեր։ Մարդը գիտի այնքան, որքան Աստված է իրեն բացահայտում, և եթե Աստված մարդուն ավելին չբացահայտեր, ապա այդպիսին կլիներ մարդու կողմից Աստծու սահմանազատման չափը։ Այսպիսով Աստված շարունակում է գործել, որպեսզի մարդու գիտելիքը Նրա մասին ավելի խորանա, և մարդն աստիճանաբար ճանաչի Աստծու էությունը։ Վերջին օրերին Աստված Իր խոսքերն օգտագործում է՝ մարդուն կատարյալ դարձնելու համար։ Քո ապականված բնավորությունը բացահայտվում է Աստծու խոսքերով, և քո կրոնական պատկերացումները փոխարինվում են Աստծու գործնականությամբ։ Վերջին օրերին Աստված մարմնացել է հիմնականում այս խոսքերը իրականացնելու համար. «Խոսքը մարմին է դառնում, Խոսքը գալիս է մարմնի մեջ, և Խոսքը հայտնվում է մարմնի մեջ» և եթե դու այս մասին մանրակրկիտ գիտելիքներ չունենաս, ապա չես կարողանա ամուր կանգնել։ Վերջին օրերի ընթացքում Աստված հիմնականում մտադիր է իրականացնել աշխատանքի մի փուլ, որի ընթացքում Խոսքը կհայտնվի մարմնի մեջ, և սա Աստծու կառավարման ծրագրի աշխատանքի մի մասն է։ Ուստի ձեր գիտելիքը պետք է ամբողջական լինի. անկախ նրանից, թե ինչպես է Աստված գործում, Նա թույլ չի տալիս մարդուն սահմանափակել Իրեն։ Եթե Աստված վերջին օրերին այս գործը չկատարեր, ապա մարդու գիտելիքը Նրա մասին այլևս չէր կարող առաջ գնալ։ Դու կիմանայիր միայն այն, որ Աստված կարող է խաչվել, կարող է կործանել Սոդոմը, և որ Հիսուսը կարող է հարություն առնել և երևալ Պետրոսին… Բայց դու երբեք չէիր ասի, որ Աստծու խոսքերը կարող են ամեն ինչ կատարել և նվաճել մարդուն: Աստծու խոսքերի փորձառության միջոցով միայն կարող ես խոսել նման գիտելիքի մասին: Որքան շատ Աստծու գործից դու փորձառություն ունենաս, այնքան ավելի ամբողջական կլինեն քո գիտելիքները Նրա մասին, և միայն այդ դեպքում դու չես սահմանափակի Աստծուն քո սեփական պատկերացումներում։ Մարդը ճանաչում է Աստծուն Նրա գործը փորձառաբար ապրելով. Աստծուն ճանաչելու այլ ճիշտ ճանապարհ չկա։ Այսօր շատ մարդիկ ոչինչ չեն անում, բացառությամբ նշաններին, հրաշքներին և մեծ աղետների գալուն սպասելուց: Հավատո՞ւմ ես Աստծուն, թե՞ մեծ աղետներին։ Երբ մեծ աղետները գան, արդեն ուշ կլինի, իսկ եթե Աստված մեծ աղետներ չուղարկի, մի՞թե Նա այլևս Աստված չէ։ Դու հավատո՞ւմ ես նշաններին ու հրաշքներին, թե՞ հենց Աստծուն։ Հիսուսը նշաններ ու հրաշքներ չցուցադեց, երբ մյուսները նրան ծաղրում էին, բայց մի՞թե Նա Աստված չէր։ Դու հավատո՞ւմ ես նշաններին ու հրաշքներին, թե՞ հավատում ես Աստծու էությանը։ Աստծու հանդեպ հավատքի վերաբերյալ մարդկային տեսակետները սխալ են: Եհովան շատ խոսքեր է ասել Օրենքի դարաշրջանում, բայց նույնիսկ այսօր դրանցից մի քանիսը դեռ չեն կատարվել։ Մի՞թե կարող ես ասել, որ Եհովան Աստված չէ։

Այսօր ձեզ բոլորիդ համար պետք է պարզ լինի, որ վերջին օրերին Աստծու կողմից հիմնականում իրականացվում է «Խոսքը մարմին է դառնում» փաստը։ Երկրի վրա Իր գործի կիրառմամբ Նա թույլ է տալիս մարդուն ճանաչել Իրեն, հաղորդակցվել Իր հետ և տեսնել Նրա իրական գործերը։ Նա մարդուն թույլ է տալիս հստակ տեսնել, որ Նա կարող է կատարել նշաններ ու հրաշքներ, և կան նաև ժամանակներ, երբ Նա անկարող է դա անել. սա կախված է դարաշրջանից։ Այստեղից կարելի է տեսնել, որ Աստված ոչ թե անկարող է նշաններ և հրաշքներ կատարել, այլ փոխում է Իր աշխատանքի ձևը՝ ըստ ժամանակաշրջանի և անհրաժեշտ աշխատանքի։ Ընթացիկ փուլում Նա չի կատարում նշաններ ու հրաշքներ. Նա որոշ նշաններ և հրաշքներ կատարեց Հիսուսի դարաշրջանում, որովհետև այդ դարաշրջանի գործը տարբեր էր։ Աստված այսօր այդ գործը չի անում, և ոմանք կարծում են, թե Նա անկարող է նշաններ և հրաշքներ անել կամ մտածում են, որ եթե Նա նշաններ և հրաշքներ չի անում, ապա Աստված չէ։ Մի՞թե դա մոլորություն չէ: Աստված կարող է նշաններ և հրաշքներ գործել, բայց Նա գործում է այլ դարաշրջանում, ուստի Նա նման աշխատանք չի կատարում։ Տարբեր դարաշրջաններում և իր աշխատանքի տարբեր փուլերին համապատասխան՝ Աստված տարբեր գործեր է դրսևորում։ Մարդու հավատն Աստծու հանդեպ ոչ թե նշանների ու հրաշքների, ոչ էլ հրաշալիքների հավատ է, այլ հավատ Աստծու իրական գործի հանդեպ նոր դարաշրջանում։Մարդը ճանաչում է Աստծուն Աստծու գործելակերպի միջոցով, և այս գիտելիքը մարդու մեջ առաջացնում է Աստծու հանդեպ հավատ, այսինքն՝ հավատ Աստծու աշխատանքի և գործերի հանդեպ: Աշխատանքի այս փուլում Աստված հիմնականում խոսում է։ Մի՛ սպասիր նշաններ ու հրաշքներ տեսնելուն. դու ոչինչ չես տեսնի: Քանզի դու չես ծնվել Շնորհքի դարաշրջանում։ Եթե ծնված լինեիր այդ ժամանակ, կտեսնեիր նշաններ և հրաշքներ, բայց դու ծնվել ես վերջին օրերին, ուստի կարող ես տեսնել միայն Աստծու գործնականությունն ու բնականոնությունը։ Մի՛ սպասիր տեսնել գերբնական Հիսուսին վերջին օրերին։ Դու միայն կարող ես տեսնել մարմնացյալ գործնական Աստծուն, ով չի տարբերվում սովորական մարդկային էակից։ Յուրաքանչյուր դարաշրջանում Աստված դրսևորում է տարբեր գործեր։ Յուրաքանչյուր դարաշրջանում Նա դրսևորում է Իր գործերի մի մասը, և յուրաքանչյուր դարաշրջանի գործը ներկայացնում է Աստծու բնույթի մեկ մասը և Աստծու գործերի մեկ մասը։ Նրա դրսևորած գործերը տարբերվում են` կախված այն դարաշրջանից, որում Նա գործում է, բայց դրանք բոլորը թույլ են տալիս, որ մարդու մեջ խորանան Աստծու մասին գիտելիքները, և թույլ են տալիս մարդուն ունենալ ավելի ճշմարիտ և ավելի ամուր հավատ Աստծու հանդեպ։ Մարդը հավատում է Աստծուն Նրա բոլոր գործերի պատճառով, որովհետև Աստված այնքան հրաշալի է, այնքան մեծ և ամենակարող, և որովհետև Աստված անըմբռնելի է, այդ պատճառով էլ մարդը հավատում է Աստծուն։ Եթե ​​դու հավատում ես Աստծուն, քանի որ Նա կարող է նշաններ և հրաշքներ գործել և կարող է բուժել հիվանդներին ու դևերին հանել, ապա քո տեսակետը սխալ է, և որոշ մարդիկ քեզ կասեն. «Մի՞թե չար ոգիները չեն կարող նման բաներ անել»։ Մի՞թե սա չի նշանակում շփոթել Աստծու պատկերը Սատանայի կերպարի հետ։ Այսօր մարդու հավատը Աստծու հանդեպ պայմանավորված է Նրա բազմաթիվ գործերով, կատարած մեծ աշխատանքով և խոսելու բազմաթիվ ձևերով։ Աստված նվաճում է մարդուն և նրան կատարելագործում է՝ օգտագործելով Իր խոսքերը։ Մարդը հավատում է Աստծուն Նրա բազմաթիվ գործերի շնորհիվ, այլ ոչ թե որովհետև Նա կարող է նշաններ և հրաշքներ ցույց տալ. մարդիկ Աստծուն ճանաչում են՝ միայն Նրա գործերին ականատես լինելով։ Միայն Աստծու գործնական գործերն իմանալով, թե ինչպես է Նա աշխատում, ինչ իմաստուն մեթոդներ է օգտագործում, ինչպես է խոսում և ինչպես է մարդուն կատարյալ դարձնում՝ միայն այս կողմերը իմանալով՝ կարող ես հասկանալ Աստծու գործնականությունը և հասկանալ Նրա բնավորությունը՝ իմանալով, թե ինչն է Նա սիրում, ինչն է Նա ատում և ինչպես է Նա գործում մարդու վրա։ Հասկանալով, թե ինչն է Աստծուն դուր գալիս, և ինչն է Նա ատում, դու կարող ես տարբերակել դրականը բացասականից, և Աստծու մասին քո գիտելիքների միջոցով քո կյանքում առաջընթաց կլինի։ Կարճ ասած՝ պետք է ճանաչես Աստծու գործը և շտկես Աստծուն հավատալու վերաբերյալ քո տեսակետները։


Արդյո՞ք Աստծու աշխատանքը այնքա՛ն պարզ է, որքան մարդը պատկերացնում է

Որպես Աստծու հավատացյալներ՝ ձեզանից յուրաքանչյուրը պետք է հասկանա, որ ճշմարիտ կերպով արժանացել է բարձրագույն փառքի և փրկության այսօր՝ ընդունելով Աստծու աշխատանքը վերջին օրերում և Նրա ծրագրի այն ամբողջ աշխատանքը, որ Նա իրագործում է քո մեջ։ Աստված Իր աշխատանքի ամբողջ ուշադրությունը տիեզերքում կենտրոնացրել է մարդկանց այս խմբի վրա։ Նա իր սրտի ամբողջ արյունն է զոհել ձեզ համար․ Նա դուրս է բերել և ձեզ շնորհել տիեզերքում Հոգու ողջ աշխատանքը։ Ահա այս պատճառով դուք երանելիներ եք։ Ավելին, Նա Իր փառքն Իսրայելից՝ Իր ընտրյալ ժողովրդից դարձրել է ձեզ վրա և Իր ծրագրի նպատակը լիովին կհայտնի այս մարդկանց խմբի միջոցով։ Ուստի դուք եք նրանք, ովքեր կստանան Աստծու ժառանգությունը, և առավել ևս՝ դուք եք Աստծու փառքի ժառանգորդները։ Գուցե դուք բոլորդ հիշում եք այս խոսքերը. «Որովհետև մեր ներկայիս թեթև նեղությունը արտակարգ գերազանց և հավիտենական փառք է ապահովում մեզ համար» (Բ ԿՈՐՆԹԱՑԻՆԵՐԻՆ. 4:17)։ Դուք բոլորդ լսել եք այս խոսքերն անցյալում, բայց ձեզանից և ոչ ոք չի հասկացել դրանց ճշմարիտ իմաստը։ Այսօր դուք խորապես ըմբռնում եք դրանց իրական կարևորությունը։ Այս խոսքերը պիտի իրականացվեն Աստծու կողմից վերջին օրերին, և պիտի կատարվեն նրանց մեջ, ովքեր դաժան հալածանքների են ենթարկվել մեծ կարմիր վիշապի կողմից այն երկրում, որտեղ նա ծվարած է։ Մեծ կարմիր վիշապը հալածում է Աստծուն և Աստծու թշնամին է, և այդ պատճառով այս երկրի մարդիկ ենթարկվում են նվաստացման և հալածանքների Աստծու հանդեպ իրենց հավատքի համար․ արդ այս խոսքերը կատարվում են ձեր մեջ՝ այս մարդկանց խմբում։ Քանի որ Աստված կատարում է Իր աշխատանքը մի երկրում, որ հակառակվում է Աստծուն, Նրա ամբողջ գործը բախվում է ահռելի խոչընդոտների, և Նրա խոսքերից շատերն անմիջապես չեն կարող կատարվել. այսպիսով մարդիկ մաքրվում են Աստծու խոսքերի շնորհիվ, ինչը նույնպես տառապանքի մի մասն է։ Աստծուն չափազանց դժվար է կատարել իր աշխատանքը մեծ կարմիր վիշապի երկրում, սակայն հենց այս դժվարության միջոցով է Աստված կատարում Իր աշխատանքի մի փուլը, որպեսզի ի հայտ բերի Իր իմաստությունն ու Իր հրաշագործությունները և Աստված օգտագործում է այս հնարավորությունը, որպեսզի մարդկանց այս խումբը կատարելագործվի։ Մարդկանց տառապանքների, նրանց արժանիքների և այս պիղծ երկրի ժողովրդի սատանայական հակումների միջոցով է Աստված կատարում Իր մաքրագործման և նվաճման աշխատանքը, որպեսզի այս ամենից Նա ձեռք բերի փառք և նրանց, ովքեր կվկայեն Իր գործերի մասին։ Սա է ամբողջ կարևորությունն այն գնի, որ Աստված վճարեց մարդկանց այս խմբի համար։ Այսինքն՝ հենց նրանց միջոցով, ովքեր հակառակվում են Նրան, Աստված կատարում է նվաճման Իր աշխատանքը, և միայն այսպես կարող է ի հայտ գալ Աստծու մեծ զորությունը։ Այլ կերպ ասած՝ միայն անմաքուր երկրում գտնվողներն են արժանի ժառանգելու Աստծու փառքը, և միայն դա կարող է շեշտել Աստծու մեծ զորությունը։ Ահա թե ինչու հենց անմաքուր երկրից և անմաքուր երկրի վրա բնակվողներից է, որ Աստված ստանում է փառք՝ այսպիսին է Աստծու մտադրությունը։ Սա նման է Հիսուսի աշխատանքի փուլին․ Նա կարող էր ձեռք բերել փառք միայն այն փարիսեցիների շրջանում, ովքեր հալածում էին Իրեն։ Եթե չլինեին փարիսեցիների հալածանքները և Հուդայի դավաճանությունը, Հիսուսը չէր ենթարկվի ծաղրի կամ զրպարտանքի, առավել ևս չէր խաչվի, և չէր կարողանա փառք ձեռք բերել։ Այնտեղ, որտեղ Աստված գործում է յուրաքանչյուր դարաշրջանում և որտեղ Նա կատարում է Իր գործը մսեղիում, հենց այդտեղ է, որտեղ Նա փառք է ստանում և որտեղ Նա ձեռք է բերում նրանց, ում մտադիր է ձեռք բերել։ Սա է Աստծու աշխատանքի ծրագիրը,և սա է Նրա տնօրինությունը։

Աստծու հազարամյա ծրագրում մսեղիում երկու մասից կազմված աշխատանք է կատարվում․ առաջինը խաչելության գործն է, որի միջոցով Նա փառք է ձեռք բերում, իսկ մյուսը վերջին օրերի նվաճման և կատարելագործման գործն է, որի միջոցով է Նա փառք ձեռք բերում։ Սա է Աստծու տնօրինությունը։ Ուստի մի համարեք Աստծու աշխատանքը կամ Աստծու՝ ձեզ տրված հանձնարարությունը՝ որպես պարզ մի բան: Դուք բոլորդ Աստծու անհամեմատ մեծ և հավիտենական փառքի ժառանգորդներն եք, և սա հատուկ նախասահմանված է Աստծու կողմից։ Նրա փառքի երկու մասերից մեկը դրսևորվում է ձեզանում․ Աստծո փառքի մեկ մասն ամբողջությամբ շնորհվել է ձեզ, որպեսզի այն լինի ձեր ժառանգությունը։ Սա է ձեր վեհացումն Աստծու կողմից, և սա է այն ծրագիրը, որ Նա վաղուց նախասահմանել էր։ Նկատի ունենալով աշխատանքի այն մեծությունը, որ Աստված կատարեց այն երկրում, ուր բնակվում է մեծ կարմիր վիշապը, եթե այս գործը կատարվեր այլուր, վաղուց մեծ պտուղներ պիտի տար և մարդու կողմից հեշտությամբ ընդունվեր։ Ավելին, այս աշխատանքը չափազանց հեշտությամբ կընդունվեր Արևմուտքի այն հոգևորականների կողմից, ովքեր հավատում են Աստծուն, քանի որ Հիսուսի աշխատանքի փուլը ծառայում է որպես նախադեպ։ Ահա թե ինչու Աստված չի կարողանում հասնել փառքի ձեռքբերման աշխատանքի այս փուլին այլ վայրում. երբ աշխատանքը ստանում է մարդկանց աջակցությունը և ճանաչվում է երկրի կողմից, Աստծու փառքը չի կարող հաստատվել։ Հենց սա է այս երկրում այս աշխատանքի փուլի բացառիկ կարևորությունը։ Ձեզանից ոչ ոք օրենքով պաշտպանված չէ․ փոխարենը դուք օրենքով պատժված եք։ Ավելի մեծ դժվարությունն այն է, որ մարդիկ ձեզ չեն հասկանում․ լինեն ձեր հարազատները, ձեր ծնողները, ձեր ընկերները կամ ձեր գործընկերները՝ նրանցից ոչ ոք ձեզ չի հասկանում։ Երբ դուք «լքված» եք Աստծու կողմից, ձեզ համար անհնար է շարունակել ապրելն այս աշխարհում, բայց նույնիսկ այդպես, մարդիկ դեռևս չեն կարողանում տանել Աստծուց հեռու լինելը։ Սա է Աստծու՝ մարդկանց նվաճման կարևորությունը, և սա է Աստծու փառքը։ Այն, ինչ դուք ժառանգել եք այսօր, գերազանցում է դարերի ընթացքում առաքյալների և մարգարեների ունեցածը և առավել մեծ է, քան Մովսեսինը և Պետրոսինը: Օրհնությունները չեն կարող ձեռք բերվել մեկ կամ երկու օրում․ դրանք պետք է վաստակվեն մեծ գնով։ Այլ կերպ ասած՝ դուք պետք է ունենաք մի սեր, որը ենթարկվել է զտման, պետք է ունենաք մեծ հավատք, և պետք է ունենաք այն բազմաթիվ ճշմարտությունները, որոնք Աստված պահանջում է, որ դուք ձեռք բերեք. ավելին՝ դուք պետք է կարողանաք դառնալ դեպի արդարությունը՝ առանց վախենալու կամ նահանջելու և պետք է ունենաք աստվածասեր սիրտ, որը հաստատուն է մինչև մահ։ Դուք պետք է ունենաք վճռականություն, ձեր կյանքի բնույթը պետք է փոխվի, ձեր ապականությունը պետք է բժշկվի, դուք պետք է ընդունեք Աստծու բոլոր կարգավորումները՝ առանց գանգատվելու, և նույնիսկ կարողանաք հնազանդվել մինչև մահ: Սա է այն, ինչին դուք պետք է հասնեք, սա է Աստծու գործի վերջնական նպատակը, և սա է այն, ինչ Աստված պահանջում է մարդկանց այս խմբից: Քանի որ Նա տալիս է ձեզ, Նա անշուշտ կպահանջի ձեզանից փոխարենը, և անշուշտ կներկայացնի ձեզ համապատասխան պահանջներ։ Ուստի Աստծու կատարած բոլոր գործերը պատճառ ունեն։ Այստեղից կարելի է տեսնել, թե ինչու է Աստված կրկին ու կրկին կատարում այնպիսի գործեր, որոնք սահմանում են բարձր չափանիշներ և խիստ պահանջներ։ Ուստի պետք է լցվեք հավատքով առ Աստված։ Հակիրճ՝ Աստծու ամբողջ գործը կատարվում է ձեզ համար, կատարվում է, որպեսզի դուք արժանի դառնաք Նրա ժառանգությունը ստանալուն: Փոխանակ ասելու, որ դա Աստծու սեփական փառքի համար է, ավելի լավ է ասել, որ դա ձեր փրկության համար է և մարդկանց այս խմբի կատարելագործման համար է, որը խորապես տանջվել է կեղտոտ երկրում: Դուք պետք է հասկանաք Աստծու մտադրությունը: Ուստի հորդորում եմ այն բազմաթիվ անգետ մարդկանց, որոնք զուրկ են ըմբռնումից և ողջամտությունից․ մի՛ փորձեք Աստծուն և այլևս մի՛ հակառակվեք։ Աստված արդեն կրել է բոլոր տառապանքները, որոնք մարդ երբեք չի կրել, և վաղուց կրել է նույնիսկ ավելի մեծ նվաստացում՝ մարդու փոխարեն: Այդ ի՞նչն է, որից դու չես կարող հրաժարվել։ Ի՞նչը կարող է ավելի կարևոր լինել, քան Աստծու մտադրությունը։ Ի՞նչը կարող է բարձր լինել Աստծու սիրուց։ Աստծու համար արդեն բավական դժվար է կատարել Իր գործը այս կեղտոտ երկրում․ եթե, դրանից բացի, մարդը գիտակցաբար և միտումնավոր կերպով սխալ արարքներ է գործում, ապա Աստծու գործը ստիպված կերկարաձգվի: Հակիրճ՝ սա ոչ մեկի շահերից չի բխում, և ոչ ոքի օգուտ չի բերում։ Աստված սահմանափակված չէ ժամանակով. Նրա գործն ու Նրա փառքն առաջնային են։ Ուստի քանի դեռ ինչ-որ բան Նրա գործի մի մասն է կազմում, Նա ցանկացած գին կվճարի դրա դիմաց, անկախ նրանից, թե որքան ժամանակ դա կպահանջվի: Սա է Աստծու խառնվածքը. Նա չի հանգստանա, մինչև Իր գործը չավարտվի։ Նրա աշխատանքը կավարտվի միայն այն ժամանակ, երբ Նա ձեռք բերի Իր փառքի երկրորդ մասը։ Եթե ամբողջ տիեզերքում Աստված չավարտի իր փառքի ձեռքբերման գործի երկրորդ մասը, ապա Նրա օրը երբեք չի գա, Նրա ձեռքը երբեք չի լքի Իր ընտրյալ ժողովրդին, Նրա փառքը երբեք չի իջնի Իսրայելի վրա, և Նրա ծրագիրը երբեք չի ավարտվի: Դուք պետք է կարողանաք տեսնել Աստծու մտադրությունները և պետք է տեսնեք, որ Աստծու գործն այնքան պարզ չէ, որքան երկնքի, երկրի և ամենայնի ստեղծումը։ Սա այն պատճառով է, որ այսօրվա աշխատանքը նրանց վերափոխումն է, ովքեր ապականվել են, ովքեր ծայրաստիճան անզգամ են, այն մաքրագործում է նրանց, ովքեր չեն ստեղծվել, բայց մշակվել են սատանայի կողմից։ Դա Ադամի կամ Եվայի ստեղծումը չէ, առավել ևս՝ լույսի կամ յուրաքանչյուր բույսի ու կենդանու ստեղծումը չէ։ Աստված մաքրում է այն, ինչ ապականել է սատանան, և այնուհետև կրկին ձեռք է բերում դրանք․ դրանք դառնում են Իրեն պատկանող բաներ և Իր փառքը։ Սա այնքան պարզ չէ, որքան երկնքի և երկրի և ամենայնի ստեղծումը, ինչպես մարդը պատկերացնում է, և ոչ էլ նման է, սատանային անծայր անդունդը նզովելու աշխատանքին, ինչպես կարծում է մարդը․ այլ սա մարդու փոխակերպման աշխատանքն է՝ այն, ինչ բացասական է և չի պատկանում Նրան, դարձնել դրական և Նրան պատկանող։ Սա է ճշմարիտ պատմությունն Աստծու գործի այս փուլի ետևում։ Դուք պետք է հասկանաք սա և խուսափեք ամեն բան չափազանց պարզեցնելուց: Աստծու գործը տարբերվում է ցանկացած սովորական գործից։ Դրա հիասքանչությունն ու իմաստությունը վեր են մարդկային մտքից: Աստված աշխատանքի այս փուլում չի ստեղծում ամեն ինչ, բայց նաև չի ոչնչացնում դրանք։ Փոխարենը, Նա վերափոխում է Իր ստեղծած ամեն ինչը և մաքրագործում է սատանայի պղծած ամեն ինչը։ Եվ այսպես Աստված ձեռնամուխ է լինում մի մեծ նախաձեռնության: Սա է Աստծու գործի ողջ կարևորությունը։ Դու տեսնում ես այս խոսքերում, որ Աստծու գործն իսկապես այդքան պա՞րզ է:


Քանի որ հավատում ես Աստծուն, պետք է ապրես ճշմարտության համար

Բոլոր մարդկանց մեջ առկա ընդհանուր խնդիրն այն է, որ նրանք հասկանում են ճշմարտությունը, բայց չեն կարողանում կիրարկել այն։ Պատճառն այն է, որ մի կողմից` նրանք չեն ցանկանում գինը վճարել, իսկ մյուս կողմից՝ նրանց զանազանելու կարողությունը խիստ անբավարար է. նրանք ի վիճակի չեն տեսնելու առօրյա կյանքի բազմաթիվ դժվարությունները, ինչպիսին դրանք կան, և չգիտեն, թե ինչպես պատշաճ կերպով կիրարկեն։ Քանզի մարդկանց փորձառությունները չափազանց մակերեսային են, նրանց արժանիքը՝ չափազանց խղճուկ, իսկ ճշմարտությունը հասկանալու նրանց աստիճանը՝ սահմանափակ, և նրանք առօրյա կյանքում հանդիպող դժվարությունները լուծելու ոչ մի միջոց չունեն։ Նրանք Աստծուն հավատում են լոկ խոսքով և անկարող են Աստծուն բերելու իրենց առօրյա կյանք։ Այսինքն՝ Աստված Աստված է, կյանքը՝ կյանք, և կարծես թե մարդիկ իրենց կյանքում Աստծու հետ որևէ առնչություն չունեն։ Բոլորն այդպես են կարծում։ Աստծուն այսկերպ հավատալով՝ մարդիկ իրականում չեն կարող ձեռք բերվել Աստծու կողմից և կատարելագործվել Նրա կողմից։ Իրականում բանն այն չէ, որ Աստծու խոսքը թերի է դրսևորվել, այլ այն, որ մարդկանց ընկալելու կարողությունը պարզապես չափազանց անբավարար է։ Կարելի է ասել, որ գրեթե ոչ ոք չի գործում Աստծու նախնական ցանկություններին համապատասխան․ փոխարենն առ Աստված նրանց հավատքն իրենց սեփական ցանկությունների, անցյալում ունեցած կրոնական պատկերացումների և իրենց գործելակերպի համաձայն է։ Քչերն են, որ Աստծու խոսքն ընդունելուց հետո վերափոխվում են և սկսում գործել Նրա մտադրություններին համապատասխան։ Փոխարենը նրանք համառում են իրենց մոլորությունների մեջ։ Աստծուն հավատալ սկսելիս մարդիկ դա անում են՝ հիմնվելով կրոնի ավանդական կանոնների վրա, և նրանք ապրում, վարվում ու աշխարհի հետ հարաբերվում են՝ ամբողջովին հիմնվելով աշխարհիկ գործելակերպի իրենց սեփական փիլիսոփայության վրա։ Կարելի է ասել, որ տասը մարդուց իննի պարագայում դա այդպես է։ Շատ քչերն են Աստծուն հավատալ սկսելուց հետո մեկ այլ ծրագիր կազմում և նոր կյանք սկսում։ Մարդկությունը չի վերաբերվել Աստծու խոսքին իբրև ճշմարտության, ոչ էլ կիրարկել է այն որպես այդպիսին։

Որպես օրինակ վերցնենք Հիսուսի հանդեպ հավատքը։ Անկախ նրանից՝ մարդը նոր էր սկսել հավատալ, թե արդեն շատ երկար ժամանակ էր հավատում, բոլորը պարզապես գործադրում էին այն տաղանդները, որ ունեին, և ցուցադրում էին այն հմտությունները, որոնց տիրապետում էին։ Մարդիկ պարզապես իրենց սովորական կյանքում ավելացրին «հավատք առ Աստված» արտահայտությունը, սակայն ոչ մի փոփոխություն չմտցրին իրենց խառնվածքի մեջ, և նրանց հավատքն առ Աստված ամենևին չաճեց։ Նրանց ձգտումը ո՛չ տաք էր, ոչ էլ սառը։ Նրանք չէին ասում, թե կհրաժարվեն իրենց հավատքից, բայց և ամբողջությամբ չէին նվիրվում Աստծուն։ Նրանք երբեք ճշմարտապես չէին սիրել Աստծուն կամ ենթարկվել Նրան։ Առ Աստված նրանց հավատքն անկեղծի ու կեղծի խառնուրդ էր․ նրանք մոտենում էին դրան՝ մի աչքը բաց, մյուսը՝ փակ, և լուրջ չէին իրենց հավատքը կիրարկելու հարցում։ Նրանք շարունակեցին նման շփոթված վիճակում և ի վերջո մահացան անգիտակից մահով։ Ի՞նչ իմաստ ունի այդ ամենը։ Այսօր, լինելով գործնական Աստծուն հավատացող, դուք պետք է կանգնեք ճիշտ ուղու վրա։ Աստծուն հավատալիս դուք չպետք է միայն օրհնություններ որոնեք․ փոխարենը պետք է ձգտեք սիրելու Աստծուն և ճանաչելու Նրան։ Նրա լուսավորման և ձեր անձնական ձգտման միջոցով դուք պետք է կարողանաք ուտել և խմել Նրա խոսքը, ձեռք բերել Աստծու վերաբերյալ իրական հասկացողություն և ունենալ Աստծու հանդեպ իրական սեր, որը բխում է ձեր սրտի խորքից։ Այլ կերպ ասած՝ երբ Աստծու հանդեպ քո սերն ամենաանկեղծն է, և ոչ ոք չի կարող կործանել կամ խոչընդոտել Նրա հանդեպ քո սիրուն, հենց այդ ժամանակ է, որ դու կանգնած ես ճիշտ ուղու վրա Աստծու հանդեպ քո հավատքի մեջ։ Սա ապացուցում է, որ դու պատկանում ես Աստծուն, քանզի քո սիրտն արդեն Աստծու տիրապետության տակ է, և այլևս ոչինչ չի կարող տիրել քեզ։ Քո փորձառության, քո վճարած գնի և Աստծու գործի միջոցով դու ի վիճակի ես ինքնաբուխ սեր զարգացնելու Աստծու հանդեպ, և երբ անես դա, դու կազատվես Սատանայի ազդեցությունից ու կապրես Աստծու խոսքի լույսի ներքո։ Միայն երբ ազատվես խավարի ազդեցությունից, կարելի է ասել, որ դու ձեռք ես բերել Աստծուն։ Աստծու հանդեպ քո հավատում դու պետք է փորձես հետամուտ լինել այս նպատակին։ Սա ձեզանից յուրաքանչյուրի պարտականությունն է։ Ձեզանից ոչ ոք չպետք է բավարարվի ներկա իրավիճակով։ Դուք չեք կարող երկմտել Աստծու գործի հանդեպ, ոչ էլ կարող եք թեթևամտորեն վերաբերվել դրան։ Դուք պետք է մտածեք Աստծու մասին ամեն առումով և ամեն ժամանակ և ամեն բան անեք հանուն Նրա։ Եվ ձեր խոսքում ու գործողություններում դուք պետք է Աստծու տան շահերն առաջին տեղում դնեք։ Միայն այդպես կարող եք համապատասխանել Աստծու մտադրություններին։

Աստծու հանդեպ իրենց հավատի մեջ մարդկանց ամենամեծ թերությունն այն է, որ նրանք միայն խոսքով են հավատում, և Աստված լիովին բացակայում է նրանց առօրյա կյանքից։ Բոլոր մարդիկ իսկապես հավատում են Աստծու գոյությանը, սակայն Աստված նրանց առօրյա կյանքի մաս չէ։ Մարդկանց շուրթերը բազում աղոթքներ են ասում Աստծուն, բայց Աստված չնչին տեղ ունի նրանց սրտերում, և ուստի Աստված նորից ու նորից փորձում է նրանց։ Քանի որ մարդիկ անմաքուր են, Աստված այլընտրանք չունի, քան փորձել նրանց, որպեսզի այդ փորձությունների մեջ նրանք ամոթ զգան և ճանաչեն իրենք իրենց։ Հակառակ դեպքում մարդկությունը կվերածվեր հրեշտակապետի սերունդների և գնալով ավելի կապականվեր։ Աստծուն հավատալու ընթացքում յուրաքանչյուր մարդ դեն է նետում իր անձնական մտադրություններից ու նպատակներից շատերը՝ Աստծու անդադար մաքրման ներքո։ Հակառակ դեպքում՝ Աստված որևէ մեկին օգտագործելու միջոց չէր ունենա և ոչ մի միջոց չէր ունենա՝ մարդկանց մեջ կատարելու այն գործը, որը Նա պետք է կատարի։ Աստված նախ մաքրում է մարդկանց, և այս գործընթացի ընթացքում նրանք կարող են ճանաչել իրենք իրենց, և Աստված կարող է փոխել նրանց։ Միայն դրանից հետո է Աստված Իր կյանքը ներդնում նրանց մեջ, և միայն այդպես կարող են նրանց սրտերը լիովին դառնալ դեպի Աստված։ Եվ ուստի Ես ասում եմ՝ Աստծուն հավատալն այնքան պարզ չէ, որքան մարդիկ ասում են։ Ինչպես Աստված է տեսնում դա, եթե դու ունես միայն գիտելիք, բայց չունես Նրա խոսքը՝ որպես կյանք, և եթե դու սահմանափակված ես միայն քո սեփական գիտելիքով, բայց չես կարող կիրարկել ճշմարտությունը կամ կյանքդ ապրել Աստծու խոսքով, ապա սա դեռ ապացույց է, որ դու չունես աստվածասեր սիրտ, և դա ցույց է տալիս, որ քո սիրտը չի պատկանում Աստծուն։ Աստծուն հավատալով՝ կարելի է ճանաչել Աստծուն․ սա է վերջնական նպատակը և մարդու ձգտման նպատակը։ Դու պետք է ջանք գործադրես Աստծու խոսքերով ապրելու համար, որպեսզի դրանք իրագործվեն քո կիրարկման մեջ։ Եթե դու ունես միայն վարդապետական գիտելիք, ապա Աստծու հանդեպ քո հավատն ի չիք կդառնա։ Միայն այն դեպքում, եթե դու նաև կիրարկես և ապրես Նրա խոսքով, քո հավատը կարող է համարվել ամբողջական և Աստծու մտադրություններին համապատասխան։ Այս ճանապարհին շատ մարդիկ կարող են խոսել շատ գիտելիքի մասին, բայց մահվան պահին նրանց աչքերը լցվում են արցունքներով, և նրանք ատում են իրենց՝ մի ամբողջ կյանք վատնելու և իզուր խոր ծերության հասնելու համար։ Նրանք պարզապես հասկանում են վարդապետությունները, բայց չեն կարողանում կիրարկել ճշմարտությունը կամ վկայել Աստծուն․ նրանք պարզապես վազվզում են այս ու այն կողմ՝ մինչև ականջները խրված աշխատանքի մեջ, և միայն մահվան շեմին են ի վերջո տեսնում, որ չունեն ճշմարիտ վկայություն, որ ընդհանրապես չեն ճանաչում Աստծուն։ Եվ մի՞թե չափազանց ուշ չէ։ Ինչո՞ւ այսօր չեք ձգտում այն ճշմարտությանը, որը սիրում եք։ Ինչո՞ւ սպասել մինչև վաղը։ Եթե ապրելու ընթացքում դուք չեք տառապում ճշմարտության համար կամ չեք ձգտում ձեռք բերելու այն, մի՞թե ցանկանում եք զղջալ ձեր մահվան ժամին։ Եթե այդպես է, ապա էլ ինչո՞ւ հավատալ Աստծուն։ Իրականում կան բազմաթիվ հարցեր, որոնցում մարդիկ կարող են կիրարկել ճշմարտությունը և բավարարել Աստծուն, եթե միայն չնչին ջանք գործադրեն։ Միայն այն պատճառով է, որ մարդկանց միտքը միշտ մթագնած է, որ նրանք չեն կարողանում գործել հանուն Աստծու և անդադար վազվզում են հանուն իրենց մսեղիի՝ ի վերջո ոչ մի արդյունքի չհասնելով։ Այդ պատճառով մարդիկ անընդհատ տանջվում են խնդիրներից ու դժվարություններից։ Մի՞թե սրանք Սատանայի տանջանքները չեն։ Մի՞թե սա մսեղիի ապականությունը չէ։ Դու չպետք է փորձես խաբել Աստծուն՝ միայն խոսքերով սահմանափակվելով․ դու պետք է իրականում կիրարկես։ Մի՛ խաբիր ինքդ քեզ․ ո՞րն է դրա իմաստը։ Ի՞նչ կարող ես շահել՝ ապրելով հանուն քո մսեղիի և պայքարելով փառքի ու շահի համար։


Յոթ որոտները որոտացին — մարգարեանալով, որ արքայության սուրբ Ավետարանը պիտի հռչակվի և տարածվի ողջ տիեզերքում

Ես Իմ գործը տարածում եմ հեթանոս ազգերի մեջ։ Իմ փառքը շողշողում է ողջ տիեզերքում. բոլոր աստղ-աստղ-կետ-կետ ժողովուրդները կրում են Իմ մտադրություններն իրենց ներսում, և բոլորը ղեկավարվում են Իմ ձեռքով ու նախաձեռնում են այն առաջադրանքների իրականացումը, որոնք Ես եմ նրանց հանձնարարել։ Այս պահից սկսած՝ Ես մուտք եմ գործել նոր դարաշրջան՝ բոլոր մարդկանց առաջնորդելով դեպի այլ աշխարհ։ Երբ վերադարձա Իմ «հայրենիք», սկսեցի Իմ նախահաստատ ծրագրի աշխատանքի ևս մեկ բաժինը, որպեսզի մարդն առավել խորապես ճանաչի Ինձ։ Ես դիտարկում եմ տիեզերքն իր ամբողջության մեջ և տեսնում, որ[ա] այժմ բարենպաստ ժամանակ է Իմ գործի համար. ուստի ամենուր շատ եմ շտապում՝ մարդու վրա կատարելու Իմ նոր գործը։ Ի վերջո, սա նոր դար է, և Ես նոր գործ եմ սկսել, որպեսզի ավելի շատ նոր մարդկանց առաջնորդեմ դեպի նոր դարաշրջան և մերժեմ ավելի շատերին, որոնց պետք է վերացնեմ ։ Մեծ կարմիր վիշապի երկրում Ես իրականացրել եմ գործի մի այնպիսի փուլ, որն անըմբռնելի է մարդկային մտքին՝ պատճառ դառնալով, որ նրանք քամուց տարուբերվեն, ինչից հետո նրանցից շատերը լուռ հեռացան՝ քամու փչելով։ Իսկապես, սա այն «կալն» է, որ պատրաստվում եմ մաքրել: Սա է Իմ փափագը և Իմ ծրագիրը։ Քանի որ բազմաթիվ չար մարդիկ սողոսկել են, քանի դեռ Ես գործում եմ, Սակայն Ես չեմ շտապում նրանց վանել։ Փոխարենը՝ ժամանակի լրանալուն պես պիտի ցրեմ նրանց։ Միայն դրանից հետո Ես պիտի լինեմ «կյանքի աղբյուրը»՝ թույլ տալով նրանց, ովքեր ճշմարիտ սիրով են սիրում Ինձ, ընդունել Ինձնից թզենու պտուղը և շուշանի բույրը։ Այն երկրում, ուր սատանան է բնակվում՝ փոշու այդ երկրում, այլևս մաքուր ոսկի չի մնում, այլ միայն ավազ, և այսպիսի պայմաններում Ես իրականացնում եմ գործի այդպիսի մի փուլ։ Դուք պետք է իմանաք՝ Իմ ձեռքբերածը մաքուր, զտված ոսկի է, ոչ թե ավազ։ Ինչպե՞ս կարող են չար մարդիկ մնալ Իմ տանը։ Ինչպե՞ս պիտի հանդուրժեմ, որ աղվեսները մակաբույծների պես բնակվեն Իմ դրախտում։ Ես ամեն միջոց գործադրում եմ՝ նրանց հեռացնելու համար։ Մինչ Իմ մտադրությունների բացահայտվելը, ոչ ոք չի իմանա, թե ինչ պիտի անեմ։ Օգտվելով այս առիթից՝ Ես վանում եմ չարերին, և նրանք հարկադրված չքվում են Իմ մոտից։ Այսպես եմ Ես վարվում չարերի հետ, սակայն դեռ պիտի գա այն օրը, երբ նրանք ևս կծառայեն Ինձ։ Մարդկանց օրհնության փափագը չափազանց զորեղ է, ուստի, Ես շրջվում եմ և հեթանոսներին եմ ցույց տալիս Իմ փառավոր դեմքը, որպեսզի բոլոր մարդիկ ինքնուրույն ապրեն իրենց աշխարհում և դատեն իրենք իրենց, մինչ Ես շարունակում եմ ասել այն խոսքերը, որոնք պետք է ասեմ, և տալ մարդկանց այն, ինչի կարիքն ունեն։ Երբ մարդիկ գիտակցության գան, Ես վաղուց արդեն պիտի տարածած լինեմ Իմ գործը։ Ապա պիտի արտահայտեմ Իմ մտադրությունները մարդկանց և սկսեմ Իմ գործի երկրորդ մասը նրանց մեջ՝ թույլ տալով, որ բոլոր մարդիկ սերտորեն հետևեն Ինձ, որպեսզի համագործակցեն Իմ գործի հետ և թույլ տալով, որ մարդիկ իրենց ողջ կարողությամբ Ինձ հետ կատարեն այն գործը, որը Ես պիտի կատարեմ։

Ոչ ոք հավատ չունի, թե պիտի տեսնի Իմ փառքը, և Ես նրանց չեմ հարկադրում, այլ հեռացնում եմ Իմ փառքը մարդկության միջից և փոխադրում եմ այն մեկ այլ աշխարհ։ Երբ մարդիկ դարձյալ ապաշխարեն, այն ժամանակ պիտի վերցնեմ Իմ փառքը և այն ցույց տամ առավել շատ հավատացյալների։ Այս է այն սկզբունքը, որով Ես գործում եմ։ Քանի որ լինում են ժամանակներ, երբ Իմ փառքը հեռանում է Քանանից, երբեմն էլ այն հեռանում է ընտրյալներից։ Ավելին՝ ժամանակ կա, երբ Իմ փառքը հեռանում է ողջ երկրից՝ մշուշապատելով այն և ընկղմելով խավարի մեջ։ Նույնիսկ Քանանի երկիրը չի տեսնի արեգակի լույսը. բոլոր մարդիկ պիտի կորցնեն իրենց հավատը, սակայն ոչ ոք չի ցանկանա թողնել Քանանի երկրի բույրը։ Միայն երբ Ես մտնեմ նոր երկինք և նոր երկիր, այն ժամանակ պիտի վերցնեմ Իմ փառքի մյուս մասը և նախ հայտնեմ այն Քանանի երկրում՝ շողարձակելով մի նշույլ լույս ողջ խավարապատ երկրի վրա: Սա նրա համար է, որպեսզի ամբողջ երկիրը գա դեպի լույսը։ Որպեսզի երկրի բոլոր ծայրերից մարդիկ գան ու զորանան լույսի զորությամբ, որպեսզի Իմ փառքն առավել ևս բազմապատկվի և նորից հայտնվի յուրաքանչյուր ազգի, և որպեսզի ողջ մարդկությունը գիտակցի, որ Ես վաղուց իջել եմ մարդկային աշխարհ և Իմ փառքն Իսրայելից վաղուց բերել եմ Արևելք։ Քանի որ Իմ փառքը ծագում է Արևելքից, և այն բերվել է Շնորհքի դարաշրջանից մինչև այսօր։ Բայց հենց Իսրայելից Ես հեռացա և այնտեղից հասա Արևելք։ Երբ Արևելքի լույսն աստիճանաբար սպիտակի և պայծառանա, այն ժամանակ երկրի խավարը պիտի սկսի լուսավորվել, և միայն այդ ժամանակ մարդը կբացահայտի, որ Ես վաղուց հեռացել եմ Իսրայելից և նորից ծագում եմ Արևելքում։ Անհնար է, որ Ես, մեկ անգամ իջնելով Իսրայելում և ապա այնտեղից հեռանալով, դարձյալ Իսրայելում ծնվեմ. քանզի Իմ գործն առաջնորդում է ողջ տիեզերքը, և կայծակն Արևելքից է ծագում ու շողում մինչև Արևմուտք։ Այդ պատճառով Ես իջա Արևելքում և Քանանը բերեցի Արևելքի Իմ ընտրյալ ժողովրդին։ Ես Իմ ընտրյալ ժողովրդին երկրի բոլոր կողմերից կբերեմ Քանանի երկիրը, ուստի, շարունակ խոսք եմ հնչեցնում Քանանի երկրում՝ կառավարելու ողջ տիեզերքը։ Այս ժամին ողջ երկրում լույս չկա: Քանանից դուրս բոլոր մարդիկ մատնված են սովի և ցրտի վտանգին։ Ես Իմ փառքը տվեցի Իսրայելին և ապա վերցրի այն՝ իսրայելացիներին բերելով Արևելք: և նաև ողջ մարդկությանը բերելով դեպի Արևելք՝ դեպի լույսը, որպեսզի նրանք վերամիավորվեն լույսի հետ, հաղորդ լինեն նրան և այլևս չփնտրեն։ Ես պիտի այնպես անեմ, որ բոլոր որոնողները կրկին տեսնեն լույսը, տեսնեն այն փառքը, որ ունեի Իսրայելում, տեսնեն, որ վաղուց սպիտակ ամպի վրա իջել եմ մարդկանց մեջ, տեսնեն սպիտակ ամպերի խուռներամ բազմությունը և պտուղների լիառատ ողկույզները։ Ավելին՝ Ես այնպես կանեմ, որ նրանք տեսնեն Իսրայելի Տեր Աստծուն, տեսնեն հրեաների «Վարդապետին», տեսնեն սպասված Մեսիային, և տեսնեն Իմ ամբողջական հայտնությունը՝ Նրա, Ով դարերի ընթացքում հալածվել է թագավորների կողմից։ Ես պիտի գործեմ ողջ տիեզերքում և կատարեմ մեծ գործեր, վերջին օրերում մարդկանց հայտնեմ Իմ ողջ փառքն ու Իմ բոլոր գործերը և բացահայտեմ Իմ փառավոր կերպարանքը նրանց, ովքեր երկար տարիներ սպասել են Ինձ, նրանց, ովքեր փափագել են, որ Ես գամ սպիտակ ամպի վրա, Իսրայելին, որ սպասել է Իմ նոր հայտնությանը և ողջ մարդկությանը, որ հալածում է Ինձ։ Որպեսզի բոլորն իմանան, որ Ես վաղուց վերցրել եմ Իմ փառքը և այն բերել եմ Արևելք, և այն այլևս Հրեաստանում չէ, քանզի վերջին օրերն արդեն եկել են:

Ողջ տիեզերքի մեջ Ես կատարում եմ Իմ գործը, և Արևելքում որոտների ահեղ դղրդյունը անդադար հնչում է՝ սասանելով բոլոր ազգերն ու դավանանքները։ Իմ արտահայտումներն են մինչ օրս առաջնորդել բոլոր մարդկանց։ Ես եմ պատճառը, որ բոլոր մարդիկ նվաճվեն Իմ արտահայտումների կողմից, ընկնեն այս հոսքի մեջ և հանձնվեն Ինձ, որովհետև վաղուց արդեն վերցրել եմ Իմ փառքն ամբողջ երկրից և այն նորից շողացրել եմ Արևելքում։ Ո՞վ չի փափագում տեսնել Իմ փառքը։ Ո՞վ անհամբերությամբ չի սպասում Իմ վերադարձին։ Ո՞վ չի ծարավում Իմ վերահայտնությանը։ Ո՞վ չի կարոտում Իմ հաճելիությունը։ Ո՞վ չի գա դեպի լույսը։ Ո՞վ չի տեսնում Քանանի հարստությունը։ Ո՞վ չի տենչում Փրկչի վերադարձը։ Ո՞վ չի հիանում Նրանով, Ով մեծ զորություն ունի։ Իմ արտահայտումները պիտի տարածվեն ողջ երկրով մեկ, և Ես առավել շատ խոսքեր պիտի ասեմ Իմ ընտրյալ մարդկանց՝ ինչպես հզոր որոտ, որ դղրդացնում է լեռներն ու գետերը։ Ես Իմ խոսքերն ասում եմ ողջ տիեզերքին և ողջ մարդկությանը: Ուստի, Իմ բերանից ելած խոսքերը դարձել են մարդու գանձը, և բոլոր մարդիկ փայփայում են Իմ խոսքերը։ Կայծակը շողում է Արևելքից մինչև Արևմուտք։ Իմ խոսքերն այնպիսին են, որ մարդը դժկամությամբ է բաժանվում դրանցից: Դրանք անըմբռնելի են մարդու մտքին, ավելին՝ միաժամանակ նրան ուրախությամբ են լցնում։ Ինչպես նորածին մանուկները, բոլոր մարդիկ ուրախանում են և ցնծում Իմ գալստյան համար։ Իմ արտահայտումների շնորհիվ Ես կբերեմ բոլոր մարդկանց Իմ առաջ։ Այնուհետև պաշտոնապես կմտնեմ մարդկանց մեջ և այնպես կանեմ, որ նրանք գան ու երկրպագեն Ինձ։ Իմ բխեցրած փառքով և Իմ բերանից ելած խոսքերով բոլոր մարդիկ պիտի գան Իմ առաջ և տեսնեն, որ կայծակը շողում է Արևելքից, և որ Ես իջել եմ նաև Արևելքի «Ձիթենյաց լեռան» վրա և վաղուց արդեն եկել եմ երկիր, և այլևս հրեաների Որդին չեմ, այլ՝ Արևելքի Կայծակը։ Քանի որ Ես վաղուց հարություն եմ առել, հեռացել եմ մարդկության միջից և ապա փառքով կրկին հայտնվել մարդկանց մեջ։ Ես Նա եմ, Ում անթիվ դարեր առաջ երկրպագում էին, և Ես նույն այն Մանուկն եմ, Ով անթիվ դարեր առաջ մերժվեց իսրայելցիների կողմից։ Եվ առավել ևս՝ Ես ներկա դարաշրջանի ամենափառավոր Ամենակարող Աստվածն եմ։ Թող բոլորը գան Իմ գահի առաջ և տեսնեն Իմ փառավոր կերպարանքը, լսեն Իմ արտահայտումները և տեսնեն Իմ գործերը։ Սա է Իմ մտադրության ամբողջությունը, սա է Իմ ծրագրի ավարտն ու գագաթնակետը, ինչպես նաև Իմ տնօրինության նպատակը՝ որպեսզի բյուր ազգեր երկրպագեն Ինձ, բյուր բերաններ խոստովանեն Ինձ, բյուր մարդիկ ապավինեն Ինձ, և Իմ բյուր ընտրյալները հանձնվեն Ինձ։

Ծանոթագրություններ

ա. Բնագիր տեքստում «տես այն» տեքստը բացակայում է


Հրաժարվեք խավարի ազդեցությունից և ձեռք կբերվեք Աստծու կողմից

Ի՞նչ է խավարի ազդեցությունը։ Այսպես կոչված այս «խավարի ազդեցությունը» Սատանայի կողմից մարդկանց մոլորեցնելու, ապականելու, կապելու և վերահսկելու ազդեցությունն է. Սատանայի ազդեցությունն այն ազդեցությունն է, որը մահվան աուրա ունի։ Բոլոր նրանք, ովքեր ապրում են Սատանայի իշխանության ներքո, դատապարտված են կործանվելու։ Ինչպե՞ս կարող ես ազատվել խավարի ազդեցությունից առ Աստված հավատքի գալուց հետո։ Երբ դու անկեղծորեն աղոթք արած լինես Աստծուն, քո սիրտն ամբողջությամբ կդառնա դեպի Նա, այդժամ Աստծու Հոգին կդիպչի քո սրտին, և դու պատրաստակամ կլինես ամբողջությամբ նվիրվել Նրան և այդ պահին դու կազատվես խավարի ազդեցությունից։ Եթե մարդու արած ամեն բան հաճելի է Աստծուն և համապատասխանում է Նրա պահանջներին, ապա նա մեկն է, ով պարուրված է Աստծու խոսքերով և Նրա խնամքի ու պաշտպանության ներքո է։ Եթե մարդիկ չեն կարողանում կիրարկել Աստծու խոսքերը, եթե նրանք միշտ անփույթ են գործում Նրա հանդեպ և չեն հավատում Նրա գոյությանը, ապա նրանք բոլորն այն մարդիկ են, որոնք ապրում են խավարի ազդեցության ներքո։ Նրանք, ովքեր չեն փրկվել Աստծու կողմից, բոլորն ապրում են Սատանայի իշխանության ներքո․ այսինքն՝ նրանք բոլորն ապրում են խավարի ազդեցության ներքո։ Նրանք, ովքեր չեն հավատում Աստծուն, ապրում են Սատանայի իշխանության ներքո։ Նույնիսկ նրանք, ովքեր հավատում են Աստծու գոյությանը, պարտադիր չէ, որ ապրեն Նրա լույսի մեջ, քանի որ նրանք, ովքեր հավատում են Նրան, միշտ չէ, որ ապրում են Նրա խոսքերով կամ ունակ են հնազանդվել Նրան: Մարդը սահմանափակվում է Աստծուն հավատալով, և որովհետև նա չունի Աստծու գիտությունը, նա դեռևս ապրում է հին կանոնների սահմաններում, ապրում է մեռած խոսքերի մեջ և ապրում է մութ ու անորոշ կյանքով՝ ո՛չ լիովին մաքրված Աստծու կողմից, ո՛չ էլ լիովին ձեռք բերված Նրա կողմից: Հետևաբար, ինքնին հասկանալի է, որ նրանք, ովքեր չեն հավատում Աստծուն, ապրում են խավարի ազդեցության ներքո. նույնիսկ այն մարդիկ, որոնք հավատում են Աստծու գոյությանը, կարող են դեռևս ապրել դրա ազդեցության ներքո՝ չունենալով Սուրբ Հոգու աշխատանքը: Նրանք, ովքեր չունեն Աստծու շնորհքը կամ ողորմությունը, չեն կարող տեսնել Սուրբ Հոգու աշխատանքի միտումը: Նրանք, ովքեր անկարող են տարբերել՝ արդյոք Սուրբ Հոգին գործում է իրենց մեջ, թե ոչ, բոլորն ապրում են խավարի ազդեցության ներքո․ և ամենից հաճախ այդպիսին են այն մարդիկ, որոնք պարզապես վայելում են Աստծու շնորհքը, բայց չեն ճանաչում Նրան։ Եթե մարդ հավատում է Աստծուն, բայց իր կյանքի մեծ մասն անցկացնում է խավարի ազդեցության ներքո, ապա այս մարդու գոյությունը կորցրել է իր իմաստը․ և ի՞նչ կարիք կա հիշատակել այն մարդկանց, որոնք չեն հավատում Աստծու գոյությանը։

Բոլոր նրանք, ովքեր չեն կարող ընդունել Աստծու աշխատանքը, կամ ովքեր ընդունում են Աստծու աշխատանքը, բայց չեն կարողանում կատարել Նրա պահանջները, մարդիկ են, որոնք ապրում են խավարի ազդեցության ներքո։ Միայն նրանք, ովքեր ձգտում են ճշմարտությանը և ունակ են համապատասխանել Աստծու պահանջներին, օրհնված են Աստծու կողմից, և միայն նրանք են ազատվել խավարի ազդեցությունից։ Նրանք, ովքեր ազատագրում չեն զգում, ովքեր միշտ կաշկանդված են որոշակի հանգամանքներով, և ովքեր չեն կարողանում հանձնել իրենց սրտերն Աստծուն, Սատանայի ստրկության ներքո գտնվող մարդիկ են, որոնք ապրում են մահվան աուրայի մեջ։ Նրանք, ովքեր նվիրված չեն իրենց այն պարտականություններին, որոնք պետք է անեն, ովքեր նվիրված չեն Աստծու հանձնարարությանը, և ովքեր չեն կատարում իրենց գործառույթները եկեղեցում, մարդիկ են, որոնք ապրում են խավարի ազդեցության ներքո։ Նրանք, ովքեր դիտավորյալ անհանգաստացնում են եկեղեցական կյանքը, ովքեր միտումնավոր անհամաձայնություն են սերմանում իրենց եղբայրների և քույրերի միջև կամ կազմում են խառնախմբեր, հատկապես այն մարդիկ են, որոնք ապրում են խավարի ազդեցության ներքո, Սատանայի ստրկության մեջ։ Նրանք, ովքեր ունեն ոչ բնականոն հարաբերություն Աստծու հետ, ովքեր միշտ ունեն անզուսպ ցանկություններ, ովքեր մշտապես ցանկանում են օգուտ քաղել, և ովքեր պարզապես չեն ցանկանում ձգտել բնավորության վերափոխման, մարդիկ են, որոնք ապրում են խավարի ազդեցության ներքո։ Նրանք, ովքեր միշտ անփույթ են և երբեք լուրջ չեն ճշմարտության կիրարկման մեջ, և ովքեր չեն ձգտում բավարարել Աստծու մտադրությունները, ովքեր բավարարում են միայն իրենց մսեղին, նույնպես այն մարդիկ են, որոնք ապրում են խավարի ազդեցության ներքո՝ պարուրված մահվան մեջ։ Նրանք, ովքեր ներգրավված են անազնվության և խաբեբայության մեջ Աստծու համար աշխատելիս, ովքեր Աստծու հետ անփութորեն են վարվում, ովքեր խաբում են Աստծուն, և ովքեր միշտ ծրագրեր են կազմում իրենք իրենց համար, մարդիկ են, որոնք ապրում են խավարի ազդեցության ներքո։ Բոլոր նրանք, ովքեր չեն կարող սիրել Աստծուն ազնիվ սրտերով, ովքեր չեն ձգտում ճշմարտությանը, և ովքեր չեն կենտրոնանում իրենց բնավորությունները փոխելու վրա, մարդիկ են, որոնք ապրում են խավարի ազդեցության ներքո։

Եթե ցանկանում ես ստանալ Աստծու հավանությունը, նախ պետք է ազատվես Սատանայի խավար ազդեցությունից՝ բացելով քո սիրտն Աստծու առաջ և այն ամբողջությամբ դարձնելով դեպի Նա։ Արդյոք այն ամենն, ինչ այժմ անում ես, Աստծու հավանությունն ունի։ Քո սիրտը դարձե՞լ է դեպի Աստված։ Արդյո՞ք այն ամենն, ինչ այժմ անում ես, Աստծու՝ քեզնից պահանջածն է։ Նրանք համապատասխանո՞ւմ են ճշմարտությանը։ Քննի՛ր ինքդ քեզ բոլոր ժամանակներում և կենտրոնացի՛ր Աստծու խոսքն ուտելու և խմելու վրա. փռի՛ր սիրտդ Նրա առջև, սիրի՛ր Նրան անկեղծորեն և նվիրվածությամբ ծախսվի՛ր Աստծու համար։ Մարդիկ, որոնք այդպես են վարվում, անպայման կստանան Աստծու հավանությունը։ Բոլոր նրանք, ովքեր հավատում են Աստծուն, բայց չեն ձգտում ճշմարտությանը, Սատանայի ազդեցությունից ազատվելու ոչ մի ելք չունեն։ Բոլոր նրանք, ովքեր պարզամտորեն չեն վարվում, ովքեր ուրիշների առջև մի կերպ են վարվում և մեկ այլ կերպ՝ նրանց մեջքի հետևում, ովքեր ստեղծում են խոնարհության, համբերության և սիրո պատկեր, մինչդեռ էությամբ նենգ և խաբեբա են, նաև անհավատարիմ են Աստծուն․ նման մարդիկ խավարի ազդեցության ներքո ապրողներին բնորոշ ներկայացուցիչներ են, նրանք օձի հետ միատիպ են։ Նրանք, ովքեր Աստծու հանդեպ իրենց հավատքի մեջ գաղտնի պլաններ են կազմակերպում միայն իրենց սեփական շահի համար, ովքեր ինքնարդար և մեծամիտ են, ովքեր պարծենում և պաշտպանում են իրենց սեփական կարգավիճակը, մարդիկ են, որոնք սիրում են Սատանային և հակառակվում են ճշմարտությանը։ Այս մարդիկ դիմակայում են Աստծուն և ամբողջությամբ Սատանայից են։ Նրանք, ովքեր հաշվի չեն առնում Աստծու հոգսերը, ովքեր չեն ծառայում Աստծուն ամբողջ սրտով, ովքեր միշտ մտահոգված են միայն իրենց և իրենց ընտանիքների շահերի համար, ովքեր անկարող են լքել ամեն ինչ՝ ծախսվելու Աստծու համար, և ովքեր երբեք չեն ապրում Նրա խոսքերով, Նրա խոսքերից դուրս մարդիկ են։ Նման մարդիկ չեն կարող ստանալ Աստծու հավանությունը։

Երբ Աստված ստեղծեց մարդկանց, այն նպատակով էր, որ նրանք կարողանային վայելել Նրա առատությունը և իսկապես սիրել Նրան. այսպես նրանք կապրեին Նրա լույսի մեջ։ Այսօր բոլոր նրանք, ովքեր չեն կարող սիրել Աստծուն, չեն կարող հաշվի առնել Նրա հոգսերը, չեն կարող լիովին հանձնել իրենց սրտերը Նրան, չեն կարող ընդունել Նրա սիրտը՝ որպես իրենցը, և չեն կարող կրել Նրա հոգսերը՝ որպես իրենցը, չունեն իրենց վրա փայլող Աստծու լույսը, և, հետևաբար, բոլորն ապրում են խավարի ազդեցության ներքո։ Այս մարդիկ լիովին հակասում են Աստծու մտադրություններին, և նրանց գործողություններում ճշմարտության հատիկ չկա։ Նրանք Սատանայի հետ թավալ են տալիս ճահճում. նրանք մարդիկ են, ովքեր ապրում են խավարի ազդեցության ներքո։ Եթե դու կարող ես հաճախ ուտել և խմել Աստծու խոսքը և հաշվի առնել Նրա մտադրությունները և կիրարկել Նրա խոսքերը, ապա դու Աստծու կողմից ընտրված ես և այն մարդն ես, որն ապրում է Նրա խոսքերի մեջ։ Դու պատրաստակա՞մ ես ազատվելու Սատանայի իշխանությունից և ապրել Աստծու լույսի մեջ։ Եթե ապրես Աստծու խոսքերի մեջ, ապա Սուրբ Հոգին հնարավորություն կունենա կատարելու Նրա աշխատանքը։ Եթե ապրես Սատանայի ազդեցության ներքո, ապա Սուրբ Հոգին նման հնարավորություն չի ունենա։ Աշխատանքը, որ Սուրբ Հոգին է կատարում մարդկանց վրա, լույսը, որ Նա ճառագում է նրանց վրա, և հավատը, որ Նա շնորհում է նրանց, տևում են միայն մի պահ. եթե մարդիկ անուշադիր և անտարբեր են, ապա Սուրբ Հոգու աշխատանքը կանցնի նրանց կողքով։ Եթե մարդիկ պարուրվեն Աստծու խոսքերով, ապա Սուրբ Հոգին կլինի նրանց հետ և աշխատանք կկատարի նրանց վրա։ Եթե նրանք չեն պարուրվում Աստծու խոսքերով, ապա ապրում են Սատանայի ստրկության մեջ։ Եթե նրանք պարուրվում են ապականված բնավորություններով, ապա նրանք չունեն Սուրբ Հոգու ներկայությունը կամ աշխատանքը։ Եթե ապրում ես Աստծու խոսքերի սահմաններում և այն վիճակում, որն Աստված է պահանջում, ապա դու Նրա կողմից ընտրվածներից մեկն ես, և Նրա աշխատանքը կկատարվի քեզ վրա։ Եթե դու չես ապրում Աստծու պահանջների սահմաններում, փոխարենն ապրում ես Սատանայի իշխանության ներքո, ապա, անկասկած, ապրում ես Սատանայի ապականության մեջ։ Միայն Աստծու խոսքերով պարուրվելով և քո սիրտը Նրան հանձնելով՝ կարող ես համապատասխանել Նրա պահանջներին։ Դու պետք է անես այնպես, ինչպես Աստված է ասում՝ դարձնելով Նրա խոսքերը քո գոյության հիմքը և քո առօրյա կյանքի իրականությունը. միայն այդ ժամանակ դու կլինես մեկը, որ ընտրվել է Աստծու կողմից: Եթե դու իրականում կիրարկես Աստծու մտադրությունների համաձայն, Նա կկատարի աշխատանք քեզ վրա, և ապա դու կապրես Նրա օրհնությունների ներքո՝ Նրա դեմքի լույսի մեջ. դու կընկալես Սուրբ Հոգու աշխատանքը և կզգաս Աստծու ներկայության ուրախությունը։

Խավարի ազդեցությունից խուսափելու համար նախ պետք է հավատարիմ լինես Աստծուն և ունենաս սիրտ, որը ձգտում է ճշմարտությանը. միայն այդ ժամանակ կարող ես հասնել ճիշտ վիճակի: Ճիշտ վիճակում ապրելը հենց խավարի ազդեցությունից խուսափելու անհրաժեշտ նախապայմանն է: Ճիշտ վիճակի բացակայությունը նշանակում է անհավատարմություն Աստծու նկատմամբ և ճշմարտությունը որոնող սրտի բացակայություն, որոնց դեպքում խավարի ազդեցությունից խուսափելն անհնար է։ Իմ խոսքերը մարդուն խավարի ազդեցությունից հրաժարեցնելու հիմքն են, և մարդիկ, որոնք չեն կարող կիրարկել Իմ խոսքերի համաձայն, չեն կարողանա խուսափել խավարի ազդեցության ստրկությունից։ Ապրել ճիշտ վիճակում նշանակում է ապրել Աստծու խոսքերի առաջնորդությամբ, ապրել Աստծու նկատմամբ հավատարմության վիճակում, ապրել ճշմարտությունը փնտրելու վիճակում, ապրել Աստծու համար անկեղծ ծախսվելու իրականության մեջ և ապրել Աստծուն անկեղծ սիրելու վիճակում։ Նրանք, ովքեր ապրում են այս վիճակներում և այս իրականությունների շրջանակներում, աստիճանաբար կվերափոխվեն, քանի որ մտնում են ճշմարտության խորքերը, և քանի որ աշխատանքն ավելի է խորանում, և, ի վերջո, նրանք անպայման կդառնան մարդիկ, որոնք ձեռք են բերվել Աստված կողմից, և որոնք իսկապես սիրում են Աստծուն։ Նրանք, ովքեր խուսափել են խավարի ազդեցությունից, կարողանում են աստիճանաբար հասկանալ Աստծու մտադրությունները և աստիճանաբար սկսում են հասկանալ դրանք՝ վերջիվերջո դառնալով Աստծու վստահելիները։ Նրանք ոչ միայն չունեն որևէ պատկերացում Աստծու մասին և չեն ապստամբում Նրա դեմ, այլև ավելի են արհամարհում իրենց նախկին պատկերացումները և ապստամբությունը, և նրանց սրտերում առաջանում է Աստծու հանդեպ իսկական սեր։ Մարդիկ, որոնք չեն կարողանում խուսափել խավարի ազդեցությունից, ամբողջությամբ կլանված են մսեղիով և լի են ապստամբությամբ. նրանց սրտերը լցված են մարդկային պատկերացումներով և աշխարհիկ գործելակերպի փիլիսոփայություններով, ինչպես նաև իրենց սեփական մտադրություններով ու ծրագրերով: Այն, ինչ ցանկանում է Աստված, բացառիկ սեր է մարդուց. Նա ցանկանում է, որ մարդը կլանված լինի Իր խոսքերով և սիրով լցված սիրտ ունենա Իր հանդեպ: Աստծու խոսքերին համապատասխան ապրելը, Նրա խոսքերի մեջ այն ամենը գտնելը, ինչին նա պետք է ձգտի, Աստծուն Նրա խոսքերի համար սիրելը, Նրա խոսքերի համար վազելը, Նրա խոսքերով ապրելը՝ սա է այն, ինչին մարդը պետք է հասնի։ Ամեն ինչ պետք է կառուցվի Աստծու խոսքերի վրա. միայն այդ ժամանակ մարդը կկարողանա համապատասխանել Աստծու պահանջներին։ Եթե մարդը զինված չէ Աստծու խոսքերով, ապա նա ոչ այլ ինչ է, քան Սատանայի կողմից բռնված որդ։ Ծանրութե՛թև արա սա՝ որքա՞ն խորը արմատ է գցել Աստծու խոսքը քո ներսում: Ո՞ր բաներում ես ապրում Նրա խոսքերի համաձայն: Ո՞ր բաներում՝ ոչ: Եթե Աստծու խոսքերն ամբողջությամբ չեն կլանել քեզ, ապա ի՞նչն է իսկապես զբաղեցնում քո սիրտը: Քո առօրյա կյանքում վերահսկվում ես Սատանայի կողմից, թե՞ կլանված ես Աստծու խոսքերով: Նրա խոսքերը քո աղոթքների հի՞մքն են: Դու դուրս եկե՞լ ես քո բացասական վիճակից Աստծու խոսքի պարգևած լուսավորման շնորհիվ: Աստծու խոսքերը որպես քո գոյության հիմք ընդունելն այն է, ինչը պետք է բոլորը հասկանան: Եթե Նրա խոսքերը ներկա չեն քո կյանքում, ապա դու ապրում ես խավարի ազդեցության ներքո, դու ապստամբում ես Աստծու դեմ, դու դիմադրում ես Նրան և անարգում ես Նրա անունը։ Նման մարդկանց հավատն առ Աստված պարզ անհեթեթություն և անհանգստություն է։ Որքա՞ն հաճախ ես ապրում Նրա խոսքերի համաձայն։ Որքա՞ն ժամանակ չես անում։ Աստծու խոսքի՝ քեզնից պահանջածից որքա՞նն է կատարվել քո մեջ։ Որքա՞նն է կորսվել քո մեջ։ Ուշադի՞ր ես քննել նման բաները։

Խավարի ազդեցությունից խուսափելու համար անհրաժեշտ են թե՛ Սուրբ Հոգու աշխատանքը, թե՛ մարդու լիակատար համագործակցությունը: Ինչո՞ւ եմ ասում, որ մարդը ճիշտ ճանապարհի վրա չէ: Մարդիկ, որոնք ճիշտ ճանապարհի վրա են, կարող են նախ իրենց սրտերը հանձնել Աստծուն: Սա մի դաս է, որը երկար ժամանակ է պահանջում հասկանալու համար, քանզի մարդկությունը միշտ ապրելիս է եղել խավարի ազդեցության ներքո և հազարամյակներ շարունակ եղել է Սատանայի ստրկության ներքո։ Հետևաբար, այս մուտքը չի կարող ձեռք բերվել սոսկ մեկ կամ երկու օրում։ Ես այսօր բարձրացրեցի այս հարցը, որպեսզի մարդիկ կարողանան պատկերացում կազմել իրենց վիճակի մասին. երբ մարդիկ կարողանան տարբերել՝ ինչ է խավարի ազդեցությունը, և ինչ է նշանակում ապրել լույսի մեջ, մուտքը կհեշտանա։ Պատճառն այն է, որ դու պետք է ճանաչես Սատանայի ազդեցությունը, նախքան դրանից խուսափելը. միայն դրանից հետո կկարողանաս աստիճանաբար ազատվել դրանից: Ինչ վերաբերում է հաջորդ քայլին, դա մարդու սեփական գործն է: Ամեն ինչին մոտեցի՛ր դրական կողմից և երբեք պասիվ ձևով մի՛ սպասիր: Միայն այս կերպ կարող ես ձեռք բերվել Աստծու կողմից:


Հավատքի մեջ մարդ պետք է կենտրոնանա իրականության վրա. կրոնական ծեսերով զբաղվելը հավատք չէ

Քանի՞ կրոնական կիրարկումներ ես դու պահպանում։ Քանի՞ անգամ ես հակառակվել Աստծու խոսքին և գնացել քո սեփական ճանապարհով։ Քանի՞ անգամ ես գործնականում կիրարկել Աստծու խոսքը՝ իսկապես հաշվի առնելով Նրա հոգսը և ձգտել ես բավարարել Նրա մտադրությունները։ Դու պետք է հասկանաս Աստծու խոսքը և համապատասխանաբար կիրարկես այն։ Սկզբունքային եղիր քո բոլոր գործողություններում և արարքներում, բայց սա չի նշանակում պահել կանոնները կամ դժկամությամբ ինչ-որ բան անել միայն ցուցադրելու համար՝ փոխարենը, դա նշանակում է կիրարկել ճշմարտությունը և ապրել Աստծու խոսքի համաձայն։ Միայն այսպիսի կիրարկումն է գոհացնում Աստծուն։ Այն ամենը, ինչ հաճելի է Աստծուն, կանոն չէ, այլ ճշմարտության գործնական կիրարկում։ Որոշ մարդիկ հակված են իրենց վրա ուշադրություն գրավելուն։ Իրենց եղբայրների ու քույրերի ներկայությամբ նրանք գուցե ասեն, որ պարտական են Աստծուն, բայց նրանց թիկունքում չեն կիրարկում ճշմարտությունը և գործում են միանգամայն այլ կերպ։ Մի՞թե սրանք կրոնական փարիսեցիներ չեն։ Աստծուն իսկապես սիրող և ճշմարտությանը տիրապետող մարդը նա է, ով հավատարիմ է Աստծուն, բայց արտաքուստ ցույց չի տալիս դա։ Այդպիսի մարդը պատրաստակամ է կիրարկելու ճշմարտությունը, երբ իրավիճակներ են առաջանում, և չի խոսում կամ գործում իր խղճին հակառակ։ Այս տեսակի մարդն իմաստություն է դրսևորում, երբ հարցեր են ծագում, և սկզբունքային է իր արարքներում՝ անկախ հանգամանքներից։ Այսպիսի մարդը կարող է ճշմարիտ ծառայություն մատուցել։ Կան ոմանք, ովքեր հաճախ լոկ խոսում են Աստծուն իրենց պարտական լինելու մասին. նրանք իրենց օրերն անցկացնում են հոգսից կնճռոտված ճակատով՝ կեղծ կեցվածք ընդունելով և խղճալի ձևանալով։ Որքա՛ն զզվելի է։ Եթե հարցնեիր նրանց. «Կարո՞ղ ես պատմել ինձ, թե ինչով ես պարտական Աստծուն», ապա նրանք կպապանձվեին։ Եթե հավատարիմ ես Աստծուն, ապա արտաքուստ մի՛ խոսիր այդ մասին, դրա փոխարեն՝ ցույց տուր Աստծու հանդեպ քո սերն իրական կիրարկման միջոցով և ճշմարիտ սրտով աղոթիր Նրան։ Նրանք, ովքեր միայն խոսքով և ձևականորեն են վերաբերվում Աստծուն, բոլորը կեղծավորներ են։ Ոմանք ամեն անգամ աղոթելիս խոսում են Աստծուն պարտական լինելու մասին և ամեն անգամ աղոթելիս սկսում են լաց լինել, նույնիսկ առանց Սուրբ Հոգու ազդեցության։ Այսպիսի մարդիկ համակված են կրոնական ծեսերով ու պատկերացումներով. նրանք ապրում են դրանցով՝ միշտ հավատալով, թե այդ արարքները հաճելի են Աստծուն, և որ Նա բարեհաճ է մակերեսային բարեպաշտության կամ վշտալի արցունքների հանդեպ։ Ի՞նչ օգուտ կարող է լինել նման անհեթեթ մարդկանցից։ Ոմանք, խոնարհություն ցուցադրելու համար, ձևացնում են, թե բարեհամբույր են, երբ խոսում են ուրիշների ներկայությամբ։ Ոմանք միտումնավոր ստրկամիտ են լինում մարդկանց մոտ՝ իրենց դրսևորելով անզոր գառների պես։ Մի՞թե սա արքայության մարդկանց վայել պահվածք է։ Արքայության մարդիկ պետք է լինեն կենսուրախ ու ազատ, անմեղ ու բաց, ազնիվ ու սիրելի և ապրեն ազատության վիճակում։ Նրանք պետք է ունենան ազնվություն և արժանապատվություն ու կարողանան հաստատուն մնալ վկայության մեջ՝ ուր էլ որ գնան. նման մարդիկ սիրելի են և՛ Աստծու, և՛ մարդու կողմից։ Հավատքի մեջ նորեկները չափազանց շատ արտաքին կիրարկումներ ունեն. նրանք նախ պետք է անցնեն կոփման ու փոփոխության ժամանակաշրջանով։ Մարդիկ, ովքեր հոգու խորքում հավատ ունեն առ Աստված, արտաքուստ չեն տարբերվում ուրիշներից, բայց նրանց գործողություններն ու արարքները գովելի են։ Միայն նման մարդիկ են համարվում Աստծու խոսքը կյանքով արտահայտողներ։ Եթե ամեն օր ավետարան ես քարոզում տարբեր մարդկանց՝ ջանալով նրանց փրկության բերել, սակայն ի վերջո դեռևս ապրում ես կանոններով ու վարդապետություններով, ապա չես կարող փառք բերել Աստծուն։ Նման մարդիկ կրոնական գործիչներ են, ինչպես նաև կեղծավորներ։ Երբ այդ կրոնական մարդիկ հավաքվում են, գուցե հարցնեն. «Քո՛ւյր, ինչպե՞ս ես եղել այս օրերին»։ Նա գուցե պատասխանի. «Զգում եմ, որ պարտական եմ Աստծուն, և որ անկարող եմ գոհացնել Նրա մտադրությունները»։ Մեկ ուրիշը գուցե ասի. «Ես նույնպես ինձ պարտական եմ զգում Աստծուն և անկարող եմ գոհացնել Նրան»։ Միայն այս մի քանի նախադասություններն ու բառերն արտահայտում են նրանց ներսում եղած պիղծ բաները. նման խոսքերն ամենագարշելին են ու ծայրաստիճան զզվելի։ Նման մարդկանց էությունը հակադրվում է Աստծուն։ Նրանք, ովքեր կենտրոնանում են իրականության վրա, ասում են այն ամենը, ինչ իրենց մտքում է, և դա անում են բաց սրտով։ Նրանք չեն զբաղվում կեղծ ձևականություններով և դատարկ քաղաքավարությամբ, այլ միշտ ուղղախոս են և չեն հետևում աշխարհիկ ձևական կանոններին։ Որոշ մարդիկ այնքան են տարված արտաքին ցուցադրություններով, որ կորցնում են ողջամտությունը։ Երբ ինչ-որ մեկը երգում է, նրանք սկսում են պարել՝ անգամ չգիտակցելով, որ իրենց կաթսաներում բրինձն արդեն այրվել է։ Նման մարդիկ բարեպաշտ կամ պատվարժան չեն, և նրանք չափազանց թեթևամիտ են։ Այս բոլոր բաներն իրականության պակասի դրսևորումներ են։ Երբ որոշ մարդիկ հաղորդակցվում են հոգևոր կյանքի հարցերի շուրջ, նույնիսկ եթե չեն խոսում Աստծուն պարտական լինելու մասին, իրենց հոգու խորքում Նրա հանդեպ ճշմարիտ սեր են պահպանում։ Աստծուն պարտական լինելու քո զգացումը ոչ մի կապ չունի այլ մարդկանց հետ. դու պարտական ես Աստծուն, ոչ թե մարդկությանը։ Ի՞նչ օգուտ կա այդ մասին ուրիշների հետ խոսելուց։ Դու պետք է կարևորություն տաս իրականության մեջ մտնելուն, այլ ոչ թե որևէ արտաքին եռանդին կամ ցուցադրությանը։ Ո՞րն է մարդկանց արտաքին լավ վարքագիծը։ Այն ներկայացնում է մսեղին․ անգամ լավագույն արտաքին կիրարկումները չեն ներկայացնում կյանքը, և դրանք կարող են ցույց տալ միայն քո սեփական անհատական խառնվածքը։ Մարդկության արտաքին կիրարկումները չեն կարող գոհացնել Աստծու մտադրությունները։ Դու անընդհատ խոսում ես Աստծուն պարտական լինելու մասին, սակայն չես կարողանում ապահովել ուրիշների կյանքը կամ խթանել նրանց աստվածասեր սրտերը։ Հավատո՞ւմ ես, որ քո այդ արարքները կգոհացնեն Աստծուն։ Դու զգում ես, որ քո վարվելաձևն Աստծու մտադրությունն է և, որ քո արարքները հոգևոր են, բայց իրականում դրանք բոլորն անհեթեթ են։ Դու հավատում ես, որ այն, ինչ հաճելի է քեզ, և այն, ինչ պատրաստակամ ես անել, ճիշտ այն բաներն են, որոնք ուրախացնում են Աստծուն։ Կարո՞ղ են քո նախասիրությունները ներկայացնել Աստծուն։ Կարո՞ղ է մարդու անձը ներկայացնել Աստծուն։ Այն, ինչ հաճելի է քեզ, ճիշտ այն է, ինչից Աստված զզվում է, և քո սովորություններն այն են, ինչն Աստված արհամարհանքով մերժում է։ Եթե պարտական ես զգում, ապա գնա և աղոթիր Աստծուն. կարիք չկա այդ մասին խոսելու ուրիշների հետ։ Եթե չես աղոթում Աստծուն և դրա փոխարեն անընդհատ ուշադրություն ես գրավում քեզ վրա ուրիշների ներկայությամբ, կարո՞ղ է արդյոք սա գոհացնել Աստծու մտադրությունները։ Եթե քո արարքները միշտ միայն արտաքուստ են գոյություն ունենում, ապա դա նշանակում է, որ դու ծայրաստիճան սնափառ ես։ Ինչպիսի՞ մարդիկ են նրանք, ովքեր միայն մակերեսային լավ վարքագիծ ունեն և հեռու են իրականությունից։ Նման մարդիկ պարզապես կեղծավոր փարիսեցիներ ու կրոնական գործիչներ են։ Եթե դուք դեն չնետեք ձեր արտաքին կիրարկումները և անկարող լինեք փոփոխություններ անել, ապա ձեր մեջ կեղծավորության տարրերն է՛լ ավելի կաճեն։ Որքան մեծ լինեն կեղծավորության ձեր տարրերը, այնքան ավելի շատ հհակառակություն կլինի Աստծու հանդեպ։ Ի վերջո, նման մարդիկ անշուշտ կվերացվեն։


Միայն Աստծու ներկայիս աշխատանքը ճանաչողները կարող են ծառայել Աստծուն

Աստծու մասին վկայելու և մեծ կարմիր վիշապին խայտառակելու համար պետք է ունենալ սկզբունք և բավարարել մեկ պայմանի. - պետք է սրտանց սիրել Աստծուն և ներթափանցել Նրա խոսքերի մեջ։ Եթե չներթափանցես Աստծու խոսքերի մեջ, ապա Սատանային խայտառակելու ոչ մի միջոց չես ունենա։ Քո կյանքի աճի միջոցով դու ապստամբում ես մեծ կարմիր վիշապի դեմ և լիակատար նվաստացման ենթարկում նրան. սա է նշանակում ճշմարտապես խայտառակել մեծ կարմիր վիշապին։ Որքան ավելի պատրաստակամ լինես գործնականում կիրառելու Աստծու խոսքերը, այնքան ավելի մեծ կլինի Աստծու հանդեպ սիրո և մեծ կարմիր վիշապի հանդեպ ատելությանդ ապացույցը. որքան ավելի շատ ենթարկվես Աստծու խոսքերին, այնքան ավելի մեծ կլինի ճշմարտության հանդեպ քո փափագի ապացույցը։ Մարդիկ, ովքեր չեն փափագում Աստծու խոսքերը, կյանքից զուրկ մարդիկ են։ Նման մարդիկ Աստծու խոսքերից դուրս են և պատկանում են կրոնին։ Մարդիկ, ովքեր իրականում հավատում են Աստծուն, ավելի խոր գիտելիք ունեն Աստծու խոսքերի մասին՝Նրա խոսքերով սնվելու և խմելու միջոցով: Եթե դու չես փափագում Աստծու խոսքերը, ապա քեզ համար անհնար կլինի անկեղծորեն ուտել և խմել Նրա խոսքերը, իսկ եթե Աստծու խոսքերի վերաբերյալ գիտելիք չունես, ապա դու միջոց չունես Աստծուն վկայություն տալու կամ Աստծուն գոհացնելու։ ։

Աստծուն հավատալիս ինչպե՞ս պետք է ճանաչել Աստծուն։ Աստծուն պետք է ճանաչել՝ հիմնվելով Աստծու ներկայիս խոսքերի և գործի վրա՝ առանց շեղումների կամ անհեթեթությունների, և ամենից առաջ՝ պետք է ճանաչել Աստծու գործը։ Սա է Աստծուն ճանաչելու հիմքը։ Բոլոր այն տարաբնույթ մոլորությունները, որոնք զուրկ են Աստծու խոսքերի մաքուր ըմբռնումից, կրոնական պատկերացումներ են. դրանք աղավաղված ըմբռնումներ են։ Կրոնական գործիչների մեծագույն հմտությունն Աստծու՝ անցյալում հասկացված - խոսքերը վերցնելն ու Աստծու այսօրվա խոսքերը դրանցով չափելն է։ Եթե այսօրվա Աստծուն ծառայելիս կառչես այն բաներից, որոնք անցյալում բացահայտվել են Սուրբ Հոգու լուսավորմամբ, ապա քո ծառայությունը խաթարում կառաջացնի, և քո գործնական կիրառումը կլինի հնացած ՝ ոչ այլ ինչ, եթե ոչ կրոնական արարողություն։ Եթե հավատում ես, որ Աստծուն ծառայողները, ի թիվս այլ հատկանիշների, պետք է արտաքուստ խոնարհ և համբերատար լինեն, և եթե այսօր դու գործնականում կիրառում ես այդպիսի ճանաչողություն, ապա նման ճանաչողությունը կրոնական պատկերացում է, իսկ այդպիսի գործնական կիրառումը վերածվել է կեղծավոր ներկայացման։ «Կրոնական պատկերացումներ» արտահայտությունը վերաբերում է այն բաներին, որոնք ժամանակավրեպ և հնացած են (ներառյալ նախկինում Աստծու ասած խոսքերի ըմբռնումը և Սուրբ Հոգու կողմից անմիջականորեն բացահայտված լույսը), և եթե դրանք այսօր գործադրվեն, ապա կխաթարեն Աստծու աշխատանքը և ոչ մի օգուտ չեն բերի մարդուն։ Եթե մարդիկ ի վիճակի չեն իրենց միջից մաքրելու այն բաները, որոնք պատկանում են կրոնական պատկերացումներին, ապա դրանք մեծ խոչընդոտ կդառնան Աստծուն ծառայելու նրանց գործում։ Կրոնական պատկերացումներ ունեցող մարդիկ ոչ մի կերպ չեն կարող համընթաց շարժվել Սուրբ Հոգու աշխատանքի քայլերին. նրանք հետ են մնում մեկ քայլով, այնուհետև՝ երկու։ Պատճառն այն է, որ այս կրոնական պատկերացումները մարդուն դարձնում են ծայրահեղ ինքնարդար և ամբարտավան։ Աստված ոչ մի կապվածություն չի զգում այն ամենի հանդեպ, ինչ Նա ասել և արել է անցյալում. եթե որևէ բան հնացել է, Նա վերացնում է այն։ Արդյո՞ք դու իսկապես անկարող ես բաց թողնելու քո պատկերացումները։ Եթե կառչես Աստծու՝ անցյալում ասած խոսքերին, մի՞թե դա ապացուցում է, որ ըմբռնում ես Աստծու գործը։ Եթե անկարող ես ընդունելու Սուրբ Հոգու ներկայիս լույսը և փոխարենը կառչում ես անցյալի լույսից, մի՞թե դա կարող է ապացուցել, որ հետևում ես Աստծու հետքերին։ Դեռևս անկարո՞ղ ես հրաժարվելու կրոնական պատկերացումներից։ Եթե այդպես է, ապա դու կդառնաս մեկը, ով հակառակվում է Աստծուն։

Եթե մարդիկ կարողանան հրաժարվել կրոնական պատկերացումներից, նրանք իրենց միտքը չեն գործածի Աստծու այսօրվա խոսքերն ու աշխատանքը չափելու համար, այլ փոխարենն անմիջապես կենթարկվեն։ Թեև Աստծու այսօրվա գործն ակնհայտորեն տարբերվում է անցյալի գործից, դու, այնուամենայնիվ, դեռ կարող ես հրաժարվել անցյալի հայացքներից և անմիջապես ենթարկվել Աստծու այսօրվա գործին։ Եթե դու ունակ ես հասկանալու, որ պետք է առաջնահերթություն տալ Աստծու այսօրվա գործին՝ անկախ նրանից, թե ինչպես է Աստված գործել անցյալում, ապա դու մեկն ես, ով հրաժարվել է իր պատկերացումներից, ով ենթարկվում է Աստծուն, և ով ի վիճակի է ենթարկվելու Աստծու գործին ու խոսքերին և հետևել Նրա հետքերին։ Այսպիսով, դու կլինես մեկը, ով ճշմարտապես ենթարկվում է Աստծուն։ Դու չես վերլուծում կամ զննում Աստծու գործը. ասես Աստված մոռացել է Իր նախկին գործը, և դու ևս մոռացել ես այն։ Ներկան ներկա է, իսկ անցյալը՝ անցյալ, և քանի որ այսօր Աստված մի կողմ է դրել այն, ինչ Նա արել է անցյալում, դու չպետք է կենտրոնանաս դրա վրա։ Միայն այդպիսի մարդն է այն մեկը, ով լիովին ենթարկվում է Աստծուն և և ով լիովին հրաժարվել է իր կրոնական պատկերացումներից։

Քանի որ Աստծու գործում միշտ նոր զարգացումներ են լինում, կա գործ, որը նոր գործի ի հայտ գալուն պես դառնում է հնացած և հին։ Այս տարբեր տեսակի գործերը՝ հինը ու նորը, ոչ թե հակասական են, այլ՝ իրար լրացնող. յուրաքանչյուր քայլ բխում է նախորդից։ Քանի որ կա նոր գործ, հինը, իհարկե, պետք է վերացվի։ Օրինակ՝ մարդու որոշ երկարամյա հաստատված սովորույթներն ու ընդունված արտահայտությունները՝ նրա երկար տարիների փորձի և ուսմունքների հետ միասին, մարդու մտքում ձևավորել են ամեն տեսակի և ձևի պատկերացումներ։ Այն, որ Աստված դեռ ամբողջովին չի բացահայտել Իր ճշմարիտ դեմքն ու բնածին խառնվածքը մարդուն, ինչպես նաև հնագույն ժամանակներից եկող ավանդական տեսությունների տարածումը երկար տարիների ընթացքում, է՛լ ավելի են նպաստել մարդու մեջ նման պատկերացումների ձևավորմանը։ Կարելի է ասել, որ մարդու՝ Աստծուն հավատալու ճանապարհին տարբեր պատկերացումների ազդեցությունը հանգեցրել է մարդկանց մեջ Աստծու վերաբերյալ բոլոր տեսակի պատկերացումների շարունակական ձևավորմանն ու զարգացմանը, ինչը ստիպել է Աստծուն ծառայող շատ կրոնական մարդկանց դառնալ Նրա թշնամիները։ Ուստի, որքան ավելի ուժեղ են մարդկանց կրոնական պատկերացումները, այնքան ավելի շատ են նրանք հակառակվում Աստծուն, և այնքան ավելի են նրանք դառնում Աստծու թշնամիները։ Աստծու աշխատանքը միշտ նոր է և երբեք հին չէ. այն երբեք կանոններ չի ձևավորում, այլ շարունակաբար ենթարկվում է տարբեր աստիճանի փոփոխությունների և նորացման։ Աստծու այսկերպ գործելը Նրա բնածին խառնվածքի արտահայտությունն է։ Սա նաև Աստծու գործի ներքին սկզբունքն է և այն միջոցներից մեկը, որով Աստված իրագործում է Իր տնօրինումը։ Եթե Աստված այսկերպ չգործեր, մարդը չէր փոխվի կամ ի վիճակի չէր լինի ճանաչելու Աստծուն, իսկ Սատանան չէր պարտվի։ Այսպիսով, Նրա գործում շարունակաբար տեղի են ունենում փոփոխություններ, որոնք թվում են անկանոն, բայց իրականում պարբերական են։ Սակայն մարդու՝ Աստծուն հավատալու ձևը միանգամայն այլ է։ Նա կառչում է հին, ծանոթ կանոններից ու համակարգերից, և որքան դրանք հին են, այնքան ավելի ընդունելի են նրա համար։ Ինչպե՞ս կարող էր մարդու հիմար միտքը՝ միտք, որ քարի պես անզիջում է, ընդունել Աստծու այդքան շատ անըմբռնելի նոր գործն ու խոսքերը։ Մարդն ատում է այն Աստծուն, Ով միշտ նոր է և երբեք հին չէ. նրան դուր է գալիս միայն հին Աստվածը՝ ծեր ճերմակամազ և տեղում կանգնած։ Այսպիսով, քանի որ Աստված և մարդն ունեն յուրաքանչյուրն իրենց սեփական նախասիրությունները, մարդը դարձել է Աստծու թշնամին։ Այս հակասություններից շատերը դեռ գոյություն ունեն նույնիսկ այսօր, մի ժամանակաշրջանում, երբ Աստված արդեն գրեթե վեց հազար տարի է՝ նոր գործ է անում։ Հետևաբար, դրանք անուղղելի են։ Գուցե դա մարդու համառության պատճառով է կամ այն պատճառով, որ Աստծու վարչական որոշումները անխախտելի են մարդու կողմից, բայց այդ հոգևորական այրերն ու կանայք դեռ կառչած են բորբոսնած հին գրքերից ու թղթերից, մինչդեռ Աստված շարունակում է տնօրինման Իր անավարտ գործը՝ ասես Իր կողքին ոչ ոքի չունենալով։ Թեև այս հակասությունները թշնամացնում են Աստծուն և մարդուն և նույնիսկ անլուծելի են, Աստված ուշադրություն չի դարձնում դրանց՝ ասես դրանք միաժամանակ և՛ կան, և՛ չկան։ Սակայն մարդը դեռ կառչում է իր համոզմունքներից ու պատկերացումներից և երբեք բաց չի թողնում դրանք։ Բայց մի բան ինքնին պարզ է. թեև մարդը չի շեղվում իր դիրքորոշումից, Աստծու քայլերը միշտ շարժման մեջ են, և Նա միշտ փոխում է Իր դիրքորոշումը՝ ըստ միջավայրի։ Ի վերջո, հենց մարդն է, որ կպարտվի առանց մարտի։ Մինչդեռ Աստված Իր բոլոր պարտված թշնամիների մեծագույն թշնամին է և նաև մարդկության հաղթողը՝ թե՛ պարտվածների, թե՛ չպարտվածների համար։ Ո՞վ կարող է մրցել Աստծու հետ և հաղթանակել։ Մարդու պատկերացումները, թվում է, թե Աստծուց են գալիս, քանի որ դրանցից շատերը ծնվել են Աստծու գործի արդյունքում։ Սակայն Աստված չի ներում մարդուն դրա համար, և, առավել ևս չի գովաբանում մարդուն, որ նա իր գործից դուրս «Աստծու համար» արտադրում է արտադրանքի խմբաքանակներ ։ Փոխարենը, Նա ծայրաստիճան զզվանք է տածում մարդու պատկերացումների ու հին, բարեպաշտական համոզմունքների հանդեպ և նույնիսկ մտադրություն չունի ճանաչելու այն օրը, երբ այդ պատկերացումներն առաջին անգամ ի հայտ են եկել։ Նա բացարձակապես չի ընդունում, որ այս պատկերացումներն Իր գործի արդյունքն են, քանզի մարդու պատկերացումները տարածվում են մարդու կողմից. դրանց աղբյուրը մարդու մտքերն ու խելքն են, ոչ թե Աստված, այլ Սատանան։ Աստծու մտադրությունը միշտ եղել է այն, որ Իր գործը լինի նոր ու կենդանի, ոչ թե՝ հին ու մեռած, և այն, ինչին Նա ստիպում է մարդուն հետևել, տարբերվում է՝ ըստ դարաշրջանի և ժամանակահատվածի, ու այն հավերժական և անփոփոխ չէ։ Պատճառն այն է, որ Նա - Աստված է, Ով մարդուն ապրեցնում է և նորը դարձնում, այլ ոչ թե - դև, ով ստիպում է մարդուն մեռնել և ծերանալ։ Մի՞թե Դուք դեռ չեք հասկանում սա։ Դու Աստծու վերաբերյալ պատկերացումներ ունես և անկարող ես բաց թողնելու դրանք, քանի որ միտքդ սահմանափակ է։ Դա այն պատճառով չէ, որ Աստծու գործի մեջ չափազանց քիչ իմաստ կա, ոչ էլ այն պատճառով, որ Նրա գործն անտարբեր է մարդու զգացմունքների հանդեպ, և, առավել ևս, ոչ էլ այն պատճառով, որ Աստված միշտ անփույթ է Իր պարտականությունների մեջ։ Դու չես կարող հրաժարվել քո պատկերացումներից, որովհետև դու չափազանց զուրկ ես հնազանդությունից, և որովհետև դու չունես մարդ արարածին անգամ ամենաչնչին նմանությունը. դա նրանից չէ, որ Աստված դժվարացնում է քո վիճակը։ Դու ես այս ամենի պատճառ դարձել, և դա բացարձակապես ոչ մի կապ չունի Աստծու հետ. ողջ տառապանքն ու դժբախտությունը ստեղծվում են մարդու կողմից։ Աստծու մտքերը միշտ բարի են. Նա չի ցանկանում ստիպել քեզ պատկերացումներ ստեղծել, այլ ցանկանում է, որ դու փոխվես և նորացվես դարաշրջանների ընթացքում։ Սակայն դու չգիտես, թե ինչն է լավ քեզ համար, և միշտ կա՛մ քննադատում ես, կա՛մ՝ վերլուծում։ Այնպես չէ, որ Աստված բարդացնում է քո վիճակը, այլ այն, որ դու աստվածավախ սիրտ չունես, և քո ապստամբությունը չափազանց մեծ է։ Մի չնչին արարած, համարձակվելով վերցնել Աստծու կողմից նախկինում տրվածի որևէ չնչին մասը, ապա շրջվելով և այն օգտագործելով Աստծու վրա հարձակվելու համար․ մի՞թե սա մարդու ապստամբությունը չէ։ Արդարացի կլինի ասել, որ մարդիկ բացարձակապես որակավորված չեն Աստծու առաջ իրենց տեսակետներն արտահայտելու համար և առավել ևս որակավորված չեն՝ ի ցույց դնելու իրենց անարժեք, գարշահոտ, փտած ու պերճաշուք լեզուն այնպես, ինչպես կամենում են՝ էլ չասած այն բորբոսնած պատկերացումների մասին։ Մի՞թե դրանք է՛լ ավելի անարժեք չեն։

Նա, ով ճշմարտապես ծառայում է Աստծուն, մեկն է, ով գործում է Աստծու մտադրությունների համաձայն, ով պիտանի է Աստծու համար և ով ի վիճակի է հրաժարվելու կրոնական պատկերացումներից։ Եթե ցանկանում ես, որ Աստծու խոսքերն ուտելն - ու դրանք խմելն արդյունավետ լինի, ապա դու պետք է հրաժարվես քո կրոնական պատկերացումներից։ Եթե ցանկանում ես ծառայել Աստծուն, ապա է՛լ ավելի անհրաժեշտ է նախ հրաժարվել կրոնական պատկերացումներից և ամեն ինչում ենթարկվել Աստծու խոսքերին։ Սա է այն, ինչ պետք է ունենա Աստծուն ծառայող մարդը։ Եթե դու չունես այս ճանաչողությունը, ապա ծառայելուն պես խաթարում և խառնաշփոթ կառաջացնես, իսկ եթե կառչես քո պատկերացումներին, ապա անխուսափելիորեն տապալվելու ես Աստծու կողմից, որպեսզի այլևս երբեք ոտքի չկանգնես։ Վերցնենք ներկան, օրինակ. այսօրվա շատ արտահայտություններ և գործեր անհամատեղելի են Աստվածաշնչի և Աստծու կողմից նախկինում արված գործերի հետ, և եթե դու հնազանդվելու ոչ մի ցանկություն չունես, ապա դու կարող ես ցանկացած պահի ընկնել։ Եթե ցանկանում ես ծառայել Աստծու մտադրությունների համաձայն, ապա նախ պետք է հրաժարվես կրոնական պատկերացումներից և շտկես քո սեփական տեսակետները։ Այն, ինչ կասվի, մեծ մասամբ անհամատեղելի կլինի անցյալում ասվածի հետ, և եթե դու հիմա չունենաս հնազանդվելու վճռականություն, ապա չես կարողանա անցնել այն ճանապարհը, որն առջևում է ։ Եթե Աստծու գործի մեթոդներից մեկն արմատավորվել է քո մեջ, և դու երբեքչես հրաժարվում դրանից, ապա այս մեթոդը կդառնա քո կրոնական պատկերացումը։ Եթե այն, ինչ Աստված է, արմատավորվել է քո մեջ, ապա դու ձեռք ես բերել ճշմարտությունը, և եթե Աստծու խոսքերն ու ճշմարտությունն ի վիճակի են դառնալու քո կյանքը, դու այլևս պատկերացումներ չես ունենա Աստծու մասին։ Նրանք, ովքեր տիրապետում են Աստծու ճշմարիտ ճանաչողությանը, պատկերացումներ չեն ունենա և չեն պահպանի կանոնները։

Տուր այս հարցերը՝ քեզ զգոն պահելու համար.

1. Արդյո՞ք քո ունեցած գիտելիքը խանգարում է Աստծուն մատուցվող քո ծառայությանը։

2. Որքա՞ն կրոնական ծես կա քո առօրյա կյանքում։ Եթե դու միայն բարեպաշտ տեսք ունես, մի՞թե դա նշանակում է, որ քո կյանքը մեծացել ու հասունացել է։

3. Երբ դու սնվում ես Աստծո խոսքերով և խմում ես Աստծու խոսքերը, ի վիճակի՞ ես հրաժարվելու քո կրոնական պատկերացումներից։

4. Երբ աղոթում ես, ի վիճակի՞ ես ձերբազատվելու կրոնական ծեսերից։

5. Արդյո՞ք դու մեկն ես, ով պիտանի է Աստծու համար։

6. Աստծու վերաբերյալ քո գիտելիքի որքա՞ն մասն է պարունակում կրոնական պատկերացումներ։


Աղոթքի Կիրարկման Մասին

Դուք կարևորություն չեք տալիս աղոթքին ձեր առօրյա կյանքում։ Մարդն անտեսում է աղոթքի հարցը։ Նախկինում աղոթքները դարձել էին մակերեսային` մարդը պարզապես ձևականորեն էր հանդես գալիս Աստծու առջև։ Ոչ ոք երբեք իր սիրտը լիովին չի խոնարհեցրել Աստծու առջև և ոչ էլ ճշմարիտ աղոթքով հաղորդակցվել Աստծու հետ։ Մարդը լոկ նեղության պահին է աղոթել Աստծուն։ Այս ամբողջ ընթացքում դու երբևէ սրտանց աղոթե՞լ ես Աստծուն։ Երբևէ եղե՞լ է, որ և ցավագին արցունքներ թափես Աստծու առջև։ Եղե՞լ է ժամանակ, որ դու բացահայտես քո իրական էությունը Նրա առջև։ Այս ամբողջ ընթացքում դու երբևէ ունեցե՞լ ես ի խորոց սրտի աղոթք Աստծու հետ։ Աղոթքը գալիս է կիրարկման միջոցով․ եթե դու սովորաբար տանը չես աղոթում, ապա եկեղեցում աղոթելու ճանապարհը չես գտնի և եթե սովոր չես աղոթել փոքր հավաքույթներում, ապա անկարող կլինես աղոթել բազմության մեջ։ Եթե դու կանոնավորաբար չես մոտենում Աստծուն կամ չես խորհրդածում Նրա խոսքերի շուրջ, ապա աղոթքի պահին ասելիք չես ունենա, և նույնիսկ եթե աղոթես, դա կլինի լոկ դատարկ խոսքեր․ դա չի լինի ճշմարիտ աղոթք։

Ի՞նչ է ճշմարիտ աղոթքը։ Դա այն է, երբ դու Աստծուն պատմում ես սրտումդ եղածը, ընկալում ես Աստծու կամքը և հաղորդակցվում Նրա հետ․ երբ հաղորդակցվում ես Աստծու հետ Նրա խոսքերի շուրջ՝ զգալով առանձնահատուկ մտերմություն Նրա հանդեպ, զգալով քո առջև Նրա ներկայությունը և զգում ես, որ ասելիք ունես Նրան․ սիրտդ լցվում է անասելի պայծառությամբ և զգում ես, թե որքան սիրելի է Աստված․ դա քեզ հատուկ ոգևորությամբ է լցնում։ Քեզ լսելը բերկրանք է պարգևում եղբայրներին ու քույրերին։ Նրանք զգում են, որ քո ասած խոսքերը հենց իրենց սրտի խոսքերն են՝ այն խոսքերը, որոնք իրենք են փափագում ասել, և որ քո խոսքերը փոխարինում են իրենց սեփականին։ Ահա թե որն է ճշմարիտ աղոթքը։ Երբ դու ճշմարիտ աղոթքով հաղորդակցվես, քո սրտում խաղաղություն և բերկրանք կտիրի։ Աստծուն սիրելու ուժը կարող է աճել, և դու կզգաս, որ կյանքում չկա ավելի մեծ արժեք կամ նշանակություն ունեցող ոչինչ, քան Աստծուն սիրելը։ Այս ամենը կվկայի, որ քո աղոթքներն արդյունավետ են եղել։ Երբևէ այդպես աղոթե՞լ ես։

Իսկ ի՞նչ կասես աղոթքի բովանդակության մասին։ Քո աղոթքը պետք է ընթանա քայլ առ քայլ՝ սրտիդ իրական վիճակին և Սուրբ Հոգու գործին համահունչ ․ դու պետք է հաղորդակցվես Աստծու հետ՝ համաձայն Նրա մտադրությունների և այն ամենի, ինչ Նա պահանջում է մարդուց։ Երբ սկսես աղոթքի կիրարկումը, նախ սիրտդ տուր Աստծուն։ Մի՛ փորձիր ընկալել Աստծու մտադրությունները․ պարզապես փորձիր Աստծուն ասել քո սրտի խոսքերը։ Երբ գաս Աստծու առաջ, խոսիր այսպես․ «Ո՛վ Աստված, միայն այսօր եմ գիտակցում, որ ես ապստամբել եմ Քո դեմ։ Ես իրապես ապականված եմ ու գարշելի։ Ես միայն զուր վատնել եմ կյանքս։ Այսօրվանից կապրեմ Քեզ համար։ Ես կապրեմ իմաստալից կյանքով և կբավարարեմ Քո մտադրությունները։ Թող Քո Հոգին մշտապես գործի իմ մեջ՝ անդադար լուսավորելով և կրթելով ինձ։ Թույլ տուր Քո առջև հզոր և հնչեղ վկայություն բերեմ։ Թող Սատանան տեսնի Քո փառքը, Քո վկայությունը և Քո հաղթանակի ապացույցը, որ դրսևորված է մեզանում»։ Երբ այսպես աղոթես, սիրտդ լիովին կազատվի։ Այսպես աղոթելով՝ սիրտդ ավելի մոտ կլինի Աստծուն, և եթե հաճախ կարողանաս այսպես աղոթել, Սուրբ Հոգին անխուսափելիորեն կգործի քո մեջ։ Եթե մշտապես այսպես դիմես Աստծուն և Նրա առջև ուխտ կապես, կգա մի օր, երբ քո ուխտն ընդունելի կլինի Աստծու առջև, երբ Աստված ամբողջությամբ ձեռք կբերի քո սիրտը և քո ողջ էությունը, և դու ի վերջո կկատարելագործվես Նրա կողմից։ Ձեզ համար աղոթքը գերագույն կարևորություն ունի։ Երբ աղոթես և ընդունես Սուրբ Հոգու գործը,, քո սիրտը կլցվի Աստծով, և Աստծուն սիրելու զորություն կբխի քո ներսից։ Եթե սրտանց չաղոթես և սիրտդ չբացես Աստծու հետ հաղորդակցվելու համար, ապա Աստված քո մեջ գործելու ոչ մի հնարավորություն չի ունենա։ Երբ աղոթելուց և սրտիդ խոսքերն ասելուց հետո Աստծու Հոգին չսկսի Իր գործը, և դու ոչ մի ոգեշնչում չստանաս, ապա դա ցույց է տալիս, որ սրտիդ մեջ անկեղծություն չկա, քո խոսքերը ճշմարիտ չեն և դեռ անմաքուր են։ Եթե աղոթելուց հետո բավարարվածության զգացում ունենաս, ապա քո աղոթքներն ընդունելի են եղել Աստծուն, և Աստծու Հոգին գործում է քո մեջ։ Որպես Աստծունծառայող՝ չես կարող առանց աղոթքի։ եթե դու համարում ես, որ Աստծու հետ հաղորդակցությունն արդարև իմաստալից ու արժեքավոր է, ապա կարո՞ղ ես հրաժարվել աղոթքից։ Ոչ ոք չի կարող լինել առանց Աստծու հետ հաղորդակցության։ Առանց աղոթքի դու ապրում ես մսեղիում՝ Սատանայի տիրապետության տակ․ առանց ճշմարիտ աղոթքի դու ապրում ես խավարի ազդեցության տակ։ Հուսով եմ՝ եղբայրնե՛ր և քույրե՛ր, որ դուք ի վիճակի եք ամեն օր հաղորդակցվելու ճշմարիտ աղոթքով։ Սա վերաբերում է ոչ թե կանոններին հետևելուն, այլ որոշակի արդյունքի հասնելուն։ Հոժա՞ր ես մի քիչ զրկվել քնից և հաճույքներից՝ վաղ առավոտյան վեր կենալու, աղոթելու և Աստծու խոսքերից բերկրանք ապրելու համար։ Եթե աղոթես մաքուր սրտով և ուտես և խմես Աստծու խոսքերը, ապա ավելի ընդունելի կլինես Նրա համար։ Եթե ամեն առավոտ կիրարկես սա, եթե ամեն օր կիրարկես քո սիրտն Աստծուն տալը, Նրա հետ հաղորդակցվելն ու մերձենալը, ապա Աստծու մասին քո գիտելիքներն արդարև կավելանան, և դու ավելի ընդունակ կլինես ընկալելու Աստծու մտադրությունները։ Ասում ես․ «Ո՛վ Աստված, ես հոժար եմ պատշաճորեն կատարելու իմ պարտականությունները։ Իմ ամբողջ էությունը միայն Քեզ կարող եմ ընծայել, որպեսզի Քո փառքը մեզանով դրսևորվի, և որպեսզի վայելես մեր՝ այս փոքրիկ խմբի վկայությանը։ Աղաչում եմ Քեզ՝ գործի՛ր մեր ներսում որպեսզի ես ընդունակ լինեմ ճշմարտապես սիրելու, գոհացնելու և ձգտելու Քեզ՝ որպես իմ գերագույն նպատակի»։ Երբ հանձն առնես այս հոգսը, Աստված անշուշտ կկատարելագործի քեզ։ Չպետք է աղոթես միայն սեփական շահի համար, այլ պետք է աղոթես նաև Աստծու կամքին հետևելու և Նրան սիրելու համար։ Սա է աղոթքի ամենաճշմարիտ կերպը։ Արդյո՞ք դու այն մարդկանցից ես, որոնք աղոթում են՝ հանուն Աստծու կամքին հետևելու։

Անցյալում դուք չգիտեիք, թե ինչպես աղոթել, և անտեսում էիք աղոթքի հարցը։ Այժմ դուք պետք է ձեր լավագույնն անեք, որպեսզի վարժվեք աղոթելուն։ Եթե ի վիճակի չես քո մեջ ուժ գտնել՝ Աստծուն սիրելու համար, ապա ինչպե՞ս ես աղոթում։ Ասում ես. «Ո՜վ Աստված, իմ սիրտն անկարող է ճշմարտապես սիրել Քեզ։ Ուզում եմ սիրել Քեզ, բայց ուժս չի պատում։ Ի՞նչ պետք է անեմ: Թող բացես իմ հոգևոր աչքերը, և Քո Հոգին հուզի իմ սիրտը։ Այնպես արա, որ Քո առջև ներկայանալիս հրաժարվեմ բոլոր բացասական վիճակներից, դադարեմ կաշկանդված լինել որևէ անձով, իրադարձությամբ կամ բանով, և սիրտս ամբողջապես բացեմ Քո առջև, ևայնպես արա, որ իմ ողջ էությունն ընծայեմ Քեզ։ Ինչպիսի փորձության էլ ենթարկես ինձ, հոժար եմ։ այժմ ես ուշադրություն չեմ դարձնում իմ ապագայի ծրագրերին և մահվան լծի տակ չեմ գտնվում։ Քեզ սիրող սրտով փափագում եմ փնտրել կյանքի ուղին։ Ամեն իրադարձություն, ամեն ինչ՝ ամենը Քո ձեռքերում է․ իմ ճակատագիրը Քո ձեռքերում է, և Դու ես տնօրինում իմ կյանքը։ Այժմ փնտրում եմ Քեզ սիրելու ուղին, և անկախ նրանից՝ Դու թույլ տալիս ես ինձ սիրել Քեզ, թե ոչ, անկախ նրանից, թե Սատանան ինչպես էլ անհանգստություն պատճառի ես հաստատապես վճռել եմ սիրել Քեզ»։ Երբ բախվես այս խնդրին, այսպես աղոթի՛ր։ Եթե ամեն օր այսպես աղոթես, Աստծուն սիրելու զորությունն աստիճանաբար կարթնանա քո մեջ։

Ինչպե՞ս է մարդը մտնում ճշմարիտ աղոթք: ։

Աղոթելիս պետք է Աստծու առջև ունենաս անխռով ու անկեղծ սիրտ․ պետք է ճշմարտապես հաղորդակցվես Աստծու հետ և ճշմարտապես աղոթես Նրան․ չպետք է փորձես հաճոյախոսություններով շողոքորթել Աստծուն։ Աղոթքը պետք է կենտրոնանա այն ամենի շուրջ, ինչ Աստված կամենում է իրագործել հենց հիմա։ Խնդրի՛ր Աստծուն, որ ավելի շատ լուսաբանում ու լուսավորում շնորհի քեզ, և երբ աղոթում ես, քո իրական վիճակներն ու հոգսերը բեր Նրա առջև՝ ներառյալ այն ուխտը, որ կապել ես Աստծու առջև։ Աղոթքը ընթացակարգին հետևելը չէ․ այն անկեղծ սրտով Աստծուն փնտրելն է։ Խնդրի՛ր, որ Աստված պահպանի քո սիրտը, որպեսզի սիրտդ հաճախ անխռով լինի Նրա առջև․ որպեսզի այն շրջապատում, որ Նա ստեղծել է քեզ համար, ճանաչես ինքդ քեզ, ատես ինքդ քեզ և ապստամբես ինքդ քո դեմ՝ այդպիսով թույլ տալով քեզ բնականոն հարաբերություններ ունենալ Աստծու հետ և ճշմարտապես դառնալ մեկը, որ սիրում է Աստծուն։

Ո՞րն է աղոթքի նշանակությունը։

Աղոթքը մարդու և Աստծու համագործակցության ուղիներից մեկն է, դա այն միջոցն է, որով մարդը կանչում է Աստծուն և դա այն գործընթացն է, որով մարդը հուզվում է Աստծու Հոգով։ Կարելի է ասել, որ առանց աղոթքի մարդիկ մեռյալներ են, որոնք զուրկ են հոգուց, ինչը վկայում է, որ նրանք զրկված են Աստծուց ոգեշնչվելու կարողությունից։ Առանց աղոթքի անհնար կլիներ վարել բնականոն հոգևոր կյանք, առավել ևս՝ համընթաց քայլել Սուրբ Հոգու գործունեությանը։ Առանց աղոթքի լինել՝ նշանակում է խզել հարաբերություններն Աստծու հետ, ինչի դեպքում անհնար կլինի արժանանալ Աստծու հավանությանը։ Որքան որևէ մեկը՝ որպես հավատացյալ, շատ աղոթի, այսինքն՝ որքան շատ հուզվի Աստծուց, այնքան ավելի մեծ վճռականություն կունենա և այնքան ավելի ի վիճակի կլինի ընդունելու Աստծու ամենանոր լուսավորումը։ Արդյունքում, միայն այդպիսի մարդը կարող է հնարավորինս արագ կատարյալ դարձվել Սուրբ Հոգու կողմից։

Ի՞նչ նպատակ է հետապնդում աղոթքը։

Մարդիկ կարող են կիրարկել աղոթքը և հասկանալ աղոթքի նշանակությունը, բայց աղոթքի արդյունավետ լինելը պարզ գործ չէ։ Աղոթքը լոկ ձևականորեն գործելու, ընթացակարգին հետևելու կամ Աստծու խոսքերը վերարտադրելու հարց չէ։ Ասել է թե՝ աղոթքը որոշ խոսքեր թութակի պես կրկնելը չէ և ոչ էլ այլոց նմանակելը։ Աղոթելիս մարդը պետք է հասնի այն վիճաակին, ուր կկարողանա իր սիրտը տալ Աստծուն՝ բացելով իր սիրտը, որ Աստված հուզի այն։ Արդյունավետ լինելու համար աղոթքը պետք է հիմնված լինի Աստծու խոսքերի ընթերցման վրա։ Միայն Աստծու խոսքերով աղոթելով կարելի է ստանալ ավելի շատ լուսավորում և լույս։ Ճշմարիտ աղոթքի դրսևորումներն են՝ ունենալ Աստծու բոլոր խնդրանքներին տենչացող սիրտ, ավելին՝ Նրա պահանջները կատարելու ցանկություն, ատել այն, ինչ Աստված է ատում, այնուհետև, այս հիմքի վրա կառուցելով, որոշակի հասկացողություն և հստակ ճանաչողություն ձեռք բերել Աստծու հայտնած ճշմարտությունների վերաբերյալ։ Այնտեղ, ուր կա կամք, հավատ, գիտելիք և աղոթքին հետևող կիրարկման ուղի, միայն այդ ժամանակ այն կարելի է անվանել ճշմարիտ աղոթք, և միայն այդպիսի աղոթքը կարող է արդյունավետ լինել։ Այնուամենայնիվ, աղոթքը պետք է հիմնված լինի Աստծու խոսքերը վայելելու վրա, պետք է հաստատաված լինի Աստծու խոսքերում Նրա հետ հաղորդակցվելու հիմքի վրա, և սիրտը պետք է կարողանա փնտրել Աստծուն և խաղաղ լինել նրա առջև։ Այսպիսի աղոթքն արդեն մուտք կգործի Աստծու հետ ճշմարիտ հաղորդակցության փուլ։

Աղոթքի վերաբերյալ ամենահիմնական գիտելիքը․

1. Կուրորեն մի՛ ասեք այն ամենը ինչ անցնում է ձեր մտքով։ Ձեր սրտում պետք է մի հոգս լինի, այսինքն՝ երբ աղոթում եք, պետք է նպատակ ունենաք։

2. Աղոթքը պետք է պարունակի Աստծու խոսքերը․ այն պետք է հիմնված լինի Աստծու խոսքերի վրա։

3. Երբ աղոթում եք, չպետք է նորից ու նորից մեջտեղ բերեք հնացած հարցերը։ Ձեր աղոթքները պետք է վերաբերեն Աստծու ներկա խոսքերին, և երբ աղոթեք, պատմե՛ք Աստծուն ձեր սրտի ամենախորին մտքերը։

4. Հավաքական աղոթքը պետք է պտտվի մի կենտրոնի շուրջ, որն անպայմանորեն Սուրբ Հոգու ներկա գործունեությունն է։

5. Բոլոր մարդիկ պետք է սովորեն բարեխոսական աղոթքը։ Սա նույնպես միջոց է՝ Աստծու մտադրությունների հանդեպ ակնածանք ցուցաբերելու համար։

Անհատի աղոթական կյանքը խարսխված է աղոթքի նշանակության հասկացողության և դրա մասին հիմնարար գիտության վրա։ Առօրյա կյանքում հաճախ աղոթի՛ր քո իսկ թերությունների համար, աղոթի՛ր կյանքիդ բնույթը փոխելու համար և աղոթի՛ր Աստծու խոսքերի վերաբերյալ քո ունեցած գիտության հիման վրա։ Յուրաքանչյուր ոք պետք է հաստատի իր սեփական աղոթական կյանքը, պետք է աղոթի հանուն Աստծու խոսքերը ճանաչելու և պետք է աղոթի՝ Աստծու գործի մասին գիտություն փնտրելու համար։ Անթաքույց բա՛ց արա անձնական հանգամանքներդ Աստծու առջև և եղիր իրական՝ առանց աղոթելու ձևի համար ավելորդ մտահոգությամբ. առանցքային հարցը ճշմարիտ հասկացողության հասնելն ու Աստծու խոսքերի գործնական փորձառություն ձեռք բերելն է։ Հոգևոր կյանք մտնելուն ձգտող մարդը պետք է կարողանա աղոթել բազմաթիվ տարբեր միջոցներով։ Լռելյայն աղոթքը, Աստծու խոսքերի շուրջ խորհրդածելն ու Աստծու գործը ճանաչելը՝ սրանք բոլորը հանուն բնականոն հոգևոր կյանք մուտք գործելու կատարվող հոգևոր հաղորդակցության նպատակասլաց աշխատանքի օրինակներ են, ինչը մշտապես բարելավում է մարդու վիճակն Աստծու առջև և մղում նրան կյանքում է՛լ ավելի մեծ առաջընթացի։ Կարճ ասած՝ այն ամենն, ինչ անում ես՝ լինի դա Աստծու խոսքերն ուտելն ու խմելը, լռելյայն աղոթելը, թե բարձրաձայն հռչակելը, նպատակ ունի հնարավորություն տալու քեզ, որ հստակորեն տեսնես Աստծու խոսքերը, Նրա գործը և այն, ինչին նա կամենում է հասնել քո մեջ։ Որ ավելի կարևոր է՝ այն ամենն, ինչ անում ես, արվում է Աստծու պահանջած չափանիշներին հասնելու և քո կյանքը նոր բարձունքների բերելու նպատակով։ Աստծու՝ մարդուց պահանջվող նվազագույն չափանիշն այն է, որ մարդը կարողանա իր սիրտը բացել Նրան։ Եթե մարդն իր ճշմարիտ սիրտն ընծայի Աստծուն և խոսի այն, ինչն իսկապես իր սրտում է, ապա Աստված հոժար կլինի գործելու նրա մեջ։ Աստված ոչ թե մարդու խեղաթյուրված սիրտն է կամենում, այլ մաքուր և ազնիվ սիրտը։ Եթե մարդը սրտաբուխ չխոսի Աստծու հետ, ապա Աստված չի հուզի նրա սիրտը, ոչ էլ կգործի նրա մեջ։ Ուստի աղոթքի կարևորագույն մասն Աստծու հետ սրտաբուխ խոսելն է՝ Նրան հայտնելով քո թերությունները կամ ապստամբ բնավորությունը, ամբողջապես բացվելով Նրա առջև. միայն այդժամ Աստված կհետաքրքրվի քո աղոթքներով, այլապես կթաքցնի Իր երեսը քեզնից։ Աղոթքի նվազագույն չափանիշն այն է, որ դու պետք է կարողանաս սիրտդ անխռով պահել Աստծու առջև, և այն չպետք է հեռանա Աստծուց։ Հնարավոր է, որ այս փուլում դու նոր կամ ավելի բարձր ներըմբռնում չստանաս, բայց այդժամ պետք է օգտագործես աղոթքը՝ ներկա վիճակը պահպանելու համար. չպետք է հետընթաց ապրես։ Սա այն նվազագույնն է, որին պետք է հասնես։ Եթե նույնիսկ սա չես կարողանում կատարել, ապա դա վկայում է այն մասին, որ քո հոգևոր կյանքը ճիշտ ուղու վրա չէ։ Արդյունքում այլևս չես կարողանա փայփայել սկզբում ունեցածդ տեսիլքը, կկորցնես հավատդ Աստծու հանդեպ, և վճռականությունդ հետագայում կցրվի։ Հոգևոր կյանքի մեջ մտած լինելու կամ չլինելու նշաններից մեկը տեսնելն է, թե աղոթքներդ արդյոք ճիշտ ուղու վրա են։ Բոլոր մարդիկ պետք է մտնեն այս իրականության մեջ. նրանք բոլորը պետք է գիտակցաբար աշխատեն կրթել իրենց աղոթքի մեջ՝ ոչ թե անգործ սպասելով, այլ գիտակցաբար փնտրելով Սուրբ Հոգուց հուզվելը։ Միայն այդժամ նրանք կլինեն մարդիկ, որոնք ճշմարտապես փնտրում են Աստծուն։

Երբ սկսում ես աղոթել, մի՛ գերագնահատիր ուժերդ և մի՛ ակնկալիր, թե միանգամից կհասնես ամեն ինչի։ Դու չես կարող խելքից դուրս պահանջներ ներկայացնել՝ ակնկալելով, թե հենց բերանդ բացես, Սուրբ Հոգին կհուզի քեզ, կամ թե լուսավորում կստանաս, կամ էլ Աստված առատ շնորհ կթափի քեզ վրա։ Նման բան տեղի չի ունենա. Աստված գերբնական բաներ չի անում։ Աստված մարդկանց աղոթքներն ընդունում է Իր իսկ սահմանած ժամանակին, և երբեմն Նա փորձում է քո հավատքը՝ տեսնելու, թե արդյոք հավատարիմ ես Իրեն։ Աղոթելիս պետք է ունենաս հավատք, հաստատակամություն և վճռականություն։ Մարդկանց մեծամասնությունը, երբ նոր է սկսում կրթվել, վհատվում է, որովհետև նրանց չի հաջողվում հուզվել Սուրբ Հոգուց։ Այդպես չի լինում։ Դու պետք է հաստատակամ լինես. պետք է կենտրոնանաս Սուրբ Հոգու հուզումը զգալու, փնտրելու և ուսումնասիրելու վրա։ Երբեմն քո կիրարկման ուղին ճիշտ չէ, և երբեմն էլ քո անձնական շարժառիթներն ու պատկերացումները չեն կարողանում հաստատուն մնալ Աստծու առջև, ուստի Աստծու Հոգին չի հաջողում հուզել քեզ։ Այլ պահերի էլ Աստված ստուգում է՝ հավատարի՞մ ես արդյոք, թե ոչ։ Կարճ ասած, կրթվելիս դու պետք է ավելի բարձր գին վճարես։ Եթե նկատում ես, որ քո կիրարկման ուղու մեջ շեղումներ կան, կարող ես փոխել աղոթելուդ ձևը։ Քանի դեռ փնտրում ես անկեղծ սրտով ու փափագում ես ստանալու, Սուրբ Հոգին անշուշտ քեզ կտանի դեպի այդ իրականություն։ Երբեմն դու աղոթում ես անկեղծ սրտով, բայց չես զգում, թե քեզ Սուրբ Հոգին առանձնահատուկ կերպով հուզել է։ Նման պահերին պետք է ապավինես հավատքին՝ վստահ լինելով, որ Աստված զննում է աղոթքներդ. դու պետք է հաստատակամություն դրսևորես քո աղոթքներում։

Եղի՛ր ազնիվ մարդ. աղոթի՛ր Աստծուն, որպեսզի քեզ ազատի սրտիդ նենգությունից։ Ամեն ժամանակ աղոթքով մաքրագործվի՛ր և աղոթքի միջոցով հուզվի՛ր Աստծու Հոգով։ Այսպիսով, քո բնավորությունն աստիճանաբար կփոխվի։ Ճշմարիտ հոգևոր կյանքն աղոթական կյանքն է․ դա Սուրբ Հոգուց հուզվելու կյանքն է Սուրբ Հոգուց հուզվելու գործընթացը մարդու բնավորության փոփոխության գործընթացն է։ Այն կյանքը, որտեղ մարդը չի հուզվում Սուրբ Հոգուց, հոգևոր կյանք չէ, այն դեռևս կրոնական ծիսակատարության կյանք է։ Միայն նրանք են մուտք գործել հոգևոր կյանք, ովքեր հաճախ են հուզվում Սուրբ Հոգուց, ինչպես նաև լուսավորվում Սուրբ Հոգու կողմից։ Մարդու բնավորությունն անդադար փոխվում է, երբ նա աղոթում է։ Որքան շատ է Աստծու Հոգին հուզում նրան, այնքան ավելի դրական ու հնազանդ է դառնում նա։ Նույնպես և նրա սիրտն աստիճանաբար կմաքրագործվի, և նրա բնավորությունն աստիճանաբար կփոխվի։ Ահա թե ինչպիսին է ճշմարիտ աղոթքի արդյունքը։


Իմացե՛ք Աստծու նորագույն աշխատանքը և հետևե՛ք Նրա քայլերին

Այժմ դուք պետք է ձգտեք դառնալ Աստծու ժողովուրդը և պետք է սկսեք ամբողջական մուտքը դեպի ճշմարիտ ուղի: Լինել Աստծու ժողովուրդը՝ նշանակում է մուտք գործել թագավորության Դարաշրջան: Այսօր դուք պաշտոնապես սկսում եք մուտք գործել թագավորության կրթություն, և ձեր ապագա կյանքն այլևս չպետք է լինի այնքան թուլացած ու անփույթ, որքան նախկինում էր. նման կերպ ապրելով՝ անհնար է բավարարել Աստծու պահանջած չափանիշները: Եթե որևէ հրատապություն չես զգում, ապա դա ցույց է տալիս, որ քեզ կատարելագործելու ոչ մի ցանկություն չունես, որ քո ձգտումը մշուշոտ է ու խճճված, և դու ընդունակ չես բավարարելու Աստծու մտադրությունները։ Թագավորության կրթություն մուտք գործելը նշանակում է սկսել Աստծու ժողովրդի կյանքը. պատրա՞ստ ես ընդունելու այդպիսի կրթությունը: Պատրա՞ստ ես ունենալու հրատապության զգացումը: Պատրա՞ստ ես ապրելու Աստծու կարգապահության ներքո: Պատրա՞ստ ես ապրելու Աստծու խրատի ներքո: Երբ Աստծու խոսքերն իջնեն քեզ վրա ու փորձության ենթարկեն քեզ, ինչպե՞ս կգործես: Եվ ի՞նչ կանես, երբ առերեսվես տարբեր իրողությունների հետ։ Նախկինում քո ուշադրությունը կյանքի վրա չէր. այսօր դու պետք է կենտրոնանաս կյանքի իրականություն մուտք գործելու վրա և ձգտես քո կյանքի փոփոխությանը։ Սա այն է, ինչին պետք է հասնեն թագավորության մարդիկ: Բոլոր նրանք, ովքեր Աստծու ժողովուրդն են, պետք է կյանքին տիրանան, ընդունեն թագավորության կրթությունը և ձգտեն իրենց կյանքի փոփոխությանը։

Թագավորության մարդկանց ներկայացվող՝ Աստծու պահանջները հետևյալն են.

1. Նրանք պետք է ընդունեն Աստծու հանձնարարությունները։ Այսինքն՝ նրանք պետք է ընդունեն բոլոր այն խոսքերը, որոնք ասվել են Աստծու` վերջին օրերի աշխատանքում:

2. Նրանք պետք է մուտք գործեն Թագավորության կրթություն:

3. Նրանք պետք է ձգտեն, որ Աստված դիպչի իրենց սրտերին։ Երբ քո սիրտն ամբողջությամբ դառնա դեպի Աստված, և դու ունենաս բնականոն հոգևոր կյանք, դու կապրես ազատության տիրույթում, ինչը նշանակում է, որ կապրես Աստծու սիրո խնամքի և պաշտպանության ներքո: Դու կլինես Աստծու ընտրյալներից մեկը, միայն եթե ապրես Աստծու խնամքի և պաշտպանության ներքո:

4. Նրանք պետք է ձեռք բերվեն Աստծու կողմից։

5. Նրանք պետք է դառնան Աստծու փառքի դրսևորումը երկրի վրա։

Այս հինգ կետն Իմ հանձնառություններն են ձեզ։ Իմ խոսքերն ուղղված են Աստծու ժողովրդին, և եթե դու չես կամենում ընդունել այս հանձնարարությունները, Ես չեմ ստիպի քեզ, բայց եթե դու իսկապես ընդունես, ապա կկարողանաս հետևել Աստծու կամքին։ Այսօր դուք սկսում եք ընդունել Աստծու հանձնարարությունները և ձգտել դառնալու Թագավորության մարդիկ՝ համապատասխանելով դրա համար պահանջվող չափանիշներին: Սա մուտք գործելու առաջին քայլն է։ Եթե ցանկանում ես լիովին հետևել Աստծու կամքին, ապա պետք է ընդունես այս հինգ հանձնարարությունը, և եթե կարողանաս կատարել դրանք, դու կհամապատասխանես Աստծու մտադրություններին, և Աստված անշուշտ մեծ արդյունավետությամբ կօգտագործի քեզ։ Այսօր չափազանց կարևոր է թագավորության կրթություն մուտք գործելը: Թագավորության կրթություն մուտքը ներառում է հոգևոր կյանքը: Նախկինում հոգևոր կյանքի մասին խոսք չկար, բայց այսօր, երբ դու սկսում ես մուտք գործել թագավորության կրթություն, դու պաշտոնապես մուտք ես գործում հոգևոր կյանք։

Ինչպիսի՞ն է հոգևոր կյանքը: Հոգևոր կյանքն այն է, երբ քո սիրտն ամբողջությամբ դարձած է դեպի Աստված և կարող է խորհել Աստծու սիրո մասին: Դա այն է, որում դու ապրում ես Աստծու խոսքերի մեջ, և քո սիրտը ոչ մի այլ բան չի զբաղեցնում, դու կարողանում ես ընկալել Աստծու ներկայիս մտադրությունները և առաջնորդվում ես Սուրբ Հոգու ներկայիս լույսով՝ քո պարտականությունը կատարելու համար: Աստծու և մարդու միջև այսպիսի կյանքն է կոչվում հոգևոր կյանք։ Եթե չես կարողանում հետևել ներկայիս լույսին, ապա հեռացել ես Աստծուց, նույնիսկ կարող ես ամբողջությամբ խզել հարաբերությունը Նրա հետ, և այդ դեպքում այլևս չունես պատշաճ հոգևոր կյանք։ Աստծու հետ ճիշտ հարաբերությունը հիմնված է Աստծու ներկայիս խոսքն ընդունելու վրա։ Դու պատշաճ հոգևոր կյանքո՞վ ես ապրում։ Դու պատշաճ հարաբերություն ունե՞ս Աստծու հետ: Դու հետևու՞մ ես Սուրբ Հոգու ընթացքին: Եթե կարողանում ես հետևել Սուրբ Հոգու ներկայիս լույսին, ընկալել Աստծու մտադրությունները Նրա խոսքի մեջ և ապրել Նրա խոսքով, ապա դու այն մարդն ես, ով հետևում է Սուրբ Հոգու ընթացքին։ Եթե չես հետևում Սուրբ Հոգու ընթացքին, ապա կասկածից վեր է, որ դու ճշմարտություն չես փնտրում։ Սուրբ Հոգին հնարավորություն չունի գործելու այն մարդկանց մեջ, ովքեր առաջադիմելու ձգտում չունեն, և դրա հետևանքով նրանք երբեք չեն կարողանում ուժ հավաքել ու միշտ բացասական վիճակի մեջ են: Այսօր դու հետևու՞մ ես Սուրբ Հոգու ընթացքին։ Դու Սուրբ Հոգու ընթացքի մե՞ջ ես։ Դու դուրս եկե՞լ ես քո բացասական վիճակից։ Աստծու խոսքերին հավատացող, Նրա աշխատանքը հիմք ընդունող և Սուրբ Հոգու ներկայիս լույսին հետևող բոլոր մարդիկ Սուրբ Հոգու ընթացքի մեջ են: Եթե դու հավատում ես, որ Աստծու խոսքերը անվիճելիորեն ճշմարիտ ու ստույգ են, և ինչ էլ Նա ասի՝ դու հավատում ես Նրա խոսքին, ապա դու այն մարդն ես, ով ձգտում է ներգրավվելու Աստծու գործի մեջ, և այդ կերպ բավարարում ես Աստծու մտադրությունը։

Սուրբ Հոգու ընթացքի մեջ մտնելու համար պետք է Աստծու հետ պատշաճ հարաբերություններ ունենալ, և, նախ և առաջ, ազատվել բացասական վիճակից։ Որոշ մարդիկ միշտ ամբոխի հետևից են գնում, և նրանց սրտերը չափազանց հեռացել են Աստծուց։ Այդպիսի մարդիկ առաջադիմելու ձգտում չունեն, և նրանց հետապնդած չափանիշները չափազանց ցածր են: Միայն Աստծուն սիրելու և Աստծուն պատկանելու ձգտումն է Աստծու մտադրությունը։ Կան մարդիկ, ովքեր միայն իրենց խղճով են հատուցում Աստծու սերը, սակայն դա չի կարող բավարարել Աստծու մտադրությունները. որքան բարձր չափանիշների ես ձգտում, այնքան ավելի համահունչ են դրանք Աստծու մտադրություններին: Որպես սովորական մարդիկ և որպես Աստծուն սիրել ձգտողներ՝ թագավորություն մուտք գործելն ու Աստծու ժողովուրդ դառնալը ձեր իրական ապագան է և մի կյանք, որն ունի ամենաբարձր արժեքն ու նշանակությունը. ոչ ոք ավելի օրհնված չէ, քան դուք։ Ինչո՞ւ եմ Ես սա ասում։ Որովհետև նրանք, ովքեր չեն հավատում Աստծուն, ապրում են մսեղիի համար և ապրում են սատանայի համար, բայց այսօր դուք ապրում եք Աստծու համար և ապրում եք Աստծու կամքին հետևելու համար։ Ահա թե ինչու եմ Ես ասում, որ ձեր կյանքն ունի գերագույն նշանակություն։ Միայն մարդկանց այս խումբը, որն ընտրվել է Աստծու կողմից, ունակ է ապրելու գերագույն նշանակություն ունեցող կյանքով։ Երկրի վրա ոչ ոք ի զորու չէ ապրելու այնպիսի արժեքավոր ու իմաստալից կյանքով, ինչպիսին ձերն է։ Քանի որ դուք ընտրվել եք Աստծու կողմից և բարձրացվել եք Աստծու կողմից, և ավելին՝ Աստծու սիրո շնորհիվ դուք ըմբռնել եք իսկական կյանքը և գիտեք, թե ինչպես ապրել գերագույն արժեք ունեցող կյանքով: Սա ոչ թե ձեր ջանասիրության պատճառով է, այլ Աստծու շնորհով։ Աստված էր, որ բացեց ձեր հոգևոր աչքերը, և Աստծու Հոգին էր, որ դիպավ ձեր սրտերին՝ տալով ձեզ Նրան ներկայանալու բարեբախտությունը։ Եթե Աստծու Հոգին չլուսավորեր ձեզ, ապա դուք անկարող կլինեիք տեսնելու այն ամենը, ինչ սքանչելի է Աստծու մեջ, և ոչ էլ հնարավոր կլիներ սիրել Աստծուն։ Միայն ու միայն այն պատճառով է, որ Աստծու Հոգին դիպել է մարդկանց սրտերին, որ նրանց սրտերը դարձի են եկել դեպի Աստված։ Երբեմն, երբ վայելում ես Աստծու խոսքերը, դրանք դիպչում են հոգուդ, և դու զգում ես, որ չես կարող չսիրել Աստծուն, որ քո մեջ մեծ ուժ կա, և չկա մի բան, որը չկարողանաս մերժել։ Եթե նման զգացողություն ունես, ուրեմն Աստծու Հոգին դիպել է քեզ, և սիրտդ ամբողջովին դարձել է դեպի Աստված, ու դու կաղոթես Աստծուն և կասես. «Ո՜վ Աստված, մենք իրապես կանխորոշված և ընտրված ենք Քո կողմից։ Քո փառքն ինձ հպարտություն է պարգևում, և ինձ համար փառահեղ է Քո մարդկանցից մեկը լինելը։ Ես ամեն ինչ կզոհաբերեմ ու ամեն ինչ կտամ Քո կամքին հետևելու համար և Քեզ կնվիրաբերեմ իմ բոլոր տարիներն ու ողջ կյանքիս ջանքերը»։ Երբ այսպես աղոթես, սրտումդ անվերջ սեր և ճշմարիտ հնազանդություն կլինի Աստծու հանդեպ։ Երբևէ ունեցե՞լ ես նման փորձառություն։ Եթե մարդիկ հաճախ են զգում Աստծու Հոգու դիպչելը, ապա նրանք առավել պատրաստակամ են լինում իրենց աղոթքներում նվիրվելու Աստծուն․ «Ո՜վ Աստված, ես տենչում եմ տեսնելու Քո փառքի օրը և փափագում եմ ապրելու Քեզ համար։ Չկա ավելի արժանավայել կամ իմաստալից բան, քան Քեզ համար ապրելը, և ես սատանայի և մսեղիի համար ապրելու նույնիսկ չնչին ցանկություն չունեմ։ Դու բարձրացնում ես ինձ՝ հնարավորություն տալով այսօր ապրել Քեզ համար»։ Երբ այս կերպ աղոթես, կզգաս, որ չես կարող սիրտդ չտալ Աստծուն, որ դու պետք է ձեռք բերես Աստծուն և քեզ համար ատելի կլինի մեռնելն առանց Աստծուն ձեռք բերելու, քանի դեռ ողջ ես։ Այդպիսի աղոթք ասելուց հետո քո մեջ անսպառ ուժ կլինի, և դու չես իմանա, թե որտեղից է այն գալիս. սրտումդ անսահման զորություն կլինի, և դու կզգաս, որ Աստված այնքա՜ն սիրելի է և արժանի է սիրվելու։ Այդժամ դու կզգաս Աստծու հպումը։ Բոլոր նրանք, ովքեր ունեցել են նման փորձառություն, զգացել են Աստծու հպումը։ Ովքեր հաճախ են զգում Աստծու հպումը, նրանց կյանքում փոփոխություններ են տեղի ունենում. նրանք ի վիճակի են լինում կայացնել իրենց ուխտը և պատրաստակամ են լիովին ձեռք բերելու Աստծուն. նրանց աստվածասեր սրտերը համեմատաբար հաստատուն են լինում և ամբողջովին դարձի են գալիս դեպի Աստված։ Նրանք այլևս հաշվի չեն նստում ընտանիքի, աշխարհի, կյանքի կապանքների կամ իրենց ապագայի հետ և պատրաստակամ են իրենց ողջ կյանքի ջանքերը նվիրաբերելու Աստծուն։ Բոլոր նրանք, ում դիպել է Աստծու Հոգին, ճշմարտությանը հետամուտ մարդիկ են, ովքեր հույս ունեն կատարյալ դառնալու Աստծու կողմից։

Արդյո՞ք դու քո սիրտը դարձրել ես առ Աստված: Արդյո՞ք Աստծու Հոգին դիպել է քո սրտին: Եթե դու երբևէ նման փորձառություն չես ունեցել և եթե երբեք այդ կերպ չես աղոթել, ապա դա ցույց է տալիս, որ Աստված տեղ չունի քո սրտում։ Բոլոր նրանք, ովքեր առաջնորդվում են Աստծու Հոգով և ում դիպել է Աստծու Հոգին, կրում են Աստծու գործը, ինչը ցույց է տալիս, որ Աստծու խոսքերն ու Աստծու սերը արմատավորվել են նրանց մեջ։ Ոմանք ասում են. «Ես այնքան սրտաբուխ չեմ իմ աղոթքներում՝ որքան դու, և Աստծուց այդքան չեմ ազդվում. երբեմն, երբ խորհրդածում ու աղոթում եմ, զգում եմ, որ Աստված սքանչելի է, և սիրտս զգում է Աստծու հպումը»։ Ոչինչ ավելի կարևոր չէ, քան մարդու սիրտը։ Երբ քո սիրտը դառնա առ Աստված, քո ամբողջ էությունը կդառնա առ Աստված, և այդ ժամանակ քո սրտին կդիպչի Աստծու Հոգու հպումը։ Ձեզանից շատերն են ունեցել նման փորձառություն, պարզապես ձեր փորձառությունների խորությունն է տարբեր։ Ոմանք ասում են. «Ես աղոթքի շատ խոսքեր չեմ ասում, պարզապես լսում եմ ուրիշների հաղորդակցությունը, և իմ ներսում ուժ է արթնանում»։ Սա նշանակում է, որ քո ներսում Աստծու հպումն ես զգացել։ Այն մարդիկ, ովքեր ներքուստ զգացել են Աստծու հպումը, ոգեշնչվում են, երբ լսում են ուրիշների հաղորդակցությունը. եթե մարդու սիրտը միանգամայն անտարբեր է մնում ոգեշնչող խոսքեր լսելիս, ապա դա ապացուցում է, որ Սուրբ Հոգու գործը նրա ներսում չէ։ Նրանց ներսում չկա փափագ, ինչն ապացուցում է, որ նրանք չունեն վճռականություն, և հետևաբար՝ զուրկ են Սուրբ Հոգու գործից։ Եթե մարդուն հպվել է Աստված, նա կարձագանքի Աստծու խոսքերը լսելիս. իսկ եթե Աստված չի հպվել մարդուն,, ապա նա չի առնչվել Աստծու խոսքերին, դրանք կապ չունեն նրա հետ, և նա ի վիճակի չէ լուսավորվելու։ Նրանք, ովքեր լսել են Աստծու խոսքերը և որևէ արձագանք չեն ունեցել, այն մարդիկ են, ում չի հպվել Աստված, ովքեր չեն զգացել Աստծու հպումը. նրանք մարդիկ են, ովքեր զուրկ են Սուրբ Հոգու գործից։ Բոլոր նրանք, ովքեր ի վիճակի են ընդունելու նոր լույսը, զգացել են հպումը և կրում են Սուրբ Հոգու գործը:

Գնահատիր քեզ.

1. Դու Սուրբ Հոգու ներկա գործի մե՞ջ ես։

2. Քո սիրտը դարձե՞լ է առ Աստված։ Աստված հպվե՞լ է քեզ։

3. Աստծու խոսքերն արմատ գցե՞լ են քո ներսում։

4. Քո կիրարկումն Աստծու պահանջների հիման վրա՞ է կառուցված։

5. Դու Սուրբ Հոգու ներկա լույսի առաջնորդության ներքո՞ ես ապրում։

6. Քո սիրտը կառավարվու՞մ է հին պատկերացումներով, թե՞ Աստծու այսօրվա խոսքերով։

Լսելով այս խոսքերը՝ ի՞նչ արձագանք է առաջանում ձեր ներսում: Այսքան տարի հավատալով՝ Աստծու խոսքերը դարձե՞լ են քո կյանքը: Քո նախկին, ապականված խառնվածքի մեջ փոփոխություն տեղի ունեցե՞լ է։ Համաձայն Աստծու այսօրվա խոսքերի, գիտե՞ս, թե ինչ է նշանակում կյանք ունենալ, և ինչ է նշանակում լինել առանց կյանքի։ Սա ձեզ պա՞րզ է: Աստծուն հետևելու հարցում սկզբունքային կարևորություն ունի այն, որ ամեն ինչ լինի համաձայն Աստծու այսօրվա խոսքերի. լինի դա կյանքի մուտքի քո ձգտումը, թե Աստծու մտադրությունները գոհացնելը՝ ամեն ինչ պետք է կենտրոնացած լինի Աստծու այսօրվա խոսքերի շուրջ։ Եթե այն ամենը, ինչի մասին դու հաղորդակցվում ես և ինչին ձգտում ես հասնել, կենտրոնացած չէ Աստծու այսօրվա խոսքերի շուրջ, ուրեմն դու օտար ես Աստծու խոսքերին և լիովին զուրկ ես Սուրբ Հոգու գործից։ Աստծուն պետք են մարդիկ, ովքեր հետևում են Նրա հետքերին: Որքան էլ հիանալի ու մաքուր լինի այն ամենը, ինչ դու նախկինում հասկացել ես, Աստված դա չի ուզում. և եթե դու ի վիճակի չես մի կողմ դնելու նման բաները, ապա դրանք ահռելի խոչընդոտ կլինեն քո հետագա մուտքի համար: Երանելի են բոլոր նրանք, ովքեր ի վիճակի են հետևելու Սուրբ Հոգու այսօրվա լույսին։ Անցյալ դարաշրջանների մարդիկ նույնպես հետևում էին Աստծու հետքերին, սակայն նրանք չկարողացան հետևել մինչ այսօր. սա վերջին օրերի մարդկանց օրհնությունն է։ Նրանք, ովքեր կարող են հետևել Սուրբ Հոգու ներկա գործին և ի վիճակի են հետևել Աստծու հետքերին՝ հետևելով Աստծուն, ուր էլ որ Նա տանի իրենց, հենց այն մարդիկ են, ովքեր օրհնված են Աստծու կողմից։ Նրանք, ովքեր չեն հետևում Սուրբ Հոգու ներկա գործին, չեն մտել Աստծու խոսքերի գործի մեջ. և որքան էլ նրանք աշխատեն, որքան էլ մեծ լինի նրանց տառապանքը կամ որքան էլ նրանք իրարանցման մեջ լինեն, Աստծու համար այդ ամենը ոչինչ չի նշանակում, և Նա հավանություն չի տա նրանց։ Այսօր բոլոր նրանք, ովքեր հետևում են Աստծու այսօրվա խոսքերին, Սուրբ Հոգու ընթացքի մեջ են. նրանք, ովքեր օտար են Աստծու այսօրվա խոսքերին, դուրս են Սուրբ Հոգու ընթացքից, և նման մարդիկ հավանության չեն արժանանում Աստծո կողմից։ Ծառայությունը, որը կտրված է Սուրբ Հոգու այսօրվա արտահայտումներից, մսեղիի ծառայություն է և հիմնված է պատկերացումների վրա, և անհնար է, որ այն համապատասխանի Աստծու մտադրություններին։ Եթե մարդիկ ապրեն կրոնական պատկերացումների մեջ, ապա նրանք ի վիճակի չեն լինի Աստծու մտադրություններին համահունչ որևէ բան անելու. և թեև նրանք ծառայում են Աստծուն, սակայն ծառայում են իրենց իսկ երևակայության ու պատկերացումների մեջ, ուստի բոլորովին անկարող են ծառայել Աստծու մտադրություններին համապատասխան։ Նրանք, ովքեր ի վիճակի չեն հետևելու Սուրբ Հոգու գործին, չեն հասկանում Աստծու մտադրությունները, իսկ նրանք, ովքեր չեն հասկանում Աստծու մտադրությունները, չեն կարող ծառայել Աստծուն։ Աստված ուզում է ծառայություն, որը համահունչ է Իր մտադրություններին. Նա չի ուզում ծառայություն, որը բխում է պատկերացումներից և մսեղիին է պատկանում։ Եթե մարդիկ անկարող են հետևել Սուրբ Հոգու գործի քայլերին, ապա նրանք ապրում են պատկերացումների մեջ։ Նման մարդկանց ծառայությունը խաթարում ու խանգարում է, և այդպիսի ծառայությունը հակասում է Աստծուն։ Ուստի նրանք, ովքեր անկարող են հետևել Աստծու հետքերին, ի վիճակի չեն ծառայելու Աստծուն. նրանք, ովքեր անկարող են հետևել Աստծու հետքերին, անկասկած հակառակվում են Աստծուն և ընդունակ չեն համատեղելի լինելու Աստծու հետ։ «Հետևել Սուրբ Հոգու գործին» նշանակում է հասկանալ Աստծու ներկա մտադրությունները, ի վիճակի լինել գործելու Աստծու ներկա պահանջներին համապատասխան, կարողանալ հնազանդվել ու հետևել այսօրվա Աստծուն և մուտք գործել Աստծու նորագույն արտահայտումներին համահունչ։ Միայն նման մարդն է հետևում Սուրբ Հոգու գործին և գտնվում Սուրբ Հոգու ընթացքի մեջ։ Նման մարդիկ ոչ միայն ի վիճակի են արժանանալու Աստծու հավանությանն ու տեսնելու Աստծուն, այլև կարող են ճանաչել Աստծու խառնվածքը Նրա նորագույն գործից, և կարող են ճանաչել մարդկային պատկերացումներն ու ապստամբությունը, մարդու բնույթն ու էությունը՝ հենց Նրա նորագույն գործի միջոցով. ավելին՝ նրանք կարող են իրենց ծառայության ընթացքում աստիճանաբար հասնել սեփական խառնվածքի փոփոխության: Միայն նման մարդիկ են ի վիճակի ձեռք բերելու Աստծուն և նրանք են, որ ճշմարտապես գտել են իրական ուղին։ Նրանք, ովքեր դուրս են մղվում Սուրբ Հոգու աշխատանքի կողմից, այն մարդիկ են, ովքեր անկարող են հետևել Աստծու նորագույն գործին և ովքեր ապստամբում են Աստծու նորագույն գործի դեմ։ Նման մարդիկ բացահայտորեն հակառակվում են Աստծուն, որովհետև Աստված նոր գործ է արել, և որովհետև Աստծու կերպարը նույնը չէ, ինչ իրենց պատկերացումների մեջ․ ուստի նրանք բացահայտորեն հակառակվում են Աստծուն և դատում Նրան, ինչի արդյունքում Աստված մերժում է նրանց։ Աստծու նորագույն գործի մասին գիտելիք ունենալը հեշտ գործ չէ, սակայն եթե մարդիկ Աստծու գործին հնազանդվելու և այն փնտրելու հոժար կամք ունենան, ապա նրանք Աստծուն տեսնելու և Սուրբ Հոգու նորագույն առաջնորդությունը ձեռք բերելու հնարավորություն կունենան։ Նրանք, ովքեր միտումնավոր հակառակվում են Աստծու գործին, չեն կարող ստանալ Սուրբ Հոգու լուսավորությունը կամ Աստծու առաջնորդությունը։ Ուստի, այն, թե արդյոք մարդիկ կարող են ընդունել Աստծու նորագույն գործը, կախված է Աստծու շնորհից, կախված է իրենց ձգտումից և կախված է նրանց մտադրություններից։

Երանելի են բոլոր նրանք, ովքեր կարող են հնազանդվել Սուրբ Հոգու ներկա պատգամներին։ Կարևոր չէ, թե ինչպիսին են եղել մարդիկ, կամ ինչպես է Սուրբ Հոգին գործել նրանց մեջ. ամենաերանելին են բոլոր նրանք, ովքեր ձեռք են բերել Աստծո վերջին գործը, իսկ բոլոր նրանք, ովքեր այսօր անկարող են հետևել այդ վերջին գործին, կվերացվեն։ Աստված ուզում է նրանց, ովքեր ի վիճակի են ընդունելու նոր լույսը, և Նա ցանկանում է նրանց, ովքեր ընդունում և ճանաչում են Իր վերջին գործը։ Ինչո՞ւ է ասվում, որ դուք պետք է անարատ կույսեր լինեք։ Անարատ կույսն ի վիճակի է փնտրելու Սուրբ Հոգու գործը և հասկանալու նորը, և ավելին՝ նա ընդունակ է մի կողմ դնելու հին պատկերացումները և հնազանդվելու Աստծու այսօրվա գործին։ Մարդկանց այս խումբը, որն ընդունում է այսօրվա նորագույն գործը, դեռ դարեր առաջ նախասահմանվել է Աստծու կողմից և մարդկանց մեջ ամենաերանելին է։ Դուք ուղղակիորեն լսում եք Աստծու ձայնը և տեսնում եք Աստծու հայտնությունը. ուստի, ողջ երկնքում ու երկրի վրա և բոլոր դարերի ընթացքում ոչ ոք չի եղել ավելի երանելի, քան դուք՝ մարդկանց այս խումբը։ Այս ամենն Աստծու գործի, Աստծու նախասահմանման ու ընտրության և Աստծու շնորհի շնորհիվ է. եթե Աստված չխոսեր և չհայտներ Իր խոսքը, մի՞թե ձեր վիճակը կլիներ այնպիսին, ինչպիսին այսօր է։ Ուստի, թող ամբողջ փառքն ու գովաբանությունը լինեն Աստծունը, քանզի այս ամենը նրա համար է, որ Աստված բարձրացնում է ձեզ: Այս ամենն իմանալով՝ մի՞թե դու դեռ կարող ես վատը լինել։ Մի՞թե քո ուժը դեռ չի կարող արթնանալ։

Այն, որ այսօր դու ի վիճակի ես ընդունելու Աստծու խոսքերի դատաստանը, պատիժը, հարվածն ու մաքրագործումը և առավել ևս՝ ընդունելու Աստծու հանձնարարականները, դեռ դարեր առաջ նախասահմանվել է Աստծու կողմից. ուստի դու չպետք է չափազանց տրտմես, երբ պատժվում ես: Ոչ ոք չի կարող խլել այն գործը, որն արվել է ձեր մեջ, և այն օրհնությունները, որոնք շնորհվել են ձեզ, և ոչ ոք չի կարող խլել այն ամենը, ինչ տրվել է ձեզ: Կրոնավոր մարդիկ չեն կարող նույնիսկ համեմատվել ձեզ հետ: Դուք Աստվածաշնչի մեծ գիտելիքներ չունեք և զինված չեք կրոնական վարդապետություններով, բայց քանի որ Աստված գործել է ձեր մեջ, դուք ստացել եք ավելին, քան որևէ մեկը բոլոր դարերի ընթացքում. և հենց սա է ձեր մեծագույն օրհնությունը: Դրա համար դուք պետք է առավել ևս նվիրված լինեք Աստծուն և առավել ևս հավատարիմ լինեք Աստծուն: Հանուն Աստծու մեծարանքի՝ դու պետք է կրկնապատկես ջանքերդ և պատրաստես քո հոգևոր հասունությունը՝ Աստծու հանձնարարականներն ընդունելու համար։ Դու պետք է ամուր կանգնես այն տեղում, որն Աստված տվել է քեզ, ձգտես դառնալ Աստծու ժողովրդից մեկը, ընդունես Թագավորության ուսուցումը, ձեռք բերվես Աստծու կողմից և ի վերջո դառնաս Աստծու փառահեղ վկայությունը։ Դու օժտվա՞ծ ես նման վճռականությամբ։ Եթե օժտված ես նման վճռականությամբ, ապա ի վերջո անկասկած ձեռք կբերվես Աստծու կողմից և կդառնաս Աստծու փառահեղ վկայությունը։ Պետք է հասկանաս, որ գլխավոր հանձնարարականն Աստծու կողմից ձեռք բերվելն ու Աստծու համար փառահեղ վկայություն դառնալն է։ Սա է Աստծու մտադրությունը։

Սուրբ Հոգու ներկա խոսքերը Սուրբ Հոգու գործի շարժիչ ուժն են, իսկ այս ժամանակաշրջանում մարդու շարունակական լուսավորումը Սուրբ Հոգու կողմից՝ Սուրբ Հոգու գործի միտումն է։ Իսկ ո՞րն է Սուրբ Հոգու գործի միտումն այսօր։ Դա Աստծու ժողովրդի առաջնորդումն է դեպի Աստծու ներկա աշխատանքը և դեպի բնականոն հոգևոր կյանք։ Բնականոն հոգևոր կյանք մտնելու համար կա մի քանի քայլ.

1. Նախ՝ դու պետք է քո սիրտը լցնես Աստծու խոսքերի մեջ։ Դու չպետք է ձգտես Աստծու անցյալի խոսքերին և չպետք է ուսումնասիրես դրանք կամ համեմատես այսօրվա խոսքերի հետ։ Փոխարենը՝ դու պետք է քո սիրտն ամբողջությամբ լցնես Աստծու ներկա խոսքերի մեջ։ Եթե կան մարդիկ, ովքեր դեռ ցանկանում են կարդալ Աստծու անցյալի խոսքերը, հոգևոր գրքեր կամ քարոզների այլ գրառումներ և չեն հետևում Սուրբ Հոգու ներկա խոսքերին, ապա նրանք մարդկանցից ամենահիմարն են. Աստված նողկում է նման մարդկանցից։ Եթե հոժար ես ընդունելու Սուրբ Հոգու ներկա լույսը, ապա քո սիրտն ամբողջությամբ լցրու Աստծու ներկա արտահայտումների մեջ: Սա առաջին բանն է, որին պետք է հասնես։

2. Պետք է աղոթես Աստծու կողմից ասված ներկա խոսքերի հիման վրա, մտնես Աստծու խոսքերի մեջ ու հաղորդակցվես Աստծու հետ և քո որոշումներն ընդունես Աստծու առջև՝ սահմանելով, թե ինչ չափանիշների իրագործմանն ես ձգտում հասնել։

3. Դու պետք է ձգտես ճշմարտության մեջ լիակատար մուտք գործելուն՝ Սուրբ Հոգու ներկա գործի հիման վրա։ Մի՛ կառչիր անցյալի հնացած արտահայտություններից ու տեսություններից։

4. Դու պետք է ձգտես հպվել Սուրբ Հոգու կողմից և մուտք ունենալ Աստծու խոսքերի մեջ։

5. Դու պետք է ձգտես մուտք գործել այն ուղու մեջ, որով ներկայումս քայլում է Սուրբ Հոգին։

Իսկ ինչպե՞ս ես ձգտում Սուրբ Հոգու կողմից հպվելուն։ Վճռորոշն Աստծու ներկա խոսքերով ապրելն է և Աստծու պահանջների հիման վրա աղոթելը։ Եթե այս կերպ աղոթես, Սուրբ Հոգին անպայման կհպվի քեզ։ Եթե դու չձգտես Աստծու ասած ներկա խոսքերի հիման վրա, ապա դա անպտուղ կլինի։ Դու պետք է աղոթես և ասես. «Ո՜վ Աստված, ես հակառակվում եմ Քեզ և այնքան շատ եմ պարտական Քեզ. ես այնքա՜ն ըմբոստ եմ և երբեք չեմ կարողանում գոհացնել Քեզ։ Ո՜վ Աստված, ես փափագում եմ, որ Դու փրկես ինձ, ես փափագում եմ ձգտել Քեզ մինչև վերջ, ես փափագում եմ մեռնել Քեզ համար։ Դու դատում ես ինձ և խրատում, և ես դժգոհություն չունեմ. ես հակառակվում եմ Քեզ և արժանի եմ մահվան, որպեսզի բոլոր մարդիկ իմ մահվան մեջ տեսնեն Քո արդար խառնվածքը»։ Երբ դու քո սրտի խորքից այս կերպ աղոթես, Աստված կլսի քեզ և կառաջնորդի քեզ. եթե դու չաղոթես Սուրբ Հոգու ներկա խոսքերի հիմքի վրա, ապա անհնար կլինի, որ Սուրբ Հոգին հպվի քեզ։ Եթե դու աղոթես Աստծու մտադրությունների համաձայն և այն ամենի համաձայն, ինչ Աստված կամենում է անել այսօր, դու կասես. «Ո՜վ Աստված, ես փափագում եմ ընդունել Քո հանձնարարությունները և նվիրված լինել Քո հանձնարարություններին, և ես հոժար եմ իմ ողջ կյանքը նվիրելու Քո փառքին, որպեսզի այն ամենն, ինչ անում եմ, կարողանա հասնել Աստծու ժողովրդի չափանիշներին։ Թող իմ սիրտը հպվի Քո կողմից։ Ես փափագում եմ, որ Քո Հոգին հարատև լուսավորի ինձ, որպեսզի այն ամենը, ինչ անում եմ, խայտառակություն բերի Սատանային, և ես ի վերջո ձեռք բերվեմ Քո կողմից»։ Եթե դու աղոթես այս կերպ՝ մի ձևով, որը կենտրոնացած է Աստծու մտադրությունների շուրջ, ապա Սուրբ Հոգին անխուսափելիորեն կգործի քո մեջ։ Կարևոր չէ, թե որքան շատ են քո աղոթքի բառերը. առանցքայինն այն է՝ թե արդյո՞ք դու ըմբռնում ես Աստծու մտադրությունները, թե՞ ոչ։ Դուք բոլորդ գուցե ունեցել եք հետևյալ փորձառությունը. երբեմն, միասնաբար աղոթելիս, Սուրբ Հոգու գործի ուժը հասնում է իր գագաթնակետին՝ պատճառ դառնալով, որ բոլորի զորությունն արթնանա։ Ոմանք աղոթելիս դառնագին լաց են լինում և արցունքներ թափում՝ Աստծու առջև զղջումով համակված, իսկ ոմանք ցույց են տալիս իրենց վճռականությունը և ուխտեր անում։ Այսպիսին է արդյունքը, որին պետք է հասնել Սուրբ Հոգու գործի միջոցով։ Այսօր չափազանց կարևոր է, որ բոլոր մարդիկ իրենց սրտերն ամբողջությամբ լցնեն Աստծու խոսքերի մեջ։ Մի՛ կենտրոնացիր նախկինում ասված խոսքերի վրա, որոնք. եթե դու դեռ կառչած ես նրանից, ինչ եղել է առաջ, ապա Սուրբ Հոգին չի գործի քո մեջ։ Տեսնո՞ւմ ես, թե որքան կարևոր է դա։

Դուք գիտե՞ք այն ուղին, որով ներկայում քայլում է Սուրբ Հոգին։ Վերոհիշյալ մի քանի կետն այն է, ինչ պետք է Սուրբ Հոգին իրագործի կողմից այսօր և ապագայում. դրանք այն ուղին են, որով ընթանում է Սուրբ Հոգին, և այն մուտքը, որին մարդը պետք է ձգտի։ Քո կյանք մուտք գործելիս դու առնվազն պետք է քո սիրտը լցնես Աստծու խոսքերի մեջ և կարողանաս ընդունել Աստծու խոսքերի դատաստանն ու պատիժը. քո սիրտը պետք է տենչա Աստծուն, դու պետք է ձգտես լիակատար մուտք գործել ճշմարտության և Աստծու կողմից պահանջվող նպատակների մեջ։ Երբ դու տիրապետես այս ուժին, դա կնշանակի, որ Աստված հպվել է քեզ, և քո սիրտը սկսել է դառնալ դեպի Աստված։

Կյանք մուտք գործելու առաջին քայլը քո սիրտն ամբողջությամբ Աստծու խոսքերի մեջ լցնելն է, իսկ երկրորդ քայլը՝ ընդունելը, որ Սուրբ Հոգին հպվել է քեզ։ Ո՞րն է այն արդյունքը, որին պետք է հասնել՝ ընդունելով Սուրբ Հոգու հպումը: Այն է՝ կարողանալ տենչալ, փնտրել ու հետազոտել ավելի խոր ճշմարտությունը և ունակ լինել դրականորեն համագործակցելու Աստծու հետ։ Այսօր դու համագործակցում ես Աստծու հետ, ինչը նշանակում է, որ քո ձգտումը, քո աղոթքները և Աստծու խոսքերի շուրջ քո հաղորդակցությունն ունեն նպատակ, և դու կատարում ես քո պարտականությունը՝ համաձայն Աստծու պահանջների. միայն սա է Աստծու հետ համագործակցելը։ Եթե դու միայն խոսում ես Աստծուն գործել թույլ տալու մասին, բայց որևէ քայլ չես ձեռնարկում՝ ոչ աղոթում ես, ոչ էլ փնտրում, ապա կարելի՞ է սա համագործակցություն կոչել։ Եթե քո մեջ համագործակցության հետք չկա, և դու զուրկ ես նպատակաուղղված մուտքի ուսուցումից, ապա դու չես համագործակցում։ Ոմանք ասում են. «Ամեն ինչ կախված է Աստծու կարգադրությունից, ամեն ինչ արվում է հենց Իր՝ Աստծու կողմից. եթե Աստված չարեց դա, ապա մարդն ինչպե՞ս կարող էր»։ Աստծու գործը բնականոն է և ոչ մի կաթիլ գերբնական չէ. Սուրբ Հոգին գործում է միայն քո ակտիվ որոնումների միջոցով, քանի որ Աստված չի ստիպում մարդուն. դու պետք է Աստծուն գործելու հնարավորություն տաս, և եթե դու չձգտես կամ մուտք չգործես, և եթե քո սրտում չլինի նվազագույն տենչանք, ապա Աստված գործելու ոչ մի հնարավորություն չի ունենա։ Ո՞ր ուղով կարող ես դու ձգտել Աստծու հպմանը։ Աղոթքի և Աստծուն մոտենալու միջոցով։ Բայց ամենակարևորը՝ հիշի՛ր, դա պետք է լինի Աստծու ասած խոսքերի հիման վրա։ Երբ Աստված հաճախ է քեզ հպվի, դու այլևս կաշկանդված չես լինի մսեղիով. ամուսինը, կինը, երեխաները և փողը՝ նրանք բոլորն անկարող կլինեն կաշկանդել քեզ, և դու միայն կցանկանաս ձգտել ճշմարտությանն ու ապրել Աստծու առաջ։ Այդժամ դու կլինես մեկը, ով ապրում է ազատության տիրույթում։


Աստծու առաջ սիրտդ լռեցնելու մասին

Աստծու խոսքերի մեջ մտնելու համար չկա ավելի կարևոր քայլ, քան Նրա ներկայության մեջ սիրտդ լռեցնելը։ Սա մի դաս է, որի մեջ այժմ բոլոր մարդիկ խիստ կարիք ունեն մտնելու։ Աստծու առաջ սիրտդ լռեցնելու մեջ մտնելու ուղիները հետևյալն են․

1․ Հեռացրու՛ սիրտդ արտաքին աշխարհից։ Խաղաղ եղի՛ր Աստծու առաջ և անբաժան ուշադրությամբ աղոթի՛ր Նրան։

2․ Երբ սիրտդ խաղաղ է Աստծու առաջ, կե՛ր, խմի՛ր և վայելի՛ր Աստծու խոսքերը։

3․ Մտորի՛ր և խորհրդածի՛ր Աստծու սիրո մասին և քո սրտում խորհի՛ր Աստծու գործերի մասին։

Նախ սկսի՛ր աղոթքից։ Աղոթի՛ր լիակատար ուշադրությամբ և սահմանված ժամերին։ Անկախ նրանից, թե որքան սուղ է ժամանակդ, որքան ես զբաղված աշխատանքով, կամ ինչ էլ պատահի քեզ հետ, ամեն օր աղոթի՛ր սովորականի պես և կե՛ր ու խմի՛ր Աստծու խոսքերը սովորականի պես։ Քանի դեռ ուտում ու խմում ես Աստծու խոսքերը, ինչպիսին էլ լինեն քեզ շրջապատող հանգամանքները, քո հոգում մեծ վայելք կունենաս և չես խռովվի քեզ շրջապատող մարդկանցից, իրադարձություններից կամ իրողություններից։ Երբ առհասարակ սրտումդ խորհում ես Աստծու մասին, դրսում կատարվողը չի կարող խանգարել քեզ։ Սա է նշանակում ունենալ հասակ։ Սկսի՛ր աղոթքից։ Աստծու առաջ լռությամբ աղոթելն առավել պտղաբեր է։ Այնուհետև, կե՛ր ու խմի՛ր Աստծու խոսքերը, Աստծու խոսքերի շուրջ մտորելով՝ որոնի՛ր դրանց մեջ լույսը, գտի՛ր փորձառության ուղին, ճանաչի՛ր Աստծու խոսքերի նպատակն ու ըմբռնի՛ր դրանք առանց շեղման։ Առհասարակ, քեզ համար պետք է բնական լինի սրտումդ Աստծուն մոտենալը, Նրա սիրո մասին խորհելը և Նրա խոսքերի շուրջ մտորելը՝ առանց արտաքին իրողություններով շեղվելու։ Երբ քո սիրտը հասնի խաղաղության որոշակի աստիճանի, դու կկարողանաս լռությամբ մտորել և ներսումդ խորհել Աստծու սիրո մասին և իսկապես մոտենալ Նրան՝ անկախ քեզ շրջապատող հանգամանքներից, մինչև վերջապես հասնես այն կետին, երբ փառաբանություն կհորդի քո սրտից, և դա նույնիսկ աղոթքից ավելի լավ կլինի։ Այդժամ դու կունենաս որոշակի հասակ։ Եթե կարողանաս հասնել վերևում նկարագրված վիճակներին, դա ապացույց կլինի, որ սիրտդ իսկապես խաղաղ է Աստծու առաջ։ Սա է առաջին հիմնարար դասը։ Միայն այն բանից հետո, երբ մարդիկ կարողանում են խաղաղ լինել Աստծու առաջ, նրանց կարող է դիպչել Սուրբ Հոգին և լուսավորել ու լուսաբանել, և միայն այդ ժամանակ են նրանք կարողանում ունենալ ճշմարիտ հաղորդակցություն Աստծու հետ, ինչպես նաև հասկանալ Աստծու մտադրություններն ու ընկալել Սուրբ Հոգու առաջնորդությունը։ Այդ ժամանակ նրանք արդեն մուտք գործած կլինեն իրենց հոգևոր կյանքի ճիշտ ուղին։ Երբ Աստծու առաջ ապրելու նրանց պատրաստվածությունը հասնում է որոշակի խորության, և նրանք կարողանում են ապստամբել իրենց դեմ, ատել իրենց և ապրել Աստծու խոսքերի մեջ, ապա նրանց սրտերն իսկապես խաղաղ են Աստծու առաջ։ Ինքն իրեն ատելու, ինքն իրեն անիծելու և ինքն իր դեմ ապստամբելու կարողությունն այն արդյունքն է, որը ձեռք է բերվում Աստծու գործով, և մարդիկ չեն կարող դա անել ինքնուրույն։ Ուստի, Աստծու առաջ սիրտը լռեցնելու փորձառությունը մի դաս է, որի մեջ մարդիկ պետք է անմիջապես մտնեն։ Որոշ մարդիկ ոչ միայն սովորաբար չեն կարողանում խաղաղ լինել Աստծու առաջ, այլև չեն կարողանում լռեցնել իրենց սիրտն Աստծու առաջ նույնիսկ աղոթելիս։ Սա շատ հեռու է Աստծու չափանիշներից։ Եթե քո սիրտը չի կարող խաղաղ լինել Աստծու առաջ, մի՞թե կարող ես շարժվել Սուրբ Հոգով։ Եթե դու մեկն ես, որ չի կարող խաղաղ լինել Աստծու առաջ, ապա հեշտությամբ կարող ես շեղվել, երբ ինչ-որ մեկը մոտենում է, կամ երբ ուրիշները խոսում են, և քո միտքը կարող է շեղվել, երբ ուրիշները որևէ բան են անում․ այդ դեպքում դու չես ապրում Աստծու ներկայության մեջ։ Եթե քո սիրտն իսկապես խաղաղ է Աստծու առաջ, դու չես խռովվի արտաքին աշխարհում տեղի ունեցող որևէ բանից և չես տարվի որևէ անձով, իրադարձությամբ կամ իրողությամբ։ Եթե մտնես այս վիճակի մեջ, ապա այդ բոլոր բացասական վիճակներն ու բացասական իրողությունները՝ մարդկային պատկերացումները, աշխարհիկ գործերի փիլիսոփայությունները, մարդկանց միջև անբնական հարաբերությունները, ինչպես նաև մտքերն ու գաղափարները և այլն, բնականաբար կվերանան։ Քանի որ միշտ խորհում ես Աստծու խոսքերի շուրջ, և քո սիրտը մշտապես մոտենում է Աստծուն ու միշտ զբաղված է լինում Նրա ներկայիս խոսքերով, այդ բացասական հանգամանքները քեզնից կհեռանան՝ առանց քո գիտակցելու։ Երբ տարվում ես նոր և դրական իրողություններով, հինն ու բացասականը տեղ չեն ունենա, ուստի, ուշադրություն մի՛ դարձրու այդ բացասական իրողություններին։ Դու կարիք չունես ջանք գործադրելու դրանք վերահսկելու համար։ Պետք է կենտրոնանաս Աստծու առաջ խաղաղ լինելու վրա․ որքան կարող ես, կե՛ր, խմի՛ր և վայելի՛ր Աստծու խոսքերը, որքան կարող ես, շարական երգի՛ր՝ գովաբանելով Աստծուն, և թող Աստված հնարավորություն ունենա գործելու քեզ վրա, որովհետև այժմ Աստված ցանկանում է անձամբ կատարելագործել մարդկությանը և նվաճել քո սիրտը։ Նրա Հոգին շարժում է քո սիրտը, և եթե, Սուրբ Հոգու առաջնորդությանը հետևելով, ապրես Աստծու ներկայության մեջ, ապա կգոհացնես Աստծուն։ Եթե ուշադրություն դարձնես Աստծու խոսքերի մեջ ապրելուն և ավելի հաճախ հաղորդակցվես ճշմարտության շուրջ Սուրբ Հոգու լուսավորությունն ու լուսաբանումը ստանալու համար, ապա այդ բոլոր կրոնական պատկերացումները, նաև քո ինքնարդարացումն ու ինքնաբարձրացումը կվերանան, և դու կհասկանաս, թե ինչպես նվիրվես Աստծուն, ինչպես սիրես Աստծուն և ինչպես գոհացնես Նրան։ Եվ, առանց դա գիտակցելու, Աստծուց օտար բոլոր իրողություններն ամբողջությամբ կվերանան քո գիտակցությունից։

Աստծու խոսքերի շուրջ խորհելն ու աղոթելը, Նրա ներկայիս խոսքերն ուտելով ու խմելով, Աստծու առաջ խաղաղ լինելու առաջին քայլն է։ Եթե կարողանաս իսկապես խաղաղ լինել Աստծու առաջ, ապա Սուրբ Հոգու լուսավորությունն ու լուսաբանումը քեզ հետ կլինեն։ Ամբողջ հոգևոր կյանքը ձեռք է բերվում` Աստծու ներկայության մեջ խաղաղ լինելով։ Աղոթելիս պետք է խաղաղ լինես Աստծու առաջ և միայն այդ դեպքում կարող ես շարժվել Սուրբ Հոգով։ Երբ Աստծու առաջ խաղաղ ես Նրա խոսքերն ուտելիս ու խմելիս, կարող ես լուսավորվել և լուսաբանվել ու հասնել Աստծու խոսքերի ճշմարիտ ըմբռնմանը։ Երբ քո սովորական մտորման, հաղորդակցության և սրտով Աստծուն մոտենալու ընթացքում հասնում ես Աստծու ներկայության մեջ խաղաղության, դու կարողանում ես վայելել Աստծու հետ իրական մտերմություն, ունենալ Նրա սիրո և Նրա գործի ճշմարիտ ըմբռնում և իսկապես հաշվի առնել Նրա մտադրությունները։ Որքան ավելի հաճախ ես կարողանում սովորական ձևով խաղաղ լինել Աստծու առաջ, այնքան ավելի շատ ես լուսավորվում և ավելի լավ ես կարողանում հասկանալ քո ապականված խառնվածքը․ այն, ինչ քեզ պակասում է, այն, ինչի մեջ պետք է մտնես, ինչ ծառայություն պետք է կատարես, և որտեղ են քո թերությունները։ Այս ամենը ձեռք է բերվում՝ Աստծու ներկայության մեջ խաղաղ լինելով։ Եթե իսկապես խորություն ձեռք բերես Աստծու առաջ քո խաղաղության մեջ, կկարողանաս ըմբռնել հոգու որոշ գաղտնիքներ, հասկանալ, թե Աստված այժմ ինչ է ցանկանում կատարել քո մեջ, ավելի խորապես հասկանալ Աստծու խոսքերը, ըմբռնել դրանց ուղն ու ծուծը, դրանց բնույթը և Աստծու խոսքերի էությունը և ավելի հստակ ու ճշգրիտ տեսնել փորձառությամբ ապրելու ուղին։ Եթե քո հոգում խաղաղ լինելու ճանապարհին չհասնես բավարար խորության, ապա ընդամենը փոքր-ինչ կշարժվես Սուրբ Հոգով․ ներսումդ կզգաս որոշակի ուժ և որոշ չափով վայելք ու խաղաղություն, բայց որևէ բան ավելի խորը չես ըմբռնի։ Ես նախկինում ասել եմ, որ եթե մարդիկ իրենց ողջ ուժը չգործադրեն, նրանց համար դժվար կլինի լսել Իմ ձայնը կամ տեսնել Իմ դեմքը։ Սա վերաբերում է Աստծու առաջ խաղաղության մեջ խորություն ձեռք բերելուն, ոչ թե մակերեսային ջանքերին։ Այն մարդը, որն իսկապես կարողանում է խաղաղ լինել Աստծու ներկայության մեջ, կարող է ազատվել աշխարհիկ բոլոր կապանքներից և հասնել Աստծու կողմից լիակատար տիրապետությանը։ Բոլոր նրանք, ովքեր չեն կարողանում խաղաղ լինել Աստծու ներկայության մեջ, անշուշտ, անզուսպ և անսանձ են։ Բոլոր նրանք, ովքեր կարողանում են խաղաղ լինել Աստծու առաջ, բարեպաշտ են Նրա առաջ և փափագում են Աստծուն։ Միայն նրանք, ովքեր խաղաղ են Աստծու առաջ, գնահատում են կյանքը, գնահատում են հոգևոր հաղորդակցությունը, ծարավ են Աստծու խոսքերի և փնտրում են ճշմարտությունը։ Բոլոր նրանք, ովքեր չեն գնահատում Աստծու առաջ խաղաղ լինելը և փորձառությամբ չեն ապրում դա, փուչ և մակերեսային մարդիկ են, որոնք կապված են աշխարհին և կյանք չունեն․ նույնիսկ եթե ասում են, թե հավատում են Աստծուն, նրանց միայն խոստումներ են հնչեցնում։ Նրանք, ում Աստված վերջում կատարելագործում և ամբողջացնում է, այն մարդիկ են, որոնք կարողանում են խաղաղ լինել Նրա ներկայության մեջ։ Այդ պատճառով նրանք, ովքեր խաղաղ են Աստծու առաջ, մեծ օրհնություններով են օժտված։ Այն մարդիկ, որոնք օրվա ընթացքում մի կերպ ժամանակ են գտնում Աստծու խոսքերն ուտելու և խմելու համար, զբաղված են արտաքին գործերով և քիչ արժեք են տալիս կյանքի մեջ մտնելուն, կեղծավորներ են՝ զուրկ ապագա աճի որևէ հեռանկարից։ Աստծու ժողովուրդը նրանք են, ովքեր կարողանում են խաղաղ լինել Նրա ներկայության մեջ և իսկապես հաղորդակցվել Նրա հետ։

Աստծու առաջ գալու և Նրա խոսքերը որպես քո կյանք ընդունելու համար նախ պետք է խաղաղ լինես Աստծու առաջ։ Միայն այն ժամանակ, երբ խաղաղ ես Աստծու առաջ, Աստված կլուսավորի քեզ և կտա իմաստություն։ Որքան ավելի խաղաղ են մարդիկ Աստծու առաջ, այնքան ավելի շատ կարող են ընդունել Աստծու լուսավորությունն ու պայծառեցումը։ Այս ամենը պահանջում է, որ մարդիկ ունենան երկյուղածություն և հավատք․ միայն այսպես կարող են նրանք դառնալ կատարյալ։ Հոգևոր կյանքի մեջ մտնելու հիմնական դասն Աստծու ներկայության մեջ խաղաղ լինելն է։ Միայն եթե խաղաղ ես Աստծու ներկայության մեջ, քո ամբողջ հոգևոր նախապատրաստման ընթացքն արդյունավետ կլինի։ Եթե քո սիրտն անկարող է խաղաղ լինել Աստծու առաջ, դու չես կարողանա ընդունել Սուրբ Հոգու գործը։ Եթե քո սիրտը խաղաղ է Աստծու առաջ, ինչ էլ որ անես, ապա դու մեկն ես, որն ապրում է Աստծու ներկայության մեջ։ Եթե քո սիրտը խաղաղ է Աստծու առաջ և մոտենում է Աստծուն, ինչ էլ որ անես, ապացուցում է, որ դու մեկն ես, որ խաղաղ է Աստծու առաջ։ Եթե այլոց հետ խոսելիս կամ քայլելիս կարողանում ես ասել․ «Իմ սիրտը մոտենում է Աստծուն և կենտրոնացած չէ արտաքին աշխարհի վրա, և ես կարող եմ խաղաղ լինել Աստծու առաջ», ապա դու մեկն ես, որ խաղաղ է Աստծու առաջ։ Մի՛ զբաղվիր այնպիսի բաներով, որոնք քո սիրտը քաշում են դեպի աշխարհիկը, և մի՛ շփվիր այն մարդկանց հետ, որոնք քո սիրտը հեռացնում են Աստծուց։ Ինչ էլ որ լինի, որը կարող է խանգարել՝ քո սիրտը մոտ լինի Աստծուն, մի կողմ դիր այն կամ հեռու մնա դրանից։ Սա առավել մեծ օգուտ է քո կյանքին։ Այժմ հենց Սուրբ Հոգու մեծ գործի ժամանակն է․ այն ժամանակը, երբ Աստված անձամբ է մարդկանց կատարյալ դարձնում։ Եթե այս պահին չես կարող խաղաղ լինել Աստծու առաջ, ապա այն մեկը չես, որ վերադարձել է Աստծու գահի առաջ։ Եթե Աստծուց բացի այլ բաների ես ձգտում, դու ոչ մի կերպ չես կարող Աստծու կողմից կատարյալ դառնալ։ Նրանք, ովքեր կարող են լսել նման խոսքեր Աստծուց, սակայն այսօր չեն կարողանում խաղաղ լինել Նրա առաջ, մարդիկ են, որոնք չեն սիրում ճշմարտությունն ու չեն սիրում Աստծուն։ Եթե այս պահին չես մատուցում քեզ, ապա ի՞նչին ես սպասում։ Ինքդ քեզ մատուցելը նշանակում է քո սիրտը լռեցնել Աստծու առաջ։ Դա կլինի ճշմարիտ մատուցում։ Ով այժմ իր սիրտն իսկապես մատուցում է Աստծուն, անպայման կատարյալ կդառնա Աստծու կողմից։ Ոչինչ, ինչ էլ որ լինի, չի կարող խանգարել քեզ․ լինի դա քո էտումը կամ այն, որ բախվում ես հիասթափության կամ ձախողման, քո սիրտը միշտ պետք է խաղաղ լինի Աստծու առաջ։ Անկախ նրանից, թե մարդիկ ինչպես են վերաբերվում քեզ, քո սիրտը պետք է խաղաղ լինի Աստծու առաջ։ Անկախ նրանից, թե ինչ հանգամանքների ես բախվում՝ լինի նեղություն, տառապանք, հալածանք կամ տարբեր փորձություններ, քո սիրտը միշտ պետք է խաղաղ լինի Աստծու առաջ։ Այսպիսին են կատարյալ դառնալու ճանապարհները։ Միայն այն ժամանակ, երբ իսկապես խաղաղ ես Աստծու առաջ, Աստծու ներկայիս խոսքերը պարզ կդառնան քեզ համար։ Այդ ժամանակ դու ավելի ճիշտ և առանց շեղման փորձառությամբ կապրես Սուրբ Հոգու լուսավորությունն ու պայծառեցումը, ավելի հստակ կհասկանաս Աստծու մտադրությունները, որոնք քո ծառայությանը կտան ավելի հստակ ուղղություն, ավելի ճշգրիտ կընկալես Սուրբ Հոգու շարժումն ու առաջնորդությունը և վստահ կլինես, որ ապրում ես Սուրբ Հոգու առաջնորդության ներքո։ Այսպիսիք են այն արդյունքները, որոնք ձեռք են բերվում Աստծու առաջ իսկապես խաղաղ լինելով։ Երբ մարդիկ չեն հասկանում Աստծու խոսքերը, չունեն փորձառությամբ ապրելու ուղի, չեն կարողանում ըմբռնել Աստծու մտադրությունները կամ չունեն փորձառությամբ ապրելու սկզբունքներ, այն պատճառով է, որ նրանց սրտերը խաղաղ չեն Աստծու առաջ։ Աստծու առաջ խաղաղ լինելու նպատակը մանրակրկիտ և գործնական լինելն է, Աստծու խոսքերի մեջ ճշգրտություն և հստակություն որոնելը և, վերջապես, ճշմարտությունը հասկանալուն ու Աստծուն ճանաչելուն հասնելը։

Եթե քո սիրտը հաճախ չէ խաղաղ Աստծու առաջ, Աստված ոչ մի կերպ չի կարող քեզ կատարյալ դարձնել։ Վճռականությունից զուրկ լինելը համազոր է սիրտ չունենալուն, իսկ սիրտ չունեցող մարդը չի կարող խաղաղ լինել Աստծու առաջ. այդպիսի մարդը չգիտի, թե Աստված որքան գործ է անում կամ որքան է խոսում, և չգիտի նաև, թե ինչպես պետք է փորձառությամբ ապրել։ Մի՞թե սա սիրտ չունեցող մարդ չէ։ Կարո՞ղ է արդյոք սիրտ չունեցող մարդը խաղաղ լինել Աստծու առաջ։ Աստված ոչ մի կերպ չի կարող կատարյալ դարձնել սիրտ չունեցող մարդկանց․ նրանք ոչնչով չեն տարբերվում բեռնակիր կենդանիներից։ Աստված այնքան հստակ և բաց է խոսել, սակայն քո սիրտը դեռևս անշարժ է մնում, և դու դեռևս ի վիճակի չես խաղաղ լինելու Աստծու առաջ։ Մի՞թե դու անխելք կենդանի չես։ Որոշ մարդիկ մոլորվում են Աստծու ներկայության մեջ խաղաղ լինելու փորձառության մեջ։ Երբ կերակուր պատրաստելու ժամանակն է, նրանք չեն պատրաստում, և երբ տնային գործեր անելու ժամանակն է, չեն անում այդ գործերը, այլ պարզապես շարունակում են աղոթել և խորհել։ Աստծու առաջ խաղաղ լինելը չի նշանակում չպատրաստել կերակուր, չանել տնային գործեր կամ չապրել սեփական կյանքը. ընդհակառակը, նշանակում է բոլոր բնականոն վիճակներում կարողանալ խաղաղեցնել սիրտդ Աստծու առաջ և սրտումդ տեղ ունենալ Աստծու համար։ Երբ աղոթում ես, պետք է պատշաճ կերպով ծնկի գաս Աստծու առաջ և աղոթես։ Երբ տնային գործեր ես անում կամ կերակուր ես պատրաստում, լռեցրու՛ սիրտդ Աստծու առաջ, մտածի՛ր Աստծու խոսքերի շուրջ կամ երգի՛ր օրհներգեր։ Անկախ այն բանից, թե ինչ իրավիճակում ես գտնվում, պետք է ունենաս փորձառությամբ ապրելու քո սեփական ուղին, պետք է անես հնարավոր ամեն բան Աստծուն մոտենալու համար և ամբողջ ուժով ջանաս խաղաղեցնել քո սիրտն Աստծու առաջ։ Երբ հանգամանքները թույլ են տալիս, աղոթիր միակենտրոն սրտով։ Երբ հանգամանքները թույլ չեն տալիս, սրտովդ մոտեցիր Աստծուն՝ միաժամանակ կատարելով տվյալ գործը։ Երբ կարող ես ուտել և խմել Աստծու խոսքերը, ապա կե՛ր և խմի՛ր Նրա խոսքերը։ Երբ կարող ես աղոթել, ապա աղոթի՛ր։ Երբ կարող ես խորհել Աստծու մասին, ապա խորհի՛ր Նրա մասին։ Այլ կերպ ասած՝ ըստ քո միջավայրի՝ արա՛ առավելագույնը, որպեսզի մարզես քեզ մուտքի համար։ Որոշ մարդիկ կարողանում են խաղաղ լինել Աստծու առաջ, երբ ոչ մի խնդիր չկա, բայց հենց որ որևէ բան է պատահում, նրանք մտացրիվ են դառնում։ Սա Աստծու առաջ խաղաղ լինել չէ։ Փորձառությամբ ապրելու ճիշտ ձևն է՝ ոչ մի հանգամանքում մարդու սիրտը չի հեռանում Աստծուց և չի խռովվում դրսի մարդկանցից, իրադարձություններից կամ երևույթներից, և միայն այդ ժամանակ է նա մեկն է, որն իսկապես խաղաղ է Աստծու առաջ։ Ոմանք ասում են, թե երբ ժողովներում աղոթում են, իրենց սրտերը կարող են խաղաղ լինել Աստծու առաջ, բայց երբ հաղորդակցվում են ուրիշների հետ, ունակ չեն խաղաղ լինելու Աստծու առաջ, և նրանց մտքերը վայրիվերում են։ Սա Աստծու առաջ խաղաղ լինել չէ։ Այսօր մարդկանց մեծ մասը հենց այսպիսի վիճակի մեջ է. նրանց սրտերն անկարող են մշտապես խաղաղ լինել Աստծու առաջ։ Ուստի, դուք պետք է ավելի մեծ ջանք գործադրեք այս բնագավառում մարզվելու համար, քայլ առ քայլ մտնեք կյանքի փորձառության ճիշտ ուղի և բռնեք Աստծու կողմից կատարյալ դառնալու ճանապարհը։


Աստված կատարելագործում է նրանց, ովքեր համապատասխանում են Իր մտադրություններին

Աստված այժմ ցանկանում է ձեռք բերել մարդկանց մի խումբ՝ բաղկացած նրանցից, ովքեր ջանում են համագործակցել Իր հետ, կարող են հնազանդվել Իր գործին, ովքեր հավատում են, որ Աստծու խոսքերը ճշմարիտ են, և կարող են կիրարկել Աստծու պահանջները. այդ նրանք են, ովքեր իրենց սրտերում ունեն ճշմարիտ հասկացողություն, ովքեր կարող են կատարելագործվել, և անխուսափելիորեն կկարողանան քայլել կատարելագործման ճանապարհով։ Նրանք, որ չեն կարող կատարելագործվել, այն մարդիկ են, ովքեր չունեն Աստծու գործի հստակ ըմբռնում, չեն ուտում և խմում Աստծու խոսքերից, ուշադրություն չեն դարձնում Նրա խոսքերին և աստվածասեր սիրտ չունեն։ Նրանք, ովքեր կասկածում են մարմնացած Աստծուն, միշտ անվստահ են Նրա հանդեպ,երբեք լրջորեն չեն վերաբերվում Նրա խոսքերին և միշտ խաբում են Նրան, Աստծուն դիմադրող մարդիկ են և Սատանայից են. նման մարդկանց կատարելագործելու ոչ մի ճանապարհ չկա։

Եթե ցանկանում ես կատարելագործվել, ապա նախ պետք է շնորհ գտնես Աստծու աչքերում, քանզի Նա կատարելագործում է նրանց, ում բարեհաճությամբ է նայում և ովքեր համապատասխանում են Իր մտադրություններին։ Եթե ցանկանում ես համապատասխանել Աստծու մտադրություններին, ապա պետք է ունենաս Նրա գործին հնազանդվող սիրտ, ջանաս ձգտել ճշմարտությանը և ամեն բանում ընդունես Աստծու զննումը։ Այն ամենը, ինչ դու անում ես, անցե՞լ է Աստծու զննման ներքո։ Քո մտադրությունը ճի՞շտ է։ Եթե մտադրությունդ ճիշտ է, ապա Աստված հավանություն կտա քեզ. եթե մտադրությունդ սխալ է, սա ցույց է տալիս, որ սիրտդ սիրում է ոչ թե Աստծուն, այլ մսեղիին ու Սատանային։ Ուստի, պետք է աղոթքն օգտագործես որպես միջոց՝ ամեն բանում Աստծու զննումն ընդունելու համար։ Երբ աղոթում ես, թեև Ես անձամբ կանգնած չեմ քո առջև, Սուրբ Հոգին քեզ հետ է, և նա, ում դու աղոթում ես, և՛ Ես եմ, և՛ Աստծու Հոգին։ Ինչո՞ւ ես հավատում այս մսեղիին։ Դու հավատում ես, որովհետև Նա ունի Աստծու Հոգին։ Մի՞թե կհավատայիր այս անձին, եթե Նա չունենար Աստծու Հոգին։ Երբ հավատում ես այս անձին, դու հավատում ես Աստծու Հոգուն։ Երբ երկյուղում ես այս անձից, դու երկյուղում ես Աստծու Հոգուց։ Աստծու Հոգուն հավատալը հավատք է այս անձի հանդեպ, և այս անձին հավատալը նաև հավատք է Աստծու Հոգու հանդեպ։ Երբ աղոթում ես, զգում ես, որ Աստծու Հոգին քեզ հետ է, և որ Աստված քո առջև է, և ուստի աղոթում ես Նրա Հոգուն։ Այսօր մարդկանց մեծ մասը չափից շատ է վախենում իր գործերը Աստծու առաջ բերելուց. թեև կարող ես խաբել Նրա մսեղիին, դու չես կարող խաբել Նրա Հոգուն։ Այն ամենը, ինչ չի կարող դիմանալ Աստծու զննմանը, հակասում է ճշմարտությանը և պետք է դեն նետվի. հակառակ դեպքում դա Աստծու դեմ գործված հանցանք է։ Ուստի, պետք է սիրտդ դնես Աստծու առաջ ամեն անգամ՝ երբ աղոթում ես, երբ խոսում և հաղորդակցվում ես քո եղբայրների ու քույրերի հետ, և երբ կատարում ես քո պարտավորությունը և զբաղվում քո գործերով։ Երբ կատարում ես քո գործառույթը, Աստված քեզ հետ է, և քանի դեռ քո մտադրությունը ճիշտ է և ուղղված է Աստծու տան գործին, Նա կընդունի այն ամենը, ինչ անում ես. դու պետք է անկեղծորեն նվիրվես քո գործառույթը կատարելուն։ Աղոթելիս, եթե ունես աստվածասեր սիրտ և փնտրում ես Աստծու հոգատարությունը, պաշտպանությունը և զննումը, եթե սրանք են քո մտադրությունը, քո աղոթքներն արդյունավետ կլինեն։ Օրինակ՝ երբ աղոթում ես հանդիպումների ժամանակ, եթե բացես քո սիրտը և աղոթես Աստծուն ու ասես Նրան, թե ինչ կա քո սրտում՝ առանց կեղծ խոսքերի, ապա քո աղոթքներն անշուշտ արդյունավետ կլինեն։ Եթե անկեղծ, աստվածասեր սիրտ ունես, ապա ուխտ արա Աստծուն. «Ո՜վ Աստված, որ երկնքում ես, երկրի վրա և բոլոր բաների մեջ ես, ուխտ եմ անում Քեզ. թող Քո Հոգին զննի այն ամենը, ինչ ես անում եմ, պաշտպանի ու խնամի ինձ բոլոր ժամանակներում, և հնարավոր դարձնի, որ իմ բոլոր արածները կանգուն մնան Քո ներկայությամբ։ Եթե իմ սիրտը երբևէ դադարի սիրել Քեզ կամ երբևէ դավաճանի Քեզ, ապա խստորեն պատժիր և անիծիր ինձ։ Մի՛ ներիր ինձ ո՛չ այս կյանքում, ո՛չ էլ գալիք աշխարհում»։ Կհամարձակվե՞ս արդյոք նման ուխտ անել։ Եթե չես համարձակվում, դա ցույց է տալիս, որ վախկոտ ես, և դեռ սիրում ես ինքդ քեզ։ Ունե՞ք այդ վճռականությունը։ Եթե սա իսկապես ձեր վճռականությունն է, պետք է անեք այս ուխտը։ Եթե ունես նման ուխտ անելու վճռականություն, ապա Աստված կկատարի քո որոշումը։ Երբ Աստծուն ուխտ ես անում, Նա լսում է։ Ըստ քո աղոթքի ու կիրարկման չափի Աստված որոշում է՝ արդյոք դու մեղավոր ես, թե արդար։ Սա այժմ ձեզ կատարելագործելու գործընթացն է, և եթե դու իսկապես հավատ ունես կատարելագործվելու հանդեպ, ապա կբերես այն ամենը, ինչ անում ես, Աստծու առաջ և կընդունես Նրա զննումը. եթե ծայրահեղ ապստամբ մի բան անես կամ դավաճանես Աստծուն, ապա Նա կիրագործի քո ուխտը, և այդժամ, ինչ էլ պատահի քեզ, լինի դա կործանում, թե պատիժ, դա կլինի քո իսկ արածը։ Դու ես այդ ուխտն արել, ուստի պետք է պահես այն։ Եթե ուխտ ես անում, բայց չես հետևում դրան, կնզովվես։ Քանի որ դա քո ուխտն էր, Աստված կկատարի այն։ Ոմանք աղոթելուց հետո վախենում են և ողբում. «Ամեն ինչ ավարտվեց։ Անառակության հնարավորությունս վերացավ, չար գործեր անելու հնարավորությունս վերացավ, աշխարհիկ ցանկություններին տրվելու հնարավորությունս վերացավ»։ Այս մարդիկ դեռ սիրում են աշխարհիկությունն ու մեղքը և նրանք անշուշտ կործանման կմատնվեն։

Որպես Աստծուն հավատացող՝ պետք է կարողանաս բոլոր գործերդ ու արարքներդ բերել Նրա առաջ և ընդունել Նրա զննումը։ Եթե այն, ինչ անում ես, կարող է բերվել Աստծու Հոգու, բայց ոչ Աստծու մսեղիի առաջ, դա ցույց է տալիս, որ չես ենթարկվել Նրա Հոգու զննմանը։ Ո՞վ է Աստծու Հոգին։ Ո՞վ է այն անձը, ում մասին Աստված վկայում է։ Մի՞թե Նրանք նույնը չեն։ Մեծամասնությունը Նրանց դիտարկում է որպես երկու առանձին էակ՝ հավատալով, որ Աստծու Հոգին Աստծու Հոգին է, իսկ այն անձը, ում Աստված վկայում է, պարզապես մարդ է։ Բայց մի՞թե դու չես սխալվում։ Ո՞ւմ անունից է գործում այս անձը։ Նրանք, ովքեր չեն ճանաչում մարմնացած Աստծուն, չունեն հոգևոր հասկացողություն։ Աստծու Հոգին և Նրա մարմնացած մսեղին մեկ են, որովհետև Աստծու Հոգին նյութականացվել է մսեղիի մեջ։ Եթե այս անձը քո հանդեպ բարի չէ, արդյո՞ք Աստծու Հոգին բարի կլինի։ Մի՞թե դու շփոթված չես։ Այսօր բոլոր նրանք, ովքեր չեն կարող ընդունել Աստծու զննումը, չեն կարող ստանալ Նրա հավանությունը, և նրանք, ովքեր չեն ճանաչում մարմնացած Աստծուն, չեն կարող կատարելագործվել։ Նայի՛ր այն ամենին, ինչ անում ես, և տե՛ս,արդյո՞ք այն կարող է բերվել Աստծու առաջ։ Եթե չես կարող այն ամենը, ինչ անում ես, բերել Աստծու առաջ, ապա դա ցույց է տալիս, որ դու չարագործ ես։ Կարո՞ղ են արդյոք չարագործները կատարելագործվել։ Ամենը, ինչ անում ես, յուրաքանչյուր արարք, յուրաքանչյուր մտադրություն և յուրաքանչյուր արձագանք պետք է բերվի Աստծու առաջ։ Դա նշանակում է, որ ամենը քո ամենօրյա հոգևոր կյանքից՝ աղոթելը, Աստծուն մոտենալը, Աստծու խոսքերն ուտելը և խմելը, քո եղբայրների ու քույրերի հետ հաղորդակցվելն ու եկեղեցական կյանքով ապրելը, ընդհուպ ուրիշների հետ համագործակցելով ծառայելը, պետք է բերվի Աստծու առաջ՝ Նրա զննման համար։ Հենց այսպիսի կիրարկումն է, որ կօգնի քեզ հասնել կյանքի աճի։ Աստծու զննումն ընդունելու գործընթացը մաքրագործման գործընթացն է։ Որքան ավելի կարողանաս ընդունել Աստծու զննումը, այնքան ավելի կմաքրագործվես և այնքան ավելի կհամապատասխանես Աստծու մտադրություններին, որպեսզի չընկնես անառակության մեջ, և քո սիրտը կարողանա ապրել Նրա ներկայությամբ։ Որքան ավելի ընդունես Նրա զննումը, այնքան ավելի մեծ կլինի Սատանայի խայտառակությունը և մսեղիի դեմ ապստամբելու քո ունակությունը։ Ուստի, Աստծու զննումն ընդունելը կիրարկման ճանապարհ է, որին մարդիկ պետք է հետևեն։ Անկախ նրանից, թե ինչ ես անում, նույնիսկ քո եղբայրների և քույրերի հետ հաղորդակցվելիս, դու կարող ես քո արարքները բերել Աստծու առաջ և փնտրել Նրա զննումը, և կարող ես նպատակաուղղված կերպով հնազանդվել հենց Իրեն՝ Աստծուն. դա քո կիրարկումը կդարձնի շատ ավելի ճշգրիտ։ Միայն եթե այն ամենը, ինչ անում ես, բերես Աստծու առաջ և ընդունես Աստծու զննումը, կարող ես լինել մեկը, ով ապրում է Աստծու ներկայության մեջ։

Նրանք, ովքեր չունեն Աստծու մասին հասկացողություն, երբեք չեն կարող լիովին հնազանդվել Աստծուն։ Նման մարդիկ ապստամբության որդիներ են։ Նրանք չափազանց փառասեր են, և նրանց մեջ չափից շատ ապստամբություն կա, ուստի նրանք հեռանում են Աստծուց և չեն կամենում ընդունել Նրա զննումը։ Նման մարդիկ չեն կարող հեշտությամբ կատարելագործվել։ Որոշ մարդիկ ընտրողաբար են ուտում և խմում Աստծու խոսքերը, ինչպես նաև ընդունում դրանք։ Նրանք ընդունում են Աստծու խոսքերի այն հատվածները, որոնք համապատասխանում են իրենց պատկերացումներին` մերժելով չհամապատասխանողները։ Մի՞թե սա Աստծու դեմ ամենաբացահայտ ապստամբությունն ու դիմադրությունը չէ։ Եթե մեկը տարիներ շարունակ հավատում է Աստծուն՝ առանց Նրա մասին նույնիսկ փոքր-ինչ հասկացողություն ձեռք բերելու, ապա նա անհավատ է։ Ովքեր պատրաստակամ են ընդունել Աստծու զննումը, նրանք են, ովքեր ձգտում են հասկանալ Նրան, և կամենում են ընդունել Նրա խոսքերը։ Նրանք են, ովքեր կստանան Աստծու ժառանգությունն ու օրհնությունները, և նրանք ամենից երանելիներն են։ Աստված անիծում է նրանց, ովքեր իրենց սրտերում տեղ չունեն Իր համար, և Նա պատժում ու լքում է նման մարդկանց։ Եթեչես սիրում Աստծուն, ապա Նա կլքի քեզ, և եթե չես լսում այն, ինչ Ես ասում եմ, ապա խոստանում եմ, որ Աստծու Հոգին կլքի քեզ։ Փորձի՛ր, եթե չես հավատում։ Այսօր Ես պարզաբանում եմ քեզ կիրարկման ճանապարհը, բայց քեզանից է կախված, թե արդյոք կկիրարկես այն։ Եթե չհավատաս դրան և չկիրարկես այն, ապա ինքդ կտեսնե՛ս՝ արդյոք Սուրբ Հոգին գործում է քո մեջ, թե ոչ։ Եթե չձգտես հասկանալ Աստծուն, ապա Սուրբ Հոգին չի գործի քո մեջ։ Աստված գործում է նրանց մեջ, ովքեր ձգտում և փայփայում են Նրա խոսքերը։ Որքան շատ փայփայես Աստծու խոսքերը, այնքան ավելի շատ Նրա Հոգին կգործի քո մեջ։ Որքան շատ մարդը փայփայի Աստծու խոսքերը, այնքան Աստծու կողմից կատարելագործվելու ավելի շատ հնարավորություններ կստանա՝ Աստված կատարելագործում է նրանց, ովքեր ճշմարտապես սիրում են Իրեն, և ում սրտերը խաղաղ են Իր առաջ։ Դու պետք է փայփայես Աստծու ողջ գործը, Աստծու լուսավորումը, Աստծու ներկայությունը, Աստծու խնամքն ու պաշտպանությունը, փայփայես այն, թե ինչպես են Աստծու խոսքերը դառնում քո իրականությունը և ապահովում քո կյանքը. սա ամենալավն է համապատասխանում Աստծու մտադրություններին։ Եթե դու փայփայես Աստծու գործը, այսինքն՝ այն ողջ գործը, որ Նա կատարել է քո վրա, ապա Նա կօրհնի քեզ և քեզ պատկանող ամեն բան կբազմապատկի։ Եթե դու չփայփայես Աստծու խոսքերը, Նա չի գործի քո մեջ, այլ միայն կշնորհի քեզ չնչին շնորհ՝ քո հավատի դիմաց, կամ կօրհնի քեզ չնչին հարստությամբ, իսկ քո ընտանիքին՝ չնչին անվտանգությամբ։ Պետք է ձգտես, որ Աստծու խոսքերը դառնան քո իրականությունը, որ կարողանաս բավարարել Նրան ու համապատասխանել Նրա մտադրություններին. չպետք է պարզապես ձգտես վայելել Նրա շնորհը։ Հավատացյալների համար չկա ավելի կարևոր բան, քան Աստծու գործն ընդունելը, կատարելության հասնելըը և դառնալ մեկը, ով հետևում է Աստծու կամքին։ Սա է նպատակը, որին պետք է ձգտես։

Այն ամենը, ինչին մարդը ձգտում էր Շնորհքի դարաշրջանում, այժմ հնացած է, որովհետև ներկայումս գոյություն ունի ձգտման ավելի բարձր չափանիշ. այն, ինչին ձգտում են, և՛ ավելի վեհ է, և՛ ավելի կիրարկելի, այն, ինչին ձգտում են, կարող է ավելի լավ բավարարել մարդու ներքին պահանջները։ Անցյալ դարաշրջաններում Աստված չէր գործում մարդկանց վրա այնպես, ինչպես գործում է այսօր. Նա չէր խոսում նրանց հետ այնքան, որքան խոսում է այսօր, և ոչ էլ նրանցից պահանջվողն էր այնքան բարձր, որքան այսօր։ Այն, որ Աստված այժմ ձեզ հետ խոսում է այս բաների մասին, ցույց է տալիս, որ Աստծու վերջնական մտադրությունը կենտրոնացած է ձեզ՝ մարդկանց այս խմբի վրա։ Եթե իսկապես ցանկանում ես Աստծու կողմից կատարելագործվել, ապա ձգտիր դրան՝ որպես քո գլխավոր նպատակ։ Անկախ նրանից՝ վազվզում ես, ծախսվում ես, ծառայություն ես կատարում, թե ստացել ես Աստծու հանձնարարությունը, նպատակը միշտ կատարելագործվելն է և Աստծու մտադրությունները բավարարելը՝ այս նպատակներին հասնելու համար։ Եթե մեկն ասում է, որ չի ձգտում Աստծու կողմից կատարելագործվելուն կամ կյանքի մուտք ունենալուն, այլ ձգտում է միայն մսեղավոր խաղաղության և ուրախության, ապա նա մարդկանցից ամենակույրն է։ Նրանք, ովքեր չեն ձգտում կյանքի իրականությանը, այլ ձգտում են միայն հավիտենական կյանքին գալիք աշխարհում և անվտանգությանը՝ այս կյանքում, մարդկանցից ամենակույրն են։ Ուստի, ամենը, ինչ անում ես, պետք է արվի Աստծու կողմից կատարելագործվելու և ձեռք բերվելու նպատակով։

Գործը, որն Աստված կատարում է մարդկանց մեջ, ըստ տարբեր կարիքների նրանց ապահովելն է։ Որքան մեծ է մարդու կյանքը, այնքան ավելի շատ են նրա կարիքները և այնքան ավելիին է ձգտում։ Եթե այս փուլում դու ձգտում չունես, սա ապացուցում է, որ Սուրբ Հոգին լքել է քեզ։ Բոլոր նրանք, ովքեր ձգտում են կյանքի, երբեք չեն լքվի Սուրբ Հոգու կողմից. նման մարդիկ միշտ ձգտում են և իրենց սրտերում միշտ փափագ ունեն ։ Նման մարդիկ երբեք բավարարված չեն իրենց ներկայիս վիճակով։ Սուրբ Հոգու գործի յուրաքանչյուր փուլ նպատակ ունի արդյունքի հասնել քո մեջ, բայց եթե դու գոհանաս քո ներկայիս վիճակով, այլևս կարիքներ չունենաս, եթե այլևս չընդունես Սուրբ Հոգու գործը, ապա Նա կլքի քեզ։ Մարդիկ ամեն օր ունեն Աստծու զննման կարիքը. նրանք ամեն օր Աստծուց առատ ապահովման կարիքն ունեն։ Կարո՞ղ են մարդիկ առանց ամեն օր Աստծու խոսքն ուտելու և խմելու դիմանալ։ Եթե մեկը միշտ զգում է, որ չի կարող բավարար չափով ուտել կամ խմել Աստծու խոսքից, եթե նա միշտ փնտրում է և միշտ քաղցած ու ծարավ է արդարության, Սուրբ Հոգին միշտ կգործի նրա մեջ։ Որքան մարդն ավելի քաղցած ու ծարավ է արդարության, այնքան ավելիէ նա ի վիճակի հաղորդակցվելու գործնական բաներով։ Որքան մարդն ավելի ուշադիր է ճշմարտությունը փնտրում, այնքան ավելի արագ է նա հասնում կյանքի աճի՝ դարձնելով նրան փորձառությամբ հարուստ և օրհնված Աստծու տանը։


Թագավորության դարաշրջանը Խոսքի դարաշրջանն է

Թագավորության դարաշրջանում Աստված խոսքեր է օգտագործում՝ նոր դարաշրջանը բերելու, Իր աշխատանքի միջոցները փոխելու և ամբողջ դարաշրջանի գործը կատարելու համար։ Սա այն սկզբունքն է, որով Աստված գործում է Խոսքի դարաշրջանում։ Նա մսեղի դարձավ և խոսում է տարբեր տեսանկյուններից, որպեսզի մարդուն ունակ դարձնի ճշմարտապես տեսնելու Աստծուն, ով մսեղիում հայտնված Խոսքն է, և հայելու Նրա իմաստությանն ու հրաշալիությանը։ Աստված այս կերպ է գործում, որպեսզի ավելի լավ հասնի մարդկանց նվաճելու, կատարելագործելու և վերացնելու նպատակներին։ Սա է Խոսքի դարաշրջանում գործելու նպատակով խոսքեր օգտագործելու ճշմարիտ նշանակությունը։ Խոսքերի միջոցով մարդիկ սկսում են ճանաչել Աստծու գործը, Աստծու խառնվածքը, մարդու էությունը և այն, ինչի մեջ մարդը պարտավոր է մտնել։ Խոսքերի միջոցով իրականացվում է այն ամբողջ գործը, որն Աստված ցանկանում է անել Խոսքի դարաշրջանում։ Խոսքերի միջոցով մարդիկ բացահայտվում են, վերացվում և փորձվում։ Մարդիկ տեսել են այս խոսքերը, լսել դրանք և ընդունել դրանց գոյությունը։ Որպես արդյունք՝ նրանք սկսել են հավատալ Աստծու գոյությանը, Աստծու ամենակարողությանը և իմաստությանը, ինչպես նաև Աստծու սրտին, որ սիրում և փրկում է մարդուն։ «Խոսքեր» եզրույթը կարող է սովորական ու պարզ թվալ, սակայն մարմնացած Աստծու բերանից հնչած խոսքերը ցնցում են տիեզերքը, փոխակերպում մարդկանց սրտերը, նրանց պատկերացումները, հին դիրքորոշումը, այն կերպը, որով ամբողջ աշխարհը նախկինում երևում էր։ Դարերի ընթացքում միայն այսօրվա Աստված է այսպես գործում, և միայն Նա է այսպես խոսում ու այսպես փրկում մարդուն։ Այսուհետ մարդն ապրում է Աստծու խոսքերի առաջնորդությամբ, Նրա խոսքերի հովվությամբ և ապահովմամբ․ բոլոր մարդիկ ապրում են Աստծու խոսքերի աշխարհում՝ Նրա խոսքերի անեծքների և օրհնությունների միջև, իսկ մարդկանց մեծամասնությունն ապրում է Նրա խոսքերի դատաստանի և պատժի ներքո։ Այս խոսքերն ու այս գործը լիովին մարդու փրկության համար են, Աստծու կամքը կատարելու համար և հին արարված աշխարհի սկզբնական տեսքը փոխելու համար։ Աստված ստեղծեց աշխարհը՝ խոսքեր օգտագործելով, Նա խոսքեր օգտագործելով առաջնորդում է տիեզերքի բոլոր մարդկանց, խոսքերով նվաճում և փրկում է նրանց և, ի վերջո, խոսքերով վախճանին է հասցնելու ողջ հին աշխարհը՝ այսպիսով լիովին իրականացնելով Իր կառավարման ամբողջ ծրագիրը։ Թագավորության ամբողջ դարաշրջանի ընթացքում Աստված խոսքեր է օգտագործում` Իր գործը կատարելու և դրա արդյունքներին հասնելու համար։ Նա հրաշքներ չի գործում և հրաշագործություններ չի կատարում, այլ պարզապես Իր գործը կատարում է խոսքերի միջոցով։ Այս խոսքերի շնորհիվ բոլոր մարդիկ սնվում և մատակարարվում են, ձեռք բերում գիտություն և ճշմարիտ փորձառություն։ Խոսքի դարաշրջանում մարդն առանձնահատուկ կերպով օրհնված է։ Նա ֆիզիկական ցավ չի կրում, այլ պարզապես վայելում է Աստծու խոսքերի առատ մատակարարումը․ առանց կուրորեն որոնելու կամ ճամփորդելու՝ իր հանգստության մեջ տեսնում է Աստծու տեսքը, լսում, թե ինչպես է Նա Իր իսկ բերանով խոսում, ընդունում է այն, ինչ Նա մատակարարում է, և դիտում է, թե ինչպես է Նա անձամբ կատարում Իր գործը։ Սրանք բաներ են, որոնք անցյալ դարերի մարդիկ չէին կարող վայելել, և օրհնություններ են, որոնք նրանք երբեք չէին կարող ստանալ։

Աստված վճռել է մարդուն ավարտուն դարձնել, և անկախ այն բանից, թե որ տեսանկյունից է Նա խոսում, ամեն ինչ մարդկանց կատարյալ դարձնելու համար է։ Հոգու տեսանկյունից ասված խոսքերը մարդկանց համար դժվարըմբռնելի են. նրանք ոչ մի կերպ չեն կարողանում գտնել կիրարկման ուղին, որովհետև նրանց ընկալողունակությունը սահմանափակ է։ Աստծու գործը տարբեր արդյունքների է հասնում, և Նրա գործի յուրաքանչյուր քայլ ունի իր նպատակը։ Ավելին, խիստ անհրաժեշտ է, որ Նա խոսի տարբեր տեսանկյուններից, որովհետև միայն այդպես կարող է մարդուն կատարելագործել։ Եթե Նա միայն Հոգու տեսանկյունից Իր ձայնը հնչեցներ, ապա Աստծու գործի այս փուլը հնարավոր չէր լինի ավարտին հասցնել։ Նրա խոսքի հնչերանգից կարող ես տեսնել, որ Նա վճռականորեն ուզում է մարդկանց այս խմբին ավարտուն դարձնել։ Ուրեմն ո՞րը պետք է լինի նրանցից յուրաքանչյուրի առաջին քայլը, ովքեր ցանկանում են կատարյալ դարձվել։ Ամեն ինչից առավել՝ պետք է ճանաչեք Աստծու գործը։ Այսօր Աստծու գործում նոր եղանակ է սկիզբ առել․ դարաշրջանը փոխվել է, փոխվել է նաև Աստծու գործելաձևը, և փոխվել է Նրա խոսելու եղանակը։ Այսօր ոչ միայն Նրա գործի մեթոդն է փոխվել, այլև դարաշրջանը։ Այժմ Թագավորության դարաշրջանն է։ Սա նաև Աստծուն սիրելու դարաշրջանն է։ Սա Հազարամյա Թագավորության դարաշրջանի համտեսն է, որը նաև Խոսքի դարաշրջանն է, երբ Աստված խոսելու բազմաթիվ միջոցներ է օգտագործում՝ մարդուն կատարելագործելու, և տարբեր տեսանկյուններից խոսում՝ մարդուն մատակարարելու համար։ Հազարամյա թագավորության դարաշրջանը մուտք գործելուց հետո Աստված կսկսի օգտագործել խոսքերը՝ մարդուն կատարյալ դարձնելու համար՝ նրան թույլ տալով մտնել կյանքի իրականության մեջ և առաջնորդելով նրան դեպի ճիշտ ուղին։ Աստծու գործի այսքան քայլեր փորձառելուց հետո մարդը տեսել է, որ Աստծու աշխատանքն անփոփոխ չի մնում, այլ անդադար զարգանում և խորանում է։ Այն բանից հետո, երբ մարդիկ այսքան երկար ժամանակ այն փորձառել են, գործը բազմիցս շրջադարձ է կատարել՝ կրկին ու կրկին փոխվելով։ Սակայն որքան էլ այն փոխվի, երբեք չի շեղվում մարդկությանը փրկություն բերելու Աստծու նպատակից։ Թեկուզ բյուրավոր փոփոխությունների միջով անցնի, այն երբեք չի հեռանում իր սկզբնական նպատակից։ Անկախ այն բանից, թե Աստծու գործի մեթոդը որքան կարող է փոփոխվել, այս գործն երբեք ճշմարտությունից կամ կյանքից չի շեղվում։ Գործն անելու մեթոդի փոփոխությունները պարզապես գործի ձևաչափի և այն տեսանկյան փոփոխությունն են, որոնցից ելնելով՝ Աստված խոսում է․ Աստծու գործի կենտրոնական նպատակը չի փոխվում։ Նրա խոսքի հնչերանգի և գործի մեթոդի փոփոխությունները կատարվում են արդյունքի հասնելու համար։ Ձայնի հնչերանգի փոփոխությունը չի նշանակում գործի հետևում կանգնած նպատակի կամ սկզբունքի փոփոխություն։ Մարդիկ հիմնականում հավատում են Աստծուն՝ կյանքին ձգտելով․ եթե դու հավատում ես Աստծուն, բայց չես ձգտում կյանքին, ճշմարտությանը կամ Աստծուն ճանաչելուն, ապա սա Աստծու հանդեպ հավատք չէ՛։ Եվ արդյոք իրատեսակա՞ն է դեռևս ձգտել թագավոր լինելու համար թագավորություն մտնելուն։ Իրականությունը միայն այն է, որ մարդը կյանքին ձգտելով Աստծու հանդեպ ճշմարիտ սեր է ձեռք բերում․ ճշմարտությանը ձգտելն ու դա կիրարկելը՝ սրանք են ամբողջ իրականությունը։ Կարդալով Աստծու խոսքերը և փորձառելով այդ խոսքերը՝ դուք փաստացի փորձառությամբ կսկսեք ճանաչել Աստծուն, և հենց սա է ճշմարիտ ձգտումը։

Այժմ Թագավորության դարաշրջանն է։ Քո՝ այս նոր դարաշրջան մուտք գործելը կախված է այն բանից, թե արդյոք մտել ես Աստծու խոսքերի իրականության մեջ, և արդյոք Նրա խոսքերը դարձել են քո կյանքի իրականությունը։ Աստծու խոսքերը հայտնի են դարձվում յուրաքանչյուր մարդու, որպեսզի վերջում բոլոր մարդիկ ապրեն Աստծու խոսքերի աշխարհում, և Նրա խոսքերը ներսից լուսավորեն ու պայծառացնեն յուրաքանչյուրին։ Եթե այս ընթացքում դու անփույթ ես Աստծու խոսքերը կարդալու հարցում և հետաքրքրված չես Նրա խոսքերով, ապա սա ցույց է տալիս, որ քո վիճակը սխալ է։ Եթե դու չես կարողանում մտնել Խոսքի դարաշրջան, ապա Սուրբ Հոգին քո մեջ չի գործում․ եթե մտել ես այս դարաշրջան, Նա կանի Իր գործը։ Ի՞նչ կարող ես անել Խոսքի դարաշրջանի սկզբում, որպեսզի ստանաս Սուրբ Հոգու գործը։ Այս դարաշրջանում և ձեր մեջ Աստված պիտի իրականացնի հետևյալ փաստը․ յուրաքանչյուր մարդ պիտի իր կյանքով արտահայտի Աստծու խոսքերը, կարողանա ճշմարտությունը կիրարկել և ամբողջ սրտով սիրի Աստծուն․ բոլորը պիտի Աստծու խոսքերն ընդունեն որպես իրենց հիմք և իրենց իրականություն, ունենան աստվածավախ սրտեր, և Աստծու խոսքերը կիրարկելով՝ մարդն այդժամ պիտի Աստծու հետ թագավորի։ Սա այն գործն է, որ Աստված պիտի իրականացնի։ Կարո՞ղ ես առանց Աստծու խոսքերը կարդալու շարունակել ապրել։ Այսօր շատերն են զգում, որ չեն կարող նույնիսկ մեկ կամ երկու օր անցկացնել՝ առանց Նրա խոսքերը կարդալու։ Նրանք պետք է ամեն օր կարդան Նրա խոսքերը, իսկ եթե ժամանակը թույլ չի տալիս, նրանց համար լսելն էլ բավական է լինում։ Սա այն զգացումն է, որ Սուրբ Հոգին տալիս է մարդկանց, և հենց այսպես է Նա սկսում շարժել նրանց։ Այսինքն՝ Նա խոսքերի միջոցով կառավարում է մարդկանց, որպեսզի նրանք կարողանան մտնել Աստծու խոսքերի իրականության մեջ։ Եթե առանց Աստծու խոսքերը մեկ օր ուտելու և խմելու դու խավար ու ծարավ ես զգում և չես կարողանում հանդուրժել այդ վիճակը, ապա դա ցույց է տալիս, որ Սուրբ Հոգին շարժել է քեզ ու քեզանից չի հեռացել։ Ուրեմն դու այս հոսքի մեջ ես։ Սակայն, եթե մեկ կամ երկու օր առանց Աստծու խոսքերն ուտելու և խմելու ոչինչ չես զգում, ծարավ չես ունենում և տեղիցդ բոլորովին չես շարժվում, ապա դա ցույց է տալիս, որ Սուրբ Հոգին քեզնից հեռացել է։ Դա նշանակում է, որ քո ներսի վիճակն ինչ-որ բանով սխալ է․ դու չես մտել Խոսքի դարաշրջան ու նրանցից մեկն ես, ովքեր հետ են մնացել։ Աստված խոսքերով է կառավարում մարդկանց․ երբ դու ուտում և խմում ես Աստծու խոսքերը, լավ ես զգում, իսկ եթե ոչ` անելանելի վիճակում ես։ Աստծու խոսքերը դառնում են մարդկանց կերակուրը և նրանց մղող ուժը։ Աստվածաշունչն ասում է․ «Ոչ միայն հացով է ապրում մարդ, այլև այն ամեն խոսքով, որ ելնում է Աստծու բերանից» (ՄԱՏԹԵՈՍ. 4:4): Այսօր Աստված այս գործն ավարտին կհասցնի և այս փաստը պիտի իրականացնի ձեր մեջ։ Ինչո՞ւ էր նախկինում հնարավոր, որ մարդիկ օրերով չկարդային Աստծու խոսքերը և այնուամենայնիվ կարողանային սովորականի պես ուտել և աշխատել, իսկ այսօր այդպես չէ. այս դարաշրջանում Աստված հիմնականում խոսքերով է կառավարում ամեն ինչ։ Մարդը դատվում, կատարելագործվում է Աստծու խոսքերով և ի վերջո հենց այդ խոսքերով է վերցվում թագավորություն։ Միայն Աստծու խոսքերը կարող են մարդու կյանքը մատակարարել, միայն Աստծու խոսքերը կարող են լույս և կիրարկման ուղի տալ, հատկապես Թագավորության դարաշրջանում։ Քանի դեռ դու չես շեղվում Աստծու խոսքերի իրականությունից և ամեն օր ուտում և խմում ես Նրա խոսքերը, Աստված քեզ կատարյալ կդարձնի։

Կյանքի ձգտումը մի բան չէ, որը կարելի է հապճեպ անել․ կյանքի աճը սոսկ մեկ-երկու օրում չի կատարվում։ Աստծու աշխատանքը բնականոն ու գործնական է և ունի իր պարտադիր անցնելիք գործընթացը։ Մարմնացած Հիսուսը երեսուներեք ու կես տարի ծախսեց՝ խաչելության Իր գործն ավարտելու համար․ ապա ի՞նչ կարելի է ասել մարդու մաքրման ու նրա կյանքի փոխակերպման մասին՝ մի գործի, որը ծայրահեղ դժվար է։ Հեշտ գործ չէ բնականոն մարդու դարձնել մեկը, ով արտահայտում է Աստծուն։ Առավել ևս՝ սա վերաբերում է մեծ կարմիր վիշապի երկրում ծնված մարդկանց, ովքեր քիչ արժանիքներ ունեն և պահանջում են Աստծու խոսքերի և գործի երկար ժամանակահատված։ Ուստի անհամբերությամբ արդյունքների մի՛ սպասեք։ Դու պետք է նախաձեռնող լինես Աստծու խոսքերն ուտելու, խմելու հարցում և Աստծու խոսքերի մեջ ավելի շատ ջանք ներդնես։ Նրա խոսքերը կարդալուց հետո պետք է կարողանաս դրանք փաստացի կիրարկել՝ աճելով Աստծու խոսքերի գիտելիքով, ներըմբռնումով, զանազանությամբ և իմաստությամբ ։ Այսպես դու կփոխվես՝ նույնիսկ չգիտակցելով դա։ Եթե Աստծու խոսքերն ուտելը, խմելը, կարդալը, սկսել ճանաչելը, փորձառելն ու կիրարկելը սկզբունքդ դարձնես, կհասնես հասունության՝ առանց դա գիտակցելու։ Ոմանք ասում են, թե նույնիսկ Աստծու խոսքերը կարդալուց հետո չեն կարողանում դրանք կիրարկել։ Ինչո՞ւ ես շտապում. երբ հասնես որոշակի հասակի, կկարողանաս Նրա խոսքերը կիրարկել։ Մի՞թե չորս կամ հինգ տարեկան երեխան կասի, թե չի կարողանում իր ծնողներին աջակցել կամ պատվել։ Դու պետք է հասկանաս, թե որքան մեծ է քո ներկայիս հասակը։ Կիրարկիր այն, ինչ կարող ես, և մի՛ եղիր մեկը, ով խաթարում է Աստծու ղեկավարումը։ Պարզապես կեր ու խմիր Աստծու խոսքերը և այսուհետ դա դարձրու քո սկզբունքը: Առայժմ մի՛ մտահոգվիր, թե արդյոք Աստված կարող է քեզ ավարտուն դարձնել։ Այդ հարցի մեջ դեռ մի՛ խորացիր։ Պարզապես կեր ու խմիր Նրա խոսքերը, երբ դրանք քեզ են հասնում, և Աստված անպայման քեզ ավարտուն կդարձնի։ Սակայն կա մի սկզբունք, որով պետք է ուտես և խմես Նրա խոսքերը․ դա կուրորեն մի՛ արա: Աստծու խոսքերն ուտելիս և խմելիս, մի կողմից՝ որոնիր այն խոսքերը, որոնք պետք է սկսես ճանաչել, այսինքն՝ տեսիլքներին վերաբերողները, իսկ մյուս կողմից՝ որոնիր այն, ինչ պետք է գործնականորեն կիրարկես, այսինքն՝ այն, ինչի մեջ պետք է մտնես։ Մի տեսանկյունը վերաբերում է գիտությանը, մյուսը՝ մտնելուն։ Հենց որ երկուսն էլ ընկալես՝ երբ ընկալես, թե ինչ պետք է իմանաս և թե ինչ պետք է կիրարկես, այդժամ կհասկանաս, թե ինչպես պետք է ուտել և խմել Աստծու խոսքերը։

Այսուհետ Աստծու խոսքերի մասին խոսելը պետք է լինի այն սկզբունքը, որով դու խոսում ես։ Սովորաբար, երբ դուք հավաքվում եք, պետք է Աստծու խոսքերի շուրջ հաղորդակցություն սկսեք՝ Աստծու խոսքերն ընդունելով որպես ձեր հաղորդակցությունների բովանդակություն, խոսելով այն բանի մասին, թե ինչ գիտեք այդ խոսքերից, ինչպես եք դրանք կիրարկում, և ինչպես է Սուրբ Հոգին գործում։ Քանի դեռ դու հաղորդակցվում ես Աստծու խոսքերի մասին, Սուրբ Հոգին կլուսավորի քեզ։ Աստծու խոսքերի աշխարհին հասնելու համար պահանջվում է մարդու համագործակցությունը։ Եթե դու սրա մեջ չմտնես, Աստված գործելու հնարավորություն չի ունենա. եթե բերանդ փակ պահես ու չխոսես Նրա խոսքերի մասին, Նա քեզ լուսավորելու հնարավորություն չի ունենա։ Ամեն անգամ, երբ այլ բանով զբաղված չես, խոսի՛ր Աստծու խոսքերի մասին և պարզապես դատարկ շաղակրատանքով մի՛ զբաղվիր։ Թող քո կյանքը լցված լինի Աստծու խոսքերով. միայն այդ ժամանակ դու կլինես բարեպաշտ հավատացյալ։ Կարևոր չէ՝ արդյոք քո հաղորդակցությունը մակերեսային է։ Առանց մակերեսայնության խորություն չի լինում։ Պետք է գործընթաց լինի։ Քո ուսուցման միջոցով դու կըմբռնես, որ Սուրբ Հոգու լուսավորությունը քեզ վրա է, և թե ինչպես արդյունավետորեն ուտել և խմել Աստծու խոսքերը։ Որոշ ժամանակ մանրամասն զննությունից հետո կմտնես Աստծու խոսքերի իրականության մեջ։ Միայն եթե համագործակցելու վճռականություն ունենաս, կկարողանաս ընդունել Սուրբ Հոգու գործը։

Աստծու խոսքերն ուտելու և խմելու սկզբունքներից մեկը վերաբերում է ճանաչելուն, իսկ մյուսը՝ մուտքին։ Ո՞ր խոսքերը պետք է սկսես ճանաչել։ Պետք է ճանաչես այն խոսքերը, որոնք վերաբերում են տեսիլքներին (օրինակ՝ այն, թե Աստծու գործն այժմ որ դարաշրջանն է մտել, ինչի է Աստված ցանկանում այժմ հասնել, ինչ է մարմնացումը և այլն. այս ամենը վերաբերում է տեսիլքներին)։ Ի՞նչ է նշանակում այն ուղին, որը մարդը պետք է բռնի: Սա վերաբերում է Աստծու այն խոսքերին, որոնք մարդը պետք է կիրարկի և որոնց մեջ պետք է մտնի։ Վերը նշվածն Աստծու խոսքերն ուտելու և խմելու երկու տեսանկյունն է։ Այսուհետ այս կերպ կերեք ու խմեք Աստծու խոսքերը։ Եթե հստակ հասկանում եք Նրա խոսքերը, որոնք վերաբերում են տեսիլքներին, ապա անընդհատ կարդալու կարիք չկա։ Առաջնահերթ կարևորություն ունի մուտքին վերաբերող խոսքերն ավելի շատ ուտելն ու խմելը, օրինակ՝ ինչպես ձեր սիրտը դարձնել դեպի Աստված, ինչպես այն հանգստացնել Աստծու առաջ, և ինչպես ապստամբել մսեղիի դեմ։ Սրանք այն բաներն են, որոնք պետք է կիրարկեք։ Առանց իմանալու, թե ինչպես ուտել և խմել Աստծու խոսքերը, իսկական հաղորդակցությունն անհնար է։ Հենց որ իմանաք, թե ինչպես ուտել և խմել Նրա խոսքերը, երբ ըմբռնեք հիմնականը, հաղորդակցությունը կդառնա ազատ, և ինչ խնդիր էլ բարձրացվի, կկարողանաք հաղորդակցվել և ըմբռնել իրականությունը։ Եթե Աստծու խոսքերի մասին հաղորդակցվելիս իրականություն չունեք, ապա չեք ըմբռնել հիմնականը, ինչը ցույց է տալիս, որ չգիտես, թե ինչպես ուտել և խմել Աստծու խոսքերը։ Ոմանք կարող են հոգնել Աստծու խոսքերը կարդալուց, ինչը բնականոն վիճակ չէ։ Բնականոնն այն է, որ երբեք չհոգնեք Աստծու խոսքերը կարդալուց, միշտ դրանց ծարավն ունենաք և միշտ համարեք, որ Աստծու խոսքերը լավն են։ Այսպես է նա, ով իրական մուտք ունի, ուտում և խմում Աստծու խոսքերը։ Երբ զգում ես, որ Աստծու խոսքերը չափազանց գործնական են և հենց այն են, որոնց մեջ մարդը պետք է մտնի, երբ զգում ես, որ Նրա խոսքերը մեծապես օգտակար ու շահավետ են մարդու համար, և որ դրանք մարդու կյանքի ապահովումն են, այդ զգացումը տալիս է հենց Սուրբ Հոգին, և Սուրբ Հոգին է քեզ շարժում։ Սա ապացուցում է, որ Սուրբ Հոգին գործում է քո մեջ, և որ Աստված չի հեռացել քեզանից։ Ոմանք, տեսնելով, որ Աստված մշտապես խոսում է, հոգնում են Նրա խոսքերից և կարծում, թե էական չէ՝ կկարդան դրանք, թե ոչ, ինչը բնականոն վիճակ չէ։ Նրանք չունեն իրականության մեջ մտնելու ծարավ սիրտ, և այդպիսի մարդիկ ո՛չ ծարավում են, ոչ էլ կատարելագործվելը կարևորում։ Ամեն անգամ, երբ զգում ես, որ Աստծու խոսքերի ծարավ չունես, դա ցույց է տալիս, որ դու բնականոն վիճակում չես։ Նախկինում կարելի էր որոշել՝ արդյոք Աստված հեռացել էր քեզանից, ըստ այն բանի, թե ներքուստ խաղաղ էիր և արդյոք վայելք ապրում էիր։ Այժմ առանցքայինն այն է, թե արդյոք Աստծու խոսքերի ծարավ ունես, արդյոք Նրա խոսքերը քո իրականությունն են, արդյոք դու հավատարիմ ես և արդյոք ի վիճակի ես անելու այն ամենն, ինչ կարող ես Աստծու համար։ Այլ կերպ ասած՝ մարդը դատվում է Աստծու խոսքերի իրականությամբ։ Աստված Իր խոսքերն ուղղում է ողջ մարդկությանը։ Եթե պատրաստ ես կարդալու դրանք, Նա քեզ կլուսավորի, իսկ եթե՝ ոչ, չի լուսավորի։ Աստված լուսավորում է նրանց, ովքեր արդարության քաղց ու ծարավ ունեն, և լուսավորում է նրանց, ովքեր փնտրում են Իրեն։ Ոմանք ասում են, թե Աստված նրանց չի լուսավորել նույնիսկ այն բանից հետո, երբ կարդացել են Նրա խոսքերը։ Բայց ինչպե՞ս ես կարդացել այդ խոսքերը։ Եթե Նրա խոսքերն այնպես ես կարդացել, ինչպես ձիու վրա նստած մարդը նայում է ծաղիկներին, և ոչ մի կարևորություն չես տվել իրականությանը, ինչպե՞ս կարող էր Աստված քեզ լուսավորել։ Ինչպե՞ս կարող է Աստված կատարյալ դարձնել մեկին, ով բարձր չի գնահատում Նրա խոսքերը։ Եթե դու բարձր չգնահատես Աստծու խոսքերը, ո՛չ ճշմարտություն կունենաս, ո՛չ իրականություն։ Եթե բարձր գնահատես Նրա խոսքերը, կկարողանաս կիրարկել ճշմարտությունը և միայն այդ ժամանակ կունենաս իրականություն։ Ահա թե ինչու պետք է մշտապես ուտես և խմես Աստծու խոսքերը՝ անկախ այն բանից՝ զբաղված ես, թե ոչ, անկախ այն բանից՝ հանգամանքներն անբարենպաստ են, թե ոչ, և անկախ այն բանից՝ փորձությունների մեջ ես, թե ոչ։ Ամփոփելով ասենք, որ Աստծու խոսքերը մարդու գոյության հիմքն են։ Ոչ ոք չի կարող երես դարձնել Նրա խոսքերից, բայց պետք է այնպես ուտի Նրա խոսքերը, ինչպես օրական երեք անգամ կերակուր է ուտում։ Կարո՞ղ էր արդյոք Աստծու կողմից կատարյալ դարձվելն ու ձեռք բերվելն այդքան հեշտ լինել։ Անկախ այն բանից՝ ներկայում հասկանում ես, թե ոչ, և անկախ այն բանից՝ Աստծու գործի ներսը տեսնում ես, թե ոչ, պետք է հնարավորինս շատ ուտես և խմես Աստծու խոսքերը։ Սա նախաձեռնող կերպով մուտք գործելն է։ Աստծու խոսքերը կարդալուց հետո շտապիր կիրարկել այն, ինչի մեջ կարող ես մտնել, և ժամանակավորապես մի կողմ դիր այն, ինչի մեջ չես կարող։ Սկզբում Աստծու խոսքերից շատերը գուցե չհասկանաս, բայց երկու կամ երեք ամիս հետո, գուցե նույնիսկ մեկ տարի անց, կհասկանաս։ Ինչպե՞ս կարող է դա լինել։ Պատճառն այն է, որ Աստված չի կարող մարդկանց մեկ կամ երկու օրում կատարյալ դարձնել։ Շատ դեպքերում, երբ կարդում ես Նրա խոսքերը, գուցե անմիջապես չես հասկանում։ Այդ ժամանակ դրանք կարող են սոսկ տեքստ թվալ, ոչինչ ավելին. դու պետք է որոշ ժամանակ փորձառաբար ապրես դրանք, մինչև կարողանաս հասկանալ։ Քանի որ Աստված այնքան շատ է խոսել, դու պետք է առավելագույն ջանք գործադրես՝ ուտելու և խմելու Նրա խոսքերը, և ապա, առանց դա գիտակցելու, կսկսես հասկանալ, և առանց դա գիտակցելու՝ Սուրբ Հոգին կլուսավորի քեզ։ Երբ Սուրբ Հոգին լուսավորում է մարդուն, մարդը հաճախ տեղյակ չի լինում։ Նա լուսավորում և ուղղորդում է քեզ, երբ ծարավում և փնտրում ես։ Սուրբ Հոգու գործելու սկզբունքը կենտրոնացած է Աստծու այն խոսքերի վրա, որոնք ուտում և խմում ես։ Բոլոր նրանք, ովքեր կարևորություն չեն տալիս Աստծու խոսքերին և միշտ տարբեր վերաբերմունք են ցուցաբերում Նրա խոսքերի հանդեպ՝ իրենց խառնաշփոթ մտածողությամբ համարելով, թե կարևոր չէ՝ կկարդան նրանք, թե ոչ, այն մարդիկ են, ովքեր իրականություն չունեն։ Այդպիսի մարդու մեջ ո՛չ Սուրբ Հոգու գործը, ո՛չ էլ Նրա լուսավորությունը կարելի է տեսնել։ Նման մարդիկ պարզապես հոսանքի հետ են գնում, ձևացնողներ են՝ առանց իրական որակների, ինչպես առակի Նանգու պարոնը։ [ա]

Եթե Աստծու խոսքերը ձեր իրականությունը չեն, ապա դուք իրական հասակ չունեք։ Երբ գա փորձվելու ժամանակը, դու, անկասկած, կընկնես, և այդ ժամանակ քո իրական հասակը կբացահայտվի։ Բայց նրանք, ովքեր կանոնավորապես ձգտում են մտնել իրականության մեջ, երբ փորձություններով պաշարվեն, կսկսեն հասկանալ Աստծու գործի նպատակը։ Նա, ով ունի խիղճ, և ով ծարավ է Աստծուն, պետք է գործնական քայլեր ձեռնարկի՝ Աստծուն Նրա սիրո համար հատուցելու։ Նրանք, ովքեր չունեն իրականություն, չեն կարող հաստատուն կանգնել նույնիսկ մանրուքներում։ Այսպիսին է տարբերությունն իրական հասակ ունեցողների և չունեցողների միջև։ Ինչո՞ւ են ոմանք կարողանում կանգուն մնալ փորձությունների մեջ, իսկ ուրիշները փախչում են, թեկուզ երկուսն էլ ուտում և խմում են Աստծու խոսքերը։ Ակնհայտ տարբերությունն այն է, որ ոմանք չունեն իրական հասակ. նրանք չունեն Աստծու խոսքերն որպես իրենց իրականություն ծառայեցնելու, և Նրա խոսքերը արմատ չեն գցել նրանց մեջ։ Հենց որ նրանք փորձության են ենթարկվում, հասնում են իրենց ուղու ավարտին։ Իսկ ինչո՞ւ են ոմանք կարողանում կանգուն մնալ փորձությունների մեջ։ Դրա պատճառն այն է, որ նրանք հասկանում են ճշմարտությունը, ունեն տեսություն և հասկանում են Աստծու մտադրությունները, Նրա պահանջները, ուստի կարողանում են փորձությունների միջով անցնելիս կանգուն մնալ։ Սա է իրական հասակը, և սա է նաև կյանքը։ Ոմանք կարող են նաև կարդալ Աստծու խոսքերը, բայց չեն կիրարկում դրանք, լուրջ չեն ընդունում. նրանք, ովքեր դրանք լուրջ չեն ընդունում, կարևորություն չեն տալիս կիրարկմանը։ Նրանք, ովքեր չունեն Աստծու խոսքերը որպես իրենց իրականություն ծառայեցնելու, իրական հասակ չունեն, և այդպիսի մարդիկ չեն կարող փորձությունների միջով անցնելիս կանգուն մնալ։

Երբ Աստծու խոսքերն երևան են գալիս, պետք է անմիջապես ընդունես, ուտես ու խմես դրանք։ Անկախ այն բանից, թե որքան ես հասկանում, միակ տեսակետը, որին պետք է ամուր կառչես, Նրա խոսքերն ուտելը և խմելն է, իմանալն ու կիրարկելը։ Սա մի բան է, որը պետք է կարողանաս անել։ Երբեք մի՛ մտահոգվիր, թե որքան կմեծանա քո հասակը. պարզապես կենտրոնացիր Նրա խոսքերն ուտելու և խմելու վրա։ Ահա, թե ինչպես մարդը պետք է համագործակցի։ Քո հոգևոր կյանքը հիմնականում այն է, որ փորձես մտնել Աստծու խոսքերն ուտելու, խմելու և կիրարկելու իրականության մեջ։ Որևէ այլ բանի վրա կենտրոնանալը քո գործը չէ։ Եկեղեցու առաջնորդները պետք է կարողանան ուղղորդել իրենց բոլոր եղբայրներին ու քույրերին, որպեսզի նրանք իմանան, թե ինչպես ուտել և խմել Աստծու խոսքերը։ Սա ամեն մի եկեղեցու առաջնորդի պատասխանատվությունն է։ Անկախ այն բանից՝ նրանք երիտասարդ են, թե տարեց, բոլորը պետք է Աստծու խոսքերն ուտելուն և խմելուն մեծ կարևորություն տան և Նրա խոսքերն իրենց սրտերում պահեն։ Այս իրականության մեջ մտնելը նշանակում է մտնել Թագավորության դարաշրջան։ Այսօր մարդկանց մեծ մասը զգում է, որ չի կարող ապրել առանց Աստծու խոսքերն ուտելու, խմելու, և զգում է, որ Նրա խոսքերը թարմ են՝ ժամանակից անկախ։ Դա նշանակում է, որ նրանք սկսում են ճիշտ ուղին բռնել։ Աստված օգտագործում է խոսքերն՝ Իր գործն անելու և մարդուն ապահովելու համար։ Երբ բոլորը փափագեն ու ծարավեն Աստծու խոսքերին, մարդկությունը կմտնի Նրա խոսքերի աշխարհը։

Աստված շատ է խոսել։ Դու որքանո՞վ ես սկսել ճանաչել։ Որքանո՞վ ես մտել դրա մեջ։ Եթե եկեղեցու առաջնորդը չի ուղղորդել իր եղբայրներին ու քույրերին դեպի Աստծու խոսքերի իրականությունը, ապա անտեսե՜լ է իր պարտականությունը և չի՜ կատարել իր պարտականությունները։ Անկախ այն բանից՝ քո հասկացողությունը խոր է, թե մակերեսային, անկախ այն բանից՝ ինչ աստիճանի ես ընկալում, պետք է իմանաս, թե ինչպես ուտել և խմել Նրա խոսքերը, պետք է մեծ ուշադրություն դարձնես Նրա խոսքերին ու հասկանաս դրանք ուտելու, խմելու կարևորությունը և անհրաժեշտությունը։ Քանի որ Աստված այդքան շատ է խոսել, եթե դու չուտես և չխմես Նրա խոսքերը կամ չփորձես փնտրել կամ կիրարկել Նրա խոսքերը, սա չի կարող կոչվել Աստծուն հավատալ։ Քանի որ դու իսկապես հավատում ես Աստծուն, պետք է ուտես և խմես Նրա խոսքերը, փորձառաբար ապրես Նրա խոսքերն ու քո կյանքով արտահայտես Նրա խոսքերը։ Միայն սա՜ կարելի է անվանել Աստծուն հավատալ։ Եթե քո բերանով ասում ես, թե հավատում ես Աստծուն, բայց չես կարողանում կիրարկել Նրա խոսքերից որևէ մեկը կամ որևէ իրականություն առաջացնել, ապա սա չի կոչվում Աստծուն հավատալ։ Ավելի շուտ՝ սա «հացով կշտանալու փնտրտուք» է։ Եթե խոսում ես միայն աննշան վկայությունների, անօգուտ բաների և մակերեսային հարցերի մասին՝ առանց ունենալու նույնիսկ ամենափոքր իրականություն, ապա Աստծուն հավատալը դրանցից չի կազմված, և դու պարզապես չես ըմբռնել Աստծուն հավատալու ճիշտ ճանապարհը։ Ինչո՞ւ պետք է հնարավորինս շատ ուտես և խմես Աստծու խոսքերը։ Եթե չուտես և չխմես Նրա խոսքերը, այլ միայն ձգտես երկինք բարձրանալու, արդյո՞ք դա Աստծուն հավատալն է։ Ո՞րն է առաջին քայլը, որը պետք է անի Աստծուն հավատացողը։ Ի՞նչ ուղով է Աստված կատարելագործում մարդուն։ Կարո՞ղ ես կատարելագործվել՝ առանց Աստծու խոսքերն ուտելու և խմելու։ Կարո՞ղ ես համարվել թագավորության մարդ՝ առանց Աստծու խոսքերն որպես քո իրականություն ծառայեցնելու։ Ի՞նչ է իրականում նշանակում Աստծուն հավատալ։ Աստծուն հավատացողները պետք է առնվազն արտաքինից լավ վարք ունենան. ամենակարևորը՝ Աստծու խոսքերով տարված լինեն։ Անկախ ամեն ինչից՝ դուք երբեք չեք կարող երես թեքել Նրա խոսքերից։ Աստծուն ճանաչելուն ու Նրա մտադրությունները բավարարելուն հասնում են Նրա խոսքերի միջոցով։ Ապագայում բոլոր ազգերը, հարանվանությունները, կրոններն ու ոլորտները կնվաճվեն Աստծու խոսքերի միջոցով։ Աստված կխոսի անմիջականորեն, և բոլոր մարդիկ կպահեն Աստծու խոսքերն իրենց ձեռքերում, և այս կերպ մարդկությունը կկատարելագործվի։ Ներսից ու դրսից Աստծու խոսքերը տարածվում են ամենուր. մարդկությունն իր բերանով կասի Աստծու խոսքերը, կկիրարկի Աստծու խոսքերի համաձայն և կպահի Աստծու խոսքերն իր ներսում՝ մնալով թաթախված Աստծու խոսքերում թե՛ ներսից, թե՛ դրսից։ Ուստի մարդկությունը կկատարելագործվի։ Նրանք, ովքեր բավարարում են Աստծու մտադրությունները և կարողանում են Նրա վկայությունը կրել, այն մարդիկ են, ովքեր ունեն Աստծու խոսքերը որպես իրենց իրականություն։

Խոսքի դարաշրջան՝ Հազարամյա Թագավորության դարաշրջան մտնելն այն գործն է, որը կատարվում է այսօր։ Այսուհետ կիրարկեք Աստծու խոսքերի մասին հաղորդակցության մեջ ներգրավվելը։ Միայն Աստծու խոսքերն ուտելու, խմելու, ինչպես նաև փորձառաբար ապրելու միջոցով դու կկարողանաս քո կյանքով արտահայտել Աստծու խոսքերը։ Դու պետք է որոշ գործնական փորձառություն առաջացնես, որպեսզի համոզես ուրիշներին։ Եթե չես կարողանում քո կյանքով արտահայտել Աստծու խոսքերի իրականությունը, ոչ ոք չի համոզվի։ Բոլոր նրանք, ում օգտագործում է Աստված, կարողանում են իրենց կյանքով արտահայտել Աստծու խոսքերի իրականությունը։ Եթե չես կարողանում այս իրականությունն առաջացնել և Աստծու վկայությունը կրել, դա ցույց է տալիս, որ Սուրբ Հոգին չի գործել քո մեջ, և որ դու չես կատարելագործվել։ Սա է Աստծու խոսքերի կարևորությունը։ Արդյոք քո սիրտը ծարա՞վ է Աստծու խոսքերին։ Ովքեր ծարավ են Աստծու խոսքերին, ծարավ են ճշմարտությանը, և միայն այդպիսի մարդիկ են Աստծու կողմից օրհնված։ Ապագայում Աստված է՛լ ավելի շատ խոսքեր կասի բոլոր կրոններին և բոլոր հարանվանություններին։ Նա սկզբից խոսում և հնչեցնում է Իր ձայնը ձեր մեջ՝ ձեզ ավարտուն դարձնելու համար, նախքան կանցնի խոսելուն և Իր ձայնը հնչեցնելուն հեթանոսների մեջ՝ նրանց նվաճելու համար։ Նրա խոսքերի միջոցով բոլորն անկեղծորեն և իսպառ կհամոզվեն։ Աստծու խոսքերի և Նրա բացահայտումների միջոցով մարդու ապականված խառնվածքը նվազում է, նա ձեռք է բերում մարդկային տեսք, և նրա ապստամբ խառնվածքը պակասում է։ Խոսքերն իշխանությամբ գործում են մարդու վրա և Աստծու լույսի մեջ՝ նվաճում մարդուն։ Այն գործը, որն Աստված կատարում է ներկայիս դարաշրջանում, ինչպես նաև Նրա գործի շրջադարձային կետերը, բոլորը կարելի է գտնել Նրա խոսքերի մեջ։ Եթե դու չկարդաս Նրա խոսքերը, ոչինչ չես հասկանա։ Երբ ինքնուրույն ուտես և խմես Նրա խոսքերը, եղբայրների ու քույրերի հետ հաղորդակցվես և քո փաստացի փորձառություններն ունենաս, կհասնես Աստծու խոսքերի լիակատար գիտությանը։ Միայն այդ ժամանակ կկարողանաս իսկապես քո կյանքով արտահայտել դրանց իրականությունը։

Ծանոթագրություններ․

ա. Բնագիր տեքստում «առակի» բառը չկա։


Աստծուն իսկապես սիրողները նրանք են, ովքեր կարող են լիովին ենթարկվել Նրա գործնականությանը

Գործնականության մասին գիտելիք ձեռք բերելը և Աստծու գործի խորը ըմբռնումը` այս երկուսն էլ տեսանելի են Աստծու խոսքերում, և միայն այս խոսքերի միջոցով է, որ կարող ես լուսավորում ստանալ։ Հետևաբար, պետք է ավելին անես՝ Աստծու խոսքերով զինվելու համար։ Կիսվի՛ր Աստծու խոսքերի քո հասկացողությունով, որպեսզի քո հաղորդակցության միջոցով ուրիշները ևս լուսավորվեն և ելք գտնեն. սա է գործնական ուղին։ Նախքան Աստված քեզ համար միջավայր կստեղծի, ձեզանից յուրաքանչյուրը նախ պետք է զինվի Նրա խոսքերով։ Սա բոլորը պետք է անեն. սա հրատապ առաջնահերթություն է։ Նախ հասի՛ր այն կետին, երբ գիտես՝ ինչպես ուտել և խմել Աստծու խոսքը։ Այն ամենի համար, ինչ չես կարողանում անել, փնտրի՛ր Նրա խոսքերը գործնական ուղու համար․ այն հարցերի համար, որոնք չես հասկանում, կամ որևէ դժվարության դեպքում ապավինի՛րՆրա խոսքերին։ Դարձրու՛ Աստծու խոսքերը քո շտեմարանը և թույլ տուր, որ դրանք օգնեն քեզ լուծել քո իրական դժվարություններն ու խնդիրները, ինչպես նաև թու՛յլ տուր, որ Աստծու խոսքերը դառնան քո ապավենը կյանքում։ Այս ամենը քեզնից ջանքեր կպահանջեն։ Աստծու խոսքն ուտելով ու խմելով՝ պետք է հասնես արդյունքների, պետք է կարողանաս խաղաղեցնել սիրտդ Նրա առաջ և կիրարկես Նրա խոսքերի համաձայն, երբ էլ որևէ խնդրի բախվես։ Երբ խնդիրների չես բախվել, քո մտահոգությունը պետք է լինի պարզապես Նրա խոսքն ուտելն ու խմելը։ Երբեմն կարող ես աղոթել և խորհել Աստծու սիրո մասին, հաղորդակցության ժամանակ կիսվել Նրա խոսքերի հասկացողությունով, հաղորդակցվել ընկերների հետ քո ներսի լուսավորության ու լուսավորման մասին, ինչպես նաև այն արձագանքների մասին, որոնք ունեցել ես այդ խոսքերը կարդալիս։ Ավելին, կարող ես մարդկանց ելքի ճանապարհ ցույց տալ։ Միայն սա է գործնական։ Այսպես վարվելու նպատակն է թույլ տալ, որ Աստծու խոսքերը դառնան քո գործնական շտեմարանը։

Օրվա ընթացքում քանի՞ ժամ ես իրապես անցկացնում Աստծու առաջ։ Քո օրվա ինչքա՞ն մասն է իրականում հատկացված Աստծուն։ Ինչքա՞նը մսեղիինը։ Սիրտը միշտ Աստծուն ուղղված պահելն առաջին քայլն է՝ Նրա կողմից կատարելագործվելու ճիշտ ճանապարհին լինելու համար։ Եթե կարողանաս սիրտդ, մարմինդ և ամբողջ անկեղծ սերդ նվիրել Աստծուն, դնել դրանք Նրա առաջ, լիովին հնազանդվել Նրան և ամբողջությամբ հաշվի առնել Նրա մտադրությունները, չգործել մսեղիի, ընտանիքի կամ սեփական ցանկությունների համար, այլ Աստծու տան շահերի համար՝ Աստծու խոսքը դարձնելով քո սկզբունքն ու հիմքն ամեն ինչում, ապա, այդես վարվելով, քո դրդապատճառներն ու հեռանկարները ճիշտ սահմանված կլինեն, և դու կլինես մեկը, որը կստանա Աստծու հավանությունը Նրա ներկայությամբ։ Աստծու կողմից սիրելի են այն մարդիկ, որոնք լիովին նվիրված են Նրան, որոնք կարող են միայն Նրան հավատարիմ լինել։ Աստված ատում է նրանց, ում սիրտը կիսով չափ է նվիրված Իրեն, և ովքեր ապստամբում են Նրա դեմ։ Նա ատում է նրանց, ովքեր հավատում են Իրեն և միշտ ուզում են վայելել Նրան, մինչդեռ չեն կարողանում ամբողջությամբ ծախսվել հանուն Նրա։ Նա ատում է նրանց, ովքեր ասում են` սիրում են Իրեն, բայց իրենց սրտերում ապստամբում են Նրա դեմ։ Նա ատում է նրանց, ովքեր օգտագործում են պերճախոս, գունագեղ խոսքեր՝ խաբելու համար։ Նրանք, ովքեր անկեղծորեն նվիրված չեն Աստծուն կամ անկեղծորեն չեն հնազանդվել Նրան, բնույթով մատնող են ու չափազանց ամբարտավան։ Նրանք, ովքեր չեն կարող անկեղծորեն հնազանդվել սովորական, գործնական Աստծուն, էլ ավելի ամբարտավան են և հատկապես նրանք են հրեշտակապետի հնազանդ հետնորդները։ Մարդիկ, որոնք իսկապես ծախսվում են Աստծու համար, իրենց ամբողջ էությամբ նվիրված են Նրան և խոնարհվում են նրա առաջ. նրանք կարող են հնազանդվել Նրա բոլոր խոսքերին և գործին, կիրարկել Նրա խոսքերը և ընդունել դրանք որպես իրենց գոյության հիմք և անկեղծորեն փնտրել Նրա խոսքերում՝ հասկանալու համար, թե որ մասերը պետք է կիրարկեն։ Այդպիսին են այն մարդիկ, որոնք իսկապես ապրում են Աստծու առաջ։ Եթե այսպես կիրարկես, օգտակար կլինի քո կյանքի համար։ Նրա խոսքերն ուտելով և խմելով՝ կարող ես ձեռք բերել գիտեք քո իսկ ապականված բնավորության մասին, ինչպես նաև բավարարել քո կյանքի կարիքները և լրացնել քո պակասությունները, որպեսզի քո կյանքի խառնվածքը փոխվի։ Սա կգոհացնի Աստծու մտադրությունները։ Եթե գործես Աստծու պահանջների համաձայն և չբավարարես մսեղիին, այլ փոխարենը գոհացնես Նրա մտադրությունները, ապա այսպիսով մուտք գործած կլինես Նրա խոսքերի իրականություն։ Աստծու խոսքերի իրականության մեջ մտնելը նշանակում է, որ կարող ես կատարել քո պարտականությունը և բավարարել Աստծու գործի պահանջները։ Միայն այսպիսի գործնական քայլերը կարող են կոչվել մուտք Նրա խոսքերի իրականություն։ Եթե կարողանաս մտնել այս իրականություն, ապա կունենաս ճշմարտությունը։ Սա իրականություն մտնելու սկիզբն է. նախ պետք է անցնես այս ուսուցումը և միայն դրանից հետո կկարողանաս հասնել ավելի խոր իրականություններ։ Մտածի՛ր, թե ինչպես պահել պատվիրանները և ինչպես նվիրվել Աստծուն. մի մտածի՛ր անընդհատ այն մասին, թե երբ կկարողանաս մտնել արքայություն։ Եթե քո բնավորությունը չփոխվի, ապա ինչ էլ մտածես, անօգուտ կլինի։ Աստծու խոսքերի իրականության մեջ մտնելու համար նախ պետք է հասնես այն կետին, երբ քո բոլոր մտքերն ու գաղափարներն ուղղված են Աստծուն. սա նվազագույն պահանջն է։ Ներկայում շատ մարդիկ փորձությունների մեջ են և չեն հասկանում Աստծու գործը, բայց ես ասում եմ քեզ. Եթե չես հասկանում դա, ապա ավելի լավ է դրա մասին դատողություններ չանես։

Ներկայում շատ մարդիկ փորձությունների մեջ են և չեն հասկանում Աստծու գործը, բայց ես ասում եմ քեզ. Եթե չես հասկանում դա, ապա ավելի լավ է դրա մասին դատողություններ չանես։ Գուցե, գա մի օր, երբ ճշմարտությունն ամբողջությամբ լույս աշխարհ կգա, և այդ ժամանակ կհասկանաս։ Դատողություններ չանելը քեզ օգտակար կլինի, բայց չես կարող պարզապես պասիվ սպասել։ Պետք է ակտիվորեն ձգտես մուտք գործել․ միայն այդ ժամանակ կլինես մեկը, որն իրական մուտք ունի։ Իրենց ապստամբ էության պատճառով մարդիկ մշտապես ձևավորում են պատկերացումներ գործնական Աստծու մասին։ Սա առաջ է բերում, որ բոլոր մարդիկ սովորեն՝ ինչպես հնազանդ լինել, որովհետև գործնական Աստված հսկայական փորձություն է մարդկության համար։ Եթե չկարողանաս կանգնել անսասան, ամեն ինչ կորսված է․ եթե չունես գործնական Աստծու գործնականության մասին հասկացողություն, ապա չես կարողանա կատարելագործվել Աստծու կողմից։ Կատարելագործվելու ընթացքում մարդկանց կարողանալու կամ չկարողանալու կարևոր քայլերից մեկը նրանց կողմից Աստծու գործնականության հասկացողությունն է։ Մարմնացյալ Աստծու՝ երկիր գալու գաղափարի գործնականությունը յուրաքանչյուր մարդու համար փորձություն է։ Եթե կարողանաս այս հարցում անսասան մնալ, ապա կլինես մեկը, որ ճանաչում է Աստծուն և իսկապես սիրում է Նրան։ Եթե չկարողանաս այս հարցում անսասան մնալ և միայն հավատաս Հոգուն ու անկարող լինես հավատալ Աստծու գործնականությանը, ապա որքան էլ մեծ լինի Աստծու հանդեպ հավատքդ, այն անօգուտ կլինի։ Եթե չես կարող հավատալ տեսանելի Աստծուն, ապա մի՞թե կարող ես հավատալ Աստծու Հոգուն։ Մի՞թե պարզապես չես փորձում խաբել Աստծուն։ Դու հնազանդչես տեսանելի և շոշափելի Աստծու առաջ, ուրեմն, ունա՞կ ես հնազանդվել Հոգուն։ Հոգին անտեսանելի ու անշոշափելի է, ուստի, երբ ասում ես, որ հնազանդվում ես Աստծու Հոգուն, մի՞թե պարզապես անհեթեթություն չես ասում։ Պատվիրանները պահելու բանալին գործնական Աստծու հասկացողությունն է։ Երբ հասկանաս գործնական Աստծուն, կկարողանաս պահել պատվիրանները։ Դրանք պահելու երկու բաղադրիչ կա. մեկը՝ Նրա Հոգու էությունը պահելը և Հոգու առաջ Հոգու կողմից զննում ընդունել կարողանալը, մյուսը՝ մարմնացյալ մսեղիի մասին իրական հասկացողությունն ունենալն ու իրական հնազանդության հասնելը։ Անկախ մսեղիի կամ Հոգու առաջ լինելուց՝ մարդը պետք է միշտ ունենա Աստծուն հնազանդվող և Նրանից երկյուղող սիրտ։ Միայն այսպիսի մարդն է արժանի կատարելագործվելու։ Եթե ունես գործնական Աստծու գործնականության հասկացողություն, այսինքն՝ եթե այս փորձության մեջ անսասան ես մնացել, ապա քեզ համար ոչինչ չափազանց շատ չի լինի։

Ոմանք ասում են. «Հեշտ է պահել պատվիրանները ․ պարզապես պետք է Աստծու առաջ խոսես անկեղծորեն ու բարեպաշտորեն, այլ ոչ թե ժեստիկուլյացիաներ անես․ սա է պատվիրանները պահելը»։ Արդյոք սա ճի՞շտ է։ Այդ դեպքում, եթե Աստծու մեջքի ետևում ես ինչ-որ բաներ անում, որոնք հակառակվում են նրան, արդյոք դա համարվու՞մ է պատվիրանները պահել։ Պետք է խորապես հասկանաս, թե ինչ է նշանակում պատվիրանները պահել։ Սա կապված է նրա հետ, թե արդյոք իրականում հասկանում ես Աստծու գործնականությունը։ Եթե ունես այդ ըմբռնումը և այս փորձության մեջ չես սայթաքում ու չես ընկնում, ապա կարելի է ասել, որ ունես հզոր վկայություն։ Աստծու մասին հնչեղ վկայություն կրելը կապված է նրա հետ, թե արդյոք հասկանում ես գործնական Աստծուն և արդյոք կարողանում ես հնազանդվել այս անձի առաջ, որ ոչ միայն սովորական է, այլև նորմալ, նույնիսկ մինչև մահ։ Եթե այս հնազանդությամբ իսկապես վկայում ես Աստծու մասին, դա նշանակում է, որ ձեռք ես բերվել Աստծու կողմից։ Եթե կարողանաս հնազանդվել մինչև մահ և Նրա առաջ լինել առանց որևէ բողոքի, առանց դատողություններ անելու, առանց զրպարտելու, առանց պատկերացումներ ունենալու և առանց որևէ թաքուն մտադրությունների, ապա այս կերպ Աստված կստանա փառք։ Սովորական մի անձի առաջ հնազանդվելը, որին մարդը վերևից է նայում, և կարողանալ հնազանդվել մինչև մահ՝ առանց որևէ պատկերացման՝ սա է իրական վկայությունը։ Իրականությունը, որն Աստված պահանջում է մարդկանցից մտնել, այն է, որ կարողանաս հնազանդվել Նրա խոսքերին, կիրարկել դրանք, խոնարհվել գործնական Աստծու առաջ և ճանաչել քո սեփական ապականությունը, բացել քո սիրտը Նրա առաջ և, ի վերջո, ձեռք բերվել այդ խոսքերի միջոցով Նրա կողմից։ Երբ այս խոսքերը նվաճում են քեզ և դարձնում լիովին հնազանդ, Աստված փառավորվում է․ այդպիսով Նա ամոթահար է անում Սատանային և ավարտում Իր գործը։ Երբ չունես որևէ պատկերացում մարմնացյալ Աստծու գործնականության մասին, այսինքն, երբ անսասան ես մնացել այս փորձության մեջ, ապա այս վկայությունը լավ ես կրել։ Եթե գա մի օր, երբ ունենաս լիարժեք հասկացողություն գործնական Աստծու մասին և կարողանաս հնազանդվել մինչև մահ, ինչպես Պետրոսը, ապա ձեռք կբերվես ու կկատարելագործվես Աստծու կողմից։ Աստծու ցանկացած գործողություն, որը չի համապատասխանում քո պատկերացումներին, փորձություն է քեզ համար։ Եթե Աստծու գործը համապատասխաներ քո պատկերացումներին, այն չէր պահանջի, որ տառապեիր կամ զտվեիր։ Հենց այն պատճառով, որ Նրա գործն այդքան գործնական է և չի համապատասխանում քո պատկերացումներին, հարկավոր է, որ հրաժարվես նման պատկերացումներից։ Ահա թե ինչու է դա փորձություն քեզ համար։ Աստծու գործնականության պատճառով է, որ բոլոր մարդիկ փորձությունների մեջ են․ Նրա աշխատանքը գործնական է, ոչ թե գերբնական։ Լիովին հասկանալով Նրա գործնական խոսքերն ու գործնական արտահայտությունները՝ առանց որևէ պատկերացման ու կարողանալով անկեղծորեն սիրել Նրան, երբ Նրա գործը դառնա ավելի ու ավելի գործնական, դու ձեռք կբերվես նրա կողմից։ Աստված ձեռք կբերի այն մարդկանց խմբին, որոնք ճանաչում են Աստծուն, այսինքն՝ նրանց, ովքեր ճանաչում են Նրա գործնականությունը։ Ավելին, նրանց, ովքեր կկարողանան հնազանդվել Աստծու գործնական աշխատանքին։

Աստծու՝ մսեղիում եղած ժամանակ մարդկանցից պահանջվող հնազանդությունը չի ենթադրում դատողություններ անելուց կամ դիմադրելուց զերծ մնալ, ինչպես մարդիկ են պատկերացնում․ այլ Նա պահանջում է, որ մարդիկ Իր խոսքերն օգտագործեն որպես իրենց ապրելու սկզբունք և իրենց գոյատևման հիմք, որ նրանք լիովին կիրարկեն Իր խոսքերի էությունը և որ լիովին բավարարեն Իր մտադրությունները։ Մարդկանցից՝ մարմնացյալ Աստծուն հնազանդվելու պահանջի մի կողմը վերաբերում է Նրա խոսքերը կիրարկելուն, իսկ մյուս կողմը՝ Նրա բնականոնությունն ու գործնականությունը ընդունելուն։ Այս երկուսն էլ պետք է լինեն բացարձակ։ Նրանք, ովքեր կարողանում են հասնել այս երկու կողմերին, բոլորն ունեն իսկական աստվածասեր սրտեր։ Նրանք բոլորը ձեռք են բերվել Աստծու կողմից, և սիրում են Աստծուն այնպես, ինչպես իրենց սեփական կյանքերը։ Մարմնացյալ Աստված Իր գործում կրում է նորմալ և գործնական մարդկայնություն։ Այս պատճառով Նրա նորմալ և գործնական մարդկային արտաքին կերպարանքը մարդկանց համար դառնում է հսկայական փորձություն, դառնում է նրանց ամենամեծ դժվարությունը։ Սակայն Աստծու բնականոնությունից ու գործնականությունից հնարավոր չէ խուսափել։ Նա ամեն ինչ փորձեց՝ լուծում գտնելու համար, բայց վերջում չկարողացավ ազատվել Իր սովորական մարդկայնության կերպարանքից։ Սրա պատճառն այն է, որ Նա ի վերջո մարմնացյալ Աստված է, ոչ թե երկնային Հոգու Աստված։ Նա այն Աստված չէ, որին մարդիկ չեն կարող տեսնել, այլ այն Աստված, որ կրում է արարածի կերպարանքը։ Հետևաբար, Իր բնականոն մարդկայնության կերպարանքից ազատվելը բոլորովին հեշտ չէր լինի։ Այդ պատճառով, անկախ ամեն ինչից, Նա դեռ անում է այն գործը, որը ցանկանում է անել մսեղիի տեսանկյունից։ Այս աշխատանքը գործնական և նորմալ Աստծու արտահայտությունն է, ուստի ինչպե՞ս կարող է ընդունելի լինել, որ մարդիկ չհնազանդվեն։ Ի՞նչ կարող են մարդիկ անել Աստծու գործողությունների դեմ։ Նա անում է այն, ինչ կամենում է․ ինչից Նա գոհ է, հենց այդպես էլ լինում է։ Եթե մարդիկ չեն հնազանդվում, ապա էլ ի՞նչ ողջամիտ ծրագրեր կարող են ունենալ։ Մինչ այժմ միայն հնազանդությունն է կարողացել փրկել մարդկանց․ ոչ ոք այլ լուսավոր գաղափար չի ունեցել։ Եթե Աստված ցանկանում է փորձել մարդկանց, ի՞նչ կարող են նրանք անել դրա դեմ։Սակայն այս ամենը երկնային Աստված չի մտածել․ այս ամենը մտածել է մարմնացյալ Աստված։ Նա ցանկանում է անել սա, ուստի ոչ մի մարդ չի կարող փոխել այն։ Երկնքի Աստված չի միջամտում այն ամենին, ինչ անում է մարմնացյալ Աստված, հետևաբար, մի՞թե սա ևս մեկ պատճառ չէ, թե ինչու պետք է մարդիկ ենթարկվեն Նրան։ Թեև Նա և՛ գործնական է, և՛ բնականոն, Նա լիովին մարմնացյալ Աստված է։ Իր սեփական գաղափարների հիման վրա` Նա անում է այն ամենը, ինչ ցանկանում է անել։ Երկնքի Աստված բոլոր առաջադրանքները հանձնել է Նրան․ պետք է հնազանդվես այն ամենին, ինչ Նա անում է։ Թեև Նա մարդկայնություն ունի և շատ բնականոն է, Նա դիտավորյալ է կազմակերպել այս ամենը, հետևաբար, ինչպե՞ս կարող են մարդիկ լայն բացած աչքերով դժգոհությամբ նայել Նրան։ Նա ցանկանում է բնականոն լինել, ուստի բնականոն է։ Նա ցանկանում է ապրել մարդկայնության մեջ, ուստի ապրում է մարդկայնության մեջ։ Նա ցանկանում է ապրել աստվածայնության մեջ, ուստի ապրում է աստվածայնության մեջ։ Մարդիկ կարող են սա տեսնել այնպես, ինչպես ցանկանում են, սակայն Աստված միշտ Աստված կլինի, իսկ մարդիկ՝ միշտ մարդիկ։ Նրա էությունը չի կարող ժխտվել որևէ աննշան մանրուքի պատճառով, և ոչ էլ կարելի է Նրան դուրս մղել Աստծու «անձից» որևէ փոքր բանի պատճառով։ Մարդիկ ունեն մարդկային էակների ազատությունը, իսկ Աստված ունի Աստծու արժանապատվությունը․ սրանք միմյանց չեն խանգարում։ Մի՞թե մարդիկ չեն կարող Աստծուն մի փոքր ազատություն տալ։ Մի՞թե չեն կարող հանդուրժել, որ Աստծու էությունը մի փոքր ավելի անմիջական լինի։ Այդքան խիստ մի՛ եղեք Աստծու հանդեպ։ Յուրաքանչյուրը պետք է հանդուրժողականություն ունենա մյուսի հանդեպ․ այդ դեպքում մի՞թե ամեն ինչ կարգավորված չի լինի։ Մի՞թե այդ դեպքում դեռ որևէ օտարացում կմնար։ Եթե մարդը չի կարող հանդուրժել այդպիսի չնչին մի բան, ապա ինչպե՞ս կարող է նույնիսկ ասել այնպիսի բան, ինչպիսին է. «Վարչապետի սիրտն այնքան մեծ է, որ այնտեղ նավ կարող է լողալ»։ Ինչպե՞ս կարող է նա լինել ճշմարիտ մարդ։ Աստված չէ, որ դժվարություն է պատճառում մարդկանց, այլ մարդկությունն է դժվարություն պատճառում Աստծուն։ Նրանք միշտ ամեն ինչ չափազանցնում են՝ լվից ուղտ սարքելով։ Նրանք իսկապես ոչնչից ինչ-որ բան են ստեղծում, և սա այնքան անտեղի է։ Երբ Աստված գործում է նորմալ և գործնական մարդկայնության մեջ, այն, ինչ Նա անում է, մարդկության գործը չէ, այլ Աստծու գործը։ Սակայն մարդիկ չեն տեսնում Նրա գործի էությունը․ նրանք միշտ միայն տեսնում են Նրա մարդկայնության արտաքին կերպարանքը։ Նրանք երբևէ չեն տեսել այսպիսի մեծ գործ, սակայն շարունակում են տեսնել միայն Նրա սովորական և նորմալ մարդկայնությունը և չեն հրաժարվի դրանից։ Ինչպե՞ս կարելի է սա անվանել Աստծու առաջ հնազանդություն։ Երկնքի Աստված այժմ «վերածվել է» երկրի Աստծու, իսկ երկրի Աստված այժմ երկնքի Աստված է։ Կարևոր չէ՝ արդյոք Նրանց արտաքիններըը նույնն են, և կարևոր չէ նաև, թե կոնկրետ ինչպես են Նրանք գործում։ Ի վերջո Նա, ով անում է Աստծու իսկ գործը, հենց Աստված Ինքն է։ Պետք է հնազանդվես՝ ուզես, թե չուզես․ այս հարցում ընտրություն չունես։ Աստված պետք է լինի մարդկանց ենթարկողը, և մարդիկ պետք է բացարձակապես հնազանդվեն Աստծուն՝ առանց ձևականության անգամ ամենաչնչին նշույլի։

Մարդկանց այն խումբը, որին մարմնացյալ Աստված ցանկանում է ձեռք բերել այսօր, նրանք են, ովքեր համապատասխանում են Նրա մտադրություններին։ Մարդիկ միայն պետք է հնազանդվեն Նրա գործին և դադարեն մշտապես մտահոգվել երկնքի Աստծու ցանկություններով՝ ապրելով անորոշության մեջ և դժվարություններ ստեղծելով մսեղի Աստծու համար։ Նրան հնազանդվելու ունակներն նրանք են, ովքեր անվերապահորեն լսում են Նրա խոսքերը և ենթարկվում Նրա կարգավորումներին։ Այսպիսի մարդիկ ընդհանրապես ուշադրություն չեն դարձնում, թե իրականում ինչպիսին կարող է լինել երկնային Աստված կամ ինչպիսի գործ է երկնային Աստված ներկայում կատարում մարդու հետ․ նրանք ամբողջովին իրենց սրտերը նվիրում են երկրային Աստծուն և իրենց ամբողջ էությունը դնում Նրա առաջ։ Նրանք երբեք չեն մտածում իրենց սեփական անվտանգության մասին և երբեք չեն անհանգստանում մսեղի Աստծու բնականոնության և գործնականության շուրջ։ Նրանք, ովքեր հնազանդվում են մսեղի Աստծուն, կարող են կատարելագործվել Նրա կողմից։ Նրանք, ովքեր հավատում են երկնային Աստծուն, ոչինչ չեն շահի։ Դա պայմանավորված է նրանով, որ ոչ թե երկնային Աստված, այլ երկրային Աստված է, որ մարդկանց խոստումներ ու օրհնություններ է պարգևում։ Մարդիկ չպետք է միշտ մեծարեն երկնային Աստծուն՝ նրան պատվելով որպես մեծագույն, իսկ երկրային Աստծուն դիտելով որպես պարզապես սովորական մարդ․ դա անարդար է։ Նրանց երկնային աստված մեծ է ու հրաշալի՝ զարմանահրաշ իմաստությամբ, սակայն նա ընդհանրապես գոյություն չունի։ Երկրային Աստված շատ սովորական է և աննշան, բայց նաև՝ շատ բնականոն։ Նա չունի արտասովոր միտք և չի կատարում երկիրը ցնցող գործեր․ Նա պարզապես աշխատում և խոսում է շատ նորմալ ու գործնական կերպով և չի խոսում որոտի միջից ու չի կանչում քամի ու անձրև։ Սակայն Նա իսկապես երկնային Աստծու մարմնացումն է և իսկապես մարդկանց մեջ ապրող Աստված է։ Մարդիկ չպետք է համարեն կամ պատվեն որպես մեծագույն Աստված այն մեկին, որին կարողանում են հասկանալ, և որը համապատասխանում է իրենց պատկերացումներին, մինչդեռ այն մեկին, ում չեն կարող ընդունել և բացարձակապես չեն կարող պատկերացնել, դիտեն որպես ստորադաս։ Այս ամենը գալիս է մարդկանց ապստամբությունից․ այս ամենը մարդկության՝ Աստծուն դիմադրելու աղբյուրն է։


Միայն ցավալի փորձառությամբ ապրելով կարող ես ճանաչել Աստծու հաճելիությունը

Այսօր դու որքա՞ն ես սիրում Աստծուն։ Եվ որքանո՞վ ես ճանաչում այն ամենը, ինչ Աստված արել է քո մեջ։ Սրանք այն դասերն են, որոնք պետք է սովորես։ Երբ Աստված գալիս է երկիր, այն ամենը, ինչ Նա արել է մարդու մեջ և թույլ է տվել մարդուն տեսնել, այն պատճառով է, որպեսզի մարդը սիրիև ճշմարտապես ճանաչի Նրան։ Այն, որ մարդն ի վիճակի է տառապել Աստծու համար և կարողացել է հասնել մինչև այստեղ, մի կողմից Աստծու սիրո շնորհիվ է, իսկ մյուս կողմից՝ Աստծու փրկության շնորհիվ. առավել ևս, այն դատաստանի և պատժի գործի շնորհիվ է, որն Աստված կատարել է մարդու մեջ։ Եթե չունեք Աստծու դատաստանը, պատիժն ու փորձությունները, և եթե Աստված ձեզ չստիպեր տառապել, ապա, անկեղծ ասած, ճշմարտապես չէիք սիրի Աստծուն։ Ինչքան ավելի մեծ է Աստծու գործը մարդու մեջ, և ինչքան ավելի մեծ է մարդու տառապանքը, այնքան ավելի է այն ցույց տալիս, թե որքան իմաստալից է Աստծու գործը, և այնքան ավելի է մարդու սիրտը կարողանում ճշմարտապես սիրել Աստծուն։ Ինչպե՞ս է յուրացվում Աստծուն սիրելու դասը։ Առանց տառապանքի և զտման, առանց ցավալի փորձությունների, և, ավելին, եթե այն ամենն, ինչ Աստված տվել է մարդուն, լիներ շնորհք, սիրառատ բարություն և ողորմություն, արդյոք դու կկարողանայի՞ր հասնել Աստծուն ճշմարտապես սիրելու աստիճանին։ Մի կողմից Աստծու փորձությունների ընթացքում մարդը ճանաչում է իր թերությունները և տեսնում, որ ինքն աննշան է, արհամարհելի և ստոր, որ ինքը ոչինչ չունի և ոչինչ է. մյուս կողմից փորձությունների ընթացքում Աստված որոշակի միջավայրեր է ստեղծում մարդու համար, որպեսզի դրանցում մարդն ավելի լավ է կարողանում փորձառաբար ապրել Աստծու հաճելիությունը։ Թեև ցավը մեծ է և երբեմն անհաղթահարելի՝ հասնելով անգամ ջախջախիչ վշտի աստիճանի, դրա միջով անցնելուց հետո մարդը տեսնում է, թե որքան հաճելի է Աստծու գործն իր մեջ, և միայն այս հիմքի վրա է մարդու մեջ ծնվում ճշմարիտ սեր առ Աստված։ Այսօր մարդը տեսնում է, որ միայն Աստծու շնորհքով, սիրով և ողորմությամբ ինքն անկարող է ճշմարտապես ճանաչել ինքն իրեն և առավել ևս անկարող է ճանաչել մարդու էությունը։ Միայն Աստծու զտման և դատաստանի միջոցով և հենց զտման գործընթացում մարդը կարող է ճանաչել իր թերությունները և իմանալ, որ ինքը ոչինչ չունի։ Այսպիսով, Աստծու հանդեպ մարդու սերը կառուցվում է Աստծու կողմից զտման և դատաստանի հիմքի վրա։ Եթե դու միայն վայելում ես Աստծու շնորհքը՝ ունենալով խաղաղ ընտանեկան կյանք կամ նյութական օրհնություններ, ապա դու չես գտել Աստծուն, և քո հավատն առ Աստված չի կարող համարվել հաջողված։ Աստված արդեն իրականացրել է շնորհքի գործի մի փուլ մսեղիի մեջ և արդեն նյութական օրհնություններ է շնորհել մարդուն, բայց մարդը չի կարող միայն շնորհքով, սիրով և ողորմությամբ կատարելագործվել։ Իր փորձառությունների մեջ մարդը հանդիպում է Աստծու սիրո մի մասին և տեսնում է Աստծու սերն ու ողորմությունը, սակայն, որոշ ժամանակ փորձառաբար ապրելով, նա տեսնում է, որ Աստծու շնորհքը և Նրա սերն ու ողորմությունն անկարող են կատարյալ դարձնել մարդուն, անկարող են մերկացնել այն, ինչ ապականված է մարդու մեջ, և անկարող են ազատել մարդուն իր ապականված խառնվածքից կամ կատարյալ դարձնել նրա սերն ու հավատը։ Աստծու շնորհքի գործը մեկ ժամանակաշրջանի գործ էր, և մարդը չի կարող ապավինել Աստծու շնորհքը վայելելուն՝ Աստծուն ճանաչելու համար։

Աստված ինչպե՞ս է իրականացնում մարդու կատարելագործումը։ Դա կատարվում է Նրա արդար խառնվածքի միջոցով։ Աստծու խառնվածքը հիմնականում բաղկացած է արդարությունից, ցասումից, վեհությունից, դատաստանից և անեծքից, և Նա կատարյալ է դարձնում մարդուն հիմնականում Իր դատաստանի միջոցով։ Որոշ մարդիկ չեն հասկանում և հարցնում են, թե ինչու Աստված միայն դատաստանի և անեծքի միջոցով կարող է մարդուն կատարելագործել։ Նրանք ասում են. «Եթե Աստված անիծեր մարդուն, մի՞թե մարդը չէր մահանա։ Եթե Աստված դատեր մարդուն, մի՞թե մարդը չէր դատապարտվի։ Ապա ինչպե՞ս նա դեռ կարող է կատարելագործվել»։ Այսպիսին են այն մարդկանց խոսքերը, որոնք չգիտեն Աստծու գործը։ Այն, ինչ Աստված անիծում է, մարդու ապստամբությունն է, իսկ այն, ինչ Նա դատում է, մարդու մեղքերն են։ Թեև Նա խոսում է խստորեն և բնավ չխնայելով մարդու զգացմունքները և մերկացնում է այն ամենը, ինչ մարդու ներսում է՝ որոշ խիստ խոսքերի միջոցով մերկացնելով այն, ինչ մարդու էության մեջ է, նման դատաստանի միջոցով Նա մարդուն տալիս է մսեղիի էության խոր ճանաչում, և, այսպիսով, մարդը հնազանդվում է Աստծուն։ Մարդու մսեղին մեղքից է և Սատանայից, այն ապստամբ է և Աստծու պատժի առարկան է։ Այսպիսով, որպեսզի մարդուն թույլ տրվի ճանաչել ինքն իրեն, Աստծու դատաստանի խոսքերը պետք է հասնեն նրան, և պետք է կիրառվի ամեն տեսակի զտում․ միայն այդ ժամանակ Աստծու գործը կարող է արդյունավետ լինել։

Աստծու ասած խոսքերից կարելի է տեսնել, որ Նա արդեն դատապարտել է մարդու մսեղին։ Ուրեմն, մի՞թե այս խոսքերն անեծքի խոսքեր չեն։ Աստծու ասած խոսքերը մերկացնում են մարդու իրական գույները, և նման մերկացման միջոցով նա դատվում է, և երբ տեսնում է, որ անկարող է բավարարել Աստծու մտադրությունները, ներքուստ վիշտ և զղջում է զգում, նա զգում է, որ այնքան պարտական է Աստծուն և չի կարող համապատասխանել Աստծու մտադրություններին։ Լինում են ժամանակներ, երբ Սուրբ Հոգին ներքուստ կարգավարժում է քեզ, և այս կարգավարժանքը գալիս է Աստծու դատաստանից. լինում են ժամանակներ, երբ Աստված հանդիմանում է քեզ և թաքցնում Իր դեմքը քեզնից, երբ Նա ուշադրություն չի դարձնում քեզ և չի գործում քո մեջ՝ անձայն պատժելով, որպեսզի կատարելագործի քեզ։ Աստծու գործը մարդու մեջ հիմնականում Նրա արդար խառնվածքը բացահայտելու համար է։ Ի վերջո ի՞նչ վկայություն է մարդը բերում Աստծուն։ Մարդը վկայում է, որ Աստված արդար Աստված է, որ Նրա խառնվածքն արդարություն, ցասում, պատիժ ու դատաստան է. մարդը վկայում է Աստծու արդար խառնվածքի մասին։ Աստված օգտագործում է Իր դատաստանը՝ մարդուն կատարյալ դարձնելու համար, Նա սիրել է մարդուն և փրկել նրան․ բայց որքա՞ն բան է պարունակում Նրա սերը։ Այնտեղ կա դատաստան, վեհություն, ցասում և անեծք։ Թեև Աստված անցյալում անիծել է մարդուն, Նա մարդուն ամբողջությամբ չի նետել անհատակ անդունդը, այլ օգտագործել է այդ միջոցը՝ մարդու հավատը զտելու համար. Նա մարդուն մահվան չի մատնել, այլ գործել է, որպեսզի կատարյալ դարձնի մարդուն։ Մսեղիի էությունը Սատանայից է․ Աստված դա միանգամայն ճիշտ է ասել, բայց Աստծու կողմից իրականացված փաստերը չեն ավարտվում Նրա խոսքերի համաձայն։ Նա անիծում է քեզ, որպեսզի դու սիրես Նրան և ճանաչես մսեղիի էությունը. Նա պատժում է քեզ, որպեսզի արթնանաս, թույլ տա քեզ ճանաչել քո ներսի թերությունները և մարդու լիակատար անարժանությունը։ Այսպիսով, Աստծու անեծքները, Նրա դատաստանը և Նրա վեհությունն ու ցասումը՝ դրանք բոլորը, մարդուն կատարյալ դարձնելու համար են։ Այն ամենը, ինչ Աստված անում է այսօր, և այն արդար խառնվածքը, որը Նա բացահայտում է ձեր միջոցով, ամբողջը մարդուն կատարյալ դարձնելու համար է։ Այսպիսին է Աստծու սերը։

Մարդն իր ավանդական պատկերացումներում հավատում է, որ Աստծու սերը Նրա շնորհքը, ողորմությունը և կարեկցանքն է մարդու թուլության հանդեպ։ Թեև այս բաները նույնպես Աստծու սերն են, դրանք չափազանց միակողմանի են և այն հիմնական միջոցը չեն, որով Աստված կատարյալ է դարձնում մարդուն։ Որոշ մարդիկ սկսում են հավատալ Աստծուն հիվանդության պատճառով։ Այս հիվանդությունն Աստծու շնորհքն է քեզ համար. առանց դրա դու չէիր հավատա Աստծուն, և եթե չհավատայիր Աստծուն, ապա չէիր հասնի մինչև այստեղ, և, այսպիսով, անգամ այս շնորհքն Աստծու սերն է։ Հիսուսի հանդեպ հավատի ժամանակ մարդիկ շատ բաներ արեցին, որոնք Աստծու համար սիրելի չէին, որովհետև նրանք չէին հասկանում ճշմարտությունը, սակայն Աստված սեր և ողորմություն ունի, և Նա մարդուն հասցրել է մինչև այստեղ, և թեև մարդը ոչինչ չի հասկանում, Աստված դեռ թույլ է տալիս մարդուն հետևել Իրեն, և, ավելին, Նա առաջնորդել է մարդուն մինչև այսօր։ Մի՞թե սա Աստծու սերը չէ։ Այն, ինչ դրսևորվում է Աստծու խառնվածքի մեջ, Աստծու սերն է. սա բացարձակ ճշմարիտ է։ Երբ եկեղեցու կառուցումը հասավ իր գագաթնակետին, Աստված կատարեց ծառայություն մատուցողների փորձության գործի փուլը և մարդկանց նետեց անհատակ անդունդը։ Փորձության ժամանակ ծառայություն մատուցողների խոսքերը բոլորն անեծքներ էին՝ քո մսեղիի անեծքները, քո ապականված սատանայական խառնվածքի անեծքները և քո մեջ եղած այն բաների անեծքները, որոնք չեն բավարարում Աստծու մտադրությունները։ Այդ փուլում Աստծու կատարած գործը դրսևորվեց որպես վեհություն, որից անմիջապես հետո Աստված իրականացրեց պատժի գործի փուլը, և այդտեղ եկավ մահվան փորձությունը։ Նման գործի մեջ մարդը տեսավ Աստծու ցասումը, վեհությունը, դատաստանը և պատիժը, սակայն նա տեսավ նաև Աստծու շնորհքը, Նրա սերն ու ողորմությունը։ Այն ամենը, ինչ Աստված արեց, և այն ամենը, ինչ դրսևորվեց որպես Նրա խառնվածք, Աստծու սերն էր մարդու հանդեպ, և այն ամենը, ինչ Աստված արեց, ի վիճակի էր բավարարելու մարդու կարիքները։ Նա արեց դա, որպեսզի կատարյալ դարձնի մարդուն, և Նա ապահովեց մարդուն՝ ըստ նրա հասակի։ Եթե Աստված չաներ սա, մարդն անկարող կլիներ գալ Աստծու առաջ և Աստծու ճշմարիտ դեմքը ճանաչելու ոչ մի միջոց չէր ունենա։ Այն ժամանակից ի վեր, երբ մարդն առաջին անգամ սկսեց հավատալ Աստծուն մինչև այսօր, Աստված աստիճանաբար ապահովել է մարդուն՝ իր հասակին համապատասխան, որպեսզի ներքուստ մարդն աստիճանաբար ճանաչի Նրան։ Միայն այսօրվան հասնելով է մարդը գիտակցում, թե որքան հրաշալի է Աստծու դատաստանը։ Ծառայություն մատուցողների փորձության գործի փուլն անիծելու գործի առաջին դեպքն էր արարման ժամանակից մինչև այսօր։ Մարդն անիծվեց մինչև անհատակ անդունդը։ Եթե Աստված չաներ դա, այսօր մարդն Աստծու ճշմարիտ գիտությունը չէր ունենա. միայն Աստծու անեծքի միջոցով էր, որ մարդը պաշտոնապես առնչվեց Նրա խառնվածքին։ Մարդը բացահայտվեց ծառայություն մատուցողների փորձության միջոցով։ Նա տեսավ, որ իր հավատարմությունը պակաս է, որ իր հասակը չափազանց փոքր է, որ ինքն անկարող է բավարարել Աստծու մտադրությունները, և որ ամեն ժամանակ Աստծուն բավարարելու իր պնդումները ոչ այլ ինչ էին, քան լոկ խոսքեր։ Թեև Աստված անիծեց մարդուն ծառայություն մատուցողների փորձության գործի փուլում, հիմա, հետ նայելով Աստծու գործի այդ փուլը հրաշալի էր. այն մեծ շրջադարձային կետ բերեց մարդու համար և մեծ փոփոխություն առաջացրեց նրա կյանքի խառնվածքի մեջ։ Մինչև ծառայություն մատուցողների փորձության ժամանակը մարդը ոչինչ չէր հասկանում կյանքի ձգտումից, թե ինչ է նշանակում հավատալ Աստծուն, կամ Աստծու գործի իմաստությունից, ոչ էլ հասկանում էր, որ Աստված կարող է փորձել մարդուն Իր գործի մեջ։ Ծառայություն մատուցողների փորձության ժամանակից մինչև այսօր մարդը տեսնում է, թե որքան զարմանահրաշ է Աստծու գործը. այն անըմբռնելի է մարդու համար։ Մարդն անկարող է, իր ուղեղն օգտագործելով, պատկերացնել, թե ինչպես է Աստված գործում, և նա նաև տեսնում է, թե որքան փոքր է իր հասակը, և որքան շատ բան կա իր մեջ ապստամբ։ Երբ Աստված անիծեց մարդուն, դա արդյունքի հասնելու համար էր, և Նա մարդուն մահվան չմատնեց։ Թեև Նա անիծեց մարդուն, Նա դա արեց խոսքերի միջոցով, և Նրա անեծքներն իրականում չհասան մարդուն, քանի որ այն, ինչի համար Աստված անիծեց, մարդու ապստամբությունն էր, և ուստի, Նրա անեծքների խոսքերը նույնպես ասվեցին՝ մարդուն կատարյալ դարձնելու համար։ Անկախ նրանից՝ Աստված դատում է մարդուն, թե անիծում նրան, երկուսն էլ կատարյալ են դարձնում մարդուն. երկուսն էլ արվում են, որպեսզի կատարյալ դարձնեն այն, ինչն անմաքուր է մարդու մեջ։ Այս միջոցով մարդը զտվում է, և այն, ինչ պակասում է մարդու մեջ, կատարյալ է դառնում Նրա խոսքերի և գործի միջոցով։ Աստծու գործի յուրաքանչյուր փուլ՝ լինի դա խիստ խոսքեր, դատաստան, թե պատիժ, կատարյալ է դարձնում մարդուն և միանգամայն տեղին է։ Դարերի ընթացքում Աստված երբեք այսպիսի գործ չի արել. այսօր Նա գործում է ձեր մեջ և ստիպում է ձեզ գնահատել Իր իմաստությունը։ Թեև դուք ներքուստ որոշակի ցավ եք կրել, ձեր սրտերը միշտ հանգիստ և խաղաղ են զգում. ձեր օրհնությունն է ի վիճակի լինել վայելելու Աստծու գործի այս փուլը։ Անկախ նրանից, թե ինչ ձեռք կբերեք ապագայում, դուք տեսնում եք, որ այսօր ձեր մեջ Աստծու ողջ գործը սեր է։ Եթե մարդը փորձառաբար չի ապրում Աստծու դատաստանն ու զտումը, նրա գործողություններն ու եռանդը միշտ կմնան մակերեսային մակարդակում, և նրա խառնվածքը միշտ կմնա անփոփոխ։ Մի՞թե սա համարվում է Աստծու կողմից ձեռք բերված լինել։ Այսօր, թեև մարդու մեջ դեռ շատ ամբարտավանություն կա, մարդու խառնվածքը շատ ավելի կայուն է, քան նախկինում։ Աստծու կողմից քո էտումը քեզ փրկելու համար է, և թեև դու կարող ես որոշակի ցավ զգալ այդ ժամանակ, կգա օրը, երբ փոփոխություն տեղի կունենա քո խառնվածքի մեջ։ Այդ ժամանակ դու հետ կնայես և կտեսնես, թե որքան իմաստուն է Աստծու գործը, և այդ ժամանակ դու կկարողանաս ճշմարտապես հասկանալ Աստծու մտադրությունները։ Այսօր կան որոշ մարդիկ, որոնք ասում են, թե հասկանում են Աստծու մտադրությունները, բայց դա այնքան էլ իրատեսական չէ։ Իրականում նրանք ստում են, որովհետև ներկայումս նրանք դեռ պետք է ըմբռնեն՝ արդյոք Աստծու մտադրությունը մարդուն փրկե՞լն է, թե՞ անիծելը։ Գուցե դու հիմա չես կարող հստակ տեսնել դա, բայց կգա օրը, երբ կտեսնես, որ եկել է Աստծու փառք ձեռք բերելու օրը, և կտեսնես, թե որքան իմաստալից է սիրել Աստծուն, այնպես որ կճանաչես մարդկային կյանքը, և քո մսեղին կապրի Աստծուն սիրելու աշխարհում, քո հոգին ազատ կարձակվի, քո կյանքը լի կլինի ուրախությամբ, և միշտ մոտ կլինես Աստծուն և կնայես Նրան։ Այդ ժամանակ դու ճշմարտապես կիմանաս, թե որքան արժեքավոր է Աստծու գործն այսօր։

Այսօր մարդկանց մեծ մասն այդ ճանաչողությունը չունի։ Նրանք հավատում են, որ տառապանքն արժեք չունի, և որ աշխարհն իրենց մերժում է, իրենց ընտանեկան կյանքն անհանգիստ է, Աստծուն հաճելի չեն, և իրենց հեռանկարները մռայլ են։ Որոշ մարդիկ նույնիսկ ուզում են մեռնել, երբ տառապում են որոշակի աստիճանի։ Սա ճշմարիտ սեր չէ առ Աստված. նման մարդիկ վախկոտ են,տոկունություն չունեն, անողնաշար են և անկարող։ Աստված փափագում է, որ մարդը սիրի Իրեն, բայց որքան շատ է մարդը սիրում Նրան, այնքան ավելի մեծ է մարդու տառապանքը, և որքան շատ է մարդը սիրում Նրան, այնքան ավելի մեծ են մարդու փորձությունները։ Եթե սիրում ես Նրան, ապա ամեն տեսակ տառապանք կհասնի քեզ, իսկ եթե ոչ, ապա գուցե ամեն ինչ հարթ կընթանա քեզ համար, և քո շուրջն ամեն ինչ խաղաղ կլինի։ Երբ սիրում ես Աստծուն, միշտ կզգաս, որ քո շուրջ շատ բաներ անհաղթահարելի են։ Եվ քանի որ քո հասակը չափազանց փոքր է, դու կզտվես և անկարող կլինես գոհացնել Աստծուն. միշտ կզգաս, որ Աստծու մտադրությունները չափազանց վեհ են, որ դրանք վեր են մարդու հասանելիությունից։ Այս ամենի պատճառով դու կզտվես քանի որ քո մեջ շատ թուլություն կա, և շատ առումներով անկարող ես բավարարել Աստծու մտադրությունները, կզտվես ներքուստ։ Սակայն դուք պետք է հստակ տեսնեք, որ մաքրագործումը ձեռք է բերվում միայն զտման միջոցով։ Այսպիսով, այս վերջին օրերին դուք պետք է վկայություն կրեք Աստծու համար։ Անկախ նրանից, թե որքան մեծ է ձեր տառապանքը, դուք պետք է քայլեք մինչև վերջ և անգամ ձեր վերջին շնչին պետք է հավատարիմ լինեք Աստծուն և Աստծու համակարգման ողորմածության ներքո լինեք. միայն սա է Աստծուն ճշմարտապես սիրելը, և միայն սա է զորեղ ու հնչեղ վկայությունը։ Երբ Սատանան գայթակղում է քեզ, դու պետք է ասես. «Իմ սիրտը պատկանում է Աստծուն, և Աստված արդեն ձեռք է բերել ինձ։ Ես չեմ կարող գոհացնել քեզ. ես պետք է ինձ ամբողջությամբ ընծայեմ Աստծուն բավարարելուն»։ Որքան շատ գոհացնես Աստծուն, այնքան շատ Աստված կօրհնի քեզ, և Աստծուն սիրելու քո մղումն ավելի կմեծանա. դու նաև հավատք և վճռականություն կունենաս և կզգաս, որ Աստծուն սիրելով անցկացրած կյանքն ամենաարժեքավոր և ամենաիմաստալից կյանքն է։ Կարելի է ասել՝ հենց որ սիրես Աստծուն, առանց վշտի կլինես։ Թեև լինում են ժամանակներ, երբ քո մսեղին թույլ է, և ունես շատ իրական դժվարություններ, եթե այդ ժամանակներում իսկապես ապավինես Աստծուն, կմխիթարվես և քո հոգում հանգստություն ու աջակցություն կզգաս։ Այս կերպ դու կկարողանաս հաղթահարել շատ իրավիճակներ, և չես տրտնջա Աստծուց այն տառապանքի պատճառով, որը կրում ես։ Փոխարենը՝ կցանկանաս շարականներ երգել, պարել և աղոթել, հավաքվել և հաղորդակցվել, և խորհել Աստծու մասին և կզգաս, որ քո շուրջը գտնվող բոլոր մարդիկ, իրադարձություններն ու իրողությունները, որոնք Աստված կարգավորել է, տեղին են։ Եթե չես սիրում Աստծուն, այն ամենը, ինչին նայում ես, քո սրտով չի լինի, և ոչինչ հաճելի չի լինի աչքերիդ. հոգիդ ազատագրում չի գտնի և կճնշվի, և միշտ կցանկանաս տրտնջալ Աստծուց և միշտ կզգաս, որ քո կրած տառապանքը չափազանց մեծ է, և որ քեզ հետ չափազանց անարդարացի են վարվել։ Եթե չձգտես հանուն երջանկության, այլ որպեսզի բավարարես Աստծուն և չմեղադրվես Սատանայի կողմից, ապա նման ձգտումը քեզ մեծ մղում կտա՝ սիրելու Աստծուն։ Երբ ի վիճակի ես կիրարկելու այն ամենը, ինչ խոսվել է Աստծու կողմից, և այն ամենը, ինչ անում ես, ի վիճակի է բավարարելու Աստծուն, սա կոչվում է իրականություն ունենալ։ Աստծուն բավարարելուն ձգտումը քո աստվածասեր սիրտն օգտագործելն է՝ Նրա խոսքերը կիրարկելու համար. անկախ ժամանակից, անգամ երբ ուրիշներն ուժ չունեն, քո ներսում դեռ կա աստվածասեր սիրտ, և դու խորքից տենչում և կարոտում ես Աստծուն։ Սա է իրական հասակը։ Այն, թե որքան մեծ է քո հասակը, կախված է նրանից, թե որքան աստվածասեր սիրտ ունես, թե արդյոք ի վիճակի ես հաստատուն մնալու, երբ փորձվում ես, արդյոք տկար ես, երբ որոշակի միջավայր հասնում է քեզ, և արդյոք կարող ես հաստատուն մնալ, երբ քո եղբայրներն ու քույրերը մերժում են քեզ. փաստերի ի հայտ գալը ցույց կտա, թե իրականում ինչպիսին է քո աստվածասեր սիրտը։ Աստծու գործի մեծ մասից կարելի է տեսնել, որ Աստված իսկապես սիրում է մարդուն, թեև մարդու հոգևոր աչքերը դեռ պետք է ամբողջությամբ բացվեն, և նա անկարող է հստակ տեսնել Աստծու գործի և Նրա մտադրությունների մեծ մասը, նաև Աստծու մեջ եղած բազում հաճելի բաները. մարդը չափազանց քիչ ճշմարիտ սեր ունի առ Աստված։ Դու հավատացել ես Աստծուն այս ողջ ընթացքում, և այսօր Աստված կտրել է փախուստի բոլոր ուղիները։ Անկեղծ ասած՝ դու այլ ընտրություն չունես, քան բռնել ճիշտ ճանապարհը, և Աստծու խիստ դատաստանն ու գերագույն փրկությունն են, որ առաջնորդում են քեզ այս ճիշտ ճանապարհով։ Դժվարությունն ու զտումը փորձառաբար ապրելուց հետո է միայն մարդն իմանում, որ Աստված հաճելի է։ Մինչև այսօր փորձառաբար ապրելով՝ կարելի է ասել, որ մարդը ճանաչել է Աստծու հաճելիության մի մասը, բայց սա դեռ բավարար չէ, որովհետև մարդուն շատ բան է պակասում։ Մարդը պետք է ավելի շատ փորձառաբար ապրի Աստծու զարմանահրաշ գործը և ավելի շատ զտում այն ողջ տառապանքի միջոցով, որն Աստված ստեղծում է նրա համար։ Միայն այդ ժամանակ մարդու կյանքի խառնվածքը կարող է փոխվել։


Միայն Աստծուն սիրելն է իսկապես Աստծուն հավատալ

Այսօր, երբ ձգտում եք սիրելու և ճանաչելու Աստծուն, մի կողմից՝ պետք է դիմանաք դժվարությանն և զտմանը, իսկ մյուս կողմից՝ պետք է գին վճարեք։ Աստծուն սիրելու դասից ավելի խոր դաս չկա, և կարելի է ասել, որ այն դասը, որ մարդիկ սովորում են հավատքի ողջ կյանքի ընթացքում, Աստծուն սիրելն է։ Այսինքն, եթե հավատում ես Աստծուն, պետք է սիրես Աստծուն։ Եթե միայն հավատում ես Աստծուն, բայց չես սիրում Նրան և ձեռք չես բերել Աստծու ճանաչողությունը և երբեք Աստծուն սրտիդ խորքից բխող ճշմարիտ սիրով չես սիրել, ապա քո հավատքն առ Աստված ապարդյուն է. եթե Աստծուն հավատալիս չես սիրում Աստծուն, ապա զուր ես ապրում, և քո ողջ կյանքն ամենացածրն է բոլոր կյանքերից։ Եթե քո ողջ կյանքի ընթացքում երբեք չես սիրել կամ բավարարել Աստծուն, ապա ո՞րն է ապրելուդ իմաստը։ Եվ ո՞րն է Աստծուն հավատալուդ իմաստը։ Մի՞թե դա իզուր ջանք չէ։ Այսինքն, եթե մարդիկ հավատալու և սիրելու են Աստծուն, ապա պետք է գին վճարեն։ Փոխանակ ձգտելու արտաքնապես որևէ բան անելու, նրանք պետք է իրենց սրտերի խորքում ճշմարիտ ըմբռնում փնտրեն։ Եթե կարող ես մեծ եռանդով երգել ու պարել, բայց անկարող ես կիրարկել ճշմարտությունը, մի՞թե կարելի է ասել, որ սիրում ես Աստծուն։ Աստծուն սիրելը պահանջում է ամեն ինչում փնտրել Աստծու մտադրությունները, և որ մանրամասն կերպով քննում եք ձեր էության խորքը, երբ որևէ բան է պատահում ձեզ՝ փորձելով ընկալել Աստծու մտադրությունները և տեսնել, թե որոնք են դրանք այդ հարցերում, ինչ է Աստված պահանջում, որ իրագործես, և ինչպես պետք է հաշվի առնես Նրա մտադրությունները։ Օրինակ՝ ինչ-որ բան է պատահում, որը պահանջում է, որ տառապես, և այդ ժամանակ պետք է հասկանաս, թե որն է Աստծու մտադրությունը, և ինչպես պետք է հաշվի առնես Նրա մտադրությունը։ Դու չպետք է ինքդ քեզ բավարարես. նախ մի կողմ դիր ինքդ քեզ։ Ոչինչ ավելի ծայրահեղ չէ, քան մսեղին։ Պետք է ձգտես բավարարելու Աստծուն և պետք է կատարես պարտավորությունդ։ Երբ այսպես մտածես, Աստված այս հարցում առանձնապես կլուսավորի քեզ, և սիրտդ նույնպես մխիթարություն կգտնի։ Երբ քեզ որևէ բան է պատահում, լինի մեծ, թե փոքր, նախ պետք է մի կողմ դնես ինքդ քեզ և մսեղին բոլոր բաներից ամենացածրը համարես։ Որքան շատ ես բավարարում մսեղին, այնքան ավելի շատ ազատություն է այն իրեն վերապահում. եթե այս անգամ բավարարես, հաջորդ անգամ ավելին կպահանջի։ Եվ այսպես շարունակելով՝ սկսում ես ավելի շատ սիրել մսեղին։ Մսեղին միշտ շռայլ ցանկություններ ունի. այն միշտ պահանջում է, որ բավարարես և գոհացնես այն ներքուստ՝ լինի դա քո կերածի, հագածի, թե հավասարակշռությունդ կորցնելու կամ քո իսկ թուլություններին ու ծուլությանը տրվելու մեջ․․․ Որքան շատ ես բավարարում մսեղին, այնքան մեծանում են նրա ցանկությունները, և մսեղին այնքան ավելի է բավականություններին տրվում, մինչև հասնում է մի կետի, երբ մսեղիդ է՛լ ավելի խորը պատկերացումներ է ունենում, ապստամբում է Աստծու դեմ, մեծամտանում է և կասկածամիտ դառնում Աստծու գործի նկատմամբ։ Որքան շատ ես բավարարում մսեղին, այնքան մեծանում են մսեղիի թուլությունները. միշտ կզգաս, որ ոչ ոք հաշվի չի առնում թուլություններդ, միշտ կհավատաս, որ Աստված չափազանց հեռուն է գնացել, և կասես. «Ինչպե՞ս կարող է Աստված այսքան խիստ լինել։ Ինչո՞ւ Նա մարդկանց հանգիստ չի տալիս»։ Երբ մարդիկ բավարարում են մսեղին և չափազանց շատ են փայփայում այն, կործանում են իրենք իրենց։ Եթե իսկապես սիրում ես Աստծուն և չես բավարարում այն, ապա կտեսնես, որ այն ամենը, ինչ Աստված անում է, շատ ճիշտ է և շատ լավ, և որ ապստամբությանդ համար Նրա անեծքը և անարդարությանդ համար Նրա դատաստանն արդարացված են։ Կլինեն ժամանակներ, երբ Աստված կպատժի ու կկարգավարժի քեզ և միջավայր կստեղծի՝ քեզ կոփելու համար՝ ստիպելով գալ Իր առջև, և միշտ կզգաս, որ այն, ինչ Աստված անում է, հրաշալի է։ Այսպիսով՝ կզգաս, ասես շատ ցավ չկա, և որ Աստված այնքան սիրելի է։ Եթե տրվես մսեղիի թուլություններին և ասես, որ Աստված հեռուն է գնում, կզգաս, որ միշտ ցավի մեջ ես և միշտ տխուր ես, և քեզ համար անհասկանալի կլինի Աստծու ողջ գործը, ասես Աստված բնավ չի կարեկցում մարդու թուլությանը և անտեղյակ է մարդու դժվարություններին։ Եվ այսպիսով՝ միշտ քեզ թշվառ ու միայնակ կզգաս, ասես մեծ անարդարություն ես կրել, և այդ ժամանակ կսկսես տրտնջալ։ Որքան շատ ես այսկերպ տրվում մսեղիի թուլություններին, այնքան ավելի շատ կզգաս, որ Աստված հեռուն է գնում, մինչև այնքան վատանա, որ ուրանաս Աստծու գործը, սկսես հակադրվել Աստծուն և լցվես ապստամբությամբ։ Ուստի, դու պետք է ապստամբես մսեղիի դեմ և չտրվես դրան. «Իմ ամուսինը (կինը), երեխաները, հեռանկարները, ամուսնությունը, ընտանիքը՝ դրանցից ոչ մեկը նշանակություն չունի։ Իմ սրտում միայն Աստված է, և ես պետք է ամեն ջանք գործադրեմ՝ բավարարելու Աստծուն և ոչ թե մսեղին»։ Դու պետք է ունենաս այս վճռականությունը։ Եթե միշտ նման վճռականություն ունենաս, ապա երբ կիրարկես ճշմարտությունը և մի կողմ դնես ինքդ քեզ, կկարողանաս դա անել՝ ընդամենը փոքր-ինչ ջանք գործադրելով։ Ասում են, թե մի անգամ մի գյուղացի ճանապարհին մի սառած օձ տեսավ։ Գյուղացին վերցրեց այն և սեղմեց կրծքին, իսկ երբ օձն ուշքի եկավ, խայթեց ու սպանեց գյուղացուն։ Մարդու մսեղին նման է օձի. դրա բուն էությունը մարդու կյանքը վնասելն է։ Երբ քո մսեղին լիովին իր ուզած ձևով է գործում, կյանքդ կործանվում է։ Մսեղին Սատանայից է։ Դրա մեջ միշտ շվայտ ցանկություններ կան. այն միշտ մտածում է իր մասին և միշտ հարմարավետություն է ցանկանում և ուզում է տրվել հանգստին՝ առանց անհանգստության կամ հրատապության զգացումի՝ թավալվելով անգործության մեջ։ Եթե բավարարես այն մինչև որոշակի աստիճանի, այն ի վերջո կխժռի քեզ։ Այսինքն, եթե այս անգամ բավարարես, քեզ կխնդրի նորից բավարարել հաջորդ անգամ։ Այն միշտ շվայտ ցանկություններ ու նոր պահանջներ ունի և օգտվում է մսեղիին քո տուրք տալուց՝ ստիպելով քեզ է՛լ ավելի փայփայել այն և ապրել դրա հարմարավետությունների մեջ. և եթե երբեք չկարողանաս հաղթել դրան, ի վերջո ինքդ քեզ կկործանես։ Արդյոք կկարողանաս կյանք ձեռք բերել Աստծու առջև, և որը կլինի քո վերջնական արդյունքը, կախված է նրանից, թե ինչպես ես կիրարկում մսեղիի դեմ ապստամբելը։ Աստված փրկել է քեզ, ընտրել և նախասահմանել, սակայն եթե այսօր չես ցանկանում բավարարել Նրան, չես ցանկանում ճշմարտությունը կիրարկել և չես ցանկանում ապստամբել քո իսկ մսեղիի դեմ՝ իսկական աստվածասեր սրտով, ի վերջո կկործանես ինքդ քեզ և այդպիսով՝ ծայրահեղ տառապանք կկրես։ Եթե միշտ տուրք տաս մսեղիին, Սատանան աստիճանաբար կուլ կտա քեզ՝ թողնելով քեզ առանց կյանքի կամ Հոգու հպման, մինչև գա այն օրը, երբ ներքուստ լիովին խավար կլինես։ Երբ ապրես խավարի մեջ, գերեվարված կլինես Սատանայի կողմից, այլևս Աստծուն չես ունենա քո սրտում, և այդ ժամանակ կժխտես Աստծու գոյությունն ու կլքես Նրան։ Ուստի, եթե մարդիկ ցանկանում են սիրել Աստծուն, պետք է վճարեն ցավի գինը և տառապեն։ Արտաքին եռանդի ու դժվարության կարիք չկա, ինչպիսիք են ավելի շատ կարդալը և ավելի շատ այսուայնկողմ վազելը. փոխարենը նրանք պետք է մի կողմ դնեն իրենց ներսի բաները՝ շվայտ մտքերը, անձնական շահերը և իրենց իսկ ծրագրերը, պատկերացումներն ու մտադրությունները։ Սա՛ է Աստծու մտադրությունը։

Աստծու՝ մարդկանց արտաքին բնավորության էտումը նույնպես Նրա գործի մի մասն է. օրինակ՝ մարդկանց արտաքին, ոչ բնականոն մարդկայնության կամ նրանց ապրելակերպի ու սովորությունների, նրանց ճանապարհների ու ավանդույթների, ինչպես նաև նրանց արտաքին կիրարկումների և եռանդի էտումը։ Բայց երբ Նա պահանջում է, որ մարդիկ կիրարկեն ճշմարտությունը և փոխեն իրենց բնավորությունը, հիմնականում էտվում են նրանց ներսի մտադրություններն ու պատկերացումները։ Սոսկ արտաքին բնավորությունդ էտելը դժվար չէ. դա նման է նրան, որ քեզ խնդրեն չուտել այն, ինչ սիրում ես, ինչը հեշտ է։ Սակայն, երբ խոսքը վերաբերում է ներսիդ պատկերացումներին, դրանցից հրաժարվելը հեշտ չէ։ Այն պահանջում է, որ մարդիկ ապստամբեն մսեղիի դեմ, գին վճարեն և տառապեն Աստծու առջև։ Սա մասնավորապես մարդկանց մտադրություններին է վերաբերում։ Այն պահից, երբ մարդիկ սկսեցին հավատալ Աստծուն, նրանք բազմաթիվ սխալ մտադրություններ են ունեցել։ Երբ չես կիրարկում ճշմարտությունը, զգում ես, որ բոլոր մտադրություններդ ճիշտ են, բայց երբ որևէ բան է պատահում քեզ, կտեսնես, որ ներսումդ բազմաթիվ սխալ մտադրություններ կան։ Այսպիսով, երբ Աստված կատարյալ է դարձնում մարդկանց, նրանց ստիպում է գիտակցել, որ իրենց ներսում բազմաթիվ պատկերացումներ կան, որոնք խոչընդոտում են Աստծու իրենց ճանաչողությանը։ Երբ ճանաչում ես, որ մտադրություններդ սխալ են, եթե կարողանաս խուսափել պատկերացումներիդ ու մտադրություններիդ համաձայն կիրարկելուց և կարողանաս վկայել Աստծու համար ու հաստատուն կանգնել քո դիրքում այն ամենում, ինչ պատահում է քեզ, սա ապացուցում է, որ ապստամբել ես մսեղիի դեմ։ Երբ ապստամբում ես մսեղիի դեմ, ներսումդ անխուսափելիորեն պայքար կլինի։ Սատանան կփորձի քեզ ստիպել հետևել իրեն, կփորձի ստիպել քեզ հետևել մսեղիի պատկերացումներին և պաշտպանել մսեղիի շահերը. բայց Աստծու խոսքերը ներքուստ կլուսավորեն քեզ և լույս կսփռեն, և այդ ժամանակ քեզանից է կախված՝ Աստծուն կհետևես, թե Սատանային։ Երբ Աստված պահանջում է, որ մարդիկ կիրարկեն ճշմարտությունը, դա հիմնականում նրանց ներսի բաներն էտելու և նրանց այն մտքերն ու պատկերացումներն էտելու համար է, որոնք չեն համապատասխանում Աստծու մտադրություններին. Սուրբ Հոգին դիպչում է նրանց սրտերին և լուսավորում նրանց։ Ուստի, այն ամենի հետևում, ինչ պատահում է, պայքար կա. ամեն անգամ, երբ մարդիկ կիրարկում են ճշմարտությունը կամ կիրարկում են Աստծուն սիրելը, մեծ պայքար է մղվում, և թեև կարող է թվալ, թե նրանց մսեղիի հետ ամեն ինչ կարգին է, նրանց սրտերի խորքում իրականում կենաց ու մահու պայքար է ընթանում, և միայն այս թեժ պայքարից հետո, հսկայական քանակությամբ խորհրդածություններից հետո կարող է վճռվել հաղթանակը կամ պարտությունը։ Մարդ չգիտի՝ լաց լինի, թե ծիծաղի։ Քանի որ մարդկանց ներսում եղած մտադրություններից շատերը սխալ են, կամ քանի որ Աստծու գործի մեծ մասը չի համապատասխանում նրանց պատկերացումներին, երբ մարդիկ կիրարկում են ճշմարտությունը, կուլիսների հետևում մեծ պայքար է մղվում։ Այս ճշմարտությունը կիրարկելուց հետո կուլիսների հետևում մարդիկ անթիվ տխրության արցունքներ կթափեն, նախքան ի վերջո կորոշեն բավարարել Աստծուն։ Այս պայքարի պատճառով է, որ մարդիկ դիմանում են տառապանքին և զտմանը. սա ճշմարիտ տառապանք է։ Երբ պայքարը գալիս է քեզ վրա, եթե կարողանաս իսկապես կանգնել Աստծու կողմը, կկարողանաս բավարարել Աստծուն։ Ճշմարտությունը կիրարկելիս անխուսափելի է մարդու ներքուստ տառապելը. եթե ճշմարտությունը կիրարկելիս մարդկանց ներսում ամեն ինչ ճիշտ լիներ, ապա նրանք կարիք չէին ունենա Աստծու կողմից կատարյալ դարձվելու, և պայքար չէր լինի, և նրանք չէին տառապի։ Քանի որ մարդկանց ներսում բազմաթիվ բաներ կան, որոնք պիտանի չեն Աստծու օգտագործման համար, և քանի որ մսեղիի ապստամբ բնավորությունը շատ է, մարդիկ կարիք ունեն ավելի խորապես սովորելու մսեղիի դեմ ապստամբելու դասը։ Սա այն է, ինչ Աստված կոչում է տառապանք, և որը մարդուն խնդրեց Իր հետ կրել։ Երբ դժվարությունների հանդիպես, շտապիր և աղոթիր Աստծուն. «Աստվա՛ծ։ Ցանկանում եմ բավարարել Քեզ, ցանկանում եմ տանել վերջնական տառապանքը՝ Քո սիրտը բավարարելու համար, և անկախ նրանից, թե որքան մեծ են հանդիպածս անհաջողությունները, միևնույն է, պետք է բավարարեմ Քեզ։ Նույնիսկ եթե ստիպված լինեմ կյանքս զոհել, միևնույն է, պետք է բավարարեմ Քեզ»։ Այս վճռականությամբ, երբ այսպես աղոթես, կկարողանաս հաստատուն կանգնել քո վկայության մեջ։ Ամեն անգամ, երբ կիրարկում են ճշմարտությունը, ամեն անգամ, երբ ենթարկվում են զտման, ամեն անգամ, երբ փորձվում են, և ամեն անգամ, երբ Աստծու գործը գալիս է նրանց վրա, մարդիկ պետք է ծայրահեղ ցավ տանեն։ Այս ամենը մարդկանց համար ստուգում է, ուստի նրանց բոլորի ներսում պայքար կա։ Սա է այն իրական գինը, որը նրանք վճարում են։ Աստծու խոսքերն ավելի շատ կարդալը և ավելի շատ այսուայնկողմ վազելը նույնպես գնի մի տեսակ են։ Դա այն է, ինչ մարդիկ պետք է անեն, նրանց պարտավորությունն է և այն պարտականությունը, որը պետք է կատարեն, բայց մարդիկ պետք է հրաժարվեն իրենց ներսի այն բաներից, որոնցից պետք է հրաժարվել։ Եթե դա չանես, ապա որքան էլ մեծ լինի արտաքին տառապանքդ, որքան էլ շատ այսուայնկողմ վազես, ամեն ինչ ապարդյուն կլինի։ Այսինքն՝ միայն ներսիդ փոփոխությունները կարող են որոշել՝ արդյոք արտաքին տառապանքդ արժեք ունի։ Երբ ներքին բնավորությունդ փոխվել է, և կիրարկել ես ճշմարտությունը, ապա ողջ արտաքին տառապանքդ կարժանանա Աստծու հավանությանը. իսկ եթե ներքին բնավորությանդ մեջ փոփոխություն չի եղել, ապա որքան էլ մեծ լինի տարածդ տառապանքը կամ արտաքնապես որքան էլ շատ այսուայնկողմ վազես, Աստծու կողմից հավանություն չի լինի, իսկ տառապանքը, որը հաստատված չէ Աստծու կողմից, ապարդյուն է։ Այսպիսով՝ արդյոք վճարածդ գինն արժանանում է Աստծու հավանությանը, որոշվում է նրանով, արդյոք մեջդ փոփոխություն եղել է, թե ոչ, և արդյոք կիրարկում ես ճշմարտությունը և ապստամբում սեփական մտադրություններիդ ու պատկերացումներիդ դեմ՝ հասնելու համար Աստծու մտադրությունների բավարարմանը, Աստծու ճանաչողությանը և Աստծու հանդեպ հավատարմությանը։ Որքան էլ շատ այսուայնկողմ վազես, եթե երբեք սեփական մտադրություններիդ դեմ ապստամբել չես իմացել, այլ միայն ձգտել ես եղել արտաքին գործերին ու արտաքին եռանդին և երբեք ուշադրություն չես դարձրել կյանքիդ, ապա տառապանքդ ապարդյուն կլինի։ Եթե որոշակի միջավայրում ունես մի բան, որն ուզում ես ասել, բայց ներքուստ զգում ես, որ ասելը ճիշտ չէ, որ չի ուսուցանում եղբայրներիդ ու քույրերիդ և կարող է վիրավորել նրանց, ապա չես ասի՝ նախընտրելով ներքուստ ցավ զգալ, քանի որ այդ խոսքերն անկարող են բավարարել Աստծու մտադրությունները։ Այդ ժամանակ ներսումդ պայքար կլինի, բայց պատրաստ կլինես ցավ կրելու և հրաժարվելու նրանից, ինչ սիրում ես։ Պատրաստ կլինես տանելու այս տառապանքը՝ Աստծուն բավարարելու համար, և թեև ներքուստ ցավ կկրես, չես տրվի մսեղիին, և Աստծու սիրտը բավարարված կլինի, ուստի դու նույնպես ներքուստ մխիթարված կլինես։ Սա իսկապես գին վճարել է, և սա այն գինն է, որն Աստված ցանկանում է։ Եթե այսպես կիրարկես, Աստված, անշուշտ, կօրհնի քեզ. եթե չկարողանաս հասնել դրան, ապա որքան էլ շատ հասկանաս կամ որքան էլ լավ կարողանաս խոսել, ամեն ինչ իզուր կլինի։ Եթե Աստծուն սիրելու ճանապարհին կարողանաս Աստծու կողմը կանգնել, երբ Նա պայքարում է Սատանայի դեմ, և ետ չդառնաս դեպի Սատանան, ապա հասած կլինես Աստծու հանդեպ սիրուն և հաստատուն կանգնած կլինես վկայությանդ մեջ։

Գործի յուրաքանչյուր քայլ, որ Աստված անում է մարդկանց վրա, արտաքնապես թվում է որպես մարդկանց միջև փոխազդեցություն, ասես ծնված լինի մարդկային կարգավորումներից կամ մարդկային անհանգստությունից։ Բայց գործի յուրաքանչյուր քայլի և այն ամենի հետևում, ինչ պատահում է, Սատանայի՝ Աստծու առջև արված գրազն է, և դրանք պահանջում են, որ մարդիկ հաստատուն կանգնեն Աստծու համար իրենց վկայության մեջ։ Վերցնենք, օրինակ, Հոբի փորձությունը. կուլիսների հետևում Սատանան գրազ էր գալիս Աստծու հետ, և այն, ինչին Հոբը դեմ առ դեմ կանգնեց, մարդկանց գործողություններն ու անհանգստություններն էին։ Գործի յուրաքանչյուր քայլի հետևում, որ Աստված կատարում է ձեզ վրա, Սատանայի գրազն է Աստծու հետ. դրա հետևում պայքար է։ Օրինակ, եթե կանխակալ վերաբերմունք ունես եղբայրներիդ ու քույրերիդ նկատմամբ, կունենաս խոսքեր, որոնք կցանկանաս ասել, խոսքեր, որոնք քո կարծիքով տհաճ են Աստծու համար, բայց եթե չասես, ներքին անհարմարություն կզգաս, և այդ պահին ներսումդ պայքար կսկսվի. «Խոսե՞մ, թե՞ ոչ»։ Սա է պայքարը։ Այսպիսով, այն ամենում, ինչին բախվում ես, պայքար կա։ Երբ ներսումդ պայքար կա, Աստված քեզ վրա գործում է քո իրական համագործակցության և իրական տառապանքի միջոցով, և դու ի վերջո կկարողանաս ներքուստ մի կողմ դնել այդ հարցը, և զայրույթդ բնականաբար կմարի։ Սա նաև Աստծու հետ քո համագործակցության արդյունքն է։ Այն ամենը, ինչ մարդիկ անում են, նրանց սրտի արյան որոշակի քանակություն է պահանջում։ Առանց իրական տառապանքի՝ նրանք չեն կարող Աստծուն բավարարել. նրանք նույնիսկ չեն մոտենում Աստծուն բավարարելուն և պարզապես դատարկ կարգախոսներ են հնչեցնում։ Կարո՞ղ են արդյոք այս դատարկ կարգախոսները բավարարել Աստծուն։ Երբ Աստված և Սատանան պայքարում են հոգևոր ոլորտում, ինչպե՞ս պետք է բավարարես Աստծուն և ինչպե՞ս պետք է հաստատուն կանգնես Նրա համար վկայությանդ մեջ։ Պետք է իմանաս, որ այն ամենը, ինչ պատահում է քեզ, մեծ փորձություն է և այն ժամանակն է, երբ Աստված կարիք ունի, որ վկայություն կրես։ Թեև դրանք կարող են արտաքուստ աննշան թվալ, երբ այդ բաները պատահում են, ցույց են տալիս՝ արդյոք սիրում ես Աստծուն, թե ոչ։ Եթե սիրում ես, կկարողանաս հաստատուն կանգնել Նրա համար վկայությանդ մեջ, իսկ եթե չես կիրարկել Աստծուն սիրելը, դա ցույց է տալիս, որ այն մարդը չես, որը կիրարկում է ճշմարտությունը, որ առանց ճշմարտության ես և առանց կյանքի, որ թափթփուկ ես։ Այն ամենում, ինչ մարդկանց պատահում է, Աստված կարիք ունի, որ նրանք հաստատուն կանգնեն Իր համար իրենց վկայության մեջ։ Թեև այս պահին քեզ ոչ մի լուրջ բան չի պատահում, և մեծ վկայություն չես կրում, առօրյա կյանքիդ բոլոր մանրամասները կապված են Աստծուն վկայելու հետ։ Եթե կարողանաս շահել եղբայրներիդ ու քույրերիդ, ընտանիքիդ անդամների և շրջապատիդ բոլոր մարդկանց հիացմունքը. եթե մի օր անհավատները գան և հիանան այն ամենով, ինչ անում ես, և տեսնեն, որ այն ամենը, ինչ Աստված անում է, հրաշալի է, այդ դեպքում դա կլինի քո վկայությունը։ Թեև խորաթափանցություն չունես, և որակդ ցածր է, Աստծու` քեզ կատարյալ դարձնելու միջոցով կարող ես բավարարել Նրան և հաշվի առնել Նրա մտադրությունները՝ ուրիշներին ցույց տալով, թե ինչ մեծ գործ է Նա արել ամենացածր որակն ունեցող մարդկանց վրա։ Երբ մարդիկ ճանաչում են Աստծուն և Սատանայի առջև հաղթողներ դառնում՝ մեծապես հավատարիմ լինելով Աստծուն, ապա ոչ ոք ավելի մեծ հաստատակամություն չի ունենում, քան մարդկանց այս խումբը, և սա ամենամեծ վկայությունն է։ Թեև անկարող ես մեծ գործ անել, դու ի վիճակի ես բավարարելու Աստծուն։ Ուրիշները չեն կարող մի կողմ դնել իրենց պատկերացումները, բայց դու կարող ես. ուրիշները չեն կարող վկայել Աստծուն իրենց իրական փորձառությունների ժամանակ, բայց դու կարող ես օգտագործել իրական հասակդ ու գործողություններդ՝ հատուցելու Աստծու սերը և հնչեղ վկայություն կրելու Նրա համար։ Միայն սա է իսկապես Աստծուն սիրել համարվում։ Եթե անկարող ես դրան, ապա վկայություն չես կրում ընտանիքիդ անդամների, եղբայրներիդ ու քույրերիդ մեջ կամ աշխարհի մարդկանց առջև։ Եթե չկարողանաս վկայություն կրել Սատանայի առջև, Սատանան կծիծաղի քեզ վրա, քեզ կվերաբերվի որպես կատակի, որպես խաղալիքի և հաճախ քեզ հիմարի տեղ կդնի ու կխառնի միտքդ։ Ապագայում քեզ վրա կարող են մեծ փորձություններ գալ, բայց այսօր, եթե Աստծուն սիրում ես ճշմարիտ սրտով և եթե, անկախ նրանից, թե որքան մեծ են առջևում սպասվող փորձությունները, անկախ նրանից, թե ինչ կպատահի քեզ, կարողանաս հաստատուն կանգնել վկայությանդ մեջ և կարողանաս բավարարել Աստծուն, ապա սիրտդ կմխիթարվի, և չես վախենա, անկախ նրանից, թե որքան մեծ փորձությունների հանդիպես ապագայում։ Դուք չեք կարող տեսնել, թե ապագայում ինչ կպատահի. դուք կարող եք միայն այսօրվա հանգամանքներում բավարարել Աստծուն։ Դուք անկարող եք որևէ մեծ գործ անել. պետք է կենտրոնանաք Աստծուն բավարարելու վրա՝ փորձառաբար ապրելով Նրա խոսքերն իրական կյանքում, և պետք է ուժեղ ու հնչեղ վկայություն կրեք և այդպիսով ամոթ բերեք Սատանայի վրա։ Թեև մսեղիդ բավարարում գտած չի լինի և տառապած կլինի, դու բավարարած կլինես Աստծուն և ամոթ բերած կլինես Սատանայի վրա։ Եթե միշտ այսպես կիրարկես, Աստված ճանապարհ կբացի քո առջև։ Երբ մի օր մեծ փորձություն գա, ուրիշները կընկնեն, բայց դու դեռ կկարողանաս հաստատուն կանգնել. քո վճարած գնի շնորհիվ Աստված կպաշտպանի քեզ, որպեսզի կարողանաս հաստատուն կանգնել և չընկնել։ Եթե սովորաբար ի վիճակի ես կիրարկելու ճշմարտությունը և բավարարելու Աստծուն ճշմարիտ աստվածասեր սրտով, ապա Աստված, անշուշտ, քեզ կպաշտպանի ապագա փորձությունների ժամանակ։ Թեև հիմար ես, փոքր հասակ ունես և ցածր որակ, Աստված կանխակալ չի լինի քո նկատմամբ։ Դա կախված է նրանից, թե արդյոք մտադրություններդ ճիշտ են։ Ենթադրենք՝ այսօր ի վիճակի ես բավարարելու Աստծուն՝ խստապահանջ լինելով նույնիսկ փոքր, մանրամասն հարցերում և բավարարելով Աստծուն ամեն ինչում. դու ունես ճշմարիտ աստվածասեր սիրտ, դու քո ճշմարիտ սիրտը տալիս ես Աստծուն, և թեև կան որոշ բաներ, որոնք չես կարող հստակորեն տեսնել, կարող ես գալ Աստծու առջև՝ շտկելու մտադրություններդ և փնտրելու Աստծու մտադրությունները, և դու ամեն ինչ անում ես՝ Աստծուն բավարարելու համար։ Եվ թեև եղբայրներդ ու քույրերդ կարող են մերժել քեզ, քո սիրտը բավարարում է Աստծուն, և դու չես տենչում մսեղիի հաճույքները։ Եթե միշտ այսպես կիրարկես, պաշտպանված կլինես, երբ մեծ փորձություններ գան քեզ վրա։

Մարդկանց ներսի ո՞ր վիճակին են ուղղված փորձությունները։ Դրանք ուղղված են մարդկանց ներսի ապստամբ բնավորություններին, որոնք խանգարում են նրանց՝ բավարարելու Աստծուն։ Մարդկանց ներսում շատ անմաքրություններ կան և շատ բան, որ կեղծավոր է, ուստի Աստված մարդկանց փորձությունների է ենթարկում՝ նրանց մաքրագործելու համար։ Բայց եթե այսօր ի վիճակի ես բավարարելու Աստծուն, ապա ապագայի փորձությունները քեզ համար կատարելագործում կլինեն։ Եթե այսօր անկարող ես բավարարելու Աստծուն, ապա ապագայի փորձությունները կգայթակղեն քեզ, և ակամա կընկնես և այդ ժամանակ անկարող կլինես որևէ բան անել՝ քո սեփական իրավիճակը բարելավելու համար, քանի որ չես կարողանա համընթաց քայլել Աստծու գործի հետ և իրական հասակ չես ունենա։ Եվ այսպես, եթե ցանկանում ես ապագայում հաստատուն կանգնել, ավելի լավ բավարարել Աստծուն և հետևել Նրան մինչև վերջ, այսօր պետք է ամուր հիմք կառուցես։ Պետք է բավարարես Աստծուն՝ ամեն ինչում կիրարկելով ճշմարտությունը և հաշվի առնելով Նրա մտադրությունները։ Եթե միշտ այսպես կիրարկես, ներսումդ հիմք կլինի, և Աստված քո մեջ աստվածասեր սիրտ կառաջացնի, և Նա քեզ հավատք կտա։ Մի օր, երբ իսկապես փորձություն գա քեզ վրա, կարող ես որոշակի ցավ կրել և որոշակի չափով վշտանալ և ոչնչացնող վիշտ կրել, ասես մեռած լինեիր, բայց աստվածասեր սիրտդ չի փոխվի և է՛լ ավելի խոր կդառնա։ Այսպիսին են Աստծու օրհնությունները։ Եթե կարողանաս հնազանդվող սրտով ընդունել այն ամենը, ինչ Աստված ասում և անում է այսօր, ապա, անշուշտ, կօրհնվես Աստծու կողմից և այսպիսով կլինես մեկը, ով ստանում է Նրա օրհնություններն ու խոստումները։ Եթե այսօր չկիրարկես, երբ մի օր փորձություններ հասնեն քեզ, առանց հավատի կամ սիրող սրտի կլինես, և այդ ժամանակ փորձությունը կդառնա գայթակղություն. դու կընկղմվես Սատանայի գայթակղության մեջ և փրկվելու միջոց չես ունենա։ Այսօր գուցե կարողանաս հաստատուն կանգնել, երբ բախվես փոքր փորձության, բայց անպայման չէ, որ կարողանաս հաստատուն կանգնել, երբ մի օր մեծ փորձության բախվես։ Որոշ մարդիկ միանգամայն գոհ են իրենցից և կարծում են, թե արդեն այնքան լավն են, որքան կարող են լինել։ Եթե ավելի խոր չգնաս նման ժամանակներում և ինքնագոհ մնաս, ապա վտանգի մեջ կլինես։ Այսօր, երբ Աստված ավելի մեծ փորձությունների գործը չի անում, թվում է, թե քեզ հետ բոլոր առումներով ամեն ինչ կարգին է, բայց երբ Աստված փորձի քեզ, կհայտնաբերես, որ քեզ շատ բան է պակասում, քանի որ հասակդ չափազանց քիչ է, և անկարող ես մեծ փորձությունների դիմանալ։ Եթե մնաս այնպիսին, ինչպիսին կաս և բավարարվես ձեռք բերածովդ ու դադարես առաջ շարժվելուց, ապա, երբ փորձությունները գան, կընկնես։ Պետք է հաճախ նայեք, թե որքան փոքր է ձեր հասակը. միայն այսկերպ առաջընթաց կունենաք։ Եթե միայն փորձությունների ժամանակ տեսնես, որ հասակդ այնքան քիչ է, որ կամքիդ ուժն այնքան թույլ է, որ ներսումդ իրականությունը չափազանց քիչ է, և որ չես համապատասխանում Աստծու մտադրություններին. եթե միայն այդ ժամանակ գիտակցես այս բաները, չափազանց ուշ կլինի։

Եթե չգիտես Աստծու բնույթը, ապա փորձությունների ժամանակ անխուսափելիորեն կընկնես, քանի որ անտեղյակ ես, թե ինչպես է Աստված մարդկանց կատարյալ դարձնում, ինչ միջոցներով է Նա նրանց կատարյալ դարձնում, և երբ Աստծու փորձությունները հասնեն քեզ, ու դրանք չհամապատասխանեն պատկերացումներիդ, անկարող կլինես հաստատուն կանգնել։ Աստծու ճշմարիտ սերը Նրա ողջ բնույթն է, և երբ Աստծու ողջ բնույթը բացահայտվում է մարդկանց, ի՞նչ է դա բերում նրանց մսեղիին։ Երբ Աստծու արդար բնույթը բացահայտվի մարդկանց, նրանց մսեղին անխուսափելիորեն շատ ցավ կկրի։ Եթե այդ ցավը չկրես, չես կարող կատարյալ դարձվել Աստծու կողմից, ոչ էլ ի վիճակի կլինես ճշմարիտ սեր նվիրելու Աստծուն։ Եթե Աստված քեզ կատարյալ է դարձնում, Նա պետք է քեզ բացահայտի Իր ողջ բնույթը։ Արարչագործության ժամանակներից մինչև այսօր Աստված երբեք Իր ողջ բնույթը չի բացահայտել մարդուն, բայց վերջին օրերին Նա այն բացահայտում է մարդկանց այս խմբին, որոնց նախասահմանել և ընտրել է, և մարդկանց կատարյալ դարձնելով՝ Նա բացահայտում է Իր բնույթը, որի միջոցով Նա ավարտուն է դարձնում մարդկանց մի խումբ։ Այսպիսին է Աստծու ճշմարիտ սերը մարդկանց հանդեպ։ Աստծու ճշմարիտ սերը փորձառաբար ապրելը պահանջում է, որ մարդիկ ծայրահեղ ցավի դիմանան և բարձր գին վճարեն։ Միայն այդ ժամանակ Աստված կարող է ի վերջո ձեռք բերել մարդկանց, և մարդիկ ի վերջո ի վիճակի կլինեն իրենց ճշմարիտ սերը վերադարձնելու Աստծուն, և միայն այդ ժամանակ Աստծու սիրտը բավարարված կլինի։ Եթե մարդիկ ցանկանում են կատարյալ դարձվել Աստծու կողմից, և եթե նրանք ցանկանում են հետևել Նրա կամքին և իրենց ճշմարիտ սերը լիովին ընծայել Աստծուն, ապա նրանք պետք է իրենց հանգամանքներից շատ ցավ և բազմաթիվ տանջանքներ փորձառաբար ապրեն և այսպիսով անցնեն մահվան եզրին հասցվելուն նմանվող տառապանքի միջով, ինչն ի վերջո նրանց ստիպում է իրենց ճշմարիտ սիրտը վերադարձնել Աստծուն։ Արդյոք մարդն իսկապես սիրում է Աստծուն, թե ոչ, բացահայտվում է տառապանքի և զտման ժամանակ։ Աստծու՝ մարդկանց սիրո մաքրագործումը նույնպես ձեռք է բերվում միայն տառապանքի և զտման միջոցով։


Համառոտ զրույց «Հազարամյա թագավորությունը եկել է» թեմայի մասին

Ի՞նչ եք մտածում Հազարամյա Թագավորության տեսիլքի մասին։ Ոմանք շատ են մտածում դրա մասին և ասում են՝ «Հազարամյա Թագավորությունը երկրի վրա կտևի հազար տարի, ուստի, եթե եկեղեցու տարեց անդամներն ամուսնացած չեն, արդյո՞ք նրանք պետք է ամուսնանան։ Իմ ընտանիքը փող չունի, արդյո՞ք ես պետք է սկսեմ փող աշխատել...»։ Ի՞նչ է Հազարամյա Թագավորությունը։ Գիտե՞ք։ Մարդիկ կույր են և մեծ փորձությունների են ենթարկվում։ Իրականում, Հազարամյա Թագավորությունը դեռ պաշտոնապես չի սկսվել։ Մարդկանց կատարյալ դարձնելու փուլում Հազարամյա Թագավորությունն ընդամենը նորածին է. Աստծու կողմից ասված Հազարամյա Թագավորության ժամանակ մարդը կատարելագործված կլինի։ Նախկինում ասվում էր, որ մարդիկ սրբերի պես կլինեն և կհաստատվեն Սինիմի երկրում։ Հազարամյա Թագավորությունը կգա միայն այն ժամանակ, երբ մարդիկ դառնան կատարյալ՝ դառնալով Աստծո կողմից նշված սրբերը:։ Երբ Աստված կատարյալ է դարձնում մարդկանց, Նա մաքրազերծում է նրանց, և որքան ավելի մաքուր են նրանք, այնքան ավելի են կատարելագործվում Աստծու կողմից։ Երբ քո մեջ եղած անմաքրությունը, ապստամբությունը, հակադրությունը և մարմնական բաները դուրս մղվեն, երբ դու մաքրված լինես, ապա դու սիրելի կլինես Աստծու կողմից (այլ կերպ ասած՝ դու սուրբ կլինես). երբ դու Աստծու կողմից կատարյալ դառնաս և դառնաս սուրբ, դու կլինես Հազարամյա Թագավորությունում։ Այժմ Թագավորության դարաշրջանն է։ Հազարամյա Թագավորության դարաշրջանում մարդիկ կապավինեն Աստծու խոսքերին՝ ապրելու համար, և բյուր ազգերը կգան Աստծու անվան ներքո, և բոլորը կգան կարդալու Աստծու խոսքերը։ Այդ ժամանակ ոմանք կզանգահարեն հեռախոսով, ոմանք ֆաքս կուղարկեն... նրանք կօգտագործեն ցանկացած միջոց՝ Աստծու խոսքերին հասանելիություն ունենալու համար, և դուք նույնպես կենթարկվեք Աստծու խոսքերին։ Այս ամենն այն է, ինչ տեղի է ունենում մարդկանց կատարյալ դառնալուց հետո։ Այսօր մարդիկ կատարյալ են դառնում, զտվում, լուսավորվում և առաջնորդվում են խոսքերի միջոցով. սա Թագավորության դարաշրջանն է, սա մարդկանց կատարյալ դարձնելու փուլն է, և այն ոչ մի կապ չունի Հազարամյա Թագավորության դարաշրջանի հետ։ Հազարամյա Թագավորության դարաշրջանում մարդիկ արդեն կատարյալ կլինեն, և նրանց մեջ եղած ապականված խառնվածքները մաքրված կլինեն։ Այդ ժամանակ Աստծու ասած խոսքերը քայլ առ քայլ կառաջնորդեն մարդկանց և կբացահայտեն Աստծու գործի բոլոր խորհուրդներն արարչագործության ժամանակից մինչև այսօր, և Նրա խոսքերը կպատմեն մարդկանց Աստծու գործողությունների մասին յուրաքանչյուր դարաշրջանում և յուրաքանչյուր օր, թե ինչպես է Նա ներքուստ առաջնորդում մարդկանց, կպատմեն այն գործի մասին, որը Նա անում է հոգևոր ոլորտում, և կպատմեն հոգևոր ոլորտի դինամիկայի մասին։ Միայն այդ ժամանակ իսկապես կլինի Խոսքի դարաշրջանը. այժմ այն ընդամենը սկզբնական վիճակում է։ Եթե մարդկանց կատարյալ չդարձնեն և չմաքրեն, նրանք երկրի վրա հազար տարի ապրելու ոչ մի միջոց չեն ունենա, և նրանց մսեղին անխուսափելիորեն կքայքայվի. եթե մարդիկ ներքուստ մաքրվեն, և նրանք այլևս Սատանայից ու մսեղի չլինեն, ապա նրանք ողջ կմնան երկրի վրա։ Այս փուլում դու դեռ կույր ես, և այն ամենը, ինչ դուք փորձառաբար ապրում եք, Աստծուն սիրելն ու Նրան վկայելն է երկրի վրա ձեր ապրած յուրաքանչյուր օրվա համար։

«Հազարամյա թագավորությունը եկել է»-ն մարգարեություն է, այն համանման է մարգարեի կանխագուշակմանը, որում Աստվածմարգարեություն է անում, թե ինչ է տեղի ունենալու ապագայում։ Այն խոսքերը, որոնք Աստված կասի ապագայում, և այն խոսքերը, որոնք Նա ասում է այսօր, նույնը չեն։ Ապագայի խոսքերը կառաջնորդեն դարաշրջանը, մինչդեռ այն խոսքերը, որոնք Նա ասում է այսօր, կատարյալ են դարձնում մարդկանց, զտում և էտում են նրանց։ Ապագայի Խոսքի դարաշրջանը տարբերվում է այսօրվա Խոսքի դարաշրջանից։ Այսօր Աստծու ասած բոլոր խոսքերը՝ անկախ այն միջոցներից, որոնցով Նա խոսում է, մարդկանց կատարյալ դարձնելու, նրանց մեջ եղած կեղտը մաքրելու, նրանց սրբացնելու և Աստծու առաջ նրանց արդարացնելու համար են։ Այսօր ասված խոսքերը և ապագայում ասվելիք խոսքերը երկու առանձին բան են։ Թագավորության դարաշրջանում ասված խոսքերը նրա համար են, որպեսզի մարդկանց լիովին ներգրավեն ուսուցման մեջ, մարդկանց ճիշտ ուղու վրա կանգնեցնեն ամեն ինչում, դուրս մղեն այն ամենն, ինչ անմաքուր է նրանց մեջ։Ահա թե ինչ է Աստված անում այս դարաշրջանում։ Նա Իր խոսքերի հիմքն է ստեղծում յուրաքանչյուր մարդու մեջ, Նա Իր խոսքերը դարձնում է յուրաքանչյուր մարդու կյանքը, և Նա օգտագործում է Իր խոսքերը՝ նրանց ներքուստ մշտապես լուսավորելու և առաջնորդելու համար։ Եվ երբ նրանք հաշվի չառնեն Աստծու մտադրությունները, Աստծու խոսքերը նրանց ներսում կլինեն՝ հանդիմանելու և կարգավարժելու նրանց։ Այսօրվա խոսքերը պետք է լինեն մարդու կյանքը. դրանք ուղղակիորեն ապահովում են այն ամենը, ինչի կարիքը մարդն ունի, այն ամենը, ինչ պակասում է քո ներսում, ապահովվում է Աստծու խոսքերով, և բոլոր նրանք, ովքեր ընդունում են Աստծու խոսքերը, լուսավորվում են Նրա խոսքերն ուտելով և խմելով։ Ապագայում Աստծու ասած խոսքերն առաջնորդելու են ողջ տիեզերքի մարդկանց. այսօր այս խոսքերն ասվում են միայն Չինաստանում, և դրանք չեն ներկայացնում ողջ տիեզերքին ասված խոսքերը։ Աստված կխոսի ողջ տիեզերքի հետ միայն, երբ Հազարամյա Թագավորությունը գա։ Իմացի՛ր, որ այսօր Աստծու ասած բոլոր խոսքերը մարդկանց կատարյալ դարձնելու համար են. այս փուլում Աստծու ասած խոսքերը մարդկանց կարիքները հոգալու համար են, ոչ թե նրա համար, որպեսզի թույլ տան քեզ իմանալ առեղծվածներ կամ տեսնել Աստծու հրաշքները։ Այն, որ Նա խոսում է բազմաթիվ միջոցներով, մարդկանց կարիքները հոգալու համար է։ Հազարամյա Թագավորության դարաշրջանը դեռ չի եկել. Հազարամյա Թագավորության դարաշրջանը, որի մասին խոսվում է, Աստծու փառքի օրն է։ Հրեաստանում Հիսուսի գործի ավարտից հետո Աստված Իր գործը տեղափոխեց մայրցամաքային Չինաստան և ստեղծեց մեկ այլ ծրագիր։ Նա Իր գործի մեկ այլ մասն է անում ձեր մեջ, Նա անում է խոսքերով մարդկանց կատարյալ դարձնելու գործը, և Նա օգտագործում է խոսքերը՝ մարդկանց մեծ ցավ պատճառելու, ինչպես նաև Աստծո շնորհի մեծ մասը ձեռք բերելու համար ։ Գործի այս փուլը կստեղծի հաղթողների մի խումբ, և այն բանից հետո, երբ Նա ստեղծի հաղթողների այս խումբը, նրանք ի վիճակի կլինեն վկայելու Նրա գործերի մասին, նրանք ի վիճակի կլինեն ապրել իրականության մեջ, և նրանք իրականում կբավարարեն Նրան ու հավատարիմ կլինեն Նրան մինչև մահ, և այս կերպ Աստված փառք ձեռք կբերի։ Երբ Աստված փառք ձեռք բերի, այսինքն՝ երբ Նա կատարյալ դարձնի մարդկանց այս խումբը, դա կլինի Հազարամյա Թագավորության դարաշրջանը։

Հիսուսը երկրի վրա էր երեսուներեք ու կես տարի, Նա եկավ՝ անելու խաչելության գործը, և խաչելության միջոցով Աստված ձեռք բերեց Իր փառքի մի մասը։ Երբ Աստված եկավ մսեղիում, Նա ի վիճակի էր լինել խոնարհ և թաքնված, և կարող էր ահռելի տառապանք կրել։ Թեև Նա Աստված Ինքն էր, Նա, միևնույն է, դիմացավ յուրաքանչյուր նվաստացման և յուրաքանչյուր անարգանքիև Նա մեծ ցավ կրեց՝ գամվելով խաչին, որպեսզի ավարտի փրկագնման գործը։ Գործի այս փուլի ավարտից հետո, թեև մարդիկ տեսան, որ Աստված մեծ փառք էր ձեռք բերել, սա Նրա փառքի ամբողջությունը չէր. սա Նրա փառքի միայն մի մասն էր, որը Նա ձեռք էր բերել Հիսուսից։ Թեև Հիսուսն ի վիճակի էր դիմանալ յուրաքանչյուր դժվարության, լինել խոնարհ և թաքնված, խաչվել Աստծու համար, Աստված ձեռք բերեց Իր փառքի միայն մի մասը, և Նրա փառքը ձեռք բերվեց Իսրայելում։ Աստված դեռ ունի փառքի մեկ այլ մաս. գալ երկիր՝ գործնականում աշխատելու և կատարյալ դարձնելու մարդկանց մի խումբ։ Հիսուսի գործի փուլի ընթացքում Նա արեց որոշ գերբնական բաներ, բայց գործի այդ փուլը բնավ միայն նշաններ և հրաշքներ գործելու համար չէր։ Այն հիմնականում ցույց էր տալիս, որ Հիսուսը կարող էր տառապել և խաչվել Աստծու համար, որ Հիսուսն ի վիճակի էր ահռելի ցավ կրել, որովհետև Նա սիրում էր Աստծուն, և որ, թեև Աստված լքեց Նրան, Նա դեռ պատրաստ էր զոհաբերել Իր կյանքն Աստծու կամքի համար։ Երբ Աստված ավարտեց Իր գործն Իսրայելում, և Հիսուսը գամվեց խաչին, Աստված փառք ձեռք բերեց, և Նա վկայություն տվեց Սատանայի առաջ։ Դուք ո՛չ գիտեք, ո՛չ էլ տեսել եք, թե ինչպես է Աստված մսեղի դարձել Չինաստանում, ուստի ինչպե՞ս կարող եք տեսնել, որ Աստված փառք է ձեռք բերել։ Երբ Աստված նվաճման շատ գործ է անում ձեր մեջ, և դուքանսասան եք մնում, ապա Աստծու գործի այս փուլը հաջողված կլինի, և սա Աստծու փառքի մի մասը կլինի ։ Դուք տեսնում եք միայն սա, և դուք դեռ պետք է կատարյալ դառնաք Աստծու կողմից, դեռ պետք է ձեր սիրտն ամբողջությամբ տաք Աստծուն։ Դուք դեռ պետք է ամբողջությամբ տեսնեք այս փառքը. դուք միայն տեսնում եք, որ Աստված արդեն նվաճել է ձեր սիրտը, որ դուք երբեք չեք կարող լքել Նրան և կհետևեք Աստծուն մինչև վերջ, և ձեր սիրտը չի փոխվի, և որ սա է Աստծու փառքը։ Ինչի՞ մեջ եք տեսնում Աստծու փառքը։ Մարդկանց վրա Նրա գործի արդյունքներում։ Մարդիկ տեսնում են, որ Աստված այնքա՜ն հաճելի է, նրանք Աստծուն ունեն իրենց սրտերում և չեն ցանկանում լքել Նրան, և սա է Աստծու փառքը։ Երբ եկեղեցական եղբայրների և քույրերի ուժն ավելանում է, և նրանք կարող են սրտանց սիրել Աստծուն, տեսնել Աստծու կատարած գործի գերագույն զորությունը, Նրա խոսքերի անզուգական զորությունը, երբ նրանք տեսնում են, որ Նրա խոսքերն իշխանություն ունեն, և որ Նա կարող է սկսել Իր գործը չինական մայրցամաքի ուրվական քաղաքում, երբ, թեև մարդիկ թույլ են, նրանց սրտերը խոնարհվում են Աստծու առաջ, և նրանք պատրաստակամ են ընդունել Աստծու խոսքերը, և երբ, թեև նրանք թույլ են և անարժան, նրանք ի վիճակի են տեսնել, որ Աստծու խոսքերն այնքա՜ն սիրելի են և այնքա՜ն արժանի են իրենց փայփայմանը, ապա սա Աստծու փառքն է։ Երբ գա այն օրը, երբ մարդիկ կատարյալ դառնան Աստծու կողմից և ի վիճակի լինեն հանձնվել Նրան, և կարողանան ամբողջությամբ հնազանդվել Աստծուն և թողնել իրենց հեռանկարներն ու ճակատագիրն Աստծու ձեռքերում, ապա Աստծու փառքի երկրորդ մասն ամբողջությամբ ձեռք բերված կլինի։ Այսինքն՝ երբ գործնական Աստծու գործն ամբողջությամբ ավարտվի, Նրա գործը մայրցամաքային Չինաստանում կավարտվի։ Այլ կերպ ասած՝ երբ նրանք, ովքեր նախասահմանված և ընտրված էին Աստծու կողմից, կատարյալ դառնան, Աստված փառք ձեռք բերած կլինի։ Աստված ասաց, որ Նա Իր փառքի երկրորդ մասը բերել է Արևելք, սակայն սա անտեսանելի է անզեն աչքի համար։ Աստված Իր գործը բերել է Արևելք. Նա արդեն եկել է Արևելք, և սա Աստծու փառքն է։ Այսօր, թեև Նրա գործը դեռ պետք է ավարտվի, քանի որ Աստված որոշել է գործել, այն անշուշտ կիրագործվի։ Աստված որոշել է, որ Նա կավարտի այս գործը Չինաստանում, և Նա վճռել է ամբողջական դարձնել ձեզ։ Այսպիսով, Նա ձեզ ոչ մի ելք չի տալիս. Նա արդեն նվաճել է ձեր սրտերը, և դու պետք է շարունակես՝ անկախ նրանից ուզում ես, թե՝ ոչ, և երբ Աստված ձեզ ձեռք է բերում, Աստված փառք է ստանում։ Այսօր Աստված դեռ պետք է ստանա լիակատար փառք, որովհետև դուք դեռ պետք է ամբողջական դառնաք։ Թեև ձեր սրտերը վերադարձել են Աստծուն, ձեր մսեղիում դեռ շատ թուլություններ կան, դուք անկարող եք բավարարել Աստծուն, դուք ի վիճակի չեք հաշվի առնել Աստծու մտադրությունները, և դուք դեռ ունեք շատ բացասական բաներ, որոնք պետք է դեն նետեք, և դուք դեռ պետք է անցնեք շատ փորձությունների և զտումների միջով։ Միայն այդ կերպ ձեր կյանքի բնույթը կարող է փոխվել, և դուք կարող եք ձեռք բերվել Աստծու կողմից։


Միայն Աստծուն ճանաչողները կարող են վկայել Աստծու մասին

Աստծուն հավատալը և Աստծուն ճանաչելը լիովին բնական և արդարացված են, և այսօր՝ այն դարաշրջանում, երբ մարմնացյալ Աստված անձամբ կատարում է Իր գործը, հատկապես բարենպաստ ժամանակ է Աստծուն ճանաչելու համար: Աստծուն գոհացնելուն կարելի է հասնել՝ հիմնվելով Նրա մտադրությունները հասկանալու վրա։ Եվ Աստծու մտադրությունները հասկանալու համար անհրաժեշտ է որոշակի գիտելիք ունենալ Աստծու մասին: Աստծու մասին այս գիտելիքն այն տեսիլքն է, որ պետք է ունենա Աստծուն հավատացողը. սա է մարդու հավատքի հիմքն Աստծու հանդեպ: Այս գիտելիքի բացակայության դեպքում մարդու հավատն Աստծու հանդեպ կմնար անորոշ վիճակում՝ դատարկ տեսության մեջ: Թեև նման մարդիկ վճռում են հետևել Աստծուն, նրանք ոչինչ չեն շահի։ Այս հոսքում ոչինչ չշահողները պիտի վերացվեն, քանի որ նրանք բոլորը ձրիակերներ են։ Աստծու գործի որ փուլն էլ որ փորձառաբար ապրես, քեզ պետք է ուղեկցի հզոր տեսիլքը։ Հակառակ դեպքում քեզ համար դժվար կլինի ընդունել նոր գործի յուրաքանչյուր փուլ, որովհետև Աստծու նոր գործը դուրս է մարդու պատկերացնելու կարողությունից ու նրա ըմբռնման սահմաններից։ Ուստի, առանց մարդու մասին հոգ տանող հովվի, առանց մեկի, ով տեսիլքների մասին հաղորդակցություն կունենա մարդու հետ, մարդն անկարող է ընդունելու այս նոր գործը։ Եթե մարդը չի կարող հասկանալ տեսիլքները, ապա նա չի կարող հասկանալ Աստծու նոր գործը, և եթե մարդը չի կարող հնազանդվել Աստծու նոր գործին, ապա նա չի կարող ընկալել Աստծու մտադրությունները, և նրա գիտելիքն Աստծու մասին արժեք չի ունենա։ Մարդը պետք է նախ ճանաչի Աստծու խոսքը, նախքան այն կիրառելը. այսինքն՝ նա պետք է հասկանա Աստծու մտադրությունները։ Միայն այսկերպ Աստծու խոսքը կարող է ճիշտ և Աստծու մտադրություններին համապատասխան կիրարկվել։ Սա այն է, որ բոլոր ճշմարտություն փնտրողները պետք է ունենան, և նաև այն գործընթացն է, որով պետք է անցնի Աստծուն ճանաչել փորձող յուրաքանչյուր մարդ։ Աստծու խոսքը ճանաչելու գործընթացն Աստծուն և Աստծու գործը ճանաչելու ընթացքն է։ Ուստի, տեսիլքները ճանաչելը միայն մարմնացյալ Աստծու մարդկությունը ճանաչելը չէ, այլ ներառում է Աստծու խոսքն ու գործը ճանաչելը։ Աստծու խոսքից մարդիկ հասկանում են Աստծու մտադրությունները, իսկ Աստծու գործից ճանաչում են Նրա բնավորությունն ու այն, թե ով է Աստված։ Աստծուն հավատալն Աստծուն ճանաչելու առաջին քայլն է։ Այդ սկզբնական հավատքից դեպի առավել խորին հավատք տանող ուղին հենց Աստծուն ճանաչելու և Նրա գործերին հաղորդակից դառնալու ընթացքն է։ Եթե դու միայն Աստծուն հավատում ես պարզապես հավատալու և ոչ թե Նրան ճանաչելու համար, ապա քո հավատքի մեջ իրականություն չկա, և քո հավատը չի կարող մաքրվել․ այս մասին կասկած չկա։ Եթե մարդն Աստծու գործը փորձառաբար ապրելու ընթացքում աստիճանաբար ճանաչի Աստծուն, ապա նրա բնավորությունն էլ աստիճանաբար կփոխվի, և նրա հավատը կդառնա առավել ճշմարիտ։ Այսպիսով, երբ մարդը հաջողության է հասնում Աստծուն հավատալու մեջ, նա լիովին հաղորդակից է դառնում Աստծուն։ Աստծու՝ երկրորդ անգամ մարմնավորվելու և անձամբ Իր գործը կատարելու այդ ծայրահեղ զոհողության Իր սրտի արյունն այդչափ ներդնելու պատճառն այն էր, որ մարդն ի վիճակի լիներ Իրեն ճանաչելու և Իրեն տեսնելու։ Աստծուն ճանաչելն[ա] Աստծու գործի ավարտին հասնելու վերջնարդյունքն է, այն վերջին պահանջն է, որն Աստված դնում է մարդու առաջ։ Նա դա անում է Իր վերջնական վկայության համար՝ կատարելով այս գործը, որպեսզի մարդը վերջապես ու ամբողջապես դառնա դեպի Իրեն։ Մարդը կարող է Աստծուն միայն ճանաչելով սիրել, և Աստծուն սիրելու համար նա պետք է ճանաչի Նրան։ Որքան էլ նա փնտրի, կամ ինչի հույս էլ որ ունենա ձեռք բերել իր որոնումներով, նա պարտադիր պետք է հասնի Աստծու ճանաչողությանը։ Միայն այս ձևով մարդը կարող է գոհացնել Աստծու սիրտը։ Միայն Աստծուն ճանաչելով կարող է մարդն ունենալ ճշմարիտ հավատք Աստծու հանդեպ, և միայն Աստծուն ճանաչելով կարող է նա իսկապես վախենալ ու հնազանդվել Աստծուն։ Ով չի ճանաչում Աստծուն, նա երբեք չի հասնի ճշմարիտ հնազանդության ու աստվածավախության։ Աստծուն ճանաչելը ներառում է Նրա խառնվածքը ճանաչելը, Նրա մտադրություններն ըմբռնելը և հասկանալը՝ ով է Նա։ Սակայն, Աստծու ճանաչողության ո՛ր կողմն էլ մարդն ընթանա, այն պահանջում է անձնվեր հանձնառություն և հնազանդվելու վճռականություն, առանց որոնց ոչ ոք չի կարող հետևել Նրան մինչև վերջ։ Աստծու գործը չափազանց անհամապատասխան է մարդու պատկերացումներին: Աստծու բնավորությունն ու այն, թե ով է Աստված, չափազանց դժվար է մարդու համար ճանաչել, և ամեն մի խոսք ու գործ, որ Աստված անում է, չափազանց անհասկանալի է մարդու համար։ Եթե մարդը ցանկանում է հետևել Աստծուն, բայց չի ցանկանում հնազանդվել Նրան, ապա նա ոչինչ չի շահի։ Աշխարհի արարչագործությունից մինչ այսօր Աստված կատարել է բազմաթիվ գործեր, որոնք անհասկանալի են մարդու համար և որոնք դժվար է հաշտեցնել մարդկային պատկերացումների հետ։ Բայց Նա երբեք չի դադարեցրել Իր աշխատանքը՝ հաշվի առնելով մարդու չափազանց շատ դժվարությունները. ընդհակառակը, Նա շարունակել է աշխատել ու խոսել, և չնայած բազմաթիվ «ռազմիկներ» ընկել են ճամփի եզրին, Նա դեռ կատարում է Իր գործը և շարունակում է առանց ընդհատումների ընտրել մարդկանց մի խումբը մյուսի հետևից, ովքեր պատրաստ են ենթարկվել Նրա նոր գործին: Նա չի ողորմում այս ընկած «ռազմիկներին» և փոխարենը բարձր է գնահատում Իր նոր գործն ու խոսքերն ընդունողներին։ Բայց ի՞նչ նպատակով է Նա գործում այս կերպ՝ քայլ առ քայլ։ Ինչո՞ւ է Նա միշտ վերացնում որոշ մարդկանց և ընտրում մյուսներին: Ինչո՞ւ է Նա միշտ կիրառում նման մեթոդ: Նրա գործի նպատակն է թույլ տալ մարդուն ճանաչել Իրեն և այդպիսով ձեռք բերվել Իր կողմից: Նրա գործի սկզբունքն է աշխատել նրանց վրա, ովքեր կարող են ենթարկվել Իր այսօր կատարած գործին, և ոչ թե աշխատել նրանց վրա, ովքեր ենթարկվում են Իր անցյալում կատարած գործին՝ միաժամանակ դեմ լինելով Իր այսօր կատարած գործին: Ահա թե ինչու է Նա վերացնում այդքան շատ մարդկանց:

Աստծուն ճանաչելու դասն արդյունքներ չի կարող տալ մեկ կամ երկու օրում․ մարդը պետք է փորձառություններ ձեռք բերի, տառապանքներ կրի և հասնի ճշմարիտ հնազանդության։ Նախ և առաջ սկսե՛ք Աստծու գործից և խոսքերից։ Անհրաժեշտ է, որ դու հասկանաս, թե ինչ է ներառվում Աստծու ճանաչման մեջ, ինչպես կարելի է հասնել այդ ճանաչմանը և ինչպես տեսնել Աստծուն քո փորձառությունների մեջ։ Սա պետք է անի յուրաքանչյուր ոք, որ դեռ պիտի ճանաչի Աստծուն։ Ոչ ոք չի կարող միանգամից ըմբռնել Աստծու գործն ու խոսքերը, և ոչ ոք չի կարող կարճ ժամանակում հասնել Աստծու ամբողջական ճանաչմանը։ Փորձառության անհրաժեշտ ընթացք կա, առանց որի ոչ ոք չի կարող ճանաչել Աստծուն կամ անկեղծորեն հետևել Նրան։ Որքան շատ գործ է կատարում Աստված, այնքան ավելի շատ է մարդը ճանաչում Նրան: Որքան ավելի է Աստծու գործը հակասում մարդու պատկերացումներին, այնքան ավելի է մարդու Նրա մասին գիտելիքը նորացվում ու խորանում: Եթե Աստծու գործը հավերժ մնար կայուն ու անփոփոխ, ապա մարդը Նրա մասին սահմանափակ գիտելիք կունենար։ Արարչագործությունից մինչ այսօր, ինչ Աստված արել է Օրենքի դարաշրջանում, ինչ Նա արել է Շնորհքի դարաշրջանում, և ինչ Նա անում է Թագավորության դարաշրջանում՝ դուք պետք է լիովին հստակ պատկերացում ունենաք այս տեսիլքների մասին։ Դուք պետք է ճանաչեք Աստծու գործը։ Միայն Հիսուսին հետևելուց հետո էր Պետրոսն աստիճանաբար բացահայտել Հիսուսի մեջ Սուրբ Հոգու կատարած բազմաթիվ գործերը։ Նա ասել է. «Մարդու փորձառություններին ապավինելը բավարար չէ լիակատար ճանաչման հասնելու համար. անհրաժեշտ է՝ Աստծու գործից բխեն շատ նոր բաներ, որոնք կօգնեն մեզ ճանաչել Նրան»։ Սկզբում Պետրոսը հավատում էր, որ Հիսուսին Աստված է ուղարկել, ինչպես մի առաքյալ, և նա Հիսուսին չէր տեսնում որպես Քրիստոս։ Այս պահին, երբ նա սկսում է հետևել Հիսուսին, Հիսուսը հարցնում է նրան. «Սիմո՛ն, Հովնանի՛ որդի, դու ինձ կհետևե՞ս»։ Պետրոսն ասում է. «Ես պետք է հետևեմ նրան, ում Երկնային Հայրն է ուղարկել։ Ես պետք է ընդունեմ նրան, ում Սուրբ Հոգին է ընտրել։ Ես կհետևեմ քեզ»։ Պետրոսի խոսքերից պարզ է դառնում, որ նա ընդհանրապես չի ճանաչում Հիսուսին. նա փորձառաբար ապրել էր Աստծու խոսքերը, էտվել էր և դժվարություններ էր կրել Աստծու համար, բայց գիտելիք չուներ Աստծու գործի մասին։ Որոշ ժամանակվա փորձառությունից հետո Պետրոսը Հիսուսի մեջ տեսնում է Աստծու գործերից շատերը․ նա տեսնում է Աստծու հաճելիությունը և Աստծու էությունից շատ բան է տեսնում Հիսուսի մեջ։ Նա նաև տեսնում է, որ Հիսուսի խոսքերը մարդը չէր կարող արտահայտել, և Նրա կատարած գործերը մարդը չէր կարող անել։ Ավելին, Հիսուսի խոսքերում և գործերում Պետրոսը տեսնում է է Աստծու իմաստության զգալի մասը և աստվածային բնույթի բազմաթիվ դրսևորումներ։ Իր փորձառությունների ընթացքում նա ոչ միայն ճանաչում է ինքն իրեն, այլև ուշադիր հետևում է Հիսուսի յուրաքանչյուր գործողությանը և այդ ամենից բացահայտում է բազմաթիվ նոր բաներ․ մասնավորապես՝ Հիսուսի միջոցով Աստծու կատարած գործերում արտահայտվում էին գործնական Աստծու բազմաթիվ դրսևորումներ, և՝ Հիսուսը տարբերվում էր սովորական մարդուց թե՛ Իր խոսքերով, թե՛ Իր արարքներով, ինչպես նաև եկեղեցիները հովվելու և Իր գործը կատարելու կերպով։ Այսպիսով Պետրոսը Հիսուսից բազմաթիվ դասեր է առնում, ինչպես ենթադրվում էր, և երբ Հիսուսի` խաչին գամվելու ժամանակն էր մոտենում, նա արդեն ձեռք էր բերել որոշ գիտելիք Հիսուսի մասին. այս ամենը դառնում է նրա՝ Հիսուսի հանդեպ ցմահ հավատարմության և Տիրոջ համար կրած գլխիվայր խաչելության դրդապատճառը։ Թեև նա սկզբում ուներ որոշակի պատկերացում, բայց չուներ հստակ գիտելիք Հիսուսի մասին․ այսպիսի բաներն ապականված մարդու անխուսափելի բաղադրիչն են։ Երբ մոտենում էր Հիսուսի հեռանալու պահը, Նա ասում է Պետրոսին, որ Իր խաչելության գործի համար էր Ինքը եկել. անհրաժեշտ էր, որ այս ժամանակաշրջանը Նրան լքեր, և որ այս ապականված ու հնացած ժամանակաշրջանը Նրան խաչին գամեր։ Նա եկել էր փրկագործության գործը կատարելու, և այդ գործն ավարտելուց հետո Նրա սպասավորությունը պիտի ավարտվեր։ Այս խոսքերը լսելով Պետրոսը խոր վշտով է լցվում ու էլ ավելի է կապվում Հիսուսի հետ։ Իսկ երբ Հիսուսը խաչին է գամվում, Պետրոսը գաղտնի դառնորեն լաց է լինում։ Մինչ այդ նա հարցրել էր Հիսուսին. «Տե՛ր իմ։ Դու ասում ես՝ Քեզ խաչելու են։ Քո հեռանալուց հետո Քեզ ե՞րբ կտեսնենք նորից»։ Արդյո՞ք նրա խոսքերում աղարտության նշույլ չկար։ Արդյո՞ք դրանց մեջ խառնված պատկերացումներ չկային։ Իր սրտում նա գիտեր, որ Հիսուսը եկել էր Աստծու գործի մի մասն ավարտելու, և որ Հիսուսի հեռանալուց հետո Հոգին իր հետ կլիներ. նույնիսկ եթե Նա խաչին գամվեր ու երկինք բարձրանար, այնուամենայնիվ, Աստծու Հոգին իր հետ կլիներ։ Այդ ժամանակ Պետրոսը որոշակի գիտելիքներ ուներ Հիսուսի մասին. Նա գիտեր, որ Հիսուսին ուղարկել էր Աստծու Հոգին, որ Աստծու Հոգին Նրա մեջ էր, և որ Հիսուսն Ինքն Աստված էր, որ Նա Քրիստոս էր։ Սակայն, Պետրոսի այդպիսի խոսքերը հենց Հիսուսի հանդեպ իր սիրո և իր մարդկային թուլության պատճառով էին։ Եթե Աստծու գործի յուրաքանչյուր քայլին մարդ կարողանա հետևել ու դրանք ջանասիրաբար փորձառաբար ապրել, ապա կկարողանա աստիճանաբար բացահայտել Աստծու հաճելիությունը։ Եվ ի՞նչ տեսիլք է Պողոսը տեսնում։ Երբ Հիսուսը հայտնվում է Պողոսին, նա ասում է. «Ո՞վ ես դու, Տե՛ր»։ Հիսուսն ասում է. «Ես Հիսուսն եմ, որին դու հալածում ես»։ Սա էր Պողոսի տեսիլքը։ Պետրոսը որպես իր տեսիլք ընդունում է Հիսուսի հարությունը, Նրա քառասունօրյա հայտնությունը և Հիսուսի ողջ կյանքի ուսմունքները մինչև Նրա ճանապարհի ավարտը։

Մարդը փորձառաբար ապրում է Աստծու գործը, սկսում է ճանաչել ինքն իրեն, ազատվում է իր ապականված էությունից ու ձգտում է աճել կյանքում, որպեսզի ճանաչի Աստծուն։ Եթե դու միայն ձգտում ես ճանաչել ինքդ քեզ ու էտել քո իսկ ապականված էությունը, բայց չգիտես, թե ինչ գործեր է անում Աստված մարդու հետ, որքան մեծ է Նրա փրկությունը, կամ չգիտես՝ ինչպես փորձառաբար ապրես Աստծու գործը և ականատես լինես Նրա արարքներին, ապա քո այս փորձառությունն անիմաստ է։ Եթե կարծում ես` մարդու կյանքը հասունանում է, քանի որ կարողանում է կիրարկել ճշմարտությունն ու համբերել, ապա նշանակում է, որ դու դեռևս չես ըմբռնել կյանքի ճշմարիտ իմաստը կամ մարդուն կատարելագործելու Աստծու նպատակը։ Մի օր, երբ դու կլինես կրոնական եկեղեցիներում, Ապաշխարության Եկեղեցու կամ Կյանքի Եկեղեցու անդամների շրջանում, կհանդիպես բազմաթիվ բարեպաշտ մարդկանց, որոնց աղոթքները «տեսիլքներով» լի են, և ովքեր իրենց կյանքի ձգտման մեջ լի են հուզմունքով ու խոսքերով են առաջնորդվում։ Ավելին, նրանք շատ հարցերում կարողանում են դիմանալ և ուրանալ իրենց անձն ու չառաջնորդվել մսեղիիով։ Այդ ժամանակ դու չես կարողանա տարբերակել. կկարծես, թե իրենց արած ամեն ինչ ճիշտ է. սա է կյանքի բնական հայտնությունը, և մեծ ցավ է, որ այն անունը, որին նրանք հավատում են, սխալ է։ Մի՞թե նման տեսակետները հիմարություն չեն։ Ինչո՞ւ են ասում, որ շատ մարդիկ կյանք չունեն։ Որովհետև նրանք չեն ճանաչում Աստծուն, և այդ պատճառով էլ ասվում է, որ նրանք իրենց սրտերում Աստված չունեն և կյանք չունեն։ Եթե քո հավատն Աստծու հանդեպ հասել է այն կետին, որտեղ կարող ես խորապես հասկանալ Աստծու գործերը, Աստծու գործնականությունը և Աստծու գործի յուրաքանչյուր փուլը, ապա դու տիրապետում ես ճշմարտությանը: Եթե դու չգիտես Աստծու գործն ու խառնվածքը, ապա քո փորձառության մեջ դեռ ինչ-որ բան պակասում է: Ինչպես է Հիսուսն իրականացրել Իր գործի այդ փուլը, ինչպես է իրականացվում այս փուլը, ինչպես է Աստված կատարել Իր գործը Շնորհի դարաշրջանում, և ինչ գործ է կատարվել, ինչ գործ է կատարվում այս փուլում. եթե դու չունես հիմնավոր գիտելիքներ թվարկվածների մասին, ապա երբեք վստահությամբ չես լցվի և միշտ անապահով կլինես: Եթե փորձառության որոշակի ժամանակահատվածից հետո կարողանում ես իմանալ Աստծու կատարած գործն ու Նրա գործի յուրաքանչյուր քայլը, և եթե ամբողջապես հասկացել ես Աստծու նպատակները Նրա խոսքերից, և թե ինչու Նրա այդքան շատ խոսքեր չեն իրականացել, ապա դու կարող ես համարձակորեն և առանց վարանելու հետամուտ լինել առաջ շարժվելուն՝ զերծ լինելով անհանգստությունից և զտումից: Դուք պետք է տեսնեք` ինչ միջոցներով է Աստված այդքան շատ բանի հասնում Իր գործի մեջ։ Նա Իր խոսքերով է զտում մարդուն և վերափոխում նրա պատկերացումները տարբեր խոսքերի միջոցով։ Ձեր կրած բոլոր տառապանքները, ձեր ներսում կատարված զտումները, էտումները, որ ընդունել եք ձեր մեջ, ձեզ փորձառաբար ապրած լույսը․ այս ամենն արվել է Աստծու խոսքերի միջոցով։ Ինչու՞ է մարդը հետևում Աստծուն։ Նա հետևում է Աստծու խոսքերի շնորհիվ։ Աստծու խոսքերը խորապես խորհրդավոր են. ավելին՝ դրանք կարող են դիպչել մարդու սրտին, բացահայտել նրա ներսում խոր թաղվածը, տեղեկացնել անցյալում կատարվածի մասին ու թույլ տալ նրան հայացք գցել ապագային։ Ուստի մարդը տառապում է Աստծու խոսքերի պատճառով ու նաև Աստծու խոսքերով է կատարելագործվում․ միայն այս ժամանակ է մարդը ճշմարտապես հետևում Աստծուն։ Այս փուլում մարդը պետք է ընդունի Աստծու խոսքերը, և անկախ նրանից՝ նա կատարելագործվել է, թե ենթարկվել է զտման, Աստծու խոսքերն են գլխավորը։ Սա Աստծու գործն է և նաև այն կանխատեսությունն է, որը մարդը պետք է իմանա այսօր։

Ինչպե՞ս է Աստված մարդուն կատարելագործում։ Ո՞րն է Աստծու դիրքորոշումը։ Ինչի՞ց է բաղկացած Նրա դիրքորոշումը։ Եթե մեկը կարողանա այս ամենը հստակ բացատրել, ապա այն Աստծու անունը հռչակելն է, Աստծու մասին վկայելը և Աստծուն փառաբանելը։ Մարդն Աստծուն ճանաչելու հիմքի վրա, ի վերջո, կվերափոխվի իր կյանքի դիրքորոշման մեջ։ Որքան մարդը ենթարկվի էտման և զտման, այնքան ավելի կենսունակ կդառնա. որքան շատ են Աստծու գործի քայլերը, այնքան ավելի է մարդը կատարելագործվում։ Այսօր մարդու փորձառության մեջ Աստծու գործի յուրաքանչյուր քայլը հակահարված է նրա պատկերացումներին, և ամեն ինչ գտնվում է մարդու մտքից և նրա սպասումներից դուրս։ Աստված ապահովում է մարդուն անհրաժեշտ ամեն ինչով, և ամեն կողմից սա հակասում է նրա պատկերացումներին։ Աստված Իր խոսքերն է ասում քո թուլության պահին. միայն այս կերպ Նա կարող է հոգալ քո կենսական պահանջները։ Հակահարված տալով քո պատկերացումներին ՝ Նա ստիպում է քեզ ընդունել Աստծու էտումը. միայն այս կերպ դու կարող ես ազատվել քո ապականությունից։ Այսօր մարմնացյալ Աստված մի կողմից գործում է աստվածային վիճակում, իսկ մյուս կողմից՝ բնականոն մարդկության։ Երբ այլևս չես կարող ժխտել Աստծու որևէ գործ, երբ կարող ես հնազանդվել՝ անկախ նրանից՝ ինչ է Աստված ասում կամ անում Իր բնականոն մարդկության վիճակում, երբ կարող ես հնազանդվել ու հասկանալ՝ ինչ ձևով էլ որ Նրա բնականոն մարդկությունը դրսևորվի, և երբ ձեռք բերես գործնական փորձառություն, միայն այդ ժամանակ կարող ես վստահ լինել, որ Նա է Աստված, միայն այդ ժամանակ կդադարես պատկերացումներ ստեղծելուց և միայն այդ ժամանակ կկարողանաս հետևել Նրան մինչև վերջ։ Աստծու գործի մեջ իմաստություն կա, և Նա գիտի՝ ինչպես մարդը կարող է հաստատ կանգնել Իր մասին վկայելիս։ Նա գիտի` որտեղ է մարդու կենսական թուլությունը, և Նրա խոսքերը կարող են հարվածել քո այդ թուլությանը, բայց Նա նաև Իր վեհ ու իմաստուն խոսքերով ստիպում է քեզ հաստատ կանգնել Իր մասին վկայելիս։ Այսպիսին են Աստծու հրաշալի գործերը։ Այն գործը, որ Աստված անում է, մարդկային բանականության համար անըմբռնելի է։ Ինչպիսի ապականությամբ է այդ մարդը լցված` լինելով մարմնավոր, և ինչից է կազմված մարդու բուն էությունը․ այս ամենը բացահայտվում է Աստծու դատաստանի միջոցով՝ մարդուն իր ամոթից թաքնվելու տեղ չթողնելով։

Աստված կատարում է դատաստանի և պատժի գործը, որպեսզի մարդը կարողանա ճանաչել Իրեն և վկայություն տալ Իր մասին։ Առանց մարդու ապականված բնավորության նկատմամբ Նրա դատաստանի՝ մարդը հավանաբար չէր կարող ճանաչել Նրա արդար խառնվածքը, որը ոչ մի վիրավորանք չի հանդուրժում, և ոչ էլ մարդը կկարողանար Աստծու մասին իր հին գիտելիքը նորացնել։ Հանուն Իր վկայության և Իր տնօրինման Նա հանրայնացնում է Իր ամբողջականությունը՝ այսպիսով հնարավորություն տալով մարդուն Իր բացահայտմամբ հասնելու Աստծու ճանաչմանը, բնավորությամբ փոխակերպվելու և Աստծու մասին բարձր ու հնչեղ վկայություն տալու։ Մարդու բնավորության փոխակերպումը կատարվում է Աստծու գործի բազմազան դրսևորումների միջոցով․ առանց այսպիսի փոփոխությունների մարդը չէր կարող վկայություն տալ Աստծու մասին և համապատասխանել Աստծու մտադրություններին։ Մարդու բնավորության փոխակերպումը ցույց է տալիս, որ մարդն ազատվել է Սատանայի կապանքներից և խավարի ազդեցությունից ու իսկապես դարձել է Աստծու գործի նմուշն ու օրինակը, Աստծու վկան և այն մեկը, ով համապատասխանում է Աստծու մտադրություններին։ Այսօր մարմնացած Աստված եկել է երկիր՝ Իր գործը կատարելու, և պահանջում է, որ մարդը հասնի Իր ճանաչմանը, հնազանդվի Իրեն և վկայություն տա Իր մասին։ Մարդը պետք է ճանաչի Աստծու գործնական և բնականոն աշխատանքը, հնազանդվի Նրա բոլոր խոսքերին և գործերին, որոնք չեն համապատասխանում մարդու պատկերացումներին, պետք է վկայություն տա այն բոլոր գործերի մասին, որոնցով Նա փրկում է մարդուն, ինչպես նաև այն բոլոր գործերի մասին, որով Նա նվաճում է մարդուն։ Նրանք, ովքեր վկայություն են տալիս Աստծու մասին, պետք է գիտելիք ունենան Աստծու մասին․ միայն այդպիսի վկայությունն է ճշգրիտ և գործնական, և միայն այդպիսի վկայությունը կարող է ամոթի մատնել Սատանային։ Աստված օգտագործում է նրանց, ովքեր սկսել են ճանաչել Իրեն՝ անցնելով Իր դատաստանի, պատժի և էտման միջով, որպեսզի վկայություն տան Իր մասին։ Նա օգտագործում է նրանց, ովքեր ապականվել են Սատանայի կողմից, որպեսզի վկայություն տան Իր մասին։ Նա օգտագործում է նրանց, որոնց բնավորությունը փոխվել է, և որոնք այդպիսով ստացել են Իր օրհնությունները, որպեսզի վկայություն տան Իր մասին։ Նա կարիք չունի, որ մարդը - խոսքով գովաբանի Իրեն, և կարիք չունի նաև այն մարդկանց գովասանքի ու վկայության, որոնք սատանայակերպ են ու չեն փրկվել Իր կողմից։ Միայն Աստծուն ճանաչողներն են արժանի վկայություն տալու Նրա մասին, և միայն նրանք, որոնց բնավորությունը փոխակերպվել է, արժանի են վկայություն տալու Նրա մասին։ Աստված թույլ չի տա, որ մարդը դիտմամբ ամոթ բերի Իր անվան վրա։

Ծանոթագրություններ

ա. «Բնագրում ասվում է․ «Աստծուն ճանաչելու գործը»:


Ինչպես Պետրոսը ճանաչեց Հիսուսին

Հիսուսի հետ անցկացրած ժամանակի ընթացքում Պետրոսը Հիսուսի մեջ տեսավ բազմաթիվ սիրելի հատկանիշներ` ընդօրինակման արժանի և իրեն հոգեպես սնող շատ կողմեր։ Թեև Պետրոսը բազմաթիվ դրսևորումներով Հիսուսի մեջ տեսնում էր Աստծու էությունը և բազմաթիվ սիրելի հատկանիշներ, սակայն սկզբում նա չէր ճանաչում Հիսուսին։ Պետրոսը սկսեց հետևել Հիսուսին 20 տարեկանում և շարունակեց հետևել Նրան վեց տարի շարունակ։ Այդ ընթացքում նա այդպես էլ չճանաչեց Հիսուսին. Պետրոսը պատրաստ էր հետևել Հիսուսին` բացառապես Նրա հանդեպ ունեցած իր հիացմունքից դրդված։ Երբ Հիսուսն առաջին անգամ կանչեց նրան Գալիլեայի ծովի ափին, Նա հարցրեց. «Սիմո՛ն, Հովնանի՛ որդի, կհետևե՞ս Ինձ»։ Պետրոսն ասաց. «Ես պետք է հետևեմ Նրան, Ով ուղարկված է երկնային Հոր կողմից։ Ես պետք է ճանաչեմ Նրան, Ով ընտրված է Սուրբ Հոգու կողմից։ Ես կհետևեմ Քեզ»։ Այդ ժամանակ Պետրոսն արդեն լսել էր Հիսուս անունով մի մարդու՝ մարգարեներից մեծագույնի և Աստծո սիրելի Որդու մասին և Պետրոսը մշտապես հույս էր տածում գտնել Նրան ու հնարավորություն փնտրում տեսնելու Նրան (քանի որ Սուրբ Հոգին էր նրան այդպես առաջնորդում)։ Թեև Պետրոսը երբեք չէր տեսել Նրան և միայն լուրեր էր լսել Նրա մասին, նրա սրտում աստիճանաբար աճում էին Հիսուսի հանդեպ կարոտն ու հիացմունքը, և նա հաճախ էր փափագում մի օր տեսնել Հիսուսին։ Իսկ ինչպե՞ս Հիսուսը կանչեց Պետրոսին։ Նա ևս լսել էր Պետրոս անունով մի մարդու մասին, սակայն Սուրբ Հոգին չէր, որ հրահանգեց Նրան. «Գնա՛ Գալիլեայի ծովեզերք, որտեղ կա Սիմոն, Հովնանի որդի անունով մեկը։ Հիսուսը լսել էր, թե ինչպես էին պատմում Սիմոն, որդի Հովնանի որդի անունով մի մարդու մասին, և որ մարդիկ ունկնդրել էին նրա քարոզները. նա ևս քարոզում էր երկնքի արքայության ավետարանը, և բոլոր նրան լսողներն արտասվում էին։ Այս լսելուց հետո Հիսուսը հետևեց այդ մարդուն մինչև Գալիլեայի ծովը. երբ Պետրոսն ընդունեց Հիսուսի կոչը, հետևեց Նրան։ ։

Հիսուսին հետևելու ընթացքում Պետրոսը Նրա մասին ձևավորեց բազմաթիվ կարծիքներ և միշտ Նրան գնահատում էր իր սեփական տեսանկյունից։ Թեև Պետրոսն ուներ Հոգու վերաբերյալ որոշակի ըմբռնում, սակայն նրա պատկերացումները որոշակիորեն մշուշոտ էին, այդ պատճառով նա ասաց. «Ես պետք է հետևեմ նրան, ում ուղարկել է երկնային Հայրը։ Ես պետք է ընդունեմ նրան, ում ընտրել է Սուրբ Հոգին»։ Նա չէր ընկալում Հիսուսի արածները և դրանց մասին հստակ պատկերացում չուներ։ Որոշ ժամանակ նրան հետևելուց հետո Պետրոսը սկսեց հետաքրքրվել այն ամենով, ինչ Նա անում ու ասում էր, և անձամբ Հիսուսով։ Նա սկսեց զգալ, որ Հիսուսն իր մեջ առաջացնում է թե՛ սեր, թե՛ հարգանք. նա սիրում էր Նրա հետ շփվել և մնալ Նրա կողքին, և Հիսուսի խոսքերը լսելը նրան տալիս էին հոգևոր սնունդ և զորակցություն։ Հիսուսին հետևելու ընթացքում Պետրոսն ուշադրությամբ դիտարկում և իր սրտում էր պահում Նրա կյանքի հետ կապված ամեն ինչ՝ Նրա գործերը, խոսքերը, շարժուձևերն ու արտահայտությունները։ Նա խորապես հասկացավ, որ Հիսուսը նման չէր սովորական մարդկանց։ Թեև Նրա մարդկային կերպարանքը չափազանց սովորական էր, Նա լի էր մարդկանց հանդեպ սիրով, ողորմությամբ և հանդուրժողականությամբ։ Այն ամենը, ինչ Նա անում կամ ասում էր, մեծ օգնություն էր ուրիշների համար, և Հիսուսի շնորհիվ Պետրոսը տեսավ ու ձեռք բերեց այնպիսի բաներ, որոնք երբեք նախկինում չէր տեսել կամ ունեցել։ Նա տեսավ, որ թեև Հիսուսը չուներ ո՛չ վեհաշուք կեցվածք, ո՛չ էլ սովորական մարդկայնության սահմաններից դուրս հատկանիշներ, սակայն Նրա մեջ կար իսկապես ոչ սովորական մի ներկայություն։ Թեև Պետրոսը չէր կարողանում լիովին բացատրել դա, սակայն տեսնում էր, որ Հիսուսը բոլորից տարբեր էր գործում, քանի որ Նրա արածները խիստ տարբերվում էին սովորական մարդկանց արածներից։ Հիսուսի հետ շփումից ի վեր Պետրոսը նաև տեսավ, որ Նրա էությունը տարբերվում էր սովորական մարդու բնավորությունից։ Նա միշտ գործում էր հանգիստ ու կայուն՝ երբեք չշտապելով, առանց երբևէ չափազանցնելու կամ թերագնահատելու որևէ բան, և իր կյանքը վարում էր այնպես, որ բացահայտվում էր մի անհատականություն, որը և՛ բնական էր, և՛ հիացմունքի արժանի։ Զրույցի ընթացքում Հիսուսը խոսում էր պարզ և նրբագեղ՝ միշտ շփվելով ուրախ, բայց հանդարտ ձևով, և, այդուհանդերձ, Իր գործը կատարելիս երբեք չէր կորցնում արժանապատվությունը։ Պետրոսը տեսնում էր, որ Հիսուսը երբեմն լռակյաց էր, իսկ երբեմն անդադար խոսում էր։ Երբեմն Նա այնքան ուրախ էր, որ նմանվում էր աղավնու՝ շարժուն և կենսուրախ թռչկոտող, իսկ մեկ այլ անգամ այնքան տխուր էր լինում, որ ընդհանրապես չէր խոսում՝ վշտի բեռի տակ ճնշված․կարծես մի մայր լիներ, որ անթիվ տառապանքներ էր կրել։ Երբեմն Նա լցվում էր զայրույթով, ինչպես քաջ զինվոր, որ գրոհում է թշնամուն ոչնչացնելու համար, իսկ երբեմն էլ նմանվում էր մռնչացող առյուծի։ Երբեմն Նա ծիծաղում էր, իսկ երբեմն աղոթում և արտասվում։ Անկախ նրանից, թե ինչպես էր Հիսուսը վարվում, Պետրոսի մեջ Նրա հանդեպ ձևավորվեց անսահման սեր և հարգանք։ Հիսուսի ծիծաղը նրան լցնում էր ուրախությամբ, Նրա տխրությունը՝ խորը վշտով, Նրա բարկությունը վախեցնում էր նրան, իսկ Նրա ողորմածությունը, ներողամտությունը և մարդկանց նկատմամբ ունեցած խիստ պահանջները պատճառ դարձան, որ նա իսկապես սիրի Հիսուսին և իր մեջ ձևավորի իսկական երկյուղ և ձգտում Նրա հանդեպ։ Անշուշտ, միայն այն ժամանակ, երբ Պետրոսն արդեն մի քանի տարի ապրել էր Հիսուսի կողքին, նա աստիճանաբար սկսեց հասկանալ այս ամենը։ Պետրոսը բացառիկ բանականության տեր, բնածին խելքով օժտված մարդ էր, սակայն Հիսուսին հետևելու ընթացքում նա բազմաթիվ անխոհեմ քայլեր կատարեց։

Պետրոսը բացառիկ բանականության տեր, բնածին խելքով օժտված մարդ էր, սակայն Հիսուսին հետևելու ընթացքում նա բազմաթիվ անխոհեմ քայլեր կատարեց։ Հենց սկզբից նա Հիսուսի մասին որոշակի պատկերացումներ ուներ։ Նա հարցրեց. «Մարդիկ ասում են, որ Դու մարգարե ես, ուստի, երբ ութ տարեկան էիր և սկսեցիր գիտակցել ամեն ինչ, գիտեի՞ր, որ Դու Աստված ես։ Գիտեի՞ր, որ Սուրբ Հոգուց ես սերվել»։ Հիսուսը պատասխանեց. «Ո՛չ, չգիտեի։ Մի՞թե քեզ սովորական մարդու պես չեմ թվում։ Ես նույնպիսին եմ, ինչպես յուրաքանչյուրը։ Այն անձը, ում Հայրն է ուղարկել, սովորական մարդ է, ոչ թե արտասովոր մեկը։ Եվ թեև այն գործը, որ ես եմ անում, ներկայացնում է Իմ երկնային Հորը, Իմ կերպարը՝ այն անձը, որ Ես եմ, և այս մսեղի բնույթը չեն կարող լիովին ներկայացնել Իմ երկնային Հորը, այլ միայն Նրա մի մասը։ Թեև Ես եկել եմ Հոգուց, Ես, միևնույն է, սովորական մարդ եմ, և Իմ Հայրն Ինձ ուղարկել է այս երկիր՝ որպես սովորական մարդ, ոչ թե արտասովոր մեկը»։ Միայն երբ լսեց սա, Պետրոսը սկսեց փոքր-ինչ հասկանալ Հիսուսին։ Եվ միայն այն բանից հետո, երբ նա ապրեց Հիսուսի գործի, Նրա ուսուցման, Նրա հովվության և սնուցման անթիվ ժամերի միջով, նա հասավ շատ ավելի խոր ըմբռնման։ Երբ Հիսուսն իր 30-րդ տարում էր, Նա Պետրոսին հայտնեց Իր սպասվող խաչելության մասին և այն մասին, որ Նա եկել էր կատարելու գործի մի փուլ՝ խաչելության գործը՝ ամբողջ մարդկության մեղքը քավելու համար։ Հիսուսը Պետրոսին նաև հայտնեց, որ խաչելությունից երեք օր անց Մարդու Որդին հարություն կառնի, և որ հարություն առնելուց հետո Նա 40 օր կերևա մարդկանց։ Այս խոսքերը լսելով՝ Պետրոսը տխրեց և դրանք սրտին մոտ ընդունեց. այնուհետև, նա ավելի ու ավելի մտերմացավ Հիսուսի հետ։ Որոշ ժամանակ փորձառությամբ ապրելուց հետո Պետրոսը հասկացավ, որ Հիսուսի կատարած ամեն ինչ բխում էր Աստծո էությունից, և նա սկսեց մտածել, որ Հիսուսը բացառիկորեն սիրելի էր։ Միայն այն ժամանակ, երբ նա հասավ այս գիտակցմանը, Սուրբ Հոգին ներքուստ լուսավորեց նրան։ Այդ ժամանակ Հիսուսը դարձավ Իր աշակերտներին ու մյուս հետևորդներին և հարցրեց. «Հովհաննե՛ս, ըստ քեզ՝ Ես ո՞վ եմ»։ Հովհաննեսը պատասխանեց. «Դու Մովսեսն ես»։ Հետո Նա դարձավ Ղուկասին. «Իսկ դո՞ւ, Ղուկա՛ս, ըստ քեզ՝ Ես ո՞վ եմ»։ Ղուկասը պատասխանեց. «Դու մարգարեներից մեծագույնն ես»։ Հետո Նա հարցրեց մի քրոջ, և նա պատասխանեց. «Դու մարգարեներից մեծագույնն ես, Ով բազում խոսքեր է ասում հավիտյանս հավիտենից։ Ոչ ոքի մարգարեությունները Քոնի պես մեծ չեն, և ոչ ոքի գիտելիքը չի գերազանցում Քոնը. Դու մարգարե ես»։ Ապա Հիսուսը դարձավ Պետրոսին և հարցրեց. «Պետրո՛ս, ըստ քեզ՝ Ես ո՞վ եմ»։ Պետրոսը պատասխանեց. «Դու Քրիստոսն ես՝ կենդանի Աստծու Որդին։ Դու երկնքից ես։ Դու երկրային չես։ Դու նման չես արարածներին։ Մենք երկրի վրա ենք, և Դու այստեղ ես մեզ հետ, բայց Դու երկնքից ես, աշխարհից չես և երկրից չես»։ Հենց իր փորձառության միջոցով էր, որ Սուրբ Հոգին լուսավորեց նրան, ինչն էլ հնարավորություն տվեց նրան հասնելու այս գիտակցմանը։ Այս լուսավորումից հետո նա առավել հիացավ Հիսուսի կատարած ամեն ինչով, Նրան ավելի սիրելի համարեց և միշտ իր սրտում ուներ Նրան՝ դժկամ բաժանվելու Հիսուսից։ Այսպիսով, Իր խաչելությունից և հարությունից հետո, երբ Հիսուսն առաջին անգամ հայտնվեց Պետրոսին, Պետրոսը բացառիկ երջանկությունից արտասվեց. «Տե՛ր, Դու հարություն ես առել»։ Ապա արտասվելով՝ Պետրոսը մի չափազանց մեծ ձուկ որսաց, եփեց այն և մատուցեց Հիսուսին։ Հիսուսը ժպտաց, բայց չխոսեց։ Թեպետ Պետրոսը գիտեր, որ Հիսուսը հարություն է առել, սակայն նա չէր հասկանում դրա խորհուրդը։Երբ նա ձուկը մատուցեց Հիսուսին, որ ուտի, Հիսուսը չմերժեց այն, սակայն ո՛չ խոսեց, ո՛չ էլ նստեց ուտելու։ Փոխարենը՝ Նա հանկարծակի անհետացավ։ Սա հսկայական ցնցում էր Պետրոսի համար, և միայն այն ժամանակ նա հասկացավ, որ հարություն առած Հիսուսը տարբերվում էր առաջվա Հիսուսից։ Սա գիտակցելով՝ Պետրոսը վշտացավ, բայց նաև մխիթարվեց՝ իմանալով, որ Տերն ավարտել է Իր գործը։ Նա գիտեր, որ Հիսուսն ավարտել է Իր գործը, որ մարդկանց մեջ մնալու Նրա ժամանակն ավարտվել է, և որ այսուհետ մարդը պետք է քայլի իր սեփական ճանապարհով։ Հիսուսը ժամանակին ասել էր նրան. «Դո՛ւ էլ պետք է խմես այն դառը բաժակից, որից Ես եմ խմել (սա այն է, ինչ Նա ասաց հարությունից հետո)։ Դո՛ւ էլ պետք է քայլես այն ճանապարհով, որով Ես եմ քայլել։ Դու պետք է կյանքդ տաս Ինձ համար»։ Ի տարբերություն այսօրվա՝ այն ժամանակվա գործը դեմ առ դեմ զրույցի ձևով չէր կատարվում։ Շնորհքի դարաշրջանում Սուրբ Հոգու գործը հատկապես ծածուկ էր, և Պետրոսը բազում դժվարություններ կրեց։ Երբեմն Պետրոսը հասնում էր այն աստիճանի, որ բացականչում էր. «Աստվա՛ծ, ես ոչինչ չունեմ, բացի այս կյանքից։ Թեպետ այն Քեզ համար այնքան էլ արժեքավոր չէ, ես ցանկանում եմ այն նվիրել Քեզ։ Թեպետ մարդիկ արժանի չեն սիրելու Քեզ, և նրանց սերն ու սրտերն անարժեք են, ես հավատում եմ՝ Դու գիտես մարդկանց մտադրությունները։ Եվ թեև մարդկանց մսեղին չի ընդունվում Քո կողմից, ես ցանկանում եմ, որ Դու ընդունես իմ սիրտը»։ Այսպիսի աղոթքներ արտասանելը նրան քաջալերում էր, հատկապես երբ նա աղոթում էր. «Ես պատրաստ եմ ամբողջությամբ նվիրել իմ սիրտն Աստծուն։ Թեպետ ես ոչինչ չեմ կարող անել Աստծո համար, բայց հոժարակամ եմ հավատարմորեն գոհացնել Նրան և Նրա համար ունենալ մեկ սիրտ ու մեկ միտք։ Հավատում եմ, որ Աստված պիտի քննի իմ սիրտը»։ Նա ասում էր. «Ես իմ կյանքում ոչինչ չեմ խնդրում, բացի նրանից, որ Աստծու հանդեպ իմ սիրո մտքերն ու իմ սրտի ցանկությունն Աստծո կողմից ընդունելի լինեն։ Ես Տեր Հիսուսի հետ երկար ժամանակ էի, բայց երբեք չեմ սիրել Նրան. դա իմ ամենամեծ պարտքն է։ Թեպետ մնացել եմ Նրա հետ, բայց չեմ ճանաչել Նրան և նույնիսկ Նրա թիկունքում որոշ ոչ պատշաճ բաներ եմ ասել։ Նման բաների մասին մտածելն ինձ ստիպում է Տեր Հիսուսի հանդեպ ավելի պարտական զգալ»։ Նա միշտ այսպես էր աղոթում: Ասում էր. «Ես փոշուց էլ նվաստ եմ։ Ես ոչինչ չեմ կարող անել, բացի այս հավատարիմ սիրտն Աստծուն նվիրելուց»։

Պետրոսի փորձառությունների մեջ եղավ բեկումնային պահ, երբ նրա մարմինը գրեթե ամբողջությամբ հյուծված էր, սակայն Հիսուսը դեռևս ներքուստ քաջալերում էր նրան: Եվ մի անգամ Հիսուսը հայտնվեց Պետրոսին: Երբ Պետրոսն անասելի տառապանքի մեջ էր և զգում էր, որ իր սիրտը կոտրված է, Հիսուսը կարգադրեց նրան․«Դու Ինձ հետ էիր երկրի վրա, և Ես այստեղ էի քեզ հետ: Ու թեև դրանից առաջ մենք միասին էինք երկնքում, դա, ի վերջո, հոգևոր ոլորտում էր։ Այժմ Ես վերադարձել եմ հոգևոր ոլորտ, իսկ դու երկրի վրա ես, քանի որ Ես երկրից չեմ, ու չնայած դու նույնպես երկրից չես, սակայն պետք է իրագործես քո առաքելությունը երկրի վրա։ Քանի որ ծառա ես, պետք է կատարես քո պարտքը»։ Լսելը, որ կկարողանա վերադառնալ Ատծու մոտ, մխիթարություն տվեց Պետրոսին։ Այդ ժամանակ Պետրոսն այնպիսի տառապանքի մեջ էր, որ համարյա գամված էր անկողնուն. նա զղջում էր այն աստիճանի, որ ասում էր․ «Ես այնքա՜ն ապականված եմ, որ ի վիճակի չեմ գոհացնելու Աստծուն»։ Հիսուսը հայտնվեց նրան և ասաց. «Պետրո՛ս, հնարավո՞ր է, որ մոռացել ես այն ուխտը, որ մի ժամանակ ընդունեցիր իմ առաջ։ Իրո՞ք մոռացել ես այն ամենը, ինչ ես ասացի։ Մոռացե՞լ ես այն որոշումը, որ կայացրիր իմ առջև»։ Տեսնելով, որ Հիսուսն է, Պետրոսը վեր կացավ իր անկողնուց, և Հիսուսը նրան այսպես մխիթարեց. «Ես երկրից չեմ, ես արդեն ասել եմ քեզ. դու պետք է դա հասկանաս, բայց մի՞թե մոռացել ես մեկ այլ բան, որ ես ասացի քեզ։ Դու նույնպես երկրից չես, աշխարհից չես։ Այս պահին կա մի գործ, որ պետք է անես։ Դու չես կարող այսպես տրտմել։ Չես կարող այսպես տառապել։ Թեև մարդիկ և Աստված չեն կարող գոյակցել նույն աշխարհում, ես ունեմ Իմ գործը, իսկ դու՝ քոնը, և մի օր, երբ քո գործն ավարտվի, մենք միասին կլինենք նույն ոլորտում, և ես քեզ կառաջնորդեմ, որպեսզի հավիտյան Ինձ հետ լինես»։ Այս խոսքերը լսելով՝ Պետրոսը մխիթարվեց և հանգստացավ։ Նա գիտակցում էր, որ այս տառապանքն այն էր, ինչ ինքը պետք է կրեր ու փորձառաբար ապրեր, և այդ պահից ի վեր նա համակվեց ներշնչանքով։ Հիսուսը հատուկ կերպով հայտնվում էր նրան ամեն մի վճռորոշ պահի՝ տալով նրան առանձնահատուկ լուսավորություն ու առաջնորդություն, և Նա մեծ աշխատանք կատարեց նրա վրա։ Իսկ ինչի՞ համար Պետրոսն ամենաշատը զղջաց։ Քիչ անց, երբ Պետրոսն ասել էր՝ «Դու ես կենդանի Աստծու Որդին», Հիսուսը մեկ այլ հարց ուղղեց Պետրոսին (թեև Աստվածաշնչում դաայսպես արձանագրված չէ)։ Հիսուսը հարցրեց նրան. «Պետրո՛ս, դու երբևէ սիրե՞լ ես Ինձ»։ Պետրոսը հասկացավ, թե Նա ինչ նկատի ուներ, և ասաց. «Տե՛ր, ես ժամանակին սիրում էի երկնային Հորը, բայց խոստովանում եմ, որ Քեզ երբեք չեմ սիրել»։ Հիսուսն այնժամ ասաց. «Եթե մարդիկ չեն սիրում երկնային Հորը, ինչպե՞ս կարող են սիրել Որդուն երկրի վրա։ Եվ եթե մարդիկ չեն սիրում Հայր Աստծու կողմից ուղարկված Որդուն, ինչպե՞ս կարող են սիրել երկնային Հորը։ Եթե մարդիկ իսկապես սիրում են Որդուն երկրի վրա, ապա նրանք իսկապես սիրում են երկնային Հորը»։ Երբ Պետրոսը լսեց այս խոսքերը, նա հասկացավ, թե ինչն էր իրեն պակասում։ Մինչև արցունքների հասնող աստիճանի նա միշտ խղճի խայթ էր զգում իր այն խոսքերի համար, թե՝ «Ես ժամանակին սիրում էի երկնային Հորը, բայց Քեզ երբեք չեմ սիրել»։ Հիսուսի հարությունից և համբարձումից հետո նա է՛լ ավելի շատ խղճի խայթ ու կսկիծ էր զգում այս խոսքերի համար։ Վերհիշելով իր անցյալի գործն ու իր ներկայիս հասակը՝ նա հաճախ էր աղոթքով գալիս Հիսուսի առջև՝ միշտ զղջում և պարտքի զգացում ունենալով այն բանի համար, որ չէր գոհացրել Տիրոջ մտադրությունները և չէր համապատասխանել Աստծու չափանիշներին։ Այս խնդիրները դարձան նրա ամենամեծ բեռը։ Նա ասում էր. «Մի օր ես Քեզ կնվիրաբերեմ այն ամենը, ինչ ունեմ, և այն ամենը, ինչ կամ, և Քեզ կտամ այն ամենը, ինչն ամենաթանկն է»։ Նա ասում էր. «Աստվա՛ծ, ես ունեմ միայն մեկ հավատ և միայն մեկ սեր։ Իմ կյանքը ոչինչ արժե, և իմ մարմինը ոչինչ արժե։ Ես ունեմ միայն մեկ հավատ և միայն մեկ սեր։ Իմ մտքում ես հավատ ունեմ Քո հանդեպ, իսկ սրտումս՝ սեր առ Քեզ․միայն այս երկու բանն ունեմ քեզ տալու և ուրիշ ոչինչ»։ Պետրոսը մեծապես քաջալերվեց Հիսուսի խոսքերից, որովհետև նախքան խաչվելը Հիսուսը Պետրոսին ասել էր. «Ես այս աշխարհից չեմ, և դու նույնպես այս աշխարհից չես»։ Ավելի ուշ, երբ Պետրոսը հասավ սաստիկ ցավի մի աստիճանի, Հիսուսը հիշեցրեց նրան. «Պետրո՛ս, մոռացե՞լ ես։ Ես աշխարհից չեմ, և միայն Իմ գործի համար էր, որ ավելի շուտ հեռացա։ Դու նույնպես - աշխարհից չես, իրո՞ք մոռացել ես։ Ես քեզ երկու անգամ ասել եմ, մի՞թե չես հիշում»։ Սա լսելով՝ Պետրոսն ասաց. «Չեմ մոռացել»։ Այնժամ Հիսուսն ասաց. «Դու մի ժամանակ երջանիկ օրեր ես անցկացրել Ինձ հետ երկնքում և որոշ ժամանակ՝ Իմ կողքին։ Դու կարոտում ես Ինձ, և Ես կարոտում եմ քեզ։ Թեև արարածներն Իմ աչքերում հիշատակման արժանի չեն, բայց ինչպե՞ս կարող եմ չսիրել մեկին, որ անմեղ է և սիրելի։ Մոռացե՞լ ես Իմ խոստումը։ Դու պետք է ընդունես Իմ հանձնարարությունը երկրի վրա. պետք է կատարես այն առաջադրանքը, որը Ես վստահել եմ քեզ»։ Մի օր Ես անպայման կտանեմ քեզ, որ լինես Իմ կողքին»։ Սա լսելուց հետո Պետրոսն է՛լ ավելի քաջալերվեց և ստացավ է՛լ ավելի մեծ ներշնչանք, այնպես որ, երբ նա խաչի վրա էր, կարողացավ ասել. «Աստվա՛ծ, ես չեմ կարողանում Քեզ բավականաչափ սիրել։ Նույնիսկ եթե Դու ինձնից պահանջես մեռնել, ես դարձյալ չեմ կարող Քեզ բավականաչափ սիրել։ Ուր էլ որ Դու ուղարկես իմ հոգին, կատարես Քո անցյալի խոստումները, թե ոչ, ինչ էլ որ անես դրանից հետո, ես սիրում և հավատում եմ Քեզ»։ Այն, ինչից նա կառչած էր, իր հավատն էր և ճշմարիտ սերը։

Մի երեկո մի քանի աշակերտներ, այդ թվում՝ Պետրոսը, Հիսուսի հետ միասին ձկնորսական նավակի մեջ էին, և Պետրոսը Հիսուսին մի շատ միամիտ հարց տվեց. «Տե՛ր, ես կցանկանայի Քեզ մի հարց տալ, որն արդեն շատ երկար ժամանակ ունեմ»։ Հիսուսը պատասխանեց. «Ուրեմն, խնդրում եմ, հարցրո՛ւ»։ Այնժամ Պետրոսը հարցրեց. «Օրենքի դարաշրջանում կատարված աշխատանքը Քո՞ ձեռքով է արվել»։ Հիսուսը ժպտաց՝ կարծես ասելով. «Այս երեխան որքա՜ն միամիտ է»։ Այնուհետև, Նա նպատակաուղղված շարունակեց. «Դա Իմը չէր։ Դա Եհովայի և Մովսեսի արածն էր»։ Պետրոսը լսեց սա և բացականչեց. «Օ՜հ, ուրեմն, դա Քո արածը չէ՞ր»։ Երբ Պետրոսն ասաց սա, Հիսուսն այլևս ոչինչ չխոսեց։ Պետրոսն ինքն իրեն մտածեց. «Դա Դու չես արել, ուստի, զարմանալի չէ, որ Դու եկել ես օրենքը վերացնելու, քանի որ դա Քո արածը չէր»։ Նրա սիրտը նույնպես հանդարտվեց։ Հետագայում Հիսուսը հասկացավ, որ Պետրոսը բավականին միամիտ էր, բայց քանի որ նա այդ ժամանակ չուներ հասկացողություն, Հիսուսն այլևս ոչինչ չասաց և ուղղակիորեն չհերքեց նրան։ Մի անգամ Հիսուսը քարոզ էր անում մի սինագոգում, որտեղ շատ մարդիկ կային, այդ թվում՝ Պետրոսը։ Իր քարոզի ընթացքում Հիսուսն ասաց. «Նա, Ով հավիտենից հավիտյան պիտի գա, Շնորհքի դարաշրջանում կկատարի փրկագնման գործը՝ ամբողջ մարդկությանը մեղքից փրկագնելու համար, սակայն մարդուն մեղքից ազատագրելու գործում չի սահմանափակվի որևէ կանոնակարգով։ Նա դուրս կգա օրենքից և կմտնի Շնորհքի դարաշրջանը։ Նա կփրկագնի ողջ մարդկությանը։ Նա առաջ կանցնի Օրենքի դարաշրջանից դեպի Շնորհքի դարաշրջան, սակայն ոչ ոք չի ճանաչի Նրան, Նրան, Ով եկել է Եհովայից։ Մովսեսի կատարած գործը տրվել էր Եհովայի կողմից. Մովսեսը սահմանեց օրենքը՝ այն գործի հիման վրա, ինչ Եհովան էր կատարել»։ Այս ամենն ասելուց հետո Նա շարունակեց. «Նրանք, ովքեր Շնորհքի դարաշրջանում կվերացնեն այդ դարաշրջանի պատվիրանները, աղետի կհանդիպեն: Նրանք պետք է կանգնեն տաճարում և ստանան Աստծու ավերչությունը, և կրակ կթափվի նրանց վրա»: Այս խոսքերը լսելը որոշակի ազդեցություն ունեցավ Պետրոսի վրա, ևիր փորձառության մի շրջանի ընթացքում Հիսուսը հովվում և սնում էր Պետրոսին՝ նրա հետ սրտանց զրուցելով, ինչը Պետրոսին տվեց մի փոքր ավելի լավ պատկերացում Հիսուսի մասին: Երբ Պետրոսը հետհայացք գցեց այն ամենին, ինչ Հիսուսը քարոզել էր այդ օրը, և այն հարցին, որն ինքն էր տվել Հիսուսին, երբ իրենք ձկնորսական նավակի մեջ էին, Հիսուսի տված պատասխանին, ինչպես նաև Նրա ժպտալուն, Պետրոսը վերջապես հասկացավ այդ ամենը: Ավելի ուշ Սուրբ Հոգին լուսավորեց Պետրոսին, և միայն այդ ժամանակ նա հասկացավ, որ Հիսուսը կենդանի Աստծու Որդին է: Պետրոսի հասկացողությունը եկավ Սուրբ Հոգու լուսավորումից, սակայն նրա հասկացողությունն անցավ որոշակի գործընթացով: Հարցեր տալու, Հիսուսի քարոզները լսելու, ապա Հիսուսի հատուկ հաղորդակցությունն ու Նրա հատուկ հովվությունը ստանալու միջոցով էր, որ Պետրոսը հասկացավ՝ Հիսուսը կենդանի Աստծու Որդին էր: Դա մեկ գիշերվա մեջ ձեռք չբերվեց. դա գործընթաց էր, և այն օգնություն դարձավ նրա համար իր հետագա փորձառություններում: Ինչո՞ւ Հիսուսը կատարելագործման գործը չարեց ուրիշների մեջ, այլ միայն Պետրոսի: Որովհետև միայն Պետրոսը հասկացավ, որ Հիսուսը կենդանի Աստծու Որդին է. ուրիշ ոչ ոք դա չգիտեր: Թեև կային բազմաթիվ աշակերտներ, որոնք Նրան հետևելու ընթացքում շատ բան գիտեին, նրանց գիտելիքը մակերեսային էր: Ահա թե ինչու Հիսուսն ընտրեց Պետրոսին՝ որպես կատարելագործվելու նմուշ: Այն, ինչ Հիսուսն այն ժամանակ ասաց Պետրոսին, այսօր Նա ասում է մարդկանց, որոնց գիտելիքը և կյանքի մուտքը պետք է հասնեն Պետրոսի մակարդակին։ Հենց այս պահանջի և այս ուղու համաձայն է, որ Աստված կկատարելագործի բոլորին։ Ինչո՞ւ է այսօր մարդկանցից պահանջվում ունենալ իրական հավատ և ճշմարիտ սեր։ Դուք նույնպես պետք է փորձառաբար ապրեք այն, ինչ Պետրոսը. այն պտուղները, որոնք Պետրոսը քաղեց իր փորձառություններից, պետք է դրսևորվեն նաև ձեր մեջ. և դուք նույնպես պետք է փորձառաբար ապրեք այն ցավը, որը զգաց Պետրոսը։ Այն ուղին, որով քայլում եք, նույնն է, ինչով քայլեց Պետրոսը։ Այն ցավը, որը կրում եք, նույնն է, ինչ կրեց Պետրոսը։ Երբ փառք եք ստանում և ապրում եք իրական կյանքով, ապա ապրում եք Պետրոսի կերպարով։ Ուղին նույնն է, և մարդը կատարելագործվում է՝ հետևելով դրան։ Այնուամենայնիվ, ձեր արժանիքը որոշ չափով զիջում է Պետրոսի արժանիքին, քանի որ ժամանակները փոխվել են, և փոխվել է նաև մարդկանց ապականվածության աստիճանը, և որովհետև Հրեաստանը երկարամյա ու հնագույն մշակույթ ունեցող թագավորություն էր։ Հետևաբար, դուք պետք է անեք հնարավոր ամեն բան՝ ձեր արժանիքը բարելավելու համար։ Պետրոսը շատ խելամիտ մարդ էր, խորաթափանց այն ամենում, ինչ անում էր, և նաև չափազանց ազնիվ էր։ Նա բազում ձախողումների միջով անցավ։ Հասարակության հետ նրա առաջին շփումը եղավ 14 տարեկանում, երբ նա դպրոց էր հաճախում, ինչպես նաև գնում էր ժողովարան։ Նա մեծ խանդավառություն ուներ և միշտ հոժարակամ էր հաճախելու հանդիպումներին։ Այդ ժամանակ Հիսուսը դեռ պաշտոնապես չէր սկսել Իր գործը. սա Շնորհքի դարաշրջանի հենց սկիզբն էր։ Պետրոսը սկսեց շփվել կրոնական գործիչների հետ 14 տարեկանում. մինչև 18 տարեկանը նա արդեն շփվում էր կրոնական վերնախավի հետ, բայց երբ տեսավ կրոնի կուլիսներում տիրող քաոսը, նա հետ քաշվեց դրանից։ Տեսնելով, թե որքան նենգ, խաբեբա և դավադիր էին այդ մարդիկ, նա նրանց հանդեպ ծայրաստիճան զզվանք զգաց (այսպես էր Սուրբ Հոգին աշխատում այդ ժամանակ՝ նրան կատարելագործելու համար։

Սուրբ Հոգին նրան առանձնահատուկ կերպով ուղղորդեց և նրա վրա որոշակի հատուկ աշխատանք կատարեց), և, այսպիսով, նա 18 տարեկանում հեռացավ ժողովարանից: Նրա ծնողները հալածում էին նրան և թույլ չէին տալիս հավատալ (նրանք դևեր ևչհավատացողներ էին): Ի վերջո, Պետրոսը հեռացավ տնից և ճանապարհորդեց ամենուր՝ ձկնորսություն անելով և քարոզելով երկու տարի, որի ընթացքում նաև բավականին շատ մարդկանց առաջնորդեց: Դու այժմ պետք է հստակ տեսնես, թե կոնկրետ որ ուղին էր, որով գնաց Պետրոսը։Եթե կարողանաս հստակ տեսնել Պետրոսի ուղին, ապա վստահ կլինես այսօր կատարվող գործի հարցում, ուստի, չես դժգոհի, չես լինի բացասական կամ որևէ բանի տենչանք չես ունենա: Դու պետք է փորձառես Պետրոսի այն ժամանակվա հոգեվիճակը. նա համակված էր վշտով, նա այլևս չէր խնդրում որոշակի հեռանկարներ կամ որևէ օրհնություն և չէր ձգտում աշխարհիկ փառքի, շահի, երջանկության, հարստության կամ դիրքի։ Նա միայն ձգտում էր ապրել առավել իմաստալից կյանքով, ինչը ենթադրում էր հատուցել Աստծու սերը և Աստծուն նվիրաբերել այն, ինչն իր համար ամենաթանկն էր: Այդ ժամանակ նա իր սրտում բավարարված կլիներ: Նա հաճախ էր աղոթում Հիսուսին այս խոսքերով. «Տե՛ր Հիսուս Քրիստոս, ես ժամանակին սիրում էի Քեզ, բայց ես երբեք ճշմարտապես չեմ սիրել Քեզ...։ Թեև ես ասում էի, որ հավատում եմ Քեզ, ես երբեք ճշմարիտ սրտով չեմ սիրել Քեզ: Ես միայն հայացքս ուղղել եմ դեպի Քեզ, պաշտել եմ Քեզ և կարոտել Քեզ, բայց ես երբեք չեմ սիրել Քեզ և ոչ էլ ճշմարտապես հավատացել եմ Քեզ»։ Նա անդադար աղոթում էր իր վճռականությունն ամրապնդելու համար և միշտ քաջալերվում էր Հիսուսի խոսքերով ու դրանցից ոգեշնչում էր ստանում: Ավելի ուշ՝ փորձառության մի շրջանից հետո, Հիսուսը փորձեց նրան՝ դրդելով է՛լ ավելի տենչալ Իրեն։ Պետրոսն ասաց. «Տե՛ր Հիսուս Քրիստոս: Որքա՜ն եմ Քեզ կարոտում և տենչում նայել Քեզ: Ես չափազանց շատ թերություններ ունեմ և չեմ կարող հատուցել Քո սիրուն: Աղաչում եմ Քեզ՝ շուտով տանես ինձ Քեզ մոտ: Ե՞րբ Դու իմ կարիքը կունենաս: Ե՞րբ ինձ կտանես: Ե՞րբ ես դարձյալ կնայեմ Քո դեմքին: Ես այլևս չեմ ցանկանում ապրել այս մսեղիի մեջ, շարունակել ապականվել, այլևս չեմ ցանկանում ըմբոստանալ: Ես պատրաստ եմ նվիրաբերել Քեզ այն ամենը, ինչ ունեմ, որքան հնարավոր է շուտ, և այլևս չեմ ցանկանում Քեզ վշտացնել»: Այսպես էր նա աղոթում, բայց այդ ժամանակ չգիտեր, թե Հիսուսն ինչ էր կատարելագործելու իր մեջ: Նրա փորձության տառապանքի ժամանակ Հիսուսը նորից հայտնվեց նրան և ասաց. «Պետրո՛ս, Ես ցանկանում եմ քեզ կատարյալ դարձնել այնպես, որ դառնաս մի պտուղ՝ մեկը, որ իմ կողմից Քո կատարելության բյուրեղացումն է, և որը Ես կվայելեմ։ Կարո՞ղ ես ճշմարտապես վկայել Իմ մասին: Արե՞լ ես այն, ինչ Ես քեզ խնդրել եմ անել: Ապրե՞լ ես այն խոսքերով, որոնք Ես ասել եմ: Դու ժամանակին սիրում էիր Ինձ. բայց թեև սիրում էիր Ինձ, արդյո՞ք ինձ կյանքով ես արտահայտել: Ի՞նչ ես արել Ինձ համար: Դու ընդունում ես, որ արժանի չես Իմ սիրուն, բայց ի՞նչ ես արել Ինձ համար»: Պետրոսը տեսավ, որ ինքը ոչինչ չի արել Հիսուսի համար և հիշեց իր նախկին երդումը՝ իր կյանքը տալ Աստծու համար: Եվ, այսպիսով, նա այլևս չդժգոհեց, և նրա հետագա աղոթքները շատ ավելի լավն էին: Նա աղոթում էր՝ ասելով. «Տե՛ր Հիսուս Քրիստոս: Ես ժամանակին լքեցի Քեզ, և Դու էլ ժամանակին լքեցիր ինձ: Մենք ժամանակ ենք անցկացրել առանձին և ժամանակ՝ միասին: Այնուամենայնիվ, Դու սիրում ես ինձ ամեն ինչից առավել: Ես բազմիցս ըմբոստացել եմ Քո դեմ և բազմիցս վշտացրել Քեզ: Ինչպե՞ս կարող եմ մոռանալ նման բաները: Ես միշտ մտքումս պահում եմ և երբեք չեմ մոռանում այն գործը, որ Դու կատարել ես իմ մեջ, և այն, ինչ Դու ինձ վստահել ես: Ես արել եմ ամեն ինչ, ինչ կարող եմ, այն գործի համար, որ Դու կատարել ես իմ մեջ: Դու գիտես, թե ինչ կարող եմ անել, և Դու առավել ևս գիտես, թե ինչ դեր կարող եմ խաղալ: Ես ցանկանում եմ ինձ հանձնել Քո կարգավորումների ողորմածությանը և Քեզ նվիրաբերել այն ամենը, ինչ ունեմ: Միայն Դու գիտես, թե ես ինչ կարող եմ անել Քեզ համար: Թեև Սատանան ինձ այնքան շատ խաբեց, և ես ըմբոստացա Քո դեմ, ես հավատում եմ, որ Դու սրա պատճառով չես հիշում իմ հանցանքները և ինձ հետ Քո վերաբերմունքը դրանց վրա չես հիմնում: Ես ցանկանում եմ իմ ամբողջ կյանքը նվիրել Քեզ: Ես ոչինչ չեմ խնդրում և ոչ էլ ունեմ այլ հույսեր կամ ծրագրեր. ես միայն ցանկանում եմ գործել Քո մտադրությունների համաձայն և հետևել Քո կամքին: Ես կխմեմ Քո դառը բաժակից և պատրաստ եմ հնազանդվել Քեզ»:

Դուք պետք է հստակ գիտակցեք այն ուղին, որով քայլում եք. դուք պետք է հստակ պատկերացնեք այն ուղին, որը կբռնեք ապագայում, այն, ինչն Աստված կատարյալ կդարձնի, և այն, ինչ վստահվել է ձեզ: Մի օր, թերևս, կփորձվեք, և երբ գա այդ ժամանակը, եթե ի վիճակի լինեք ներշնչվել Պետրոսի փորձառություններով, դա ցույց կտա, որ ճշմարտապես քայլում եք Պետրոսի ուղով: Աստված հավանություն տվեց Պետրոսին նրա ճշմարիտ հավատի ու սիրո և Աստծու հանդեպ նրա հավատարմության համար: Եվ հենց նրա ազնվության ու իր սրտում Աստծու հանդեպ ունեցած տենչանքի համար էր, որ Աստված նրան կատարյալ դարձրեց: Եթե դու իսկապես ունես նույն սերն ու հավատը, ինչ Պետրոսը, ապա Հիսուսը վստահաբար քեզ նույնպես կատարյալ կդարձնի։


Միայն փորձառաբար զտում ապրելով՝ մարդը կարող է գտնել իսկական սեր

Դուք բոլորդ փորձության և զտման միջև եք գտնվում։ Ինչպե՞ս պետք է սիրեք Աստծուն զտման ընթացքում։ Փորձառաբար զտում ապրած լինելով՝ մարդիկ կարողանում են ճշմարիտ գովաբանել Աստծուն, և զտման մեջ նրանք կարողանում են տեսնել, որ շատ բանի պակաս ունեն։ Որքան մեծ է քո զտումը, այնքան ավելի շատ կարող ես ապստամբել մսեղիի դեմ. որքան մեծ է մարդկանց զտումը, այնքան մեծ է նրանց սերն Աստծու հանդեպ։ Սա այն է, ինչ պետք է հասկանաք։ Ինչո՞ւ պետք է մարդիկ զտվեն։ Ի՞նչ արդյունքի է այն ձգտում հասնել։ Ո՞րն է Աստծու կողմից մարդու ներսում զտման գործի կարևորությունը։ Եթե իսկապես փնտրում ես Աստծուն, ապա Նրա զտումը մինչև որոշակի պահ փորձառաբար ապրած լինելուց հետո կզգաս, որ դա չափազանց լավ է և ծայրաստիճան անհրաժեշտ։ Ինչպե՞ս պետք է մարդը սիրի Աստծուն զտման ընթացքում։ Նրա զտումն ընդունելու համար Աստծուն սիրելու որոշումը կայացնելով: Զտման ընթացքում դու ներքուստ տանջվում ես, կարծես, դանակ են խոցում սիրտդ, բայց հոժարակամ ես գոհացնել Աստծուն՝ օգտագործելով քո աստվածասեր սիրտը, և անհոժար ես հոգածելու մսեղիի մասին։ Ահա թե ինչ է նշանակում կիրարկել Աստծու սերը։ Դու ներսից ցավ ես զգում, և քո տառապանքը հասել է որոշակի կետի, չնայած դեռևս պատրաստակամ ես գալ Աստծու առաջ և աղոթել՝ ասելով. «Օ՜, Աստված։ Ես չեմ կարող լքել Քեզ։ Չնայած իմ ներսում խավար կա, ես ուզում եմ գոհացնել Քեզ. Դու գիտես իմ սիրտը, և թո՛ղ Քո սիրով ավելի շատ գործես իմ ներսում»։ Սա է կիրարկումը զտման ընթացքում։ Եթե քո Աստվածասեր սիրտը որպես հիմք օգտագործես, ապա զտումը քեզ ավելի կմոտեցնի Աստծուն և ավելի մտերիմ կդարձնի Աստծու հետ։ Քանի որ հավատում ես Աստծուն, պետք է սիրտդ հանձնես Աստծուն։ Եթե զոհաբերես և բացես սիրտդ Աստծու առաջ, ապա զտման ընթացքում քեզ համար անհնար կլինի մերժել կամ թողնել Աստծուն։ Այսկերպ քո հարաբերություններն Աստծու հետ կդառնան ավելի մտերիմ և ավելի բնականոն, իսկ քո հաղորդակցությունն Աստծու հետ՝ ավելի հաճախակի։ Եթե միշտ այսկերպ կիրարկես, ապա ավելի շատ ժամանակ կանցկացնես Աստծու լույսի մեջ և ավելի շատ ժամանակ՝ Նրա խոսքի առաջնորդության ներքո։ Քո բնավորության մեջ նույնպես ավելի ու ավելի շատ փոփոխություններ կլինեն, և քո գիտելիքներն օրեցօր կավելանան։ Երբ գա այն օրը, որ Աստծու փորձությունները հանկարծակի պատահեն քեզ, ոչ միայն կկարողանաս կանգնել Աստծու կողքին, այլև կկարողանաս վկայություն տալ Աստծու մասին։ Այդ ժամանակ դու կլինես Հոբի և Պետրոսի նման։ Աստծու մասին վկայություն տված լինելով՝ դու իսկապես կսիրես Նրան և ուրախությամբ կնվիրես քո կյանքը Նրան. կլինես Աստծու վկան և մեկը, ով սիրված է Աստծու կողմից։ Փորձառաբար զտում ապրած սերն ուժեղ է, ոչ թե փխրուն։ Անկախ նրանից՝ երբ և ինչպես է Աստված քեզ ենթարկում Իր փորձություններին, դու ունակ ես մի կողմ դնելու քո մտահոգություններն այն մասին, թե արդյոք ապրում կամ մահանում ես, ունակ ես ուրախությամբ հետին պլան մղելու ամեն ինչ Աստծու համար և հաջողությամբ դիմանալու ամեն ինչին՝ հանուն Աստծու. Այսպիսով, քո սերը կլինի մաքուր, և քո հավատքը կդառնա իրական։ Միայն այդ դեպքում կդառնաս Աստծու կողմից իսկապես սիրված և Աստծու կողմից իսկապես կատարելագործված մեկը։

Եթե մարդիկ ենթարկվում են Սատանայի ազդեցությանը, ապա նրանք իրենց ներսում Աստծու համար սեր չունեն, և նրանց նախկին տեսիլքները, սերն ու վճռականությունն անհետացել են։ Մարդիկ մի ժամանակ զգացողություն ունեին, որ պետք է ենթադրաբար տառապեն Աստծու համար, բայց այսօր նրանք կարծում են՝ այդպես անելն ամոթալի է, և անդադար բողոքում են։ Սա Սատանայի գործն է, նշան, որ մարդը ենթարկվել է Սատանայի իշխանությանը։ Եթե բախվես այս վիճակին, պետք է աղոթես և ամբողջովին փոխես այն հնարավորինս շուտ. սա քեզ կպաշտպանի Սատանայի հարձակումներից։ Հենց դառը զտման ժամանակ է, որ մարդն ամենահեշտն է ենթարկվում Սատանայի ազդեցությանը, ուստի, ինչպե՞ս պետք է սիրես Աստծուն այսպիսի զտման ժամանակ։ Պետք է հավաքես վճռականությունդ, հանձնես սիրտդ Աստծուն և Նրան նվիրես կյանքիդ վերջին հատվածը։ Անկախ նրանից, թե ինչպես է Աստված քեզ զտում, պետք է կարողանաս կիրարկել ճշմարտությունը՝ Աստծու մտադրությունները գոհացնելու համար, և պետք է ինքդ քեզ վրա վերցնես Աստծուն և հաղորդակցություն փնտրելը։ Նման ժամանակներում որքան պասիվ լինես, այնքան ավելի բացասական կդառնաս, և այնքան ավելի հեշտ կլինի քեզ համար հետընթաց ապրելը։ Երբ քեզ անհրաժեշտ է մատուցել քո ծառայությունը, նույնիսկ եթե լավ չես կատարում այն, դու անում ես այն, ինչ կարող ես, և անում ես միայն քո Աստվածասեր սրտով. հաշվի չառնելով, թե ինչ են ասում ուրիշները․ արդյոք ասու՞մ են, որ լավ ես արել կամ վատ՝ ընդհանուր առմամբ, քո մտադրությունները ճիշտ են, և ինքնահավան չես, քանի որ գործում ես հանուն Աստծու։ Երբ ուրիշները սխալ են մեկնաբանում քեզ, կարող ես աղոթել Աստծուն և ասել. «Ո՜վ, Աստված, ես չեմ խնդրում, որ ուրիշները հանդուրժեն կամ լավ վերաբերվեն ինձ, ոչ էլ որ հասկանան կամ հավանություն տան ինձ։ Ես միայն խնդրում եմ, որ կարողանամ սիրել Քեզ իմ սրտում, որ կարողանամ հանգիստ լինել իմ սրտում, և որ իմ խիղճը կարողանա մաքուր լինել։ Ես չեմ խնդրում, որ ուրիշները գովաբանեն կամ մեծ հարգանքով վերաբերվեն ինձ. ես միայն ձգտում եմ ի սրտե գոհացնել Քեզ։ Ես կատարում եմ իմ դերը՝ անելով այն ամենը, ինչ կարող եմ, և չնայած ես խենթ, հիմար, ցածր մակարդակի և կույր եմ, գիտեմ, որ Դու հաճելի ես, և ես հոժարակամ եմ Քեզ նվիրելու իմ ամբողջ ունեցածը»։ Հենց որ այսպես աղոթես, քո աստվածասեր սիրտը կարթնանա, և զգալի թեթևության կզգաս քո սրտում: Ահա թե ինչ է նշանակում կիրարկել Աստծու սերը։ Երբ փորձառաբար ապրես, երկու անգամ կձախողես և մեկ անգամ կհաջողես կամ հինգ անգամ կձախողես և երկու անգամ կհաջողես, և այսպես փորձառաբար ապրելով՝ միայն ձախողման մեջ կկարողանաս տեսնել Աստծու հաճելիությունը և բացահայտել, թե ինչ է քեզ պակասում քո ներսում։ Երբ հաջորդ անգամ բախվես նման իրավիճակների, պետք է զգուշանաս, չափավորես քայլերդ և ավելի հաճախ աղոթես։ Աստիճանաբար կզարգացնես նման իրավիճակներում հաղթանակելու ունակությունը։ Երբ դա տեղի ունենա, կնշանակի ՝ քո աղոթքներն արդյունավետ են եղել։ Երբ տեսնես՝ այս անգամ հաջողության ես հասել, ներքին բավարարվածություն կզգաս և աղոթելիս կկարողանաս զգալ Աստծուն, և որ Սուրբ Հոգու ներկայությունը քեզ չի լքել. միայն այդժամ կհասկանաս, թե ինչպես է Աստված գործում քո ներսում։ Եթե այսպես կիրարկես, քո փորձառության մեջ ճանապարհ կունենաս։ Եթե ճշմարտությունը չկիրարկես, ապա կզրկվես քո ներսում Սուրբ Հոգու ներկայությունից։ Բայց եթե ճշմարտությունը կիրարկես՝ առնչվելով իրերին այնպես, ինչպես կան, ապա նույնիսկ եթե ներսից ցավ ես զգում, Սուրբ Հոգին քեզ հետ կլինի հետագայում, դու կկարողանաս զգալ Աստծու ներկայությունն աղոթքի ժամանակ, կունենաս Աստծու խոսքերը կիրարկելու զորություն, և քո եղբայրների և քույրերի հետ հաղորդակցման ժամանակ չի լինի խիղճդ ծանրաբեռնող ոչինչ, և դու խաղաղություն կզգաս ու այսկերպ կկարողանաս բացահայտել քո արածը։ Հաշվի չառնելով, թե ինչ են ասում ուրիշները, կկարողանաս բնականոն հարաբերություն ունենալ Աստծու հետ, չես սահմանափակվի ուրիշներով, կբարձրանաս ամեն ինչից վեր․ և սրանով ցույց կտաս, որ Աստծու խոսքերը կիրարկելն արդյունավետ է եղել։

Որքան շատ Աստված զտի մարդկանց, այնքան մարդկանց սրտերն ավելի ունակ կլինեն սիրելու Աստծուն։ Նրանց սրտերում տառապանքն օգուտ է բերում նրանց կյանքին. այն դարձնում է նրանց ավելի ունակ՝ լինելու խաղաղ Աստծու առաջ, ունենալու ավելի մտերիմ հարաբերություն Աստծու հետ և ավելի լավ տեսնելու Աստծու անսահման սերը և Նրա հսկայական փրկությունը։ Պետրոսը հարյուրավոր անգամներ զտման փորձառություն է ունեցել, իսկ Հոբն անցել է մի քանի փորձության միջով բազմիցս։ Եթե ուզում եք կատարյալ դարձվել Աստծու առաջ, պետք է նույնպես հարյուրավոր անգամներ ենթարկվեք զտման. պետք է անցնեք այս ընթացքը և ապավինեք այս քայլին. միայն այդժամ կկարողանաք գոհացնել Աստծու մտադրությունները և կատարյալ դարձվել Աստծու կողմից։ Զտումը լավագույն միջոցն է, որով Աստված մարդկանց դարձնում է կատարյալ. միայն զտման և դառը փորձությունների միջոցով է, որ մարդկանց սրտերը կարող են ձևավորել Աստծու հանդեպ իսկական սեր: Առանց տառապանքի մարդիկ չունեն Աստծու հանդեպ իսկական սեր. եթե նրանք չփորձվեն ներսից, եթե չենթարկվեն իսկական զտման, ապա նրանց սրտերը միշտ կթափառեն դրսում: Որոշակի աստիճանի զտված լինելով՝ դու կտեսնես քո սեփական թուլություններն ու դժվարությունները, կտեսնես, որ այդքան թերի ես և որ անկարող ես հաղթահարել քեզ հանդիպած բազմաթիվ դժվարությունները, նաև կտեսնես, որ այնքան շատ ես ապստամբել: Միայն փորձությունների ժամանակ են մարդիկ կարողանում իսկապես ճանաչել իրենց իրական վիճակները. փորձություններն ավելի ունակ են կատարելագործելու մարդկանց:

Իր կյանքի ընթացքում Պետրոսը հարյուրավոր անգամներ փորձառաբար զտումներ ապրեց և բազմաթիվ ցավոտ փորձությունների ենթարկվեց։ Այս զտումը դարձավ Աստծու հանդեպ նրա գերագույն սիրո հիմքը և ամբողջ կյանքի ամենանշանակալի փորձառությունը։ Այն, որ նա ունակ էր հասնելու Աստծու հանդեպ գերագույն սիրո, որոշ առումով պայմանավորված էր Աստծուն սիրելու նրա վճռականությամբ, սակայն ավելի կարևոր է, որ դա պայմանավորված էր զտումով և տառապանքներով, որոնց միջով նա անցել էր։ Այս տառապանքը դարձավ Աստծուն սիրելու ճանապարհին նրա ուղեցույցը և նրա համար ամենահիշարժան եղածը։ Եթե մարդիկ չեն անցնում զտման ցավի միջով Աստծուն սիրելու ժամանակ, ապա նրանց սերը լի է անմաքրություններով և իրենց սեփական նախասիրություններով. նման սերը լի է Սատանայի գաղափարներով և հիմնապես անկարող է գոհացնել Աստծու մտադրությունները։ Աստծուն սիրելու վճռականություն ունենալը նույնը չէ, ինչ Աստծու հանդեպ իսկական սերը։ Նույնիսկ եթե իրենց սրտում մտածած ամեն ինչ ուղղված է Աստծուն սիրելուն և գոհացնելուն, և, կարծես, հանուն Աստծու է և զուրկ է մարդկային որևէ գաղափարից, երբ Աստծուն սիրելու նման կիրարկում է ներկայացվում Նրան, Նա հավանություն չի տալիս կամ չի օրհնում այն։ Նույնիսկ եթե մարդիկ լիովին հասկանային և հասնեին բոլոր ճշմարտություններն իմանալուն, դա չէր համարվի Աստծու հանդեպ սիրո նշան, չէր կարելի ասել, որ այս մարդիկ ունեն Աստծու հանդեպ իսկական սեր։ Չնայած առանց զտում անցնելու բազմաթիվ ճշմարտություններ հասկացած լինելուն, մարդիկ ունակ չեն կիրարկելու այս ճշմարտությունները. միայն զտման ընթացքում կարող են մարդիկ հասկանալ այս ճշմարտությունների իրական իմաստը. միայն այդժամ կարող են մարդիկ իսկապես գնահատել դրանց ներքին իմաստը։ Այդ ժամանակ, երբ նրանք կրկին կիրարկում են այս ճշմարտությունները, կարողանում են դա անել ճշգրիտ և Աստծու մտադրություններին համապատասխան. այդ ժամանակ իրենց կիրարկման մեջ սեփական գաղափարները նվազում են, նրանց մարդկային ապականությունը նվազում է, և նրանց մարդկային զգացմունքները նվազում են. միայն այդ ժամանակ է նրանց կիրարկումն Աստծու հանդեպ սիրո իրական դրսևորում: Աստծու հանդեպ սիրո ճշմարտության արդյունքը ձեռք չի բերվում բանավոր գիտելիքների կամ մտավոր պատրաստվածության միջոցով և ոչ էլ կարող է ձեռք բերվել պարզապես այդ ճշմարտությունը հասկանալով: Այն պահանջում է, որ մարդիկ գին վճարեն, որ նրանք շատ ցավ կրեն զտման ընթացքում, և միայն այդժամ նրանց սերը կդառնա մաքուր և Աստծու մտադրություններին համապատասխան: Իր պահանջում, որ մարդը սիրի Իրեն, Աստված չի պահանջում, որ մարդը սիրի Նրան՝ օգտագործելով կիրք կամ իր սեփական կամքը. միայն հավատարմության և Նրան ծառայելու ճշմարտության միջոցով մարդը կարող է իսկապես սիրել Նրան: Բայց մարդն ապրում է ապականության մեջ, և, ուստի, Աստծուն ծառայելու համար անկարող է օգտագործել ճշմարտությունն ու հավատարմությունը: Նա կա՛մ չափազանց վավաշոտ է Աստծու հանդեպ, կա՛մ չափազանց սառը և անտարբեր. նա կա՛մ ծայրահեղ սիրում է Աստծուն, կա՛մ ծայրահեղ ատում է Նրան: Նրանք, ովքեր ապրում են ապականության մեջ, միշտ ապրում են այս երկու ծայրահեղությունների միջև՝ միշտ ապրելով իրենց սեփական կամքով՝ մինչդեռ հավատալով, որ իրենք ճիշտ են։ Չնայած Ես բազմիցս նշել եմ այս մասին, մարդիկ անկարող են լուրջ ընդունել այն, ունակ չեն լիովին հասկանալու դրա կարևորությունը, ուստի, ապրում են ինքնախաբեության մեջ՝ իրենց կամքի վրա հիմնված՝ Աստծու հանդեպ մոլորված սիրով։ Պատմության ընթացքում, երբ մարդկությունը զարգացավ, և դարաշրջաններն անցան, մարդուց Աստծու պահանջներն ավելի ու ավելի մեծացան, և Նա ավելի ու ավելի շատ պահանջեց մարդուց լինել բացարձակ նվիրված Իր հանդեպ։ Սակայն Աստծու մասին մարդու գիտելիքները դարձան ավելի ու ավելի անորոշ և վերացական, և Աստծու հանդեպ նրա սերը միաժամանակ դարձավ ավելի ու ավելի անմաքուր։ Մարդու վիճակը և այն ամենը, ինչ անում է, ավելի ու ավելի չեն համապատասխանում Աստծու մտադրություններին, քանի որ մարդն ավելի ու ավելի է խորապես ապականվել Սատանայի կողմից։ Սա պահանջում է, որ Աստված կատարի փրկության ավելի շատ ու ավելի մեծ գործ։ Մարդն ավելի ու ավելի պահանջկոտ է դառնում Աստծու նկատմամբ իր պահանջներում, և Աստծու հանդեպ նրա սերն ավելի ու ավելի է նվազում։ Մարդիկ ապրում են ապստամբության մեջ, առանց ճշմարտության՝ ապրելով մարդկայնությունից զուրկ կյանքով. նրանք ոչ միայն զուրկ են Աստծու հանդեպ չնչին սիրուց, այլև լի են ապստամբությամբ և դիմադրությամբ։ Չնայած նրանք կարծում են, որ արդեն իսկ ունեն այնպիսի մեծագույն սեր Աստծու հանդեպ, որ չէին կարող ավելի համակրելի լինել Նրա հանդեպ, Աստված չի հավատում, որ դա այդպես է։ Լիովին պարզ է Նրան, թե որքան արատավոր է մարդու սերն Իր հանդեպ, և Նա երբեք չի փոխել Իր կարծիքը մարդու մասին՝ մարդու կողմից Իրեն հաճեցնելու համար, ոչ էլ երբևէ հատուցել է մարդու բարի կամքի համար՝ որպես նրա նվիրվածության արդյունք։ Ի տարբերություն մարդու՝ Աստված ունակ է տարբերակելու. Նա գիտի, թե ով է իսկապես սիրում Իրեն և ով՝ ոչ, և փոխանակ համակված լինելու ոգևորությամբ և կորսվելու մարդու անցողիկ ազդակների մեջ, Նա մարդու հետ վարվում է նրա էության և վարքագծի համաձայն։ Աստված, ի վերջո, Աստված է, և Նա ունի Իր սեփական արժանապատվությունն ու հասկացողությունները. մարդն, ի վերջո, մարդ է, և Աստված չի ընկրկի մարդու սիրո առջև, երբ այն հակասի ճշմարտությանը։ Հակառակը, Նա մարդու բոլոր արածներին պատշաճ կերպով է վարվում։

Առերեսվելով մարդու վիճակին և Աստծու հանդեպ մարդու վերաբերմունքին՝ Աստված նոր գործ է կատարել՝ թույլ տալով մարդուն ձեռք բերել Իր մասին գիտելիքներ և Իր հանդեպ հնազանդություն և սեր ու վկայություն։ Այսպիսով, մարդը պետք է փորձառաբար ապրի իր համար Աստծու զտումը, ինչպես նաև Իր համար Նրա դատաստանն ու էտումը, առանց որի մարդը երբեք չէր ճանաչի Աստծուն և երբեք ունակ չէր լինի իսկապես սիրելու Նրան և վկայություն տալ Նրա մասին։ Աստծու կողմից մարդու զտումը սոսկ միակողմանի ազդեցության համար չէ, այլ բազմակողմանի ազդեցության համար։ Այսպիսով, Աստված կատարում է զտման աշխատանքը նրանց մեջ, ովքեր հոժարակամ են փնտրել ճշմարտությունը, որպեսզի նրանց վճռականությունն ու սերը կատարելագործվեն Աստծու կողմից։ Նրանց համար, ովքեր հոժարակամ են փնտրելու ճշմարտությունը, և ովքեր ձգտում են Աստծուն, ոչինչ ավելի իմաստալից կամ ավելի մեծ աջակցություն չի լինի, քան այսպիսի զտումն է։ Աստծու խառնվածքն այնքան էլ հեշտ չէ հասկացվում կամ ըմբռնվում մարդու կողմից, քանի որ Աստված, վերջիվերջո, Աստված է։ Վերջին հաշվով, Աստծու համար անհնար է ունենալ նույն խառնվածքը, ինչ մարդունն է, և, հետևաբար, մարդու համար հեշտ չէ հասկանալ Նրա խառնվածքը։ Ճշմարտությունը մարդուն բնածին չի տրվում, և այն հեշտությամբ չի ընկալվում նրանց կողմից, ովքեր ապականվել են Սատանայի կողմից. մարդը զուրկ է ճշմարտությունից և ճշմարտությունը կիրարկելու վճռականությունից, և եթե նա չտառապի և չզտվի կամ չդատվի, ապա նրա վճռականությունը երբեք չի կատարելագործվի: Բոլոր մարդկանց համար զտումը տանջալից է և շատ դժվար ընդունելի․ սակայն հենց զտման ընթացքում է, որ Աստված մարդուն բացահայտում է Իր արդար խառնվածքը և հայտնի է դարձնում Իր պահանջները մարդու համար, ապահովում է ավելի շատ լուսավորում և ավելի կիրարկելի էտում: Փաստերի և ճշմարտության միջև համեմատության միջոցով մարդը ձեռք է բերում իր և ճշմարտության մասին ավելի խոր գիտելիք, ինչպես նաև Աստծու մտադրությունների ավելի խոր ըմբռնում՝ դրանով, ուստի, հնարավորություն տալով մարդուն ունենալ ավելի ճշմարիտ և ավելի մաքուր սեր Աստծու հանդեպ։ Սրանք են Աստծու նպատակները զտման գործը կատարելիս։ Ամբողջ գործը, որ Աստված կատարում է մարդու մեջ, ունի իր նպատակները և կարևորությունը. Աստված չի կատարում անիմաստ գործ, ոչ էլ Նա կատարում է այնպիսի գործ, որն անօգուտ է մարդու համար։ Զտումը չի նշանակում հեռացնել մարդկանց Աստծու առաջից, ոչ էլ նշանակում է կործանել նրանց դժոխքում: Փոխարենը, նշանակում է փոխել մարդու խառնվածքը զտման ընթացքում, փոխել նրա մտադրությունները, նրա հին հայացքները, փոխել Աստծու հանդեպ նրա սերը և փոխել նրա ամբողջ ապրելակերպը: Զտումը մարդու գործնական փորձություն է և գործնական ուսուցման ձև, և միայն զտման ընթացքում նրա սերը կարող է ծառայել իր բնորոշ գործառույթին:


Նրանք, ովքեր սիրում են Աստծուն, հավիտյան ապրելու են Նրա լույսի մեջ

Աստծու հանդեպ մարդկանց մեծամասնության հավատքն ունի կրոնական համոզմունքի բնույթ․ նրանք ընդունակ չեն սիրելու Աստծուն և միայն կարողանում են հետևել Նրան ռոբոտի պես՝ անկարող ճշմարտապես փափագելու Աստծուն կամ Նրան պաշտելու։ Նրանք պարզապես լուռ հետևում են Նրան։ Շատ մարդիկ են հավատում Աստծուն, սակայն շատ քչերն են, որ սիրում են Նրան․ նրանք միայն «վախենում են» Աստծուց, քանի որ վախենում են աղետից, կամ էլ «հիանում» Աստծով, քանի որ Նա բարձրյալ ու զորավոր է, սակայն նրանց վախի և հիացմունքի մեջ սեր կամ իրական փափագ չկա։ Իրենց փորձառություններում նրանք փնտրում են ճշմարտության մանրուքները կամ էլ որոշ աննշանակալի առեղծվածներ։ Մարդկանց մեծամասնությունը սոսկ հետևում է՝ պղտոր ջրում օրհնություններ որսալով․ նրանք չեն փնտրում ճշմարտությունը, ոչ էլ իրապես հնազանդվում են Աստծուն, որպեսզի ընդունեն Աստծու օրհնությունները։ Աստծու հանդեպ բոլոր մարդկանց հավատքի գոյությունն ունայն է, անարժեք, և դրանում առկա են իրենց անձնական նկատառումներն ու ձգտումները․ նրանք Աստծուն չեն հավատում, որպեսզի սիրեն Նրան, այլ հանուն օրհնված լինելու։ Շատ մարդիկ վարվում են, ինչպես կամենան․ նրանք անում են, ինչ որ ուզում են և երբեք հաշվի չեն առնում Աստծու շահերը կամ արդյոք այն, ինչ անում են իրենք, Աստծու մտադրություններին համապատասխան է։ Այդպիսի մարդիկ չեն կարող նույնիսկ հասնել ճշմարիտ հավատքի, առավել ևս՝ Աստծու սիրուն։ Աստծու բնույթը նրա համար չէ միայն, որ մարդը հավատա․ ավելին՝ նրա համար է, որ մարդը սիրի։ Բայց Աստծուն հավատացող մարդկանցից շատերն անընդունակ են այս «գաղտնիքը» բացահայտելու։ Մարդիկ չեն համարձակվում սիրել Աստծուն, ոչ էլ փորձում են սիրել Նրան։ Նրանք երբեք չեն բացահայտել, որ այնքա՜ն շատ սիրելու բան կա Աստծու հետ կապված․ նրանք երբեք չեն հայտնաբերել, որ Աստված այն Աստվածն է, որը սիրում է մարդուն, և որ Նա Աստված է, որին մարդը պիտի սիրի։ Աստծու սիրառատությունը դրսևորվում է Իր գործում. միայն այն ժամանակ կարող են մարդիկ հայտնաբերել Նրա սիրառատությունը, երբ փորձառաբար ապրեն Նրա գործը․ միայն իրականության մեջ նրանք կարող են գնահատել Աստծու սիրառատությունը, և առանց իրական կյանքում այն վերապրելու և տեսնելու, ոչ ոք չի կարող բացահայտել Աստծու սիրառատությունը։ Աստծու մեջ այնքա՜ն բան կա սիրելու, սակայն առանց Նրա հետ իրականում շփվելու, մարդիկ անկարող են դրանք հայտնաբերելու։ Այսինքն՝ եթե Աստված չմարմնավորվեր, մարդիկ չէին կարողանա իրականում շփվել Նրա հետ, իսկ եթե նրանք չկարողանային շփվել Նրա հետ, ապա նաև չէին կարողանա փորձառաբար ապրել Նրա գործը, և ուստի նրանց սերն Աստծու հանդեպ աղտոտված կլիներ ամեն տեսակ կեղծիքով ու երևակայությամբ։ Երկնքում գտնվող Աստծու սերն այնքան իրական չէ, որքան երկրի վրա գտնվող Աստծու սերը, քանի որ երկնքում գտնվող Աստծու մասին մարդկանց գիտելիքն ավելի շուտ կառուցված է իրենց պատկերացումների վրա, քան իրենց սեփական աչքերով տեսածի կամ անձնապես փորձառաբար ապրածի վրա։ Երբ Աստված գալիս է երկիր, մարդիկ ի վիճակի են լինում տեսնելու Նրա գործնական արարքները և Նրա սիրառատությունը, և նրանք կարող են տեսնել ամեն բան, ինչ կապ ունի Նրա գործնական և սովորական էության հետ, որոնցից բոլորն էլ հազար անգամ ավելի իրական են, քան երկնքում գտնվող Աստծու մասին գիտությունը։ Անկախ նրանից, թե որքան շատ են մարդիկ սիրում երկնքում գտնվող Աստծուն՝ այս սիրո մեջ ոչ մի իրական բան չկա, և այն լի է մարդկային գաղափարներով։ Անկախ նրանից, թե որքան փոքր է նրանց սերը երկրի վրա գտնվող Աստծու հանդեպ՝ այս սերն իրական է, անգամ եթե այն մի փոքր է, միևնույն է՝ իրական է։ Աստված մարդկանց Իրեն ճանաչելու հնարավորություն է տալիս գործնական աշխատանքի միջոցով, և այս գիտելիքի միջոցով Նա շահում է նրանց սերը։ Պետրոսի պես․ եթե նա չապրեր Հիսուսի հետ, անհնար կլիներ, որ նա պաշտեր Հիսուսին։ Այդպես նաև Հիսուսի հանդեպ նրա հավատարմությունը կառուցվեց Հիսուսի հետ նրա շփման հիման վրա։ Որպեսզի մարդը սիրի Իրեն, Աստված եկավ մարդու մոտ ու բնակվեց նրա հետ, և ամեն ինչ, որ Նա անում է, որ մարդը տեսնի և փորձառաբար ապրի, Աստծու գործնականությունն է։

Մարդկանց կատարյալ դարձնելու համար Աստված կիրառում է գործնականություն և փաստերի առկայություն․ Աստծու խոսքերն իրագործում են Նրա կողմից մարդկանց կատարելագործելու մի մասը, և սա ուղղորդելու և ճանապարհ հարթելու գործն է։ Սա նշանակում է, որ Աստծու խոսքերում դու պետք է գտնես գործնական կյանքի ուղին և տեսիլքների վերաբերյալ գիտությունը։ Այս բաները հասկանալով՝ մարդը կունենա ուղի և տեսիլք իր գործնական քայլերում, և կկարողանա Աստծու խոսքերի միջոցով լուսավորվել․ նա կկարողանա հասկանալ, որ այս բաներն Աստծուց են եկել և ի զորու կլինի շատ բաներ զանազանելու։ Հասկանալուց հետո մարդը պետք է անմիջապես մուտք գործի այս իրականության մեջ և կիրառի Աստծու խոսքերը՝ իր գործնական կյանքում Աստծուն բավարարելու համար։ Աստված ամեն բանի մեջ կուղղորդի քեզ և կտա քեզ գործնական կյանքի համար ուղի, և այնպես կանի, որ հատկապես զգաս Իր բարությունը, թույլ կտա տեսնել, որ քո մեջ Աստծու գործի յուրաքանչյուր քայլ նպատակաուղղված է քեզ կատարյալ դարձնելու։ Եթե ցանկանում ես տեսնել Աստծու սերը, եթե ցանկանում ես իսկապես փորձառաբար ապրել Աստծու սերը, ապա դու պետք է խորանաս իրականության մեջ, դու պետք է խորանաս իրական կյանքի մեջ և տեսնես, որ այն ամենը, ինչ Աստված անում է, սեր է և փրկություն, որ Նա ամեն բան անում է, որ մարդկանց կարողություն տա իրենց վրայից թոթափելու այն, ինչ անմաքուր է, և մաքրագործելու մարդու մեջ այն բաները, որոնք ի զորու չեն բավարարելու Աստծու մտադրությունը։ Աստված օգտագործում է խոսքեր մարդուն ապահովելու համար․ Նա է կարգադրում իրական կյանքի հանգամանքները, որպեսզի մարդիկ դրանք փորձառաբար ապրեն, և եթե մարդիկ ուտեն ու խմեն Աստծու խոսքերից շատերը, ապա երբ իրականում կիրակրեն դրանք, կարող են լուծել իրենց կյանքում առկա բոլոր դժվարությունները՝ կիրառելով Աստծու շատ խոսքեր։ Սա նշանակում է, որ դու պետք է ունենաս Աստծու խոսքերը, որպեսզի խորանաս իրականության մեջ․ եթե դու չես ուտում ու խմում Աստծո խոսքերը, և ապրում ես առանց Աստծու գործի, ապա իրական կյանքում դու ուղի չես ունենա։ Եթե դու երբեք չես ուտում ու խմում Աստծու խոսքերը, ապա դու կմոլորվես, երբ ինչ-որ բան պատահի քեզ։ Դու միայն գիտես, որ պետք է սիրես Աստծուն, բայց անկարող ես որևէ բան զանազանելու և չունես փորձառության ուղի․ դու խճճված ու շփոթված ես, և երբեմն նույնիսկ հավատում ես, որ մսեղեն մարմինը բավարարելով՝ բավարարում ես Աստծուն․ այս ամենը Աստծու խոսքերը չուտելու և չխմելու հետևանքն է։ Սա նշանակում է, որ եթե դուք առանց Աստծու խոսքերի օգնության եք և միայն խարխափում եք իրականության ներսում, ապա հիմնովին անկարող եք գտնելու կյանքի ուղին։ Նմանատիպ մարդիկ առանձնապես չեն հասկանում, թե ինչ է նշանակում հավատալ Աստծուն, և առավել ևս չեն հասկանում, թե ինչ է նշանակում սիրել Աստծուն։ Եթե Աստծու խոսքերի լուսավորությունն ու ուղղորդումն օգտագործելով՝ հաճախ ես աղոթում, ուսումնասիրում և փնտրում, և դրա միջոցով հայտնաբերում այն, ինչը պետք է կիրառես գործնականում, հնարավորություններ փնտրում Սուրբ Հոգու գործի համար, իսկապես համագործակցում Աստծու հետ և չես խճճվում ու շփոթվում, ապա իրական կյանքում կունենաս ուղի և իսկապես կբավարարես Աստծուն։ Երբ բավարարել ես Աստծուն, քո ներսում Աստծու առաջնորդությունը կլինի, և դու հատկապես օրհնված կլինես Աստծուց, ինչը քեզ կտա վայելքի զգացողություն․ դու կզգաս, որ Աստծուն բավարարելով հատկապես պատվի ես արժանացել, դու ներքուստ առանձնահատուկ զվարթություն կզգաս, և քո սրտում կլինես մաքուր ու խաղաղ։ Քո խղճմտանքը մխիթարված և մեղադրանքներից զերծ կլինի, և ներքուստ հաճելի զգացողություն կունենաս, երբ տեսնես քո եղբայրներին ու քույրերին։ Ահա թե ինչ է նշանակում վայելել Աստծու սերը, և միայն սա է իրապես Աստծուն վայելելը։ Մարդկանց՝ Աստծու սերը վայելելը ձեռք է բերվում փորձառության միջոցով․ նեղություն կրելով և ճշմարտությունը գործադրելու փորձառությամբ նրանք շահում են Աստծու օրհնությունները։ Եթե դու միայն ասում ես, որ Աստված իրապես սիրում է քեզ, որ Աստված մարդկանց համար իսկապես ծանր գին է վճարել, որ Նա համբերությամբ և սիրով ասել է շատ խոսքեր և միշտ փրկում է մարդկանց, այս խոսքերն ասելն Աստծուն վայելելու դեռ միայն մի կողմն է։ Մինչդեռ ավելի հրաշալի վայելք, իրական վայելք է, երբ մարդիկ ճշմարտությունը գործադրում են իրենց իրական կյանքում, որից հետո իրենց սրտերը դառնում են խաղաղ ու մաքուր։ Նրանք ներքուստ մեծ հուզմունք են ապրում և զգում են, որ Աստված ամենասիրելին է։ Դու կզգաս, որ քո վճարած գինն ավելի քան արդարացի է։ Սիրտդ լայն պահելով՝ ներքուստ հատկապես կպայծառանաս․ կզգաս, որ իրոք վայելում ես Աստծու սերը և կհասկանաս, որ Աստված փրկության Իր գործն է կատարել մարդկանց մեջ, որ մարդկանց զտելը նպատակ է հետապնդում նրանց մաքրագործելու, և որ Աստված փորձում է մարդկանց, որպեսզի ստուգի, թե արդյոք նրանք ճշմարտապես սիրում են Իրեն։ Եթե դու ճշմարտությունը միշտ այս կերպ գործադրես, ապա աստիճանաբար կզարգացնես Աստծու գործի մեծ մասի վերաբերյալ հստակ գիտելիք, և այդ ժամանակ կզգաս, որ Աստծու խոսքերը քո առջև բյուրեղի պես մաքուր են։ Եթե կարողանաս շատ ճշմարտություններ հստակ հասկանալ, ապա կզգաս, որ բոլոր հարցերը հեշտ է կիրառել գործնականում, որ կարող ես հաղթահարել ցանկացած խնդիր և ցանկացած գայթակղություն և կտեսնես, որ ոչինչ քեզ համար խնդիր չէ, ինչը մեծապես կազատի ու կարձակի քեզ։ Այդ պահին դու կվայելես Աստծու սերը, և Աստծու իրական սերը կիջնի քեզ վրա։ Աստված օրհնում է նրանց, ովքեր ունեն տեսիլքներ, ովքեր ունեն ճշմարտությունը, ովքեր ունեն գիտություն, և ովքեր իրապես սիրում են Նրան։ Եթե մարդիկ ցանկանում են տեսնել Աստծու սերը, նրանք պետք է իրական կյանքում կիրառեն ճշմարտությունը, հոժարությամբ դիմանան ցավին և թողնեն այն, ինչ սիրում են՝ Աստծուն բավարարելու համար, և չնայած արցունքներին իրենց աչքերում՝ նրանք միևնույն է պետք է կարողանան գոհացնել Աստծու սիրտը։ Այս կերպով Աստված հաստատ կօրհնի քեզ, և եթե դիմանաս նմանատիպ նեղությանը, դրան կհետևի Սուրբ Հոգու գործը։ Իրական կյանքի և Աստծու խոսքերը փորձառաբար ապրելու միջոցով մարդիկ կարող են տեսնել Աստծու սիրառատությունը, և միայն եթե ճաշակել են Աստծու սերը, ապա կարող են իսկապես սիրել Նրան։

Նրանք, ովքեր սիրում են Աստծուն, սիրում են ճշմարտությունը, և որքան շատ են ճշմարտությունը սիրողները գործածության մեջ դնում այն, այնքան ավելի շատ են ունենում դրանից, որքան շատ են կիրարկում այն, այնքան շատ են ունենում Աստծու սիրուց, և որքան շատ են կիրարկում այն, այնքան օրհնյալ են լինում Աստծու կողմից։ Եթե մշտապես գործես այսկերպ, Աստծու սերը քո հանդեպ աստիճանաբար թույլ կտա՝ տեսնես, ճիշտ ինչպես Պետրոսը սկսեց ճանաչել Աստծուն․ Պետրոսն ասում էր, որ Աստված ոչ միայն իմաստություն ունի երկինքներն ու երկիրը և բոլոր բաներն արարելու, այլ ավելին՝ Նա ունի իմաստություն՝ մարդկանց մեջ գործնական աշխատանք անելու։ Պետրոսն ասում էր, որ Նա ոչ միայն արժանի է մարդկանց սիրուն Իր՝ երկինքներն ու երկիրը և բոլոր բաներն արարելու պատճառով, այլ, դեռ ավելին, մարդուն արարելու, մարդուն փրկելու, մարդուն կատարելագործելու և Իր սերը մարդուն ավանդելու համար։ Այսպիսով՝ Պետրոսը նաև ասում էր, որ Նրա մեջ այնքան շատ բան կա, որ արժանի է մարդու սիրուն։ Պետրոսն ասաց Հիսուսին․ «Արդյո՞ք երկինքներն ու երկիրը և բոլոր բաներն արարելը միակ պատճառն է, որ Դու արժանի ես մարդկանց սիրուն։ Քո մեջ կա ավելին, որ սիրելի է։ Դու գործում և շարժվում ես իրական կյանքում, Քո Հոգին դիպչում է ներսս, Դու կարգավարժում ես ինձ, Դու կշտամբում ես ինձ․ այս բաներն է՛լ ավելի արժանի են մարդկանց սիրուն»։ Եթե դու ցանկանում ես տեսնել ու փորձառաբար ապրել Աստծու սերը, ապա պետք է քննես ու փնտրես իրական կյանքում և պետք է հոժարակամ լինես մի կողմ դնելու քո իսկ մսեղին։ Դու պետք է կայացնես այս որոշումը։ Դու պետք է լինես վճռական մեկը, ով ունակ է գոհացնելու Աստծուն ամեն բանում՝ չծուլանալով կամ մարմնական վայելքներ չտենչալով, ապրելով ոչ թե մսեղիի, այլ Աստծու համար։ Գուցե այս անգամ չես գոհացնում Աստծուն։ Պատճառն այն է, որ դու չես հասկանում Աստծու մտադրությունները․ հաջորդ անգամ, նույնիսկ եթե առավել ջանք պահանջվի, դու պետք է գոհացնես Նրան և չպետք է գոհացնես մսեղին։ Երբ դու փորձառաբար ապրես այս ձևով, դու կսկսես ճանաչել Աստծուն։ Դու կտեսնես, որ Աստված կարող է ստեղծել երկինքներն ու երկիրը և բոլոր բաները, որ Նա մսեղի է դարձել, որպեսզի մարդիկ կարողանան իրապես տեսնել Նրան և իրական շփում ունենալ Նրա հետ, կտեսնես, որ Նա ի վիճակի է քայլելու մարդկանց մեջ, և Նրա Հոգին կարող է կատարելագործել մարդկանց իրական կյանքում՝ թույլ տալով, որ նրանք տեսնեն Իր սիրառատությունը և փորձառաբար ապրեն Իր կարգավարժումը, Իր պատիժը և Իր օրհնությունները։ Եթե մշտապես փորձառաբար ապրես այսկերպ, իրական կյանքում անբաժան կլինես Աստծուց, և երբ մի օր Աստծու հետ հարաբերությունդ այլևս բնականոն չլինի, դու ի վիճակի կլինես տառապելու հանդիմանանքից և զգալու զղջումը։ Երբ քո հարաբերությունն Աստծու հետ բնականոն է, դու երբեք չես ցանկանա լքել Աստծուն, և եթե մի օր Աստված ասի, որ կլքի քեզ, դու կվախենաս և կասես, որ կնախընտրեիր մահանալ, քան Աստված լքեր քեզ։ Սա գիտակցելուն պես դու կզգաս, որ անկարող ես լքելու Աստծուն, և այսկերպ դու կունենաս հիմք և ճշմարտապես կվայելես Աստծու սերը։

Մարդիկ հաճախ են խոսում այն մասին, որ թողնում են Աստծուն՝ իրենց կյանքը դառնա, սակայն նրանց փորձառությունը դեռ չի հասել այդ կետին։ Դու պարզապես ասում ես, որ Աստված քո կյանքն է, որ Նա է ամեն օր ուղղություն տալիս քեզ, որ դու ամեն օր ուտում և խմում ես Նրա խոսքերը և որ ամեն օր աղոթում ես Նրան, այնպես որ Նա դարձել է քո կյանքը։ Նրանք, ովքեր ասում են սա, բավական մակերեսային գիտելիք ունեն։ Շատ մարդկանց մեջ չկա հիմք․ Աստծու խոսքերը սերմանվել են նրանց մեջ, բայց դրանք դեռևս ծիլեր չեն տվել, առավել ևս՝ որևէ պտուղ։ Այսօր ի՞նչ չափով ես փորձառաբար ապրել։ Միայն հիմա՝ այն բանից հետո, երբ Աստված ստիպել է քեզ այսքան հեռու գալ, դու զգո՞ւմ ես, որ չես կարող լքել Աստծուն։ Մի օր, երբ փորձառությունդ հասած լիներ որոշակի աստիճանի, եթե Աստված ստիպեր քեզ հեռանալ, դու ի վիճակի չէիր լինի անելու դա։ Դու միշտ կզգաս, որ անկարող ես առանց քո մեջ Աստծուն ունենալու, դու կարող ես լինել առանց ամուսնու, կնոջ կամ երեխաների, առանց ընտանիքի, մոր կամ հոր, առանց մարմնական վայելքների, բայց չես կարող առանց Աստծու։ Առանց Աստծու լինելը կնմանվեր կյանքդ կորցնելուն, դու ի վիճակի չէիր լինի ապրելու առանց Աստծու։ Երբ քո փորձառությունը հասած լինի այս կետին, դու հաջողած կլինես առ Աստված քո հավատում, և այսկերպ Աստված դարձած կլինի քո կյանքը, Նա դարձած կլինի քո գոյության հիմքը։ Այլևս երբեք դու չես կարողանա լքել Աստծուն։ Երբ դու այս աստիճանի փորձառաբար ապրած լինես, ճշմարտապես վայելած կլինես Աստծու սերը, և երբ բավականաչափ մտերմություն ունենաս Աստծու հետ, Նա կլինի քո կյանքը, քո սերը, և այդժամ դու կաղոթես Աստծուն ու կասես․ «Օ՜, Աստված։ Ես չեմ կարող լքել Քեզ։ Դու իմ կյանքն ես։ Ես կարող եմ ապրել առանց մնացյալ ամեն ինչի, բայց առանց Քեզ կյանքս չի շարունակվի»։ Սա է մարդկանց իրական դիրքը, սա է իրական կյանքը։ Ոմանք ստիպված են եղել հասնելու այնտեղ, որտեղ հնարավոր է այսօր․ նրանք ստիպված են շարունակելու՝ ուզեն, թե ոչ, և նրանք այնպիսի զգացողություն ունեն, ասես երկու քարի արանքում են։ Դու պետք է այնպիսի փորձառությամբ ապրես, որ Աստված քո կյանքն է, որ եթե Աստծուն հեռացնեին քո սրտից, դա նման կլիներ կյանքդ կորցնելուն․ Աստված պետք է լինի քո կյանքը, և դու պետք է ունակ չլինես թողնելու Նրան։ Այսկերպ, դու ճշմարտապես ձեռք բերած կլինես Աստծու գործնական փորձառությունը և այն ժամանակ, երբ սիրես Աստծուն, դու իրապես կսիրես Աստծուն, և դա կլինի եզակի, մաքուր սեր։ Մի օր, երբ փորձառություններդ լինեն այնպիսին, որ քո կյանքը հասած լինի որոշակի կետի, երբ դու աղոթես Աստծուն, ուտես և խմես Աստծու խոսքերը, դու անկարող կլինես լքելու Աստծուն ներքուստ, ոչ էլ ի վիճակի կլինես մոռանալու Նրան, եթե անգամ ցանկանաս։ Աստված քո կյանքը դարձած կլինի․ դու կարող ես մոռանալ աշխարհը, կարող ես մոռանալ կնոջդ, ամուսնուդ կամ երեխաներիդ, բայց քեզ համար դժվար կլինի Աստծուն մոռանալը․ սա անելն անհնար կլինի, սա է քո իրական կյանքը և քո իրական սերն Աստծու հանդեպ։ Երբ Աստծու հանդեպ մարդկանց սերը հասնում է որոշակի կետի, ուրիշ ոչնչի հանդեպ նրանց սերը չի հավասարվում առ Աստված նրանց սիրուն․ Աստծու հանդեպ նրանց սերն առաջին տեղում է լինում։ Այսպիսով՝ դուք կարող եք հրաժարվել մնացյալ ամեն բանից և հոժարակամորեն ընդունել Աստծու ողջ էտումը։ Երբ նվաճած լինես Աստծու սերը, որը վեր է մնացյալ ամենից, դու կապրես իրականության և Աստծու սիրո մեջ։

Հենց Աստված դառնում է կյանքը մարդկանց ներսում, մարդիկ դառնում են անկարող լքելու Աստծուն։ Մի՞թե սա չէ Աստծու գործը։ Չկա՜ ավելի մեծ վկայություն։ Աստված աշխատել է որոշակի չափով, Նա ասել է, որ մարդիկ ծառայություն մատուցեն, պատժվեն կամ մահանան, և մարդիկ հետ չեն քաշվել, ինչը ցույց է տալիս, որ Աստված նվաճել է նրանց։ Ճշմարտությունն ունեցող մարդիկ նրանք են, ովքեր իրենց իրական փորձառություններում կարող են անխախտ պահել իրենց վկայությունը, անխախտ պահել իրենց դիրքը, կանգնել Աստծու կողքին՝ առանց երբևէ նահանջելու, և ովքեր կարող են բնականոն հարաբերություն ունենալ Աստծուն սիրող մարդկանց հետ, որոնք իրենց հետ պատահող դեպքերի ժամանակ ունակ են լիովին հնազանդվելու Աստծուն և հնազանդվելու Աստծուն մինչև մահ։ Իրական կյանքում քո գործն ու արտահայտությունները վկայություն են Աստծուն, սա է մարդու ապրելը և Աստծուն վկայելը, և սա է Աստծու սերն իրապես վայելելը․ երբ դու փորձառաբար ապրես այս ատիճանի, կհասնես ակնկալվող արդյունքին։ Դու համակված ես կյանքիդ մնացորդն իրապես ապրելով, և մյուսները հիացմունքով են նայում քո ամեն մի գործողությանը։ Քո հագուստն ու արտաքին տեսքն ուշագրավ չեն, բայց դու ապրում ես բարեպաշտությամբ լեցուն կյանքով, և երբ առնչվում ես Աստծու խոսքերին, Նա է առաջնորդում և լուսավորում քեզ։ Դու ունակ ես քո խոսքերի միջոցով փոխանցելու Աստծու մտադրությունները, առնվչելու իրողությունների հետ, և դու շատ բան ես հասկանում հոգով ծառայելու մասին։ Դու խոսում ես հավասարակշռվածությամբ, դու պարկեշտ ես և ուղղամիտ, ընդհարումներից խուսափող և պատշաճ, ունակ հնազանդվելու Աստծու կարգավորումներին և անխախտ մնալու քո վկայության մեջ, երբ ինչ-որ բան է պատահում քեզ, և դու հանգիստ ու զուսպ ես՝ անկախ նրանից, թե ինչի ես բախվում։ Այս տեսակ անձը ճշմարտապես տեսել է Աստծու սերը։ Ոմանք դեռ երիտասարդ են, բայց իրենց պահում են միջին տարիքի մարդու պես․ նրանք հասուն են, տիրապետում են ճշմարտությանը և արժանանում մյուսների հիացմունքին, ու սրանք այն մարդիկ են, որոնք ունեն վկայություն և Աստծու դրսևորումն են։ Սա նշանակում է, որ երբ նրանց փորձառությունը հասած լինի որոշակի աստիճանի, նրանք կունենան ներըմբռնում առ Աստված, և նրանց արտաքին դիրքորոշումը ևս կկայունանա։ Շատերը չեն կիրարկում ճշմարտությունը և անխախտ չեն մնում իրենց վկայության մեջ։ Նման մարդկանց մեջ չկա սեր դեպի Աստված, ոչ էլ վկայություն Աստծուն, և սրանք այն մարդիկ են, որոնց Աստված ամենից շատ է հակակրում։ Նրանք հավաքներում կարդում են Աստծու խոսքերը, բայց նրանց ապրածը Սատանայինն է, և սա անպատվություն է Աստծուն, անարգանք է Աստծուն և հայհոյանք է Աստծուն։ Նման մարդկանց մեջ չկա Աստծու սիրո որևէ նշան, և նրանք բացարձակապես զուրկ են Սուրբ Հոգու աշխատանքից։ Այսպիսով՝ մարդկանց խոսքերն ու գործողությունները ներկայացնում են Սատանային։ Եթե քո սիրտը միշտ հաշտ լինի Աստծու առաջ, և դու միշտ ուշադիր լինես քեզ շրջապատող մարդկանց, իրադարձություններին և երևույթներին, և եթե հաշվի առնես Աստծու բեռն ու միշտ աստվածավախ սիրտ ունենաս, ապա Աստված հաճախ կլուսավորի քո ներսը։ Եկեղեցում կան «վերակացուներ»․ նրանք հետևում են մարդկանց սխալներին, ապա կրկնօրինակում դրանք և մրցում դրանց հետ։ Նրանք ունակ չեն զանազանելու, նրանք նողկանք չեն տածում մեղքի նկատմամբ և չեն ատում կամ զզվում Սատանայի բաներից։ Նման մարդիկ լցված են Սատանայի բաներով, և ի վերջո Աստված ամբողջությամբ կլքի նրանց։ Սիրտդ միշտ պիտի երկյուղով լցված լինի Աստծու առաջ, պետք է զուսպ լինես քո խոսքերում և գործողություններում ու երբեք չկամենաս ընդդիմանալ կամ վշտացնել Աստծուն։ Դու երբեք չպիտի ցանկանաս, որ Աստծու աշխատանքն ապարդյուն լինի քո մեջ, կամ թույլ տաս, որ քո կրած բոլոր դժվարությունները և այն ամենը, որ կիրարկել ես, զուր լինի։ Պետք է ցանկանաս ավելի տքնաջան աշխատելու և Աստծուն ավելի շատ սիրելու սպասվող ճանապարհին։ Նրանք իրենց հիմքում տեսլական ունեցող մարդիկ են։ Նրանք առաջընթացի ձգտող մարդիկ են։

Եթե մարդիկ հավատում են Աստծուն և փորձառաբար ապրում Աստծու խոսքերն աստվածավախ սրտով, ապա նման մարդկանց մեջ կարելի է տեսնել Աստծու փրկությունը և սերը։ Այս մարդիկ ունակ են Աստծու համար վկայությունը կրելու․ նրանք ապրում են ճշմարտությամբ, և այն, ինչի համար վկայություն են կրում, նույնպես ճշմարտությունն է, այն է, ինչ Աստված է և Աստծու բնավորությունը։ Նրանք ապրում են Աստծու սիրո մեջ և տեսել են Աստծու սերը։ Եթե մարդիկ ուզում են սիրել Աստծուն, նրանք պետք է փորձառաբար ապրեն Աստծու սիրալիրությունը ու տեսնեն Աստծու գրավչությունը․ միայն այդժամ աստվածասեր ու Աստծու համար անձնվիրաբար ջանք չխնայող սիրտ կարող է արթնանալ նրանց մեջ։ Աստված այնպես չի անում, որ մարդիկ սիրեն Իրեն խոսքերի կամ իրենց երևակայության միջոցով, ոչ էլ ստիպում է մարդկանց սիրել Իրեն։ Փոխարենը՝ Նա թույլ է տալիս նրանց, որ սեփական ցանկությամբ սիրեն Իրեն, ինչպես նաև թողնում է՝ տեսնեն Իր գրավչությունն Իր գործում և արտահայտություններում, ինչից հետո նրանց մեջ ծնվում է սերն Աստծու հանդեպ։ Միայն այսկերպ մարդիկ կարող են ճշմարտորեն վկայել Աստծուն ։ Մարդիկ սիրում են Աստծուն ոչ այն պատճառով, որ ուրիշներն են դրդել նրանց այդպես անելու, ոչ էլ դա վաղանցիկ զգայական ազդակ է։ Նրանք սիրում են Աստծուն, որովհետև տեսել են Նրա գրավչությունը, տեսել են, որ Նրա մեջ այնքան շատ բան կա, որ արժանի է մարդկանց սիրուն, որովհետև տեսել են Աստծու փրկությունը, իմաստությունը և հրաշագործությունները․ որպես արդյունք՝ նրանք ճշմարտապես փառաբանում են Աստծուն և իսկապես փափագում Նրան, և նրանց մեջ այնպիսի կիրք է արթնանում, որ անկարող կլինեին գոյատևելու՝ առանց Աստծուն ձեռք բերելու։ Պատճառը, որ Աստծու համար ճշմարտապես վկայողներն ունակ են դա անելու այսքան հնչեղ ձևով, այն է, որ նրանց վկայության հիմքում ճշմարիտ գիտելիքն է և Աստծու հանդեպ իրական փափագը։ Նման վկայությունը տրվում է ոչ թե զգայական ազդակի, այլ Աստծու և Նրա բնավորության մասին նրանց գիտելիքի համաձայն։ Քանի որ նրանք սկսել են ճանաչել Աստծուն, զգում են, որ պետք է անկասկած վկայություն կրեն Աստծու համար և անեն այնպես, որ բոլոր Աստծուն փափագողները ճանաչեն Աստծուն և գիտակցեն Աստծու գրավչությունն ու Նրա գործնականությունը։ Ինչպես մարդկանց սերն Աստծու հանդեպ, նրանց վկայությունն ինքնաբուխ է․ այն իրական է և ունի իրական նշանակություն ու արժեք։ Այն պասսիվ, փուչ կամ անիմաստ չէ։ Պատճառը, որ միայն Աստծուն ճշմարտապես սիրողներն ունեն ամենամեծ արժեքն ու իմաստն իրենց կյանքում, պատճառը, որ միայն նրանք են ճշմարտապես հավատում Աստծուն, այն է, որ այս մարդիկ ունակ են ապրելու Աստծու գործի և տնօրինման համար։ Քանզի նրանք ապրում են ոչ թե խավարում, այլ լույսի մեջ, նրանց կյանքն անիմաստ չէ, այլ օրհնված է Աստծու կողմից։ Միայն Աստծուն սիրողներն են ունակ Աստծու համար վկայություն կրելու, միայն նրանք են Աստծու վկաները, միայն նրանք են օրհնված Աստծու կողմից, և միայն նրանք կարող են ստանալ Աստծու խոստումները։ Նրանք, ովքեր սիրում են Աստծուն, Աստծու մտերիմներն են․ նրանք Աստծու սիրելի մարդիկ են, և նրանք կարող են Աստծու հետ վայելել օրհնությունները։ Միայն այսպիսի մարդիկ կապրեն հավիտյան, և միայն նրանք հավերժ կապրեն Աստծու հոգածության և պաշտպանության ներքո։ Աստված Նա է, ում մարդիկ պետք է սիրեն, և Նա արժանի է բոլոր մարդկանց սիրուն, բայց ոչ բոլոր մարդիկ են ունակ սիրելու Աստծուն, և ոչ բոլոր մարդիկ կարող են Աստծու համար վկայություն կրել և իշխանություն ունենալ Աստծու հետ։ Աստծու համար վկայություն կրելու և իրենց ողջ ջանքերն Աստծու գործին նվիրելու կարողության շնորհիվ նրանք, ովքեր ճշմարտապես սիրում են Աստծուն, կարող են քայլել երկնքի տակ ամենուր, և ոչ մեկը չի համարձակվի դիմադրել նրանց, Եվ նրանք կարող են երկրի վրա իշխանություն գործադրել և ղեկավարել Աստծու ողջ ժողովրդին։ Այս մարդիկ հավաքվել են ամբողջ աշխարհից։ Աշխարհի բոլոր կողմերից եկած այս մարդիկ խոսում են տարբեր լեզուներով և մաշկի տարբեր գույն ունեն, սակայն նրանց գոյության նշանակությունը նույնն է․ նրանք բոլորն աստվածասեր սիրտ ունեն, բոլորը նույն վկայությունն են կրում և ունեն նույն վճռականությունն ու ցանկությունը։ Նրանք, ովքեր սիրում են Աստծուն, կարող են ազատորեն քայլել ամբողջ աշխարհում, իսկ նրանք, ովքեր վկայություն են կրում Աստծու համար, կարող են ճանապարհորդել տիեզերքում։ Այս մարդիկ Աստծու սիրելիներն են, նրանք օրհնված են Աստծու կողմից և հավետ կապրեն Նրա լույսի մեջ։

Ինչպե՞ս է մարդն ըմբռնում հոգու մանրամասները։ Ինչպե՞ս է Սուրբ Հոգին գործում մարդու մեջ։ Ինչպե՞ս է սատանան գործում մարդու մեջ։ Ինչպե՞ս են չար ոգիները գործում մարդու մեջ։ Որո՞նք են դրսևորումները։ Երբ քեզ որևէ բան է պատահում՝ արդյո՞ք դա Սուրբ Հոգուց է գալիս, և արդյոք դու պե՞տք է ենթարկվես դրան, թե՞ մերժես այն։ Մարդկանց իրական կիրարկման մեջ շատ բան է բխում մարդկային կամքից, որը մարդիկ միշտ կարծում են, թե Սուրբ Հոգուց է գալիս։ Որոշ բաներ գալիս են չար ոգիներից, սակայն մարդիկ դարձյալ կարծում են, թե դրանք Սուրբ Հոգուց են, երբեմն Սուրբ Հոգին ներսից առաջնորդում է մարդկանց, բայց մարդիկ վախենում են, թե նման առաջնորդությունը սատանայից է գալիս և չեն համարձակվում ենթարկվել, մինչդեռ իրականում այդ առաջնորդումը Սուրբ Հոգու լուսավորումն է։ Այսպիսով՝ քանի դեռ մարդը չի օգտագործում զանազանելու իր ունակությունը, անհնար է կյանքում իրական փորձառություն ունենալ ․ առանց զանազանելու՝ կյանք ձեռք բերելու ոչ մի ուղի չկա։ Ինչպե՞ս է գործում Սուրբ Հոգին։ Ինչպե՞ս են գործում չար ոգիները։ Ի՞նչն է բխում մարդու կամքից։ Եվ ի՞նչն է ծնվում Սուրբ Հոգու առաջնորդումից ու լուսավորումից։ Եթե դու ըմբռնես մարդու մեջ Սուրբ Հոգու գործի օրինաչափությունները, ապա քո առօրյա կյանքում և իրական փորձառություններում կկարողանաս ավելացնել քո գիտելիքն ու զանազանել․ դու կճանաչես Աստծուն, ի վիճակի կլինես հասկանալու և զանազանելու սատանային․ դու չես շփոթվի քո հնազանդվելու կամ ձգտման մեջ և կդառնաս մեկը, ում մտքերը հստակ են, ով ենթարկվում է Սուրբ Հոգու գործին։

Սուրբ Հոգու գործը դրական առաջնորդման և դրական լուսավորման մի ձև է։ Այն մարդկանց բացասական չի դարձնում։ Այն սփոփանք է բերում նրանց, հավատք ու վճռականություն է տալիս և հնարավորություն ընձեռում նրանց՝ ձգտելու, որ Աստված կատարյալ դարձնի իրենց։ Երբ Սուրբ Հոգին գործում է, մարդիկ ի վիճակի են դրական տրամադրվելու․ նրանք պասիվ կամ հարկադրված չեն, այլ գործում են սեփական նախաձեռնությամբ։ Երբ Սուրբ Հոգին գործում է, մարդիկ ուրախ և ջանասեր են, հոժարակամ են ենթարկվելու և երջանկությամբ խոնարհվելու։ Թեև ներքուստ ցավ են ապրում ու թույլ են, նրանք համագործակցելու վճռականություն ունեն, նրանք ուրախությամբ են տառապում, ի վիճակի են ենթարկվելու և զերծ են մարդկային կամքի կամ մտածելակերպի ներգործությունից, և առավել ևս՝ մարդկային ցանկություններից ու դրդապատճառներից։ Երբ մարդիկ փորձառաբար ապրում են Սուրբ Հոգու գործը, նրանք հատկապես սուրբ են դառնում ներքուստ։ Նրանք, ովքեր ունեն Սուրբ Հոգու գործը, կյանքով արտահայտում են իրենց սերն Աստծու ու եղբայրների և քույրերի հանդեպ ․ նրանք հրճվում են այն բաներով, որոնք հաճելի են Աստծուն և գարշում այն բաներից, որոնցից գարշում է Աստված։ Նրանք, ում դիպչում է Սուրբ Հոգու գործը, ունեն բնականոն մարդկայնություն, անընդհատ ձգտում են ճշմարտությանը և օժտված են մարդկայնությամբ։ Երբ Սուրբ Հոգին գործում է մարդկանց ներսում, նրանց վիճակը գնալով լավանում է, և նրանց մարդկայնությունը գնալով ավելի բնականոն է դառնում ու, թեև նրանց համագործակցությունը կարող է մասամբ հիմար լինել, նրանց դրդապատճառները ճիշտ են, նրանց մուտքը դրական է, նրանք չեն փորձում խաթարում առաջացնել, և նրանց մեջ թշնամություն չկա։ Սուրբ Հոգու գործը բնականոն և գործնական է. Սուրբ Հոգին գործում է մարդու մեջ՝ մարդու բնականոն կյանքի կանոնների համաձայն, և Նա ներսից լուսավորում ու առաջնորդումն է մարդկանց ՝ բնականոն մարդկանց փաստացի ձգտման համաձայն։ Երբ Սուրբ Հոգին գործում է մարդկանց մեջ, Նա առաջնորդում և լուսավորում է նրանց՝ բնականոն մարդկանց կարիքների համաձայն։ Նա հոգում է նրանց կարիքները և առաջնորդում ու լուսավորում է նրանց ըստ նրա, թեինչի պակաս ու կարիքն են զգում։ Սուրբ Հոգու գործն իրական կյանքում մարդկանց լուսավորելն ու առաջնորդելն է․ միայն այն դեպքում, երբ նրանք իրենց փաստացի կյանքում զգան Աստծու խոսքերը, նրանք կկարողանան տեսնել Սուրբ Հոգու գործը։ Եթե առօրյա կյանքում մարդիկ լավ վիճակում են և ունեն բնականոն հոգևոր կյանք, ապա ունեն նաև Սուրբ Հոգու գործը։ Նման վիճակում, երբ նրանք ունեն հավատ, եթե ուտում և խմում են Աստծու խոսքերը․ երբ աղոթում են` ոգեշնչվում են․ երբ բախվում են որևէ բանի` բացասաբար չեն արձագանքում ․ և երբ ինչ-որ բան է պատահում, նրանք ի վիճակի են դրանցում տեսնելու այն դասերը, որոնք Աստված պահանջում է, որ իրենք սովորեն։ Նրանք վատ չեն տրամադրված կամ թույլ չեն, և թեև իրական դժվարություններ ունեն, հոժարակամ են ենթարկվելու Աստծու բոլոր կարգավորումներին։

Ի՞նչ արդյունքների է հասնում Սուրբ Հոգու գործը։ Գուցե դու հիմար ես և գուցե զուրկ ես խորաթափանցությունից, բայց բավական է միայն, որ Սուրբ Հոգին գործի, և քո մեջ հավատ կառաջանա, ու դու միշտ կզգաս, որ չես կարող բավականաչափ սիրել Աստծուն։ Դու հոժարակամ կլինես համագործակցելու՝ անկախ նրանից, թե որքան մեծ են առջևում եղած դժվարությունները։ Քեզ բաներ կպատահեն և քեզ համար պարզ չի լինի՝ արդյոք դրանք Աստծո՞ւց են գալիս, թե՞ սատանայից, բայց դու կկարողանաս սպասել, և դու ո՛չ բացասաբար տրամադրվածկլինես, ո՛չ էլ անփույթ։ Սա Սուրբ Հոգու բնականոն գործն է։ Երբ Սուրբ Հոգին գործում է քո ներսում, դու դեռ բախվում ես իրական դժվարությունների՝ երբեմն դու կարտասվես, և երբեմն կլինեն բաներ, որոնք անկարող կլինես հաղթահարել, բայց այս ամենը պարզապես Սուրբ Հոգու բնականոն գործի մի փուլն է։ Թեև դու չհաղթահարեցիր այդ դժվարությունները, և թեև այն ժամանակ թույլ էիր ու լի տրտունջներով, դրանից հետո դու դեռ ի վիճակի էիր սիրելու Աստծուն բացարձակ հավատով։ Քո բացասական տրամադրվածությունը չի կարող խանգարել քեզ ունենալու բնական փորձառություններ, և անկախ նրանից, թե ինչ են ասում ուրիշները, և ինչպես են ուրիշները հարձակվում քեզ վրա, դու դեռ ի վիճակի ես սիրելու Աստծուն։ Աղոթելիս միշտ զգում ես, որ անցյալում շատ երախտապարտ էիր Աստծուն և վճռում ես բավարարել Աստծուն և ապստամբել մարմնի դեմ, երբ կրկին բախվես նման բաների։ Այս ուժը ցույց է տալիս, որ Սուրբ Հոգու գործը քո ներսում է։ Սա Սուրբ Հոգու գործի բնականոն վիճակն է։

Ո՞րն է սատանայից եկող գործը։ Սատանայից եկող գործի մեջ մարդկանց ներսում տեսիլքները մշուշոտ են՝ մարդիկ զուրկ են բնականոն մարդկայնությունից, նրանց գործողությունների դրդապատճառները սխալ են, և թեև նրանք ցանկանում են սիրել Աստծուն, նրանց ներսում միշտ մեղադրանքներ կան ևայս մեղադրանքներն ու մտքերը մշտական անհանգստություն են առաջացնում նրանց ներսում՝ կաշկանդելով նրանց կյանքի աճը և խանգարելով նրանց գալ Աստծու առաջ բնական վիճակով։ Սա նշանակում է, որ հենց որ սատանայի գործը մարդկանց ներսում է լինում, նրանց սրտերը չեն կարող խաղաղ լինել Աստծու առաջ։ Նման մարդիկ չգիտեն ինչ անել իրենց հետ. երբ տեսնում են, որ մարդիկ հավաքվում են միասին, ուզում են փախչել, և նրանք ի վիճակի չեն փակելու իրենց աչքերը, երբ մյուսներն աղոթում են։ Չար ոգիների գործը քայքայում է մարդու և Աստծու միջև եղած բնականոն հարաբերությունը և խաթարում է մարդկանց նախկին տեսիլքները կամ կյանքի մուտքի նրանց նախկին ճանապարհը: Իրենց սրտերում նրանք երբեք չեն կարող մոտենալ Աստծուն, և միշտ պատահում են բաներ, որոնք անհանգստություն են պատճառում և կաշկանդում են նրանց։ Նրանց սրտերը չեն կարողանում խաղաղություն գտնել, և նրանք մնում են առանց Աստծուն սիրելու ուժի, իսկ նրանց հոգիները խորտակվում ենեն։ Այսպիսին են սատանայի գործի դրսևորումները։ Սատանայի գործի դրսևորումներն են՝ անկարող լինելը կանգնել քո դիրքում և հաստատուն լինել վկայության մեջ, ստիպել քեզ դառնալ մեղավոր մեկն Աստծու առաջ և ով հավատարիմ չէ Աստծուն։ Երբ սատանան անհանգստացնում է, դու կորցնում ես քո ներսում եղած սերն ու հավատարմությունն Աստծու հանդեպ, դու զրկվում ես Աստծու հետ բնականոն հարաբերությունից, դու չես ձգտում ճշմարտությանը կամ քո իսկ բարելավմանը՝ դու հետընթաց ես ապրում և բացասաբար ես տրամադրվում, տրվում ես քո քմահաճույքներին, ազատություն ես տալիս մեղքի տարածմանը և չես ատում մեղքը, ավելին՝ սատանայի միջամտությունը քեզ սանձարձակ է դարձնում, այն ստիպում է, որ Աստծու հպումը վերանա քո ներսից և ստիպում է քեզ տրտնջալ Աստծուց ու հակադրվել Նրան՝ մղելով քեզ կասկածի տակ դնելու Աստծուն. նույնիսկ վտանգ կա, որ դու կլքես Աստծուն։ Այս ամենը գալիս է սատանայից։

Երբ քո առօրյա կյանքում քեզ որևէ բան է պատահում, ինչպե՞ս պետք է զանազանես՝ արդյոք դա գալիս է Սուրբ Հոգու, թե՞ սատանայի գործից։ Երբ մարդկանց վիճակները բնականոն են, ապա նրանց հոգևոր կյանքը և նրանց կյանքը մսեղիով բնականոն են, և նրանց բանականությունը բնականոն է և կարգավորված։ Երբ նրանք այս վիճակում են, այն, ինչ նրանք փորձառաբար ապրում և ճանաչում են իրենց ներսում, ընդհանուր առմամբ կարելի է ասել, որ գալիս է Սուրբ Հոգու հպումից (պատկերացումներ ունենալը կամ որոշակի պարզ գիտելիք ունենալը, երբ նրանք ուտում և խմում են Աստծու խոսքերը, կամ հավատարիմ լինելը որոշակի հարցերում, կամ Աստծուն սիրելու ուժ ունենալը որոշ բաներում՝ այս ամենը գալիս է Սուրբ Հոգուց)։ Սուրբ Հոգու գործը մարդու մեջ հատկապես բնականոն է. մարդն անկարող է զգալ այն, և թվում է, թե այն գալիս է հենց մարդու միջոցով, թեև իրականում դա Սուրբ Հոգու գործն է։ Առօրյա կյանքում Սուրբ Հոգին կատարում է և՛ մեծ, և՛ փոքր գործ յուրաքանչյուրի մեջ, և պարզապես այս գործի չափն է, որ տարբերվում է։ Որոշ մարդիկ լավ արժանիք ունեն, և նրանք արագ են հասկանում ամեն ինչ, և Սուրբ Հոգու լուսավորումը հատկապես մեծ է նրանց ներսում։ Միևնույն ժամանակ, որոշ մարդիկ վատ արժանիք ունեն, և նրանցից ավելի շատ ժամանակ է պահանջվում ամեն ինչ հասկանալու համար, բայց Սուրբ Հոգին դիպչում է նրանց ներսում, և նրանք նույնպես ի վիճակի են դառնում հավատարիմ լինելու Աստծուն՝ Սուրբ Հոգին գործում է բոլոր նրանց մեջ, ովքեր ձգտում են Աստծուն։ Երբ առօրյա կյանքում մարդիկ չեն հակադրվում կամ ապստամբում Աստծու դեմ, չեն անում բաներ, որոնք խաթարում են Աստծու տնօրինումը և չեն անհանգստացնում Աստծու գործը, ապա նրանցից յուրաքանչյուրի մեջ փոքրիշատե գործում է Աստծու Հոգին՝ Նա դիպչում է նրանց, լուսավորում է նրանց, հավատ է տալիս նրանց, ուժ է տալիս նրանց և մղում է նրանց մտնել դրական կերպով՝ չլինելով ծույլ կամ չտենչալով մարմնի վայելքները, հոժարակամ լինելով կիրարկելու ճշմարտությունը և կարոտելով Աստծու խոսքերը։ Այս ամենը Սուրբ Հոգուց եկող գործն է։

Երբ մարդկանց վիճակը բնականոն չէ, նրանք լքված են Սուրբ Հոգուց՝ իրենց մտքում նրանք հակված են տրտնջալու, նրանց դրդապատճառները սխալ են, նրանք ծույլ են, նրանք տարված են լինում մսեղիով, և նրանց սրտերը դավաճանում են ճշմարտությանը։ Այս ամենը գալիս է սատանայից։ Երբ մարդկանց վիճակը բնականոն չէ, երբ նրանք խավար են ներսում և կորցրել են իրենց բնականոն բանականությունը, լքված են եղել Սուրբ Հոգուց և անկարող են զգալ Աստծուն իրենց ներսում, սա այն է, երբ սատանան է գործում նրանց մեջ։ Եթե մարդիկ միշտ ուժ են ունենում իրենց ներսում և միշտ սիրում են Աստծուն, ապա, ընդհանուր առմամբ, երբ նրանց բաներ են պատահում, դրանք գալիս են Սուրբ Հոգուց, և ում էլ որ նրանք հանդիպեն, հանդիպումն Աստծու կարգավորումների արդյունքն է։ Սա նշանակում է, որ երբ դու բնականոն վիճակում ես, երբ դու Սուրբ Հոգու մեծ գործի մեջ ես, ապա անհնար է, որ սատանան ստիպի քեզ տատանվել։ Սրա հիման վրա կարելի է ասել, որ ամեն ինչ գալիս է Սուրբ Հոգուց, և թեև դու կարող ես ունենալ սխալ մտքեր, ի վիճակի ես ապստամբելու դրանց դեմ և չես հետևում դրանց։ Այս ամենը գալիս է Սուրբ Հոգու գործից։ Ո՞ր իրավիճակներում է սատանան միջամտում։ Սատանան հեշտությամբ է գործում քո ներսում, երբ քո վիճակը բնականոն չէ, երբ Աստծուն չի հպվել քեզ, և դու առանց Աստծու գործի ես, երբ դու չոր ու ամայացած ես ներսում, երբ աղոթում ես Աստծուն, բայց ոչինչ չես ըմբռնում, և երբ դու ուտում և խմում ես Աստծու խոսքերը, բայց չես լուսավորվում կամ պայծառեցվում։ Այլ կերպ ասած՝ երբ դու լքվել ես Սուրբ Հոգուց և չես կարողանում զգալ Աստծուն, ապա քեզ շատ բաներ են պատահում, որոնք գալիս են սատանայի գայթակղությունից։ Քանի դեռ գործում է Սուրբ Հոգին, սատանան նույնպես անդադար գործում է։ Սուրբ Հոգին դիպչում է մարդու ներաշխարհին, մինչդեռ միևնույն ժամանակ սատանան անհանգստացնում է մարդուն։ Սակայն Սուրբ Հոգու գործն առաջատար դիրք է գրավում, և այն մարդիկ, որոնց վիճակները բնականոն են, կարող են հաղթել. սա Սուրբ Հոգու գործի հաղթանակն է սատանայի գործի նկատմամբ։ Մինչ Սուրբ Հոգին գործում է, ապականված խառնվածքը դեռ գոյություն ունի մարդկանց ներսում. սակայն Սուրբ Հոգու գործի ընթացքում մարդկանց համար հեշտ է հայտնաբերել և ճանաչել իրենց ապստամբությունը, դրդապատճառներն ու պղծությունները։ Միայն այդ ժամանակ են մարդիկ զգում զղջում և հոժարակամ դառնում ապաշխարելու։ Այսպիսով՝ նրանց ապստամբ և ապականված խառնվածքներն աստիճանաբար դեն են նետվում Աստծու գործի շրջանակում։ Սուրբ Հոգու գործը հատկապես բնականոն է. մինչ Նա գործում է մարդկանց մեջ, նրանք դեռ ունենում են խնդիրներ, նրանք դեռ արտասվում են, նրանք դեռ տառապում են, նրանք դեռ թույլ են, և դեռ շատ բաներ անհասկանալի են նրանց, սակայն այս վիճակում նրանք ի վիճակի են հետ պահելու իրենց հետընթացից և նրանք կարող են սիրել Աստծուն, և թեև նրանք արտասվում ու վշտացած են, նրանք դեռ ի վիճակի են գովաբանելու Աստծուն։ Սուրբ Հոգու գործը հատկապես բնականոն է՝ ոչ թե փոքր-ինչ գերբնական։ Մարդկանց մեծ մասը հավատում է, որ հենց որ Սուրբ Հոգին սկսում է գործել, մարդկանց վիճակում փոփոխություններ են տեղի ունենում, և այն բաները, որոնք կազմում են նրանց էությունը, դեն են նետվում։ Նման համոզմունքներն աղավաղված են։ Երբ Սուրբ Հոգին գործում է մարդու ներսում, մարդու բացասական բաները դեռ այնտեղ են, և նրա հասակը մնում է նույնը, բայց նա ստանում է Սուրբ Հոգու պայծառացումն ու լուսավորումը, և այդպիսով նրա վիճակը դառնում է ավելի դրական, նրա ներսի վիճակները դառնում են բնականոն, և նա արագորեն փոխվում է։ Մարդկանց իրական փորձառություններում նրանք հիմնականում փորձառաբար ապրում են կա՛մ Սուրբ Հոգու, կա՛մ սատանայի գործը, և եթե նրանք անկարող են ըմբռնել այս վիճակները և չեն զանազանում, ապա իրական փորձառություններ մտնելը բացառված է՝ էլ չենք խոսում խառնվածքի փոփոխությունների մասին։ Այսպիսով՝ Աստծու գործը փորձառաբար ապրելու բանալին նման բաների էությունը տեսնելու ունակությունն է. այս կերպ նրանց համար ավելի հեշտ կլինի փորձառաբար ապրել այն։

Սուրբ Հոգու գործը մարդկանց դարձնում է դրական և նպատակասլաց, մինչդեռ սատանայի գործը ստիպում է նրանց դառնալ բացասական և նահանջել, ապստամբել Աստծու դեմ և դիմադրել Նրան, կորցնել հավատքը Նրա հանդեպ և թուլանալ իրենց պարտականությունը կատարելիս։ Ամեն բան, որ բխում է Սուրբ Հոգու լուսավորումից, միանգամայն բնական է. այն քեզ չի պարտադրվում։ Եթե ենթարկվես դրան, ապա խաղաղություն կունենաս. եթե ոչ՝ դրանից հետո կհանդիմանվես։ Սուրբ Հոգու լուսավորմամբ դու չես անհանգստանա կամ կաշկանդվի քո արած որևէ բանում. ազատ կարձակվես, գործողություններումդ կլինի կիրարկման ճանապարհ, և կլինես անկաշկանդ ու ի վիճակի կլինես գործելու Աստծու մտադրությունների համաձայն։ Սատանայի գործը քեզ անհանգստություն է պատճառում շատ բաներում. այն քեզ դարձնում է աղոթել չցանկացող, չափազանց ծույլ՝ Աստծու խոսքերը ուտելու և խմելու համար, և զրկում է եկեղեցական կյանքով ապրելու ցանկությունից, ու օտարում է հոգևոր կյանքից։ Սուրբ Հոգու գործը չի միջամտում քո առօրյա կյանքին և չի միջամտում քո բնականոն հոգևոր կյանքին։ Դու անկարող ես զանազանել շատ բաներ հենց դրանց տեղի ունենալու պահին, սակայն մի քանի օր անց սիրտդ դառնում է ավելի պայծառ, իսկ միտքդ՝ ավելի հստակ։ Սկսում ես որոշակի ընկալում ունենալ հոգու բաների մասին և կամաց-կամաց կարող ես զանազանել՝ արդյոք միտքը եկել է Աստծո՞ւց, թե՞ սատանայից։ Որոշ բաներ հստակորեն ստիպում են քեզ հակադրվել Աստծուն և ապստամբել Աստծու դեմ կամ խանգարում են կիրարկել Աստծու խոսքերը. այս բոլոր բաները գալիս են սատանայից։ Որոշ բաներ ակնհայտ չեն, և չես կարող ասել, թե ինչ են դրանք տվյալ պահին՝ դրանից հետո կարող ես տեսնել դրանց դրսևորումները և ապա զանազանում կիրառել։ Եթե կարողանաս հստակ զանազանել, թե որ բաներն են գալիս սատանայից և որոնք են ուղղորդվում Սուրբ Հոգուց, ապա հեշտությամբ չես մոլորվի քո փորձառություններում։ Երբեմն, երբ վիճակդ լավ չէ, որոշ մտքեր ես ունենում, որոնք հանում են քեզ քո բացասական վիճակից։ Սա ցույց է տալիս, որ նույնիսկ երբ վիճակդ անբարենպաստ է, քո որոշ մտքեր դեռ կարող են գալ Սուրբ Հոգուց։ Այնպես չէ, որ երբ դու բացասական ես, քո բոլոր մտքերն ուղարկված են սատանայի կողմից. եթե դա ճիշտ լիներ, ապա ե՞րբ կկարողանայիր անցում կատարել դրական վիճակին։ Որոշ ժամանակ բացասական լինելուց հետո Սուրբ Հոգին քեզ հնարավորություն է տալիս կատարյալ դառնալու. Նա դիպչում է քեզ, հանում է քեզ քո բացասական վիճակից, և դու մտնում ես բնականոն վիճակ։

Իմանալով, թե ինչ է Սուրբ Հոգու գործը և ինչ է սատանայի գործը՝ դու կարող ես դրանք համեմատել քո սեփական վիճակի հետ՜ քո փորձառությունների ժամանակ, և քո սեփական փորձառությունների հետ. այս կերպ քո փորձառություններում սկզբունքի վերաբերյալ ավելի շատ ճշմարտություններ կլինեն։ Հասկանալով սկզբունքի մասին այս ճշմարտությունները՝ դու կկարողանաս տիրապետել քո փաստացի վիճակին, կկարողանաս տարբերակել մարդկանց ու իրադարձությունները, և ստիպված չես լինի այդքան մեծ ջանքեր գործադրել Սուրբ Հոգու գործը ձեռք բերելու համար։ Իհարկե, սա կախված է նրանից, թե արդյո՞ք դրդապատճառներդ ճիշտ են, և արյդո՞ք պատրաստակամ ես փնտրելու և կիրարկելու։ Սկզբունքներին վերաբերող այսպիսի լեզուն պետք է տեղ գտնի քո փորձառություններում։ Առանց դրա՝ փորձառություններդ լի կլինեն սատանայի անհանգստությամբ և հիմար գիտելիքով։ Եթե չհասկանաս, թե ինչպես է գործում Սուրբ Հոգին, ապա չես հասկանա, թե ինչպես աղոթել Աստծուն կամ ինչպես պետք է մուտք գործել, և եթե չհասկանաս, թե ինչպես է սատանան գործում մարդկանց մոլորեցնելու և անհանգստացնելու համար, ապա չես իմանա՝ ինչպես մերժել սատանային և հաստատուն մնալ վկայությանդ մեջ։ Այն, թե ինչպես են գործում Սուրբ Հոգին և սատանան, բաներ են, որոնք մարդիկ պետք է հասկանան, և դրանք բաներ են, որոնք մարդիկ պետք է փորձառաբար ապրեն Աստծու հանդեպ հավատի մեջ։


Զգուշացում նրանց, ովքեր չեն կիրառում ճշմարտությունը

Նրանք, ովքեր մշտապես բացասականն են տարածում եղբայրների և քույրերի միջև, Սատանայի ծառաներն են և խաթարում են եկեղեցու անդորրը: Նման մարդիկ մի օր պետք է վտարվեն և դուրս թողնվեն: Եթե Աստծու հանդեպ իրենց հավատքի մեջ մարդիկ չունեն աստվածավախ սրտեր, եթե չունեն Աստծուն հնազանդ սրտեր, ապա ոչ միայն չեն կարողանա որևէ գործ անել Նրա համար, այլև, ընդհակառակը, կդառնան Նրա գործը խոչընդոտողները և Նրան դեմ լինողները: Աստծուն հավատալը, սակայն Նրան չենթարկվելն ու Նրանից վախ չունենալը, փոխարենը Նրան հակառակվելը հավատացյալի համար ամենամեծ անարգանքն է: Եթե հավատացյալներն իրենց խոսքերում և վարքում նույնքան անզգույշ և անզուսպ են, որքան անհավատները, ապա նրանք նույնիսկ ավելի չար են, քան անհավատները. նրանք նախատիպային չար դևեր են: Նրանք, ովքեր իրենց թունավոր, չարամիտ խոսքերն են արտաբերում եկեղեցում, ովքեր անհիմն բամբասանքներ են տարածում, աններդաշնակություն են հրահրում և խառնախմբեր են կազմում եղբայրների և քույրերի շրջանում, նրանք պետք է վտարված լինեին եկեղեցուց։ Սակայն, քանզի այժմ Աստծու գործի մեկ այլ դարաշրջան է, այս մարդիկ սահմանափակված են, քանի որ նրանք անկասկած պետք է դուրս թողնվեն։ Բոլոր նրանք, ովքեր ապականված են Սատանայի կողմից, ունեն չար բնավորություններ։ Այնուամենայնիվ, ոմանք ունեն սոսկ ապականված բնավորություններ, մինչդեռ մյուսները տարբերվում են. նրանք ոչ միայն ունեն ապականված սատանայական բնավորություններ, այլև նրանց էությունն է չափազանց չարամիտ։ Այս մարդկանց խոսքերն ու գործողությունները վեր են սատանայական ապականված խառնվածքների պարզ դրսևորումից. նրանք իրական դևեր և սատանաներ են։ Նրանք միայն խաթարում և խանգարում են Աստծու գործը, ինչը խոչընդոտում է եղբայրների ու քույրերի մուտքը դեպի կյանք և խաթարում է եկեղեցու բնականոն կյանքը։ Վաղ թե ուշ ոչխարի մորթով այս գայլերը կմաքրվեն. անողոք վերաբերմունք, մերժող մոտեցում պետք է որդեգրվի սսատանայի այս ծառաների նկատմամբ։ Միայն այս կերպ կարելի է կանգնել Աստծու կողքին, իսկ նրանք, ովքեր կձախողեն դա անել, Սատանայի հետ թաղված են կեղտի մեջ։ Աստծուն անկեղծորեն հավատացող մարդիկ միշտ ունեն Նրան իրենց սրտերում և մշտապես կրում են աստվածավախ, աստվածասեր սիրտ։ Նրանք, ովքեր հավատում են Աստծուն, պետք է զգուշորեն և խոհեմորեն գործեն, և նրանց բոլոր գործերը պետք է համապատասխանեն Աստծու պահանջներին և պետք է կարողանան գոհացնել Նրա սիրտը։ Նրանք չպետք է լինեն համառ, անեն այն ամենը, ինչ ցանկանում են. սա վայել չէ անհատնում պարկեշտությանը: Մարդիկ չպետք է վայրենություններ անեն, պարծենան և խաբեություն գործեն ամենուր՝ մինչդեռ ծածանելով Աստծու դրոշը. սա վարքագծի ամենաըմբոստ դրսևորումն է: Ընտանիքներն ունեն իրենց կանոնները, և ազգերն ունեն իրենց օրենքները, և մի՞թե սա առավել ևս ճշմարիտ չէ նաև Աստծու տան համար: Մի՞թե այն չունի է՛լ ավելի խիստ չափանիշներ: Մի՞թե այն չունի է՛լ ավելի շատ կառավարչական հրամանագրեր: Մարդիկ ազատ են անելու այն, ինչ ուզում են, սակայն Աստծու կառավարչական հրամանագրերը չեն կարող փոխվել ըստ ցանկության: Աստված այն Աստվածն է, որ չի հանդուրժում մարդկանց վիրավորանքները. Նա Աստված է, ով տապալում է մարդկանց: Մի՞թե մարդիկ դեռ չգիտեն սրա մասին:

Յուրաքանչյուր եկեղեցում կան մարդիկ, որոնք անհամաձայնություն են սերմանում եկեղեցում կամ խոչընդոտում են Աստծու գործը: Նրանք բոլորը սատանաներ են, ովքեր ծպտված մտել են Աստծու տուն: Նման մարդիկ հմուտ դերասաններ են. նրանք մեծ երկյուղածությամբ են ներկայանում Իմ առջև՝ խոնարհվելով և ժլատություն անելով, ապրելով ինչպես ողորմելի շներ և իրենց «ողջ» ուժը ներդնելով սեփական նպատակներին հասնելու համար, սակայն եղբայրների և քույրերի առջև ցույց են տալիս իրենց տգեղ կողմը։ Երբ նրանք տեսնում են ճշմարտությունը կիրարկող մարդկանց, հարձակվում են նրանց վրա և շեղում ճանապարհից․ երբ տեսնում են իրենցից ավելի հզոր մարդկանց, շողոքորթում են նրանց և շահում նրանց բարեհաճությունը։ Եկեղեցում նրանք քաոս են ստեղծում։ Կարելի է ասել, որ այս «տեղացի բռնարարները», այս «կամակատարները» գոյություն ունեն եկեղեցիների մեծ մասում։ Նրանք միասին գործում են դիվային ձևով՝ միմյանց աչքով անելով և գաղտնի ազդանշաններ ուղարկելով, և նրանցից ոչ մեկը չի կիրառում ճշմարտությունը։ Ամենամեծ չարությունն ունեցողը «գլխավոր դևն» է, և ամենամեծ հեղինակությունն ունեցողն առաջնորդում է նրանց՝ բարձր պահելով նրանց դրոշը։ Այս մարդիկ քաոս են ստեղծում եկեղեցում՝ տարածելով իրենց բացասականությունը, մահ տարածելով, անելով ու ասելով այն ամենը, ինչ ուզում են, և ոչ ոք չի համարձակվում կանգնեցնել նրանց։ Նրանք լի են սատանայական խառնվածքով։ Հենց խառնաշփոթ են ստեղծում, եկեղեցում մահվան մթնոլորտ է տիրում։ Եկեղեցու ներսի այն մարդիկ, որոնք կիրառում են ճշմարտությունը, մերժվում են՝ չկարողանալով իրենց ամբողջ ուժով նվիրվել, մինչդեռ ովքեր եկեղեցում խանգարում են անդորրը և մահ են տարածում, քաոս են առաջացնում, և, ավելին, մարդկանց մեծ մասը հետևում է նրանց։ Պարզ և հասկանալի է՝ նման եկեղեցիները գտնվում են սատանայի վերահսկողության տակ. դևն է նրանց թագավորը։ Եթե նման եկեղեցիներում մարդիկ ոտքի չկանգնեն և չմերժեն գլխավոր դևերին, ապա վաղ թե ուշ նրանք նույնպես կկործանվեն։ Այսուհետ նման եկեղեցիների դեմ պետք է միջոցներ ձեռնարկվեն։ Եթե նրանք, ովքեր նույնիսկ փոքր-ինչ ընդունակ են կիրառելու ճշմարտությունը, չձգտեն դրան, ապա այդպիսի եկեղեցին կկործանվի։ Եթե եկեղեցում չկա ճշմարտությունը կիրառելու պատրաստ մարդ, և չկա մեկը, ով կարող է անսասան մնալ Աստծու հանդեպ իր վկայության մեջ, ապա նման եկեղեցին պետք է լիովին մեկուսացվի, և նրա կապերը մյուս եկեղեցիների հետ պետք է խզվեն։ Սա կոչվում է «մահվան թաղում». հենց սա էլ նշանակում է մերժել սատանային։ Եթե եկեղեցում կան մի քանի տեղացի բռնարարներ, և նրանց հետևում են խորաթափանցությունից բացարձակապես զուրկ «փոքրիկ ճանճեր», և եթե նման եկեղեցու մարդիկ նույնիսկ ճշմարտությունը տեսնելուց հետո դեռևս անկարող են մերժելու այդ բռնարարների կապանքներն ու գործողությունները, ապա այդ բոլոր հիմարները վերջիվերջո կվերացվեն։ Միգուցե, այս փոքրիկ ճանճերը ոչ մի սարսափելի բան չեն արել, բայց նրանք ավելի նենգ են, ավելի խորամանկ, և բոլոր նմանները կվերացվեն: Ոչ ոք չպետք է փրկվի։ Նրանք, ովքեր սատանայից են, կվերադառնան սատանայի մոտ, սակայն Աստծու ընտրյալներն անպայման կփնտրեն ճշմարիտ ուղին. սա որոշված է նրանց բնությամբ։ Թող բոլոր նրանք, ովքեր հետևում են սատանային, կործանվեն։ Նման մարդկանց նկատմամբ ողորմություն չի ցուցաբերվի։ Թող ճշմարտությունը փնտրողները ապահովված լինեն, և թող նրանք լիովին վայելեն Աստծու խոսքն իրենց սրտի չափով։ Աստված արդար է. Նա անկողմնակալ է։ Եթե դու դև ես, ապա անկարող ես կիրառել ճշմարտությունը, բայց եթե փնտրում ես ճշմարտությունը, ապա վստահորեն սատանային գերի չես դառնա։ Դրանում կասկած չկա։

Մարդիկ, որոնք չեն ձգտում առաջընթացի, միշտ ցանկանում են, որ ուրիշները լինեն նույնքան բացասական և ծույլ, որքան իրենք են։ Նրանք, ովքեր չեն կիրառում ճշմարտությունը, նախանձում են այն կիրարկողներին և միշտ փորձում են մոլորեցնել նրանց, ովքեր անուշադիր են ու անհեռատես։ Այն, ինչին այս մարդիկ ազատություն են տալիս, կարող է հանգեցնել քո դեգրադացիայի, անկման, աննորմալ վիճակի զարգացման և խավարով լցվելուն։ Նրանք հեռացնում են քեզ Աստծուց և ստիպում սնուցել մարմինն ու տրվել անձնական վայելքներին։ Մարդիկ, որոնք չեն սիրում ճշմարտությունը և միշտ անտարբեր են Աստծու նկատմամբ, զուրկ են ինքնագիտակցությունից, և նման մարդկանց բնավորությունը գայթակղում է ուրիշներին՝ մեղքեր գործելու և դեմ լինելու Աստծուն: Նրանք ո՛չ կիրառում են ճշմարտությունը, ո՛չ էլ թույլ են տալիս ուրիշներին կիրառել այն։ Նրանք մեղք են պահում իրենց սրտում և չեն զգում ինքնատելություն։ Նրանք չեն ճանաչում իրենք իրենց և խանգարում են ուրիշներին ճանաչել իրենց. նրանք նաև խանգարում են ուրիշներին ձգտել ճշմարտությանը։ Նրանց կողմից մոլորվածները չեն կարողանում տեսնել լույսը։ Նրանք խավարի մեջ են հայտնվում, չեն ճանաչում իրենք իրենց, պատկերացում չունեն ճշմարտության մասին և ավելի ու ավելի են հեռանում Աստծուց: Նրանք չեն կիրառում ճշմարտությունը և խանգարում են ուրիշներին անել դա՝ իրենց առաջ հաշվետու դարձնելով այս բոլոր հիմարներին: Փոխանակ ասելու, որ հավատում են Աստծուն, ավելի լավ կլիներ` ասեին՝ հավատում են իրենց նախահայրերին, կամ որ նրանք հավատում են իրենց սրտերում ապրող կուռքերին: Նրանք, ովքեր պնդում են, որ հետևում են Աստծուն, լավ կլիներ, որ բացեին իրենց աչքերը և ուշադիր քննեին, թե ում են հավատում. դու իսկապես հավատում ես Աստծու՞ն, թե՞ Սատանային։ Եթե գիտես, որ հավատում ես ոչ թե Աստծուն, այլ քո սեփական կուռքերին, ապա ավելի լավ կլիներ՝ քեզ հավատացյալ չներկայացնեիր։ Եթե իսկապես չգիտես, թե ում ես հավատում, ապա, կրկին, ավելի լավ կլիներ՝ քեզ հավատացյալ չանվանեիր։ Այդպես ասելը կլիներ սրբապղծություն։ Ոչ ոք ձեզ չի ստիպում հավատալ Աստծուն։ Մի՛ ասեք, որ հավատում եք Ինձ. ես հոգնել եմ նման խոսակցություններից և չեմ ուզում նորից լսել, որովհետև դուք հավատում եք ձեր սրտերում եղած կուռքերին և ձեր մեջ գտնվող տեղական կռվարարներին։ Նրանք, ովքեր գլուխները թափահարում են ճշմարտությունը լսելիս, ովքեր քմծիծաղ են տալիս մահվան մասին խոսակցություն լսելիս, նրանք բոլորը սատանայի ծնունդներ են, և նրանք կվերացվեն։ Եկեղեցում շատերը զուրկ են խորաթափանցությունից։ Երբ մարդկանց մոլորության մեջ գցող դեպքեր են տեղի ունենում, հակառակը, նրանք Սատանայի կողքին են կանգնում. նրանք նույնիսկ խիստ վիրավորված են զգում, երբ իրենց անվանում են Սատանայի ծառաներ։ Թեև մարդիկ կարող են ասել, որ խորաթափանցություն չունեն, նրանք միշտ կողմ են ստին, երբեք չեն պաշտպանում ճշմարտությունը կարևոր պահին, երբեք չեն կանգնում ճշմարտության կողքին և չեն պայքարում ճշմարտության համար: Մի՞թե նրանք իսկապես խորաթափանցություն չունեն: Ինչո՞ւ են, հակառակը, կանգնում Սատանայի կողքին: Ինչո՞ւ նրանք երբեք չեն արտաբերում ոչ մի արդար և ողջամիտ խոսք՝ ի պաշտպանություն ճշմարտության: Արդյո՞ք այս իրավիճակն իսկապես առաջացել է նրանց ակնթարթային շփոթմունքից։ Որքան քիչ է մարդկանց խորաթափանցությունը, այնքան քիչ են նրանք կարողանում կանգնել ճշմարտության կողքին։ Ի՞նչ է սա վկայում: Մի՞թե սա չի վկայում, որ խորաթափանցություն չունեցող մարդիկ սիրում են մեղքը։ Մի՞թե սա չի վկայում, որ նրանք սատանայի հավատարիմ ծնունդներն են։ Ինչո՞ւ են նրանք միշտ կարողանում կանգնել Սատանայի կողքին և խոսել նրա լեզվով։ Նրանց ամեն մի խոսքն ու գործը, նրանց դեմքի արտահայտությունները բավարար են ապացուցելու համար, որ նրանք ոչ մի կերպ չեն սիրում ճշմարտությունը․ ավելի ճիշտ՝ նրանք մարդիկ են, որոնք ատում են ճշմարտությունը։ Այն, որ նրանք կարող են կանգնել Սատանայի կողքին, բավական է ապացուցելու համար, որ Սատանան իսկապես սիրում է այս փոքրիկ դևերին, որոնք իրենց կյանքն անցկացնում են՝ պայքարելով հանուն սատանայի։ Մի՞թե այս բոլոր փաստերը լիովին ակնհայտ չեն։ Եթե դու իսկապես սիրում ես ճշմարտությունը, ապա ինչո՞ւ չես գնահատում նրանց, ովքեր կիրառում են ճշմարտությունը, և ինչո՞ւ ես մի աննշան հայացքից անմիջապես հետևում նրանց, ովքեր չեն կիրառում ճշմարտությունը։ Ի՞նչ խնդիր է սա։ Ինձ համար միևնույն է՝ խորաթափանցություն ունե՞ս, թե՞ ոչ։ Ինձ համար միևնույն է՝ որքան բարձր գին ես վճարել։ Ինձ համար միևնույն է՝ որքան զորեղ ես, և ինձ համար միևնույն է՝ տեղական կռվարար ես, թե՞ դրոշակակիր առաջնորդ։ Եթե զորեղ ես, դա միայն Սատանայի զորության շնորհիվ է։ Եթե քո հեղինակությունը մեծ է, դա միայն այն պատճառով է, որ քո շուրջը չափազանց շատ մարդիկ կան, որոնք չեն կիրառում ճշմարտությունը։ Եթե քեզ չեն վտարել, դա նշանակում է, որ հիմա վտարման ժամանակը չէ, ավելի շուտ՝ վերացման աշխատանքի ժամն է։ Քեզ վտարելու համար հիմա պետք չէ շտապել։ Ես պարզապես սպասում եմ այն օրվան, երբ Ես կպատժեմ քեզ, երբ արդեն վերացված լինես։ Ով էլ որ չի կիրառում ճշմարտությունը, կվերացվի։

Աստծուն իսկապես հավատում են նրանք, ովքեր պատրաստ են կիրառելու Աստծու խոսքը և ճշմարտությունը։ Նրանք, ովքեր իսկապես ունակ են Աստծու մասին իրենց վկայության մեջ անսասան մնալու, նաև պատրաստ են Նրա խոսքը կիրառելու և անկեղծորեն պաշտպանելու ճշմարտությունը։ Բոլոր նրանք, ովքեր զբաղվում են անազնիվ և անարդար գործերով, զրկված են ճշմարտությունից և անարգում են Աստծուն։ Նրանք, ովքեր անհամաձայնություն են սերմանում եկեղեցում, Սատանայի ծառաներն են, նրանք Սատանայի մարմնացումն են։ Նման մարդիկ այնքան չարամիտ են։ Նրանք, ովքեր զուրկ են խորաթափանցությունից և անկարող են կանգնելու ճշմարտության կողքին, չար մտադրություններ են տածում և արատավորում են ճշմարտությունը։ Նրանք սատանայի ավելի նախատիպային ներկայացուցիչներն են։ Նրանք դուրս են փրկագնման սահմաններից և բնականաբար կվերացվեն։ Աստծու ընտանիքը թույլ չի տալիս մնալ նրանց, ովքեր չեն կիրառում ճշմարտությունը, ինչպես նաև թույլ չի տալիս մնալ նրանց, ովքեր դիտավորյալ քանդում են եկեղեցին։ Այնուամենայնիվ, հիմա ժամանակը չէ զբաղվելու վտարման գործով. նման մարդիկ պարզապես կբացահայտվեն և, ի վերջո, կվերացվեն։ Այլևս պետք չէ ժամանակ վատնել այս մարդկանց վրա՝ անօգուտ աշխատանք կատարելով. նրանք, ովքեր սատանաներ են, չեն կարող կանգնել ճշմարտության կողքին, մինչդեռ ճշմարտություն փնտրողները կարող են։ Ճշմարտությունը չկիրառող մարդիկ արժանի չեն լսելու ճշմարտության Խոսքը և արժանի չեն վկայելու ճշմարտության մասին։ Ճշմարտությունը պարզապես նախատեսված չէ նրանց ականջների համար, ավելի ճիշտ՝ ուղղված է նրանց, ովքեր կիրառում են այն։ Նախքան յուրաքանչյուր մարդու վախճանի բացահայտումը, նրանք, ովքեր խանգարում են եկեղեցուն և խոչընդոտում են Աստծու գործը, առայժմ նախ մի կողմ կթողնվեն՝ հետագայում նրանցով զբաղվելու համար։ Երբ աշխատանքն ավարտվի, այս մարդկանցից յուրաքանչյուրը կբացահայտվի, ապա կվերացվի։ Առայժմ, մինչև որ ճշմարտությունը չտրամադրվի, նրանք անտեսված կլինեն։ Երբ ամբողջ ճշմարտությունը բացահայտվի մարդկությանը, այս մարդիկ պետք է վերացվեն. դա կլինի այն ժամանակ, երբ բոլոր մարդիկ կդասակարգվեն՝ ըստ իրենց տեսակի։ Խորաթափանցություն չունեցողների մանր խորամանկությունները կհանգեցնեն չարի ձեռքով նրանց կործանմանը, նրանք կընկնեն թակարդի մեջ, որտեղից այլևս չեն վերադառնա։ Եվ նրանք արժանի են նման վերաբերմունքի, որովհետև չեն սիրում ճշմարտությունը, որովհետև չեն կարողանում կանգնել ճշմարտության կողքին, որովհետև հետևում և կանգնում են չար մարդկանց կողքին, և որովհետև դավադրություն են կազմակերպում չար մարդկանց հետ և դեմ են Աստծուն։ Նրանք հիանալի գիտեն, որ այս չար մարդկանց բացահայտածը չարիք է, սակայն նրանք կարծրացնում են իրենց սրտերը և նրանց հետևելու համար մեջքով են կանգնում ճշմարտությանը։ Մի՞թե այս բոլոր մարդիկ, որոնք չեն հետևում ճշմարտությանը, բայց կատարում են կործանարար և նողկալի բաներ, չարիք չեն գործում։ Եթե նույնիսկ նրանց մեջ կան մարդիկ, որոնք իրենց թագավորներ են ձևացնում, և նրանք, ովքեր հետևում են նրանց, մի՞թե Աստծուն դիմակայելու նրանց բնույթը նույնը չէ։ Ի՞նչ արդարացում կարող են ունենալ նրանք պնդելու համար, որ Աստված չի փրկում իրենց։ Ի՞նչ արդարացում կարող են ունենալ նրանք՝ պնդելու համար, որ Աստված արդար չէ։ Մի՞թե նրանց սեփական չարությունը չէ, որ կործանում է նրանց։ Մի՞թե նրանց սեփական անհնազանդությունը չէ, որ նրանց դժոխք է քաշում։ Ճշմարտությունը կիրառող մարդիկ, ի վերջո, կփրկվեն և կկատարելագործվեն ճշմարտության միջոցով։ Նրանք, ովքեր չեն կիրառում ճշմարտությունը, ի վերջո կկործանվեն ճշմարտության պատճառով։ Սրանք են այն հետևանքները, որ սպասում են նրանց, ովքեր կիրառում են ճշմարտությունը, և ովքեր չեն կիրառում: Ես խորհուրդ եմ տալիս նրանց, ովքեր մտադիր չեն կիրառել ճշմարտությունը, որքան հնարավոր է շուտ հեռանալ եկեղեցուց՝ ավելի մեծ մեղքեր գործելուց խուսափելու համար: Երբ ժամանակը գա, արդեն չափազանց ուշ կլինի զղջալու համար: Մասնավորապես, նրանք, ովքեր խառնախմբեր են կազմում և պառակտում են ստեղծում, նաև եկեղեցու ներսի տեղական բռնարարները պետք է է՛լ ավելի շուտ հեռանան: Նման մարդիկ, որոնք ունեն չար գայլերի բնություն, անկարող են փոխվելու: Ավելի լավ կլիներ, եթե նրանք առաջին իսկ հնարավորության դեպքում լքեին եկեղեցին՝ այլևս երբեք չխաթարելու իրենց եղբայրների և քույրերի բնականոն կյանքը և այդպիսով խուսափելու Աստծու պատժից: Ձեզանից նրանք, ովքեր նրանց են հետևել, լավ կանեիք, եթե օգտվեիք այս հնարավորությունից և խորհեիք ինքներդ ձեր մասին: Կհեռանա՞ք եկեղեցուց այս չար մարդկանց հետ, թե՞ կմնաք և հնազանդորեն կհետևեք։ Դուք պետք է ուշադիր խորհեք այս հարցի շուրջ։ Ես ձեզ ընտրության այս ևս մեկ հնարավորությունն էլ եմ տալիս և սպասում եմ ձեր պատասխանին։


Մի՞թե Դու մեկն ես, որ կյանքի է եկել

Միայն այն ժամանակ, երբ - հրաժարվես քո ապականված բնավորություններից ու հասնես նորմալ մարդկայնության կյանքով արտահայտմանը, - կդառնաս կատարյալ։ Թեև դու չես կարողանա մարգարեություն անել, ոչ էլ որևէ խորհուրդներ բացահայտել, դու կապրես և կբացահայտես մարդու կերպարը։ Աստված ստեղծեց մարդուն, բայց հետո նա ապականվեց Սատանայի կողմից, այնպես որ մարդիկ դարձան «մահացածներ»։ Այսպիսով, - փոխվելուց հետո դու այլևս այդ մահացածների նման չես լինի։ Աստծու խոսքերն են, որ - բոցավառում են մարդկանց հոգիները և ստիպում նրանց վերածնվել, և երբ մարդկանց հոգիները վերածնվեն, նրանք կյանքի կգան։ Երբ ես խոսում եմ «մահացածների» մասին, նկատի ունեմ դիակների, որոնք չունեն հոգի, մարդկանց, որոնց հոգիները ներքուստ մահացել են։ Երբ մարդկանց հոգիները բոցավառվում են, մարդիկ կյանքի են գալիս։ Սրբերը, որոնց մասին նախկինում խոսվել էր՝ ակնարկելով այն մարդկանց, որոնք կյանքի են եկել, նրանք են, ովքեր Սատանայի ազդեցության տակ էին, բայց հաղթեցին նրան։ Չինաստանի ընտրյալ ժողովուրդը դիմացել է մեծ կարմիր վիշապի դաժան և անմարդկային հալածանքին ու խաբեությանը, ինչը նրանց դարձրել է հոգեպես կործանված և առանց ապրելու գեթ նվազագույն քաջության։ Այսպիսով, նրանց հոգիների արթնացումը պետք է սկսվի էությունից. մաս առ մաս, իրենց էության մեջ նրանց հոգիները պետք է արթնացնել։ Երբ մի օր նրանք կյանքի գան, այլևս խոչնդոտներ չեն լինի, և ամեն ինչ սահուն կընթանա։ Ներկայում սա դեռ անհասնելի է։ Մարդկանց մեծ մասն ապրում է այնպես, որն առաջ է բերում բազմաթիվ մահացու հոսանքներ․ նրանք պարուրված են մահվան շնչով, և նրանց այնքան շատ բան է պակասում։ Որոշ մարդկանց խոսքերը մահ են կրում, նրանց արարքները մահ են կրում, և գրեթե այն ամենը, ինչով նրանք ապրում են, բաղկացած է մահից։ Եթե այսօր մարդիկ հրապարակավ վկայեն Աստծու մասին, ապա նրանք կձախողեն այս առաջադրանքը, որովհետև դեռ պետք է լիովին կյանքի գան, և չափից շատ մեռածներ կան ձեր մեջ։ Այսօր ոմանք հարցնում են, թե ինչու Աստված ցույց չի տալիս որոշ նշաններ կամ հրաշքներ, որպեսզի կարողանա արագ տարածել Իր գործըհեթանոսների մեջ։ Մահացած մարդիկ չեն կարող վկայել Աստծու մասին․ դա կարող են անել միայն կենդանի մարդիկ, սակայն այսօր մարդկանց մեծ մասը մահացած է, շատ-շատերը ապրում են մահվան պատանքի տակ, Սատանայի ազդեցության ներքո և չեն կարող հաղթահարել դա։ Այսպիսով, ինչպե՞ս նրանք կարող են վկայել Աստծու մասին։ Ինչպե՞ս կարող են տարածել ավետարանի գործը։

Բոլոր նրանք, ովքեր ապրում են խավարի ազդեցության տակ, այն մարդիկ են, որոնք ապրում են մահվան մեջ, որոնք պատկանում են Սատանային ։ Առանց Աստծու կողմից փրկվելու և Աստծու կողմից դատվելու ու պատժվելու՝ մարդիկ չեն կարող ազատվել մահվան ազդեցությունից. նրանք չեն կարող դառնալ կենդանի։ Այսպիսի մահացածները չեն կարող վկայել Աստծու մասին, չեն կարող օգտագործվել Աստծու կողմից, առավել ևս, չեն կարող մտնել թագավորություն։ Աստված ցանկանում է ողջերի վկայությունը, ոչ թե մահացածներինը, և Նա պահանջում է, որ Իր համար աշխատեն ողջերը, ոչ թե մահացածները։ «Մեռածները» նրանք են, ովքեր հակադրվում և ապաստամբում են Աստծու դեմ․ նրանք են, ովքեր հոգով թմրած են և չեն հասկանում Աստծու խոսքերը․ նրանք են, ովքեր չեն կիրարկում ճշմարտությունը և Աստծու հանդեպ նվազագույն իսկ հավատարմություն չունեն, և նրանք են, ովքեր ապրում են Սատանայի իշխանության ներքոև օգտագործվում են Սատանայի կողմից։ Մեռածների դրսևորումներն են ճշմարտությանը հակադրվելը, Աստծու դեմ ապստամբելը, ստոր, արհամարհելի, անողոք, ամբարտավան, խորամանկ և նենգ լինելը։ Նույնիսկ եթե այսպիսի մարդիկ ուտում և խմում են Աստծու խոսքերը, նրանք չեն կարող ապրել այդ խոսքերով․ թեև նրանք կենդանի են, պարզապես քայլող դիակներ են՝ շնչող մեռածներ։ Մեռածները լիովին անկարող են հաճեցնելու Աստծուն, առավել ևս, ամբողջությամբ հնազանդվելու Նրան։ Նրանք կարող են միայն խաբել Աստծուն, հայհոյել և դավաճանել Նրան, իսկ այն, ինչով նրանք ապրում են, ամբողջովին Սատանայի բնույթի հայտնություններն են։ Եթե մարդիկ ցանկանում են դառնալ կենդանի էակներ, վկայել Աստծու մասին և արժանի համարվել Աստծու կողմից, ապա պետք է ընդունեն Աստծու փրկությունը, նրանք պետք է պատրաստակամորեն հնազանդվեն Նրա դատաստանին և պատժին և ուրախությամբ ընդունեն Աստծու էտումը։ Միայն այդ ժամանակ նրանք կկարողանան կիրարկել Աստծու կողմից պահանջվող բոլոր ճշմարտությունները և միայն այդ ժամանակ կստանան Աստծու փրկությունն ու իսկապես կդառնան կենդանի էակներ։ Ողջերը նրանք են, ովքեր փրկվել են Աստծու կողմից․ նրանք դատվել և պատժվել են Աստծու կողմից, նրանք պատրաստ են նվիրելու իրենց կյանքը և ուրախությամբ զոհաբերելու այն Աստծու համար և պատրաստակամորեն կծախսեն իրենց ամբողջ կյանքն Աստծու համար։ Միայն այն ժամանակ, երբ ողջերը վկայություն են տալիս Աստծու մասին, Սատանան կարող է ամաչել․ միայն ողջերը կարող են տարածել Աստծու Ավետարանի աշխատանքը․ միայն ողջերն են համապատասխանում Աստծու մտադրություններին, և միայն ողջերն են իրական մարդիկ։ Սկզբում Աստծու ստեղծած մարդը կենդանի էր, բայց Սատանայի ապականության պատճառով մարդն ապրում է մահվան մեջ և Սատանայի ազդեցության ներքո, ու, այսպիսով, այսկերպ մարդիկ դարձել են հոգուց զուրկ մեռածներ, թշնամիներ, որ ընդդիմանում են Աստծուն, Սատանայի գործիքներ և գերիներ։ Աստծու ստեղծած կենդանի մարդիկ դարձել են մեռածներ, և, այսպիսով, Աստված կորցրել է իր վկայությունը և մարդկությունը, որին ստեղծել է, որը միակ բանն է, որ ունի Իր շունչը։ Եթե Աստված պետք է վերադարձնի Իր վկայությունը և հետ վերցնի նրանց, ովքեր ստեղծվել են Իր իսկ ձեռքով, բայց գերեվարվել են Սատանայի կողմից, ապա Նա պետք է հետ բերի նրանց, որպեսզի դառնան կենդանի էակներ, և պետք է վերադարձնի նրանց բոլորին, որպեսզի ապրեն Իր լույսի մեջ։ Մեռածները նրանք են, ովքեր չունեն հոգի, ովքեր ծայրահեղորեն թմրած են, ովքեր հակադրվում են Աստծուն, և, առավել ևս, ովքեր չեն ճանաչում Աստծուն։ Այս մարդիկ Աստծուն հնազանդվելու նվազագույն մտադրությունն իսկ չունեն․ միայն ապստամբում են Նրա դեմ, հակադրվում Նրան և անգամ փոքր-ինչ հավատարմություն չունեն։ Ողջերը նրանք են, ում հոգիները վերածնվել են, ովքեր գիտեն հնազանդվել Աստծուն, ովքեր հավատարիմ են Աստծուն և ովքեր ունեն ճշմարտություն և վկայություն․ միայն այս մարդիկ են հաճելի Աստծուն Իր տան մեջ։ Աստված փրկում է նրանց, ովքեր կարող են կյանքի գալ, ովքեր կարող են տեսնել Աստծու փրկությունը, ովքեր կարող են հավատարիմ լինել Աստծուն, ովքեր պատրաստակամ են փնտրելու Աստծուն, ովքեր հավատում են Աստծու մարմնացմանը և ովքեր հավատում են Նրա հայտնությանը։ Որոշ մարդիկ կարող են կյանքի գալ, իսկ որոշները չեն կարող․ սա կախված է նրանից՝ արդյոք նրանց բնույթը կարող է փրկվել, թե ոչ։ Շատերը լսել են Աստծու խոսքերից բազմիցս, բայց չեն հասկանում Աստծու մտադրությունները և անկարող են դրանք կիրարկելու։ Նման մարդիկ ունակ չեն որևէ ճշմարտությամբ ապրելու և միտումնավոր կերպով անհանգստացնում են Աստծու գործը։ Նրանք անկարող են որևէ աշխատանք կատարելու Աստծու համար և չեն կարող ծախսվել Նրա համար․ ընդհակառակը, նրանք գաղտնի ծախսում են եկեղեցու գումարը և ապրում են Աստծու տան մեջ ուրիշների հաշվին։ Սրանք մեռած մարդիկ են, որոնք չեն կարող փրկվել։ Աստված փրկում է բոլոր նրանց, ովքեր Իր գործի մեջ են, բայց կա մարդկանց մի մաս, որ չի կարող ստանալ Նրա փրկությունը․ միայն փոքրաթիվ մարդիկ կարող են ստանալ Նրա փրկությունը։ Սա այն պատճառով է, որ մարդկանց մեծ մասը չափազանց խորապես ապականվել է և մահացել, դուրս է փրկության սահմաններից․ նրանք ամբողջությամբ շահագործվել են Սատանայի կողմից և բնույթով չափազանց չարասիրտ են։ Մարդկանց այդ փոքրամասնությունը նույնպես չի կարող ամբողջությամբ հնազանդվել Աստծուն։ Նրանք այն մարդիկ չեն, ովքեր ի սկզբանե բացարձակապես հավատարիմ են եղել Աստծուն, կամ ովքեր ի սկզբանե ունեցել են Աստծու հանդեպ ամենամեծ սերը․ հակառակը, նրանք դարձել են հնազանդ Աստծուն Նրա նվաճման գործի շնորհիվ, նրանք տեսնում են Աստծուն նրա գերագույն սիրո շնորհիվ, նրանք այս խառնվածքային փոփոխությանը հասնում են Աստծու արդար բնավորության շնորհիվ և ճանաչում են Աստծուն Նրա գործի միջոցով՝ գործի, որը միաժամանակ գործնական է և բնականոն։ Առանց Աստծու այս գործի, անկախ նրանից, թե որքան լավն են այս մարդիկ, նրանք, միևնույն է, կլինեին Սատանայից, կլինեին մահից և մահացած։ Այն, որ այս մարդիկ կարող են այսօր ընդունել Աստծու փրկությունը, բացառապես պայմանավորված է նրանով, որ նրանք պատրաստ են համագործակցելու Աստծու հետ։

- Աստծու հանդեպ նրանց հավատարմության շնորհիվ ողջերը ձեռք կբերվեն Աստծու կողմից և կապրեն Նրա խոստումների մեջ, իսկ Աստծուն իրենց հակադրման պատճառով մեռածներն արհամարհանքով կմերժվեն Աստծու կողմից և կապրեն Նրա պատժի ու անեծքների մեջ։ Այսպիսին է Աստծու արդար բնավորությունը, որը ոչ մի մարդ չի կարող փոխել։ Իրենց սեփական որոնման պատճառով մարդիկ ստանում են Աստծու հավանությունը և ապրում են լույսի մեջ. իրենց խորամանկ դավերի պատճառով մարդիկ անիծվում են Աստծու կողմից և ընկնում են պատժի մեջ. իրենց չար գործերի պատճառով մարդիկ պատժվում են Աստծու կողմից, իսկ իրենց փափագի և հավատարմության համար մարդիկ ստանում են Աստծու օրհնությունները։ Աստված արդար է. նա օրհնում է ողջերին և անիծում մահացածներին, որպեսզի նրանք միշտ լինեն մահվան մեջ և երբեք չապրեն Աստծու լույսի մեջ։ Աստված ողջերին կտանի Իր թագավորություն և Իր օրհնությունների մեջ, որպեսզի նրանք հավերժ Իր հետ գոյակցեն։ Իսկ ինչ վերաբերում է մեռածներին, ապա Նա կհանձնի նրանց հավերժական մահվան․ նրանք ենթակա են Նրա կործանմանը և միշտ կպատկանեն Սատանային։ Աստված բացարձակապես ոչ մեկին անարդար չի վերաբերվի։ Բոլոր նրանք, ովքեր իսկապես փնտրում են Աստծուն, անշուշտ, կմնան Աստծու տանը, իսկ բոլոր նրանք, ովքեր ապստամբում են Աստծու դեմ և անհամատեղելի են Նրա հետ, անշուշտ, կապրեն Նրա պատժի մեջ։ Գուցե դու համոզված չես Աստծու մարմնացած մսեղիի կատարած գործի վերաբերյալ, բայց մի օր Աստծու մսեղին այլևս անմիջապես չի կարգավորի մարդու ելքը․ փոխարենը, Նրա հոգին կկարգավորի մարդու ելքը, և այդ ժամանակ մարդիկ կիմանան, որ Աստծու մսեղին և Նրա հոգին մեկ են, որ նրա մսեղին սխալ չի գործում, և նրա հոգին՝ առավել ևս։ Վերջիվերջո, Նա անպայման Իր թագավորություն կվերցնի նրանց, ովքեր կյանքի են եկել - ՝ ոչ մեկին ավել կամ պակաս։ Ինչ վերաբերում է մեռածներին, որոնք կյանքի չեն եկել, նրանք անպայման կնետվեն Սատանայի որջը։


Խառնվածքով անփոփոխ մնալը նշանակում է թշնամանալ Աստծու հետ

Ապականության մի քանի հազար տարվա ընթացքում մարդկանց միտքը թմրել և բթացել է. նրանք բոլորը դարձել են Աստծուն հակառակվող չար դևեր՝ այն աստիճանի, որ նրանց ապստամբությունն Աստծու դեմ փաստագրվել է պատմական արձանագրություններում և որ նույնիսկ մարդիկ իրենք անկարող են ամբողջությամբ հաշիվ տալ իրենց ապստամբ պահվածքի համար, քանզի Սատանան լիովին ապականել և մոլորեցրել է նրանց, այնպես, որ նրանք չգիտեն, որ կողմ շրջվել: Նույնիսկ այսօր մարդիկ դեռ դավաճանում են Աստծուն: Երբ նրանք տեսնում են Աստծուն, դավաճանում են Նրան, և երբ չեն կարողանում տեսնել Աստծուն, կրկին դավաճանում են Նրան: Նույնիսկ կան այնպիսիք, ովքեր՝ վկա լինելով Աստծու անեծքներին և Աստծու ցասմանը, դեռևս դավաճանում են Նրան: Ուստի ասում եմ, որ մարդու բանականությունը հեռացել է իր նախնական գործառույթից, ինչպես նաև մարդու խիղճն է հեռացել նախնական գործառույթից: Իմ աչքերում մարդիկ գազաններ են՝ մարդկային կերպարանքով և թունավոր օձեր: Անկախ նրանից, թե որքան խեղճ են նրանք փորձում երևալ Իմ աչքերում, Ես երբեք ողորմած չեմ լինելու նրանց հանդեպ, քանզի բացարձակապես որևէ ըմբռնում չունեն սևի և սպիտակի վերաբերյալ, և նրանցից ոչ ոք չի տեսնում տարբերությունը ճշմարտության և ստի միջև: Նրանց բանականությունն այնքան թմրած է, սակայն նրանք դեռ ցանկանում են օրհնություններ ձեռք բերել. նրանց մարդկայնությունն այնքա՜ն ստոր է, սակայն նրանք դեռ ցանկանում են իշխել որպես թագավորներ և ունենալ իշխանություն: Ո՞ւմ թագավորը կարող են լինել նրանք՝ նման բանականությամբ: Ինչպե՞ս կարող են նրանք նման մարդկայնությամբ նստել գահերին: Մարդիկ, իսկապես, անամո՛թ են: Նրանք թշվառ արարածներ են, ովքեր գերագնահատո՛ւմ են իրենց։ Առաջարկում եմ ձեզ, ովքեր ցանկանում են ձեռք բերել օրհնություններ, սկզբում գտնել մի հայելի և նայել ձեր այլանդակ արտացոլանքին: Դու ունե՞ս այն, ինչն անհրաժեշտ է թագավոր լինելու համար: Ունե՞ս այնպիսի մեկի դիմագծերը, ով կարող է օրհնություններ ստանալ: Քո խառնվածքում անգամ ամենափոքր փոփոխությունը տեղի չի ունեցել, և դու անկարող ես եղել կիրարկելու որևէ ճշմարտություն, սակայն դու դեռ ցանկանում ես, որ քո վաղվա օրը հիանալի լինի: Դա բացահայտ պատրա՛նք է: Մարդն, ով ծնվել է նման կեղտոտ երկրում, խիստ աստիճանի վարակված է հասարակությունից, պայմանավորված ճորտատիրական բարոյագիտությամբ և ստացել է «բարձրագույն ուսման հաստատությունների» կրթություն: Հետադիմական մտածելակերպը, ապականված բարոյականությունը, կյանքի անարժանապատիվ հեռանկարները, աշխարհիկ գործերի գարշելի փիլիսոփայությունը, ծայրաստիճան անարժեք գոյությունը, ստոր սովորույթները և ամենօրյա կյանքը՝ այս ամենը դաժանորեն փաթաթվել է մարդու սրտին և խիստ վնասակար եղել ու գրոհել նրա խիղճը: Արդյունքում մարդն ավելի է հեռանում Աստծուց և ավելի հակառակվում Նրան: Մարդու խառնվածքն օրեցօր ավելի անգութ է դառնում, և չկա որևէ մեկը, ով հոժարակամորեն կհրաժարվի ամեն ինչից՝ հանուն Աստծու, մեկը, ով հոժարակամորեն կհնազանդվի Աստծուն, առավել ևս՝ չկա մեկը, ով հոժարակամորեն կփնտրի Աստծու հայտնվելը: Փոխարենը՝ մարդը, Սատանայի իշխանության ներքո, հետապնդում է իր սրտի բովանդակության հաճույքները և սանձարձակությամբ ճահճում ապականում իր մսեղին: Նույնիսկ երբ նրանք լսում են ճշմարտությունը, նրանք, ովքեր մթության մեջ են ապրում, որևէ ցանկություն չեն ունենում կիրարկելու այն և հակված չեն փնտրելու, նույնիսկ, երբ նրանք տեսնում են, որ Աստված արդեն հայտնվել է: Ինչպե՞ս կարող է նման փչացած մարդկությունը փրկության որևէ հնարավորություն ունենալ: Ինչպե՞ս կարող է նման անկումային մարդկությունն ապրել լույսի մեջ:

Մարդու խառնվածքի փոփոխությունը պետք է սկսվի նրա էության ճանաչումով և նրա մտածելակերպի, բնույթի և աշխարհայացքի փոփոխությունների միջոցով՝ արմատական փոփոխությունների միջոցով: Միայն այսկերպ է հնարավոր հասնել մարդու խառնվածքի ճշմարիտ փոփոխությունների: Մարդու մեջ ապականված խառնվածքի առաջացման սկզբնապատճառը Սատանայի մոլորեցումը, ապականումը և թունավորումն են: Սատանան է կապել և վերահսկում մարդուն, և Սատանան է խիստ վնասել ողջ նրա մտածողությունը, բարոյականությունը, ներըմբռնումը և բանականությունը: Դա հենց այն պատճառով է, որ Սատանան ապականել է մարդու էական հիմքերը, որոնք ծայրաստիճան տարբեր են նրանից, թե ինչպես է Աստված ստեղծել դրանք նախնական վիճակում, որ - մարդը հակառակվում է Աստծուն և չի կարողանում ընդունել ճշմարտությունը: Ուստի, որպեսզի փոփոխություններ լինեն մարդու խառնվածքում, առաջինը, որ պետք է անել, Աստծու և ճշմարտության մասին նրա գիտելիքը փոփոխելն է՝ նրա մտածելակերպի, ներըմբռնման և բանականության առումով: Նրանք, ովքեր ծնվել են երկրներից ամենաապականվածում, առավել անտեղյակ են նրանից, թե ինչ է Աստված կամ ինչ է նշանակում հավատալ Աստծուն։ Որքան ավելի ապականված են լինում մարդիկ, այդքան ավելի քիչ են նրանք ճանաչում Աստծու գոյությունը, այդքան ավելի աղքատ են նրանց բանականությունը և ներըմբռնումը: Աստծու դեմ մարդու հակառակվելու և ապստամբելու արմատական պատճառը Սատանայի կողմից ապականված լինելն է: Սատանայի ապականության պատճառով մարդու խիղճը թմրել է, նա բարոյապես ապականվել է, նրա մտքերն այլասերվել են, և նա ունի հետադիմական աշխարհայացք: Նախքան Սատանան նրան կապականեր, մարդն ի սկզբանե հնազանդվում էր Աստծուն և հնազանդվում էր Նրա խոսքերին՝ դրանք լսելուց հետո: Ի սկզբանե նա առողջ բանականություն, խիղճ և բնականոն մարդկայնություն ուներ: Երբ Սատանան ապականեց մարդուն, նրա նախնական բանականությունը, խիղճը և մարդկայնությունը թմրեցին և փչացվեցին Սատանայի կողմից: Ուստի նա կորցրեց Աստծու հանդեպ իր հնազանդությունը և սերը: Մարդու բանականությունը դարձել է ոչ բնականոն, նրա խառնվածքը դարձել է նույնը, ինչ գազանինն է, և Աստծու հանդեպ նրա ապստամբությունն ավելի է աճում և դառնում ավելի վշտալի: Սակայն մարդը դեռ չգիտի, ոչ էլ հասկանում է դա և պարզապես հակառակվում ու համառորեն ապստամբում է: Մարդու խառնվածքի բացահայտումները նրա բանականության, ըմբռնման և խղճի արտահայտություններն են: Քանի որ նրա բանականությունը և ներըմբռնումն անառողջ են, և նրա խիղճը դարձել է առավելապես թմրած, նրա խառնվածքն Աստծու հանդեպ ապստամբող է: Եթե մարդու բանականությունը և ըմբռնումը չկարողանան փոխվել, ապա նրա խառնվածքի մեջ փոփոխության, ինչպես նաև Աստծու մտադրություններին համապատասխանելու մասին խոսք չի կարող լինել: Եթե մարդու բանականությունն անառողջ լինի, նա չի կարողանա ծառայել Աստծուն և Աստծու կողմից օգտագործվելու համար: «Բնականոն բանականություն»-ը վերաբերում է Աստծուն հնազանդվելուն և հավատարիմ լինելուն, Աստծուն ձգտելուն, Աստծու հանդեպ բացարձակ լինելուն և Աստծու հանդեպ խիղճ ունենալուն: Դա նշանակում է Աստծու հետ լինել մեկ սրտով և մտքով, այլ ոչ թե դիտավորյալ հակառակվել Աստծուն: Ոչ բնականոն բանականությունը նման չէ դրան: Սատանայի կողմից ապականվելուց հետո մարդը պատկերացումներ է ձևավորել Աստծու մասին, և նա հավատարիմ չէ Աստծուն և չի ձգտում Նրան, Աստծու հանդեպ խղճի մասին՝ էլ չասած: Մարդը դիտավորյալ հակառակվում է Աստծուն և դատողություններ անում Նրա մասին, ավելին՝ հայհոյանքներ է նետում Նրա ուղղությամբ Նրա մեջքի հետևից: Մարդն Աստծու մասին դատողություններ է անում Նրա մեջքի հետևից՝ հիանալի իմանալով, որ Նա է Աստված. մարդը բացարձակապես որևէ միտում չունի Աստծուն հնազանդ լինելու, սակայն պարզապես շարունակում է պահանջեր և խնդրանքներ ներկայացնել Նրան: Նման մարդիկ՝ ոչ բնականոն բանականություն ունեցողները, անկարող են ճանաչելու իրենց սեփական գարշելի պահվածքը կամ զղջալու իրենց ապստամբ գործողությունների համար: Եթե մարդիկ կարողանան ճանաչել իրենք իրենց, ապա կվերադարձնեն իրենց բանականության մի փոքր մասը. որքան շատ այդ մարդիկ ապստամբ լինեն Աստծու նկատմամբ, սակայն չճանաչեն իրենք իրենց, այդքան ավելի պակաս առողջ կլինի նրանց բանականությունը:

Մարդու ապականված խառնվածքի բացահայտման արմատները ոչ այլ ինչ են, քան մարդու թմրած խիղճը, նրա չարասիրտ էությունը և անառողջ բանականությունը. եթե մարդու խիղճը և բանականությունն ունակ լինեն կրկին բնականոն դառնալու, ապա նա կդառնա մեկը, որն արժանի է Աստծու կողմից օգտագործվելուն: Պարզապես քանի որ մարդու խիղճը միշտ թմրած է եղել, և նրա բանականությունը երբեք առողջ չի եղել և ավելի քան երբեք թմրած է դառնում, նման մարդու ապստամբ գործողություններն Աստծու հանդեպ բազմապատկվում են այնպես, որ նա նույնիսկ խաչն է հանել Հիսուսին և փակում իր դուռը վերջին օրերին մսեղի դարձած Աստծու առաջ, դատապարտում է Աստծու մսեղին և այն հնազանդ համարում: Եթե մարդու մեջ մարդկայնության նշույլ անգամ լիներ, նա այդքան դաժան չէր վերաբերվի Աստծու մարմնացման հանդեպ. եթե նա բանականության նշույլ անգամ ունենար, Աստծու մարմնացման հանդեպ այդքան անբարո վերաբերմունք չէր ունենա. եթե նա խղճի նշույլ անգամ ունենար, նա մարմնացյալ Աստծուն նման կերպ «շնորհակալություն» չէր հայտնի: Մարդն ապրում է մսեղի դարձած Աստծու դարաշրջանում, սակայն շնորհակալ չէ Աստծուն՝ իրեն նման լավ հնարավորություն տալու համար, այլ, փոխարենը, անիծում է Աստծու գալուստը կամ լիովին արհամարհում Աստծու մարմնացման փաստը՝ կարծես դեմ լինելով և խորշելով դրանից: Անկախ նրանից, թե ինչպես է մարդը վերաբերվում Աստծու գալստյանը, Աստված միշտ Իր գործն է անում՝ առանց նույնիսկ հոգնելու դրանից՝ չնայած մարդը դույզն-ինչ սիրալիր չի եղել Նրա նկատմամբ, այլ շարունակում է խնդրանքներ ներկայացնել Նրան: Մարդու խառնվածքը մեծապես չարասիրտ է դարձել, նրա բանականությունը մեծապես թմրել է, և նրա խիղճն ամբողջությամբ ոտնատակ է արվել չարի կողմից և վաղուց դադարել մարդու նախնական խիղճը լինելուց: Մարդը ոչ միայն անշնորհակալ է մարմնացյալ Աստծուն՝ մարդկությանն այդքան կյանք և շնորհ պարգևելու համար, այլև նույնիսկ ատում է Աստծուն՝ Նրա կողմից իրեն շնորհված ճշմարտության պատճառով. քանի որ մարդը հետաքրքրված չէ ճշմարտությամբ, նա ատում է Աստծուն: Մարդը ոչ միայն անկարող է իր կյանքը նվիրել մարմնացյալ Աստծուն, այլ, փոխարենը, նա փորձում է Նրա բարեհաճությունը կորզել և հատուցում է պահանջում, որն Աստծուն մարդու տվածից մի քանի տասնյակ անգամ ավելի է: Ահա, թե ինչի են նման մարդու խիղճը և բանականությունը, սակայն նա դեռ կարծում է, թե դա մանր բան է՝ դեռ հավատալով, որ ինքն Աստծու համար չափից շատ է ծախսել, և որ Աստված իրեն չափից քիչ է շնորհել: Կան մարդիկ, ովքեր Ինձ մի բաժակ ջուր տալուց հետո պարզում են իրենց ձեռքերը և պահանջում, որ Ես նրանց հատուցեմ երկու բաժակ կաթի համար, կամ էլ Ինձ մի սենյակ են տվել՝ մեկ գիշերվա համար և պահանջում են, որ ես հատուցեմ կացարանի՝ շատ անգամ ավելի բարձր վճարով: Նման մարդկայնությամբ և նման խղճով ինչպե՞ս եք դեռ կարողանում ցանկանալ կյանք ձեռք բերել: Ի՜նչ արհամարհելի թշվառ արարածներ եք: Մարդու մեջ այս տեսակի մարդկայնությունը և այս տեսակի խիղճը պատճառ դարձան, որ մարմնացյալ Աստված շրջի երկրով մեկ՝ կացարան չգտնելով որևէ տեղ: Չխոսեմ նույնիսկ այն փաստի մասին, որ մարմնացյալ Աստված այնքա՜ն շատ գործ է արել. նույնիսկ եթե Նա որևէ գործ արած չլիներ, նրանք, ովքեր ճշմարտապես խիղճ և մարդկայնություն ունեն, պետք է երկրպագեն և ամբողջ սրտով ծառայեն Նրան: Ահա, թե ինչ պետք է անեն առողջ բանականություն ունեցողները, և դա է մարդու պարտականությունը: Շատ մարդիկ նույնիսկ խոսում են Աստծուն իրենց ծառայությունները մատուցելու պայմանների մասին: Նրանց չի հետաքրքրում՝ արդյոք Նա Աստված է, թե մարդ, և նրանք խոսում են միայն իրենց պայմաններից և ձգտում են բավարարել միայն իրենց սեփական ցանկությունները: Երբ ուտելիք եք պատրաստում Ինձ համար, ծառայությունների վճար եք պահանջում, երբ վազում եք Ինձ համար, վազքի վճար եք խնդրում, երբ աշխատում եք Ինձ համար, աշխատավարձ եք պահանջում, երբ լվանում եք Իմ հագուստը, լվացքի վճար եք պահանջում, երբ ապահովում եք եկեղեցուն, վերականգնման ծախսեր եք պահանջում, երբ խոսում եք, բանախոսի վճար եք պահանջում, երբ գրքեր եք նվիրում, առաքման ծախսեր եք պահանջում, երբ գրում եք, հոնորար եք պահանջում: Նրանք, ում Ես էտել եմ, նույնիսկ փոխհատուցում են պահանջում Ինձանից, նրանք, ում ես տուն եմ ուղարկել, իրենց անվանը վնաս պատճառելու փոխհատուցում են պահանջում, չամուսնացածներն օժիտ կամ կորցրած երիտասարդության համար փոխհատուցում են պահանջում, ովքեր հավ են մորթում, մսագործի վճար են պահանջում, ովքեր սնունդ են տապակում, տապակելու վճար են պահանջում, ովքեր ապուր են պատրաստում, դրա համար նույնպես վճար են պահանջում... Սա է ձեր վեհ և զորեղ մարդկայնությունը, և սրանք են ձեր ջերմ խղճի թելադրած գործողությունները: Որտե՞ղ է ձեր բանականությունը: Որտե՞ղ է ձեր մարդկայնությունը: Թույլ տվեք ասե՛լ ձեզ: Եթե դուք այսպես շարունակեք, Ես կդադարեմ ձեր մեջ գործելուց: Ես չեմ աշխատելու մարդկային կերպարանքով մի խումբ գազանների մեջ, նման կերպ չեմ տառապի մի խումբ մարդկանց համար, ում ազնիվ դեմքերը թաքցնում են վայրիացած սրտերը, չեմ հանդուրժելու կենդանիների նման խմբին, որը փրկության նույնիսկ ամենաչնչին հնարավորությունը չունի: Այն օրը, երբ Ես մեջքով շրջվեմ ձեզ, կլինի ձեր մահվան, ձեզ վրա մթություն իջնելու օրը, և այն օրը, երբ լույսը կլքի ձեզ: Թույլ տվե՛ք ասել ձեզ: Ես երբեք բարյացակամ չեմ լինի ձեզ նման մի խմբի նկատմամբ, խումբ, որը կենդանիներից էլ ցածր է: Իմ խոսքերի և գործողությունների համար կան սահմաններ, և ձեր մարդկայնության ու խղճի դեպքում Ես այլևս ոչ մի աշխատանք չեմ անի, քանզի դուք չափազանց անխիղճ եք, Ինձ շատ ցավ եք պատճառել, և ձեր գարշելի պահվածքը չափից շատ է զզվեցնում Ինձ: Նման մարդիկ, որոնք զուրկ են խղճից և մարդկայնությունից, երբեք փրկության հնարավորություն չեն ունենա. Ես երբեք չեմ փրկի նման անսիրտ և ապերախտ մարդկանց: Երբ Իմ օրը գա, Իմ այրող բոցերը հավերժ կհեղեմ ապստամբության որդիների վրա, ովքեր սադրել են Իմ կատաղի ցասումը, Իմ հավիտենական պատժին կենթարկեմ այն կենդանիներին, որոնք հայհոյանքներ են նետել Իմ ուղղությամբ և լքել են Ինձ, Իմ բարկության կրակով ընդմիշտ կայրեմ ապստամբության որդիներին, ովքեր մի ժամանակ կերել և ապրել են Ինձ հետ, բայց չեն հավատացել Ինձ, ովքեր վիրավորել և դավաճանել են Ինձ: Բոլոր նրանց, ովքեր սադրել են Իմ զայրույթը, Ես կենթարկեմ պատժի, Իմ զայրույթը հավիտյան կհեղեմ այն գազանների վրա, որոնք ժամանակին ցանկանում էին կանգնել Իմ կողքին՝ որպես Ինձ հավասար, սակայն երբեք չեն երկրպագել և հնազանդվել Ինձ. պատիժը, որով կհարվածեմ մարդուն կտարածվի այն կենդանիների վրա, որոնք ժամանակին վայելել են Իմ հոգատարությունը և խորհուրդները, որոնք ասել եմ, և որոնք ժամանակին փորձել են Ինձնից նյութական վայելքներ ստանալ: Ես չեմ ների որևէ անձի, ով կփորձի զբաղեցնել իմ տեղը. չեմ խնայի որևէ մեկին, ով կփորձի Ինձանից խլել սնունդ և հագուստ: Առայժմ դուք ողջ և առողջ եք և շարունակում եք չափն անցնել Ինձ ներկայացրած ձեր պահանջներում: Երբ ցասման օրը գա, դուք Ինձ որևէ հավելյալ պահանջ չեք ներկայացնի, այդ ժամանակ Ես թույլ կտամ «վայելել» ինքներդ ձեզ՝ ձեր սրտի ուզածի չափ, ես ձեր դեմքը կխրեմ գետնի մեջ, և դուք երբեք չեք կարողանա կրկին կանգնել: Վաղ թե ուշ, Ես ձեզ «կհատուցեմ» այս պարտքը և հույս ունեմ, որ դուք համբերատար սպասում եք այդ օրվան:

Եթե այս արհամարհելի մարդիկ կարողանան մի կողմ դնել իրենց անհեթեթ ցանկությունները և վերադառնան Աստծուն, ապա նրանք դեռևս կունենան փրկվելու հնարավորություն. եթե մարդը ճշմարտապես ունի Աստծուն ձգտող սիրտ, Աստված նրան չի լքի: Մարդը ձախողում է Աստծուն ձեռք բերելու գործը ոչ թե այն պատճառով, որ Աստված ունի մսեղավոր զգացմունքներ կամ Աստված չի ցանկանում ձեռք բերվել մարդու կողմից, այլ որովհետև մարդը չի ցանկանում ձեռք բերել Աստծուն և որովհետև մարդը չունի Աստծուն համառությամբ ձգտող սիրտ: Ինչպե՞ս կարող է նրանցից մեկը, ով իսկապես ձգտում է Աստծուն, անիծվել Աստծու կողմից: Ինչպե՞ս կարող է առողջ բանականություն և զգայուն խիղճ ունեցող մեկն անիծվել Աստծու կողմից: Ինչպե՞ս կարող է մեկին, ով ճշմարտապես երկրպագում և ծառայում է Աստծուն, կլանել Նրա ցասման կրակը: Ինչպե՞ս կարող է մեկը, ով ցանկանում է հնազանդվել Աստծուն, վտարվել Աստծու տնից: Ինչպե՞ս կարող է մեկը, ով զգում է, որ երբեք չի կարող սիրել Աստծուն բավարար չափով, ապրել Աստծու պատժի մեջ: Ինչպե՞ս կարող է մեկը, ով հոժարակամորեն հրաժարվում է ամեն ինչից՝ հանուն Աստծու, զրկվել ամեն ինչից: Մարդը չի ցանկանում ձգտել Աստծուն, ծախսել իր ունեցվածքն Աստծու համար և ամբողջ կյանքի եռանդը նվիրել Աստծուն. փոխարենը՝ նա ասում է, որ Աստված չափազանց հեռու է գնացել, որ Աստծու վերաբերյալ չափազանց շատ բան է հակասում մարդու պատկերացումներին: Նման մարդկայնությամբ, եթե նույնիսկ դուք անսպառ ջանքեր գործադրեք, միևնույն է, չեք կարողանա արժանանալ Աստծու հավանությանը, էլ չասած փաստի մասին, որ դուք չեք ձգտում Աստծուն: Մի՞թե չգիտեք, որ դուք մարդկության խոտանված պտուղն եք: Մի՞թե չգիտեք, որ որևէ մարդկայնություն ավելի ցածր չէ, քան ձերը: Մի՞թե չգիտեք, թե ուրիշներն ինչպես են ձեզ կոչում՝ ձեզ «պատվելու» համար: Աստծուն ճշմարտապես սիրողները ձեզ կոչում են գայլի հայր, գայլի մայր, գայլի որդի, գայլի թոռ. դուք գայլի ժառանգներն եք, գայլի ժողովուրդը, և պետք է ճանաչեք ձեր ինքնությունն ու երբեք չմոռանաք դրա մասին: Չկարծեք, թե դուք ինչ-որ վերադաս դեմք եք. Դուք մարդկության մեջ տմարդիների ամենաարատավոր խումբն եք: Մի՞թե այս ամենի մասին ոչինչ չգիտեք: Գիտե՞ք, թե որքան շատ եմ ռիսկի դիմել՝ ձեր մեջ աշխատելով: Եթե ձեր բանականությունը չկարողանա կրկին բնականոն դառնալ, և ձեր խիղճը չկարողանա բնականոն գործել, ապա դուք երբեք չեք ազատվի «գայլ» անվանից, երբեք չեք խուսափի անեծքի օրվանից և երբեք չեք խուսափի ձեր պատժի օրվանից: Դուք ծնվել եք որպես ստորադաս, որևէ արժեք չունեցող բան: Դուք էությամբ մի խումբ քաղցած գայլեր եք, փլատակի և աղբի կույտ, և, ի տարբերություն ձեզ, Ես չեմ աշխատում ձեզ համար՝ հանուն անձնական ձեռքբերման, այլ գործի կարիքի պատճառով: Եթե շարունակեք այսկերպ ապստամբ լինել, ապա Ես կդադարեցնեմ իմ գործը և այլևս երբեք ձեզ վրա չեմ աշխատի. ընդհակառակը՝ Իմ գործը կփոխանցեմ այն խմբին, որին հավանում եմ, և այդպիսով կլքեմ ձեզ հավիտյանս, որովհետև չեմ կամենում տեսնել նրանց, ովքեր թշնամացել են Ինձ հետ: Ուստի, դուք ցանկանում եք Ինձ հետ համատեղելի՞ լինել, թե՞ թշնամանալ Ինձ հետ:


Աստծուն չճանաչող բոլոր մարդիկ Աստծուն դիմադրող մարդիկ են

Ըմբռնել Աստծու գործի նպատակը, այն արդյունքը, որին Նրա աշխատանքը հասնում է մարդու մեջ, և թե որոշակիորեն որոնք են Նրա մտադրությունները մարդու համար. ահա թե ինչին պետք է հասնի Աստծուն հետևող յուրաքանչյուր մարդ: Այսօր Աստծու գործի մասին գիտելիքը հենց այն է, ինչ պակասում է բոլոր մարդկանց: Աշխարհի ստեղծումից մինչև մեր օրերը մարդկանց մեջ Աստծու կատարած գործերը, Աստծու գործի ամբողջականությունը և թե որոշակիորեն որոնք են Աստծու մտադրությունները մարդու համար, բաներ են, որոնք մարդը ո՛չ գիտե, ո՛չ էլ ընկալում է: Այս անբավարարությունը տեսանելի է ոչ միայն կրոնական աշխարհում, այլև Աստծուն բոլոր հավատացողների մեջ։ Երբ գա այն օրը, երբ դու իրոք հայես Աստծուն, երբ իսկապես գնահատես Նրա իմաստությունը, երբ հայես Աստծու կատարած բոլոր գործերին, երբ ճանաչես, թե ինչ է Աստված և ինչ ունի, երբ տեսնես Նրա առատաձեռնությունը, իմաստությունը, սքանչելիությունը և այն ամենը, ինչ Նա կատարել է մարդկանց մեջ, այդ ժամանակ հաջողության կհասնես Աստծու հանդեպ քո հավատքի մեջ։ Երբ ասվում է, որ Աստված համընդգրկուն և ծայրաստիճան առատաձեռն է, որոշակիորեն ի՞նչ կերպ է Նա համապարփակ և ի՞նչ կերպ է Նա ծայրաստիճան առատաձեռն: Եթե դու սա չես հասկանում, ապա չես կարող Աստծուն հավատացող համարվել: Ինչո՞ւ եմ ասում, որ կրոնական աշխարհում գտնվողներն Աստծուն հավատացողներ չեն, այլ չարագործներ են, նույն տեսակից, ինչ դևերը: Երբ Ես ասում եմ, որ նրանք չարագործներ են, պատճառն այն է, որ նրանք չեն հասկանում Աստծու մտադրությունները և անկարող են տեսնելու Նրա իմաստությունը։ Աստված երբեք Իր գործը չի բացահայտում նրանց: Նրանք կույր են. չեն կարող տեսնել Աստծու արարքները, Աստված լքել է նրանց, և նրանք լիովին զուրկ են Աստծու հոգածությունից և պաշտպանությունից՝ էլ չասած Սուրբ Հոգու գործի մասին: Նրանք, ովքեր առանց Աստծու գործի են, բոլորը չարագործներ են և Աստծուն դիմադրողներ։ Աստծուն դիմադրողները, որոնց մասին Ես խոսում եմ, նրանք են, ովքեր չեն ճանաչում Աստծուն, նրանք, ովքեր իրենց շուրթերով ընդունում են Աստծուն, բայց չեն ճանաչում Նրան, նրանք, ովքեր հետևում են Աստծուն, բայց չեն ենթարկվում Նրան, և նրանք, ովքեր վայելում են Աստծու շնորհքը, բայց չեն կարողանում աներեր կերպով վկայել Նրա մասին։ Առանց Աստծու գործի նպատակը կամ մարդու մեջ Աստծու կատարած գործը հասկանալու՝ մարդը չի կարող համաձայն լինել Աստծու մտադրությունների հետ, ոչ էլ կարող է աներեր կերպով վկայել Աստծու մասին ։ Մարդու՝ Աստծուն դիմադրելու պատճառը, մի կողմից, բխում է իր ապականված դիրքորոշումից, մյուս կողմից՝ Աստծու մասին անտեղյակությունից և Աստծու գործելու սկզբունքներն ու մարդու համար Նրա մտադրությունները հասկանալու պակասից։ Այս երկու տեսանկյունները` միասին վերցրած, կազմում են Աստծու նկատմամբ մարդու դիմադրության պատմությունը։ Նորահավատներն Աստծուն դիմադրում են, քանի որ նման դիմադրությունը նրանց բնության մեջ է, մինչդեռ նրանց դիմադրությունն Աստծուն, ովքեր երկար տարիներ հավատքի մեջ են, առաջանում է Նրա նկատմամբ իրենց անտեղյակությունից, ինչպես նաև իրենց ապականված դիրքորոշումից։ Աստծու՝ մսեղի դառնալուց առաջ մարդու՝ Աստծուն դիմադրելու չափը հիմնված էր այն բանի վրա, թե արդյոք նա պահում էր Աստծու՝ երկնքում սահմանած հրամանագրերը։ Օրինակ՝ Օրենքի դարաշրջանում նա, ով չէր պահում Եհովայի օրենքները, համարվում էր Աստծուն դիմադրող. ով գողանում էր Եհովային մատուցվող ընծաները, կամ ով դիմադրում էր նրանց, ում Եհովան բարեհաճությամբ էր նայում, համարվում էր Աստծուն դիմադրող և քարկոծվում էր մինչև մահ. ով չէր հարգում իր հորն ու մորը, և ով հարվածում կամ անիծում էր ուրիշին, համարվում էր օրենքները չպահող։ Եվ բոլոր նրանք, ովքեր չէին պահում Եհովայի օրենքները, համարվում էին Նրան դիմադրողներ։ Շնորհքի դարաշրջանում այլևս այդպես չէր. ով դիմադրում էր Հիսուսին, համարվում էր Աստծուն դիմադրող, իսկ ով չէր ենթարկվում Հիսուսի ասած խոսքերին, համարվում էր Աստծուն դիմադրող։ Այդ ժամանակ այն ձևը, որով սահմանվում էր Աստծու նկատմամբ դիմադրությունը, դարձավ և՛ ավելի ճշգրիտ, և՛ ավելի գործնական։ Երբ Աստված դեռևս մսեղի չէր դարձել, այդ ժամանակ մարդու՝ Աստծուն դիմադրելու չափը հիմնված էր այն բանի վրա, թե արդյոք մարդը երկրպագում և նայում էր երկնքում եղող անտեսանելի Աստծուն։ Այդ ժամանակ այն ձևը, որով սահմանվում էր Աստծու նկատմամբ դիմադրությունը, այնքան էլ գործնական չէր, քանի որ մարդը չէր կարող տեսնել Աստծուն, ոչ էլ գիտեր, թե ինչպիսին է Աստծու պատկերը կամ ինչպես է Նա գործում և խոսում։  Մարդը  բոլորովին պատկերացում չուներ Աստծու մասին և անորոշ կերպով էր հավատում Աստծուն, քանի որ Աստված դեռ չէր հայտնվել մարդուն։ Հետևաբար, անկախ այն բանից, թե ինչպես էր մարդն Աստծուն հավատում իր երևակայության մեջ, Աստված չէր դատապարտում մարդուն կամ չափազանց բարձր պահանջներ չէր ներկայացնում նրան, քանի որ մարդը լիովին անկարող էր տեսնելու Աստծուն։ Երբ Աստված մսեղի է դառնում և գալիս է  մարդկանց մեջ գործելու, բոլորը հայում են Նրան և լսում Նրա խոսքերը, և բոլորը տեսնում են Աստծու գործերը մսեղիի մեջ։ Այդ պահին մարդու բոլոր պատկերացումները փրփուր են դառնում։ Ինչ վերաբերում է նրանց, ովքեր տեսել են Աստծու՝ մսեղիում հայտնվելը, նրանք չեն դատապարտվի, եթե կամովին ենթարկվեն Նրան, մինչդեռ նրանք, ովքեր դիտավորյալ կերպով են դիմադրում Նրան, կհամարվեն Աստծուն հակառակողներ։ Այդպիսի մարդիկ հակաքրիստոսներ են, թշնամիներ, որոնք կանխամտածված են դիմադրում Աստծուն։ Նրանք, ովքեր պատկերացումներ ունեն Աստծու մասին, բայց դեռ պատրաստ են և հոժարակամ են ենթարկվելու Նրան, չեն դատապարտվի։ Աստված դատապարտում է մարդուն՝ հիմնվելով նրա մտադրությունների և գործողությունների վրա, և երբեք՝ նրա մտքերի և գաղափարների համար։ Եթե Նա մարդուն դատապարտեր՝ հիմնվելով նրա մտքերի և գաղափարների վրա, ապա ոչ մի մարդ չէր կարողանա խուսափել Աստծու ցասումնալի  ձեռքերից։ Նրանք, ովքեր միտումնավոր կերպով են դիմադրում մարմնացած Աստծուն, կպատժվեն իրենց անհնազանդության համար։ Ինչ վերաբերում է այս մարդկանց, որոնք միտումնավոր կերպով են դիմադրում Աստծուն, նրանց դիմադրությունը բխում է այն փաստից, որ նրանք Աստծու մասին պատկերացումներ ունեն, ինչը իր հերթին նրանց առաջնորդում է Աստծու գործին խանգարող գործողությունների։ Այս մարդիկ դիտավորյալ կերպով դիմադրում են և քանդում են Աստծու գործը։ Նրանք ոչ միայն պատկերացումներ ունեն Աստծու մասին, այլև զբաղվում են Նրա գործին խանգարող գործունեությամբ, և այդ պատճառով այդ տեսակի մարդիկ կդատապարտվեն։ Նրանք, ովքեր կամովին չեն խանգարում Աստծու գործին, չեն դատապարտվի որպես մեղավորներ, քանի որ նրանք կարող են հոժարակամորեն ենթարկվել և չզբաղվել այնպիսի գործունեությամբ, որը պառակտում և անհանգստություն է առաջացնում։ Այսպիսի մարդիկ չեն դատապարտվի։ Սակայն երբ մարդիկ Աստծու գործի երկար տարիների փորձառություն ունեն և շարունակում են պատկերացումներ ունենալ Աստծու մասին և անկարող են իմանալու մարմնացած Աստծու գործը, և եթե, անկախ այն բանից, թե Նրա գործի քանի տարվա փորձառություն ունեն, շարունակում են լցված լինել Աստծու մասին պատկերացումներով և դեռևս չեն կարողանում ճանաչել Նրան, ապա նույնիսկ եթե նրանք չեն զբաղվում խանգարող գործունեությամբ, նրանց սրտերը, այնուամենայնիվ, լցված են Աստծու մասին բազմաթիվ պատկերացումներով, և նույնիսկ եթե այդ պատկերացումները բացահայտ չեն դառնում, նման մարդիկ բոլորովին չեն օգնում Աստծու գործին։Նրանք անկարող են քարոզելու Աստծու ավետարանը կամ աներեր կերպով վկայելու Նրա մասին։ Այդպիսի մարդիկ անպետք են և տկարամիտ։ Քանի որ նրանք չեն ճանաչում Աստծուն և դեռ ավելին՝ լիովին անընդունակ են դեն գցելու Նրա մասին իրենց պատկերացումները, ուստի դատապարտված են։ Կարելի է այսպես ասել. նորահավատների համար բնականոն է Աստծու մասին պատկերացումներ ունենալը կամ Նրա մասին ոչինչ չիմանալը, բայց ով երկար տարիներ հավատացել է Աստծուն և մեծ մասամբ փորձառել Նրա գործը, այդպիսի մարդու համար բնականոն չի լինի շարունակել պատկերացումներ ունենալ, և ավելի քիչ բնականոն կլինի, որ այդպիսի մեկն Աստծու մասին ոչ մի գիտելիք չունենա։ Նրանք դատապարտված են հենց այն պատճառով, որ դա բնականոն վիճակ չէ։ Այդ անբնականոն մարդիկ բոլորն աղբ են. նրանք են, ովքեր ամենաշատն են դիմադրում Աստծուն և ապարդյուն վայելել են Աստծու շնորհքը։ Այդպիսի մարդիկ բոլորն ի վերջո կոչնչացվե՜ն։

Յուրաքանչյուր ոք, ով չի հասկանում Աստծու գործի նպատակը, մեկն է, ով դիմադրում է Նրան, իսկ նա, ով սկսել է հասկանալ Աստծու գործի նպատակը, բայց դեռևս չի ձգտում բավարարելու Աստծուն, ավելի շատ պետք է Աստծուն դիմադրող համարվի։ Կան մարդիկ, որոնք կարդում են Աստվածաշունչը մեծ եկեղեցիներում և ամբողջ օրն այն անգիր ասում, բայց նրանցից ոչ մեկը չի հասկանում Աստծու գործի նպատակը։ Նրանցից ոչ մեկն ունակ չէ ճանաչելու Աստծուն, առավել ևս նրանցից ոչ մեկը չի կարող համաձայնել Աստծու մտադրությունների հետ։ Նրանք բոլորն անարժեք, նողկալի մարդիկ են, որոնցից յուրաքանչյուրը բարձր դիրքից դասախոսություններ է կարդում «Աստծուն»։ Նրանք մարդիկ են, որոնք կրում են Աստծու դրոշը, բայց դիտավորյալ դիմադրում են Աստծուն, որոնք կրում են Աստծուն հավատալու պիտակը՝ միևնույն ժամանակ ուտելով մարդու մսեղին և խմելով նրա արյունը։ Բոլոր այսպիսի մարդիկ չար բանսարկուներ են, որոնք խժռում են մարդու շունչը, գլխավոր դևեր են, որոնք դիտավորյալ խանգարում են մարդկանց՝ բռնելու ճիշտ ուղին, և գայթելու քարեր են, որոնք խոչընդոտում են մարդկանց՝ Աստծուն փնտրելուն։ Նրանք կարող են «ամուր կազմվածք» ունեցողներ թվալ, բայց ինչպե՞ս կարող են նրանց հետևորդներն իմանալ, որ նրանք ոչ այլ ինչ են, եթե ոչ հակաքրիստոսներ, որոնք մարդկանց առաջնորդում են Աստծուն դիմադրելու։ Ինչպե՞ս կարող են նրանց հետևորդներն իմանալ, որ նրանք կենդանի բանսարկուներ են՝ նվիրված մարդկային շնչերը խժռելուն։ Նրանք, ովքեր Աստծու ներկայության մեջ իրենց բարձր են համարում, մարդկանցից ամենախղճուկն են, մինչդեռ նրանք, ովքեր իրենց ցածր են կարծում, ամենապատվավորն են։ Եվ նրանք, ովքեր կարծում են, թե գիտեն Աստծու գործը և, ավելին, ունակ են Աստծու գործը մեծ շուքով հռչակելու ուրիշներին՝ ուղիղ կերպով Նրան նայելով, մարդկանցից ամենաանտեղյակն են։ Այդպիսի մարդկանցից ոչ մեկն Աստծու մասին վկայություն չունի, նրանք բոլորն ամբարտավան և ինքնահավան են։ Նրանք, ովքեր կարծում են, թե Աստծու մասին չափազանց քիչ գիտելիք ունեն, չնայած Նրա մասին ունեցած գործնական փորձառությանը և գործնական գիտելիքներին, Նրա կողմից ամենասիրված մարդիկ են։ Միայն այսպիսի մարդիկ իսկապես վկայություն ունեն և իսկապես ունակ են կատարելագործվելու Աստծու կողմից։ Նրանք, ովքեր չեն հասկանում Աստծու մտադրությունները, Աստծուն դիմադրողներ են. նրանք, ովքեր հասկանում են Աստծու մտադրությունները, բայց չեն կիրարկում ճշմարտությունը, Աստծուն դիմադրողներ են. նրանք, ովքեր ուտում և խմում են Աստծու խոսքերը, բայց հակառակում են Աստծու խոսքերի էությանը, Աստծուն դիմադրողներ են. նրանք, ովքեր պատկերացումներ ունեն մարմնացած Աստծու մասին և, ավելին, դիտավորյալ ապստամբության են մասնակցում, Աստծուն դիմադրողներ են. նրանք, ովքեր դատում են Աստծուն, Աստծուն դիմադրողներ են. և ով անկարող է ճանաչելու Աստծուն կամ Նրա վկայությունը կրելու, Աստծուն դիմադրող է։ Ուստի ես ձեզ հորդորում եմ. եթե դուք իսկապես հավատք ունեք, որ կարող եք քայլել այս ուղիով, ապա շարունակեք հետևել դրան: Բայց եթե անկարող եք ձեզ հետ պահելու Աստծուն դիմադրելուց, ապա ավելի լավ է՝ հեռանաք, քանի դեռ չափազանց ուշ չէ: Հակառակ դեպքում ձեզ համար ամեն ինչ վատ դասավորվելու հավանականությունը չափազանց բարձր է, քանի որ ձեր բնությունը պարզապես չափազանց ապականված է: Դուք հավատարմության կամ ենթարկման, կամ սրտի, որ ծարավ է արդարության և ճշմարտության կամ Աստծու հանդեպ սիրո, ոչ մի յոտա չունեք: Կարելի է ասել, որ ձեր իրավիճակն Աստծու առջև կատարյալ քաոս է: Դուք չեք կարող հավատարիմ լինել այն ամենին, ինչին պետք է հավատարիմ լինեք, և անկարող եք ասելու այն, ինչ պետք է ասվի։ Այն, ինչ պետք է կիրարկեք, ձախողել եք, և այն գործառույթը, որը պետք է կատարեիք, չեք կարողացել կատարել։ Դուք չունեք այն հավատարմությունը, խիղճը, ենթարկումը կամ վճռականությունը, որը պետք է ունենայիք։ Դուք համբերությամբ չեք տարել այն տառապանքը, որը պետք է տանեիք, և չունեք այն հավատքը, որը պետք է ունենայիք։ Դուք պարզապես լիովին զուրկ եք որևէ արժանիքից. չե՞ք ամաչում, որ շարունակում եք ապրել։ Թույլ տվեք հավատացնել ձեզ, որ ավելի լավ կլիներ՝ փակեիք ձեր աչքերը հավերժական հանգստի մեջ՝ այդպիսով Աստծուն ազատելով ձեր պատճառով անհանգստանալուց և հանուն ձեզ տառապելուց։ Դուք հավատում եք Աստծուն, բայց դեռ չգիտեք Նրա մտադրությունները. դուք ուտում և խմում եք Աստծու խոսքերը, բայց դեռ անկարող եք կատարելու այն, ինչ Աստված պահանջում է մարդուց: Դուք հավատում եք Աստծուն, բայց դեռ չեք ճանաչում Նրան և ողջ եք մնում առանց նպատակի, որին կձգտեք, առանց որևէ արժեքի, առանց որևէ իմաստի: Դուք ապրում եք որպես մարդկային էակ, բայց չունեք չնչին խիղճ, ազնվություն կամ վստահելիություն. կարո՞ղ եք դեռ ձեզ մարդկային էակներ կոչել: Դուք հավատում եք Աստծուն, բայց դեռ խաբում եք Նրան. ավելին՝ վերցնում եք Աստծու փողը և ուտում` Նրան մատուցվող զոհաբերությունները: Եվ այնուամենայնիվ վերջում դուք դեռ Աստծու զգացմունքների նկատմամբ նվազագույն ուշադրություն կամ Նրա հանդեպ նվազագույն խիղճ անգամ չեք ցուցաբերում: Դուք չեք կարող կատարել Աստծու ամենաչնչին պահանջներն անգամ։ Կարո՞ղ եք դեռ ձեզ մարդկային էակներ կոչել։ Ուտելով այն կերակուրը, որն Աստված ձեզ մատակարարում է, և շնչելով այն թթվածինը, որը Նա տալիս է, վայելելով Նրա շնորհքը՝ արդյունքում դուք այնուամենայնիվ  Աստծու մասին նվազագույն գիտելիք անգամ չունեք։ Ընդհակառակը, դուք դարձել եք անպիտաններ, որոնք դիմադրում են Աստծուն։ Մի՞թե դա ձեզ չի դարձնում շնից էլ ցածր գազան։ Կենդանիների մեջ կա՞ն արդյոք այնպիսիք, որոնք ավելի չարամիտ են, քան դուք։

Այն պաստորներն ու երեցները, որոնք կանգնած են բարձր ամբիոնին և սովորեցնում են ուրիշներին, Աստծուն դիմադրողներ են և Սատանայի դաշնակիցներ. արդյո՞ք ձեզնից նրանք, ովքեր կանգնած չեն բարձր ամբիոնին և չեն սովորեցնում ուրիշներին, Աստծուն ավելի մեծ դիմադրողներ չէին լինի։ Արդյո՞ք դուք համաձայնության մեջ չեք Սատանայի հետ ավելի, քան նրանք։ Նրանք, ովքեր չեն հասկանում Աստծու գործի նպատակը, չգիտեն, թե ինչպես համապատասխանել Աստծու մտադրություններին։ Անշուշտ, չի կարող այնպես լինել, որ նրանք, ովքեր հասկանում են Նրա գործի նպատակը, չիմանան, թե ինչպես համապատասխանել Աստծու մտադրություններին։ Աստծու գործը երբեք սխալ չի արվում, ընդհակառակը, մարդու ձգտումն է թերի։ Մի՞թե այդ այլասերվածները, որոնք կամովին դիմադրում են Աստծուն, ավելի չարակամ և չարամիտ չեն, քան այդ պաստորներն ու երեցները։ Աստծուն դիմադրողները շատ են, բայց նրանց մեջ նաև բազմաթիվ տարբեր ձևեր կան, որոնցով նրանք դիմադրում են Աստծուն։ Ինչպես ամեն տեսակի հավատացյալներ կան, այնպես էլ կան ամեն տեսակի մարդիկ, որոնք դիմադրում են Աստծուն, և նրանցից յուրաքանչյուրը նման չէ մյուսին: Աստծու գործի նպատակը հստակ կերպով չճանաչողներից ոչ մեկը չի կարող փրկվել։ Անկախ նրանից, թե ինչպես է մարդն անցյալում դիմադրել Աստծուն, երբ մարդը հասկանա Աստծու գործի նպատակը և իր ջանքերը նվիրի Աստծուն բավարարելուն, Աստված կջնջի նրա բոլոր նախկին մեղքերը։ Քանի դեռ մարդը փնտրում է ճշմարտությունը և կիրարկում է ճշմարտությունը, Աստված չի հիշի, թե ինչ է նա արել։ Ավելին՝ մարդու՝ ճշմարտությունը կիրարկելու հիման վրա է, որ Աստված արդարացնում է նրան։ Սա է Աստծու արդարությունը։ Անկախ այն բանից, թե նախքան Աստծուն տեսնելը կամ Նրա գործը փորձառելը մարդն ինչպես էր գործում Աստծու հանդեպ, Նա չի հիշում դա։ Սակայն, երբ մարդը տեսել է Աստծուն և փորձառել է Նրա գործը, Աստված մարդու բոլոր արարքներն ու գործողությունները կգրանցի «տարեգրություններում», որովհետև մարդը տեսել է Աստծուն և ապրել Նրա աշխատանքի մեջ:

Երբ մարդը իսկապես տեսնի, թե ինչ ունի և ինչ է Աստված, երբ տեսնի Նրա գերազանցությունը և երբ իսկապես ճանաչի Աստծու գործը, և, ավելին, երբ մարդու հին դիրքորոշումը փոխվի, այդժամ մարդը լիովին կհրաժարվի իր ապստամբ դիրքորոշումից, որը դիմադրում է Աստծուն։ Կարելի է ասել, որ յուրաքանչյուր ոք ինչ-որ ժամանակ դիմադրել է Աստծուն, և յուրաքանչյուր ոք ինչ-որ ժամանակ ապստամբել է Աստծու դեմ։ Սակայն եթե դու պատրաստակամորեն ենթարկվես մարմնացած Աստծուն և այս պահից ի վեր քո հավատարմությամբ բավարարես Աստծու սիրտը, կիրարկես այն ճշմարտությունը, որը պետք է  կիրարկես, կատարես քո պարտականությունն այնպես, ինչպես որ պետք է, և պահես այն կանոնները, որոնք պետք է պահես, ապա դու այն մարդն ես, որը պատրաստ է հրաժարվելու իր ապստամբությունից՝ Աստծուն բավարարելու համար, և որը կարող է կատարելագործվել Աստծու կողմից։ Եթե դու համառորեն հրաժարվես քո սխալները տեսնելուց և չունենաս զղջալու մտադրություն, եթե շարունակես քո ապստամբ վարքը՝ առանց Աստծու հետ համագործակցելու և Նրան բավարարելու նվազագույն մտադրության, ապա այնպիսի համառ և անուղղելի մարդը, ինչպիսին դու ես, անշուշտ, կպատժվի և, անշուշտ, երբեք չի լինի այն մեկը, ում Աստված կարող է կատարելագործել։ Քանի որ hենց այդպես է, այսօր դու Աստծու թշնամին ես և վաղը նույնպես կլինես Աստծու թշնամին և այդպես մյուս օրն էլ կմնաս Աստծու թշնամին. դու միշտ կլինես Աստծուն դիմադրող և Աստծու թշնամին։ Այդ դեպքում ինչպե՞ս կարող է Աստված ներել քեզ։ Աստծուն դիմադրելը մարդու բնության մեջ է, բայց մարդը չպետք է դիտմամբ փնտրի Աստծուն դիմադրելու «գաղտնիքը» միայն այն պատճառով, որ իր բնությունը փոխելն անհաղթահարելի խնդիր է։ Եթե այդպես լիներ, ապա ավելի լավ կլիներ՝ հեռանայիր, քանի դեռ չափազանց ուշ չէ, որպեսզի ապագայում քո պատիժն ավելի խիստ չդառնա, և քո գազանային բնությունը չպայթի և չդառնա անկառավարելի, մինչև որ Աստված վերջնարդյունքում վերացնի քո մսեղավոր մարմինը: Դու հավատում ես Աստծուն՝ օրհնություններ ստանալու համար. բայց եթե վերջում քեզ միայն դժբախտություն բաժին ընկնի, մի՞թե դա ամոթ չի լինի: Ես հորդորում եմ ձեզ՝ ավելի լավ է՝ մեկ ուրիշ ծրագիր կազմեք։ Ցանկացած բան, որ կարող եք անել, ավելի լավ կլինի, քան Աստծուն հավատալը. անշուշտ, չի կարող պատահել, որ միայն այս ճանապարհը լինի: Մի՞թե չէիք շարունակի ողջ մնալ, եթե չփնտրեիք ճշմարտությունը: Ինչո՞ւ պետք է Աստծու հետ այսկերպ անհամերաշխ լինեք:


Քրիստոսի խոսքերը՝ եկեղեցիներում շրջելիս II

(1992 թ․-ի նոյեմբերից 1993 թ․ հունիս)


Աշխատանքը և մուտքը (2)

Ձեր աշխատանքը և մուտքը բավականին աղքատիկ են. մարդը կարևորություն չի տալիս նրան, թե ինչպես պետք է աշխատի, իսկ կյանքի մուտքի հարցում է՛լ ավելի անփույթ է։ Մարդը դրանք չի համարում դասեր, որոնք պետք է ստանա. հետևաբար՝ ձեր փորձառության մեջ գրեթե այն ամենը, ինչ տեսնում եք, դատարկ պատրանքներ են։ Աշխատանքի առումով ձեզնից շատ բան չի պահանջվում, բայց որպես մեկը, ով պետք է կատարելագործվի Աստծու կողմից, դուք պետք է սերտեք ձեր դասերն Աստծու համար աշխատելու վերաբերյալ, որպեսզի շուտով կարողանաք համապատասխանել Աստծու մտադրություններին։ Դարերի ընթացքում նրանք, ովքեր գործ են կատարել, կոչվել են աշխատողներ կամ առաքյալներ. սրանք բառեր են, որոնք վերաբերում են Աստծու կողմից օգտագործվող փոքրաթիվ մարդկանց։ Սակայն աշխատանքը, որի մասին Ես այսօր խոսում եմ, չի վերաբերում բացառապես աշխատողներին կամ առաքյալներին, այլ ավելի շուտ ուղղված է բոլոր նրանց, ովքեր պետք է կատարելագործվեն Աստծու կողմից։ Գուցե կան շատերը, ովքեր քիչ են հետաքրքրված սրանով, սակայն, հանուն մուտքի՝ լավագույնը կլինի խոսել այս հարցի վերաբերյալ ճշմարտության մասին։

Ինչ վերաբերում է աշխատանքին, մարդը կարծում է, որ աշխատել նշանակում է այսուայնկողմ վազել Աստծու համար, քարոզել ամենուրեք և ծախսվել հանուն Նրա։ Թեև այս համոզմունքը ճիշտ է, այն չափազանց միակողմանի է. այն, ինչ Աստված պահանջում է մարդուց, լոկ Նրա համար այսուայնկողմ վազելը չէ, այլ ավելի շուտ՝ հոգու մեջ սպասավորությունն ու ապահովումը։ Շատ եղբայրներ ու քույրեր, անգամ այսքան տարիների փորձառությունից հետո, երբեք չեն մտածել Աստծու համար աշխատելու մասին, որովհետև մարդու պատկերացրած աշխատանքն անհամատեղելի է Աստծու պահանջածի հետ։ Հետևաբար՝ մարդը որևէ հետաքրքրություն չունի աշխատանքի հարցում, և հենց սա է պատճառը, որ մարդու մուտքը նույնպես բավականին միակողմանի է։ Դուք բոլորդ պետք է սկսեք ձեր մուտքն Աստծու համար աշխատելով, որպեսզի կարողանաք ավելի լավ անցնել փորձառության յուրաքանչյուր ասպեկտի միջով։ Սա է այն, ինչի մեջ դուք պետք է մտնեք։ Աշխատանքը վերաբերում է ոչ թե Աստծու համար այսուայնկողմ վազելուն, այլ նրան, թե արդյոք մարդու կյանքը և այն, ինչ մարդը կյանքով արտահայտում է, ի վիճակի են հաճեցնել Աստծուն։ Աշխատանքը վերաբերում է նրան, որ մարդիկ օգտագործում են իրենց հավատարմությունն առ Աստված և Աստծու մասին իրենց իմացությունը՝ Աստծուն վկայելու և մարդուն սպասավորելու համար։ Սա մարդու պատասխանատվությունն է, և սա է այն, ինչ բոլոր մարդիկ պետք է հասկանան։ Կարելի է ասել, որ ձեր մուտքը ձեր աշխատանքն է, և որ դուք ձգտում եք մտնել Աստծու համար աշխատելու ընթացքում։ Աստծու գործը փորձառաբար ապրելը չի նշանակում լոկ իմանալ, թե ինչպես ուտել և խմել Նրա խոսքը. ավելի կարևոր է իմանալ, թե ինչպես վկայել Աստծուն, ի վիճակի լինել ծառայելու Աստծուն, ինչպես նաև սպասավորելու և ապահովելու մարդուն։ Սա աշխատանք է, և սա նաև ձեր մուտքն է։ Սա է այն, ինչ յուրաքանչյուր անձ պետք է իրագործի։ Կան շատերը, ովքեր կենտրոնանում են միայն Աստծու համար այսուայնկողմ վազելու և ամենուրեք քարոզելու վրա, սակայն անտեսում են իրենց անհատական փորձառությունը և աչքաթող են անում իրենց հոգևոր կյանքի մուտքը։ Հենց սա է հանգեցրել նրան, որ Աստծուն ծառայողները դառնան Աստծուն հակառակվողներ։ Այս մարդիկ, ովքեր այս բոլոր տարիներին ծառայել են Աստծուն և սպասավորել մարդուն, աշխատելն ու քարոզելը պարզապես համարել են մուտք, և ոչ ոք իր անհատական հոգևոր փորձառությունը չի դիտարկել որպես կարևոր մուտք։ Փոխարենը՝ նրանք Սուրբ Հոգու գործից ստացած լուսավորումը դիտարկել են որպես կապիտալ՝ ուրիշներին ուսուցանելու համար։ Քարոզելիս նրանք մեծ հոգս են կրում և ստանում են Սուրբ Հոգու գործը, և դրա միջոցով նրանք արձակում են Սուրբ Հոգու ձայնը։ Այդ ժամանակ նրանք, ովքեր աշխատում են, լցվում են ինքնագոհությամբ, ասես Սուրբ Հոգու գործը դարձել է իրենց անհատական հոգևոր փորձառությունը, նրանք կարծում են, թե իրենց ասած բոլոր խոսքերն իրենց իսկ էությունն են, բայց հետո դարձյալ թվում է, թե իրենց սեփական փորձառությունն այնքան պարզ չէ, որքան իրենք նկարագրել են։ Ավելին՝ նախքան խոսելը նրանք գաղափար անգամ չունեն, թե ինչ են ասելու, բայց երբ Սուրբ Հոգին գործում է նրանց ներսում, նրանց խոսքերը հորդում են անվերջանալի հոսքով։ Երբ դու մեկ անգամ այսպիսի կերպով քարոզում ես, զգում ես, որ քո իրական հասակն այնքան էլ փոքր չէ, որքան կարծում էիր, և երբ քեզ վրա Սուրբ Հոգու գործելու մի քանի այսպիսի դեպք է լինում, դու այնուհետև որոշում ես, որ արդեն հասակ ունես, և սխալմամբ հավատում ես, որ Սուրբ Հոգու գործը քո սեփական մուտքն ու քո սեփական էությունն է։ Երբ դու անընդհատ այս կերպ ես փորձառաբար ապրում, թուլանում ես քո սեփական մուտքի հարցում, աննկատելիորեն ընկնում ծուլության մեջ և դադարում որևէ կարևորություն տալ քո անհատական մուտքին։ Այս պատճառով, երբ դու սպասավորում ես ուրիշներին, պետք է հստակ տարբերակես քո հասակի և Սուրբ Հոգու գործի միջև։ Սա կարող է ավելի դյուրացնել քո մուտքը և ավելի շատ օգուտ բերել քո փորձառությանը։ Երբ մարդը Սուրբ Հոգու գործը համարում է իր անհատական փորձառությունը, դա դառնում է ապականության աղբյուր։ Ահա թե ինչու եմ Ես ասում ՝ ինչ պարտականություն էլ որ կատարեք, դուք պետք է ձեր մուտքը համարեք կենսական դաս։

Մարդն աշխատում է Աստծու մտադրությունները բավարարելու համար, բոլոր նրանց, ովքեր համապատասխանում են Աստծու մտադրություններին, Նրա առաջ բերելու, մարդուն առ Աստված բերելու և մարդուն Սուրբ Հոգու գործն ու Աստծու առաջնորդությունը ներկայացնելու համար՝ դրանով իսկ կատարելագործելով Աստծու գործի պտուղները։ Հետևաբար՝ հրամայական է, որ դուք հիմնովին հստակ պատկերացում ունենաք գործի էության մասին։ Յուրաքանչյուր անձ, ով օգտագործվում է Աստծու կողմից, արժանի է աշխատելու Աստծու համար, այսինքն՝ յուրաքանչյուր ոք հնարավորություն ունի օգտագործվելու Սուրբ Հոգու կողմից։ Սակայն կա մի բան, որը դուք պետք է գիտակցեք. երբ մարդն անում է Աստծու կողմից հանձնարարված գործը, մարդուն հնարավորություն է տրվում օգտագործվելու Աստծու կողմից, բայց այն, ինչ ասվում և իմացվում է մարդու կողմից, ամբողջովին մարդու հասակը չէ։ Այն ամենը, ինչ դուք կարող եք անել, ձեր աշխատանքի ընթացքում ձեր իսկ պակասությունները լավագույնս ճանաչելն է և Սուրբ Հոգուց ավելի շատ լուսավորում ստանալը։ Այս կերպ, դուք հնարավորություն կունենաք ավելի լավ մուտք գործելու ձեր աշխատանքի ընթացքում։ Եթե մարդն Աստծուց եկող առաջնորդությունը դիտարկի որպես իր սեփական մուտք և որպես մի բան, որն ի բնե հատուկ է իրեն, ապա մարդու հասակի աճի ներուժ չի լինի։ Մարդկանց լուսավորումը Սուրբ Հոգուց տեղի է ունենում այն ժամանակ, երբ նրանք բնականոն վիճակում են։ Այդպիսի պահերին մարդիկ հաճախ իրենց ստացած լուսավորությունը շփոթում են իրենց իսկ իրական հասակի հետ, որովհետև այն ձևը, որով Սուրբ Հոգին լուսավորում է, բացառիկ բնականոն է, և Նա օգտագործում է այն, ինչ ներհատուկ է մարդուն։ Երբ մարդիկ աշխատեն և խոսեն կամ երբ նրանք աղոթեն և բարեպաշտ լինեն, ճշմարտությունը հանկարծակի պարզ կդառնա նրանց։ Իրականում, սակայն, այն, ինչ մարդը տեսնում է, ընդամենը լուսավորում է Սուրբ Հոգու կողմից (բնականաբար, այս լուսավորումը կապված է մարդու համագործակցության հետ) և չի ներկայացնում մարդու իրական հասակը։ Փորձառության մի ժամանակաշրջանից հետո, որի ընթացքում մարդը բախվում է որոշ դժվարությունների և փորձությունների, մարդու իրական հասակը բացահայտվում է նման հանգամանքներում։ Միայն այդ ժամանակ մարդը կբացահայտի, որ իր հասակն այնքան էլ մեծ չէ, և նրա եսասեր ցանկությունները, անձնական նկատառումները, ագահությունը և նման այլ բաներ ի հայտ կգան։ Նման փորձառությունների մի քանի փուլերից հետո միայն բազմաթիվ մարդիկ, ովքեր արթուն են իրենց հոգիներում, կգիտակցեն, որ այն, ինչ նրանք փորձառաբար ապրել էին անցյալում, իրենց անհատական իրականությունը չէր, այլ ակնթարթային լուսավորում Սուրբ Հոգուց, և որ մարդն ընդամենը ստացել էր այդ լույսը։ Երբ Սուրբ Հոգին լուսավորում է մարդուն՝ հասկանալու ճշմարտությունը, դա հաճախ լինում է պարզ ու հստակ կերպով՝ առանց բացատրելու, թե ինչպես են բաներն առաջացել կամ ուր են գնում։ Այսինքն՝ մարդու դժվարություններն այս հայտնության մեջ ներառելու փոխարեն Նա ուղղակիորեն բացահայտում է ճշմարտությունը։ Երբ մարդը դժվարությունների է հանդիպում մուտք գործելու ընթացքում և ապա ներառում է Սուրբ Հոգու լուսավորումը, դա դառնում է մարդու գործնական փորձառությունը։ Օրինակ՝ մի չամուսնացած քույր այսպես խոսեց հաղորդակցության ժամանակ. «Մենք փառք ու հարստություն չենք փնտրում կամ տենչում ամուսնու և կնոջ միջև սիրո երջանկությունը. մենք միայն ձգտում ենք մաքուր և միամիտ սիրտ նվիրել Աստծուն»։ Նա շարունակեց՝ ասելով. «Երբ մարդիկ ամուսնանում են, շատ բան կա, որ պաշարում է նրանց, և նրանց աստվածասեր սիրտն այլևս անկեղծ չէ։ Նրանց սրտերը միշտ զբաղված են իրենց ընտանիքով և իրենց կողակցով, և ուստի նրանց ներաշխարհը շատ ավելի է բարդանում...»։ Երբ նա խոսում էր, ասես իր բերանից դուրս էր գալիս այն, ինչ ինքը մտածում էր իր սրտում. նրա խոսքերը խորն էին և զորեղ, ասես նրա ասած ամեն ինչ գալիս էր իր սրտի ամենախորքից, և ասես իր բուռն ցանկությունն էր ամբողջովին նվիրվել Աստծուն, և իր հույսն էր, որ իր պես եղբայրներն ու քույրերը կկիսեին նույն վճռականությունը։ Կարելի է ասել, որ քո վճռականությունն ու այս պահին հուզված լինելու զգացումն ամբողջովին գալիս են Սուրբ Հոգու գործից։ Երբ Աստծու գործի եղանակը փոխվի, դու նույնպես մի քանի տարով մեծացած կլինես. դու տեսնում ես, որ քո բոլոր դասընկերներն ու ընկերները, ովքեր քո տարիքին են, ամուսնացել են, կամ լսում ես, որ երբ այսինչն ամուսնացավ, նրա կողակիցը նրան տարավ քաղաքում ապրելու, և նա այնտեղ աշխատանք գտավ։ Երբ դու տեսնես նրան, կսկսես նախանձ զգալ՝ տեսնելով, թե ինչ հմայք ու կեցվածք ունի նա ոտքից գլուխ, և թե ինչպես, երբ նա խոսում է քեզ հետ, ունի կոսմոպոլիտ հակումներ, և նրա մեջ այլևս գեղջուկի անտաշության ոչ մի նշույլ չկա։ Սա տեսնելը քո մեջ զգացմունքներ է արթնացնում։ Դու, որ ողջ ընթացքում ծախսվել ես Աստծու համար, չունես ընտանիք կամ կարիերա, և դու ենթարկվել ես խոր էտի. դու որոշ ժամանակ առաջ թևակոխեցիր միջին տարիք, և քո երիտասարդությունը վաղուց լուռ անցել-գնացել է, ասես դու երազի մեջ լինեիր։ Հիմա, այսքան ճանապարհ անցնելով մինչև այսօր, դու չգիտես, թե որտեղ հանգրվանես։ Այս պահին դու հայտնվում ես մտքերի հորձանուտում, ասես կորցրել ես բանականությունդ։ Լիովին մենակ և չկարողանալով քնել՝ երկար գիշերվա ընթացքում արթուն պառկած, մինչ կգիտակցես՝ սկսում ես մտածել քո վճռականության և Աստծուն տված քո հանդիսավոր երդումների մասին և ողբում ես. «Ինչո՞ւ եմ ես, այնուամենայնիվ, ընկել այսպիսի ողորմելի վիճակի մեջ»։ Աննկատ, դու լուռ արցունքներ ես թափում և սրտաճմլիկ ցավ ես զգում։ Աստծու առաջ գալով աղոթելու՝ դու հիշում ես, թե այն օրերին, երբ դու Աստծու հետ էիր, որքան մտերմորեն և անբաժանելիորեն մոտ էիք դուք։ Տեսարան առ տեսարան հառնում են քո աչքերի առաջ, և այն երդումը, որ տվեցիր այդ օրը, կրկին հնչում է քո ականջներում. «Մի՞թե Աստված իմ միակ մտերիմը չէ»։ Այդ ժամանակ դու արդեն հեծկլտում ես. «Աստվա՛ծ։ Սիրելի՛ Աստված։ Ես արդեն ամբողջությամբ Քեզ եմ տվել իմ սիրտը։ Ես կամենում եմ հավիտյանս Քեզ նշանված լինել, և ես անշեղորեն կսիրեմ Քեզ իմ ամբողջ կյանքում...»։ Միայն այն ժամանակ, երբ դու պայքարում ես այդ ուժգին տառապանքի մեջ, իսկապես զգում ես, թե որքան սիրելի է Աստված, և միայն այդ ժամանակ ես հստակ գիտակցում. ես վաղուց իմ ամեն ինչը տվել եմ Աստծուն։ Այսպիսի հարված կրելուց հետո դու շատ ավելի ես հասունանում այս հարցի առնչությամբ և տեսնում, որ Սուրբ Հոգու գործն այն ժամանակ այն չէր, որ դու ունեիր։ Այս կետից հետո քո փորձառություններում դու այլևս չես կաշկանդվի մուտքի այս ասպեկտում. կարծես թե քո հին վերքերի սպիները մեծապես նպաստել են քո մուտքին։ Երբ դու հանդիպես այսպիսի իրավիճակի, անմիջապես կհիշես այն օրը քո թափած արցունքները, ասես բաժանումից հետո վերամիավորվել ես Աստծու հետ, և դու մշտական վախի մեջ կլինես, որ Աստծու հետ քո հարաբերությունները կարող են կրկին խզվել, և քո ու Աստծու միջև զգացմունքային կապը (բնականոն հարաբերությունը) կարող է վնասվել։ Սա քո աշխատանքն է և քո մուտքը։ Հետևաբար՝ Սուրբ Հոգու գործն ստանալուն զուգահեռ, դուք պետք է է՛լ ավելի մեծ կարևորություն տաք ձեր մուտքին՝ ճշգրտորեն տեսնելով, թե որն է Սուրբ Հոգու գործը և որն է ձեր մուտքը, ինչպես նաև Սուրբ Հոգու գործը ներառելով ձեր մուտքի մեջ, որպեսզի դուք կարողանաք ավելի շատ ստանալ Սուրբ Հոգու կատարելագործումը, և որպեսզի Սուրբ Հոգու գործի էությունը ներգործվի ձեր մեջ։ Սուրբ Հոգու գործի ձեր փորձառության ընթացքում դուք կճանաչեք Սուրբ Հոգուն, ինչպես նաև ձեզ, և ավելին՝ ով գիտի, թե քանի ուժգին տառապանքի նոպաների մեջ դուք կզարգացնեք բնականոն հարաբերություն Աստծու հետ, և ձեր ու Աստծու միջև հարաբերությունն օրեցօր ավելի կմտերմանա։ Անթիվ էտման և զտման դեպքերից հետո դուք ճշմարիտ սեր կզարգացնեք առ Աստված։ Ահա թե ինչու դուք պետք է գիտակցեք, որ տառապանքից, հարվածներից և նեղություններից չպետք է վախենալ. սարսափելին այն է, որ ունենաք միայն Սուրբ Հոգու գործը, բայց ոչ ձեր մուտքը։ Երբ գա այն օրը, երբ Աստծու գործն ավարտվի, դուք իզուր աշխատած կլինեք. չնայած դուք փորձառաբար ապրեցիք Աստծու գործը, դուք ճանաչած չեք լինի Սուրբ Հոգուն կամ ունեցած չեք լինի ձեր սեփական մուտքը։ Լուսավորումը, որ Սուրբ Հոգին կատարում է մարդու մեջ, մարդու կիրքը պահպանելու համար չէ, այլ մարդու մուտքի համար ճանապարհ բացելու, ինչպես նաև թույլ տալու, որ մարդը ճանաչի Սուրբ Հոգուն և այս կետից զարգացնի առ Աստված երկյուղի ու պաշտամունքի սիրտ։


Աստծու գործի տեսությունը (1)

Հովհաննեսը յոթ տարի աշխատեց Հիսուսի համար և արդեն հարթել էր ճանապարհը, երբ Հիսուսը եկավ։ Մինչ այդ Հովհաննեսի քարոզած երկնքի թագավորության ավետարանը լսվում էր ամենուր, տարածվել էր ամբողջ Հրեաստանում, և բոլորը նրան մարգարե էին կոչում։ Այն ժամանակ Հերովդես թագավորն ուզում էր սպանել Հովհաննեսին, սակայն չէր համարձակվում, քանի որ ժողովուրդը մեծապես հարգում էր Հովհաննեսին, և Հերովդեսը վախենում էր, որ եթե սպանի, նրանք կապստամբեն իր դեմ։ Հովհաննեսի կատարած գործն արմատավորվեց հասարակ ժողովրդի մեջ, և բոլոր հրեաները վստահեցին նրան։ Յոթ տարի նա հարթեց ճանապարհը Հիսուսի համար, ճիշտ մինչև այն ժամանակը, երբ Հիսուսը սկսեց կատարել Իր սպասավորությունը։ Սա էր պատճառը, որ Հովհաննեսը բոլոր մարգարեներից մեծագույնն էր։ Միայն Հովհաննեսի բանտարկվելուց հետո Հիսուսը սկսեց Իր պաշտոնական գործը։ Հովհաննեսից առաջ երբեք չէր եղել մի մարգարե, որը ճանապարհ հարթեր Աստծու համար, որովհետև Հիսուսից առաջ Աստված երբեք մսեղի չէր դարձել։ Ուստի, Հովհաննեսը մինչև ինքը եղած բոլոր մարգարեներից միակն էր, ով ճանապարհ հարթեց մարմնացած Աստծու համար, և այսպիսով՝ Հովհաննեսը դարձավ Հին և Նոր Կտակարանների մեծագույն մարգարեն։ Հովհաննեսը Հիսուսի մկրտությունից յոթ տարի առաջ սկսեց լայնորեն քարոզել երկնքի թագավորության ավետարանը։ Նրա կատարած գործը մարդկանց ավելի բարձր էր թվում, քան Հիսուսի հետագա գործը, սակայն նա, այնուամենայնիվ, լոկ մարգարե էր։ Նա գործում և խոսում էր ոչ թե տաճարի ներսում, այլ դրանից դուրս գտնվող քաղաքներում ու գյուղերում։ Իհարկե, նա այս բանն անում էր հրեա ժողովրդի միջավայրում, հատկապես նրանց, ովքեր աղքատ էին։ Հովհաննեսը հազվադեպ էր շփվում հասարակության վերին խավերի մարդկանց հետ, և նա ավետարանը լայնորեն քարոզում էր միայն Հրեաստանի հասարակ ժողովրդի միջավայրում՝ Տեր Հիսուսի համար ճիշտ անհատների և Նրա գործի համար հարմար վայրեր պատրաստելու նպատակով։ Հովհաննեսի նման ճանապարհը հարթող մարգարեի շնորհիվ Տեր Հիսուսը գալուն պես անմիջապես կարողացավ բռնել Իր խաչի ճանապարհը։ Երբ Աստված մսեղի դարձավ՝ Իր գործը կատարելու համար, Նա ստիպված չէր կատարել մարդկանց ընտրելու գործը, ոչ էլ կարիք ուներ անձամբ մարդկանց կամ աշխատելու համար վայր փնտրելու։ Երբ եկավ, Նա նման գործ չարեց. ճիշտ մարդը նախքան Նրա գալը Նրա համար արդեն պատրաստել էր այդ բաները։ Հովհաննեսն արդեն ավարտել էր այս գործը, նախքան Հիսուսը սկսեց Իր գործը, քանզի երբ մարմնացած Աստված եկավ՝ Իր գործն անելու, Նա անմիջապես սկսեց Իրեն վաղուց սպասողների վրա աշխատել։ Հիսուսը չէր եկել կատարելու մարդուն ուղղելու գործը։ Նա եկել էր միայն կատարելու այն սպասավորությունը, որն Իրենն էր. մնացած բոլոր բաները ոչ մի առնչություն չունեին Նրա հետ։ Երբ Հովհաննեսը եկավ, նա ոչինչ չարեց՝ բացի տաճարից և հրեաների միջավայրից երկնքի թագավորության ավետարանն ընդունածների մի խումբ դուրս բերելուց, որպեսզի նրանք Տեր Հիսուսի գործի առարկաները դառնային։ Հովհաննեսն աշխատեց յոթ տարի, այսինքն՝ նա յոթ տարի քարոզեց ավետարանը։ Իր գործի ընթացքում Հովհաննեսը շատ նշաններ ցույց չտվեց, քանզի նրա գործը ճանապարհ հարթելն էր. նրա գործը նախապատրաստման գործն էր։ Բոլոր մյուս գործերը՝ այն գործը, որ Հիսուսն էր անելու, բոլորովին կապ չունեին նրա հետ. նա միայն մարդկանց խնդրում էր խոստովանել իրենց մեղքերը և ապաշխարել, և մկրտում էր նրանց, որպեսզի նրանք կարողանային փրկվել։ Թեև նա նոր գործ արեց և բացեց մի ճանապարհ, որով մարդը նախկինում երբեք չէր քայլել, այնուամենայնիվ, նա միայն ճանապարհ հարթեց Հիսուսի համար։ Նա լոկ մի մարգարե էր, որն արեց նախապատրաստության գործը, և նա անկարող էր անել Հիսուսի գործը։ Թեև Հիսուսն առաջինը չէր, որ քարոզեց երկնքի թագավորության ավետարանը, և թեև Նա շարունակեց այն ճանապարհը, որը Հովհաննեսն էր սկսել, այնուամենայնիվ, չկար մեկ ուրիշը, ով կարող էր անել Նրա գործը, և այն Հովհաննեսի գործից բարձր էր։ Հիսուսը չէր կարող պատրաստել Իր սեփական ճանապարհը. Նրա գործը կատարվում էր անմիջապես Աստծու անունից։ Եվ այսպես, անկախ նրանից, թե քանի տարի գործեց Հովհաննեսը, նա դեռևս մարգարե էր և դեռևս մեկն էր, ով ճանապարհն էր հարթում։ Հիսուսի կատարած երեք տարվա գործը գերազանցեց Հովհաննեսի յոթ տարվա գործին, քանզի Նրա գործի էությունը նույնը չէր։ Երբ Հիսուսը սկսեց կատարել Իր սպասավորությունը, դա նաև այն ժամանակն էր, երբ Հովհաննեսի գործը մոտեցավ ավարտին, Հովհաննեսը բավականաչափ մարդիկ և վայրեր էր պատրաստել՝ Տեր Հիսուսի կողմից օգտագործվելու համար, և դրանք բավարար էին, որպեսզի Տեր Հիսուսը երեք տարվա գործ կատարեր։ Եվ այսպես, հենց որ Հովհաննեսի գործն ավարտվեց, Տեր Հիսուսը պաշտոնապես սկսեց Իր սեփական գործը, և Հովհաննեսի ասած խոսքերն անվավեր համարվեցին։ Դա այն պատճառով է, որ Հովհաննեսի կատարած գործը միայն անցումային էր, և նրա խոսքերը կյանքի խոսքեր չէին, որոնք մարդուն կառաջնորդեին դեպի նոր աճ. նրա խոսքերը, ի վերջո, միայն ժամանակավոր կիրառություն էին։

Այն գործը, որը Հիսուսն արեց, գերբնական չէր. նաև գործընթաց ուներ և ամբողջությամբ ընթանում էր իրերի բնականոն օրենքների համաձայն։ Իր կյանքի վերջին վեց ամիսներին Հիսուսը գիտեր, որ Ինքն իսկապես եկել էր անելու այս գործը, և գիտեր, որ եկել էր խաչին գամվելու համար։ Նախքան խաչվելը, Հիսուսը շարունակաբար աղոթում էր Հայր Աստծուն, ինչպես, օրինակ, Նրա երեք աղոթքներն էին Գեթսեմանի պարտեզում։ Մկրտվելուց հետո Հիսուսը երեքուկես տարի իրականացրեց Իր սպասավորությունը, իսկ Նրա պաշտոնական գործը տևեց երկուսուկես տարի։ Առաջին տարվա ընթացքում Սատանան մեղադրեց Նրան, մարդը՝ խանգարեց, և Նա մարդու փորձություններին ենթարկվեց։ Իր գործն իրականացնելիս Նա բազմաթիվ փորձություններ հաղթահարեց։ Վերջին վեց ամիսներին, երբ Հիսուսը շուտով պետք է խաչվեր, Պետրոսի շուրթերից ելան խոսքերն այն մասին, որ Նա կենդանի Աստծու Որդին է, որ Նա Քրիստոսն է։ Միայն այդ ժամանակ Նրա գործը հայտնի դարձավ մարդուն, և միայն այդ ժամանակ Նրա ինքնությունը բացահայտվեց հանրությանը։ Դրանից հետո Հիսուսն Իր աշակերտներին ասաց, որ Ինքը պետք է խաչվի հանուն մարդու, որ երեք օր անց հարություն կառնի, որ եկել է իրականացնելու փրկագնման գործը, և որ Ինքը Փրկիչն է։ Միայն վերջին վեց ամիսներին Նա բացահայտեց Իր ինքնությունը և այն գործը, որը մտադիր էր անել։ Սա նաև Աստծու ժամանակն էր, և այսպես պետք է կատարվեր գործը։ Այն ժամանակ Հիսուսի գործի մի մասը համապատասխանում էր Հին Կտակարանին, ինչպես նաև Օրենքի դարաշրջանում Եհովայի խոսքերին և Մովսեսի օրենքներին։ Այս բոլոր բաները Հիսուսն Իր գործի մի մասն անելու համար օգտագործեց։ Նա քարոզում էր ժողովրդին և նրանց ուսուցանում էր ժողովարաններում և օգտագործում էր Հին Կտակարանի մարգարեների մարգարեությունները՝ Իր հետ թշնամանքի մեջ եղող փարիսեցիներին հանդիմանելու համար, և օգտագործում էր Սուրբ Գրքի խոսքերը՝ նրանց ապստամբությունը մերկացնելու և, այդպիսով, նրանց դատապարտելու համար։ Նրանք ատում էին Հիսուսի արածը. Հատկապես այն պատճառով, որ Հիսուսի գործի մեծ մասը չէր արվում Սուրբ Գրքի օրենքների համաձայն, և, ավելին, այն, ինչ Նա ուսուցանում էր, ավելի բարձր էր, քան նրանց իսկ խոսքերը, և նույնիսկ ավելի բարձր, քան այն, ինչ կանխագուշակել էին Սուրբ Գրքի մարգարեները։ Հիսուսի գործը միայն մարդու փրկագնման համար էր և խաչելության, ուստի Նա կարիք չուներ ավելի շատ խոսքեր ասելու՝ որևէ մարդու նվաճելու համար։ Այն ամենի մեծ մասը, ինչ Նա ուսուցանում էր մարդուն, վերցված էր Սուրբ Գրքի խոսքերից, և նույնիսկ եթե Նրա գործը չգերազանցեր Սուրբ Գիրքը, Նա, միևնույն է, կարողացավ իրագործել խաչելության գործը։ Նրա գործը խոսքի գործը չէր, ոչ էլ մարդկությանը նվաճելու համար արված գործը, այլ մարդկությանը փրկագնելու համար արված գործը։ Նա միայն որպես մարդկության համար մեղքի զոհ հանդես եկավ և հանդես չեկավ որպես մարդկության համար խոսքի աղբյուր։ Նա չարեց հեթանոսների գործը, որը մարդուն նվաճելու գործն էր, այլ արեց խաչելության գործը, որն արվեց նրանց մեջ, ովքեր հավատում էին, որ Աստված կա։ Թեև Նրա գործը կատարվեց Սուրբ Գրքի հիման վրա, և թեև Նա օգտագործեց այն, ինչ կանխագուշակել էին հին մարգարեները՝ փարիսեցիներին դատապարտելու համար, դա բավարար էր խաչելության գործն ավարտելու համար։ Եթե այսօրվա գործը դեռևս Սուրբ Գրքի հին մարգարեների մարգարեությունների հիման վրա կատարվեր, անհնար կլիներ նվաճել ձեզ, քանզի Հին Կտակարանը ոչ մի գրառում չի պարունակում ձեր՝ չինացիներիդ ապստամբության և մեղքերի մասին, և ձեր մեղքերի պատմությունը չկա։ Ուստի, եթե այս գործը դեռևս մնար Աստվածաշնչում, դուք երբեք չէիք հանձնվի։ Աստվածաշունչը գրառում է իսրայելցիների միայն սահմանափակ պատմությունը, որն անկարող է պարզել՝ դուք չար եք, թե բարի, կամ դատել ձեզ։ Պատկերացրեք, որ Ես դատեի ձեզ իսրայելցիների պատմության համաձայն. դուք դեռ կհետևեի՞ք Ինձ, ինչպես այսօր եք անում։ Գիտե՞ք, թե որքան դժվար եք դուք։ Եթե այս փուլի ընթացքում ոչ մի խոսք չասվեր, անհնար կլիներ ավարտել նվաճման գործը։ Քանի որ Ես չեմ եկել խաչին գամվելու, Ես պետք է Աստվածաշնչից առանձին խոսքեր ասեմ, որպեսզի դուք կարողանաք նվաճվել։ Հիսուսի կատարած գործը պարզապես մեկ աստիճան բարձր էր Հին Կտակարանից. այն օգտագործվեց դարաշրջան սկսելու և այդ դարաշրջանն առաջնորդելու համար։ Ինչո՞ւ Նա ասաց. «Ես ոչ թե օրենքը վերացնելու եկա, այլ կատարելու»։ Սակայն Նրա գործում շատ բան կար, որ տարբերվում էր Հին Կտակարանի՝ իսրայելցիների կողմից կիրարկվող օրենքներից և պահվող պատվիրաններից, քանզի Նա եկել էր ոչ թե օրենքին հնազանդվելու, այլ այն կատարելու։ Կատարելու գործընթացը ներառում էր բազմաթիվ գործնական բաներ. Նրա գործն ավելի գործնական և իրատեսական էր, և, ավելին, այն ավելի կենդանի էր և կանոնակարգերին ամուր կառչելը չէր։ Մի՞թե իսրայելցիները չէին պահում Շաբաթը։ Երբ Հիսուսը եկավ, Նա չպահեց Շաբաթը, քանզի Նա ասաց, որ մարդու Որդին Շաբաթի Տերն է, և երբ Շաբաթի Տերը գար, Նա կաներ այնպես, ինչպես կամենար։ Նա եկել էր Հին Կտակարանի օրենքները կատարելու և օրենքները փոխելու։ Այն ամենը, ինչ այսօր արվում է, հիմնված է ներկայի վրա, սակայն այն դեռևս հենվում է Օրենքի դարաշրջանում Եհովայի գործի հիմքի վրա, և այն չի խախտում այդ շրջանակը։ Օրինակ՝ զգույշ լինել արտահայտություններում և չշնանալ, մի՞թե սրանք Հին Կտակարանի օրենքները չեն։ Այսօր այն, ինչ ձեզնից պահանջվում է, չի սահմանափակվում միայն Տասը Պատվիրաններով, այլ բաղկացած է ավելի բարձր կարգի պատվիրաններից և օրենքներից, քան նրանք, որոնք նախկինում էին։ Սակայն սա չի նշանակում, թե նախկինում եղածը վերացվել է, քանզի Աստծու գործի յուրաքանչյուր փուլ իրականացվում է նախորդ փուլի հիմքի վրա։ Ինչ վերաբերում է այն գործին, որը Եհովան այն ժամանակ արեց Իսրայելում, ինչպես, օրինակ, մարդկանցից պահանջել զոհեր մատուցել, պատվել ծնողներին, չերկրպագել կուռքերին, չհարվածել կամ չանիծել ուրիշներին, չշնանալ, չծխել կամ չխմել և չուտել մեռած բաներ կամ արյուն չխմել. մի՞թե սա հիմք չի հանդիսանում ձեր կիրարկման համար նույնիսկ այսօր։ Անցյալի հիմքի վրա է, որ գործն իրականացվել է մինչև այսօր։ Թեև անցյալի օրենքներն այլևս չեն հիշատակվում, և նոր քո առջև պահանջներ են դրվել, այս օրենքները վերացվելու փոխարեն ավելի են բարձրացվել։ Ասել, որ դրանք վերացվել են, նշանակում է, որ նախորդ դարաշրջանը հնացած է, մինչդեռ կան որոշ պատվիրաններ, որոնք դու պետք է հավիտյան հարգես։ Անցյալի պատվիրաններն արդեն կիրարկվել են, արդեն դարձել են մարդու էությունը, և կարիք չկա հատուկ շեշտադրում անելու այնպիսի պատվիրանների վրա, ինչպիսիք են՝ «Մի՛ ծխիր», «Մի՛ խմիր» և այլն։ Այս հիմքի վրա նոր պատվիրաններ են սահմանվում՝ համաձայն այսօրվա ձեր կարիքների, ձեր հասունության և այսօրվա գործի։ Նոր դարաշրջանի համար պատվիրաններ սահմանելը նշանակում է ոչ թե վերացնել հին դարաշրջանի պատվիրանները, այլ դրանք ավելի բարձրացնել այս հիմքի վրա՝ մարդու գործողություններն ավելի կատարյալ և ավելի գործնական դարձնելու համար։ Եթե այսօր ձեզնից պահանջվեր միայն հետևել պատվիրաններին և պահպանել Հին Կտակարանի օրենքները և գործել նույն կերպ, ինչպես իսրայելցիները, և եթե ձեզնից նույնիսկ պահանջվեր անգիր սովորել Եհովայի սահմանած օրենքները, ապա ձեր փոխվելու ոչ մի հավանականություն չէր լինի։ Եթե դուք միայն պահպանեիք այդ մի քանի սահմանափակ պատվիրանները կամ անգիր անեիք անթիվ օրենքներ, ձեր հին բնավորությունը կմնար խորապես արմատավորված, և այն արմատախիլ անելու ոչ մի ճանապարհ չէր լինի։ Այսպիսով՝ դուք գնալով ավելի կայլասերվեիք, և ձեզնից ոչ մեկը հնազանդ չէր դառնա։ Սա նշանակում է, որ մի քանի պարզ պատվիրաններ կամ անթիվ օրենքներ անկարող են ձեզ օգնել ճանաչելու Եհովայի գործերը։ Դուք նույնը չեք, ինչ իսրայելցիները. պարզապես օրենքներին հետևելով և պատվիրաններն անգիր սովորելով՝ նրանք ի վիճակի էին վկայելու Եհովայի գործերը և իրենց հավատարմությունը տալու միայն Նրան։ Բայց դուք բացարձակապես անկարող եք հասնել դրան, և Հին Կտակարանի դարաշրջանի մի քանի պատվիրաններ ոչ միայն չեն կարող ձեզ ստիպել, որ հանձնեք ձեր սրտերը կամ պաշտպանեք ձեզ, այլև փոխարենը ձեզ անփույթ կդարձնեն և կստիպեն ընկնել հանդերձյալ աշխարհ։ Քանզի Իմ գործը նվաճման գործն է, և այն ուղղված է ձեր ապստամբությանը և ձեր հին խառնվածքին։ Եհովայի և Հիսուսի բարի խոսքերը շատ հեռու են այսօրվա դատաստանի խիստ խոսքերից։ Առանց նման խիստ խոսքերի՝ անհնար կլիներ նվաճել ձեզ՝ «փորձագետներիդ», ովքեր ապստամբ են եղել հազարավոր տարիներ։ Հին Կտակարանի օրենքները վաղուց կորցրել են ձեզ վրա իրենց իշխանությունը, և այսօրվա դատաստանը շատ ավելի ահարկու է, քան այն ժամանակվա օրենքները։ Ձեզ համար ամենահարմարը դատաստանն է, և ոչ թե օրենքների թեթև սահմանափակումները, քանզի դուք հենց սկզբի մարդկությունը չեք, այլ հազարավոր տարիներ ապականված մարդկությունը։ Այն, ինչին այժմ մարդուց պահանջվում է հասնել, հիմնված է այսօրվա մարդու իրական վիճակի վրա՝ համաձայն այսօրվա մարդու արժանիքի և փաստացի հասունության, և քեզնից չի պահանջվում հետևել կանոնակարգերին։ Սա նրա համար է, որ փոփոխությունների հասնես քո հին խառնվածքում և որ կարողանաս մի կողմ նետել քո պատկերացումները։ Կարծում ես՝ պատվիրանները կանոնակարգե՞ր են։ Դրանք, կարելի է ասել, մարդու բնականոն պահանջներ են։ Դրանք կանոնակարգեր չեն, որոնց դու պետք է հետևես։ Վերցնենք, օրինակ, քեզ ծխել թույլ չտալը. դա կանոնակա՞րգ է։ Կանոնակարգ չէ։ Դա բնականոն մարդկայնությունն է պահանջում. դա կանոնակարգ չէ, այլ մի բան է, որը սահմանված է ողջ մարդկության համար։ Սահմանված մոտ մեկ տասնյակ պատվիրաններն այսօր նույնպես կանոնակարգեր չեն. դրանք այն են, ինչ պահանջվում է բնականոն մարդկայնության հասնելու համար ։ Մարդիկ անցյալում չունեին նման բաներ կամ չգիտեին դրանց մասին, ուստի մարդկանցից պահանջվում է հասնել դրանց այսօր, և նման բաները չեն համարվում կանոնակարգեր։ Օրենքները կանոնակարգեր չեն ներկայացնում։ Կանոնակարգերը, որոնց մասին Ես խոսում եմ, վերաբերում են արարողություններին, ձևականություններին կամ մարդու աղավաղված կիրարկումներին. դրանք արարողակարգեր են, որոնք ոչ մի օգուտ չեն տալիս մարդուն։ Այս կանոնները ոչ մի օգուտ չունեն մարդու համար. դրանք գործողությունների ընթացք են, որոնք ոչ մի իմաստ չունեն։ Սա կանոնակարգերի մարմնացումն է, և նման կանոնակարգերը պետք է վերացվեն, քանզի դրանք ոչ մի օգուտ չեն տալիս մարդուն, մինչդեռ այն, ինչը օգտակար է մարդու համար, պետք է կիրարկվի։


Աստծու գործի տեսությունը (2)

Ապաշխարության ավետարանը քարոզվեց Շնորհքի Դարաշրջանում, և եթե մարդը հավատար, նա կփրկվեր: Այսօր փրկության փոխարեն խոսվում է միայն նվաճման և կատարելագործման մասին: Երբեք չի ասվում, որ եթե մարդը հավատա, նրա ամբողջ ընտանիքը կօրհնվի, կամ որ մի անգամ փրկվի, մշտապես կփրկվի: Այսօր ոչ ոք չի ասում այս բառերը, և նման բաները խոսքերը հնացած են: Այդ ժամանակ Հիսուսի գործն ամբողջ մարդկությանը փրկագնելու գործն էր: Բոլոր նրանց մեղքերը, ովքեր հավատացին Նրան, ներվեցին. քանի դեռ դու հավատում ես Նրան, Նա կփրկի քեզ: Եթե դու հավատում ես Նրան, դու այլևս մեղսագործ չես, դու ազատված ես քո մեղքերից: Ահա, թե ինչ էր նշանակում փրկված և հավատքով արդարացված լինել: Սակայն հավատացյալների մեջ մնաց այն, ինչ ապստամբ էր և Աստծուն հակառակ, և ինչ դեռ պետք է դանդաղորեն հեռացվեր: Փրկությունը չէր նշանակում, թե մարդն ամբողջովին Հիսուսի ուսմունքի հետևորդն էր, այլ որ մարդն այլևս մեղքի իշխանության տակ չէր, և որ նրա մեղքերը ներվել էին: Եթե դու հավատայիր, այլևս երբեք մեղքին չէիր պատկանի: Այդ ժամանակ Հիսուսը շատ գործեր կատարեց, որոնք անհասկանալի էին Իր աշակերտների համար, և շատ բաներ ասաց, որոնք մարդիկ չէին հասկանում: Պատճառն այն է, որ այդ ժամանակ Նա որևէ բացատրություն չտվեց: Այսպիսով՝ Նրա հեռանալուց մի քանի տարի անց Մատթեոսը ստեղծեց Հիսուսի ծննդաբանությունը, և մյուսները նույնպես շատ գործեր կատարեցին, որը մարդու կամքից էր: Հիսուսը չեկավ մարդուն կատարելագործելու և ձեռք բերելու, այլ եկավ գործի մի փուլ կատարելու՝ բերելու երկնքի արքայության Ավետարանը և ավարտելու խաչելության գործը: Եվ այսպես, հենց որ Հիսուսը խաչվեց, Նրա գործն ամբողջովին ավարտվեց: Բայց նվաճման գործի ներկայիս փուլում, ավելի շատ խոսքեր պետք է ասվեն, և ավելի շատ գործ պետք է արվի, և շատ գործընթացներ պետք է լինեն: Այդպես էլ պետք է բացահայտվեն Հիսուսի և Եհովայի գործի առեղծվածները, որպեսզի բոլոր մարդիկ իրենց հավատքում հասկացողություն և պարզություն ունենան, քանի որ սա վերջին օրերի գործն է, իսկ վերջին օրերն Աստծո գործի ավարտն են, գործի եզրափակումը: Գործի այս փուլը քեզ համար կպարզաբանի Եհովայի օրենքը և Հիսուսի փրկագնումը, և այն գլխավորապես նրա համար է, որ դու հասկանաս Աստծո վեցհազարամյա տնօրինության ամբողջ գործը և ըմբռնես այս վեցհազարամյա տնօրինության ամբողջ նշանակությունն ու էությունը և հասկանաս Հիսուսի կատարած ամբողջ գործի նպատակը և Նրա ասած խոսքերը և նույնիսկ քո կույր հավատքն ու պաշտամունքը Աստվածաշնչի հանդեպ: Այս ամենը քեզ թույլ կտա հիմնավորապես հասկանալ: Դու կսկսես հասկանալ և՛ Հիսուսի կատարած գործը, և՛ Աստծո այսօրվա գործը. դու կհասկանաս և կտեսնես ամբողջ ճշմարտությունը, կյանքը և ճանապարհը: Հիսուսի կատարած գործի փուլում Հիսուսն ինչո՞ւ հեռացավ՝ առանց եզրափակիչ աշխատանքը կատարելու: Որովհետև Հիսուսի գործի փուլը եզրափակման աշխատանքը չէր: Երբ Նա խաչին գամվեց, Նրա խոսքերը նույնպես վերջացան. Նրա խաչելությունից հետո Նրա գործը լիովին ավարտվեց: Ներկա փուլը տարբեր է: Միայն երբ խոսքերը մինչև վերջ ասվեն, և Աստծո ամբողջ աշխատանքը եզրափակվի, Նրա գործը կավարտվի: Հիսուսի գործի փուլում շատ խոսքեր կային, որ մնացել էին չասված կամ որոնք լիովին չէին արտաբերվել: Սակայն Հիսուսին չէր հետաքրքրում, թե Ինքը ասաց կամ ինչ չասաց, քանի որ Նրա սպասավորությունը խոսքերի սպասավորություն չէր, ուստի խաչին գամվելուց հետո Նա հեռացավ: Գործի այդ փուլը գլխավորապես խաչելության համար էր, և նման չէ ներկա փուլին: Գործի ներկա փուլը հիմնականում միտված է ամբողջ գործը վերջացնելուն, պարզելուն և ավարտին հասցնելուն: Եթե խոսքերը մինչև վերջ չասվեն, անհնար կլինի այս գործն ավարտել, քանի որ այս փուլում ամբողջ գործն ավարտին է հասցվում և իրականացվում է խոսքերի միջոցով: Այդ ժամանակ Հիսուսը շատ գործեր կատարեց, որոնք մարդու համար անհասկանալի էին: Նա լուռ հեռացավ, և այսօր դեռ շատերը կան, որոնք չեն հասկանում Նրա խոսքերը, որոնց պատկերացումը սխալ է, բայց նրանք դեռևս հավատում են, որ այն ճիշտ է, և չգիտեն, որ իրենք սխալվում են: Վերջնական փուլն ամբողջությամբ ավարտին կհասցնի Աստծո աշխատանքը և կապահովի դրա ավարտը: Բոլորը կհասկանան և կճանաչեն Աստծո տնօրինությունը: Մարդու ներսում եղած պատկերացումները, նրա մտադրությունները, նրա թյուր հասկացողությունը, Եհովայի և Հիսուսի գործի մասին նրա պատկերացումները, անհավատների մասին նրա տեսակետները և նրա մնացած բոլոր աղավաղումները կուղղվեն։ Եվ մարդը կհասկանա կյանքի բոլոր ճիշտ ուղիները, Աստծո կատարած բոլոր գործերը և ամբողջ ճշմարտությունը։ Երբ դա տեղի ունենա, գործի այս փուլն ավարտին կհասնի: Եհովայի գործն աշխարհի ստեղծումն էր, դա սկիզբն էր. գործի այս փուլը գործի ավարտն է, և դա եզրափակումն է: Սկզբում Աստծո գործը կատարվում էր Իսրայելի ընտրյալների միջավայրում, և դա նոր ժամանակաշրջանի արշալույսն էր՝ բոլոր վայրերից ամենասուրբ վայրում: Գործի վերջին փուլը կատարվում է բոլոր երկրներից ամենապիղծում՝ աշխարհը դատելու և դարաշրջանն ավարտելու համար: Առաջին փուլում Աստծո աշխատանքը կատարվեց բոլոր վայրերից ամենալուսավորում, իսկ վերջին փուլը կատարվում է բոլոր վայրերից ամենախավարում, և այս խավարը կցրվի, և լույսը կառաջանա, և բոլոր մարդիկ կնվաճվեն: Երբ այս ամենապիղծ և ամենախավար վայրերի մարդիկ նվաճվեն, և ամբողջ բնակչությունն ընդունի, որ գոյություն ունի Աստված, ով ճշմարիտ Աստված է, և յուրաքանչյուր մարդ լիովին համոզված լինի, այդ ժամանակ այս փաստը կօգտագործվի ամբողջ տիեզերքը նվաճելու աշխատանքն իրականացնելու համար: Գործի այս փուլը խորհրդանշական է. հենց որ այս դարաշրջանի գործը վերջանա, վեց հազար տարվա տնօրինության աշխատանքն ամբողջությամբ կավարտվի։ Միայն այն բանից հետո երբ ամենապիղծ ամենախավար վայրում գտնվողները նվաճվեն, ինքնին հասկանալի է, որ այդպես կլինի նաև ամենուրեք: Որպես այդպիսին՝ միայն Չինաստանում նվաճման աշխատանքն ունի նշանակալի խորհրդանշական իմաստ: Չինաստանը մարմնավորում է խավարի բոլոր ուժերը, և Չինաստանի ժողովուրդը ներկայացնում է բոլոր նրանց, ովքեր մահկանացու են՝ Սատանայից, և մսից ու արյունից են: Չինացի ժողովուրդն ամենաշատն է ապականվել հսկա կարմիր վիշապից, որն ամենից ուժեղ է դիմադրում Աստծուն, որի մարդկայնությունն ամենացածրն է և ամենապիղծը, ուստի նրանք ամբողջ ապականված մարդկության նախատիպն են: Սա չի նշանակում, թե մյուս երկրներն ընդհանրապես խնդիրներ չունեն. բոլոր մարդկային պատկերացումները նույնն են, և թեև այս երկրների ժողովուրդները կարող են արժանի մարդիկ լինել, եթե նրանք չեն ճանաչում Աստծուն, ապա հաստատ կընդդիմանան Նրան: Ինչո՞ւ հրեաները նույնպես ընդդիմացան և ապստամբեցին Աստծո դեմ: Ինչո՞ւ փարիսեցիները նույնպես ընդդիմացան Նրան: Ինչո՞ւ Հուդան մատնեց Հիսուսին: Այդ ժամանակ աշակերտներից շատերը չէին ճանաչում Հիսուսին: Ինչո՞ւ Հիսուսի խաչելությունից և հարությունից հետո մարդիկ դեռ չէին հավատում Նրան: Մի՞թե բոլոր մարդիկ նույն կերպ չէին ապստամբում: Պարզապես Չինաստանի ժողովուրդը որպես օրինակ է վերցվում, և երբ նրանք նվաճվեն, կդառնան նմուշներ և տիպարներ, և ուրիշները նրանց վկայակոչեն: Ինչո՞ւ եմ Ես միշտ ասել, որ դուք Իմ տնօրինության ծրագրի լրացումն եք: Հենց Չինաստանի ժողովրդի մեջ են ապականությունը, անմաքրությունը, անարդարությունը, ընդդիմությունը և ապստամբությունը դրսևորվում լիարժեք կերպով և բացահայտվում իրենց բազմազան ձևերով: Մի կողմից՝ նրանք ցածր արժանիքներ ունեն, մյուս կողմից՝ նրանց կյանքն ու մտածելակերպը հետադեմ են, իսկ նրանց սովորությունները, սոցիալական միջավայրը, ընտանիքը, որտեղ ծնվել են՝ բոլորն աղքատ են և ամենահետամնացը։ Նրանց կարգավիճակը նույնպես ցածր է: Գործն այս վայրում խորհրդանշական է, և այս փորձնական աշխատանքն ամբողջովին կատարելուց հետո Աստծու հետագա աշխատանքը շատ ավելի հեշտ կլինի։ Եթե ​​գործի այս փուլը հաջողվի ավարտել, ապա հետագա աշխատանքն ինքնին հասկանալի կլինի: Երբ գործի այս քայլը կատարված լինի, մեծ հաջողություն կլինի, և ամբողջ տիեզերքում նվաճման գործը լիովին ավարտին հասած կլինի։ Իրականում, հենց որ ձեր միջավայրում գործը հաջող լինի, դա համարժեք կլինի ամբողջ տիեզերքում հաջողությանը։ Սա է իմաստը, թե ինչու եմ ես ձեզ մղում որպես օրինակներ և տիպարներ գործելու։ Ապստամբությունը, ընդդիմությունը, անմաքրությունը, անարդարությունը՝ բոլորն առկա են այս մարդկանց մեջ, և նրանց մեջ ներկայացված է մարդկության ողջ ապստամբությունը։ Նրանք իսկապես տպավորիչ են: Այսպիսով՝ նրանք համարվում են նվաճման մարմնացումը, և նվաճվելուց հետո նրանք բնական կերպով կդառնան օրինակներ և տիպարներ ուրիշների համար: Ոչինչ ավելի խորհրդանշական չէր, որքան առաջին փուլը, որն իրականացվեց Իսրայելում. Իսրայելացիներն ամենամաքուր և ամենից քիչ ապականվածն էին բոլոր ժողովուրդների մեջ, ուստի այս երկրում նոր ժամանակաշրջանի արշալույսն ամենամեծ նշանակությունն ուներ: Կարելի է ասել, որ մարդկության նախահայրերը եկել են Իսրայելից, և որ Իսրայելն Աստծու գործի ծննդավայրն էր։ Սկզբում այս մարդիկ ամենամաքուրն էին, և նրանք բոլորը երկրպագում էին Եհովային, և Աստծու գործը նրանց մեջ կարողացավ բերել ամենամեծ արդյունքները: Ամբողջ Աստվածաշունչը գրառում է երկու դարաշրջանի գործը. մեկն Օրենքի Դարաշրջանի գործն էր, իսկ մյուսը՝ Շնորհքի Դարաշրջանինը: Հին Կտակարանը գրառում է Եհովայի խոսքերն իսրայելացիներին և Նրա գործն Իսրայելում. Նոր Կտակարանը գրառում է Հիսուսի գործը Հրեաստանում։ Բայց ինչո՞ւ Աստվածաշունչը որևէ չինական անուն չի պարունակում: Որովհետև Աստծու գործի առաջին երկու մասերը կատարվեցին Իսրայելում, որովհետև Իսրայելի ժողովուրդը ընտրյալ էր, այսինքն՝ նրանք առաջինն էին, որ ընդունեցին Եհովայի գործը։ Նրանք ամբողջ մարդկային ցեղի մեջ ամենից քիչ ապականվածներն էին և սկզբում Աստծուն փնտրելու և Նրանից երկյուղելու սիրտ ունեին: Նրանք հնազանդվում էին Եհովայի խոսքերին և միշտ ծառայում էին տաճարում և քահանայական հանդերձանք կամ պսակներ էին կրում: Նրանք Աստծուն երկրպագող առաջին մարդիկ էին և Նրա գործի առաջին առարկան: Այս մարդիկ ամբողջ մարդկության համար օրինակներ և տիպարներ էին։ Նրանք մաքրության, արդար մարդկանց օրինակներ ու տիպարներ էին։ Այնպիսի մարդիկ, ինչպիսիք են Հոբը, Աբրահամը, Ղովտը կամ Պետրոսն ու Տիմոթեոսը՝ բոլորն էլ իսրայելացիներ էին և ամենամաքուր օրինակներն ու տիպարներն էին։ Իսրայելը մարդկության մեջ Աստծուն երկրպագող առաջին ազգն էր, և այստեղից ավելի շատ արդար մարդիկ են եկել, քան որևէ այլ վայրից։ Աստված գործեց նրանց մեջ, որպեսզի ապագայում կարողանա ավելի լավ կառավարել մարդկությանն ամբողջ երկրում։ Եհովային երկրպագելու մեջ նրանց ձեռբերումներն ու նրանց արդար գործերը գրառվել են, որպեսզի նրանք կարողանային Շնորհքի Դարաշրջանի ընթացքում ծառայել որպես օրինակներ և տիպարներ Իսրայելից այն կողմ գտնվող մարդկանց, և նրանց գործողությունները պահպանել են մի քանի հազար տարվա գործը՝ մինչև այսօր։

Աշխարհի հիմնադրումից հետո Աստծու գործի առաջին փուլն իրականացվեց Իսրայելում, և այսպիսով՝ Իսրայելը երկրի վրա Աստծու գործի ծննդավայրն էր և Աստծու գործի հիմքը՝ երկրի վրա: Հիսուսի գործի շրջանակն ընդգրկում էր ողջ Հրեաստանը: Նրա գործի ընթացքում Հրեաստանից դուրս գտնվողներից շատ քչերը գիտեին դրա մասին, քանի որ Նա Հրեաստանից այն կողմ ոչ մի գործ չէր անում: Այսօր Աստծու գործը բերվել է Չինաստան և իրականացվում է բացառապես այս շրջանակում: Այս շրջափուլի ընթացքում ոչ մի գործ չի ծավալվում Չինաստանից դուրս. Չինաստանից այն կողմ դրա տարածումն աշխատանք է, որն ավելի ուշ կարվի: Գործի այս փուլը հաջորդում է Հիսուսի գործի փուլին: Հիսուսը կատարեց փրկագնման գործը, և այս փուլն այդ գործին հաջորդող գործն է. փրկագնման գործն ավարտված է, և այս փուլում Սուրբ Հոգուց հղիանալու կարիք չկա, քանի որ գործի այս փուլը նման չէ նախորդին, և, բացի այդ, Չինաստանը նման չէ Իսրայելին: Հիսուսը կատարեց փրկագնման աշխատանքի մեկ փուլ: Մարդը տեսավ Հիսուսին, և շուտով Նրա գործը սկսեց տարածվել հեթանոսների մեջ: Այսօր Ամերիկայում, Մեծ Բրիտանիայում և Ռուսաստանում շատերն են հավատում Աստծուն, այդ դեպքում ինչո՞ւ են Չինաստանում ավելի քիչ մարդիկ հավատատում: Որովհետև Չինաստանն ամենափակ երկիրն է: Ըստ էության՝ Չինաստանը վերջինն էր, որ ընդունեց Աստծու ճանապարհը, և նույնիսկ հիմա դրանից հարյուր տարուց էլ քիչ ժամանակ է անցել. շատ ավելի ուշ է ընդունել, քան Ամերիկան և Մեծ Բրիտանիան: Աստծու աշխատանքի վերջին փուլն իրականացվում է Չինաստանի հողի վրա, որպեսզի Նրա աշխատանքն ավարտին հասցվի և որպեսզի Նրա ամբողջ գործը կատարվի: Իսրայելի բոլոր մարդիկ Եհովային իրենց Տերն էին կոչում: Նրանք այդ ժամանակ Նրան իրենց ընտանիքի գլուխն էին համարում, և ամբողջ Իսրայելը դարձավ մեծ ընտանիք, որտեղ յուրաքանչյուրը երկրպագում էր իր Տեր Եհովային: Եհովայի Հոգին հաճախ հայտնվում էր նրանց, և Նա խոսում էր և Իր ձայնը հնչեցնում նրանց և ամպի սյունն ու ձայնն օգտագործում էր նրանց կյանքերն ուղղորդելու համար: Այդ ժամանակ Հոգին անմիջականորեն էր ուղղորդում Իսրայելին՝ խոսելով և Իր ձայնը հնչեցնելով մարդկանց, և նրանք տեսնում էին ամպերը և լսում որոտի ձայնը, և այսկերպ Նա նրանց կյանքերն ուղղորդեց մի քանի հազար տարի: Այսպիսով՝ միայն Իսրայելի ժողովուրդն է միշտ երկրպագել Եհովային: Նրանք հավատում են, որ Եհովան իրենց Աստվածն է, և որ Նա հեթանոսների Աստվածը չէ: Սա զարմանալի չէ. վերջին հաշվով, Եհովան նրանց մեջ գործել է մոտ չորս հազար տարի: Չինաստանի հողի վրա այլասերվածները հազարավոր տարիների լեթարգիական քնից հետո միայն հիմա են եկել այն ըմբռնմանը, որ երկինքներն ու երկիրը և բոլոր բաները բնական ճանապարհով չեն ձևավորվել, այլ ստեղծվել են Արարչի կողմից: Քանի որ այս ավետարանը եկել է արտասահմանից, այդ ֆեոդալական, հետադիմական մտածողություն ունեցողները ենթադրում են, որ բոլոր նրանք, ովքեր ընդունում են այս ավետարանը, ուխտադրուժ են, նրանք անպիտան շներ են, որ դավաճանում են Բուդդային՝ իրենց նախահորը: Ավելին՝ այս ֆեոդալական մտածողությունն ունեցողներից շատերը հարցնում են. «Ինչպե՞ս կարող է չինացի ժողովուրդը հավատալ օտարականների Աստծուն: Մի՞թե նրանք չեն դավաճանում իրենց նախնիներին: Մի՞թե նրանք չարիք չեն գործում»: Այսօր մարդիկ վաղուց մոռացել են, որ Եհովան իրենց Աստվածն է: Նրանք վաղուց արդեն Արարչին իրենց մտքի հետին պլան են մղել և փոխարենը հավատում են էվոլյուցիային, ինչը նշանակում է, որ մարդն առաջացել է կապկից, և որ բնությունն ինքնաբերաբար է գոյացել: Ողջ համեղ կերակուրը, որ մարդիկ վայելում են, բնությունն է տալիս, մարդու կյանքն ու մահը օրինաչափություն են, և չկա Աստված, ով իշխանություն ունի այդ ամենի վրա: Բացի այդ՝ շատ աթեիստներ կան, որոնք հավատում են, որ բոլոր բաների վրա իշխանություն ունեցող Աստված սնոտիապաշտություն է և գիտական չէ: Բայց կարո՞ղ է արդյոք գիտությունը փոխարինել Աստծու գործին: Կարո՞ղ է արդյոք գիտությունը իշխանություն ունենալ մարդկության վրա: Հեշտ գործ չէ ավետարանը քարոզել մի երկրում, որին կառավարում է աթեիզմը, և դա մեծ խոչընդոտներ է ներառում: Մի՞թե այսօր շատերն Աստծուն այդպես չեն ընդդիմանում:

Երբ Հիսուսը եկավ Իր գործը կատարելու, շատ մարդիկ Նրա գործը Եհովայի գործի հետ համեմատեցին, և համարելով, որ դրանք անհամապատասխան են՝ Հիսուսին գամեցին խաչին: Ինչո՞ւ նրանք ոչ մի համապատասխանություն չգտան Նրանց գործերի միջև: Դա մասամբ այն պատճառով էր, որ Հիսուսը նոր գործ կատարեց և նաև այն պատճառով, որ նախքան Հիսուսը կսկսեր Իր գործը, ոչ ոք չէր գրել Նրա ծննդաբանությունը: Լավ կլիներ, եթե ինչ-որ մեկը գրած լիներ. այդ դեպքում ո՞վ խաչին կգամեր Հիսուսին: Եթե Մատթեոսը Հիսուսի ծննդաբանությունը մի քանի տասնամյակ ավելի վաղ գրած լիներ, Հիսուսն այդքան մեծ հալածանքի չէր ենթարկվի: Մի՞թե այդպես չէ: Երբ մարդիկ կարդային Հիսուսի ծննդաբանությունը, որ Նա Աբրահամի որդին է և Դավթի սերունդը, նրանք կդադարեցնեին Նրան հալածելը: Մի՞թե ցավալի չէ, որ Նրա ծննդաբանությունը չափազանց ուշ է գրվել: Եվ ի՜նչ ափսոս, որ Աստվածաշնչում Աստծու գործի միայն երկու փուլերն են գրառված. մի փուլն Օրենքի Դարաշրջանի գործն էր, իսկ մյուսը՝ Շնորհքի Դարաշրջանի գործը. մի փուլը Եհովայի գործն էր, իսկ մյուսը՝ Հիսուսի գործը: Որքան ավելի լավ կլիներ, եթե մի մեծ մարգարե կանխագուշակեր այսօրվա գործը: Աստվածաշնչում լրացուցիչ բաժին կլիներ՝ վերնագրված «Վերջին օրերի գործը». մի՞թե այդպես ավելի լավ չէր լինի: Ինչո՞ւ պետք է մարդն այսօր այդքան շատ դժվարություններ կրի: Դուք այնքա՜ն դժվար ժամանակներ եք ունեցել: Ատելության արժանի են միայն Եսային և Դանիելը՝ վերջին օրերի գործը չկանխագուշակելու համար, և մեղադրել պետք է միայն Նոր Կտակարանի առաքյալներին, որոնք ավելի վաղ չեն կազմել Աստծու երկրորդ մարմնացման ծննդաբանությունը: Ի՜նչ ամոթ է: Դուք ստիպված եք ամենուր ապացույց փնտրել և նույնիսկ փոքր բառերի մի քանի կտոր գտնելուց հետո դեռ չեք կարողանում ասել՝ արդյոք դրանք իսկապես ապացույց են: Ի՜նչ անտանելի է: Ինչո՞ւ է Աստված Իր գործում այդքան գաղտնի: Այսօր շատ մարդիկ դեռ չեն գտել համոզիչ ապացույցներ, բայց նաև չեն կարողանում հերքել դա: Ուրեմն ի՞նչ պետք է անեն նրանք: Նրանք չեն կարող վճռականորեն հետևել Աստծուն, բայց նաև չեն կարող առաջ շարժվել այդպիսի կասկածով: Եվ այսպես, շատ «խելացի և շնորհալի գիտնականներ» Աստծուն հետևելիս ընդունում են «փորձիր և տես» դիրքորոշումը: Սա չափազանց մեծ խնդիր է: Մի՞թե ավելի հեշտ չէր լինի, եթե Մատթեոսը, Մարկոսը, Ղուկասը և Հովհաննեսն ունակ լինեին կանխագուշակելու ապագան: Ավելի լավ կլիներ, եթե Հովհաննեսը տեսած լիներ թագավորությունում ապրելակերպի իրական վիճակը. ի՜նչ ափսոս, որ նա միայն տեսիլքներ է տեսել և չի տեսել երկրի վրա իրական, նյութական գործը: Ի՜նչ ամոթ է: Ի՞նչ է պատահել Աստծուն: Ինչո՞ւ Իսրայելում Իր գործն այդքան լավ ընթանալուց հետո հիմա Նա եկել է Չինաստան և ինչո՞ւ Նա ստիպված եղավ մարմին դառնալ և անձամբ աշխատել ու ապրել մարդկանց մեջ: Աստված չափազանց անուշադիր է մարդու հանդեպ: Նա ոչ միայն մարդկանց չնախազգուշացրեց, այլև հանկարծակի բերեց Իր պատիժն ու դատաստանը: Սա իսկապես անիմաստ է: Երբ Աստված առաջին անգամ մարմնացավ, Նա շատ դժվարություններ կրեց այն պատճառով, որ մարդուն ամբողջ իրական պատմությունը նախապես չէր պատմել։ Անկասկած, անհնա՞ր է, որ Նա մոռացած լիներ դա անել: Եվ ինչո՞ւ Նա այս անգամ էլ դեռ չի պատմում մարդուն: Որքան ցավալի է, որ այսօր Աստվածաշնչում ընդամենը վաթսունվեց գիրք կա: Անհրաժեշտ է վերջին օրերի գործը կանխագուշակող ևս մեկը: Այդպես չե՞ս կարծում: Նույնիսկ Եհովան, Եսային և Դավիթը չեն հիշատակել այսօրվա գործը: Նրանք ավելի շատ էին հեռացած ներկայից՝ բաժանված ավելի քան չորս հազար տարի ժամանակով: Հիսուսը նույնպես նախապես լիովին չէր ասել այսօրվա գործի մասին՝ դրա մասին միայն փոքր-ինչ խոսելով, և մարդը դեռևս բավարար ապացույցներ չի գտնում: Եթե այսօրվա գործը համեմատես նախկինի հետ, ինչպե՞ս կարող են այդ երկուսը համապատասխանել իրար: Եհովայի գործի փուլն ուղղված էր Իսրայելին, ուստի եթե այն համեմատեք այսօրվա գործի հետ, ավելի շատ անհամապատասխանություն կառաջանա. այդ երկուսը պարզապես չեն կարող համեմատվել: Դու ոչ Իսրայելից ես, ոչ էլ հրեա. քո արժանիքը և քեզ հետ կապված ամեն ինչ թերի է. ինչպե՞ս կարող ես քեզ համեմատել նրանց հետ: Մի՞թե դա հնարավոր է: Իմացեք, որ այսօր Թագավորության Դարաշրջանն է, և այն տարբեր է Օրենքի Դարաշրջանից և Շնորհքի Դարաշրջանից: Ամեն դեպքում, մի փորձեք բանաձև կիրառել. այդ բանաձևերից որևէ մեկում Աստծուն չեք գտնի:

Հիսուսն ինչպե՞ս ապրեց Իր ծննդից հետո քսանինը տարվա ընթացքում: Աստվածաշնչում ոչինչ չկա գրած նրա մանկության կամ պատանեկության մասին. դու գիտե՞ս, թե դրանք ինչպիսին էին: Հնարավո՞ր է, որ Նա մանկություն կամ պատանեկություն չի ունեցել, և երբ Նա ծնվել է, արդեն երեսուն տարեկան է եղել: Դու շատ քիչ բան գիտես, ուստի կարծիքդ հայտնելիս այդքան անփույթ մի եղիր: Դա քեզ օգուտ չի՛ բերի: Աստվածաշնչում միայն գրված է, որ մինչև Իր երեսուն տարեկան դառնալը Հիսուսը մկրտվել է և Սուրբ Հոգու կողմից տարվել անապատ՝ սատանայից փորձվելու: Իսկ Չորս Ավետարանում գրված է Նրա երեք և կես տարվա գործը: Նրա մանկության և պատանեկության մասին գրառում չկա, բայց դա չի ապացուցում, որ Նա մանկություն և պատանեկություն չի ունեցել. պարզապես սկզբում Նա որևէ գործ չի արել և բնականոն մարդ է եղել: Կարո՞ղ եք ասել, որ Հիսուսը երեսուներեք տարի ապրել է առանց մանկություն կամ պատանեկություն ունենալու: Կարո՞ղ էր Նա հանկարծակի դառնալ երեսուներեք և կես տարեկան: Նրա մասին մարդու մտածած ամեն ինչ գերբնական է և անիրատեսական: Կասկած չկա, որ մարմնացած Աստված ունի սովորական և բնականոն մարդկայնություն, բայց Իր գործը Նա կատարում է անմիջականորեն Իր թերի մարդկայնությամբ և կատարյալ աստվածայնությամբ: Հենց այս պատճառով է, որ մարդիկ կասկածներ ունեն այսօրվա գործի և նույնիսկ Հիսուսի գործի վերաբերյալ: Թեև Իր երկու մարմնացումներում Աստծու կատարած գործերը միմյանցից տարբերվում են, Նրա էությունը նույնն է: Իհարկե, եթե կարդաս Չորս Ավետարանի գրառումները, տարբերությունները մեծ կլինեն: Ինչպե՞ս կարող ես վերադառնալ Հիսուսի կյանքին Նրա մանկության և պատանեկության ընթացքում: Ինչպե՞ս կարող ես ըմբռնել Հիսուսի բնականոն մարդկայնությունը: Գուցե դու լավ ես հասկանում այսօրվա Աստծու մարդկայնությունը, սակայն պատկերացում չունես Հիսուսի մարդկայնության մասին, դեռ ավելին՝ չես հասկանում այն: Եթե Մատթեոսը գրառած չլիներ դա, Հիսուսի մարդկայնության մասին պատկերացում անգամ չէիր ունենա: Գուցե երբ քեզ Հիսուսի կյանքի ընթացքում տեղի ունեցած պատմություններից պատմեմ և Հիսուսի մանկության ու պատանեկության մասին իրական փաստեր հայտնեմ, դու տարուբերես գլուխդ և ասես. «Ո՛չ: Նա չէր կարող այդպիսին լինել: Նա չի կարող որևէ թուլություն ունենալ, առավել ևս՝ չի կարող որևէ մարդկայնություն ունենալ»: Դու նույնիսկ կգոռաս ու կճչաս: Հիսուսին չհասկանալու պատճառով է, որ Դու պատկերացումներ ունես Իմ մասին: Դու կարծում ես, որ Հիսուսը չափազանց աստվածային է, և Նրա մեջ մսեղիից ոչինչ չկա: Բայց փաստը մնում է փաստ: Ոչ ոք չի ցանկանում փաստերի ճշմարտությանը հակառակ խոսել, քանի որ երբ Ես խոսում եմ, դա ճշմարտության հետ է կապված. դա ո՛չ ենթադրություն է, ո՛չ էլ մարգարեություն: Իմացի՛ր, որ Աստված կարող է ելնել ամենաբարձր տեղերը, և ավելին՝ Նա կարող է թաքնվել ամենամեծ խորություններում: Նա այն չէ, ինչ դու հորինել ես քո մտքում. Նա բոլոր ստեղծված էակների Աստվածն է, ոչ թե անձնական Աստված՝ ստեղծված մեկ կոնկրետ մարդու կողմից:


Աստվածաշնչի մասին (1)

Աստծուն հավատալիս ինչպե՞ս պետք է վերաբերվել Աստվածաշնչին։ Սա սկզբունքային հարց է։ Ինչո՞ւ ենք մենք հաղորդակցվում այս հարցի շուրջ։ Որովհետև ապագայում դուք լայնորեն պետք է քարոզեք ավետարանը և տարածեք Թագավորության դարաշրջանի գործը, և բավարար չէ լոկ կարողանալ կիսել այսօրվա Աստծու գործի մասին ձեր ունեցած գիտելիքը։ Նրա գործը տարածելու համար ավելի կարևոր է, որ դուք ի վիճակի լինեք լուծելու մարդկանց հին կրոնական պատկերացումներն ու հավատի հին միջոցները և նրանց լիովին համոզված թողնեք․ իսկ այդ աստիճանին հասնելն առնչվում է Աստվածաշնչին։ Բազում տարիներ մարդկանց հավատի ավանդական միջոցը (քրիստոնեության՝ աշխարհի երեք խոշոր կրոններից մեկի հավատի միջոցը) եղել է Աստվածաշունչ կարդալը. Աստվածաշնչից շեղվելը Տիրոջը հավատալ չէ, Աստվածաշնչից շեղվելն այլադավանություն և հերետիկոսություն է, և անգամ երբ մարդիկ այլ գրքեր են կարդում, այդ գրքերի հիմքը պետք է լինի Աստվածաշնչի բացատրությունը։ Այսինքն՝ եթե հավատում ես Տիրոջը, ապա պետք է կարդաս Աստվածաշունչը, և Աստվածաշնչից զատ չպետք է պաշտես որևէ գիրք, որը չի առնչվում Աստվածաշնչին։ Եթե այդպես ես վարվում, ապա դավաճանում ես Աստծուն։ Այն ժամանակվանից, երբ գոյություն ուներ Աստվածաշունչը, Տիրոջ հանդեպ մարդկանց հավատը եղել է հավատն առ Աստվածաշունչ։ Փոխանակ ասելու, թե մարդիկ հավատում են Տիրոջը, ավելի լավ է ասել, որ նրանք հավատում են Աստվածաշնչին. փոխանակ ասելու, թե նրանք սկսել են կարդալ Աստվածաշունչը, ավելի լավ է ասել, որ նրանք սկսել են հավատալ Աստվածաշնչին. և փոխանակ ասելու, թե նրանք վերադարձել են Տիրոջ առաջ, ավելի լավ կլիներ ասել, որ նրանք վերադարձել են Աստվածաշնչի առաջ։ Այսպիսով՝ մարդիկ պաշտում են Աստվածաշունչն այնպես, ասես, այն Աստվածն էր, և վերաբերվում են դրան որպես իրենց կյանքի աղբյուր, և այն կորցնելը նույնը կլիներ, ինչ իրենց կյանքը կորցնելը։ Մարդիկ Աստվածաշունչը համարում են Աստծու չափ բարձր, և կան անգամ այնպիսիք, որոնք այն Աստծուց ավելի բարձր են դասում։ Եթե մարդիկ զուրկ են լինում Սուրբ Հոգու գործից, եթե նրանք չեն կարողանում զգալ Աստծուն, նրանք կարողանում են շարունակել ապրել. բայց հենց կորցնում են Աստվածաշունչը կամ կորցնում են Աստվածաշնչի հայտնի գլուխներն ու ասույթները, ապա կարծես կորցրած լինեն իրենց կյանքը։ Եվ այսպես՝ հենց մարդիկ հավատում են Տիրոջը, նրանք սկսում են կարդալ Աստվածաշունչը և անգիր անել Աստվածաշունչը, և որքան շատ են կարողանում անգիր անել Աստվածաշնչից, այնքան ավելի է դա ապացուցում, որ նրանք սիրում են Տիրոջը և մեծ հավատք ունեն։ Նրանք, ովքեր կարդացել են Աստվածաշունչը և կարող են խոսել դրա մասին ուրիշների հետ, բոլորը լավագույն եղբայրներն ու քույրերն են։ Այս բոլոր տարիներին Տիրոջ հանդեպ մարդկանց հավատքն ու հավատարմությունը չափվել են Աստվածաշնչի նրանց հասկացողության աստիճանով։ Մարդկանց մեծամասնությունը պարզապես չի հասկանում, թե ինչու պետք է հավատա Աստծուն, ոչ էլ այն, թե ինչպես հավատա Աստծուն, և ուրիշ ոչինչ չի անում, քան կուրորեն փնտրում է հուշումներ՝ Աստվածաշնչի գլուխները վերծանելու համար։ Մարդիկ երբեք չեն փնտրել Սուրբ Հոգու գործի ուղղությունը. այս ողջ ընթացքում նրանք ուրիշ ոչինչ չեն արել, քան Աստվածաշունչը հուսահատորեն ուսումնասիրելը և հետազոտելը, և ոչ ոք երբևէ չի գտել Սուրբ Հոգու նորագույն գործն Աստվածաշնչից դուրս։ Ոչ ոք ի վիճակի չէ հեռանալ Աստվածաշնչից, ոչ էլ որևէ մեկը երբևէ համարձակվել է անել դա։ Մարդիկ ուսումնասիրել են Աստվածաշունչն այս բոլոր տարիներին, նրանք հորինել են այնքան շատ բացատրություններ և այնքան շատ աշխատանք են ներդրել. նրանք նաև ունեն բազմաթիվ տարակարծություններ Աստվածաշնչի վերաբերյալ, որոնք անվերջ քննարկում են, այնպես որ այսօր ձևավորվել է ավելի քան երկու հազար տարբեր դավանանք։ Նրանք բոլորն ուզում են գտնել որոշ գերազանց բացատրություններ կամ ավելի խոր խորհուրդներ Աստվածաշնչում, նրանք ուզում են ուսումնասիրել այն և գտնել դրանում Իսրայելում Եհովայի գործի նախապատմությունը կամ Հրեաստանում Հիսուսի գործի նախապատմությունը կամ ավելի շատ խորհուրդներ, որոնք ուրիշ ոչ ոք չգիտի։ Մարդկանց մոտեցումն Աստվածաշնչին մոլուցքի և հավատքի մոտեցում է, և ոչ ոք չի կարող լիովին հստակ իմանալ Աստվածաշնչի հետևում թաքնված իրական պատմությունը կամ Աստվածաշնչի էությունը։ Նույնիսկ այսօր մարդիկ դեռևս ունեն աննկարագրելի զարմանքի զգացում, երբ խոսքը վերաբերում է Աստվածաշնչին, և նրանք է՛լ ավելի են տարված դրանով և է՛լ ավելի շատ հավատ ունեն դրա հանդեպ։ Այսօր բոլորն Աստվածաշնչում ուզում են գտնել վերջին օրերի գործի մարգարեությունները, նրանք ուզում են բացահայտել, թե ինչ գործ է անում Աստված վերջին օրերին, և ինչ նշաններ կան վերջին օրերի համար։ Այսպիսով՝ նրանց երկրպագությունն Աստվածաշնչին դառնում է ավելի ջերմեռանդ, և որքան մոտենում են վերջին օրերը, այնքան ավելի կույր հավատ են նրանք ընծայում Աստվածաշնչի մարգարեություններին, հատկապես այն մարգարեություններին, որոնք վերաբերում են վերջին օրերին։ Աստվածաշնչի հանդեպ նման կույր հավատքով, Աստվածաշնչի հանդեպ նման վստահությամբ նրանք Սուրբ Հոգու գործը փնտրելու ոչ մի ցանկություն չունեն։ Մարդիկ իրենց պատկերացումներում կարծում են, թե միայն Աստվածաշունչը կարող է բերել Սուրբ Հոգու գործը. միայն Աստվածաշնչում նրանք կարող են գտնել Աստծու հետքերը. միայն Աստվածաշնչում են թաքնված Աստծու գործի խորհուրդները. միայն Աստվածաշունչը, այլ ոչ թե ուրիշ գրքեր կամ մարդիկ, կարող է պարզաբանել Աստծու ամեն ինչը և Նրա ողջ գործը. Աստվածաշունչը կարող է երկնքի գործը բերել երկիր. և Աստվածաշունչը կարող է և՛ սկսել, և՛ ավարտել դարաշրջանները։ Այս պատկերացումներով մարդիկ Սուրբ Հոգու գործը փնտրելու հակում չունեն։ Ուստի, անկախ նրանից, թե որքան մեծ օգնություն է եղել Աստվածաշունչը մարդկանց համար անցյալում, այն դարձել է խոչընդոտ Աստծու նորագույն գործի համար։ Առանց Աստվածաշնչի մարդիկ կարող են փնտրել Աստծու հետքերն այլուր, սակայն այսօր Նրա հետքերը «պարփակվել» են Աստվածաշնչի կողմից, և Նրա նորագույն գործը տարածելը պարզապես դարձել է կրկնակի դժվար և ծանր պայքար։ Այս ամենն Աստվածաշնչի հայտնի գլուխների և ասույթների, ինչպես նաև Աստվածաշնչի բազմաթիվ մարգարեությունների պատճառով է։ Աստվածաշունչը դարձել է կուռք մարդկանց մտքերում, այն դարձել է հանելուկ նրանց ուղեղներում, և նրանք պարզապես անկարող են հավատալ, որ Աստված կարող է գործել Աստվածաշնչից դուրս, նրանք անկարող են հավատալ, որ մարդիկ կարող են գտնել Աստծուն Աստվածաշնչից դուրս, առավել ևս նրանք ի վիճակի չեն հավատալու, որ Աստված կարող է հեռանալ Աստվածաշնչից վերջնական գործում և սկսել նորովի։ Սա աներևակայելի է մարդկանց համար. նրանք չեն կարողանում հավատալ դրան և ոչ էլ կարողանում են պատկերացնել դա։ Աստվածաշունչը դարձել է մեծ խոչընդոտ մարդկանց կողմից Աստծու նորագույն գործի ընդունման համար և դժվարություն՝ Աստծու նորագույն գործի տարածման համար։ Ուստի, եթե չհասկանաք Աստվածաշնչի հետևում թաքնված իրական պատմությունը, դուք անկարող կլինեք հաջողությամբ լայնորեն քարոզել ավետարանը, ոչ էլ կկարողանաք լայնորեն վկայել նոր գործի մասին։ Թեպետ այսօր չեք կարդում Աստվածաշունչը, դուք դեռևս չափազանց բարյացակամ եք դրա հանդեպ, այսինքն՝ Աստվածաշունչը, գուցե, ձեր ձեռքերում չէ, բայց ձեր պատկերացումներից շատերը գալիս են դրանից։ Դուք չեք հասկանում Աստվածաշնչի ծագումը կամ Աստծու գործի նախորդ երկու փուլերի իրական պատմությունը։ Թեև հաճախ չեք կարդում Աստվածաշունչը, պետք է հասկանաք Աստվածաշունչը, պետք է Աստվածաշնչի վերաբերյալ ճիշտ գիտելիք ձեռք բերեք, և միայն այսկերպ դուք կկարողանաք իմանալ, թե ինչի մասին է Աստծու վեցհազարամյա տնօրինության ծրագիրը։ Դուք կօգտագործեք այս բաները՝ մարդկանց համոզելու համար, որպեսզի նրանք ընդունեն, որ այս հոսքը ճշմարիտ ճանապարհն է, որպեսզի նրանք ընդունեն, որ այն ուղին, որով քայլում եք այսօր, ճշմարտության ուղին է, որ այն առաջնորդվում է Սուրբ Հոգու կողմից, և որ այն չի բացվել որևէ մարդու կողմից։

Այն բանից հետո, երբ Աստված կատարեց Օրենքի դարաշրջանի գործը, ստեղծվեց Հին Կտակարանը, և հենց այդ ժամանակ մարդիկ սկսեցին կարդալ Աստվածաշունչը։ Հիսուսը գալուց հետո կատարեց Շնորհքի դարաշրջանի գործը, և Նրա առաքյալները գրեցին Նոր Կտակարանը։ Այսպիսով ստեղծվեցին Աստվածաշնչի Հին և Նոր Կտակարանները, և մինչ օրս բոլոր նրանք, ովքեր հավատում են Աստծուն, կարդում են Աստվածաշունչը։ Աստվածաշունչը պատմական գիրք է։ Իհարկե, այն պարունակում է նաև մարգարեների որոշ կանխագուշակումներ, և նման կանխագուշակումներն ամենևին էլ պատմություն չեն։ Աստվածաշունչը ներառում է մի քանի մաս. այնտեղ միայն մարգարեություններ չեն, կամ միայն Եհովայի գործը, ոչ էլ միայն Պողոսի թղթերն են։ Դու պետք է իմանաս, թե քանի մաս է ներառում Աստվածաշունչը. Հին Կտակարանը պարունակում է Ծննդոցը, Ելքը…, և կան նաև մարգարեական գրքեր, որոնք գրել են մարգարեները։ Ի վերջո, Հին Կտակարանն ավարտվում է Մաղաքիայի գրքով։ Այն արձանագրում է Օրենքի դարաշրջանի գործը, որն առաջնորդում էր Եհովան. Ծննդոցից մինչև Մաղաքիայի գիրքը այն Օրենքի դարաշրջանի ողջ գործի համապարփակ արձանագրությունն է։ Այսինքն՝ Հին Կտակարանն արձանագրում է այն ամենը, ինչ ապրել են այն մարդիկ, որոնց առաջնորդում էր Եհովան Օրենքի դարաշրջանում։ Հին Կտակարանի Օրենքի դարաշրջանում Եհովան բազմաթիվ մարգարեների աճեցրեց՝ Իր անունից մարգարեանալու, տարբեր ցեղերի և ազգերի ցուցումներ տալու և այն գործը կանխագուշակելու համար, որը Եհովան պիտի աներ։ Այս մարդկանց, որոնք աճեցվել էին, բոլորին Եհովան տվել էր մարգարեական հոգի։ Նրանք ի վիճակի էին տեսնելու տեսիլքներ Եհովայից և լսելու Նրա ձայնը, և այսպիսով նրանք ոգեշնչվեցին Նրանից և գրեցին մարգարեություններ։ Գործը, որ նրանք արեցին, Եհովայի ձայնի արտահայտումն էր, Եհովայի մարգարեության արտահայտումը, և Եհովայի գործն այն ժամանակ պարզապես Հոգու միջոցով մարդկանց առաջնորդելն էր. Նա մսեղի չդարձավ, և մարդիկ Նրա դեմքը չտեսան։ Այսպիսով՝ Նա բազմաթիվ մարգարեների աճեցրեց՝ Իր գործն անելու համար, և տվեց նրանց պատգամներ, որոնք նրանք փոխանցեցին Իսրայելի յուրաքանչյուր ցեղի և տոհմի։ Նրանց գործը մարգարեանալն էր, և նրանցից ոմանք գրի առան Եհովայի ցուցումները՝ ուրիշներին ցույց տալու համար։ Եհովան աճեցրեց այս մարդկանց՝ մարգարեանալու, ապագայի գործը կամ այն ժամանակ դեռևս արվելիք գործը կանխագուշակելու համար, որպեսզի մարդիկ կարողանան տեսնել Եհովայի հրաշալիությունն ու իմաստությունը։ Մարգարեության այս գրքերը միանգամայն տարբերվում էին Աստվածաշնչի մյուս գրքերից. դրանք խոսքեր էին, որոնք ասվել կամ գրվել էին նրանց կողմից, ում տրվել էր մարգարեական Հոգի՝ նրանց կողմից, ովքեր ստացել էին տեսիլքներ կամ ձայն Եհովայից։ Բացի մարգարեության գրքերից, Հին Կտակարանում մնացած ամեն ինչ մարդկանց կողմից արված արձանագրություններ են այն բանից հետո, երբ Եհովան ավարտել էր Իր գործը։ Այս գրքերը չեն կարող փոխարինել Եհովայի աճեցրած մարգարեների ասած կանխագուշակումներին. օրինակ՝ Ծննդոցը և Ելքը չեն կարող համեմատվել Եսայու գրքի և Դանիելի գրքի հետ։ Մարգարեություններն ասվել էին նախքան գործի իրականացումը. մինչդեռ մյուս գրքերը գրվել էին գործի ավարտից հետո, ինչը մարդկանց կարողության սահմաններում էր։ Այն ժամանակվա մարգարեները ոգեշնչվել էին Եհովայից և որոշ մարգարեություններ արեցին, նրանք շատ խոսքեր ասացին և մարգարեացան Շնորհքի դարաշրջանի բաների, ինչպես նաև վերջին օրերին աշխարհի կործանման մասին՝ այն գործի, որը Եհովան ծրագրել էր անել։ Մնացած բոլոր գրքերն արձանագրում են Իսրայելում Եհովայի կատարած գործը։ Ուստի՝ երբ կարդում ես Աստվածաշունչը, դու հիմնականում կարդում ես այն մասին, թե ինչ արեց Եհովան Իսրայելում. Աստվածաշնչի Հին Կտակարանը գլխավորապես արձանագրում է Իսրայելն առաջնորդելու Եհովայի գործը, թե ինչպես Նա օգտագործեց Մովսեսին՝ իսրայելացիներին Եգիպտոսից դուրս բերելու, փարավոնի կապանքներից նրանց ազատելու և անապատ տանելու համար, նրանց հետագա մուտքը Քանան և դրան հաջորդող նրանց կյանքը Քանանում։ Սրանից զատ, մնացած ամեն ինչ ողջ Իսրայելում Եհովայի գործի արձանագրություններն են։ Հին Կտակարանում արձանագրված ամեն ինչ Եհովայի գործն է Իսրայելում, այսինքն՝ այն գործը, որ Եհովան արեց այն երկրում, որտեղ Նա ստեղծել էր Ադամին և Եվային։ Այն ժամանակվանից, երբ Աստված Նոյից հետո պաշտոնապես սկսեց առաջնորդել երկրի վրայի մարդկանց, այն ամենը, ինչ արձանագրված է Հին Կտակարանում, Իսրայելի գործն է։ Իսկ ինչո՞ւ Իսրայելից դուրս որևէ գործ արձանագրված չէ։ Որովհետև Իսրայելի երկիրը մարդկության օրրանն է, և սկզբում Իսրայելից բացի այլ ազգեր չկային, և Եհովան չէր գործում որևէ այլ վայրում։ Այսկերպ, այն, ինչ արձանագրված է Աստվածաշնչի Հին Կտակարանում, զուտ Աստծու գործն է Իսրայելում այն ժամանակ։ Մարգարեների՝ Եսայու, Դանիելի, Երեմիայի և Եզեկիելի ասած խոսքերը… նրանց խոսքերը կանխագուշակում են երկրի վրա Նրա մյուս գործը, դրանք կանխագուշակում են հենց Եհովա Աստծու գործը։ Սա ամբողջովին գալիս էր Աստծուց, դա Սուրբ Հոգու գործն էր, և բացի մարգարեների այս գրքերից, մնացած ամեն ինչն այն ժամանակ Եհովայի գործի վերաբերյալ մարդկանց փորձառությունների արձանագրությունն է։

Արարչագործությունը տեղի էր ունեցել նախքան մարդկության գոյությունը, բայց Ծննդոց գիրքն ի հայտ եկավ միայն մարդկության գոյությունից հետո. այն մի գիրք էր, որը գրել էր Մովսեսը՝ Օրենքի դարաշրջանում։ Դա նման է այն բաներին, որոնք այսօր տեղի են ունենում ձեր մեջ. դրանց տեղի ունենալուց հետո դուք գրի եք առնում դրանք՝ ապագայում մարդկանց ցույց տալու համար, և ապագայի մարդկանց համար այն, ինչ դուք արձանագրել եք, անցյալում տեղի ունեցած բաներ են. դրանք կարող են կարդացվել միայն որպես պատմություն։ Հին Կտակարանում արձանագրված բաները Եհովայի գործն են Իսրայելում, իսկ այն, ինչ արձանագրված է Նոր Կտակարանում, Հիսուսի գործն է Շնորհքի դարաշրջանում. դրանք փաստագրում են Աստծու կողմից երկու տարբեր դարաշրջաններում կատարված գործը։ Հին Կտակարանը փաստագրում է Աստծու գործն Օրենքի դարաշրջանում, ուստի Հին Կտակարանը պատմական գիրք է։ Նոր Կտակարանը Շնորհքի դարաշրջանի գործի արդյունքն է, և երբ սկսվեց նոր գործը, Նոր Կտակարանը նույնպես ժամանակավրեպ դարձավ, ուստի Նոր Կտակարանը նույնպես պատմական գիրք է։ Իհարկե, Նոր Կտակարանն այնքան համակարգված չէ, որքան Հին Կտակարանը, ոչ էլ այնքան շատ բաներ է արձանագրում։ Եհովայի ասած բոլոր բազմաթիվ խոսքերն արձանագրված են Աստվածաշնչի Հին Կտակարանում, մինչդեռ Հիսուսի խոսքերից միայն մի քանիսն են արձանագրված Չորս Ավետարանում։ Իհարկե, Հիսուսը նաև շատ գործ է արել, բայց դա մանրամասնորեն չի արձանագրվել։ Նոր Կտակարանում ավելի քիչ է արձանագրված, որովհետև Հիսուսն ավելի քիչ գործ է կատարել. երկրի վրա երեքուկես տարվա ընթացքում Նրա կատարած գործի ծավալը և առաքյալների գործը շատ ավելի քիչ էին, քան Եհովայի գործը։ Եվ այսպիսով՝ Նոր Կտակարանում ավելի քիչ գրքեր կան, քան Հին Կտակարանում։

Կոնկրետ, ի՞նչ տեսակի գիրք է Աստվածաշունչը։ Հին Կտակարանն Աստծու գործն է Օրենքի դարաշրջանում։ Աստվածաշնչի Հին Կտակարանն արձանագրում է Եհովայի ողջ գործն Օրենքի դարաշրջանում և Նրա արարչագործությունը։ Այն ամբողջությամբ արձանագրում է Եհովայի կատարած գործը և ի վերջո Եհովայի գործի մասին պատմությունները եզրափակում է Մաղաքիայի գրքով։ Հին Կտակարանն արձանագրում է Աստծու կատարած երկու գործ. մեկն արարչագործությունն է, իսկ մյուսը՝ օրենքի սահմանումը։ Երկուսն էլ Եհովայի կատարած գործերն էին։ Օրենքի դարաշրջանը ներկայացնում է Եհովա Աստծու անվամբ կատարված գործը. այն գլխավորապես Եհովայի անվամբ իրականացված գործի ամբողջությունն է։ Ուստի՝ Հին Կտակարանն արձանագրում է Եհովայի գործը։ Նոր Կտակարանն արձանագրում է Հիսուսի գործը՝ մի գործ, որը գլխավորապես իրականացվել է Հիսուսի անվամբ։ Հիսուսի անվան նշանակալիությունը և Նրա կատարած գործը մեծամասամբ արձանագրված են Նոր Կտակարանում։ Հին Կտակարանի Օրենքի դարաշրջանում Եհովան կառուցեց տաճարը և զոհասեղանն Իսրայելում, Նա առաջնորդեց իսրայելացիների կյանքը երկրի վրա՝ ապացուցելով, որ նրանք Իր ընտրյալ ժողովուրդն էին՝ մարդկանց առաջին խումբը, որին Նա ընտրեց երկրի վրա և որոնք համահունչ էին Իր մտադրություններին, առաջին խումբը, որին Նա անձամբ էր առաջնորդել։ Իսրայելի տասներկու ցեղը Եհովայի առաջին ընտրյալ ժողովուրդն էր, և ուստի Նա միշտ գործում էր նրանց վրա՝ ընդհուպ մինչև Օրենքի դարաշրջանի Եհովայի գործի ավարտը։ Գործի երկրորդ փուլը Նոր Կտակարանի Շնորհքի դարաշրջանի գործն էր, և այն իրականացվեց հրեա ժողովրդի մեջ՝ Իսրայելի տասներկու ցեղից մեկի մեջ։ Այս գործի շրջանակն ավելի փոքր էր, որովհետև Հիսուսը մսեղի դարձած Աստված էր։ Հիսուսը գործեց միայն ողջ Հրեաստանի երկրում և կատարեց միայն երեքուկես տարվա գործ. ուստի այն, ինչ արձանագրված է Նոր Կտակարանում, շատ հեռու է Հին Կտակարանում արձանագրված գործի ծավալը գերազանցելուց։ Շնորհքի դարաշրջանի՝ Հիսուսի գործը գլխավորապես արձանագրված է Չորս Ավետարանում։ Ճանապարհը, որով ընթանում էին Շնորհքի դարաշրջանի մարդիկ, իրենց կյանքի խառնվածքի ամենամակերեսային փոփոխությունների ճանապարհն էր, որի մեծ մասն արձանագրված է թղթերում։ Թղթերը ցույց են տալիս, թե ինչպես էր Սուրբ Հոգին գործում այն ժամանակ։ (Իհարկե, անկախ նրանից, թե Պողոսը խրատվեց, թե վշտի հանդիպեց, իր կատարած գործում նա հրահանգվում էր Սուրբ Հոգու կողմից, նա մեկն էր, ում օգտագործում էր Սուրբ Հոգին այն ժամանակ. Պետրոսը նույնպես օգտագործվում էր Սուրբ Հոգու կողմից, բայց նա այնքան գործ չարեց, որքան Պողոսը։ Թեև Պողոսի գործը պարունակում էր մարդկային անմաքրություններ, Պողոսի գրած թղթերից կարելի է տեսնել, թե ինչպես էր Սուրբ Հոգին գործում այն ժամանակ։ Ճանապարհը, որով առաջնորդում էր Պողոսը, ճիշտ ճանապարհն էր, այն ճիշտ էր, և դա այն ճանապարհն էր, որով ընթանում էր Սուրբ Հոգին։)

Եթե դու ցանկանում ես տեսնել Օրենքի դարաշրջանի աշխատանքը և տեսնել, թե ինչպես էին իսրայելացիները հետևում Եհովայի ճանապարհին, ապա պետք է կարդաս Հին Կտակարանը, իսկ եթե ցանկանում ես հասկանալ Շնորհքի դարաշրջանի աշխատանքը, ապա պետք է կարդաս Նոր Կտակարանը։ Բայց ինչպե՞ս ես դու տեսնում վերջին օրերի աշխատանքը։ Դու պետք է ընդունես Աստծու առաջնորդությունն այսօր և մտնես այսօրվա աշխատանքի մեջ, քանզի սա նոր աշխատանքն է, և ոչ ոք նախկինում չի գրառել այն Աստվածաշնչում։ Այսօր Աստված մսեղի է դարձել և այլ ընտրյալ մարդկանց է ընտրել Չինաստանում։ Աստված աշխատում է այս մարդկանց վրա, Նա շարունակում է Իր աշխատանքը երկրի վրա և շարունակում է Շնորհի դարաշրջանի աշխատանքը։ Այսօրվա աշխատանքն այնպիսի ուղի է, որով մարդը երբեք չի քայլել, և այնպիսի ճանապարհ, որը ոչ ոք երբևէ չի տեսել։ Սա մի աշխատանք է, որը նախկինում երբեք չի արվել՝ դա Աստծու նորագույն աշխատանքն է երկրի վրա։ Ուստի աշխատանքը, որ երբեք նախկինում չի արվել, պատմություն չէ, որովհետև ներկան ներկա է և դեռ պետք է անցյալ դառնա։ Մարդիկ չգիտեն, որ Աստված ավելի մեծ ու նոր աշխատանք է արել երկրի վրա՝ Իսրայելից դուրս, որ այն արդեն դուրս է եկել Իսրայելի սահմաններից և մարգարեների կանխագուշակումներից, որ դա մարգարեություններից դուրս մի նոր և հրաշալի աշխատանք է, Իսրայելից անդին ավելի նոր աշխատանք, և այնպիսի աշխատանք, որը մարդիկ չեն կարող ո՛չ ըմբռնել, ո՛չ էլ պատկերացնել։ Ինչպե՞ս կարող էր Աստվածաշունչը պարունակել նման աշխատանքի հստակ գրառումներ։ Ո՞վ կարող էր նախապես, առանց որևէ բացթողման գրառել այսօրվա աշխատանքի յուրաքանչյուր մանրուք։ Ո՞վ կարող էր այդ գրքում, որն այնքան հին է, որ բորբոսնել է, գրառել այս ավելի մեծ ու ավելի իմաստուն աշխատանքը, որը դեմ է ընդունված պատկերացումներին։ Ներկայիս աշխատանքը պատմություն չէ, և որպես այդպիսին՝ եթե դու ցանկանում ես քայլել այսօրվա նոր ճանապարհով, ապա պետք է հեռանաս Աստվածաշնչից, պետք է դուրս գաս Աստվածաշնչի մարգարեության կամ պատմության գրքերի շրջանակներից։ Միայն այդ ժամանակ կկարողանաս ճիշտ քայլել նոր ճանապարհով, և միայն այդ ժամանակ կկարողանաս մտնել նոր ոլորտ ու նոր աշխատանքի մեջ։ Դու պետք է հասկանաս, թե այսօր ինչու է քեզնից պահանջվում չկարդալ Աստվածաշունչը, ինչու կա մեկ այլ աշխատանք, որն անկախ է Աստվածաշնչից, ինչու Աստված չի փնտրում ավելի նոր, ավելի մանրամասն կիրարկում Աստվածաշնչում, և ինչու դրա փոխարեն կա ավելի զորեղ աշխատանք Աստվածաշնչից դուրս։ Սա է այն ամենը, ինչ դուք պետք է հասկանաք։ Դու պետք է իմանաս հին ու նոր աշխատանքների տարբերությունը ու թեև չես կարդում Աստվածաշունչը, պետք է կարողանաս մասնատել այն, հակառակ դեպքում դու դեռ կերկրպագես Աստվածաշունչը, և քեզ համար դժվար կլինի մտնել նոր աշխատանքի մեջ ու ենթարկվել նոր փոփոխությունների։ Քանի որ կա ավելի բարձր ճանապարհ, ինչո՞ւ ուսումնասիրել այդ ցածր, հնացած ճանապարհը։ Քանի որ կան ավելի նոր արտահայտումներ և ավելի նոր աշխատանք, ինչո՞ւ դեռ ապրել հին պատմական գրառումների մեջ։ Նոր արտահայտումները կարող են մատակարարել քեզ, ինչը վկայում է, որ սա նոր աշխատանքն է․ հին գրառումները չեն կարող հագեցնել քեզ կամ բավարարել քո ներկայիս կարիքները, ինչը վկայում է, որ դրանք պատմություն են, այլ ոչ թե ներկայիս աշխատանքը։ Ամենաբարձր ճանապարհն ամենանոր աշխատանքն է, և նոր աշխատանքով, որքան էլ բարձր լինի անցյալի ճանապարհը, այն պարզապես պատմություն է, որին մարդիկ հետ են նայում, ու թեև այն ունի ուղեցուցի արժեք, այն, միևնույն է, հին ճանապարհ է։ Թեև հին ճանապարհը գրառված է «սուրբ գրքում», այն պատմություն է. թեև նոր ճանապարհի մասին որևէ էջ չկա, որ գրառում ունի «սուրբ գրքում», այն արդիական է։ Այս ճանապարհը կարող է փրկել քեզ, և այս ճանապարհը կարող է փոխել քեզ, քանզի սա Սուրբ Հոգու աշխատանքն է։

Դուք բոլորդ պետք է հասկանաք Աստվածաշունչը. այս գործը խիստ անհրաժեշտություն է։ Այսօր դուք կարիք չունեք կարդալու Աստվածաշունչը, քանզի դրանում ոչ մի նոր բան չկա. այն ամբողջովին հին է։ Աստվածաշունչը պատմական գիրք է, և եթե դուք ուտեիք ու խմեիք Հին Կտակարանը Շնորհքի դարաշրջանում, և եթե դուք կիրարկեիք այն, ինչ պահանջվում էր Հին Կտակարանի ժամանակներում Շնորհքի դարաշրջանում, ապա Հիսուսը կմերժեր ձեզ և կդատապարտեր ձեզ. եթե դուք կիրառեիք Հին Կտակարանը Հիսուսի գործի նկատմամբ, դուք կլինեիք փարիսեցի։ Եթե այսօր Հին և Նոր Կտակարանները միասին դնես՝ ուտելու, խմելու և կիրարկելու համար, ապա այսօրվա Աստված կդատապարտի քեզ. դու հետ կընկնես Սուրբ Հոգու այսօրվա գործից։ Եթե ուտում և խմում ես Հին Կտակարանը և Նոր Կտակարանը, ապա դու Սուրբ Հոգու հոսքից դուրս ես։ Հիսուսի ժամանակ Հիսուսն առաջնորդում էր հրեաներին և բոլոր նրանց, ովքեր հետևում էին Իրեն՝ համաձայն այն ժամանակ Իր մեջ գործող Սուրբ Հոգու գործի։ Նա Աստվածաշունչը չվերցրեց որպես Իր արածի հիմք, այլ խոսեց Իր գործի համաձայն. Նա ուշադրություն չդարձրեց նրան, թե ինչ էր ասում Աստվածաշունչը, ոչ էլ Աստվածաշնչում ճանապարհ փնտրեց՝ Իր հետևորդներին առաջնորդելու համար։ Հենց այն պահից, երբ Նա սկսեց գործել, Նա քարոզեց ապաշխարության ճանապարհը՝ մի բան, որի մասին բացարձակապես հիշատակում չկար Հին Կտակարանի բազմաթիվ մարգարեություններում։ Նա ոչ միայն չգործեց Աստվածաշնչի համաձայն, այլև առաջնորդեց նոր ճանապարհով և նոր գործ արեց։ Նա երբեք հղում չէր կատարում Աստվածաշնչին, երբ քարոզում էր։ Օրենքի դարաշրջանում ոչ ոք երբևէ ի վիճակի չէր եղել կատարելու հիվանդներին բժշկելու և դևեր հանելու Նրա հրաշքները։ Այդպես էլ Նրա գործը, Նրա ուսմունքները և Նրա խոսքի իշխանությունն ու զորությունը վեր էին Օրենքի դարաշրջանի ցանկացած մարդուց։ Հիսուսը պարզապես արեց Իր նոր գործը, և թեև շատ մարդիկ դատապարտեցին Նրան՝ օգտագործելով Աստվածաշունչը, և անգամ օգտագործեցին Հին Կտակարանը՝ Նրան խաչելու համար, Նրա գործը գերազանցեց Հին Կտակարանը. եթե դա այդպես չէր, ինչո՞ւ մարդիկ Նրան գամեցին խաչին։ Մի՞թե դա այն պատճառով չէր, որ Հին Կտակարանում ոչինչ չէր ասվում Նրա ուսմունքների և հիվանդներին բժշկելու ու դևեր հանելու Նրա զորության մասին։ Նրա գործն արվեց՝ նոր ճանապարհով առաջնորդելու համար, այն Աստվածաշնչի դեմ միտումնավոր կռիվ հրահրելու կամ Հին Կտակարանը միտումնավոր վերացնելու համար չէր։ Նա պարզապես եկավ՝ կատարելու Իր սպասավորությունը, նոր գործը բերելու նրանց, ովքեր տենչում և փնտրում էին Իրեն։ Նա չեկավ՝ բացատրելու Հին Կտակարանը կամ պաշտպանելու դրա գործը։ Նրա գործը նրա համար չէր, որ թույլ տա Օրենքի դարաշրջանին շարունակել զարգանալ։ Նա հաշվի չառավ, թե արդյոք Իր գործն իր հիմքում ուներ Աստվածաշունչը, այլ պարզապես եկավ՝ անելու այն գործը, որը պետք է աներ, ուստի Նա չբացատրեց Հին Կտակարանի մարգարեությունները, ոչ էլ գործեց Հին Կտակարանի Օրենքի դարաշրջանի խոսքերի համաձայն։ Նա անտեսեց այն, ինչ ասում էր Հին Կտակարանը, Նրան չէր հուզում՝ արդյոք այն համահունչ էր Իր գործի հետ, թե ոչ, և չէր հուզում, թե ուրիշներն ինչ գիտեին Իր գործի մասին կամ ինչպես էին դատապարտում այն։ Նա պարզապես շարունակեց անել այն գործը, որը պետք է աներ, թեև շատ մարդիկ օգտագործեցին Հին Կտակարանի մարգարեների կանխագուշակումները՝ Նրան դատապարտելու համար։ Մարդկանց թվում էր, թե Նրա գործը հիմք չուներ, և դրանում շատ բան կար, որը հակասում էր Հին Կտակարանի արձանագրություններին։ Մի՞թե սա մարդու մոլորությունը չէր։ Արդյո՞ք Աստված կարիք ունի կանոններ կիրառելու Իր գործի նկատմամբ։ Եվ արդյո՞ք Աստված պետք է գործի մարգարեների կանխագուշակումների համաձայն։ Ի վերջո, ո՞րն է ավելի մեծ՝ Աստվա՞ծ, թե՞ Աստվածաշունչը։ Ինչո՞ւ Աստված պետք է գործի Աստվածաշնչի համաձայն։ Մի՞թե Աստված իրավունք չունի գերազանցելու Աստվածաշունչը։ Մի՞թե Աստված չի կարող հեռանալ Աստվածաշնչից և այլ գործ անել։ Ինչո՞ւ Հիսուսը և Նրա աշակերտները չպահեցին Շաբաթը։ Եթե Նա պետք է գործեր Շաբաթ օրվա համաձայն և Հին Կտակարանի պատվիրանների համաձայն, ինչո՞ւ Հիսուսը չպահեց Շաբաթն Իր գալուց հետո, այլ դրա փոխարեն ոտքեր լվաց, ծածկեց գլուխը, կտրեց հացը և գինի խմեց։ Մի՞թե այս ամենը չի բացակայում Հին Կտակարանի պատվիրաններից։ Եթե Հիսուսը հետևում էր Հին Կտակարանին, ինչո՞ւ Նա խախտեց այս կանոնները։ Դուք պետք է իմանաք, թե որն առաջինը եղավ՝ Աստվա՞ծ, թե՞ Աստվածաշո՛ւնչը։ Լինելով Շաբաթի Տերը՝ մի՞թե Նա չէր կարող լինել նաև Աստվածաշնչի Տերը։

Նոր Կտակարանի ժամանակ Հիսուսի կատարած գործը նոր գործ սկսեց։ Նա չգործեց Հին Կտակարանի գործի համաձայն, ոչ էլ կիրառեց Հին Կտակարանի Եհովայի ասած խոսքերը։ Նա արեց Իր սեփական գործը, և Նա արեց նոր գործ, գործ, որն ավելի բարձր էր, քան օրենքը։ Ուստի Նա ասաց. «Մի՛ կարծեք, թե Օրենքը կամ մարգարեներին ջնջելու եկա, չեկա ջնջելու, այլ լրացնելու»: Այսպիսով՝ համաձայն այն բանի, ինչ Նա իրագործեց, բազմաթիվ կանոններ խախտվեցին։ Շաբաթ օրը, երբ Նա աշակերտներին տարավ ցորենի արտերի միջով, նրանք պոկեցին և կերան ցորենի հասկերը. Նա չպահեց Շաբաթը և ասաց. «Այնպես որ Մարդու Որդին շաբաթ օրվա տերն է»։ Այն ժամանակ, իսրայելացիների կանոնների համաձայն՝ ով չէր պահում Շաբաթը, պետք է քարկոծվեր մինչև մահ։ Հիսուսը, սակայն, ո՛չ տաճար մտավ, ո՛չ էլ պահեց Շաբաթը, և Նրա գործը չէր արվել Եհովայի կողմից Հին Կտակարանի ժամանակ։ Այսպիսով՝ Հիսուսի կատարած գործը գերազանցեց Հին Կտակարանի օրենքը, այն ավելի բարձր էր դրանից, և Նա չառաջնորդվեց Հին Կտակարանով Իր գործն անելիս։ Շնորհքի դարաշրջանում Հիսուսն արդեն չէր գործում Հին Կտակարանի օրենքի համաձայն և արդեն խախտել էր այդ կանոնները։ Բայց իսրայելացիները դեռևս համառորեն կառչած էին Սուրբ Գրքից և դատապարտեցին Հիսուսին. մի՞թե սա Հիսուսի գործը ժխտել չէր։ Այսօր կրոնական աշխարհը նույնպես համառորեն կառչած է Աստվածաշնչից, և ոմանք ասում են. «Աստվածաշունչը սուրբ գիրք է, և այն պետք է կարդալ»։ Ոմանք ասում են. «Անկախ նրանից, թե երբ, Աստծու գործից չի կարելի հրաժարվել։ Հին Կտակարանն Աստծու ուխտն է իսրայելացիների հետ և չի կարող դեն նետվել, և Շաբաթը միշտ պետք է պահվի՛»։ Մի՞թե նրանք չափազանց անհեթեթ չեն։ Ինչո՞ւ Հիսուսը չպահեց Շաբաթ օրը։ Մի՞թե Նա մեղանչում էր։ Ո՞վ կարող է հիմնովին հասկանալ այս հարցը։ Անկախ նրանից, թե մարդիկ ինչպես են կարդում Աստվածաշունչը, անհնար կլինի ճանաչել Աստծու գործը՝ օգտագործելով իրենց ընկալումը։ Նրանք ոչ միայն Աստծու մասին մաքուր գիտելիք ձեռք չեն բերի, այլև նրանց պատկերացումները կդառնան է՛լ ավելի անուղղելի, այնպես որ նրանք կսկսեն հակադրվել Աստծուն։ Եթե չլիներ Աստծու մարմնացումն այսօր, մարդիկ կկործանվեին իրենց իսկ պատկերացումներով, և նրանք կմեռնեին Աստծու պատժի մեջ։


Աստվածաշնչի մասին (2)

Աստվածաշունչը կոչվում է նաև Հին և Նոր Կտակարան։ Դուք գիտե՞ք, թե ինչին է վերաբերում «կտակարան»-ը։ Հին Կտակարանում «կտակարան»-ը բխում է Եհովայի և Իսրայելի ժողովրդի միջև կնքված ուխտից, երբ Նա ջախջախեց եգիպտացիներին և իսրայելացիներին փրկեց փարավոնից։ Իհարկե, այս ուխտի ապացույցը դռան բարավորներին քսված գառան արյունն էր, որի միջոցով Աստված ուխտ հաստատեց մարդու հետ, մի ուխտ, որում ասվում էր, որ բոլոր նրանք, ում դռան շրջանակի վերևում և կողքերին գառան արյուն կար, իսրայելացիներ են, նրանք Աստծու ընտրյալ ժողովուրդն են, և Եհովան բոլորին պիտի խնայեր (քանզի Եհովան այն ժամանակ պատրաստվում էր սպանել Եգիպտոսի բոլոր անդրանիկ որդիներին և ոչխարների ու խոշոր եղջերավոր անասունների անդրանիկներին)։ Այս ուխտն ունի իմաստի երկու մակարդակ։ Եգիպտոսի մարդկանցից և անասուններից ոչ մեկ չէր փրկվելու Եհովայի կողմից. Նա պիտի տապալեր նրանց բոլոր անդրանիկ որդիներին և ոչխարների ու խոշոր եղջերավոր անասունների անդրանիկներին։ Այսպիսով՝ մարգարեության բազմաթիվ գրքերում կանխագուշակվում էր, որ Եհովայի ուխտի արդյունքում եգիպտացիները խստորեն պիտի պատժվեին։ Սա է ուխտի իմաստի առաջին մակարդակը։ Եհովան տապալեց Եգիպտոսի անդրանիկ որդիներին և նրա բոլոր անդրանիկ անասուններին, ու Նա խնայեց բոլոր իսրայելացիներին, ինչը նշանակում էր, որ բոլոր նրանց, ովքեր Իսրայելի երկրից էին, Եհովան փայփայում էր և բոլորին խնայում։ Նա մտադիր էր երկարաժամկետ գործ անել նրանց վրա և գառան արյամբ ուխտ հաստատեց նրանց հետ։ Այդուհետ Եհովան չկործանեց իսրայելացիներին և ասաց, որ նրանք հավիտյան պիտի լինեն Իր ընտրյալ ժողովուրդը։ Իսրայելի տասներկու ցեղի մեջ Նա պիտի սկսեր Իր գործը ողջ Օրենքի դարաշրջանի համար, Նա պիտի բացահայտեր Իր բոլոր օրենքներն իսրայելացիներին և նրանց միջից մարգարեներ ու դատավորներ ընտրեր, և նրանք պիտի լինեին Նրա գործի կենտրոնում։ Եհովան ուխտ կնքեց նրանց հետ․ քանի դեռ դարաշրջանը չէր փոխվել, Նա պիտի գործեր միայն ընտրյալ ժողովրդի միջավայրում։ Եհովայի ուխտն անփոփոխ էր, քանզի այն կնքվել էր արյունով և հաստատվել Իր ընտրյալ ժողովրդի հետ. ավելի կարևոր է այն, որ Նա ընտրել էր համապատասխան շրջանակ և թիրախ, որոնց միջոցով պիտի սկսեր Իր գործը ողջ դարաշրջանի համար: Որպես արդյունք՝ մարդիկ այդ ուխտը հատկապես կարևոր համարեցին։ Սա է ուխտի իմաստի երկրորդ մակարդակը։ Բացառությամբ Ծննդոցի, որն ուխտի հաստատումից առաջ էր, Հին Կտակարանի բոլոր մյուս գրքերն արձանագրում են Աստծու գործն իսրայելացիների միջավայրում՝ ուխտի հաստատումից հետո։ Իհարկե, երբեմն հանդիպում են հեթանոսների մասին արձանագրություններ, բայց ընդհանուր առմամբ Հին Կտակարանը փաստագրում է Աստծու գործն Իսրայելում։ Իսրայելացիների հետ Եհովայի կնքած ուխտի պատճառով Օրենքի դարաշրջանում գրված գրքերը կոչվում են Հին Կտակարան։ Դրանք կոչվել են իսրայելացիների հետ Եհովայի կնքած ուխտի անունով։

Նոր Կտակարանն իր անունը ստացել է խաչի վրա Հիսուսի թափած արյան և Նրան հավատացող բոլոր մարդկանց հետ Նրա կնքած ուխտի անունից։ Հիսուսի ուխտը հետևյալն էր․ մարդիկ պետք է միայն հավատային Նրան, որպեսզի իրենց մեղքերը ներվեին Նրա թափած արյան շնորհիվ, և այդպիսով կփրկվեին ու վերստին կծնվեին Նրա միջոցով և այլևս մեղավորներ չէին լինի․ մարդիկ պետք է միայն հավատային Նրան՝ Նրա շնորհքը ստանալու համար, և մահանալուց հետո դժոխքում չէին տառապի։ Շնորհքի դարաշրջանում գրված բոլոր գրքերն ի հայտ եկան այս ուխտից հետո և դրանք բոլորը փաստագրում են դրա պարունակած գործն ու արտահայտումները։ Դրանք չեն անցնում Տեր Հիսուսի խաչելության փրկությունից կամ ուխտից այն կողմ. դրանք բոլորը գրքեր են, որոնք գրել են Տիրոջ փորձառու եղբայրները։ Այսպիսով՝ այս գրքերը նույնպես կոչվում են ուխտի անունով. դրանք կոչվում են Նոր Կտակարան։ Այս երկու կտակարանն ընդգրկում է միայն Օրենքի դարաշրջանն ու Շնորհքի դարաշրջանը և ոչ մի կապ չունեն վերջին դարաշրջանի հետ։ Այսպիսով՝ Աստվածաշունչը մեծ օգուտ չի տալիս վերջին օրերի այսօրվա մարդկանց։ Լավագույն դեպքում այն ծառայում է որպես ժամանակավոր տեղեկատու աղբյուր, բայց հիմնականում քիչ օգտակարություն ունի։ Սակայն կրոնավոր մարդիկ դեռևս ամենաշատն այն են փայփայում։ Նրանք չգիտեն Աստվածաշունչը. գիտեն միայն բացատրել Աստվածաշունչը, և հիմնովին անտեղյակ են դրա ծագումից։ Նրանց վերաբերմունքն Աստվածաշնչի հանդեպ հետևյալն է` Աստվածաշնչում ամեն ինչ ճիշտ է, այն չի պարունակում ոչ մի անճշտություն կամ սխալ։ Քանի որ նրանք սկզբում որոշել են, որ Աստվածաշունչը ճիշտ է և անսխալ, նրանք մեծ հետաքրքրությամբ սկսել են ուսումնասիրել ու քննել այն։ Աշխատանքի այսօրվա փուլն Աստվածաշնչում չէր կանխագուշակվել. երբեք որևէ հիշատակում չի եղել բոլոր վայրերից ամենախավարում նվաճման աշխատանքի մասին: Պատճառն այն է, որ սա ամենանոր գործն է։ Քանի որ աշխատանքի դարաշրջանը տարբեր է, նույնիսկ Հիսուսն Ինքն անտեղյակ էր, որ աշխատանքի այս փուլը պիտի կատարվեր վերջին օրերին. ուստի ինչպե՞ս կարող էին վերջին օրերի մարդիկ գտնել աշխատանքի այս փուլն Աստվածաշնչում՝ քննելով այն։

Աստվածաշունչը մեկնողների մեծ մասը տրամաբանությունն օգտագործում է հետևություններ անելու համար՝ առանց իրականության մեջ որևէ հիմք ունենալու։ Նրանք պարզապես տրամաբանություն են կիրառում՝ Աստվածաշունչը բազմաթիվ տեսանկյուններից քննելու համար։ Տարիներ շարունակ ոչ ոք չի համարձակվել մասնատել Աստվածաշունչը կամ «ոչ» ասել Աստվածաշնչին, որովհետև այս գիրքը «սուրբ գիրքն» է, և մարդիկ այն պաշտում են՝ ինչպես Աստծուն։ Սա շարունակվել է մի քանի հազար տարի։ Աստված ուշադրություն չի դարձրել, և ոչ ոք չի բացահայտել Աստվածաշնչի իրական պատմությունը։ Մենք ասում ենք, որ Աստվածաշունչը փայփայելը կռապաշտություն է, սակայն այդ բարեպաշտ հավատացյալներից ոչ ոք չի համարձակվում դրան այդպես նայել, և նրանք կհամոզեն քեզ. «Եղբա՛յր, մի՛ ասա այդպես, դա սարսափելի՛ է։ Ինչպե՞ս կարող ես հայհոյել Աստծուն»։ Այնուհետև նրանք անշնորհք վարք կդրսևորեն. «Օ՜, ողորմա՛ծդ Հիսուս, Փրկի՛չ, աղաչում եմ Քեզ ներել նրա մեղքը, քանզի Դու այն Տերն ես, ով սիրում է մարդուն, և մենք բոլորս մեղանչել ենք, խնդրում եմ, մեծ ողորմությո՛ւն ցուցաբերիր մեզ, ամե՛ն»։ Ահա թե որքան «բարեպաշտ» են նրանք․ ինչպե՞ս կարող է հեշտ լինել նրանց համար ճշմարտությունն ընդունելը։ Քո այդ խոսքերը նրանց խիստ սարսափահար կանեն։ Ավելին՝ ոչ ոք չի համարձակվի մտածել, որ Աստվածաշունչը կարող է աղավաղված լինել մարդկային գաղափարներով ու պարունակել մարդկային պատկերացումներ, և ոչ ոք չի կարող տեսնել այս թերությունը։ Այն ամենի մի մասը, ինչ կա Աստվածաշնչում, անհատների փորձառություններն ու գիտելիքն են, մի մասը Սուրբ Հոգու լուսավորումն է, և կա նաև կեղծում՝ մարդկային մտածելակերպից։ Աստված երբեք չի միջամտել այս բաներին, բայց կա սահման. Այս բաները չեն կարող գերազանցել բնականոն մարդկային մտածողությունը։ Եթե գերազանցում են, ապա անհանգստացնում և խաթարում են Աստծու գործը և Սատանայի արարքն են, քանի որ մարդկանց զրկում են իրենց պարտականությունից՝ ստիպելով նրանց կատարել Սատանայի գործը և ենթարկվել նրա գերիշխանությանը։ Այդ պահին Սուրբ Հոգին թույլ չի տա նրան այդպես վարվել։ Երբեմն որոշ եղբայրներ և քույրեր հարցնում են․ «Արդյո՞ք կարելի է, որ ես այսինչ ձևով աշխատեմ»։ Ես նայում եմ նրանց հասակին և ասում՝ կարելի՛ է։ Կան նաև մարդիկ, ովքեր ասում են․ «Եթե ես այսինչ ձևով աշխատեմ, արդյո՞ք իմ վիճակը բնականոն կլինի»։ Եվ ես ասում եմ․ «Այո՛։ Այն բնականոն է, հատկապես բնականո՛ն»։ Ուրիշներն ասում են․ «Կարելի՞ է արդյոք, որ ես այս կերպ աշխատեմ»։ Եվ Ես ասում եմ՝ ո՛չ։ Նրանք ասում են․ «Ինչո՞ւ նրա համար դա կարելի է, իսկ ինձ համար՝ ո՞չ»։ Եվ ես ասում եմ․ «Որովհետև այն, ինչ դու անում ես, գալիս է Սատանայից, դա անհանգստություն է, և քո գործողությունների դրդապատճառը և աղբյուրը սխալ են»։ Լինում են նաև ժամանակներ, երբ գործը չի հասնում այդ կետին, և եղբայրներն ու քույրերն անտեղյակ են դրանից։ Ոմանք հարցնում են Ինձ, թե արդյոք կարելի՞ է աշխատել որոշակի ձևով, և երբ Ես տեսնում եմ, որ նրանց գործողությունները չեն խաթարի ապագայի գործը, ասում եմ, որ դա ընդունելի է։ Սուրբ Հոգու գործը մարդկանց տալիս է մի շրջանակ․ մարդիկ ստիպված չեն ամբողջությամբ և բացարձակապես գործել՝ Սուրբ Հոգու նախնական մտադրություններին համապատասխան, քանզի մարդիկ օժտված են բնականոն մարդկային մտածողությամբ և թուլությամբ, և նրանք ունեն որոշ մսեղավոր կարիքներ, ունեն իրական խնդիրներ, իսկ նրանց ուղեղներում կան որոշ մտքեր, որոնց վերահսկման միջոցը նրանք հիմնականում չունեն ։ Այն ամենը, ինչ ես պահանջում եմ մարդկանցից, ունի սահման։ Ոմանք կարծում են, որ Իմ խոսքերը երկիմաստ են, որ ես նրանց ասում եմ գործել ցանկացած ձևով․ դա այն պատճառով է, որ դու չես հասկանում, որ Իմ պահանջներն ունեն համապատասխան շրջանակ։ Եթե լիներ այնպես, ինչպես դու ես պատկերացնում․ եթե ես նույն պահանջները դնեի բոլոր մարդկանց առաջ՝ առանց բացառության, և պահանջեի նրանց բոլորից հասնել նույն հասակին, ապա դա չէր գործի։ Դա անհնարինն է պահանջում, և դա մարդկային գործի սկզբունքն է, ոչ թե Աստծու գործի սկզբունքը։ Աստծու գործն իրականացվում է ըստ մարդկանց փաստացի հանգամանքների և հիմնված է նրանց բնածին արժանիքի վրա։ Սա է նաև Ավետարանը քարոզելու սկզբունքը․ դու պետք է շարժվես դանդաղ՝ թույլ տալով, որ բնությունն իր հունով ընթանա. միայն այն ժամանակ, երբ դու մեկին հստակորեն ասես ճշմարտությունը, նա կհասկանա, և միայն այդ ժամանակ նա ի վիճակի կլինի մի կողմ դնել Աստվածաշունչը։ Եթե Աստված չաներ գործի այս փուլը, ո՞վ ի վիճակի կլիներ խզելու կապերն սովորույթի հետ։ Ո՞վ ի վիճակի կլիներ անելու նոր գործը։ Ո՞վ ի վիճակի կլիներ գտնելու նոր ուղի՝ Աստվածաշնչից դուրս։ Մարդկանց ավանդական պատկերացումները և ճորտատիրական բարոյականությունն այնքան ահավոր են, որ նրանք ունակ չեն ինքնուրույն դեն նետելու այդ բաները, ոչ էլ դրա համար քաջություն ունեն, էլ չասած այն մասին, թե ինչպես են այսօրվա մարդիկ գերեվարվել Աստվածաշնչի մի քանի մեռած բառերով, և ինչպես են նրանց սրտերը համակվել այդ բառերով։ Ուստի ինչպե՞ս կարող են նրանք պատրաստակամ լինել հրաժարվելու Աստվածաշնչից։ Ինչպե՞ս կարող են այդքան հեշտությամբ ընդունել մի ճանապարհ, որն Աստվածաշնչից դուրս է։ Դա այդպես է, քանի դեռ հստակ չես բացատրել Աստվածաշնչի հետևում թաքնված իրական պատմությունը և Սուրբ Հոգու գործի սկզբունքները, որպեսզի բոլոր մարդիկ լիովին համոզվեն, ինչը խիստ անհրաժեշտ է։ Սա այն պատճառով է, որ կրոնի մեջ գտնվող յուրաքանչյուր ոք մեծարում է Աստվածաշունչը և երկրպագում դրան որպես Աստծու։ Նրանք նաև ցանկանում են Աստծուն սահմանափակել Աստվածաշնչի մեջ և նույնիսկ ևս մեկ անգամ խաչել Նրան. միայն այդ ժամանակ նրանք կհասնեն իրենց նպատակներին։


Աստվածաշնչի մասին (3)

Աստվածաշնչում ամեն ինչ չէ, որ անձամբ Աստծու խոսքերի գրառումն է։ Աստվածաշունչը պարզապես փաստագրում է Աստծու գործի նախորդ երկու փուլը, որոնց մի մասը մարգարեների մարգարեությունների գրառումն է, իսկ մյուսը՝ դարերի ընթացքում Աստծու օգտագործած մարդկանց գրած փորձառություններն ու գիտելիքը։ Մարդկային փորձառությունները միախառնված են մարդկային կարծիքների և գիտելիքի հետ, և դա անխուսափելի է։ Աստվածաշնչի գրքերից շատերում կան մարդկային պատկերացումներ, կանխակալություններ և մարդկանց աղավաղված ըմբռնումներ։ Իհարկե, խոսքերի մեծ մասը Սուրբ Հոգու լուսավորման արդյունքն է և ճիշտ հասկացողություն է, սակայն դեռևս չի կարելի ասել, որ դրանք ճշմարտության ամբողջովին ճշգրիտ արտահայտություններն են։ Որոշ բաների վերաբերյալ նրանց տեսակետները ոչ այլ ինչ են, քան անձնական փորձառությամբ ստացած ճանաչողություն կամ Սուրբ Հոգու լուսավորում։ Աստված անձամբ է հրահանգել մարգարեների մարգարեությունները․ Եսայու, Դանիելի, Եզրասի, Երեմիայի և Եզեկիելի նմանների մարգարեությունները ծագել են Սուրբ Հոգու անմիջական հրահանգից․ այս մարդիկ տեսանողներ էին, նրանք ստացել էին մարգարեության Հոգին, և բոլորը Հին Կտակարանի մարգարեներ էին։ Օրենքի դարաշրջանում այս մարդիկ, որոնք ստացել էին Եհովայի ներշնչանքները, բազմաթիվ մարգարեություններ արեցին, որոնք անմիջականորեն հրահանգել էր Եհովան։ Եվ ինչո՞ւ Եհովան գործեց նրանց մեջ։ Որովհետև Իսրայելի ժողովուրդն Աստծու ընտրյալ ժողովուրդն էր, և մարգարեների գործը պետք է կատարվեր նրանց մեջ. ահա թե ինչու մարգարեները կարողացան արժանանալ նման հայտնությունների։ Իրականում իրենք էլ չէին հասկանում այդ հայտնությունները։ Սուրբ Հոգին ասաց այդ խոսքերը նրանց բերանով, որպեսզի ապագայի մարդիկ կարողանան ըմբռնել այդ բաները և տեսնել, որ դրանք իսկապես Աստծու Հոգու՝ Սուրբ Հոգու գործն են և չեն բխում մարդկային գաղափարներից, և որպեսզի բոլոր մարդիկ կարողանան ստանալ Սուրբ Հոգու գործի հաստատումը։ Շնորհքի դարաշրջանում Հիսուսն Ինքը կատարեց այս ողջ գործը նրանց փոխարեն, ուստի մարդիկ այլևս մարգարեություն չէին անում։ Ուրեմն՝ Հիսուսը մարգարե՞ էր։ Հիսուսը, իհարկե, մարգարե էր, բայց Նա նաև ի վիճակի էր կատարելու առաքյալների գործը․ Նա կարող էր և՛ մարգարեություն անել, և՛ քարոզել ու ուսուցանել մարդկանց ողջ երկրով մեկ։ Սակայն Նրա կատարած գործը և Նրա ներկայացրած ինքնությունը նույնը չէին։ Նա եկավ փրկագնելու ողջ մարդկությանը, մեղքից փրկագնելու մարդուն․ Նա մարգարե էր և առաքյալ, բայց ամենից վեր Նա Քրիստոսն էր։ Մարգարեն կարող է մարգարեություն անել, բայց չի կարելի ասել, որ նման մարգարեն Քրիստոս է։ Այն ժամանակ Հիսուսը շատ մարգարեություններ արեց, ուստի կարելի է ասել, որ Նա մարգարե էր, բայց չի կարելի ասել, թե Նա մարգարե էր և հետևաբար՝ Քրիստոսը չէր։ Դրա պատճառն այն է, որ Նա հենց Աստծուն էր ներկայացնում՝ իրականացնելով գործի մի փուլը, և Նրա ինքնությունը տարբերվում էր Եսայու ինքնությունից․ Նա եկավ ավարտելու փրկագնման գործը ինչպես նաև ապահովեց մարդու կյանքը, և Աստծու Հոգին անմիջականորեն իջավ Նրա վրա. Նրա կատարած գործում չկային ներշնչանքներ Աստծու Հոգուց կամ հրահանգներ Եհովայից, այլ Հոգին գործում էր անմիջականորեն։ Սա բավական է ապացուցելու համար, որ Հիսուսը նույնը չէր, ինչ մարգարեն։ Նրա կատարած գործը փրկագնման գործն էր, որին հաջորդում էր մարգարեանալը։ Նա մարգարե էր, առաքյալ, բայց ամենից առաջ Նա Փրկագնողն էր։ Մինչդեռ մարգարեները կարող էին միայն մարգարեություն անել և ունակ չէին որևէ այլ գործ կատարելու Աստծու Հոգու փոխարեն։ Քանզի Հիսուսը կատարեց շատ գործեր, որոնք նախկինում երբեք մարդը չէր արել, և կատարեց մարդկությանը փրկագնելու գործը, Նա այդպիսով տարբերվում էր Եսայու նմաններից։ Պատճառը, որ որոշ մարդիկ չեն ընդունում այսօրվա հոսանքը, այն է, որ դա խոչընդոտում է նրանց։ Նրանք ասում են. «Հին Կտակարանում շատ մարգարեներ նույնպես շատ խոսքեր ասացին, ուրեմն ինչո՞ւ նրանք մարմնացած Աստված չէին։ Այսօրվա Աստված խոսքեր է ասում․ մի՞թե դա բավական է ապացուցելու, որ Նա մարմնացած Աստված է։ Դու չես մեծարում Աստվածաշունչը, ոչ էլ ուսումնասիրում ես այն, ուրեմն ի՞նչ հիմք ունես ասելու, որ Նա մարմնացած Աստված է։ Ասում ես, որ Նրա խոսքերը Նրան հրահանգվել են Սուրբ Հոգուց, և հավատում ես, որ գործի այս փուլն անձամբ Աստծու կատարած գործ է, բայց ո՞րն է հիմնավորումդ։ Ուշադրությունդ կենտրոնացնում ես այսօրվա Աստծու խոսքերին, և թվում է, թե մերժել ես Աստվածաշունչը և մի կողմ ես դրել այն»։ Ուստի, նրանք միշտ ասում են, որ հավատում ես հերետիկոսությանը և աղանդին։

Եթե ցանկանում ես վկայել վերջին օրերի Աստծու գործի մասին, ապա պետք է հասկանաս Աստվածաշնչի իրական պատմությունը, կառուցվածքը և էությունը։ Այսօր մարդիկ մշտապես կարծում են, թե Աստվածաշունչն Ինքն Աստված է, և որ Աստված Ինքն Աստվածաշունչն է։ Նրանք նաև հավատում են, որ Աստվածաշնչի խոսքերը միակ խոսքերն էին, որ Աստված ասել է, և որ դրանք բոլորն ասել է Աստված։ Աստծուն հավատացող բոլոր մարդիկ նույնիսկ կարծում են, որ թեև Հին և Նոր Կտակարանների ողջ վաթսունվեց գիրքը գրել են մարդիկ, դրանք բոլորը տրվել են Աստծու ներշնչանքով և Սուրբ Հոգու արտահայտումների գրառումն են։ Սա մարդու աղավաղված ըմբռնումն է, և այն որևէ կերպ չի համապատասխանում փաստերին։ Իրականում, բացի մարգարեական գրքերից, Հին Կտակարանի մեծ մասը պատմական գրառում է։ Նոր Կտակարանի որոշ թղթեր բխում են մարդկանց փորձառություններից, իսկ որոշները՝ Սուրբ Հոգու լուսավորումից. Պողոսի թղթերը, օրինակ՝ առաջացել են մարդու գործից, դրանք բոլորը Սուրբ Հոգու լուսավորման արդյունքն էին և գրվել էին եկեղեցիների համար, և հորդորի ու քաջալերանքի խոսքեր էին՝ եկեղեցիների եղբայրներին և քույրերին։ Դրանք Սուրբ Հոգու խոսքերը չէին. Պողոսը չէր կարող խոսել Սուրբ Հոգու անունից, և ոչ էլ նա մարգարե էր, առավել ևս չէր տեսել այն տեսիլքները, որոնք տեսել էր Հովհաննեսը։ Նրա թղթերը գրվել էին Եփեսոսի, Կորնթոսի, Գաղատիայի և այն ժամանակվա այլ եկեղեցիների համար։ Այսպիսով, Նոր Կտակարանի` Պողոսի թղթերն այն թղթերն են, որոնք նա գրել է եկեղեցիների համար, և ոչ թե Սուրբ Հոգու ներշնչանքներ են, ոչ էլ՝ Սուրբ Հոգու անմիջական արտահայտումները։ Դրանք պարզապես հորդորի, մխիթարության և քաջալերանքի խոսքեր են, որոնք նա իր աշխատանքի ընթացքում գրել է եկեղեցիների համար: Դրանք նաև Պողոսի այն ժամանակվա աշխատանքի մեծ մասի գրառումն են։ Դրանք գրվել են բոլոր նրանց համար, ովքեր եղբայրներ և քույրեր են Տիրոջով, և որպեսզի այն ժամանակվա եկեղեցիների եղբայրներն ու քույրերը լսեն նրա խորհուրդը և հետևեն Տեր Հիսուսի ապաշխարության ճանապարհին։ Պողոսը բնավ չի ասել, որ այն ժամանակվա կամ ապագայի բոլոր եկեղեցիները պետք է ուտեն և խմեն իր գրածները, ոչ էլ ասել է, որ իր բոլոր խոսքերը ծագել են Աստծուց։ Պարզապես, համաձայն այն ժամանակվա եկեղեցիների հանգամանքների, նա հաղորդակցվել է եղբայրների և քույրերի հետ, հորդորել նրանց և հավատ ներշնչել նրանց մեջ, և նա պարզապես քարոզել, հիշեցրել, հորդորել է մարդկանց։ Նրա խոսքերը հիմնված էին իր սեփական բեռի վրա, և նա աջակցում էր մարդկանց այդ խոսքերի միջոցով։ Նա կատարեց այն ժամանակվա եկեղեցիների առաքյալի գործը, նա աշխատող էր, որին օգտագործում էր Տեր Հիսուսը, և ուստի նա պետք է ստանձներ պատասխանատվությունը եկեղեցիների համար, ձեռնարկեր եկեղեցիների աշխատանքը և տեղեկանար եղբայրների ու քույրերի վիճակի մասին, և այդ պատճառով նա թղթեր գրեց Տիրոջով բոլոր եղբայրների և քույրերի համար։ Մարդկանց համար նրա ասած ամեն բան խրատող էր և դրական ճիշտ էր, բայց չէր ներկայացնում Սուրբ Հոգու արտահայտումները և չէր կարող ներկայացնել Աստծուն։ Եթե մարդիկ անձի փորձառությունների գրառումներին և անձի թղթերին վերաբերվեն որպես Սուրբ Հոգու կողմից եկեղեցիներին ասված խոսքերի, ապա դա աղաղակող ըմբռնում կլինի և ահռելի հայհոյա՛նք։ Դա հատկապես ճիշտ է այն թղթերի մասին, որոնք Պողոսը գրել է եկեղեցիների համար, քանի որ նրա թղթերը գրվել են եղբայրների և քույրերի համար՝ հիմնվելով այն ժամանակվա յուրաքանչյուր եկեղեցու հանգամանքների և իրավիճակի վրա, և նպատակ ունեին հորդորելու Տիրոջով եղբայրներին և քույրերին, որպեսզի նրանք կարողանան ստանալ Տեր Հիսուսի շնորհը։ Նրա թղթերը նպատակ ունեին արթնացնելու այն ժամանակվա եղբայրներին և քույրերին։ Կարելի է ասել, որ դա նրա սեփական բեռն էր, նաև այն բեռը, որը նրան տրվել էր Սուրբ Հոգուց. ի վերջո, նա առաքյալ էր, որն առաջնորդում էր այն ժամանակվա եկեղեցիները, և նրա պատասխանատվությունն էր եկեղեցիների համար թղթեր գրելը և նրանց հորդորելը։ Նրա ինքնությունը պարզապես աշխատող մի առաքյալի ինքնություն էր, նա պարզապես առաքյալ էր, որն ուղարկվել էր Աստծուց, ոչ թե մարգարե, ոչ էլ գուշակող, և նրա համար իր սեփական աշխատանքը և եղբայրների ու քույրերի կյանքը կարևորագույն նշանակություն ունեին։ Ուստի, նա չէր կարող խոսել Սուրբ Հոգու անունից, և նրա խոսքերը Սուրբ Հոգու խոսքերը չէին, առավել ևս չի կարելի ասել, որ դրանք Աստծու խոսքերն են, քանի որ նա ոչ այլ ինչ էր, քան արարած, և հաստատապես մարմնացյալ Աստված չէր։ Նրա ինքնությունը նույնը չէր, ինչ Հիսուսինը։ Հիսուսի խոսքերը Սուրբ Հոգու խոսքերն էին, դրանք Աստծու խոսքերն էին, քանի որ Նրա ինքնությունը Աստծու Որդի Քրիստոսի ինքնությունն էր։ Ինչպե՞ս կարող էր Պողոսը հավասար համարվել Նրան։ Եթե մարդիկ Պողոսի թղթերը կամ խոսքերը դիտարկեն որպես Սուրբ Հոգու արտահայտումներ և երկրպագեն դրանց որպես Աստծու, ապա կարելի է միայն ասել, որ նրանք չեն կարող զանազանել։ Ավելի լուրջ ասած՝ մի՞թե սա պարզապես հայհոյանք չէ։ Ինչպե՞ս կարող էր մարդը խոսել Աստծու անունից։ Եվ ինչպե՞ս կարող էին մարդիկ խոնարհվել անձի թղթերի և նրանց ասած խոսքերի գրառումների առջև՝ ասես դրանք սուրբ գիրք կամ երկնային գիրք լինեն։ Կարո՞ղ էր արդյոք մարդը պատահականորեն արտասանել Աստծու խոսքերը։ Ինչպե՞ս կարող էր մարդը խոսել Աստծու անունից։ Եվ այսպես, ի՞նչ կասես. մի՞թե այն թղթերը, որոնք նա գրել է եկեղեցիների համար, չէին կարող խառնված լինել նրա սեփական գաղափարների հետ։ Ինչպե՞ս կարող էին դրանք խառնված չլինել այնպիսի բաների հետ, որոնք բխում էին նրա սեփական գաղափարներից։ Նա թղթեր է գրել եկեղեցիների համար՝ հիմնվելով իր անձնական փորձառությունների և իր սեփական ճանաչողության վրա։ Օրինակ՝ Պողոսը մի թուղթ է գրել Գաղատիայի եկեղեցիներին, որը պարունակում էր որոշակի կարծիք, իսկ Պետրոսը գրել է մեկ ուրիշը, որն ուներ այլ տեսակետ։ Դրանցից ո՞րն էր Սուրբ Հոգուց։ Ոչ ոք վստահաբար չի կարող ասել։ Ուստի, կարելի է ասել միայն, որ նրանք երկուսն էլ բեռ էին կրում եկեղեցիների համար: Սակայն նրանց նամակները ներկայացնում են իրենց հասակը, ապահովումն ու աջակցությունը եղբայրներին և քույրերին և իրենց բեռը եկեղեցիների հանդեպ, ինչպես նաև դրանք ներկայացնում են միայն մարդկային աշխատանքը. դրանք ամբողջությամբ Սուրբ Հոգուց չէին։ Եթե ասում ես, որ նրա թղթերը Սուրբ Հոգու խոսքերն են, ապա անմիտի մեկն ես և հայհոյում ես։ Պողոսի թղթերը և Նոր Կտակարանի մյուս թղթերը համարժեք են մեր օրերին մոտ ապրած հոգևոր գործիչների հուշագրություններին. դրանք հավասար են Վոթչման Նիի գրքերին կամ Լոուրենսի փորձառություններին և այլն։ Պարզապես վերջերս ապրած հոգևոր գործիչների գրքերը ներառված չեն Նոր Կտակարանում, սակայն այս մարդկանց էությունը նույնն էր. նրանք մարդիկ էին, որոնց օգտագործել է Սուրբ Հոգին՝ որոշակի ժամանակաշրջանում, և նրանք չէին կարող անմիջականորեն ներկայացնել Աստծուն։

Նոր Կտակարանում Մատթեոսի Ավետարանը փաստագրում է Հիսուսի ծագումնաբանությունը։ Սկզբում այն ասում է, որ Հիսուսն Աբրահամի և Դավթի սերունդն էր և Հովսեփի որդին. այնուհետև ասում է, որ Հիսուս հղացվել է Սուրբ Հոգուց և ծնվել կույսից, ինչը կնշանակեր, որ Նա Հովսեփի որդին չէր կամ Աբրահամի և Դավթի սերունդը։ Ծագումնաբանությունը, սակայն, պնդում է, որպեսզի Հիսուսը կապվի Հովսեփի հետ։ Այնուհետև ծագումնաբանությունը ներկայացնում է գործընթացը, որով Հիսուսը ծնվել է։ Այն ասում է, որ Հիսուսը հղացվել է Սուրբ Հոգուց, որ Նա ծնվել է կույսից և Հովսեփի որդին չէր։ Սակայն ծագումնաբանության մեջ հստակ գրված է, որ Հիսուսը Հովսեփի որդին էր, և քանի որ ծագումնաբանությունը գրված է Հիսուսի մասին, այն ներկայացնում է քառասուներկու սերունդ։ Երբ այն հասնում է Հովսեփի սերնդին, հապճեպ ասում է, որ Հովսեփը Մարիամի ամուսինն էր՝ խոսքեր, որոնք ասվում են ապացուցելու, որ Հիսուսն Աբրահամի սերունդն էր։ Մի՞թե սա հակասություն չէ։ Ծագումնաբանությունը հստակ փաստագրում է Հովսեփի նախնիներին, և դա ակնհայտորեն Հովսեփի ծագումնաբանությունն է: Սակայն Մատթեոսը պնդում է, որ դա Հիսուսի ծագումնաբանությունն է։ Մի՞թե սա չի հերքում Սուրբ Հոգուց Հիսուսի հղացման փաստը։ Ուստի, մի՞թե Մատթեոսի գրած ծագումնաբանությունը մարդկային միտք չէ։ Այն առավել ևս ծիծաղելի է։ Այսպես կարող ես իմանալ, որ այս գիրքը բացարձակապես ամբողջությամբ Սուրբ Հոգուց չէ։ Գուցե կլինեն որոշ մարդիկ, որոնք կկարծեն, թե Աստված պետք է ծագումնաբանություն ունենա երկրի վրա, ինչի արդյունքում նրանք Հիսուսին կվերագրեն Աբրահամի քառասուներկուերորդ սերունդ լինելը։ Դա իսկապես ծիծաղելի է։ Ինչպե՞ս կարող էր Աստված ծագումնաբանություն ունենալ Երկիր գալուց հետո։ Եթե ասում ես, որ Աստված ծագումնաբանություն ունի, մի՞թե Նրան չես դասում արարածների շարքը։ Աստված երկրից չէ, Նա Արարիչն է, ու թեև Նա մսեղիից է, Նա նույն բուն էությունից չէ, ինչ մարդը, ուստի ինչպե՞ս կարող էիր Աստծուն դասել արարածների շարքը։ Աբրահամը չի կարող ներկայացնել Աստծուն. նա այն ժամանակ Եհովայի գործի առարկան էր, նա պարզապես հավատարիմ ծառա էր, որին Եհովան արժանի էր համարել, և նա Իսրայելի ժողովրդից մեկն էր։ Ինչպե՞ս կարող էր նա Հիսուսի նախնին լինել։

Ո՞վ է գրել Հիսուսի ծագումնաբանությունը։ Արդյո՞ք Հիսուսն Ինքն է գրել այն։ Արդյո՞ք Հիսուսն անձամբ է ասել նրանց. «Գրե՛ք Իմ ծագումնաբանությունը»։ Այն գրառել է Մատթեոսը՝ Հիսուսի խաչելությունից հետո։ Այն ժամանակ Հիսուսը շատ գործեր էր կատարել, որոնք անհասկանալի էին Իր աշակերտներին, և որևէ բացատրություն չէր տվել դրանց։ Նրա հեռանալուց հետո աշակերտներն սկսել են քարոզել և գործել ամենուր, և գործի այդ փուլի ժամանակ նրանք սկսել են գրել թղթերն ու ավետարանի գրքերը։ Նոր Կտակարանի ավետարանի գրքերը գրառվել են Հիսուսի խաչելությունից քսանից երեսուն տարի անց։ Դրանից առաջ Իսրայելի ժողովուրդը կարդում էր միայն Հին Կտակարանը։ Այսինքն՝ Շնորհքի դարաշրջանի սկզբում մարդիկ կարդում էին Հին Կտակարանը։ Նոր Կտակարանը հայտնվեց միայն Շնորհքի դարաշրջանում։ Նոր Կտակարանը գոյություն չուներ, երբ Հիսուսը գործում էր. մարդիկ Նրա գործը գրառել են Նրա հարությունից և երկինք համբարձվելուց հետո։ Միայն դրանից հետո ստեղծվեց Չորս Ավետարանը, որոնց ավելացան նաև Պողոսի և Պետրոսի թղթերը, ինչպես նաև Հայտնության Գիրքը։ Հիսուսի՝ երկինք համբարձվելուց ավելի քան երեք հարյուր տարի անց հաջորդ սերունդներն ընտրողաբար համադրեցին այդ գրվածքները, և միայն դրանից հետո եղավ Աստվածաշնչի Նոր Կտակարանը։ Միայն այս աշխատանքի ավարտից հետո եղավ Նոր Կտակարանը. այն նախկինում գոյություն չուներ։ Աստված կատարել էր այդ ողջ գործը, իսկ Պողոսը և մյուս առաքյալները տարբեր վայրերում այնքան շատ թղթեր էին գրել եկեղեցիներին։ Նրանցից հետո եկած մարդիկ միավորեցին նրանց թղթերը և ավելացրին Հովհաննեսի գիրքն այն մեծագույն տեսիլքի մասին, որը նա տեսավ Պատմոս կղզում, որտեղ մարգարեացվում էր Աստծու գործը վերջին օրերին։ Մարդիկ կազմեցին այս շարքը, որը տարբերվում է այսօրվա արտահայտումներից։ Այն, ինչ գրառված է այսօր, Աստծու գործի քայլերի համաձայն է. այն, ինչի հետ մարդիկ առնչվում են այսօր, անձամբ Աստծու կատարած գործն է և անձամբ Նրա արտասանած խոսքերը։ Դո՛ւք, մարդի՛կդ, միջամտելու կարիք չունեք. ուղղակիորեն Հոգուց բխած խոսքերը դասավորվել են քայլ առ քայլ, և այս դասավորությունը տարբերվում է մարդկանց գրառումների դասավորությունից։ Այն, ինչ նրանք գրառել են, կարելի է ասել, իրենց կրթության մակարդակի և մարդկային արժանիքի համաձայն է եղել Այն, ինչ նրանք գրառել են, մարդկային փորձառություններ են եղել, և յուրաքանչյուրն ունեցել է գրառելու իր սեփական միջոցներն ու իր սեփական ըմբռնումը, և յուրաքանչյուր գրառում տարբեր է եղել։ Ուստի, եթե Աստվածաշունչը երկրպագում ես որպես Աստծու, չափազանց տգետ և հիմար ես։ Ինչո՞ւ չես փնտրում այսօրվա Աստծու գործը։ Միայն Աստծու գործը կարող է փրկել մարդուն։ Աստվածաշունչը չի կարող փրկել մարդուն, մարդիկ կարող են կարդալ այն մի քանի հազար տարի, և, միևնույն է, նրանց մեջ որևէ չնչին փոփոխություն չի լինի, և եթե երկրպագես Աստվածաշունչը, երբեք ձեռք չես բերի Սուրբ Հոգու գործը։ Իսրայելում Աստծու գործի երկու փուլն էլ գրառված է Աստվածաշնչում, և ուստի այս գրառումների մեջ բոլոր անուններն Իսրայելինն են, և բոլոր դեպքերն Իսրայելինն են. նույնիսկ «Հիսուս» անունն է իսրայելական։ Եթե այսօր շարունակում ես կարդալ Աստվածաշունչը, ապա մի՞թե չես հետևում կանոններին։ Այն, ինչ գրառված է Աստվածաշնչի Նոր Կտակարանում, Հրեաստանի հարցերն են։ Բնագիր տեքստը և՛ հունարեն էր, և՛ եբրայերեն, և այն անունը, որով Նրան կոչում էին, և այն ժամանակվա Հիսուսի խոսքերը բոլորը պատկանում են մարդու լեզվին։ Երբ խաչվեց, Հիսուսն ասաց. «Էլի՜, Էլի՜, լա՞մա սաբաքթանի»։ Մի՞թե սա եբրայերեն չէ։ Սրա պատճառը պարզապես այն է, որ Հիսուս մարմնացել էր Հրեաստանում, բայց դա չի ապացուցում, որ Աստված հրեա է։ Այսօր Աստված մարմնացել է Չինաստանում, և ուստի այն ամենը, ինչ Նա ասում է, անկասկած, չինարեն է։ Սակայն այն չի կարելի համեմատել Աստվածաշնչից թարգմանված չինարենի հետ, քանի որ այս խոսքերի աղբյուրը տարբեր է. մեկը բխում է մարդկանց գրառած եբրայերենից, իսկ մյուսը՝ Հոգու անմիջական արտահայտումներից։ Ինչպե՞ս կարող էր ընդհանրապես տարբերություն չլինել։

Բազմաթիվ մարդիկ վստահ են, որ Աստվածաշունչը հասկանալն ու մեկնաբանել կարողանալը նույնն է, ինչ ճշմարիտ ճանապարհը գտնելը, բայց արդյո՞ք իրականում ամեն ինչ այդքան պարզ է։ Ոչ ոք չգիտի Աստվածաշնչի իրականությունը: Այն ոչ այլ ինչ է, քան Աստծու գործի պատմական գրառումը և Աստծու գործի նախորդ երկու փուլի վկայությունը, այն չի տալիս Աստծու գործի նպատակի մասին որևէ պատկերացում։ Բոլոր նրանք, ովքեր կարդացել են Աստվածաշունչը, գիտեն, որ այն փաստագրում է Աստծու գործի երկու փուլն Օրենքի և Շնորհքի դարաշրջաններում։ Հին Կտակարանը գրի է առնում Իսրայելի պատմությունը և այն, թե ինչպես է Եհովան գործել արարչագործության ժամանակներից մինչև Օրենքի դարաշրջանի ավարտը։ Նոր Կտակարանը գրառում է երկրի վրա Հիսուսի գործը, որը Չորս Ավետարանում է, ինչպես նաև՝ Պողոսի գործը. մի՞թե սրանք պատմական գրառումներ չեն։ Անցյալում կատարվածն այսօր վերհիշելը դրանք դարձնում է պատմություն, և որքան էլ դրանք ճշմարիտ կամ իրական լինեն, միևնույն է, պատմություն են: Պատմությունը չի կարող անդրադառնալ ներկային, քանզի Աստված ետ չի նայում պատմությանը։ Եվ այսպես, եթե միայն հասկանում ես Աստվածաշունչը և ոչինչ չես հասկանում այն գործից, որն Աստված մտադիր է անել այսօր, և եթե հավատում ես Աստծուն, բայց չես փնտրում Սուրբ Հոգու գործը, ապա չես հասկանում, թե ինչ է նշանակում Աստծուն որոնելը ։ Եթե սերտում ես Աստվածաշունչը՝ Իսրայելի պատմությունն ուսումնասիրելու, բոլոր երկինքների ու երկրի Աստծու արարչագործության պատմությունը հետազոտելու համար, ապա չես հավատում Աստծուն։ Բայց այսօր, քանզի հավատում ես Աստծուն, և ձգտում ես կյանքին, Աստծու ճանաչողությանը և չես ձգտում մեռած բառերին ու վարդապետություններին կամ պատմության ըմբռնմանը, պետք է փնտրես Աստծու ներկայիս մտադրությունները և Սուրբ Հոգու գործի ուղղությունը։ Եթե հնագետ լինեիր, կարող էիր կարդալ Աստվածաշունչը, բայց այդպիսին չես՝ Աստծուն հավատացողներից մեկն ես: Լավագույնն այն կլինի, որ փնտրես Նրա ներկայիս մտադրությունները։ Աստվածաշունչը կարդալով՝ առավելագույնը մի փոքր կհասկանաս Իսրայելի պատմությունը, կիմանաս Աբրահամի, Դավթի և Մովսեսի կյանքի մասին, կպարզես, թե ինչպես էին նրանք երկյուղում Եհովայից, ինչպես էր Նա այրում Իրեն հակառակվողներին խոսում այդ դարաշրջանի մարդկանց հետ։ Այդպես կիմանաս միայն անցյալում Աստծու կատարած գործի մասին։ Աստվածաշնչի գրառումները վերաբերում են նրան, թե ինչպես էր Եհովայի առաջնորդության ներքո այն ժամանակվա Իսրայելի ժողովուրդը երկյուղում Նրանից և ապրում։ Քանզի իսրայելացիներն Աստծու ընտրյալ ժողովուրդն էին, Հին Կտակարանում կարող ես տեսնել Իսրայելի ողջ ժողովրդի հավատարմությունը Եհովային, թե ինչպես էր Նա խնամում և օրհնում բոլոր նրանց, ովքեր հնազանդվում էին Իրեն: Նաև կիմանաս, որ երբ Աստված գործում էր Իսրայելում, Նա ողորմած և գթասիրտ էր, բայց նաև ուներ կրակի լափող բոցեր, և որ բոլոր իսրայելացիները՝ խոնարհներից մինչև հզորները, երկյուղում էին Եհովայից, և ուստի Նա օրհնում էր ողջ ազգին ։ Այսպիսին է Իսրայելի պատմությունը՝ գրված Հին Կտակարանում։

Աստվածաշունչն Իսրայելում Աստծու գործի պատմական արձանագրումն է և փաստագրում է հնագույն մարգարեների պայծառատեսության մեծ մասը, ինչպես նաև Եհովայի խոսքերից մի քանիսը՝ կապվածայն ժամանակվա Իր գործի հետ։ Ուստի, մարդիկ բոլորն այս գրքին վերաբերվում են որպես սուրբ գրքի (քանզի Աստված սուրբ է և մեծ)։ Իհարկե, այս ամենն Աստծու հանդեպ նրանց սրտի երկյուղի և պաշտամունքի արդյունքն է։ Մարդիկ այս գիրքն այդպես են կոչում միայն այն պատճառով, որ արարածներն իրենց Արարչի հանդեպ այդքան երկյուղած և պաշտող են: Կան նույնիսկ այնպիսիք, ովքեր այս գիրքն անվանում են երկնային գիրք։ Իրականում, այն պարզապես մարդու կատարած գրառում է։ Եհովայի այն անձամբ չի անվանակոչել, ոչ էլ Նա անձամբ է առաջնորդել դրա ստեղծումը։ Այլ կերպ ասած՝ այս գրքի հեղինակն Աստված չէ, այլ մարդը։ «Սուրբ Աստվածաշունչ»-ը միայն հարգալից վերնագիր է, որը մարդն է տվել դրան։ Եհովան և Հիսուս չեն որոշել այս վերնագիրը՝ միմյանց միջև քննարկումից հետո: Այն ոչ այլ ինչ է, քան մարդկային գաղափար։ Քանզի այս գիրքը չի գրել Եհովան, առավել ևս՝ Հիսուս։ Փոխարենը, դրանք բազմաթիվ հնագույն մարգարեների, առաքյալների և տեսանողների պատմություններն են, որոնք հետագա սերունդները ժողովել են հնագույն գրվածքների մի գրքի մեջ: Այն մարդկանց հատկապես սուրբ է թվում, մի գիրք, որը նրանց համոզմամբ՝ պարունակում է բազմաթիվ անըմբռնելի և խոր խորհուրդներ, որոնք սպասում են ապագա սերունդների կողմից բացահայտվելուն։ Մարդիկ առավել ևս հակված են հավատալու, որ այս գիրքը երկնային գիրք է։ Չորս Ավետարանի և Հայտնության Գրքի ավելացմամբ՝ մարդկանց վերաբերմունքը դրա նկատմամբ սկսեց առանձնահատուկ կերպով տարբերվել ցանկացած այլ գրքից, և ուստի ոչ ոք չի համարձակվում զննել այս «երկնային գիրքը», որովհետև այն չափազանց «սրբազան» է։

Ինչո՞ւ են մարդիկ կարողանում գտնել այն ուղին, որը պետք է կիրարկեն, երբ կարդում են Աստվածաշունչը։ Ինչո՞ւ են նրանք կարողանում ձեռք բերել շատ բան, որն անհասկանալի է եղել իրենց համար։ Այսօր Ես այսպես եմ զննում Աստվածաշունչը, և դա չի նշանակում, որ Ես գարշում եմ դրանից կամ ժխտում դրա արժեքը՝ որպես հղում։ Ես բացատրում և պարզաբանում եմ քեզ Աստվածաշնչի բնորոշ արժեքն ու ծագումը, որպեսզի մշտապես չմնաս խավարի մեջ։ Սա այն պատճառով է, որ մարդիկ այնքան շատ տեսակետներ ունեն Աստվածաշնչի մասին, և դրանց մեծ մասը սխալ է: Աստվածաշունչն այդպես կարդալը ոչ միայն խանգարում է նրանց ձեռք բերելու այն, ինչ պետք է, այլև, ինչն ավելի կարևոր է, խոչընդոտում է այն գործին, որը Ես մտադիր եմ անել, ահռելիորեն խաթարում է ապագայի գործը և միայն թերություններ ունի, այլ ոչ առավելություններ։ Ուստի, այն, ինչ քեզ խնդրում եմ հասկանալ, պարզապես Աստվածաշնչի էությունն է և Աստվածաշնչի իրական պատմությունը։ Ես չեմ խնդրում չկարդալ Աստվածաշունչը կամ այստեղ-այնտեղ հռչակես, թե այն զուրկ է արժեքից, այլ որ ունենաս ճիշտ գիտելիք և տեսակետ Աստվածաշնչի մասին։ Մի՛ եղիր չափազանց միակողմանի։ Թեև Աստվածաշունչը պատմական գիրք է, որը գրել է մարդը, այն նաև փաստագրում է բազմաթիվ սկզբունքներ, որոնցով հնագույն սրբերն ու մարգարեները ծառայում էին Աստծուն, ինչպես նաև ներկայացնում է վերջերս ապրած առաքյալների փորձառություններն Աստծուն ծառայելիս: Այդ ամենն այդ մարդկանց իրական ներըմբռնումն ու ճանաչողությունն է եղել և կարող է որպես հղում ծառայել այս դարաշրջանի մարդկանց համար՝ ճշմարիտ ճանապարհին ձգտելիս։ Ուստի, կարդալով Աստվածաշունչը՝ մարդիկ կարող են նաև ձեռք բերել կյանքի բազմաթիվ ճանապարհներ, որոնք անհնար է գտնել այլ գրքերում։ Այս ճանապարհներն անցյալ դարաշրջանների մարգարեների և առաքյալների փորձառաբար ապրած՝ Սուրբ Հոգու գործի կյանքի ճանապարհներն են: Շատ խոսքեր թանկարժեք են և կարող են ապահովել այն, ինչի կարիքը մարդն ունի։ Ուստի, բոլոր մարդիկ սիրում են կարդալ Աստվածաշունչը։ Քանզի Աստվածաշնչում այդքան շատ թաքնված բան կա, մարդկանց տեսակետները դրանց նկատմամբ նման չեն մեծ հոգևոր գործիչների որևէ գրվածքի վերաբերյալ ունեցած տեսակետին։ Աստվածաշունչը հին և նոր դարաշրջաններում Եհովային և Հիսուսին ծառայած մարդկանց փորձառությունների և ճանաչողության արձանագրումն ու հավաքածուն է, և հետագա սերունդները կարողացել են դրանից ստանալ բազմաթիվ լուսավորումներ և կիրարկման ճանապարհներ։ Պատճառը, թե ինչու է Աստվածաշունչն ավելի բարձր, քան ցանկացած մեծ հոգևոր գործչի գրվածքները, այն է, որ դրանք բոլորը վերցված են Աստվածաշնչից, և նրանց բոլոր փորձառությունները բխում են են Աստվածաշնչից և դրա մեկնություններն են։ Եվ այսպես, թեև մարդիկ կարող են ապահովում ձեռք բերել որևէ մեծ հոգևոր գործչի գրքերից, նրանք, միևնույն է, երկրպագում են Աստվածաշնչին, քանզի այն նրանց այնքա՜ն բարձր և խորն է թվում։ Թեպետ Աստվածաշունչը միավորում է կյանքի խոսքերի որոշ գրքեր, ինչպիսիք են Պողոսի և Պետրոսի թղթերը, և թեև մարդիկ կարող են ապահովվել և աջակցություն ստանալ այս գրքերից, դրանք, միևնույն է, հնացած են, պատկանում են հին դարաշրջանին, և որքան էլ լավը լինեն, համապատասխանում են միայն մեկ ժամանակաշրջանին և հավերժական չեն։ Աստծու գործը միշտ զարգանում է և այն չի կարող պարզապես կանգ առնել Պողոսի և Պետրոսի ժամանակներում. այսինքն՝ այն չի կարող միշտ մնալ Շնորհքի դարաշրջանում, որում Հիսուսը խաչվեց։ Ուստի, այս գրքերը կիրառելի են միայն Շնորհքի դարաշրջանի համար, ոչ թե վերջին օրերի Թագավորության դարաշրջանի համար։ Դրանք կարող են ապահովել միայն Շնորհքի դարաշրջանի հավատացյալներին, ոչ թե Թագավորության դարաշրջանի սրբերին, և որքան էլ լավը լինեն, դրանք, միևնույն է, հնացած են։ Նույնը կարելի է ասել նաև Եհովայի արարչագործության գործի կամ Իսրայելում Նրա գործի մասին. որքան էլ մեծ լիներ այս գործը, այն, միևնույն է, կհնանար, և, միևնույն է, կգար ժամանակը, երբ այն կսպառվեր։ Աստծու գործը նույնպես նույնն է: Որքան էլ մեծ լինի այն, կգա ժամանակ, երբ կավարտվի: Այն չի կարող միշտ մնալ արարչագործության, ոչ էլ խաչելության գործի մեջ։ Որքան էլ խաչելության գործը համոզիչ լիներ, որքան էլ այն արդյունավետ լիներ Սատանային պարտության մատնելու հարցում, գործն, ի վերջո, գործ է, իսկ դարաշրջաններն, ի վերջո՝ դարաշրջաններ: Գործը չի կարող մնալ միևնույն հիմքի վրա, ոչ էլ ժամանակները կարող են երբեք չփոխվել, քանզի եղել է արարչագործությունը, և պետք է լինեն վերջին օրերը։ Դա անխուսափելի է։ Ուստի, այսօր Նոր Կտակարանի կյանքի խոսքերը՝ առաքյալների թղթերը և Չորս Ավետարանը, դարձել են պատմության գրքեր, դրանք դարձել են հին տարեգրքեր: Ինչպե՞ս կարող էին հին տարեգրքերը մարդկանց տանել դեպի նոր դարաշրջան։ Որքան էլ այդ տարեգրքերն ի վիճակի լինեն մարդկանց ապահովելու կյանքով, որքան էլ ի վիճակի լինեն մարդկանց տանելու դեպի խաչը, մի՞թե դրանք հնացած չեն։ Մի՞թե դրանք զուրկ չեն արժեքից։ Ուստի, ասում եմ, չպետք է կուրորեն հավատաս այդ տարեգրքերին։ Դրանք չափազանց հին են, չեն կարող քեզ տանել դեպի նոր գործ, այլ կարող են միայն բեռ լինել քեզ համար։ Դրանք ոչ միայն չեն կարող քեզ տանել դեպի նոր գործ և նոր մուտք, այլև տանում են քեզ հին կրոնական եկեղեցիներ: Եթե այդպես լիներ, մի՞թե հետընթաց չէիր ապրի Աստծու հանդեպ հավատիդ մեջ։

Այն, ինչ փաստագրել է Աստվածաշունչը, Աստծու գործն է Իսրայելում, ինչպես նաև այն, ինչ արել է Իսրայելի ընտրյալ ժողովուրդը։ Չնայած եղել է այն մասերի որոշակի ընտրություն, որոնք պետք է ներառվեին կամ դուրս մնային, ու թեև Սուրբ Հոգին հավանություն չի տվել դրան, Նա չի մեղադրել ոչ ոքի։ Աստվածաշունչը զուտ Իսրայելի պատմությունն է, որը նաև Աստծու գործի պատմությունն է։ Այնտեղ գրառված բոլոր մարդիկ, իրադարձությունները և բաներն իրական էին, և դրանց հետ կապված ոչինչ խորհրդանշական իմաստ չուներ՝ բացի, իհարկե, Եսայու, Դանիելի և ուրիշների մարգարեություններից կամ Հովհաննեսի հայտնությունից։ Այն ժամանակվա Իսրայելի ժողովուրդը գիտակ էր և կիրթ, և նրանց հնագույն գիտելիքն ու մշակույթը բավականին զարգացած էին: Ուստի այն, ինչ նրանք գրում էին, ավելի բարձր մակարդակ ուներ, քան այն, ինչ գրում են այսօրվա մարդիկ։ Արդյունքում, այն, որ նրանք կարող էին գրել այս գրքերը, չպետք է զարմանք առաջացնի, քանզի Աստված այնքա՜ն շատ գործ էր կատարել նրանց մեջ, և նրանք այնքա՜ն շատ բան էին տեսել։ Դավիթն իր սեփական աչքերով է տեսել Աստծու գործերը, նա անձամբ է փորձառաբար ապրել դրանք և տեսել բազմաթիվ նշաններ ու հրաշքներ, և ուստի նա գրել է բոլոր այդ սաղմոսները՝ ի գովաբանություն Տիրոջ գործերի։ Նրանք ի վիճակի են եղել գրելու այս գրքերը որոշակի հանգամանքներում, այլ ոչ թե որովհետև բացառիկ տաղանդ ունեին։ Նրանք գովաբանում էին Եհովային, որովհետև տեսել էին Նրան։ Եթե Աստծուց ոչինչ չեք տեսել և տեղյակ չեք Նրա գոյության մասին, ինչպե՞ս կարող եք գովաբանել Նրան։ Եթե չեք տեսել Եհովային, ապա չեք իմանա՝ ինչ է Նրան գովաբանելը, ոչ էլ Նրան երկրպագելը, առավել ևս ի վիճակի չեք լինի գրելու երգեր, որոնք փառաբանում են Նրան, և նույնիսկ եթե ձեզ խնդրեին հորինել Եհովայի որոշ գործեր, ի վիճակի չէիք լինի դա անելու։ Այն, որ այսօր կարող եք գովաբանել և սիրել Աստծուն, նաև այն պատճառով է, որ տեսել եք Նրան և նաև ճաշակել եք Նրա գործը: Եթե ավելի արժանի դառնաք, մի՞թե նույնպես ի վիճակի չեք լինի Դավթի նման գրելու Աստծուն գովաբանող շարականներ։

Չի՛ կարելի հասկանալ Աստվածաշունչը, հասկանալ պատմությունը, բայց չհասկանալ, թե ինչ է անում Սուրբ Հոգին այսօր։ Շատ լավ ես ուսումնասիրել պատմությունը, հիանալի աշխատանք ես կատարել, բայց ոչինչ չես հասկանում Սուրբ Հոգու այսօրվա արած գործից։ Մի՞թե դա հիմարություն չէ։ Ուրիշ մարդիկ հարցնում են քեզ. «Ի՞նչ է անում Աստված այսօր։ Ինչի՞ մեջ պետք է ներգրավվես այսօր։ Ինչպե՞ս է ընթանում կյանքի ձգտումդ։ Հասկանո՞ւմ ես Աստծու մտադրությունները»։ Պատասխան չես ունենա նրանց հարցերին. ուրեմն ի՞նչ գիտես։ Կասես. «Ես միայն տեղյակ եմ, որ պետք է ապստամբեմ մսեղիի դեմ և ճանաչեմ ինքս ինձ»։ Եվ եթե նրանք հետո հարցնեն. «Էլ ինչի՞ց ես տեղյակ», կասես, որ նաև գիտես հնազանդվել Աստծու բոլոր կարգավորումներին, և որ մի փոքր հասկանում ես Աստվածաշնչի պատմությունը, և վերջ։ Մի՞թե դա այն ամենն է, ինչ ձեռք ես բերել Աստծուն հավատալու այս բոլոր տարիներին։ Եթե դա այն ամենն է, ինչ հասկանում ես, ապա այնքա~ն շատ բան է պակասում քեզ։ Ուստի, ձեր ներկայիս հասակը հիմնովին անկարող է հասնելու նրան, ինչ Ես պահանջում եմ ձեզանից, և ճշմարտությունները, որոնք հասկանում եք, չափազանց աղքատիկ են, ինչպես և զանազանելու ձեր կարողությունները: Դա նշանակում է, որ ձեր հավատը չափազանց մակերեսային է։ Դուք պետք է զինված լինեք ավելի շատ ճշմարտություններով, ձեզ ավելի շատ ճանաչողություն է պետք, պետք է ավելին տեսնեք, և միայն այդ ժամանակ ի վիճակի կլինեք համատարած քարոզելու ավետարանը, քանզի սա է այն, ինչին պարտավոր եք հասնել։


Մարմնացման խորհուրդը (2)

Այն ժամանակ, երբ Հիսուսը գործում էր Հրեաստանում, Նա բացահայտորեն էր գործում, բայց հիմա Ես ձեր մեջ գործում և խոսում եմ գաղտնի կերպով։ Հեթանոսները միանգամայն անտեղյակ են դրան։ Իմ գործը ձեր մեջ դրսում գտնվողների համար փակ է։ Այս խոսքերը, այս պատիժներն ու դատաստանները հայտնի են միայն ձեզ և ուրիշ ոչ մեկին։ Այս ամբողջ գործն իրականացվում է ձեր մեջ և բացահայտվում է միայն ձեզ։ Հեթանոսներից ոչ ոք չգիտի այս մասին, քանզի ժամանակը դեռ չի եկել։ Այստեղ գտնվող այս մարդիկ պատիժներ կրելուց հետո մոտ են ավարտուն դարձվելուն, բայց դրսում գտնվողները ոչինչ չգիտեն դրա մասին։ Այս գործը չափազանց թաքնվա՛ծ է։ Մսեղի դարձած Աստված նրանց համար թաքնված է, բայց այս հոսքում գտնվողների համար կարելի է ասել, որ Նա բացահայտ է։ Թեև Աստծու առնչությամբ ամեն ինչ բացահայտ է, ամեն ինչ մերկացված է և ամեն ինչ ազատ է, սա ճշմարիտ է միայն Նրան հավատացողների համար։ Ինչ վերաբերում է մնացածներին՝ հեթանոսներին, ոչինչ հայտնի չէ։ Այն գործը, որ ներկայումս արվում է ձեր միջավայրում և Չինաստանում, խստորեն փակ է, որպեսզի նրանք չիմանան։ Եթե նրանք տեղեկանային այս գործի մասին, ապա միայն կդատապարտեին այն և հալածանքի կենթարկեին։ Նրանք չէին հավատա դրան։ Մեծ կարմիր վիշապի երկրում՝ այս ամենահետամնաց վայրում, գործելը հեշտ չէ։ Եթե այս գործը բացահայտվեր, անհնար կլիներ շարունակել այն։ Գործի այս փուլն այս վայրում պարզապես չի կարող իրականացվել։ Եթե այս գործն իրականացվեր բացահայտ կերպով, ինչպե՞ս նրանք թույլ կտային, որ այն առաջ գնա։ Մի՞թե սա գործն ավելի մեծ վտանգի տակ չէր դնի։ Եթե այս գործը չթաքցվեր, այլ իրականացվեր այնպես, ինչպես Հիսուսի ժամանակ, երբ Նա տպավորիչ կերպով բժշկում էր հիվանդներին և դևեր դուրս քշում, ապա մի՞թե այն վաղուց չէր «բռնված» չէր լինի դևերով։ Կկարողանայի՞ն արդյոք նրանք հանդուրժել Աստծու գոյությունը։ Եթե Ես հիմա մտնեի ժողովարաններ՝ քարոզելու և մարդկանց ուսուցանելու, ապա մի՞թե վաղուց կտոր-կտոր եղած չէի լինի։ Եվ եթե դա պատահեր, ինչպե՞ս Իմ գործը կշարունակվեր իրականացվել։ Պատճառը, որ ոչ մի նշան և հրաշք բացահայտորեն չեն դրսևորվում, թաքցնելն է։ Ուստի, հեթանոսների համար Իմ գործը չի կարող տեսանելի լինել, ճանաչվել կամ բացահայտվել։ Եթե գործի այս փուլն արվեր այնպես, ինչպես Շնորհքի դարաշրջանում Հիսուսի գործը, այն չէր կարող այնքան հուսալի լինել, որքան հիմա է։ Ուստի, այսկերպ գաղտնի գործելն օգտակար է ձեզ և ողջ գործի համար։ Երբ երկրի վրա Աստծու գործը մոտենա ավարտին, այսինքն, երբ այս գաղտնի գործը ավարտվի, ապա գործի այս փուլը կբացահայտվի։ Բոլորը կիմանան, որ Չինաստանում հաղթողների խումբ կա։ Բոլորը կիմանան, որ Աստված մսեղի դարձավ Չինաստանում, և որ Նրա գործը հասել է իր ավարտին։ Միայն այդ ժամանակ մարդու համար պարզ կդառնա. ինչո՞ւ է Չինաստանը դեռևս զերծ մնում անկումից կամ փլուզումից։ Պարզվում է՝ Աստված անձամբ է իրականացրել Իր գործը Չինաստանում և կատարելագործել մի խումբ մարդկանց՝ որպես հաղթողների։

Մսեղի դարձած Աստված Իրեն դրսևորում է միայն այն մարդկանց մի մասի առջև, որոնք հետևում են Իրեն այս ժամանակահատվածում, երբ Նա անձամբ է իրականացնում Իր գործը, և ոչ թե բոլոր ստեղծված էակներին։ Նա մսեղի դարձավ միայն Իր գործի մի փուլ ավարտելու համար, և ոչ թե հանուն մարդուն Իր պատկերը ցույց տալու։ Սակայն Նա Ինքը պետք է իրականացնի Իր գործը, ուստի անհրաժեշտ է, որ Նա դա անի մսեղիի մեջ։ Երբ այս գործն ավարտվի, Նա կհեռանա մարդկային աշխարհից. Նա չի կարող երկարաժամկետ մնալ մարդկության մեջ, որպեսզի չխոչընդոտի գալիք գործին։ Այն, ինչ Նա դրսևորում է բյուրավոր մարդկանց, միայն Իր արդար բնույթն է և Իր բոլոր գործերը, և ոչ թե Իր երկու մարմնացումների պատկերները, քանզի Աստծու պատկերը կարող է բացահայտվել միայն Նրա բնույթի միջոցով և չի կարող փոխարինվել Նրա մարմնացած մսեղիի պատկերով։ Նրա մսեղիի պատկերը բացահայտվում է միայն սահմանափակ թվով մարդկանց, միայն նրանց, ովքեր հետևում են Նրան, երբ Նա գործում է մսեղիի մեջ։ Ահա թե ինչու այժմ իրականացվող գործը գաղտնի է արվում։ Օրինակ՝ Հիսուսն Իրեն բացահայտեց միայն հրեաներին, երբ Նա կատարում էր Իր գործը, և երբեք հրապարակավ Իրեն չհայտնեց որևէ այլ ազգի։ Ուստի, երբ Նա ավարտեց Իր գործը, Նա անմիջապես հեռացավ մարդկային աշխարհից և չմնաց. դրանից հետո ոչ թե Նա՝ մարդու այս պատկերն էր, որ Իրեն դրսևորեց մարդուն, այլ Սուրբ Հոգին, որն անմիջականորեն իրականացրեց գործը։ Երբ մսեղի դարձած Աստծու գործն ամբողջությամբ ավարտվի, Նա կհեռանա մահկանացու աշխարհից և այլևս երբեք չի անի որևէ գործ, որը նման է այն գործին, որ Նա արեց, երբ մսեղիի մեջ էր։ Դրանից հետո ողջ գործն անմիջականորեն Սուրբ Հոգին կիրականացնի։ Այս ժամանակահատվածում մարդը հազիվ թե կարողանա տեսնել Նրա մսեղավոր մարմնի պատկերը։ Նա բնավ Իրեն չի հայտնի մարդուն, այլ կմնա հավիտյան թաքնված։ Մսեղի դարձած Աստծու գործի ժամանակը սահմանափակ է։ Այն իրականացվում է որոշակի դարաշրջանում, ժամանակահատվածում, երկրում և որոշակի մարդկանց միջավայրում։ Այս գործը ներկայացնում է միայն Աստծու մարմնացման ժամանակահատվածի գործը։ Այն բնորոշ է դարաշրջանին և ներկայացնում է Աստծու Հոգու գործը մի որոշակի դարաշրջանում և ոչ թե Աստծու Հոգու ողջ գործը։ Ուստի, մսեղի դարձած Աստծու պատկերը չի հայտնվի բյուրավոր մարդկանց։ Աստծու արդարությունը և իր ամբողջության մեջ Նրա բնույթն են հայտնի արվում բյուրավոր մարդկանց, երբ Նա երկու անգամ մարմնացավ, այլ ոչ թե Նրա պատկերը։ Դա ո՛չ մեկ եզակի պատկերն է, որ հայտնի է արվում մարդուն, ո՛չ էլ երկու պատկերները միասին։ Ուստի, հրատապ է, որ Աստծու մարմնացած մսեղին հեռանա երկրից Իր անելիք գործն ավարտելուց հետո, քանզի Նա գալիս է միայն այն գործն ավարտելու, որը պետք է անի, և ոչ թե մարդկանց Իր պատկերը բացահայտելու համար։ Թեև մարմնացման նշանակությունն արդեն իսկ իրագործվել է՝ Աստծու երկու անգամ մսեղի դառնալով, Նա, միևնույն է, բացահայտորեն Իրեն հայտնի չի արել որևէ ազգի, որը նախկինում երբեք չի տեսել Իրեն։ Հիսուսն այլևս երբեք Իրեն՝ որպես արդարության Արեգակ, հայտնի չի անի հրեաներին, ոչ էլ կկանգնի Ձիթենյաց լեռան գագաթին և Իրեն հայտնի կանի բյուրավոր մարդկանց։ Այն ամենը, ինչ հրեաները տեսել են, Հիսուսի դիմանկարն է Հրեաստանում Նրա եղած ժամանակ։ Պատճառն այն է, որ Իր մարմնացման մեջ Հիսուսի գործն ավարտվել է երկու հազար տարի առաջ։ Նա չի վերադառնա Հրեաստան հրեայի պատկերով, առավել ևս Իրեն հրեայի պատկերով չի հայտնի հեթանոս ազգերից որևէ մեկին, քանզի մսեղի դարձած Հիսուսի պատկերը լոկ հրեայի պատկեր է, և ոչ թե մարդու Որդու պատկեր, որը տեսավ Հովհաննեսը։ Թեև Հիսուսը խոստացավ Իր հետևորդներին, որ կրկին կգա, Նա Իրեն հրեայի պատկերով չի հայտնի հեթանոս ազգերի բոլոր մարդկանց։ Դուք պետք է իմանաք, որ մսեղի դարձած Աստծու գործը դարաշրջան բացելն է։ Այս գործը սահմանափակվում է մի քանի տարվա ժամանակահատվածով, և Նա չի կարող ավարտել Աստծու Հոգու ողջ գործը, ճիշտ այնպես, ինչպես Հիսուսի՝ որպես հրեայի պատկերը կարող էր ներկայացնել միայն Աստծու պատկերը, երբ Նա գործում էր Հրեաստանում, և Նա կարող էր անել միայն խաչելության գործը։ Այն ժամանակահատվածում, երբ Հիսուսը մսեղիի մեջ էր, Նա չէր կարող անել դարաշրջանն ավարտին հասցնելու կամ մարդկությանը կործանելու գործը։ Ուստի, խաչվելուց և Իր գործն ավարտելուց հետո Նա համբարձվեց ամենաբարձր բարձունքը և հավիտյան Իրեն թաքցրեց մարդուց։ Այդ ժամանակից ի վեր հեթանոս ազգերի այդ հավատարիմ հավատացյալներն ի վիճակի չէին տեսնելու Տեր Հիսուսի դրսևորումը, այլ միայն Նրա դիմանկարը, որը նրանք փակցրել էին պատին։ Այդ դիմանկարը պարզապես մարդու կողմից նկարված մի բան է, և ոչ թե Աստծու պատկերը, երբ Նա Իրեն հայտնի է անում է մարդուն։ Աստված բացահայտորեն Իրեն հայտնի չի անի բյուրավոր մարդկանց Իր երկու մարմնացումների պատկերներով։ Այն գործը, որ Նա անում է մարդկության մեջ, նրանց թույլ տալն է, որ հասկանան Իր բնույթը։ Այս ամենը մարդուն բացահայտվում է տարբեր դարաշրջանների գործի միջոցով։ Այն իրագործվում է Նրա հայտնի դարձրած բնույթի և Նրա արած գործի միջոցով, այլ ոչ թե Հիսուսի դրսևորման։ Այսինքն՝ Աստծու պատկերը մարդուն հայտնի է դառնում ոչ թե մարմնացած պատկերի միջոցով, այլ ավելի շուտ մարմնացած Աստծու իրականացրած գործի միջոցով, ով ունի և՛ պատկեր, և՛ կերպարանք. և Իր գործի միջոցով Նրա պատկերը բացահայտվում է, և Նրա բնույթը հայտնի է դառնում։ Սա է այն գործի կարևորությունը, որ Նա ցանկանում է անել մսեղիի մեջ։

Երբ Աստծու երկու մարմնացումների գործը մոտենա ավարտին, Նա կսկսի բացահայտել Իր արդար բնույթը բոլոր հեթանոս ազգերի մեջ՝ թույլ տալով բյուրավոր մարդկանց տեսնել Իր պատկերը։ Նա կբացահայտի Իր բնույթը և դրա միջոցով կբացահայտի մարդկանց տարբեր տեսակների արդյունքները՝ դրանով իսկ ավարտին հասցնելով ողջ հին դարաշրջանը։ Մսեղիի մեջ Նրա գործի՝ մեծ տարածության վրա չտարածվելու պատճառը (ճիշտ այնպես, ինչպես Հիսուսը գործեց միայն Հրեաստանում, իսկ այսօր Ես գործում եմ միայն ձեր մեջ) այն է, որ մսեղիի մեջ Նրա գործն ունի սահմաններ և սահմանափակումներ։ Նա լոկ գործի մի կարճ ժամանակահատված է իրականացնում սովորական և բնականոն մսեղիի պատկերով։ Նա այս մարմնացած մսեղին չի օգտագործում հավերժության գործը կամ հեթանոս ազգերի բյուրավոր մարդկանց հայտնվելու գործն անելու համար։ Մսեղիի մեջ գործը կարող է միայն սահմանափակվել շրջանակով (ինչպես օրինակ՝ գործել միայն Հրեաստանում կամ միայն ձեր մեջ), և այդժամ, այս սահմաններում իրականացված գործի միջոցով շրջանակն այնուհետև կարող է ընդլայնվել։ Իհարկե, ընդլայնման գործը պետք է անմիջականորեն Նրա Հոգին իրականացնի, և այնուհետև այլևս չի լինի Նրա մարմնացած մսեղիի գործը։ Քանզի մսեղիի մեջ գործն ունի սահմաններ և չի տարածվում տիեզերքի բոլոր անկյուններում. սա չի կարող իրագործել։ Մսեղիի մեջ գործի միջոցով Նրա Հոգին իրականացնում է հետագա գործը։ Ուստի, մսեղիի մեջ արված գործն ունի սկզբնավորող բնույթ, որն իրականացվում է որոշակի սահմաններում։ Դրանից հետո արդեն Նրա Հոգին է շարունակում է այդ գործը, և ավելին՝ Նա դա անում է ընդլայնված շրջանակում։

Աստված գալիս է երկրի վրա գործելու միայն դարաշրջանն առաջնորդելու համար. Նա միայն նոր դարաշրջան բացելու և հինը ավարտին հասցնել նպատակ ունի։ Նա չի գալիս երկրի վրա մարդու կյանքի ընթացքն ապրելու, մարդկային աշխարհի կյանքի ուրախություններն ու վշտերն Ինքն անձամբ փորձառաբար ապրելու կամ Իր ձեռքով որոշակի մարդու կատարելագործելու կամ անձամբ հետևելու որոշակի մարդու աճին։ Սա Նրա գործը չէ. Նրա գործը լոկ նոր դարաշրջան սկսելն ու հինն ավարտին հասցնելն է։ Այսինքն՝ Նա անձամբ դարաշրջան կսկսի, անձամբ ավարտին կհասցնի մյուսը և կհաղթի Սատանային՝ անձամբ իրականացնելով Իր գործը։ Ամեն անգամ, երբ Նա անձամբ իրականացնում է Իր գործը, կարծես ոտք է դնում մարտադաշտ։ Նախ Նա, մսեղիի մեջ գտնվելով, հաղթում է աշխարհին և պարտության է մատնում Սատանային. Նա ստանում է ողջ փառքը և երկու հազար տարվա ողջ գործի վրայից բարձրացնում է վարագույրը՝ այնպես անելով, որ երկրի վրա բոլոր մարդիկ ունենան ճիշտ ուղի՝ քայլելու, և խաղաղության ու ուրախության կյանք՝ ապրելու։ Սակայն Աստված չի կարող մարդու հետ երկար ապրել երկրի վրա, քանզի Աստված Աստված է և, ի վերջո, տարբերվում է մարդուց։ Նա չի կարող ապրել բնականոն մարդու կյանքով, այսինքն՝ Նա չի կարող բնակվել երկրի վրա որպես մի մարդ, որը սովորականից չի տարբերվում, քանզի Նա ունի բնականոն մարդու բնականոն մարդկայնության միայն նվազագույն մասը՝ Իր մարդկային ապրելակերպը պահպանելու համար։ Այլ կերպ ասած՝ ինչպե՞ս կարող էր Աստված երկրի վրա ընտանիք կազմել, կարիերա ստեղծել և երեխաներ ունենալ ու մեծացնել։ Մի՞թե սա անպատվություն չէր լինի Նրա համար։ Այն, որ Նա բնականոն մարդկայնությամբ է օժտված, միայն բնականոն կերպով գործ իրականացնելու նպատակով է, և ոչ թե նրա համար, որ Նա ընտանիք և կարիերա ունենա, ինչպես կունենար բնականոն մարդը։ Նրա բնականոն ողջամտությունը, բնականոն միտքը և Նրա մսեղիի բնականոն սնվելն ու հագնելը բավարար են՝ ապացուցելու համար, որ Նա բնականոն մարդկայնություն ունի. կարիք չկա, որ Նա ընտանիք կամ կարիերա ունենա՝ ապացուցելու համար, որ օժտված է բնականոն մարդկայնությամբ։ Սա միանգամայն ավելորդ կլիներ։ Աստծու գալուստը երկիր Խոսքի՝ մսեղի դառնալն է։ Նա պարզապես մարդուն թույլ է տալիս հասկանալ Իր Խոսքը և տեսնել Իր Խոսքը, այսինքն՝ մարդուն թույլ է տալիս տեսնել մսեղիի իրականացրած գործը։ Նրա մտադրությունն այն չէ, որ մարդիկ որոշակի կերպ վերաբերվեն Իր մսեղիին, այլ միայն այն, որ մարդը հնազանդվի մինչև վերջ, այսինքն՝ հնազանդվի բոլոր խոսքերին, որոնք դուրս են գալիս Նրա բերանից, և հնազանդվի այն ողջ գործին, որ Նա անում է։ Նա լոկ գործում է մսեղիի մեջ. Նա միտումնավոր կերպով չի խնդրում, որ մարդը գովաբանի Իր մսեղիի մեծությունն ու սրբությունը, այլ փոխարենը մարդուն ցույց է տալիս Իր գործի իմաստությունը և ողջ իշխանությունը, որ Նա Իր ձեռքում ունի։ Ուստի, թեև Նա ունի սքանչելի մարդկայնություն, Նա ոչ մի հայտարարություն չի անում և կենտրոնանում է միայն այն գործի վրա, որը պետք է անի։ Դուք պետք է իմանաք, թե ինչու է Աստված մսեղի դարձել և, այնուամենայնիվ, երբեք չի հրապարակում կամ վկայում Իր բնականոն մարդկայնության մասին, այլ փոխարենը պարզապես իրականացնում է այն գործը, որը մտադիր է անել։ Ուստի, այն ամենը, ինչ դուք կարող եք տեսնել մարմնացած Աստծուց, այն է, ինչ Նա է աստվածայնորեն։ Սա այն պատճառով է, որ Նա երբեք չի հռչակում այն, ինչ Նա է մարդկայնորեն, որպեսզի մարդն ընդօրինակի այն, ինչ Նա է մարդկայնորեն։ Միայն երբ մարդն առաջնորդում է մարդկանց, նա խոսում է այն մասին, թե ինչ է ինքը մարդկայնորեն, որպեսզի ավելի լավ շահի նրանց հիացմունքն ու համոզմունքը և դրանով իսկ հասնի նրանց առաջնորդելուն։ Ի հակադրություն, Աստված նվաճում է մարդուն միայն Իր գործի միջոցով (այսինքն՝ գործ, որն անհասանելի է մարդուն)։ Էական չէ՝ արդյոք Նա հիացմունք է առաջացնում մարդու մոտ, թե ստիպում է մարդուն պաշտել Իրեն։ Այն ամենը, ինչ Նա անում է, մարդու մեջ Իր հանդեպ երկյուղի զգացում կամ Իր անըմբռնելիության զգացումը սերմանելն է։ Աստծուն կարիչ չունի մարդուն ստիպելու հիանալ Իրենով։ Նրան պետք է միայն, որ մարդը երկյուղի Իրենից՝ Նրա բնույթին ականատես լինելուց հետո։ Այն գործը, որ Աստված անում է, Իր սեփականն է։ Այն Նրա փոխարեն չի կարող մարդն անել, ոչ էլ կարող է հասանելի լինել մարդուն։ Միայն Աստված Ինքը կարող է անել Իր սեփական գործը և սկիզբ դնել նոր դարաշրջանի՝ մարդուն առաջնորդելու դեպի նոր ապրելակերպ։ Այն գործը, որ Նա անում է, մարդուն հնարավորություն տալն է՝ ձեռք բերելու նոր ապրելակերպ և մտնելու նոր դարաշրջան։ Մնացած գործը հանձնվում է նրանց, ովքեր բնականոն մարդկայնություն ունեն և որոնցով ուրիշները հիանում են։ Ուստի, Շնորհքի դարաշրջանում Նա ավարտեց երկու հազար տարվա գործը մսեղիի մեջ Իր երեսուներեք տարիներից ընդամենը երեքուկես տարվա ընթացքում։ Երբ Աստված գալիս է երկրի վրա՝ իրականացնելու Իր գործը, Նա միշտ ավարտում է երկու հազար տարվա կամ մի ամբողջ դարաշրջանի գործը մի քանի տարվա ամենակարճ ժամանակահատվածում։ Նա չի հապաղում և չի ուշացնում։ Նա պարզապես խտացնում է երկար տարիների գործը, որպեսզի այն ավարտվի ընդամենը մի քանի կարճ տարիների ընթացքում։ Սա այն պատճառով է, որ այն գործը, որ Նա անձամբ է անում, ամբողջությամբ նոր ելք բացելու և դեպի նոր դարաշրջան առաջնորդելու համար է։

Դուք պետք է իմանաք Աստվածաշնչի իրական պատմությունը և դրա կազմավորումը։ Այս գիտելիքը չի պատկանում Աստծու նոր գործը չընդունողներին։ Նրանք չգիտեն։ Եթե նրանց հստակորեն բացատրես այս էական հարցերը, նրանք այլևս քեզ հետ Աստվածաշնչի հարցում չեն վիճի։ Նրանք անընդհատ մարգարեացված բաներն են փորփրում. այս պնդումն իրականացե՞լ է։ Այն պնդումն իրականացել է։ Նրանց՝ ավետարանի ընդունումը համապատասխանում է Աստվածաշնչին, և նրանք ավետարանը քարոզում են Աստվածաշնչի համաձայն։ Աստծու հանդեպ նրանց հավատքը հիմնված է Աստվածաշնչի խոսքերի վրա. առանց Աստվածաշնչի՝ նրանք չեն հավատա Աստծուն։ Սա է նրանց ապրելակերպը՝ Աստվածաշունչը մանրազնին քննության ենթարկելով։ Երբ նրանք կրկին գան Աստվածաշունչը փորփրելու և քեզնից բացատրություններ պահանջեն, ասա. «Նախ՝ եկեք չստուգենք յուրաքանչյուր պնդումը։ Փոխարենը եկեք տեսնենք, թե ինչպես է գործում Սուրբ Հոգին։ Եկեք վերցնենք մեր անցած ուղին և համեմատենք ճշմարտության հետ՝ տեսնելու համար, թե արդյոք այս ուղին իսկապես Սուրբ Հոգու գործն է, և եկեք օգտագործենք Սուրբ Հոգու գործը՝ ստուգելու համար, թե արդյոք այդպիսի ուղին ճիշտ է։ Ինչ վերաբերում է նրան, թե արդյոք այս կամ այն պնդումն իրականացել է ինչպես կանխագուշակվել էր, մենք՝ մարդիկս, չպետք է միջամտենք դրան։ Ավելի լավ է՝ մենք խոսենք Սուրբ Հոգու գործի և այն նորագույն գործի մասին, որն Աստված անում է»։ Աստվածաշնչի մարգարեություններն Աստծու խոսքեր են, որոնք ժամանակին փոխանցվել են մարգարեները, և Աստծու կողմից օգտագործված մարդկանց գրած խոսքերն են՝ հայտնություններ ստանալուց հետո. միայն Աստված Ինքը կարող է բացատրել այդ խոսքերը, միայն Սուրբ Հոգին կարող է բացահայտել այդ խոսքերի իմաստը, և միայն Աստված Ինքը կարող է կոտրել յոթ կնիքները և բացել գալարակը։ Դու ասա. «Դու Աստված չես, ես էլ չեմ, ուստի ո՞վ կհամարձակվի թեթևամտորեն բացատրել Աստծու խոսքերը։ Դու կհամարձակվե՞ս բացատրել այդ խոսքերը։ Նույնիսկ եթե Երեմիա, Հովհաննես և Եղիա մարգարեները գային, նրանք չէին համարձակվի փորձել բացատրել այդ խոսքերը, քանզի նրանք Գառը չեն։ Միայն Գառը կարող է կոտրել յոթ կնիքները և բացել գալարակը, և ոչ ոք չի կարող բացատրել Նրա խոսքերը։ Ես չեմ համարձակվում յուրացնել Աստծու անունը, առավել ևս՝ փորձել բացատրել Աստծու խոսքերը։ Ես միայն կարող եմ լինել մեկը, ով հնազանդվում է Աստծուն։ Դու Աստվա՞ծ ես։ Ստեղծված էակներից ոչ մեկը չի համարձակվում բացել գալարակը կամ բացատրել այդ խոսքերը, ուստի ես նույնպես չեմ համարձակվում բացատրել դրանք։ Ավելի լավ կլինի, որ դու էլ չփորձես բացատրել։ Ոչ ոք չպետք է փորձի բացատրել դրանք։ Եկեք խոսենք Սուրբ Հոգու գործի մասին. մարդն այսքանը կարող է անել։ Ես փոքր-ինչ գիտեմ Եհովայի և Հիսուսի գործի մասին, բայց քանի որ ես նման գործի անձնական փորձառություն չունեմ, կարող եմ միայն չնչին չափով խոսել դրա մասին։ Ինչ վերաբերում է այն խոսքերի իմաստին, որոնք Եսային կամ Հիսուսն են ասել իրենց ժամանակներում, ես ոչ մի բացատրություն չեմ տա։ Ես չեմ ուսումնասիրում Աստվածաշունչը, ավելի շուտ, հետևում եմ Աստծու ներկայիս գործին։ Դու Աստվածաշունչը համարում ես փոքրիկ գալարակ, բայց մի՞թե դա մի բան չէ, որը միայն Գառը կարող է բացել։ Գառից բացի՝ էլ ո՞վ կարող է բացել այն։ Դու Գառը չես, և ես առավել ևս չեմ համարձակվում պնդել, թե Աստված Ինքն ես, ուստի եկեք չվերլուծենք Աստվածաշունչը կամ այն մանրազնին քննության չենթարկենք։ Շատ ավելի լավ է Սուրբ Հոգու կատարած գործը քննելը, այսինքն՝ հենց Աստծու կողմից կատարվող ներկայիս գործը։ Եկեք տեսնենք, թե որոնք են այն սկզբունքները, որոնցով Աստված գործում է, և որն է Նրա գործի էությունը՝ դրանք օգտագործելով՝ ստուգելու համար, թե արդյոք այն ուղին, որով մենք այսօր քայլում ենք, ճի՞շտ է, և այսկերպ համոզվենք դրանում»։ Եթե դուք ցանկանում եք քարոզել ավետարանը, հատկապես՝ կրոնական աշխարհի մարդկանց, ապա պետք է հասկանաք Աստվածաշունչը և հաստատուն հասկացողություն ունենաք Աստվածաշնչի իրական պատմության մասին. հակառակ դեպքում, դու ավետարանը քարոզելու ոչ մի միջոց չես ունենա։ Երբ դու տիրապետես ընդհանուր պատկերին և դադարես Աստվածաշնչի մեռած խոսքերը մանրախնդրորեն զննելուց, այլ միայն Աստծու գործի և կյանքի ճշմարտության մասին խոսես, այն ժամանակ կկարողանաս ձեռք բերել նրանց, ովքեր են փնտրում ճշմարիտ սրտով։

Եհովայի գործը, Նրա սահմանած օրենքները և այն սկզբունքները, որոնցով Նա առաջնորդում էր մարդկանց՝ իրենց կյանքն ապրելիս, այն գործի բովանդակությունը, որ Նա կատարեց Օրենքի դարաշրջանում, Նրա՝ օրենքներ սահմանելու նշանակությունը, Նրա գործի նշանակությունը Շնորհքի դարաշրջանի համար, և թե ինչ գործ է Աստված անում այս վերջին փուլում, բաներ են, որոնք դուք պետք է հասկանաք։ Առաջին փուլն Օրենքի դարաշրջանի գործն է, երկրորդը՝ Շնորհքի դարաշրջանի գործը, իսկ երրորդը՝ վերջին օրերի գործը։ Դուք պետք է Աստծու գործի այս փուլերի մասին հստակ պատկերացում ունենաք։ Սկզբից մինչև վերջ ընդհանուր առմամբ երեք փուլ կա։ Ո՞րն է գործի յուրաքանչյուր փուլի էությունը։ Քանի՞ փուլ է իրականացվում վեցհազարամյա կառավարման ծրագրի գործում։ Ինչպե՞ս են իրականացվում այս փուլերը, և ինչո՞ւ է յուրաքանչյուրն իրականացվում իր ուրույն ձևով։ Սրանք բոլորը վճռորոշ հարցեր են։ Յուրաքանչյուր դարաշրջանի գործը ներկայացուցչական արժեք ունի։ Ի՞նչ գործ իրականացրեց Եհովան։ Ինչո՞ւ Նա հենց այդ ձևով դա արեց։ Ինչո՞ւ Նա Եհովա կոչվեց։ Բացի դրանից՝ Հիսուսն ի՞նչ գործ կատարեց Շնորհքի դարաշրջանում, և ի՞նչ եղանակով դա արեց։ Աստծու բնույթի ո՞ր տեսանկյուններն են ներկայացված գործի յուրաքանչյուր փուլով և յուրաքանչյուր դարաշրջանով։ Նրա բնույթի ո՞ր տեսանկյուններն արտահայտվեցին Օրենքի դարաշրջանում։ Իսկ որո՞նք արտահայտվեցին Շնորհքի դարաշրջանում։ Իսկ որո՞նք արտահայտվեցին վերջին դարաշրջանում։ Սրանք էական հարցեր են, որոնք դուք պետք է հստակ կերպով հասկանաք։ Աստծու ողջ բնույթը բացահայտվել է վեցհազարամյա կառավարման ծրագրի ընթացքում։ Այն չի բացահայտվում միայն Շնորհքի դարաշրջանում, ոչ էլ միայն Օրենքի դարաշրջանում, առավել ևս միայն վերջին օրերի այս ժամանակահատվածում։ Վերջին օրերին կատարվող գործը դատաստան, ցասում և պատիժ է ներկայացնում։ Վերջին օրերին կատարվող գործը չի կարող փոխարինել Օրենքի դարաշրջանի կամ Շնորհքի դարաշրջանի գործին։ Այնուամենայնիվ, երեք փուլերը, փոխկապակցվելով, կազմում են մեկ ամբողջություն, և բոլորը մեկ Աստծու գործն են։ Բնականաբար, այս գործի կատարումը բաժանված է առանձին դարաշրջանների։ Վերջին օրերին արված գործն ամեն ինչ մոտեցնում է ավարտին. Օրենքի դարաշրջանում կատարվածը մեկնարկի գործն էր, իսկ Շնորհքի դարաշրջանում կատարվածը՝ փրկագնման գործը։ Ինչ վերաբերում է այս ողջ վեցհազարամյա կառավարման ծրագրի գործի տեսիլքներին, ոչ ոք ի վիճակի չէ խորաթափանցություն կամ հասկացողություն ձեռք բերելու, և այս տեսիլքները հանելուկներ են մնում։ Վերջին օրերին միայն խոսքի գործն է իրականացվում՝ Թագավորության դարաշրջանը բերելու համար, բայց այն չի ներկայացնում բոլոր դարաշրջանները։ Վերջին օրերն ընդամենը վերջին օրերն են և ընդամենը Թագավորության դարաշրջանը, և դրանք չեն ներկայացնում Շնորհքի դարաշրջանը կամ Օրենքի դարաշրջանը։ Պարզապես վերջին օրերի ընթացքում ձեզ բացահայտվում է վեցհազարամյա կառավարման ծրագրի ողջ գործը: Սա առեղծվածի բացահայտումն է։ Այսպիսի առեղծվածը մի բան է, որը ոչ մի մարդ չի կարող բացահայտել։ Անկախ նրանից, թե մարդն Աստվածաշնչի որքան մեծ հասկացողություն ունի, այն միայն խոսքեր է, քանզի մարդը չի հասկանում Աստվածաշնչի էությունը։ Աստվածաշունչը կարդալիս մարդը կարող է որոշ ճշմարտություններ ըմբռնել, որոշ խոսքեր բացատրել կամ իր խորը զննությանը ենթարկել որոշ հայտնի հատվածներ և գլուխներ, բայց նա երբեք չի կարողանա բացել այդ խոսքերում պարունակվող իմաստը, քանզի այն ամենը, ինչ մարդը տեսնում է, մեռած խոսքեր են, ոչ թե Եհովայի և Հիսուսի գործի տեսարանները, և մարդը ոչ մի կերպ չի կարող բացահայտել այս գործի առեղծվածը։ Հետևաբար, վեցհազարամյա կառավարման ծրագրի առեղծվածը մեծագույն առեղծվածն է՝ ամենախորը թաքնված և մարդու համար լիովին անըմբռնելի։ Ոչ ոք չի կարող ուղղակիորեն հասկանալ Աստծու մտադրությունները, մինչև Աստված Ինքը դրանք չբացատրի և չբացահայտի մարդուն. հակառակ դեպքում այս բաները մարդու համար հավիտյան հանելուկներ կմնան՝ հավիտյան կնքված առեղծվածներ։ Էլ չենք խոսում կրոնական աշխարհի մարդկանց մասին. եթե ձեզ այսօր չասվեր, դուք նույնպես չէիք ըմբռնի դա։ Վեց հազար տարվա այս գործն ավելի խորհրդավոր է, քան մարգարեների բոլոր մարգարեությունները։ Դա մեծագույն առեղծվածն է արարչագործությունից մինչև ներկա ժամանակները, և դարերի ընթացքում մարգարեներից ոչ ոք երբևէ չի կարողացել ըմբռնել այն, քանզի այս առեղծվածը բացահայտվում է միայն վերջին դարաշրջանում և նախկինում երբեք հայտնի չի արվել։ Եթե դուք կարողանաք ըմբռնել այս առեղծվածը և եթե ի վիճակի լինեք ամբողջովին հասկանալու այն, ապա այս առեղծվածը կնվաճի բոլոր կրոնավոր մարդկանց։ Միայն սա է տեսիլքներից մեծագույնը. այն է, ինչը մարդն ամենաշատն է տենչում ըմբռնել, բայց նաև այն է, ինչն ամենաանհասկանալին է նրա համար։ Երբ դուք Շնորհքի դարաշրջանում էիք, չգիտեիք, թե ինչի մասին էր Հիսուսի կամ Եհովայի կատարած գործը։ Մարդիկ չէին հասկանում, թե ինչու Եհովան օրենքներ սահմանեց, ինչու Նա բազմությունից պահանջեց պահել օրենքները, կամ ինչու պետք է կառուցվեր տաճարը, և մարդիկ առավել ևս չէին հասկանում, թե ինչու իսրայելցիները Եգիպտոսից առաջնորդվեցին անապատ, իսկ հետո՝ Քանան։ Այս հարցերը միայն այսօր են բացահայտվել։

Վերջին օրերի գործը երեք փուլերից վերջինն է։ Այն մեկ այլ նոր դարաշրջանի գործ է և չի ներկայացնում տնօրինման գործի ամբողջությունը։ Վեցհազարամյա կառավարման ծրագիրը բաժանված է գործի երեք փուլերի։ Ոչ մի փուլ առանձին չի կարող ներկայացնել երեք դարաշրջանների գործը, այլ միայն՝ ամբողջի մի մասը։ Եհովա անունը չի կարող ներկայացնել Աստծու ողջ բնույթը։ Այն փաստը, որ Նա Իր գործն իրականացրեց Օրենքի դարաշրջանում, չի ապացուցում, որ Աստված կարող է միայն օրենքի տակ գտնվող Աստված լինել։ Եհովան օրենքներ սահմանեց մարդու համար և պատվիրաններ իջեցրեց նրա համար՝ պահանջելով, որ մարդը կառուցի տաճարը և զոհասեղանները. Նրա կատարած գործը ներկայացնում է միայն Օրենքի դարաշրջանը։ Այս գործը, որ Նա արեց, չի ապացուցում, որ Աստված միայն այն Աստված է, ով մարդուց պահանջում է պահել օրենքը, կամ որ Նա տաճարի Աստված է, կամ որ Նա զոհասեղանի առջև եղող Աստված է։ Նման բան ասելը ճիշտ չէր լինի։ Օրենքի տակ կատարված գործը կարող է ներկայացնել միայն մեկ դարաշրջան։ Հետևաբար, եթե Աստված կատարած լիներ միայն Օրենքի դարաշրջանի գործը, ապա մարդը կսահմանափակեր Աստծուն՝ ասելով. «Աստված տաճարի Աստված է, և Աստծուն ծառայելու համար մենք պետք է քահանայական հանդերձներ հագնենք և մտնենք տաճար»։ Եթե Շնորհքի դարաշրջանում գործը երբեք չիրականացվեր, և Օրենքի դարաշրջանը շարունակվեր մինչև ներկա ժամանակները, մարդը չէր իմանա, որ Աստված նաև ողորմած է և սիրող։ Եթե Օրենքի դարաշրջանի գործը չկատարվեր, և փոխարենը լիներ միայն Շնորհքի դարաշրջանի գործը, ապա մարդը կիմանար միայն, որ Աստված լոկ փրկագնում է մարդուն, և որ Աստված ներում է մարդու մեղքերը։ Մարդը կիմանար միայն, որ Նա սուրբ է և անմեղ, և որ հանուն մարդու՝ Նա ի վիճակի է զոհաբերելու Իրեն և խաչվելու։ Մարդը կիմանար միայն այս բաները, բայց էլ ոչ մի բանի հասկացողություն չէր ունենա։ Հետևաբար, յուրաքանչյուր դարաշրջան ներկայացնում է Աստծու խառնվածքի մի մասը։ Օրենքի դարաշրջանը ներկայացնում է Աստծու խառնվածքի որոշակի կողմեր, ինչպես և Շնորհքի դարաշրջանը և այս ներկա փուլը. միայն այն ժամանակ, երբ բոլոր երեք փուլերը ամբողջովին միավորվեն, դրանք կկարողանան բացահայտել Աստծու ողջ բնույթը։ Միայն այն ժամանակ, երբ մարդը ճանաչի բոլոր երեք փուլերը, նա կկարողանա լիովին հասկանալ։ Երեք փուլերից ոչ մեկը չի կարող բաց թողնվել։ Միայն գործի այս երեք փուլերը ճանաչելուց հետո դու Աստծու բնույթն ամբողջովին կտեսնես։ Այն փաստը, որ Աստված ավարտեց Իր գործն Օրենքի դարաշրջանում, չի ապացուցում, որ Նա միայն օրենքի տակ գտնվող Աստված է, և այն փաստը, որ Նա ավարտեց փրկագնման Իր գործը, չի նշանակում, որ Աստված հավիտյան փրկագնելու է մարդկությանը։ Սրանք բոլորը մարդու կողմից արված սահմանափակումներ են։ Քանի որ Շնորհքի դարաշրջանը մոտեցել է ավարտին, դու չես կարող ասել, որ Աստված միայն խաչի Աստված է, և որ միայն խաչն է ներկայացնում Աստծու փրկությունը։ Դա կնշանակեր սահմանափակել Աստծուն։ Ներկա փուլում Աստված հիմնականում կատարում է խոսքի գործը, բայց դու չես կարող ասել, որ Աստված մարդու հանդեպ երբեք ողորմած չի եղել, և որ այն ամենը, ինչ Նա բերել է, պատիժ և դատաստան է։ Վերջին օրերի գործը բացահայտում է Եհովայի և Հիսուսի գործը և մարդու չհասկացած բոլոր առեղծվածները՝ դրանով իսկ հայտնի դարձնելով մարդկության հանգրվաններն ու արդյունքները և ավարտելով փրկության ողջ գործը մարդկության մեջ։ Վերջին օրերի գործի այս փուլն ամեն ինչ մոտեցնում է ավարտին։ Մարդու չհասկացած բոլոր առեղծվածները պետք է բացահայտվեն, որպեսզի մարդուն թույլ տան թափանցել դրանց էության մեջ և իր սրտում հասկանալ դրանք բոլորը։ Միայն այդ ժամանակ մարդիկ կկարողանան դասավորվել ըստ իրենց տեսակի։ Միայն վեցհազարամյա կառավարման ծրագրի ավարտից հետո մարդը կհասկանա Աստծու բնույթն ամբողջովին, քանզի Նրա տնօրինումն այդ ժամանակ ավարտված կլինի։ Հիմա, երբ դուք փորձառաբար ապրել եք Աստծու գործը վերջին դարաշրջանում, իրականում ի՞նչ է Աստծու բնույթը։ Դու համարձակվո՞ւմ ես ասել, որ Աստված այն Աստված է, ով պարզապես խոսքեր է ասում և ոչինչ ավելին։ Դու չէիր համարձակվի այսպես սահմանափակել Աստծուն։ Ոմանք կասեին, որ Աստված այն Աստված է, ով բացահայտում է առեղծվածները, որ Աստված Գառն է և Նա, ով կոտրում է յոթ կնիքները։ Բայց ոչ ոք չի համարձակվում այս կերպ սահմանափակել Աստծուն։ Ուրիշները գուցե ասեն, որ Աստված մարմնացած մսեղին է, բայց դա, միևնույն է, ճիշտ չէր լինի։ Ոմանք էլ գուցե ասեն, որ մարմնացած Աստված միայն խոսքեր է ասում և նշաններ ու հրաշքներ չի գործում, բայց դու առավել ևս չէիր համարձակվի այսպես խոսել, քանզի Հիսուսը մարմնացավ և նշաններ ու հրաշքներ գործեց, ուստի դու չէիր համարձակվի այդքան թեթևամտորեն սահմանել Աստծուն։ Վեցհազարամյա կառավարման ծրագրի ընթացքում կատարված ողջ գործը միայն հիմա է մոտեցել ավարտին։ Միայն այն բանից հետո, երբ այս ողջ գործը բացահայտվի մարդուն և իրականացվի մարդկության մեջ, մարդկությունը կճանաչի Աստծու ողջ բնույթը և այն, ինչ Նա ունի և ինչ Նա է։ Երբ այս փուլի գործը լիովին ավարտվի, մարդու չհասկացած բոլոր առեղծվածները բացահայտված կլինեն, նախկինում չհասկացած բոլոր ճշմարտությունները պարզաբանված կլինեն, և մարդկային ցեղին ասված կլինի իրենց ապագա ճանապարհի և հանգրվանի մասին։ Սա այն ողջ գործն է, որը պետք է արվի ներկա փուլում։ Թեև այն ճանապարհը, որով մարդն այսօր քայլում է, նույնպես խաչի ճանապարհն է և տառապանքի ճանապարհը, այն, ինչ մարդը կիրարկում է, և այն, ինչ նա ուտում, խմում և վայելում է այսօր, մեծապես տարբերվում են օրենքի տակ և Շնորհքի դարաշրջանում գտնվող մարդու ունեցածից։ Այն, ինչ այսօր պահանջվում է մարդուց, նման չէ անցյալում եղածին և առավել ևս նման չէ այն բանին, ինչ մարդուց պահանջվում էր Օրենքի դարաշրջանում։ Արդ, ի՞նչ էր պահանջվում մարդուց օրենքի ներքո, երբ Աստված Իր գործն էր անում Իսրայելում։ Դա ավելին չէր, քան այն, որ մարդը պետք է պահեր Շաբաթը և Եհովայի օրենքները։ Ոչ ոք չպետք է աշխատեր շաբաթ օրը կամ խախտեր Եհովայի օրենքները։ Բայց հիմա այդպես չէ։ Շաբաթ օրը մարդն աշխատում է, հավաքվում է և աղոթում ինչպես միշտ, և նրա վրա ոչ մի սահմանափակում չի դրվում։ Շնորհքի դարաշրջանում գտնվողները պետք է մկրտվեին, և նրանցից նաև պահանջվում էր ծոմ պահել, հաց կտրել, գինի խմել, ծածկել իրենց գլուխները և լվանալ ուրիշների ոտքերը։ Այժմ այս կանոնները վերացվել են, բայց մարդուն ավելի մեծ պահանջներ են ներկայացվում, քանզի Աստծու գործը գնալով ավելի է խորանում, և մարդու մուտքն ավելի ու ավելի բարձր է հասնում։ Անցյալում Հիսուսն Իր ձեռքերը դնում էր մարդու վրա և աղոթում, բայց հիմա, երբ ամեն ինչ ասվել է, ի՞նչ օգուտ ձեռնադրումից։ Միայն խոսքերը կարող են արդյունքների հասնել։ Երբ անցյալում Նա Իր ձեռքերը դնում էր մարդու վրա, դա մարդուն օրհնելու և նաև նրան իր հիվանդություններից բուժելու համար էր։ Այն ժամանակ Սուրբ Հոգին այդպես էր գործում, բայց հիմա այդպես չէ։ Այժմ Սուրբ Հոգին խոսքեր է օգտագործում՝ գործելու և արդյունքների հասնելու համար։ Նրա խոսքերը պարզ են դարձվել ձեզ համար, և դուք պետք է դրանք կիրարկեք ճիշտ այնպես, ինչպես ձեզ ասվել է։ Նրա խոսքերը Նրա մտադրություններն են. դրանք այն գործն են, որ Նա ցանկանում է անել։ Նրա խոսքերի միջոցով դուք կհասկանաք Նրա մտադրությունները և այն, ինչ Նա քեզնից պահանջում է ձեռք բերել, և կարող եք պարզապես ուղղակիորեն կիրարկել Նրա խոսքերը՝ առանց ձեռնադրման որևէ կարիքի։ Ոմանք գուցե ասեն. «Ձեռքերդ ինձ վրա դիր։ Ձեռքերդ ինձ վրա դիր, որպեսզի ստանամ Քո օրհնությունը և որպեսզի բաժին ունենամ Քեզնից»։ Սա հնացած գործելակերպ է անցյալից, որն այժմ վերացել է, քանզի դարաշրջանը փոխվել է։ Սուրբ Հոգին գործում է դարաշրջանին համապատասխան, ոչ պատահականորեն, ոչ էլ կանոններ կիրառելով։ Դարաշրջանը փոխվել է, և նոր դարաշրջանն իր հետ անխուսափելիորեն նոր գործ է բերում։ Սա ճշմարիտ է գործի յուրաքանչյուր փուլի համար, և ուստի Նրա գործը երբեք չի կրկնվում։ Շնորհքի դարաշրջանում Հիսուսը բավականին շատ այդպիսի աշխատանք կատարեց, որոնցից են հիվանդություններ բուժելը, դևեր քշելը, Իր ձեռքերը մարդու վրա դնելը՝ նրա համար աղոթելու նպատակով, և մարդուն օրհնելը։ Սակայն ներկա ժամանակներում կրկին նույնն անելն անիմաստ կլիներ։ Սուրբ Հոգին այն ժամանակ այդպես էր գործում, քանզի դա Շնորհքի դարաշրջանն էր, և բավարար չափով շնորհ կար, որպեսզի մարդը վայելեր։ Նրանից ոչ մի տեսակի վճար չէր պահանջվում, և քանի դեռ նա հավատում էր, շնորհ կստանար։ Բոլորին մեծ շնորհ էր ցուցաբերվում։ Այժմ դարաշրջանը փոխվել է, և Աստծու գործն ավելի առաջ է գնացել. պատժի և դատաստանի միջոցով է, որ մարդու ապստամբությունը և մարդու ներսի անմաքուր բաները դեն կնետվեն։ Քանի որ այդ փուլը փրկագնման փուլն էր, Աստծուն վայել էր այդպես գործել՝ բավարար շնորհ ցուցաբերելով, որպեսզի մարդը վայելեր, որպեսզի մարդը փրկագնվեր մեղքից։ Իր շնորհի միջոցով Նա մարդուն ներեց իր մեղքերը։ Այս ներկա փուլը նպատակ ունի մարդու ներսի անարդար բաները մերկացնելու պատժի, դատաստանի, խոսքերի հասցրած հարվածի, ինչպես նաև խոսքերի կարգավարժման և մերկացման միջոցով, որպեսզի մարդկությունը դրանից հետո փրկվի։ Սա ավելի խորքային գործ է, քան փրկագնումը։ Շնորհքի դարաշրջանի շնորհը բավարար էր մարդու վայելքի համար. հիմա, երբ մարդն արդեն փորձառաբար ապրել է այս շնորհը, նա այլևս չպետք է վայելի այն։ Այս գործն այժմ ժամանակավրեպ է և այլևս չպետք է արվի։ Այժմ մարդը պետք է փրկվի խոսքի դատաստանի միջոցով։ Այն բանից հետո, երբ մարդը դատվում, պատժվում և զտվում է, նրա բնույթը դրա շնորհիվ փոխվում է։ Մի՞թե այս ամենն Իմ ասած խոսքերի պատճառով չէ։ Գործի յուրաքանչյուր փուլ արվում է ողջ մարդկային ցեղի առաջընթացին և դարաշրջանին համապատասխան։ Գործն ամբողջովին նշանակալի է, և այն ամբողջովին արվում է հանուն վերջնական փրկության, որպեսզի մարդկությունն ապագայում լավ հանգրվան ունենա, և որպեսզի մարդիկ ի վերջո դասավորվեն ըստ իրենց տեսակի։

Վերջին օրերի աշխատանքը խոսքեր խոսելն է։ Խոսքերի միջոցով մարդու մեջ կարող են մեծ փոփոխություններ տեղի ունենալ։ Այս մարդկանց մեջ այժմ այս խոսքերի ընդունումից տեղի ունեցած փոփոխությունները շատ ավելի մեծ են, քան այն փոփոխությունները, որոնք մարդկանց մեջ տեղի էին ունենում Շնորհքի դարաշրջանում նշանների ու հրաշքների ընդունումից։ Քանի որ Շնորհքի դարաշրջանում դևերը մարդու միջից դուրս էին քշվում ձեռնադրմամբ և աղոթքով, սակայն մարդու ներսի ապականված դիրքորոշումները դեռ մնում էին։ Մարդը բուժվում էր իր հիվանդությունից, և նրա մեղքերը ներվում էին, բայց թե ինչպես մարդը կարող էր իր ներսից հեռացնել սատանայական ապականված դիրքորոշումները, այդ աշխատանքը դեռ պետք է կատարվեր նրա վրա։ Մարդն իր հավատքի շնորհիվ միայն փրկվում էր, և նրա մեղքերը ներվում էին, սակայն մարդու մեղավոր բնությունը չէր վերացվում և դեռ մնում էր նրա ներսում։ Մարդու մեղքերը ներվում էին Աստծու մարմնացման միջոցով, բայց դա չէր նշանակում, թե մարդու ներսում այլևս մեղք չկար։ Մարդու մեղքերը կարող էին ներվել մեղքի զոհի միջոցով, բայց թե մարդն ինչպես կարող է պարզապես այլևս չմեղանչել, ինչպես կարող են նրա ապականված դիրքորոշումներն ու մեղավոր բնությունը ամբողջությամբ հեռացվել, և ինչպես կարող է նրա կյանքի դիրքորոշումը որոշ չափով փոխվել, մարդը չունի այս խնդիրը լուծելու ճանապարհ։ Մարդու մեղքերը ներվել են, և դա Աստծու խաչելության աշխատանքի շնորհիվ է, սակայն մարդը շարունակում է ապրել իր հին սատանայական ապականված դիրքորոշումներով։ Ուստի մարդը պետք է լիովին փրկվի իր սատանայական ապականված դիրքորոշումներից, նրա մեղսալի բնությունը պետք է ամբողջությամբ հեռացվի, որպեսզի այլևս երբեք չզարգանա, և նրա դիրքորոշումը պետք է ենթարկվի փոխակերպման։ Սա պահանջում է, որ մարդը հասկանա կյանքի աճի ուղին, հասկանա կյանքի ճանապարհը և հասկանա իր խառնվածքը փոխելու ուղին։ Ավելին՝ պահանջում է, որ մարդը գործի այս ուղու համաձայն, որպեսզի նրա խառնվածքն աստիճանաբար փոխվի, և նա կարողանա ապրել լույսի շողարձակման ներքո, որպեսզի այն ամենը, ինչ նա անում է, լինի Աստծու մտադրությունների համաձայն, որպեսզի նա կարողանա դեն նետել իր սատանայական ապականված խառնվածքները, և որպեսզի նա կարողանա ազատվել Սատանայի խավարի ազդեցությունից՝ դրանով իսկ լիովին դուրս գալով մեղքից։ Միայն այդ ժամանակ մարդը լիակատար փրկություն ստացած կլինի։ Այն ժամանակ, երբ Հիսուսն անում էր Իր գործը, Նրա մասին մարդու գիտելիքը դեռևս մշուշոտ էր և անորոշ։ Մարդը միշտ հավատում էր, որ Նա Դավթի սերունդն է, և ասում էր, որ Նա մեծ մարգարե է՝ բարեգութ Տերը, ով փրկագնեց մարդու մեղքերը։ Ոմանք իրենց հավատքի ուժով էին բուժվում՝ պարզապես Նրա հանդերձի քղանցքին դիպչելով. կույրերը կարողանում էին տեսնել, և նույնիսկ մեռելները կարողանում էին վերադառնալ կյանքի։ Սակայն մարդն ի վիճակի չէր հայտնաբերելու իր ներսում խորապես արմատավորված սատանայական ապականված խառնվածքները, ոչ էլ գիտեր՝ ինչպես դեն նետել դրանք։ Մարդը շատ շնորհ ստացավ, ինչպիսիք են մսեղիի խաղաղությունն ու երջանկությունը, մեկ անդամի հավատքը, որն օրհնություն էր բերում ողջ ընտանիքին, հիվանդությունների բուժումը և այլն։ Մնացածը մարդու բարի գործերն էին և նրա բարեպաշտ արտաքինը. եթե ինչ-որ մեկը կարողանում էր ապրել դրանց հիման վրա, նա չափանիշին համապատասխանող հավատացյալ էր համարվում էր։ Միայն այս տեսակի հավատացյալները կարող էին մահից հետո երկինք մտնել, ինչը նշանակում էր, որ նրանք փրկված էին։ Բայց իրենց կյանքի ընթացքում այս մարդիկ բոլորովին չէին հասկանում կյանքի ճանապարհը։ Այն ամենը, ինչ նրանք անում էին, մեղքեր գործելն էր, իսկ հետո իրենց մեղքերը խոստովանելը մշտական շրջապտույտով՝ առանց իրենց խառնվածքը փոխելու որևէ ճանապարհի. այսպիսին էր մարդու վիճակը Շնորհքի դարաշրջանում։ Արդյոք մարդը ստացե՞լ է լիակատար փրկություն։ Ո՛չ։ Հետևաբար, գործի այդ փուլի ավարտից հետո դեռ մնում էր դատաստանի և պատժի գործը։ Այս փուլը նպատակ ունի խոսքի միջոցով մաքրելու մարդուն և դրանով իսկ նրան հետևելու ճանապարհ տալու։ Այս փուլն արդյունավետ կամ իմաստալից չէր լինի, եթե այն շարունակվեր դևեր քշելով, քանզի չէր կարողանա արմատախիլ անել մարդու մեղսալի բնությունը, և մարդը կանգ կառներ իր մեղքերի ներման վրա։ Մարդուն իր մեղքերը ներվել են մեղքի զոհի միջոցով, քանզի խաչելության գործն արդեն մոտեցել է ավարտին, և Աստված հաղթել է Սատանային։ Բայց քանի որ մարդու ապականված խառնվածքները դեռ մնում են նրա ներսում, մարդը դեռ կարող է մեղանչել և հակադրվել Աստծուն, և Աստված ձեռք չի բերել մարդկությանը։ Այդ իսկ պատճառով գործի այս փուլում Աստված օգտագործում է խոսքը՝ մարդու ապականված խառնվածքները մերկացնելու և նրան ստիպելու կիրարկել պատշաճ ճանապարհի համաձայն։ Այս փուլի գործն ավելի իմաստալից է, քան նախորդը, ինչպես նաև ավելի արդյունավետ, քանզի այժմ խոսքն է, որ ուղղակիորեն ապահովում է մարդու կյանքը և հնարավորություն է տալիս, որ մարդու խառնվածքը լիովին նորացվի. այն գործի շատ ավելի հիմնավոր փուլ է։ Հետևաբար, վերջին օրերի մարմնացումն ամբողջացրել է Աստծու մարմնացման նշանակությունը և լիովին ավարտել է մարդու փրկության համար Աստծու կառավարման ծրագիրը ։

Աստված մարդուն ուղղակիորեն Հոգու միջոցով և Հոգու ինքնությամբ չի փրկում, որովհետև մարդը Նրա Հոգուն ո՛չ կարող է դիպչել, ո՛չ տեսնել և ոչ էլ կարող է մոտենալ Նրան։ Եթե Նա փորձեր մարդուն փրկել ուղղակիորեն որպես Հոգի, մարդը անկարող կլիներ ընդունելու Նրա փրկությունը։ Եթե Աստված չհագներ ստեղծված մարդկային էակի արտաքին ձևը, ապա մարդը ոչ մի կերպ չէր կարող ընդունել այս փրկությունը: Քանի որ մարդը բացարձակապես Նրան մոտենալու ճանապարհ չունի, ճիշտ ինչպես ոչ ոք չէր կարող մոտենալ Եհովայի ամպին։ Միայն ստեղծված մարդկային էակ դառնալով, այսինքն՝ միայն Իր Խոսքը դնելով այն մսեղիի մեջ, որն Ինքը պատրաստվում է դառնալու, Նա կարող է անձամբ Խոսքը ներդնել բոլոր նրանց մեջ, ովքեր հետևում են Իրեն։ Միայն այդ ժամանակ մարդը կարող է անձամբ լսել ու տեսնել Նրա Խոսքը, նաև ձեռք բերել Նրա Խոսքն ու դրա միջոցով լիովին փրկվել։ Եթե Աստված մսեղի չդառնար, մսեղի և արյուն ունեցող ոչ մի մարդ չէր կարող այդպիսի մեծ փրկություն ստանալ, և ոչ էլ գեթ մի մարդ կփրկվեր։ Եթե Աստծու Հոգին գործեր ուղղակիորեն մարդկության միջավայրում, ամբողջ մարդկությունը կխոցվեր կամ, Աստծու հետ շփվելու որևէ ճանապարհ չունենալով, ամբողջովին գերի կվերցվեր Սատանայի կողմից։ Առաջին մարմնացումը մարդուն մեղքից փրկագնելու համար էր, նրան Հիսուսի մսեղային մարմնի միջոցով փրկագնելու, այսինքն՝ Նա մարդուն փրկեց խաչից, բայց սատանայական ապականված դիրքորոշումները դեռ մնում էին մարդու ներսում։ Երկրորդ մարմնացումն այլևս որպես մեղքի զոհ ծառայելու համար չէ, այլ լիովին փրկելու նրանց, ովքեր փրկագնվել էին մեղքից։ Սա կատարվում է, որպեսզի նրանք, ում մեղքերը ներվել են, ազատվեն մեղքից ու լիովին մաքրվեն, հասնեն դիրքորոշման փոփոխության և այդպիսով՝ ազատագրվեն Սատանայի խավար ազդեցությունից ու վերադառնան Աստծու գահի առջև։ Միայն այսկերպ մարդը կարող է լիովին սրբացվել։ Օրենքի դարաշրջանի ավարտից հետո և Շնորհքի դարաշրջանից սկսած՝ Աստված ձեռնարկեց փրկության աշխատանքը, որը շարունակվում է վերջին օրերի մեջ, երբ Աստված կատարում է մարդկային ցեղին իր ապստամբության համար դատելու և պատժելու գործը՝ այդպիսով՝ լիովին մաքրագործելով մարդկությանը։ Միայն դրանից հետո Աստված կավարտի Իր փրկության աշխատանքը և կմտնի հանգստի մեջ։ Ուստի աշխատանքի երեք փուլերում Աստված միայն երկու անգամ է մսեղի դարձել՝ մարդու միջավայրում Իր աշխատանքն անձամբ կատարելու համար։ Դրա պատճառ այն է, որ աշխատանքի երեք փուլերից միայն մեկն է ժողովրդին իրենց կյանքը վարելու նպատակով առաջնորդելու համար, մինչդեռ մյուս երկուսը կազմում են փրկության աշխատանքը։ Միայն մսեղի դառնալով՝ Աստված կարող է ապրել մարդու կողքին, փորձառել աշխարհի տառապանքը և ապրել մսեղիի բնականոն մարմնում։ Միայն այս կերպ Նա կարող է ժողովրդին մատակարարել այն գործնական Խոսքը, որի կարիքը նրանք՝ որպես արարածներ ունեն։ Հենց Աստծու մարմնացման միջոցով է մարդը լիակատար փրկություն ստանում Աստծուց և ոչ թե ուղղակիորեն երկնքից՝ ի պատասխան իր աղոթքների։ Մարդը մսեղիից և արյունից է, նա ոչ մի կերպ չի կարող տեսնել Աստծու Հոգուն, առավել ևս մոտենալ Նրա Հոգուն, ուստի այն ամենը, ինչի հետ նա կարող է շփվել, Աստծու մարմնացած մսեղին է։ Միայն սրա միջոցով մարդը կարող է ըմբռնել ամբողջ Խոսքն ու բոլոր ճշմարտությունները, ընդունել լիակատար փրկությունը։ Երկրորդ մարմնացումը բավարար է մարդուն իր մեղքերից ազատելու և նրան լիովին մաքրագործելու համար։ Ուստի երկրորդ մարմնացմամբ Աստծու՝ մսեղիի մեջ կատարած ամբողջ աշխատանքը կեզրափակվի, և Աստծու մարմնացման նշանակությունը կդառնա ամբողջական։ Դրանից հետո Աստծու՝ մսեղիում կատարած աշխատանքն ամբողջովին ավարտված կլինի։ Երկրորդ մարմնացումից հետո Նա Իր աշխատանքի համար երրորդ անգամ չի դառնա մսեղի։ Քանի որ Նրա ամբողջ տնօրինությունն ավարտված կլինի, վերջին օրերի մարմնացումը լիովին ձեռք կբերի այն մարդկանց, որոնց Նա ընտրել է, և վերջին օրերին մարդկությունը ամբողջությամբ կդասակարգվի ըստ իր տեսակի։ Նա այլևս չի կատարի փրկության աշխատանքը և չի վերադառնա մսեղիին՝ որևէ աշխատանք կատարելու համար։ Վերջին օրերի աշխատանքում խոսքի զորությունն ավելի մեծ է, քան նշանների և հրաշքների դրսևորման զորությունը, և խոսքի իշխանությունը գերազանցում է նշանների և հրաշքների իշխանությանը։ Խոսքը մերկացնում է մարդու սրտի խորքում թաղված բոլոր ապականված դիրքորոշումները։ Դու ոչ մի կերպ չես կարող դրանք ինքնուրույն բացահայտել։ Երբ դրանք խոսքով մերկացվեն, դու բնականորեն կսկսես բացահայտել դրանք. ստիպված կլինես ընդունել դրանք և ծայրաստիճան կհամոզվես։ Մի՞թե սա չէ խոսքի իշխանությունը։ Սա այն արդյունքն է, որն այսօր ձեռք է բերվում խոսքի աշխատանքի միջոցով։ Ուստի հիվանդություններ բուժելով ու դևեր դուրս քշելով չէ, որ մարդը կարող է լիովին փրկվել իր մեղքերից, և ոչ էլ կարող է նշանների և հրաշքների դրսևորմամբ լիովին կատարյալ դառնալ։ Հիվանդություններ բուժելու և դևեր դուրս քշելու իշխանությունը միայն շնորհք է տալիս մարդուն, բայց մարդու մսեղին, միևնույն է, Սատանայից է, և սատանայական ապականված խառնվածքները դեռ մնում են մարդու ներսում։ Այլ կերպ ասած՝ մարդը, որը չի մաքրագործվել, դեռ մեղքից և կեղտից է։ Միայն այն բանից հետո, երբ նա մաքրագործվել է խոսքի միջոցով, կարող է Աստծու կողմից ձեռք բերվել ու սրբացվել։ Երբ դևերը դուրս էին քշվում մարդու միջից, ու նա փրկագնվում էր, դա միայն նշանակում էր, որ նա խլվել էր Սատանայի ձեռքից ու վերադարձվել Աստծուն։ Սակայն մարդը դեռևս Աստծու կողմից չի մաքրագործվել և փոխվել և մնում է ապականված մարդ։ Մարդու ներսում դեռ կա պղծություն, դիմադրություն և ապստամբություն. մարդը միայն Աստծու փրկագնման միջոցով է վերադարձել Նրան, բայց նա Աստծու մասին անգամ նվազագույն գիտություն չունի և դեռ ընդունակ է դիմադրելու, դավաճանելու Նրան։ Մինչ մարդը կփրկագնվեր, Սատանայի շատ թույներ արդեն ներարկված էին նրա մեջ, և Սատանայի կողմից հազարավոր տարիներ ապականվելուց հետո նա իր ներսում Աստծուն դիմադրող բնություն ունի։ Ուստի երբ մարդը փրկագնվեց, դա ոչ այլ ինչ էր, եթե ոչ փրկագնման դեպք։ Այսինքն՝ մարդը բարձր գնով հետ գնվեց, բայց նրա ներսում եղած թունավոր բնությունը չվերացվեց։ Այդքան պղծված մարդը պետք է փոփոխության ենթարկվի, նախքան արժանի կդառնա Աստծուն ծառայելու։ Դատաստանի և պատժի այս աշխատանքի միջոցով մարդը լիովին կճանաչի իր ներսի պղծված ու ապականված էությունը և կկարողանա ամբողջովին փոխվել ու մաքրվել։ Միայն այսկերպ մարդը կարող է արժանի լինել վերադառնալու Աստծու գահի առջև։ Ներկայիս ամբողջ աշխատանքը կատարվում է, որպեսզի մարդը մաքրվի և փոխվի. որպեսզի մարդը խոսքի դատաստանի և խրատի միջոցով, ինչպես նաև զտման միջոցով կարողանա հեռացնել իր ապականությունը և մաքրվել։ Գործի այս փուլը փրկության գործ համարելու փոխարեն ավելի տեղին կլիներ ասելը, որ այն մաքրագործման գործն է։ Ճշմարտությունն այն է, որ այս փուլը նաև նվաճման գործն է, ինչպես նաև փրկության գործի երկրորդ փուլը։ Խոսքի դատաստանի և պատժի միջոցով է, որ մարդը ձեռք է բերվում Աստծու կողմից, և խոսքի զտման, դատաստանի և մերկացման միջոցով է, որ մարդու սրտի բոլոր անմաքրությունները, պատկերացումները, դրդապատճառները և անձնական հույսերը լիովին բացահայտվում են։ Թեև մարդը փրկագնվել է, և նրան ներվել են իր մեղքերը, սա կարող է համարվել միայն որպես Աստծու՝ մարդու հանցանքները չհիշել և մարդու հետ նրա հանցանքների համաձայն չվարվել։ Այնուամենայնիվ, մարդն ապրում է մսեղիում՝ առանց մեղքից ազատվելու, և կարող է միայն շարունակել մեղանչել՝ անվերջ բացահայտելով իր սատանայական ապականված խառնվածքները։ Սա է այն կյանքը, որը մարդն ապրում է՝ մեղանչելու և ներվելու անվերջ շրջապտույտ։ Մարդկանց մեծամասնությունը ցերեկը մեղանչում է, իսկ երեկոյան՝ խոստովանում։ Եվ այսպես, թեև մեղքի զոհը հավիտյան արդյունավետ է մարդու համար, այն չի կարող մարդուն փրկել մեղքից։ Փրկության գործի միայն կեսն է ավարտվել, քանզի մարդը դեռ ապականված խառնվածքներ ունի։ Օրինակ, երբ մարդիկ իմացան, որ իրենք Մովաբից են սերում, տրտնջացին, դադարեցին կյանքին ձգտելուց և միանգամայն բացասական դարձան։ Մի՞թե սա ցույց չի տալիս, որ մարդը դեռևս ի վիճակի չէ լիովին հնազանդվելու Աստծու տիրակալության ներքո։ Մի՞թե սրանք հենց մարդու սատանայական ապականված խառնվածքները չեն։ Երբ դու չէիր ենթարկվում պատժի, դու բոլորից վեր էիր բարձրացնում ձեռքդ, նույնիսկ Հիսուսից բարձր։ Եվ դու բարձրաձայն բղավում էիր. «Աստծու սիրելի որդի՜ լինել։ Աստծուն մտերի՜մ լինել։ Մենք ավելի շուտ կմեռնենք, քան կխոնարհվենք Սատանայի առջև։ Ապստամբե՛լ ծեր Սատանայի դեմ։ Ապստամբե՛լ մեծ կարմիր վիշապի դեմ։ Թող մեծ կարմիր վիշապը մեկընդմիշտ կորցնի իշխանությունը։ Թող Աստված մեզ կատարելագործված դարձնի»։ Դու բոլորից բարձր էիր բղավում։ Բայց հետո եկավ պատժի ժամանակը, և քո ապականված խառնվածքները կրկին բացահայտվեցին։ Քո աղաղակները դադարեցին, և դու կորցրիր քո վճռականությունը։ Սա մարդու ապականությունն է՝ մի բան, որն ավելի խորն է, քան մեղքը, որը Սատանան է տնկել և որը խորապես արմատավորված է մարդու ներսում։ Մարդու համար հեշտ չէ իր մեղքերը գիտակցելը, և նա ոչ մի կերպ չի կարող ճանաչել իր իսկ խորապես արմատավորված բնությունը։ Միայն խոսքի դատաստանի միջոցով է հնարավոր հասնել այս արդյունքին։ Միայն այսկերպ մարդը կարող է աստիճանաբար փոխվել՝ այս պահից սկսած։ Մարդն անցյալում այդպես էր բղավում, որովհետև նա իր ներհատուկ ապականված խառնվածքների մասին ոչ մի հասկացողություն չուներ։ Սրանք այն անմաքրություններն են, որոնք գոյություն ունեն մարդու ներսում։ Դատաստանի և պատժի երկար ժամանակահատվածի ընթացքում մարդն ապրում էր լարվածության մթնոլորտում։ Մի՞թե այս ամենին խոսքի միջոցով չեն հասել։ Մի՞թե դու նույնպես շատ բարձրաձայն չէիր բղավում ծառայություն մատուցողների փորձությունից առաջ։ «Մենք արքայություն ենք մտել։ Բոլոր նրանք, ովքեր ընդունում են այս անունը, արքայություն են մտել։ Բոլորն Աստծուց բաժին են ունեցել»։ Երբ եկավ ծառայություն մատուցողների փորձությունը, դու այլևս չէիր բղավում։ Ամենասկզբում բոլորը բղավում էին. «Աստվա՛ծ։ Որտեղ էլ ինձ դնես, կհնազանդվեմ Քո կարգավորումներին»։ Կարդալով Աստծու խոսքերը. «Ո՞վ կլինի Իմ Պողոսը»՝ մարդիկ ասում էին. «Ես պատրա՛ստ եմ»։ Ապա նրանք տեսան «Ինչպիսի՞ն էր Հոբի հավատքը» խոսքերը և ասացին. «Ես պատրաստ եմ Հոբի հավատքն ունենալու։ Աստվա՛ծ, խնդրում եմ, փորձի՛ր ինձ»։ Երբ եկավ ծառայություն մատուցողների փորձությունը, նրանք միանգամից ուժասպառ եղան և հազիվ կարողացան նորից ոտքի կանգնել։ Դրանից հետո նրանց սրտերի անմաքրություններն աստիճանաբար նվազեցին։ Մի՞թե խոսքի միջոցով չհասան սրան։ Ուստի այն, ինչ դուք փորձառաբար ապրել եք այսօր, խոսքի միջոցով ձեռք բերված արդյունքներ են, նույնիսկ ավելի մեծ, քան այն արդյունքները, որոնց հասել էր Հիսուսը՝ նշաններ և հրաշքներ գործելով։ Աստծու փառքը, որը դու տեսնում ես, և Իր իսկ Աստծու իշխանությունը, որը դու տեսնում ես, չեն երևում լոկ խաչելության միջոցով, հիվանդությունների բուժման և դևեր քշելու միջոցով, այլ, ավելի շուտ, Նրա խոսքի դատաստանի միջոցով։ Սա քեզ ցույց է տալիս, որ Աստծու իշխանությունն ու զորությունը միայն նշաններ գործելու, հիվանդություններ բուժելու և դևեր քշելու մեջ չեն, այլ որ Աստծու խոսքի դատաստանն ավելի լավ կարող է ներկայացնել Աստծու իշխանությունը և բացահայտել Նրա ամենակարողությունը։

Այն, ինչին մարդը հասել է հիմա՝ նրա ներկայիս հասունությունը, գիտելիքը, սերը, հավատարմությունը, հնազանդությունը և խորաթափանցությունը, արդյունքներ են, որոնք ձեռք են բերվել խոսքի դատաստանի միջոցով։ Այն, որ դու ի վիճակի ես հավատարմություն ունենալու և մինչև այսօր կանգուն մնալու, ձեռք է բերվել խոսքի միջոցով։ Այժմ մարդը տեսնում է, որ մարմնացած Աստծու գործն իսկապես արտասովոր է, և դրանում շատ բան կա, որն անհասանելի է մարդուն, և որոնք առեղծվածներ ու հրաշքներ են։ Հետևաբար, շատերը հնազանդվել են։ Ոմանք իրենց ծննդյան օրից երբեք որևէ մարդու չեն հնազանդվել, սակայն երբ նրանք այսօր տեսնում են Աստծու խոսքերը, լիովին հնազանդվում են՝ առանց նկատելու, որ հնազանդվել են, և նրանք չեն համարձակվում զննել կամ որևէ այլ բան ասել։ Մարդկությունն ընկել է խոսքի տակ և խոնարհվել է խոսքի դատաստանի ներքո է։ Եթե Աստծու Հոգին ուղղակիորեն խոսեր մարդու հետ, ամբողջ մարդկությունը կհնազանդվեր ձայնին՝ խոնարհվելով առանց Աստծու՝ Իր խոսքերով մարդուն մերկացնելու անհրաժեշտության, ինչպես Պողոսը Դամասկոսի ճանապարհին գետնին ընկավ լույսի մեջ։ Եթե Աստված շարունակեր գործել այսկերպ, մարդը երբեք չէր կարողանա խոսքի դատաստանի միջոցով ճանաչել իր իսկ ապականությունը և այդպիսով հասնել փրկության։ Աստված միայն մսեղի դառնալով կարող է անձամբ Իր խոսքերը հասցնել յուրաքանչյուր մարդու ականջին, որպեսզի բոլոր նրանք, ովքեր ականջ ունեն, լսեն Նրա խոսքերը և ընդունեն խոսքով Նրա դատաստանի գործը։ Սա Նրա խոսքով ձեռք բերված ճշմարիտ արդյունքն է, ոչ թե Հոգու դրսևորվելը՝ մարդուն վախով համակելու համար։ Միայն այս գործնական և միևնույն ժամանակ արտասովոր գործի միջոցով է, որ մարդու հին խառնվածքները, որոնք երկար տարիներ թաքնված են եղել նրա էության խորքում, կարող են լիովին մերկացվել, որպեսզի մարդը կարողանա ճանաչել դրանք և փորձառաբար ապրել փոփոխությունը։ Այս բոլորը բաները մարմնացած Աստծու գործնական աշխատանքն են, որում Նա լիովին գործնական եղանակով խոսում է և դատաստան իրականացնում և ապա հասնում է մարդու վրա խոսքով դատաստանի արդյունքներին։ Սա մարմնացած Աստծու իշխանությունն է և Աստծու մարմնացման նշանակությունը։ Դա արվում է՝ բացահայտելու մարմնացած Աստծու իշխանությունը, բացահայտելու խոսքի գործով ձեռք բերված արդյունքները և բացահայտելու, որ Հոգին եկել է մսեղիով և ցուցադրում է Իր իշխանությունը՝ մարդուն խոսքով դատելով։ Թեև Նրա մսեղին սովորական, բնականոն մարդկայնության արտաքին ձևն է, Նրա խոսքերի միջոցով ձեռք բերած արդյունքները մարդուն ցույց են տալիս, որ Նա լի է իշխանությամբ, որ Նա Աստված Ինքն է, և որ Նրա խոսքերը հենց Աստծու արտահայտությունն են։ Դրանով ողջ մարդկությանը ցույց է տրվում, որ Նա Աստված Ինքն է, որ Նա Աստված Ինքն է, ով մսեղի դարձավ, որ ոչ ոք չի կարող հանցանք գործել Նրա դեմ, և ոչ ոք չի կարող գերազանցել Նրա՝ խոսքով դատաստանը, և խավարի ոչ մի ուժ չի կարող հաղթել Նրա իշխանությանը։ Մարդու հնազանդությունը Նրան ամբողջովին պայմանավորված է Նրա՝ մսեղի դարձած Խոսքը լինելով, ամբողջովին պայմանավորված է Նրա իշխանությամբ և Նրա՝ խոսքով դատաստանով։ Նրա մարմնացած մսեղիի բերած գործն այն իշխանությունն է, որը Նա ունի։ Պատճառը, թե ինչու է Նա մսեղի դառնում, այն է, որ մսեղին նույնպես կարող է իշխանություն ունենալ, և Նա կարող է գործնական եղանակով աշխատանք կատարել մարդկության մեջ այնպես, որ այն տեսանելի և շոշափելի լինի մարդու համար։ Այս աշխատանքը շատ ավելի գործնական է, քան այն աշխատանքը, որն արվում է ուղղակիորեն Աստծու Հոգու կողմից, ով ունի ողջ իշխանությունը, և դրա արդյունքները նույնպես ակնհայտ են։ Սա այն պատճառով է, որ Աստծու մարմնացած մսեղին կարող է խոսել և գործել գործնական եղանակով։ Նրա մսեղիի արտաքին ձևը ոչ մի իշխանություն չունի, և մարդը կարող է մոտենալ դրան, մինչդեռ Նրա էությունն իշխանություն է կրում, բայց Նրա իշխանությունը տեսանելի չէ ոչ մեկին։ Երբ Նա խոսում և գործում է, մարդը չի կարող նկատել Նրա իշխանության գոյությունը. սա Նրան օգնում է Իր գործնական աշխատանքը կատարելու հարցում։ Այս ողջ գործնական աշխատանքը կարող է արդյունքների հասնել։ Թեև ոչ մի մարդ չի գիտակցում, որ Նա իշխանություն ունի, կամ չի տեսնում, որ ոչ մի հանցանք չի կարող գործվել Նրա դեմ, կամ չի տեսնում Նրա ցասումը, Նա հասնում է Իր խոսքերի նախատեսված արդյունքներին Իր քողարկված իշխանության, Իր թաքնված ցասման և այն խոսքերի միջոցով, որոնք Նա բացահայտորեն ասում է։ Այլ կերպ ասած՝ Իր ձայնի տոնի, Իր խոսքի խստության և Իր խոսքերի ողջ իմաստության միջոցով մարդը լիովին համոզվում է։ Այս կերպ մարդը հնազանդվում է մարմնացած Աստծու խոսքին, ով կարծես թե իշխանություն չունի՝ այդպիսով իրականացնելով մարդուն փրկելու Աստծու նպատակը։ Սա Նրա մարմնացման նշանակության մեկ այլ տեսանկյունն է՝ խոսել ավելի գործնական եղանակով, թույլ տալ, որ Իր խոսքերի իրականությունն իր արդյունքներին հասնի մարդու մեջ, և թույլ տալ, որ մարդը վկա լինի Աստծու խոսքի զորությանը։ Հետևաբար, եթե այս գործը չարվեր մարմնացման միջոցով, այն նույնիսկ չնչին արդյունքների չէր հասնի և ի վիճակի չէր լինի լիովին փրկելու մեղավոր մարդկանց։ Եթե Աստված մսեղի չդառնար, Նա կմնար Հոգին, ով մարդու համար և՛ անտեսանելի է, և՛ անհասանելի։ Քանի որ մարդը մսեղավոր արարած է, նա և Աստված պատկանում են երկու տարբեր աշխարհների և տարբեր բնություններ ունեն։ Աստծու Հոգին անհամատեղելի է մարդու հետ, որը մսեղիից է, և պարզապես ոչ մի միջոց չկա նրանց միջև հարաբերություններ հաստատելու. մինչդեռ մարդն անկարող է վերածվել հոգու։ Քանի որ այդպես է, Աստծու Հոգին պետք է դառնա ստեղծված էակ՝ Իր սկզբնական գործն անելու համար։ Աստված կարող է և՛ բարձրանալ ամենաբարձր տեղը, և՛ խոնարհեցնել Իրեն՝ դառնալու ստեղծված մարդկային էակ՝ գործելով մարդկության մեջ և ապրելով նրանց մեջտեղում, բայց մարդը չի կարող բարձրանալ ամենաբարձր տեղը և դառնալ հոգի, և առավել ևս չի կարող իջնել ամենացածր տեղը։ Այդ իսկ պատճառով Աստված պետք է մսեղի դառնա՝ Իր գործը կատարելու համար։ Ճիշտ նույնն է, երբ առաջին մարմնացման ժամանակ միայն մարմնացած Աստծու մսեղին կարող էր փրկագնել մարդուն Իր խաչելության միջոցով, մինչդեռ Աստծու Հոգին ոչ մի կերպ չէր կարող որպես մեղքի զոհ խաչվել մարդու համար։ Աստված կարող էր ուղղակիորեն մսեղի դառնալ՝ ծառայելու որպես մեղքի զոհ մարդու համար, բայց մարդը չէր կարող ուղղակիորեն բարձրանալ երկինք՝ վերցնելու այն մեղքի զոհը, որն Աստված պատրաստել էր իր համար։ Քանի որ այդպես է, հնարավոր կլիներ միայն Աստծուց խնդրել մի քանի անգամ երկնքի և երկրի միջև ետ ու առաջ վազել, ոչ թե մարդուն ստիպել բարձրանալ երկինք՝ վերցնելու այս փրկությունը, քանզի մարդն ընկել էր և, ավելին, մարդը պարզապես չէր կարող բարձրանալ երկինք, առավել ևս՝ ստանալ մեղքի զոհը։ Հետևաբար, անհրաժեշտ էր, որ Հիսուսը գար մարդկության մեջ և անձամբ աներ այն գործը, որը մարդը պարզապես չէր կարող իրագործել։ Ամեն անգամ, երբ Աստված մսեղի է դառնում է, դա բացարձակ անհրաժեշտությունից է բխում։ Եթե փուլերից որևէ մեկը կարողանար իրականացվել ուղղակիորեն Աստծու Հոգու կողմից, Նա չէր ենթարկվի այն տրտունջներին և արհամարանքին, որոնք ուղեկցում էին մարմնացմանը։

Գործի այս վերջին փուլում արդյունքները խոսքի միջոցով են ձեռք բերվում։ Խոսքի միջոցով մարդը հասկանում է բազմաթիվ առեղծվածներ և այն գործը, որն Աստված արել է անցյալ սերունդների ընթացքում. խոսքի միջոցով Սուրբ Հոգին լուսավորում է մարդուն. խոսքի միջոցով մարդը հասկանում է այն առեղծվածները, որոնք նախկինում երբեք չեն բացահայտվել անցյալ սերունդների կողմից, ինչպես նաև անցյալ ժամանակների մարգարեների և առաքյալների գործը և այն սկզբունքները, որոնցով նրանք գործել են. խոսքի միջոցով մարդը նաև հասկանում է հենց Աստծու բնույթը, նա սովորում է մարդու ապստամբության և դիմադրության մասին, և նա ճանաչում է իր սեփական էությունը։ Գործի այս քայլերի և ասված բոլոր խոսքերի միջոցով մարդը ճանաչում է Հոգու գործը, այն գործը, որն անում է Աստծու մարմնացած մսեղին, և, ավելին, Նրա ողջ բնույթը։ Վեց հազար տարվա ընթացքում Աստծու կառավարման գործի մասին քո գիտելիքը նույնպես խոսքի միջոցով է ձեռք բերվել։ Մի՞թե քո նախկին պատկերացումների իմացությունը և դրանք մի կողմ դնելու քո հաջողությունը նույնպես ձեռք չեն բերվել խոսքի միջոցով։ Նախորդ փուլում Հիսուսը նշաններ և հրաշքներ գործեց, բայց այս փուլում նշաններ և հրաշքներ չկան։ Մի՞թե քո հասկացողությունն այն մասին, թե ինչու Աստված նշաններ և հրաշքներ չի բացահայտում, նույնպես ձեռք չի բերվել խոսքի միջոցով։ Հետևաբար, այս փուլում ասված խոսքերը գերազանցում են անցյալ սերունդների առաքյալների և մարգարեների կատարած գործը։ Նույնիսկ մարգարեների խոսած մարգարեությունները չէին կարող հասնել այս արդյունքին։ Մարգարեները միայն մարգարեություններ էին խոսում, նրանք խոսում էին այն մասին, թե ինչ է տեղի ունենալու ապագայում, բայց ոչ այն գործի մասին, որն Աստված այդ ժամանակ ցանկանում էր անել։ Նրանք նաև չէին խոսում մարդկությանն իրենց կյանքում առաջնորդելու, կամ մարդկությանը ճշմարտություններ շնորհելու, կամ նրանց առեղծվածներ բացահայտելու, առավել ևս՝ կյանք շնորհելու համար։ Այս փուլում ասված խոսքերում մարգարեություն և ճշմարտություն կա, բայց հիմնականում այս խոսքերը ծառայում են՝ մարդուն կյանք շնորհելու համար։ Ներկայիս խոսքերը նման չեն մարգարեների մարգարեություններին։ Սա գործի մի փուլ է, և այն իրականացվում է հանուն մարդու կյանքի, մարդու կյանքի նախահակումը փոխելու համար և ոչ թե մարգարեություն խոսելու։ Առաջին փուլը Եհովայի գործն էր. Նրա գործը մարդու համար ճանապարհ պատրաստելն էր՝ երկրի վրա Աստծուն երկրպագելու համար։ Դա մեկնարկի գործն էր, և այն նախատեսված էր երկրի վրա գործի համար ծագման վայր գտնելու համար։ Այդ ժամանակ Եհովան իսրայելցիներին սովորեցրեց պահել Շաբաթը, պատվել իրենց ծնողներին և խաղաղ ապրել միմյանց հետ։ Սա այն պատճառով էր, որ այդ ժամանակի մարդիկ չէին հասկանում, թե ինչ կազմություն ունի մարդը, ոչ էլ հասկանում էին, թե ինչպես ապրել երկրի վրա։ Անհրաժեշտ էր, որ Նա գործի առաջին փուլում առաջնորդեր մարդկությանը՝ իրենց կյանքը վարելիս։ Այն ամենը, ինչ Եհովան ասաց նրանց, նախկինում հայտնի չէր մարդկությանը կամ նրանց տիրապետության տակ չէր։ Այն ժամանակ Աստված բազմաթիվ մարգարեների բարձրացրեց՝ մարգարեություններ խոսելու համար, և նրանք բոլորն այդպես արեցին Եհովայի առաջնորդության ներքո։ Սա պարզապես մեկ կետ էր Աստծու գործում։ Առաջին փուլում Աստված մսեղի չդարձավ, և ուստի Նա բոլոր ցեղերին և ազգերին մարգարեների միջոցով հրահանգեց։ Երբ Հիսուսը գործում էր Իր ժամանակներում, Նա այնքան չէր խոսում, որքան ներկայում։ Վերջին օրերում խոսքի գործի այս փուլը նախկինում երբեք չի արվել անցյալ դարաշրջաններում և սերունդներում։ Թեև Եսային, Դանիելը և Հովհաննեսը շատ մարգարեություններ խոսեցին, նրանց մարգարեությունները լիովին տարբերվում էին այժմ ասվող խոսքերից։ Այն, ինչ նրանք խոսեցին, միայն մարգարեություններ էին, բայց հիմա ասվող խոսքերն այդպիսին չեն։ Եթե այն ամենը, ինչի մասին Ես հիմա խոսում եմ, մարգարեությունների վերածեի, դուք կկարողանայի՞ք հասկանալ։ Ենթադրենք, որ այն, ինչի մասին Ես խոսում էի, վերաբերում էր Իմ հեռանալուց հետո կատարվելիք հարցերին, այդ ժամանակ ինչպե՞ս ձեռք կբերեիք հասկացողություն։ Խոսքի գործը երբեք չի արվել Հիսուսի ժամանակ կամ Օրենքի դարաշրջանում։ Գուցե ոմանք ասեն. «Մի՞թե Եհովան նույնպես խոսքեր չասաց Իր գործի ժամանակ։ Մի՞թե Հիսուսը, բացի հիվանդություններ բուժելուց, դևեր հանելուց և նշաններ ու հրաշքներ գործելուց, այն ժամանակ նաև խոսքեր չասաց, երբ Նա գործում էր»։ Ասվածի միջև կան տարբերություններ։ Ո՞րն էր Եհովայի արտասանած խոսքերի էությունը։ Նա միայն մարդկությանն առաջնորդում էր երկրի վրա իրենց կյանքն ապրելու, ինչը չէր շոշափում կյանքի հոգևոր հարցերը։ Ինչո՞ւ է ասվում, որ երբ Եհովան խոսում էր, դա բոլոր վայրերի մարդկանց հրահանգելու համար էր։ «Հրահանգել» բառը նշանակում է բացահայտորեն ասել և ուղղակիորեն հրամայել։ Նա մարդուն կյանք չէր մատակարարում. փոխարենը Նա պարզապես բռնում էր մարդու ձեռքը և սովորեցնում, թե ինչպես երկյուղել Իրենից՝ առանց չափազանց շատ առակների։ Այն գործը, որ Եհովան արեց Իսրայելում, մարդուն էտելը կամ կարգավարժելը չէր կամ դատաստան և պատիժ իրագործելը, դա նրան առաջնորդելն էր։ Եհովան Մովսեսին հրամայեց Իր ժողովրդին ասել, որ անապատում մանանա հավաքեն։ Ամեն առավոտ՝ արևածագից առաջ, նրանք պետք է մանանա հավաքեին, ճիշտ այնքան, որքան բավարար էր նրանց այդ օրն ուտելու համար։ Մանանան չէր կարելի պահել մինչև հաջորդ օրը, քանի որ կբորբոսներ։ Նա չէր հանդիմանում մարդկանց կամ մերկացնում նրանց բնությունները, ոչ էլ մերկացնում էր նրանց գաղափարներն ու մտքերը։ Նա չէր փոխում մարդկանց, այլ, ավելի շուտ, առաջնորդում էր նրանց՝ իրենց կյանքն ապրելիս։ Այդ ժամանակի մարդիկ նման էին երեխաների, ոչինչ չէին հասկանում և ի վիճակի էին միայն որոշ պարզագույն մեխանիկական շարժումների, և ուստի Եհովան միայն օրենքներ սահմանեց՝ բազմությանն առաջնորդելու համար։

Ավետարանի գործը տարածելու համար, որպեսզի բոլոր նրանք, ովքեր ճշմարիտ սրտով են փնտրում, կարողանան այսօր կատարված գործի մասին գիտելիք ձեռք բերել և լիովին համոզվել, դու պետք է հասնես յուրաքանչյուր փուլում կատարված գործի իրական պատմության, էության և նշանակության հստակ հասկացողության։ Այնպես արա, որ քո հաղորդակցությունը լսելով՝ ուրիշները կարողանան հասկանալ Եհովայի գործը, Հիսուսի գործը և առավել ևս այսօրվա Աստծու ողջ գործը, ինչպես նաև գործի երեք փուլերի միջև եղած կապերն ու տարբերությունները։ Այնպես արա, որ լսելն ավարտելուց հետո ուրիշները տեսնեն, որ երեք փուլերը չեն խանգարում միմյանց, այլ բոլորը նույն Հոգու գործն են, և որ թեև Նրանք գործում են տարբեր դարաշրջաններում, Նրանց գործի բովանդակությունը տարբեր է, և Նրանց ասած խոսքերը տարբեր են, այն սկզբունքները, որոնցով Նրանք գործում են, միևնույնն են։ Սրանք մեծագույն տեսիլքներն են, որոնք Աստծուն հետևող բոլոր մարդիկ պետք է հասկանան։


Մարմնավորման նշանակությունն ամբողջանում է երկու մարմնավորմամբ

Աստծու գործի յուրաքանչյուր փուլն ունի իր գործնական նշանակությունը։ Այն ժամանակ, երբ Հիսուսը եկավ, Նա եկավ տղամարդու կերպարանքով, իսկ երբ Աստված գա այս անգամ, Նա որպես կին։ Այստեղից կարող ես տեսնել, որ Աստծու կողմից և՛ տղամարդկանց, և՛ կանանց արարումը կարող է ծառայել Նրա գործին, և Նա սեռերի տարբերակում չի դնում։ Երբ Նրա Հոգին գա, Նա կարող է ընդունել ցանկացած մսեղի, որն Ինքն է կամենում, և այդ մսեղին կարող է ներկայացնել Նրան՝ լինի տղամարդու, թե կնոջ: Այն կարող է ներկայացնել Աստծուն այնքան ժամանակ, քանի դեռ այն Նրա մարմնացումն է։ Եթե Հիսուսն Իր գալստյան ժամանակ հայտնվեր որպես կին, այլ կերպ ասած՝ եթե Սուրբ Հոգուց բեղմնավորվեր իգական սեռի մանուկ, այլ ոչ թե արական, գործի այդ փուլը, միևնույն է, կավարտվեր։ Եթե այդպես լիներ, ապա գործի ներկայիս փուլը պետք է կատարվեր տղամարդու կողմից, բայց գործը միևնույն է կավարտվեր։ Յուրաքանչյուր փուլում կատարված գործն ունի իր նշանակությունը: Գործի ոչ մի փուլը չի կրկնում նախորդին, բայց դրանք նաև չեն հակասում միմյանց։ Այն ժամանակ Հիսուսին Իր գործը կատարելիս կոչում էին միածին Որդի, իսկ «Որդի»-ն ենթադրում է արական սեռ։ Ինչո՞ւ միածին Որդին չի հիշատակվում ներկայիս փուլում։ Քանզի գործի պահանջներն անհրաժեշտ են դարձրել, այն կատարվի այլ սեռի միջոցով՝ Հիսուսի սեռից տարբերվող։ Աստված սեռերի տարբերակում չի դնում։ Նա Իր գործն անում է այնպես, ինչպես Ինքն է կամենում, և Իր գործն անելիս Նա որևէ կերպ չի սահմանափակվում, այլ հատկապես ազատ է։ Սակայն գործի յուրաքանչյուր փուլն ունի իր գործնական նշանակությունը։ Աստված մսեղի դարձավ երկու անգամ, և ինքնին պարզ է, որ վերջին օրերում Նրա մարմնացումը կլինիվերջին անգամը։ Նա եկել է՝ բացահայտելու Իր բոլոր քայլերը։ Եթե այս փուլում Նա մսեղի չդառնար և անձամբ գործ չաներ, որպեսզի մարդը վկայեր, մարդը հավիտյան կկառչեր պատկերացումից, թե Աստված միայն արական սեռի է, այլ ոչ թե իգական։ Սրանից առաջ ողջ մարդկությունը հավատում էր, որ Աստված կարող է միայն տղամարդ լինել, և որ կինը չի կարող Աստված կոչվել, քանզի ողջ մարդկությունը համարում էր, որ տղամարդիկ իշխանություն ունեն կանանց նկատմամբ։ Նրանք հավատում էին, որ կինը չի կարող իշխանություն ստանձնել, այլ միայն տղամարդիկ։ Ավելին՝ նրանք նույնիսկ ասում էին, որ տղամարդը կնոջ գլուխն է, և որ կինը պետք է հնազանդվի տղամարդուն ու չի կարող գերազանցել նրան։ Անցյալում, երբ ասվում էր, որ տղամարդը կնոջ գլուխն է, դա ուղղված էր Ադամին և Եվային, որոնց խաբել էր օձը, այլ ոչ թե տղամարդուն և կնոջը, ինչպես նրանց ի սկզբանե արարել էր Եհովան։ Իհարկե, կինը պետք է հնազանդվի և սիրի իր ամուսնուն, իսկ ամուսինը պետք է սովորի կերակրել և պահել իր ընտանիքը։ Սրանք Աստծու սահմանած օրենքներն ու կանոններն են, որոնց մարդկությունը պետք է հետևի երկրի վրա իր կյանքի ընթացքում։ Եհովան ասաց կնոջը. «Ցանկությունդ դեպի քո ամուսինը պիտի լինի, և նա պիտի իշխի քեզ վրա»։ Նա այսպես խոսեց միայն այն պատճառով, որպեսզի մարդկությունը (այսինքն՝ և՛ տղամարդիկ, և՛ կանայք) կարողանա բնականոն կյանքով ապրել Եհովայի տիրակալության ներքո, և որպեսզի մարդկության կյանքը կառուցվածք ունենա ու դուրս չգա իր պատշաճ կարգից։ Ուստի, Աստված սահմանեց համապատասխան կանոններ, թե ինչպես պետք է վարվեն տղամարդն ու կինը, թեև դա վերաբերում էր միայն երկրի վրա ապրող բոլոր արարածներին և ոչ մի կապ չուներ Աստծու մարմնացյալ մսեղիի հետ։ Ինչպե՞ս կարող էր Աստված լինել նույնը, ինչ Իր արարածները։ Նրա խոսքերն ուղղված էին միայն Իր արարած մարդկությանը: Նա կանոններ սահմանեց տղամարդու և կնոջ համար, որպեսզի մարդկությունը բնականոն կյանքով ապրի։ Սկզբում, երբ Եհովան արարեց մարդկությանը, Նա ստեղծեց երկու տեսակի մարդկային էակ՝ արական, և իգական: Ուստի, Նրա մարմնացած մսեղիներում կա արականի և իգականի բաժանում։ Նա Իր գործը չի որոշել Ադամին և Եվային ասած Իր խոսքերի հիման վրա։ Այն երկու անգամրը, երբ Նա մարմնացել է, ամբողջությամբ որոշվել է առաջին անգամ մարդկությանն արարելու ժամանակ Նրա մտածելակերպին համապատասխան: Այսինքն՝ Նա ավարտել է մարմնացման Իր երկու գործը՝ հիմնվելով արականի և իգականի վրա՝ նախքան նրանց ապականվելը։ Եթե մարդկությունը վերցներ օձից խաբված Ադամին և Եվային ուղղված՝ Եհովայի խոսքերը և կիրառեր դրանք Աստծու մարմնացման գործի նկատմամբ, մի՞թե Հիսուսը նույնպես պարտավոր չէր լինի սիրել Իր կնոջը։ Այս դեպքում Աստված, միևնույն է, Աստվա՞ծ կլիներ։ Եվ եթե այդպես լիներ, Նա, միևնույն է, ի վիճակի կլինե՞ր ավարտելու Իր գործը։ Եթե Աստծու մարմնացած մսեղիի իգական լինելը սխալ լիներ, ապա մի՞թե Աստծու կողմից կնոջ արարումը նույնպես մեծագույն սխալ չէր լինի։ Եթե մարդիկ դեռ հավատում են, որ Աստծու՝ որպես կին մարմնանալը սխալ կլիներ, ապա մի՞թե Հիսուսը, Ով չամուսնացավ և չսիրեց Իր կնոջը, նույնքան սխալ չէր լինի, որքան ներկայիս մարմնացումը։ Քանզի կիրառում ես Եվային Եհովայի ասած խոսքերը՝ Աստծու մարմնացման ճշմարտությունը ներկա օրերում չափելու համար, ապա պետք է օգտագործես Ադամին ուղղված Եհովայի խոսքերը՝ դատելու համար Տեր Հիսուսին, Ով մսեղի դարձավ Շնորհքի դարաշրջանում։ Մի՞թե սրանք միևնույն բանը չեն։ Քանզի չափում ես Տեր Հիսուսին՝ ըստ այն տղամարդու, ում չէր խաբել օձը, ապա չես կարող դատել այսօրվա մարմնացման ճշմարտությունը՝ ըստ այն կնոջ, ում խաբել էր օձը։ Սա անարդա՛ր կլինի։ Աստծուն այս կերպ չափելն ապացուցում է, որ ողջամտություն չունես։ Երբ Եհովան երկու անգամ մսեղի դարձավ, Նրա սեռը կապված էր այն տղամարդու և կնոջ հետ, որոնք չէին խաբվել օձից: Հենց օձից չխաբված այն տղամարդու և կնոջ համաձայն էր, որ Նա երկու անգամ մարմնացավ։ Մի՛ կարծիր, թե Հիսուսի արականությունը նույնն էր, ինչ օձից խաբված Ադամինը։ Այդ երկուսը բոլորովին կապ չունեն միամյանց հետ, նրանք երկու տարբեր բնություն ունեցող տղամարդ են։ Անկասկած, Հիսուսի արական լինելը չի ապացուցում, որ Նա միայն բոլոր կանանց, այլ ոչ նաև բոլոր տղամարդկանց գլուխն է։ Մի՞թե Նա բոլոր հրեաների՝ թե՛ տղամարդկանց, և թե՛ կանանց, Թագավորը չէ։ Նա Աստված Ինքն է՝ ոչ միայն կնոջ գլուխը, այլ նաև տղամարդու գլուխը։ Նա բոլոր արարածների Տերն է և բոլոր արարածների գլուխը։ Ինչպե՞ս կարող էիր սահմանել Հիսուսի արականությունը՝ որպես կնոջ գլուխ լինելու խորհրդանիշ։ Մի՞թե սա հայհոյանք չէր լինի։ Հիսուսը չապականված արական սեռի ներկայացուցիչ է։ Նա է Աստված, Քրիստոսը, և Տերը։ Ինչպե՞ս կարող էր Նա Ադամի պես ապականված տղամարդ լինել։ Հիսուսն այն մսեղին է, որին կրում է Աստծու ամենասուրբ Հոգին։ Ինչպե՞ս կարող էիր ասել, որ Նա Ադամի արականությունն ունեցող Աստված է։ Այդ դեպքում, մի՞թե Աստծու ամբողջ գործը սխալ չէր լինի։ Մի՞թե Եհովան Հիսուսի կօժտեր օձի կողմից խաբված Ադամի արականությամբ։ Մի՞թե այսօրվա մարմնացումը գործի մեկ այլ օրինակ չէ մարմնացյալ Աստծու, Ով սեռով տարբերվում է Հիսուսից, բայց բնությամբ նույնն է, ինչ Նա։ Դեռ համարձակվո՞ւմ ես ասել, որ մարմնացյալ Աստված չէր կարող լինել կին, քանի որ կինն էր առաջինը, ում խաբեց օձը։ Դեռ համարձակվո՞ւմ ես ասել, որ քանզի կինն ամենաանմաքուրն է և մարդկության ապականության աղբյուրը, Աստված չէր կարող մսեղի դառնալ որպես կին։ Համարձակվո՞ւմ ես համառել՝ ասելով, թե «կինը միշտ պետք է հնազանդվի տղամարդուն և երբեք չի կարող դրսևորվել որպես Աստված կամ ուղղակիորեն ներկայացնել Նրան»։ Նախկինում չէիր հասկանում, բայց հիմա կարո՞ղ ես շարունակել հայհոյել Աստծու գործը, հատկապես Աստծու մարմնացած մսեղին։ Եթե սա քեզ պարզ չէ, ավելի լավ է՝ զսպես լեզուդ, որպեսզի քո հիմարությունն ու տգիտությունը չբացահայտվեն, և այլանդակությունդ չմերկացվի։ Մի՛ կարծիր, թե ամեն ինչ հասկանում ես։ Ասում եմ քեզ, որ այն ամենը, ինչ տեսել և փորձառաբար ապրել ես, բավարար չէ՝ Իմ կառավարման ծրագրի նույնիսկ հազարերորդական մասը հասկանալու համար։ Ուրեմն ինչո՞ւ ես այդքան գոռոզաբար վարվում։ Այդ մի փոքր տաղանդն ու չնչին գիտելիքը, որ ունես, բավարար չեն, որպեսզի Հիսուսն օգտագործի Իր գործի նույնիսկ մեկ վայրկյանում։ Իրականում որքա՞ն է քո փորձառությունը։ Այն, ինչ տեսել ես և այն ամենը, ինչ լսել ես կյանքիդ ընթացքում, և այն, ինչ պատկերացրել ես, ավելի քիչ են, քան այն գործը, որը Ես անում մեկ ակնթարթում։ Ավելի լավ է՝ մանրախնդիր չլինես և թերություններ չփնտրես։ Որքան էլ ամբարտավան լինես, ընդամենը արարած ես, որը նույնիսկ հավասար չէ մրջյունին։ Այն ամենը, ինչ կրում ես ներսումդ, ավելի քիչ է, քան այն, ինչ կա մրջնի մեջ։ Մի՛ կարծիր, թե միայն այն պատճառով, որ շատ բաներ ես փորձառաբար ապրել և ավագ ես, դա քեզ ցուցումներ տալու և մեծ-մեծ խոսելու իրավունք է տալիս։ Մի՞թե այս փորձառությունն ու ավագությունը չունես Իմ արտաբերած խոսքերի շնորհիվ։ Կարծում ես՝ դրանք վաստակվել են սեփական աշխատանքիդ և տքնանքիդ միջոցո՞վ։ Այսօր տեսնում ես, որ Ես մսեղի եմ դարձել, և միայն դրա հաշվին առատորեն լցված ես գաղափարներով, և այդտեղից էլ մտքերիդ վերջը չի երևում։ Եթե չլիներ Իմ մարմնացումը, նույնիսկ եթե օժտված լինեիր արտասովոր տաղանդներով, այդքան շատ գաղափարներ չէիր ունենա: Մի՞թե սրանցից չեն բխում պատկերացումներդ։ Եթե Հիսուսն առաջին անգամ մսեղի չդառնար, առհասարակ կիմանայի՞ր մարմնացման մասին։ Մի՞թե Աստծու երկրորդ մարմնացումը դատելու քո լկտիության պատճառն այն չէ, որ Աստծու՝ մսեղի դառնալու մասին իմացար առաջին մարմնացումից։ Ինչո՞ւ ես հնազանդվող հետևորդ լինելու փոխարեն այն ենթարկում զննման։ Եթե մտել ես այս հոսքի մեջ և եկել մարմնացյալ Աստծու առաջ, մի՞թե Նա քեզ թույլ կտա զննել Իրեն։ Կարող ես զննել սեփական ընտանիքիդ պատմությունը, բայց եթե փորձես զննել Աստծու «ընտանիքի պատմությունը», մի՞թե այսօրվա Աստված թույլ կտար քեզ անել դա։ Մի՞թե կույր չես։ Մի՞թե արհամարհանք չես հրավիրում ինքդ քեզ վրա։

Եթե միայն կատարվեր Հիսուսի գործը և այն չլրացվեր վերջին օրերի այս փուլի գործով, մարդը հավիտյան կկառչեր այն պատկերացումից, թե միայն Հիսուսն է Աստծու միածին Որդին, այսինքն՝ որ Աստված ունի միայն մեկ որդի, և որ ցանկացած ոք, ով դրանից հետո կգա այլ անունով, չի լինի Աստծու միածին Որդին, առավել ևս՝ Աստված Ինքը։ Մարդու պատկերացումն այն է, որ ցանկացած ոք, ով զոհաբերվում է մեղքերի քավության համար կամ ով իշխանություն է ստանձնում Աստծու անունից և փրկագնում ամբողջ մարդկությանը, Աստծու միածին Որդին է։ Կան ոմանք, ովքեր վստահ են, որ այնքան ժամանակ, քանի դեռ Նա, Ով գալիս է, արական սեռի է, Նա կարող է համարվել Աստծու միածին Որդին և Աստծու ներկայացուցիչը։ Կան նույնիսկ նրանք, ովքեր ասում են, որ Հիսուսը Եհովայի Որդին է՝ Նրա միածին Որդին։ Մի՞թե սրանք մարդու տխրալի պատկերացումներ չեն։ Եթե Աստված չգար կատարելու գործի այս փուլը վերջին դարաշրջանում, ապա ողջ մարդկությունն Աստծու հանդեպ քողարկված կլիներ մութ ստվերով: Եթե այդպես լիներ, տղամարդն իրեն ավելի բարձր կհամարեր կնոջից, և կանայք երբեք չէին կարողանա բարձր պահել իրենց գլուխը, և այն ժամանակ ոչ մի կին չէր կարողանա փրկվել։ Մարդիկ հավատում են, թե Աստված տղամարդ է, և ավելին՝ որ Նա միշտ գարշել է կնոջից և նրան փրկություն չի շնորհելու։ Եթե այդպես լիներ, մի՞թե ճշմարիտ չէր լինի այն միտքը, որ բոլոր կանայք, ովքեր արարվել են Եհովայի կողմից և ովքեր նույնպես ապականվել են, երբեք հնարավորություն չեն ունենա փրկվելու։ Այդ դեպքում մի՞թե անիմաստ չէր լինի Աստծու կողմից կնոջ արարումը, այսինքն՝ Եվայի արարումը։ Եվ մի՞թե կինը հավիտյան չէր կործանվի։ Այդ պատճառով էլ վերջին օրերի գործի փուլն իրականացվում է՝ ամբողջ մարդկությանը փրկելու համար, այլ ոչ թե միայն կնոջը։ Եթե որևէ մեկը մտածի, թե Աստծու՝ որպես կին մարմնանալը բացառապես կնոջը փրկելու համար էր, ապա այդ մարդն է՛լ ավելի հիմար կլինի։

Այսօրվա գործն առաջ է մղել Շնորհքի դարաշրջանի գործը. այսինքն՝ ողջ վեցհազարամյա տնօրինման ծրագրի ներքո գտնվող գործն առաջ է շարժվել։ Թեև Շնորհքի դարաշրջանն ավարտվել է, Աստծու գործն ավելի է զարգացել և խորացել։ Ինչո՞ւ եմ Ես բազմիցս ասում, որ գործի այս փուլը կառուցվում է Շնորհքի դարաշրջանի և Օրենքի դարաշրջանի վրա։ Այլ կերպ ասած՝ այսօրվա գործը Շնորհքի դարաշրջանում կատարված գործի շարունակությունն է և Օրենքի դարաշրջանում կատարվածի զարգացումը։ Երեք փուլերը սերտորեն փոխկապակցված են, և շղթայի յուրաքանչյուր օղակ ամուր կապված է հաջորդին։ Ինչո՞ւ եմ Ես նաև ասում, որ գործի այս փուլը հիմնված է Հիսուսի կատարածի վրա։ Ենթադրենք՝ եթե այս փուլը չկառուցվեր Հիսուսի կատարած գործի վրա, ապա այս փուլում պետք է տեղի ունենար մեկ այլ խաչելություն, և նախորդ փուլի փրկագնման գործը պետք է կրկին կատարվեր։ Դա անիմաստ կլիներ։ Ուստի, այնպես չէ, որ գործն ամբողջությամբ ավարտված է, այլ դարաշրջանն առաջ է շարժվել, և գործևս մեկ մակարդակով ավելի է բարձրացել, քան նախկինում էր։ Կարելի է ասել, որ գործի այս փուլը կառուցված է Օրենքի դարաշրջանի հիմքի և Հիսուսի գործի ժայռի վրա։ Աստծու գործը կառուցվում է փուլ առ փուլ, և այս փուլը նոր սկիզբ չէ։ Միայն գործի երեք փուլի միաձուլումը կարելի է համարել վեցհազարամյա տնօրինման ծրագիր։ Այս փուլի գործն արվում է Շնորհքի դարաշրջանի գործի հիման վրա։ Եթե գործի այս երկու փուլը կապ չունենար միմյանց հետ, ապա ինչո՞ւ խաչելությունը չկրկնվեց այս փուլում։ Ինչո՞ւ Ես չեմ կրում մարդու մեղքերը, այլ փոխարենը գալիս եմ մարդուն ուղղակիորեն դատելու և պատժելու։ Եթե մարդուն դատելու և պատժելու Իմ գործը չհետևեր խաչելությանը՝ գումարած փաստը, որ Իմ ներկայիս գալստից առաջ Սուրբ Հոգուց բեղմնավորում տեղի չի ունեցել, ապա Ես իրավասու չէի լինի դատելու և պատժելու մարդուն։ Հենց այն պատճառով, որ Ես և Հիսուս մեկ ենք, Ես գալիս եմ ուղղակիորեն պատժելու և դատելու մարդուն։ Այս փուլի գործն ամբողջությամբ կառուցված է նախորդ փուլի գործի վրա։ Ահա թե ինչու միայն այս տեսակի գործը կարող է մարդուն քայլ առ քայլ բերել փրկության։ Հիսուսը և Ես բխում ենք մեկ Հոգուց։ Թեև Մենք կապ չունենք Մեր մսեղիների առումով, Մեր Հոգիները մեկ են: Նույնիսկ թեև Մեր արածի բովանդակությունը և գործը, որ Մենք ստանձնում ենք, նույնը չեն, Մեր էությունը նույնն է: Մեր մարմինները տարբեր ձևեր են ընդունում, սակայն դա պայմանավորված է դարաշրջանի փոփոխությամբ և Մեր գործի տարբեր պահանջներով: Մեր սպասավորությունները նման չեն, ուստի գործը, որ Մենք կատարում ենք և խառնվածքները, որ Մենք բացահայտում ենք մարդուն, նույնպես տարբեր են։ Ահա թե ինչու մարդու այսօրվա տեսածը և հասկացածը տարբերվում է անցյալից, ինչը պայմանավորված է դարաշրջանի փոփոխությամբ։ Քանզի Նրանք տարբերվում են Իրենց մարմինների սեռով և ձևով և Նրանք չեն ծնվել նույն ընտանիքում, առավել ևս՝ նույն ժամանակահատվածում, Նրանց Հոգիները, միևնույն է, մեկ են։ Չնայած Նրանց մսեղիները չունեն ո՛չ արյունակցական, ո՛չ էլ որևէ տեսակի ֆիզիկական ազգակցություն, չի կարելի հերքել, որ Նրանք Աստծու մարմնացած մսեղիներն են՝ երկու ժամանակահատվածում։ Այն, որ Նրանք Աստծու մարմնացած մսեղիներն են, անհերքելի ճշմարտություն է։ Սակայն Նրանք նույն արյունակցական շառավղից չեն և չեն խոսում ընդհանուր լեզվեվ (մեկը տղամարդ էր, ով խոսում էր հրեաների լեզվով, իսկ մյուսը՝ կին, ով խոսում է միայն չինարեն)։ Այս պատճառներով է, որ Նրանք ապրել են տարբեր երկրներում և տարբեր ժամանակահատվածներում՝ անելու գործը, որը յուրաքանչյուրը պետք է անի։ Չնայած փաստին, որ Նրանք նույն Հոգուց են, այսինքն՝ օժտված են նույն էությամբ, Նրանց մսեղիների արտաքին տեսքերի միջև բացարձակ նմանություններ չկան։ Այն ամենը, ինչ Նրանք կիսում են, նույն մարդկայնությունն է, բայց Նրանց մարմինների արտաքին տեսքով և Նրանց ծննդյան հանգամանքներով Նրանք նման չեն։ Այս բաները որևէ ազդեցություն չունեն Նրանցից յուրաքանչյուրի գործի կամ Նրանց մասին մարդու ճանաչողության վրա, քանզի, ի վերջո, Նրանք նույն Հոգուց են, և ոչ ոք չի կարող բաժանել Նրանց։ Թեպետ Նրանք արյունակցական կապ չունեն, Նրանց ամբողջ էությունը տնօրինում են Նրանց Հոգիները, ինչը Նրանց հնարավորություն է տալիս տարբեր գործեր ստանձնել տարբեր ժամանակահատվածներում, և Նրանց մարմինները տարբեր արյունակցական ծառավիղներից են։ Օրինակ՝ Եհովայի Հոգին Հիսուսի Հոգու հայրը չէ, իսկ Հիսուսի Հոգին Եհովայի Հոգու որդին չէ. Նրանք մեկ և նույն Հոգուց են։ Նմանապես, այսօրվա մարմնացած Աստված և Հիսուսն արյունակցական կապ չունեն, բայց Նրանք մեկ են: Դա այն պատճառով է, որ Նրանց Հոգիները մեկ են։ Աստված կարող է անել ողորմածության և սիրառատ բարության գործը, ինչպես նաև մարդու արդար դատաստանի և պատժի գործը, և մարդու վրա անեծքներ բերելու գործը. և ի վերջո, Նա կարող է անել աշխարհը կործանելու և չարին պատժելու գործը։ Մի՞թե Նա Ինքը չի անում այս ամենը։ Մի՞թե սա Աստծու ամենակարողությունը չէ։ Նա կարող էր օրենքներ հրապարակել մարդու համար, պատվիրաններ տալ նրան, Նա նաև կարող էր առաջնորդել վաղ իսրայելացիներին՝ երկրի վրա ապրելու իրենց կյանքը, ուղղորդել նրանց տաճարի և զոհասեղանների կառուցման գործում՝ պահելով բոլոր իսրայելացիներին Իր տիրակալության ներքո։ Նրա իշխանության շնորհիվ, այն երկու հազար տարիների ընթացքում, երբ Նա ապրեց երկրի վրա Իսրայելի ժողովրդի հետ, իսրայելացիները չհամարձակվեցին ապստամբել Նրա դեմ, և բոլորը երկյուղում էին Եհովայից և պահեցին Նրա պատվիրանները։ Այդպիսին էր գործը, որն արվեց Նրա իշխանության և ամենակարողության շնորհիվ։ Այնուհետև Շնորհքի դարաշրջանում Հիսուսը եկավ փրկագնելու բոլոր մեղավոր մարդկանց (ոչ միայն իսրայելացիներին)։ Նա մարդու հանդեպ ողորմածություն և սեր ցուցաբերեց։ Հիսուսը, ում մարդիկ տեսան Շնորհի դարաշրջանում, լի էր սիրով մարդու հանդեպ, որովհետև եկել էր մարդկությանը մեղքից փրկելու։ Նա ունակ էր ներելու մարդկանց մեղքերը, քանի դեռ խաչելությամբ ամբողջովին չփրկագնեց մարդկությանը՝ մեղքից։ Այդ ժամանակահատվածում Աստված մարդուն հայտնվեց ողորմածությամբ և սիրով, այսինքն՝ դարձավ մարդու համար մեղքի ողջակեզ և խաչվեց մարդկանց մեղքերի համար, որպեսզի նրանք հավիտյան ներում ստանան։ Նա ողորմած էր, գթառատ, կարեցկող և սիրառատ։ Եվ բոլոր նրանք, ովքեր հետևում էին Հիսուսին Շնորհքի դարաշրջանում, նմանապես ձգտում էին ամեն ինչում լինել կարեկցող և սիրառատ։ Նրանք համբերատար էին և երբեք հակահարված չէին հասցնում, նույնիսկ երբ նրանց ծեծում էին, անիծում կամ քարկոծում։ Սակայն վերջին փուլի ընթացքում այլևս չի կարող այդպես լինել։ Օրինակ՝ Հիսուսի և Եհովայի գործն ամբողջությամբ նույնը չէր, թեպետ Նրանք մեկ Հոգուց էին։ Եհովայի գործը չհասցրեց դարաշրջանն իր ավարտին, այլ առաջնորդեց այն՝ սկիզբ դնելով մարդկության կյանքին երկրի վրա: Այսօրվա գործը հեթանոս ազգերի միջից խորապես ապականվածներին նվաճելն է, այլ նաև առաջնորդելը ոչ միայն Չինաստանում Աստծու ընտրյալ մարդկանց, այլև ողջ տիեզերքն ու ողջ մարդկությանը։ Քեզ կարող է թվալ, թե այս գործն արվում է միայն Չինաստանում, բայց իրականում այն արդեն սկսել է տարածվել սահմաններից անդին։ Ո՞րն է պատճառը, որ Չինաստանից դուրս մարդիկ նորից ու նորից փնտրում են ճշմարիտ ճանապարհը։ Պատճառն այն է, որ Հոգին արդեն սկսել է գործել, և այսօր ասված խոսքերն ուղղված են ողջ տիեզերքի մարդկանց։ Դրանով գործի կեսն արդեն ընթացքի մեջ է։ Աշխարհի արարումից մինչև ներկա ժամանակն Աստծու Հոգին շարժման մեջ է դրել այս մեծ գործը և ավելին՝ տարբեր գործեր է արել տարբեր դարաշրջաններում և տարբեր երկրներում։ Յուրաքանչյուր դարաշրջանի մարդիկ տեսնում են Նրա տարբերվող բնավորությունը, որը բնականաբար բացահայտվում է Նրա կատարած տարբեր գործերի միջոցով։ Նա ողորմածությամբ և սիրառատ բարությամբ լի Աստված է: Նա մարդու մեղքի ողջակեզն է և մարդու հովիվը, բայց Նա նաև մարդու դատաստանը, պատիժը և անեծքն է։ Նա կարողացավ առաջնորդել մարդուն՝ ապրելու երկրի վրա երկու հազար տարի, Նա նաև կարողացավ մեղքից փրկագնել ապականված մարդկությանը։ Այսօր Նա նաև ի վիճակի է նվաճել մարդկությանը, ով չի ճանաչում Իրեն, և խոնարհեցնել նրան Իր տիրակալության ներքո, և ստիպել նրան լիովին հնազանդվել Իրեն։ Ի վերջո, Նա կայրի այն ամենը, ինչ անմաքուր և անարդար է տիեզերքի մարդկանց մեջ, որպեսզի ցույց տա նրանց, որ Նա ոչ միայն ողորմած և սիրառատ Աստված է, ոչ միայն իմաստության և հրաշքների Աստված է, ոչ միայն սուրբ Աստված, այլև ավելին՝ Աստված, Ով դատում է մարդուն։ Մարդկության մեջ չարերի համար Նա այրող է, դատաստանն է և պատիժը. նրանց համար, ովքեր պետք է կատարելագործվեն, Նա նեղությունն է, զտումը և փորձությունները, ինչպես նաև մխիթարությունը, ապահովումը, խոսքերի մատակարարումը և էտումը։ Իսկ նրանց համար, ովքեր կվերացվեն, Նա պատիժն է և հատուցումը։ Ասա՛ Ինձ, մի՞թե Աստված ամենակարող չէ։ Նա ի վիճակի է անել ցանկացած և բոլոր գործերը, ոչ միայն խաչելությունը, ինչպես պատկերացնում ես։ Չափազանց քիչ ես մտածում Աստծու մասին։ Կարծում ես՝ այն ամենն, ինչ Նա կարող է անել, Իր խաչելության միջոցով ողջ մարդկությանը փրկագնելն է, և վե՞րջ։ Եվ դրանից հետո կհետևես Նրան երկինք՝ ուտելու կենաց ծառի պտուղը և խմելու կենաց գետի՞ց։ … Մի՞թե դա կարող է այդքան պարզ լինել։ Ասա՛ Ինձ՝ ինչի՞ ես հասել։ Ունե՞ս Հիսուսի կյանքը։ Իսկապես փրկագնվեցիր Նրա կողմից, բայց խաչելությունը հենց Իր՝ Հիսուսի գործն էր։ Ի՞նչ պարտականություն ես կատարել որպես մարդկային էակ։ Միայն արտաքուստ ես բարեպաշտ, բայց չես հասկանում Նրա ճանապարհը։ Մի՞թե այդպես ես դրսևորվում՝ որպես Նրա կենդանի նամակ։ Եթե չես հասել Աստծու կյանքին կամ չես տեսել Նրա արդար խառնվածքի ամբողջությունը, ապա չես կարող հայտարարել, թե մեկն ես, ով ապրում է, և արժանի չես անցնելու երկնքի արքայության դարպասով։

Աստված ոչ միայն Հոգի է, Նա նաև կարող է մսեղի դառնալ։ Ավելին, Նա փառքի մարմին է։ Թեև դուք չեք տեսել Հիսուսին, Նրան վկայեցին իսրայելացիները՝ այն ժամանակվա հրեաները։ Նա սկզբում մսեղեն մարմին էր, բայց խաչվելուց հետո Նա դարձավ փառքի մարմին։ Նա ամենընդգրկուն Հոգին է և կարող է գործել ամենուրեք։ Նա կարող է լինել Եհովա, Հիսուս կամ Մեսիա. ամենից զատ՝ Նա նաև կարող է դառնալ ամենակարող Աստված։ Նա արդարությունն է, դատաստանը և պատիժը. Նա անեծքն է և ցասումը: Բայց Նա նաև ողորմածությունն է և սիրառատ բարությունը։ Նրա կատարած ամբողջ գործն ի վիճակի է ներկայացնել Նրան։ Քո կարծիքով՝ ի՞նչ տեսակի Աստված է Նա։ Չես կարող բացատրել։ Եթե իսկապես չես կարող բացատրել, չպետք է Աստծու վերաբերյալ վճիռներ կայացնես։ Մի՛ կայացրու վճիռ, թե Աստված հավիտյան ողորմածության և սիրառատ բարության Աստված է միայն այն պատճառով, որ Նա փրկագնման գործ արեց փուլերից մեկում։ Կարո՞ղ ես վստահ լինել, որ Նա միայն ողորմած և սիրառատ Աստված է։ Եթե Նա պարզապես ողորմած և սիրառատ Աստված է, ինչո՞ւ պետք է Նա վերջին օրերում դարաշրջանը հասցնի ավարտին։ Ինչո՞ւ պետք է Նա այդքան շատ աղետներ ուղարկի։ Մարդկանց պատկերացումների և մտքերի համաձայն՝ Աստված պետք է ողորմած և սիրառատ լինի մինչև վերջ, որպեսզի մարդկության վերջին անդամն էլ կարողանա փրկվել։ Բայց ինչո՞ւ է վերջին օրերում Նա ուղարկում այնպիսի մեծ աղետներ, ինչպիսիք են երկրաշարժը, ժանտախտը և սովը՝ կործանելու այս չար մարդկությանը, որն Աստծուն որպես թշնամի է դիտարկում։ Ինչո՞ւ է Նա թույլ տալիս, որ մարդը տառապի այս աղետներից։ Իսկ թե ինչ տեսակի Աստված է Նա, ձեզանից ոչ ոք չի համարձակվում ասել, և ոչ ոք ունակ չէ բացատրել։ Կհամարձակվե՞ս ասել, որ Նա Հոգին է։ Կհամարձակվե՞ս ասել, որ Նա ոչ այլ ոք է, քան Հիսուսի մսեղին։ Եվ կհամարձակվե՞ս ասել, որ Նա Աստված է, Ով հավիտյան կխաչվի հանուն մարդու։


Կիրարկում (4)

Խաղաղությունն ու ուրախությունը, որոնց մասին ես այսօր խոսում եմ, նույնը չեն, ինչին դու հավատում և հասկանում ես։ Նախկինում դու կարծում էիր, թե խաղաղությունն ու ուրախությունը նշանակում են ամբողջ օրը երջանիկ լինել, հիվանդության կամ դժբախտության բացակայություն ընտանիքում, սրտում միշտ գոհ լինել՝ առանց նույնիսկ տխրության փոքրագույն զգացողության, և ունենալ ուրախության աննկարագրելի զգացում՝ անկախ նրանից, թե որքանով է զարգացել կյանքդ։ Դա գումարվում էր պաշտոնիդ բարձրացմանն ու որդուդ՝ համալսարան ընդունվելուն։ Նկատի ունենալով այս ամենը՝ դու աղոթում էիր Աստծուն և, տեսնելով, որ Աստծու շնորհքն այնքան մեծ է, դու անչափ ուրախանում էիր, լայն ժպտում և չէիր կարողանում դադարել շնորհակալություն հայտնել Աստծուն։ Սակայն այսպիսի խաղաղությունն ու ուրախությունն այն իրական խաղաղությունն ու ուրախությունը չեն, որոնք գալիս են Սուրբ Հոգու ներկայությունից։ Ավելի շուտ, դրանք խաղաղություն և ուրախություն են, որոնք առաջանում են մսեղիի բավարարվածությունից։ Դու պետք է հասկանաս, թե հիմա որ դարաշրջանն է. սա Շնորհքի դարաշրջանը չէ և այլևս այն ժամանակը չէ, երբ դու ձգտում ես հացով կշտանալուն։ Դու կարող ես անչափ ուրախ լինել, որովհետև քո ընտանիքում ամեն ինչ լավ է ընթանում, սակայն արդեն վերջին շունչդ ես տալիս, և այդ դեպքում, որքան էլ մեծ լինի քո ուրախությունը, Սուրբ Հոգին քեզ հետ չէ։ Սուրբ Հոգու ներկայությունը ձեռք բերելը պարզ է. պատշաճ կերպով արա այն, ինչ պետք է անես, լավ կատարիր մարդ արարածի պարտականությունն ու գործառույթը և կարողացիր զինել քեզ այն բաներով, որոնք անհրաժեշտ են թերություններդ փոխհատուցելու համար։ Եթե մշտապես կրես սեփական կյանքիդ համար պատասխանատվության բեռը և ուրախ լինես, որովհետև ընկալել ես ճշմարտությունը կամ հասկացել Աստծու ներկայիս գործը, ապա դա կլինի, իսկապես, Սուրբ Հոգու ներկայությունն ունենալը։ Կամ եթե երբեմն համակված ես անհանգստությամբ, որովհետև բախվում ես մի խնդրի, որի միջով չգիտես` ինչպես անցնել, կամ որովհետև չես հասկանում մի ճշմարտություն, որը քեզ մտերմաբար փոխանցվում է, դա նույնպես ապացուցում է, որ Սուրբ Հոգին քեզ հետ է։ Սրանք կյանքի փորձառության սովորական վիճակներ են։ Դու պետք է հասկանաս Սուրբ Հոգու ներկայությունն ունենալու և չունենալու տարբերությունը և չափազանց պարզունակ չլինես այս հարցում։

Նախկինում ասվել էր, որ Սուրբ Հոգու ներկայությունն ունենալը և Սուրբ Հոգու գործն ունենալը տարբեր բաներ են։ Սուրբ Հոգու ներկայությունն ունենալու բնականոն վիճակն արտահայտվում է բնականոն մտածողությամբ, բնականոն բանականությամբ և բնականոն մարդկայնությամբ։ Մարդու բնավորությունը կմնա այնպիսին, ինչպիսին եղել է, սակայն ներսում կլինի խաղաղություն, իսկ արտաքուստ՝ սրբին բնորոշ վարքագիծ։ Ահա այսպիսին է մարդը, երբ Սուրբ Հոգին նրա հետ է։ Երբ մարդն ունի Սուրբ Հոգու ներկայությունը, նրա մտածողությունը նորմալ է։ Երբ նա քաղցած է, ուզում է ուտել, երբ ծարավ է, ուզում է ջուր խմել։... Նորմալ մարդկայնության այսպիսի դրսևորումները չեն, որ հանդիսանում Սուրբ Հոգու լուսավորությունը, այլ մարդկանց բնականոն մտածողությունն ու Սուրբ Հոգու ներկայությունն ունենալու բնականոն վիճակը։ Ոմանք սխալմամբ կարծում են, թե նրանք, ովքեր ունեն Սուրբ Հոգու ներկայությունը, քաղց չեն զգում, չեն հոգնում և կարծես ընտանիքի մասին ընդհանրապես չեն մտածում՝ գրեթե ամբողջությամբ կտրված լինելով մսեղիից։ Իրականում, որքան ավելի շատ է Սուրբ Հոգին մարդկանց հետ, այնքան ավելի բնականոն են նրանք լինում։ Նրանք գիտեն տառապել և հանուն Աստծու ինչ-որ բաներից հրաժարվել, ծախսվել Աստծու համար և նվիրվել Աստծուն։ Ավելին, նրանք մտածում են սննդի և հագուստի մասին։ Այլ կերպ ասած՝ նրանք ոչինչ չեն կորցրել բնականոն մարդկայնությունից, որը մարդիկ պետք է ունենան, այլ փոխարենը՝ հատկապես օժտված են բանականությամբ։ Երբեմն նրանք կարդում են Աստծու խոսքերը և խորհում Աստծու գործի մասին․ նրանց սրտում հավատք կա, և նրանք պատրաստակամ են ձգտելու ճշմարտությանը։ Իհարկե, Սուրբ Հոգու գործը հիմնված է հենց այս հիմքի վրա։ Եթե մարդիկ չունենան բնականոն մտածողություն, ապա չեն ունենա նաև բանականություն, և սա բնականոն վիճակ չէ։ Երբ մարդիկ ունենում են բնականոն մտածողություն և Սուրբ Հոգին նրանց հետ է լինում, նրանք անպայման օժտված են լինում բնականոն մարդու բանականությամբ և, հետևաբար, գտնվում են բնականոն վիճակում։ Աստծու գործը փորձառաբար ապրելիս Սուրբ Հոգու գործը երբեմն է տեղի ունենում, մինչդեռ Սուրբ Հոգու ներկայությունն ունենալը գրեթե մշտական է։ Քանի դեռ մարդկանց բանականությունն ու մտածողությունը բնականոն են, և քանի դեռ նրանց վիճակը բնականոն է, ապա Սուրբ Հոգին վստահաբար նրանց հետ կլինի։ Երբ մարդկանց բանականությունն ու մտածողությունը բնականոն չեն, ապա նրանց մարդկայնությունն էլ բնականոն չէ։ Եթե այս պահին Սուրբ Հոգու գործը քո մեջ է, ապա Սուրբ Հոգին նույնպես անպայման քեզ հետ կլինի։ Բայց եթե Սուրբ Հոգին քեզ հետ է, դա չի նշանակում, որ Սուրբ Հոգին անպայման գործում է քո ներսում, որովհետև Սուրբ Հոգին աշխատում է հատուկ ժամանակներում։ Սուրբ Հոգու ներկայությունը կարող է միայն պահպանել մարդկանց բնականոն գոյությունը, իսկ Սուրբ Հոգին գործում է միայն որոշակի ժամանակներում։ Օրինակ՝ եթե դու առաջնորդ կամ աշխատող ես, երբ ջրում և սնունդ ես մատակարարում եկեղեցուն, ապա Սուրբ Հոգին կլուսավորի քեզ որոշ խոսքերով, որոնք խրատական են մյուսների համար և կարող են լուծել քո եղբայրների ու քույրերի որոշ գործնական խնդիրները. այդ ժամանակ Սուրբ Հոգին գործում է։ Երբեմն, երբ ուտում և խմում ես Աստծու խոսքերը, Սուրբ Հոգին լուսավորում է քեզ որոշ խոսքերով, որոնք հատկապես առնչվում են քո սեփական փորձառությանը՝ թույլ տալով քեզ ավելի լավ ճանաչել քո սեփական վիճակները․ դա նույնպես Սուրբ Հոգու աշխատանքն է։ Երբեմն, երբ Ես խոսում եմ, դուք լսում եք և կարողանում եք ձեր վիճակները համեմատել Իմ խոսքերի հետ, երբեմն էլ դուք հուզվում կամ ոգեշնչվում եք. այս ամենը Սուրբ Հոգու գործն է։ Ոմանք ասում են, որ Սուրբ Հոգին իրենց մեջ մշտապես է գործում։ Դա անհնար է։ Եթե նրանք ասեին, որ Սուրբ Հոգին միշտ իրենց հետ է, դա իրատեսական կլիներ։ Եթե ասեին, որ իրենց մտածողությունն ու բանականությունը միշտ բնականոն են, դա նույնպես իրատեսական կլիներ և ցույց կտար, որ Սուրբ Հոգին նրանց հետ է։ Եթե ասեն, թե Սուրբ Հոգին միշտ գործում է իրենց ներսում, որ ամեն պահի նրանք լուսավորվում են Աստծուց և Սուրբ Հոգին նրանց է դիպչում, և անընդհատ նոր գիտելիք են ձեռք բերում, ապա դա բոլորովին բնականոն չէ։ Դա ամբողջովին գերբնական է։ Առանց որևէ կասկածի, այդպիսի մարդիկ չար հոգիներ են։ Նույնիսկ երբ Աստծու Հոգին մսեղի է դառնում, լինում են պահեր, երբ Նա պետք է ուտի և հանգստանա՝ չխոսելով մարդկանց մասին։ Նրանք, ովքեր տարվել են չար հոգիներով, կարծես չունեն մարմնի թուլություն։ Նրանք կարողանում են ամեն ինչ թողնել և հրաժարվել ամեն ինչից, զերծ են զգացմունքներից, ունակ են դիմանալու տանջանքներին և չեն զգում անգամ փոքրագույն հոգնածություն, կարծես գերազանցել են մարմինը։ Մի՞թե դա չափազանց գերբնական չէ։ Չար հոգիների գործը գերբնական է. ոչ մի մարդ չի կարող հասնել նման բաների։ Նրանք, ովքեր զուրկ են տարբերակելու ունակությունից, նախանձում են, երբ տեսնում են այսպիսի մարդկանց. ասում են, թե նրանք Աստծու հանդեպ իրենց հավատի մեջ մեծ եռանդ ունեն, մեծ հավատ ունեն և երբեք չեն ցույց տալիս նույնիսկ ամենափոքր թուլությունը։ Իրականում, այս ամենը չար հոգու գործի դրսևորում է։ Քանի որ բնականոն մարդիկ անխուսափելիորեն ունենում են մարդկային թուլություններ, սա Սուրբ Հոգու ներկայությունն ունեցող մարդկանց բնականոն վիճակն է։

Ի՞նչ է նշանակում հաստատուն կերպով վկայելը։ Ոմանք ասում են, որ պարզապես շարունակում են հետևել այնպես, ինչպես հիմա, և չեն մտահոգվում՝ արդյոք կարող են ձեռք բերել կյանք թե ոչ․ նրանք չեն ձգտում կյանքին, բայց նաև չեն էլ նահանջում։ Նրանք միայն ընդունում են, որ Աստված իրականացնում է գործի այս փուլը։ Մի՞թե սա վկայության ձախողում չէ։ Այսպիսի մարդիկ նույնիսկ չեն վկայում նվաճված լինելու մասին։ Նրանք, ովքեր նվաճվել են, անկախ ամեն ինչից՝ հետևում և ունակ են ձգտելու կյանքին։ Նրանք ոչ միայն հավատում են գործնական Աստծուն, այլև գիտեն ենթարկվել Աստծու բոլոր կարգավորումներին։ Այսպիսիք են նրանք, ովքեր վկայություն են կրում։ Իսկ նրանք, ովքեր վկայություն չեն կրում, երբեք չեն ձգտել կյանքին և շարունակում են պարզապես անորոշ կերպով հետևել։ Դու կարող ես հետևել, բայց դա չի նշանակում, որ նվաճվել ես, որովհետև դու չես հասկանում Աստծու այսօրվա գործը։ Նվաճվելու համար պետք է որոշակի պայմաններ կատարվեն։ Բոլոր հետևողները չեն, որ նվաճվել են, որովհետև քո սրտում դու չես հասկանում, թե ինչու պետք է հետևես այսօրվա Աստծուն, և չգիտես, թե ինչպես ես հասել այսօրվան, ով է քեզ աջակցել մինչև հիմա։ Որոշ մարդկանց` Աստծու հանդեպ հավատքի դրսևորումը միշտ խճճված ու շփոթված է․ հետևաբար, հետևելը պարտադիր չի նշանակում, որ դու վկայություն ունես։ Իսկ ի՞նչն է իրական վկայությունը։ Այստեղ խոսվող վկայությունը բաղկացած է երկու մասից. մեկը՝ նվաճված լինելու վկայությունն է, իսկ մյուսը՝ կատարելագործված լինելու վկայությունը (որը, բնականաբար, այն վկայությունն է, որը կլինի ապագայում ավելի մեծ փորձություններից և նեղություններից հետո)։ Այլ կերպ ասած, եթե դու կարողանում ես ամուր կանգնել նեղությունների և փորձությունների ընթացքում, ապա դու կկրես վկայության երկրորդ փուլը։ Այսօր ամենակարևորը վկայության առաջին քայլն է՝ կարողանալ ամուր կանգնել պատժի և դատաստանի փորձություններից յուրաքանչյուրի դեպքում։ Դա է նվաճված լինելու վկայությունը, որովհետև հիմա նվաճման ժամանակն է։ (Պետք է իմանաս, որ այժմ երկրի վրա Աստծու գործի ժամանակն է. մարմնացյալ Աստծու հիմնական գործը երկրի վրա դատաստանի և պատժի միջոցով Իրեն հետևող այս մարդկանց խմբին նվաճելն է)։ Կարողանում ես կրել նվաճված լինելու վկայությունը թե ոչ, կախված չէ միայն նրանից, թե դու կարող ես հետևել մինչև վերջ, այլ առավել կարևոր է՝ արդյոք Աստծու գործի յուրաքանչյուր փուլը փորձառաբար ապրելիս դու ունակ ես իրականում հասկանալու Նրա պատիժն ու դատաստանը, և արդյոք դու իսկապես ընկալում ես այս ամբողջ աշխատանքը։ Միայն մինչև վերջ հետևելով՝ դու չես կարողանա խուսափել։ Դու պետք է կարողանաս կամավոր կերպով ենթարկվել պատժի և դատաստանի փորձություններից յուրաքանչյուրի ժամանակ, պետք է կարողանաս իրականում հասկանալ՝ աշխատանքի յուրաքանչյուր փուլը, որը փորձառաբար ապրում ես և հասնել Աստծու խառնվածքի ճանաչմանը և նրան հնազանդվելուն։ Սա է նվաճված լինելու վերջնական վկայությունը, որը դու պետք է կրես։ Նվաճված լինելու վկայությունը հիմնականում վերաբերում է քո կողմից Աստծու մարմնացումը ճանաչելուն։ Վճռականն այն է, որ վկայության այս քայլը վերաբերում է Աստծու մարմնացմանը։ Կարևոր չէ, թե ինչ ես անում կամ ասում աշխարհի մարդկանց կամ իշխանություն ունեցողների առջև. ամենակարևորն այն է, թե արդյոք դու կարող ես հնազանդվել Աստծու բերանից դուրս եկող բոլոր խոսքերին և Նրա բոլոր գործերին։ Ուստի, վկայության այս փուլն ուղղված է սատանայի և Աստծու բոլոր թշնամիների՝ դևերի և հակառակորդների դեմ, ովքեր չեն հավատում, որ Աստված երկրորդ անգամ կդառնա մսեղի և կգա կատարելու ավելի մեծ գործ, և առավել ևս՝ չեն հավատում Աստծու` մսեղի վերադարձի փաստին։ Այլ կերպ ասած՝ այն ուղղված է բոլոր հակաքրիստոսների դեմ՝ բոլոր նրանց, ովքեր չեն հավատում Աստծու մարմնացմանը։

Աստծու մասին մտածելը և Նրան ձգտելը դեռ չի ապացուցում, որ Աստված նվաճել է քեզ. դա կախված է նրանից, արդյոք դու հավատում ես, որ Նա մսեղի դարձած Խոսքն է, արդյոք հավատում ես, որ Խոսքը դարձել է մսեղի, և արդյոք հավատում ես, որ Հոգին դարձել է Խոսք, և Խոսքը հայտնվել է մսեղիի մեջ։ Սա է հիմնական վկայությունը։ Կարևոր չէ, թե ինչպես ես հետևում Նրան, կամ ինչպես ես ծախսվում. վճռականն այն է, թե արդյոք դու կարողանում ես այս բնականոն մարդկայնության մեջ բացահայտել, որ Խոսքը դարձել է մսեղի և որ ճշմարտության Հոգին իրականացվել է մսեղիի մեջ, որ ամբողջ ճշմարտությունը, ուղին և կյանքը դարձել են մսեղի, Աստծու Հոգին իսկապես եկել է երկիր, և Հոգին դարձել է մսեղի։ Թեև առաջին հայացքից այն տարբերվում է Սուրբ Հոգու հասկացողությունից, այս աշխատանքում դու կարող ես ավելի հստակ տեսնել, որ Հոգին արդեն իրականացվել է մսեղիի մեջ, և ավելին՝ Խոսքը դարձել է մսեղի, և Խոսքը հայտնվել է մսեղիի մեջ։ Դու կարող ես հասկանալ հետևյալ խոսքերի իրական իմաստը․ «Սկզբից էր Բանը և Բանն Աստծու մոտ էր և Բանն Աստված էր» Ավելին, դու պետք է հասկանաս, որ այսօրվա Խոսքն Աստված է, և տեսնես, որ Խոսքը մսեղի է դառնում։ Սա լավագույն վկայությունն է, որը դու կարող ես բերել։ Այն ապացուցում է, որ դու ունես ճշմարիտ գիտելիք մսեղի դարձած Աստծու վերաբերյալ․ դու ոչ միայն կարող ես ճանաչել Նրան, այլ նաև գիտակցում ես, որ այն ուղին, որով դու այսօր քայլում ես, կյանքի ճանապարհն է և ճշմարտության ուղին։ Աշխատանքի այն փուլը, որը Հիսուսը կատարեց, իրականացրեց միայն «Խոսքն Աստծու մոտ էր»-ի էությունը․ Աստծու ճշմարտությունն Աստծու հետ էր, և Աստծու Հոգին մսեղիի հետ էր և անբաժանելի էր այդ մսեղիից։ Այսինքն՝ մարմնացյալ Աստծու մսեղին Աստծու Հոգու հետ էր, ինչն ավելի մեծ ապացույց է, որ մարմնացյալ Հիսուսը Աստծու առաջին մարմնացումն էր։ Աշխատանքի այս փուլը ճշգրիտ իրականացնում է «Խոսքը մսեղի է դառնում» արտահայտության ներքին իմաստը, ավելի խոր իմաստ է տալիս «Խոսքն Աստծու մոտ էր, և Խոսքն Աստված էր» խոսքերին, և թույլ է տալիս քեզ հաստատապես հավատալ «Սկզբում էր Խոսքը» խոսքերին։ Այսինքն՝ արարչության ժամանակ Աստված ուներ խոսքեր, Նրա խոսքերն Իր հետ էին և անբաժանելի էին Նրանից, իսկ վերջին դարաշրջանում Նա ավելի հստակ է բացահայտում Իր խոսքերի զորությունն ու իշխանությունը և թույլ է տալիս մարդուն տեսնել ամբողջ Իր Խոսքը, որպեսզի լսի Իր բոլոր խոսքերը։ Այդպիսին է վերջին դարաշրջանի աշխատանքը։ Դու պետք է այս ամենն ամբողջովին հասկանաս։ Հարցը մսեղին ճանաչելը չէ, այլ այն, թե ինչպես ես հասկանում մսեղին և Խոսքը։ Սա այն վկայությունն է, որը դու պետք է կրես, և որը բոլորը պետք է իմանան։ Քանի որ սա երկրորդ մարմնացման աշխատանքն է և վերջին անգամն է, երբ Աստված մսեղի է դառնում, այն ավարտում է մարմնացման նշանակությունը, հիմնավորապես իրականացնում և ի կատար է ածում Աստծու ողջ գործը մսեղիի մեջ, և ավարտին է հասցնում Աստծու՝ մսեղիի մեջ լինելու դարաշրջանը։ Հետևաբար, դու պետք է իմանաս մարմնացման իմաստը։ Կարևոր չէ, թե որքան ես դես ու դեն վազում կամ որքան լավ ես կատարում այլ արտաքին գործերը. կարևորն այն է, թե արդյոք դու կարողանում ես ամբողջությամբ խոնարհվել մարմնացյալ Աստծու առաջ, ամբողջովին նվիրել քո էությունն Աստծուն և ենթարկվել Նրա բերանից դուրս եկող բոլոր խոսքերին։ Սա այն է, ինչ դու պետք է անես և ինչին պետք է հետևես։

Վկայության վերջին քայլն այն է, թե արդյոք կարող ես կատարելագործվել թե ոչ, այսինքն՝ երբ ըմբռնում ես մարմնացյալ Աստծու բերանից հնչած բոլոր խոսքերը, դու սովորում ես ճանաչել Աստծուն և վստահել Նրան, դու ապրում ես Աստծու բերանից հնչած խոսքերով և հասնում ես այն պայմաններին, որոնք Աստված պահանջում է քեզանից՝ Պետրոսի տեսակը և Հոբի հավատքը, այնպես, որ կարողանաս հնազանդվել մինչև մահ, ամբողջովին նվիրվել Նրան և, վերջապես, հասնել այնպիսի մարդու կերպարի, որը համապատասխանում է չափանիշին, այսինքն՝ այն մարդու կերպարին, ով նվաճվել և կատարելագործվել է Աստծու դատաստանն ու պատիժը փորձառաբար ապրելուց հետո։ Սա վերջնական վկայությունն է. այն վկայությունը, որը պետք է կրի նա, ով վերջնականապես կատարելագործվել է։ Սրանք վկայության երկու փուլերն են, որոնք դու պետք է կրես, և դրանք փոխկապակցված են՝ յուրաքանչյուրն էլ անփոխարինելի է։ Սակայն կա մի բան, որ պետք է իմանաս. վկայությունը, որ ես այսօր պահանջում եմ քեզանից, ուղղված չէ աշխարհի մարդկանց կամ որևէ առանձին անհատի, այլ այն բանին, ինչ պահանջում եմ քեզանից։ Այն չափվում է նրանով, թե արդյոք դու կարողանում ես բավարարել Ինձ, և արդյոք կարողանում ես ամբողջությամբ համապատասխանել այն չափանիշներին, որոնք ես պահանջում եմ ձեզանից յուրաքանչյուրից։ Սա է այն, ինչ պետք է հասկանաք։

Ի՞նչ է նշանակում լինել կատարելագործված։ Ի՞նչ է նշանակում լինել նվաճված։ Ի՞նչ չափանիշների պետք է համապատասխանեն մարդիկ՝ նվաճված լինելու համար։ Եվ ի՞նչ չափանիշների պետք է նրանք համապատասխանեն՝ կատարելագործված լինելու համար։ Նվաճումն ու կատարելագործումը նպատակ ունեն ավարտուն դարձնել մարդուն, որպեսզի նա վերադառնա իր նախնական կերպարին և ազատվի իր սատանայական ապականված բնավորությունից ու Սատանայի ազդեցությունից։ Այս նվաճումը տեղի է ունենում մարդու վրա տարվող աշխատանքի վաղ փուլում. դա այդ գործի առաջին քայլն է։ Կատարելագործումը երկրորդ քայլն է, և այն եզրափակիչ գործն է։ Բոլոր մարդիկ պետք է անցնեն նվաճված լինելու գործընթացը։ Հակառակ դեպքում, նրանք Աստծուն ճանաչելու ոչ մի միջոց չէին ունենա, ոչ էլ կգիտակցեին, որ Աստված գոյություն ունի, ինչը նշանակում է՝ նրանց համար անհնար կլիներ ընդունել Աստծուն։ Իսկ եթե մարդիկ չեն ընդունում Աստծուն, ապա նրանց համար նաև անհնար է Աստծու կողմից ավարտուն դառնալը, քանի որ նրանք չեն համապատասխանում այդ ավարտունության չափանիշներին։ Եթե դու նույնիսկ չես ընդունում Աստծուն, ապա ինչպե՞ս կարող ես ճանաչել Նրան։ Ինչպե՞ս կարող ես ձգտել Նրան։ Դու նաև չես կարողանա վկայել Նրա մասին և, առավել ևս, չես ունենա հավատ՝ Նրան գոհացնելու համար։ Ուստի, յուրաքանչյուրի համար, որ ցանկանում է ավարտուն դառնալ, առաջին քայլը պետք է լինի նվաճման գործն անցնելը։ Սա է առաջին պայմանը: Սակայն և՛ նվաճումը, և՛ կատարելագործումը նպատակ ունեն կերտել մարդկանց ու փոխել նրանց, և յուրաքանչյուրը մարդուն տնօրինելու գործի մի մասն է։ Սրանք մարդուն կատարյալ անձ դարձնելու երկու քայլերն են, և երկուսն էլ անփոխարինելի են։ Ճիշտ է` «նվաճված լինել» արտահայտությունն այնքան էլ հաճելի չէ հնչում, բայց իրականում ինչ-որ մեկին նվաճելու գործընթացը նրան փոխելու ընթացքն է։ Եթե նվաճված լինեիր, քո ապականված խառնվածք, գուցե, ամբողջությամբ դեռևս թոթափված չլիներ, սակայն դու արդեն կճանաչես այն։ Նվաճման գործի միջոցով դու ճանաչած կլինես քո ստոր մարդկային բնույթը, ինչպես նաև սեփական ըմբոստության մեծ մասը։ Թեև նվաճման գործի կարճ ժամանակահատվածում չես կարողանա թոթափել կամ փոխել այդ ամենը, սակայն կսկսես ճանաչել դրանք, և սա հիմք կհանդիսանա քո կատարելագործման համար։ Այսպիսով, նվաճումը և կատարելագործումն իրականացվում են մարդկանց փոխելու, նրանց սատանայական ապականված խառնվածքներից ձերբազատելու համար, որպեսզի նրանք կարողանան իրենց լիովին նվիրել Աստծուն։ Պարզապես նվաճված լինելը մարդկանց խառնվածքներ փոխելու առաջին քայլն է, ինչպես նաև առաջին քայլը՝ մարդկանց կողմից իրենց լիովին Աստծուն նվիրելու հարցում, և այն ավելի ցածր է, քան կատարելագործված լինելու քայլը: Նվաճված անձի կյանքի խառնվածքը շատ ավելի քիչ է փոխվում, քան կատարելագործված անձինը: «Նվաճված լինել» և «կատարելագործված լինել» տարբեր եզրույթներ են, քանի որ դրանք աշխատանքի տարբեր փուլեր են և մարդկանց համար պահանջվող տարբեր չափանիշներ են սահմանում. նվաճումը մարդկանցից պահանջում է ավելի ցածր չափանիշներ, մինչդեռ կատարելագործումը՝ ավելի բարձր չափանիշներ։ Կատարելագործվածներն արդար մարդիկ են, նրանք սրբագործվել են. նրանք մարդկությունը տնօրինելու գործի բյուրեղացումն են կամ վերջնարդյունքները։ Թեև նրանք կատարյալ մարդիկ չեն, սակայն այնպիսի մարդիկ են, որոնք ձգտում են իմաստալից կյանքով ապրել: Մինչդեռ նվաճվածները միայն խոսքով են ընդունում Աստծո գոյությունը և միայն ընդունում են, որ Աստված մարմնավորվել է, որ Խոսքը հայտնվել է մսեղիում, և որ Աստված եկել է երկիր՝ դատաստանի ու պատժի գործն իրականացնելու համար։ Ավելին, նրանք ընդունում են, որ Աստծու դատաստանը և պատիժը, ինչպես նաև Նրա հարվածն ու զտումը՝ բոլորն էլ օգտակար են մարդուն: Նրանք նոր-նոր են սկսել որոշակի մարդկային կերպարանք ստանալ։ Նրանք որոշակի պատկերացումներ ունեն կյանքի մասին, սակայն դեռևս մշուշոտ են նրանց համար։ Այլ կերպ ասած՝ նրանք նոր են միայն սկսում մի փոքր մարդկայնություն դրսևորել։ Այսպիսին են նվաճված լինելու արդյունքները։ Երբ մարդիկ ոտք են դնում կատարելագործման ճանապարհին, նրանց հին խառնվածքները կարող են փոխվել։ Ավելին, նրանց կյանքը շարունակում է աճել, և նրանք աստիճանաբար ավելի խորն են թափանցում ճշմարտության մեջ։ Նրանք ունակ են նողկալու աշխարհից և բոլոր նրանցից, ովքեր չեն ձգտում ճշմարտությանը։ Մասնավորապես, նրանք ոչ միայն նողկանք են զգում սեփական անձի հանդեպ, այլև, ավելին, նրանք հստակորեն ճանաչում են իրենք իրենց։ Նրանք հոժարակամ են ապրելու ճշմարտությամբ, իրենց նպատակն են դարձնում հետամուտ լինել ճշմարտությանը և չեն կամենում ապրել սեփական մտքերի սահմաններում։ Նրանք նողկանք են զգում մարդկային ինքնարդարացման, գոռոզության ու սնապարծության հանդեպ. նրանք խոսում են պատշաճության խորը զգացումով, դրսևորում են խորաթափանցություն ու իմաստնություն տարբեր իրողությունների բախվելիս և հավատարիմ ու հնազանդ են Աստծուն։ Եթե փորձառաբար ապրում են պատժի ու դատաստանի գործողություն, ոչ միայն չեն դառնում բացասական կամ թույլ, այլև երախտապարտ են Աստծուն այս պատժի ու դատաստանի համար՝ հավատալով, որ չեն կարող լինել առանց Աստծու պատժի ու դատաստանի, որ դա պաշտպանում է իրենց։ Նրանք չեն ձգտում խաղաղության ու ուրախության հավատքին, ոչ էլ կուշտ հաց ուտելուն։ Նրանք նաև չեն ձգտում ժամանակավոր մսեղի վայելքների։ Սա այն է, ինչին տիրապետում են կատարելագործվածները։ Նվաճվելուց հետո մարդիկ ընդունում են, որ Աստված գոյություն ունի, սակայն այդ ընդունումը նրանց մեջ դրսևորվում է սահմանափակ ձևերով։ Ի՞նչ է իրականում նշանակում Խոսքի հայտնվելը մսեղիում։ Ի՞նչ է նշանակում մարմնացում։ Ի՞նչ է արել մարմնացած Աստված: Ո՞րն է Նրա գործի նպատակն ու նշանակությունը: Նրա գործն այսքան շատ փորձառելուց հետո, մսեղիում Նրա արարքները տեսնելուց հետո ի՞նչ ես ձեռք բերել: Միայն այս ամենը հասկանալուց հետո կլինես մեկը, որ նվաճված է։ Եթե պարզապես ասում ես, թե ընդունում ես Աստծու գոյությունը, բայց չես հրաժարվում այն ամենից, ինչից պետք է հրաժարվես, և չես թողնում մսեղի վայելքները, երբ դրանք թողնելու ժամանակն է, այլ շարունակում ես տենչալ մսեղի սփոփանքներն ինչպես միշտ, և եթե ունակ չես բաց թողնել եղբայրների ու քույրերի հանդեպ ունեցած նախապաշարմունքներդ և որևէ գին չես վճարում բազմաթիվ պարզ գործելակերպեր իրականացնելիս, ապա սա ապացուցում է, որ դու դեռևս նվաճված չես։ Այդ դեպքում, նույնիսկ եթե շատ բան կա, որ հասկանում ես, այդ ամենը զուր կլինի։ Նվաճվածներն այն մարդիկ են, որոնք հասել են որոշակի նախնական փոփոխությունների և նախնական մուտքի: Աստծու դատաստանն ու պատիժը փորձառելը մարդկանց տալիս է Աստծու մասին նախնական գիտելիք և ճշմարտության նախնական ըմբռնում։ Հնարավոր է՝ ի վիճակի չլինես լիարժեքորեն մտնել շատ ավելի խոր և մանրամասն ճշմարտությունների իրականության մեջ, բայց ունակ ես կիրարկել բազմաթիվ տարրական ճշմարտություններ, ինչպես օրինակ՝ այնպիսիները, որոնք վերաբերում են քո իրական կյանքի մսեղի վայելքներին կամ անձնական կարգավիճակին: Այս ամենն, իհարկե, նվաճվելու գործընթացում մարդկանց մեջ ձեռքբերված արդյունքն է։ Բնավորության փոփոխություններ նույնպես կարելի է տեսնել նվաճվածների մեջ. օրինակ՝ նրանց հագնվելու ու հարդարվելու ձևը և կենսակերպը. այս ամենը կարող է փոխվել։ Աստծու հանդեպ հավատի վերաբերյալ նրանց տեսակետը փոխվում է, նրանք հստակ են իրենց ձգտման նպատակների մեջ և ավելի մեծ որոշումներ ունեն։ Նվաճման գործի ընթացքում համապատասխան փոփոխություններ են տեղի ունենում նաև նրանց կյանքի խառնվածքի մեջ։ Կան փոփոխություններ, բայց դրանք մակերեսային, նախնական են և զգալիորեն զիջում են կատարելագործվածների խառնվածքի ու ձգտումների նպատակների փոփոխություններին։ Եթե նվաճվելու ընթացքում մարդու խառնվքածքն ամենևին չի փոխվում, և նա ոչ մի ճշմարտություն ձեռք չի բերում, ուրեմն, այդպիսի մարդն աղբ է և միանգամայն անպետք։ Մարդիկ, որոնք չեն նվաճվել, չեն կարող կատարելագործվել։ Եթե մարդը միայն ձգտում է նվաճվել, ապա չի կարող լիարժեքորեն կատարյալ դառնալ, նույնիսկ եթե նրա խառնվածքը նվաճման գործի ընթացքում որոշակի համապատասխան փոփոխություններ է կրում։ Նրանք կկորցնեն նաև նախնական ձեռքբերած ճշմարտությունները։ Հսկայական տարբերություն կա այն մարդկանց խառնվածքների միջև, որոնք նվաճվել են, և որոնք կատարելագործվել են։ Բայց նվաճվելը փոփոխության առաջին քայլն է. այն հիմքն է։ Այս նախնական փոփոխության բացակայությունն ապացույց է, որ մարդն իրականում ամենևին չի ճանաչում Աստծուն, քանի որ այդ գիտելիքը գալիս է դատաստանից, իսկ նման դատաստանը նվաճման գործի հիմնական մասն է։ Ուստի, բոլոր նրանք, ովքեր կատարյալ են դառնում, նախ պետք է նվաճվեն. եթե ոչ, ապա նրանց կատարելագործվելու համար որևէ ճանապարհ չկա։

Դու ասում ես, թե ընդունում ես Աստծո մարմնացումը և Խոսքի հայտնությունը մսեղիում, սակայն Նրա թիկունքում որոշ բաներ ես անում, որոնք դեմ են Նրա պահանջներին, և քո սրտում չես վախենում Նրանից։ Մի՞թե սա է Աստծուն ընդունելը։ Դու ընդունում ես այն, ինչ Նա ասում է, բայց չես կիրարկում այն, ինչին ընդունակ ես, ոչ էլ հետևում ես Նրա Խոսքին։ Մի՞թե սա է Աստծուն ընդունելը։ Եվ թեև ընդունում ես Նրան, ունես զգուշավոր սիրտ Նրա հանդեպ, բայց երբեք՝ երկյուղող սիրտ։ Եթե տեսել ու ընդունել ես Նրա գործը և գիտես, որ այս անձն Աստված է, սակայն մնում ես անտարբեր ու լիովին անփոփոխ, ուրեմն, այնպիսի տեսակի մարդ ես, որ դեռևս չի նվաճվել։ Նրանք, ովքեր նվաճվել են, պետք է անեն այն ամենն, ինչ կարող են, և թեև նրանք ունակ չեն մուտք գործելու ավելի բարձր ճշմարտությունների մեջ, և այդ ճշմարտությունները վեր են նրանց կարողություններից, նման մարդիկ իրենց սրտերում հոժար են հասնելու դրանց։ Այն պատճառով է, որ կան սահմանափակումներ, թե նրանք ինչ կարող են ընկալել, և կան սահմաններ ու սահմանափակումներ, որոնք ի վիճակի կիրարկել։ Այդուհանդերձ, նրանք պետք է առնվազն անեն այն ամենն, ինչ կարող են։ Եթե կարողանաս հասնել դրան, ապա սա մի արդյունք է, որն իրականացվել է նվաճման գործի շնորհիվ։ Ենթադրենք՝ ասում ես. «Քանի որ Նա կարող է այնքան շատ խոսքեր ասել, որ մարդն ի վիճակի չէ ասելու, եթե Նա Աստված չէ, ապա ո՞վ է»։ Նման ըմբռնում ունենալը դեռ չի նշանակում, թե ընդունում ես Աստծուն։ Եթե ընդունում ես Աստծուն, ապա պետք է ապացուցես քո իրական գործողություններով։ Եթե եկեղեցի ես առաջնորդում, սակայն չես կիրարկում արդարություն, եթե տենչում ես փող ու հարստություն և միշտ եկեղեցու միջոցները քո գրպանն ես դնում, մի՞թե սա ընդունել է, որ կա Աստված։ Աստված ամենակարող է և Նա արժանի է երկյուղի։ Ինչպե՞ս կարող ես չերկյուղել, եթե իրապես ընդունում ես, որ Աստված կա։ Եթե ընդունակ ես նման նողկալի արարքներ գործելու, մի՞թե իրապես ընդունում ես Նրան։ Մի՞թե Աստծուն ես հավատում։ Ինչին հավատում ես, մի վերացական աստված է. ահա թե ինչու չես երկյուղում։ Նրանք, ովքեր իրապես ընդունում և ճանաչում են Աստծուն, բոլորն էլ երկյուղում են Նրանից և չեն համարձակվում անել որևէ բան, որը հակասում է Նրան կամ գործում է նրանց խղճին հակառակ. նրանք հատկապես երկյուղում են անել մի բան, որ գիտեն՝ դեմ է Աստծու մտադրություններին: Միայն սա կարող է համարվել Աստծու գոյությունն ընդունելը։ Ի՞նչ պետք է անես, երբ ծնողներդ փորձում են քեզ հետ պահել Աստծուն հավատալուց։ Ինչպե՞ս պետք է սիրես Աստծուն, երբ քո չհավատացող ամուսինը լավ է վերաբերվում քեզ։ Եվ ինչպե՞ս պետք է սիրես Աստծուն, երբ եղբայրներն ու քույրերն արհամարհում են քեզ։ Եթե ընդունում ես Նրան, ապա այս հարցերում կգործես պատշաճորեն և կապրես իրականությամբ։ Եթե չես ձեռնարկում կոնկրետ գործողություններ, այլ միայն ասում ես, թե ընդունում ես Աստծու գոյությունը, ապա դու պարզապես դատարկախոս ես։ Դու ասում ես, թե հավատում ու ընդունում ես Նրան, բայց ի՞նչ կերպ ես Նրան ընդունում։ Ի՞նչ կերպ ես հավատում Նրան։ Արդյոք քո սրտում երկյուղու՞մ ես Նրանից։ Վախենո՞ւմ ես Նրանից։ Արդյոք քո հոգու խորքում Նրա հանդեպ սիրող սիրտ ունե՞ս։ Երբ վշտացած ես և չունես մեկին, որին կարող ես ապավինել, դու զգում ես Աստծու սիրելի լինելը, սակայն հետո ամեն ինչ մոռանում ես։ Դա ո՛չ Աստծուն սիրել է, և ո՛չ էլ Աստծուն հավատալ։ Ի վերջո, ի՞նչ է Աստված կամենում, որ մարդը ձեռք բերի։ Բոլոր այն վիճակները, որոնք ես նշեցի, ինչպես օրինակ՝ սեփական կարևորության զգացումով խիստ տպավորված զգալը, զգացողությունը, թե արագ ես հասկանում իրողություններըչ, ուրիշներին սահմանափակելը, մարդկանց վերևից նայելը, ըստ արտաքինի մարդկանց դատելը, խոնարհներին հալածելը, եկեղեցու փողի վրա աչք գցելը և այդպես շարունակ. միայն այն ժամանակ, երբ այս բոլոր առկա սատանայական ապականված խառնվածքները մասամբ հեռացվեն քեզնից, քո նվաճումը կդրսևվորվի։

Ձեր հանդեպ իրականացված նվաճման գործը ունի խորագույն նշանակություն. մի կողմից այս գործի նպատակն է կատարելագործել մի խումբ մարդկանց, այսինքն՝ այնպես կատարյալ դարձնել նրանց, որ դառնան հաղթողների մի խումբ՝ որպես առաջին կատարյալ դարձած խումբ, այսինքն՝ երախայրիքներ։ Մյուս կողմից այն նպատակ ունի թույլ տալ արարածներին վայելել Աստծու սերը, ստանալ Աստծու լիակատար ու մեծագույն փրկությունը և թույլ տալ մարդուն վայելելու ոչ միայն ողորմությունն ու գթասրտությունը, այլև ինչն ավելի կարևոր է՝ պատիժն ու դատաստանը։ Աշխարհի արարումից մինչև հիմա այն ամենն, ինչ Աստված արել է Իր գործում, սեր է՝ առանց մարդու հանդեպ որևէ ատելության։ Նույնիսկ այն պատիժն ու դատաստանը, որ տեսել ես, նույնպես սեր են՝ ավելի ճշմարիտ ու ավելի իրական սեր. մի սեր, որը մարդկանց առաջնորդում է դեպի մարդկային կյանքի ճիշտ ուղին։ Մեկ այլ տեսանկյունից՝ դա Սատանայի առջև վկայություն տալ է։ Դեռ ավելին՝ ապագա ավետարանչական գործի տարածման համար հիմք նախապատրաստել է: Նրա կատարած ողջ աշխատանքը նպատակ ունի մարդկանց առաջնորդել դեպի մարդկային կյանքի ճիշտ ուղին, որպեսզի նրանք կարողանան ապրել բնականոն մարդկային կյանքով, քանի որ մարդիկ չգիտեն, թե ինչպես ապրել, և առանց այս առաջնորդության՝ միայն դատարկ կյանքով կապրես. քո կյանքը զուրկ կլինի արժեքից կամ իմաստից, և դու բոլորովին ընդունակ չես լինի բնականոն մարդ լինել: Սա է մարդուն նվաճելու խորագույն նշանակությունը: Դուք բոլորդ Մովաբի սերունդներն եք. ձեր հանդեպ իրականացվող նվաճման գործը ձեր մեծ փրկությունն է։ Դուք բոլորդ ապրում եք մեղքի ու անառակության երկրում և բոլորդ անառակ ու մեղսավոր եք։ Այսօր ոչ միայն պարզապես ունակ եք տեսնելու Աստծուն, այլև նշանակալիորեն ստացել եք պատիժ ու դատաստան, ստացել եք այս խորագույն փրկությունը, ինչը նշանակում է, որ ստացել եք Աստծու մեծագույն սերը։ Այն ամենը, ինչ Աստված անում է, ճշմարիտ սեր է ձեր հանդեպ։ Նա որևէ չար մտադրություն չունի։ Ձեր մեղքերի պատճառով է, որ Նա դատում է ձեզ, որպեսզի կարողանաք խորհել ձեր մեջ և ստանալ այս ահռելի փրկությունը։ Այս ողջ գործն արվում է մարդուն կատարյալ դարձնելու նպատակով։ Սկզբից մինչև վերջ Աստված անում է առավելագույնը մարդուն փրկելու համար և Նա պարզապես ոչ մի ցանկություն չունի ամբողջությամբ կործանելու այն մարդկանց, որոնց ստեղծել է Իր իսկ ձեռքերով։ Այսօր Նա եկել է ձեր մեջ գործելու. միթե՞ սա առավել ևս փրկություն չէ։ Եթե Նա ատեր ձեզ, մի՞թե դեռ կկատարեր նման ծավալի աշխատանք՝ անձամբ ձեզ առաջնորդելու համար։ Ինչու՞ պիտի Նա այդքան չարչարվեր։ Աստված չի ատում ձեզ կամ ձեր հանդեպ որևէ չար մտադրություններ չունի։ Դուք պետք է իմանաք, որ Աստծու սերն ամենաիրականն է։ Միայն այն պատճառով, որ մարդիկ ըմբոստ են, Նա պետք է փրկի նրանց դատաստանի միջոցով. այլապես նրանց փրկելն անհնար կլիներ։ Քանի որ չգիտեք, թե ինչպես ապրել ձեր կյանքը և տեղյակ չեք, թե ինչպես է պետք ապրել, և քանի որ ապրում եք այս անառակ ու մեղսավոր երկրում և ինքներդ անառակ ու պիղծ դևեր եք։ Նա չի կարող հանդուրժել, որ շարունակեք է՛լ ավելի ներքև սուզվել, Նա չի կարող տեսնել, թե ինչպես եք ապրում այս պիղծ երկրում այնպես, ինչպես հիմա եք անում՝ Սատանայի կողմից կամայականորեն ոտնատակ լինելով, և Նա չի կարող թույլ տալ, որ գլորվեք հանդերձյալ աշխարհ։ Նա միայն ցանկանում է ձեռք բերել մարդկանց այս խումբը և լիովին փրկել ձեզ։ Սա է ձեր հանդեպ նվաճման աշխատանքն իրականացնելու հիմնական նպատակը. այն փրկության համար է։ Եթե չես կարող տեսնել, որ քո հանդեպ արած ամեն ինչ սեր ու փրկություն է, եթե կարծում ես՝ պարզապես մի մեթոդ է՝ մարդուն տանջելու միջոց և անվստահելի մի բան, ապա կարող ես նույն հաջողությամբ վերադառնալ քո աշխարհ՝ ցավ ու զրկանքներ կրելու։ Եթե հոժար ես այս հոսանքի մեջ վայելելու այս դատաստանն ու այս անչափելի փրկությունը, այս բոլոր օրհնությունները, որոնք հնարավոր չէ գտնել մարդկային աշխարհի և ոչ մի անկյունում, և այս սերը, ուրեմն, լավը եղիր. մնա՛ այս հոսանքի մեջ՝ ընդունելու նվաճման աշխատանքը, որպեսզի կարողանաս կատարյալ դառնալ։ Այսօր աննշան ցավ ես կրում ու զտվում ես Աստծու դատաստանի պատճառով, սակայն այս ցավը կրելու մեջ արժեք ու իմաստ կա։ Թեև մարդու համար Աստծու պատիժն ու դատաստանը զտում, անողոք բացահայտում և գործողություններ են՝ իրականացված մեղքերի համար նրանց պատժելու և նրանց մսեղին պատժելու նպատակով, այս գործից ոչինչ միտված չէ նրանց մսեղին դատապարտելուն և այն կործանելուն։ Խոսքի խիստ բացահայտումն ամբողջությամբ քեզ դեպի ճիշտ ուղի առաջնորդելու նպատակն ունի։ Դուք անձամբ այնքան շատ եք փորձառել այս գործը և, ակնհայտորեն այն ձեզ չի առաջնորդել դեպի չարի ուղի։ Այս ամենն այն նպատակով է, որպեսզի դրսևորես բնականոն մարդկայնություն, և այդ ամենը հասանելի է քո բնականոն մարդկայնության միջոցով։ Աստծու աշխատանքի յուրաքանչյուր քայլ հիմնված է քո կարիքների վրա՝ համապատասխան քո թուլություններին և քո փաստացի հասակին, և ձեզ վրա ոչ մի անտանելի բեռ չի դրվում: Այսօր սա քեզ համար պարզ չէ, և դու զգացողություն ունես, թե Ես խիստ եմ քո հանդեպ, ու միշտ հավատում ես, որ ամեն օր քեզ պատժելու, դատելու և հանդիմանելու Իմ պատճառն այն է, որ Ես ատում եմ քեզ: Սակայն, թեև ինչ ստանում ես, պատիժ ու դատաստան է, սա իրականում սեր է քո հանդեպ և մեծագույն պաշտպանությունն է։ Եթե չես կարող ըմբռնել այս գործի խորին իմաստը, ապա քեզ համար անհնար կլինի շարունակել փորձառելը։ Դու պետք է մխիթարություն գտնես այս փրկության մեջ։ Մի՛ հրաժարվիր սթափվելուց։ Այսքան ճանապարհ անցնելուց հետո նվաճման գործի նշանակությունը պետք է որ պարզ լինի քեզ համար, և դու այլևս չպետք է այլ և այլ կարծիքներ ունենաս դրա մասին։


Մովաբի սերունդների փրկության նշանակությունը

Այս երկու-երեք տարվա աշխատանքի ընթացքում դատաստանի գործի մեջ այն, ինչ պետք է իրականացված լիներ ձեր նկատմամբ, հիմնականում արդեն իրականացվել է։ Շատ մարդիկ հրաժարվել են իրենց ապագայի որոշ հեռանկարներից և ճակատագրից։ Այնուամենայնիվ, երբ նշվում է, որ դուք Մովաբի սերունդներն եք, ձեզանից շատերը չեն կարողանում տանել դա․ ձեր դիմագծերն աղավաղվում են, ձեր բերանները ծռվում են, և ձեր աչքերը քարանում են։ Դուք պարզապես չեք կարող հավատալ, որ Մովաբի սերունդներն եք։ Մովաբն անիծվելուց հետո աքսորվեց այս երկիր։ Նրա ժառանգությունը փոխանցվել է սերնդեսերունդ՝ մինչև այսօր, և դուք բոլորդ նրա սերունդներն եք։ Ես ոչինչ չեմ կարող անել․ ո՞վ է քեզ ասել, որ Մովաբի տանը ծնվես։ Ես խղճում եմ քեզ և նման բան քեզ չեմ ցանկանում, բայց այս փաստը ոչ ոք չի կարող փոխել։ Դու Մովաբի սերունդն ես, և ես չեմ կարող ասել, որ դու Դավթի սերունդն ես։ Անկախ նրանից, թե ում սերունդն ես, դու միևնույն է արարած ես, թեև ցածր դիրքի արարած ես` խոնարհ ծագում ունեցող արարած։ Բոլոր արարածները պետք է զգան Աստծու ամբողջ գործը. նրանք բոլորը Նրա նվաճման առարկաներն են, և նրանք բոլորը պետք է տեսնեն Նրա արդար խառնվածքն ու զգան Նրա իմաստությունն ու ամենակարողությունը։ Այսօր դու Մովաբի սերունդն ես և պետք է ընդունես այս դատաստանն ու պատիժը․ եթե դու Մովաբի սերունդը չլինեիր, մի՞թե չպետք է նույնպես ընդունեիր այս դատաստանն ու պատիժը։ Գիտակցի՛ր սա։ Իրականում այսօր Մովաբի սերունդների վրա աշխատելն ամենաարժեքավորն ու ամենակարևորն է։ Քանի որ աշխատանքը կատարվում է ձեզ վրա, այն ունի հսկայական կարևորություն։ Եթե աշխատանքը կատարվեր Քամի սերունդների վրա, կարևոր չէր լինի, քանի որ, ի տարբերություն Մովաբի, նրանք խոնարհ ծագում չունեն։ Նոյի երկրորդ որդու՝ Քամի սերունդները միայն անիծված են․ նրանք չեն ծագել շնությունից Նրանք պարզապես ցածր դիրք ունեն, որովհետև Նոյը նրանց անիծել էր՝ լինելու ծառաների ծառաները։ Նրանք ցածր դիրք ունեն, սակայն նրանց սկզբնական արժեքը ցածր չէր։ Մովաբի մասին խոսելիս մարդիկ գիտեն, որ նրա սկզբնական դիրքը ցածր էր, քանի որ նա ծնվել էր շնությունից։ Թեև Ղովտի դիրքը շատ բարձր էր, Մովաբը սերում էր Ղովտից և նրա դուստրից։ Ղովտին արդար անվանեցին, սակայն Մովաբը, այնուամենայնիվ, անիծված էր։ Մովաբը ցածր արժեք ուներ և ցածր դիրք, և նույնիսկ եթե նա անիծված չլիներ, միևնույն է, պիղծ կլիներ, ուստի, տարբերվում էր Քամից։ Նա չճանաչեց Եհովային, այլ դիմադրեց և ապստամբեց Եհովայի դեմ և այդպիսով ընկավ ամենախավար վայրերը։ Այժմ Մովաբի սերունդների հետ աշխատելը նշանակում է փրկել նրանց, ովքեր ընկել են ամենամեծ խավարի մեջ։ Թեև նրանք անիծված էին, Աստված կամենում է փառք ձեռք բերել նրանցից, որովհետև սկզբում նրանք բոլորը մարդիկ էին, որոնց սրտերում Աստված չկար․ միայն ստիպելով նրանց, ովքեր իրենց սրտերում Աստված չունեն, Նրան հնազանդվելն ու սիրելն է իրական նվաճումը, և նման աշխատանքի պտուղն ամենաարժեքավորն ու ամենահամոզիչն է։ Միայն սա է փառք ձեռք բերելը. սա է այն փառքը, որն Աստված ցանկանում է ձեռք բերել վերջին օրերում։ Թեև այս մարդիկ ցածր դիրք ունեն, այն, որ նրանք այժմ կարողանում են ստանալ այսպիսի մեծ փրկություն, իսկապես Աստծու կողմից վեհացում է։ Այս աշխատանքը շատ նշանակալից է, և հենց դատաստանի միջոցով է, որ Նա ձեռք է բերում այս մարդկանց։ Նրա մտադրությունն այս մարդկանց պատժելը չէ, այլ նրանց փրկելը։ Եթե վերջին օրերում Նա դեռևս նվաճման գործը կատարելիս լիներ Իսրայելում, դա անարժեք կլիներ․ անգամ եթե այն պտուղ տար, այն արժեք կամ մեծ նշանակություն չէր ունենա, և Նա չէր կարողանա ստանալ ամբողջ փառքը։ Ձեզ վրա աշխատելը նշանակում է աշխատել նրանց վրա, ովքեր ընկել են ամենախավար վայրերը, նրանց վրա, ովքեր ամենահետամնացն են։ Այս մարդիկ չեն ընդունում, որ Աստված գոյություն ունի, և երբեք չեն իմացել, որ կա Աստված։ Այս արարածները Սատանայի կողմից այնքան են ապականվել, որ մոռացել են Աստծուն և Սատանայի կողմից կուրացվել են՝ ընդհանրապես չիմանալով, որ երկնքում կա Աստված։ Ձեր սրտերում դուք բոլորդ երկրպագում եք կուռքերի և երկրպագում եք Սատանային․ մի՞թե դուք ամենաստորն ու ամենահետամնացը չեք մարդկանցից։ Դուք մսեղիից ամենաստորն եք՝ առանց որևէ անձնական ազատության, և դուք նաև դժվարություններ եք կրում։ Դուք նաև այս հասարակության ամենացածր մակարդակի մարդիկ եք՝ զուրկ նույնիսկ հավատի ազատությունից։ Սրանում է ձեզ վրա աշխատելու կարևորությունը։ Այսօր Մովաբի սերունդների՝ ձեզ վրա կատարվող աշխատանքը նպատակ չունի ձեզ նվաստացնելու, այլ բացահայտելու այս աշխատանքի կարևորությունը։ Ձեզ համար դա մեծ վեհացում է։ Եթե մարդը ողջամտություն և խորաթափանցություն ունի, նա կասի․ «Ես Մովաբի սերունդ եմ՝ իսկապես անարժան այսօր Աստծուց նման մեծ վեհացում կամ նման մեծ օրհնություններ ստանալու համար։ Իմ բոլոր գործերում և խոսքերում, ըստ իմ կարգավիճակի ու արժեքի, ես բնավ արժանի չեմ Աստծուց եկող այդպիսի մեծ օրհնությունների։ Իսրայելացիները մեծ սեր ունեն Աստծու հանդեպ, և այն շնորհքը, որ նրանք վայելում են, Նա է պարգևել նրանց, բայց նրանց կարգավիճակը շատ ավելի բարձր է, քան մերը։ Աբրահամը շատ նվիրված էր Եհովային, իսկ Պետրոսը՝ Հիսուսին. նրանց նվիրվածությունը հարյուր անգամ ավելի մեծ էր, քան մերը։ Մեր գործողությունների հիման վրա մենք բացարձակապես արժանի չենք վայելելու Աստծու շնորհքը»։ Այս մարդկանց ծառայությունը Չինաստանում պարզապես չի կարող Աստծու առաջ ներկայացվել։ Սա լիակատար խառնաշփոթ է. այն, որ դուք հիմա այդքան շատ եք վայելում Աստծու շնորհքը, - բացառապես Աստծու վեհացումն է։ Ե՞րբ եք դուք որոնել Աստծու աշխատանքը։ Ե՞րբ եք դուք զոհաբերել ձեր կյանքն Աստծու համար։ Ե՞րբ եք դուք հոժարությամբ հրաժարվել ձեր ընտանիքից, ձեր ծնողներից և ձեր երեխաներից։ Ձեզանից ոչ ոք մեծ գին չի վճարել։ Եթե Սուրբ Հոգին ձեզ դուրս բերած չլիներ, ձեզանից քանի՞սը կարող էին ամեն ինչ զոհաբերել։ Մինչև այսօր դուք հետևել եք միայն հարկադրանքով և ճնշման տակ։ Ո՞ւր է ձեր հավատարմությունը։ Ո՞ւր է ձեր հնազանդությունը: Ձեր գործողությունների հիման վրա` դուք վաղուց պետք է կործանված լինեիք՝ բոլորդ իսպառ վերացված: Ի՞նչն է ձեզ արժանացնում վայելելու այսպիսի մեծ օրհնությունները։ Դուք բնավ արժանի չեք։ Ձեզանից ո՞վ է իր սեփական ուղին կերտել։ Ձեզանից ո՞վ է ինքնուրույն գտել ճշմարիտ ուղին։ Դուք բոլորդ ծույլ և որկրամոլ թշվառներ եք, որոնք անձնատուր են լինում հարմարավետությանը։ Ի՞նչ եք կարծում՝ դուք վե՞հ եք։ Ի՞նչ ունեք պարծենալու։ Նույնիսկ եթե անտեսենք այն, որ դուք Մովաբի սերունդներն եք, մի՞թե ձեր բնույթը կամ ձեր ծննդավայրը բարձրագույն տեսակի են։ Նույնիսկ եթե անտեսենք այն, որ դուք նրա սերունդներն եք, մի՞թե դուք բոլորդ ամբողջությամբ Մովաբի սերունդները չեք։ Կարո՞ղ է փաստերի ճշմարտությունը փոխվել։ Արդյո՞ք ձեր բնույթի բացահայտումն այժմ խեղաթյուրում է փաստերի ճշմարտությունը։ Նայե՛ք ձեր ստորաքարշությանը, ձեր կյանքերին և ձեր բնավորություններին․ մի՞թե չգիտեք, որ մարդկության մեջ դուք ամենաստորն եք։ Ի՞նչ ունեք պարծենալու։ Նայե՛ք ձեր դիրքին հասարակության մեջ։ Մի՞թե դուք դրա ամենացածր մակարդակի վրա չեք։ Կարծում եք՝ ես սխա՞լ եմ ասել։ Աբրահամը զոհաբերեց Իսահակին․ դուք ի՞նչ եք զոհաբերել։ Հոբն ամեն ինչ զոհաբերեց․ դուք ի՞նչ եք զոհաբերել։ Այնքան շատ մարդիկ են զոհաբերել իրենց՝ տալով իրենց կյանքը և թափելով արյուն՝ ճշմարիտ ճանապարհը փնտրելու համար։ Դուք վճարե՞լ եք այդ գինը։ Համեմատության համար դուք ամենևին արժանի չեք նման մեծ շնորհքը վայելելու։ Արդյո՞ք ձեզ կվիրավորի, եթե այսօր ասվի, որ դուք Մովաբի սերունդն եք։ Ձեզ չափազանց բարձր մի՛ համարեք։ Դու պարծենալու բան չունես։ Այսքան մեծ փրկություն, այսքան մեծ շնորհք է ձեզ տրվում անվճար։ Դուք ոչինչ չեք զոհաբերել, բայց ազատորեն վայելում եք շնորհքը։ Դուք չե՞ք ամաչում։ Արդյո՞ք այս ճշմարիտ ուղին մի բան է, որ դուք ինքներդ եք որոնել և գտել։ Մի՞թե Սուրբ Հոգին չէր, որ ստիպեց ձեզ ընդունել այն։ Դուք երբեք չեք ունեցել որոնող սրտեր, առավել ևս՝ ճշմարտություն որոնող և փափագող սրտեր։ Դուք պարզապես նստել և վայելել եք այն․ այս ճշմարտությունը դուք ձեռք եք բերել առանց նվազագույն ջանք անգամ գործադրելու։ Ի՞նչ իրավունք ունեք դուք բողոքելու։ Մի՞թե դու կարծում ես, որ - ամենաբարձր արժեքն ունես։ Համեմատած նրանց հետ, ովքեր զոհաբերեցին իրենց ամբողջ կյանքը և թափեցին իրենց արյունը, դուք ի՞նչ ունեք բողոքելու։ Ձեզ հիմա ոչնչացնելը ճիշտ և բնական կլիներ։ Դուք չունեք այլ տարբերակ, քան հնազանդվել և հետևել։ Դուք պարզապես արժանի չեք։ Ձեզանից շատերը կանչվել են, բայց եթե ձեր միջավայրը ձեզ չստիպեր, կամ եթե ձեզ չկանչեին, դուք բոլորովին հոժարակամ չէիք լինի դուրս գալ։ Ո՞վ է պատրաստ ընդունելու նման հրաժարումը։ Ո՞վ է պատրաստ հրաժարվելու մսեղիի հաճույքներից։ Դուք բոլորդ մարդիկ եք, ովքեր անձնատուր են լինում հարմարավետությանը և փնտրում են շքեղ կյանք։ Դուք այնքան մեծ օրհնություններ եք ստացել. ուրիշ ի՞նչ ունեք ասելու։ Ի՞նչ բողոքներ ունեք։ Ձեզ թույլ է տրվել վայելել երկնքի ամենամեծ օրհնություններն ու ամենամեծ շնորհքը, և այնպիսի աշխատանք, որը երբեք երկրի վրա չի արվել, այսօր ձեզ է հայտնվում։ Մի՞թե սա օրհնություն չէ։ Դուք այսօր պատժվում եք, որովհետև դիմադրել եք Աստծուն և ապստամբել Նրա դեմ։ Այս պատժի շնորհիվ դուք տեսել եք Աստծու ողորմությունն ու սերը և ավելին՝ Նրա արդարությունն ու սրբությունը։ Այս պատժի և մարդկության պղծության պատճառով դուք տեսել եք Աստծու մեծ զորությունը, ինչպես նաև տեսել եք Նրա սրբությունն ու մեծությունը։ Մի՞թե սա ամենահազվագյուտ ճշմարտությունը չէ։ Մի՞թե սա իմաստալից կյանք չէ։ Աստծու կատարած գործը լի է իմաստով։ Այսպիսով, որքան ցածր է ձեր դիրքը, այնքան ավելի է ապացուցում, որ դուք վեհացվում եք Աստծու կողմից, և այնքան ավելի է ապացուցում Նրա աշխատանքի մեծ արժեքը ձեզ վրա այսօր: Դա պարզապես անգին գանձ է, որը չի կարողձեռք բերվել որևէ այլ վայրում։ Դարաշրջաների ընթացքում ոչ ոք չի վայելել նման մեծ փրկություն։ Այն փաստը, որ ձեր դիրքը ցածր է, ցույց է տալիս, թե որքան մեծ է Աստծու փրկությունը, և ցույց է տալիս, որ Աստված հավատարիմ է մարդկությանը․ Նա փրկում է, Նա չի կործանում։

Չինացիները երբեք չեն հավատացել Աստծուն. նրանք երբեք չեն ծառայել Եհովային և երբեք չեն ծառայել Հիսուսին։ Նրանք պարզապես խոնարհվում են, խունկ ծխում, ծիսական թուղթ այրում և պաշտում Բուդդային։ Նրանք պարզապես պաշտում են կուռքերին․ բոլորը ծայրահեղ ապստամբներ են։ Այսպիսով, որքան ցածր է մարդկանց դիրքը, այնքան ավելի է երևում, որ ինչ Աստված ստանում է ձեզանից, առավել մեծ փառք է։ Ոմանք կարող են իրենց տեսանկյունից ասել. «Աստված, ո՞րն է այն գործը, որ Դու ես անում։ Այսպիսի վեհ Աստված, այսպիսի սուրբ Աստված, ինչպիսին Դու ես, մի՞թե գալիս է մի պիղծ երկիր։ Մի՞թե այդքան ցածր կարծիք ունես քո մասին։ Մենք այնքան պիղծ ենք, բայց Դու պատրաստ ես մեզ հետ լինել։ Դու պատրաստակա՞մ ես բնակվելու մեր մեջ։ Մենք այդքան ցածր դիրք ունենք, բայց Դու պատրա՞ստ ես մեզ ավարտուն դարձնել։ Եվ Դու մեզ կօգտագործե՞ս որպես օրինակներ և նմուշներ»։ Ես ասում եմ՝ Դու չես հասկանում Իմ մտադրությունները։ Դու չես հասկանում այն գործը, որը Ես ուզում եմ անել, և չես հասկանում Իմ խառնվածքը։ Այն գործի նշանակալիությունը, որը Ես պատրաստվում եմ անել, վեր է այն ընկալելու քո կարողությունից։ Կարո՞ղ է Իմ գործը համապատասխանել քո մարդկային պատկերացումներին։ Մարդկային պատկերացումների համաձայն՝ Ես պետք է ծնված լինեի մի գեղեցիկ երկրում, որպեսզի ցույց տայի, որ ունեմ բարձր կարգավիճակ, մեծ արժեք, և ցույց տայի Իմ պատիվը, սրբությունը և մեծությունը։ Եթե ես ծնված լինեի մի վայրում, որտեղ Ինձ ճանաչում են, բարձրաշխարհիկ ընտանիքում, և եթե Ես ունենայի բարձր դիրք ու կարգավիճակ, ապա Ինձ շատ լավ կվերաբերվեին։ Դա Իմ գործին օգուտ չէր բերի, և կարո՞ղ էր այդ դեպքում բացահայտվել այդպիսի մեծ փրկությունը։ Բոլոր նրանք, ովքեր տեսնում են Ինձ, կհնազանդվեին Ինձ և աղտոտված չէին լինի պղծությամբ։ Ես պետք է այսպիսի վայրում ծնված լինեի։ Սա է այն, ինչին դուք հավատում եք։ Բայց խորհեցե՛ք սրա մասին․ մի՞թե Աստված երկիր եկավ վայելքի համար, թե գործի համար։ Եթե Ես աշխատեի նման հեշտ, հարմարավետ վայրում, արդյոք կարո՞ղ էի ձեռք բերել Իմ ամբողջ փառքը։ Կկարողանայի՞ նվաճել բոլոր արարածներին։ Երբ Աստված եկավ երկիր, Նա այս աշխարհից չէր և մսեղի չդարձավ աշխարհը վայելելու համար։ Նա կծնվեր այնտեղ, որտեղ Նրա գործը կբացահայտեր Նրա խառնվածքը և կլիներ ամենաիմաստալիցը՝ անկախ նրանից՝ սուրբ, թե կեղտոտ երկիր էր։ Անկախ նրանից, թե որտեղ է Նա գործում, Նա սուրբ է։ Աշխարհում ամեն բան ստեղծվել է Նրա կողմից, թեև դրանք ապականվել են Սատանայի կողմից։ Սակայն ամեն բան դեռ Նրան է պատկանում. բոլորը Նրա ձեռքերում են։ Նա գալիս է կեղտոտ երկիր և այնտեղ գործում, որպեսզի բացահայտի Իր սրբությունը․ Նա այս ամենն անում է միայն Իր գործի համար, ինչը նշանակում է, որ Նա միայն մեծ նվաստացման է ենթարկվում նման գործ կատարելու համար, որպեսզի փրկի այդ կեղտոտ երկրի մարդկանց։ Սա կատարվում է վկայության համար, ամբողջ մարդկության համար։ Այդպիսի գործը մարդկանց ցույց է տալիս Աստծու արդարությունը և ավելի լավ կարող է ցույց տալ, որ Աստված գերագույն է։ Նրա մեծությունն ու արդարամտությունը ճշգրիտ կերպով դրսևորվում են մի խումբ խոնարհ մարդկանց փրկության մեջ, որոնց ուրիշներն արհամարհում են։ Կեղտոտ երկրում ծնվելը չի ապացուցում, որ Նա խոնարհ է․ այն պարզապես թույլ է տալիս բոլոր արարածներին տեսնել Նրա մեծությունը և մարդկության հանդեպ Նրա իրական սերը։ Որքան շատ է Նա այսպես անում, այնքան ավելի շատ է բացահայտվում Նրա մաքուր սերը, Նրա անթերի սերը մարդու հանդեպ։ Աստված սուրբ է և արդար, թեև ծնվել է պղծված երկրում և չնայած Նա ապրում է այն մարդկանց հետ, որոնք լի են պղծությամբ, ինչպես Հիսուսն ապրեց մեղավորների հետ Շնորհքի դարաշրջանում։ Մի՞թե Նրա գործի ամեն մի մաս չի արվում ամբողջ մարդկության գոյատևման համար։ Մի՞թե այդ ամենը նրա համար չէ, որ մարդկությունը կարողանա մեծ փրկություն ստանալ։ Երկու հազար տարի առաջ Նա մի քանի տարի ապրեց մեղավորների հետ։ Դա փրկագնման համար էր։ Այսօր Նա ապրում է մի խումբ խոնարհ ու կեղտոտ մարդկանց հետ։ Սա փրկության համար է։ Մի՞թե Նրա ամբողջ գործը ձեզ՝ մարդկանց համար չէ։ Եթե ոչ մարդկությանը փրկելու համար, ապա ինչո՞ւ պետք է Նա այդքան տարիներ ապրած և տառապած լիներ մեղավորների հետ մսուրի մեջ ծնվելուց հետո։ Եվ եթե ոչ մարդկությանը փրկելու համար, ապա ինչո՞ւ Նա պետք է երկրորդ անգամ վերադառնար մսեղիով, ծնվեր այս երկրում, որտեղ դևերն են հավաքվում, և ապրեր այս մարդկանց հետ, որոնք խորապես ապականվել էին Սատանայի կողմից։ Մի՞թե Աստված հավատարիմ չէ։ Նրա գործի ո՞ր մասը չի եղել մարդկության համար։ Ո՞ր մասը չի եղել ձեր բախտի համար։ Աստված սուրբ է. սա անփոփոխելի է։ Նա աղտոտված չէ կեղտով, թեև եկել է պղծված երկիր․ այս ամենը միայն կարող է նշանակել, որ Աստծու սերը մարդկության հանդեպ չափազանց անձնուրաց է, և այն տառապանքն ու նվաստացումը, որ Նա կրում է, չափազանց մեծ են։ Մի՞թե չգիտեք, թե որքան մեծ է Նրա կրած նվաստացումը ձեզ բոլորիդ և ձեր բախտի համար։ Մեծ մարդկանց կամ հարուստ ու ազդեցիկ ընտանիքների որդիներին փրկելու փոխարեն, Նա հատուկ կերպով ընտրում է նրանց փրկությունը, ովքեր խոնարհ են և արհամարհված։ Մի՞թե այս ամենը Նրա սրբությունը չէ։ Մի՞թե այս ամենը Նրա արդարությունը չէ։ Ամբողջ մարդկության գոյատևման համար Նա պատրաստ է ավելի շուտ ծնվել պղծված երկրում և կրել ամեն տեսակ նվաստացում։ Աստված իրական է․ Նա ոչ մի կեղծ գործ չի անում։ Մի՞թե աշխատանքի յուրաքանչյուր փուլ այդքան գործնական ձևով չի արվում։ Թեև բոլոր մարդիկ զրպարտում են Նրան և ասում են, որ Նա սեղան է նստում մեղավորների հետ, թեև բոլորը ծաղրում են Նրան և ասում են, որ Նա ապրում է պիղծ զավակների հետ, որ Նա ապրում է ամենաստոր մարդկանց հետ, Նա, միևնույն է, աանձնուրաց կերպով տալիս է Իրեն և այդուհանդերձ մերժվում է մարդկության մեջ։ Մի՞թե Նրա կրած տառապանքը մեծ չէ ձեր տառապանքից։ Մի՞թե Նրա կատարած աշխատանքը չի գերազանցում այն գինը, որը դուք եք վճարել։ Դուք ծնվել եք պղծված երկրում, բայց ձեռք եք բերել Աստծու սրբությունը։ Դուք ծնվել եք մի երկրում, որտեղ դևերն են հավաքվում, բայց դուք մեծ պաշտպանություն եք ստացել։ Ի՞նչ ընտրություն ունեք։ Ի՞նչ բողոքներ ունեք։ Մի՞թե Նրա կրած տառապանքը մեծ չէ, քան ձեր կրած տառապանքը։ Նա եկել է երկիր և երբեք չի վայելել մարդկային աշխարհի հաճույքները։ Նա գարշում է այդպիսի բաներից։ Աստված չեկավ երկիր, որպեսզի մարդը Իրեն նյութական բաներով հյուրասիրի, ոչ էլ եկավ` վայելելու մարդու սնունդը, հագուստը և զարդերը։ Նա ուշադրություն չի դարձնում այս բաներին։ Նա եկավ երկիր մարդու համար տառապելու, այլ ոչ թե երկրային հարստությունը վայելելու։ Նա եկավ տառապելու, աշխատելու և Իր տնօրինման ծրագիրն ավարտելու համար։ Նա չի ընտրել գեղեցիկ վայր՝ դեսպանատուն կամ շքեղ հյուրանոց, ապրելու համար և Նա չունի նաև բազմաթիվ ծառաներ, որ ծառայեն Իրեն։ Ձեր տեսածի հիման վրա՝ մի՞թե չգիտեք՝ Նա եկել է աշխատելու, թե՞ վայելքի համար։ Մի՞թե ձեր աչքերը չեն տեսնում։ Որքա՞ն շատ բան է Նա տվել ձեզ։ Եթե Նա ծնված լիներ հարմարավետ վայրում, կկարողանա՞ր արդյոք փառք ձեռք բերել։ Նա կկարողանա՞ր աշխատել։ Նրա կողմից այդ անելը որևէ նշանակալիություն կունենա՞ր։ Կկարողանա՞ր Նա լիովին նվաճել մարդկությանը։ Կկարողանա՞ր Նա փրկել մարդկանց պղծված երկրից։ Մարդիկ իրենց պատկերացումների համաձայն հարցնում են. «Եթե Աստված սուրբ է, ինչո՞ւ է Նա ծնվել մեր այս պղծված վայրում»։ Դու ատում և գարշում ես մեզանից՝ անմաքուր մարդկանցից. Դու գարշում ես մեր դիմադրությունից և մեր ապստամբությունից, այդ դեպքում ինչո՞ւ ես ապրում մեզ հետ։ Դու գերագույն Աստված ես։ Դու կարող էիր ծնված լինել ցանկացած վայրում, ուրեմն ինչո՞ւ պետք է ծնվեիր այս պղծված երկրում։ Դու մեզ ամեն օր պատժում ու դատում ես և հստակ գիտես, որ մենք Մովաբի սերունդներն ենք, ուրեմն, ինչո՞ւ ես դեռ ապրում մեր մեջ։ Ինչո՞ւ ծնվեցիր Մովաբի սերունդների ընտանիքում։ Ինչո՞ւ արեցիր այդ։ Քո նման մտքերը բացարձակապես զուրկ են ողջամտությունից։ Միայն այսպիսի գործն է թույլ տալիս մարդկանց տեսնել Նրա մեծությունը, Նրա խոնարհությունն ու թաքնվածությունը։ Նա պատրաստ է զոհաբերել ամեն ինչ Իր գործի համար և կրել է բոլոր տառապանքներն Իր գործի համար։ Նա գործում է մարդկության համար և, ավելին, Սատանային հաղթելու համար, որպեսզի բոլոր արարածները կարողանան հնազանդվել Նրա իշխանության ներքո։ Միայն սա է իմաստալից և արժեքավոր գործ։ Եթե Հակոբի սերունդները ծնված լինեին Չինաստանում` այս երկրի կտորի վրա, և նրանք բոլորը լինեիք դուք, ապա ի՞նչ կարևորություն կունենար այն գործը, որ կատարվում է ձեր մեջ։ Ի՞նչ կասեր Սատանան։ Սատանան կասեր. «Նրանք նախկինում վախենում էին Քեզանից, նրանք ի սկզբանե հնազանդվել են Քեզ և չունեն Քեզ դավաճանելու պատմություն»։ Նրանք մարդկության ամենախավար, ամենաստոր կամ ամենահետամնաց մասը չեն։ Եթե գործն իսկապես այս կերպ արվեր, ո՞վ կհամոզվեր դրա միջոցով։ Ամբողջ տիեզերքում չինացիներն ամենահետամնաց մարդիկ են։ Նրանք ծնվել են խոնարհ և բնավորությամբ ստոր են․ նրանք տգետ ու անզգա են, անպարկեշտ ու ընկեցիկ։ Նրանք ներծծված են սատանայական խառնվածքներով, պիղծ են ու անառակ։ Դուք տիրապետում եք այս բոլոր սատանայական խառնվածքներին։ Երբ այս աշխատանքն ավարտվի, մարդիկ կազատվեն այս ապականված խառնվածքներից և կկարողանան լիովին հնազանդվել ու ավարտուն դառնալ։ Միայն աշխատանքի այսպիսի պտուղներն են վկայություն արարածների մեջ։ Դու հասկանո՞ւմ ես, թե ինչ է վկայությունը։ Ինչպե՞ս պետք է իրականում վկայություն տան։ Այս տեսակի գործը ձեզ դարձրել է թե՛ հակադրության կերպարներ, թե՛ ծառայության առարկաներ․ ավելին, այն ձեզ դարձրել է փրկության առարկաներ։ Այսօր դուք Աստծու ժողովուրդն եք, իսկ հետագայում կլինեք օրինակներ և նմուշներ։ Այս գործի ընթացքում խաղում եք տարբեր դերեր և, ի վերջո, կլինեք փրկության առարկաներ։ Շատ մարդիկ բացասական են այս պատճառով. մի՞թե նրանք լիովին կույր չեն։ Դու ոչինչ պարզ չես տեսնում։ Միայն այդպես քեզ կոչելն արդեն ճնշո՞ւմ է։ Մի՞թե հասկանում ես, թե ինչ է Աստծու արդար խառնվածքը։ Մի՞թե հասկանում ես, թե ինչ է Աստծու փրկությունը։ Մի՞թե հասկանում ես, թե ինչ է Աստծու սերը։ Դու ազնվություն չունես։ Երբ քեզ լավ են վերաբերվում, երջանիկ ես։ Երբ քեզ վատ են վերաբերվում, դժկամում ես և նահանջում։ Ո՞վ ես դու։ Դու չես ձգտում ճշմարիտ ճանապարհին։ Անմիջապես դադարեցրու հետապնդումը. սա ամոթալի է։ Մի՞թե ամոթի նշան չէ, որ այդքան աննշան բան քեզ ճնշում է։

Ավելի լավ է՝ մի փոքր ինքնագիտակցություն ունենաս։ Չափազանց բարձր մի՛ համարիր ինքդ քեզ և մի՛ երազիր երկինք գնալու մասին․ պարզապես պարտաճանաչորեն ձգտի՛ր նվաճվել երկրի վրա։ Մի՛ մտածիր այն անիրատեսական երազանքների մասին, որոնք գոյություն չունեն։ Եթե ինչ-որ մեկը նման բան է ասում, ապա այն մարդու խոսքեր են, որն ունի վճռականություն և անսասան է. «Թեև ես Մովաբի սերունդն եմ, ես պատրաստակամ եմ ջանալու Աստծու համար։ Ես կապստամբեմ իմ հին նախնու դեմ։ Նա ծնեց ինձ և ոտնակոխ արեց, և ես մինչև հիմա ապրել եմ խավարի մեջ։ Այսօր Աստված ինձ ազատ է արձակել, և ես վերջապես տեսա երկնային արևը։ Աստծու կողմից բացահայտվելով՝ ես վերջապես հասկացա, որ Մովաբի սերունդն եմ։ Նախկինում ես կուրացած էի և չգիտեի, որ Աստված այդքան մեծ գործ է արել, քանի որ ինձ կուրացրել էր այդ հին Սատանան։ Ես ապստամբելու եմ դրա դեմ և լիովին կնսեմացնեմ դրան»։ Այսպիսով, մի՞թե ունեք նման վճռականություն։ Չնայած այն հանգամանքին, որ ձեզանից յուրաքանչյուրը մարդկային տեսք ունի, դուք ամենաարագն եք պառակտվում և ամենազգայունն եք այս հարցում։ Հենց որ նշվում է, որ դուք Մովաբի սերունդներն եք, ձեր բերաններն անմիջապես մռայլվում և ծռվում են դժգոհությամբ։ Մի՞թե սա խոզի խառնվածք չէ։ Դու անարժեք ես։ Դու կզոհաբերեիր քո կյանքը՝ հանուն փառքի և շահի։ Դու կարող ես չցանկանալ լինել Մովաբի սերունդ, բայց արդյոք հենց դա չե՞ս դու։ Այսօր Ես ասում եմ, որ այդպիսին ես և պետք է դա ընդունես։ Ես փաստի դեմ չեմ խոսում։ Որոշ մարդիկ այս պատճառով բացասական են տրամադրվում, բայց ի՞նչ կա բացասական տրամադրված լինելու։ Մի՞թե դու նույնպես մեծ կարմիր վիշապի զավակը չես։ Մի՞թե անարդար է ասել, որ դու Մովաբի սերունդն ես։ Հետադարձ հայացք գցի՛ր, թե ինչ կյանք ես ապրում՝ ներքուստ և արտաքուստ։ Ոտից-գլուխ գովասանքի արժանի ոչինչ չկա։ Սանձարձակություն, պղծություն, կուրություն, դիմադրություն, ապստամբություն՝ մի՞թե սրանք բոլորը քո խառնվածքի մասերը չեն։ Դու մշտապես ապրում ես սանձարձակության երկրում և չես թողնում ոչ մի չարիք անկատար։ Դու կարծում ես, թե հրաշալիորեն սուրբ ես։ Հայացք գցի՛ր քո արածներին և կտեսնես՝ դեռևս շատ գոհ ես ինքդ քեզանից։ Ի՞նչ ես արել, որ գովասանքի է արժանի։ Դու նման ես գազանների։ Դու մարդկայնություն չունես։ Դու շփվում ես կենդանիների հետ և ապրում չար, սանձարձակ գաղափարների մեջ։ Որքա՞ն բան է ձեզ՝ մարդկանցդ, պակասում։ Դուք համաձայնում եք, որ մեծ կարմիր վիշապի զավակներն եք և պատրաստակամ եք ծառայություն մատուցել, բայց ավելի ուշ, երբ ասվում է, որ Մովաբի սերունդներն եք, դուք բացասական եք տրամադրվում։ Մի՞թե սա չէ ճշմարտությունը։ Սա նույնն է, ինչ այն, որ ծնվել ես քո մորից ու հորից․ անկախ այն հանգամանքից՝ որքան էլ նրանք վատը լինեն, դու, միևնույն է, նրանցից ես ծնվել։ Նույնիսկ եթե գտնես որդեգիր մայր և լքես քո տունը, մի՞թե դեռ քո իրական ծնողների երեխան չես լինի: Կարո՞ղ է այդ փաստը փոխվել։ Արդյոք ես քեզ առանց որևէ պատճառի պիտակե՞լ եմ Մովաբի սերունդ։ Որոշ մարդիկ ասում են. «Չէի՞ր կարող ինձ այլ կերպ անվանել»։ Ես ասում եմ. «Ի՞նչ կլինի, եթե Ես քեզ կոչեմ հակադրող կերպար»։ Նրանք նույնպես չեն ցանկանում լինել հակադրող կերպարներ։ Ուրեմն, ի՞նչ եք պատրաստակամ լինել։ Հակադրող կերպարնե՞ր, ծառայություն մատուցողնե՞ր՝ մի՞թե սա այն չէ, ինչ դուք եք։ Ուրիշ ի՞նչ կընտրեիր։ Մի՞թե մեծ կարմիր վիշապի երկրում ծնված մարդ չես։ Անկախ նրանից, թե ինչպես ես դու ասում, որ Դավթի զավակն ես, դա չի համապատասխանում փաստերին։ Մի՞թե սա այն է, ինչ դու ընտրում ես ինքդ քեզ համար։ Կարո՞ղ ես ընտրել քեզ համար ցանկացած գեղեցիկ անուն։ Մի՞թե մեծ կարմիր վիշապի հիշատակված զավակները դուք` ապականված մարդիկդ չեք։ Ինչ վերաբերում է ծառայություն մատուցողներին, մի՞թե նրանք նույնպես դուք՝ ապականված մարդիկդ չեք։ Մի՞թե նվաճված լինելու օրինակներն ու նմուշները, որոնց մասին հիշատակվում է, դուք՝ մարդիկդ, չեք։ Մի՞թե կատարյալ դառնալու նշված ճանապարհը ձեզ համար չէ։ Նրանք, ովքեր պատժվում և դատվում են, դուք եք. մի՞թե նրանք, ովքեր հետագայում կատարելագործվում են, ձեզանից մի քանիսը չեն լինի։ Մի՞թե այս կոչումը դեռևս այդքան կարևոր է։ Դուք այնքան զուրկ եք ողջամտությունից․մի՞թե նույնիսկ այդպիսի չնչին բանն էլ չե՞ք կարող հստակ տեսնել։ Դու չգիտես, թե ով ումից է սերում, բայց Ինձ համար պարզ է և Ես ձեզ ասում եմ։ Այսօր այդ ճանաչել կարողանալը հիանալի է։ Միշտ մի՛ զգացեք այդքան ստորադաս։ Որքան շատ եք բացասաբար տրամադրվում և նահանջում, այնքան ավելի է ապացուցվում, որ Սատանայի սերունդն եք։ Կան մարդիկ, որոնց ստիպում եք շարականներ լսել, ասում են․ «Կարո՞ղ են Մովաբի սերունդները շարականներ լսել. Ես չեմ կարող, ես արժանի չեմ»։ Եթե նրանց ստիպեք երգել, նրանք կասեն. «Եթե Մովաբի սերունդները երգեն, մի՞թե Աստված կցանկանա լսել»։ Աստված գարշում է ինձանից։ Ես չափազանց ամաչում եմ գնալ Աստծու առաջ և չեմ կարող վկայություն տալ Նրա մասին։ Ես պարզապես չեմ երգի, որպեսզի Աստված չբարկանա, երբ լսի»։ Մի՞թե սա բացասական մոտեցում չէ դրա հետ այդպես վարվելու համար։ Որպես արարած՝ դու ծնվել ես սանձարձակության երկրում և մեծ կարմիր վիշապի զավակն ես` Մովաբի սերունդը․ դու պետք է ապստամբես քո հին նախահոր դեմ և հին Սատանայի դեմ։ Միայն նա, ով այդպես է գործում, իսկապես ցանկանում է Աստծուն։

Սկզբում, երբ ձեզ տվեցի Աստծու ժողովրդի դիրքը, դուք վերուվար ցատկեցիք ավելի մեծ ուրախությամբ, քան մյուսները: Բայց հենց ասացի, որ դուք Մովաբի սերունդներն եք, ինչպե՞ս դուք ձեզ զգացիք։ Դուք բոլորդ պառակտվեցիք։ Ո՞ւր է ձեր հոգևոր հասակը։ Դիրքի մասին ձեր ընկալումը չափազանց ուժեղ է։ Մարդկանց մեծամասնությունը չի կարող ինքն իրեն բարձրացնել։ Ոմանք գնում են գործարարությամբ զբաղվելու, իսկ ոմանք՝ աշխատելու։ Հենց ասում եմ, որ դուք Մովաբի սերունդներն եք, բոլորդ ցանկանում եք փախչել։ Սա՞ է այն վկայությունը, որը տալիս եք Աստծու մասին, որն ամբողջ օրը բարձրաձայնում եք։ Մի՞թե Սատանան այսպես պիտի համոզվի։ Չէ՞ որ սա ամոթի նշան է։ Ձեզ ունենալու ի՞նչ օգուտ կա։ Դուք բոլորդ անպիտան եք։ Ի՞նչպիսի տառապանք եք դուք կրել, որ ձեզ այդքան վիրավորված եք զգում։ Կարծում եք, որ եթե Աստված որոշակի չափով տանջել է ձեզ, Նա երջանիկ կլինի, կարծես եկել է ձեզ դատապարտելու մտադրությամբ, և ձեզ դատապարտելուց ու ոչնչացնելուց հետո Նրա գործը կկատարվի։ Մի՞թե դա եմ Ես ասել։ Մի՞թե այդպես չեք կարծում ձեր կուրության պատճառով։ Դուք ինքներդ չե՞ք ձգտում լավը գործել, թե՞ Ես եմ ձեզ դիտմամբ դատապարտում։ Ես երբեք դա չեմ արել. դուք ինքներդ եք մտածել։ Դա երբեք չի եղել իմ գործելակերպը, և ես նման ցանկություն էլ չունեմ։ Եթե ես իսկապես ցանկանայի ձեզ կործանել, մի՞թե պետք է այդպիսի դժվարությունների միջով անցնեի։ Եթե ես իսկապես ցանկանայի ձեզ կործանել, մի՞թե պետք է ձեզ հետ այդքան անկեղծորեն խոսեի։ Իմ մտադրությունն այս է․ երբ Ես ձեզ փրկեմ, այն ժամանակ կլինի, երբ կարողանամ հանգստանալ։ Որքան մարդն ավելի խոնարհ է, այնքան ավելի է դառնում Իմ փրկության առարկան։ Որքան ավելի նախաձեռնողաբար կարողանաք մուտք գործել, այնքան ավելի ուրախ կլինեմ։ Որքան դուք ավելի եք պառակտվում, այնքան Ես ավելի եմ վշտանում։ Դուք միշտ ցանկանում եք հպարտորեն քայլել և գահին նստել․ ասում եմ ձեզ, դա այն ուղին չէ, որով կարող եք փրկվել պղծությունից։ Գահին նստելու երևակայությունը չի կարող կատարելագործել քեզ. դա իրատեսական չէ։ Ես ասում եմ, որ դու Մովաբի սերունդն ես և դժբախտ ես։ Դու ասում ես․ «Եթե Դու ինձ գցես անհատակ անդունդը, ես վկայություն չեմ տա և չեմ տառապի Քեզ համար»։ Մի՞թե դա Ինձ հակառակ չի լինի, եթե այդպես անեք։ Մի՞թե դա քեզ օգուտ կտա, եթե այդպես անես։ Ես քեզ այնքան շնորհք եմ տվել․ արդյոք մոռացե՞լ ես։ Դուք արհամարհել և անարգել եք Աստծու սիրտը, որը նման է սիրող մոր սրտին․ ինչպիսի՞ն կլինեն հետևանքները ձեզ համար։ Եթե դու Ինձ համար վկայություն չտաս, Ես քեզ չեմ հարկադրի․ սակայն պետք է իմանաս, որ վերջում կդառնաս կործանման թիրախ։ Եթե Ես չկարողանամ վկայություն ստանալ քեզանից, այն կստանամ ուրիշ մարդկանցից։ Դա Ինձ համար նշանակություն չունի, սակայն վերջում դու կզղջաս և այդ ժամանակ արդեն վաղուց խավարի մեջ ընկած կլինես։ Այդ դեպքում ո՞վ կկարողանա քեզ փրկել։ Մի՛ կարծիր, թե առանց քեզ այս գործը չի կարող կատարվել․ քեզ ունենալը մեծ բան չէ, և քեզ չունենալն էլ մեծ պակասություն չէ։ Ինքդ քեզ չափազանց մեծ պատվի արժանի մի՛ համարի։ Եթե դու չես ցանկանում հետևել Ինձ, դա ցույց է տալիս, որ ապստամբ ես, և քո մեջ ցանկալի ոչինչ չկա։ Եթե դու լավ հռետոր ես, մի՞թե պարզապես այն պատճառով չէ, որ քեզ զինել ես այն խոսքերով, որոնք Ես բերել եմ Իմ գործի միջոցով։ Քո մեջ ի՞նչ կա գովասանքի արժանի։ Թույլ մի՛ տվեք, որ ձեր երևակայությունը ձեզ հեռու տանի։ Եթե ես չկարողանամ փառք ստանալ ձեզանից՝ Մովաբի սերունդներից, Ես կընտրեմ Մովաբի սերունդների երկրորդ և երրորդ խումբ Իմ գործի համար, մինչև որ փառք ստանամ։ Եթե դու չես ցանկանում վկայություն տալ Իմ մասին, ապա հեռացի՛ր․ Ես քեզ չեմ ստիպի։ Մի՛ կարծեք, թե առանց ձեզ ես քայլ անել չեմ կարող։ Չինաստանի այս երկրում իմ գործի համար համապատասխան մարդկանց գտնելը հեշտ է։ Այս երկրում ուրիշ ոչինչ էլ չի կարելի գտնել․ պիղծ ու ապականված մարդիկ ամենուր են, և Իմ գործը կարող է կատարվել ցանկացած վայրում։ Մի՛ եղեք այդքան հպարտ։ Որքան էլ հպարտ լինես, մի՞թե դեռևս շնությունից ծնված զավակ չես։ Նայի՛ր քո արժեքին․ ուրիշ ի՞նչ ընտրություն ունես դու։ Միայն քեզ ապրել թույլ տալն արդեն հսկայական վեհացում է, ուրեմն ի՞նչ ունես գոռոզ լինելու։ Եթե չլիներ դարաշրջանն ավարտելու Իմ գործի համար, արդյոք դու վաղուց չէի՞ր հայտնվի բնական և արհեստական աղետների կիզակետում։ Դու դեռ կարողանո՞ւմ ես այդքան հարմարավետ ապրել։ Դու դեռ շարունակ վիճում ես այս հարցի շուրջ։ Քանի որ Ես ասացի, որ դու Մովաբի սերունդն ես, միշտ նեղսրտում էիր։ Ինքդ քեզ չես կրթում, չես կարդում Աստծու խոսքերը և չես կարողանում հանդուրժել այս կամ այն մարդուն։ Երբ տեսնում ես, որ ուրիշները կրթվում են, դու նրանց խանգարում ես և հուսահատեցնող խոսքեր ես ասում։ Դու բավականաչափ համարձակություն ունես։ Դուք ասում եք. «Ի՞նչ կրթություն կարող են ունենալ Մովաբի սերունդները։ Ես չեմ անհանգստանա»։ Մի՞թե սա այն չէ, ինչ գազանը կասեր։ Դու մի՞թե նույնիսկ մարդ ես համարվում։ Ես այդքան շատ եմ խոսել, բայց դա ոչինչ չի փոխել քո մեջ; Մի՞թե Իմ ամբողջ այս գործն ապարդյուն է եղել։ Մի՞թե Իմ ասած բոլոր խոսքերը նույնպես ապարդյուն են եղել։ Շունն անգամ իր պոչը կշարժեր․ այդպիսի մարդը նույնիսկ շնից էլ վատն է։ Դու արժանի՞ ես մարդ կոչվելու։ Երբ ես խոսում եմ Մովաբի սերունդների մասին, որոշ մարդիկ միտումնավոր իրենց նվաստացնում են։ Նրանք նախկինից տարբեր են հագնվում և այնքան անխնամ են, որ մարդու տեսք էլ չունեն, և մրմնջում են․ «Ես Մովաբի սերունդ եմ։ Ես ոչնչի պիտանի չեմ։ Ցանկացած օրհնություն ստանալու մասին մտածելը պարզապես անիրական երազանք է։ Մի՞թե Մովաբի սերունդը կարող է կատարելագործվել»։ Երբ Ես խոսում եմ Մովաբի սերունդների մասին, մարդկանց մեծ մասը այլևս հուսահատ է․ նրանք ասում են․ «Աստված ասում է, որ մենք Մովաբի սերունդներն ենք․ դա ի՞նչ է նշանակում։ Տե՛ս՝ ինչպիսի վերաբերմունք է Նա որդեգրել․ դա անդառնալի է։ Նրա խոսքերի մեջ սեր չկա։ Մի՞թե մենք կործանման թիրախներ չենք։ Մոռացե՞լ ես, թե ինչ էր ասվել նախկինում։ «Մովաբի սերունդներ» եզրույթը միակ բանն է, որ դու հիմա հիշում ես։ Իրականում շատ խոսքեր նախատեսված են արդյունքի հասնելու համար, բայց դրանք նաև բացահայտում են փաստերի ճշմարտությունը։ Մարդկանց մեծ մասը չի հավատում դրան։ Դու պատրաստակամ չես Ինձ համար այդքան տառապելու։ Դու վախենում ես մահից և միշտ ուզում ես փախչել։ Եթե ուզում ես գնալ, Ես քեզ չեմ ստիպի մնալ, բայց պետք է հստակ ասեմ քեզ սա․ մի՛ ապրիր քո ամբողջ կյանքն իզուր և մի՛ մոռացիր այն, ինչ նախկինում ասել եմ քեզ։ Որպես արարած՝ դուք պետք է կատարեք արարածի պարտականությունը։ Մի՛ գործեք ձեր խղճի դեմ․ այն, ինչ դուք պետք է անեք, ձեզ նվիրելն է Արարչին։ Մովաբի սերունդները նույնպես արարածներ են, պարզապես նրանք հակադրության կերպարներ են և անիծված են։ Ինչ էլ լինի, դու դեռ արարած ես։ Դու շատ չես սխալվի, եթե ասես այսպես․ «Թեև ես Մովաբի սերունդ եմ, բայց այնքան շատ եմ վայելել Աստծու շնորհքը, որ պարտավոր եմ ունենալ մի քիչ խիղճ։ Ես պարզապես կընդունեմ դա, բայց չեմ կենտրոնանա դրա վրա։ Նույնիսկ եթե տառապեմ այս հոսանքի մեջ, ես կտառապեմ մինչև վերջ, և եթե ես Մովաբի սերունդ եմ, թող այդպես լինի։ Ես դեռ կհետևեմ մինչև վերջ»։ Դու պետք է հետևես մինչև վերջ։ Եթե փախչես, իսկապես այլևս հեռանկարներ չես ունենա․ դու կքայլես կործանման ճանապարհով։

Լավ է, որ հասկանում եք ձեր ծագումը, և ձեր կողմից փաստացի ճշմարտության գիտակցումն օգտակար է գործի համար։ Առանց այդպես անելու՝ ցանկալի արդյունքը չէր ստացվի։ Սա նվաճման աշխատանքի մի մասն է և աշխատանքի համար անհրաժեշտ քայլ։ Դա փաստ է։ Այս աշխատանքը նախատեսված է մարդկանց հոգիներն արթնացնելու, նրանց խղճի զգացումն արթնացնելու և նրանց կողմից այս մեծ փրկությունը ձեռք բերելու համար։ Եթե մարդը խիղճ ունի, ապա պետք է առավել ևս շնորհակալ լինի Աստծուն, երբ հասկանա, որ ցածր դիրք ունի։ Նրանք պետք է իրենց ձեռքերում պահեն Աստծու խոսքերը, ամուր բռնեն Նրա տված շնորհքը և նույնիսկ դառնորեն լաց լինեն ու ասեն. «Մեր դիրքը ցածր է, և մենք աշխարհում ոչինչ չենք շահել։ Մեզ՝ խոնարհ մարդկանց վրա ոչ ոք չի նայում։ Մենք հալածվում ենք մեր տնային միջավայրում, մեր ամուսինները մերժում են մեզ, մեր կանայք՝ անարգում, մեր երեխաները՝ վերևից նայում, իսկ երբ ծերանում ենք, մեր հարսները նույնպես վատ են վերաբերվում մեզ։ Մենք իսկապես քիչ տառապանքներ չենք կրել, և այն, որ հիմա վայելում ենք Աստծու մեծ սերը, մեծ բախտ է։ Եթե Աստված փրկած չլիներ մեզ, ինչպե՞ս կարող էինք պարզ տեսնել մարդկային տառապանքը։ Մի՞թե մենք դեռ չէինք այլասերվի այս մեղքի մեջ։ Մի՞թե սա Աստծու կողմից մեր վեհացումը չէ։ Ես ամենացածր մարդկանցից մեկն եմ, և Աստված ինձ այդքան վեր է բարձրացրել։ Նույնիսկ եթե կործանվեմ, ես, միևնույն է, պետք է փոխհատուցեմ Նրա սերը։ Աստված մեզ բարձր է գնահատում և մեզ՝ այդքան ցածր մարդկանց հետ խոսում է դեմ առ դեմ։ Նա բռնում է իմ ձեռքը՝ ինձ սովորեցնելու համար։ Իր խոսքերով Նա ինձ կերակրում է։ Նա ապրում է և տառապում է ինձ հետ։ Նույնիսկ եթե Նա ինձ պատժում է, ես ի՞նչ կարող եմ ասել։ Մի՞թե պատժվելը նաև Աստծու կողմից վեհանալը չէ։ Ես պատժված եմ, բայց կարող եմ տեսնել Նրա արդարությունը։ Ես չեմ կարող խիղճ չունենալ․ ես պետք է փոխհատուցեմ Աստծու սերը։ Ես այլևս չեմ կարող ապստամբել Աստծու դեմ»։ Աստծու կարգավիճակն ու ինքնությունը նույնը չեն, ինչ մարդկանցը. Նրա տառապանքը նույնն է, Նրա սնունդն ու հագուստը նույնն են, բայց բոլոր մարդիկ հարգում են Նրան, և սա է միակ տարբերությունը։ Մի՞թե այն ամենը, ինչ Նա վայելում է, նույնը չէ, ինչ մարդունը։ Այսպիսով, ի՞նչն է ձեզ իրավունք տալիս խնդրել Աստծուն որոշակի կերպ վերաբերվել քեզ։ Աստված կրել է այդքան մեծ տառապանք և կատարել է այդքան մեծ աշխատանք, իսկ դուք՝ մրջյուններից էլ ցածրներդ, միջատներից էլ ցածրներդ, այսօր այնքան վեր եք բարձրացվել։ Եթե չես կարող փոխհատուցել Աստծու սերը, ապա որտե՞ղ է քո խիղճը։ Ոմանք սրտանց ասում են. «Ամեն անգամ, երբ մտածում եմ Աստծուց հեռանալու մասին, աչքերս լցվում են արցունքներով, և խիղճս տանջում է։ Ես պարտական եմ Աստծուն։ Ես չեմ կարող դա անել։ Ես չեմ կարող այդպես վարվել Նրա հետ։ Եթե ես մեռնեի և մեռնելով փառք տայի Նրա գործին, ես անչափ գոհ կլինեի։ Հակառակ դեպքում, նույնիսկ եթե ապրեմ, խաղաղություն չեմ զգա»։ Լսե՛ք այս խոսքերը․ դրանք նկարագրում են այն պարտականությունը, որը պետք է կատարի արարածը։ Եթե մարդն իր ներսում միշտ ունի այս տեսլականը, նա ներքուստ կլինի պարզ ու հանգիստ և վստահ կլինի այս բաներում։ Դու կասես․ «Աստված ինձ չի վնասում և Նա միտումնավոր չի ծիծաղում ինձ վրա կամ չի նվաստացնում ինձ։ Չնայած Նա մի փոքր կոպիտ է խոսում, և դա ցավեցնում է սիրտս, դա իմ սեփական բարօրության համար է։ Թեև Նա այդքան խիստ է խոսում, Նա դեռ փրկում է ինձ և հաշվի է առնում իմ թուլությունները։ Նա փաստեր չի օգտագործում ինձ պատժելու համար։ Ես հավատում եմ, որ Աստված փրկություն է»։ Եթե դու իսկապես ունես այս տեսլականը, դժվար թե փախչես։ Քո խիղճը քեզ թույլ չի տա գնալ, և դրա դատապարտումը կասի քեզ, որ դու չպետք է այդպես վարվես Աստծու հետ։ Դու մտածում ես այն բոլոր շնորհքի մասին, որոնք ձեռք ես բերել։ Դու լսել ես Իմ այնքան շատ խոսքեր․ մի՞թե դրանք իզուր ես լսել։ Անկախ նրանից, թե ով է փախչում, դու չես կարող։ Մյուսները չեն հավատում, բայց դու պետք է հավատաս։ Մյուսները լքում են Աստծուն, բայց դու պետք է պաշտպանես Աստծուն և վկայություն տաս Նրա մասին։ Մյուսները զրպարտում են Աստծուն, բայց դու՝ ոչ։ Անկախ նրանից, թե որքան անբարյացակամ է Աստված քո հանդեպ, դու, միևնույն է, պետք է ճիշտ վարվես Նրա նկատմամբ։ Դու պետք է հատուցես Նրա սերը և պետք է խիղճ ունենաս, որովհետև Աստված անմեղ է։ Նա արդեն մեծ նվաստացում է կրել՝ երկնքից երկիր գալով՝ մարդկության մեջ աշխատելու համար։ Նա սուրբ է՝ առանց որևէ չնչին պղծության։ Պիղծ երկիր գալով՝ որքա՞ն նվաստացում է Նա կրել։ Նա աշխատում է քեզ վրա քո բարօրության համար։ Եթե դու Նրան վերաբերվես առանց խղճի խայթի, ավելի լավ կլինի՝ մահանաս վաղաժամ մահով։

Ներկայումս մարդկանց մեծամասնությունը տեսլականի այս կողմից թերանում է. նրանք բացարձակապես անկարող են ըմբռնելու այս գործը և չգիտեն, թե Աստված ի վերջո ինչի է մտադիր հասնել դրա միջոցով։ Հատկապես այն մոլորվածները, ասես, մի լաբիրինթոս են մտել և մի քանի շրջադարձից հետո կորցրել են իրենց ճանապարհը։ Եթե նրանց մանրամասնորեն բացատրես Աստծու տնօրինության ծրագրի նպատակը, նրանք այլևս մոլորված չեն լինի։ Շատ մարդիկ չեն կարող ըմբռնել դա և կարծում են, թե Աստծու գործը մարդկանց տանջելն է։ Նրանք չեն հասկանում Աստծու գործի իմաստությունն ու հրաշալիությունը, նաև չեն հասկանում, որ Նրա գործը Նրա մեծ զորությունը հայտնելու և, առավել ևս, մարդկությանը փրկելու համար է։ Նրանք այդ ամենը չեն տեսնում. նրանք պարզապես տեսնում են, թե արդյոք որևէ հեռանկար կա իրենց համար, արդյոք կկարողանան մուտք ունենալ երկնքում։ Նրանք ասում են. «Աստծու գործը միշտ այնքան շրջանցիկ է. լավ կլիներ, որ մենք անմիջապես տեսնեինք Քո իմաստությունը։ Դու չպետք է մեզ այսպես տանջես։ Մեր որակները չափազանց թույլ են և մենք չենք հասկանում Քո մտադրությունները։ Շատ լավ կլիներ, եթե Դու խոսեիր և գործեիր անմիջականորեն։ Դու ուզում ես, որ մենք կռահենք, բայց մենք չենք կարող։ Լավ կլիներ, եթե Դու շտապեիր և թույլ տայիր մեզ տեսնել Քո փառքը։ Ի՞նչ կարիք կա այդպես շրջանցիկ կերպով գործելու»։ Ձեզ հիմա ամենաշատը խիղճն է պակասում։ Ավելի շատ խիղճ ունեցեք։ Լայն բացեք ձեր աչքերը, որպեսզի տեսնեք, թե իրականում ով է կատարում այս աշխատանքի քայլերը։ Մի՛ շտապեք եզրակացություններ անել։ Այս պահին լավագույն դեպքում,դու ինչ-որ չափով հասկացել ես այն կյանքի մակերեսային կողմը, որը պետք է փորձառությամբ ապրես։ Դեռևս մեծ ճշմարտություն կա, որը պետք է փորձառությամբ ճանաչես, և երբ գա այն օրը, երբ դու կարողանաս այն լիովին հասկանալ, այլևս նման կերպ չես խոսի և չես բողոքի։ Ոչ էլ այդքան արագ սահմանումներ կտաս։ Դու կասես. «Աստված այնքան իմաստուն է, Աստված այնքան սուրբ է, Աստված այնքան զորավոր է»։


Քրիստոսի խոսքերը՝ եկեղեցիներում շրջելիս III

(1993 թ․-ի հուլիսից 1994 թ․-ի մարտ)


Ինչպե՞ս պետք է մոտենաս քո ապագա առաքելությանը

Դու ունա՞կ ես փոխանցելու Աստծու` յուրաքանչյուր դարաշրջանում արտահայտած խառնվածքը հստակ ձևով՝ տվյալ դարաշրջանին համապատասխան և դրա կարևորությունը կրող լեզվով։ Դու, որ փորձառում ես Աստծու վերջին օրերի գործը, կարո՞ղ ես մանրամասն նկարագրել Աստծու արդար խառնվածքը: Կարո՞ղ ես հստակ և ճշգրիտ վկայել Աստծու խառնվածքի մասին: Ինչպե՞ս ես պատմելու այն, ինչ տեսել և փորձառել ես այդ ողորմելի, աղքատ և բարեպաշտ կրոնական հավատացյալներին, ովքեր քաղցած ու ծարավ են արդարության և սպասում են, որ դու հովվություն անես նրանց: Ինչպիսի՞ մարդիկ են սպասում, որ դու հովվություն անես իրենց: Կարո՞ղ ես պատկերացնել: Գիտակցո՞ւմ ես արդյոք քո ուսերին դրված բեռը, քո հանձնարարությունը և քո պատասխանատվությունը: Որտե՞ղ է քո պատմական առաքելության զգացումը: Ինչպե՞ս ես պատշաճ կերպով ծառայելու որպես հաջորդ դարաշրջանի տիրակալ: Դու ունե՞ս տիրակալ լինելու ուժեղ զգացողություն: Ինչպե՞ս պետք է բացատրել, թե ով է ամեն ինչի տիրակալը: Արդյո՞ք նա իսկապես աշխարհի բոլոր կենդանի արարածների և բոլոր նյութական բաների տիրակալն է: Ի՞նչ ծրագրեր ունես աշխատանքի հաջորդ փուլի առաջընթացի համար: Քանի՞ մարդ է սպասում, որ դու հովվություն անես նրանց: Քո հանձնարարությունը ծա՞նր է: Նրանք աղքատ են, ողորմելի, կույր և մոլորված, ողբում են խավարի մեջ՝ որտե՞ղ է ճանապարհը: Ինչպե՜ս են նրանք տենչում լույսի, կարծես մի ընկնող աստղի, որը հանկարծ կիջնի և կցրի այն խավարի ուժերը, որոնք տարիներ շարունակ ճնշել են մարդուն: Նրանք անհամբեր սպասում են դրան և օր ու գիշեր փափագում. ո՞վ կարող է սա լիովին իմանալ: Նույնիսկ այն օրը, երբ լույսը փայլատակում է և անցնում, այդ խորապես տառապող մարդիկ մնում են խավարի զնդանում առանց ազատության հույսի․ ե՞րբ նրանք կդադարեն սգալ: Սարսափելի է այդ փխրուն հոգիների դժբախտությունը, որոնց երբեք հանգիստ չի տրվել, և որոնք երկար ժամանակ պահվել են այս վիճակում անողոք կապանքներով և սառեցված պատմությամբ: Իսկ ո՞վ է լսել նրանց լացի ձայնը: Ո՞վ է տեսել նրանց թշվառ վիճակը: Երբևէ մտածե՞լ ես, թե որքան վշտացած և անհանգիստ է Աստծու սիրտը։ Ինչպե՞ս կարող է Նա դիմանալ՝ տեսնելով, որ անմեղ մարդկությունը, որին Իր սեփական ձեռքերով է ստեղծել, այսպիսի տանջանքներ է կրում: Մարդիկ, ի վերջո, զոհեր են, որոնց թունավորել են: Եվ թեև մարդը գոյատևել է մինչ օրս, ո՞վ կարող էր իմանալ, որ մարդկությունը վաղուց թունավորված է չարի կողմից: Մի՞թե մոռացել ես, որ զոհերից մեկն էլ դու ես: Մի՞թե դու չես ուզում քո՝ Աստծու հանդեպ սիրուց դրդված, պայքարել՝ փրկելու բոլոր այս ողջ մնացածներին: Մի՞թե դու չես ցանկանում քո ողջ ուժը՝ որպես հատուցում նվիրել Աստծուն, ով սիրում է մարդկությունը, ինչպես Իր սեփական միսն ու արյունը: Ինչպե՞ս ես հասկանում, թե ինչ է նշանակում Աստծու կողմից օգտագործվել, որպեսզի ապրես քո արտասովոր կյանքը։ Իրո՞ք ունես վճռականություն և հավատ ապրելու իմաստալից կյանքդ որպես բարեպաշտ, Աստծուն ծառայող մարդ:


Մարդկությանը կառավարելու նպատակը

Եթե մարդիկ իսկապես կարողանային հստակ տեսնել մարդկային կյանքի ճիշտ ուղին, ինչպես նաև Աստծու կողմից մարդկության կառավարման նպատակը, նրանք իրենց անձնական ապագան և ճակատագիրը սրտում որպես գանձ չէին պահի։ Այդ դեպքում նրանք այլևս հետաքրքրված չէին լինի ծառայելու իրենց ծնողներին, որոնք խոզերից ու շներից էլ վատն են։ Մի՞թե մարդու ապագան և ճակատագիրը հենց ներկայիս այսպես կոչված Պետրոսի «ծնողները» չեն։ Դրանք հենց մարդու մսեղին ու արյունն են։ Ի՞նչ է լինելու մսեղիի վերջնական հանգրվանն ու ապագան։ Կլինի՞ արդյոք տեսնելն Աստծուն դեռ կենդանի ժամանակ, թե՞ մահից հետո հոգու հանդիպումն Աստծուն։ Վաղը մարմինը կհայտնվի՞ նեղությունների մեծ փորձության մեջ, թե՞ կրակի մեջ։ Մի՞թե այն հարցերը, թե մարդու մարմինը կկրի՞ դժբախտություն, թե՞ տառապանք, հենց այն մեծ լուրը չեն՞, որոնցով այս հոսքում գտնվող յուրաքանչյուր մարդ, ով ուղեղ ու ողջամտություն ունի, ամենաշատն է մտահոգված։ (Այստեղ «տառապանք» ասելով՝ նկատի է առնվում օրհնություն ստանալը, այսինքն՝ ապագա փորձություններն օգտակար են մարդու վերջնական հանգրվանի համար։ «Դժբախտություն» ասելով՝ նկատի է առնվում հաստատուն կանգնել չկարողանալը կամ մոլորվելը. կամ՝ մարդը դժբախտ իրավիճակների կհանդիպի աղետի մեջ և կզրկվի կյանքից, իսկ նրա հոգին համապատասխան վերջնական հանգրվան չի ունենա։) Թեև մարդիկ ունեն ողջամտություն, գուցե այն, ինչ նրանք մտածում են, ամբողջությամբ չի համապատասխանում նրան, ինչով նրանց ողջամտությունը պետք է օժտված լինի։ Դա այն պատճառով է, որ նրանք բոլորը շփոթված են և կուրորեն հետևում են հանգամանքներին։ Նրանք բոլորը պետք է հստակ հասկանան, թե ինչի մեջ պետք է մտնեն, և հատկապես պետք է պարզեն, թե ինչի մեջ պետք է մտնեն նեղությունների ընթացքում (այսինքն՝ փորձություններում կատարվող զտման ժամանակ), ինչպես նաև ինչով պետք է օժտված լինեն կրակի փորձությունների ժամանակ։ Մի՛ շարունակիր ծառայել քո ծնողներին (այսինքն՝ մսեղիին), որոնք խոզերի ու շների նման են և նույնիսկ մրջյուններից ու միջատներից էլ վատն են։ Ի՞նչ իմաստ ունի դրա համար տանջվելը, այդքան մտածելը և գլուխ կոտրելը։ Մսեղին քեզ չի պատկանում, այլ գտնվում է Աստծու ձեռքում, ով ոչ միայն կառավարում է քեզ, այլև կարգադրում է Սատանային։ (Սա նշանակում է, որ մարմինը սկզբնապես պատկանում է Սատանային։ Քանի որ Սատանան նույնպես Աստծու ձեռքում է, դա կարելի է միայն այսպես ասել։ Դա ավելի համոզիչ է և ցույց է տալիս, որ մարդիկ ամբողջությամբ Սատանայի իշխանության տակ չեն, այլ գտնվում են Աստծու ձեռքում։) Դու ապրում ես մսեղիի տանջանքի տակ, բայց արդյո՞ք մսեղին քեզ է պատկանում։ Արդյո՞ք այն քո վերահսկողության տակ է։ Ինչո՞ւ այդքան գլուխ կոտրել դրա համար։ Ինչո՞ւ անդադար աղերսել Աստծուն քո այդ նեխած մսեղիի համար, որը վաղուց դատապարտված է, անիծված և անմաքուր հոգիների կողմից պղծված։ Ի՞նչ կարիք կա Սատանայի համախոհներին այդքան մոտ պահելու քո սրտին։ Չե՞ս վախենում, որ մսեղին կարող է կործանել քո իրական ապագան, քո հրաշալի հույսերը և քո կյանքի իսկական հանգրվանը։

Այսօրվա ճանապարհը հեշտ քայլելու ճանապարհ չէ։ Կարելի է ասել, որ այն գտնելը չափազանց դժվար է եղել, և դարերի ընթացքում այն չափազանց հազվադեպ է եղել։ Սակայն ո՞վ կմտածեր, որ միայն մարդու մսեղին բավական կլինի նրան կործանելու համար։ Այսօրվա գործը, անկասկած, նույնքան թանկարժեք է, որքան գարնանային անձրևը, և նույնքան արժեքավոր, որքան Աստծու բարությունը մարդու հանդեպ։ Սակայն եթե մարդը չի ճանաչում Նրա այսօրվա աշխատանքի նպատակը և չի հասկանում մարդկության էությունը, ապա ինչպե՞ս կարելի է խոսել դրա թանկարժեքության ու արժեքավոր լինելու մասին։ Մսեղին մարդկանց ինքնին չի պատկանում, ուստի ոչ ոք չի կարող հստակ տեսնել, թե իրականում ուր է լինելու իր նշանակության վայր։ Այնուամենայնիվ պետք է լավ իմանաս, որ Արարիչը մարդկությանը, որը ստեղծվել էր, կվերադարձնի իր սկզբնական դիրքին և կվերականգնի արարման ժամանակ եղած՝ նրանց նախնական կերպարը։ Նա ամբողջությամբ հետ կվերցնի այն շունչը, որ Նա փչել էր մարդու մեջ, հետ կվերցնի մարդու ոսկորներն ու մսեղին և ամենը կվերադարձվի Արարչին։ Նա ամբողջությամբ կվերափոխի և կնորացնի մարդկությանը, և մարդուց հետ կվերցնի Աստծու ամբողջ ժառանգությունը, որը մարդկությանը չի պատկանում, այլ Աստծուն է պատկանում, և այլևս երբեք այն չի հանձնի մարդկությանը։ Դա այն պատճառով է, որ այդ բաներից ոչ մեկն ի սկզբանե մարդկությանը չէր պատկանում։ Նա այդ ամենը հետ կվերցնի․ սա անարդար թալան չէ, այլ նպատակ ունի երկինքն ու երկիրն իրենց սկզբնական վիճակին վերադարձնելու, ինչպես նաև մարդուն վերափոխելու և նորացնելու։ Դա մարդու համար ողջամիտ հանգրվան է, թեև գուցե դա չլինի, ինչպես մարդիկ են պատկերացնում՝ պատժվելուց հետո մսեղիի կրկին վերադարձը։ Աստված չի ցանկանում մսեղիի ոչնչացումից հետո մնացած կմախքները․ Նա ցանկանում է մարդու մեջ եղած այն սկզբնական տարրերը, որոնք ի սկզբանե պատկանում էին Աստծուն։ Ուստի Նա չի ոչնչացնի մարդկությանը կամ ամբողջովին արմատախիլ անի մարդու մսեղին, որովհետև մարդու մսեղին նրա մասնավոր սեփականությունը չէ։ Ավելի շուտ, այն մարդկությանը կառավարող՝ Աստծու կցորդն է։ Ինչպե՞ս կարող էր Նա մարդու մսեղին ոչնչացնել Իր «վայելքի» համար: Այժմ իսկապե՞ս բաց ես թողել քո այդ ամբողջ մսեղին, որը նույնիսկ լումայի արժեք չունի։ Եթե դու կարողանայիր հասկանալ վերջին օրերի աշխատանքի երեսուն տոկոսը (այդ ընդամենը երեսուն տոկոսը նշանակում է հասկանալ այսօրվա Սուրբ Հոգու աշխատանքը, ինչպես նաև վերջին օրերում Աստծու խոսքի աշխատանքը), ապա այսօրվա պես այլևս չէիր «ծառայի» կամ «որդիական պարտք կատարի» քո մսեղիին՝ մի մսեղի, որը երկար տարիներ ապականված է եղել։ Պետք է հստակ տեսնես, որ մարդկությունն այժմ հասել է աննախադեպ վիճակի և այլևս չի շարունակի առաջ շարժվել պատմության անիվների պես։ Քո բորբոսնած մսեղին վաղուց ծածկվել է ճանճերով, ուստի ինչպե՞ս կարող է այն ուժ ունենալ շրջելու պատմության այն անիվները, որոնց Աստված հնարավորություն է տվել շարունակվելու մինչև այս օրը։ Ինչպե՞ս կարող է այն կրկին շարժման մեջ դնել վերջին օրերի այդ համր կերպով տկտկացող ժամացույցը և ստիպել, որ դրա սլաքները շարունակեն շարժվել ժամացույցի ուղղությամբ։ Ինչպե՞ս կարող է այն կրկին վերափոխել աշխարհը, որը թվում է՝ պատված է խիտ մառախուղով։ Քո մսեղին կարո՞ղ է վերակենդանացնել լեռներն ու գետերը։ Քո մսեղին, որն ունի ընդամենը մի փոքր «գործառույթ», իսկապե՞ս կարող է վերականգնել այն մարդկային աշխարհը, որին դու փափագել ես։ Կարո՞ղ ես իսկապես դաստիարակել քո սերունդներին, որպեսզի նրանք դառնան «մարդկային էակներ»։ Հիմա հասկանո՞ւմ ես։ Ի վերջո, ինչի՞ն է պատկանում քո մսեղին։ Աստծու սկզբնական մտադրությունը մարդուն փրկելու, կատարելագործելու և վերափոխելու համար այն չէր, որ քեզ գեղեցիկ հայրենիք տա կամ մարդու մսեղիին խաղաղ հանգիստ բերի․ այն Նրա փառքի և Նրա վկայության համար էր, մարդկության՝ ապագայում ավելի լավ վայելք ունենալու համար, ինչպես նաև այն բանի համար, որ նրանք շուտով կարողանան հանգստանալ։ Սակայն դա քո մսեղիի համար չէր, որովհետև մարդն Աստծու կառավարման կապիտալն է, իսկ մարդու մսեղին պարզապես կցորդ է։ (Մարդը հոգի և մարմին ունեցող էակ է, մինչդեռ մսեղին պարզապես փտող մի առարկա է։ Սա նշանակում է, որ մսեղին կառավարման ծրագրում օգտագործվող գործիք է։) Պետք է իմանաս, որ Աստծու կողմից մարդկանց կատարելագործելը, ամբողջացնելը և ձեռք բերելը նրանց մսեղիին բերում է միայն սրեր ու հարվածներ, ինչպես նաև անվերջ տառապանք, կրակի այրում, անգութ դատաստան, պատիժ ու անեծքներ և անսահման փորձություններ։ Այդպիսին են մարդու կառավարման աշխատանքի իրական պատմությունն ու ճշմարտությունը։ Սակայն այս ամենն ուղղված է մարդու մսեղիի դեմ, և թշնամանքի բոլոր նետերն անգթորեն ուղղված են մարդու մսեղիի վրա (քանի որ մարդն ինքնին անմեղ է)։ Այս ամենը Նրա փառքի և վկայության համար է, ինչպես նաև Նրա կառավարման համար։ Դա այն պատճառով է, որ Նրա աշխատանքը միայն մարդկության համար չէ, այլ ամբողջ ծրագրի համար, ինչպես նաև մարդկությանը ստեղծելիս ունեցած Նրա սկզբնական մտադրությունն իրականացնելու համար։ Ուստի, գուցե մարդու ապրածի իննսուն տոկոսը տառապանքներ և կրակի փորձություններ են, և շատ քիչ են, կամ նույնիսկ ընդհանրապես չկան այն քաղցր ու երջանիկ օրերը, որոնց մարդու մսեղին տենչացել է։ Առավել ևս մարդը չի կարող վայելել մսեղիի մեջ երջանիկ պահեր՝ Աստծու հետ գեղեցիկ ժամանակ անցկացնելով։ Մսեղին պիղծ է, ուստի այն, ինչ մարդու մսեղին տեսնում կամ վայելում է, ոչ այլ ինչ է, քան Աստծու պատիժը, որը մարդը համարում է անխոհեմ, ասես այն զուրկ լինի բնականոն ողջամտությունից։ Դա այն պատճառով է, որ Աստված կհայտնի Իր արդար խառնվածքը, որն «անխոհեմ է մարդու հանդեպ», չի հանդուրժում մարդու վիրավորանքները և ատում է թշնամիներին։ Աստված բացահայտորեն հայտնում է Իր ամբողջ խառնվածքը ցանկացած անհրաժեշտ միջոցով՝ այդպիսով ավարտելով Սատանայի դեմ Իր վեց հազար տարվա պայքարի աշխատանքը՝ ամբողջ մարդկության փրկության և հին Սատանայի կործանման աշխատանքը։


Մարդու էությունը և ինքնությունը

Իրականում իսրայելացիները հիասթափված չեն. նրանք հետևել են այն գործին, որն Աստված կատարել է անցած վեց հազար տարիների ընթացքում, քանզի Ես չեմ լքել նրանց, այլ քանի որ նրանց նախնիները կերան բարու և չարի գիտության ծառի պտուղը, որը նրանց ընծայել էր չարը, լքեցին Ինձ՝ հանուն մեղքի։ Բարին միշտ Ինձ է պատկանել, մինչդեռ չարը պատկանում է չարին, որը հանուն մեղքի քծնում է Ինձ։ Ես չեմ մեղադրում մարդկանց, ոչ էլ անգթորեն ոչնչացնում եմ նրանց և ենթարկում անողոք պատժի, քանզի չարն ի սկզբանե չէր պատկանում մարդկությանը։ Ուստի, թեև այդ իսրայելացիները հրապարակավ խաչեցին Ինձ, նրանք, ովքեր սպասել են Մեսիային ու Եհովային և տենչացել են Փրկիչ Հիսուսին, երբեք չեն մոռացել Իմ խոստումը, քանզի Ես չեմ լքել նրանց։ Ի վերջո Ես արյունն էի վերցրել որպես ապացույց այն ուխտի, որը հաստատել էի մարդկության հետ։ Այս փաստը դարձել է «արյան ուխտ»՝ դրոշմված այս երիտասարդ և անմեղ մարդկանց սրտերում՝ ինչպես խարան և երկնքի ու երկրի նման հավերժորեն փոխկապակցված։ Քանի որ երբեք չեմ խաբել այդ վշտահար հոգիներին, որոնց նախասահմանեցի, ընտրեցի, իսկ ավելի ուշ՝ փրկագնեցի և ձեռք բերեցի, և որոնք սիրել են Ինձ առավել, քան սիրել են չարին, նրանք անհամբերությամբ ակնկալում են Իմ վերադարձը և ջերմեռանդորեն սպասում Ինձ հետ հանդիպմանը։ Քանի որ երբեք չեմ ջնջել այն ուխտը, որն արյունով եմ հաստատել նրանց հետ, զարմանալի չէ, որ նրանք սպասել են ամենայն լրջությամբ։ Հետ կբերեմ Իմ գառներին, որոնք կորել են տարիներ շարունակ, քանզի միշտ սիրել եմ մարդկանց. պարզապես նրանց մեջ եղած բարուն ավելացել են չարի տարրեր։ Ես ձեռք կբերեմ այն խեղճ հոգիներին, որոնք սիրում են Ինձ, և որոնց սիրել եմ այսքան երկար, բայց ինչպե՞ս կարող եմ Իմ տուն բերել այդ չարերին, որոնք երբեք չեն սիրել Ինձ և որոնք թշնամիների պես են։ Իմ արքայություն չեմ բերի դևի և իժի այն սերունդներին, որոնք ատում, հակառակվում, դիմակայում, հարձակվում և անիծում են Ինձ՝ չնայած այն ուխտին, որն արյունով եմ հաստատել մարդկության հետ։ Պետք է հստակ իմանաս, թե ինչու եմ կատարում Իմ գործը և ում համար եմ այն իրականացնում։ Արդյոք քո սիրո մեջ բարի՞ն է, թե՞ չարը։ Արդյոք Իմ մասին քո ճանաչողությունը նմա՞ն է Դավթի և Մովսեսի ճանաչողությանը, թե՞ ոչ։ Արդյոք Ինձ մատուցած քո ծառայությունը նմա՞ն է Աբրահամի ծառայությանը, թե՞ ոչ։ Դու իսկապես կատարելագործվում ես Իմ կողմից, բայց պետք է իմանաս, թե ում ես ներկայացնելու, ինչպես նաև ում համար ես քաղելու նույն արդյունքները։ Քո ողջ կյանքի ընթացքում Իմ գործի քո փորձառության մեջ արդյոք ուրախությամբ քաղե՞լ ես առատ բերք։ Արդյոք այն առա՞տ է և արգասաբեր։ Պետք է քննես ինքդ քեզ։ Տարիների դժվարություններ ես կրել՝ հանուն Ինձ, բայց արդյոք երբևէ որևէ բան ձեռք բերե՞լ ես։ Արդյոք որևէ փոփոխության ենթարկվե՞լ ես կամ որևէ բան ձեռք բերե՞լ ես։ Քո տառապանքի փորձառությունների դիմաց արդյոք դարձե՞լ ես Պետրոսի պես, որ խաչվեց, թե՞ Պողոսի պես, որ տապալվեց և մեծ լույս ստացավ։ Դու պետք է որոշակի պատկերացում ունենաս այս իրողությունների մասին։ Անընդհատ չեմ խոսում կամ կենտրոնանում քո կյանքի վրա, որը մանանեխի հատիկից ավելի մանր է և ավազահատիկի պես փոքր է։ Եթե պարզ լեզվով բացատրեմ, ապա ես տնօրինում եմ մարդկությանը։ Այնուամենայնիվ մարդու կյանքը, որից մի ժամանակ խորշում էի, բայց հետո նորից ընդունեցի, չեմ համարում Իմ տնօրինման կարևոր մաս։ Պետք է հստակ գաղափար ունենաս ձեր նախկին ինքնության մասին, ինչպես նաև այն մասին, թե ում ստրուկներն էիք։ Այսպիսով՝ Ես չեմ օգտագործում մարդու սատանայանման դեմքը՝ որպես հումք մարդուն տնօրինելու համար, քանզի մարդն արժեքավոր առարկա չէ։ Դուք պետք է վերհիշեք, թե սկզբում ինչպիսին էր Իմ վերաբերմունքը ձեր հանդեպ, և հիշեք, թե ինչպես էի դիմում ձեզ այն ժամանակ՝ մի կոչում, որը զուրկ չէր գործնական նշանակությունից։ Պետք է իմանաս, որ ձեր կրած պիտակներն անհիմն չեն։ Ենթադրում եմ՝ բոլորդ գիտեք, որ ի սկզբանե ընտրված չէիք Աստծու կողմից, այլ վաղուց գերեվարվել էիք Սատանայի կողմից և ծառայում էիք նրա տանը՝ որպես հավատարիմ ծառաներ, և վաղուց մոռացել էիք Ինձ, քանզի երկար ժամանակ Իմ տնից դուրս և չարի ձեռքերում էիք։ Նրանք, ում փրկում եմ, այն մարդիկ են, որոնց վաղուց նախասահմանել եմ, և որոնք փրկագնվել են Իմ կողմից, մինչդեռ դուք խեղճ հոգիներ եք, որոնք դրվել են մարդկության մեջ՝ որպես բացառություն կանոնից։ Պետք է իմանաք, որ չեք պատկանում Դավթի կամ Հակոբի տանը, այլ պատկանում եք Մովաբի տանը և որ հեթանոս ընտանիքների անդամներ եք։ Քանզի ուխտ չեմ հաստատել ձեզ հետ, այլ միայն գործ եմ արել, խոսել եմ ձեր մեջ և առաջնորդել ձեզ։ Իմ արյունը չի թափվել ձեզ համար։ Պարզապես իրականացնում էի Իմ գործը ձեր մեջ՝ հանուն Իմ վկայության։ Մի՞թե չգիտեիք սա։ Արդյոք Իմ գործն իսկապես նմա՞ն է նրան, թե ինչպես Հիսուսն արյունաքամ եղավ մինչև մահ՝ հանուն ձեզ։ Ի սկզբանե չարժեր, որ նման մեծ նվաստացում կրեի ձեզ համար։ Աստված, որ բացարձակապես անմեղ է, ուղղակիորեն եկավ մի ծայրաստիճան գարշելի և զզվելի վայր՝ խոզերի և շների մի աշխարհ, որն անպիտան էր մարդկային բնակության համար, սակայն այդուհանդերձ կրեցի այս բոլոր դաժան նվաստացումները՝ հանուն Իմ Հոր փառքի և հավերժական վկայության։ Պետք է իմանաք, թե ինչպիսին է ձեր պահվածքը, և տեսնեք, որ «հարուստ և հզոր ընտանիքներում» ծնված երեխաներ չեք, այլ պարզապես Սատանայի չքավոր սերունդն եք։ Դուք նաև մարդկության նահապետները չեք, ոչ էլ ունեք մարդու իրավունքներ կամ ազատություն։ Ի սկզբանե որևէ բաժին չունեիք մարդկության օրհնություններից, ոչ էլ երկնքի թագավորությունից։ Սա այն պատճառով է, որ մարդկության ամենաստորին խավում եք, և երբեք չեմ մտածել ձեր ապագայի մասին։ Ուստի, թեև Իմ ծրագրի մի մասն էր, որ այսօր ձեզ կատարելագործելու վստահություն ունենայի, սա աննախադեպ գործ է, քանի որ ձեր կարգավիճակն այնքան ցածր է, և ի սկզբանե բաժին չունեիք մարդկության մեջ։ Արդյոք սա հենց օրհնությու՞ն չէ մարդու համար։

Նրանք, ում փրկում եմ, իմ կողմից քարավանից ազատված հոգիներ են, նրանք այն ընտրյալ ժողովուրդն են, որոնց վաղուց այցելել եմ, քանզի տենչացել են, որ վերստին հայտնվեմ իրենց մեջ։ Սիրել են Ինձ և իրենց սրտերում դրոշմել են Իմ ուխտը, որը հաստատել եմ արյունով, քանի որ սիրել եմ նրանց։ Նրանք նման են կորած գառների, որոնք փնտրել են Ինձ երկար տարիներ և ի ծնե բարի են․ ուստի Ես նրանց անվանում եմ բարի իսրայելացիներ և սիրելի փոքրիկ հրեշտակներ։ Նման նվաստացում չէի կրի, եթե նրանց մեջ լինեի։ Դա այն պատճառով է, որ սիրում են Ինձ առավել, քան սիրում են իրենց սեփական կյանքը, և Ես սիրում եմ նրանց որպես ամենագեղեցիկը ամեն ինչի մեջ։ Դա այն պատճառով է, որ արարվել և ընտրվել են Իմ կողմից․ նրանք երբեք չեն մոռացել Ինձ։ Նրանց սերը գերազանցում է ձերին, և սիրում են Ինձ առավել, քան դուք սիրում եք ձեր սեփական կյանքը։ Նրանք հնազանդվում են Ինձ ճիշտ այնպես, ինչպես փոքրիկ սպիտակ աղավնիներն են հնազանդվում երկնքին, և նրանց սրտերում ավելի շատ հնազանդություն կա Իմ հանդեպ, քան ձեր սրտերում։ Եվ դա այն պատճառով է, որ նրանք Հակոբի սերունդներն են, Ադամի զավակները և Իմ ընտրյալ ժողովուրդը, քանի որ Ես սիրել եմ նրանց այսքան երկար և սիրել եմ նրանց նույնիսկ առավել, քան սիրում եմ ձեզ։ Դա այն պատճառով է, որ ձեր մեջ չափազանց շատ ապստամբություն կա, ձեր դիմակայությունն այնքան լուրջ է, չափազանց շատ եք արհամարհում Ինձ, չափազանց սառն եք Իմ հանդեպ, չափազանց քիչ եք սիրում Ինձ և չափազանց շատ եք ատում Ինձ։ Չափազանց շատ եք արհամարհում Իմ գործը և անարգում Իմ գործողությունները։ Ի տարբերություն նրանց՝ երբեք չեք վերաբերվել Իմ գործերին՝ որպես գանձ։ Փոխարենը՝ արհամարհում եք դրանք, և ձեր աչքերը կարմրած են զայրույթից ճիշտ այնպես, ինչպես Սատանայինը։ Ո՞ւր է ձեր հնազանդությունը։ Ո՞ւր է ձեր ազնվությունը։ Ո՞ւր է ձեր սերը։ Ե՞րբ եք դրսևորել սիրո այն տարրերը, որոնք ձեր ներսում են։ Ե՞րբ եք լրջորեն վերաբերվել Իմ գործին։ Ափոսս այն սիրելի հրեշտակներին, որոնք անհամբերությամբ են սպասում Իմ գալստյանը և այնքան շատ են տառապում՝ ջերմեռանդորեն սպասելով Ինձ, քանզի այնքան շատ եմ սիրում նրանց։ Այնուամենայնիվ այն, ինչ տեսնում եմ այսօր, մի այնպիսի ոչ մարդկային աշխարհ է, որը ոչ մի կապ չունի նրանց հետ։ Մի՞թե չեք կարծում, որ ձեր խիղճը վաղուց թմրել և անզգա է դարձել։ Մի՞թե չեք կարծում, որ այն տականքն եք, որը խոչընդոտում է այդ սիրելի հրեշտակների հետ Իմ վերամիավորմանը[ա]։ Ե՞րբ չեն նրանք սպասել Իմ վերադարձին։ Ե՞րբ չեն սպասել Ինձ հետ վերամիավորվելուն։ Ե՞րբ չեն ակնկալել, որ կկարողանան գեղեցիկ օրեր անցկացնել և ճաշել Ինձ հետ։ Արդյոք երբևէ գիտակցե՞լ եք, թե ինչ եք անում այսօր. մոլեգնում եք աշխարհով մեկ, դավեր եք նյութում միմյանց դեմ, խաբում եք միմյանց, զբաղվում եք խաբեությամբ և թաքցնում ճշմարտությունը, ամոթի ոչ մի զգացում չունեք, չգիտեք ճշմարտությունը, գործում եք անազնվությամբ և նենգությամբ, զբաղվում եք շողոքորթությամբ, ինքնարդար եք, մեծամիտ և ամբարտավան և վայրենաբար եք վարվում լեռներիվայրի կենդանիների պես և գազանների արքայի պես՝ դաժանորեն․ մի՞թե այս վարքագիծը վայել է մարդ արարածին։ Կոպիտ եք և անխոհեմ։ Երբեք չեք գնահատել Իմ խոսքերը՝ որպես գանձեր, այլ փոխարենը՝ արհամարհական վերաբերմունք եք որդեգրել դրանց նկատմամբ։ Այսպիսի իրողություններով ինչպե՞ս կարող են լինել ձեռքբերումներ, ճշմարիտ մարդկային կյանք և գեղեցիկ հույսեր։ Մի՞թե քո չափազանցված պատկերացումներն իսկապես կփրկեն քեզ վագրի երախից։ Մի՞թե դա իսկապես կփրկի քեզ այրվող բոցերից։ Մի՞թե կընկնեիր այս աստիճանի, եթե իսկապես Իմ գործը համարեիր անգին գանձ։ Մի՞թե քո բախտն իրականում չեր կարող փոխվել։ Մի՞թե համակերպվել ես նման դառը ափսոսանքներով մեռնելուն։

Ծանոթագրություններ․

ա. Բնագիր տեքստում ասվում է. «Մի՞թե չեք կարծում, որ այն տականքն եք, որը քանդում է Իմ վերամիավորումն այդ սիրելի հրեշտակների հետ»։


Մարդու բնածին ինքնությունը և նրա արժեքը. իրականում ինչպիսի՞ն են դրանք։

Դուք առանձնացվել էիք ցեխից և, անկախ ամեն ինչից, տականքի միջից ընտրված նյութից էիք, և Աստծու համար կեղտոտ ու գարշելի էիք։ Դուք պատկանում էիք Սատանային և ժամանակին ոտնահարվել ու ապականվել էիք նրա կողմից։ Ահա թե ինչու է ասվում, որ դուք առանձնացվել էիք ցեխից և սուրբ չեք․ փոխարենը, դուք տմարդի արարածներ եք, որոնց Սատանան վաղուց հիմարացրել է։ Սա ձեզ ամենաշատը համապատասխանող գնահատականն է։ Պետք է իմանաք, որ ի սկզբանե լճացած ջրի և ցեխի մեջ գտնվող աղտեղություններ էիք, ի տարբերություն ձկան ու ծովախեցգետնի նման ցանկալի որսերի, քանզի ձեզնից հնարավոր չէ ստանալ որևէ բան, որը վայելք կպարգևի։ Պարզ ասած՝ դուք ցածր հասարակության ամենաստոր անասուններն եք՝ խոզերից ու շներից էլ վատը։ Անկեղծ ասած՝ նման բառերով ձեզ դիմելը ո՛չ չափազանցություն է, ո՛չ էլ ճոռոմաբանություն, ավելի շուտ՝ դա պարզեցնում է խնդիրը։ Ձեզ նման բառերով դիմելը նույնիսկ կարելի է համարել ձեզ հարգանք ցույց տալու մի ձև։ Ձեր ըմբռնումը, խոսքը, վարքագիծը որպես մարդ արարած, ինչպես նաև ձեր կյանքի յուրաքանչյուր կողմը և ցեխի մեջ ձեր կարգավիճակը բավարար են ապացուցելու, որ ձեր ինքնությունն «արտասովոր» է։


Չինաստանի ընտրյալ ժողովուրդը չի կարող ներկայացնել Իսրայելի որևէ ցեղ

Դավթի տունը մի ընտանիք էր, որն ի սկզբանե ստացավ Եհովայի խոստումներն ու ժառանգությունը։ Այն ի սկզբանե Իսրայելի ցեղերից մեկն էր և պատկանում էր ընտրյալ ժողովրդին։ Այդ ժամանակ Եհովան օրենք սահմանեց իսրայելացիների համար, ըստ որի՝ Դավթի ընտանիքին պատկանող բոլոր հրեաները՝ այսինքն՝ բոլոր նրանք, ովքեր ծնվել էին այդ ընտանիքում, կստանային Նրա ժառանգությունը։ Կլինեին նրանք, ովքեր հարյուրապատիկ ստացան, ովքեր ձեռք բերեցին անդրանիկ որդիների կարգավիճակը։ Նրանք այդ ժամանակ բոլոր իսրայելացիների մեջ կլինեին ամենաբարձր մարդիկ՝ Իսրայելի բոլոր ընտանիքների մեջ ամենաբարձր կարգավիճակ ունեցող էլիտան, և նրանք կծառայեին Եհովային անմիջապես տաճարում՝ կրելով քահանայական զգեստներ և թագեր։ Եհովան այդժամ նրանց անվանեց հավատարիմ և սուրբ ծառաներ, և նրանք արժանացան Իսրայելի մյուս բոլոր ցեղերի հարգանքին։ Այսպիսով, այդ ժամանակ նրանց բոլորին հարգանքով անվանում էին տերեր․ այս ամենը Եհովայի գործն էր Օրենքի Դարաշրջանում։ Այսօր նրանք դեռևս այդպիսի ծառայություն են մատուցում Եհովային տաճարում, ուստի նրանք հավիտյան այն թագավորներն են, որոնց Եհովան գահ բարձրացրեց։ Ոչ ոք չի կարող վերցնել նրանց թագը և ոչ ոք չի կարող փոխել նրանց ծառայությունը, որովհետև, ըստ իրենց ծագման, նրանք պատկանում են Դավթի տանը․ սա է այն, ինչ Եհովան շնորհեց նրանց։ Պատճառը, թե ինչու եմ ասում, որ դուք ըստ ծագման չեք պատկանում Դավթի տանը, այն է, որ դուք Իսրայելի ժողովուրդ չեք, այլ փոխարենը պատկանում եք Իսրայելից դուրս գտնվող Հեթանոս ընտանիքներին։ Ավելին, ձեր բնությունը ոչ թե Եհովային երկրպագելն է, այլ Նրան դիմադրելը, ուստի ձեր ինքնությունը, իր բնությունով, տարբերվում է Դավթի ընտանիքի մարդկանցից, և դուք նրանք չեք, ովքեր կստանան Իմ ժառանգությունը, առավել ևս` նրանք չեք, ովքեր հարյուրապատիկ կստանան։

Այդ ժամանակ Իսրայելը բաժանված էր բազմաթիվ տարբեր ընտանիքների և բազմաթիվ տարբեր ցեղերի, սակայն նրանք բոլորն ընտրյալ ժողովուրդն էին։ Այնուամենայնիվ, Իսրայելը տարբերվում է մյուս ազգերից նրանով, որ իր ժողովուրդը դասակարգված է ըստ ցեղերի, ինչպես նաև ըստ Եհովայի առաջ ունեցած դիրքի և այն երկրի, որին յուրաքանչյուր մարդ պատկանում է։ Իսրայելից դուրս գտնվող ազգերում ոչ ոք չի կարող պատահականորեն իրեն Դավթի, Հակոբի կամ Մովսեսի տան անդամ կոչել։ Դա կհակասի այն փաստին, որ Իսրայելի ցեղերը չեն կարող պատահականորեն վերագրվել այլ ազգերի։ Մարդիկ հաճախ սխալ են օգտագործում Դավթի, Աբրահամի, Եսավի և այլոց անունները կամ ասում են. «Մենք այժմ ընդունել ենք Աստծուն, ուստի Հակոբի տան անդամն ենք»։ Նման բաներ ասելը ոչ այլ ինչ է, քան մարդկային անհիմն դատողություն։ Դա ուղղակիորեն չի գալիս Եհովայից, ոչ էլ գալիս է Իմ սեփական գաղափարներից: Դա զուտ մարդկային անհեթեթություն է։ Ճիշտ ինչպես մի հռետոր, որ չափազանցված պատմություններ է հյուսում, մարդիկ անհիմն կերպով իրենց համարում են Դավթի սերունդներ կամ Հակոբի ընտանիքի մաս և հավատում են, որ արժանի են այդպիսին լինելու։ Սակայն նրանք քիչ բան գիտեն այն մասին, որ Դավթի տան անդամները վաղուց են սահմանվել Եհովայի կողմից, և որ Դավիթն ինքն իրեն թագավոր չէր թագադրել։ Այնուամենայնիվ, կան շատերը, որոնք անամոթաբար պնդում են, որ Դավթի տան սերունդներն են․ մարդիկ այնքան տգետ են։ Ճշմարտությունն այն է, որ Իսրայելի գործերը ոչ մի կապ չունեն Հեթանոսների հետ․ դրանք երկու տարբեր բաներ են՝ բոլորովին իրար հետ կապ չունեցող։ Իսրայելի գործերի մասին կարելի է խոսել միայն Իսրայելի ժողովրդի հետ, քանի որ նրանք կապ չունեն Հեթանոսների հետ, և այն գործը, որը ներկայումս կատարվում է Հեթանոսների մեջ, նույնպես կապ չունի Իսրայելի ժողովրդի հետ: Ինչ ես այժմ ասում եմ, որոշում է, թե ինչ է ասվում Հեթանոսների մասին, և Իսրայելում կատարված գործը չի կարող ընդունվել որպես Հեթանոսների գործի «նախապատկերում»: Մի՞թե դա ցույց չէր տա, որ Աստված չափազանց ավանդական է։ Միայն այն ժամանակ, երբ գործը սկսում է տարածվել Հեթանոսների մեջ, բացահայտվում է այն, ինչ ասվում է նրանց մասին, կամ նրանց արդյունքը։ Այսպիսով, երբ մարդիկ ասում են, ինչպես ասում էին նախկինում. «Մենք Դավթի սերունդներն ենք», կամ «Հիսուսը Դավթի որդին է», դա առավել ևս անհեթեթ է: Իմ գործը բաժանված է ըստ կարգերի: Ես «եղնիկին ձի չէի անվանի»։ Ավելի շուտ, գործը բաժանվում է ըստ իր հաջորդական հերթականության։


Ի՞նչ եք հասկանում օրհնությունների մասին

Թեև այս դարաշրջանում ծնված մարդիկ ապականվել են Սատանայի և անմաքուր հոգիների կողմից, հենց այս ապականության շնորհիվ նրանք նաև ստացել են ամենամեծ փրկությունը, մի փրկություն, որն ավելի մեծ է, քան Հոբի ձեռք բերած անասունների լիքը գլխաքանակը և հսկայական հարստությունը, և է՛լ ավելի մեծ, քան Եհովային տեսնելու օրհնությունը, որը Հոբը ստացավ իր փորձություններից հետո։ Միայն մահվան փորձությունը կրելուց հետո էր, որ Հոբն անսաց Եհովայի խոսքին՝ լսելով Նրա ձայնը փոթորկի մեջ։ Սակայն նա չտեսավ Եհովայի դեմքը և չգիտեր Նրա խառնվածքը։ Հոբը ձեռք բերեց միայն նյութական հարստություն, որն ապահովում էր ֆիզիկական հաճույքներ և շրջակա բոլոր քաղաքների ամենագեղեցիկ երեխաներին, ինչպես նաև երկնքի հրեշտակների պաշտպանությունը։ Նա երբեք չտեսավ Եհովային, և թեև նրան անվանում էին արդար, նա երբեք չիմացավ Եհովայի խառնվածքը։ Եվ չնայած այսօրվա մարդկանց նյութական հաճույքները, կարելի է ասել, ժամանակավորապես աղքատացած են, կամ արտաքին աշխարհի միջավայրը թշնամական է, այնուամենայնիվ, Ես բացահայտում եմ Իմ խառնվածքը, որը Ես երբեք չեմ բացահայտել մարդուն անհիշելի ժամանակներից ի վեր, և որը միշտ գաղտնի է եղել, ինչպես նաև անցյալ դարաշրջանների առեղծվածները, ես բացահայտում եմ նրանց՝ այս մարդկանց համար, ովքեր ամենախոնարհն են, բայց ստացել են Իմ ամենամեծ փրկությունը։ Ավելին, սա առաջին անգամն է, որ ես բացահայտել եմ այս բաները. մինչ այդ Ես երբեք նման աշխատանք չեմ կատարել։ Չնայած դուք շատ ավելի ցածր եք Հոբից, այն, ինչ ձեռք եք բերել և ինչ տեսել եք, շատ ավելին է, քան նրանը։ Չնայած դուք ենթարկվել եք բոլոր տեսակի տառապանքների և փորձառաբար ապրել եք ամեն տեսակ տանջանքներ, այն, ինչ դուք կրել եք, բոլորովին նման չէ Հոբի փորձություններին. այն, ընդհակառակը, դատաստանն ու պատիժն է, որ մարդիկ ստացել են իրենց ապստամբության, դիմադրության և Իմ արդար խառնվածքի պատճառով. դա արդար դատաստան, պատիժ և անեծք է։ Հոբը, մյուս կողմից, արդար մարդ էր իսրայելացիների մեջ, ով արժանացավ Եհովայի մեծ սիրուն և գորովանքին։ Նա չար գործեր չէր կատարել և չէր դիմադրել Եհովային, ընդհակառակը, նա հավատարիմ էր Եհովային իր նվիրվածության մեջ։ Իր արդարության պատճառով նա ենթարկվեց փորձությունների և անցավ կրակե փորձություններով, քանի որ նա Եհովայի հավատավոր ծառան էր։ Այսօրվա մարդիկ ենթարկվում են Իմ դատաստանին ու անեծքին իրենց պղծության ու անիրավության պատճառով։ Թեև նրանց տառապանքը նման չէ այն բանին, ինչի միջով անցավ Հոբը, երբ կորցրեց իր անասունները, ունեցվածքը, ծառայողներին, երեխաներին և իր համար թանկ ամեն բան, այնուամենայնիվ, նրանք տանջվում են հրավառ զտումից և այրումից։ Եվ ինչն ավելի լուրջ է դարձնում դա, քան Հոբի փորձառաբար ապրածը, այն է, որ այդ փորձությունները չեն նվազում կամ վերացվում մարդկանց թույլ լինելու պատճառով, այլ տևում են երկար և շարունակվում մինչև մարդու կյանքի վերջին օրը։ Սա պատիժ է, դատաստան ու անեծք, սա անողոք այրում է, և նույնիսկ ավելին՝ սա մարդկության արդար «ժառանգությունն» է։ Սա այն է, ինչին մարդիկ արժանի են, և հենց այստեղ է արտահայտվում Իմ արդար խառնվածքը։ Սա հայտնի փաստ է։ Այնուամենայնիվ, այն, ինչ մարդիկ ձեռք են բերել, շատ ավելի մեծ է, քան այսօր կրած տառապանքը։ Ձեր կրած տառապանքը պարզապես ձեր հիմարության հետևանքով առաջացած հետընթաց է, մինչդեռ այն, ինչ դուք ձեռք եք բերել, հարյուր անգամ ավելի մեծ է, քան ձեր տառապանքը։ Հին Կտակարանի՝ Իսրայելի օրենքների համաձայն՝ բոլոր նրանք, ովքեր դիմադրում են Ինձ, բոլոր նրանք, ովքեր բացահայտ դատում են Ինձ, և բոլոր նրանք, ովքեր չեն հետևում Իմ ճանապարհին և փոխարենը համարձակորեն պիղծ զոհեր են մատուցում Ինձ, անպայման կոչնչացվեն տաճարում՝ կրակով կամ մինչև մահ կքարկոծվեն մի քանի ընտրյալների կողմից, և նույնիսկ իրենց սեփական տոհմերի ու այլ անմիջական ազգականների սերունդները կկրեն Իմ անեծքը։ Գալիք կյանքերում նրանք ազատ չեն լինի, այլ կլինեն Իմ ստրուկների ստրուկները, և Ես նրանց կաքսորեմ հեթանոսների մեջ, ու նրանք չեն կարողանա վերադառնալ իրենց հայրենիք։ Հիմնվելով նրանց գործողությունների և վարքագծի վրա՝ այսօրվա մարդկանց կրած տառապանքը հազիվ թե այնքան ծանր է, որքան իսրայելացիների կրած տառապանքը։ Ասել, որ այն, ինչ դուք այժմ կրում եք, հատուցում է, անհիմն չէ, որովհետև դուք իրոք անցել եք սահմանը։ Եթե ​​դուք լինեիք Իսրայելում, կդառնայիք հավիտենական մեղավորներ, և իսրայելացիները վաղուց կտոր-կտոր կանեին ձեզ և երկնքից իջած կրակով կայրեին Եհովայի տաճարում։ Ի՞նչ եք դուք հիմա ձեռք բերել։ Ի՞նչ եք ստացել ու ի՞նչ եք վայելել։ Ես ձեր մեջ բացահայտել եմ Իմ արդար խառնվածքը, բայց ամենակարևորը՝ ես բացահայտել եմ Իմ համբերությունը մարդկությանը փրկագնելու համար։ Կարելի է ասել, որ այն գործը, որ Ես կատարել եմ ձեր մեջ, ընդամենը համբերության գործ է․ այն արվում է Իմ կառավարման համար և առավել ևս՝ մարդկության վայելքի համար։

Թեև Հոբն անցավ Եհովայի փորձությունների միջով, նա պարզապես արդար մարդ էր, ով երկրպագում էր Եհովային։ Չնայած այդ փորձությունների միջով անցնելուն՝ նա չբողոքեց Եհովայից և փայփայեց Նրա հետ իր հանդիպումը։ Այսօրվա մարդիկ ոչ միայն չեն փայփայում Եհովայի ներկայությունը, այլև մերժում, ատում, բողոքում և ծաղրում են Նրա հայտնությունը։ Մի՞թե դուք շատ բան ձեռք չեք բերել: Մի՞թե ձեր տառապանքն իսկապես այդքան մեծ է եղել: Մի՞թե դուք ավելի օրհնված չեք եղել, քան Մարիամը և Հակոբոսը: Եվ մի՞թե ձեր դիմադրությունն իսկապես այդքան սակավ է եղել: Հնարավո՞ր է, որ Իմ պահանջները ձեզանից չափազանց բարձր են եղել, և Ես չափից շատ բան եմ խնդրել ձեզանից: Իմ ցասումը թափվել է միայն Ինձ դիմադրող իսրայելացիների, այլ ոչ թե անմիջապես ձեզ վրա․ դուք ստացել եք միայն Իմ անողոք դատաստանը, բացահայտումը, ինչպես նաև անդադար կրակոտ զտումը։ Չնայած դրան, մարդիկ դեռ դիմադրում ու մերժում են Ինձ, և նրանք հնազանդության նշույլ անգամ չունեն։ Կան անգամ մարդիկ, ովքեր հեռանում են Ինձնից և ուրանում են Ինձ. այդպիսի մարդիկ ավելի վատն են, քան Կորխի և Դաթանի խումբը, որ հակառակվեց Մովսեսին։ Մարդկանց սրտերը չափազանց աննկուն են, իսկ բնավորությունները՝ չափազանց համառ։ Նրանք երբեք չեն փոխում իրենց հին բնույթը։ Ես ասում եմ, որ նրանք մերկ են, ինչպես պոռնիկներ՝ ցերեկվա պայծառ լույսի ներքո, և Իմ խոսքերն այնքան խիստ են, որ կարող են նույնիսկ «ականջի համար վիրավորական» թվալ՝ մարդկանց բնույթը բացահայտելով ցերեկվա լույսի առաջ․ սակայն նրանք պարզապես գլխով են անում, մի քանի արցունք թափում և ստիպում են իրենց մի փոքր տխրել։ Հենց դա անցնում է, նրանք դառնում են լեռների վայրի գազանների թագավորի պես կատաղի, և նրանք անգամ չնչին գիտակցություն չունեն։ Ինչպե՞ս կարող են նման բնավորություն ունեցող մարդիկ իմանալ, որ վաղուց հարյուր անգամ ավելի օրհնված են եղել, քան Հոբը։ Ինչպե՞ս կարող են նրանք գիտակցել, որ իրենց վայելածն այնպիսի օրհնություններ են, որոնք դարեր շարունակ հազիվ են երևացել, և որոնք ոչ ոք երբեք չի վայելել։ Ինչպե՞ս կարող է մարդկանց խիղճը զգալ նման օրհնություններ, որոնք նաև պատիժ են պարունակում։ Անկեղծ ասած՝ ես ձեզանից միայն պահանջում եմ, որ դուք լինեք Իմ գործի օրինակները, Իմ ողջ բնավորության և Իմ բոլոր գործողությունների վկաները, և որպեսզի դուք ազատագրվեք Սատանայի պատճառած տառապանքներից։ Սակայն մարդիկ միշտ մերժում են Իմ գործը և դիտավորյալ թշնամաբար են տրամադրվում դրա նկատմամբ։ Ինչպե՞ս կարող էին նման մարդիկ չստիպել Ինձ վերականգնել Իսրայելի օրենքները և նրանց վրա թափել այն բարկությունը, որն Ես իջեցրեցի Իսրայելի վրա։ Չնայած ձեր մեջ կան շատերը, ովքեր «հնազանդ և ենթարկվող» են Ինձ, բայց է՛լ ավելի շատ են նրանք, ովքեր Կորխի խմբի նման են։ Երբ Ես հասնեմ Իմ լիակատար փառքին, Ես կօգտագործեմ երկնքի կրակը՝ նրանց մոխիր դարձնելու համար։ Դուք պետք է իմանաք, որ Ես այլևս չեմ պատժելու մարդկանց Իմ խոսքերով, փոխարենը, նախքան Իսրայելի գործը կատարելը, Ես ամբողջությամբ կայրեմ «Կորխի խմբին», որը դիմադրում է Ինձ, և որին Ես վաղուց վերացրել եմ։ Մարդկությունն այլևս Ինձ վայելելու հնարավորություն չի ունենա. փոխարենը, նրանք կտեսնեն միայն Իմ զայրույթն ու երկնքից իջնող կրակները։ Ես կբացահայտեմ տարբեր մարդկանց վերջնական արդյունքները և կբաժանեմ նրանց տարբեր կարգերի։ Ես հաշվի կառնեմ նրանց յուրաքանչյուր ապստամբ արարքը և ապա կավարտեմ Իմ գործն այնպես, որ մարդկանց ճակատագրերը որոշվեն Իմ դատավճռով, մինչ նրանք՝ երկրի վրա են, ինչպես նաև Իմ հանդեպ նրանց վերաբերմունքով։ Երբ այդ ժամանակը գա, ոչինչ չի կարող փոխել նրանց ճակատագիրը։ Թող մարդիկ բացահայտեն իրենց սեփական ճակատագիրը։ Այնուհետև Ես մարդկանց ճակատագիրը կհանձնեմ երկնային Հորը։

Մարդիկ վաղուց են հավատում Աստծուն, սակայն նրանց մեծ մասը չի հասկանում՝ ինչ է նշանակում «Աստված» բառը, և պարզապես շփոթված հետևում է։ Նրանք գաղափար չունեն, թե կոնկրետ ինչու մարդը պետք է հավատա Աստծուն, կամ ինչ է Աստված։ Եթե մարդիկ գիտեն միայն հավատալ և հետևել Աստծուն, բայց չգիտեն՝ ինչ է Աստված, և եթե նրանք չեն էլ ճանաչում Աստծուն, ուրեմն մի՞թե սա պարզապես մի մեծ կատակ չէ։ Նույնիսկ թեև մինչև այստեղ հասնելը մարդիկ ականատես են եղել երկնային բազում առեղծվածների և լսել շատ խոր գիտելիքներ, որոնք մարդը նախկինում երբևէ չի հասկացել, նրանք անտեղյակ են ամենատարրական ճշմարտություններից շատերին, որոնց շուրջ մարդը նախկինում երբեք չի խորհել։ Ոմանք գուցե ասեն. «Մենք երկար տարիներ հավատում ենք Աստծուն։ Ինչպե՞ս կարող ենք չիմանալ՝ ինչ է Աստված։ Մի՞թե այս հարցը չի նսեմացնում մեզ»։ Իրականում, սակայն, թեև մարդիկ այսօր հետևում են Ինձ, նրանք ոչինչ չգիտեն այսօրվա աշխատանքից որևէ մեկի մասին և չեն կարողանում ըմբռնել անգամ ամենաակնհայտ ու ամենապարզ հարցերը, էլ չասած՝ այնպիսի խիստ բարդ հարցերի մասին, ինչպիսիք Աստծուն վերաբերող հարցերն են։ Իմացի՛ր, որ այն հարցերը, որոնք քեզ չեն հուզում, և որոնք դու չես բացահայտել, հենց նրանք են, որոնք ամենակարևորն են, որ դու հասկանաս, քանզի դու միայն գիտես ամբոխին հետևել՝ ոչ մի ուշադրություն չդարձնելով այն ամենին և ոչ մի հոգածություն չցուցաբերելով այն ամենի հանդեպ, ինչով պետք է զինես ինքդ քեզ։ Դու իսկապե՞ս գիտես, թե ինչու պետք է հավատաս Աստծուն։ Դու իրապե՞ս գիտես՝ ինչ է Աստված։ Դու իսկապե՞ս գիտես՝ ինչ է մարդը։ Որպես Աստծուն հավատացող մարդ եթե չես կարողանում հասկանալ այս բաները, մի՞թե չես կորցնում Աստծուն հավատացողի արժանապատվությունը։ Այսօր Իմ աշխատանքը սա է. այնպես անել, որ մարդիկ հասկանան իրենց էությունը, հասկանան այն ամենը, ինչ Ես անում եմ, և ճանաչեն Աստծու ճշմարիտ դեմքը։ Սա Իմ տնօրինման ծրագրի վերջաբանն է՝ Իմ աշխատանքի վերջին փուլը։ Ահա թե ինչու Ես նախապես պատմում եմ ձեզ կյանքի բոլոր առեղծվածները, որպեսզի դուք կարողանաք ընդունել դրանք Ինձնից։ Քանի որ սա վերջին դարաշրջանի աշխատանքն է, Ես պետք է պատմեմ ձեզ կյանքի բոլոր այն ճշմարտությունները, որոնք դուք նախկինում երբեք չեք ընդունել, թեև դուք անկարող եք ըմբռնել կամ կրել դա՝ պարզապես չափազանց թերի և խիստ վատ զինված լինելու պատճառով։ Ես կեզրափակեմ Իմ աշխատանքը, Ես կավարտեմ այն աշխատանքը, որ պետք է անեմ, և կպատմեմ ձեզ Իմ բոլոր հանձնարարությունների մասին, որպեսզի խավարն իջնելիս դուք կրկին չմոլորվեք և չընկնեք չարի դավերի մեջ։ Կան բազմաթիվ ճանապարհներ, որ դուք չեք հասկանում, բազմաթիվ հարցեր, որոնցից տեղյակ չեք։ Դուք այնքա՜ն տգետ եք․ Ես շատ լավ գիտեմ ձեր հասակը և ձեր թերությունները։ Հետևաբար, թեև կան բազմաթիվ խոսքեր, որոնք դուք անկարող եք ըմբռնելու, Ես դեռ պատրաստ եմ պատմելու ձեզ բոլոր այս ճշմարտությունները, որոնք դուք նախկինում երբեք չեք ընդունել, որովհետև Ես շարունակ անհանգստանում եմ՝ արդյոք ձեր ներկայիս հասակով դուք ի վիճակի եք աներեր վկայելու Իմ մասին։ Բանն այն չէ, թե Ես թերագնահատում եմ ձեզ․ դուք բոլորդ գազաններ եք, որոնք դեռ պետք է անցնեն Իմ պաշտոնական վարժեցումը, և Ես բացարձակապես չեմ տեսնում, թե որքան փառք կա ձեր մեջ։ Թեև Ես շատ եռանդ եմ ներդրել՝ աշխատելով ձեզ վրա, դրական տարրերը ձեր մեջ կարծես թե գործնականում գոյություն չունեն, իսկ բացասական տարրերը կարելի է մատների վրա հաշվել և ծառայում են միայն որպես Սատանային խայտառակող վկայություններ։ Ձեր մեջ եղած մնացած գրեթե ամեն ինչ Սատանայի թույնն է։ Դուք Ինձ այնպիսին եք թվում, ասես անփրկելի եք։ Ստեղծված իրավիճակում Ես նայում եմ ձեր զանազան արտահայտություններին ու կեցվածքներին և վերջապես իմանում եմ ձեր ճշմարիտ հասակը։ Ահա թե ինչու Ես միշտ մտահոգվում եմ ձեզ համար. ինքնուրույն կյանք վարելիս մարդիկ իսկապե՞ս ավելի լավ վիճակում կլինեն կամ համեմատելի կլինեն այն բանի հետ, ինչ այսօր են։ Մի՞թե ձեր մանկամիտ հասակը ձեզ չի անհանգստացնում։ Դուք իսկապե՞ս կարող եք լինել Իսրայելի ընտրյալ ժողովրդի պես՝ բոլոր ժամանակներում հավատարիմ մնալով Ինձ և միայն Ինձ։ Այն, ինչ բացահայտվում է ձեր մեջ, ոչ թե ծնողներից մոլորվելով հեռացած երեխաների չարաճճիությունն է, այլ անասնական վայրագությունը, որը պոռթկում է տերերի մտրակների համար անհասանելի կենդանիներից։ Դուք պետք է իմանաք ձեր բնությունը, որը նաև ձեր բոլորի ընդհանուր թուլությունն է. դա մի ախտ է, որն ընդհանուր է ձեզ բոլորիդ համար։ Այսպիսով՝ Իմ միակ հորդորն այսօր ձեզ սա է. աներեր վկայե՛ք Իմ մասին։ Ոչ մի դեպքում թույլ մի՛ տվեք, որ հին ախտը կրկին բռնկվի։ Վկայելն ամենակարևորն է․ դա Իմ աշխատանքի սիրտն է։ Դուք պետք է ընդունեք Իմ խոսքերը ճիշտ այնպես, ինչպես Մարիամն ընդունեց Եհովայի հայտնությունը, որն իրեն եկավ երազում․ հավատալով և ապա հնազանդվելով։ Միայն սա է որակվում որպես մաքրաբարոյություն։ Քանզի դուք նրանք եք, ովքեր ամենաշատն են լսում Իմ խոսքերը, նրանք, ովքեր ամենաշատն են օրհնվել Իմ կողմից։ Ես տվել եմ ձեզ Իմ ողջ արժեքավոր ունեցվածքը, Ես շնորհել եմ ձեզ ամեն ինչ, սակայն դուք այնքան խիստ տարբեր կարգավիճակ ունեք Իսրայելի ժողովրդից․ դուք պարզապես երկինք ու երկիր եք։ Բայց նրանց համեմատ՝ դուք շատ ավելին եք ստացել․ մինչ նրանք հուսահատորեն սպասում են Իմ հայտնվելուն, դուք հաճելի օրեր եք անցկացնում Ինձ հետ՝ կիսելով Իմ առատությունը։ Հաշվի առնելով այս տարբերությունը՝ ի՞նչն է ձեզ իրավունք տալիս աղմկելու, վիճելու Ինձ հետ և պահանջելու Իմ ունեցվածքի ձեր բաժինը։ Մի՞թե դուք շատ բան ձեռք չեք բերել։ Ես ձեզ այնքան շատ բան եմ տալիս, բայց այն, ինչ դուք Ինձ տալիս եք որպես հատուցում, պարզապես սրտաճմլիկ տխրություն և անհանգստություն է, անզսպելի վրդովմունք և դժգոհություն։ Դուք այնքան գարշելի եք, բայց և խղճալի, ուստի Ինձ այլ բան չի մնում, եթե ոչ կուլ տալ Իմ ողջ վրդովմունքը և նորից ու նորից բարձրաձայնել Իմ առարկությունները ձեզ։ Հազարավոր տարիների աշխատանքի ընթացքում Ես երբեք չեմ բողոքել մարդկությանը, որովհետև հայտնաբերել եմ, որ մարդկության զարգացման ողջ ընթացքում միայն ձեր մեջ եղած «խաբեություններն» են դարձել ամենահայտնին՝ հնագույն ժամանակների հայտնի նախնիների կողմից ձեզ թողնված թանկարժեք ժառանգությունների պես։ Ինչպե՜ս եմ Ես ատում այդ թերմարդկային խոզերին ու շներին։ Դուք չափազանց զուրկ եք խղճից։ Ձեր բնավորությունը չափազանց ստոր է։ Ձեր սրտերը չափազանց կարծրացած են։ Եթե Ես այսպիսի խոսքերն ու աշխատանքը տանեի իսրայելացիներին, վաղուց փառք ձեռք բերած կլինեի։ Բայց ձեր միջավայրում դա անհասանելի է․ ձեր միջավայրում կա միայն դաժան անտեսում, ձեր սառը վերաբերմունքը և ձեր արդարացումները։ Դուք չափազանց անզգա եք և լիովին անարժեք։

Դուք պետք է ձեր ողջ էությունը նվիրեք Իմ աշխատանքին։ Պետք է կատարեք այնպիսի աշխատանք, որն օգուտ կբերի Ինձ։ Ես պատրաստ եմ բացատրելու ձեզ այն ամենը, ինչ չեք հասկանում, որպեսզի կարողանաք Ինձնից ձեռք բերել այն ամենը, ինչ ձեզ պակասում է։ Թեև ձեր թերությունները չափազանց շատ են հաշվելու համար, Ես պատրաստ եմ շարունակելու անել այն աշխատանքը, որը պետք է անեմ ձեզ վրա՝ շնորհելով ձեզ Իմ վերջնական ողորմածությունը, որպեսզի կարողանաք օգուտ քաղել Ինձնից և ձեռք բերել այն փառքը, որը բացակայում է ձեր մեջ, և որն աշխարհը երբեք չի տեսել։ Ես աշխատել եմ այնքան շատ տարիներ, սակայն ոչ մի մարդ երբևէ չի ճանաչել Ինձ։ Ես ցանկանում եմ պատմել ձեզ գաղտնիքներ, որոնք նախկինում երբեք ոչ մեկին չեմ պատմել։

Մարդկանց միջավայրում Ես այն Հոգին էի, որին նրանք չէին կարող տեսնել, այն Հոգին, որի հետ նրանք երբեք չէին կարող առնչվել։ Երկրի վրա Իմ աշխատանքի երեք փուլերի պատճառով (աշխարհի արարման, փրկագնման և ոչնչացման) Ես հայտնվում եմ նրանց մեջտեղում տարբեր ժամանակներում (երբեք հրապարակավ), որպեսզի կատարեմ Իմ աշխատանքը նրանց։ Առաջին անգամ Ես մարդկանց միջավայր եկա Փրկագնման դարաշրջանում։ Իհարկե, Ես եկա հրեական ընտանիք. այդ պատճառով առաջինը, ովքեր տեսան Աստծու գալուստը երկիր, հրեաներն էին։ Պատճառը, որ Ես անձամբ կատարեցի այս աշխատանքը, այն էր, որ Ես ուզում էի օգտագործել Իմ մարմնացյալ մսեղին՝ որպես մեղքի ընծա, Իմ փրկագնման աշխատանքը կատարելու համար։ Այսպիսով՝ առաջինը Ինձ տեսան հրեաները Շնորհքի դարաշրջանում։ Դա առաջին անգամն էր, որ Ես աշխատեցի մսեղիում։ Թագավորության դարաշրջանում Իմ աշխատանքը նվաճելն ու կատարելագործելն է, ուստի Ես կրկին կատարում եմ Իմ հովվությանան աշխատանքը մսեղիում։ Սա Իմ երկրորդ անգամն է, որ աշխատում եմ մսեղիում։ Աշխատանքի վերջին երկու փուլերում այն, ինչի հետ մարդիկ առնչվում են, այլևս անտեսանելի, անշոշափելի Հոգին չէ, այլ մի մարդ, ով որպես մսեղի իրական դարձած Հոգին է։ Այսպիսով՝ մարդու աչքին Ես կրկին մարդ եմ դառնում, և նրանք Իմ մեջ Աստծու որևէ նշույլ չեն տեսնում։ Ավելին՝ Աստված, ում մարդիկ տեսնում են, ոչ միայն տղամարդ է, այլև կին, ինչն ամենազարմանալին և տարակուսելին է նրանց համար։ Նորից ու նորից Իմ արտասովոր աշխատանքը փշրել է հին համոզմունքները, որոնք պահպանվել են շատ ու շատ տարիներ։ Մարդիկ ապշա՜ծ են։ Աստված ոչ միայն Սուրբ Հոգին է, Հոգին, յոթնապատիկ ուժեղացած Հոգին կամ համընդգրկուն Հոգին, այլև մարդ է, սովորական մարդ, բացառիկ հասարակ մարդ։ Նա ոչ միայն տղամարդ է, այլև կին։ Նրանք նման են այն բանով, որ Երկուսն էլ ծնվել են մարդկանցից, և տարբեր են այն բանով, որ մեկը հղիացել է Սուրբ Հոգուց, իսկ Մյուսը ծնվել է մարդուց, թեև սերում է անմիջապես Հոգուց։ Նրանք նման են այն բանով, որ Աստծու երկու մարմնացյալ մսեղիններն էլ ստանձնել են Հայր Աստծու աշխատանքը, և տարբեր են այն բանով, որ մեկն իրականացրել է փրկագնման աշխատանքը, մինչդեռ մյուսն անում է նվաճման աշխատանքը։ Երկուսն էլ ներկայացնում են Հայր Աստծուն, բայց մեկը Փրկագնողն է՝ լի գթասրտությամբ և ողորմածությամբ, իսկ մյուսն արդարության Աստված է՝ լի ցասումով և դատաստանով։ Մեկը Գերագույն հրամանատարն է, ով սկսեց փրկագնման աշխատանքը, մինչդեռ մյուսն արդար Աստված է, ով ավարտին է հասցնում նվաճման աշխատանքը։ Մեկը Սկիզբն է, մյուսը՝ Վերջը։ Մեկն անմեղ մսեղի է, մինչդեռ մյուսն այն մսեղին է, որն ավարտում է փրկագնումը, շարունակում աշխատանքը և երբեք մեղավոր չէ։ Երկուսն էլ նույն Հոգին են, բայց Նրանք բնակվում են տարբեր մսեղիներում և ծնվել են տարբեր վայրերում, և Նրանց բաժանում են մի քանի հազար տարիներ։ Այնուամենայնիվ, Նրանց ողջ աշխատանքը փոխլրացնող է, երբեք չի հակասում և կարող է նույն շնչով հիշատակվել։ Երկուսն էլ մարդ են, բայց մեկը մանչուկ էր, իսկ մյուսը՝ մանուկ աղջիկ։ Այս բոլոր բազում տարիների ընթացքում այն, ինչ մարդիկ տեսել են, ոչ միայն Հոգին է և ոչ միայն մարդը՝ տղամարդը, այլև շատ բաներ, որոնք չեն համապատասխանում մարդկային պատկերացումներին. որպես այդպիսին, մարդիկ երբեք չեն կարողանում լիովին հասկանալ Ինձ և շարունակում են կիսով չափ հավատալ ու կիսով չափ կասկածել Ինձ, ասես Ես իսկապես գոյություն ունեմ, սակայն նաև պատրանքային երազ եմ, ինչի պատճառով մինչ օրս մարդիկ դեռ չգիտեն՝ ինչ է Աստված։ Դու իսկապե՞ս կարող ես Ինձ ամփոփել մեկ պարզ նախադասությամբ։ Դու իրապե՞ս համարձակվում ես ասել․ «Հիսուսը ոչ այլ ոք է, քան Աստված, իսկ Աստված ոչ այլ ոք է, եթե ոչ Հիսուսը»։ Դու իսկապե՞ս այնքան համարձակ ես, որ ասես․ «Աստված ոչ այլ ինչ է, եթե ոչ Հոգին, և Հոգին ոչ այլ ինչ է, եթե ոչ Աստված»։ Դու համարձակվո՞ւմ ես ասել․ «Աստված պարզապես մսեղի հագած մարդ է»։ Դու իրապե՞ս քաջություն ունես պնդելու՝ «Հիսուսի պատկերը Աստծու մեծ պատկերն է»։ Արդյոք դու ի վիճակի՞ ես օգտագործելու քո գրական ձիրքը՝ հանգամանորեն բացատրելու Աստծու դիրքորոշումն ու պատկերը։ Դու իսկապե՞ս համարձակվում ես ասել. «Աստված Իր իսկ պատկերով ստեղծեց միայն տղամարդկանց, այլ ոչ թե կանանց»։ Եթե դու սա ասես, ապա ոչ մի կին չէր լինի Իմ ընտրյալների շարքում, առավել ևս կանայք մարդկության մի դաս չէին լինի։ Հիմա դու իրապե՞ս գիտես՝ ինչ է Աստված։ Արդյոք Աստված մա՞րդ է։ Արդյոք Աստված Հոգի՞ է։ Արդյոք Աստված իսկապես տղամա՞րդ է։ Արդյոք միայն Հիսո՞ւսը կարող է ավարտել այն աշխատանքը, որ Ես պետք է անեմ։ Եթե դու ընտրես վերոհիշյալներից միայն մեկը՝ Իմ էությունն ամփոփելու համար, ապա դու չափազանց տգետ նվիրյալ հավատացյալ ես։ Եթե Ես միայն մեկ անգամ անեի մարմնացման աշխատանքը, արդյոք դու կսահմանափակեի՞ր Ինձ։ Դու իսկապե՞ս կարող ես հիմնովին հասկանալ Ինձ մեկ հայացքով։ Դու իսկապե՞ս կարող ես Ինձ լիովին ամփոփել՝ ելնելով այն բանից, ինչին առնչվել ես քո կյանքի ընթացքում։ Եթե Ես նույն աշխատանքն անեի Իմ երկու մարմնավորումների ժամանակ էլ, ինչպե՞ս դու կընկալեիր Ինձ։ Արդյոք կթողնեի՞ր Ինձ ընդմիշտ խաչին գամված։ Արդյոք Աստված կարո՞ղ է այնքան պարզ լինել, որքան դու ես պնդում։

Թեև ձեր հավատը շատ անկեղծ է, ձեզանից ոչ ոք չի կարող լիովին բացատրել Ինձ, ոչ ոք չի կարող լիարժեք վկայություն տալ այն բոլոր փաստերի մասին, որ դուք տեսնում եք։ Մտածե՛ք դրա մասին. այսօր ձեզանից շատերը չեն կատարում իրենց պարտականությունները, փոխարենը հետամուտ են լինում մսեղիին, հագեցնում մսեղիին և տրվում մսեղիին։ Դուք քիչ ճշմարտություն ունեք։ Ապա ինչպե՞ս կարող եք վկայություն տալ այն ամենի մասին, ինչ դուք տեսել եք։ Դուք իսկապե՞ս վստահ եք, որ կարող եք Իմ վկաները լինել։ Եթե գա մի օր, երբ դու անկարող լինես վկայություն տալ այն ամենի մասին, ինչ տեսել ես այսօր, ապա կորցրած կլինես արարածի գործառույթը, և քո գոյությունը բացարձակապես ոչ մի իմաստ չի ունենա։ Դու անարժան կլինես մարդ լինելուն։ Կարելի է անգամ ասել, որ դու մարդ չես լինի՛։ Ես անչափելի աշխատանք եմ կատարել ձեզ վրա, բայց քանի որ դու ներկայումս երբեք չես փորձում որևէ բան սովորել և մնում ես ամեն ինչից անտեղյակ, և դու իզուր ես ջանք թափում, երբ գա Իմ աշխատանքը տարածելու ժամանակը, դու պարզապես դատարկ հայացքով կնայես՝ լեզուդ կապ ընկած և միանգամայն անօգուտ։ Մի՞թե այն ժամանակ դու պատմության մեջ չես մնա որպես մեղավոր։ Երբ այդ ժամանակը գա, մի՞թե դու խորագույն զղջում չես զգա։ Մի՞թե դու չես ընկղմվի վհատության մեջ։ Այսօր Իմ ողջ աշխատանքն արվում է ոչ թե պարապությունից և ձանձրույթից դրդված, այլ Իմ ապագա աշխատանքի համար հիմք դնելու նպատակով։ Բանն այն չէ, թե Ես փակուղու առաջ եմ կանգնած և պետք է ինչ-որ նոր բան հորինեմ։ Դու պետք է հասկանաս այն աշխատանքը, որ Ես անում եմ. դա այնպիսի բան չէ, որն անում է փողոցում խաղացող երեխան, այլ մի աշխատանք է, որն արվում է Իմ Հորը ներկայացնելու համար։ Դուք պետք է իմանաք, որ ոչ թե Ես Ինքս եմ անում այս ամենը, այլ ներկայացնում եմ Իմ Հորը։ Մինչդեռ ձեր դերը խստիվ հետևելը, հնազանդվելը, փոխվելն ու վկայություն կրելն է։ Ինչ դուք պետք է հասկանաք, այն է, թե ինչու պետք է հավատաք Ինձ. սա ամենակարևոր հարցն է, որ ձեզանից յուրաքանչյուրը պետք է հասկանա։ Իմ Հայրը, հանուն Իր փառքի, նախասահմանեց ձեզ բոլորիդ Ինձ համար այն պահից, երբ արարեց աշխարհը։ Հանուն Իմ աշխատանքի և հանուն Իր փառքի էր, որ Նա նախասահմանեց ձեզ։ Իմ Հոր շնորհիվ է, որ դուք հավատում եք Ինձ. Իմ Հոր նախասահմանության շնորհիվ է, որ դուք հետևում եք Ինձ։ Այս ամենից ոչ մեկը ձեր իսկ ընտրությամբ չէ։ Է՛լ ավելի կարևոր է, որ դուք հասկանաք, որ դուք նրանք եք, ում Իմ Հայրն Ինձ շնորհեց՝ Ինձ վկայելու նպատակով։ Քանի որ Նա տվեց ձեզ Ինձ, դուք պետք է հետևեք այն ճանապարհներին, որոնք Ես շնորհում եմ ձեզ, ինչպես նաև այն ճանապարհներին ու խոսքերին, որոնք Ես ուսուցանում եմ ձեզ, քանզի ձեր պարտականությունն է հետևել Իմ ճանապարհին։ Սա Ինձ հավատալու ձեր սկզբնական նպատակն է։ Ուստի Ես ասում եմ ձեզ սա. դուք պարզապես մարդիկ եք, ում Իմ Հայրը շնորհել է Ինձ, որպեսզի Իմ ճանապարհներին հետևեք։ Սակայն դուք միայն հավատում եք Ինձ. դուք Ինձնից չեք, որովհետև դուք իսրայելական ընտանիքից չեք և փոխարենը հին օձի զարմից եք։ Այն ամենը, ինչ Ես խնդրում եմ ձեզանից, Ինձ համար վկայելն է, բայց այսօր դուք պետք է հետևեք Իմ ճանապարհին։ Այս ամենը հանուն ապագա վկայության է։ Եթե դուք գործեք միայն որպես մարդիկ, ովքեր լսում են Իմ ճանապարհները, ապա անարժեք կլինեք, և Իմ Հոր կողմից ձեզ Ինձ շնորհելու իմաստը կկորչի։ Այն, ինչ Ես պնդում եմ ասել ձեզ, սա է. դուք պետք է հետևեք Իմ ճանապարհին։


Ինչ է նշանակում իսկական մարդ լինելը

Մարդուն կառավարելը միշտ եղել է Իմ պարտականությունը։ Ավելին, մարդուն նվաճելու ծրագիրն այն է, ինչ Ես սահմանեցի, երբ ստեղծեցի աշխարհը։ Մարդիկ հնարավոր է չիմանան, որ վերջին օրերին Ես ամբողջությամբ պիտի նվաճեմ մարդուն, կամ որ մարդկության մեջ ապստամբներին նվաճելը Սատանայի նկատմամբ Իմ հաղթանակի վկայությունն է։ Սակայն, երբ Իմ թշնամին Ինձ հետ պատերազմի բռնվեց, Ես ասացի նրան, որ պիտի նվաճեմ նրանց, ում Սատանան գերեվարել և դարձրել էր իր զավակները՝ իր տունը հսկող հլուհնազանդ ծառաներ։ Նվաճման սկզբնական իմաստը պարտության մատնելն է, նվաստացնելը․ իսրայելացիների լեզվով ասած՝ լիովին հաղթելը, ջախջախելը և անզորացնելը՝ Իմ դեմ հետագա հակառակության կարողությունը խլելով։ Սակայն այսօր, երբ այն դուք եք օգտագործում, դրա իմաստը նվաճումն է։ Պետք է իմանաք, որ Իմ նպատակը միշտ եղել է ամբողջությամբ ոչնչացնել և հետ շպրտել չար մարդկանց, որպեսզի նրանք այլևս չկարողանան Ինձ դավաճանել, առավել ևս ուժ չունենան Ինձ խանգարելու կամ խափանելու Իմ գործը։ Այսպիսով, ինչ վերաբերում է մարդուն, այս բառը դարձել է նվաճման համարժեքը։ Որքան էլ բառի իմաստները կարող են տարբերվել, Իմ գործը մարդկանց հաղթելն է։ Թեև ճշմարիտ է, որ մարդն Իմ տնօրինության օգնականն է, ավելի ճիշտ կլիներ ասել, որ մարդիկ ոչ այլ ինչ են, եթե ոչ Իմ թշնամիները։ Մարդիկ են այն չար արարածները, որոնք հակառակվում և ապստամբում են Իմ դեմ։ Մարդիկ ոչ այլ ինչ են, եթե ոչ Իմ կողմից անիծված չարի ժառանգները։ Մարդիկ ոչ այլ ինչ են, եթե ոչ Ինձ դավաճանած հրեշտակապետի սերունդը։ Մարդիկ ոչ այլ ինչ են, եթե ոչ չար դևի ժառանգությունը, որին Ես վաղուց մերժել եմ և այդ օրվանից նա իմ անհաշտ թշնամին է։ Քանզի ամբողջ մարդկության վերևում երկինքը մշուշոտ է ու մութ, առանց լույսի մի նշույլի, և մարդկային աշխարհը ընկղմված է սև խավարի մեջ այն աստիճանի, որ մարդը չի կարող տեսնել անգամ իր առջև մեկնած ձեռքը կամ արևն իր գլխավերևում։ Ցեխոտ և խորդուբորդ ճանապարհն օձի նման գալարվում է նրանց ոտքերի տակ. ամբողջ երկիրը լի է դիակներով։ Մութ անկյունները լցված են մեռելների մնացորդներով, իսկ սառն ու ստվերաշատ անկյուններում դևերն են բազմել։ Ամենուրեք մարդկանց աշխարհում դևերի բազմությունն է թրև գալիս։ Ամեն տեսակ կենդանիների ժառանգներ՝ կեղտով ծածկված, բռնված են կատաղի ճակատամարտի, որի աղմուկը սարսափ է հարուցում։ Այսպիսի ժամանակներում, այսպիսի աշխարհում, այսպիսի «երկրային դրախտում», որտե՞ղ կարող է մարդը գտնել կյանքի երջանկությունը։ Ու՞ր գնալ կյանքի հանգրվանը գտնելու համար։ Սատանայի ոտքի տակ վաղուց կոխկրտված մարդկությունը սկզբից ի վեր նրան կրկնoրինակող դերակատար է եղել․ ավելին՝ մարդկությունը մարմնավորում է Սատանային և ծառայում որպես պարզ ու հստակ վկայություն նրա մասին։ Ինչպե՞ս կարող է նման մարդկային ցեղը, նման այլասերված տականքների միավորումը և ապականված մարդկային ընտանիքի սերունդը վկայել Աստծուն։ Որտեղի՞ց է գալիս Իմ փառքը։ Որտե՞ղ կարող է մարդն սկսել խոսել Իմ վկայության մասին։ Քանզի մարդկությանը պղծած թշնամին կանգնած է Իմ դեմ, նա արդեն խլել և ապականել է մարդկությանն Ինձանից՝ այն մարդկությանը, որին Ես վաղուց եմ արարել, և որը լի էր Իմ փառքով ու Իմ կենդանությամբ։ Նա խլել է Իմ փառքը, և այն ամենը, ինչ նա ներարկել է մարդուն, թույն է՝ համեմված Սատանայի այլանդակությամբ և հյութ՝ բարու ու չարի գիտության ծառի պտղից։ Սկզբում Ես ստեղծեցի մարդուն, այսինք՝ մարդկության նախահայր Ադամին։ Նա օժտված էր ձևով ու պատկերով, լի կենսունակությամբ և ուժով, ավելին՝ նրան ուղեկցում էր Իմ փառքը։ Դա այն փառավոր օրն էր, երբ Ես ստեղծեցի մարդուն։ Դրան հետևեց Եվայի ստեղծումն Ադամի մարմնից, և նա մարդկության նախամայրն էր։ Ուրեմն Իմ ստեղծած մարդիկ լի էին Իմ շնչով և Իմ փառքով։ Ադամն ի սկզբանե «ծնվել» էր Իմ ձեռքով և ներկայացնում էր Իմ պատկերը։ Այսպիսով, «Ադամ» բառի սկզբնական իմաստը եղել է «Իմ կողմից ստեղծված էակ»՝ լցված Իմ կենսաուժով, Իմ փառքով, օժտված ձևով և պատկերով, հոգով ու շնչով։ Նա միակ արարածն էր, որ օժտված էր հոգով, որը կարող էր ներկայացնել Ինձ և կրել Իմ պատկերը և որը ստացել էր Իմ շունչը։ Սկզբում Եվան Իմ ստեղծած երկրորդ մարդն էր, որին օժտեցի շնչով, ուստի «Եվա» բառի սկզբնական իմաստը եղել է «արարած, որը շարունակելու էր Իմ փառքը՝ լի Իմ կենսաուժով և, առավել ևս, օժտված Իմ փառքով»։ Եվան ստեղծվեց Ադամից, ուստի նա ևս կրում էր Իմ պատկերը, քանի որ նա երկրորդ մարդն էր, որ ստեղծվեց Իմ պատկերով։ «Եվա» բառի սկզբնական իմաստը եղել է «կենդանի մարդ՝ օժտված հոգով, մսեղիով և ոսկորով»՝ Իմ երկրորդ վկայությունը, ինչպես նաև Իմ երկրորդ պատկերը՝ մարդկության մեջ։ Նրանք եղել են մարդկության թանկագին ու անաղարտ նախնիները և ի սկզբանե կենդանի էակներ էին՝ օժտված հոգով։ Սակայն չարը ոտքի տակ տվեց և գերեվարեց մարդկության նախնիների ժառանգներին՝ մարդկային աշխարհն ընկղմելով լիակատար խավարի մեջ՝ այնպես անելով, որ ժառանգներն այլևս չեն հավատում Իմ գոյությանը։ Ավելի գարշելին այն է, որ չարը, մարդկանց պղծելով և ոտնատակ տալով, դաժանորեն խլում է Իմ փառքը, Իմ վկայությունը, այն կենսունակությունը, որ Ես նրանց շնորհեցի, շունչը և կյանքը, որ Ես փչեցի նրանց մեջ, մարդկության աշխարհում եղած Իմ ամբողջ փառքը և սրտիս արյունը, որ ես տվեցի մարդկությանը։ Մարդկությունն այլևս լույսի մեջ չէ, մարդիկ կորցրել են այն ամենը, ինչը Ես նրանց շնորհել եմ և դեն են նետել Իմ տված փառքը։ Ինչպե՞ս նրանք կարող են ընդունել, որ Ես եմ բոլոր արարածների Տերը։ Ինչպե՞ս կարող են շարունակել հավատալ Իմ գոյությանը երկնքում։ Ինչպե՞ս կարող են հայտնաբերել Իմ փառքի դրսևորումները երկրի վրա։ Ինչպե՞ս կարող են այս -թոռներն ու թոռնուհիները դավանել Ինձ՝ այն Աստծուն, որից իրենց նախնիները երկյուղում էին, որպես իրենց արարող Տիրոջ։ Այս թշվառ թոռներն ու թոռնուհիները շռայլորեն չարին են «նվիրաբերել» այն փառքը, պատկերը և վկայությունը, որ ես շնորհեցի Ադամին ու Եվային, ինչպես նաև այն կյանքը, որ Ես շնորհեցի մարդկությանը, որից կախված է նրանց գոյությունը։ Նրանք բոլորովին անտեղյակ են չարի ներկայությունից և նրան են տալիս Իմ ամբողջ փառքը։ Մի՞թե սա չէ «տականք» եզրույթի անմիջական աղբյուրը։ Ինչպե՞ս կարող են այսպիսի մարդկությունը, այսպիսի չար դևերը, այսպիսի քայլող դիակները, Սատանայի այսպիսի պատկերները, Իմ այսպիսի թշնամիներն ունենալ Իմ փառքը։ Ես հետ կվերցնեմ Իմ փառքը, մարդկանց մեջ եղած Իմ վկայությունը և այն ամենը, ինչ մի ժամանակ պատկանել է Ինձ, և ինչ Ես վաղուց տվել եմ մարդկությանը․ Ես ամբողջությամբ կնվաճեմ մարդկությանը։ Սակայն պետք է իմանաս, որ Իմ ստեղծած մարդիկ անարատ մարդիկ էին, ովքեր կրում էին Իմ պատկերը և Իմ փառքը։ Նրանք չէին պատկանում Սատանային, ոչ էլ ընկան նրա ոտքերի տակ, այլ ամբողջությամբ Իմ դրսևորումն էին՝ առանց Սատանայի թույնի որևէ նշանի։ Ուստի Ես հայտնում եմ մարդկությանը, որ ուզում եմ միայն Իմ ձեռակերտ արարածներին՝ անարատներին, որոնց Ես սիրում եմ, և որոնք ուրիշ ոչ ոքի չեն պատկանում։ Ավելին՝ Ես կուրախանամ նրանցով և նրանց Իմ փառքի դրսևորումը կհամարեմ։ Սակայն Իմ ուզածն այն մարդկությունը չէ, որին Սատանան պղծել է, որն այսօր պատկանում է Սատանային և այլևս Իմ սկզբնական արարչագործությունը չէ։ Քանզի Ես ցանկանում եմ հետ վերցնել մարդկային աշխարհում եղած Իմ փառքը, Ես - ամբողջովին կնվաճեմ մարդկության մեջ մնացածներին՝ որպես վկայություն Իմ փառքի և ի նշան Սատանայի պարտության։ Ես միայն Իմ վկայությունն եմ համարում Իմ ինքնության բյուրեղացում, Իմ վայելքի առարկա։ Սա է Իմ մտադրությունը։

Տասնյակ հազարավոր տարիների պատմություն է պահանջվել, որպեսզի մարդը հասնի այսօրվա հանգրվանին, սակայն այն մարդը, որին Ես ստեղծեցի սկզբում, վաղուց արդեն ընկղմվել է այլասերության մեջ: Սա այլևս Իմ ուզած մարդկությունը չէ, և այդ պատճառով Իմ աչքում մարդիկ վաղուց դադարել են մարդկություն լինել։ Ավելի շուտ, նրանք մարդկության տականքներն են, որոնց Սատանան գերեվարել է, նեխած, քայլող դիակներ, ում մեջ բնակվում է Սատանան և որոնցով Սատանան ծածկում է ինքն իրեն։ Մարդիկ չեն վստահում Իմ գոյությանը, ոչ էլ ողջունում են Իմ գալուստը։ Մարդկությունը միայն դժկամորեն պատասխանում է Իմ պահանջներին, ժամանակավորապես համաձայնում դրանց և անկեղծորեն Ինձ հետ չի կիսում կյանքի ուրախությունները և վշտերը։ Քանզի Ես մարդկանց համար խորհրդավոր եմ, նրանք Ինձ ժլատորեն ժպտում են՝ իրենց պահվածքով շողոքորթելով ինչ-որ վերադասի․ քանի որ մարդիկ որևէ գիտելիք չունեն Իմ գործի, առավել ևս՝ Իմ ներկայիս նպատակների մասին։ Անկեղծ եմ ձեզ ասում ՝ երբ օրը գա, Ինձ երկրպագող յուաքանչյուրի տառապանքներն ավելի տանելի կլինեն, քան ձերը։ Առ Ինձ Ձեր հավատքի աստիճանն իրականում չի գերազանցում Հոբի հավատքը․ նույնիսկ իսրայելցի փարիսեցիների հավատքն ավելին է քան ձերը։ Այսպիսով, եթե հրի օրը գա, ձեր տառապանքn ավելի ծանր կլինի, քան փարիսեցիներինը, երբ Հիսուսը նրանց հանդիմանեց, քան Մովսեսին հակառակվող 250 առաջնորդի տառապանքը և քան Սոդոմի տառապանքը՝ այրող հրի տակ։ Երբ Մովսեսը հարվածեց ժայռին, և Եհովայի շնորհած ծովի ջրերը բաժանվեցին, դա նրա հավատքի շնորհիվ էր։ Երբ Դավիթը՝ սիրտը լի ուրախությամբ, նվագում էր իր քնարն ու տավիղը գովերգոլով Ինձ՝ Եհովայիս, այդ ամենը հենց նրա հավատքի շնորհիվ էր։ Երբ Հոբը կորցրեց լեռներում արածող իր անասունների հոտերը, անհամար գանձերը և երբ նրա մարմինը ծածկվեց ցավոտ խոցերով, դա նրա հավատքի պատճառով էր։ Երբ նա կարողանում էր լսել Իմ՝ Եհովայիս ձայնը և տեսնել Իմ՝ Եհովայիս փառքը, պատճառը կրկին նրա հավատքն էր։ Այն, որ Պետրոսը կարողացավ հետևել Հիսուսին, նույնպես նրա հավատքի շնորհիվ էր։ Այն, որ նա կարողացավ խաչ բարձրանալ Ինձ համար և տալ փառավոր վկայություն՝ նույնպես նրա հավատքի շնորհիվ էր։ Այն, որ Հովհաննեսը տեսավ Մարդու Որդու փառավոր պատկերը՝ նրա հավատքի շնորհիվ էր։ Որ տեսավ վերջին օրերի տեսիլքը՝ առավել ևս նրա հավատի շնորհիվ էր։ Պատճառը, որ այսպես կոչված «հեթանոսների բազմությունները» ստացան Իմ հայտնությունը և ճանաչեցին, որ Ես վերադարձա մսեղիում՝ կատարելու Իմ գործը մարդկանց մեջ՝ նույնպես նրանց հավատքն է։ Մի՞թե բոլոր նրանք, որոնց հարվածել են Իմ խիստ խոսքերը և այնուամենայնիվ դրանցում սփոփանք են գտել, իրենց հավատքի շնորհիվ չեն փրկվել։ Մի՞թե նրանք, ովքեր հավատում են Ինձ, բայց դեռ տառապանքներ են կրում, չեն մերժվել աշխարհի կողմից։ Մի՞թե նրանք, ովքեր ապրում են Իմ խոսքից դուրս, փախչելով փորձության տառապանքից, մատնված չեն կյանքի հոսանքներին։ Նրանք նման են աշնանային տերևների, որոնց քամին այստեղից այնտեղ է քշում՝ զրկված հանգստից, առավել ևս՝ Իմ մխիթարական խոսքերից։ Չնայած Ես նրանց չեմ հանդիմանում ու մաքրում, մի՞թե նրանք թշվառներ չեն, որ տեղից տեղ են դեգերում՝ շրջելով երկնային արքայության սահմաններից դուրս գտնվող փողոցներով։ Արդյո՞ք աշխարհն իսկապես քո հանգստավայրն է։ Իմ հանդիմանությունից խուսափելով՝ արդյոք կարո՞ղ ես արժանանալ աշխարհի գոհունակ ժպիտին։ Կարո՞ղ է արդյոք կարճատև հաճույքը թաքցնել քո սրտի դատարկությունը, մի դատարկություն, որն անհնար է թաքցնել։ Դու կարող ես հիմարացնել քո ընտանիքի անդամներին, բայց ոչ երբևիցե Ինձ։ Քանզի քո հավատքը չափազանց աղքատիկ է, դու մինչ օրս չես կարողանում գտնել կյանքի որևէ ուրախություն։ Իմ հորդորը՝ քեզ. ավելի լավ է անկեղծորեն կյանքիդ կեսն ապրես Ինձ համար, քան ամբողջ կյանքդ ապրես միջակությամբ և մարմնին հագուրդ տալու համար՝ կրելով մարդու համար գրեթե անտանելի բոլոր տառապանքները։ Ի՞նչ իմաստ ունի Իմ պատժից փախչելը և ինքդ քեզ այդքան փայփայելը։ Ի՞նչ իմաստ ունի Իմ կարճատև պատժից թաքնվելը և արժանանալը հավիտենական դժվար կացությանը և հավիտենական պատժին։ Իրականում Ես ոչ մեկին չեմ պարտադրում Իմ պահանջները։ Եթե որևէ մեկն անկեղծորեն պատրաստ է ենթարկվել Իմ բոլոր ծրագրերին, Ես նրան վատ չեմ վերաբերվի։ Սակայն Ես պահանջում եմ, որ բոլոր մարդիկ հավատան Ինձ, ինչպես Հոբը հավատաց Ինձ՝ Եհովայիս։ Եթե ձեր հավատքը գերազանցում է Թովմասինը, ապա այն կարժանանա Իմ հավանությանը, իսկ ձեր հավատարմությունն Ինձ երջանկություն կպատճառի, և դուք անշուշտ կգտնեք Իմ փառքը ձեր օրերում։ Սակայն մարդիկ, որոնք հավատում են աշխարհին և չար դևին, կարծրացրել են իրենց սրտերը, ինչպես Սոդոմ քաղաքի բնակիչները, որոնց աչքերը մշուշել էր ավազահողմը, որոնց բերաններում Սատանայի ընծաներն էին, որոնց մթագնած ուղեղները վաղուց արդեն պատկանում էին աշխարհը զավթած չարին։ Նրանց գրեթե բոլոր մտքերի տիրակալը հին ժամանակների չար դևն էր: ։ Ուստի, քամին քշել է մարդկության հավատքը, և նրանք նույնիսկ չեն նկատում Իմ գործը։ Միակ բանը, որին ընդունակ են՝ թույլ փարձ կատարելն է՝ Իմ գործը մակերասորեն հասկանալու համար կամ անփութորեն վերլուծելը, որովհետև նրանց մեջ վաղուց գործում է Սատանայի թույնը։

Ես կնվաճեմ մարդկությանը, քանզի մարդիկ Իմ ստեղծածն են և, առավել ևս, վայելել են Իմ արարչագործության շռայլ բարիքները։ Բայց մարդիկ նաև մերժել են Ինձ․ Ես նրանց սրտերում չեմ, և նրանք Ինձ բեռ են համարում իրենց կյանքում, նույնիսկ այն աստիճանի, որ, Ինձ իսկապես տեսած լինելով հանդերձ, Ինձ մերժում են և գլուխ են կոտրում՝ մտածելով, թե էլ ինչպես կարող են Ինձ հաղթել։ Մարդիկ Ինձ թույլ չեն տալիս իրենց լուրջ վերաբերվել և խիստ պահանջներ ներկայացնել և ոչ էլ թույլատրում են Ինձ դատել կամ պատժել՝ իրենց անիրավ արարքների համար։ Այդ ամենը նրանց հետաքրքրելու փոխարեն տհաճություն է պատճառում։ Ուստի Իմ գործն է պարտության մատնել այն մարդկությանը, որն ուտում, խմում և ուրախանում է Ինձանով, սակայն չի ճանաչում Ինձ։ Ես մարդկությանը կզինաթափեմ և ապա Իմ հրեշտակների հետ Իմ փառքով կվերադառնամ Իմ բնակության վայրը։ Քանզի մարդկանց գործողությունները վաղուց արդեն կոտրել են Իմ սիրտը և փշուր-փշուր արել Իմ գործը։ Ես մտադիր եմ hետ վերցնել չարի խլած փառքը՝ նախքան ուրախությամբ կհեռանամ՝ թողնելով, որ մարդկությունը շարունակի իր կյանքը, շարունակի «ապրել և աշխատել խաղաղությամբ և գոհունակությամբ», շարունակի «մշակել սեփական դաշտերը», և այլևս չեմ միջամտի նրանց կյանքին։ Բայց այժմ Ես մտադիր եմ ամբողջությամբ վերադարձնել Իմ փառքը չարի ձեռքից, ետ վերցնել այն ամբողջ փառքը, որ ես դաջեցի մարդու վրա աշխարհի ստեղծման ժամանակ։ Այլևս երբեք այն չեմ շնորհի երկրի վրա ապրող մարդկային ցեղին։ Քանի որ մարդիկ ոչ միայն չեն պահպանել Իմ փառքը, այլև փոխանակել են այն Սատանայի պատկերի հետ։ Մարդիկ չեն տենչում Իմ գալուստը, ոչ էլ գովաբանում են Իմ փառքի օրը։ Նրանք ուրախությամբ չեն ընդունում Իմ պատիժը, առավել ևս պատրաստ չեն Իմ փառքն Ինձ վերադարձնել, ո՛չ էլ ցանկանում են հրաժարվել չարի թույնից։ Մարդկությունը շարունակում է խաբել Ինձ նույն հին ձևով՝ հագնելով ժպտադեմ և ուրախ դիմակներ։ Նրանք չեն գիտակցում, թե ինչ խոր խավար կպատի մարդկությանը, երբ Իմ փառքը նրանցից հեռանա։ Հատկապես չեն գիտակցում, որ երբ Իմ օրը վրա հասնի մարդկությանը, նրանց համար ավելի ծանր կլինի, քան Նոյի ժամանակվա մարդկանց համար, քանի որ նրանք չգիտեն, թե որքան մթագնեց Իսրայելը, երբ Իմ փառքը հեռացավ նրանից, քանզի մարդն արշալույսին մոռանում է, թե որքան դժվար է անցնել անթափանց խավարի միջով։ Երբ արեգակը նորից թաքնվի և խավար իջնի մարդու վրա, նա նորից կողբա և ատամները կկրճտացնի մթության մեջ։ Մի՞թե մոռացել եք՝ ինչ դժվարությամբ իսրայելացիները կրեցին տառապանքները, երբ Իմ փառքը հեռացավ Իսրայելից։ Հիմա այն ժամանակն է, երբ դուք և՛ տեսնում եք Իմ փառքը, և՛ կիսում եք Իմ փառքի օրը։ Մարդը կողբա խավարի մեջ, երբ Իմ փառքը հեռանա ապականված երկրից։ Այժմ փառքի օրն է, երբ Ես կատարում եմ Իմ գործը, և այն օրն է, երբ ազատում եմ մարդուն տառապանքից, քանի որ Ես չեմ կիսի նրանց հետ տառապանքի և փորձության ժամանակները։ Ես միայն ուզում եմ ամբողջությամբ նվաճել մարդուն և կատարյալ պարտության մատնել մարդկության մեջ եղած չարերին։

Մարդը հավատքի անորոշ սահմանում ունի միայն, սակայն չգիտի, թե ինչից է այն բաղկացած, ոչ էլ այն, թե ինչու է ինքը հավատում: Մարդը շատ քիչ է հասկանում: Մարդն ինքնին շատ ընչազուրկ է: Նրա հավատքն առ Ինձ անմիտ է և տգետ: Թեպետ նա չգիտի, թե ինչ է հավատքը, և թե ինչու է Ինձ հավատում, նա շարունակում է ինձ հավատալ մոլեռանդորեն: Ես խնդրում եմ մարդուն, որ պարզապես մոլեռանդորեն չկանչի Իմ անունը կամ չհավատա Ինձ կիսով չափ, քանզի Ես այնպես եմ գործում, որ մարդը տեսնի Ինձ և ճանաչի Ինձ, և չեմ փորձում տպավորել մարդուն, որպեսզի նա Ինձ նոր լույսի ներքո տեսնի: Ժամանակին Ես բազմաթիվ նշաններ հայտնեցի ու բազմաթիվ հրաշքներ գործեցի, և այն ժամանակվա hեբրաեցիները մեծ հիացմունք ցուցաբերեցին Իմ հանդեպ և խորապես պատվեցին հիվանդներին բժշկելու և դևերին հանելու Իմ բացառիկ կարողությունը: Այն ժամանակ նրանք Իմ բժշկության զորությունը համարեցին արտասովոր, մեծ վարպետություն պահաջող մի բան և Իմ բազմաթիվ գործերի պատճառով նրանք բոլորը պատվեցին Ինձ և մեծ հիացմունք ապրեցին Իմ բոլոր զերությեւնների հանդեպ: Այդպիսով՝ ամեն ոք, որ տեսնում էր Ինձ հրաշք գործելիս, ուշիուշով հետևում էր Ինձ: Արդյունքում հազարավոր մարդիկ շրջապատում էին Ինձ, որպեսզի տեսնեին, թե ինչպես եմ հիվանդին բժշկում: Չնայած որ այդքան շատ նշաններ ցույց տվեցի և հրաշքներ գործեցի, մարդիկ Ինձ նայում էին որպես մի վարպետացած բժիշկի: Եվ չնայած նրան, որ Իմ ուսմունքը կիսում էի մարդկանց հետ, նրանք Ինձ համարում էին պարզապես Իմ աշակերտներից բարձր մի ուսուցիչ: Նույնիսկ այսօր, երբ մարդիկ տեսել են Իմ գործերի պատմական արձանագրությունները, ըստ նրանց մեկնաբանության՝ Ես մեծ բժիշկ եմ, որ բժշկում է հիվանդներին, և ուսուցիչ՝ անգետների համար, իրենց սահմանմամբ՝ ողորմած Տեր Հիսուս Քրիստոս: Սուրբ Գիրքը մեկնաբանողները գուցե գերազանցել են Իմ բժշկության հմտությունները: Նույնիսկ կլինեն աշակերտներ, որոնք այժմ գերազանցել են իրենց ուսուցչին, սակայն մեծ համբավ ունեցող մարդիկ, որոնց անունները հայտնի են ամբողջ աշխարհում, Ինձ շատ ցածր են դասում՝ սովորական բժիշկի աստիճանի: Իմ գործերն այնքան բազմաթիվ են, որ գերազանցում են ծովափերի ավազահատիկները, և Իմ իմաստությունն այնքան մեծ է, որ գերազանցում է Սողոմոնի բոլոր որդիների իմաստությունը, սակայն մարդիկ Ինձ համարում են ընդամենը աննշան բժիշկ և անհայտ ուսուցիչ: Շատերն Ինձ հավատում են միայն, որպեսզի բժշկեմ իրենց: Շատերն Ինձ հավատում են, որպեսզի Ես օգտագործեմ Իմ զորությունը և դևերին հանեմ իրենց մարմիններից, ինչպես նաև շատերը հավատում են Ինձ, որպեսզի Ինձանից խաղաղություն և ուրախություն ստանան: Շատերը հավատում են Ինձ ավելի շատ նյութական բարիքներ ստանալու ակնկալիքով: Շատերը հավատում են Ինձ, որպեսզի այս կյանքը խաղաղ անց կացնեն և ողջ-առողջ լինեն գալիք աշխարհում: Շատերը հավատում են Ինձ դժոխքի տանջանքներից խուսափելու և երկնային օրհնություններ ստանալու համար: Շատերն էլ հավատում են միայն ժամանակավոր հարմարավետության համար՝ առանց գալիք կյանքում արտոնությունների ակնկալիքի: Երբ Իմ զայրույթն եմ թափում մարդկանց վրա և վերցնում նրանց երբեմնի ուրախությունն ու խաղաղությունը, նրանք դառնում են թերահավատ: Երբ նրանց տալիս եմ դժոխային տանջանքներ և հետ եմ վերցնում երկնային օրհնությունները, նրանք մոլեգնում են: Երբ մարդիկ Ինձ դիմում են բուժելու խնդրանքով, և Ես ուշադրություն չեմ դարձնում իրենց՝ ցուցադրելով, թե որքան եմ դառնացած, նրանք հեռանում են Ինձանից՝ դիմելով հեքիմության և կախարդանքի միջոցներին: Երբ ետ եմ վերցնում այն ամենը, ինչ մարդիկ պահանջել են Ինձանից, նրանք բոլորն անհետ կորում են: Այդ պատճառով ասում եմ, որ մարդիկ հավատում են Ինձ, որովհետև Իմ շնորհը չափազանց առատ է, և շատ օգուտներ են Ինձանից քաղում: Հրեաները հավատացին Ինձ իմ շնորհի պատճառով և հետևեցին Ինձ ամենուր: Սահմանափակ գիտելիքների և փորձի տեր այս տգետ մարդիկ ցանկանում էին տեսնել միայն Իմ ցույց տված նշանները և հրաշքները: Նրանք Ինձ համարում էին Հրեաների տան առաջնորդը, որ կարող էր գործել ամենամեծ հրաշքները: Եվ երբ Ես դևեր հանեցի մարդկանց միջից, նրանք սկսեցին դա եռանդով քննարկել՝ ասելով, թե Ես Եղիան եմ, Մովսեսը, թե Ես բոլոր մարգարեներից ամենահինն եմ և բոլոր բժիշկներից լավագույնը: Բացի Իմ խոսքերից, որ Ես եմ կյանքը, ճանապարհը և ճշմարտությունը, ուրիշ ոչինչ մարդկանց չէր հուշում, թե որն է Իմ էությունն ու ինքնությունը: Բացի Իմ խոսքերից, որ Իմ Հայրը երկնքում է բնակվում, ուրիշ ոչինչ մարդկանց չէր հուշում, որ Ես Աստծո Որդին եմ և Ինքը Աստվածը: Բացի Իմ խոսքերից, որ Ես փրկություն եմ բերում մարդկությանը և նրա մեղքերի գինն եմ վճարելու, ուրիշ ոչինչ մարդկանց չէր հուշում, որ Ես եմ Փրկիչը. մարդիկ Ինձ միայն գիտեին որպես բարեսիրտ և ողորմած մի մարդու: Եվ չնայած Իմ բացատրությանը, թե ով եմ Ես՝ ոչ ոք Ինձ չճանաչեց և չհավատաց, որ Ես կենդանի Աստծո Որդին եմ: Այսպիսինն է մարդկանց հավատն Իմ հանդեպ, և այսպես են նրանք փորձում Ինձ հիմարացնել: Ինչպե՞ս կարող էին նրանք վկայել, որ ես կամ, երբ այդպիսի կարծիք ունեին Իմ մասին:

Մարդիկ հավատում են Ինձ, բայց անկարող են վկայություն տալ Իմ մասին, ոչ էլ կարող են վկայել Իմ մասին, քանի դեռ նրանց չեմ հայտնվել: Մարդիկ տեսնում են միայն, որ Ես գերազանցում եմ արարածներին և բոլոր սրբերին, տեսնում են նաև, որ Իմ գործը մարդն անկարող է անել: Այսպիսով՝ hրեաներից մինչև ներկայիս մարդիկ՝ բոլորը, ովքեր տեսել են Իմ փառավոր գործերը, միայն հետաքրքրություն են դրսևորել Իմ հանդեպ, և ոչ մի արարածի բերանը չի կարողացել վկայություն տալ Իմ մասին: Միայն Իմ Հայրը վկայեց Իմ մասին և Ինձ համար ճանապարհ հարթեց բոլոր արարածների մեջ. եթե Նա դա չաներ, անկախ նրանից, թե ինչպես Ես կգործեի՝ մարդը երբեք չէր իմանա, որ Ես Արարիչն եմ, քանի որ մարդը միայն Ինձնից վերցնել գիտի, և նրա հավատքը խարսխված չէ Իմ գործի վրա (չունի Իմ գործերի վրա հիմնված հավատ Իմ հանդեպ): Մարդը ճանաչում է Ինձ միայն, քանզի Ես ամբողջովին անմեղ եմ, քանզի կարող եմ բացատրել բազմաթիվ խորհուրդներ, քանզի բազմությունից վեր եմ և քանզի մեծապես շահել է Ինձնից, սակայն քչերն են հավատում, որ Ես Արարիչն եմ: Ահա թե ինչու եմ ասում, որ մարդը չգիտի, թե ինչու է Ինձ հավատում․ չգիտի նաև, թե որն է Ինձ հավատալու նպատակը կամ նշանակությունը: Մարդու իրականությունը թերի է, այնպես որ նա հազիվ թե պիտանի է Իմ մասին վկայություն տալու: Դուք շատ քիչ ճշմարիտ հավատ ունեք, և ձեռք բերածն էլ շատ քիչ է, ուստի նաև ձեր վկայությունն է սակավ: Ավելին՝ դուք չափազանց քիչ եք հասկանում և չափազանց շատ բանից եք զրկված, այնպես որ գրեթե անարժան եք Իմ գործերի մասին վկայելու: Ձեր վճռականությունն իրոք զգալի է, բայց վստա՞հ եք, որ կկարողանաք վկայել Աստծու էության մասին: Այն, ինչ դուք փորձառաբար ապրել և տեսել եք, գերազանցում է բոլոր դարաշրջանների սրբերի և մարգարեների ապրածը և տեսածը, բայց կարո՞ղ եք Իմ մասին վկայել այնպես, որ գերազանցեք անցյալ ժամանակների այդ սրբերի և մարգարեների խոսքերը: Այն, ինչ այժմ ձեզ շնորհում եմ, գերազանցում է այն, ինչ շնորհեցի Մովսեսին և Դավթին. ուստի նույնպես պահանջում եմ, որ ձեր վկայությունը գերազանցի Մովսեսի վկայությունը, և ձեր խոսքերը՝ Դավթի խոսքերը: Ես ձեզ տալիս եմ հարյուրապատիկ ավելին, ուստի ձեզնից էլ հարյուրապատիկ հատուցում եմ պահանջում: Պետք է իմանաք, որ Ես եմ մարդկությանը կյանք շնորհողը, և դուք՝ Ինձնից կյանք ստացողներդ, պարտավոր եք վկայել Իմ մասին: Սա Իմ կողմից ձեզ տրված պարտականությունն է, որը դուք պետք է կատարեք Ինձ համար։ Ես շնորհել եմ ձեզ Իմ ամբողջ փառքը, ինչպես նաև այն կյանքը, որն Իսրայելի ընտրյալ ժողովուրդը երբեք չստացավ։ Դուք պետք է Ինձ համար վկայեք և Ինձ նվիրեք ձեր երիտասարդությունն ու ձեր կյանքը զոհաբերեք։ Ես վաղուց կանխորոշել եմ, որ նրանք, ում Ես շնորհում եմ Իմ փառքը, պիտի վկայեն Իմ մասին և իրենց կյանքը տան Ինձ համար։ Դուք բախտավոր եք, որ Ես ձեզ եմ շնորհում Իմ փառքը, և ձեր պարտքն է վկայություն տալ Իմ փառքի մասին։ Եթե Ինձ հավատայիք միայն օրհնությունների համար, ապա Իմ գործը փոքր նշանակություն կունենար, և դուք չէիք կատարի ձեր պարտքը։ Իսրայելացիները տեսան միայն Իմ ողորմությունը, սերը և մեծությունը, իսկ հրեաները վկան եղան միայն Իմ համբերությանն ու փրկությանը։ Նրանք Իմ Հոգու գործից չափազանց քիչ բան տեսան, այն աստիճանի, որ հասկացան ձեր լսածի և տեսածի միայն մեկ տասհազարերորդը։ Ձեր տեսածը գերազանցում է նույնիսկ նրանց քահանայապետերի տեսածը։ Ձեր այսօրվա հասկացած ճշմարտությունները գերազանցում են նրանցը, ձեր այսօրվա տեսածը գերազանցում է թե՛ Օրենքի դարաշրջանում, թե՛ Շնորհի դարաշրջանում նրանց տեսածը, իսկ ձեր փորձառաբար ապրածը գերազանցում է նույնիսկ Մովսեսի և Եղիայի ապրածը։ Քանզի իսրայելացիների հասկացածը միայն Եհովայի օրենքն էր, և նրանց տեսածը միայն Եհովայի թիկունքն էր իսկ հրեաների հասկացածը միայն Հիսուսի փրկությունն էր, նրանց ստացածը միայն Հիսուսի պարգևած շնորհն էր, և նրանց տեսածը միայն Հիսուսի կերպարն էր հրեաների տան մեջ։Այն, ինչ այսօր տեսնում եք, Եհովայի փառքն է, Հիսուսի փրկագործությունը և Իմ այսօրվա բոլոր գործերը։ Ձեր սեփական ականջներով նաև լսում եք Իմ Հոգու խոսքերը և սկսել եք գնահատել Իմ իմաստությունը, ճանաչել եք Իմ հրաշքը և սովորել եք Իմ բնույթը։ Ես ձեզ հայտնել եմ նաև Իմ ողջ տնօրինության ծրագիրը։ Ձեր տեսածը պարզապես սիրող և ողորմած Աստված չէ, այլ արդարությամբ լցված Աստված։ Դուք տեսել եք Իմ հրաշագործությունը և գիտեք, որ Ես լի եմ վեհությամբ և զայրույթով։ Ավելին՝ դուք գիտեք, որ Ես մի ժամանակ Իմ բորբոքված ցասումն իջեցրի Իսրայելի տան վրա, և այսօր այն հասել է ձեզ։ Դուք Իմ երկնային խորհուրդներից ավելի շատ բան եք հասկանում, քան Եսային և Հովհաննեսը, և Իմ գեղեցկությունն ու պատկառելիությունն ավելի լավ եք ճանաչում, քան անցյալ դարաշրջանների բոլոր սրբերը։ Ձեր ստացածը միայն Իմ ճշմարտությունը, Իմ ճանապարհը և Իմ կյանքը չէ, այլ տեսիլքներ ու հայտնություններ, որոնք առավել են, քան Հովհաննեսի ստացածները։ Դուք շատ ավելի շատ խորհուրդներ եք հասկանում ու նաև տեսել եք Իմ իրական դեմքը․ դուք ավելի շատ եք ընդունել Իմ դատաստանը և ավելի լավ եք ճանաչում Իմ արդար բնավորությունը։ Եվ այսպես, թեև ծնվել եք վերջին օրերում, դուք հասկանում եք անցյալի բաները, ինչպես նաև ապրել եք այսօրվա այն գործերը, որոնք անձամբ Ես եմ կատարել։ Ձեզնից պահանջածս չափազանց չէ, որովհետև Ես ձեզ այնքան շատ եմ տվել, և դուք Իմ մեջ այնքան բան եք տեսել։ Ուստի ձեզնից պահանջում եմ, որ Իմ մասին վկայեք անցյալ դարարշրջանների սրբերին, և սա Իմ սրտի միակ ցանկությունն է։

Առաջինն Իմ Հայրը վկայեց Իմ մասին, բայց Ես ձգտում եմ առավել մեծ փառքի, ինչպես նաև, որ վկայության խոսքերը հնչեն արարված էակների բերաններից․ այդ պատճառով է, որ Իմ ամբողջ ունեցածը ձեզ եմ տալիս, որպեսզի դուք կատարեք ձեր պարտքը՝ Իմ գործը մարդկանց մեջ ավարտին հասցնելով։ Դուք պետք է հասկանաք, թե ինչու եք Ինձ հավատում. եթե դուք միայն ցանկանում եք լինել Իմ «աշակերտը» կամ Իմ «հիվանդը» կամ դառնալ երկնքում Իմ սրբերից մեկը, ապա Ինձ հետևելը ձեզ համար անիմաստ կլինի։ Այդպես Ինձ հետևելը պարզապես ուժերի վատնում կլիներ, և այդպիսի հավատն Իմ հանդեպ կնշանակեր միայն պարապուրդի մատնվել, ձեր երիտասարդությունը մսխել։ Արդյունքում դուք կմնայիք ձեռնունայն։ Մի՞թե դա զուր ձեռնարկ չէր լինի։ Ես վաղուց հեռացել եմ հրեաների միջից և այլևս ոչ մարդու բժիշկն եմ, ոչ էլ նրա դարմանը։ Ես այլևս մարդու բեռնակիր կենդանին չեմ, որ Ինձ քշի կամ մորթի, երբ կամենա․ ընդհակառակը՝ եկել եմ մարդու մեջ՝ դատելու և խրատելու մարդուն, որպեսզի մարդը ճանաչի Ինձ։ Դու պետք է իմանաս, որ ժամանակին Ես կատարել եմ փրկության գործը․ Ես մի ժամանակ Հիսուսն էի, բայց չէի կարող հավիտյան Հիսուս մնալ, ինչպես որ մի ժամանակ Եհովան էի, իսկ հետո դարձա Հիսուս։ Ես մարդկության Աստվածն եմ, Արարիչը, բայց չեմ կարող հավիտյան մնալ Հիսուս կամ Եհովա։ Ես եղել եմ այն, ինչ մարդը համարում է բժիշկ, բայց դա չի նշանակում, թե Աստված պարզապես մարդկության բժիշկն է։Ուստի, եթե հին պատկերացումներով ես Ինձ հավատում, ապա ոչինչ չես ստանա։ Ինչքան էլ այսօր գովես Ինձ՝ ասելով. «Աստված շատ է սիրում մարդուն։ Նա բուժում է ինձ և տալիս օրհնություններ, խաղաղություն և ուրախություն։ Որքա՜ն բարի է Աստված մարդու հանդեպ։ Եթե հավատանք Նրան, ապա դրամի մասին անհանգստանալու կարիք չենք ունենա…», միևնույն է, Ես չեմ կարող խախտել Իմ սկզբնական գործը։ Եթե այսօր հավատում ես Ինձ, ապա կստանաս միայն Իմ փառքը և իրավունք կունենաս վկայելու Իմ մասին․ մնացած ամենը երկրորդական կլինի։ Սա պետք է հստակ իմանաս։

Արդյո՞ք այժմ իսկապես գիտես, թե ինչու ես Ինձ հավատում։ Արդյո՞ք իսկապես գիտես Իմ գործի նպատակը և նշանակությունը։ Արդյո՞ք իսկապես գիտես քո պարտքը։ Արդյո՞ք իսկապես գիտես, թե որն է Իմ վկայությունը։ Եթե պարզապես հավատում ես Ինձ, բայց մեջդ չկա Իմ փառքի կամ վկայության նշան, ապա Ես վաղուց արդեն քեզ վրա խաչ եմ եմ քաշել։ Ինչ վերաբերում է նրանց, ովքեր կարծում են, թե ամեն ինչ հասկանում են, կասեմ, որ այդպիսիք Իմ աչքում նույնիսկ ավելի մեծ փուշ են, և Իմ տանը նրանք պարզապես խոչընդոտ են Իմ ճանապարհին, նրանք որոմներ են, որոնք պետք է ամբողջությամբ մաղվեն Իմ գործի ընթացքում։ Նրանք որևէ բանի պիտանի չեն, որևէ կշիռ չունեն և վաղուց գարշելի են Ինձ։ Հաճախ Իմ բարկությունը թափվում է բոլոր նրանց վրա, ովքեր վկայությունից զրկված են, և Իմ խարազանը երբեք չի հեռանում նրանցից։ Ես նրանց վաղուց հանձնել եմ չարի ձեռքը․ նրանք լիովին զրկված են Իմ օրհնություններից։ Երբ օրը գա, նրանց պատիժը նույնիսկ ավելի ծանր կլինի, քան հիմար ու համառ կանանցը։ Ես այսօր միայն այն գործն եմ կատարում, որն Իմ պարտքն է՝ ցորենը և որոմները միասին խրձելը։ Սա է Իմ այսօրվա գործը։ Այդ որոմները բոլորն էլ կմաղվեն, երբ Իմ մաղելու ժամանակը գա, ապա ցորենի հատիկները կհավաքվեն ամբարում, իսկ մաղված որոմները կգցվեն կրակի մեջ՝ մոխրանալու։ Ներկայիս Իմ գործը պարզապես բոլոր մարդկանց խրձերի մեջ կապելն է, այսինքն՝ նրանց ամբողջովին նվաճելը։ Այնուհետև կսկսեմ մաղելը՝ բացահայտելու, թե ինչ է ամենքին սպասում։ Եվ այսպես՝ դու պետք է իմանաս, թե ինչպես այժմ գոհացնես Ինձ և ինչպես բռնես ճիշտ ուղին առ Ինձ քո հավատքում։ Այժմ Ես ցանկանում եմ քո հավատարմությունն ու հնազանդությունը, քո սերն ու վկայությունը։ Նույնիսկ եթե այս պահին չգիտես, թե ինչ է վկայությունը, կամ ինչ է սերը, դու պետք է Ինձ տրվես ամբողջովին և Ինձ հանձնես ունեցածդ միակ գանձերը՝ հավատարմությունդ ու հնազանդությունդ։ Պետք է իմանաս, որ սատանայի նկատմամբ Իմ հաղթանակի վկայությունը մարդու հավատարմության և հնազանդության մեջ է, ինչպես նաև մարդու լիակատար նվաճման վկայությունը։ Առ Ինձ քո հավատի պարտքն է վկայել Իմ մասին, լինել հավատարիմ միայն Ինձ ու այլևս ոչ մեկին և հնազանդ լինել մինչև վերջ։ Մինչ Ես անեմ Իմ գործի հաջորդ քայլը, ինչպե՞ս ես վկայելու Իմ մասին։ Ինչպե՞ս ես լինելու Ինձ հավատարիմ և հնազանդ։ Կնվիրվե՞ս քո պարտքին, թե պարզապես կհանձնվես։ Կնախընտրես հնազանդվե՞լ Իմ յուրաքանչյուր կարգադրությանը (նույնիսկ եթե դա լինի մահ կամ կործանում), թե կփախչես ճանապարհի կեսից՝ Իմ խրատից խուսափելու համար։ Ես քեզ խրատում եմ, որպեսզի դու վկայես Իմ մասին և լինես Ինձ հավատարիմ ու հնազանդ։ Ավելին, ներկայիս խրատը նպատակաուղղված է Իմ գործի հաջորդ քայլը ծավալելուն և դրա անխոչընդոտ ընթացքին։ Ուստի Ես հորդորում եմ քեզ լինել իմաստուն և քո կյանքը կամ քո գոյության նշանակությունը չհամարել անարժեք մի բան։ Կարո՞ղ ես հստակ իմանալ, թե որն է Իմ առաջիկա գործը։ Գիտե՞ս, թե ինչպես եմ Ես գործելու գալիք օրերին, և ինչպես է ընթանալու Իմ գործը։ Դու պետք է իմանաս քո փորձառության նշանակությունն Իմ գործի համար, առավել ևս, առ Ինձ քո հավատի նշանակությունը։ Ես այնքա՛ն բան եմ արել․ ինչպե՞ս կարող էի կես ճանապարհին հրաժարվել քո պատկերացրածի պես։ Ես այդքա՛ն ծավալուն գործ եմ կատարել․ ինչպե՞ս կարող էի այն կործանել։ Իրապես, Ես եկել եմ այս դարաշրջանին վերջ դնելու։ Սա է ճշմարտությունը։ Բայց, ավելին՝ դու պետք է իմանաս, որ Ես պատրաստվում եմ սկսել նոր դարաշրջան, սկսել մի նոր գործ և, ամենակարևորը՝ տարածել արքայության Ավետարանը։ Ուստի պետք է իմանաս, որ ներկայիս գործը միայն դարաշրջան բացելը և հիմք դնելն է՝ ապագայում Ավետարանը տարածելու և դարաշրջանը ավարտին հասցնելու համար։ Իմ գործն այնքան պարզ չէ, որքան դու ես կարծում, և այնքան անարժեք կամ անիմաստ չէ, որքան դու կարող ես մտածել։ Հետևաբար, Ես քեզ դեռ պետք է ասեմ․ «Դու քո կյանքը պետք է նվիրես Իմ գործին և ավելին՝ նվիրվես Իմ փառքին»։ Ես վաղուց եմ տենչում, որ դու վկայես Իմ մասին և առավել ևս՝ որ Իմ Ավետարանը տարածես։ Պետք է հասկանաս, թե ինչ կա սրտումս։


Երբ թափվող տերևները վերադառնան իրենց արմատներին, դու կզղջաս քո արած բոլոր չար գործերի համար

Դուք բոլորդ ձեր իսկ աչքերով տեսել եք այն գործը, որ Ես արել եմ ձեր մեջ, դուք ինքներդ լսել եք այն խոսքերը, որ Ես խոսել եմ, և դուք բոլորդ իմացել եք ձեր հանդեպ Իմ վերաբերմունքի մասին, ուստի, պետք է իմանաք, թե ինչու եմ Ես այս գործն անում ձեր մեջ։ Ես ձեզ ամենայն անկեղծությամբ ասում եմ՝ դուք պարզապես գործիքներ եք վերջին օրերի Իմ նվաճման գործի համար, պիտույքներ՝ հեթանոս ազգերի մեջ Իմ գործը տարածելու համար։ Ես խոսում եմ ձեր անարդարության, պղծության, դիմադրության և ապստամբության միջոցով, որպեսզի ավելի լավ տարածեմ Իմ գործը, և որպեսզի Իմ անունը կարողանա սփռվել հեթանոս ազգերի մեջ, այսինքն՝ տարածվել Իսրայելից դուրս գտնվող ցանկացած ազգի մեջ։ Սա այն նպատակովէ, որպեսզի Իմ անունը, Իմ գործերը և Իմ ձայնը տարածվեն ողջ հեթանոս ազգերով մեկ, և այսպիսով, այդ բոլոր ազգերը, որոնք Իսրայելից չեն, կարողանան նվաճվել Իմ կողմից և երկրպագել Ինձ՝ դառնալով Իմ սուրբ երկրներն Իսրայելի և Եգիպտոսի հողերից դուրս։ Իմ գործի տարածումն իրականում Իմ նվաճման գործի տարածումն է և Իմ սուրբ երկրի ընդլայնումը. սա երկրի վրա Իմ հենակետի ընդլայնումն է։ Ձեզ համար պետք է պարզ լինի, որ դուք լոկ այն արարածներն եք, որոնց Ես նվաճում եմ հեթանոս ազգերի մեջ։ Ի սկզբանե դուք ո՛չ կարգավիճակ ունեիք, ո՛չ էլ օգտագործման որևէ արժեք և բացարձակապես անօգուտ էիք։ Միայն այն պատճառով է, որ Ես բարձրացրի գոմաղբի կույտի որդերին՝ լինելու ողջ երկրի Իմ նվաճման օրինակները, լինելու միակ «տեղեկատվական նյութերը» ողջ երկրի Իմ նվաճման համար, որ դուք բավականաչափ բախտավոր եք եղել՝ շփվելու Ինձ հետ և այժմ հավաքվելու Ինձ հետ։ Հենց ձեր ցածր կարգավիճակի պատճառով է, որ Ես ընտրել եմ ձեզ՝ լինելու Իմ նվաճման գործի ։ Միայն այս պատճառով է, որ Ես աշխատում և խոսում եմ ձեր մեջ և ապրում ու բնակվում եմ ձեզ հետ։ Դուք պետք է իմանաք, որ Իմ տնօրինման և գոմաղբի կույտի որդերի հանդեպ Իմ ծայրահեղ գարշանքի պատճառով է, որ Ես խոսում եմ ձեր մեջ. բանը հասել է այն կետին, որ Ես ցասումնալից եմ։ Ձեր մեջ Իմ գործելը բնավ նույնը չէ, ինչ Եհովայի գործելն Իսրայելում, և առավել ևս նույնը չէ, ինչ Հիսուսի գործելը Հրեաստանում։ Մեծ հանդուրժողականությամբ է, որ Ես խոսում և գործում եմ, և զայրույթով, ինչպես նաև դատաստանով է, որ Ես նվաճում եմ այս այլասերվածներին։ Դա ամենևին նույնը չէ, ինչ Եհովան էր առաջնորդում Իր ժողովրդին Իսրայելում։ Իսրայելում Նրա գործն ուտելիք և կենդանի ջուր շնորհելն էր, և նրանց մատակարարելիս Նա լի էր ողորմածությամբ ու սիրառատ բարությամբ Իր ժողովրդի հանդեպ։ Այսօրվա գործը կատարվում է այն մարդկանց անիծված ազգի մեջ, որոնք ընտրված չեն։ Չկա ո՛չ առատ ուտելիք, ո՛չ էլ կենդանի ջրի ծարավը հագեցնող սնունդ, և առավել ևս չկա առատ նյութական բարիքների մատակարարում. կա միայն առատ դատաստանի, անեծքի և պատժի մատակարարում։ Գոմաղբի կույտում ապրող այս որդերը բացարձակապես արժանի չեն ստանալու անասուններով ու ոչխարներով լի լեռներ, մեծ հարստությունը և ողջ երկրի ամենագեղեցիկ զավակներին, ինչպիսիք Ես շնորհեցի Իսրայելին։ Ժամանակակից Իսրայելը զոհասեղանին մատուցում է անասուններ, ոչխարներ և ոսկե ու արծաթե իրեր, որոնցով Ես սնում եմ նրա ժողովրդին՝ գերազանցելով օրենքի ներքո Եհովայի կողմից պահանջվող տասանորդը, ուստի, Ես նրանց շնորհել եմ է՛լ ավելին. հարյուր անգամից ավել, քան Իսրայելը պետք է ստանար օրենքի ներքո։ Այն, ինչով Ես սնում եմ Իսրայելին, գերազանցում է այն ամենն, ինչ ստացավ Աբրահամը, և ինչ ստացավ Իսահակը։ Ես կդարձնեմ Իսրայելի ընտանիքը բեղմնավոր և բազմամարդ և այնպես կանեմ, որ Իսրայելի Իմ ժողովուրդը տարածվի ողջ երկրով մեկ։ Նրանք, ում Ես օրհնում և խնամում եմ, դեռևս Իսրայելի ընտրյալ ժողովուրդն են. այսինքն՝ այն մարդիկ, որոնք նվիրում են Ինձ այն ամենն, ինչ ստացել են Ինձնից։ Այն պատճառով է, որ նրանք Ինձ իրենց մտքում են պահում, նրանք զոհաբերում են իրենց առաջնածին հորթերն ու գառներն Իմ սուրբ զոհասեղանին և իրենց ունեցած ամեն ինչ Իմ առաջ՝ ընդհուպ մինչև զոհաբերելով իրենց նորածին անդրանիկ որդիներին՝ ի սպասումն Իմ վերադարձի։ Իսկ ի՞նչ կասեք ձեր մասին։ Դուք հրահրում եք Իմ զայրույթը, պահանջներ եք ներկայացնում Ինձ և գողանում եք այն մարդկանց ընծաները, որոնք զոհաբերություններ են անում Ինձ համար, և դուք չգիտեք, որ վիրավորում եք Ինձ. այսպիսով՝ այն ամենն, ինչ ստանում եք, լացն ու պատիժն են խավարի մեջ։ Դուք բազմիցս հարուցել եք Իմ զայրույթը, և Ես թափել եմ Իմ կիզիչ կրակներն այնպես, որ բավականին շատ մարդիկ են ողբերգական վախճան ունեցել, իսկ երջանիկ տները վերածվել են ամայի գերեզմանների։ Այն ամենն, ինչ Ես ունեմ այս որդերի համար, անվերջանալի զայրույթ է, և Ես նրանց օրհնելու որևէ մտադրություն չունեմ։ Միայն հանուն Իմ գործի է, որ Ես բացառություն եմ արել ու բարձրացրել ձեզ և, կրելով մեծ նվաստացում, աշխատել եմ ձեր մեջ։ Եթե ոչ Իմ Հոր կամքի համար, ինչպե՞ս կարող էի ապրել նույն տան մեջ այն որդերի հետ, որոնք թավալվում են գոմաղբի կույտում։ Ես ծայրահեղ գարշանք եմ զգում ձեր բոլոր արարքների և խոսքերի հանդեպ, և ամեն դեպքում, քանի որ Ես որոշակի «հետաքրքրություն» ունեմ ձեր պղծության և ապստամբության նկատմամբ, սա դարձել է Իմ խոսքերի մի մեծ հավաքածու։ Այլապես Ես բացարձակապես այսքան երկար մնացած չէի լինի ձեր մեջ։ Հետևաբար, դուք պետք է իմանաք, որ Իմ վերաբերմունքը ձեր հանդեպ լոկ համակրանքի ու խղճահարության վերաբերմունք է՝ առանց անգամ մի կաթիլ սիրո, և այն, ինչ Ես ունեմ ձեզ համար, լոկ հանդուրժողականություն է, քանի որ Ես սա անում եմ միայն հանուն Իմ գործի։ Եվ դուք տեսել եք Իմ գործերը միայն այն պատճառով, որ Ես որպես «հումք» ընտրել եմ պղծությունն ու ապստամբությունը. այլապես Ես բացարձակապես չէի բացահայտի Իմ գործերն այս որդերին։ Ես աշխատում եմ ձեզ վրա միայն դժկամությամբ, բնավ ոչ այն պատրաստակամությամբ և հոժարակամությամբ, որով Իմ գործն արեցի Իսրայելում։ Ես զսպում եմ Իմ զայրույթը, մինչ ստիպում եմ Ինքս Ինձ խոսել ձեր մեջ։ Եթե ոչ Իմ ավելի մեծ գործի համար, ինչպե՞ս կարող էին Իմ աչքերը հանդուրժել նման որդերի շարունակական գոյությունը։ Եթե ոչ հանուն Իմ անվան, Ես վաղուց ելած կլինեի ամենաբարձր բարձունքները և հիմնովին մոխրացրած կլինեի այս որդերին՝ իրենց գոմաղբի կույտի հետ միասին։ Եթե ոչ հանուն Իմ փառքի, ինչպե՞ս կարող էի թույլ տալ, որ այս չար դևերը բացահայտորեն դիմակայեին Ինձ՝ գլուխները տարուբերելով Իմ աչքերի առաջ։ Եթե ոչ Իմ գործն առանց ամենաչնչին խոչընդոտի սահուն իրականացնելու նպատակով, ինչպե՞ս կարող էի թույլ տալ այս որդանման մարդկանց անսանձորեն անարգել Ինձ։ Եթե Իսրայելի որևէ գյուղում հարյուր հոգի ոտքի կանգներ՝ այսպես դիմակայելու Ինձ, նույնիսկ եթե նրանք զոհաբերություններ անեին Ինձ, Ես, միևնույնն է, կբնաջնջեի և կգցեի նրանց երկրի ճեղքերի մեջ, որպեսզի կանխեի այլ քաղաքների մարդկանց՝ երբևէ կրկին հակառակվելը։ Ես ամենակուլ կրակ եմ և չեմ հանդուրժում վիրավորանք։ Քանի որ բոլոր մարդիկ ստեղծվել են Իմ կողմից, ինչ էլ որ Ես ասեմ և անեմ, նրանք պետք է հնազանդվեն և չեն կարող հակառակվել։ Մարդիկ իրավունք չունեն միջամտելու Իմ գործին, և առավել ևս նրանք որակավորված չեն վերլուծելու, թե ինչն է ճիշտ կամ սխալ Իմ գործի և Իմ խոսքերի մեջ։ Ես եմ Արարիչը, և արարածները պետք է հասնեն այն ամենին, ինչ Ես պահանջում եմ՝ Իմ հանդեպ երկյուղի սրտով. նրանք չպետք է փորձեն վիճել Ինձ հետ և հատկապես չպետք է դիմակայեն։ Իմ իշխանությամբ Ես կառավարում եմ Իմ ժողովրդին, և Իմ կողմից ստեղծված բոլոր արարածները պետք է հնազանդվեն Իմ իշխանությանը։ Թեև այսօր դուք համարձակ և հանդուգն եք Իմ առաջ, թեև ապստամբում եք այն խոսքերի դեմ, որոնցով Ես ուսուցանում եմ ձեզ, և չգիտեք՝ ինչ է վախենալը, Ես ձեր ապստամբությանը պատասխանում եմ միայն հանդուրժողականությամբ. Ես զայրույթով չեմ բռնկվի այն պատճառով, որ փոքրիկ, աննշան որդերը տակնուվրա են արել գոմաղբը՝ թույլ տալով, որ ազդի Իմ գործի վրա։ Հանուն Իմ Հոր կամքի՝ Ես հանդուրժում եմ այն ամենի շարունակական գոյությունը, ինչից նողկում եմ, և այն բոլոր բաները, որոնցից գարշում եմ, և այդպես կանեմ մինչև Իմ արտահայտությունների ավարտը, մինչև Իմ ամենավերջին պահը։ Մի՛ անհանգստացիր։ Ես չեմ իջնի անանուն որդի մակարդակին և չեմ համեմատի Իմ կարողությունները քոնի հետ։ Ես գարշում եմ քեզնից, բայց ունակ եմ հանդուրժելու։ Դու ապստամբում ես Իմ դեմ, բայց չես կարող խուսափել այն օրվանից, երբ Ես կպատժեմ քեզ, ինչն Ինձ խոստացվել է Իմ Հոր կողմից։ Կարո՞ղ է արարված որդը հաղթել Արարչին։ Աշնանը թափվող տերևները վերադառնում են իրենց արմատներին. դու կվերադառնաս քո «հոր» տուն, իսկ Ես կվերադառնամ Իմ Հոր մոտ։ Ինձ կուղեկցի Նրա քնքուշ գորովանքը, իսկ քեզ կհետևի քո հոր ոտնահարումը։ Ես կունենամ Իմ Հոր փառքը, իսկ դու կունենաս քոնի ամոթը։ Ես կօգտագործեմ այն պատիժը, որը երկար ժամանակ զսպել եմ՝ քեզ ուղեկցելու համար, և դու կընդունես Իմ պատիժը քո գարշահոտ մսեղիով, որն ապականված է եղել տասնյակ հազարավոր տարիներ։ Ես ավարտած կլինեմ քո վրա խոսքերի Իմ գործը, որն ուղեկցվում է հանդուրժողականությամբ, և դու կսկսես կատարել Իմ խոսքերում ասված տառապանքի «վա՜յ»-ը կրելու դերը։ Ես մեծապես կուրախանամ և կգործեմ Իսրայելում. դու լաց կլինես և կկրճտացնես քո ատամները՝ գոյատևելով և մեռնելով ցեխի մեջ։ Ես կվերագտնեմ Իմ նախնական կերպարանքը և այլևս չեմ մնա պղծության մեջ քեզ հետ, մինչդեռ դու կվերագտնես քո նախնական այլանդակությունը և կշարունակես փորփրել գոմաղբի կույտի շուրջ։ Երբ Իմ գործն ու խոսքերն ավարտվեն, դա Ինձ համար ուրախության օր կլինի։ Երբ քո դիմակայությունն ու ապստամբությունն ավարտվեն, դա քեզ համար լացի օր կլինի։ Ես չեմ կարեկցի քեզ, և դու այլևս երբեք չես տեսնի Ինձ։ Ես այլևս երկխոսության մեջ չեմ մտնի քեզ հետ, և դու այլևս երբեք չես հանդիպի Ինձ։ Ես կատեմ քո ապստամբությունը, և դու կկարոտես Իմ հաճելիությունը։ Ես կհարվածեմ քեզ, և դու կկարոտես Ինձ։ Ես սիրով կհեռանամ քեզնից, և դու քեզ պարտական կզգաս Իմ հանդեպ։ Ես այլևս երբեք չեմ տեսնի քեզ, բայց դու միշտ հույս կտածես Իմ հանդեպ։ Ես կատեմ քեզ, որովհետև դու ներկայումս դիմակայում ես Ինձ, և դու կկարոտես Ինձ, որովհետև Ես ներկայումս պատժում եմ քեզ։ Ես չեմ կամենա ապրել քո կողքին, բայց դու դառնորեն կտենչաս դա և լաց կլինես դեպի հավերժություն, որովհետև դու կզղջաս այն ամենի համար, ինչ արել ես Իմ հանդեպ։ Դու խղճի խայթ կզգաս քո ապստամբության և դիմադրության համար, նույնիսկ երեսնիվայր կպառկես գետնին խղճի խայթով, կընկնես Իմ առաջ և կերդվես այլևս երբեք չապստամբել Իմ դեմ։ Սակայն քո սրտում դու միայն կսիրես Ինձ, բայց երբեք չես կարողանա լսել Իմ ձայնը։ Ես կստիպեմ, որ ամաչես ինքդ քեզնից։

Հիմա Ես նայում եմ քո անզուսպ մսեղիին, որը փորձում է շողոքորթել Ինձ, և Ես միայն մի փոքր նախազգուշացում ունեմ քեզ համար, թեև Ես քեզ պատիժով չեմ «սպասարկի»։ Դու պետք է իմանաս, թե ինչ դեր ես խաղում Իմ գործի մեջ, և այդ ժամանակ Ես գոհ կլինեմ։ Սրանից դուրս հարցերում, եթե դիմակայես Ինձ կամ ծախսես Իմ գումարը կամ ուտես Ինձ՝ Եհովայիս համար արված զոհաբերությունները, կամ եթե դուք՝ որդերդ, կծեք միմյանց, կամ եթե դուք՝ շնանման արարածներդ, բախումներ ունենաք կամ ապականեք իրար, Ես չեմ մտահոգվում այդ ամենով։ Դուք միայն պետք է իմանաք, թե ինչ տեսակներ եք դուք, և Ես գոհ կլինեմ։ Բացի այս ամենից, եթե ցանկանում եք զենք քաշել միմյանց վրա կամ պայքարել միմյանց դեմ խոսքերով, դա լավ է. Ես նման բաներին միջամտելու ոչ մի ցանկություն չունեմ, և մարդկային հարցերը բացարձակապես ոչ մի կապ չունեն Ինձ հետ։ Պատճառն այն չէ, որ Ես չեմ հետաքրքրվում ձեր միջև եղած բախումներով, այլ այն, որ Ես ձեզնից մեկը չեմ, ուստի, չեմ մասնակցում ձեր միջև եղած հարցերին։ Ես Ինքս արարած չեմ և աշխարհից չեմ, ուստի, Ես գարշում եմ մարդկանց եռուզեռուն կյանքից և նրանց միջև եղած խառնաշփոթ, անպատշաճ հարաբերություններից։ Ես հատկապես գարշում եմ աղմկոտ ամբոխներից։ Սակայն Ես խորը գիտելիք ունեմ յուրաքանչյուր արարածի սրտում եղած անմաքրությունների մասին և նախքան ձեզ ստեղծելը Ես արդեն գիտեի մարդկային սրտի խորքում գոյություն ունեցող անարդարության մասին, և Ես գիտեի մարդկային սրտում եղած ողջ նենգության և խոտորության մասին։ Հետևաբար, թեև ընդհանրապես հետքեր չեն մնում, երբ մարդիկ անարդար գործեր են անում, Ես, միևնույն է, գիտեմ, որ ձեր սրտերում պահված անարդարությունը գերազանցում է Իմ ստեղծած բոլոր բաների առատությունը։ Ձեզնից յուրաքանչյուրը բարձրացել է բազմությունների գագաթը. դուք բարձրացել եք՝ դառնալու զանգվածների նախնիները։ Դուք ծայրահեղ կամայական եք և անսանձորեն վազվզում եք բոլոր որդերի մեջ՝ փնտրելով հանգստի տեղ և մոլորված կերպով մտածելով լափել ձեզնից փոքր որդերին։ Դուք չարասիրտ ու նենգ եք ձեր սրտերում՝ գերազանցելով այն ուրվականներին, որոնք սուզվել են ծովի հատակը։ Դուք բնակվում եք գոմաղբի հատակում՝ անհանգստացնելով որդերին վերից վար, մինչև նրանք այլևս խաղաղություն չեն ունենում` մի որոշ ժամանակ կռվելով միմյանց հետ և ապա հանդարտվելով։ Դուք չգիտեք ձեր տեղը, սակայն դեռևս պայքարում եք միմյանց հետ գոմաղբի մեջ։ Ի՞նչ կարող եք շահել նման պայքարից։ Եթե իսկապես Իմ հանդեպ երկյուղի սրտեր ունենայիք, ինչպե՞ս կարող էիք մրցակցել միմյանց հետ Իմ մեջքի հետևում։ Որքան էլ բարձր լինի քո կարգավիճակը, մի՞թե դեռ գարշահոտ փոքրիկ որդ չես գոմաղբի մեջ։ Կկարողանա՞ս արդյոք թևեր բացել և դառնալ աղավնի երկնքում։ Դուք՝ գարշահոտ փոքրիկ որդերդ, գողանում եք ընծաներն Իմ՝ Եհովայիս զոհասեղանից. այդկերպ կարո՞ղ եք արդյոք փրկել ձեր կործանված, ոչնչացված հեղինակությունը և դառնալ Իսրայելի ընտրյալ ժողովուրդը։ Դուք անամոթ թշվառներ եք։ Զոհասեղանի վրայի այդ զոհաբերությունները մարդկանց կողմից մատուցվել են Ինձ՝ որպես գորովանքի նշան նրանցից, ովքեր երկյուղում են Ինձնից։ Դրանք Իմ վերահսկողության և Իմ օգտագործման համար են, ուստի, ինչպե՞ս կարող ես հնարավորինս կողոպտել Ինձնից այն փոքրիկ տատրակները, որ մարդիկ տվել են Ինձ։ Մի՞թե չես վախենում Հուդա դառնալուց։ Մի՞թե չես վախենում, որ քո երկիրը կարող է արյան դաշտ դառնալ։ Դու անամոթ արարած։ Մի՞թե կարծո՞ւմ ես, որ մարդկանց կողմից զոհաբերած տատրակները քո՝ որդիդ փորը սնելու համար են։ Ինչ Ես տվել եմ քեզ, այն է, ինչից Ես գոհ եմ և ինչ պատրաստակամ եմ տալ քեզ. այն, ինչ Ես չեմ տվել քեզ, պետք է լինի Իմ տնօրինության տակ։ Դու չես կարող պարզապես գողանալ Իմ ընծաները։ Նա, ով գործում է, Ես եմ՝ Եհովա Արարիչը, և մարդիկ զոհաբերություններ են մատուցում Իմ պատճառով։ Մի՞թե կարծում ես, թե սա հատուցում է քո ողջ այսուայնկողմ վազելու համար։ Դու իսկապես անամոթ ես։ Ո՞ւմ համար ես այսուայնկողմ վազում։ Մի՞թե քեզ համար չէ։ Ինչո՞ւ ես գողանում Իմ զոհաբերությունները։ Ինչո՞ւ ես գումար գողանում Իմ քսակից։ Մի՞թե դու Հուդա Իսկարիովտացու որդին չես։ Ինձ՝ Եհովայիս մատուցվող զոհաբերությունները պետք է վայելեն քահանաները։ Մի՞թե քահանա ես։ Դու համարձակվում ես ինքնագոհաբար ուտել Իմ զոհաբերությունները և նույնիսկ դրանք դնել սեղանին. դու ոչ մի արժեք չունես։ Դու անարժեք թշվառ։ Իմ կրակը՝ Եհովայի կրակը, կմոխրացնի քեզ։


Ոչ ոք մսեղիավոր չի կարող խուսափել Դատաստանի օրվանից

Այսօր ես այսպես եմ խրատում ձեզ՝ ձեր իսկ գոյատևման համար, որպեսզի Իմ գործն առաջ ընթանա անխափան, և որպեսզի Իմ նախնական գործը ողջ տիեզերքում իրականացվի ավելի պատշաճ ու կատարյալ կերպով ՝ բացահայտելով Իմ խոսքը, իշխանությունը, մեծությունն ու դատաստանը յուրաքանչյուր երկրի ու ազգի մարդկանց։ Գործը, որ կատարում եմ ձեզանում, Իմ գործի սկիզբն է ամբողջ տիեզերքում։ Թեև այժմ արդեն վերջին օրերի ժամանակն է, իմացեք, որ «վերջին օրերը» պարզապես դարաշրջանի անվանումն է. ինչպես Օրենքի դարաշրջանը և Շնորհքի դարաշրջանը՝ այն վերաբերում է մի դարաշրջանի և մատնանշում է մի ամբողջ դարաշրջան, այլ ոչ վերջին մի քանի տարին կամ ամիսը։ Սակայն վերջին օրերը տարբերվում են Օրենքի դարաշրջանից և Շնորհքի դարաշրջանից։ Վերջին օրերի գործը չի իրականացվում Իսրայելում, այլ հեթանոսների մեջ. այս գործն Իսրայելից դուրս գտնվող բոլոր ազգերի ու ցեղերի մարդկանց նվաճում է Իմ գահի առջև, որպեսզի Իմ փառքն արար աշխարհում լցնի ողջ տիեզերքն ու երկնակամարը։ Սա նրա համար է, որ Ես ավելի մեծ փառք ձեռք բերեմ, որպեսզի երկրի վրա բոլոր ստեղծված էակները տարածեն Իմ փառքը բյուր ազգերի մեջ՝ հավիտյանս հաջորդ սերնդեսերունդների մեջ, և որ երկնքում ու երկրի վրա բոլոր ստեղծված էակները տեսնեն այն ողջ փառքը, որ ձեռք եմ բերել երկրի վրա։ Վերջին օրերին իրականացվող գործը նվաճման գործ է։ Այն երկրի բոլոր մարդկանց՝ իրենց երկրային կյանքով առաջնորդելու համար չէ, այլ երկրի վրա մարդկության հազարամյակներ տևող մշտնջենական ու տառապալից կյանքի եզրափակումն է։ Հետևաբար, վերջին օրերի գործը չի կարող նման լինել Իսրայելում հազարավոր տարիների գործին, ոչ էլ կարող է նմանվել Հրեաստանում ընդամենը մի քանի տարվա գործին, որը շարունակվեց երկու հազարամյակ՝ մինչև Աստծու երկրորդ մարմնացումը։ Վերջին օրերի մարդիկ հանդիպում են միայն Փրկչի՝ մսեղիում վերահայտնությունը, և ստանում են Աստծու անձնական գործն ու խոսքը։ Երկու հազարամյակ էլ չի անցնի, երբ վերջին օրերը կմոտենան իրենց ավարտին. դրանք կարճատև են, ինչպես այն ժամանակաշրջանը, երբ Հիսուսը կատարում էր Շնորհքի դարաշրջանի գործը Հրեաստանում։ Սա այն պատճառով է, որ վերջին օրերը վերաբերում են ամբողջ դարաշրջանի լիակատար եզրափակմանը։ Դա Աստծու վեցհազարամյա տնօրինության ծրագրի ամբողջացնելն ու ավարտելն է, և մարդկության կյանքի տառապալից ճանապարհի եզրափակումը։ Դա ամբողջ մարդկությանը հաջորդ դարաշրջան տանելու կամ մարդկության կյանքը շարունակելու թույլտվության մասին չէ․ այդպես այն ոչ մի կարևորություն չէր ունենա Իմ տնօրինության ծրագրի կամ մարդու գոյության համար։ Եթե մարդկությունը շարունակի այսպես, ապա վաղ թե ուշ այն ամբողջովին կկլանվի չար դևի կողմից, և այն հոգիները, որոնք Ինձ են պատկանում, վերջնականապես կկործանվեն նրա ձեռքերով։ Իմ գործը տևում է միայն վեց հազար տարի, և Ես խոստացել եմ, որ չարի վերահսկողությունն ամբողջ մարդկության նկատմամբ նույնպես կտևի միայն վեց հազար տարի։ Այսպիսով, ժամանակը լրացել է։ Ես ոչ ցանկանում եմ շարունակել, ոչ էլ հետաձգել։ Վերջին օրերին Ես կհաղթեմ Սատանային, կվերադարձնեմ ողջ Իմ փառքը և կվերականգնեմ բոլոր այն հոգիները, որոնք Ինձ են պատկանում երկրի վրա, որպեսզի այդ տառապող հոգիները կարողանան փրկվել տառապանքի ծովից, և այդպիսով կեզրափակվի Իմ ամբողջ գործը երկրի վրա։ Այսօրվանից ի վեր՝ այլևս երբեք Ես մսեղի չեմ դառնա երկրի վրա, և այլևս երբեք Իմ Հոգին, որ տիրում է ամեն ինչին, չի գործի երկրի վրա։ Ես միայն կվերստեղծեմ մի մարդկություն երկրի վրա՝ սրբացած մի մարդկություն, որը Իմ հավատարիմ քաղաքը կլինի այս երկրի վրա։ Բայց իմացե'ք, որ Ես չեմ ոչնչացնի ամբողջ աշխարհը, ոչ էլ կոչնչացնեմ ամբողջ մարդկությունը։ Ես կպահպանեմ այդ մնացյալ մեկ երրորը՝ երրորդը, որը սիրում է Ինձ և ամբողջովին նվաճվել է Իմ կողմից, և կանեմ այնպես, որ այս երրորդը պտղաբեր լինի ու բազմանա երկրի վրա, ինչպես իսրայելացիներն օրենքի ներքո. նրանք կստանան առատ ոչխարներ ու անասուն, որոնցով կկերակրեմ նրանց, ինչպես նաև երկրի բոլոր հարստությունները։ Այս մարդկությունը կմնա Ինձ հետ հավիտյան, սակայն դա չի լինի այսօրվա ողորմելի կեղտոտ մարդկությունը, այլ մարդկություն, որն Իմ կողմից ձեռք բերված մի միություն կլինի։ Այդպիսի մարդկությունը չի վնասվի, չի խեղվի կամ պաշարվի Սատանայի կողմից, և կլինի միակ մարդկությունը, որն իր գոյությունը կունենա երկրի վրա Սատանայի հանդեպ Իմ հաղաթանակից հետո։ Սա այն մարդկությունն է, որն այսօր նվաճվել է Իմ կողմից, և որը ձեռք է բերել Իմ խոստումը։ Ուստի և մարդկությունը, որը նվաճվել է վերջին օրերին, նաև այն մարդկությունն է, որը կմնա և կստանա Իմ հավիտենական օրհնությունը։ Նրանք կլինեն Սատանայի նկատմամբ Իմ հաղթանակի միակ ապացույցը և Սատանայի դեմ Իմ մղած պատերազմի միակ ավարը։ Պատերազմի այս ավարներն Իմ կողմից փրկված են Սատանայի իշխանությունից և Իմ վեց հազար տարվա տնօրինության ծրագրի միակ բյուրեղացումն ու պտուղն են։ Նրանք գալիս են ամեն ազգից ու դավանանքից, և տիեզերքի ամեն վայրից ու երկրից։ Նրանք տարբեր ազգությունների են, ունեն տարբեր լեզուներ, սովորույթներ և մաշկի գույն, և տարածված են աշխարհի յուրաքանչյուր ազգում ու դավանանքում, նույնիսկ աշխարհի յուրաքանչյուր անկյունում։ Ի վերջո նրանք կհավաքվեն՝ կազմելու լիարժեք մարդկություն, մարդկանց մի հավաք, որն անհասանելի է Սատանայի ուժերի համար։ Մարդկության մեջ նրանք, ովքեր չեն փրկվել և չեն նվաճվել Իմ կողմից, լուռ կխորտակվեն ծովի ընդերքում և հավիտյան կայրվեն Իմ կլանող կրակներում։ Ես կոչնչացնեմ այս հին, ծայրահեղ կեղտոտ մարդկությունը, ինչպես ոչնչացրեցի Եգիպտոսի անդրանիկ որդիներին և անասուններին՝ թողնելով միայն իսրայելացիներին, ովքեր կերան գառան միսը, խմեցին գառան արյունը և գառան արյունով նշան արեցին իրենց դռների շեմերին։ Արդյո՞ք նրանք, ովքեր նվաճվել են Իմ կողմից և Իմ ընտանիքից են, նույն մարդիկ չեն, ովքեր ուտում են այն Գառան միսը, որ Ես եմ, և խմում են այն Գառան արյունը, որ Ես եմ, և փրկվել են Իմ կողմից ու երկրպագում են Ինձ։ Արդյո՞ք չեն ուղեկցվում այդպիսի մարդիկ Իմ փառքով։ Նրանք չե՞ն, արդյոք, որ առանց այդ Գառան մսի, որ Ես եմ, արդեն լուռ խորտակված են ծովի ընդերքում։ Այսօր դուք հակառակվում եք Ինձ, և այսօր Իմ խոսքերը ճիշտ այնպիսին են, ինչպիսին նրանք, որ Եհովան ասաց Իսրայելի որդիներին ու թոռներին։ Սակայն ձեր սրտերի խորքերում անհաշտություն կա, և դուք կուտակում եք Իմ զայրույթը՝ բերելով ավելի մեծ տառապանք ձեր մսեղիին, ավելի մեծ դատաստան ձեր մեղքերի համար և ավելի մեծ զայրույթ ձեր անիրավության համար։ Ո՞վ կարող է փրկվել Իմ զայրույթի օրը, եթե դուք այսօր այսպես եք Ինձ վերաբերվում։ Ո՞ւմ անիրավությունը կարող է խուսափել Իմ պատժող աչքերից։ Ո՞ւմ անօրինությունները կարող են խուսափել Իմ՝ Ամենակարողիս ձեռքերից։ Ո՞ւմ հակառակությունը կարող է խուսափել Իմ՝ Ամենակարողիս դատաստանից։ Ես՝ Եհովաս, այսպես եմ խոսում ձեզ հետ՝ հեթանոս տոհմերի սերունդների, և այն խոսքերը, որ ասում եմ ձեզ, գերազանցում են Օրենքի դարաշրջանի և Շնորհքի դարաշրջանի բոլոր խոսքերը, սակայն դուք ավելի անհաշտ եք, քան Եգիպտոսի բոլոր մարդիկ։ Մի՞թե դուք չեք կուտակում Իմ զայրույթը, մինչ Ես հանգիստ կատարում եմ Իմ գործը։ Ինչպե՞ս կարող եք դուք անվնաս փախչել Իմ՝ Ամենակարողիս օրվանից։

Ես այս կերպ աշխատել ու խոսել եմ ձեր մեջ, Ես այնքա՜ն էներգիա և սրտի արյուն եմ վատնել, սակայն ե՞րբ եք դուք երբևէ լսել այն ամենը, ինչ Ես պարզորոշ ասում եմ ձեզ: Որտե՞ղ եք դուք երեսնիվայր խոնարհվել Իմ՝ Ամենակարողիս առաջ: Ինչո՞ւ եք Ինձ հետ այսպես վարվում: Ինչո՞ւ է ձեր ասած ու արած ամեն ինչը բորբոքում Իմ բարկությունը։ Ինչո՞ւ են ձեր սրտերն այդքան քարացած։ Ես երբևէ տապալե՞լ եմ ձեզ։ Ինչո՞ւ եք Ինձ միայն վիշտ ու տագնապ պատճառում: Մի՞թե սպասում եք, որ Իմ՝ Եհովայիս բարկության օրը վրա հասնի ձեզ։ Մի՞թե սպասում եք, որ տեղամ ձեր ըմբոստությամբ հրահրված Իմ բարկությունը։ Մի՞թե այն ամենն, ինչ անում եմ, ձեզ համար չէ։ Սակայն դուք միշտ այդպես եք վարվել Իմ՝ Եհովայիս հետ. հափշտակել եք Իմ զոհաբերությունները, Իմ զոհասեղանի ընծաները տուն՝ գայլի որջ եք տարել, որ կերակրեք ձագերին ու ձագերի ձագերին։ Մարդիկ մարտնչում են միմյանց դեմ՝ իրար նայելով զայրացած հայացքներով, սրերով ու նիզակներով, և Իմ՝ Ամենակալիս խոսքերը նետում են արտաքնոցը, որպեսզի դրանք դառնան այնքան պղծված, որքան արտաթորանքը։ Որտե՞ղ է ձեր ազնվությունը: Ձեր մարդկայնությունը վերածվել է գազանության: Ձեր սրտերը վաղուց արդեն քարացել են: Մի՞թե չգիտեք, որ երբ հասնի Իմ բարկության օրը, այդ ժամանակ Ես պիտի դատեմ այն չարիքը, որ դուք այսօր գործում եք Իմ՝ Ամենակալիս դեմ։ Մի՞թե կարծում եք, թե այսպես Ինձ մոլորեցնելով, Իմ խոսքերը տիղմի մեջ նետելով ու դրանք անտեսելով՝ Իմ թիկունքում այսպես վարվելով կկարողանաք խուսափել Իմ բարկացած հայացքից: Մի՞թե չգիտեք, որ Իմ՝ Եհովայիս աչքերն արդեն տեսել են ձեզ, երբ դուք հափշտակում էիք Իմ զոհաբերությունները և տենչում Իմ ունեցվածքը։ Մի՞թե չգիտեք, որ երբ հափշտակում էիք Իմ զոհաբերությունները, դա անում էիք հենց այն զոհասեղանի առջև, որի վրա մատուցվում են այդ զոհաբերությունները: Ինչպե՞ս կարող էիք ինքներդ ձեզ այդքան խելացի համարել և այս կերպ Ինձ մոլորեցնել: Ինչպե՞ս կարող էր Իմ բարկությունը հեռու մնալ ձեր գարշելի մեղքերից: Ինչպե՞ս կարող էր Իմ մոլեգնող զայրույթը շրջանցել ձեր չար գործերը։ Այն չարիքը, որ դուք այսօր գործում եք, ելք չի բացում ձեր առջև, այլ պատիժ է կուտակում ձեր վաղվա օրվա համար. այն կուտակում է Իմ՝ Ամենակալիս պատիժը ձեր հանդեպ։ Ինչպե՞ս կարող են ձեր չարագործություններն ու չարախոսությունները խուսափել Իմ պատժից։ Ինչպե՞ս կարող են ձեր աղոթքները հասնել Իմ ականջներին: Ինչպե՞ս կարող եմ Ես ելք բացել ձեր անարդարության համար: Ինչպե՞ս կարող եմ Ես անտեսել Իմ դեմ ուղղված ձեր ապստամբ չարագործությունները: Ինչպե՞ս կարող եմ Ես չկտրել ձեր լեզուները, որոնք թունավոր են օձի լեզվի պես։ Դուք Ինձ չեք դիմում հանուն ձեր արդարության, այլ ձեր անարդարությամբ կուտակում եք Իմ բարկությունը։ Ինչպե՞ս կարող եմ Ես ներել ձեզ։ Իմ՝ Ամենակալիս աչքերում ձեր խոսքերն ու գործերը պիղծ են երևում: Իմ՝ Ամենակալիս աչքերում ձեր անարդարությունն անվերջանալի պատիժ է։ Ինչպե՞ս կարող են Իմ արդար պատիժն ու դատաստանը շրջանցել ձեզ։ Քանի որ դուք այսպես եք վարվում Ինձ հետ՝ պատճառելով Ինձ վիշտ ու բարկություն, ինչպե՞ս կարող եմ ձեզ թույլ տալ փախչել Իմ ձեռքից և խուսափել այն օրվանից, երբ Ես՝ Եհովաս, կպատժեմ ու կանիծեմ ձեզ։ Մի՞թե չգիտեք, որ ձեր բոլոր չար խոսքերն ու արտահայտությունները վաղուց արդեն հասել են Իմ ականջներին։ Մի՞թե չգիտեք, որ ձեր անարդարությունը վաղուց արդեն արատավորել է Իմ արդարության սուրբ պատմուճանը։ Մի՞թե չգիտեք, որ ձեր ապստամբությունը վաղուց արդեն հարուցել է Իմ սաստիկ բարկությունը։ Մի՞թե չգիտեք, որ վաղուց արդեն բորբոքել եք Ինձ, և որ Ես վաղուց եմ հանդուրժում ձեզ։ Մի՞թե չգիտեք, որ արդեն վնասել եք այն մսեղին, որի մեջ Ես եմ՝ այն վերածելով ցնցոտիների։ Ես համբերել եմ մինչև հիմա, սակայն այժմ Իմ բարկությունն եմ արձակում` այլևս չհանդուրժելով ձեզ։ Մի՞թե չգիտեք, որ ձեր չարագործություններն արդեն հասել են Իմ աչքերին, և որ իմ կանչերն արդեն հասել են Իմ Հոր ականջներին։ Ինչպե՞ս կարող էր Նա թույլ տալ, որ այսպես վարվեք Ինձ հետ։ Մի՞թե այն ամենն, ինչ Ես անում եմ ձեր մեջ, հանուն ձեզ չէ ։ Մինչդեռ ձեզանից ո՞վ է ավելի սիրով լցվել Իմ՝ Եհովայիս կատարած գործի հանդեպ։ Մի՞թե Ես կարող էի անհավատարիմ լինել Իմ Հոր կամքին տկարությանս կամ կրածս դառը տառապանքի պատճառով։ Մի՞թե չեք հասկանում Իմ սիրտը: Ես խոսում եմ ձեզ հետ այնպես, ինչպես Եհովան էր խոսում. մի՞թե Ես այսքան շատ բան չեմ նվիրաբերել ձեզ: Թեև Ես հոժար եմ կրելու այս ողջ տառապանքը հանուն Իմ Հոր գործի, սակայն ինչպե՞ս կարող եք դուք ազատվել այն պատժից, որ Իմ տառապանքի հետևանքով բերում եմ ձեզ վրա: Մի՞թե դուք այսքան շատ բան չեք վայելել Ինձնից: Այսօր Ես շնորհվել եմ ձեզ Իմ Հոր կողմից. մի՞թե չգիտեք, որ դուք վայելում եք շատ ավելին, քան Իմ առատաձեռն խոսքերն են։ Մի՞թե չգիտեք, որ Իմ կյանքը փոխանակվել է ձեր կյանքի և այն ամենի հետ, ինչ դուք վայելում եք։ Մի՞թե չգիտեք, որ Իմ Հայրն Իմ կյանքն օգտագործեց Սատանայի դեմ պատերազմելու համար, և որ Նա նաև Իմ կյանքը շնորհեց ձեզ՝ թույլ տալով, որ դուք հարյուրապատիկը ստանաք և խուսափեք այնքան շատ փորձություններից։ Մի՞թե չգիտեք, որ լոկ Իմ գործի միջոցով եք դուք ազատվել բազում փորձություններից ու բազմաթիվ հրեղեն պատիժներից։ Մի՞թե չգիտեք, որ միայն Իմ պատճառով է, որ Իմ Հայրը թույլ է տալիս ձեզ այսքան բան վայելել մինչև հիմա։ Ինչպե՞ս կարող եք այսօր այդքան անհաշտ մնալ՝ ասես ձեր սրտերի վրա կոշտուկներ գոյացած լինեն։ Ինչպե՞ս կարող է ձեր այսօրվա գործած չարիքը խուսափել բարկության այն օրվանից, որը կհետևի երկրից Իմ հեռանալուն։ Ինչպե՞ս կարող եմ Ես թույլ տալ այդքան անդրդվելի մարդկանց խուսափել Եհովայի ցասումից։

Հետադարձ հայա՛ցք նետեք անցյալին. ե՞րբ է Իմ հայացքը եղել բարկացած, և Իմ ձայնը՝ խիստ ձեր հանդեպ: Ե՞րբ եմ Ես ձեր նկատմամբ մանրախնդիր եղել։ Ե՞րբ եմ ձեզ անհիմն կերպով հանդիմանել։ Ե՞րբ եմ ձեզ հանդիմանել հենց ձեր երեսին։ Մի՞թե հանուն Իմ գործի չէ, որ Ես կոչ եմ անում Իմ Հորը՝ ձեզ զերծ պահել ամեն տեսակ փորձությունից։ Ինչո՞ւ եք Ինձ հետ այսպես վարվում։ Մի՞թե Ես երբևէ օգտագործել եմ Իմ իշխանությունը՝ ձեր մսեղին կործանելու համար։ Ինչո՞ւ եք Ինձ այդպես հատուցում: Իմ հանդեպ մեկ ջերմ, մեկ սառը լինելուց հետո դուք ո՛չ տաք եք, ո՛չ սառը, իսկ հետո փորձում եք քծնել Ինձ ու բաներ թաքցնել Ինձանից, և ձեր բերանները լի են անարդարների թքով։ Մի՞թե կարծում եք, թե ձեր լեզուները կարող են խաբել Իմ Հոգուն։ Մի՞թե կարծում եք, թե ձեր լեզուները կարող են խուսափել Իմ ցասումից։ Մի՞թե կարծում եք, թե ձեր լեզուները կարող են դատել Իմ՝ Եհովայիս գործերը, ինչպես ցանկանան։ Մի՞թե Ես այն Աստվածն եմ, որին մարդը կարող է դատել։ Մի՞թե Ես թույլ կտամ մի չնչին որդի՝ այդպես հայհոյելու Ինձ։ Ինչպե՞ս կարող եմ Ես այդպիսի ապստամբ որդիներին տեղ տալ Իմ հավիտենական օրհնությունների մեջ։ Ձեր խոսքերն ու գործերն արդեն վաղուց բացահայտել ու դատապարտել են ձեզ։ Երբ Ես տարածեցի երկինքն ու ստեղծեցի ամեն ինչ, Ես թույլ չտվեցի ոչ մի ստեղծված էակի մասնակցել դրան իր հաճույքի համար, առավել ևս թույլ չտվեցի որևէ բանի խաթարել Իմ գործն ու Իմ տնօրինումը, ինչպես որ ինքը կցանկանար։ Ես չհանդուրժեցի ոչ մի մարդու կամ առարկայի. ինչպե՞ս կարող եմ խնայել նրանց, ովքեր դաժան ու անմարդկային են Իմ հանդեպ։ Ինչպե՞ս կարող եմ ներել նրանց, ովքեր դրժում են Իմ խոսքերը։ Ինչպե՞ս կարող եմ խնայել նրանց, ովքեր ըմբոստանում են Իմ դեմ։ Մի՞թե մարդու ճակատագիրն Իմ՝ Ամենակարողիս ձեռքում չէ։ Ինչպե՞ս կարող եմ Ես ձեր անարդարությունն ու ապստամբությունը սուրբ համարել։ Ինչպե՞ս կարող են ձեր մեղքերը պղծել Իմ սրբությունը։ Ես չեմ պղծվում անարդարների պղծությամբ և չեմ վայելում անարդարների ընծաները։ Եթե դու հավատարիմ լինեիր Ինձ՝ Եհովայիդ, մի՞թե քեզ կվերցնեիր Իմ սեղանի զոհաբերությունները: Մի՞թե դու կկարողանայիր քո թունավոր լեզվով պղծել Իմ սուրբ անունը։ Մի՞թե դու կկարողանայիր այս կերպ դրժել Իմ խոսքերը։ Մի՞թե դու կկարողանայիր Իմ փառքն ու սուրբ անունը, որպես գործիք, օգտագործել՝ ծառայելու Սատանային՝ չարին։ Իմ կյանքը տրված է սրբերի վայելքի համար։ Ինչպե՞ս կարող եմ թույլ տալ քեզ խաղալ Իմ կյանքի հետ` ինչպես կամենաս, և այն որպես գործիք օգտագործեք ձեր միջև եղած հակամարտությունների համար։ Ինչպե՞ս կարող եք այսքան անսիրտ լինել և այդքան զուրկ բարության ուղուց Իմ հանդեպ ձեր վերաբերմունքում։ Մի՞թե չգիտեք, որ Ես արդեն գրել եմ ձեր չարագործությունները կյանքի այս խոսքերում։ Ինչպե՞ս կարող եք խուսափել բարկության օրվանից, երբ Ես պատժեմ Եգիպտոսը։ Ինչպե՞ս կարող եմ ձեզ թույլ տալ այս կերպ հակառակվել ու ըմբոստանալ Իմ դեմ՝ նորից ու նորից։ Բացահայտ ասու՛մ եմ ձեզ. երբ այդ օրը գա, ձեր պատիժն ավելի անտանելի կլինի, քան Եգիպտոսինը։ Ինչպե՞ս կարող եք խուսափել Իմ բարկության օրվանից։ Ճշմարիտ եմ ասում ձեզ. Իմ տոկունությունը պատրաստ էր ձեր չարագործություններին և գոյություն ունի այդ օրը ձեզ պատժելու համար։ Մի՞թե դուք չեք, որ կկրեք բարկության դատաստանը, երբ Ես սպառեմ իմ համբերությունը։ Մի՞թե ամեն ինչ Իմ՝ Ամենակալիս ձեռքում չէ։ Ինչպե՞ս կարող էի թույլ տալ ձեզ այսպես ըմբոստանալ Իմ դեմ՝ երկնքի ներքո։ Ձեր կյանքը շատ ծանր է լինելու, որովհետև դուք հանդիպել եք Մեսիային, ում մասին ասված էր, թե գալու է, բայց ով երբեք չեկավ։ Մի՞թե դուք Նրա թշնամիները չեք։ Հիսուսը ընկերություն է արել ձեզ հետ, սակայն դուք Մեսիայի թշնամիներն եք։ Մի՞թե չգիտեք, որ թեև դուք ընկերություն եք անում Հիսուսի հետ, ձեր չարագործությունները լցրել են պիղծերի անոթները։ Թեև դուք շատ մոտ եք Եհովային, մի՞թե չգիտեք, որ ձեր չար խոսքերը հասել են Եհովայի ականջներին և բորբոքել Նրա բարկությունը։ Ինչպե՞ս կարող է Նա մոտ լինել քեզ և ինչպե՞ս կարող է չայրել քո այդ անոթները, որոնք լի են չարագործություններով։ Ինչպե՞ս կարող է Նա քո թշնամին չլինել։

Հազարամյակներ շարունակ մարդը տենչացել է ականատես լինել Փրկչի գալստյանը։ Մարդը տենչացել է տեսնել, թե ինչպես է Հիսուս Փրկիչը՝ սպիտակ ամպի վրա նստած, անձամբ իջնում նրանց մեջ, ովքեր հազարավոր տարիներ Նրան փափագել և հույս են դրել Նրա վրա։ Մարդը նաև տենչացել է, որ Փրկիչը վերադառնա և վերամիավորվի իր հետ. այսինքն՝ տենչացել է, որ Հիսուս Փրկիչը, ով հազարավոր տարիներ բաժանված է եղել մարդկանցից, վերադառնա և մեկ անգամ ևս իրականացնի փրկագնման գործը, որը Նա կատարել էր հրեաների մեջ, լինի մարդու նկատմամբ ողորմած և սիրող, ների մարդու մեղքերը և կրի մարդու մեղքերը և նույնիսկ կրի մարդու բոլոր անօրինությունները և փրկի մարդուն մեղքից։ Թե ինչ է մարդը տենչում, այն է, որ Հիսուս Փրկիչը լինի նույնը, ինչ նախկինում՝ Փրկիչ, ով սիրելի է, բարի և պատվարժան, ով երբեք չի զայրանում մարդու վրա և երբեք չի նախատում մարդուն, այլ ներում է և իր վրա է վերցնում մարդու բոլոր մեղքերը, և ով նույնիսկ, ինչպես նախկինում, կմահանա խաչի վրա մարդու համար։ Հիսուսի հեռանալուց ի վեր՝ Նրան հետևող աշակերտները, ինչպես նաև բոլոր սրբերը, որոնք փրկվել էին Նրա անունով, հուսահատորեն կարոտում և սպասում են Նրան։ Բոլոր նրանք, ովքեր Շնորհի դարաշրջանում փրկվել են Հիսուս Քրիստոսի շնորհիվ, վերջին օրերին տենչում են այն ցնծալի օրը, երբ Հիսուս Փրկիչը կիջնի սպիտակ ամպի վրա՝ հայտնվելով անթիվ մարդկանց առջև։ Իհարկե, սա նաև հավաքական ցանկությունն է բոլոր նրանց, ովքեր այսօր ընդունում են Հիսուս Փրկչի անունը։ Տիեզերքում յուրաքանչյուր ոք, ով գիտի Հիսուս Փրկչի փրկության մասին, հուսահատորեն փափագում է, որ Հիսուս Քրիստոսը հանկարծակի կգա՝ իրականացնելու այն, ինչ Հիսուսն ասել էր երկրի վրա եղած ժամանակ. «Ես կգամ այնպես, ինչպես հեռացա»։ Մարդը հավատում է, որ խաչելությունից և հարությունից հետո Հիսուսը՝ սպիտակ ամպի վրա, վերադարձել է դրախտ՝ զբաղեցնելու Իր տեղը՝ որպես Ամենաբարձրյալի աջ ձեռք։ Նույն կերպ՝ Հիսուսը, սպիտակ ամպի վրա նստած (այս ամպը վերաբերում է այն ամպին, որով Հիսուսը վերադարձել է դրախտ), կրկին կիջնի նրանց մեջ, ովքեր հազարավոր տարիներ հուսահատորեն փափագել են Նրան, և Նա կկրի հրեաների կերպարն ու կհագնի նրանց հագուստը։ Նրանց մոտ հայտնվելուց հետո Նա նրանց կերակուր կտա և այնպես կանի, որ կենաց ջուր հոսի նրանց համար, և կապրի մարդկանց մեջ՝ լի շնորհքով և սիրով, կենդանի և իրական։ Այս բոլորն այն պատկերացումներն են, ինչին մարդիկ հավատում են։ Սակայն Հիսուս Փրկիչը դա չարեց. այն, ինչ Նա արեց, մարդու պատկերացումների ճիշտ հակառակն էր։ Նա չեկավ նրանց մեջ, ովքեր ջերմեռանդորեն տենչում էին Նրա վերադարձը, և Նա չհայտնվեց բազում մարդկանց առջև՝ սպիտակ ամպի վրա նստած։ Նա արդեն եկել է, բայց մարդը չի ճանաչում Նրան և մնում է անտեղյակության մեջ։ Մարդը պարզապես աննպատակ սպասում է Նրան՝ չիմանալով, որ Նա արդեն իջել է «սպիտակ ամպի» վրա (սպիտակ ամպը Նրա Հոգին է, Նրա խոսքերը, Նրա ամբողջ խառնվածքը և այն ամենն, ինչ Նա է) և այժմ գտնվում է հաղթողների մի խմբի մեջ, որոնց Նա կպատրաստի վերջին օրերի ընթացքում։ Ինչպե՞ս կարող էր մարդն իմանալ, որ թեև սուրբ Փրկիչ Հիսուսը լի է մարդու հանդեպ սիրալիրությամբ և սիրով, Նա պարզապես չէր կարող գործել այն «տաճարներում», որոնք լի են կեղտով և բնակեցված են անմաքուր հոգիներով։ Թեև մարդը սպասում էր Նրա ժամանմանը, ինչպե՞ս կարող էր Նա հայտնվել նրանց, ովքեր ուտում էին անարդարների մսեղին, խմում էին անարդարների արյունը և հագնում էին անարդարների հագուստը, ովքեր հավատում էին Նրան, բայց չէին ճանաչում Նրան և շարունակաբար շորթում էին Նրան։ Մարդը գիտի միայն, որ Հիսուս Փրկիչը լի է սիրով և հորդում է ողորմությամբ, և որ Նա մեղքերի քավության զոհ է՝ լի փրկագնմամբ։ Սակայն մարդը գաղափար չունի, որ Նա Ինքն Աստվածն է, ով լի է արդարությամբ, վեհությամբ, զայրույթով և դատաստանով, օժտված է իշխանությամբ և լի է արժանապատվությամբ։ Ուստի, թեև մարդը ջերմեռանդորեն փափագում և ցանկանում է Փրկչի վերադարձը և նույնիսկ նրա աղոթքները շարժում են «Երկինքը», Հիսուս Փրկիչը չի հայտնվում նրանց, ովքեր հավատում են, բայց չեն ճանաչում Նրան։

«Եհովա»-ն այն անունն է, որը Ես վերցրեցի Իսրայելում Իմ աշխատանքի ընթացքում, և այն նշանակում է իսրայելացիների (Աստծու ընտրյալ ժողովրդի) Աստված, ով կարող է ողորմություն ցույց տալ մարդուն, անիծել մարդուն և առաջնորդել մարդու կյանքը. Աստված, ով օժտված է մեծ զորությամբ և լի է իմաստությամբ: «Հիսուս»-ը Էմմանուելն է, որը նշանակում է մեղքի զոհաբերություն` լի սիրով, լի ողորմությամբ, և որը փրկագնում է մարդուն։ Նա կատարեց Շնորհքի դարաշրջանի գործը, և Նա ներկայացնում է Շնորհքի դարաշրջանը և կարող է ներկայացնել տնօրինության ծրագրի աշխատանքի միայն մի մասը։ Այսինքն՝ միայն Եհովան է Իսրայելի ընտրյալ ժողովրդի Աստվածը, Աբրահամի Աստվածը, Իսահակի Աստվածը, Հակոբի Աստվածը, Մովսեսի Աստվածը և Իսրայելի ամբողջ ժողովրդի Աստվածը։ Այսպիսով, ներկայիս դարաշրջանում բոլոր իսրայելացիները, բացի հրեա ժողովրդից, երկրպագում են Եհովային։ Նրանք զոհաբերություններ են մատուցում Նրան զոհասեղանի վրա և ծառայում են Նրան տաճարում՝ կրելով քահանայական հանդերձներ։ Այն, ինչի հույսը նրանք ունեն, Եհովայի կրկնահայտնությունն է։ Միայն Հիսուսն է մարդկության Փրկիչը, և Նա է մեղքերի քավության զոհը, ով փրկագնեց մարդկությանը մեղքից։ Այսինքն՝ Հիսուս անունը եկել է Շնորհքի դարաշրջանից և գոյություն է ունեցել Շնորհքի Դարաշրջանում կատարված փրկագնման աշխատանքի շնորհիվ։ Հիսուսի անունն առաջացել է՝ թույլ տալու համար, որ Շնորհքի դարաշրջանի մարդիկ վերածնվեն և փրկվեն, և այն հատուկ անուն է ամբողջ մարդկության փրկագնման համար: Այսպիսով, Հիսուս անունը ներկայացնում է փրկագնման գործը և նշանակում է Շնորհքի դարաշրջանը։ Եհովա անունը հատուկ անուն է Իսրայելի ժողովրդի համար, ովքեր ապրում էին օրենքի ներքո։ Յուրաքանչյուր դարաշրջանում և գործի յուրաքանչյուր փուլում Իմ անունն անհիմն չէ, այլ ներկայացուցչական նշանակություն ունի. յուրաքանչյուր անուն ներկայացնում է մեկ դարաշրջան։ «Եհովա»-ն ներկայացնում է Օրենքի դարաշրջանը, և այն պատվավոր անունն է, որով Իսրայելի ժողովուրդը կոչում էր այն Աստծուն, որին երկրպագում էր։ «Հիսուս»-ը ներկայացնում է Շնորհքի դարաշրջանը, և բոլոր նրանց Աստծու անունն է, ովքեր փրկագնվել են Շնորհքի դարաշրջանում։ Եթե մարդը դեռևս փափագում է Հիսուս Փրկչի գալուստը վերջին օրերի ընթացքում և դեռ սպասում է, որ Նա կժամանի այն կերպարով, որը Նա կրում էր Հրեաստանում, ապա ամբողջ վեց հազարամյա կառավարման ծրագիրը դադարած կլիներ Քավության դարաշրջանում և չէր կարող ավելի առաջ գնացած լիներ։ Ավելին, վերջին օրերը չէին գա, և դարաշրջանը երբեք չէր ավարտվի: Սա այն պատճառով է, որ Հիսուս Փրկիչը միայն մարդկության փրկագնման և փրկության համար է։ Ես վերցրեցի Հիսուս անունը միայն Շնորհքի դարաշրջանում բոլոր մեղավորների համար, բայց դա այն անունը չէ, որով ես պետք է վերջ դնեմ ամբողջ մարդկությանը։ Թեև Եհովան, Հիսուսը և Մեսիան բոլորը միասին ներկայացնում են Իմ Հոգին, այս անունները միայն մատնանշում են Իմ կառավարման ծրագրի տարբեր դարաշրջանները և չեն ներկայացնում Ինձ ամբողջությամբ։ Այն անունները, որոնցով երկրի վրա մարդիկ Ինձ կոչում են, չեն կարող արտահայտել Իմ ամբողջ բնավորությունը և այն ամենը, ինչը Ես եմ։ Դրանք պարզապես տարբեր անուններ են, որոնցով Ինձ կոչում են տարբեր դարաշրջաններում։ Եվ այսպես, երբ գա վերջին դարաշրջանը՝ վերջնական դարաշրջանը, Իմ անունը կրկին կփոխվի։ Ես չեմ կոչվի Եհովա կամ Հիսուս, առավել ևս՝ Մեսիա․ ինձ կկոչեն հզոր և ամենակարող Աստվածն Ինքը, և այս անվան ներքո ես կավարտեմ ամբողջ դարաշրջանը։ Ինձ մի ժամանակ Եհովա էին կոչում, մարդիկ ինձ նաև որպես Մեսիա էին ճանաչում, և մարդիկ մի ժամանակ սիրով ու հարգանքով ինձ Հիսուս Փրկիչ էին կոչում։ Այսօր Ես այլևս այն Եհովան կամ Հիսուսը չեմ, ում մարդիկ ճանաչում էին անցյալում։ Փոխարենը՝ Ես այն Աստվածն եմ, ով վերադարձել է վերջին օրերին, այն Աստվածը, ով կավարտի դարաշրջանը. Ես այն Աստվածն եմ, ով բարձրանում է երկրի ծայրից՝ լի Իմ ողջ խառնվածքով և իշխանությամբ, պատվով ու փառքով։ Մարդիկ երբեք Ինձ հետ կապի մեջ չեն եղել, նրանք երբեք Ինձ չեն ճանաչել և միշտ անտեղյակ են եղել Իմ բնավորությունից։ Աշխարհի ստեղծումից ի վեր մինչ օրս՝ ոչ մի մարդ Ինձ չի տեսել։ Սա այն Աստվածն է, որ հայտնվում է մարդկանց առջև վերջին օրերին, բայց թաքնված է նրանց մեջ։ Նա բնակվում է մարդկանց մեջ՝ ճշմարիտ և իրական, ինչպես այրող արևը և բոցավառվող կրակը՝ լի զորությամբ և իշխանությամբ։ Չկա որևէ մարդ կամ որևէ բան, որը չի դատվի Իմ խոսքերով, և չկա որևէ մարդ կամ որևէ բան, որը չի մաքրվի կրակի այրվելով։ Վերջիվերջո, անթիվ ազգեր կօրհնվեն Իմ խոսքերի արդյունքում և նաև կփշրվեն Իմ խոսքերի արդյունքում։ Այս կերպ վերջին օրերին բոլոր մարդիկ կտեսնեն, որ Ես վերադարձած Փրկիչն եմ, և որ Ես Ամենակարող Աստվածն եմ, որը նվաճում է ողջ մարդկությանը։ Եվ բոլորը պիտի տեսնեն, որ Ես մի ժամանակ մարդու համար մեղքերի քավության զոհ էի, բայց վերջին օրերին դարձել եմ բոցավառ արևի կրակներ, որոնք այրում են ամեն ինչ, ինչպես նաև արդարության Արեգակը, որը բացահայտում է ամեն ինչ։ Սա է Իմ աշխատանքը վերջին օրերին։ Ես վերցնում եմ այս անունը և կրում եմ այս բնավորությունը, որպեսզի բոլոր մարդիկ տեսնեն, որ Ես եմ արդար Աստվածը, այրող արևը, բոցավառ կրակը, և որպեսզի բոլորը կարողանան երկրպագել Ինձ՝ միակ ճշմարիտ Աստծուն, և որպեսզի նրանք տեսնեն Իմ իրական դեմքը. Ես ոչ միայն իսրայելացիների Աստվածն եմ, և ես ոչ միայն Փրկիչն եմ, այլ Ես եմ բոլոր արարածների Աստվածը՝ երկնքում, երկրի վրա և ծովերում։

Եթե Փրկիչը գար վերջին օրերին և էլի կոչվեր Հիսուս և կրկին ծնվեր Հրեաստանում ու այնտեղ կատարեր Իր գործը, ապա սա կապացուցեր, որ Ես միայն ստեղծել եմ Իսրայելի ժողովրդին և միայն փրկագնել եմ Իսրայելի ժողովրդին, և որ Ես ոչ մի կապ չունեմ Հեթանոսների հետ։ Մի՞թե սա չի հակասի Իմ խոսքերին, որ «Ես եմ Տերը, ով ստեղծեց երկինքը, երկիրը և ամեն ինչ»։ Ես հեռացա Հրեաստանից և կատարում եմ Իմ գործը Հեթանոսների մեջ, որովհետև Ես ոչ միայն պարզապես Իսրայելի ժողովրդի Աստվածն եմ, այլ բոլոր արարածների Աստվածը։ Ես հայտնվում եմ Հեթանոսների մեջ վերջին օրերին, որովհետև Ես ոչ միայն Եհովան եմ՝ Իսրայելի ժողովրդի Աստվածը, ավելին՝ Ես եմ հեթանոսների մեջ Իմ բոլոր ընտրյալ ժողովուրդների Արարիչը։ Ես ոչ միայն ստեղծեցի Իսրայելը, Եգիպտոսը և Լիբանանը, այլ նաև Իսրայելից դուրս գտնվող բոլոր Հեթանոս ազգերին։ Այդ պատճառով Ես եմ բոլոր արարված էակների Տերը։ Ես պարզապես օգտագործեցի Իսրայելը՝ որպես Իմ աշխատանքի մեկնարկային կետ, օգտագործեցի Հրեաստանը և Գալիլեան՝ որպես փրկագնման Իմ աշխատանքի հենակետեր, իսկ հիմա Ես Հեթանոս ազգին եմ օգտագործում՝ որպես հիմք, որից Ես ամբողջ դարաշրջանը կավարտեմ։ Իսրայելում Ես կատարեցի աշխատանքի երկու փուլ (աշխատանքի այս երկու փուլերն էին Օրենքի դարաշրջանը և Շնորհքի դարաշրջանը), և ես իրականացնում եմ աշխատանքի հետագա երկու փուլ (Շնորհքի դարաշրջանը և Թագավորության դարաշրջանը) Իսրայելից դուրս գտնվող երկրներում։ Հեթանոս ազգերի մեջ Ես կկատարեմ նվաճման գործը և այսպես կեզրափակեմ դարաշրջանը։ Եթե մարդը միշտ Ինձ Հիսուս Քրիստոս է անվանում, բայց չգիտի, որ վերջին օրերի ընթացքում Ես նոր դարաշրջան եմ սկսել և ձեռնամուխ եմ եղել նոր գործի, և եթե մարդը շարունակում է մոլուցքով սպասել Հիսուս Փրկչի ժամանմանը, ապա Ես նման մարդկանց կանվանեմ այնպիսիներ, որոնք չեն հավատում Ինձ. նրանք մարդիկ են, ովքեր Ինձ չեն ճանաչում, և նրանց հավատն Իմ հանդեպ կեղծ է։ Կարո՞ղ են այդպիսի մարդիկ ականատես լինել Հիսուս Փրկչի ժամանմանը երկնքից։ Նրանք սպասում են ոչ թե Իմ ժամանմանը, այլ Հրեաների Թագավորի ժամանմանը: Նրանք չեն տենչում, որ Ես ոչնչացնեմ այս անմաքուր, հին աշխարհը, այլ փոխարենը փափագում են Հիսուսի երկրորդ գալուստը, որի միջոցով նրանք կփրկագնվեն։ Նրանք անհամբեր սպասում են Հիսուսի կողմից ողջ մարդկությանը այս պղծված և անարդար երկրից կրկին փրկագնելուն։ Ինչպե՞ս կարող են նման մարդիկ դառնալ այնպիսիք, որոնք ավարտին կհասցնեն Իմ գործը վերջին օրերին։ Մարդու ցանկություններն անկարող են կատարել Իմ կամքը կամ իրականացնել Իմ գործը, քանի որ մարդը պարզապես հիանում է կամ փայփայում է այն գործը, որը Ես կատարել եմ նախկինում, և գաղափար չունի, որ Ես եմ հենց Աստվածը, որ միշտ նոր է և երբեք հին չէ։ Մարդը միայն գիտի, որ Ես Եհովան եմ և Հիսուսը, և թեթև կասկած անգամ չունի, որ Ես եմ այն վերջին օրերի Մեկը, որ մարդկությանը վերջ կդնի։ Այն ամենը, ինչին մարդը տենչում է, և ինչ նա գիտի, գալիս է իր սեփական պատկերացումներից և պարզապես այն է, ինչ նա կարող է տեսնել իր սեփական աչքերով։ Դա համահունչ չէ իմ կատարած աշխատանքին, այլ աններդաշնակ է դրա հետ։ Եթե Իմ գործը կատարվեր մարդու պատկերացումների համաձայն, ապա ե՞րբ այն կավարտվեր։ Ե՞րբ մարդկությունը կմտներ հանգստի մեջ։ Եվ ինչպե՞ս Ես կկարողանայի մտնել յոթերորդ օրը՝ Հանգստի օրը։ Ես աշխատում եմ Իմ ծրագրի և Իմ նպատակի համաձայն՝ ոչ թե մարդու մտադրությունների համաձայն։


Ավետարանի տարածման աշխատանքը նաև մարդու փրկության աշխատանքն է

Բոլոր մարդիկ կարիք ունեն ըմբռնելու երկրի վրա Իմ աշխատանքի նպատակը, այսինքն՝ Ես ի վերջո ինչ եմ կամենում ստանալ, և ինչ մակարդակի պետք է հասցնեմ այս աշխատանքը, նախքան այն ավարտված կլինի։ Եթե մարդիկ, մինչև այսօր Ինձ հետ քայլելով, չեն հասկանում, թե ինչ է Իմ աշխատանքի խորին խորհուրդը, ապա մի՞թե իզուր չեն քայլել Ինձ հետ։ Եթե մարդիկ հետևում են Ինձ, ապա պարտավոր են իմանալ Իմ մտադրությունները: Հազարավոր տարիներ Ես աշխատել եմ երկրի վրա և մինչ օրս շարունակում եմ այսպես աշխատել Իմ աշխատանքը։ Թեև Իմ աշխատանքը բազում դրսևորումներ ունի, սակայն դրա նպատակը մնում է անփոփոխ. Թեկուզ Ես մարդու հանդեպ լի եմ դատաստանով և խրատական պատժով, այնուամենայնիվ, այն, ինչ անում եմ, նրա փրկության համար է, որպեսզի Իմ ավետարանը ավելի լավ տարածվի, և Իմ աշխատանքն առավել ընդարձակվի հեթանոս ազգերի մեջ, հենց որ մարդը կատարելաgգործվի։ Այսօր ևս, երբ շատերը վաղուց խորապես ընկղմվել են ընկճվածության մեջ, Ես դեռ շարունակում եմ Իմ աշխատանքը, շարունակում եմ այն աշխատանքը, որը պետք է կատարեմ մարդուն դատելու և խրատելու նպատակով։ Թեև մարդը հոգնել է Իմ խոսքերից և չի կամենում մտահոգվել Իմ աշխատանքով, Ես, այնուամենայնիվ, կատարում եմ Իմ պարտքը, քանզի Իմ աշխատանքի նպատակը չի փոխվել, և Իմ նախնական ծրագիրը չի խախտվի։ Իմ դատաստանի նպատակն այն է, որ մարդուն ունակ դարձնեմ առավել հնազանդ լինելու Ինձ, և Իմ խրատի նպատակը՝ որ մարդուն ունակ դարձնեմ ավելի ճշմարիտ փոփոխության հասնելու։ Թեև այն ամենը, ինչ անում եմ, հանուն Իմ կառավարման է, Ես երբեք որևէ աշխատանք չեմ կատարել, որն օգտակար չլինի մարդուն, քանզի կամենում եմ Իսրայելի սահմաններից դուրս եղած բոլոր ազգերին ևս հնազանդ դարձնել այնպես, ինչպես Իսրայելացիներին, որպեսզի նրանք դառնան ճշմարիտ մարդիկ, և Ես հաստատեմ Իմ ոտքի հենակետն Իսրայելից դուրս գտնվող երկրներում։ Սա է Իմ տնօրինությունը, սա է Իմ աշխատանքը հեթանոս ազգերի մեջ։ Սակայն մինչ այժմ շատերը չեն հասկանում Իմ տնօրինությունը, որովհետև չեն կարևորում այդպիսի բաները, այլ դրա փոխարեն հոգ են տանում իրենց անձնական ապագայի և ճակատագրի մասին։ Ինչ էլ որ Ես ասեմ, մարդիկ անտարբեր են մնում այն աշխատանքի հանդեպ, որ Ես եմ անում, փոխարենն ամբողջ սրտով կենտրոնանում են իրենց ապագա հանգրվանների վրա։ Եթե այսպես շարունակվի, ինչպե՞ս պետք է տարածվի Իմ աշխատանքը։ Ինչպե՞ս պետք է Իմ ավետարանը քարոզվի ողջ աշխարհով մեկ։ Դուք պետք է իմանաք, որ երբ Իմ աշխատանքը տարածվի, Ես կցրեմ և կհարվածեմ ձեզ, ինչպես Եհովան հարվածեց Իսրայելի յուրաքանչյուր ցեղին։ Այս ամենը կինի, որպեսզի Իմ ավետարանը տարածվի ողջ երկրագնդով մեկ, որպեսզի Իմ աշխատանքը հասնի հեթանոս ազգերին, որպեսզի Իմ անունը մեծարվի թե՛ մեծերի, թե՛ փոքրերի կողմից, և Իմ սուրբ անունը մեծարվի բոլոր ցեղերի ու ազգերի մարդկանց շուրթերին։ Այս վերջին դարաշրջանում թող Իմ անունը մեծարվի հեթանոս ազգերի մեջ, թող Իմ գործերը տեսանելի լինեն նրանց աչքերին, թող Ինձ կոչեն Ամենազոր՝ Իմ գործերի պատճառով, և թող Իմ խոսքերը շուտով կատարվեն։ Ես բոլոր մարդկանց ցույց կտամ, որ Ես միայն Իսրայելի Աստված չեմ, այլև բոլոր հեթանոս ազգերի Աստված, նույնիսկ նրանց, ում անիծել եմ։ Ես բոլորին տեսնել կտամ, որ Ես եմ բոլոր արարածների Աստված։ Սա է Իմ մեծագույն աշխատանքը, Իմ աշխատանքի ծրագրի նպատակը վերջին օրերի համար և միակ աշխատանքը, որը վերջին օրերին կամենում եմ կատարել:

Միայն վերջին օրերին է, որ այն աշխատանքը, որը Ես իրականացրել եմ հազարավոր տարիներ շարունակ, ամբողջովին ի հայտ է եկել մարդու առաջ։ Միայն հիմա եմ Ես մարդու առաջ բացել Իմ տնօրինության ողջ առեղծվածը, և մարդը ճանաչել է Իմ աշխատանքի նպատակը ու, առավել ևս, ըմբռնել է Իմ բոլոր առեղվածները։ Ես արդեն հայտնել եմ մարդուն ամեն բան այն վերջնական հանգրվանի մասին, որի շուրջ նա մտահոգված է։ Ես արդեն բացահայտել եմ մարդու առաջ Իմ բոլոր առեղծվածները, այն խորհուրդները, որոնք ավելի քան 5900 տարի թաքնված էին։ Ո՞վ է Եհովան։ Ո՞վ է Մեսիան։ Ո՞վ է Հիսուսը։ Դուք պետք է իմանաք այս ամենի մասին։ Իմ աշխատանքը կապված է այս անունների հետ։ Արդյո՞ք դուք հասկացել եք սա։ Ինչպե՞ս պետք է հռչակվի Իմ սուրբ Անունը։ Ինչպե՞ս պետք է քարոզվի Իմ Անունն այն բոլոր ազգերի մեջ, որոնք Ինձ Իմ անուններից որևէ մեկով են կանչել։ Իմ աշխատանքը տարածվում է, և Ես այն պետք է առանց բացառության տարածեմ բոլոր ազգերի մեջ։ Քանի որ Իմ աշխատանքը կատարվել է ձեր մեջ, Ես պետք է խոցեմ ձեզ այնպես, ինչպես Եհովան Իսրայելում խոցեց Դավթի տան հովիվներին, և ձեզ պետք է ցրեմ բոլոր ազգերի մեջ։ Քանզի վերջին օրերին Ես պետք է ջարդուփշուր անեմ բոլոր երկրներն ու նորից բաշխեմ դրանց ժողովուրդներին։ Երբ Ես կրկին վերադառնամ, բոլոր երկրներն արդեն բաժանված կլինեն այն սահմաններով, որոնք դրել են Իմ բոցավառ կրակները։ Այդ ժամանակ Ես նորից պետք է հայտնվեմ մարդկությանը՝ որպես այրող արեգակ, և բացահայտ կերպով պետք է ցույց տամ Ինձ Սրբի կերպարանքով, որին նրանք երբեք չեն տեսել՝ քայլելով բազում ազգերի մեջ, ինչպես Ես՝ Եհովաս, մի ժամանակ քայլում էի հրեական տարբեր ցեղերի մեջ: Ապա՝ այդ ժամանակից սկսած, Ես կառաջնորդեմ մարդկությանն իր երկրային կյանքում, և նրանք անպայման կտեսնեն, որ Իմ փառքն իրենց վերևում է, և որ օդում գտնվող ամպի սյունն առաջնորդում է նրանց իրենց կյանքում, քանզի Ես պետք է հայտնվեմ սուրբ վայրերում։ Մարդը կտեսնի Իմ արդարության օրը և Իմ փառքի հայտնությունը։ Դա կլինի այն ժամանակը, երբ Ես կթագավորեմ ողջ երկրի վրա և Իմ բազում որդիներին կբերեմ փառքի մեջ։ Մարդիկ պետք է խոնարհվեն ողջ երկրի վրա, և Իմ վրանը հաստատուն կերպով կկանգնեցվի մարդկանց միջավայրում՝ կառուցված այսօրվա Իմ աշխատանքի վեմի վրա։ Մարդիկ նաև տաճարում կծառայեն Ինձ։ Զոհասեղանը, որ ծածկված է պղծությամբ ու նողկալի բաներով, Ես փշուր-փշուր կանեմ և նորից կկառուցեմ։ Նորածին գառներ ու հորթեր կդրվեն այդ սուրբ զոհասեղանին։ Ես կքանդեմ այսօրվա տաճարը և, անշուշտ, կկառուցեմ նորը։ Այն տաճարը, որ այժմ կանգուն է և լի է գարշելի մարդկանցով, կփլուզվի, իսկ այն տաճարը, որ Ես եմ կառուցում, պետք է լցվի Ինձ նվիրված ծառաներով։ Նրանք կրկին կկանգնեն և կծառայեն Ինձ՝ հանուն Իմ տաճարի փառքի։ Դուք անպայման կտեսնեք այն օրը, երբ Ես մեծ փառք ձեռք բերեմ, և այն օրը, երբ Ես քանդեմ տաճարը և կառուցեմ նորը։ Դուք նաև անպայման կտեսնեք այն օրը, երբ Իմ խորանը կիջնի մարդկանց միջավայր։ Ինչպես Ես փշրում եմ տաճարը, այնպես էլ կբերեմ Իմ խորանը մարդկանց միջավայր ճիշտ այնպես, ինչպես որ նրանք իրենց աչքերով տեսնեն Իմ իջնելը։ Երբ Ես փշրեմ յուրաքանչյուր երկիր, նրանց նորից կհավաքեմ միասին՝ այդպիսով կառուցելով Իմ տաճարն ու հաստատելով Իմ զոհասեղանը, և ուստի բոլոր մարդիկ կկարողանան զոհ մատուցել Ինձ, ծառայել Ինձ Իմ տաճարում և իրենց նվիրումն արտահայտեն հեթանոս ազգերի մեջ Իմ արած աշխատանքին։ Նրանք կլինեն այսօրվա իսրայելացիների պես՝ քահանայական հանդերձներով և հիանալի պսակներով զարդարված, Իմ՝ Եհովայիս փառքը՝ նրանց մեջտեղում, և Իմ վեհությունը՝ երկինքներում՝ նրանց վերևում։ Հեթանոս ազգերի մեջ Իմ աշխատանքն էլ նույնը կլինի։ Ինչպես Իմ աշխատանքը կատարվեց Իսրայելում, այնպես էլ Իմ աշխատանքը կլինի հեթանոս ազգերի մեջ, քանզի Ես կտարածեմ Իմ աշխատանքը Իսրայելից և այն կընդարձակեմ դեպի հեթանոսների ազգերը։

Հիմա այն ժամանակն է, երբ Իմ Հոգին մեծ աշխատանք է կատարում, և այն ժամանակը, երբ Ես սկսում եմ Իմ աշխատանքը հեթանոս ազգերի միջավայրում։ Ավելին՝ սա այն ժամանակն է, երբ Ես դասակարգում եմ բոլոր արարածներին՝ յուրաքանչյուրին դնելով իր համապատասխան կարգի մեջ, որպեսզի Իմ աշխատանքը կարողանա ավելի արագորեն առաջ ընթանալ և ավելի ունակ լինի արդյունքների հասնելու։ Եվ այսպես, ինչ Ես խնդրում եմ քեզանից, դեռ այն է, որ ձեր ամբողջ էությունն ընծայեք Իմ ողջ աշխատանքին, և որ է՛լ ավելի կարևոր է, հստակ զանազանեք ու ճշգրտորեն տեսնեք այն ամբողջ աշխատանքը, որ Ես կատարել եմ քո վրա, և քո ամբողջ եռանդը ներդնես, որպեսզի Իմ աշխատանքը կարողանա ավելի մեծ արդյունքների հասնել։ Ահա թե ինչ պետք է հասկանաս։ Դադարեցրեք միմյանց հետ մրցակցելը, այլընտրանքային ճանապարհ փնտրելը կամ քո մսեղիի համար հարմարավետություն որոնելը, որպեսզի խուսափես Իմ աշխատանքը հետաձգելուց ու քո հրաշալի ապագային խանգարելուց։ Այդպիսի վարվելակերպը քեզ ոչ միայն բոլորովին չի պաշտպանի, այլև կարող է միայն կործանում բերել քեզ։ Մի՞թե սա հիմարություն չէր լինի քո կողմից։ Ինչին դու այսօր տրվում ես, հենց այն է, ինչ կործանում է քո ապագան, մինչդեռ այն ցավը, որն այսօր համբերությամբ տանում ես, հենց այն է, ինչ պաշտպանում է քեզ։ Դու պետք է այս բաները հստակ գիտակցես, որպեսզի այնպիսի գայթակղությունների զոհը չդառնաս, որոնցից հետո դժվար կլինի ազատվել, և որպեսզի խուսափես չարաչար սխալվելով հոծ մշուշի մեջ ընկնելուց՝ այլևս երբեք չկարողանալով գտնել արևը։ Երբ հոծ մշուշը ցրվի, կհայտնաբերես, որ մեծ օրվա դատաստանի առջև ես։ Այդ ժամանակ Իմ օրն արդեն մոտեցած կլինի մարդկությանը։ Ինչպե՞ս ես խուսափելու Իմ դատաստանից։ Ինչպե՞ս ես դիմանալու արևի կիզիչ տապին։ Երբ Ես մարդուն շնորհում եմ Իմ լիությունը, նա այն չի փայփայում իր սրտում, այլ նետում է մի տեղ, ուր ոչ ոք չի նկատի։ Երբ Իմ օրը հասնի մարդուն, նա այլևս չի կարողանա բացահայտել Իմ լիությունը կամ գտնել այն դառը ճշմարտության խոսքերը, որ Ես վաղուց ասել էի նրան։ Նա կողբա և լաց կլինի, որովհետև կորցրած կլինի լույսի պայծառությունը և ընկած կլինի խավարի մեջ։ Այն, ինչ դուք այսօր տեսնում եք, պարզապես Իմ բերանի հատու սուրն է. դեռ չեք տեսել Իմ ձեռքի գավազանը կամ այն բոցը, որով Ես այրում եմ մարդուն։ Ահա թե ինչու եք ձեզ Իմ ներկայության մեջ դեռ ամբարտավան ու անզուսպ պահում և թե ինչու եք Իմ տանը դեռ պայքարում Իմ դեմ՝ ձեր մարդկային լեզվով վիճարկելով այն, ինչ Ես ասել եմ Իմ բերանով։ Մարդը չի վախենում Ինձնից ու թեև նույնիսկ այսօր շարունակում է թշնամությամբ հակադրվել Ինձ, մնում է լիովին անվախ։ Ձեր բերաններում անարդարների լեզուն և ատամներն են։ Ձեր խոսքերն ու գործերը նման են այն օձի խոսքերին ու գործերին, որը Եվային գայթակղեց մեղանչելու։ Դուք միմյանցից պահանջում եք աչք աչքի դիմաց ու ատամ ատամի դիմաց և Իմ ներկայության մեջ պայքարում եք՝ ձեզ համար դիրք, համբավ ու շահ խլելու համար, բայց չգիտեք, որ Ես գաղտնի հետևում եմ ձեր խոսքերին ու գործերին։ Մինչև դուք կհասցնեք գիտակցել Իմ հայացքի առկայությունը, Ես արդեն ձեր սրտերի խորքը քննած եմ լինում։ Մարդը միշտ ուզում է փախչել Իմ ձեռքն ընկնելուց և խույս տալ Իմ աչքերի քննությունից, բայց Ես երբեք չեմ խուսափել նրա խոսքերից կամ գործերից։ Փոխարենը, Ես միտումնավոր թույլ եմ տալիս, որ այդ խոսքերն ու գործերն ընկնեն Իմ աչքով, որպեսզի Ես պատժեմ մարդու անիրավությունը և դատաստան անեմ նրա ապստամբության հանդեպ։ Այդպես մարդու գաղտնի խոսքերն ու գործերը միշտ մնում են Իմ դատաստանի աթոռի առաջ, և Իմ դատաստանը երբեք չի հեռացել մարդուց, որովհետև նրա ապստամբությունը չափազանց մեծ է։ Իմ աշխատանքն այն է, որ այրեմ ու մաքրեմ մարդու բոլոր խոսքերն ու գործերը, որոնք արտասանվել ու կատարվել են Իմ Հոգու ներկայությամբ։ Այսպիսով,[ա] երբ Ես հեռանամ երկրից, մարդիկ Ինձ դեռևս հավատարիմ կմնան ու դեռևս կկարողանան Իմ աշխատանքին այնպես վերաբերվել, ինչպես Իմ սուրբ ծառաներն են Ինձ ծառայելիս վերաբերվում՝ թույլ տալով, որ Իմ աշխատանքը երկրի վրա շարունակվի մինչև այն օրը, երբ այն ավարտվի։

Ծանոթագրություններ

ա. Բնագիր տեքստում «Այսպիսով» տեքստը բացակայում է:


Օրենքի դարաշրջանի աշխատանքը

Այն աշխատանքը, որ Եհովան արեց իսրայելացիների վրա, մարդկության մեջ հաստատեց Աստծու երկրային ելակետը, որը նաև այն սուրբ վայրն էր, որտեղ Նա ներկա էր։ Նա Իր աշխատանքը սահմանափակեց Իսրայելի ժողովրդով։ Սկզբում Նա Իսրայելից դուրս չէր աշխատում, այլ փոխարենը ընտրում էր այն մարդկանց, որոնց հարմար էր համարում, որպեսզի սահմանափակի Իր աշխատանքի շրջանակը։ Իսրայելն այն վայրն է, որտեղ Աստված ստեղծեց Ադամին ու Եվային, և այդ վայրի փոշուց Եհովան ստեղծեց մարդուն. այս վայրը դարձավ Նրա աշխատանքի հիմքը երկրի վրա։ Իսրայելացիները, որոնք Նոյի հետնորդներն էին, ինչպես նաև Ադամի հետնորդները, երկրի վրա Եհովայի արած գործի մարդկային հիմքն էին։

Այդ ժամանակ Իսրայելում Եհովայի աշխատանքի նշանակությունը, նպատակը և քայլերը միտված էին Իր աշխատանքն ամբողջ երկրի վրա իրագործելուն, որը, Իսրայելը որպես կենտրոն վերցնելով, աստիճանաբար տարածվեց հեթանոս ազգերի մեջ։ Սա այն սկզբունքն է, որի համաձայն Նա գործում է տիեզերքի ներսում՝ սկսելով որոշակի կետից՝ ամբողջը շարժելու համար, և ապա ընդլայնելով Իր գործը, մինչև տիեզերքի բոլոր մարդիկ ընդունեն Իր ավետարանը։ Առաջին իսրայելացիները Նոյի հետնորդներն էին։ Այս մարդիկ օժտված էին միայն Եհովայի շնչով և գիտեին ինչպես հոգալ կյանքի հիմնական կարիքները, բայց նրանք չգիտեին, թե ինչպիսի Աստված է Եհովան կամ ինչ մտադրություն ունի մարդու նկատմամբ, առավել ևս, թե ինչպես պետք է նրանք երկյուղեն Արարչից։ Ինչ վերաբերում է այն բանին, թե արդյոք կայի՞ն կանոններ և օրենքներ, որոնց պետք էր հնազանդվել,[ա] կամ արդյոք կա՞ր որևէ պարտավորություն, որն արարածները պետք է Արարչի համար անեին, Ադամի հետնորդները ոչինչ չգիտեին այդ բաների մասին։ Նրանք միայն գիտեին, որ ամուսինը պետք է քրտնաջան աշխատի և տքնի՝ իր ընտանիքն ապահովելու համար, իսկ կինը պետք է հնազանդվի իր ամուսնուն և հավերժացնի մարդկային ցեղը, որը Եհովան ստեղծել է։ Այլ խոսքով ասած՝ այսպիսի մարդիկ, որոնք ունեին միայն Եհովայի շունչը և Նրա կյանքը, Աստծու օրենքներին հետևելու կամ Արարչին գոհացնելու մասին ոչինչ չգիտեին։ Նրանք չափազանց քիչ էին հասկանում։ Ուստի, նույնիսկ թեև նրանց սրտերում ոչ մի խոտոր կամ նենգ բան չկար, և նախանձ ու վեճ հազվադեպ էին ծագում նրանց միջավայրում, այնուամենայնիվ նրանք Եհովայի՝ Արարչի մասին ո՛չ գիտություն ունեին, ո՛չ էլ հասկացողություն։ Մարդու այս նախնիները գիտեին միայն Եհովայի տվածներն ուտել և Եհովայի տվածները վայելել, բայց չգիտեին երկյուղել Եհովայից: Նրանք չգիտեին, որ Եհովան այն Մեկն է, ում իրենք պետք է ծնկաչոք երկրպագեն։ Ուստի ինչպե՞ս կարող էին նրանք կոչվել Նրա արարածները։ Եթե դա այդպես լիներ, ապա արդյո՞ք «Եհովան Արարիչն է» և «Նա ստեղծեց մարդուն, որպեսզի մարդը Նրան արտահայտի, Նրան փառավորի և Նրան ներկայացնի» խոսքերը զուր ասված չէին լինի։ Ինչպե՞ս կարող էին մարդիկ, որոնց սրտերում Եհովայի հանդեպ երկյուղ չկար, Նրա փառքի վկայությունը լինել։ Ինչպե՞ս կարող էին նրանք դառնալ Նրա փառքի արտահայտությունը։ Արդյո՞ք Սատանան՝ չարը, չէր ճանկի Եհովայի ասած «Ես մարդուն ստեղծեցի Իմ պատկերով» խոսքերը։ Արդյո՞ք այդ խոսքերը չէին դառնա Եհովայի՝ մարդուն ստեղծելու ամոթի նշան։ Աշխատանքի այդ փուլն ավարտելու համար Եհովան մարդկությանը ստեղծելուց հետո Ադամից մինչև Նոյ նրանց չհրահանգեց կամ չառաջնորդեց։ Ընդհակառակը, միայն այն բանից հետո, երբ ջրհեղեղը կործանեց աշխարհը, Նա պաշտոնապես սկսեց առաջնորդել իսրայելացիներին, որոնք Նոյի հետնորդներն էին, ինչպես նաև Ադամի հետնորդները։ Իսրայելում Նրա արած աշխատանքն ու ասած խոսքերն առաջնորդություն տվեցին Իսրայելի ողջ ժողովրդին, երբ նրանք իրենց կյանքով էին ապրում Իսրայելի ամբողջ երկրում՝ այդպիսով ցույց տալով մարդկությանը, որ Եհովան ոչ միայն ի վիճակի էր շունչ փչելու մարդու մեջ, որպեսզի մարդը Նրանից կյանք ունենա և փոշուց վեր հառնի, դառնա մարդ արարած, այլև Նա կարող էր մոխրացնել մարդկությանը, անիծել մարդկությանը և Իր գավազանն օգտագործել՝ կառավարելու մարդկությանը։ Այսպես էլ նրանք տեսան, որ Եհովան կարող է առաջնորդել մարդու կյանքը երկրի վրա և խոսել ու աշխատել մարդկության մեջ՝ ըստ օրվա և գիշերվա ժամերի։ Աշխատանքը, որը Նա արեց, միայն այն բանի համար էր, որ Իր արարածներն իմանան, որ մարդն առաջացել է Նրա վերցրած հողից, և ավելին, որ Նա է մարդուն ստեղծել։ Բացի դրանից՝ Նա Իր աշխատանքը կատարեց նախ Իսրայելում, որպեսզի մյուս ժողովուրդները և ազգերը (որոնք, փաստացի, Իսրայելից առանձնացված չէին, այլ ճյուղավորվել էին իսրայելացիներից, սակայն, միևնույն է, Ադամից ու Եվայից էին սերվել) կարողանան Իսրայելից ստանալ Եհովայի ավետարանը, որպեսզի տիեզերքի բոլոր արարածները կարողանան երկյուղել Եհովայից ու պատվել Նրան որպես մեծագույնի։ Եթե Եհովան Իր աշխատանքը չսկսեր Իսրայելում, այլ փոխարենը մարդկությանը ստեղծելուց հետո նրանց պարզապես թողներ երկրի վրա անհոգ կյանք վարելու, ապա մարդը, հաշվի առնելով իր ֆիզիկական բնությունը, (բնությունը նշանակում է, որ մարդը երբեք չի կարող իմանալ այն բաները, որոնք չի տեսնում, այսինքն՝ չէր իմանա, որ Եհովան է ստեղծել մարդկությանը, և առավել ևս, թե ինչու է դա արել) երբեք չէր իմանա, որ Եհովան է ստեղծել մարդկությանը, կամ որ Նա է ամեն ինչի Տերը։ Եթե Եհովան ստեղծեր մարդուն, նրան դներ երկրի վրա և պարզապես մաքրեր ձեռքերի փոշին, հեռանար՝ չմնալով մարդկության մեջ՝ միառժամանակ նրանց առաջնորդություն տալու համար, ապա ամբողջ մարդկությունը կվերածվեր ոչնչության. նույնիսկ երկինքներն ու երկիրը, և բոլոր բաները, որ Նա ստեղծել է, և ամբողջ մարդկությունը կվերածվեին ոչնչության, և ավելին՝ կկոխկրտվեին Սատանայի կողմից։ Այդ դեպքում Եհովայի ցանկությունը, որ «երկրի վրա, այսինքն՝ Իր ստեղծագործության մեջտեղում, Նա կարող է ունենալ կանգնելու տեղ, սուրբ տեղ», կփշրվեր։ Եվ ուստի այս ամենը՝ մարդկությանը ստեղծելուց հետո Նրա՝ նրանց մեջտեղում մնալը, նրանց կյանքն առաջնորդելն ու նրանց մեջտեղից նրանց հետ խոսելը, Նրա ցանկությունն իրականացնելու և Նրա ծրագիրը ի կատար ածելու համար էր։ Գործը, որ Նա արեց Իսրայելում, միայն Նրա կողմից ամեն ինչի ստեղծումից առաջ կազմված ծրագիրն ի կատար ածելու համար էր, և հետևաբար Նրա՝ նախ իսրայելացիների միջավայրում աշխատելը և բոլոր բաների ստեղծումը ոչ թե միմյանց հակասում էին, այլ երկուսն էլ կատարվեցին՝ հանուն Նրա տնօրինության, Նրա աշխատանքի և Նրա փառքի, և կատարվեցին մարդու ստեղծման նշանակությունը խորացնելու համար։ Նա Նոյի ժամանակներից հետո երկու հազար տարի առաջնորդեց մարդկության կյանքը երկրի վրա՝ մարդկությանն օգնելով հասկանալու, թե ինչպես երկյուղել Եհովայից՝ ամեն ինչի Տիրոջից, ինչպես վարել իրենց կյանքը, ինչպես ապրել և առավելապես՝ ինչպես վկայել Եհովայի մասին, հնազանդվել Նրան ու երկյուղել Նրանից, նույնիսկ երաժշտությամբ փառաբանել Նրան, ինչպես արեցին Դավիթը և նրա քահանաները։

Այն երկու հազար տարիներից առաջ, որոնց ընթացքում Եհովան անում էր Իր աշխատանքը, մարդը ոչինչ չգիտեր, և գրեթե ողջ մարդկությունն ընկել էր ապականության մեջ, մինչև իսկ աշխարհի՝ ջրհեղեղով կործանվելուց առաջ հասել էր անառակության և ապականության և Եհովային ընդհանրապես չուներ իր սրտում, առավել ևս՝ Նրա ճանապարհը։ Նրանք երբեք չհասկացան այն աշխատանքը, որը Եհովան պատրաստվում էր անելու. նրանք չունեին ողջամտություն, առավել ևս՝ գիտություն և ինչպես շնչող մեքենաներ՝ լիովին անտեղյակ էին մարդուց, Աստծուց, բոլոր բաներից, կյանքից և այլ բաներից։ Երկրի վրա նրանք օձի պես զբաղված էին բազմաթիվ գայթակղություններով և ասում էին շատ բաներ, որոնք վիրավորական էին Եհովայի համար, բայց քանի որ անտեղյակ էին, Եհովան նրանց չէր պատժում կամ դաստիարակում։ Միայն ջրհեղեղից հետո, երբ Նոյը 601 տարեկան էր, Եհովան պաշտոնապես հայտնվեց Նոյին և առաջնորդեց նրան ու նրա ընտանիքին՝ Նոյի և նրա հետնորդների հետ միասին ուղղորդելով թռչուններին և գազաններին, որոնք փրկվել էին ջրհեղեղից, մինչև Օրենքի դարաշրջանի ավարտը, որն ընդհանուր առմամբ տևեց 2500 տարի։ Նա աշխատանք էր անում Իսրայելում, այսինքն՝ պաշտոնապես աշխատանք էր անում ընդհանուր առմամբ 2000 տարի և միաժամանակ աշխատանք անում Իսրայելում և դրանից դուրս՝ 500 տարի, որոնք միասին կազմում են 2500 տարի։ Այս ժամանակահատվածում Նա ցուցումներ էր տալիս իսրայելացիներին, որ Եհովային ծառայելու համար նրանք պետք է տաճարը կառուցեն, հագնեն քահանայական պատմուճաններ և լուսաբացին ոտաբոբիկ քայլելով մտնեն տաճարը, որպեսզի իրենց կոշիկները չպղծեն Եհովայի տաճարը, և որպեսզի տաճարի գագաթից կրակ չուղարկվի նրանց վրա ու այրելով չսպանի նրանց։ Նրանք անում էին իրենց պարտավորությունները և ենթարկվում Եհովայի կարգավորումներին։ Աղոթում էին Եհովային տաճարում և Եհովայի հայտնությունը ստանալուց հետո, այսինքն՝ այն բանից հետո, երբ Եհովան խոսեց, նրանք առաջնորդում էին բազմությանը և ուսուցանում, որ պետք է Եհովայի՝ իրենց Աստծու հանդեպ երկյուղ տածեն։ Ու Եհովան նրանց ասաց, որ պետք է տաճար ու զոհասեղան կառուցեն և Եհովայի ժամանակին, այսինքն՝ Զատկին, պետք է առաջնածին հորթեր ու գառներ պատրաստեն՝ դրանք զոհասեղանին դնելու որպես զոհեր, Եհովային ծառայելու համար, որպեսզի նրանց զսպեն ու նրանց սրտերում Եհովայի հանդեպ երկյուղ ներշնչեն։ Արդյոք նրանք կենթարկվեին այս օրենքին, թե ոչ, կդառնար Եհովայի հանդեպ նրանց հավատարմության չափանիշը։ Եհովան նրանց համար սահմանեց նաև Շաբաթ օրը՝ Իր արարչագործության յոթերորդ օրը։ Նա Շաբաթ օրվան հաջորդող օրը դարձրեց առաջին օրը, մի օր, երբ նրանք կփառաբանեն Եհովային, Նրան զոհեր կմատուցեն և Նրա համար երաժշտություն կհնչեցնեն։ Այս օրը Եհովան հավաքում էր բոլոր քահանաներին՝ զոհասեղանի վրայի զոհերը բաժանելու, որպեսզի ժողովուրդը ուտի, վայելի Եհովայի զոհասեղանի զոհերը։ Եվ Եհովան ասաց, որ նրանք օրհնված են, որ Իր հետ բաժին ունեն, և որ Իր ընտրյալ ժողովուրդն են (սա իսրայելացիների հետ Եհովայի կապած ուխտն էր)։ Ահա թե ինչու մինչ օրս Իսրայելի ժողովուրդը դեռ ասում է, որ Եհովան միայն իրենց Աստվածն է և ոչ թե հեթանոսների Աստվածը։

Օրենքի դարաշրջանում Եհովան բազմաթիվ պատվիրաններ սահմանեց, որպեսզի Մովսեսը փոխանցի իսրայելացիներին, ովքեր, նրան հետևելով, դուրս եկան Եգիպտոսից։ Այս պատվիրանները Եհովան էր պարգևել իսրայելացիներին, ու դրանք որևէ առնչություն չունեին եգիպտացիների հետ. դրանք նախատեսված էին իսրայելացիներին զսպելու համար, և Նա պատվիրաններն օգտագործում էր նրանց առջև պահանջներ դնելու համար։ Արդյոք նրանք կպահեին Շաբաթը, արդյոք կպատվեին իրենց ծնողներին, արդյոք կերկրպագեին կուռքերի, և այլն․ դրանք էին այն սկզբունքները, որոնցով նրանք կդատվեին որպես մեղավոր կամ արդար։ Նրանց մեջ կային ոմանք, որոնց խոցեց Եհովայի կրակը, ոմանց քարկոծելով սպանեցին, իսկ ոմանք ստացան Եհովայի օրհնությունը, և դա որոշվում էր ըստ այն բանի, թե արդյոք նրանք ենթարկվում էին այս պատվիրաններին։ Նրանց, ովքեր չպահեցին Շաբաթը, քարկոծելով սպանեցին։ Այն քահանաներին, որոնք չէին պահում Շաբաթը, Եհովայի կրակը խոցում էր։ Նրանց, ովքեր չէին պատվում իրենց ծնողներին, նույնպես քարկոծելով սպանում էին։ Այս ամենին Եհովան հավանություն էր տալիս։ Եհովան հաստատեց Իր պատվիրաններն ու օրենքները, որպեսզի, երբ Նա նրանց առաջնորդի իրենց կյանքում, ժողովուրդը լսի Նրա խոսքը, ենթարկվի դրան ու չապստամբի Նրա դեմ։ Նա օգտագործում էր այս օրենքները՝ նորածին մարդկային ցեղը վերահսկողության տակ պահելու համար, որպեսզի հիմք դնի Իր ապագա աշխատանքի համար։ Եվ այսպես՝ Եհովայի կատարած աշխատանքի հիման վրա առաջին դարաշրջանը կոչվեց Օրենքի դարաշրջան։ Թեև Եհովան շատ բաներ ասաց ու շատ աշխատանք արեց, Նա միայն դրական կերպով առաջնորդեց ժողովրդին՝ ուսուցանելով այս անտեղյակ մարդկանց, թե ինչպես վարվեն, ինչպես ապրեն և ինչպես հասկանան Եհովայի ճանապարհը։ Նրա կատարած աշխատանքը գլխավորապես այն բանի համար էր, որ մարդկանց մղի պահելու Իր ճանապարհը և հետևելու Իր օրենքներին։ Աշխատանքն արվում էր այն մարդկանց վրա, որոնք մակերեսորեն էին ապականված. այն չէր տարածվում նրանց խառնվածքի փոխակերպման կամ կյանքում առաջընթաց ունենալու վրա։ Նա պարզապես զսպում և վերահսկում էր մարդկանց՝ նրանց հնազանդվել տալով օրենքներին։ Այդ ժամանակվա իսրայելացիների համար Եհովան սոսկ տաճարում եղող Աստված էր, երկինքներում եղող Աստված։ Նա ամպի սյուն էր, կրակի սյուն։ Ամենը, ինչ Եհովան նրանցից պահանջում էր անել, այն էր, որ հնազանդվեն այն բանին, ինչը մարդիկ այսօր գիտեն որպես օրենքներ և պատվիրաններ, նույնիսկ կարելի է ասել՝ կանոններ, քանի որ Եհովայի արածը ոչ թե նրանց փոխակերպելու նպատակ էր հետապնդում, այլ նրանց պարգևելու ավելի շատ բաներ, որոնք մարդը պետք է ունենա, և անձամբ այս բաները փոխանցելու նրանց, որովհետև արարվելուց հետո մարդը ոչինչ չուներ, որ պետք է ունենար։ Եվ այսպես՝ Եհովան մարդկանց պարգևեց այն բաները, որոնք նրանք պետք է ունենային իրենց երկրային կյանքի համար, որպեսզի այդ մարդիկ, որոնց Ինքն առաջնորդել էր, գերազանցեին իրենց նախահայրերին՝ Ադամին ու Եվային, որովհետև ինչը որ Եհովան պարգևեց նրանց, գերազանցում էր այն, ինչ սկզբում պարգևել էր Ադամին ու Եվային։ Ամեն դեպքում այն աշխատանքը, որ Եհովան արեց Իսրայելում, միայն մարդկությանը առաջնորդելու և նրանց իր Արարչին ընդունել տալու համար էր։ Նա նրանց չնվաճեց ու չփոխակերպեց, այլ սոսկ առաջնորդեց։ Սա է Օրենքի դարաշրջանում Եհովայի արած գործի ամբողջությունը։ Սա Իսրայելի ամբողջ երկրում Նրա արած աշխատանքի նախապատմությունն է, իրական պատմությունը, էությունը և Նրա վեց հազար տարվա աշխատանքի սկիզբը՝ մարդկությանը պահելու Եհովայի ձեռքի վերահսկողության տակ։ Դրանից Նրա վեց հազար տարվա տնօրինման ծրագրում ավելի շատ աշխատանք ծնվեց։

Ծանոթագրություններ.

ա. Բնագիր տեքստում «որոնց պետք էր հնազանդվել» արտահայտությունը չկա։


Փրկագնության դարաշրջանի գործի իրական պատմությունը

Իմ տնօրինության ամբողջ ծրագիրը՝ վեց հազար տարվա ծրագիրը, ընդգրկում է երեք փուլ կամ երեք դարաշրջան․ Օրենքի սկզբնական դարաշրջան, Շնորհքի դարաշրջան (որը նաև Փրկագնման դարաշրջանն է), և վերջին օրերի Թագավորության դարաշրջան։ Իմ գործի բովանդակությունը տարբերվում է դարաշրջանից դարաշրջան, բայց յուրաքանչյուր փուլում այն կատարվում է մարդու կարիքներին համապատասխան։ Ավելի ճիշտ՝ սատանայի դեմ Իմ մղած պատերազմի ընթացքում նրա գործադրած նենգ հնարքներին համապատասխան։ Նպատակն է հաղթել սատանային, ցույց տալ Իմ իմաստությունն ու ամենակարողությունը, մերկացնել սատանայի բոլոր նենգությունները և այդպիսով փրկել սատանայի իշխանության տակ ապրող ողջ մարդկային ցեղը։ Սա արվում է, որպեսզի հայտնի դառնան Իմ իմաստությունն ու ամենակարողությունը և բացահայտվի սատանայի գարշելի էությունը, առավել ևս՝ որպեսզի արարածները կարողանան զանազանել բարին ու չարը, իմանան, որ Ես եմ ամեն ինչի Գերիշխանը, հստակ տեսնեն, որ սատանան մարդկության թշնամին է՝ ապականվածն ու չարը, և հնարավորություն ունենան լիակատար հստակությամբ զանազանելու բարին ու չարը, ճշմարտությունն ու կեղծիքը, սրբությունն ու պղծությունը, վսեմն ու ստորինը։ Սա նրա համար է, որպեսզի տգետ մարդկությունը հնարավորություն ստանա վկայելու Ինձ համար առ այն, որ Ես չեմ, որ ապականում է մարդկությանը, և որ միայն Ես՝ Արարիչս եմ, որ փրկում եմ մարդկությանը և մարդկանց շնորհում այն բաները, որ նրանք կարող են վայելել. սա պետք է թույլ տա նրանց՝ իմանան, որ Ես բոլոր բաների Իշխանն եմ, իսկ Սատանան լոկ մի արարած է, որին Ես ստեղծեցի, և որը հետագայում դավաճանեց Ինձ։ Իմ վեցհազարամյա կառավարման ծրագիրը բաժանված է երեք փուլի, և Ես այսպես եմ գործում՝ հասնելու այն արդյունքին, որ արարածները հնարավորություն ունենան վկայելու Ինձ համար, հասկանան Իմ մտադրությունները և իմանան, որ Ես ճշմարտությունն եմ։ Այսպիսով՝ Իմ վեցհազարամյա կառավարման ծրագրի սկզբնական գործի ընթացքում Ես կատարեցի օրենքի գործը, որը ժողովրդին առաջնորդող Եհովայի գործն էր։ Երկրորդ փուլի ընթացքում Ես Հրեաստանի գյուղերում մեկնարկեցի Շնորհքի դարաշրջանի սկզբնական գործին։ Հիսուսը ներկայացնում է Շնորհքի դարաշրջանի ողջ գործը. Նա մարմնավորվեց և գամվեց խաչին։ Եվ Նա նաև սկսեց Շնորհքի դարաշրջանը: Նա եկավ խաչվելու և Փրկագնման գործն ավարտին հասցնելու, և Նա եկավ Օրենքի դարաշրջանն ավարտելու և Շնորհքի դարաշրջանը սկսելու համար, ուստի Նա կոչվեց «Գերագույն հրամանատար», «Մեղքի զոհաբերություն» և «Փրկիչ»: Հետևաբար, Հիսուսի գործի բովանդակությունը նույնը չէ, ինչ Եհովայի գործը, բայց սկզբունքը նույնն է։: Եհովան սկսեց Օրենքի դարաշրջանը՝ հաստատելով հիմքը՝ Աստծու գործի սկզբնակետը երկրի վրա, և հայտնելով օրենքներն ու պատվիրանները։ Այս երկու գործերն էին, որ Նա կատարեց, և դրանք ներկայացնում են Օրենքի դարաշրջանը։ Շնորհի դարաշրջանում Հիսուսի գործն օրենքներ սահմանելը չէր, այլ դրանք լրացնելը՝ այդպիսով ազդարարելով Շնորհի դարաշրջանը և ավարտելով Օրենքի դարաշրջանը, որը տևել էր երկու հազար տարի։ Նա եկավ՝ սկսելու Շնորհի դարաշրջանը, սակայն Նրա գործի հիմնական մասը փրկագնումն էր։ Եվ այսպես, Նրա գործը նույնպես բաժանված էր երկու մասի՝ նոր դարաշրջան սկսելը և փրկագնման գործն ավարտելն Իր խաչելության միջոցով, որից հետո Նա հեռացավ։ Եվ այսուհետ Օրենքի դարաշրջանն ավարտվեց, և Շնորհի դարաշրջանը սկսվեց։

Հիսուսի գործն այդ դարաշրջանի մարդու կարիքներին համապատասխան էր։ Նրա գործն էր փրկագնել մարդկությանը և ներել նրանց մեղքերը, հետևաբար, Նրա ողջ բնույթը միավորում էր խոնարհությունը, համբերությունը, սերը, բարեպաշտությունը, հանդուրժողականությունը, ողորմածությունը և գթասրտությունը։ Նա մարդկությանը բերեց առատ շնորհ և օրհնություններ, ինչպես նաև իբրև վայելք տվեց այն ամենը, ինչ մարդիկ գուցե վայելեին։ Այն, ինչ մարդիկ վայելում էին, ամբողջությամբ խաղաղություն էր և երջանկություն, Իր հանդուրժողականությունն ու սերը, ինչպես նաև Իր ողորմածությունն ու գթասրտությունն էին։ Այն ամենի առատությունը, ինչը վայելելու հասանելիությունն այդ պահին ունեին մարդիկ, խաղաղության և անվտանգության զգացումը սրտերում, հանգստության զգացումը հոգում և իրենց ապավինումը Հիսուս Փրկչին, պայմանավորված էր այն դարաշրջանով, որում նրանք ապրում էին։ Շնորհի դարաշրջանում մարդն արդեն ապականվել էր սատանայի կողմից, ուստի ողջ մարդկության փրկագնման գործը կատարելու համար անհրաժեշտ էր առատ շնորհ, անսահման համբերություն և հանդուրժողականություն, նույնիսկ ավելին՝ զոհաբերություն, որ բավարար կլիներ մարդկության մեղքերի քավության համար, որպեսզի արդյունքի հասնեին։ Այն, ինչ մարդկությունը տեսավ Շնորհի դարաշրջանում, պարզապես Իմ՝ մարդկության մեղքերի քավության զոհաբերությունն էր՝ Հիսուսը։ Նրանք միայն գիտեին, որ Աստված կարող է ողորմած և համբերատար լինել, և նրանք միայն տեսնում էին Հիսուսի ողորմածությունն ու գթասրտությունը։ Այս ամենի պատճառը միմիայն այն էր, որ նրանք ծնվել էին Շնորհի դարաշրջանում։ Եվ այսպես՝ նախքան փրկագնվելը, նրանց անհրաժեշտ էր վայելել այն առատ շնորհքը, որը Հիսուսը պարգևեց նրանց։ Միայն այդ կերպ նրանք կարող էին շահել, ինչը թույլ կտար, որ նրանց մեղքերը ներվեն շնորհքի վայելքի միջոցով, և հնարավորություն կընձեռեր, որ նրանց մեղքերը քավվեն Հիսուսի զսպվածության և համբերատարության վայելքի միջոցով։ Միայն Հիսուսի զսպվածության և համբերատարության միջոցով նրանք արժանի դարձան ներում ստանալու և Հիսուսի պարգևած շնորհքի առատությունը վայելելու։ Ինչպես Հիսուսն ասաց․ «Ես եկա ոչ թե արդարներին, այլ մեղավորներին փրկագնելու, որպեսզի մեղավորներն իրենց մեղքերի թողություն ստանան»: Եթե Հիսուսը մսեղի դառնալուց հետո բնույթով լիներ դատող, նզովող և մարդկային վիրավորանքների նկատմամբ անհանդուրժող, ապա մարդը երբեք հնարավորություն չէր ունենա փրկագնվելու և կմնար հավերժ մեղավոր։ Եթե այդպես լիներ, վեցհազարամյա տնօրինման ծրագիրը կդադարեր Օրենքի դարաշրջանում, և Օրենքի դարաշրջանը կերկարաձգվեր մինչև վեց հազար տարի։ Մարդու մեղքերը միայն ավելի կշատանային ու ավելի ծանր կդառնային, և մարդկության արարումն ապարդյուն կլիներ։ Մարդիկ կկարողանային ծառայել Եհովային միայն օրենքի ներքո, բայց նրանց մեղքերը կգերազանցեին առաջին արարածների մեղքերը։ Որքան շատ Հիսուսը սիրեց մարդկությանը, ներեց նրանց մեղքերը և նրանց բավարար ողորմածություն ու գթասրտություն ցուցաբերեց, այնքան ավելի շատ մարդկությունն արժանի դարձավ փրկվելու Հիսուսի կողմից, և այսպիսով նրանք կոչվեցին կորած գառներ, որոնց Հիսուսը մեծ գնով էր հետ գնել։ Սատանան չէր կարող միջամտել այս գործին, որովհետև Հիսուսն Իր հետևորդներին վերաբերվում էր այնպես, ինչպես սիրող մայրը՝ իր կրծքի տակ գտնվող մանկանը։ Նա չէր բարկանում նրանց վրա և չէր ատում նրանց, այլ լի էր մխիթարությամբ։ Նա երբեք մեծագույն ցասում չարտահայտեց նրանց մեջ, այլ համբերատար էր նրանց մեղքերի հանդեպ և աչք էր փակում նրանց հիմարության և անգիտության վրա այն աստիճանի, որ ասում էր․ «Ներեցեք ուրիշներին յոթանասուն անգամ յոթ անգամ»։ Այսպես էր, որ Նրա սիրտը շարժում և հեղափոխում էր ուրիշների սրտերը, և միայն այս կերպ մարդիկ Նրա համբերատարության միջոցով ստանում էին իրենց մեղքերի թողությունը։

Թեպետ Հիսուսը Իր մարմնացման մեջ ամբողջովին զուրկ էր մսեղավոր զգացմունքներից, Նա միշտ մխիթարում էր Իր աշակերտներին, ապահովում էր նրանց կենսական պահանջները, օգնում և աջակցում նրանց։ Նա այնքան շատ աշխատանք էր կատարում, այնքան տառապանք էր կրում, և երբեք չափազանց մեծ պահանջներ չէր ներկայացնում մարդկանց, այլ միշտ համբերատար և հանդուրժող էր նրանց մեղքերի նկատմամբ, այնպես որ Շնորհի դարաշրջանի մարդիկ Նրան սիրով անվանում էին «սիրելի Փրկիչ Հիսուս»։ Այդ ժամանակի մարդկանց նկատմամբ (բոլոր մարդկանց նկատմամբ) այն, ինչ Հիսուսն ուներ և էր, գթասրտությունն ու ողորմածությունն էր։ Նա երբեք չէր հիշում մարդկանց հանցանքները, և նրանց հանդեպ Նրա վերաբերմունքը երբեք նրանց հանցանքներով պայմանավորված չէր։ Քանի որ դա այլ դարաշրջան էր, Նա հաճախ մարդկանց առատ կերակուր էր պարգևում, որպեսզի նրանք կշտանային։ Նա բոլոր մարդկանց, որ հետևում էին Իրեն, վերաբերվում էր շնորհով՝ բժշկելով հիվանդներին, քշելով դևերին և հարություն տալով մեռելներին։ Որպեսզի մարդիկ հավատան Նրան և տեսնեն, որ այն ամենը, ինչ Նա անում էր, կատարվում էր անկեղծորեն և ճշմարտապես, Նա - այնքան հեռու գնաց, որ հարություն տվեց արդեն փտող մի դիակի՝ ցույց տալով նրանց, որ Նրա ձեռքերում նույնիսկ մեռելները կարող են վերակենդանանալ։ Նա միշտ լուռ համբերում էր և նրանց մեջ կատարում Իր փրկագնման գործն այս կերպ։ Սա նշանակում է՝ խաչին գամվելուց առաջ Հիսուսն արդեն Իր վրա էր վերցրել մարդկության մեղքերը և դարձել էր մեղքի զոհ մարդկության համար։ Մինչև խաչվելը Նա բացել էր խաչի ճանապարհը, որպեսզի փրկագնի մարդկությանը։ Վերջապես Նա գամվեց խաչին՝ հանուն խաչի զոհաբերելով Իրեն, և Իր ամբողջ ողորմածությունը, գթասրտությունը և սրբությունը պարգևեց մարդկությանը։ Մարդկության հանդեպ Նա միշտ հանդուրժող էր, երբեք վրեժխնդիր չէր լինում, ներում էր նրանց մեղքերը, հորդորում էր ապաշխարել և սովորեցնում էր ունենալ համբերություն, հանդուրժողականություն և սեր, հետևել Իր հետքերին և զոհաբերել իրենց հանուն խաչի։ Նրա սերը եղբայրների և քույրերի հանդեպ ավելի մեծ էր, քան Նրա սերը Մարիամի հանդեպ։ Այն գործը, որ Նա կատարում էր, հիմնված էր այն սկզբունքի վրա, որ բժշկի հիվանդներին և քշի դևերին, և այս ամենը՝ Իր փրկագնության գործի համար։ Անկախ նրանից, թե ուր էր գնում, բոլոր նրանց, ովքեր հետևում էին Նրան, վերաբերվում էր շնորհով։ Նա աղքատներին հարուստ էր դարձնում, անդամալույծներին քայլել էր տալիս, կույրերին՝ տեսնել, և խուլերին՝ լսել։ Նա նույնիսկ հրավիրում էր ամենացածր, ունեզուրկ մարդկանց, ինչպես նաև մեղավորներին նստել Իր հետ նույն սեղանի շուրջը՝ երբեք չքամահրելով նրանց, այլ միշտ համբերատար լինելով նրանց հանդեպ։ Նա նույնիսկ ասում էր․ «Եթե հովիվը հարյուր ոչխարից մեկը կորցնի, ապա իննսունինը կթողնի և կգնա փնտրելու կորած ոչխարին, և երբ այն գտնի, մեծապես կուրախանա»։ Նա սիրում էր Իր հետևորդներին, ինչպես մաքին սիրում է իր գառներին։ Չնայած նրանք հիմար ու անգետ էին և մեղավորներ Նրա աչքում, ավելին՝ հասարակության ամենանվաստ անդամներն էին, Նա այս մեղավորներին՝ մարդկանց, որոնց ուրիշներն արհամարհում էին, համարում էր Իր աչքի լույսը։ Քանի որ Նա նայում էր նրանց բարեհաճությամբ, Նա զոհաբերեց Իր կյանքը հանուն նրանց, ինչպես գառը զոհաբերվում էր զոհասեղանի վրա։ Նա նրանց մեջ շրջում էր այնպես, կարծես նրանց ծառան լիներ՝ թույլ տալով, որ նրանք օգտագործեն և մորթեն Իրեն՝ անվերապահորեն հնազանդվելով նրանց։ Իր հետևորդների համար Նա սիրելի Փրկիչ Հիսուսն էր, բայց փարիսեցիների հանդեպ, որոնք բարձր ամբիոնից քարոզ էին կարդում մարդկանց գլխին, Նա ցույց չէր տալիս ողորմածություն և գթասրտություն, այլ զզվանք և հակակրանք։ Նա փարիսեցիների մեջ շատ գործ չարեց. միայն երբեմն խրատում և հանդիմանում էր նրանց։ Նա չէր անում փրկագնության գործը նրանց միջավայրում և ոչ էլ հրաշքներ էր գործում ու նշաններ անում։ Նա Իր ամբողջ ողորմածությունն ու գթասրտությունը շնորհեց Իր հետևորդներին՝ այս մեղավորների համար մինչև վերջ համբերելով, մինչև այն պահը, երբ խաչին գամվեց ու կրեց ամեն տեսակ նվաստացում, մինչև լիովին փրկագնեց ամբողջ մարդկությանը։ Սա էր Նրա գործի հանրագումարը։

Առանց Հիսուսի փրկագնման՝ մարդկությունը հավերժ կապրեր մեղքի մեջ ու կդառնար մեղքի սերունդ, դևերի հետնորդ: Այսպես շարունակելով՝ ամբողջ աշխարհը կդառնար այն երկիրը, որտեղ Սատանան է բնակվում, կդառնար նրա բնակավայրը: Սակայն փրկագնման գործը պահանջում էր մարդկության նկատմամբ ողորմածություն ու գթասրտություն ցուցաբերել. միայն այդ ձևով մարդկությունը կարող էր ներում ստանալ և վերջապես արժանանալ ավարտուն դարձվելու և Աստծու կողմից լիովին ձեռք բերվելու: Առանց գործի այս փուլի` վեցհազարամյա տնօրինման ծրագիրը չէր կարողանա առաջընթաց ապրել: Եթե Հիսուսը խաչված չլիներ, միայն բժշկեր հիվանդներին ու դևերին քշեր, ապա մարդիկ չէին կարող լիովին ներում ստանալ իրենց մեղքերից։ Այն երեքուկես տարվա ընթացքում, որ Հիսուսը ներդրեց երկրի վրա Իր աշխատանքը կատարելու մեջ, Նա ավարտեց Իր փրկագնության գործի կեսը միայն, այնուհետև խաչին գամվելով և մեղսալի մսեղիի նմանությունն ընդունելով, չարի ձեռքն անցնելով՝ Նա ավարտեց խաչելության գործն ու տնօրինեց մարդկության ճակատագիրը։ Միայն Սատանայի ձեռքը հանձնվելուց հետո Նա փրկագնեց մարդկությանը։Երեսուներեքուկես տարի Հիսուսը տառապեց երկրի վրա՝ ենթարկվելով ծաղրի ու զրպարտության, լինելով լքված, այն աստիճանի, որ նույնիսկ տեղ չուներ գլուխը դնելու, հանգստանալու տեղ չուներ, իսկ հետո Նա խաչվեց. Նրա ամբողջ էությունը՝ սուրբ և անմեղ մարմինը, գամվեց խաչին։ Նա կրեց ամեն տեսակ տառապանք։ Իշխանություն ունեցողները ծաղրում ու մտրակում էին Նրան, իսկ զինվորները նույնիսկ թքում էին Նրա երեսին. սակայն Նա լուռ էր մնում և համբերում մինչև վերջ՝ անվերապահորեն հնազանդվելով մինչև իսկ մահը, որի արդյունքում Նա փրկագնեց ամբողջ մարդկությանը։ Միայն այդժամ Նա սկսեց վայելել հանգիստը։ Հիսուսի կատարած գործը ներկայացնում է միայն Շնորհքի դարաշրջանը. այն չի ներկայացնում Օրենքի դարաշրջանն ու չի փոխարինում վերջին օրերի գործին։ Սա է Հիսուսի գործի էությունը Շնորհքի դարաշրջանում՝ երկրորդ դարաշրջանում, որի միջով անցել է մարդկությունը՝ Փրկագնության դարաշրջանը։


Երիտասարդներին ու ծերերին ուղղված խոսք

Ես երկրի վրա մեծածավալ աշխատանք եմ կատարել և այսքան տարիներ քայլել եմ մարդկության միջավայրում, սակայն մարդիկ հազվադեպ են ճանաչում Իմ պատկերը և Իմ խառնվածքը, և քչերը կարող են հանգամանորեն բացատրել այն աշխատանքը, որ անում եմ։ Այնքան շատ բաներ կան, որոնց պակասը մարդիկ ունեն, նրանք միշտ չեն հասկանում, թե Ես ինչ եմ անում, և նրանց սրտերը միշտ զգուշավոր են, կարծես խորապես վախենում են, թե Ես նրանց կդնեմ մեկ այլ իրավիճակի մեջ և հետո այլևս ուշադրություն չեմ դարձնի նրանց։ Ուստի մարդկանց վերաբերմունքն Իմ հանդեպ միշտ գաղջ է՝ զուգորդված զգուշության ուժեղ չափաբաժնով։ Սրա պատճառն այն է, որ մարդիկ հասել են այս օրվան՝ չհասկանալով այն աշխատանքը, որ Ես անում եմ, և, մասնավորապես, նրանք շփոթված են այն խոսքերից, որ ասում եմ նրանց։ Նրանք Իմ խոսքերը պահում են իրենց ձեռքերում՝ չիմանալով՝ արդյոք պետք է անշեղ հավատքով տրվեն դրան, թե ընտրեն անվճռականությունը և մոռանան դրանք։ Նրանք չգիտեն՝ արդյոք պետք է դրանք կիրարկեն, թե սպասեն ու տեսնեն՝ արդյոք պետք է ամեն ինչ դեն գցեն ու խիզախորեն հետևեն, թե շարունակեն նախկինի պես աշխարհի հետ ընկերություն անել։ Մարդկանց ներաշխարհն այնքա՜ն բարդ է, և նրանք՝ այնքա՜ն խորամանկ։ Քանի որ մարդիկ չեն կարողանում հստակ կամ ամբողջությամբ տեսնել Իմ խոսքերը, նրանցից շատերի համար դժվար է դրանք կիրարկելն ու դժվար է իրենց սրտերն Իմ առաջ դնելը։ Ես խորապես հասկանում եմ ձեր դժվարությունները։ Մսեղիի մեջ ապրելիս շատ թուլություններ անխուսափելի են, և շատ օբյեկտիվ գործոններ ձեզ համար դժվարություններ են ստեղծում։ Դուք կերակրում եք ձեր ընտանիքը, անցկացնում ձեր օրերը տքնաջան աշխատելով և ամիսներն ու տարիները՝ նեղության մեջ։ Մսեղիի մեջ ապրելը լի է դժվարություններով. Ես դա չեմ ժխտում, և, իհարկե, ձեզ Իմ պահանջները ներկայացվում են ըստ ձեր դժվարությունների։ Այն պահանջները, որոնք կան Իմ արած աշխատանքում, բոլորը հիմնված են ձեր փաստացի հասակի վրա։ Գուցե անցյալում մարդկանց` իրենց աշխատանքում ձեզ ներկայացրած պահանջներում խառնված են եղել չափազանցության տարրեր, բայց դուք պետք է իմանաք, որ Ես երբեք ձեզ չափազանց ծանր պահանջներ չեմ ներկայացրել այն բանում, ինչ ասում և անում եմ։ Բոլոր պահանջները հիմնված են մարդկանց բնության, մսեղիի և կարիքների վրա։ Դուք պետք է իմանաք, և Ես շատ հստակ կարող եմ ասել ձեզ, որ չեմ հակադրվում այն մի քանի ողջամիտ մտածելակերպերին, որ մարդիկ ունեն, և չեմ հակադրվում մարդկության ներհատուկ բնությանը։ Հենց միայն այն պատճառով, որ մարդիկ չեն հասկանում, թե իրականում ինչ են Իմ պահանջած չափանիշները, ոչ էլ հասկանում են Իմ խոսքերի սկզբնական իմաստը, մինչև հիմա կասկածանքով են վերաբերվել Իմ խոսքերին, և մարդկանց նույնիսկ կեսից պակասն է հավատում Իմ խոսքերին։ Մնացածը անհավատներ են, ու առավել ևս շատ են նրանք, ովքեր սիրում են լսել, երբ Ես «պատմություններ եմ պատմում»։ Ավելին, շատ են նրանք, ովքեր հաճույք են ստանում ներկայացումից։ Ես զգուշացնում եմ ձեզ. Իմ խոսքերից շատերն արդեն բացվել են նրանց համար, ովքեր հավատում են Ինձ, իսկ նրանք, ովքեր վայելում են արքայության գեղեցիկ տեսարանը, բայց դրա դարպասը դրսից փակ է նրանց դիմաց, արդեն հեռացվել են Իմ կողմից։ Արդյոք դուք այն որոմները չե՞ք, որոնց արհամարհանքով մերժել եմ։ Ինչպե՞ս կարող եք դիտել, թե ինչպես եմ հեռանում, և հետո ուրախությամբ ողջունել Իմ վերադարձը։ Ասում եմ ձեզ, երբ Նինվեի ժողովուրդը լսեց Եհովայի բարկացած խոսքերը, անմիջապես ապաշխարեց քուրձով և մոխրով։ Դրա պատճառն այն էր, որ նրանք հավատացին Նրա խոսքերին, որ ահ ու սարսափի մեջ էին և ուստի ապաշխարեցին քուրձով ու մոխրով։ Իսկ այսօրվա մարդիկ, թեև դուք նույնպես հավատում եք Իմ խոսքերին ու առավել ևս՝ հավատում եք, որ Եհովան այսօր ևս մեկ անգամ եկել է ձեր միջավայր, ձեր վերաբերմունքը ոչ այլ ինչ է, եթե ոչ անհարգալից, կարծես դուք պարզապես դիտում եք այն Հիսուսին, ով հազարավոր տարիներ առաջ ծնվեց Հրեաստանում և այժմ իջել է ձեր միջավայր։ Ես խորապես հասկանում եմ այն խաբեությունը, որ գոյություն ունի ձեր սրտերում. ձեզանից շատերը հետևում են Ինձ՝ հետաքրքրասիրությունից դրդված, և սկսել են Ինձ որոնել՝ դատարկությունից դրդված։ Երբ ձեր երրորդ ցանկությունը, այսինքն՝ խաղաղ ու երջանիկ կյանքի ցանկությունը, փշրվում է, ձեր հետաքրքրասիրությունն էլ է ցնդում։ Այն խաբեությունը, որը գոյություն ունի ձեզանից յուրաքանչյուրի սրտում, բացահայտվում է ձեր խոսքերի և գործերի միջոցով։ Անկեղծ ասած՝ դուք պարզապես հետաքրքրված եք Ինձնով, բայց Ինձնից չեք վախենում. դուք չեք հետևում ձեր լեզուներին և առավել ևս՝ զսպվածություն չեք ցուցաբերում ձեր վարքում։ Այդ դեպքում ինչպիսի՞ հավատք ունեք, դե՞։ Արդյոք դա իսկակա՞ն է։ Դուք պարզապես օգտագործում եք Իմ խոսքերը՝ ձեր անհանգստությունները փարատելու և ձեր ձանձրույթը թեթևացնելու, ձեր կյանքի մնացած դատարկ տեղերը լցնելու համար։ Ձեզանից ո՞վ է կիրարկել Իմ խոսքերը։ Ո՞վ ունի իսկական հավատք։ Դուք շարունակ աղաղակում եք, որ Աստված մարդկանց սրտերի խորքերը զննող Աստված է, բայց այն Աստված, որի մասին աղաղակում եք ձեր սրտերում, ինչպե՞ս է համատեղվում Ինձ հետ։ Քանի որ այսպես եք աղաղակում, հապա ինչո՞ւ եք այդպես գործում։ Մի՞թե սա է այն սերը, որով ուզում եք հատուցել Ինձ։ Ձեր շուրթերին նվիրվածության պակաս չկա, բայց որտե՞ղ են ձեր զոհաբերությունները և ձեր բարի գործերը։ Եթե ձեր խոսքերը չհասնեին Իմ ականջներին, ինչպե՞ս կարող էի այդքան ատել ձեզ։ Եթե դուք իսկապես հավատայիք Ինձ, ինչպե՞ս կարող էիք ընկնել այդպիսի մտատանջ վիճակի մեջ։ Ձեր դեմքերին ընկճվածություն կա, կարծես դուք դժոխքում կանգնած եք դատաստանի առաջ։ Դուք նույնիսկ մի կաթիլ կենսունակություն չունեք և թուլությամբ խոսում եք ձեր ներքին ձայնի մասին. դուք նույնիսկ լի եք գանգատներով և անեծքներով։ Դուք վաղուց կորցրել եք այն բանի հավատքը, ինչ Ես անում եմ, և նույնիսկ ձեր սկզբնական հավատքն է անհետացել․ ուրեմն ինչպե՞ս կարող եք հետևել մինչև վերջ։ Քանի որ բանն այդ է, ինչպե՞ս կարող եք փրկվել։

Թեև Իմ աշխատանքը շատ օգտակար է ձեզ համար, այնուամենայնիվ, Իմ խոսքերը միշտ ձեր կողքով են անցնում և ձեր մեջ վերածվում ոչնչի։ Դժվար է գտնել Իմ կողմից կատարելագործվելու ենթակա առարկաներ, և այսօր Ես հույսս գրեթե կտրել եմ ձեզնից։ Ես մի քանի տարի որոնել եմ ձեր միջավայրում, բայց դժվար է գտնել մեկին, ով կարող է լինել Իմ վստահելին։ Ես զգում եմ՝ կարծես չունեմ վստահություն՝ շարունակելու աշխատել ձեր մեջ, և չունեմ սեր, որով շարունակեմ սիրել ձեզ։ Դրա պատճառն այն է, որ Ես վաղուց զզվել եմ ձեր «նվաճումներից», որքան էլ դրանք չնչին ու ողորմելի լինեն. կարծես Ես երբեք չեմ խոսել ձեր միջավայրում և երբեք չեմ աշխատել ձեր մեջ։ Ձեր նվաճումներն այնքա՜ն նողկալի են։ Դուք միշտ ձեզ վրա կործանում և ամոթ եք բերում ու գրեթե անարժեք եք։ Ես հազիվ եմ կարողանում ձեր մեջ գտնել մարդու նմանություն, ոչ էլ մարդկային հետքի հոտն առնել։ Որտե՞ղ է ձեր թարմ բույրը։ Որտե՞ղ է այն գինը, որ վճարել եք այսքան տարիների ընթացքում, և որտե՞ղ են արդյունքները։ Երբեք ոչ մի հատ չե՞ք գտել։ Իմ աշխատանքն այժմ ունի նոր սկիզբ, նոր մեկնարկ։ Ես պատրաստվում եմ մեծ ծրագրեր իրագործելու և ուզում եմ է՛լ ավելի մեծ աշխատանք կատարել, սակայն դուք դեռ, ինչպես նախկինում, թավալվում եք ցեխի մեջ, ապրում եք անցյալի կեղտաջրերում և գործնականորեն չեք կարողացել ազատվել ձեր սկզբնական ծանր վիճակից։ Այդ պատճառով դուք դեռ ոչինչ չեք շահել Իմ խոսքերից։ Դեռ չեք ազատվել ցեխի, կեղտաջրերի ձեր սկզբնական տեղից և միայն գիտեք Իմ խոսքերը, բայց փաստացի՝ չեք մտել Իմ խոսքերի ազատության ոլորտը, ուստի Իմ խոսքերը երբեք չեն բացվել ձեզ համար. դրանք նման են մարգարեական գրքի, որը հազարավոր տարիներ կնիքած է եղել։ Ես ձեզ հայտնվում եմ ձեր կյանքում, բայց դուք միշտ անտեղյակ եք դրան։ Դուք անգամ չեք ճանաչում Ինձ։ Այն խոսքերի գրեթե կեսը, որ Ես ասում եմ, ձեր դատաստանի մասին են, և դրանք հասնում են իրենց ազդեցության կեսին՝ ձեզ թողնելով շփոթված ու մոլորված։ Մյուս կեսը բաղկացած է ձեզ կյանքի մասին սովորեցնելու խոսքերից, և թե ինչպես պետք է ձեզ պահեք։ Սակայն կարող է թվալ, թե մասնավորապես ձեզ համար այդ խոսքերը նույնիսկ գոյություն չունեն, կամ կարծես դուք լսում եք երեխաների խոսքեր, որոնց վրա քողարկված ժպտում եք միշտ, բայց որոնց հիման վրա երբեք չեք գործում։ Դուք երբեք չեք մտահոգվել այս բաներով. միշտ հիմնականում հետաքրքրասիրությունից դրդված եք դիտել Իմ գործողությունները, որի հետևանքով այժմ ընկել եք խավարի մեջ ու չեք կարողանում տեսնել լույսը, և այդ պատճառով խղճալիորեն լալիս եք խավարի մեջ։ Այն, ինչ Ես ուզում եմ, ձեր հնազանդությունն է, ձեր անվերապահ հնազանդությունը, ու առավել ևս՝ պահանջում եմ, որ ձեզ համար լիովին պարզ լինի այն ամենը, ինչ ասում եմ։ Դուք չպետք է անփույթ վերաբերմունք որդեգրեք և հատկապես չպետք է ընտրողաբար վերաբերվեք Իմ ասածներին կամ անտարբեր լինեք Իմ խոսքերի և Իմ աշխատանքի հանդեպ, ինչպես սովոր եք։ Իմ աշխատանքը կատարվում է ձեր միջավայրում, և Ես Իմ բյուրավոր խոսքերից եմ ձեզ շնորհել, բայց եթե դուք այսպես եք վերաբերվում Ինձ, Ես միայն կարող եմ - հեթանոս ընտանիքներին բաշխել այն, ինչ դուք ո՛չ ձեռք եք բերել, ո՛չ էլ գործադրել։ Բոլոր արարածներից ո՞ւմ Իմ ձեռքերի մեջ չեմ պահում։ Ձեզանից շատերն արդեն «զառամյալ հասակում» են, և դուք այն եռանդը չունեք, որպեսզի ընդունեք Իմ ունեցած այսպիսի աշխատանքը։ Դուք նման եք Հանհաո թռչնի,[ա] պարզապես հազիվ գոյատևում եք և երբեք լրջորեն չեք վերաբերվել Իմ խոսքերին։ Երիտասարդները ծայրաստիճան սնապարծ են ու չափազանց հեշտ են տրվում հաճույքների և է՛լ ավելի քիչ ուշադրություն դարձնում Իմ աշխատանքին։ Նրանք հետաքրքրված չեն Իմ սեղանի համադամ կերակուրներով խնջույք անելով. նրանք նման են մի փոքրիկ թռչնի, որը դուրս է թռել իր վանդակից՝ հեռուներում իր բախտը փորձելու։ Ինչպե՞ս կարող են այսպիսի երիտասարդներն ու ծերերը օգտակար լինել Ինձ։ Ծերերը պատրաստ են մինչ գերեզման մտնելը Իմ խոսքերը թոշակի տեղ օգտագործելու, որպեսզի մահից հետո իրենց շնչերը կարողանան բարձրանալ երկինք. նրանց համար դա բավական է։ Այս ծերերը միշտ իրենց սրտում խարսխում են «մեծ հավակնություններ» և «անսասան վստահություն»։ Թեև նրանք Իմ աշխատանքի համար մեծ համբերություն ունեն, ինչպես նաև ծերերին հատուկ այն հատկանիշը՝ լինելու ուղղամիտ և անզիջում, թույլ չտալու, որ ինչ-որ մեկը կամ որևէ բան իրենց այս ու այն կողմ քարշ տա կամ հաղթի․ իսկապես որ, նրանք նման են անառիկ ամրոցի․ սակայն արդյո՞ք այս մարդկանց հավատքը լցված չէ սնահավատ դիակահոտով։ Որտե՞ղ է նրանց ուղին։ Նրանց համար այդ ուղին չափազանց երկար, չափազանց հեռու չէ՞։ Ինչպե՞ս կարող էին նրանք իմանալ Իմ մտադրությունները։ Նույնիսկ եթե նրանց վստահությունը գովելի է, այս տարեցներից քանի՞սն են ոչ թե շփոթված հետևում, այլ իսկապես ձգտում կյանքին։ Քանի՞սն են իրականում հասկանում Իմ աշխատանքի ճշմարիտ նշանակությունը։ Ո՞ւմ նպատակը չէ այսօր Ինձ այս աշխարհում հետևելը, որպեսզի մոտ ապագայում չիջնեն դժոխք, այլ Իմ կողմից տարվեն մեկ այլ ոլորտ։ Դուք կարծում եք, թե ձեր վերջնակետը այսքան պարզ բա՞ն է: Թեև դուք՝ երիտասարդներդ, բոլորդ նման եք երիտասարդ, ավյունով լի առյուծների, հազվադեպ եք ձեր սրտերում ունենում ճշմարիտ ճանապարհը։ Ձեր երիտասարդությունը ձեզ իրավունք չի տալիս ավելի շատ ստանալու Իմ աշխատանքից. ընդհակառակը, դուք միշտ Իմ հակակրանքն եք ձեր հանդեպ առաջացնում։ Թեև երիտասարդ եք, բայց կա՛մ կենսունակություն չունեք, կա՛մ նպատակասլացություն, և միշտ ձեր ապագայի հարցում անվճռական եք. կարծես անտարբեր եք ու մտահոգ։ Կարելի է ասել, որ այն կենսունակությունը, ձգտումներն ու բռնած դիրքը, որոնք պետք է լինեն երիտասարդների մեջ, ընդհանրապես չկան ձեր մեջ։ Դուք՝ այսպիսի երիտասարդներդ, չունեք դիրք և ի վիճակի չեք տարբերելու ճիշտն ու սխալը, բարին ու չարը, գեղեցկությունն ու տգեղությունը։ Անհնար է ձեր մեջ թարմ տարրեր գտնելը։ Դուք գրեթե ամբողջությամբ հնացած եք, և դուք՝ այսպիսի երիտասարդներդ, սովորել եք նաև հետևել ամբոխին, լինել անողջամիտ։ Դուք երբեք չեք կարողանում հստակ զանազանել ճիշտը սխալից, չեք կարողանում տարբերել ճշմարիտը կեղծից, երբեք չեք ձգտում կատարելության և ոչ էլ կարող եք ասել, թե ինչն է ճիշտը, և ինչը՝ սխալը, ինչն է ճշմարտությունը, և ինչը՝ կեղծավորությունը։ Ձեզնից կրոնի գարշահոտն ավելի ծանր և ուժեղ է գալիս, քան ծերերից։ Դուք նույնիսկ գոռոզ և անտրամաբանական եք, մրցակցող եք, և ձեր՝ ագրեսիվության հակումը շատ ուժեղ է. ինչպե՞ս կարող է այսպիսի երիտասարդը ճշմարտությունն ունենալ։ Ինչպե՞ս կարող է մեկը, ով չի կարող դիրք բռնել, աներեր վկայության տալ։ Ինչպե՞ս կարող է մեկը, ով ունակ չէ զանազանելու ճիշտն ու սխալը, կոչվել երիտասարդ։ Ինչպե՞ս կարող է մեկը, ով չունի երիտասարդին հատուկ կենսունակություն, եռանդ, թարմություն, հանդարտություն և կայունություն, Իմ հետևորդը կոչվել։ Ինչպե՞ս կարող է մեկը, ով չունի ճշմարտություն, արդարության զգացում, այլ սիրում է խաղալ ու կռվել, արժանանալ Իմ վկան լինելու։ Երիտասարդները չպետք է լինեն խաբեությամբ լի, ոչ էլ լցված լինեն ուրիշների հանդեպ խտրական հայացքներով ու չպետք է կործանարար, նողկալի բաներ անեն։ Նրանք չպետք է զուրկ լինեն ձգտումներից, շարժիչ ուժից և վեր բարձրանալ ձգտող զորեղ հոգուց․ չպետք է վհատվեն իրենց հեռանկարների առնչությամբ ու չպետք է կորցնեն հույսը կյանքի կամ հավատքը ապագայի հանդեպ. պետք է հաստատակամություն ունենան շարունակելու ընթանալ այն ճշմարտության ճանապարհով, որն այժմ ընտրել են, կյանքի կոչելու իրենց ցանկությունը՝ ամբողջ կյանքը ծախսելու Ինձ համար։ Նրանք չպետք է լինեն առանց ճշմարտության, ոչ էլ կոծկեն կեղծավորությունն ու անարդարությունը. պետք է անսասան կանգնեն իրենց ճիշտ դիրքում։ Չպետք է հոսանքի հետ գնան, այլ պետք է ունենան այն հոգին, որ համարձակվեն զոհաբերություններ անել ու պայքարել արդարության և ճշմարտության համար։ Երիտասարդները պետք է քաջություն ունենան տեղի չտալու խավարի ուժերի ճնշմանը և փոխակերպելու իրենց գոյության նշանակությունը։ Նրանք չպետք է հաշտվեն իրավիճակի հետ, այլ, ընդհակառակը, պետք է ունենան հոգի՝ անկեղծությամբ և ազնվությամբ, ինչպես նաև՝ իրենց եղբայրների և քույրերի հանդեպ ներողամտությամբ։ Իհարկե, սրանք Իմ պահանջներն են յուրաքանչյուրի և Իմ հորդորները՝ բոլորի համար։ Բայց առավել ևս՝ սրանք Իմ մխիթարիչ խոսքերն են բոլոր երիտասարդների համար։ Դուք պետք է կիրարկեք այն, ինչ ըստ Իմ խոսքերի է։ Մասնավորապես՝ երիտասարդները չպետք է զրկված լինեն վճռականությունից՝ հստակորեն տարբերելու իրերի իրական վիճակը և փնտրելու արդարություն, ճշմարտությունը։ Դուք պետք է ձգտեք բոլոր գեղեցիկ, բարի բաներին ու ձեռք բերեք բոլոր դրական բաների իրականությունը։ Բացի դրանից՝ պետք է պատասխանատվություն կրեք ձեր իսկ կյանքի համար ու չպետք է թեթև վերաբերվեք դրան։ Հազվադեպ է, որ մարդիկ աշխարհ գալուց հետո հանդիպում են Ինձ, ինչպես նաև հազվադեպ է ճշմարտությունը փնտրելու և ձեռք բերելու հնարավորություն ընձեռնվում։ Ինչո՞ւ չեք գնահատում այս գեղեցիկ ժամանակը` որպես այս կյանքի ճիշտ ուղուն ձգտելու հնարավորություն։ Եվ ինչո՞ւ եք ճշմարտության և արդարության հանդեպ միշտ այդքան անտարբեր։ Ինչո՞ւ եք ինքներդ ձեզ միշտ տրորում և կործանում անարդարության և կեղտի համար, որը խաղում է մարդկանց հետ։ Եվ ինչո՞ւ եք գործում այն ծերերի պես, ովքեր ներքաշվում են անարդարների արած բաներին։ Ինչո՞ւ եք կրկնօրինակում հին բաների հին ճանապարհները։ Ձեր կյանքերը պետք է լիքը լինեն արդարությամբ, ճշմարտությամբ և սրբությամբ. - երբեք չէր ենթադրվում, որ դուք այդքան վաղ այլասերվեիք և ընկնեիք դժոխք։ Չե՞ք զգում, որ սա սարսափելի դժբախտություն կլիներ։ Չե՞ք զգում, որ սա չափազանց անարդար կլիներ։

Դուք բոլորդ պետք է անեք ձեր բացարձակապես կատարյալ աշխատանքը և այն զոհաբերեք Իմ զոհասեղանի վրա՝ այն դարձնելով միակ և ամենամեծ զոհաբերությունը, որը մատուցում եք Ինձ։ Դուք բոլորդ պետք է ամուր կանգնեք ձեր սեփական դիրքում և երկնքի ամպերի պես ցաքուցրիվ չլինեք ամեն մի թեթևասահ քամուց։ Դուք ձեր կյանքի կեսը տքնաջան աշխատում եք, ապա ինչո՞ւ չեք փնտրում այն վերջնակետը, որին պետք է հասնեք։ Դուք կես կյանք չարքաշ աշխատանք եք անում, սակայն թողնում եք, որ ձեր խոզանման ու շնանման ծնողները ձեր ճշմարտությունը և ձեր անձնական գոյության նշանակությունը քարշ տան գերեզման։ Չե՞ս կարծում, որ սա մեծ անարդարություն է քո հանդեպ։ Չե՞ս զգում, որ այս կերպ ապրելը ավելի անիմաստ է, քան որևէ այլ կերպ։ Ճշմարտությունն ու ճիշտ ճանապարհը այս կերպ փնտրելը վերջիվերջո խնդիրներ կառաջացնի, այնպես որ հարևանները անհանգիստ լինեն, իսկ ամբողջ ընտանիքը՝ դժբախտ, և դա կհանգեցնի մահաբեր աղետների։ Եթե այսպես ես ապրում, արդյո՞ք դա համազոր չէ ամենաանիմաստ կյանքին։ Ո՞ւմ կյանքը կարող է ավելի բախտավոր լինել, քան քո, և ո՞ւմ կյանքը կարող է ավելի ծիծաղելի լինել, քան քո։ Արդյո՞ք Ինձ չես փնտրում, որպեսզի քեզ համար ձեռք բերես Իմ ուրախությունը և մխիթարիչ խոսքերը։ Բայց կես կյանք վազվզելուց հետո այնքան ես Ինձ բարկացնում, մինչև Ես լցվում եմ զայրույթով ու քեզ այլևս ուշադրություն չեմ դարձնում կամ հավանության արժանացնում․ արդյո՞ք դա չի նշանակում, որ քո ամբողջ կյանքն իզուր է անցել։ Ինչպե՞ս կարող ես երես ունենալ գնալու և տեսնելու այն սրբերի շնչերը, որոնք դարերի ընթացքում ազատվել են քավարանից։ Դու անտարբեր ես Իմ հանդեպ և վերջում մահաբեր աղետ ես առաջ բերում. ավելի լավ կլիներ՝ օգտվեիր այս հնարավորությունից և ուրախ ճանապարհորդություն կատարեիր լայնածիր օվկիանոսի վրայով և ապա հնազանդվեիր Իմ «հանձնարարությանը»։ Ես ձեզ վաղուց ասել եմ. նրանք, ովքեր, ինչպես դու՝ այսօր, գաղջ են, սակայն չեն ուզում հեռանալ, ի վերջո կլանվելու և կուլ են գնալու Իմ ստեղծած ալիքներով։ Կարո՞ղ եք իսկապես պաշտպանել ինքներդ ձեզ։ Իսկապե՞ս վստահ ես, որ քո ներկայիս ձգտման ճանապարհը կարող է երաշխավորել քո կատարելագործվելը։ Մի՞թե քո սիրտն անզիջում չէ։ Այսպիսի հետևելը, այսպիսի ձգտումը, այսպիսի կյանքը և այսպիսի բնավորությունը ինչպե՞ս կարող են Իմ հավանությունը ձեռք բերել։

Ծանոթագրություններ․

ա. Հանհաո թռչնի պատմությունը շատ նման է Եզոպոսի «Մրջյունն ու մորեխը» առակին։ Հանհաո թռչունը նախընտրում է քնել, այլ ոչ թե բույն կառուցել, երբ եղանակը տաք է՝ չնայած իր հարևանի՝ կաչաղակի բազմակի զգուշացումներին։ Երբ ձմեռը գալիս է, թռչունը սառչում է և սատկում։


Միայն կատարելագործվածները կարող են իմաստալից կյանքով ապրել

Իրականում, ներկայում կատարվող գործը մարդկանց՝ Սատանայի և իրենց նախահոր դեմ ապստամբեցնելու համար է։ Խոսքի միջոցով կատարվող բոլոր դատաստանները նպատակ ունեն բացահայտելու մարդկանց ապականված բնավորությունը և հնարավորություն տալու նրանց հասկանալու կյանքի էությունը։ Այս կրկնվող դատաստանները խոցում են մարդկանց սրտերը։ Ամեն դատաստան ուղղակիորեն առնչվում է նրանց ճակատագրերին և նպատակ ունի այնպես խոցելու նրանց սրտերը, որ նրանք կարողանան թողնել այդ բոլորը և այսպիսով սկսեն ճանաչել կյանքը, ճանաչել այս կեղտոտ աշխարհը, ճանաչել Աստծու իմաստությունն ու ամենակարողությունը, ինչպես նաև կարողանան ճանաչել Սատանայի կողմից ապականված մարդկությանը։ Որքան պատիժն ու դատաստանն այսպիսին է, այնքան ավելի է մարդու սիրտը խոցվում, և նրա հոգին՝ արթնանում։ Այսպիսի դատաստանի նպատակը հենց այս չափազանց ապականված և խոր մոլորության մեջ գտնվող մարդկանց հոգիներն արթնացնելն է։ Մարդը հոգի չունի, այսինքն՝ նրա հոգին վաղուց մահացել է, և նա չգիտի, որ կա Երկինք, չգիտի, որ կա Աստված, և վստահաբար չգիտի, որ ինքը պայքարում է մահվան անդունդում. ինչպե՞ս կարող էր նա իմանալ, որ ապրում է այս չար մարդկային դժոխքում։ Ինչպե՞ս կարող էր նա երբևէ իմանալ, որ իր այս նեխած դիակը Սատանայի կողմից ապականվելուց հետո ընկել է hանդերձյալ աշխարհ։ Ինչպե՞ս կարող էր նա իմանալ, որ երկրի վրա ամեն ինչ վաղուց անդառնալիորեն ավերվել է մարդկության կողմից։ Եվ ինչպե՞ս կարող էր նա երբևէ իմանալ, որ Արարիչն այսօր եկել է երկիր և փնտրում է մի խումբ ապականված մարդկանց, որոնց Նա կարող է փրկել։ Թեև մարդը փորձառաբար ապրել է ամեն տեսակի զտում ու դատաստան, նրա բթացած գիտակցությունը մնացել է ամբողջովին անշարժ և գրեթե ոչ մի արձագանք չի տալիս։ Որքա՜ն այլասերված է մարդը։ Եվ թեև այսպիսի դատաստանը նման է երկնքից թափվող դաժան կարկուտի, այն ամենամեծ օգուտն է բերում մարդուն։ Այդ արդյունքը չէր կարող ձեռք բերվել առանց այս կերպ մարդկանց դատելու, և բացարձակապես անհնար կլիներ փրկել մարդկանց տառապանքի անդունդից։ Առանց այս ձևով գործելու մարդկանց համար շատ դժվար կլիներ դուրս գալ Հադեսից, որովհետև նրանց սրտերը վաղուց մահացել են, և նրանց հոգիները վաղուց ոտնակոխ է արել Սատանան։ Ձեզ՝ այլասերվածության ամենախոր խորքերն ընկղմվածներիդ փրկելը պահանջում է ձեզ ուժգին կանչել ու խստորեն դատել. միայն այդ ժամանակ կարող են ձեր սառած սրտերն արթնանալ։

Ձեր մսեղին, ձեր շվայտ ցանկությունները, ձեր ագահությունն ու ձեր կիրքը խորապես արմատավորված են ձեր մեջ։ Այս ամենն այնքան հաճախ է իշխում ձեր սրտերին, որ դուք անկարող եք թոթափելու այդ ֆեոդալական և այլասերված մտքերի լուծը։ Դուք ո՛չ փափագում եք փոխել ձեր ներկայիս վիճակը, ոչ էլ ձգտում եք ազատվել խավարի ազդեցությունից։ Դուք պարզապես դրանցով կապված եք: Թեև դուք բոլորդ գիտեք, որ այս կյանքն այնքան ծանր է, և մարդկանց այս աշխարհը՝ այնքան խավար, այնուամենայնիվ, ձեզնից ոչ մեկն իր կյանքը փոխելու քաջությունը չունի։ Դուք միայն փափագում եք փախչել այս կյանքի իրականություններից, հասնել հոգու վերելքի և ապրել խաղաղ, երջանիկ ու երկնանման միջավայրում։ Դուք հրաժարվում եք տառապանքներ կրել ձեր ներկայիս կյանքը փոխելու համար։ Ոչ էլ պատրաստ եք այս դատաստանի ու պատժի մեջ որոնելու այն կյանքը, որը դուք պետք է մտնեք։ Փոխարենը, դուք միայն անիրատեսական երազներ եք տեսնում այն գեղեցիկ աշխարհի մասին, որը մսեղիից դուրս է գտնվում։ Այն կյանքը, որ դուք փափագում եք, կարող եք հեշտությամբ ձեռք բերել առանց որևէ ցավ կրելու։ Սա լիովին անիրատեսական է։ Որովհետև այն, ինչին դուք հույսով սպասում եք, մսեղիում իմաստալից կյանքով ապրելը և կյանքի ընթացքում ճշմարտությունը ձեռք բերելը չէ, այլ՝ ապրելը ճշմարտության համար և արդարության համար պայքարելը։ Սա այն չէ, ինչը դուք կհամարեիք փայլուն ու շլացուցիչ կյանք։ Դուք զգում եք, որ սա շքեղ կամ իմաստալից կյանք չէր լինի։ Ձեր աչքերում նման կյանքով ապրելն անարդարությո՛ւն կթվա։ Թեև դուք այսօր ընդունում եք այս պատիժը, այնուամենայնիվ, այն, ինչին դուք ձգտում եք, ոչ թե ճշմարտությունը ձեռք բերելն է կամ ներկայում ճշմարտությամբ ապրելը, այլ ավելի ուշ մսեղիից դուրս երջանիկ կյանք մտնելն է։ Դուք ճշմարտությունը չեք փնտրում, ոչ էլ պայքարում եք ճշմարտության համար և, անշուշտ, չեք գոյատևում ճշմարտության համար։ Դուք այսօր չեք ձգտում մուտքի, բայց փոխարենը ձեր մտքերը զբաղված են ապագայով և այն բաներով, թե ինչ կարող է մի օր լինել. դուք սևեռուն հայացքով նայում եք կապույտ երկնքին, դառն արցունքներ թափում և սպասում, որ մի օր ձեզ կտանեն երկինք։ Չգիտե՞ք արդյոք, որ ձեր այս մտածելակերպն արդեն իրականությունից կտրված է: Դուք շարունակ կարծում եք, թե անսահման բարության ու կարեկցանքի Փրկիչը մի օր անպայման կգա, որպեսզի ձեզ Իր հետ տանի, ձեզ, որ այս աշխարհում դժվարություն ու տառապանք եք կրել, և որ Նա կվերականգնի արդարությունն ու վրեժ կլուծի ձեզ համար, ձեզ, որ ենթարկվել եք անարդարության ու ճնշման։ Մի՞թե դու մեղքով լի չես։ Մի՞թե միայն դու ես տառապել այս աշխարհում։ Դու ինքդ ես ընկել Սատանայի իշխանության տակ և տառապանք կրել․ մի՞թե Աստված դեռ պետք է վերականգնի քո արդարությունը։ Նրանք, ովքեր չեն կարող բավարարել Աստծու պահանջները, մի՞թե նրանք բոլորն Աստծու թշնամիները չեն։ Նրանք, ովքեր չեն հավատում մարմնացած Աստծուն, մի՞թե հակաքրիստոս չեն։ Ի՞նչ արժեք ունի քո լավ վարքը։ Կարո՞ղ է արդյոք այն փոխարինել Աստծուն պաշտող սրտին։ Դուք չեք կարող ստանալ Աստծու օրհնությունը պարզապես մի քանի բարի գործեր անելով, և Աստված չի վերականգնի ձեր արդարությունն ու վրեժխնդիր չի լինի ձեզ հասցված անիրավությունների համար միայն այն պատճառով, որ դուք ենթարկվել եք անարդարության և ճնշման։ Նրանք, ովքեր հավատում են Աստծուն, բայց չեն ճանաչում Նրան, սակայն բարի գործեր են անում, - մի՞թե նրանք բոլորն էլ չեն պատժվում։ Դու պարզապես հավատում ես Աստծուն, պարզապես ցանկանում ես, որ Աստված վերականգնի արդարությունն ու վրեժխնդիր լինի քեզ հասցված անիրավությունների համար, և ցանկանում ես, որ Աստված քեզ տա քո օրը՝ այն օրը, երբ վերջապես կկարողանաս գլուխդ բարձր պահել։ Սակայն դու հրաժարվում ես ուշադրություն դարձնել ճշմարտությանը և ոչ էլ պապակում ես ճշմարտությամբ ապրել։ Առավել ևս դու ի վիճակի չես փախչելու այս ծանր ու դատարկ կյանքից։ Փոխարենը, մսեղու մեջ քո կյանքն ապրելով և քո մեղքի կյանքն ապրելով՝ հույսով նայում ես Աստծուն, որ Նա վերականգնի քո արդարությունն ու ցրի քո գոյության մշուշը։ Բայց սա հնարավո՞ր է: Եթե դու տիրապետում ես ճշմարտությանը, կարող ես հետևել Աստծուն։ Եթե դու կենդանի ես, կարող ես դառնալ Աստծու խոսքի արտահայտությունը։ Եթե դու կյանք ունես, կարող ես վայելել Աստծու օրհնությունը։ Նրանք, ովքեր տիրապետում են ճշմարտութանը, կարող են վայելել Աստծու օրհնությունը։ Աստված վերականգնում է արդարությունը նրանց համար, ովքեր ամբողջ սրտով սիրում են Նրան և դժվարություններ ու տառապանքներ են կրում, բայց ոչ նրանց համար, ովքեր միայն իրենց են սիրում, և ովքեր դարձել են Սատանայի խաբեությունների զոհը։ Ինչպե՞ս կարող է բարություն լինել նրանց մեջ, ովքեր չեն սիրում ճշմարտությունը։ Ինչպե՞ս կարող է արդարություն լինել նրանց մեջ, ովքեր միայն մսեղին են սիրում։ Մի՞թե արդարությունն ու բարությունը չեն վերաբերում միայն ճշմարտությանը։ Մի՞թե դրանք պահված չեն նրանց համար, ովքեր ամբողջ սրտով սիրում են Աստծուն։ Նրանք, ովքեր չեն սիրում ճշմարտությունը և ընդամենը նեխած դիակներ են, այսինքն՝ մի՞թե այս բոլոր մարդիկ չարություն չեն կրում իրենց մեջ։ Նրանք, ովքեր անկարող են ապրելու ճշմարտությամբ, այսինքն` մի՞թե նրանք բոլորը ճշմարտության թշնամիներ չեն։ Իսկ դո՞ւք։

Եթե դու կարողանաս խուսափել խավարի այս ազդեցություններից և բաժանվել այդ անմաքուր բաներից, եթե կարողանաս սրբացվել, ապա դու կտիրապետես ճշմարտությանը։ Բանը նրանում չէ, որ ձեր բնավորությունը փոխվել է, այլ միայն նրանում, որ դուք կարող եք ճշմարտությունը կիրարկել և ի վիճակի եք ապստամբելու մսեղիի դեմ։ Սա այն որակն է, որին մաքրագործվածներն են տիրապետում։ Նվաճման աշխատանքի հիմնական նպատակը մարդկությանը մաքրելն է, որպեսզի մարդը կարողանա տիրապետել ճշմարտությանը, քանի որ մարդը չափազանց քիչ բան է հասկանում ճշմարտությունից։ Նման մարդկանց վրա նվաճման աշխատանք կատարելը խորագույն նշանակություն ունի։ Դուք բոլորդ ընկել եք խավարի ազդեցության տակ և խորապես վնասվել։ Ուստի այս աշխատանքի նպատակն է ձեզ հնարավորություն տալ ճանաչելու մարդկային բնավորությունն ու այդպիսով ապրել ճշմարտությամբ։ Կատարելագործվելը մի բան է, որը բոլոր արարածները պետք է ընդունեն: Եթե այս փուլի աշխատանքը ներառում էր միայն մարդկանց կատարելագործումը, ապա դա կարող էր արվել Բրիտանիայում, Ամերիկայում կամ Իսրայելում. այն կարող էր արվել ցանկացած երկրի ժողովրդի վրա: Սակայն նվաճման աշխատանքն ընտրողական է: Նվաճման աշխատանքի առաջին քայլը կարճաժամկետ է. ավելին, այն կօգտագործվի Սատանային նսեմացնելու և ողջ տիեզերքը նվաճելու համար: Սա նվաճման սկզբնական աշխատանքն է: Կարելի է ասել, որ Աստծուն հավատացող ցանկացած արարած կարող է կատարելագործվել, քանի որ կատարելագործման կարելի է հասնել միայն երկարատև փոփոխությունից հետո: Սակայն նվաճվելը տարբեր է: Նվաճման նմուշն ու օրինակը պետք է լինի այն մեկը, որն ամենից շատ է հետ մնում, ապրում է ամենախոր խավարում. նրանք պետք է լինեն ամենաանբարոյականները, Աստծուն ամենից առավել ճանաչել չցանկացողներն ու Աստծու դեմ ամենաապստամբները: Սա հենց այնպիսի մարդ է, ով կարող է վկայություն տալ նվաճված լինելու մասին: Նվաճման աշխատանքի հիմնական նպատակը Սատանային հաղթելն է, մինչդեռ մարդկանց կատարելագործելու հիմնական նպատակը մարդկանց ձեռք բերելն է: Այն մարդկանց հնարավորություն է տալիս նվաճվելուց հետո վկայություն ունենալու, որ այս նվաճման աշխատանքը կատարվել է այստեղ ձեզ նման մարդկանց վրա: Նպատակն է մարդկանց ստիպելու վկայություն տալ նվաճվելուց հետո: Այս նվաճված մարդիկ կօգտագործվեն Սատանային նսեմացնելու նպատակին հասնելու համար: Այսպիսով, ո՞րն է նվաճման հիմնական մեթոդը: Պատիժ, դատաստան, անեծքներ ու բացահայտում, արդար դիրքորոշման օգտագործում մարդկանց նվաճելու համար, որպեսզի նրանք լիովին համոզվեն Աստծու արդար դիրքորոշման շնորհիվ: Օգտագործել խոսքի իրականությունն ու իշխանությունը մարդկանց նվաճելու և նրանց լիովին համոզելու համար. սա է նշանակում լինել նվաճված: Նրանք, ովքեր կատարելագործվել են, ոչ միայն կարողանում են հասնել հնազանդության նվաճվելուց հետո, այլև կարողանում են ունենալ դատաստանի գործի մասին գիտելիքներ, փոխել իրենց բնավորությունն ու սկսել Աստծուն ճանաչել։ Նրանք փորձառաբար ապրում են Աստծուն սիրելու ուղին և լցվում ճշմարտությամբ։ Նրանք սովորում են ինչպես փորձառաբար ապրել Աստծու գործը, կարողանում են տառապել Աստծու համար և ունենալ իրենց սեփական վճիռը։ Կատարելագործված են նրանք, ովքեր փաստացի հասկացողություն ունեն ճշմարտության մասին՝ Աստծու խոսքը փորձառաբար ապրելու շնորհիվ։ Նվաճվածները նրանք են, ովքեր գիտեն ճշմարտությունը, բայց չեն հասկացել ճշմարտության իրական իմաստը։ Նվաճվելուց հետո նրանք հնազանդվում են, բայց նրանց հնազանդությունն իրենց ստացած դատաստանի ողջ արդյունքն է։ Նրանք բացարձակապես ոչ մի հասկացողություն չունեն շատ ճշմարտությունների իրական իմաստի մասին։ Նրանք բանավոր կերպով ընդունում են ճշմարտությունը, բայց ճշմարտությամբ չեն ապրում։ Նրանք հասկանում են ճշմարտությունը, բայց փորձառաբար չեն ապրել ճշմարտությունը։ Այդ կատարելագործվողների վրա կատարվող աշխատանքը, կյանքի պահանջները հոգալու հետ մեկտեղ, ներառում է պատիժներ և դատաստաններ։ Նա, ով արժևորում է ճշմարտությամբ ապրելը, մարդ է, ով պետք է կատարելագործվի։ Կատարելագործվողների և նվաճվողների միջև տարբերությունն այն է, թե արդյոք նրանք մուտք ունեն դեպի ճշմարտություն։ Կատարելագործվածները նրանք են, ովքեր հասկանում են ճշմարտությունը, մտել են ճշմարտության մեջ և ապրում են ճշմարտությամբ։ Մարդիկ, որոնք չեն կարող կատարելագործվել, նրանք են, ովքեր չեն հասկանում ճշմարտությունը և չեն մտնում ճշմարտության մեջ, այսինքն՝ նրանք, ովքեր չեն ապրում ճշմարտությամբ։ Եթե նման մարդիկ այժմ կարողանում են լիովին հնազանդվել, ապա նրանք նվաճված են։ Եթե նվաճվածները չեն ձգտում ճշմարտության, եթե նրանք հետևում են, բայց չեն ապրում ճշմարտությամբ, եթե տեսնում և լսում են ճշմարտությունը չի ընկնում նրանց աչքն ու ականջը, բայց չեն գնահատում ճշմարտությամբ ապրելը, ապա նրանք չեն կարող կատարելագործվել: Մարդիկ, որոնք պետք է կատարելագործվեն, Աստծու պահանջների համաձայն կատարելության ճանապարհին կիրարկում են ճշմարտությունը: Դրա միջոցով նրանք բավարարում են Աստծու մտադրությունները և կատարելագործվում: Յուրաքանչյուր ոք, ով հետևում է մինչև վերջ` նախքան նվաճման գործի ավարտը, նվաճված է, բայց չի կարելի ասել, որ կատարելագործված է: «Կատարելագործվածը» վերաբերում է նրանց, ովքեր նվաճման աշխատանքի ավարտից հետո կարողանում են ձգտել ճշմարտության և Աստծու կողմից ձեռք բերվել: Այն վերաբերում է նրանց, ովքեր նվաճման աշխատանքի ավարտից հետո անսասան են մնում նեղության մեջ և ապրում են ճշմարտությամբ: Նվաճված լինելը կատարելագործված լինելուց տարբերվում է աշխատանքի քայլերի տարբերություններով և այն աստիճանով, որով մարդիկ հասկանում և մտնում են ճշմարտության մեջ։ Բոլոր նրանք, ովքեր չեն սկսել կատարելության ճանապարհը, այսինքն՝ նրանք, ովքեր չեն տիրապետում ճշմարտությանը, ի վերջո կվերացվեն։ Միայն նրանք, ովքեր տիրապետում են ճշմարտությանը և ապրում են ճշմարտությամբ, կարող են լիովին ձեռք բերվել Աստծու կողմից։ Այսինքն՝ նրանք, ովքեր ապրում են Պետրոսի պատկերով, կատարելագործված են, մինչդեռ մնացած բոլորը նվաճված են։ Բոլոր նվաճվածների վրա կատարվող աշխատանքը բաղկացած է անեծքներ անելուց, պատժելուց ու զայրույթի դրսևորումից, և այն, ինչ նրանց բաժին է ընկնում, արդարությունն ու անեծքներն են։ Այդպիսի մարդու վրա աշխատելը նշանակում է բացահայտել առանց արարողության կամ քաղաքավարության, այսինքն՝ մերկացնել նրա ներսում եղած ապականված բնավորությունը, որպեսզի նա ինքը ճանաչի այն և ամբողջովին համոզվի։ Երբ մարդը դառնում է լիովին հնազանդ, նվաճման աշխատանքն ավարտվում է։ Նույնիսկ եթե մարդկանց մեծ մասը դեռ չի ձգտի հասկանալ ճշմարտությունը, նվաճման աշխատանքն ավարտված կլինի։

Եթե դու պետք է կատարելագործվես, չափանիշներ կան, որոնց պետք է բավարարես: Քո վճռականության, համառության, խղճի ու ձգտման միջոցով կկարողանաս փորձառաբար ապրել կյանքն ու բավարարել Աստծու մտադրությունները: Սա է քո մուտքը, և այս բաներն են, որ պահանջվում են կատարելության ճանապարհին: Կատարելության գործը կարող է իրականացվել բոլոր մարդկանց վրա: Աստծուն ձգտող յուրաքանչյուր ոք կարող է կատարելագործվել և ունի կատարելագործվելու հնարավորություն ու որակավորումներ: Սա նախապես որոշված բան չէ: Այն, թե արդյոք մեկը կարող է կատարելագործվել, հիմնականում կախված է նրանից, թե ինչի է նա ձգտում: Մարդիկ, ովքեր սիրում են ճշմարտությունը և կարողանում են ապրել ճշմարտությամբ, անկասկած կարող են կատարելագործվել: Մարդիկ, ովքեր չեն սիրում ճշմարտությունը, հավանության չեն արժանանում Աստծու կողմից. նրանք չունեն այն կյանքը, որն Աստված պահանջում է, և նրանք անկարող են կատարելագործվելու: Կատարելագործման աշխատանքը միայն մարդկանց ձեռք բերելու համար է և Սատանայի դեմ պայքարի գործի մաս չի կազմում. նվաճման աշխատանքը միայն Սատանայի դեմ պայքարի համար է, ինչը նշանակում է մարդու նվաճումն օգտագործել Սատանային հաղթելու համար: Նվաճման աշխատանքը գլխավոր աշխատանքն է, ամենանոր աշխատանքը, աշխատանք, որը երբեք չի արվել ոչ մի դարաշրջանում: Կարելի է ասել, որ աշխատանքի այս փուլի նպատակը հիմնականում բոլոր մարդկանց նվաճելն է Սատանային հաղթելու համար: Մարդկանց կատարելագործման աշխատանքը․ սա նոր աշխատանք չէ: Աստծու՝ մսեղիում կատարվող աշխատանքի ընթացքում ամբողջ գործի նպատակի բուն էությունը մարդկանց նվաճումն է: Նման կերպ էր Շնորհքի դարաշրջանում, երբ գլխավոր գործը ողջ մարդկության փրկագնումն էր խաչելության միջոցով: «Մարդկանց ձեռք բերելը» լրացնում էր մսեղիում կատարվող աշխատանքը և արվում էր միայն խաչելությունից հետո: Երբ Հիսուսը եկավ և կատարեց Իր գործը, Նրա նպատակն էր հիմնականում օգտագործել Իր խաչելությունը՝ մահվան և հանդերձյալ աշխարհի գերության, Սատանայի ազդեցության դեմ հաղթանակ տանելու, այսինքն՝ Սատանային հաղթելու համար: Միայն Հիսուսի խաչելությունից հետո Պետրոսը քայլ առ քայլ սկսեց կատարելության ճանապարհը: Իհարկե, Պետրոսը նրանց թվում էր, ովքեր հետևում էին Հիսուսին, երբ Հիսուսը գործում էր, բայց նա այդ ընթացքում կատարելագործված չէր: Հակառակը, Հիսուսի գործն ավարտելուց հետո էր, որ Պետրոսն աստիճանաբար հասկացավ ճշմարտությունն ու կատարելագործվեց: Մարմնացած Աստված գալիս է երկիր միայն կարճ ժամանակահատվածում գործի կարևորագույն, վճռորոշ փուլն ավարտելու համար, այլ ոչ թե երկարաժամկետ մարդկանց մեջ երկրի վրա ապրելու՝ նրանց կատարելագործելու մտադրությամբ։ Նա չի կատարում այդ գործը։ Նա չի սպասում մինչև այն ժամանակը, երբ մարդը լիովին կատարելագործվի` Իր աշխատանքը եզրափակելու համար։ Սա Նրա մարմնացման նպատակն ու նշանակությունը չէ։ Նա գալիս է միայն մարդկությանը փրկելու կարճաժամկետ գործը կատարելու համար, այլ ոչ թե մարդկությանը կատարելագործելու անչափ երկարաժամկետ գործը կատարելու համար։ Մարդկությանը փրկելու գործը հատկանշական է, ունակ նոր դարաշրջանի սկիզբ դնելու։ Այն կարող է ավարտվել կարճ ժամանակահատվածում։ Սակայն մարդկության կատարելագործումը պահանջում է որոշակի մակարդակի հասցնել մարդուն. նման գործը երկար ժամանակ է պահանջում։ Սա աշխատանք է, որը պետք է կատարվի Աստծու Հոգու կողմից, բայց կատարվում է մսեղիում իրականացվող գործի ընթացքում ասված ճշմարտության հիման վրա։ Այն նաև կատարվում է Նրա՝ առաքյալներին ոտքի հանելու միջոցով, որպեսզի երկարատև հովվական գործ կատարեն՝ մարդկությանը կատարելագործելու Իր նպատակին հասնելու համար։ Մարմնացած Աստված այս գործը չի կատարում։ Նա միայն խոսում է կյանքի ճանապարհի մասին, որպեսզի մարդիկ հասկանան, և Նա մարդկությանը միայն տալիս է ճշմարտությունը, այլ ոչ թե անընդհատ ուղեկցում է մարդուն ճշմարտությունը կիրարկելիս, քանի որ դա Նրա սպասավորության մեջ չէ։ Հետևաբար, Նա չի ուղեկցի մարդուն մինչև այն օրը, երբ մարդը լիովին հասկանա ճշմարտությունը և լիովին ստանա ճշմարտությունը: Նրա գործը մսեղիում եզրափակվում է, երբ մարդը պաշտոնապես մտնում է Աստծու հանդեպ հավատքի ճիշտ ուղին, երբ մարդը քայլ է անում դեպի կատարելագործվելու ճիշտ ուղին: Սա, իհարկե, նաև այն ժամանակն է, երբ Նա լիակատար պարտության կմատնի Սատանային և կհաղթանակի աշխարհի նկատմամբ: Նրան չի հետաքրքրում, թե արդյոք մարդն այդ ժամանակ վերջնականապես մտած կլինի ճշմարտության մեջ, ոչ էլ Նրան հետաքրքրում է՝ մարդու կյանքը մեծ է, թե փոքր: Դա այն չէ, ինչ Նա մսեղիում պետք է կառավարի. դրանից ոչինչ մարմնացած Աստծու սպասավորության մեջ չէ: Հենց որ Նա ավարտի Իր նախատեսած աշխատանքը, Նա կեզրափակի Իր գործը մսեղիում։ Այսպիսով, մարմնացած Աստծու կատարած գործը միայն այն գործն է, որն Աստծու Հոգին չի կարող անմիջականորեն անել։ Ավելին, դա փրկության կարճաժամկետ գործն է, այլ ոչ թե այն գործը, որը Նա կիրականացնի երկրի վրա երկարաժամկետ հիմունքներով։

Ձեր արժանիքի բարձրացումն Իմ գործի ոլորտում չէ։ Ես խնդրում եմ ձեզ դա անել միայն այն պատճառով, որ ձեր արժանիքը չափազանց ցածր է։ Իրականում սա կատարելության գործի մաս չէ. ավելի շուտ՝ այն ձեզ վրա կատարվող լրացուցիչ աշխատանք է։ Այսօր ձեզ վրա կատարվող աշխատանքն իրականացվում է ձեր կարիքներին համապատասխան։ Այն անհատականացված է և այն ուղին չէ, որը պետք է մտնեն բոլոր կատարելագործվողները։ Քանի որ ձեր արժանիքն ավելի ցածր է, քան անցյալում կատարելագործված ցանկացած մեկինը, երբ այս աշխատանքը կատարվում է ձեզ վրա, չափազանց շատ խոչընդոտներ են առաջանում։ Ես ձեր մեջ եմ՝ այս լրացուցիչ աշխատանքը կատարելով, քանի որ կատարելության նպատակները տարբեր են։ Ըստ էության, երբ Աստված գալիս է երկիր, Նա մնում է Իր իրավասության սահմաններում և կատարում է Իր գործը՝ չզբաղվելով այլ, Իր գործի հետ կապ չունեցող հարցերով։ Նա չի խառնվում ընտանեկան գործերին, ոչ էլ մասնակցում մարդկանց կյանքերին։ Նա բացարձակապես անտարբեր է նման առօրյա բաների նկատմամբ. դրանք Նրա ծառայության մասը չեն։ Բայց ձեր արժանիքն այնքան ավելի ցածր է, քան ես պահանջում էի (իսկապես, բացարձակապես անհամեմատելի է), որ այն չափազանց մեծ խոչընդոտներ է ստեղծում գործի համար։ Ավելին, այս գործը պետք է կատարվի Չինաստանի այս տարածքի մարդկանց շրջանում։ Դուք այնքան թերուս եք, որ միակ ընտրությունս բաց խոսելն է և պահանջելը, որ ինքնակրթվեք։ Ես ձեզ ասել եմ, որ սա լրացուցիչ աշխատանք է, բայց սա նաև մի բան է, որը դուք պետք է ստանաք, մի բան, որը կօգնի ձեզ կատարելագործվել: Իրականում, կրթությունը, անձնական վարքի և կյանքի մասին հիմնական գիտելիքները բոլորն էլ այն բաներն են, որոնք դուք բնականաբար պետք է ունենաք. Ես չպետք է ձեզ հետ խոսեմ այս բաների մասին: Բայց քանի որ դուք չունեք այս բաները, միակ ընտրությունս այս աշխարհում ձեր ծնվելուց հետո այս բաները ձեր մեջ սերմանելու գործը կատարելն է։ Նույնիսկ եթե դուք շատ պատկերացումներ ունեք Իմ մասին, Ես դեռ պահանջում եմ սա ձեզանից․ Ես դեռ պահանջում եմ, որ դուք բարձրացնեք ձեր արժանիքը։ Իմ մտադրությունը գալը և այս գործն անելը չէ, քանի որ Իմ գործը պարզապես ձեզ նվաճելն է, պարզապես ձեզ դատելով ձեր լիակատար համոզմունքը ձեռք բերելն է՝ դրանով իսկ ցույց տալով կյանքի այն ուղին, որով դուք պետք է մտնեք։ Այլ կերպ ասած՝ այն, թե որքան կրթված եք և արդյոք կյանքի մասին լավ տեղեկացված եք, բացարձակապես ոչ մի կապ չէր ունենա Ինձ հետ, եթե չլիներ այն փաստը, որ Ես պետք է նվաճեմ ձեզ Իմ խոսքով։ Այս ամենն ավելացվում է նվաճման աշխատանքում արդյունքների հասնելու և ձեր հետագա կատարելագործման համար։ Սա նվաճման աշխատանքի մաս չէ։ Քանի որ դուք ցածր արժանիքով եք, ծույլ ու անփույթ, տխմար ու բթամիտ, անշնորհք ու հիմար (որովհետև դուք չափազանց աննորմալ եք), ես պահանջում եմ, որ դուք նախ բարձրացնեք ձեր արժանիքը։ Յուրաքանչյուր ոք, ով ցանկանում է կատարելագործվել, պետք է համապատասխանի որոշակի չափանիշների։ Կատարելագործվելու համար պետք է ունենալ պարզ ու սթափ միտք և պատրաստ լինել ապրելու իմաստալից կյանքով։ Եթե դու մեկն ես, ով մտադիր չէ ապրելու դատարկ կյանքով, մեկն ես, ով ձգտում է ճշմարտությանը, մեկն ես, ով լրջախոհ է իր կատարած ամեն ինչում և բացառիկ բնականոն մարդկայնությամբ մեկը, ապա դու համապատասխանում ես կատարելագործվելու պայմաններին։

Ձեր մեջ իրականացվող այս աշխատանքը կատարվում է ձեզ վրա՝ համաձայն այն գործի, որը պետք է կատարվի։ Այս մարդկանց նվաճումից հետո մարդկանց մի խումբ կկատարելագործվի։ Հետևաբար, այժմյան գործի մեծ մասը նաև նախապատրաստություն է ձեզ կատարելագործելու նպատակի համար, քանի որ կան ճշմարտության ծարավ բազում մարդիկ, ովքեր կարող են կատարելագործվել։ Եթե ձեզ վրա կատարվեր նվաճման աշխատանքը, և դրանից հետո որևէ այլ աշխատանք չկատարվեր, ապա մի՞թե ճշմարտությունը փափագող որոշ մարդիկ չէին ստանա այն։ Ներկայիս աշխատանքը նպատակ ունի հետագայում մարդկանց կատարելագործելու ուղի բացելու։ Չնայած Իմ գործը հենց նվաճման աշխատանքն է, կյանքի այն ձևը, որի մասին ես խոսում եմ, այնուամենայնիվ, մարդկանց հետագայում կատարելագործելու նախապատրաստություն է: Նվաճումից հետո եկող աշխատանքը կենտրոնանում է մարդկանց կատարելագործելու վրա, իսկ նվաճումը կատարվում է կատարելագործման գործի հիմքը դնելու համար: Մարդը կարող է կատարելագործվել միայն նվաճվելուց հետո: Հենց այս պահին գլխավոր խնդիրը նվաճելն է. հետագայում նրանք, ովքեր փնտրում են ճշմարտությունը և փափագում են այն, կկատարելագործվեն: Կատարելագործվելը ներառում է մարդկանց մուտքի դրական կողմերը. արդյոք դու ունես աստվածասեր սիրտ, որքան ես փորձառաբար ապրել այս ճանապարհով քայլելով, որքան մաքուր է քո սերն Աստծու հանդեպ, և որքան ճշգրիտ է ճշմարտության քո կիրարկումը: Կատարելագործվելու համար պետք է ունենալ մարդկայնության բոլոր կողմերի վերաբերյալ տարրական գիտելիքներ: Սա հիմնական պահանջ է: Բոլոր նրանք, ովքեր չեն կարող կատարելագործվել նվաճվելուց հետո, դառնում են ծառայության օբյեկտներ և, վերջին հաշվով, այնուամենայնիվ, կնետվեն կրակի ու ծծմբի լիճը և կընկնեն անհատակ փոսի մեջ․ չէ՞ որ քո բնավորությունը չի փոխվել, և դու դեռևս Սատանայից ես: Եթե մարդը զուրկ է կատարելության պայմաններից, ապա նա անպետք է. նա թափոն է, գործիք, մի բան, որը չի կարող դիմանալ կրակի փորձությանը: Որքա՞ն աստվածասեր սիրտ ունես դու հենց հիմա։ Որքա՞ն ինքնատյաց է սիրտդ։ Որքա՞ն խորն ես իրականում ճանաչում Սատանային։ Արդյո՞ք ամրապնդել եք ձեր վճռականությունը։ Արդյո՞ք ձեր կյանքը մարդկայնության մեջ լավ կարգավորված է։ Արդյո՞ք ձեր կյանքը փոխվել է։ Արդյո՞ք նոր կյանքով եք ապրում։ Արդյո՞ք ձեր աշխարհայացքը փոխվել է։ Եթե այս բաները չեն փոխվել, դու չես կարող կատարելագործվել, նույնիսկ եթե չես նահանջում. ընդհակառակը, դու միայն նվաճված ես։ Երբ ժամանակը գա քեզ փորձելու, դու ճշմարտությունից զուրկ կլինես, քո մարդկայնությունն անբնական կլինի, և դու բեռնակիր անասունի պես ցածր կլինես։ Քո միակ ձեռքբերումը կլիներ նվաճված լինելը։ Դու պարզապես կլինեիր մի առարկա, որը Ես նվաճել եմ։ Ճիշտ այնպես, ինչպես էշը, որ զգացել է տիրոջ մտրակը, ամեն անգամ տիրոջը տեսնելիս դառնում է վախկոտ և չի համարձակվում որևէ բան անել, այնպես էլ դու կլինես պարզապես նվաճված էշ։ Եթե մարդը զուրկ է այդ դրական կողմերից և փոխարենը բացասական է ու վախկոտ, ամաչկոտ ու ամեն ինչում անվճռական, անկարող է որևէ բան հստակորեն տարբերակելու, անկարող է ընկալելու ճշմարտությունը, դեռևս չունի կիրարկման ուղի և ավելին՝ նույնիսկ առանց աստվածասեր սրտի (եթե մարդը չունի Աստծուն սիրելու, իմաստալից կյանքով ապրելու կամ իրական մարդ լինելու հասկացողություն), ինչպե՞ս կարող է նման մարդը վկայել Աստծու մասին։ Սա ցույց կտա, որ քո կյանքը քիչ արժեք ունի, և դու ընդամենը նվաճված էշ ես։ Դու կնվաճվեիր, բայց դա պարզապես կնշանակեր, որ դու ապստամբել ես մեծ կարմիր վիշապի դեմ և հրաժարվել ես հնազանդվել նրա զորությանը։ Կնշանակեր, որ դու հավատում ես, որ կա Աստված, ցանկանում ես հնազանդվել Աստծու բոլոր ծրագրերին և չունես որևէ բողոք։ Իսկ ինչ վերաբերում է դրական կողմերին, արդյո՞ք դու կարող ես Աստծու խոսքով ապրել և Աստծուն երևան հանել։ Եթե դու չունես այս կողմերից ոչ մեկը, դա նշանակում է, որ դու ձեռք չես բերվել Աստծու կողմից և ընդամենը նվաճված էշ ես։ Քո մեջ ցանկալի ոչինչ չկա, և Սուրբ Հոգին չի գործում քո մեջ։ Ձեր մարդկայնությունը չափազանց պակասում է. Աստծու համար անհնար է քեզ օգտագործելը։ Դու պետք է Աստծու կողմից արժանի համարվես և հարյուր անգամ ավելի լավը լինես, քան անհավատ գազաններն ու քայլող մեռելները. միայն այս մակարդակին հասնողներն են որակավորված կատարելագործվելու: Միայն եթե մարդն ունի մարդկայնություն և խիղճ, պիտանի է Աստծու օգտագործման համար: Միայն այն ժամանակ, երբ կատարելագործվեք, կարող եք մարդկային համարվել: Միայն կատարելագործվածներն են իմաստալից կյանքով ապրող մարդիկ: Միայն այդպիսի մարդիկ կարող են է՛լ ավելի հնչեղ վկայություն տալ Աստծուն:


Դուք պետք է մի կողմ դնեք կարգավիճակի բերած օրհնությունները և հասկանաք մարդուն փրկություն բերելու Աստծու մտադրությունը

Մարդկային տեսանկյունից` անհնար է կատարյալ դարձնել Մովաբի սերունդներին, ոչ էլ նրանք որակավորված են այդպիսին դարձվելու համար։ Իսկ Դավթի որդիները, ընդհակառակը, վստահաբար ունեն հույս և, հիրավի, կարող են կատարյալ դարձվել։ Եթե որևէ մեկը Մովաբի սերունդ է, նա չի կարող կատարյալ դարձվել։ Նույնիսկ հիմա դուք դեռ չեք գիտակցում ձեր մեջ տարվող աշխատանքի կարևորությունը. այս փուլում ձեր սրտերում դեռ պահում եք ձեր ապագայի հեռանկարները և դժկամությամբ եք հրաժարվում դրանցից։ Ոչ ոքի չի մտահոգում, թե ինչու է Աստված այսօր որոշել աշխատել ձեզ նման ամենաանարժան մարդկանց խմբի վրա։ Հնարավո՞ր է, որ Նա սխալ է թույլ տվել այս գործում։ Մի՞թե այս գործը պատահական բացթողում է։ Ինչո՞ւ է Աստված, որ միշտ քաջատեղյակ է, որ Մովաբի զավակներն եք, իջել, որպեսզի գործի հենց ձեր մեջ։ Մի՞թե սա երբեք չի անցնում ձեր մտքով։ Մի՞թե Աստված երբեք հաշվի չի առնում սա իր գործն անելիս։ Մի՞թե Նա անխոհեմաբար է վարվում։ Մի՞թե Նա ի սկզբանե չգիտեր, որ Մովաբի սերունդներն եք։ Մի՞թե չեք գիտակցում, որ հարկավոր է հաշվի առնել այս ամենը։ Ո՞ւր են կորել ձեր պատկերացումները։ Մի՞թե ձեր այդ առողջ դատողությունը խաթարվել է։ Ո՞ւր են կորել ձեր խելացիությունն ու իմաստությունը։ Մի՞թե այն պատճառով է, որ այնքան մեծահոգի եք՝ ուշադրություն չեք դարձնում նման մանրուքներին։ Ձեր բանականությունը չափազանց զգայուն են այնպիսի հարցերում, ինչպիսիք են ձեր ապագայի հեռանկարներն ու ձեր սեփական ճակատագիրը, սակայն երբ խոսքը վերաբերում է որևէ այլ բանի, այն թմրած է, դանդաղամիտ և բացարձակապես անտեղյակ։ Ինչի՞ն եք հավատում առհասարակ։ Ապագայի ձեր հեռանկարների՞ն։ Թե՞ Աստծուն։ Մի՞թե այն ամենը, ինչին հավատում ես, քո գեղեցիկ հանգրվանը չէ։ Մի՞թե քո ապագայի հեռանկարները չեն։ Կյանքի ուղուց որքա՞նն ես դու հիմա հասկանում։ Որքանի՞ն ես հասել։ Մի՞թե կարծում ես, որ Մովաբի սերունդների վրա այժմ տարվող աշխատանքն արվում է ձեզ նվաստացնելու համար։ Մի՞թե դիտավորյալ է արվում՝ ձեր տգեղությունը բացահայտելու համար։ Մի՞թե միտումնավոր է արվում, որպեսզի ընդունեք պատիժը, և այնուհետև ձեզ գցեն կրակի լիճը։ Ես երբեք չեմ ասել, որ դուք ապագայի հեռանկարներ չունեք, և, առավել ևս, որ պետք է բնաջնջվեք կամ կորստյան մատնվեք։ Մի՞թե Ես հրապարակավ հնչեցրել եմ նման խոսքեր։ Դու ասում ես, թե անհույս ես, բայց մի՞թե սա այն դատավճիռը չէ, որն ինքդ ես կայացրել։ Մի՞թե սա քո իսկ մտածելակերպի հետևանքը չէ։ Մի՞թե քո սեփական դատավճիռները հաշվի են առնվում։ Եթե Ես ասեմ, որ օրհնված չես, ապա վստահաբար կործանման կմատնվես, իսկ եթե Ես ասեմ, որ օրհնված ես, ապա հաստատապես չես կործանվի։ Ես միայն ասում եմ, որ դու Մովաբի սերունդն ես. Ես չեմ ասել, թե դու կկործանվես։ Պարզապես Մովաբի սերունդներն անիծված են և ապականված մարդկանց մի ցեղ են։ Ավելի վաղ հիշատակվել է մեղքը. մի՞թե բոլորդ մեղավոր չեք։ Մի՞թե բոլոր մեղավորներն ապականված չեն եղել Սատանայի կողմից։ Մի՞թե բոլոր մեղավորները չեն հակառակվում և չեն ապստամբում Աստծու դեմ։ Մի՞թե նրանք, ովքեր հակառակվում են Աստծուն, չպետք է անիծվեն։ Մի՞թե բոլոր մեղավորները չպետք է ոչնչացվեն։ Այդ դեպքում, մարմնից ու արյունից կազմված մարդկանցից ո՞վ կարող է փրկվել։ Ինչպե՞ս եք կարողացել ողջ մնալ մինչ օրս։ Դուք լցվել եք բացասականությամբ, քանի որ Մովաբի սերունդներն եք. մի՞թե դուք նույնպես չեք համարվում մարդիկ, որոնք մեղավոր են։ Ինչպե՞ս եք գոյատևել մինչ օրս։ Երբ կատարելության մասին է խոսվում, դուք երջանկանում եք։ Լսելով, որ պետք է փորձառեք մեծ նեղություն, զգում եք, որ այն ձեզ էլ ավելի օրհնված է դարձնում։ Կարծում եք, որ, նեղության միջով անցնելով, կարող եք դառնալ հաղթահարողներ, և որ սա, առավել ևս, Աստծու մեծ օրհնությունն է ու Նրա կողմից ձեր գերագույն մեծարումը: Մովաբի հիշատակումից ձեր մեջ խռովություն է արթնանում. մեծ թե փոքր՝ բոլորն անասելի տխրություն են զգում, և ձեր սրտերում բնավ ուրախություն չկա, և զղջում եք, որ ծնվել եք։ Դուք չեք հասկանում Մովաբի սերունդների վրա տարվող աշխատանքի այս փուլի կարևորությունը. դուք միայն գիտեք բարձր դիրքեր փնտրել, և երբ զգում եք, որ հույս չկա, նահանջում եք։ Կատարելության և ապագա հանգրվանի հիշատակումից երջանկություն եք զգում. ձեր հավատքը դրել եք Աստծու վրա՝ օրհնություններ քաղելու և բարեհաջող հանգրվան ունենալու համար։ Ոմանք այժմ մտավախություն են զգում իրենց դիրքի պատճառով։ Քանի որ նրանք ցածր արժեքի և ցածր դիրքի տեր են, չեն ցանկանում ձգտել կատարելագործվելու։ Սկզբում խոսվեց կատարելության մասին, ապա հիշատակվեցին Մովաբի սերունդները, և մարդիկ մերժեցին կատարելության այն ուղին, որի մասին նախկինում նշվել էր։ Պատճառն այն է, որ սկզբից մինչև վերջ չեք գիտակցել այս գործի կարևորությունը, և ոչ էլ ձեզ հետաքրքրում է դրա կարևորությունը։ Դուք չափազանց փոքր եք և չեք կարող դիմանալ նույնիսկ ամենաչնչին անհանգստությանը։ Երբ տեսնում եք, որ ձեր սեփական կարգավիճակը չափազանց ցածր է, համակվում եք բացասականությամբ և կորցնում եք փնտրել շարունակելու հավատը։ Մարդիկ շնորհք ստանալն ու խաղաղություն վայելելը պարզապես համարում են հավատքի խորհրդանիշներ, իսկ օրհնությունների ձգտելը՝ Աստծու հանդեպ իրենց հավատքի հիմք։ Շատ քչերն են ձգտում ճանաչել Աստծուն կամ փոխել իրենց բնավորությունը։ Իրենց հավատքի մեջ մարդիկ ձգտում են պարտադրել Աստծուն, որ իրենց տա հարմարավետ հանգրվան ու իրենց անհրաժեշտ բոլոր շնորհքները, ձգտում են դարձնել Նրան իրենց ծառան, որ Նա խաղաղ ու բարեկամական հարաբերություններ պահպանի իրենց հետ, որպեսզի ոչ մի պահի իրենց միջև երբևէ հակասություն չծագի։ Այսինքն՝ Աստծու հանդեպ նրանց հավատը պահանջում է, որ Նա խոստանա բավարարել իրենց բոլոր պահանջները և շնորհել այն ամենը, ինչի համար նրանք աղոթում են՝ հիմնվելով Աստվածաշնչում իրենց կարդացած այն խոսքերի վրա, թե «Ես կլսեմ ձեր բոլոր աղոթքները»։ Նրանք ակնկալում են, որ Աստված չի դատի կամ չի էտի ոչ մեկին, քանի որ Նա միշտ եղել է ողորմած Փրկիչ Հիսուսը, որը բոլոր ժամանակներում և բոլոր վայրերում լավ հարաբերություններ է պահպանում մարդկանց հետ։ Ահա թե ինչպես են մարդիկ հավատում Աստծուն. նրանք անամոթաբար պահանջներ են ներկայացնում Աստծուն՝ հավատալով, որ անկախ նրանից՝ ապստամբ են, թե հնազանդ, Նա պարզապես կուրորեն ամեն ինչ կպարգևի իրենց։ Նրանք պարզապես շարունակաբար «պարտքեր են գանձում» Աստծուց՝ հավատալով, որ Նա պետք է առանց որևէ դիմադրության «վերադարձնի» դրանք, և ավելին՝ կրկնապատիկ վճարի․ նրանք կարծում են, որ անկախ նրանից՝ Աստված իրենցից որևէ բան ստացել է, թե ոչ, Նա միայն կարող է իրենց կողմից մանիպուլացվել, և Նա չի կարող կամայականորեն կառավարել մարդկանց, առավել ևս, երբ Ինքը ցանկանա և առանց նրանց թույլտվության, բացահայտել մարդկանց իր իմաստությունն ու արդար բնավորությունը, որոնք թաքնված են եղել երկար տարիներ։ Նրանք պարզապես խոստովանում են իրենց մեղքերն Աստծուն՝ հավատալով, որ Աստված պարզապես իրենց թողություն կտար, որ նա չէր հոգնի դա անելուց, և որ դա կշարունակվի հավերժ։ Նրանք պարզապես հրամաններ են տալիս Աստծուն՝ հավատալով, որ Նա կհնազանդվի իրենց, քանի որ Աստվածաշնչում գրված է, որ Աստված չի եկել, որպեսզի մարդիկ Նրան ծառայեն, այլ որպեսզի Ինքը ծառայի մարդկանց, և որ Նա այստեղ է՝ նրանց ծառան լինելու համար։ Մի՞թե միշտ հենց այս կերպ չեք հավատացել։ Ամեն անգամ, երբ չեք կարողանում որևէ բան ստանալ Աստծուց, ցանկանում եք փախչել. երբ որևէ բան չեք հասկանում, այնքան եք չարանում և նույնիսկ այնքան հեռուն եք գնում, որ ամեն տեսակի նախատինք եք թափում Նրա վրա։ Դուք պարզապես թույլ չեք տալիս, որ Աստված Ինքը լիարժեքորեն արտահայտի Իր իմաստությունն ու հրաշագործությունը. փոխարենը, պարզապես ցանկանում եք ժամանակավոր հանգստությանն ու հարմարավետությանը տրվել։ Մինչ այսօր Աստծու հանդեպ հավատի ձեր վերաբերմունքը կազմված է եղել լոկ նույն հին պատկերացումներից։ Եթե Աստված ձեզ ցույց է տալիս Իր վեհության նույնիսկ մի չնչին մասը, դուք դժգոհ եք դառնում։ Հիմա տեսնո՞ւմ եք, թե որքան մեծ է ձեր հասակը։ Մի՛ կարծեք, թե դուք բոլորդ հավատարիմ եք Աստծուն, երբ իրականում ձեր հին պատկերացումները չեն փոխվել։ Երբ քեզ ոչինչ չի պատահում, հավատում ես, թե ամեն ինչ հարթ է ընթանում, և Աստծու հանդեպ քո սերը հասնում է իր բարձրակետին։ Հենց որ մի չնչին բան է պատահում քեզ, իսկույն ընկնում ես դժոխք։ Մի՞թե սա է Աստծուն նվիրված լինելը։

Եթե նվաճման գործի վերջին փուլն սկսվեր Իսրայելում, ապա նվաճման այդպիսի գործը որևէ իմաստ չէր ունենա։ Գործն առավել նշանակալից է, երբ այն կատարվում է Չինաստանում և կատարվում է ձեզ նման մարդկանց վրա։ Դուք մարդկանցից ամենանվաստն եք՝ ամենացածր կարգավիճակն ունեցողները. դուք այս հասարակության ամենացածր մակարդակում գտնվողներն եք և նրանք, ովքեր ի սկզբանե ամենաքիչն են ընդունել Աստծուն։ Դուք այն մարդիկ եք, որոնք ամենից շատն են հեռացել Աստծուց և որոնք ամենածանրն են վնասվել։ Քանի որ գործի այս փուլը լոկ նվաճման համար է, մի՞թե ամենահարմարը չէ, որ դուք ընտրվեք՝ ապագա վկայությունը տալու համար։ Եթե նվաճման գործի առաջին քայլը չարվեր ձեզ նման մարդկանց վրա, ապա դժվար կլիներ առաջ տանել գալիք նվաճման գործը, քանի որ հաջորդող նվաճման գործն արդյունքների կհասնի՝ հիմնվելով այս գործի` այսօր կատարվելու փաստի վրա։ Նվաճման ներկա գործը նվաճման ընդհանուր աշխատանքի լոկ սկիզբն է։ Դուք նվաճվողների առաջին խումբն եք. ողջ մարդկության ներկայացուցիչներն եք, որը պիտի նվաճվի։ Ճշմարիտ գիտելիք ունեցող մարդիկ կտեսնեն, որ ողջ գործը, որ Աստված անում է այսօր, մեծ է, և որ Նա ոչ միայն թույլ է տալիս մարդկանց գիտակցել իրենց սեփական ըմբոստությունը, այլև բացահայտում է նրանց կարգավիճակը: Նրա խոսքերի նպատակն ու իմաստը մարդկանց բացասական դարձնելը չէ, ոչ էլ նրանց տապալելը: Դա այն բանի համար է, որ նրանք լուսավորում ու փրկություն ստանան Իր խոսքերի միջոցով. դա Իր խոսքերի օգնությամբ նրանց ոգին արթնացնելու համար է։ Աշխարհի արարումից ի վեր մարդն ապրել է Սատանայի իշխանության ներքո՝ ո՛չ իմանալով, ո՛չ էլ հավատալով, որ Աստված գոյություն ունի: Այն, որ այս մարդիկ կարող են ներառվել Աստծու մեծ փրկության մեջ և կարող են մեծապես բարձրացվել Աստծու կողմից, իրապես ցույց է տալիս Աստծու սերը. բոլոր նրանք, ովքեր իսկապես հասկանում են, կհավատան սրան: Իսկ ի՞նչ կասեք նրանց մասին, ովքեր չունեն նման գիտելիք: Նրանք կասեն. «Ա՜խ, Աստված ասում է, թե մենք Մովաբի սերունդներն ենք. Նա սա ասաց Իր իսկ խոսքերով։ Մի՞թե դեռ կարող ենք բարի վախճան ունենալ։ Մենք Մովաբի սերունդներն ենք և անցյալում դիմադրել ենք Նրան։ Աստված եկել է մեզ դատապարտելու. մի՞թե չես տեսնում, թե ինչպես է Նա միշտ դատել մեզ հենց սկզբից։ Քանի որ դիմակայել ենք Աստծուն, ահա թե ինչպես պետք է պատժվենք»։ Մի՞թե այս խոսքերը ճիշտ են։ Այսօր Աստված դատում է ձեզ, պատժում և դատապարտում, բայց դու պետք է իմանաս, որ քո դատապարտման նպատակ այն է, որ ճանաչես ինքդ քեզ։ Նա դատապարտում է, անիծում, դատում և պատժում, որպեսզի ճանաչես ինքդ քեզ, որպեսզի քո խառնվածքը կարողանա փոխվել, և, նույնիսկ ավելին, որպեսզի իմանաս քո արժեքը և տեսնես, որ Աստծու բոլոր գործողություններն արդար են և համապատասխանում են Նրա խառնվածքին և Նրա գործի կարիքներին, որ Նա գործում է՝ մարդու փրկության Իր ծրագրի համաձայն, և որ Նա այն արդար Աստվածն է, որ սիրում ու փրկում է մարդուն, և որ նաև դատում ու պատժում է մարդուն։ Եթե դու միայն գիտես, որ ցածր կարգավիճակ ունես, որ ապականված ես և ըմբոստ, բայց չգիտես, որ Աստված ցանկանում է բացահայտել Իր փրկությունն այն դատաստանի և պատժի միջոցով, որը Նա այսօր կատարում է քո մեջ, ապա չունես իրողությունները փորձառաբար ապրելու որևէ միջոց, առավել ևս, ի վիճակի չես շարունակելու առաջ շարժվել։ Աստված չի եկել՝ մարդկանց զարկելու կամ բնաջնջելու, այլ դատելու, անիծելու, պատժելու և փրկելու նրանց։ Մինչև Նրա 6000-ամյա տնօրինման ծրագրի ավարտը, նախքան Նա կբացահայտի մարդու յուրաքանչյուր տեսակի վախճանը, Աստծու գործը երկրի վրա կլինի հանուն փրկության. դրա նպատակն է նրանց, ովքեր սիրում են Իրեն, միմիայն և միանգամայն դարձնել կատարյալ և նրանց բերել Իր տիրակալության տակ հանձնվելու։ Անկախ նրանից, թե Աստված ինչպես է փրկում մարդկանց, այդ ամենն արվում է՝ նրանց ստիպելով կտրվել իրենց հին սատանայական բնույթից. այսինքն՝ Նա փրկում է մարդկանց՝ մղելով նրանց ձգտել կյանքին: Եթե նրանք այդպես չվարվեն, ապա Աստծու փրկությունն ընդունելու որևէ միջոց չեն ունենա։ Փրկությունն Ինքնին Աստծու գործն է, իսկ կյանքին ձգտումը մի բան է, որ մարդը պետք է հանձն առնի, որպեսզի ընդունի փրկություն։ Մարդու աչքերում փրկությունն Աստծու սերն է, իսկ Աստծու սերը չի կարող լինել պատիժ, դատաստան և անեծքներ. փրկությունը պետք է պարունակի ողորմություն, գթասրտություն և, ավելին, սփոփանքի խոսքեր, ինչպես նաև Աստծու կողմից շնորհված անսահման օրհնություններ: Մարդիկ հավատում են, որ երբ Աստված փրկում է մարդուն, Նա այդպես է անում՝ նրան հուզելով Իր օրհնություններով և շնորհքով, որպեսզի նա կարողանա իր սիրտը տալ Աստծուն: Այսինքն՝ մարդուն հուզելը Նրա կողմից մարդուն փրկելն է։ Փրկության այս տեսակն արվում է գործարք կնքելու միջոցով։ Միայն այն ժամանակ, երբ Աստված նրան հարյուրապատիկ շնորհի, մարդն անձնատուր կլինի Աստծու անվան առջև և կձգտի բարիք գործել Նրա համար և փառք բերել Նրան։ Սա այն չէ, ինչ Աստված նախատեսել է մարդկության համար։ Աստված եկել է երկրի վրա գործելու, որպեսզի փրկի ապականված մարդկությանը. սրա մեջ ոչ մի կեղծիք չկա։ Եթե լիներ, Նա, անշուշտ, անձամբ չէր գա՝ Իր գործն անելու։ Անցյալում Նրա փրկության միջոցները ներառում էին գերագույն ողորմություն և գթասրտություն ցուցաբերելը, այնքան, որ Նա տվեց Իր ամենը Սատանային՝ համայն մարդկության դիմաց։ Ներկան ամենևին նման չէ անցյալին. այսօր ձեզ շնորհված փրկությունը տեղի է ունենում վերջին օրերի ժամանակաշրջանում, երբ յուրաքանչյուրը դասակարգվում է՝ ըստ իր տեսակի. ձեր փրկության միջոցը ոչ թե ողորմությունն ու գթասրտությունն են, այլ պատիժն ու դատաստանը, որպեսզի մարդը կարողանա ավելի հիմնովին փրկվել։ Հետևաբար, այն ամենը, ինչ ստանում եք, պատիժ է, դատաստան և անողոք հարված, բայց իմացե՛ք. այս անգութ հարվածի մեջ չկա ամենաչնչին իսկ պատիժը: Անկախ նրանից, թե որքան խիստ կարող են լինեն Իմ խոսքերը, այն, ինչ բաժին է ընկնում ձեզ, ընդամենը մի քանի խոսքեր են, որոնք կարող են ձեզ բոլորովին անգութ թվալ, և որքան էլ բարկացած կարող եմ լինել Ես, այն, ինչ հասնում է ձեզ, դարձյալ հանդիմանության խոսքեր են, և Ես նպատակ չունեմ ձեզ վնասելու կամ մահվան մատնելու։ Մի՞թե այս ամենը փաստ չէ։ Իմացե՛ք, որ այսօր, լինի դա արդար դատաստան, թե անգութ զտում ու պատիժ, ամեն ինչ հանուն փրկության է։ Անկախ նրանից, թե այսօր յուրաքանչյուրը կդասակարգվի՝ ըստ իր տեսակի, թե կբացահայտվեն ամեն տեսակի մարդիկ, Աստծու բոլոր խոսքերի և գործերի նպատակն է փրկել նրանց, ովքեր իսկապես սիրում են Աստծուն: Արդար դատաստանը բերվում է մարդուն մաքրագործելու համար, իսկ անգութ զտումը՝ նրան մաքրելու համար. և՛ խիստ խոսքերը, և՛ խրատումն արվում են մաքրագործելու համար և հանուն փրկության են: Հետևաբար, փրկության այսօրվա մեթոդը նման չէ անցյալի մեթոդին։ Այսօր ձեզ փրկություն է բերվում արդար դատաստանի միջոցով, և սա լավ գործիք է ձեզնից յուրաքանչյուրին, ըստ իր տեսակի, դասակարգելու համար։ Ավելին, անողոք պատիժը ծառայում է որպես ձեր գերագույն փրկություն․իսկ ի՞նչ ունեք ասելու նման պատժի և դատաստանի առջև: Մի՞թե միշտ չեք վայելել փրկություն՝ սկզբից մինչև վերջ: Տեսել եք մարմնացյալ Աստծուն և գիտակցել Նրա ամենակարողությունն ու իմաստությունը. բացի այդ, բազմիցս փորձառությամբ եք ապրել հարված ու կարգավարժանք: Սակայն մի՞թե նաև գերագույն շնորհք չեք ստացել։ Մի՞թե ձեր օրհնություններն ավելի մեծ չեն, քան որևէ մեկինը։ Ձեր շնորհքներն ավելի առատ են, քան Սողոմոնի վայելած փառքն ու հարստությունը։ Մտածե՛ք այդ մասին. եթե Իմ գալու նպատակը ձեզ դատապարտելն ու պատժելը լիներ, այլ ոչ թե փրկելը, մի՞թե ձեր օրերը կարող էին այսքան երկար տևել: Մի՞թե դուք՝ մսից ու արյունից կազմված մեղավոր էակներդ, կկարողանայիք գոյատևել մինչև օրս։ Եթե Իմ նպատակը լոկ ձեզ պատժելը լիներ, ապա ինչո՞ւ Ես մսեղի պիտի դառնայի և ձեռնամուխ լինեի նման մեծ նախաձեռնության: Մի՞թե սոսկ մահկանացուներիդ պատժելը հնարավոր չէր լինի՝ ընդամենը մեկ բառ արտասանելով: Մի՞թե Ես դեռ կարիք կունենայի ձեզ բնաջնջելու ձեզ դիտավորյալ դատապարտելուց հետո: Դեռ չե՞ք հավատում Իմ այս խոսքերին: Մի՞թե Ես կարող էի մարդուն փրկել լոկ ողորմությամբ ու գթասրտությամբ: Կամ մի՞թե կարող էի միայն խաչելությունն օգտագործել՝ մարդուն փրկելու համար: Մի՞թե Իմ արդար խառնվածքն ավելի նպաստավոր չէ՝ մարդուն լիովին հնազանդ դարձնելու համար: Մի՞թե այն ավելի ունակ չէ մարդուն հիմնովին փրկելու:

Թեև Իմ խոսքերը խիստ են, դրանք բոլորը փրկություն են մարդու համար, քանի որ Ես միայն խոսքեր եմ ասում և չեմ պատժում մարդու մսեղին։ Այս խոսքերը մարդուն մղում են ապրելու լույսի մեջ, իմանալու, որ լույսը գոյություն ունի, իմանալու, որ լույսը թանկագին է, և հատկապես՝ իմանալու, թե որքան օգտակար են այս խոսքերն իր համար, ինչպես նաև իմանալու, որ Աստված փրկություն է։ Թեև Ես բազմաթիվ խոսքեր եմ արտահայտել պատժի ու դատաստանի մասին, իրականում դրանցից ոչ մեկը չի հասել ձեզ։ Ես եկել եմ՝ հենց Իմ գործը կատարելու և Իմ խոսքերն ասելու համար, և թեև Իմ խոսքերը խիստ են, դրանք ասվում են ձեր ապականության և ձեր ապստամբության դատաստանի համար։ Սա անելու Իմ նպատակը մնում է նույնը՝ մարդուն փրկել Սատանայի իշխանությունից։ Նպատակն այն է, որ Իմ խոսքերով փրկեմ մարդուն, ոչ թե վնասեմ նրան Իմ խոսքերով։ Իմ խոսքերը խիստ են, որպեսզի Իմ գործում արդյունքների հասնեմ։ Միայն նման գործի միջոցով մարդը կարող է ճանաչել ինքն իրեն և ազատվել իր ապստամբ խառնվածքից։ Խոսքերի միջոցով գործի մեծագույն նշանակությունն այն է, որ այն մարդկանց հնարավորություն է տալիս ճշմարտությունը գիտակցելուց հետո կիրարկել այն և այդպիսով հասնել իրենց խառնվածքների փոփոխություններին, ճանաչել իրենց և ճանաչել Աստծու գործը: Միայն խոսքերի միջոցով գործը կատարելը կարող է կապի կամուրջ դառնալ Աստծու և մարդու միջև, և միայն խոսքերը կարող են բացատրել ճշմարտությունը: Այս կերպ գործելը մարդուն նվաճելու լավագույն միջոցն է. խոսքերի արտահայտումից բացի, ոչ մի այլ մեթոդ չի կարող մարդկանց հնարավորություն տալ առավել պարզորեն հասկանալու ճշմարտությունը և Աստծու գործը: Այդ պատճառով, Իր գործի վերջնական փուլում Աստված օգտագործում է մարդու հետ խոսելու եղանակը՝ նրա համար բացահայտելու բոլոր ճշմարտություններն ու խորհուրդները, որոնք նա չի հասկանում՝ թույլ տալով նրան Աստծուց ստանալ ճշմարիտ ճանապարհն ու կյանքը՝ այդպիսով բավարարելով Նրա մտադրությունները: Մարդու նկատմամբ Աստծու գործի նպատակն է մարդուն հնարավորություն ընձեռել բավարարելու Աստծու մտադրությունները, և դա արվում է նրան փրկելու համար: Այդ պատճառով Նրա կողմից մարդու փրկության ընթացքում Նա չի կատարում նրան պատժելու գործը: Մարդուն փրկելիս Աստված չի պատժում չարը կամ վարձատրում բարին և ոչ էլ բացահայտում է բոլոր տեսակի մարդկանց նշանակության վայրերը: Փոխարենը, միայն Իր գործի վերջնական փուլն ավարտելուց հետո Նա կկատարի չարը պատժելու և բարին վարձատրելու գործը և միայն այդ ժամանակ Նա կբացահայտի բոլոր տեսակի մարդկանց վախճանը: Նրանք, ովքեր կպատժվեն, կլինեն նրանք, ովքեր իսկապես անկարող կլինեն փրկվել, իսկ նրանք, ովքեր կփրկվեն, կլինեն նրանք, ովքեր Աստծու փրկությունն են ստացել Նրա կողմից մարդու փրկության ժամանակ։ Փրկության Իր գործը կատարելիս Աստված առավելագույն հնարավոր չափով փրկում է յուրաքանչյուր մարդու, ում կարելի է փրկել, և չի հրաժարվում նրանցից որևէ մեկից, քանզի Աստծու գործի նպատակը մարդուն փրկելն է: Բոլոր նրանք, ովքեր Աստծու կողմից մարդու փրկության ժամանակ չեն կարող հասնել իրենց խառնվածքների փոփոխությունները, ինչպես նաև բոլոր նրանք, ովքեր չեն կարող լիովին հնազանդվել Աստծուն, կդառնան պատժի առարկաներ: Գործի այս փուլը՝ խոսքերի գործը, մարդկանց համար բացահայտում է ողջ Խոսքը, որը նրանք չեն հասկանում, ինչպես նաև բոլոր այն խորհուրդները, որոնք չեն հասկացվում նրանց կողմից։ Սա թույլ է տալիս նրանց հասկանալ Աստծու մտադրությունները և Աստծու պահանջներն իրենց հանդեպ և ունենալ նախապայմաններ՝ Աստծու խոսքերը կիրարկելու և իրենց խառնվածքների մեջ փոփոխությունների հասնելու համար։ Աստված միայն խոսքեր է օգտագործում Իր գործն անելու համար և չի պատժում մարդկանց փոքր-ինչ ապստամբ լինելու համար։ Սա այն պատճառով է, որ հիմա փրկության գործի ժամանակն է, և եթե մարդիկ պատժվեին ամեն անգամ, երբ ապստամբեին, ապա ոչ ոք փրկվելու հնարավորություն չէր ունենա, և բոլորը կպատժվեին ու կգահավիժեին Հադես։ Մարդուն դատելու համար խոսքեր օգտագործելու նպատակն այն է, որ նա ճանաչի ինքն իրեն և հնազանդվի Աստծուն. նպատակը նրան նման դատաստանով պատժելը չէ։ Խոսքերի գործի ընթացքում շատերը կբացահայտեն իրենց ապստամբությունն ու ընդվզումը, ինչպես նաև իրենց անհնազանդությունը մարմնացյալ Աստծու հանդեպ։ Այդուհանդերձ, դրա հետևանքով Նա չի պատժի բոլոր այս մարդկանց, այլ փոխարենը մի կողմ կդնի միայն նրանց, ովքեր մինչև հոգու խորքն ապականված են, և ում հնարավոր չէ փրկել։ Նա նրանց մսեղին կհանձնի Սատանային, իսկ որոշ դեպքերում կոչնչացնի նրանց մսեղին։ Մնացյալը կշարունակեն հետևել և փորձառաբար ապրել էտվելը։ Եթե հետևելու ընթացքում այս մարդիկ դեռևս ի վիճակի չլինեն ընդունել էտվելը և գնալով ավելի ու ավելի այլասերվեն, ուրեմն, նրանք կորցրած կլինեն փրկության իրենց հնարավորությունը։ Յուրաքանչյուր ոք, ով ընդունել է Աստծու խոսքերով նվաճված լինելը, փրկության մի քանի հնարավորություն կունենա. յուրաքանչյուր մարդու փրկության գործում Աստված հնարավորինս մեղմ կվարվի նրանց հանդեպ։ Այլ կերպ ասած՝ նրանց հանդեպ կցուցաբերվի առավելագույն ներողամտություն։ Քանի դեռ մարդիկ հետ կկանգնեն սխալ ուղուց և քանի դեռ կկարողանան ապաշխարել, Աստված նրանց հնարավորություններ կտա ստանալու Իր փրկությունը։ Երբ մարդիկ առաջին անգամ են ապստամբում Աստծու դեմ, Նա նրանց տապալելու ոչ մի ցանկություն չունի, այլ անում է հնարավոր ամեն ինչ՝ նրանց փրկելու համար։ Եթե ինչ-որ մեկն իրապես այլևս տեղ չունի փրկության համար, ապա Աստված կլքի նրան։ Պատճառը, թե ինչու է Աստված հապաղում որևէ մեկին պատժելիս, այն է, որ Նա ցանկանում է փրկել բոլոր նրանց, ովքեր կարող են փրկվել։ Նա պարզապես խոսքեր է օգտագործում՝ մարդկանց դատելու, լուսավորելու և առաջնորդելու համար. Նա գավազան չի կիրառում՝ նրանց տապալելու համար։ Մարդկանց փրկություն բերելու համար խոսքեր օգտագործելը գործի վերջին փուլի նպատակն ու նշանակությունն է։


Ինչպե՞ս կարող են Աստծուն իրենց պատկերացումներում սահմանափակողները ընդունել Նրա հայտնությունները

Աստծու գործը մշտապես առաջ է ընթանում, և թեև Նրա գործի նպատակը չի փոխվում, Նրա գործելաոճը շարունակ փոփոխվում է՝ ինչը նշանակում է, որ Աստծու հետևորդները նույնպես անընդհատ փոփոխվում են։ Որքան ավելի շատ գործ է կատարում Աստված, այնքան ավելի լիակատար է դառնում մարդու գիտելիքն Աստծու մասին։ Աստծու գործի արդյունքում համապատասխան փոփոխություններ են տեղի ունենում նաև մարդու խառնվածքի մեջ։ Սակայն Աստծու գործի մշտապես փոփոխվող բնույթի պատճառով նրանք, ովքեր չգիտեն Սուրբ Հոգու գործը, ինչպես նաև այն անմիտ մարդիկ, ովքեր չգիտեն ճշմարտությունը, դառնում են Աստծուն հակառակվողներ։ Աստծու գործը երբեք չի հարմարվում մարդու պատկերացումներին, որովհետև Նրա գործը միշտ նոր է և երբեք հին չէ, և Նա երբեք չի կրկնում նախկին գործերը, այլ կատարում է նախկինում չկատարված գործեր։ Քանի որ Աստված չի կրկնում Իր գործը, իսկ մարդը մշտապես դատում է Աստծու ներկա գործը՝ անցյալում Նրա կատարած գործերի հիման վրա, Աստծու համար չափազանց դժվար է դարձել նոր դարաշրջանի յուրաքանչյուր փուլի Իր գործն իրականացնելը։ Մարդը չափազանց շատ դժվարություններ ունի: Նրա մտածողությունը չափազանց պահպանողական է։ Ոչ ոք չգիտի Աստծու գործը, սակայն բոլորը փորձում են այն սահմանափակել: Երբ մարդը հեռանում է Աստծուց, նա կորցնում է կյանքը, ճշմարտությունը և Աստծու օրհնությունները, սակայն՝ նա չի ընդունում ո՛չ կյանքը, ո՛չ ճշմարտությունը, առավել ևս այն մեծագույն օրհնությունները, որ Աստված շնորհում է մարդկությանը։ Բոլոր մարդիկ ցանկանում են հասնել Աստծուն, սակայն չեն կարողանում հանդուրժել որևէ փոփոխություն Աստծու գործում։ Նրանք, ովքեր չեն ընդունում Աստծու նոր գործը, հավատում են, որ Աստծու գործն անփոփոխ է և հավիտյան գտնվում է անշարժ վիճակում։ Նրանց համոզմամբ՝ Աստծուց հավիտենական փրկություն ստանալու համար բավական է հետևել օրենքին, և` քանի դեռ նրանք ապաշխարում ու խոստովանում են իրենց մեղքերը, Աստծոu մտադրությունները միշտ բավարարված կլինեն։ Նրանք կարծում են, որ Աստված կարող է լինել միայն օրենքին ենթակա և մարդու համար խաչված Աստված։. նրանք նաև համոզված են, որ Աստված չպետք է և չի կարող դուրս գալ Աստվածաշնչի սահմաններից։ Հենց այսպիսի պատկերացումներն են նրանց ամուր շղթայել հին օրենքներին և գամել մեռածկարգադրություններին։ Կան նույնիսկ ավելի շատերը, որոնք հավատում են, որ ինչպիսին էլ որ լինի Աստծու նոր գործը, այն պետք է հիմնավորված լինի մարգարեություններով և որ այդպիսի գործի յուրաքանչյուր փուլում բոլոր նրանք, ովքեր հետևում են Նրան «ճշմարիտ» սրտով, նույնպես պետք է հայտնություններ տեսնեն. հակառակ դեպքում այդ գործը չի կարող համարվել Աստծու գործը։ Մարդու համար Աստծուն ճանաչելն արդեն հեշտ չէ։ Եվ երբ դրան ավելանում են մարդու անհեթեթ սիրտը, ինչպես նաև նրա ապստամբ էությունը՝ լի ինքնագոհությամբ և մեծամտությամբ, մարդու համար ավելի դժվար է դառնում Աստծու նոր գործն ընդունելը։ Մարդը ո՛չ ուշադրությամբ ուսումնասիրում է Աստծու նոր գործը, ո՛չ էլ այն ընդունում խոնարհությամբ։ Փոխարենը նա ընդունում է արհամարհական կեցվածք՝ սպասելով Աստծու հայտնություններին և առաջնորդությանը։ Մի՞թե սրանք մարդու կողմից Աստծու դեմ ապստամբելու և Նրան ընդդիմանալու դրսևորումներ չեն։ Ինչպե՞ս կարող են այսպիսի մարդիկ արժանանալ Աստծու հավանությանը։

Ինչպես Հիսուսն ասաց, որ Եհովայի գործը ժամանակավրեպ է Շնորհի Դարաշրջանում, այնպես էլ ես եմ այսօր ասում, որ Հիսուսի գործն էլ է ժամանակից հետ ընկած։ Եթե լիներ միայն Օրենքի դարաշրջանն առանց Շնորհի Դարաշրջանի, ապա Հիսուսը չէր խաչվի և չէր կարողանա փրկել ողջ մարդկությանը։ Եթե լիներ միայն Օրենքի Դարաշրջանը, արդյո՞ք մարդկությունը մինչև հիմա գոյություն կունենար։ Պատմությունը շարժվում է առաջ, և մի՞թե այն Աստծու գործի բնական օրենքը չէ։ Մի՞թե այն տիեզերքում մարդուն Աստծու կառավարման պատկերը չէ։ Պամությունն առաջ է շարժվում, Աստծու գործը՝ նույնպես։ Աստծու մտադրությունները մշտապես փոփոխվում են։ Նա չէր կարող վեց հազար տարի մնալ գործի միևնույն փուլում, որովհետև բոլորին հայտնի է, որ Աստված միշտ նոր է և երբեք հին չէ, և Նա չէր կարող անընդհատ կրկնել նույն գործը, ինչպիսին խաչելությունն է՝ շարունակաբար խաչվելով մեկ, երկու, երեք անգամ… Այդպես մտածելը պարզապես ծիծաղելի կլիներ։ Աստված նույն գործը շարունակաբար չի կատարում. Նրա գործը մշտապես փոփոխվում է և միշտ նոր է, ինչպես ես եմ ձեզ ամեն օր նոր խոսքեր ասում և նոր գործ կատարում։ Սա է այն գործը, որ ես անում եմ, և այստեղ առանցքային են «նոր» և «զարմանալի» բառերը։ «Աստված անփոփոխ է, և Աստված միշտ Աստված կմնա»՝ այս խոսքն իրապես ճշմարիտ է. Աստծու էությունը չի փոխվում․ Աստված միշտ Աստված է և երբեք չի կարող դառնալ սատանա, բայց դա չի ապացուցում, որ Նրա գործը նույնքան մշտական և անփոփոխ է, որքան Նրա էությունը։ Դու հայտարարում ես, թե Աստված անփոփոխ է, բայց այդ դեպքում ինչպե՞ս կբացատրես այն, որ Աստված միշտ նոր է և երբեք հին չէ։ Աստծու գործը մշտապես տարածվում և անընդհատ փոփոխվում է, իսկ Նրա մտադրությունները շարունակաբար բացահայտվում և հայտնի են դառնում մարդուն։ Երբ մարդը փորձառությամբ ճանաչում է Աստծու գործը, նրա բնավորությունը, ինչպես նաև նրա գիտելիքն անընդհատ փոխվում են։ Այդ դեպքում՝ որտեղի՞ց է բխում այդ փոփոխությունը։ Մի՞թե այն չի բխում Աստծու մշտապես փոփոխվող գործից։ Եթե մարդու բնավորությունը կարող է փոխվել, ապա ինչո՞ւ մարդը չի կարող թույլ տալ, որ Իմ գործն ու խոսքերն էլ շարունակաբար փոխվեն։ Մի՞թե Ես պետք է ենթարկվեմ մարդու սահմանափակումներին։ Այսպես մտածելով արդյոք դու չե՞ս դիմում անհիմն փաստարկների և խեղաթյուրված տրամաբանության։

Իր հարությունից հետո Հիսուսը հայտնվեց աշակերտներին և ասաց. «Եվ ահա ես կուղարկեմ ձեզ իմ Հոր խոստումը, իսկ դուք նստե՛ք Երուսաղեմ քաղաքում, մինչև որ երկնքից զորությամբ զգեստավորվեք» Գիտե՞ս, թե ինչպես կարելի է բացատրել այս խոսքերը։ Արդյո՞ք դու այժմ օժտված ես Նրա զորությամբ։ Հասկանո՞ւմ ես, թե ինչին է վերաբերում «զորություն»։ Հիսուսը հայտարարեց, որ վերջին օրերին ճշմարտության Հոգին պիտի տրվի մարդուն։ Վերջին օրերը հիմա են․ հասկանո՞ւմ ես, թե ինչպես է ճշմարտության Հոգին արտահայտում խոսքերը։ Որտե՞ղ է ճշմարտության Հոգին հայտնվում և գործում։ Եսայիա մարգարեի մարգարեությունների գրքում երբեք չի հիշատակվել, թե Նոր Կտակարանի դարում Հիսուս անունով մի երեխա պիտի ծնվի. այնտեղ պարզապես գրված էր, որ Էմմանուել անունով մի որդի պիտի ծնվի։ Ինչո՞ւ «Հիսուս» անունը չի հիշատակվում։ Հին Կտակարանում այս անունը ոչ մի տեղ չի հայտնվում, ուրեմն ինչո՞ւ ես դու դեռ հավատում Հիսուսին։ Չէ՞ որ դու չես սկսել հավատալ Հիսուսին միայն այն ժամանակ, երբ սեփական աչքերով ես տեսել Նրան։ Թե՞ սկսել ես հավատալ՝ հայտնություն ստանալուց հետո։ Մի՞թե Աստված քեզ իսկապես այդպիսի շնորհ ցույց կտար։ Մի՞թե Նա քեզ այսքան մեծ օրհնություններ կտար։ Ո՞րն է Հիսուսին հավատալու քո հիմքը: Ինչո՞ւ չես հավատում, որ Աստված այսօր մսեղի է դարձել ։ Ինչո՞ւ ես ասում, թե այն, որ Աստծուց qեզ հայտնություն չի տրվել, ապացույցն է, որ Նա չի մարմնացել մսեղիում։ Մի՞թե Աստված պետք է նախապես տեղեկացնի մարդկանց, նախքան Իր գործը սկսելը։ Մի՞թե Նա նախ պետք է ստանա նրանց հավանությունը։ Եսայիան պարզապես հայտարարեց, որ մի որդի պիտի ծնվի մսուրում. նա երբեք չի մարգարեացել, որ Մարիամը պիտի ծնի Հիսուսին։ Այդ դեպքում կոնկրետ ինչի՞ վրա է խարսխված Մարիամից ծնված Հիսուսի հանդեպ քո հավատը: Չէ՞ որ քո հավատը խճճված չէ։ Ոմանք ասում են, որ Աստծու անունը չի փոխվում։ Այդ դեպքում ինչո՞ւ Եհովայի անունը դարձավ Հիսուս։ Չէ՞ որ մարգարեացվել էր, որ Մեսիան պիտի գա. ուրեմն ինչո՞ւ եկավ Հիսուս անունով մի մարդ։ Ինչո՞ւ փոխվեց Աստծու անունը։ Մի՞թե նման մի գործ վաղուց արդեն չէր կատարվել։ Մի՞թե Աստված այսօր չի կարող ավելի նոր գործ կատարել։ Երեկվա գործը կարող է փոփոխվել, և Հիսուսի գործը կարող էր շարունակել Եհովայի գործը։ Այդ դեպքում մի՞թե Հիսուսի գործին չի կարող հաջորդել մեկ այլ գործ։ Եթե Եհովայի անունը կարող էր փոխվել և դառնալ Հիսուս, ապա մի՞թե Հիսուսի անունն էլ չի կարող փոխվել։ Այս ամենում ոչ մի տարօրինակ բան չկա. պարզապես մարդիկ չափազանց պարզամիտ են։ Աստված միշտ Աստված է։ Անկախ նրանից, թե ինչպես է փոխվում Նրա գործը և ինչպես կարող է փոխվել Նրա անունը, Նրա խառնվածքը ու իմաստությունը երբեք չեն փոխվում։ Եթե կարծում ես, որ Աստծուն կարելի է կոչել միայն «Հիսուս» անունով, ապա չափազանց սահմանափակ գիտելիքի տեր ես։ Կհամարձակվե՞ս պնդել, որ «Հիսուս»-ը հավիտյան պիտի լինի Աստծու անունը, որ Աստծուն պիտի միշտ կանչեն «Հիսուս» անունով, և որ դա երբեք չի փոխվի։ Կհամարձակվե՞ս վստահությամբ ասել, որ հենց «Հիսուս» անունն է ավարտել Օրենքի Դարաշրջանը և նաև ավարտելու է վերջին դարաշրջանը։ Ո՞վ կարող է ասել, որ Հիսուսի շնորհը կարող է դարաշրջանը վերջացնել։ Եթե հստակ ըմբռնում չունենաս այս ճշմարտությունների մասին, ապա ոչ միայն ի վիճակի չես լինի Ավետարանը քարոզելու, այլև ինքդ էլ չես կարողանա հաստատուն կանգնել։ Երբ գա այն օրը, երբ դու լուծես կրոնասերների բոլոր խնդիրները և հերքես նրանց բոլոր մոլորությունները, դա կլինի ապացույցը, որ լիովին համոզված ես այս փուլի գործի մեջ և չունես անգամ ամենաչնչին կասկած։ Եթե չկարողանաս հերքել նրանց մոլորությունները, ապա նրանք քեզ կմեղադրեն ու կզրպարտեն։ Մի՞թե դա ամոթալի չի լինի։

Հրեաները կարդացել էին Հին Կտակարանը և գիտեին Եսայիայի մարգարեությունը, որ մի որդի պիտի ծնվի մսուրում։ Այդ դեպքում ինչո՞ւ, լիովին տեղեկացված լինելով այդ մարգարեության մասին, նրանք այնուամենայնիվ հալածեցին Հիսուսին։ Մի՞թե դա նրանց ապստամբ բնույթի և Սուրբ Հոգու գործը չճանաչելու հետևանք չէր։ Այդ ժամանակ փարիսեցիները կարծում էին, թե Հիսուսի գործը չի համապատասխանում այն բանին, ինչ իրենք գիտեին մարգարեացված որդու մասին, իսկ այսօր մարդիկ մերժում են Աստծուն, որովհետև մարմնացած Աստծու գործը չի համապատասխանում Աստվածաշնչին։ Մի՞թե Աստծու հանդեպ նրանց ապստամբության էությունը նույնը չէ։ Կարո՞ղ ես առանց հարցերի ընդունել Սուրբ Հոգու ամբողջ գործը։ Եթե դա Սուրբ Հոգու գործն է, ապա ուղությունը ճիշտ է, և դու պետք է ընդունես այն առանց երկմտանքի. չպետք է ընտրես՝ ինչն ընդունել և ինչը՝ ոչ։ Մի՞թե անտեղի չէ, որ Աստծու մասին ավելի խոր գիտելիք ձեռք բերելով՝ Նրա հանդեպ ավելի զգուշավոր ես դառնում։ Պետք չէ Աստվածաշնչում լրացուցիչ ապացույցներ փնտրել. եթե դա Սուրբ Հոգու գործն է, ապա դու պետք է ընդունես այն, որովհետև Աստծուն հավատում ես, վստահել ես քո ուղին Աստծուն և չպետք է քննես Նրան։ Դու չպետք է Իմ մասին լրացուցիչ ապացույցներ որոնես՝ փաստելու համար, որ ես քո Աստվածն եմ, այլ պետք է կարողանաս հասկանալ՝ արդյոք Ես օգտակար եմ քեզ համար։ Սա է ամենակարևորը։ Նույնիսկ եթե Աստվածաշնչում գտնես բազմաթիվ անհերքելի ապացույցներ, դրանք չեն կարող քեզ լիովին բերել Իմ առաջ։ Դու պարզապես ապրում ես Աստվածաշնչի սահմանների մեջ, այլ ոչ թե Իմ առաջ. Աստվածաշունչը չի կարող օգնել քեզ ճանաչել Ինձ, և չի կարող խորացնել քո սերը առ Ինձ։ Թեև Աստվածաշունչը մարգարեացել էր, որ մի որդի պիտի ծնվի, ոչ ոք չէր կարող պատկերացնել, թե ում հանդեպ պիտի կատարվեր այդ մարգարեությունը, որովհետև մարդը չէր ճանաչում Աստծու գործը, և հենց դա էլ պատճառ դարձավ, որ փարիսեցիները ընդդիմանան Հիսուսին։ Ոմանք գիտեն, որ Իմ գործը մարդու շահերի համար է, բայց այնուամենայնիվ շարունակում են հավատալ, թե Հիսուսն ու Ես երկու ամբողջովին առանձին, միմյանց հետ անհամատեղելի էակներ ենք։ Ժամանակին Հիսուսն Իր աշակերտներին պարզապես փոխանցում էր Շնորհի դարաշրջանին վերաբերող մի շարք ուսմունքներ՝ այնպիսի թեմաների մասին, ինչպիսիք են՝ ինչպես գործել, ինչպես հավաքվել, ինչպես աղոթքով խնդրել Աստծուն և ինչպես վերաբերվել ուրիշներին Շնորհի դարաշրջանում։ Նրա կատարած գործը Շնորհի դարաշրջանի գործն էր, և Նա բացատրում էր միայն այն, թե ինչպես պետք է գործեն աշակերտներն ու այն ժամանակվա իր հետևորդները։ Այդ ժամանակ Նա կատարում էր միայն Շնորհի դարաշրջանի գործը և վերջին օրերի վերաբերող ոչ մի գործ։ Երբ Եհովան Օրենքի դարաշրջանում սահմանեց Հին Կտակարանի օրենքը, ինչո՞ւ այդ ժամանակ չկատարեց նաև Շնորհի դարաշրջանի գործը։ Ինչո՞ւ նախապես պարզ չդարձրեց Շնորհի դարաշրջանի գործը։ Մի՞թե դա չէր օգնի, որ մարդն ընդուներ այն։ Նա միայն մարգարեացավ, որ մի որդ պիտի ծնվի և իշխանության գա, բայց նախապես չկատարեց Շնորհի դարաշրջանի գործը։ Աստծու գործը յուրաքանչյուր դարաշրջանում ունի հստակ սահմաններ. Նա կատարում է միայն տվյալ դարաշրջանի գործը և երբեք նախապես չի իրականացնում հաջորդ փուլի գործը։ Միայն այդպես կարող է յուրաքանչյուր դարաշրջանի Նրա ներկայացուցչական գործը լիովին երևալ և դառնալ ակնհայտ։ Հիսուսը խոսեց միայն վերջին օրերի նշանների մասին՝ թե ինչպես պետք է համբերատար լինել և փրկություն ստանալ, ինչպես պետք է ապաշխարել ու խոստովանել, ինչպես պետք է կրել խաչը և դիմանալ տառապանքներին։ Նա երբեք չխոսեց այն մասին, թե ինչպես պետք է մարդը վերջին օրերին մտնի Աստծու ներկայության մեջ, կամ ինչպես պետք է ձգտի բավարարել Աստծու մտադրությունները։ Հետևաբար, արդյո՞ք ծիծաղելի չէ Աստվածաշնչում փնտրել վերջին օրերի Աստծու գործը։ Ի՞նչ կարող ես տեսնել միայն Աստվածաշունչը ձեռքումդ պահելով։ Աստվածաշնչի մեկնաբան կամ քարոզիչ՝ ո՞վ կարող էր նախապես տեսնել այսօրվա գործը։

«Ով ականջ ունի լսելու, թող լսի, ինչ որ Հոգին ասում է եկեղեցիներին»։ Արդյո՞ք դուք հիմա լսել եք Սուրբ Հոգու խոսքերը։ Աստծու խոսքերը հասել են ձեզ: Լսո՞ւմ եք դրանք։ Աստված վերջին օրերում կատարում է խոսքերի գործը, և այդ խոսքերը Սուրբ Հոգու խոսքերն են, որովհետև Աստված Սուրբ Հոգին է, և կարող է նաև մսեղի դառնալ։ Ուստի անցյալում հիշատակված Սուրբ Հոգու խոսքերն այսօր մարմնացած Աստծու խոսքերն են։ Կան բազմաթիվ անմիտ մարդիկ, ովքեր կարծում են, թե քանի որ Սուրբ Հոգին է խոսում, Նրա ձայնը պետք է անմիջապես երկնքից լսելի լինի մարդկանց։ Այդպես մտածողները, չեն ճանաչում Աստծու գործը։ Իրականում Սուրբ Հոգու արտահայտություններն այն խոսքերն են, որոնք ասում է մսեղի դարձած Աստված։ Սուրբ Հոգին անմիջապես չէր կարող խոսել մարդկանց հետ. նույնիսկ Օրենքի դարաշրջանում Եհովան ուղիղ բազմությանը չի դիմել։ Իսկ այսօր՝ այս դարաշրջանում արդյո՞ք ավելի քիչ հավանական չէ, որ Նա այդպես կաներ։ Որպեսզի Աստված խոսքերի միջոցով կատարի Իր գործը, Նա պետք է մսեղի դառնա. հակառակ դեպքում, Նրա գործը չի կարողանա հասնել նպատակին։ Այն մարդիկ, ովքեր մերժում են մարմնացած Աստծուն, չեն ճանաչում Հոգուն և Աստծու գործելու սկզբունքները։ Իսկ նրանք, ովքեր հավատում են, թե հիմա Սուրբ Հոգու դարաշրջանն է, բայց չեն ընդունում Նրա նոր գործը, ապրում են մշուշոտ հավատքի մեջ։ Այսպիսի մարդիկ երբեք չեն ստանա Սուրբ Հոգու գործը։ Նրանք, ովքեր միայն պահանջում են, որ Սուրբ Հոգին անմիջապես խոսի և կատարի իր գործը և չեն ընդունում մարմնացած Աստծոu խոսքերը կամ գործը, երբեք չեն կարող ներթափանցել նոր դարաշրջան և հասնել Աստծու լիակատար փրկությանը։


Միայն Աստծուն և Նրա գործը ճանաչողներն են բավարարում Աստծուն

Մարմնացած Աստծու գործը երկու մաս է ներառում։ Երբ Նա առաջին անգամ մսեղի դարձավ, մարդիկ ո՛չ հավատացին, ո՛չ էլ ճանաչեցին Նրան և Հիսուսին խաչին գամեցին։ Այնուհետև, երբ Նա երկրորդ անգամ մսեղի դարձավ, մարդիկ դարձյալ չհավատացին Նրան, առավել ևս՝ չճանաչեցին Նրան, և կրկին խաչին գամեցին Քրիստոսին։ Մի՞թե մարդն Աստծու թշնամին չէ։ Եթե մարդը չի ճանաչում Նրան, ինչպե՞ս կարող է Աստծու մտերիմը լինել։ Ինչպե՞ս կարող է նա որակավորվել՝ Աստծու վկան լինելու ։ Մի՞թե Աստծուն սիրելու, Աստծուն ծառայելու և Աստծուն փառավորելու մարդու պնդումները խաբուսիկ ստեր չեն։ Եթե կյանքդ նվիրես այս անիրական, անկիրարկելի բաներին ձգտելուն, մի՞թե զուր չես տքնի։ Ինչպե՞ս կարող ես լինել Աստծու մտերիմը, երբ անգամ չգիտես, թե ով է Աստված։ Մի՞թե նման ձգտումը մշուշոտ ու վերացական չէ։ Մի՞թե նենգություն չէ։ Ինչպե՞ս պետք է մարդը ձգտի դառնալու Աստծու մտերիմը։ Ո՞րն է Աստծու մտերիմը լինելու գործնական նշանակությունը։ Կարո՞ղ ես լինել Աստծու Հոգու մտերիմը։ Կարո՞ղ ես տեսնել, թե որքան մեծ ու բարձր է Հոգին։ Մի՞թե մշուշոտ ու վերացական չէ անտեսանելի, անշոշափելի Աստծու մտերիմը լինելը։ Ո՞րն է նման ձգտման գործնական նշանակությունը։ Մի՞թե այս ամենը նենգ սուտ չէ։ Այն, ինչին ձգտում ես, Աստծու մտերիմը դառնալն է, սակայն իրականում Սատանայի կամակատարն ես, քանզի չես ճանաչում Աստծուն և ձգտում ես գոյություն չունեցող՝ «ամեն ինչի մեջ գտնվող Աստծուն», որն անտեսանելի է, անշոշափելի և քո իսկ պատկերացումներում պարփակված։ Վերացականորեն ասած՝ նման «Աստվածը» Սատանան է, իսկ գործնականորեն ասած՝ հենց դու ես։ Ձգտում ես լինել ինքդ քո մտերիմը, բայց միաժամանակ ասում ես, թե ձգտում ես Աստծու մտերիմը դառնալու՝ մի՞թե դա աստվածհայհոյություն չէ։ Ո՞րն է նման ձգտման արժեքը։ Եթե Աստծու Հոգին մսեղի չի դառնում, ապա Աստծու էությունը լոկ կյանքի անտեսանելի, անշոշափելի Հոգին է՝ անձև ու անպատկեր, ոչ նյութական, մարդու համար անհասանելի ու անըմբռնելի։ Ինչպե՞ս կարող է մարդը լինել այդպիսի անմարմին, հրաշալի, անըմբռնելի Հոգու մտերիմը։ Մի՞թե սա կատակ չէ։ Դա անհեթեթ դատողություն է, որն անհիմն է և առավել ևս՝ անիրատեսական։ Ստեղծված մարդն իր բնույթով տարբերվում է Աստծու Հոգուց, ուստի ինչպե՞ս կարող են այդ երկուսը մտերիմներ լինել։ Եթե Աստծու Հոգին չձևավորվեր մսեղիում՝ այսինքն, եթե Աստված մսեղի չդառնար, չխոնարհեցներ Իրեն և չվերածվեր ստեղծված էակի, ապա ստեղծված մարդը ո՛չ որակավորված կլիներ, ո՛չ էլ ընդունակ՝ լինելու Նրա մտերիմը, և բացի այն բարեպաշտ հավատացյալներից, որ գուցե հնարավորություն ունենան Աստծու մտերիմները լինելու իրենց հոգիների՝ երկինք մտնելուց հետո, մարդկանց մեծ մասն անկարող կլիներ դառնալ Աստծու Հոգու մտերիմը։ Եվ եթե մարմնացած Աստծու առաջնորդության ներքո մարդիկ ցանկանում են դառնալ երկնքում գտնվող Աստծու մտերիմները, մի՞թե նրանք զարմանալիորեն հիմար և անմարդկային էակներ չեն։ Մարդիկ լոկ ձգտում են «նվիրված լինելու» անտեսանելի Աստծուն և ամենափոքր ուշադրությունն իսկ չեն դարձնում այն Աստծուն, որը տեսանելի է, քանզի անտեսանելի Աստծուն ձգտելն այնքան հեշտ է։ Մարդիկ կարող են դա անել այնպես, ինչպես կամենում են, բայց տեսանելի Աստծուն ձգտելն այնքան էլ հեշտ չէ։ Նա, ով ձգտում է մշուշոտ ու վերացական Աստծուն, բացարձակ չի կարող ձեռք բերել Աստծուն, որովհետև ամենն, ինչ մշուշոտ ու վերացական է, մարդու պատկերացումներից է ծնվում և չի կարող իսկապես ձեռք բերվել մարդու կողմից։ Եթե ձեր մեջ եկած Աստվածը մեծ, վեհ և ձեզ համար անհասանելի Աստված լիներ, ինչպե՞ս կարող էիք ընկալել Նրա մտադրությունները։ Եվ ինչպե՞ս կարող էիք ճանաչել ու հասկանալ Նրան։ Եթե Նա միայն Իր գործն աներ և բնականոն շփում չունենար մարդու հետ, կամ չունենար բնականոն մարդկայնություն և անհասանելի լիներ մահկանացուների համար, ապա անգամ եթե Նա շատ աշխատեր ձեզ վրա, բայց դուք շփում չունենայիք Նրա հետ և անկարող լինեիք տեսնել Նրան, ինչպե՞ս կարող էիք ճանաչել Նրան։ Եթե չլիներ բնականոն մարդկայնություն ունեցող այս մսեղին, մարդն Աստծուն ճանաչելու ոչ մի միջոց չէր ունենա. միայն Աստծու մարմնացման շնորհիվ է, որ մարդը որակավորված է մսեղիում գտնվող Աստծու մտերիմը լինելու։ Մարդիկ դառնում են Աստծու մտերիմները, որովհետև նրանք շփվում են Նրա հետ, և որովհետև Նրա հետ ապրելով և հաղորդակցվելով՝ աստիճանաբար սկսում են ճանաչել են Նրան։ Եթե այդպես չլիներ, մի՞թե մարդու ձգտումն իզուր չէր լինի։ Այսինքն՝ մարդն ի վիճակի է Աստծու մտերիմը լինելու ոչ միայն Աստծու գործի շնորհիվ, այլ մարմնացած Աստծու գործնականության և բնականոնության շնորհիվ։ Միայն այն պատճառով, որ Աստված մսեղի է դառնում, մարդիկ հնարավորություն ունեն կատարելու իրենց պարտականությունը և երկրպագելու ճշմարիտ Աստծուն։ Մի՞թե սա ամենաիրատեսական և գործնական ճշմարտությունը չէ։ Հիմա դեռ ցանկանո՞ւմ ես լինել երկնքում գտնվող Աստծու մտերիմը։ Միայն երբ Աստված որոշակի աստիճանի խոնարհեցնում է Իրեն, այսինքն՝ միայն երբ Աստված դառնում է մսեղի, մարդը կարող է լինել Նրա մտերիմն ու սրտակիցը։ Աստված Հոգի է, Նա այնքան մեծ է, վեհ ու այնքան անըմբռնելի, ինչպե՞ս են մարդիկ որակավորված Նրա մտերիմները լինելու։ Միայն երբ Աստծու Հոգին իջնում է մսեղիի մեջ և դառնում մարդու արտաքին ունեցող արարած, մարդիկ կարող են հասկանալ Նրա մտադրությունները և գործնականում ձեռք բերվել Նրա կողմից։ Նա խոսում և գործում է մսեղիում, կիսում է մարդկության ուրախությունները, վշտերն ու նեղությունները, ապրում է նույն աշխարհում, ինչ մարդկությունը, պաշտպանում է մարդկությանը, առաջնորդում նրանց և հնարավորություն է տալիս մաքրվելու և ստանալու Իր փրկությունն ու օրհնությունը։ Միայն այն ժամանակ, երբ մարդիկ ձեռք բերեն այս բաները և ճշմարտորեն հասկանան Աստծու մտադրությունները, կարող են Աստծու մտերիմները լինել։ Միայն սա է գործնական։ Եթե Աստված անտեսանելի և անշոշափելի լիներ մարդկանց համար, ապա ինչպե՞ս կարող էին նրանք լինել Նրա մտերիմները։ Մի՞թե սա դատարկ վարդապետություն չէ։

Մինչ օրս հավատալով Աստծուն՝ շատերը դեռ ձգտում են նրան, ինչը մշուշոտ ու վերացական է։ Նրանք չեն ըմբռնում այսօրվա Աստծու գործի գործնականությունը և դեռ ապրում են բառերի և վարդապետությունների մեջ։ Ավելին՝ մեծամասնությունը դեռ չի մտել այնպիսի նոր արտահայտությունների իրականության մեջ, ինչպիսիք են «Աստծուն սիրողների նոր սերունդը», «Աստծու մտերիմը», «Աստծուն սիրելու օրինակն ու նմուշը» և «Պետրոսի ոճը»։ Փոխարենը՝ նրանց ձգտումը դեռ մշուշոտ ու վերացական է, նրանք դեռ խարխափում են վարդապետության մեջ և չեն հասկանում այս խոսքերի իրականությունը։ Երբ Աստծու Հոգին մսեղի է դառնում և գործում է մսեղիում, կարող ես տեսնել և շոշափել Նրան։ Սակայն եթե դեռ անկարող ես Նրա մտերիմը դառնալ, եթե դեռ ի վիճակի չես Նրա վստահելին լինելու, ապա ինչպե՞ս կարող ես Աստծու Հոգու վստահելին լինել։ Եթե չես ճանաչում այսօրվա Աստծուն, ինչպե՞ս կարող ես Աստծուն սիրողների նոր սերնդից մեկը լինել։ Մի՞թե սրանք դատարկ բառեր և վարդապետություն չեն։ Ի վիճակի՞ ես տեսնելու Հոգին և ընկալելու Նրա մտադրությունները։ Մի՞թե սրանք դատարկ խոսքեր չեն։ Բավարար չէ միայն այս արտահայտություններն ու եզրույթներն արտասանելը, և ոչ էլ լոկ վճռականության միջոցով կարող ես հասնել Աստծու գոհունակությանը։ Դու բավարարվում ես միայն այս խոսքերն ասելով, և դա անում ես՝ քո իսկ ցանկությունները, անիրատեսական ձգտումները և քո իսկ պատկերացումներն ու մտածողությունը բավարարելու համար։ Եթե չես ճանաչում այսօրվա Աստծուն, ապա ինչ էլ անես, անկարող կլինես բավարարել Աստծու մտադրությունները։ Ի՞նչ է նշանակում լինել Աստծու վստահելին։ Դեռ չե՞ս հասկանում։ Քանի որ Աստծու մտերիմը մարդն է, Աստված նույնպես մարդ է։ Այսինքն՝ Աստված մսեղի է դարձել և դարձել մարդ։ Միայն նույն տեսակին պատկանողները կարող են միմյանց վստահելի կոչել, միայն այդժամ նրանք կարող են համարվել մտերիմներ։ Եթե Աստված Հոգի լիներ, ինչպե՞ս կարող էր ստեղծված մարդը դառնալ Նրա մտերիմը։

Աստծու հանդեպ քո հավատքը, ճշմարտության քո ձգտումը և նույնիսկ այն, թե ինչպես ես վարվում, պետք է հիմնված լինեն իրականության վրա. ամեն ինչ պետք է լինի իրական ու հիմնավորված, և դու չպետք է ձգտես այնպիսի բաների, որոնք անիրատեսական են ու երևակայական։ Այս կերպ վարվելը ոչ մի արժեք չունի, և ավելին՝ նման կյանքը ոչ մի իմաստ չունի։ Քանի որ քո ձգտումն ու կյանքն անցնում են լոկ կեղծիքի և խաբեության մեջ, և չես ձգտում այնպիսի բաների, որոնք արժեք ու նշանակություն ունեն, միակ բանը, որ ձեռք ես բերում, անհեթեթ տրամաբանությունն ու վարդապետությունն են, որոնք ճշմարտությունը չեն։ Նման բաները ոչ մի կապ չունեն քո գոյության նշանակության և արժեքի հետ և միայն կարող են տանել քեզ սնամեջ աշխարհ։ Այսպիսով՝ քո ողջ կյանքը կլինի անարժեք կամ անիմաստ, և եթե չձգտես իմաստալից կյանքի, ապա եթե անգամ հարյուր տարի ապրես, այդ ամենն իզուր կլինի։ Ինչպե՞ս կարող է դա մարդկային կյանք կոչվել։ Մի՞թե դա իրականում անասունի կյանք չէ։ Նույն կերպ, եթե ձգտում եք Աստծուն հավատալու ճանապարհով քայլելու, բայց չեք փորձում ձգտել տեսանելի Աստծուն ճանաչելու և փոխարենը երկրպագում եք անտեսանելի ու անշոշափելի Աստծուն, ապա մի՞թե նման ձգտումն ավելի ապարդյուն չէ։ Ի վերջո, քո ձգտումը կվերածվի ավերակների կույտի։ Ի՞նչ օգուտ ունի նման ձգտումը քեզ համար։ Մարդու ամենամեծ խնդիրն այն է, որ նա սիրում է միայն այն, ինչը չի կարող տեսնել կամ շոշափել, ինչը չափազանց խորհրդավոր ու զարմանալի է և աներևակայելի է մարդու համար ու անհասանելի՝ մահկանացուներին։ Որքան ավելի անիրատեսական են դրանք, այնքան ավելի շատ են վերլուծվում մարդկանց կողմից, և մարդիկ անգամ ձգտում են դրանց՝ անտեսելով մնացած ամեն ինչ՝ զուր հուսալով ձեռք բերել դրանք։ Որքան ավելի անիրատեսական են դրանք, այնքան մարդիկ ավելի մանրակրկիտ են զննում ու վերլուծում դրանք՝ հասնելով այնտեղ, որ դրանց վերաբերյալ հորինում են իրենց իսկ սպառիչ գաղափարները։ ԵՎ հակառակը, որքան ավելի իրատեսական են, այնքան ավելի են մարդիկ անտեսում դրանք. նրանք պարզապես վերևից են նայում դրանց և նույնիսկ արհամարհանքով են լցված դրանց հանդեպ։ Մի՞թե հենց սա չէ ձեր վերաբերմունքն այն իրական գործի նկատմամբ, որը Ես անում եմ այսօր։ Որքան ավելի իրատեսական են նման բաները, այնքան ավելի կանխակալ եք դրանց նկատմամբ։ Նույնիսկ ամենափոքր տեղը չեք թողնում դրանք քննելու համար, այլ պարզապես անտեսում եք. վերևից եք նայում այս իրատեսական, ցածր չափանիշներով պահանջներին և անգամ բազմաթիվ պատկերացումներ եք տածում այս ամենագործնական Աստծու վերաբերյալ, և պարզապես անկարող եք ընդունել Նրա գործնականությունն ու բնականությունը։ Այսպիսով՝ մի՞թե չեք կառչում մշուշոտ հավատքին։ Դուք անսասան հավատք ունեք անցած ժամանակների մշուշոտ Աստծու հանդեպ և ոչ մի հետաքրքրություն՝ այսօրվա գործնական Աստծու նկատմամբ։ Մի՞թե սա այն պատճառով չէ, որ երեկվա Աստված և այսօրվա Աստված երկու տարբեր դարաշրջաններից են։ ԵՎ նաև այն պատճառով չէ՞, որ երեկվա Աստված երկնքի մեծ ու վեհ Աստվածն է, մինչդեռ այսօրվա Աստված փոքրիկ մարդկային էակ է երկրի վրա։ Ավելին, այն պատճառով չէ՞, որ մարդու երկրպագած աստվածն այն մեկն է, որն առաջացել է նրա պատկերացումներից, մինչդեռ այսօրվա Աստված շոշափելի մսեղի է՝ ստեղծված երկրի վրա։ Վերջիվերջո, մի՞թե այն պատճառով չէ, որ այսօրվա Աստված չափազանց իրական է, այնպես որ մարդը չի ձգտում Նրան։ Քանզի այն, ինչ այսօրվա Աստված պահանջում է մարդկանցից, ճշգրտորեն այն է, ինչ մարդիկ ամենից շատը չեն ուզում անել, և ինչը ստիպում է նրանց ամոթ զգալ։ Մի՞թե սա չի դժվարացնում մարդկանց գործը։ Մի՞թե սա չի բացահայտում մարդկանց սպիները։ Հետևաբար, շատ մարդիկ չեն ձգտում իրական Աստծուն, գործնական Աստծուն և դառնում են մարմնացած Աստծու թշնամիները, այսինքն՝ հակաքրիստոսներ։ Մի՞թե սա ակնհայտ փաստ չէ։ Անցյալում, երբ Աստված դեռ չէր մսեղի չէր դարձել, հնարավոր է՝ դու կրոնական գործիչ էիր կամ բարեպաշտ հավատացյալ։ Աստծու մարմնանալուց հետո շատ նման բարեպաշտ հավատացյալներ, անգամ չգիտակցելով, դարձան հակաքրիստոսներ։ Գիտե՞ս, թե ինչ է կատարվում այստեղ։ Աստծուն հավատալիս չես կենտրոնանում իրականության վրա կամ չես ձգտում ճշմարտությանը, այլ փոխարենը կենտրոնանում ես անիրական բաների վրա՝ մի՞թե սա մարմնացած Աստծու հանդեպ քո թշնամանքի ամենահստակ աղբյուրը չէ։ Մարմնացած Աստված Քրիստոս է կոչվում, ուստի, մի՞թե բոլոր նրանք, ովքեր չեն հավատում մարմնացած Աստծուն, հակաքրիստոսներ չեն։ Ուստի, Նա, ում հավատում և սիրում ես, իրո՞ք մսեղիում գտնվող այս Աստված է։ Արդյո՞ք իսկապես այս կենդանի, շնչող Աստված է, ով ամենաիրականն է և արտասովոր կերպով բնականոն։ Ո՞րն է ճշգրտորեն քո ձգտման նպատակը։ Այն երկնքո՞ւմ է, թե՞ երկրի վրա։ Դա պատկերացո՞ւմ է, թե՞ ճշմարտություն։ Աստվա՞ծ է, թե՞ ինչ-որ գերբնական էակ։ Իրականում ճշմարտությունը կյանքի գործնական սկզբունքն է և մարդկության համար՝ կյանքի ամենաբարձր սկզբունքը։ Քանի որ դա է այն պահանջը, որն Աստված դնում է մարդու առջև, և այն գործը, որն անձամբ արվում է Աստծու կողմից, այն կոչվում է «կյանքի սկզբունք»։ Դա ինչ-որ բանից ամփոփված սկզբունք չէ, ոչ էլ հայտնի մեջբերում է որևէ մեծ գործչից։ Փոխարենը՝ դա երկինքների ու երկրի և բոլոր բաների Տիրակալի խոսքն է՝ ուղղված մարդկությանը. դա մարդու կողմից ձևակերպված ինչ-որ խոսքեր չէ, այլ Աստծու ներհատուկ կյանքն է։ Եվ ուստի այն կոչվում է «կյանքի բարձրագույն սկզբունք»։ Ճշմարտությունը կիրարկելու մարդկանց ձգտումն իրենց պարտավորության կատարումն է, այսինքն՝ դա Աստծու պահանջը բավարարելու ձգտումն է։ Այս պահանջի էությունն ամենաիրական ճշմարտությունն է, ոչ թե դատարկ վարդապետություն, որն անհասանելի է մարդուն։ Եթե քո ձգտումը վարդապետությունն է և չի պարունակում ոչ մի իրականություն, ապա մի՞թե ճշմարտության դեմ ապստամբողներից մեկը չես։ Մի՞թե ճշմարտության վրա հարձակվողներից մեկը չես։ Ինչպե՞ս կարող է նման մարդը լինել մեկը, ով ձգտում է սիրելու Աստծուն։ Մարդիկ, ովքեր չունեն իրականություն, նրանք են, ովքեր դավաճանում են ճշմարտությանը, և բոլորն էլ բնույթով ապստամբ են։

Անկախ նրանից, թե ինչպես ես ձգտում, պետք է ամենից առաջ հասկանաս այն գործը, որն Աստված անում է այսօր, և պետք է իմանաս այս գործի նշանակությունը։ Պետք է հասկանաս և իմանաս, թե վերջին օրերին գալով՝ Աստված ինչպիսի գործ է բերում, ինչ խառնվածք է դրսևորում և հստակորեն ի՞նչ է իրագործելու մարդու մեջ։ Եթե չգիտես կամ չես հասկանում այն գործը, որը Նա եկել է անելու մսեղիում, ապա ինչպե՞ս կարող ես ընկալել Նրա մտադրությունները և ինչպե՞ս կարող ես դառնալ Նրա մտերիմը։ Իրականում, Աստծու մտերիմը լինելը բարդ չէ, բայց պարզ էլ չէ։ Եթե մարդիկ կարողանում են հիմնովին հասկանալ և կիրարկել այն, ապա դա դառնում է ոչ բարդ. եթե մարդիկ չեն կարողանում հիմնովին հասկանալ այն, ապա դա շատ ավելի է դժվարանում, և, բացի այդ, նրանք հակված են դառնում ձգտելու մշուշոտ ու վերացական բաների։ Եթե Աստծուն ձգտելիս մարդիկ չունեն իրենց սեփական դիրքորոշումը, որի վրա պետք է կանգնեն, և չգիտեն, թե որ ճշմարտությանը պետք է կառչեն, ապա դա նշանակում է, որ նրանք հիմք չունեն, և ուստի նրանց համար դժվար է դառնում հաստատուն կանգնել։ Այսօր այնքան շատերը կան, ովքեր չեն հասկանում ճշմարտությունը,չեն կարողանում տարբերել բարին ու չարը կամ ասել, թե ինչ սիրել կամ ատել։ Նման մարդիկ հազիվ թե կարողանան հաստատուն կանգնել։ Աստծուն հավատալու բանալին ճշմարտությունը կիրարկել կարողանալն է, Աստծու մտադրությունները հաշվի առնելը, մարդու վրա Աստծու գործը ճանաչելը, երբ Նա գալիս է մսեղիով, և այն սկզբունքները, որոնցով Նա խոսում է։ Մի՛ հետևիր ամբոխին։ Պետք է սկզբունքներ ունենաս այն ամենում, ինչի մեջ պետք է մտնես, և պետք է կառչած մնաս դրանց։ Ամուր կառչիր քո ներսում եղած այն բաներից, որոնք գալիս են Աստծու լուսավորումից՝ սա կօգնի քեզ։ Եթե չանես դա, այսօր կշեղվես մի ուղղությամբ, վաղը՝ մյուս, և երբեք ոչ մի գործնական բան ձեռք չես բերի։ Այսպիսին լինելը ոչ մի օգուտ չի տալիս քո սեփական կյանքին։ Նրանք, ովքեր չեն հասկանում ճշմարտությունը, միշտ հետևում են ուրիշներին. եթե մարդիկ ասում են, որ սա Սուրբ Հոգու գործն է, դու ևս ասում ես, որ դա Սուրբ Հոգու գործն է. Եթե ասում են, որ դա չար հոգու գործն է, ապա կասկածամիտ ես դառնում կամ նույնպես ասում ես, որ դա չար հոգու գործն է։ Միշտ թութակի պես կրկնում ես ուրիշների խոսքերը և անկարող ես ինքնուրույն որևէ բան զանազանել և ինքնուրույն մտածել։ Սա մեկն է, ով չունի դիրքորոշում և զանազանություն՝ նման մարդը ոչնչի համար պիտանի չէ։ Միշտ կրկնում ես ուրիշների խոսքերը։ Այսօր ասվում է, որ սա Սուրբ Հոգու գործն է, բայց գուցե մի օր ինչ-որ մեկն ասի, որ դա Սուրբ Հոգու գործը չէ, և որ իրականում ոչ այլ ինչ է, քան մարդու գործը՝ սակայն չես կարողանում զանազանել սա, և երբ տեսնում ես, որ ուրիշներն ասում են դա, դու ևս կրկնում ես։ Դա իրականում Սուրբ Հոգու գործն է, բայց ասում ես, որ դա մարդու գործն է. մի՞թե չես դարձել նրանցից մեկը, ովքեր հայհոյում են Սուրբ Հոգու գործի դեմ։ Մի՞թե սրանով չես հակառակվում Աստծուն, քանի որ զանազանում չունես։ Գուցե մի օր ինչ-որ հիմար հայտնվի, ով կասի, որ «սա չար հոգու գործն է», և երբ լսես այս խոսքերը, կկորցնես քեզ, և կրկին կկաշկանդվեսուրիշների խոսքերով։ Ամեն անգամ, երբ ինչ-որ մեկը խանգարում է քեզ, անկարող ես հավատարիմ մնալ քո դիրքորոշմանը, և այս ամենն այն պատճառով է, որ չունես ճշմարտությունը։ Աստծուն հավատալն ու Նրան ճանաչելու ձգտումը պարզ բան չէ։ Այս բաներին հնարավոր չէ հասնել պարզապես հավաքվելով և քարոզներ լսելով, և լոկ եռանդով չես կարող կատարելագործվել։ Պետք է անցած լինես փորձառությունների միջով, գիտություն ունենաս, քո գործողություններում լինես սկզբունքային և ձեռք բերես Սուրբ Հոգու գործը։ Երբ փորձառություններ ունենաս, կկարողանաս զանազանել շատ բաներ. տարբերել բարին ու չարը, արդարությունն ու չարությունը, այն, ինչ մարմնից ու արյունից է, և այն, ինչ ճշմարտությունից է։ Պետք է ի վիճակի լինես տարբերել այս բոլոր բաները, և այդպես վարվելով, անկախ հանգամանքներից, երբեք չես մոլորվի։ Միայն սա է քո իրական հասակը։

Աստծու գործը ճանաչելը պարզ խնդիր չէ։ Պետք է չափանիշներ և նպատակ ունենաս քո ձգտման մեջ, իմանաս, ինչպես փնտրել ճշմարիտ ճանապարհը, ինչպես չափել, թե արդյոք դա ճշմարիտ ճանապարհն է, և արդյոք դա Աստծու գործն է։ Ո՞րն է ճշմարիտ ճանապարհը փնտրելու ամենահիմնական սկզբունքը։ Պետք է նայես, թե արդյոք կա Սուրբ Հոգու գործն այս ճանապարհում, արդյոք այս խոսքերը ճշմարտության արտահայտությունն են, ում մասին է վկայություն տրվում, և ինչ կարող է այն բերել քեզ։ Ճշմարիտ ճանապարհի և կեղծ ճանապարհների միջև տարբերակելը պահանջում է հիմնական գիտության մի քանի ասպեկտներ, որոնցից ամենահիմնարարը՝ դրանում Սուրբ Հոգու գործի առկայությունը կամ բացակայությունը տարբերելն է։ Քանզի մարդկանց՝ Աստծուն հավատալու էությունն Աստծու Հոգուն հավատալն է, և նույնիսկ մարմնացած Աստծուն նրանց հավատալն այն պատճառով է, որ այս մսեղին Աստծու Հոգու մարմնավորումն է, ինչը նշանակում է, որ նման հավատքը դեռ հավատք է Հոգուն։ Հոգու և մսեղիի միջև կան տարբերություններ, բայց քանի որ այս մսեղին գալիս է Հոգուց և Խոսքը մսեղի է դարձել, այն, ինչին մարդը հավատում է, դեռևս Աստծու ներհատուկ էությունն է։ Ուստի, տարբերակելիս՝ դա ճշմարիտ ճանապարհն է, թե ոչ, ամենից առաջ պետք է նայես, թե արդյոք այն ունի Սուրբ Հոգու գործը, որից հետո պետք է նայես, թե արդյոք կա ճշմարտություն այս ճանապարհում։ Ճշմարտությունը, ինչպես այն կոչվում է, բնականոն մարդկայնության կյանքի բնույթն է։ Այլ կերպ ասած՝ դա այն է, ինչ պահանջվում էր մարդուց, երբ Աստված սկզբում արարեց նրան, այն է՝ բնականոն մարդկայնությունն իր ամբողջության մեջ (ներառյալ մարդկային ողջամտությունը, ինչպես նաև խորաթափանցությունը, իմաստությունը և վարվելակերպի հիմնարար գիտությունը)։ Այսինքն՝ պետք է նայես, թե արդյոք այս ճանապարհը կարող է մարդկանց առաջնորդել դեպի բնականոն մարդկային կյանք, արդյոք ճշմարտությունը, որի մասին խոսվում է, մարդկայնության իրականության վրա հիմնված բնականոն պահանջներ դնում է, արդյոք այս ճշմարտությունն իրատեսական ու գործնական է, և արդյոք այն ամենաժամանակահարմարն է։ Եթե այնտեղ կա ճշմարտություն, ապա այն ի վիճակի է մարդկանց առաջնորդել դեպի բնականոն և գործնական փորձառություններ։ Ավելին, մարդիկ դառնում են ավելի ու ավելի բնականոն, մարդկային ողջամտությունը, որ նրանք ունեն, դառնում է ավելի ու ավելի ավարտուն, նրանց մսեղի և հոգևոր կյանքը դառնում են ավելի ու ավելի կանոնավոր, և զգացմունքները դառնում են ավելի ու ավելի բնականոն։ Սա երկրորդ սկզբունքն է։ Կա ևս մեկ սկզբունք, այն է, արդյոք մարդիկ ունեն Աստծու հանդեպ աճող ճանաչողություն, և արդյոք նման գործի և ճշմարտության փորձառությունը կարող է նրանց մեջ աստվածասեր սիրտ ներշնչել և ավելի ու ավելի մոտեցնել Աստծուն։ Սրանով կարելի է չափել, արդյոք այս ճանապարհը ճշմարիտ ճանապարհն է, թե ոչ։ Ամենահիմնարարն այն է, թե արդյոք այս ճանապարհն իրատեսական է, այլ ոչգերբնական, և արդյոք այն ի վիճակի է ապահովել մարդու կյանքը։ Եթե այն համապատասխանում է այս սկզբունքներին, կարելի է եզրակացնել, որ այս ճանապարհը ճշմարիտ ճանապարհն է։ Ես ասում եմ այս խոսքերը ոչ թե նրա համար, որ ստիպեմ ձեզ ձեր ապագա փորձառություններում ընդունել այլ ճանապարհներ, ոչ էլ որպես կանխատեսում, որ ապագայում կլինի նոր դարաշրջանի մեկ այլ գործ։ Ես ասում եմ դրանք, որպեսզի վստահ լինեք, որ այսօրվա ճանապարհը ճշմարիտ ճանապարհն է, որպեսզի պարզապես կիսով չափ չհավատաք և միշտ անկարող չլինեք հստակ տեսնել այսօրվա գործը։ Կան նույնիսկ շատերը, ովքեր, չնայած համոզված լինելուն, միևնույն է՝ հետևում են բթացած ձևով. նման վստահությունը ոչ մի սկզբունք չունի, և նման մարդիկ վաղ թե ուշ դուրս կթողնվեն։ Նույնիսկ նրանք, ովքեր հատկապես եռանդուն են հետևելու մեջ, երեք մասով վստահ են և հինգ մասով՝ անվստահ, ինչն էլ ցույց է տալիս, որ նրանք հիմք չունեն։ Քանի որ ձեր արժանիքը չափազանց աղքատիկ է, իսկ հիմքը՝ չափազանց մակերեսային, զանազանման այս հարցերի վերաբերյալ ոչ մի հասկացողություն չունեք։ Աստված չի կրկնում Իր գործը, Նա չի անում գործ, որն իրատեսական չէ, չափազանցված պահանջներ չի դնում մարդու առաջ և չի անում գործ, որը վեր է մարդու ողջամտությունից։ Նրա բոլոր գործերը մարդու բնականոն ողջամտության շրջանակներում են և չեն գերազանցում բնականոն մարդկայնության ողջամտությունը, և Նրա գործն արվում է մարդու բնականոն կարիքների համաձայն։ Եթե դա Սուրբ Հոգու գործն է, մարդիկ և նրանց մարդկայնությունը դառնում են ավելի ու ավելի բնականոն։ Մարդիկ ավելի ու ավելի են ճանաչում իրենց սատանայական ապականված խառնվածքը և մարդու էությունը, ինչպես նաև ձեռք են բերում է՛լ ավելի մեծ փափագ ճշմարտության հանդեպ։ Այսինքն՝ մարդու կյանքը շարունակում է առաջընթաց ապրել, և մարդու ապականված խառնվածքն ավելի ու ավելի շատ փոփոխությունների է ենթարկվում. և հենց սա է այն իմաստը, որ Աստված դառնում է մարդու կյանքը։ Եթե ճանապարհն անկարող է բացահայտելու այն բաները, որոնք մարդու բուն էությունն են, փոխելու մարդու խառնվածքը, և, առավել ևս, անկարող է մարդկանց բերել Աստծու առաջ կամ տալ նրանց Աստծու ճշմարիտ հասկացողություն, և նույնիսկ պատճառ է դառնում, որ նրանց մարդկայնությունը ավելի ու ավելի անկում ապրի, իսկ նրանց ողջամտությունը՝ ավելի ու ավելի աննորմալ դառնա, ապա այս ճանապարհը հաստատ ճշմարիտ ճանապարհը չէ, և այն կարող է լինել չար հոգու գործը կամ հին ճանապարհը։ Կարճ ասած՝ այն չի կարող լինել Սուրբ Հոգու ներկայիս գործը։ Այս բոլոր տարիներին հավատացել եք Աստծուն, սակայն ճշմարիտ ճանապարհը կեղծ ճանապարհներից զանազանելու կամ ճշմարիտ ճանապարհը որոնելու սկզբունքների մասին նույնիսկ փոքր պատկերացում չունեք։ Մարդկանց մեծամասնությունը նույնիսկ ուշադրություն չի դարձնում այս հարցերին. նրանք պարզապես գնում են այնտեղ, ուր մեծամասնությունն է գնում, և կրկնում են այն, ինչ մեծամասնությունն է ասում։ Ինչպե՞ս կարող են այս մարդիկ համարվել ճշմարիտ ճանապարհը փնտրողներ։ Եվ ինչպե՞ս կարող են նման մարդիկ գտնել ճշմարիտ ճանապարհը։ Եթե ըմբռնես այս մի քանի հիմնական սկզբունքները, ապա ինչ էլ որ պատահի, չես մոլորվի։ Այսօր չափազանց կարևոր է, որ մարդիկ զանազանություն զարգացնեն. սա այն է, ինչ պետք է ունենա բնականոն մարդկայնությունը, և ինչ մարդիկ պետք է ունենան իրենց փորձառության մեջ։ Եթե մարդիկ հետևել են մինչև այսօր, բայց ընդհանրապես զանազանություն չունեն, և նրանց մարդկային ողջամտությունը դեռևս չի աճել, ապա նրանք չափազանց բթացած են, և նրանց ձգտումը սխալ է ու պարունակում է շեղումներ։ Ձգտել ես մինչև այսօր, բայց զանազանության ամենափոքր նշույլն իսկ չունես, և թեև ճիշտ է, ինչպես ասում ես, գտել ես ճշմարիտ ճանապարհը, արդյո՞ք ձեռք ես բերել այն։ Արդյո՞ք զարգացրել ես որևէ զանազանություն։ Ո՞րն է ճշմարիտ ճանապարհի էությունը։ Ճշմարիտ ճանապարհի մեջ ձեռք չես բերել ճշմարիտ ճանապարհ. ոչինչ չես ստացել ճշմարտությունից։ Այսինքն՝ չես հասել նրան, ինչ Աստված պահանջում է քեզանից, և ուստի ոչ մի փոփոխություն չի եղել քո ապականության մեջ։ Եթե շարունակես ձգտել այս կերպ, ի վերջո դուրս կթողնվես։ Հետևելով մինչ այսօր՝ պետք է վստահ լինես, որ այն ճանապարհը, որով անցել ես, ճիշտ ճանապարհն է, և չպետք է այլևս կասկածներ ունենաս։ Շատ մարդիկ միշտ կասկածամիտ են և որոշ մանր հարցերի պատճառով դադարում են ձգտել ճշմարտությանը։ Նման մարդիկ նրանք են, ովքեր ոչ մի ճանաչողություն չունեն Աստծու գործի մասին. նրանք են, ովքեր հետևում են Աստծուն բթացած կերպով։ Մարդիկ, ովքեր չեն ճանաչում Աստծու գործը, անկարող են լինել Նրա մտերիմները կամ վկայել Նրա մասին։ Ես խորհուրդ եմ տալիս նրանց, ովքեր փնտրում են միայն օրհնություններ և այն, ինչ մշուշոտ ու վերացական է, հնարավորինս շուտ ձգտել ճշմարտությանը, որպեսզի իրենց կյանքն իմաստ ունենա։ Այլևս մի՛ խաբեք ինքներդ ձեզ։


Մարմնացած Աստծու սպասավորության և մարդու պարտավորության միջև տարբերությունը

Դուք պետք է իմանաք Աստծու գործի տեսիլքները և ըմբռնեք Նրա գործի ընդհանուր ուղղությունը։ Սա դրական մուտքն է։ Երբ ճշգրտորեն յուրացնես տեսիլքների ճշմարտությունը, քո մուտքն ապահով կլինի՝ անկախ նրանից, թե ինչպես կփոխվի Աստծու գործը, դու հաստատուն կմնաս քո սրտում, տեսիլքները քեզ համար պարզ կլինեն և քո մուտքն ու ձգտումը նպատակ կունենան։ Այսպիսով՝ քո ներսում եղած ողջ փորձառությունն ու գիտելիքն ավելի կխորանան և կդառնան ավելի մանրամասն։ Երբ ըմբռնես ընդհանուր ուղղությունը,կյանքում կորուստներ չես կրի, և չես մոլորվի։ Եթե չճանաչես գործի այս փուլերը, կորուստներ կկրես յուրաքանչյուր քայլափոխի, և մի քանի օրից ավելի կպահանջվի՝ իրավիճակը շտկելու համար, ու չես կարողանա ճիշտ ուղու վրա կանգնել անգամ մի քանի շաբաթում։ Մի՞թե սա հապաղումների չի հանգեցնի։ Դրական մուտքի և կիրարկման մեջ շատ բան կա, որ դուք պետք է յուրացնեք։ Ինչ վերաբերում է Աստծու գործի տեսիլքներին, դու պետք է ըմբռնես հետևյալ կետերը՝ Նրա նվաճման գործի նշանակությունը, կատարյալ դառնալու ապագա ուղին, ինչին պետք է հասնել փորձությունների և նեղությունների միջով անցնելով, դատաստանի և պատժի նշանակությունը, Սուրբ Հոգու գործի և կատարելագործման ու նվաճման հիմքում ընկած սկզբունքները։ Այս բոլորը պատկանում են տեսիլքների ճշմարտությանը։ Մնացածը գործի երեք փուլերն են՝ Օրենքի դարաշրջանը, Շնորհքի դարաշրջանը և Թագավորության դարաշրջանը, ինչպես նաև ապագա վկայությունը։ Սրանք ևս տեսիլքների ճշմարտություններն են, և դրանք ամենահիմնարարն ու ամենավճռորոշն են։ Ներկայում այնքան շատ բան կա, որի մեջ դուք պետք է մտնեք և կիրարկեք, և հիմա այն ավելի շերտավորված է ու ավելի մանրամասն։ Եթե այս ճշմարտությունների ճանաչողությունը չունես, սա ապացուցում է, որ դու դեռ մուտք չես գործել։ Մեծ մասամբ մարդկանց՝ ճշմարտության ճանաչողությունը չափազանց մակերեսային է. նրանք ի վիճակի չեն անգամ կիրարկելու որոշակի հիմնական ճշմարտություններ և նույնիսկ չգիտեն ինչպես վարվել մանրուքների հետ։ Պատճառն այն է, որ մարդիկ ի վիճակի չեն կիրարկելու ճշմարտությունը, որ նրանք խառնվածքով ապստամբ են, իսկ նրանց ճանաչողությունն այսօրվա գործի վերաբերյալ չափազանց մակերեսային է և միակողմանի։ Ուստի՝ մարդկանց համար հեշտ խնդիր չէ կատարյալ դառնալը։ Դու չափազանց ապստամբ ես և չափից շատ ես պահպանում քո հին ես-ը. դու ի վիճակի չես կանգնելու ճշմարտության կողմը և կիրարկելու անգամ ամենաակնհայտ ճշմարտությունները։ Այդպիսի մարդիկ չեն կարող փրկվել և նրանք են, ովքեր չեն նվաճվել։ Եթե քո մուտքը չունի ո՛չ մանրամասներ, ո՛չ նպատակներ, ապա քո աճը կհապաղի։ Եթե քո մուտքի մեջ չկա անգամ նվազագույն իրականություն, ապա քո ձգտումը զուր կլինի։ Եթե դու անտեղյակ ես ճշմարտության էությունից, դու կմնաս անփոփոխ։ Մարդու կյանքի աճը և նրա դիրքորոշման փոփոխությունները ձեռք են բերվում իրականության, և առավել ևս՝ մանրամասն փորձառությունների մեջ մտնելով։ Եթե քո մուտքի ընթացքում դու ունենաս բազմաթիվ մանրամասն փորձառություններ և շատ փաստացի ճանաչողություն և մուտք, քո խառնվածքն արագորեն կփոխվի։ Անգամ եթե ներկայում դու այնքան էլ հստակորեն չես հասկանում կիրարկումը, պետք է առնվազն հստակորեն հասկանաս Աստծու գործի տեսիլքները։ Հակառակ դեպքում, դու անկարող կլինես մուտք գործել. մուտքը հնարավոր է միայն այն ժամանակ, երբ դու ճանաչես ճշմարտությունը։ Միայն եթե Սուրբ Հոգին լուսավորի քեզ քո փորձառության մեջ, դու ձեռք կբերես ճշմարտության ավելի խոր հասկացողություն և ավելի խոր մուտք։ Դուք պետք է ճանաչեք Աստծու գործը։

Սկզբում՝ մարդկության արարումից հետո, իսրայելացիները ծառայեցին որպես Աստծու գործի հիմք։ Ողջ Իսրայելը երկրի վրա Եհովայի գործի հենակետն էր։ Եհովայի գործն անմիջապես մարդու առաջնորդությունն ու հովվությունն էր՝ սահմանելով օրենքներ, որպեսզի մարդը կարողանար երկրի վրա ապրել բնականոն կյանքով և բնականոն կերպով երկրպագել Եհովային։ Օրենքի դարաշրջանում Աստված մարդու համար ո՛չ տեսանելի էր, ո՛չ էլ շոշափելի։ Քանի որ ամենը, ինչ Նա անում էր, Սատանայի կողմից ամենավաղ ապականված մարդկանց առաջնորդելն էր՝ ուսուցանելով և հովվելով նրանց, Նրա խոսքերը պարունակում էին միայն օրենքներ, կանոնակարգեր և նրանց անձնական վարքի նորմեր, այլ ոչ թե ճշմարտություններ, որոնք բավարարում են մարդկանց կենսական պահանջները։ Նրա ղեկավարության ներքո գտնվող իսրայելացիները խորապես ապականված չէին Սատանայի կողմից։ Նրա օրենքի գործը փրկության գործի ամենաառաջին փուլն էր միայն, փրկության գործի բուն սկիզբը և գործնականում ոչ մի կապ չուներ մարդու կյանքի դիրքորոշման փոփոխությունների հետ։ Հետևաբար, փրկության գործի սկզբում Նա կարիք չուներ մարմնանալու՝ Իսրայելում Իր գործի համար։ Ահա թե ինչու Նրան անհրաժեշտ էր միջնորդ՝ գործիք, որի միջոցով կշփվեր մարդու հետ։ Այսպիսով՝ արարածների մեջ ի հայտ եկան նրանք, ովքեր խոսում և գործում էին Եհովայի անունից, և հենց այդպես մարդու որդիներն ու մարգարեները սկսեցին գործել մարդկանց մեջ։ «Մարդու որդիները» գործում էին մարդկանց մեջ Եհովայի անունից, և Եհովան նրանց կոչում էր «մարդու որդիներ»։ Սա նշանակում է, որ նման մարդիկ օրենքներ էին սահմանում Եհովայի անունից։ Նրանք նաև քահանաներ էին Իսրայելի ժողովրդի մեջ, քահանաներ, որոնց հսկում և պաշտպանում էր Եհովան, և որոնց մեջ գործում էր Եհովայի Հոգին. նրանք առաջնորդողներ էին ժողովրդի մեջ և ուղղակիորեն ծառայում էին Եհովային։ Իսկ մարգարեներընվիրված էին Եհովայի անունից բոլոր երկրների և ցեղերի մարդկանց հետ խոսելու գործին։ Նրանք նաև մարգարեանում էին Եհովայի գործի մասին։ Թե՛ մարդու որդիները, թե՛ մարգարեները, բոլորը բարձրացվել էին հենց Եհովայի Հոգու կողմից և իրենց մեջ ունեին Եհովայի գործը։ Ժողովրդի մեջ նրանք էին, որ ուղղակիորեն ներկայացնում էին Եհովային. նրանք իրենց գործն անում էին այն պատճառով միայն, որ Եհովան էր նրանց բարձրացրել, և ոչ այն պատճառով, որ նրանք այն մսեղին էին, որի մեջ մարմնացել էր հենց Ինքը՝ Սուրբ Հոգին։ Ուստի, թեև նրանք նման էին նրանով, որ խոսում և գործում էին Աստծու անունից, Օրենքի դարաշրջանի այդ մարդու որդիներն ու մարգարեները մարմնացած Աստծու մսեղին չէին։ Շնորհքի դարաշրջանում և վերջին փուլում Աստծու գործը ճիշտ հակառակն էր, քանի որ մարդու փրկության և դատաստանի գործերը երկուսն էլ կատարվում էին հենց Իր՝ մարմնացած Աստծու կողմից, և ուստի պարզապես կարիք չկար կրկին բարձրացնել մարգարեներին և մարդու որդիներին՝ Նրա անունից գործելու համար։ Մարդու աչքին նրանց էության և գործելու եղանակի միջև էական տարբերություն չկա ։ Եվ հենց այս պատճառով է, որ մարդիկ անընդհատ շփոթում են մարմնացած Աստծու գործը մարգարեների և մարդու որդիների գործի հետ։ Մարմնացած Աստծու արտաքինը հիմնականում նույնն էր, ինչ մարգարեներինն ու մարդու որդիներինը։ Եվ մարմնացած Աստված նույնիսկ ավելի բնականոն ու կիրարկելի էր, քան մարգարեները։ Ուստի՝ մարդն անկարող է տարբերել նրանց։ Մարդը կենտրոնանում է բացառապես արտաքինի վրա՝ լիովին անտեղյակ լինելով, որ թեև երկուսն էլ գործում և խոսում են, նրանց միջև կա էական տարբերություն։ Քանի որ իրերը տարբերելու մարդու ունակությունը չափազանց թույլ է, նա ի վիճակի չէ տարբերելու պարզ խնդիրները, առավել ևս՝ այսքան բարդ մի բան։ Երբ մարգարեները և Սուրբ Հոգու կողմից օգտագործվող մարդիկ խոսում և գործում էին, դա մարդու պարտավորությունները կատարելն էր, դա արարածի գործառույթին ծառայելն էր, և դա մի բան էր, որ մարդը պետք է աներ։ Սակայն մարմնացած Աստծու խոսքերն ու գործը Նրա սպասավորությունն իրականացնելու համար էին։ Թեև Նրա արտաքին կերպարանքն արարածի կերպարանք էր, Նրա գործը ոչ թե Իր գործառույթը կատարելն էր, այլ Իր սպասավորությունը։ «Պարտավորություն» եզրույթն օգտագործվում է արարածների վերաբերյալ, մինչդեռ «սպասավորությունն» օգտագործվում է մարմնացած Աստծու մսեղիի վերաբերյալ։ Այս երկուսի միջև կա էական տարբերություն. դրանք փոխարինելի չեն։ Մարդու գործը միայն իր պարտավորությունը կատարելն է, մինչդեռ Աստծու գործը կառավարելն է և Իր սպասավորությունն իրականացնելը։ Հետևաբար, թեև բազմաթիվ առաքյալներ օգտագործվում էին Սուրբ Հոգու կողմից, և բազմաթիվ մարգարեներ լցված էին Նրանով, նրանց գործն ու խոսքերը, որպես արարածներ, լոկ իրենց պարտավորությունը կատարելն էր։ Նրանց մարգարեությունները գուցե գերազանցեին այն կյանքի ճանապարհը, որի մասին խոսում էր մարմնացած Աստված, և նրանց մարդկայնությունը գուցե նույնիսկ գերազանցեր մարմնացած Աստծու մարդկայնությանը, բայց նրանք դեռև կատարում էին իրենց պարտականությունը և ոչ թե իրագործում էին սպասավորություն։ Մարդու պարտավորությունը վերաբերում է մարդու գործառույթին. դա այն է, ինչ հասանելի է մարդուն։ Սակայն մարմնացած Աստծու կողմից իրականացվող սպասավորությունը կապված է Նրա տնօրինման հետ, և դա անհասանելի է մարդուն։ Անկախ նրանից՝ մարմնացած Աստված խոսում է, գործում, թե հրաշքներ է ցուցադրում, Նա մեծ գործ է կատարում Իր տնօրինման մեջ, և նման գործը չի կարող Նրա փոխարեն կատարվել մարդու կողմից։ Մարդու գործը՝ որպես արարած, միայն իր պարտավորությունը կատարելն է Աստծու կառավարման գործի տվյալ փուլում։ Առանց Աստծու տնօրինման, այսինքն՝ եթե մարմնացած Աստծու սպասավորությունը կորչեր, արարածի պարտավորությունը կկորչեր։ Աստծու գործն Իր սպասավորությունն իրականացնելիս մարդուն կառավարելն է, մինչդեռ մարդու կողմից իր պարտավորության կատարումն Արարչի պահանջները բավարարելու իր իսկ հանձնառության իրագործումն է և ոչ մի կերպ չի կարող համարվել սպասավորության իրականացում։ Աստծու ներհատուկ էության՝ Նրա Հոգու համար, Աստծու գործը Նրա տնօրինումն է, բայց մարմնացած Աստծու համար, Ով կրում է արարածի արտաքին կերպարանքը, Նրա գործն Իր սպասավորության իրականացումն է։ Ինչ գործ էլ որ Նա անի, Իր սպասավորությունն իրականացնելու համար է. այն ամենը, ինչ մարդը կարող է անել, իր լավագույնը տալն է Աստծու տնօրինման շրջանակներում և Նրա առաջնորդության ներքո։

Մարդու՝ իր պարտավորության կատարումն իրականում այն ամենի իրագործումն է, ինչը ներհատուկ է մարդուն, այսինքն՝ այն, ինչը բնականորեն հնարավոր է մարդու համար։ Հենց այդ ժամանակ է նրա պարտավորությունը կատարվում։ Ինչ վերաբերում է մարդու ծառայության թերություններին, դրանք աստիճանաբար նվազում են առաջադիմական փորձառության և նրա կողմից դատաստանի ենթարկվելու գործընթացի միջոցով. դրանք չեն խոչընդոտում մարդու պարտավորությունը, ոչ էլ ազդում դրա վրա։ Նրանք, ովքեր դադարում են ծառայել կամ զիջում և նահանջում են այն վախից, որ իրենց ծառայության մեջ կարող են թերություններ լինել, բոլորից վախկոտներն են։ Եթե մարդիկ չեն կարողանում արտահայտել այն, ինչ պետք է արտահայտեն ծառայության ընթացքում, կամ հասնել նրան, ինչը բնականորեն հնարավոր է իրենց համար, և դրա փոխարեն գործում են ձևականորեն, նրանք կորցրել են այն գործառույթը, որը պետք է ունենա արարածը։ Նման մարդիկ հայտնի են որպես «միջակություններ». նրանք անօգուտ աղբ են։ Ինչպե՞ս կարող են նման մարդիկ կոչվել արարածներ բառի բուն իմաստով։ Մի՞թե նրանք դրսից փայլող, բայց ներսից փտած բաներ չեն։ Եթե անձն իրեն կոչում է Աստված, սակայն անկարող է արտահայտել աստվածայնության էությունը, անել հենց Իր՝ Աստծու գործը կամ ներկայացնել Աստծուն, նա անկասկած Աստված չէ, քանի որ չունի Աստծու էությունը, և այն, ինչին Աստված կարող է բնականորեն հասնել, գոյություն չունի նրա մեջ։ Եթե մարդը կորցնում է այն, ինչը բնականորեն հասանելի է իրեն, նա այլևս չի կարող մարդ համարվել, և նա արժանի չէ կանգնելու որպես արարած կամ գալու Աստծու առաջ և ծառայելու Նրան, առավել ևս արժանի չէ ստանալու Աստծու շնորհքը կամ Աստծու կողմից հսկվելու, պաշտպանվելու և կատարելագործվելու։ Շատերը, ովքեր կորցրել են Աստծու վստահությունը, հետագայում կորցնում են նաև Աստծու շնորհքը։ Նրանք ոչ միայն չեն ատում իրենց չար գործերը, այլև լկտիաբար տարածում են այն գաղափարը, որ Աստծու ճանապարհը սխալ է, իսկ ապստամբները նույնիսկ ուրանում են Աստծու գոյությունը։ Ինչպե՞ս կարող են նման մարդիկ, ովքեր համակված են այսպիսի ապստամբությամբ, իրավունք ունենալ վայելելու Աստծու շնորհքը։ Նրանք, ովքեր չեն կատարում իրենց պարտավորությունը, խիստ ապստամբ են Աստծու դեմ և շատ բանով են Նրան պարտական, սակայն նրանք շրջվում են և խիստ քննադատում Աստծուն՝ որպես սխալվողի։ Ինչպե՞ս կարող է նման մարդը պիտանի լինել կատարելագործվելու համար։ Մի՞թե սա վերացվելու և պատժվելու նախանշանը չէ։ Մարդիկ, ովքեր Աստծու առաջ չեն կատարում իրենց պարտավորությունը, արդեն իսկ մեղավոր են ամենածանր հանցանքների մեջ, որոնց համար նույնիսկ մահը բավարար պատիժ չէ, սակայն նրանք դեռ հանդգնում են վիճել Աստծու հետ և փորձում են հակառակվել Նրան ։ Ի՞նչ արժեք ունի նման մարդկանց կատարելագործելը։ Երբ մարդիկ ձախողում են իրենց պարտավորությունը կատարելիս, նրանք պետք է մեղքի և պարտքի զգացում ունենան. նրանք պետք է ատեն իրենց թուլությունն ու անպետքությունը, իրենց ապստամբությունն ու ապականվածությունը, և առավել ևս՝ նրանք պետք է ամեն բան ընծայեն Աստծուն, նույնիսկ իրենց կյանքը։ Միայն այդժամ են նրանք արարածներ, ովքեր իսկապես սիրում են Աստծուն, և միայն նման մարդիկ են պիտանի վայելելու Աստծու օրհնություններն ու խոստումները և Նրա կողմից կատարելագործվելու։ Իսկ ի՞նչ կասեք ձեզանից շատերի մասին։ Ինչպե՞ս եք դուք վերաբերվում այն Աստծուն, ով ապրում է ձեր մեջ։ Ինչպե՞ս եք կատարել ձեր պարտավորությունը Նրա առաջ։ Արդյո՞ք արել եք այն ամենը, ինչ կարող էիք անել, նույնիսկ ձեր սեփական կյանքի գնով։ Ի՞նչ եք զոհաբերել։ Մի՞թե Ինձնից շատ բան չեք ստացել։ Կարո՞ղ եք զանազանել։ Որքա՞ն հավատարիմ եք Ինձ։ Ինչպե՞ս եք ծառայել Ինձ։ Իսկ ի՞նչ կասեք այն ամենի մասին, ինչ Ես շնորհել եմ ձեզ և արել եմ ձեզ համար։ Արդյո՞ք չափել եք այդ ամենը։ Արդյո՞ք դատել ու համեմատել եք սա այն չնչին խղճի հետ, որ ունեք ձեր ներսում։ Ո՞ւմ կարող են արժանի լինել ձեր խոսքերն ու գործերը։ Մի՞թե ձեր այդպիսի չնչին զոհաբերությունն արժանի է այն ամենին, ինչ Ես շնորհել եմ ձեզ։ Ես ամբողջ սրտով նվիրվել եմ ձեզ՝ առանց վերապահման նշույլի, սակայն դուք չար մտադրություններ եք տածում և խանդավառ չեք Իմ հանդեպ։ Սա է այն պարտավորությունը, որ դուք կատարել եք, չնչին գործառույթը, որ դուք իրագործել եք։ Մի՞թե այդպես չէ։ Մի՞թե չգիտեք, որ դուք լիովին ձախողել եք արարածի պարտավորությունը կատարելիս։ Ինչպե՞ս կարող եք դուք արարածներ համարվել։ Մի՞թե ձեզ համար պարզ չէ, թե ինչ եք դուք արտահայտում և ապրում։ Դուք ձախողել եք ձեր պարտավորությունը կատարելիս, բայց ձգտում եք ստանալ Աստծու հանդուրժողականությունն ու առատ շնորհքը։ Նման շնորհքը պատրաստված չէ ձեզ նման անարժեք և ստոր մարդկանց համար, այլ նրանց համար, ովքեր ոչինչ չեն խնդրում և ուրախությամբ զոհաբերում են։ Ձեզ պես մարդիկ, նման միջակությունները բոլորովին արժանի չեն վայելելու երկնքի շնորհքը։ Միայն դժվարությունն ու անվերջանալի պատիժը պիտի ուղեկցեն ձեր օրերը։ Եթե չկարողանաք նվիրվել Ինձ, ձեր ճակատագիրը տառապանքը կլինի։ Եթե դուք չեք կարող պատասխանատու լինել Իմ խոսքերի և Իմ գործի հանդեպ, ձեր ելքը պատիժը կլինի։ Բոլոր շնորհքները, օրհնությունները և թագավորության հրաշալի կյանքը ոչ մի կապ չեն ունենա ձեզ հետ։ Սա է այն վերջը, որին արժանի եք պատահելու, և ձեր իսկ արարքների հետևանքն է։ Այդ անխոհեմ ամբարտավանները ոչ միայն չեն փորձում առավելագույնն անել կամ կատարել իրենց պարտավորությունը, այլ նույնիսկ ձեռքերը մեկնում են շնորհքի համար, կարծես արժանի են իրենց խնդրածին։ Եվ եթե նրանք չեն ստանում այն, ինչ խնդրում են, էլ ավելի նենգ են դառնում։ Ինչպե՞ս կարող են նման մարդիկ համարվել ողջամիտ։ Դուք ցածր արժանիք ունեք և զուրկ եք ողջամտությունից, լիովին անկարող կատարելու այն պարտավորությունը, որը պետք է կատարեիք տնօրինման աշխատանքի ընթացքում։ Ձեր արժեքն արդեն իսկ կտրուկ ընկել է։ Ձեզ նման շնորհք ցույց տալու համար Ինձ չհատուցելն արդեն իսկ ծայրահեղ ապստամբություն է, որը բավարար է ձեզ դատապարտելու և ձեր վախկոտությունը, անկարողությունը, ստորությունն ու գարշելիությունը ցույց տալու համար։ Ի՞նչն է ձեզ իրավունք տալիս ձեր ձեռքերը մեկնած պահելու։ Այն, որ դուք ի վիճակի չեք նույնիսկ փոքր-ինչ օգնելու Իմ գործին, նվիրված լինելու և հաստատուն կանգնելու Ինձ համար վկայության մեջ, ձեր մեղքերն ու ձախողումներն են, սակայն դրա փոխարեն հարձակվում եք Ինձ վրա, կեղծաբար պնդում եք, թե Ես սխալ եմ վարվում, և բողոքում եք, որ Ես անարդար եմ։ Մի՞թե սա է ձեր հավատարմության բաղադրիչը։ Մի՞թե սա է ձեր սիրո բաղադրիչը։ Ուրիշ ի՞նչ գործ կարող եք անել սրանից բացի։ Ինչպե՞ս եք նպաստել արված ողջ գործին։ Որքա՞ն եք ձեզանից տվել։ Ես արդեն մեծ հանդուրժողականություն եմ ցուցաբերել՝ չմեղադրելով ձեզ, սակայն դուք դեռ անամոթաբար արդարացումներ եք բերում Ինձ և ծածուկ բողոքում եք Ինձնից։ Արդյո՞ք ունեք մարդկայնության նույնիսկ ամենափոքր նշույլը։ Թեև մարդու պարտավորությունը խառնված է բազմաթիվ մարդկային մտքերով և պատկերացումներով, դու պետք է կատարես քո պարտավորությունը և նվիրված լինես։ Մարդու գործի անմաքրությունները նրա արժանիքի խնդիրն են, մինչդեռ, եթե մարդը չի կատարում իր պարտավորությունը, դա ցույց է տալիս նրա ապստամբությունը։ Մարդու պարտավորության և այն բանի միջև, թե նա օրհնություն կստանա, թե վիշտ կկրի, որևէ կապ չկա։ Պարտավորությունն այն է, ինչ մարդը պետք է կատարի. դա նրա՝ երկնքից ստացած կոչումն է, և նա պետք է կատարի այն՝ առանց հատուցում փնտրելու, և առանց պայմանների կամ արդարացումների։ Միայն սա կարող է կոչվել պարտավորության կատարում։ Օրհնություններ ստանալը վերաբերում է օրհնություններին, որոնք անձը վայելում է, երբ դատաստանից հետո կատարյալ է դառնում։ Վշտին հանդիպելը վերաբերում է այն պատժին, որը մարդը ստանում է, երբ պատժի և դատաստանի միջով անցնելուց հետո նրա խառնվածքը չի փոխվում, այսինքն՝ երբ նա կատարյալ չի դառնում։ Սակայն անկախ նրանից՝ օրհնություններ են ստանում, թե հանդիպում են վշտերի, արարածները պետք է կատարեն իրենց պարտավորությունը՝ անելով այն, ինչ պետք է անեն և ինչ կարող են անել. սա նվազագույնն է, որ մարդը, Աստծուն ձգտող մարդը, պետք է անի։ Դու չպետք է կատարես քո պարտավորությունը հանուն օրհնություններ ստանալու և չպետք է հրաժարվես կատարել քո պարտավորությունը՝ վշտի հանդիպելու վախից։ Թույլ տվեք Ինձ ասել ձեզ այս մեկ բանը. մարդու կողմից իր պարտավորության կատարումն այն է, ինչ նա պետք է անի, և եթե նա չի կատարում իր պարտավորությունը, ապա սա նրա ապստամբությունն է։ Մարդն աստիճանաբար փոխվում է հենց իր պարտավորությունը կատարելու ընթացքի մեջ, և այդ նույն ընթացքի մեջ է, որ նա ցույց է տալիս իր հավատարմությունը։ Ուստի, որքան շատ կատարես քո պարտավորությունը, այնքան ավելի շատ ճշմարտություններ կկարողանաս ձեռք բերել, և այնքան ավելի գործնական կդառնա քո արտահայտությունը։ Նրանք, ովքեր լոկ ձևականորեն են կատարում իրենց պարտավորությունը և չեն փնտրում ճշմարտությունը, ի վերջո կվերացվեն, քանի որ նման մարդիկ չեն կատարում իրենց պարտավորությունը ճշմարտության կիրարկման մեջ և չեն կիրարկում ճշմարտությունն իրենց պարտավորության կատարման մեջ։ Նրանք այն մարդիկ են, ովքեր մնում են անփոփոխ և կհանդիպեն վշտի։ Ոչ միայն նրանց արտահայտություններն են անմաքուր, այլև այն ամենը, ինչ նրանք արտահայտում են, չար է։

Շնորհքի դարաշրջանում Հիսուսը նույնպես շատ խոսքեր ասաց և շատ գործ արեց։ Ինչո՞վ էր Նա տարբերվում Եսայիից։ Ինչո՞վ էր Նա տարբերվում Դանիելից։ Արդյո՞ք Նա մարգարե էր։ Ինչո՞ւ է ասվում, որ Նա Քրիստոսն է։ Որո՞նք են նրանց միջև տարբերությունները։ Նրանք բոլորը մարդիկ էին, և նրանք բոլորը խոսքեր էին ասում, որոնք, ավելին, մարդուն քիչ թե շատ նույնն էին թվում։ Նրանք բոլորը խոսքեր էին ասում և գործ էին անում։ Հին Կտակարանի մարգարեները մարգարեություններ էին ասում, և նույնը կարող էր անել նաև Հիսուսը։ Ինչո՞ւ է այսպես։ Այստեղ տարբերությունը հիմնված է գործի բնույթի վրա։ Այս հարցը զանազանելու համար դու չպետք է հաշվի առնես մսեղիի բնույթը, ոչ էլ պետք է հաշվի առնես նրանց խոսքերի խորությունը։ Ինչ էլ որ լինի, դու նախ պետք է հաշվի առնես նրանց գործը և այն արդյունքները, որ նրանց գործը հասնում է մարդու մեջ։ Այն ժամանակ մարգարեների կողմից ասված մարգարեությունները չէին ապահովում մարդու կյանքը, և Եսայու ու Դանիելի նմանների կողմից ստացված ներշնչանքները լոկ մարգարեություններ էին, և ոչ կյանքի ճանապարհը։ Եթե չլիներ Եհովայի անմիջական հայտնությունը, ոչ ոք չէր կարող անել այդ գործը, ինչն անհնար է մահկանացուների համար։ Հիսուսը ևս շատ խոսքեր ասաց, բայց նման խոսքերը կյանքի ճանապարհն էին, որից մարդը կարող էր գտնել կիրարկման ուղի։ Այսինքն՝ նախ, Նա կարող էր ապահովել մարդու կյանքը, քանի որ Հիսուսը կյանք է. երկրորդ, Նա կարող էր ուղղել մարդու աղավաղված կողմերը. երրորդ, Նա կարող էր ստանձնել Եհովայի գործը՝ սկիզբ դնելով հաջորդ դարաշրջանին. չորրորդ, Նա կարող էր ըմբռնել մարդու ներսի կարիքները և հասկանալ, թե ինչ է պակասում մարդուն. հինգերորդ, Նա կարող էր սկիզբ դնել նոր դարաշրջանին և ավարտել հինը։ Ահա թե ինչու Նա Աստված է և Քրիստոս. Նա ոչ միայն տարբերվում է Եսայիից, այլև բոլոր մյուս մարգարեներից։ Դիտարկենք Եսայուն մարգարեների գործի համեմատության համար։ Նախ, նա չէր կարող ապահովել մարդու կյանքը։ Երկրորդ, նա չէր կարող նոր դարաշրջանի սկիզբ դնել։ Նա գործում էր Եհովայի առաջնորդության ներքո և ոչ թե նոր դարաշրջան սկսելու համար։ Երրորդ, նրա ասած խոսքերն իր համար անհասանելի էին։ Դրանք ուղղակի հայտնություններ էին Աստծու Հոգուց, և ուրիշ մարդիկ չէին հասկանում այդ խոսքերը, երբ լսում էին դրանք։ Միայն այս մի քանի բաները բավարար են ապացուցելու, որ նրա խոսքերը պարզապես մարգարեություններ էին՝ միայն Եհովայի փոխարեն կատարվող գործի մի մաս։ Սակայն Նա չէր կարող լիովին ներկայացնել Եհովային։ Նա Եհովայի ծառան էր, գործիք՝ Եհովայի գործի մեջ։ Նա գործում էր Օրենքի դարաշրջանի սահմաններում և Եհովայի գործի շրջանակում. Նա չէր գործում Օրենքի դարաշրջանից դուրս։ Ի տարբերություն Նրա՝ Հիսուսի գործն այլ էր։ Նա գերազանցեց Եհովայի գործի շրջանակը. Նա գործեց որպես մարմնացած Աստված և խաչվեց՝ ողջ մարդկությանը փրկագնելու համար։ Այսինքն՝ Նա իրականացրեց նոր գործ՝ Եհովայի արած գործից դուրս։ Սա նոր դարաշրջանի սկիզբն էր։ Բացի այդ, Նա կարող էր խոսել այն մասին, ինչին մարդը չէր կարող հասնել։ Նրա գործն Աստծու տնօրինման ներսում արվող գործ էր և ներառում էր ողջ մարդկությանը։ Այն չէր ներառում միայն մի քանի մարդու, ոչ էլ նախատեսված էր սահմանափակ թվով մարդկանց առաջնորդելու համար։ Ինչ վերաբերում է այն բանին, թե ինչպես Աստված մարմնացավ որպես մարդ, ինչպես Հոգին հայտնություններ տվեց այն ժամանակ, և ինչպես Հոգին իջավ մարդու վրա՝ գործ անելու համար, սրանք հարցեր են, որոնք մարդը չի կարող տեսնել կամ շոշափել։ Այս փաստերը բոլորովին չեն կարող ծառայել որպես ապացույց, որ Նա մարմնացած Աստված է։ Որպես այդպիսին, տարբերակումը կարող է արվել միայն Աստծու խոսքերի և գործի միջև, որոնք շոշափելի են մարդու համար։ Միայն սա է իրական։ Քանի որ Հոգու հարցերը տեսանելի չեն քեզ և հստակ հայտնի են միայն հենց Իրեն՝ Աստծուն, և նույնիսկ Աստծու մարմնացած մսեղին չգիտի ամեն ինչ. դու կարող ես միայն հավաստիանալ, որ Նա Աստված է՝ Նրա արած գործից։ Նրա գործից կարելի է տեսնել, որ, նախ, Նա ի վիճակի է սկիզբ դնելու նոր դարաշրջանի. երկրորդ, Նա ի վիճակի է ապահովելու մարդու կյանքը և ցույց տալու ճանապարհը, որով մարդը պետք է գնա։ Սա բավարար է հաստատելու համար, որ Նա հենց Ինքն Աստված է։ Առնվազն, Նրա արած գործը լիովին ներկայացնում է Աստծու Հոգին, և նման գործից կարելի է տեսնել, որ Աստծու Հոգին Նրա մեջ է։ Քանի որ մարմնացած Աստծու արած գործը հիմնականում նոր դարաշրջան սկսելու, նոր գործ առաջնորդելու և նոր ոլորտ բացելու մեջ էր, միայն սրանք բավարար են հաստատելու համար, որ Նա հենց Ինքն Աստված է։ Այսպիսով, սա տարբերում է Նրան Եսայիից, Դանիելից և մյուս մեծ մարգարեներից։ Եսային, Դանիելը և մյուսները բոլորը բարձր կրթություն և մշակույթ ունեցող մարդկանց դասից էին. նրանք արտասովոր մարդիկ էին՝ Եհովայի առաջնորդության ներքո։ Մարմնացած Աստծու մսեղին նույնպես բանիմաց էր և զուրկ չէր ողջամտությունից, բայց Նրա մարդկայնությունը հատկապես բնականոն էր։ Նա սովորական մարդ էր, և անզեն աչքով տեսանելի չէր, որ Նա ուներ որևէ հատուկ մարդկայնություն, կամ հայտնաբերել Նրա մարդկայնության մեջ որևէ բան, որը տարբերվում էր ուրիշներինից։ Նա ամենևին գերբնական կամ եզակի չէր, Նա բարձր կրթություն չուներ և չէր տիրապետում որևէ վեհ գիտելիքի կամ տեսությունների։ Կյանքը, որի մասին Նա խոսում էր, և ճանապարհը, որով Նա առաջնորդում էր, ձեռք չէին բերվել տեսության, գիտելիքի կամ աշխարհի հետ շփվելու Նրա փորձառության միջոցով, և չէին բխում Նրա ընտանեկան դաստիարակությունից։ Ավելի շուտ, դրանք Հոգու անմիջական գործն էին, որը մարմնացած մսեղիի գործն է։ Քանի որ մարդը մեծ պատկերացումներ ունի Աստծու մասին, և քանի որ այս պատկերացումները կազմված են չափազանց շատ մշուշոտ և գերբնական տարրերից, մարդու աչքում այս բնականոն Աստվածը, որ ունի մարդկային թուլություններ և չի կարող նշաններ ու հրաշքներ գործել, հաստատապես Աստված չէ։ Մի՞թե սրանք մարդու թյուր պատկերացումները չեն։ Եթե մարմնացած Աստծու մսեղին բնականոն մարդ չլիներ,ինչպե՞ս կարող էր ասվել, որ Նա մարմնացած մսեղին է։ Մսեղի լինել նշանակում է լինել սովորական, բնականոն մարդ. եթե Նա գերազանցող էակ լիներ, ապա Նա մսեղի չէր լինի։ Որպեսզի ապացուցեր, որ Նա մսեղի է, մարմնացած Աստված պետք է ունենար բնականոն մսեղի։ Սա պարզապես մարմնացման նշանակությունն ամբողջացնելու համար էր։ Սակայն մարգարեների և մարդու որդիների դեպքում այդպես չէր։ Նրանք շնորհալի մարդիկ էին, որոնք օգտագործվում էին Սուրբ Հոգու կողմից. մարդու աչքում նրանց մարդկայնությունը հատկապես մեծ էր, և նրանք կատարում էին բազմաթիվ արարքներ, որոնք գերազանցում էին բնականոն մարդկայնությունը։ Այս պատճառով մարդը նրանց որպես աստվածներ էր դիտարկում։ Այժմ դուք բոլորդ պետք է հստակ հասկանաք դա, քանի որ սա եղել է բոլոր ժամանակներում մարդկանց համար ամենահեշտ շփոթեցնող հարցը; Բացի այդ, մարմնացումը բոլոր բաներից ամենախորհրդավորն է, և մարմնացած Աստված մարդու համար ամենադժվար ընդունելին է։ Այն, ինչ Ես ասում եմ, նպաստում է ձեր գործառույթը կատարելուն և մարմնացման խորհուրդն ըմբռնելուն։ Այս ամենը կապված է Աստծու տնօրինման, տեսիլքների հետ։ Ձեր կողմից սրա ըմբռնումն ավելի օգտակար կլինի տեսիլքների, այսինքն՝ Աստծու կառավարման գործի ճանաչողություն ձեռք բերելու համար։ Այսպիսով, դուք նաև մեծ հասկացողություն ձեռք կբերեք այն պարտավորության վերաբերյալ, որը տարբեր մարդիկ պետք է կատարեն։ Թեև այս խոսքերն ուղղակիորեն ձեզ ցույց չեն տալիսճանապարհը, դրանք մեծապես օգտակար են ձեր մուտքին, քանի որ ձեր կյանքերը ներկայում խիստ զուրկ են տեսիլքներից, և սա կդառնա զգալի խոչընդոտ՝ կանխելով ձեր մուտքը։ Եթե դուք ի վիճակի չեք եղել հասկանալու այս հարցերը, ապա չի լինի ոչ մի շարժիչ ուժ, որը կխթանի ձեր մուտքը։ Եվ ինչպե՞ս կարող է նման ձգտումը հնարավորություն տալ ձեզ կատարելու ձեր պարտավորությունը։


Աստված Տերն է բոլոր արարածների

Երկու նախորդ դարաշրջանների արարչագործության մեկ փուլը իրականացվել էր Իսրայելում, իսկ մյուսը՝ Հրեաստանում։ Ընդհանուր առմամբ, այդ արարչագործության ոչ մի փուլ դուրս չի եկել Իսրայելի սահմաններից, և յուրաքանչյուրն իրականացվել է առաջին ընտրյալ ժողովրդի մեջ։ Արդյունքում, իսրայելացիները հավատում են, որ Եհովա Աստվածը միայն իսրայելացիների Աստվածն է։ Քանի որ Հիսուսը գործել է Հրեաստանում, որտեղ Նա ավարտին է հասցրել խաչելության գործը, հրեաները Նրան դիտում են որպես հրեա ժողովրդի Փրկիչ։ Նրանք կարծում են, թե Նա բացառապես հրեաների Թագավորն է, ոչ թե որևէ այլ ժողովրդի, որ Նա անգլիացիներին փրկագնող Տերը չէ, ոչ էլ ամերիկացիներին փրկագնող Տերը, այլ այն Տերը, ով փրկագնում է իսրայելացիներին, և որ հենց հրեաներին է Նա փրկագնել Իսրայելում։ Իրականում Աստվածն է ամեն ինչի Տերը։ Նա է բոլոր արարածների Աստվածը։ Նա միայն իսրայելացիների կամ հրեաների Աստվածը չէ, Նա բոլոր արարածների Աստվածն է։ Նրա արարչագործության նախորդ երկու փուլերը տեղի են ունեցել Իսրայելում, ինչը մարդկանց մեջ ձևավորել է որոշակի պատկերացումներ։ Նրանք հավատում են, որ Եհովան Իր գործը կատարել է Իսրայելում, որ Հիսուսն Ինքն իրականացրել է Իր գործը Հրեաստանում և, ավելին, որ Նա մարմնացել է՝ գործելու համար, և ինչ էլ որ եղած լիներ, այդ գործն Իսրայելի սահմաններից դուրս չի տարածվել։ Աստված չգործեց եգիպտացիների կամ հնդիկների մեջ, այլ միայն իսրայելացիների մեջ: Այսպիսով, մարդիկ ձևավորում են տարբեր պատկերացումներ և Աստծու արարչագործությունը սահմանափակում որոշակի շրջանակով։ Նրանք ասում են, որ երբ Աստված գործում է, Նա պարտադիր պետք է դա անի ընտրյալ ժողովրդի մեջ և Իսրայելում. իսրայելացիներից բացի Աստված ուրիշների մեջ չի գործում, և Նրա գործն ավելի լայն տարածում չունի։ Նրանք հատկապես խիստ են, երբ խոսքը վերաբերում է մարմնացյալ Աստծուն սահմանների մեջ պահելուն, և թույլ չեն տալիս, որ Նա դուրս գա Իսրայելի սահմաններից։ Արդյո՞ք այս ամենը պարզապես մարդկային պատկերացումներ չէ։ Աստված ստեղծել է երկինքն ու երկիրը և ամեն ինչ, Նա ստեղծել է բոլոր արարածներին, ուստի ինչպե՞ս կարող էր Իր արարչագործությունը սահմանափակել միայն Իսրայելով։ Եթե այդպես լիներ, ապա ի՞նչ իմաստ կունենար բոլոր արարածների ստեղծումը։ Նա ստեղծել է ամբողջ աշխարհը և Իր վեցհազարամյա տնօրինությունն իրականացրել է ոչ միայն Իսրայելում, այլ տիեզերքի յուրաքանչյուր մարդու մեջ։ Անկախ նրանից՝ նրանք ապրում են Չինաստանում, Միացյալ Նահանգներում, Միացյալ Թագավորությունում թե Ռուսաստանում, յուրաքանչյուր մարդ Ադամի սերունդն է, և բոլորն էլ Աստծու կողմից ստեղծված են։ Նրանցից ոչ մեկը չի կարող դուրս գալ արարած լինելու սահմաններից, և ոչ մեկն էլ չի կարող իրեն զատել «Ադամի ժառանգ» պիտակից։ Նրանք բոլորը արարածներ են, բոլորն էլ Ադամի սերունդն են և միևնույն ժամանակ Ադամի ու Եվայի մեղավոր ժառանգները։ Միայն իսրայելացիները չեն, որ արարածներ են, այլ բոլոր մարդիկ. պարզապես ոմանք անիծյալ են, ոմանք էլ՝ օրհնյալ։ Իսրայելացիներին առնչվող շատ ընդունելի բաներ կան. սկզբում Աստված գործում էր նրանց մեջ, քանզի նրանք ամենաքիչն էին պղծված։ Չինացիները չեն կարող համեմատվել նրանց հետ. նրանք շատ ավելի ցածր դիրքում են։ Ուստի, Աստված սկզբում գործել էր Իսրայելի ժողովրդի մեջ, և Նրա աշխատանքի երկրորդ փուլն իրականացվել էր միայն Հրեաստանում, ինչի արդյունքում մարդկանց մեջ ձևավորվել են բազմաթիվ պատկերացումներ և կանոնակարգեր։ Իրականում, եթե Աստված գործեր մարդկանց պատկերացումների համաձայն, ապա Նա կլիներ միայն իսրայելացիների Աստված և չէր կարողանա Իր աշխատանքը տարածել այլակրոն ազգերի մեջ, որովհետև այդ դեպքում Նա կլիներ միայն իսրայելացիների Աստված, բայց ոչ բոլոր արարածների Աստված։ Մարգարեություններում ասվում է, որ Եհովայի անունը բարձր կլինի հեթանոս ազգերի մեջ, և որ այն կտարածվի հեթանոսների մեջ։ Ինչո՞ւ էր սա մարգարեացվել։ Եթե Աստված միայն իսրայելացիների Աստված լիներ, ապա Նա կգործեր միայն Իսրայելում։ Ավելին, Նա չէր տարածի այս աշխատանքը և նման մարգարեություն չէր անի։ Քանի որ Նա իսկապես արել է այս մարգարեությունը, ապա անպայմանորեն Իր գործը կտարածի հեթանոս ազգերի մեջ՝ յուրաքանչյուր երկրում և բոլոր վայրերում։ Քանի որ Նա ասել է սա, ապա պետք է կատարի. սա Նրա ծրագիրն է, քանզի Նա է Տերը, ով ստեղծել է երկինքն ու երկիրը և ամեն բան, և Նա է Աստված բոլոր արարածների։ Անկախ նրանից՝ Նա գործում է իսրայելացիների մեջ, թե ամբողջ Հրեաստանում, այն աշխատանքը, որը Նա իրականացնում է, ամբողջ տիեզերքի և ողջ մարդկության գործն է։ Այն գործը, որ Նա այսօր կատարում է մեծ կարմիր վիշապի երկրում՝ հեթանոս ազգի մեջ, նույնպես ողջ մարդկության գործն է։ Իսրայելը կարող էր լինել Նրա աշխատանքի հիմքը երկրի վրա․ նույն կերպ Չինաստանը կարող է լինել Նրա աշխատանքի հիմքը այլակրոն ազգերի մեջ։ Արդյո՞ք Նա այժմ չի իրականացրել այն մարգարեությունը, որ «Եհովայի անունը կլինի ամենաբարձրն այլակրոն ազգերի մեջ»։ Հեթանոս ազգերի մեջ Նրա աշխատանքի առաջին քայլը հենց այս գործն է, այն գործը, որը Նա կատարում է մեծ կարմիր վիշապի երկրում։ Այն, որ մարմնացյալ Աստված պետք է գործի այս երկրում և գործի այս անիծյալ ժողովրդի մեջ, հատկապես հակասում է մարդկային պատկերացումներին. նրանք ամենացածրն են բոլոր մարդկանցից, նրանքարժեք չունեն և ի սկզբանե լքված էին Եհովայի կողմից։ Մարդիկ կարող են լքվել այլ մարդկանց կողմից, բայց եթե նրանց լքել է Աստված, ապա ոչ ոք նրանցից ավելի ցածր կարգավիճակ չունի, ոչ ոք ավելի քիչ արժեք չունի։ Արարածի համար սատանայի ազդեցության տակ գտնվելը կամ մարդկանց կողմից լքվելը շատ ցավալի է, սակայն Արարչի կողմից լքված լինելն արարածի համար նշանակում է, որ նա այլևս չի կարող ունենալ ավելի ցածր կարգավիճակ։ Մովաբի սերունդներն անիծվել և ծնվել էին այս հետամնաց երկրում. անկասկած, խավարի ազդեցության տակ գտնվող բոլոր մարդկանցից Մովաբի սերունդներն ունեն ամենացածր կարգավիճակը։ Քանի որ այս մարդիկ մինչ այժմ եղել են ամենացածր կարգավիճակում, նրանց վրա կատարվող աշխատանքն ամենից լավ կարող է խաթարել մարդկային պատկերացումները, ինչպես նաև ամենաշատն է նպաստում Աստծու վեցհազարամյա տնօրինության ամբողջ ծրագրին։ Այս մարդկանց մեջ նման աշխատանք իրականացնելը մարդկային պատկերացումները խաթարելու լավագույն ձևն է, և սրանով Աստված սկսում է մի դարաշրջան, սրանով Նա խաթարում է բոլոր մարդկային պատկերացումները, սրանով Նա ավարտում է ամբողջ Շնորհի դարաշրջանի աշխատանքը։ Նրա առաջին գործն իրականացվել էր Հրեաստանում՝ Իսրայելի սահմանների ներսում․ նոր դարաշրջան սկսելու համար հեթանոս ազգերի մեջ Նա որևէ գործ չէր կատարել։ Աշխատանքի վերջին փուլը կատարվում է ոչ միայն հեթանոսների, այլ առավել ևս անիծյալների մեջ։ Այս փաստն ամենահզոր ապացույցն է, որը կարող է նվաստացնել սատանային, և այսպիսով, Աստված «դառնում է» տիեզերքի բոլոր արարածների Աստված, ամեն բանի Տերը, կյանք ունեցող ամեն բանի երկրպագության օբյեկտը։

Այսօր կան մարդիկ, ովքեր դեռ չեն հասկանում, թե Աստված ինչ նոր աշխատանք է սկսել։ Այլակրոն ազգերի մեջ Աստված ավետեց նոր սկիզբ։ Նա սկսեց նոր դարաշրջան և նախաձեռնեց նոր գործ, և Նա իրականացնում է այս աշխատանքը Մովաբի սերունդների մեջ։ Արդյոք սա Նրա նորագույն աշխատա՞նքը չէ։ Մինչ այդ ամբողջ պատմության ընթացքում ոչ ոք երբևէ փորձառաբար չի ապրել այս աշխատանքը։ Ոչ ոք նույնիսկ չի լսել դրա մասին, առավել ևս՝ չի գնահատել այն։ Աստծու իմաստությունը, Աստծու հրաշքը, Աստծու անըմբռնելիությունը, Աստծու մեծությունը և Աստծու սրբությունը՝ բոլորը բացահայտվում են այս՝ վերջին օրերի աշխատանքի փուլում։ Արդյոք սա նոր գո՞րծ չէ, գործ, որը խաթարում է մարդկային պատկերացումները։ Կան մարդիկ, ովքեր մտածում են այսպես. «Քանի որ Աստված անիծել էր Մովաբը և ասել, որ կլքի Մովաբի սերունդներին, ապա ինչպե՞ս կարող էր այժմ փրկել նրանց»։ Սրանք այն այլակրոններն են, ովքեր անիծվել էին Աստծու կողմից և վտարվել Իսրայելից. իսրայելացիները նրանց կոչում էին «այլակրոն շներ»։ Բոլորի աչքերում նրանք ոչ միայն այլակրոն շներ են, այլ նույնիսկ ավելի վատ՝ կործանման որդիներ, այսինքն՝ նրանք Աստծու ընտրյալ ժողովուրդը չեն։ Նրանք գուցե ծնվել են Իսրայելի սահմաններում, սակայն չեն պատկանում Իսրայելի ժողովրդին և արտաքսվել էին հեթանոս ազգերի մեջ։ Նրանք բոլոր մարդկանցից ամենացածրն են։ Հենց այս պատճառով, որ նրանք մարդկության մեջ ամենացածրն են, Աստված նրանց մեջ է իրականացնում Իր՝ նոր դարաշրջան մեկնարկելու գործը, քանի որ նրանք պղծված մարդկության ներկայացուցիչներն են։ Աստծու գործն ընտրովի և նպատակային է. այն գործը, որը Նա այսօր կատարում է այս մարդկանց մեջ, նույնպես կատարվում է արարածների մեջ։ Նոյն արարած էր, ինչպես և նրա սերունդները։ Աշխարհում յուրաքանչյուրը, ով միս ու արյունից է, արարած է։ Աստծու աշխատանքն ուղղված է բոլոր արարածներին. այն կախված չէ նրանից՝ որևէ մեկը անիծյալ է արարումից հետո, թե ոչ։ Նրա տնօրինության գործն ուղղված է բոլոր արարածներին, այլ ոչ միայն այն ընտրված մարդկանց, ովքեր անիծյալ չեն։ Քանի որ Աստված ցանկանում է Իր գործը կատարել Իր արարածների մեջ, Նա անպայման հաջողությամբ կավարտի այն և կգործի այն մարդկանց մեջ, ովքեր օգտակար են Նրա աշխատանքի համար։ Ուստի, երբ Նա աշխատում է մարդկանց մեջ, Նա խախտում է բոլոր կանոնակարգերը. Նրա համար «անիծյալ», «պատժյալ» և «օրհնյալ» բառերը նշանակություն չունեն։ Հրեաները լավն են, քանզի նրանք Իսրայելի ընտրյալ ժողովուրդն են. նրանք լավ արժանիքների և մարդասիրության տեր մարդիկ են։ Սկզբում հենց նրանց մեջ Եհովան սկսեց Իր գործը և կատարեց Իր առաջին աշխատանքը, բայց այսօր նրանց նվաճման գործը կատարելն անիմաստ կլիներ։ Նրանք նույնպես կարող են արարածների մի մասը լինել, և նրանք կարող են ունենալ շատ դրական կողմեր, սակայն աշխատանքի այս փուլը նրանց մեջ իրականացնելն աննպատակ կլիներ. Աստված չէր կարողանա նվաճել մարդկանց, ոչ էլ կկարողանար համոզել բոլոր արարածներին, և հենց սա է պատճառը, որ Նա Իր գործը տեղափոխում է դեպի մեծ կարմիր վիշապի երկրի այս մարդիկ։ Այստեղ ամենամեծ նշանակությունն ունեն Նրա՝ նոր դարաշրջան սկսելը, բոլոր կանոնակարգերը և մարդկային բոլոր պատկերացումները խախտելը, ինչպես նաև ողջ Շնորհքի դարաշրջանի աշխատանքն ավարտելը։ Եթե Նրա ներկայիս գործը կատարվեր իսրայելացիների մեջ, ապա երբ Նրա վեցհազարամյա կառավարման ծրագիրը հասներ ավարտին, բոլորը կհավատային, թե Աստված միայն իսրայելացիների Աստվածն է, թե միայն իսրայելացիներն են Աստծու ընտրյալ ժողովուրդը, և միայն նրանք են արժանի ժառանգելու Աստծու օրհնությունն ու խոստումը։ Վերջին օրերին Աստծու մարմնացումը մեծ կարմիր վիշապի հեթանոսական երկրում ավարտին է հասցնում բոլոր արարածների Աստված լինելու Իր գործը. Նա ավարտում է Իր տնօրինության ամբողջ աշխատանքը և մեծ կարմիր վիշապի երկրում Իր գործի հիմնական մասը։ Աշխատանքի այս երեք փուլի էությունը մարդու փրկությունն է, այսինքն՝ բոլոր արարածներին Արարչի երկրպագուներ դարձնելը։ Ուստի աշխատանքի յուրաքանչյուր փուլն ունի մեծ նշանակություն. Աստված երբեք չի անում մի բան, որը չունի իմաստ կամ արժեք։ Մի կողմից՝ աշխատանքի այս փուլն ավետում է նոր դարաշրջան և ավարտում նախորդ երկու դարաշրջանը, մյուս կողմից՝ այն խաթարում է բոլոր մարդկային պատկերացումները և մարդկային հավատքի ու գիտելիքի բոլոր հին ձևերը։ Նախորդ երկու դարաշրջանի աշխատանքը կատարվում էր տարբեր մարդկային պատկերացումների համաձայն, սակայն այս փուլն ամբողջությամբ վերացնում է մարդկային պատկերացումները՝ այսպիսով բացարձակապես նվաճելով մարդկությանը։ Նվաճելով Մովաբի սերունդներին, իրականացնելով գործը Մովաբի ժառանգների մեջ՝ Աստված կնվաճի ողջ տիեզերքի մարդկանց։ Սա է Նրա գործի այս փուլի ամենախոր նշանակությունը, և սա է Նրա գործի այս փուլի ամենաարժեքավոր կողմը։ Նույնիսկ եթե այժմ գիտես, որ քո սեփական կարգավիճակը ցածր է, և քո արժեքը՝ փոքր, դու, միևնույն է, կզգաս, որ հանդիպել ես ամենաբերկրալի բանին. Դու ժառանգել ես մեծ օրհնություն, ստացել ես մեծ խոստում և կարող ես օգնել Աստծու՝ այս մեծ գործի իրականացմանը։ Դու տեսել ես Աստծու իրական դեմքը, ճանաչում ես Աստծու ներհատուկ խառնվածքը և հետևում ես Աստծու կամքին։ Աստծու գործի նախորդ երկու փուլը իրականացվել է Իսրայելում։ Եթե վերջին օրերին Նրա գործի այս փուլը ևս կատարվեր իսրայելացիների մեջ, ապա ոչ միայն բոլոր արարածները կհավատային, թե միայն իսրայելացիներն են Աստծու ընտրյալ ժողովուրդը, այլև Աստծու ամբողջ տնօրինման ծրագիրը չէր հասնի իր ցանկալի արդյունքին։ Այն ժամանակահատվածում, երբ Իսրայելում իրականացվում էր Նրա գործի երկու փուլը, հեթանոս ազգերի մեջ ոչ մի նոր գործ՝ նոր դարաշրջան սկսող գործ չէր կատարվում։ Աշխատանքի այսօրվա փուլը՝ նոր դարաշրջան սկսելու գործը, նախ իրականացվում է հեթանոս ազգերի մեջ և առավել ևս՝ սկզբում կատարվում է Մովաբի սերունդների մեջ՝ այսպիսով սկսելով ամբողջ դարաշրջանը։ Աստված խաթարել է մարդկային պատկերացումների մեջ եղած ամբողջ գիտելիքը՝ չթողնելով դրանցից ոչ մեկը։ Իր նվաճման գործում Նա խաթարել է մարդկային պատկերացումները, այն հին, վաղեմի մարդկային գիտելիքի ձևերը։ Նա թույլ է տալիս մարդկանց՝ տեսնեն, որ Աստծու մոտ կանոնակարգեր չկան, որ Աստծու մեջ հին ոչինչ չկա, որ Նրա արած գործը լիովին ազատ է, ամբողջովին անկախ, և որ Նա ճիշտ է այն ամենում, ինչ անում է։ Դու պետք է ամբողջությամբ ենթարկվես ցանկացած գործին, որը Նա իրականացնում է արարածների մեջ։ Նրա կատարած բոլոր գործերն ունեն իմաստ և իրականացվում են Իր սեփական մտադրությունների և իմաստության համաձայն, այլ ոչ թե մարդկային ընտրությունների և պատկերացումների։ Եթե ինչ-որ բան օգտակար է Նրա գործին, Նա անում է այն, իսկ եթե օգտակար չէ, Նա չի անում՝ որքան էլ այն լավը լինի։ Նա գործում է և, համաձայն Իր գործի իմաստի և նպատակի, ընտրում Իր աշխատանքն ընդունողներին ու դրա վայրը։ Իր գործում Նա չի կառչում անցյալի կանոնակարգերից և չի հետևում հին բանաձևերին։ Փոխարենը՝ Նա ծրագրում է Իր գործն ըստ դրա նշանակության։ Վերջին հաշվով, Նա կհասնի իրական արդյունքի և ակնկալվող նպատակին։ Եթե դու չհասկանաս այս բաներն այսօր, ապա այս գործը քո վրա ազդեցություն չի ունենա։


Ապականված մարդկությունը մարմնացած Աստծու փրկության առավել մեծ կարիքն ունի

Աստված մսեղի դարձավ, որովհետև Նրա գործի առարկան ոչ թե Սատանայի հոգին է կամ որևէ այլ բան, որը մսեղիից չէ, այլ մարդը, որը մսեղիից է և ապականվել է Սատանայի կողմից: Հենց այն պատճառով, որ մարդու մսեղին ապականվել է, Աստված մսեղավոր մարդուն դարձրել է Իր գործի առարկան. ավելին, քանի որ մարդը ապականության առարկա է, Աստված նրան՝ որպես Իր գործի միակ առարկայի, ընտրել է Իր փրկության գործի բոլոր փուլերում։ Մարդը մսեղիից և արյունից կազմված մահկանացու է, և միայն Աստված կարող է փրկել մարդուն։ Ուստի Իր գործում ավելի լավ արդյունքների հասնելու համար Աստված պետք է մսեղի դառնա՝ ունենալու նույն հատկությունները, ինչ մարդը։ Իր գործը կատարելու համար Աստված պետք է մսեղի դառնա հենց այն պատճառով, որ մարդը մսեղիից է և անկարող է հաղթել մեղքին կամ ազատվելու մսեղիից։ Թեև մարմնացած Աստծու էությունն ու ինքնությունը մեծապես տարբերվում են մարդու էությունից և ինքնությունից, սակայն Նրա արտաքին տեսքը նույնական է մարդու արտաքին տեսքին։ Նա բնականոն մարդու արտաքին տեսք ունի և բնականոն մարդու կյանք է վարում, և նրանք, ովքեր տեսնում են Նրան, Նրա և բնականոն մարդու միջև որևէ տարբերություն չեն կարող նկատել։ Այս բնականոն արտաքին տեսքն ու բնականոն մարդկայնությունը բավարար են՝ Իր աստվածային գործը բնականոն մարդկայնության մեջ կատարելու համար։ Նրա մսեղին օգնում է Նրան՝ կատարելու Իր գործը բնականոն մարդկայնության մեջ և մարդկանց միջավայրում, իսկ Նրա բնականոն մարդկայնությունն առավել ևս օգնում է Նրան՝ իրականացնելու փրկության գործը մարդկանց մեջ։ Թեև Նրա բնականոն մարդկայնությունը մեծ իրարանցում է առաջացրել մարդկանց միջավայրում, նման իրարանցումը չի ազդել Նրա գործի բնականոն արդյունքների վրա։ Կարճ ասած՝ Նրա բնականոն մսեղիի գործը գերագույն օգուտ է բերում մարդուն։ Թեև մարդկանց մեծ մասը չի կարող ընդունել Նրա բնականոն մարդկայնությունը, Նրա գործը դեռ կարող է արդյունքների հասնել, և այդ արդյունքները ձեռք են բերվում Նրա բնականոն մարդկայնության շնորհիվ։ Սրանում կասկած չկա։ Մարդը տասնապատիկ կամ տասնյակ անգամներ ավելի շատ բան է շահում մսեղիում Նրա գործից, քան Նրա բնականոն մարդկայնության վերաբերյալ այն պատկերացումներից, որոնք գոյություն ունեն մարդկանց միջավայրում, և Նրա գործը ի վերջո ամբողջությամբ կկլանի նման պատկերացումները։ Եվ այն արդյունքը, որին հասել է Նրա գործը, այսինքն, այն գիտելիքը, որ մարդն ունի Նրա մասին, շատ ավելի ծանրակշիռ են, քան Նրա մասին մարդու ունեցած պատկերացումները։ Հնարավոր չէ պատկերացնել կամ չափել այն գործը, որը Նա անում է մսեղիում, քանզի Նրա մսեղին նման չէ որևէ մսեղավոր մարդկային էակի մսեղիին. թեև արտաքին կերպարանքը նույնական է, էությունը նույնը չէ։ Նրա մսեղին մարդկանց մեջ Աստծու մասին բազմաթիվ պատկերացումներ է առաջացնում, սակայն Նրա մսեղին կարող է նաև մարդուն մեծ գիտելիք տալ և կարող է անգամ նվաճել ցանկացած մարդու, որն ունի նմանատիպ արտաքին կերպարանք։ Քանզի Նա սոսկ մարդ չէ, այլ Աստված է մարդու արտաքին կերպարանքով, և ոչ ոք չի կարող լիովին բացահայտել կամ հասկանալ Նրան։ Անտեսանելի և անշոշափելի Աստված սիրված և ընդունված է բոլորի կողմից։ Եթե Աստված պարզապես Հոգի է, որը մարդու համար անտեսանելի է, մարդու համար շատ հեշտ է հավատալ Աստծուն։ Մարդիկ կարող են ազատություն տալ իրենց երևակայությանը, կարող են իրենց դուր եկող ցանկացած պատկեր ընտրել որպես Աստծու պատկեր, որպեսզի գոհացնեն իրենց և երջանիկ զգան։ Այսկերպ մարդիկ կարող են առանց որևէ խղճի խայթի անել այն ամենը, ինչ իրենց սեփական «Աստված» ամենաշատն է սիրում և ցանկանում։ Ավելին՝ մարդիկ հավատում են, որ ոչ ոք ավելի հավատարիմ և անկեղծ չէ «Աստծու» հանդեպ, քան իրենք, և որ մնացած բոլորը հեթանոս շներ են ու անհավատարիմ են Աստծուն։ Կարելի է ասել, որ այսպես ձգտում են նրանք, ում հավատն առ Աստված մշուշոտ է և հիմնված է վարդապետության վրա. ամեն ինչ գրեթե նույնն է՝ քիչ տարբերությամբ։ Պարզապես նրանց երևակայության մեջ աստվածների պատկերները տարբեր են, սակայն դրանց էությունն իրականում նույնն է։

Մարդուն չի անհանգստացնում Աստծու հանդեպ իր անհոգ հավատը, և նա հավատում է Աստծուն այնպես, ինչպես իրեն դուր է գալիս։ Սա «մարդու իրավունքներից և ազատություններից» մեկն է, որին ոչ ոք չի կարող խոչընդոտել, քանզի մարդը հավատում է իր սեփական աստծուն, այլ ոչ թե մեկ ուրիշի, և սա իր իսկ մասնավոր սեփականությունն է։ Գրեթե յուրաքանչյուր ոք այս տեսակի մասնավոր սեփականություն ունի։ Մարդիկ այս սեփականությունը թանկարժեք գանձ են համարում, բայց Աստծու համար ավելի ցածր կամ անարժեք բան չկա, քանզի չկա Աստծուն հակառակվելու ավելի հստակ նշան, քան մարդու այս մասնավոր սեփականությունը։ Մարմնացած Աստծու գործի շնորհիվ է, որ Աստված դառնում է մսեղի, որն ունի շոշափելի կերպարանք, և մարդը կարող է տեսնել և դիպչել դրան։ Նա անձև Հոգի չէ, այլ մսեղի, որը մարդը կարող է տեսնել և որի հետ կարող է շփվել։ Սակայն աստվածների մեծ մասը, որոնց մարդիկ հավատում են, անմսեղի աստվածություններ են, որոնք անձև են, բայցևայնպես ազատ ձև ունեն։ Այսպիսով՝ մարմնացած Աստված դարձել է Աստծուն հավատացողների մեծ մասի թշնամին, և նրանք, ովքեր չեն կարող ընդունել Աստծու մարմնացման փաստը, նմանապես, դարձել են Աստծու հակառակորդները։ Մարդը պատկերացումներ ունի ոչ թե իր մտածելակերպի կամ իր ապստամբության պատճառով, այլ մարդու այս մասնավոր սեփականության։ Այս սեփականության պատճառով է, որ մարդկանց մեծ մասը մահանում է, և մարդկանց կյանքերը կործանում են հենց այս մշուշոտ աստվածները, որոնց մարդիկ հավատում են, որոնց հնարավոր չէ շոշափել, հնարավոր չէ տեսնել և որոնք իրականում գոյություն չունեն։ Մարդկանց կյանքեր խլում է ոչ թե մարմնացած Աստված, առավել ևս՝ երկնքի Աստված, այլ իրենց իսկ երևակայած «Աստված»։ Մարմնացած Աստված եկել է մսեղիում՝ բացառապես ապականված մարդու կարիքների պատճառով։ Դա մարդու, այլ ոչ թե Աստծու կարիքների պատճառով է, և ամբողջ գինը, որ Նա վճարել է, և Նրա ողջ տառապանքը հանուն մարդկության են, այլ ոչ թե հանուն Իր՝ Աստծու շահի։ Աստծու համար չկան շահ և կորուստ կամ վարձատրություններ. Նրա ստացածը ոչ թե այն է, ինչ Նա հնձում է, այլ ինչն ի սկզբանե պարտք էին Իրեն։ Այն ամենը, ինչ Նա անում է մարդկության համար, և այն ամբողջ գինը, որ Նա վճարել է մարդկության համար, ոչ թե այն նպատակով է, որ Նա կարողանա ավելի շատ վարձատրություններ ստանալ, այլ՝ զուտ հանուն մարդկության։ Թեպետ մսեղիում Աստծու գործը բազմաթիվ աներևակայելի դժվարություններ է ընգրկում, այն արդյունքները, որոնց ի վերջո հասնում է, շատ ավելին են, քան անմիջականորեն Հոգու կատարած գործի արդյունքները։ Մսեղիի գործը բավականին մեծ թվով դժվարությունների է հանգեցնում, և մսեղին չի կարող ունենալ նույն մեծ ինքնությունը, ինչ Հոգին, չի կարող գերբնական գործեր կատարել, ինչպես Հոգին, առավել ևս, չի կարող նույն իշխանությունն ունենալ, ինչ Հոգին։ Սակայն այս աննշան մսեղիի կատարած գործի էությունը շատ ավելի գերազանց է, քան անմիջականորեն Հոգու կատարած գործինը, և այս մսեղին Ինքն այն է, ինչի կարիքը բոլոր մարդիկ ունեն։ Փրկության ենթակա մարդկանց համար Հոգու օգտագործման արժեքը շատ ավելի ցածր է, քան մսեղիինը. Հոգու գործն ի վիճակի է ընդգրկելու ողջ տիեզերքը՝ բոլոր լեռներով, գետերով, լճերով և օվկիանոսներով, սակայն մսեղիի գործն ավելի արդյունավետորեն է առնչվում իր շփված յուրաքանչյուր մարդու հետ։ Ավելին՝ շոշափելի կերպարանքով Աստծու մսեղին կարող է ավելի լավ հասկացվել և վստահության արժանանալ մարդու կողմից, և կարող է է՛լ ավելի խորացնել Աստծու մասին մարդու գիտելիքը, և կարող է մարդու վրա ավելի խոր տպավորություն թողնել Աստծու գործնական արարքների վերաբերյալ։ Հոգու գործը պարուրված է խորհրդավորությամբ. մահկանացու էակների համար դժվար է այն կանխատեսելը, և է՛լ ավելի դժվար է տեսնելը, ուստի նրանք կարող են միայն դրա մասին երևակայել՝ չհիմնվելով ոչնչի վրա։ Մսեղիի գործը, սակայն, բնականոն և գործնական է և ունի հարուստ իմաստություն, և փաստ է, որը մահկանացու մարդն անձամբ կարող է իր աչքերով տեսնել. մարդը կարող է անձամբ գնահատել Աստծու գործի իմաստությունը և կարիք չունի գործադրելու իր հարուստ երևակայությունը։ Սրանք են մսեղիում Աստծու գործի ճշգրտությունն ու գործնական արժեքը։ Հոգին կարող է միայն այնպիսի բաներ անել, որոնք մարդու համար անտեսանելի են և երևակայելու համար՝ դժվար, օրինակ՝ Հոգու լուսավորումը, Հոգու ներգործությունը և Հոգու առաջնորդությունը, բայց մտածողություն ունեցող մարդուն դրանք չեն կարող որևէ հստակ իմաստ տալ։ Դրանք կարող են միայն ներգործություն կամ մոտավորապես նմանատիպ իմաստ տալ, և չեն կարող հրահանգել խոսքերով։ Մսեղիում Աստծու գործը, սակայն, մեծապես տարբերվում է. այն խոսքերի ճշգրիտ առաջնորդություն է ներառում, հստակ մտադրություններ ու հստակ պահանջվող նպատակներ։ Եվ այսպես, մարդը կարիք չունի խարխափելու շուրջբոլորը կամ գործադրելու իր երևակայությունը, առավել ևս՝ գուշակություններ անելու։ Սա է մսեղիում գործի հստակությունը, և Նրա գործը շատ է տարբերվում Հոգու գործից։ Հոգու գործը կիրառելի է միայն սահմանափակ շրջանակի համար և չի կարող փոխարինել մսեղիի գործը։ Մսեղիի գործի միջոցով մարդուց պահանջվող ճշգրիտ նպատակները և այս գործի միջոցով մարդու գիտելիքի գործնական արժեքը գերազանցում են Հոգու գործի ճշգրտությանն ու գործնական արժեքը։ Ապականված մարդկանց համար միայն այն գործի տեսակն է ամենաարժեքավորը, որն ապահովում է ճշգրիտ խոսքեր և ձգտելու հստակ նպատակներ, և տեսանելի ու շոշափելի է։ Միայն իրատեսական գործն ու յուրաժամ առաջնորդությունն են համապատասխանում մարդու ճաշակին, և միայն գործնական աշխատանքը կարող է մարդուն փրկել իր ապականված և անբարոյական խառնվածքից։ Սրան կարող է հասնել միայն մարմնացած Աստված. միայն մարմնացած Աստված կարող է մարդուն փրկել իր հին ապականված և անբարոյական խառնվածքից։ Թեև Հոգին Աստծու ներհատուկ էությունն է, նման գործը կարող է կատարել միայն Նրա մսեղին։ Եթե Հոգին գործեր մեն-մենակ, ապա հնարավոր չէր լինի, որ Նրա գործն արդյունավետ լիներ. սա պարզ ճշմարտություն է։ Մարդկանց մեծ մասն Աստծու թշնամին է դարձել այս մսեղիի պատճառով։ Սակայն, երբ այս մսեղին ավարտի Իր գործը, նրանք, ովքեր Նրա դեմ են, ոչ միայն կդադարեն Նրա թշնամիները լինելուց, այլ ընդհակառակը, կդառնան Նրա վկաները։ Նրանք կդառնան այն վկաները, որոնք նվաճվել են Նրա կողմից՝ վկաներ, որոնք համատեղելի են Նրա հետ և անբաժան են Նրանից։ Նա մարդուն կստիպի իմանալ մսեղիի գործի կարևորությունը մարդու համար, և մարդը կիմանա այս մսեղիի կարևորությունը մարդու գոյության իմաստի առնչությամբ, կիմանա Նրա գործնական արժեքը, որը վերաբերում է մարդու կյանքի աճին, և առավել ևս, կիմանա, որ այս մսեղին անսպասելիորեն կդառնա կյանքի կենդանի շատրվան, որից մարդը չի կարողանա բաժանվել։ Թեպետ Աստծու մարմնացած մսեղին հեռու է Աստծու ինքնությանն ու կարգավիճակին համապատասխանելուց և մարդուն Նրա իրական արժեքի հետ անհամատեղելի է թվում, այս մսեղին, որը չունի Աստծու ներհատուկ պատկերը կամ Աստծու ներհատուկ ինքնությունը, կարող է կատարել այն գործը, որն Աստծու Հոգին ի վիճակի չէ անմիջականորեն կատարելու։ Այսպիսին են Աստծու մարմնացման ներհատուկ նշանակությունն ու արժեքը, և հենց այս նշանակությունն ու արժեքն են, որ մարդն անկարող է ըմբռնել և ընդունել։ Թեև ողջ մարդկությունն ակնածանքով և հիացմունքով է նայում Աստծու Հոգուն և արհամարհանքով է վերաբերվում Աստծու մսեղիին, անկախ նրանից, թե ինչպես են նրանք դիտարկում կամ մտածում, մսեղիի գործնական նշանակությունն ու արժեքը շատ ավելին են, քան Հոգունը։ Իհարկե, դա միայն ապականված մարդկությանն է վերաբերում։ Բոլոր նրանց, ովքեր փնտրում են ճշմարտությունը և տենչում են Աստծու հայտնվելուն, Հոգու գործը կարող է տալ միայն հուզմունք կամ ոգեշնչում և զարմանքի զգացում, որ այս գործը հրաշալի է, անըմբռնելի և աներևակայելի, և զգացում, որ այն մեծ է, գերազանց և հիացմունքի արժանի, բայց և անհասանելի և անմատչելի բոլորի համար։ Մարդը և Աստծու Հոգին կարող են միայն հեռվից նայել միմյանց, ասես՝ նրանց միջև մեծ հեռավորություն լինի, և նրանք երբեք չեն կարող նման լինել, ասես՝ մարդն ու Աստված բաժանված լինեն անտեսանելի անջրպետով։ Իրականում սա պատրանք է, որը մարդուն տվել է Հոգին, ինչը պայմանավորված է նրանով, որ Հոգին և մարդը նույն տեսակից չեն և երբեք չեն գոյակցի նույն աշխարհում, և որովհետև Հոգին մարդուն հատուկ ոչինչ չունի։ Ուստի մարդը Հոգու կարիքը չունի, քանզի Հոգին չի կարող անմիջականորեն կատարել այն գործը, որն ամենաշատն է անհրաժեշտ մարդուն։ Մսեղիի գործը մարդուն տրամադրում է գործնական նպատակներ՝ ձգտելու համար, որոշակի խոսքեր և զգացում, որ Նա գործնական և բնականոն է, որ Նա խոնարհ և սովորական է։ Թեպետ մարդը կարող է վախենալ Նրանից, մարդկանց մեծ մասի համար Նա միանգամայն մատչելի է։ Մարդը կարող է տեսնել Նրա դեմքը և լսել Նրա ձայնը և Նրան հեռվից նայելու կարիք չունի։ Այս մսեղին մարդուն մոտ է թվում, ոչ թե հեռու կամ անըմբռնելի, այլ տեսանելի և հասանելի, քանզի այս մսեղին նույն աշխարհում է, ինչ մարդը։

Բոլոր նրանց համար, ովքեր ապրում են մսեղիում, խառնվածքի փոփոխության ձգտելը պահանջում է նպատակներ, իսկ Աստվածճանաչողության ձգտելը՝ Աստծու գործնական արարքներն ու իրական դեմքը վկայելը։ Երկուսին էլ կարելի է հասնել միայն Աստծու մարմնացած մսեղիի միջոցով, և երկուսն էլ կարող են իրագործվել միայն բնականոն և գործնական մսեղիի կողմից։ Ահա թե ինչու է անհրաժեշտ մարմնացումը. այն պետք է ողջ ապականված մարդկությանը։ Քանի որ մարդկանցից պահանջվում է ճանաչել Աստծուն, մշուշոտ և գերբնական աստվածների պատկերները պետք է հեռացվեն նրանց սրտերից, և քանի որ նրանցից պահանջվում է դեն նետել իրենց ապականված խառնվածքները, նրանք նախ պետք է իրենց ապականված խառնվածքները ճանաչեն։ Եթե միայն մարդը կատարի մշուշոտ աստվածների պատկերները մարդկանց սրտերից հեռացնելու գործը, նա չի կարողանա հասնել նախատեսված արդյունքին։ Մարդկանց սրտերում մշուշոտ աստվածների պատկերները չեն կարող մերկացվել, դեն նետվել կամ ամբողջովին վտարվել միայն խոսքերով։ Այդպես վարվելով՝ ի վերջո, միևնույն է, հնարավոր չէր լինի մարդկանցից հեռացնել այս խորապես արմատացած բաները։ Միայն այս մշուշոտ և գերբնական բաները գործնական Աստծով և Աստծու ներհատուկ պատկերով փոխարինելով և դրանք մարդկանց աստիճանաբար ճանաչել տալով՝ կարելի է հասնել պատշաճ արդյունքի։ Մարդը գիտակցում է, որ այն աստվածը, որին ինքը ձգտել է անցյալում, մշուշոտ է և գերբնական։ Այդ արդյունքին հասնել կարող է ոչ թե Հոգու անմիջական առաջնորդությունը, առավել ևս՝ որևէ անհատի ուսմունքները, այլ մարմնացած Աստված։ Հենց այն պատճառով, որ մարմնացած Աստծու բնականոնությունն ու գործնականությունը մարդու երևակայության մեջ առկա մշուշոտ և գերբնական աստվածների հակադրությունն են, մարդու պատկերացումներն ամբողջությամբ բացահայտվում են, երբ մարմնացած Աստված պաշտոնապես կատարում է Իր գործը։ Մարդու սկզբնական պատկերացումները կարող են բացահայտվել՝ միայն մարմնացած Աստծուն հակադրվելիս։ Առանց մարմնացած Աստծու հետ համեմատության՝ մարդու պատկերացումները չէին կարող բացահայտվել. այլ կերպ ասած՝ առանց գործնականության՝ որպես հակադրության, մշուշոտ բաները չէին կարող բացահայտվել։ Ոչ ոք ի վիճակի չէ խոսքերով կատարելու այս գործը, և ոչ ոք ի վիճակի չէ խոսքերով արտահայտելու այս գործը։ Աստված Ինքը կարող է կատարել Իր սեփական գործը, և ուրիշ ոչ ոք Նրա փոխարեն չի կարող կատարել։ Որքան էլ հարուստ լինի մարդու լեզուն, նա ի վիճակի չէ արտահայտելու Աստծու գործնականությունն ու բնականոնությունը։ Մարդը կարող է ավելի գործնականորեն ճանաչել Աստծուն և կարող է ավելի հստակորեն տեսնել Նրան միայն այն դեպքում, եթե Աստված անձամբ գործի մարդու մեջ և ամբողջությամբ ցույց տա Իր պատկերն ու Իր էությունը։ Մսեղիից կազմված որևէ մարդկային էակ չի կարող հասնել այս արդյունքին։ Իհարկե, Աստծու Հոգին նույնպես անընդունակ է հասնելու այս արդյունքին։ Աստված կարող է ապականված մարդուն փրկել Սատանայի ազդեցությունից, սակայն այս գործը չի կարող կատարվել անմիջականորեն Աստծու Հոգու կողմից, ավելի շուտ, այն կարող է կատարվել միայն այն մսեղիի միջոցով, որն Աստծու Հոգին հագել է, այսինքն՝ մարմնացած Աստծու մսեղիի։ Այդ մսեղին և՛ մարդկային էակ է, և՛ Աստված. այդ մսեղին անձ է, որն ունի բնականոն մարդկայնություն և նաև Աստված է, որն ունի լիակատար աստվածայնություն։ Ուստի թեև այդ մսեղին Աստծու Հոգին չէ և մեծապես տարբերվում է Հոգուց, այնուամենայնիվ հենց մարմնացած Աստված է, որ փրկում է մարդուն, ով և՛ Հոգին է, և՛ մսեղին։ Անկախ այն բանից, թե ինչ անունով են Նրան կոչում, վերջին հաշվով հենց Աստված Ինքն է փրկում մարդկությանը։ Քանի որ Աստծու Հոգին անբաժանելի է մսեղիից, և մսեղիի գործը նաև Աստծու Հոգու գործն է, պարզապես այդ գործը կատարվում է ոչ թե Հոգու ինքնությունն օգտագործելու միջոցով, այլ՝ մսեղիի ինքնությունը։ Այն գործը, որը պետք է անմիջականորեն Հոգին կատարի, մարմնացում չի պահանջում, իսկ այն գործը, որը մսեղիի միջոցով կատարում է պահանջում, անմիջականորեն Հոգին չի կարող կատարել, և կարող է միայն մարմնացած Աստված կատարել։ Սա է պահանջվում այս գործի համար, և սա պահանջվում ապականված մարդկությունից։ Աստծու գործի երեք փուլերից միայն մեկն է անմիջականորեն Հոգին կատարել, իսկ մնացած երկու փուլերը կատարել է մարմնացած Աստված և ոչ՝ անմիջականորեն Հոգին։ Օրենքի դարաշրջանում Հոգու կատարած գործը չէր ներառում մարդու ապականված խառնվածքի փոփոխությունը, և ոչ էլ որևէ կապ ուներ մարդու՝ Աստծու մասին ունեցած գիտելիքի հետ։ Սակայն Շնորհքի դարաշրջանում և Թագավորության դարաշրջանում Աստծու մսեղիի գործը ներառում է մարդու ապականված խառնվածքը, նրա գիտելիքն Աստծու մասին և փրկության գործի կարևոր ու առանցքային մաս է։ Ուստի ապականված մարդկությունն առավել մեծ կարիք ունի մարմնացած Աստծու փրկության և Նրա անմիջական գործի։ Մարդկությանն անհրաժեշտ է, որ մարմնացած Աստված հովվի իրեն, աջակցի, ջրի, կերակրի, դատի և պատժի իրեն, և մարդկությունը մարմնացած Աստծու առավել մեծ շնորհի և առավել մեծ փրկագնման կարիք ունի։ Միայն մսեղիում եղող Աստված կարող է լինել մարդու մտերիմը, մարդու հովիվը և մարդու մշտապես ներկա օգնականը, և այս ամենը մարմնացման անհրաժեշտությունն է թե՛ այսօր, թե՛ անցյալում։

Մարդն ապականվել է Սատանայի կողմից և Աստծու բոլոր արարածներից ամենաբարձրն է, ուստի մարդն Աստծու փրկության կարիքն ունի։ Աստծու փրկության առարկան մարդն է, ոչ թե Սատանան, և պետք է փրկվեն մարդու մսեղին և հոգին, այլ ոչ թե դևերը։ Սատանան Աստծու բնաջնջելու առարկան է, մարդն Աստծու փրկելու առարկան է, իսկ մարդու մսեղին ապականվել է Սատանայի կողմից, ուստի առաջինը պետք է մարդու մսեղին փրկվի։ Մարդու մսեղին ամենախոր կերպով է ապականվել և դարձել է Աստծուն հակադրվող մի բան, այնքան, որ անգամ բացահայտորեն է հակադրվում և ժխտում Աստծու գոյությունը։ Այս ապականված մսեղին պարզապես չափազանց համառ է, և ոչինչ ավելի դժվար չէ հաղթահարել կամ փոխել, քան մսեղիի ապականված խառնվածքը։ Սատանան մտնում է մարդու մսեղիի մեջ՝ խառնաշփոթներ հրահրելու համար, և օգտագործում է մարդու մսեղին՝ Աստծու գործը խափանելու և Աստծու ծրագիրը վնասելու համար, և այսպես՝ մարդը դարձել է Սատանա և Աստծու թշնամին։ Որպեսզի մարդը փրկվի, նա նախ պետք է նվաճվի։ Հենց դրա պատճառով է, որ Աստված ընդունում է մարտահրավերը և գալիս է մսեղիով՝ կատարելու այն գործը, որը մտադիր է կատարել, և մարտնչելու Սատանայի դեմ։ Նրա նպատակն ապականված մարդու փրկությունն է և Իր դեմ ապստամբող Սատանայի պարտությունն ու բնաջնջումը։ Նա Սատանային պարտության է մատնում մարդուն նվաճելու Իր գործի միջոցով, մինչդեռ միևնույն ժամանակ Նա փրկում է ապականված մարդկությանը։ Դա գործ է, որը միաժամանակ երկու նպատակի է հասնում։ Նա գործում է մսեղիում և խոսում է մսեղիում, և ողջ գործը ձեռնարկում է մսեղիում, որպեսզի ավելի լավ փոխգործակցի մարդու հետ և ավելի լավ նվաճի մարդուն։ Երբ Աստված մսեղի դառնա վերջին անգամ, վերջին օրերի Նրա գործը կավարտվի մսեղիում։ Նա բոլոր մարդկանց կդասավորի ըստ իրենց տեսակի, կավարտի Իր ողջ կառավարումը և նաև կավարտի Իր ողջ գործը մսեղիում։ Երկրի վրա Իր ողջ գործի ավարտից հետո Նա լիովին հաղթանակած կլինի։ Մսեղիում գործելով՝ Աստված լիովին կնվաճի և լիովին ձեռք կբերի մարդկությանը։ Մի՞թե սա չի նշանակում, որ Նրա ողջ կառավարումն ավարտին կհասնի։ Երբ Աստված ավարտի Իր գործը մսեղիում, քանի որ Նա լիովին պարտության մատնած կլինի Սատանային և հաղթանակած կլինի, Սատանան այլևս հնարավորություն չի ունենա ապականելու մարդուն։ Աստծու առաջին մարմնացման գործը փրկագնումն էր և մարդու մեղքերի ներումը։ Այժմ դա մարդկությանը նվաճելու և լիովին ձեռք բերելու գործն է, որպեսզի Սատանան այլևս որևէ ճանապարհ չունենա իր գործը կատարելու և ամբողջովին պարտված լինի, իսկ Աստված լիովին հաղթանակած լինի։ Սա մսեղիի գործն է և Իր իսկ Աստծու կատարած գործն է։ Աստծու գործի երեք փուլերի սկզբնական գործը կատարվել է անմիջականորեն Հոգու, այլ ոչ թե մսեղիի կողմից։ Աստծու գործի երեք փուլերի վերջնական գործը, սակայն, կատարվում է մարմնացած Աստծու, այլ ոչ թե անմիջականորեն Հոգու կողմից։ Միջանկյալ փուլի փրկագնման գործը նույնպես կատարվել է Աստծու կողմից մսեղիում։ Ողջ կառավարման գործի ընթացքում ամենակարևոր գործը մարդուն Սատանայի ազդեցությունից փրկելն է։ Առանցքային գործն ապականված մարդկանց ամբողջությամբ նվաճելն է, որպեսզի նվաճվածների սկզբնական աստվածավախ սիրտը կարողանա վերականգնվել, և նրանք կարողանան հասնել բնականոն մարդկային կյանքի, այսինքն՝ ստեղծված էակի բնականոն կյանքի։ Այս գործը վճռորոշ է և կառավարման գործի միջուկն է։ Փրկության գործի երեք փուլերում Օրենքի դարաշրջանի գործի առաջին փուլը հեռու էր կառավարման գործի միջուկից. այն միայն փրկության գործի թեթևակի երևույթն ուներ և մարդուն Սատանայի իշխանությունից փրկելու Աստծու գործի սկիզբը չէր։ Գործի առաջին փուլը կատարվել է անմիջականորեն Հոգու կողմից, որովհետև օրենքի ներքո մարդը միայն օրենքին ենթարկվել գիտեր, և մարդը չուներ ավելի շատ ճշմարտություն և որովհետև Օրենքի դարաշրջանի գործը մարդու խառնվածքի փոփոխություններ գրեթե չէր ներառում, առավել ևս, կապված չէր այն գործի հետ, թե ինչպես մարդուն փրկել Սատանայի իշխանությունից։ Այսպիսով՝ Աստծու Հոգին ավարտեց գործի այս վերին աստիճանի պարզ փուլը, որը չէր վերաբերում մարդու ապականված խառնվածքին։ Գործի այս փուլը քիչ կապ ուներ կառավարման միջուկի հետ, և այն մեծ առնչություն չուներ մարդու փրկության պաշտոնական գործի հետ, ուստի չէր պահանջում, որ Աստված մսեղի դառնար՝ անձամբ կատարելու Իր գործը։ Հոգու կատարած գործը թաքնված է և դժվար ըմբռնելի, և այն խորապես վախեցնող ու անմատչելի է մարդու համար. Հոգին հարմար չէ անմիջականորեն կատարելու փրկության գործը և հարմար չէ անմիջականորեն կյանք տրամադրելու մարդուն։ Մարդու համար ամենահարմարն այն է, որ Հոգու գործը փոխակերպվի մի մոտեցման, որը մոտ է մարդուն, այսինքն՝ մարդու համար ամենահարմարն այն է, որ Աստված դառնա սովորական, բնականոն մարդ՝ Իր գործը կատարելու համար։ Սա պահանջում է, որ Աստված մարմնանա՝ Իր գործում Հոգու տեղը զբաղեցնելու համար, և մարդու համար Աստծու գործելու ավելի հարմար ճանապարհ չկա։ Գործի այս երեք փուլերից երկուսը մսեղին է իրականացնում, և այս երկու փուլերը կառավարման գործի առանցքային փուլերն են։ Երկու մարմնացումները փոխադարձաբար լրացնում և կատարելապես ամբողջացնում են միմյանց։ Աստծու մարմնացման առաջին փուլը հիմք դրեց երկրորդ փուլի համար, և կարելի է ասել, որ Աստծու երկու մարմնացումները մեկ ամբողջություն են կազմում և անհամատեղելի չեն միմյանց հետ։ Աստծու գործի այս երկու փուլերն իրականացվում են Աստծու կողմից Իր մարմնացած ինքնությամբ, քանի որ դրանք շատ կարևոր են ողջ կառավարման գործի համար։ Նույնիսկ կարելի է ասել, որ առանց Աստծու երկու մարմնացումների գործի՝ ողջ կառավարման գործը կանգ կառներ, իսկ մարդկությանը փրկելու գործը ոչ այլ ինչ կլիներ, քան դատարկ խոսակցություն։ Արդյոք այս գործը կարևոր է, թե ոչ, հիմնված է մարդկության կարիքների, մարդկության անբարոյականության իրականության և Սատանայի ապստամբության ու նրա գործի խառնաշփոթի լրջության վրա։ Առաջադրանքին համապատասխանող ճիշտ անձն ընտրվում է՝ ելնելով աշխատողի կատարած գործի բնույթից և գործի կարևորությունից: Երբ խոսքը վերաբերում է այս գործի կարևորությանը, այն հարցում, թե աշխատանքի որ միջոցն ընդունել՝ անմիջականորեն Աստծու Հոգու կատարած գործը, թե մարմնացած Աստծու կատարած գործը, թե մարդու միջոցով կատարված գործ, առաջինը, որ պետք է բացառվի, մարդու միջոցով կատարված գործն է, և հիմնվելով գործի բնույթի և Հոգու գործի բնույթի վրա՝ ի հակադրություն մսեղիի գործի, ի վերջո որոշվում է, որ մսեղիի կատարած գործն ավելի օգտակար է մարդու համար, քան անմիջականորեն Հոգու կատարած գործը, և որ այն ավելի շատ առավելություններ է ընձեռում։ Սա Աստծու միտքն էր այն ժամանակ, երբ Նա որոշեց՝ արդյոք գործը պետք է կատարվի Հոգու, թե մսեղիի կողմից։ Գործի յուրաքանչյուր փուլ ունի նշանակություն և հիմք։ Գործի այս փուլերից ոչ մեկը հիմնված չէ անհիմն երևակայությունների վրա, ոչ էլ դրանք կամայականորեն են իրականացվում. դրանցում որոշակի իմաստություն կա։ Այսպիսին է Աստծու ողջ գործի հետևում կանգնած իրական պատմությունը։ Մասնավորապես, այնպիսի մեծ գործում, ինչպիսին մարմնացած Աստծու անձամբ գործելն է մարդկանց մեջ, Աստծու ծրագրից է՛լ ավելի շատ բան կա։ Հետևաբար, Աստծու իմաստությունը և Նրա ողջ էությունն արտացոլված են Նրա գործի յուրաքանչյուր գործողության, մտքի և գաղափարի մեջ. սա Աստծու ավելի կոնկրետ և համակարգված էությունն է։ Մարդը դժվար է պատկերացնում այս նուրբ մտքերն ու գաղափարները, և մարդը դժվար է հավատում և, ավելին, դժվար է ճանաչում։ Մարդու կատարած գործն արվում է ըստ ընդհանուր սկզբունքի, ինչը մարդու համար խիստ գոհացուցիչ է։ Սակայն Աստծու գործի հետ համեմատած՝ պարզապես չափազանց մեծ անհամապատասխանություն կա։ Թեև Աստծու գործերը մեծ են, և Աստծու գործը վիթխարի մասշտաբի է, դրանց հետևում կան բազմաթիվ մանրակրկիտ և ճշգրիտ ծրագրեր ու կարգավորումներ, որոնք աներևակայելի են մարդու համար։ Նրա գործի յուրաքանչյուր փուլ ոչ միայն կատարվում է ըստ սկզբունքի, այլև պարունակում է բազմաթիվ բաներ, որոնք չեն կարող արտահայտվել մարդկային լեզվով, և սրանք այն բաներն են, որոնք անտեսանելի են մարդուն։ Անկախ նրանից՝ դա Հոգու գործն է, թե մարմնացած Աստծու, յուրաքանչյուրը պարունակում է Նրա գործի ծրագրերը։ Նա անհիմն չի գործում և անիմաստ գործ չի անում։ Երբ Հոգին անմիջականորեն է գործում, Նրա նպատակներով է, իսկ երբ Նա մարդ է դառնում (այսինքն, երբ Նա փոխում է Իր արտաքին կերպարանքը)՝ գործելու համար, դա առավել ևս Նրա նպատակով է։ Էլ ինչո՞ւ Նա հեշտությամբ կփոխեր Իր ինքնությունը։ Էլ ինչո՞ւ Նա հեշտությամբ կդառնար մի մարդ, որը ցածր է համարվում և հալածվում է։

Մսեղիում Նրա գործն ամենամեծ նշանակությունն ունի. սա ասվում է գործի առնչությամբ, և Նա, ով ի վերջո ավարտում է գործը, մարմնացած Աստված է, այլ ոչ թե Հոգին։ Ոմանք հավատում են, որ Աստված ինչ-որ անհայտ ժամանակ կարող է գալ երկիր և հայտնվել մարդուն, որից հետո Նա անձամբ կդատի ողջ մարդկությանը՝ ստուգելով նրանց մեկ առ մեկ՝ առանց որևէ մեկին բաց թողնելու։ Նրանք, ովքեր այսպես են մտածում, չգիտեն մարմնացման գործի այս փուլը։ Աստված մարդկանց չի դատում մեկը մյուսի հետևից, ոչ էլ նրանց ստիպում է մեկ առ մեկ ստուգում անցնել. այդպես վարվելը դատաստանի գործ չէր լինի։ Մի՞թե ողջ մարդկության ապականությունը նույնը չէ։ Մի՞թե ողջ մարդկության էությունը նույնը չէ։ Այն, ինչ դատվում է, մարդկության ապականված էությունն է, Սատանայի կողմից ապականված մարդու էությունը և մարդու բոլոր մեղքերը։ Աստված չի դատում մարդու չնչին և աննշան սխալները։ Դատաստանի գործը ներկայացուցչական է, և այն չի իրականացվում մասնավորապես որևէ որոշակի անձի համար։ Ավելի շուտ, դա գործ է, որում մարդկանց մի խումբ դատվում է՝ ողջ մարդկության դատաստանը ներկայացնելու համար։ Մսեղիում Աստծու կատարած գործն այն է, որ Նա Իր անմիջական գործն օգտագործում է մարդկանց մի խմբի վրա՝ ներկայացնելու ողջ մարդկության գործը, որից հետո այն աստիճանաբար տարածվում է։ Այսպիսին է նաև դատաստանի գործը։ Աստված չի դատում որոշակի տեսակի մարդու կամ մարդկանց որոշակի խմբի, փոխարենը դատում է ողջ մարդկության անարդարությունը, ինչպես օրինակ՝ Աստծուն մարդու հակադրվելը, կամ Նրանից մարդու չվախենալը, կամ Աստծու գործը խափանելը։ Դատվում է Աստծուն հակադրվելու մարդկության էությունը, և դատաստանի այս գործը վերջին օրերի նվաճման գործն է։ Մարմնացած Աստծու գործն ու խոսքը, որոնց ականատես է լինում մարդը, վերջին օրերում մեծ սպիտակ գահի առջև դատաստանի գործն է, որի մասին մարդը պատկերացումներ էր տածում անցյալ ժամանակներում։ Ներկայում մարմնացած Աստծու կատարած գործը հենց մեծ սպիտակ գահի առջև դատաստանն է։ Այսօրվա մարմնացած Աստված այն Աստված է, ով վերջին օրերի ընթացքում դատում է ողջ մարդկությանը։ Այս մսեղին և այս մսեղիի գործը, խոսքը և ողջ խառնվածքը Նրա ամբողջությունն են։ Թեև այս մսեղիի գործի շրջանակը սահմանափակ է և անմիջականորեն չի ընդգրկում ողջ տիեզերքը, դատաստանի գործի էությունը ողջ մարդկության անմիջական դատաստանն է. այս գործը միայն հանուն Չինաստանի ընտրյալ ժողովրդի չէ, ոչ էլ հանուն փոքրաթիվ մարդկանց է իրականացվում։ Թեև մսեղիում Աստծու գործի ընթացքում այս գործի շրջանակը չի ընդգրկում ողջ տիեզերքը, այն ներկայացնում է ողջ տիեզերքի գործը, և Իր մսեղիի գործի շրջանակում գործն ավարտելուց հետո Նա այս գործն անմիջապես կտարածի տիեզերքի յուրաքանչյուր վայրում, նույն կերպ, ինչպես Հիսուսի ավետարանը տարածվեց Նրա հարությունից և համբարձումից հետո։ Անկախ նրանից, թե դա Հոգու գործն է, թե մսեղիի, այն իրականացվում է սահմանափակ շրջանակում, բայց ներկայացնում է ողջ տիեզերքի գործը։ Վերջին օրերի ընթացքում Աստված կատարում է Իր գործը՝ հայտնվելով Իր մարմնացած ինքնությամբ, և մսեղիում Աստված այն Աստված է, ով մարդուն դատում է մեծ սպիտակ գահի առջև։ Անկախ նրանից՝ Նա Հոգին է, թե մսեղին, դատաստանի գործը կատարողը հենց այն Աստված է, ով դատում է մարդկությանը վերջին օրերի ընթացքում։ Սա որոշվում է Նրա կատարած գործով, ոչ թե Նրա արտաքին տեսքով կամ մի քանի այլ գործոններով։ Թեև մարդը պատկերացումներ է տածում այս խոսքերի վերաբերյալ, ոչ ոք չի կարող հերքել մարմնացած Աստծու կողմից ողջ մարդկության դատաստանի և նվաճման փաստը։ Անկախ նրանից, թե մարդն ինչ է մտածում դրա մասին, փաստերն, ի վերջո, փաստեր են։ Ոչ ոք չի կարող ասել. «Գործը կատարվում է Աստծու կողմից, բայց մսեղին Աստված չէ»։ Սա սխալ է, քանզի այս գործը մսեղիում Աստծուց բացի՝ որ ոք չի կարող կատարել։ Քանի որ այս գործն արդեն ավարտվել է, դրանից հետո մարդու հանդեպ Աստծու դատաստանի գործը երկրորդ անգամ չի հայտնվի. Աստված Իր երկրորդ մարմնացման մեջ արդեն ավարտել է կառավարման ամբողջ գործը, և Աստծու գործի չորրորդ փուլ չի լինի։ Քանի որ դատվողը մարդն է՝ մսեղավոր և ապականված մարդը, և անմիջականորեն Սատանայի հոգին չէ, որ դատվում է, ուստի դատաստանի գործն իրականացվում է ոչ թե հոգևոր ոլորտում, այլ մարդկանց մեջ։ Մարդու մսեղիի ապականությունը դատելու գործի համար ոչ ոք ավելի հարմար և որակավորված չէ, քան մսեղիում Աստված: Եթե դատաստանն անմիջականորեն Աստծու Հոգու կողմից իրականացվեր, ապա այն համապարփակ չէր լինի, և ավելին, մարդը դժվարությամբ կընդուներ դա, քանզի Հոգին ի վիճակի չէ դեմառդեմ հանդիպելու մարդուն։ Միայն այս կետի լույսի ներքո արդյունքներն անմիջապես չէին լինի, առավել ևս մարդը չէր կարողանա ավելի հստակ տեսնել Աստծու անվիրավորելի խառնվածքը։ Սատանան կարող է լիովին պարտության մատնվել միայն այն դեպքում, եթե մսեղիում Աստված դատի մարդկության ապականությունը։ Մսեղիում Աստված նաև բնականոն մարդկայնությամբ անձ է, սակայն Նա կարող է անմիջականորեն դատել մարդու անարդարությունը. սա Նրա բնածին սրբության և Նրա բացառիկության նշանն է։ Միայն Աստված է որակավորված և այն դիրքում, որ դատի մարդուն, քանզի Նա օժտված է ճշմարտությամբ և արդարությամբ, ուստի կարող է դատել մարդուն։ Նրանք, ովքեր զուրկ են ճշմարտությունից և արդարությունից, պիտանի չեն ուրիշներին դատելու։ Եթե այս գործը կատարվեր Աստծու Հոգու կողմից, ապա Սատանայի նկատմամբ հաղթանակ չէր նշանակի։ Հոգին, ըստ էության, ավելի վեհ է, քան մահկանացու էակները, և Աստծու Հոգին, ըստ էության, սուրբ է և հաղթական մսեղիի նկատմամբ։ Եթե Հոգին անմիջականորեն կատարեր այս գործը, Նա ի վիճակի չէր լինի դատելու մարդու ողջ ապստամբությունը և չէր կարող բացահայտել մարդու ողջ անարդարությունը։ Քանզի դատաստանի գործը իրականացվում է նաև Աստծու մասին մարդու պատկերացումների միջոցով, և մարդը երբեք որևէ պատկերացում չի ունեցել Հոգու մասին, ուստի Հոգին անկարող է ավելի լավ բացահայտել մարդու անարդարությունը, առավել ևս, լիովին մերկացնել նման անարդարությունը։ Մարմնացած Աստված բոլոր նրանց թշնամին է, ովքեր չեն ճանաչում Իրեն։ Իր մասին մարդու պատկերացումները դատելու և Իրեն դիմադրելու միջոցով Նա մերկացնում է մարդկության ողջ ապստամբությունը։ Մսեղիում Նրա գործի արդյունքներն ավելի ակնհայտ են, քան Հոգու գործինը։ Եվ այսպես, ողջ մարդկության դատաստանն իրականացվում է ոչ թե անմիջականորեն Հոգու կողմից, այլ մարմնացած Աստծու գործն է։ Մարդը կարող է տեսնել և շոշափել մսեղիում Աստծուն, և մսեղիում Աստված կարող է լիովին նվաճել մարդուն։ Մարդը Նրան հակադրվելուց անցնում է Նրան հնազանդվելուն, Նրան հալածելուց՝ Նրան ընդունելուն, Նրա մասին պատկերացումներ ունենալուց՝ Նրան ճանաչելուն, և Նրան մերժելուց՝ Նրան սիրելուն. սրանք մարմնացած Աստծու գործի արդյունքներն են։ Մարդը փրկվում է միայն Նրա դատաստանն ընդունելու միջոցով, մարդը միայն աստիճանաբար է Նրան ճանաչում Նրա բերանի խոսքերով, մարդը Նրա կողմից նվաճվում է Նրան հակադրվելու ընթացքում, և Նրանից կյանքի ապահովում է ստանում Նրա պատիժն ընդունելու ընթացքում։ Այս ողջ գործը մսեղիում Աստծու գործն է և ոչ թե Աստծու գործն Իր՝ որպես Հոգու ինքնության մեջ։ Մարմնացած Աստծու կատարած գործն ամենամեծ գործն է և ամենախորը գործը, և Աստծու գործի երեք փուլերի վճռորոշ մասը մարմնացման գործի երկու փուլերն են։ Մարմնացած Աստծու գործի առջև ծառացած խոչընդոտները չափազանց մեծ են, քանի որ մարդը խորապես ապականված է։ Մասնավորապես, վերջին օրերին այս մարդկանց վրա կատարվող գործն ավելի է լի դժվարություններով. միջավայրը թշնամական է, և յուրաքանչյուր տեսակի մարդու արժանիք բավականին ցածր է։ Սակայն այս գործի ավարտին այն դեռ կհասնի պատշաճ արդյունքի՝ առանց նվազագույն չափով անգամ թերանալու. սա մսեղիի գործի արդյունքն է, և այս արդյունքն ավելի համոզիչ է, քան Հոգու գործինը։ Աստծու գործի երեք փուլերը կավարտվեն մսեղիում, և դրանք պետք է ավարտի մարմնացած Աստված։ Ամենակարևոր և ամենավճռորոշ գործը կատարվում է մսեղիում, և մսեղիում Աստված անձամբ պետք է իրականացնի մարդու փրկությունը։ Թեև ողջ մարդկությունը զգում է, որ մսեղիում Աստված կարծես կապ չունի մարդու հետ, իրականում այս մսեղին վերաբերում է ողջ մարդկության ճակատագրին և գոյությանը։

Աստծու գործի յուրաքանչյուր փուլ իրականացվում է հանուն ողջ մարդկության և ուղղված է ողջ մարդկությանը։ Թեև դա մսեղիում Նրա գործն է, այն դեռևս ուղղված է ողջ մարդկությանը. Նա ողջ մարդկության Աստված է, և Նա բոլոր ստեղծված և չստեղծված էակների Աստված է։ Թեև մսեղիում Նրա գործը սահմանափակ շրջանակի ներսում է, և այս գործի առարկան նույնպես սահմանափակ է, ամեն անգամ, երբ Նա մսեղի է դառնում՝ Իր գործը կատարելու համար, Նա ընտրում է Իր գործի այնպիսի առարկա, որը վերին աստիճանի ներկայացուցչական է։ Նա չի ընտրում պարզ և աննշան մարդկանց մի խումբ՝ նրանց վրա աշխատելու համար, այլ փոխարենը որպես Իր գործի առարկա ընտրում է մարդկանց մի խումբ, որոնք ունակ են մսեղիում Նրա գործի ներկայացուցիչները լինելու։ Մարդկանց այս խումբն ընտրվում է, քանի որ մսեղիում Նրա գործի շրջանակը սահմանափակ է, և պատրաստված է մասնավորապես Նրա մարմնացած մսեղիի համար, և ընտրված է մասնավորապես մսեղիում Նրա գործի համար։ Աստծու կողմից Իր գործի առարկաների ընտրությունն անհիմն չէ, այլ արվում է ըստ սկզբունքի. գործի առարկան պետք է օգտակար լինի մսեղիում Աստծու գործին և պետք է կարողանա ներկայացնել ողջ մարդկությանը։ Օրինակ՝ հրեաները կարող էին ներկայացնել ողջ մարդկությանը՝ ընդունելով Հիսուսի անձնական փրկագնումը, իսկ չինացիները կարող են ներկայացնել ողջ մարդկությանը՝ ընդունելով մարմնացած Աստծու անձնական նվաճումը։ Հրեաների՝ ողջ մարդկությանը ներկայացնելը հիմք ունի, և չինացիների՝ Աստծու անձնական նվաճումն ընդունելիս ողջ մարդկությանը ներկայացնելը նույնպես հիմք ունի։ Ոչինչ ավելի շատ չի ցուցադրում փրկագնման նշանակությունը, քան հրեաների միջավայրում կատարված փրկագնման գործը, և ոչինչ ավելի շատ չի ցուցադրում նվաճման գործի կատարյալ լինելն ու հաջողությունը, քան չինացիների միջավայրում կատարվող նվաճման գործը։ Մարմնացած Աստծու գործն ու խոսքը կարծես ուղղված են միայն մարդկանց փոքր խմբի, բայց իրականում Նա ողջ տիեզերքի գործն է կատարում և ողջ մարդկության հետ խոսում է այս փոքր խմբի ներսում։ Մսեղիում Նրա գործի ավարտից հետո Նրան հետևողները կսկսեն տարածել այն գործը, որ Նա կատարել է իրենց միջավայրում։ Մսեղիում Նրա գործի ամենամեծ ուժն այն է, որ Նա կարող է ճշգրիտ խոսքեր ու հորդորներ, ինչպես նաև մարդկության համար Իր հստակ մտադրությունները թողնել նրանց, ովքեր հետևում են Իրեն, որպեսզի հետագայում Նրա հետևորդներն ավելի ճշգրտորեն և ավելի գործնական կերպով կարողանան մսեղիում Նրա ողջ գործը և ողջ մարդկության համար Նրա մտադրությունները փոխանցել նրանց, ովքեր ընդունում են այս ճանապարհը։ Միայն մարդկանց միջավայրում գործող մսեղիում Աստված է իսկապես իրականություն դարձնում Աստծու՝ մարդու հետ միասին լինելն ու ապրելը և կատարում Աստծու դեմքը տեսնելու, Աստծու գործին ականատես լինելու և Աստծու անձնական խոսքը լսելու մարդու ցանկությունը։ Մարմնացած Աստված ավարտին է հասցնում այն դարաշրջանը, երբ մարդկությանը միայն Եհովայի մեջքն էր երևում, և Նա նաև եզրափակում է մարդկության՝ մշուշոտ աստվածներին հավատալու դարաշրջանը։ Մասնավորապես, Աստծու վերջին մարմնացման գործը ողջ մարդկությանն առաջնորդում է դեպի մի դարաշրջան, որն ավելի իրատեսական է, ավելի գործնական և ավելի գեղեցիկ։ Այս գործը ոչ միայն եզրափակում է օրենքի և կանոնակարգերի դարաշրջանը, այլև, որ ավելի կարևոր է, մարդկությանը բացահայտում է այն Աստծուն, ով գործնական է և բնականոն, արդար է և սուրբ, ով բացում է կառավարման ծրագրի գործը և ցուցադրում է մարդկության խորհուրդներն ու նշանակության վայրը, ով ստեղծել է մարդկությանը և ավարտին է հասցնում կառավարման աշխատանքը, և ով թաքնված է մնացել հազարավոր տարիներ։ Այս գործը լիակատար ավարտին է հասցնում անորոշության դարաշրջանը, եզրափակում է այն դարաշրջանը, որում ողջ մարդկությունը ցանկանում էր փնտրել Աստծու դեմքը, բայց ի վիճակի չէր, ավարտում է այն դարաշրջանը, որում ողջ մարդկությունը ծառայում էր Սատանային և ողջ մարդկությանն առաջնորդում է դեպի լիովին նոր դարաշրջան։ Այս ամենն Աստծու Հոգու փոխարեն մսեղիում Աստծու գործի արդյունքն է։ Միայն երբ Աստված գործում է Իր մսեղիում, Նրան հետևողներն այլևս չեն փնտրում և խարխափելով չեն գնում այն բաների հետևից, որոնք կարծես և՛ գոյություն ունեն, և՛ գոյություն չունեն, և դադարում են մշուշոտ աստվածների մտադրությունները գուշակելուց։ Երբ Աստված տարածի Իր գործը մսեղիում, Նրան հետևողները մսեղիում Նրա կատարած գործը փոխանցեն բոլոր կրոններին և դավանանքներին և Նրա բոլոր խոսքերը կհասցնեն ողջ մարդկության ականջներին։ Այն ամենը, ինչ լսում են Նրա ավետարանն ընդունողները, կլինեն Նրա գործի փաստերը և կլինեն մարդու կողմից անձամբ տեսնված և լսված բաներ. դրանք կլինեն փաստեր, այլ ոչ թե ասեկոսեներ։ Այս փաստերն այն ապացույցներն են, որոնցով Նա տարածում է գործը, և դրանք նաև այն գործիքներն են, որոնք Նա օգտագործում է՝ գործը տարածելիս։ Առանց փաստերի առկայության՝ Նրա ավետարանը չէր տարածվի բոլոր երկրներում և բոլոր վայրերում. առանց փաստերի, այլ միայն մարդու երևակայություններով, Նա երբեք չէր կարողանա կատարել ողջ տիեզերքը նվաճելու գործը։ Հոգին մարդու համար անշոշափելի և անտեսանելի է, և Հոգու գործը չի կարող մարդու համար թողնել Աստծու գործի ավելի շատ ապացույցներ կամ փաստեր։ Մարդը երբեք չէր տեսնի Աստծու իրական դեմքը, նա միշտ կհավատար մշուշոտ աստծու, որը գոյություն չունի։ Մարդը երբեք չէր տեսնի Աստծու դեմքը, ոչ էլ երբևէ անձամբ Աստծու կողմից ասված խոսքեր կլսեր։ Մարդու երևակայություններն, ի վերջո, դատարկ են և չեն կարող փոխարինել Աստծու ճշմարիտ դեմքին. մարդը չի կարող նմանակել Աստծու ներհատուկ խառնվածքը և Իր՝ Աստծու գործը։ Երկնքի անտեսանելի Աստված և Նրա գործը կարող են երկիր բերվել միայն Աստծու՝ մսեղի դառնալով և մարդկանց մեջ գալով՝ անձամբ կատարելու Իր գործը։ Սա Աստծու՝ մարդուն հայտնվելու, և մարդու՝ Աստծուն տեսնելու և Աստծու ճշմարիտ դեմքը ճանաչելու ամենաիդեալական ճանապարհն է, և չմարմնացած Աստված դրան չի կարող հասնել։ Իր գործն այս փուլին հասցնելով՝ Աստծու գործն արդեն հասել է օպտիմալ արդյունքի և լիակատար հաջողություն է ունեցել։ Մսեղիում Աստծու անձնական գործն արդեն ավարտել է Իր ողջ կառավարման գործի իննսուն տոկոսը։ Այս մսեղին Նրա ողջ գործն առաջնորդել է դեպի ավելի լավ սկիզբ, և այս մսեղին Նրա ողջ գործը հասցրել է ավարտին, հրապարակել է Նրա ողջ գործը և կատարել է այդ ողջ գործի վերջին ամբողջական լրացումը։ Այսուհետ չի լինի մեկ այլ մարմնացած Աստված, որը կկատարի Աստծու գործի չորրորդ փուլը, և երբեք չի լինի Աստծու երրորդ մարմնացման որևէ հրաշալի գործ։

Մսեղիում Աստծու գործի յուրաքանչյուր փուլ ներկայացնում է ողջ դարաշրջանի Նրա գործը, և չի ներկայացնում որոշակի ժամանակահատված, ինչպես մարդու գործը։ Եվ այսպես, Նրա վերջին մարմնացման գործի ավարտը չի նշանակում, որ Նրա գործը լիովին ավարտվել է, քանզի մսեղիում Նրա գործը ներկայացնում է ողջ դարաշրջանը և չի ներկայացնում միայն այն ժամանակահատվածը, երբ Նա կատարում է Իր գործը մսեղիում։ Պարզապես Նա ողջ դարաշրջանի Իր գործն ավարտում է այն ժամանակահատվածում, երբ Նա մսեղիում է, որից հետո այն տարածվում է բոլոր վայրերում։ Երբ մարմնացած Աստված կատարի Իր սպասավորությունը, Նա Իր ապագա գործը կհանձնարարի նրանց, ովքեր հետևում են Իրեն։ Այսկերպ ողջ դարաշրջանի Նրա գործն անընդհատ կշարունակվի։ Մարմնացման ողջ դարաշրջանի գործն ավարտված կհամարվի միայն այն ժամանակ, երբ այն տարածվի տիեզերքի յուրաքանչյուր վայրում։ Մարմնացած Աստծու գործը սկսում է նոր դարաշրջան, և Նրա գործը շարունակողները նրանք են, ում Նա օգտագործում է։ Մարդու կատարած ողջ գործը մսեղիում Աստծու սպասավորության ներսում է և անկարող է դուրս գալ այդ շրջանակից։ Եթե մարմնացած Աստված չգար Իր գործը կատարելու, մարդն ի վիճակի չէր լինի ավարտին հասցնելու հին դարաշրջանը և ի վիճակի չէր լինի սկիզբ դնելու նոր դարաշրջանի։ Մարդու կատարած գործը պարզապես իր մարդկային հնարավորությունների սահմանում կատարվող պարտականություն է, և այն չի ներկայացնում Աստծու գործը։ Միայն մարմնացած Աստված կարող է գալ և ավարտել այն գործը, որը Նա պետք է անի, և բացի Նրանից՝ ոչ ոք չի կարող այս գործը Նրա փոխարեն կատարել։ Իհարկե, այն, ինչի մասին Ես խոսում եմ, վերաբերում է մարմնացման գործին։ Այս մարմնացած Աստված նախ իրականացնում է գործի մի քայլ, որը չի համապատասխանում մարդու պատկերացումներին, որից հետո Նա ավելի շատ գործ է կատարում, որը չի համապատասխանում մարդու պատկերացումներին։ Գործի նպատակը մարդու նվաճումն է։ Մի կողմից՝ Աստծու մարմնացումը չի համապատասխանում մարդու պատկերացումներին, դրանից բացի՝ Նա ավելի շատ գործ է անում, որը չի համապատասխանում մարդու պատկերացումներին, և ուստի մարդն է՛լ ավելի քննադատական տեսակետներ է զարգացնում Նրա մասին։ Նա պարզապես կատարում է նվաճման գործն այն մարդկանց միջավայրում, որոնք բյուրավոր պատկերացումներ ունեն Իր մասին։ Անկախ նրանից՝ ինչպես են նրանք վերաբերվում Նրան, երբ Նա կատարի Իր սպասավորությունը, բոլոր մարդիկ ենթակա կդառնան Նրա տիրակալությանը։ Այս գործի փաստը ոչ միայն արտացոլվում է չինացիների միջավայրում, այլև ներկայացնում է, թե ինչպես պետք է ողջ մարդկությունը նվաճվի։ Այս մարդկանց վրա ձեռք բերված արդյունքները կանխավայելումն են այն արդյունքների, որոնք պետք է ձեռք բերվեն ողջ մարդկության վրա, և այն գործի արդյունքները, որ Նա կկատարի ապագայում, գնալով կգերազանցեն անգամ այս մարդկանց վրա ունեցած արդյունքներին։ Մսեղիում Աստծու գործը չի ենթադրում մեծաշուք ցուցադրականություն, ոչ էլ պատված է անհասկանալիությամբ։ Այն իրական և փաստացի է, և գործ է, որում մեկը մեկ է, իսկ երկուսը՝ երկու։ Այն ոչ մեկից թաքնված չէ, ոչ էլ խաբում է որևէ մեկին։ Այն, ինչ մարդիկ տեսնում են, իրական և ճշմարիտ բաներ են, իսկ այն, ինչ մարդը ձեռք է բերում, գործնական գիտելիք է և ճշմարտություն։ Երբ գործն ավարտվի, մարդը Նրա մասին նոր գիտելիք կունենա, և նրանք, ովքեր իսկապես ձգտում են, այլևս որևէ պատկերացում չեն ունենա Նրա մասին։ Սա ոչ միայն չինացիների վրա Նրա գործի արդյունքն է, այլև ներկայացնում է ողջ մարդկությանը նվաճելու Նրա գործի արդյունքը, քանզի ողջ մարդկությանը նվաճելու գործի համար ոչինչ ավելի օգտակար չէ, քան այս մսեղին և այս մսեղիի գործը և այս մսեղիի ամեն ինչը։ Դրանք օգտակար են Նրա գործի համար այսօր և օգտակար են Նրա գործի համար ապագայում։ Այս մսեղին կնվաճի ողջ մարդկությանը և ձեռք կբերի ողջ մարդկությանը։ Չկա ավելի լավ գործ, որով ողջ մարդկությունը կարող է տեսնել Աստծուն, հնազանդվել Աստծուն և ճանաչել Աստծուն։ Մարդու կատարած գործը միայն սահմանափակ շրջանակ է ներկայացնում, և երբ Աստված կատարում է Իր գործը, Նա չի խոսում որոշակի անձի հետ, այլ խոսում է ողջ մարդկության և բոլոր նրանց հետ, ովքեր ընդունում են Իր խոսքերը։ Արդյունքներ հռչակելիս Աստված հռչակում է բոլոր մարդկանց արդյունքները, այլ ոչ միայն որոշակի անձի արդյունքը։ Նա ոչ մեկին հատուկ վերաբերմունք ցույց չի տալիս, ոչ էլ որևէ մեկի համար դժվարություններ է առաջացնում, և Նա գործում է մարդկանց վրա և խոսում է ողջ մարդկությանը։ Հետևաբար, այս մարմնացած Աստված արդեն դասավորել է ողջ մարդկությանն ըստ իրենց տեսակի, արդեն դատել է ողջ մարդկությանը և հարմար նշանակության վայրեր է նախապատրաստել ողջ մարդկության համար։ Թեև Աստված Իր գործը կատարում է միայն Չինաստանում, իրականում Նա արդեն լուծել է ողջ տիեզերքի գործի հարցը։ Նա չի կարող սպասել, մինչև Իր գործը տարածվի ողջ մարդկության շրջանում նախքան քայլ առ քայլ Իր արտահայտություններն ու կարգավորումներն անելը։ Մի՞թե չափազանց ուշ չէր լինի։ Այժմ Նա լիովին կարող է նախապես ավարտել ապագա գործը։ Սա այն պատճառով է, որ գործողը մսեղիում Աստված է. Նա անսահմանափակ գործ է կատարում սահմանափակ շրջանակի ներսում, և դրանից հետո Նա մարդուն կստիպի կատարել այն պարտականությունը, որը մարդը պետք է կատարի. սա է Նրա գործի սկզբունքը։ Նա կարող է մարդու հետ ապրել միայն որոշ ժամանակ և չի կարող ուղեկցել մարդուն, մինչև ողջ դարաշրջանի գործն ավարտվի։ Հենց այն պատճառով, որ Նա Աստված է, Նա կանխագուշակում է Իր ապագա գործը։ Դրանից հետո Նա ողջ մարդկությանն Իր խոսքերով կդասավորի ըստ իրենց տեսակի, և մարդկությունը քայլ առ քայլ կմտնի Նրա գործի մեջ՝ համաձայն Նրա խոսքերի։ Ոչ ոք չի խուսափի, և բոլորը պետք է կիրարկեն սրա համաձայն։ Ուստի ապագայում դարաշրջանը կառաջնորդվի Նրա խոսքերով, այլ ոչ թե Հոգով։

Մսեղիում Աստծու գործը պետք է կատարվի մսեղիում։ Եթե այն կատարվեր անմիջականորեն Աստծու Հոգու կողմից, ապա ոչ մի արդյունք չէր տա։ Նույնիսկ եթե այն կատարվեր Հոգու կողմից, գործը մեծ նշանակություն չէր ունենա և ի վերջո համոզիչ չէր լինի։ Բոլոր ստեղծված էակները ցանկանում են իմանալ՝ արդյոք Արարչի գործն ունի՞ նշանակություն, և ի՞նչ է այն ներկայացնում և հանուն ինչի՞ է արվում, և արդյոք Աստծու գործը լի՞ է իշխանությամբ և իմաստությամբ, և արդյոք այն ունի՞ բարձրագույն արժեք և նշանակություն։ Այն գործը, որ Նա անում է, ողջ մարդկության փրկության, Սատանային պարտության մատնելու և բոլոր բաների միջավայրում Իր մասին վկայություն կրելու համար է։ Որպես այդպիսին՝ Նրա արած գործը պետք է մեծ նշանակություն ունենա։ Մարդու մսեղին ապականվել է Սատանայի կողմից, և այն խորապես է կուրացել և խորապես վնասվել։ Աստծու՝ մսեղիում գործելու ամենահիմնարար պատճառն այն է, որ Նրա փրկության առարկան մարդն է, որը մսեղիից է, և որ Սատանան նույնպես օգտագործում է մարդու մսեղին՝ Աստծու գործը խափանելու համար։ Սատանայի դեմ պայքարն իրականում մարդուն նվաճելու գործն է, և միևնույն ժամանակ մարդը նաև Աստծու փրկության առարկան է։ Այսպիսով, Աստծու՝ մսեղի դառնալն Իր գործը կատարելու համար ծայրահեղ անհրաժեշտություն է։ Սատանան ապականեց մարդու մսեղին, և մարդը դարձավ Սատանայի մարմնավորումը և դարձավ այն առարկան, որը պետք է պարտության մատնվեր Աստծու կողմից։ Հետևաբար, Սատանայի դեմ մարտնչելու և մարդկությանը փրկելու գործը տեղի է ունենում երկրի վրա, և Աստված պետք է մարդ դառնա՝ Սատանայի դեմ մարտնչելու համար։ Սա վերին աստիճանի գործնականություն ունեցող աշխատանք է։ Երբ Աստված գործում է մսեղիում, Նա իրականում պայքարում է Սատանայի դեմ մսեղիում։ Երբ Նա գործում է մսեղիում, Նա կատարում է հոգևոր ոլորտի Իր գործը, և Նա հոգևոր ոլորտի Իր ողջ գործն իրական է դարձնում երկրի վրա։ Նվաճողը մարդն է, որն ապստամբում է Նրա դեմ, իսկ պարտվողը Սատանայի մարմնավորումն է (իհարկե, սա նույնպես մարդն է), որը թշնամանքի մեջ է Նրա հետ, և ի վերջո փրկվողը նույնպես մարդն է։ Այսպիսով, է՛լ ավելի անհրաժեշտ է, որ Աստված դառնա մարդ, որն ունի ստեղծված էակի արտաքին կերպարանք, որպեսզի Նա կարողանա իրական պայքար մղել Սատանայի դեմ, նվաճել մարդուն, որն ապստամբ է Նրա դեմ և նույն արտաքին կերպարանքն ունի, ինչ Նա, և փրկել մարդուն, որը նույն արտաքին կերպարանքն ունի, ինչ Նա, և վնասվել է Սատանայի կողմից։ Նրա թշնամին մարդն է, Նրա նվաճման առարկան մարդն է, և Նրա փրկության առարկան մարդն է, որին Նա է ստեղծել։ Ուստի Նա պետք է մարդ դառնա, և այսկերպ Նրա գործը շատ ավելի կհեշտանա. Նա կարող է պարտության մատնել Սատանային և նվաճել մարդկությանը, և, առավել ևս, կարող է փրկել մարդկությանը։ Թեև այս մսեղին բնականոն և գործնական է, Նա սովորական մսեղի չէ. Նա այնպիսի մսեղի չէ, որը միայն մարդկայնություն ունի, այլ մսեղի է, որն ունի և՛ մարդկայնություն, և՛ աստվածայնություն։ Սա է տարբերությունը Նրա և մարդու միջև, և սա Աստծու ինքնության նշանն է։ Միայն այսպիսի մսեղին կարող է կատարել այն գործը, որը Նա մտադիր է անել, և կատարել Աստծու սպասավորությունը մսեղիում, և լիովին ավարտել Նրա գործը մարդկանց միջավայրում։ Եթե այդպես չլիներ, մարդկանց միջավայրում Նրա գործը միշտ դատարկ և թերի կլիներ։ Թեև Աստված կարող է մարտնչել Սատանայի հոգու դեմ և հաղթանակած դուրս գալ, ապականված մարդու հին բնությունը երբեք չի կարող լուծվել, և նրանք, ովքեր ապստամբ են Աստծու դեմ և հակադրվում են Նրան, երբեք չեն կարող իսկապես ենթակա դառնալ Նրա տիրակալությանը, ինչը նշանակում է, որ Նա երբեք չի կարող նվաճել մարդկությանը և երբեք չի կարող ձեռք բերել ողջ մարդկությանը։ Եթե երկրի վրա Նրա գործը չկարողանա լուծվել, ապա Նրա կառավարումը երբեք ավարտին չի հասցվի, և ողջ մարդկությունը չի կարողանա մտնել հանգստի մեջ։ Եթե Աստված չկարողանա մտնել հանգստի մեջ Իր բոլոր ստեղծված էակների հետ, ապա նման կառավարման գործը երբեք արդյունք չի ունենա, և հետևաբար Աստծու փառքը կանհետանա։ Թեև Նրա մսեղին իշխանություն չունի, Նրա կատարած գործը հասած կլինի իր արդյունքին։ Սա Նրա գործի անխուսափելի ուղղությունն է։ Անկախ նրանից՝ Նրա մսեղին օժտված է իշխանությամբ, թե ոչ, քանի դեռ Նա ի վիճակի է կատարելու Իր իսկ Աստծու գործը, ուրեմն Նա Աստված Ինքն է։ Անկախ նրանից՝ որքան բնականոն և սովորական է այս մսեղին, Նա կարող է կատարել այն գործը, որը պետք է կատարի, քանզի այս մսեղին Աստված է և ոչ թե սոսկ մարդ։ Պատճառը, որ այս մսեղին կարող է կատարել այն գործը, որը մարդը չի կարող, այն է, որ Նրա ներքին էությունը նման չէ որևէ մարդու էությանը, և պատճառը, որ Նա կարող է փրկել մարդուն, այն է, որ Նրա ինքնությունը տարբերվում է ցանկացած մարդու ինքնությունից։ Այս մսեղին այքան կարևոր է մարդկության համար, որովհետև Նա մարդ է և, առավել ևս, Նա Աստված է, որովհետև Նա կարող է կատարել այն գործը, որը մսեղիից կազմված ոչ մի սովորական մարդը չի կարող անել, և որովհետև Նա կարող է փրկել ապականված մարդուն, որը Նրա հետ միասին ապրում է երկրի վրա։ Թեև Նա նաև մարդ է, մարմնացած Աստված ավելի կարևոր է մարդկության համար, քան ցանկացած արժեքավոր անձ, որովհետև Նա կարող է կատարել այն գործը, որը չի կարող կատարել Աստծու Հոգին, Նա ավելի ունակ է, քան Աստծու Հոգին՝ վկայելու հենց Աստծուն, և ավելի ունակ է, քան Աստծու Հոգին՝ լիովին ձեռք բերելու մարդկությանը։ Արդյունքում, թեև այս մսեղին բնականոն և սովորական է, մարդկությանը Նրա ներդրման և մարդկության գոյության համար Նրա նշանակության առումով Նա խիստ արժեքավոր է, և այս մսեղիի իրական արժեքն ու նշանակությունն անչափելի են ցանկացած մարդու համար։ Թեև այս մսեղին չի կարող անմիջականորեն կործանել Սատանային, Նա կարող է օգտագործել Իր գործը՝ մարդկությանը նվաճելու և Սատանային պարտության մատնելու, և Սատանային ստիպելու լիովին ենթարկվել Իր տիրակալությանը։ Քանի որ Աստված մարմնացած է, Նա կարող է պարտության մատնել Սատանային և ի վիճակի է փրկելու մարդկությանը։ Նա անմիջականորեն չի կործանում Սատանային, այլ փոխարենը մսեղի է դառնում՝ կատարելու Սատանայի կողմից ապականված մարդկությանը նվաճելու գործը։ Այսկերպ Նա կարող է Իր մասին ավելի լավ վկայություն կրել Իր ստեղծված էակների միջավայրում, և Նա կարող է ավելի լավ փրկել ապականված մարդուն։ Մարմնացած Աստծու կողմից Սատանայի պարտությունն ավելի մեծ վկայություն է կրում և ավելի համոզիչ է, քան Աստծու Հոգու կողմից Սատանայի անմիջական ոչնացումը։ Մսեղիում Աստված ավելի օգտակար է Արարչին ճանաչող մարդու համար և ավելի լավ է կարողանում վկայություն կրել Իր մասին Իր արարածների մեջ։


Աստծու էությունը Երկնավոր Հոր Կամքին հնազանդվելն է

Մարմնացած Աստծո անունը Քրիստոս է և Քրիստոս մարմին է, որ կրում է Աստծո Հոգին։ Այդ մարմինը նման չէ մարդու մարմնին, քանզի Քրիստոս մարմնից և արյունից չէ. Նա Աստծո Հոգու մարմնավորումն է։ Նա ունի թե՛ ճշմարիտ մարդկային, և թե՛ լիակատար աստվածային բնություն։ Մարդ արարածը չունի Նրա աստվածային բնույթը։ Իր մարդկային բնությամբ Նա ապրում և գործում է մարմնի մեջ որպես մարդ, իսկ Իր աստվածային բնությամբ կատարում է հենց Աստծո գործը։ Քրիստոսի թե՛ մարդկային բնույթը, և թե՛ աստվածայինը երբեք չեն գործում Հոր կամքին հակառակ։ Քրիստոսի էությունը հենց Աստծո Հոգին է՝ աստվածային բնույթը։ Ուստի Նրա էությունը հենց Աստծո էությունն է։ Այդ էությունը չի կարող հակասել Իր իսկ գործին, և անհնար է, որ Նա կատարի որևէ բան, որը կխաթարի Իր սեփական գործը և Նա երբեք չի արտաբերի խոսքեր, որոնք հակառակ կլինեն Իր կամքին։ Մարմնացած Աստծո գործերը երբեք չեն խաթարի Իր սեփական խորհուրդը։ Հենց սա պետք է բոլոր մարդիկ հասկանան։ Սուրբ Հոգու գործի էությունը մարդուն փրկելն է՝ հանուն Աստծո սեփական ծրագրի։ Նմանապես, Քրիստոսի գործն էլ ուղղված է մարդու փրկությանը, որ կատարվում է Աստծո կամքով։ Հաշվի առնելով, որ Աստված մարմին է առնում, Նա Իր աստվածային էությունն ամբողջությամբ դրսևորում է մարմնացած վիճակում։ Հետևաբար, Աստծո Հոգու ողջ գործը մարմնավորման ժամանակ իրականացվում է Քրիստոսի միջոցով, և այն այդ մարմնի միջոցով ամբողջապես իրականացնում է Աստծո փրկարար գործը։ Աստծո գործը չի կարող խառնվել այլ ժամանակաշրջանների գործերին։ Եվ քանի որ Աստված մարմին է առնում, Նա գործում է այդ մարմնացած կերպարանքով, և քանի որ Նա եկել է հենց մարմնի մեջ, ապա այդ նույն մարմնի մեջ էլ ավարտին է հասցնում այն գործը, որը պետք է կատարեր։ Լինի դա Սուրբ Հոգին, թե լինի Քրիստոսը, երկուսն էլ - Ինքն Աստվածն են, և Նա կատարում է այն գործը, որ -պարտավոր է անել, և իրականացնում է այն ծառայությունը, որ Ինքն է հանձնառել։

Աստծու էությունն ինքնին կրում է իշխանություն, սակայն Նա կարող է լիովին հնազանդվել այն իշխանությանը, որ -Իրենից է բխում։ Թե Հոգու գործը լինի, թե՛ մարմնինը՝ նրանց միջև հակամարտություն չկա։ Սուրբ Հոգին իշխանություն ունի ամենի վրա։ Եվ այն մարմինը, որ կրում է Աստծու էությունը, նույնպես իշխանություն ունի։,սակայն մարմնացած Աստված Իր բոլոր գործերը կատարում է այնպես, որ - հնազանդվի -Երկնային Հոր կամքին։ Սա որևէ մարդու համար հասանելի չէ, ոչ էլ - ըմբռնելի։ Աստված Ինքն է իշխանության աղբյուրը, բայց Իր մարմնով կարող է հնազանդվել Իր իսկ իշխանությանը։ Ահա թե ինչ է նշանակում, երբ ասվում է, որ «Քրիստոս հնազանդվում է Հայր Աստծու կամքին»։ Աստված Հոգի է և կարող է կատարել փրկության գործը, և - Աստված, որ մարդ դարձավ՝ նույնպես -։ -Ինչ էլ որ լինի, Աստված Ինքն է կատարում Իր գործը․ Նա չի խաթարում այն, չի խառնում և առավել ևս չի գործում Իրեն հակասող կերպով, որովհետև թե՛ hոգու գործի, թե՛ մարմնի գործի էությունը նույնն է։ Լինի դա հոգին, թե մարմինը, երկուսն էլ մեկ կամք են իրականացնում և նույն գործն են կատարում։ Թեպետ հոգին և մարմինը տարբեր հատկանիշներ ունեն, նրանց էությունը մեկն է․ երկուսն էլ կրում են հենց Աստծու էությունը և - Աստծու - ինքնությունը։ Աստծու մեջ չկա ապստամբության որևէ տարր․ Նրա էությունը բարի է։ Նա ամենայն գեղեցկության և բարության, ինչպես նաև կատարյալ սիրո արտահայտությունն է։ Նույնիսկ մարմնի մեջ Աստված երբեք չի անում որևէ բան, որ հակադրվում է Հայր Աստծուն։ Թեկուզ Իր կյանքը զոհաբերելու գնով Նա ամբողջ սրտով կամենում է կատարել -դա և այլ ընտրություն չի անում։ Աստծու մեջ ինքնարդարության կամ ինքնաբարձրացման, մեծամտության կամ հպարտության տարր չկա, և Նրա մեջ -անազնվություն չկա։ Ամենը -, ինչ ապստամբում է Աստծու դեմ, սատանայից է բխում, քանզի սատանան է ամենայն տգեղության և չարի աղբյուրը։ Մարդը սատանային նման հատկություններ ունի այն պատճառով, որ սատանայի կողմից ապականվել և ձևափոխվել է։ - Քրիստոսը սատանայից ապականված չէ, ուստի Նրա մեջ միայն աստվածայինն է, և սատանայական որևէ էություն Նրանում չկա։ Ինչքան էլ ծանր լինի գործը, կամ որքան էլ տկար լինի մարմինը, Աստված, երբ ապրում է մարմնի մեջ, երբեք չի կատարի որևէ բան, որ խաթարի Իր իսկ գործը, առավել ևս չի լքի Հայր Աստծու կամքն ապստամբությամբ։ Նա առավել պատրաստ է կրել մարմնի ցավերն ու տառապանքները, քան գնալ Հայր Աստծու կամքին հակառակ։ Այդպես էր, ինչպես Քրիստոսն աղոթքում ասաց․ «Հա՛յր իմ, եթե հնարավոր է, այս բաժակը թող ինձնից հեռու անցնի, բայց ոչ թե ինչպես ես եմ կամենում, այլ ինչպես դու»։ Մարդիկ իրենց ընտրությունն են անում, բայց Քրիստոսը՝ ոչ։ - Թեպետ Նա կրում է հենց Աստծու ինքնությունը, Նա մշտապես փնտրում է Հայր Աստծու կամքը և մարմնի տեսանկյունից կատարում է այն, ինչ Հայրն Իրեն է վստահել։ Սա մի բան է, որին մարդը զորու չէ հասնելու։ Այն, ինչ սատանայից է բխում, չի կարող ունենալ Աստծու էությունը․ այն կարող է ունենալ միայն ապստամբող և Աստծուն հակառակվող բնույթ։ Այն չի կարող լիովին հնազանդվել Աստծուն, առավել ևս՝ կամովին ենթարկվել Նրա կամքին։ Միայն Քրիստոսն է, որ չի հակադրվում Աստծուն, և ոչ մի մարդ արարած ի զորու չէ անմիջապես -հանձն առնելու Աստծու կողմից վստահված գործը։ Ոչ ոք չի կարող Աստծու տնօրինությունը համարել իր սեփական պարտքը և այն կատարել -։ Քրիստոսի էությունը Հայր Աստծու կամքին - հնազանդությունն է, իսկ Աստծու դեմ ապստամբությունը՝ սատանայի բնույթը։ Այս երկու հատկանիշներն անհամատեղելի են, և ով կրում է սատանայական բնույթ, նա չի կարող կոչվել Քրիստոս։ Մարդը չի կարող Աստծու գործը կատարել Նրա փոխարեն, քանզի մարդու մեջ Աստծու էությունից ոչինչ չկա։ Մարդը գործում է Աստծու համար՝ հանուն իր անձնական շահերի և ապագայի հույսերի -, մինչդեռ Քրիստոսը գործում է միայն Հայր Աստծու կամքին հետևելու համար։

Քրիստոսի մարդկայնությունը կառավարվում է Նրա աստվածայնությամբ։ Թեև Նա մարմնացած է, Նրա մարդկայնությունն ամբողջովին այնպիսին չէ, ինչպիսին մսեղի մարդու մարդկայնությունն է։ Նա ունի Իր սեփական առանձնահատուկ անհատականությունը, և սա նույնպես կառավարվում է Նրա աստվածայնությամբ։ Նրա աստվածայնությունը ոչ մի թուլություն չունի. Քրիստոսի թուլությունը վերաբերում է Նրա մարդկայնությանը։ -Այս թուլությունը որոշ չափով սահմանափակում է Նրա աստվածայնությունը, բայց այս սահմանները - որոշակի շրջանակի և ժամանակի մեջ են և անծայրածիր չեն։ Երբ գալիս է Նրա աստվածայնության աշխատանքը կատարելու ժամանակը, դա կատարվում է անկախ Նրա մարդկայնությունից։ Քրիստոսի մարդկայնությունն ամբողջովին ուղղորդվում է Նրա աստվածայնությամբ։ Բացի Նրա մարդկայնության բնականոն կյանքից՝ Նրա մարդկայնության մյուս բոլոր գործողությունները ներգործվում, ազդվում և ուղղորդվում են Նրա աստվածայնությամբ։ Թեև Քրիստոսն ունի մարդկայնություն, այն չի խաթարում Նրա աստվածայնության աշխատանքը, և հենց սա է ճշգրիտ պատճառը, որ Քրիստոսի մարդկայնությունն ուղղորդվում է Նրա աստվածայնությամբ. թեև Նրա մարդկայնությունը հասուն չէ ուրիշների հետ վարվելու հարցում, այն չի ազդում Նրա աստվածայնության բնականոն աշխատանքի վրա։ Երբ ասում եմ, որ Նրա մարդկայնությունն ապականված չէ, նկատի ունեմ, որ Քրիստոսի մարդկայնությունը կարող է ուղղակիորեն ղեկավարվել Նրա աստվածայնության կողմից, և որ Նա ունի ավելի բարձր դատողություն, քան սովորական մարդը։ Նրա մարդկայնությունն առավել հարմար է, որ Իր աշխատանքում ուղղորդվի աստվածայնությամբ. Նրա մարդկայնությունն առավել ընդունակ է արտահայտելու աստվածայնության աշխատանքը և առավել ընդունակ է ենթարկվելու այդպիսի աշխատանքին։Երբ Աստված աշխատում է մսեղիի մեջ, Նրա - աչքից երբեք չի վրիպում այն պարտականությունը, որ մսեղի դարձած մարդը պետք է կատարի. Նա կարող է ճշմարիտ սրտով երկնքում երկրպագել Աստծուն։ Նա ունի Աստծու էությունը, և Նրա ինքնությունը հենց Ինքն Աստված է։ Պարզապես Նա իջել է երկիր և դարձել է արարած՝ արարածի արտաքին պատյանով, և այժմ ունի մի մարդկայնություն, որը նախկինում չուներ։ Նա կարող է երկնքում երկրպագել Աստծուն. սա հենց Ինքն Աստծու էությունն է և մարդու համար աննմանելի է։ Նրա ինքնությունը հենց Ինքն Աստված է։ Նա Աստծուն երկրպագում է մսեղիի տեսանկյունից, ուստի «Քրիստոսը երկնքում երկրպագում է Աստծուն» խոսքերը սխալ չեն։ Այն, ինչ Նա պահանջում է մարդուց, հենց Իր իսկ էությունն է. Նա արդեն իսկ հաջողությամբ իրականացրել է այն ամենը, ինչ պահանջում է մարդուց, նախքան դա նրանցից պահանջելը։ Նա երբեք ուրիշներից պահանջներ չէր դնի, մինչ Ինքն ազատ լիներ դրանցից․ չէ՞ որ այս ամենը կազմում է Նրա էությունը։ Անկախ այն բանից, թե ինչպես է Նա կատարում Իր աշխատանքը, Նա չէր վարվի Աստծու դեմ ապստամբող կերպով։ Անկախ այն բանից, թե ինչ է Նա պահանջում մարդուց, ոչ մի պահանջ չի գերազանցում այն, ինչին մարդը կարող է հասնել։ Այն ամենը, ինչ Նա անում է, հետևում է Աստծու կամքին - և Նրա տնօրինման համար է։ Քրիստոսի աստվածայնությունը վեր է բոլոր մարդկանցից. հետևաբար Նա բոլոր արարածների մեջ բարձրագույն իշխանությունն է։ Այս իշխանությունը Նրա աստվածայնությունն է, այսինքն՝ հենց Ինքն Աստծու խառնվածքն ու էությունը, որոնք որոշում են Նրա ինքնությունը։ Հետևաբար, որքան էլ բնականոն լինի Նրա մարդկայնությունը, անհնար է ժխտել, որ Նա ունի հենց Ինքն Աստծու ինքնությունը․ անկախ այն բանից, թե որ դիրքից է Նա խոսում և ինչպես է ենթարկվում Աստծու կամքին, չի կարելի ասել, թե Նա հենց Ինքն Աստված չէ։ Հիմար և անգետ մարդիկ հաճախ Քրիստոսի բնականոն մարդկայնությունը համարում են թերություն։ Անկախ նրանից, թե Նա ինչպես է արտահայտում և բացահայտում Իր աստվածայնության էությունը, մարդը չի կարողանում ընդունել, որ Նա Քրիստոսն է։ Եվ որքան ավելի Քրիստոսը ցույց է տալիս Իր հնազանդությունն ու խոնարհությունը, այնքան ավելի թեթևամտորեն են հիմար մարդիկ վերաբերվում Քրիստոսին։ Կան նույնիսկ այնպիսիք, որոնք Նրա հանդեպ ընդունում են մեկուսացման և արհամարհանքի վերաբերմունք, սակայն այդ «մեծ մարդկանց»՝ վեհ կերպարներով, դնում են սեղանի վրա, որպեսզի երկրպագեն նրանց։ Մարդու դիմակայությունն ու ապստամբությունն Աստծու դեմ ծագում են այն փաստից, որ մարմնացած Աստծու էությունը ենթարկվում է Աստծու կամքին, ինչպես նաև Քրիստոսի բնականոն մարդկայնությունից. - սա է մարդու՝ Աստծուն դիմակայելու և Նրա դեմ ապստամբության աղբյուրը։ Եթե Քրիստոսը չունենար Իր մարդկայնության կերպարանքը և արարածի տեսանկյունից չփնտրեր Հայր Աստծու կամքը, այլ դրա փոխարեն ունենար - գերմարդկայնություն, ապա, ամենայն հավանականությամբ, մարդու մեջ ապստամբություն չէր լինի։ Պատճառը, որ մարդը միշտ պատրաստ է հավատալ երկնքում գտնվող անտեսանելի Աստծուն, այն է, որ երկնքում գտնվող Աստված մարդկայնություն չունի, ոչ էլ ունի թեկուզ մեկ հատկանիշ, որ պատկանի արարածին։ Ուստի մարդը միշտ Նրան վերաբերվում է ամենաբարձր գնահատանքով, բայց Քրիստոսի հանդեպ - արհամարհական վերաբերմունք է տածում։

Թեև երկրի վրա Քրիստոսը կարող է աշխատել հենց Աստծու անունից, Նա չի գալիս այն մտադրությամբ, որ Իր մսեղի կերպարով ցույց տա Իր պատկերը բոլոր մարդկանց։ Նա չի գալիս, որպեսզի բոլոր մարդիկ տեսնեն Նրան. Նա գալիս է, որպեսզի թույլ տա մարդուն առաջնորդվել Նրա ձեռքով, և այդպիսով մարդը մտնի նոր դարաշրջան։ Քրիստոսի մսեղիի գործառույթը հենց Իր Աստծու աշխատանքի համար է, այսինքն՝ Աստծու աշխատանքի համար մսեղիի մեջ, և ոչ թե այն բանի համար, որ մարդը լիովին հասկանա Նրա մսեղիի էությունը։ Ինչպես էլ Նա աշխատի, այն ամենը, ինչ Նա անում է, չի անցնում այն սահմաններից, որոնք հասանելի են մսեղիի համար։ Ինչպես էլ Նա աշխատի, Նա դա անում է մսեղիի մեջ՝ բնականոն մարդկայնությամբ, և ամբողջությամբ չի բացահայտում մարդուն Աստծու ճշմարիտ կերպարանքը։ Բացի այդ, Նրա աշխատանքը մսեղիի մեջ երբեք այնքան գերբնական կամ անհաշվելի չէ, որքան մարդն է պատկերացնում։ Թեև Քրիստոսը մսեղիի մեջ ներկայացնում է հենց Ինքն Աստծուն և անձամբ կատարում է այն աշխատանքը, որ հենց Ինքն Աստված պետք է կատարի, Նա չի ժխտում երկնքում Աստծու գոյությունը, ոչ էլ տենդագին կերպով հռչակում է Իր սեփական գործերը։ Ավելի շուտ, Նա խոնարհությամբ մնում է թաքնված Իր մսեղիի մեջ։ Քրիստոսից բացի՝ նրանք, ովքեր կեղծորեն իրենց հայտարարում են քրիստոս, չունեն Նրա հատկությունները։ Երբ դրանք համեմատվում են այդ կեղծ քրիստոսների ամբարտավան և ինքնագովասանական խառնվածքի հետ, ակնհայտ է դառնում, թե ինչպիսի մսեղի է իրականում Քրիստոսը։ Որքան ավելի կեղծ են կեղծ քրիստոսները, այնքան ավելի են իրենց ցուցադրում, և այնքան ավելի ունակ են նշաններ ցուցադրելու ու հրաշքներ գործելու՝ մարդուն մոլորեցնելու համար։ Կեղծ քրիստոսները չունեն Աստծուն բնորոշ հատկանիշներ, իսկ Քրիստոսն - աղտոտված չէ կեղծ քրիստոսներին առնչվող որևէ տարրով։ Աստված մսեղի է դառնում միայն մարմնի գործը կատարելու համար, այլ ոչ թե պարզապես մարդկանց թույլ տալու, որ տեսնեն Իրեն։ Ավելի շուտ, Նա Իր գործով հաստատում է Իր ինքնությունը և Իր բացահայտմամբ վկայում է Իր էության մասին։ Նրա էությունն անհիմն չէ, և Նրա ինքնությունը ձեռք բերված չէ, այլ որոշվում է Նրա գործով և Նրա էությամբ։ Թեև Նա ունի հենց Ինքն Աստծու էությունը և ունակ է կատարելու հենց Ինքն Աստծու գործը, Նա, այնուամենայնիվ, մսեղի է՝ ի տարբերություն Հոգու։ Նա Աստված չէ՝ Հոգուն բնորոշ հատկանիշներով, այլ Աստված է՝ մսեղի պատյանով։ Ուստի, որքան էլ Նա լինի բնականոն, և որքան էլ թույլ լինի, և որքան էլ փնտրի Հայր Աստծու կամքը, Նրա աստվածայնությունն անհերքելի է։ Մարմնացած Աստծու մեջ գոյություն ունի ոչ միայն բնականոն մարդկայնություն իր թուլություններով, այլև Նրա աստվածայնության հրաշալիությունն ու անըմբռնելիությունը, ինչպես նաև Նրա բոլոր գործերը մսեղիի մեջ։ Ուստի Քրիստոսի մեջ միաժամանակ գոյություն ունեն և՛ մարդկայնությունը, և՛ աստվածայնությունը՝ իրականում և գործնականում։ Սա ամենևին էլ դատարկ կամ գերբնական բան չէ։ Նա գալիս է երկիր՝ որպես գլխավոր նպատակ ունենալով - Իր գործը կատարելը, և երկրի վրա գործելու համար անհրաժեշտ է ունենալ բնականոն մարդկայնություն․ հակառակ դեպքում, որքան էլ մեծ լինի Նրա աստվածայնության զորությունը, դրա սկզբնական գործառույթը չի կարող արդյունավետորեն կիրառվել։ Թեև Նրա մարդկայնությունը մեծ կարևորություն ունի, այն Նրա էությունը չէ։ Նրա էությունն աստվածայնությունն է, ուստի այն պահից, երբ Նա սկսում է կատարել Իր սպասավորությունը երկրի վրա, սկսում է նաև արտահայտել Աստծու էությունը։ Նրա մարդկայնությունը գոյություն ունի միայն նրա համար, որպեսզի պահպանի Նրա մսեղիի բնականոն կյանքը, այնպես որ Նրա աստվածայնությունը կարողանա բնականոն կերպով կատարել Իր գործը մսեղիի մեջ․ նրա գործն ամբողջությամբ ուղղորդվում է Նրա աստվածայնությամբ։ Երբ Նա ավարտի Իր գործը, Նա արդեն իսկ կատարած կլինի Իր սպասավորությունը։ Մարդը պետք է ճանաչի Նրա ամբողջ գործը, և հենց Իր գործի միջոցով է Նա մարդուն հնարավորություն տալիս ճանաչելու Իրեն։ Իր գործի ընթացքում Նա լիովին արտահայտում է Աստծու էությունը, որը մարդկայնությամբ աղտոտված խառնվածք չէ և ոչ էլ մտածողությամբ կամ մարդկային վարքով ձևավորված էություն։ Երբ գա այն ժամանակը, երբ Նրա սպասավորությունն ամբողջությամբ ավարտված լինի, Նա արդեն լիովին և կատարելապես արտահայտած կլինի այն խառնվածքը, որը պետք է արտահայտեր։ Նրա գործը չի ղեկավարվում որևէ մարդու ցուցումներով, և Նրա խառնվածքի արտահայտությունն էլ լիովին ազատ է, չի վերահսկվում մտքով և չի մշակվում մտածողությամբ, այլ բացահայտվում է բնական կերպով։ Սա մի բան է, որին ոչ մի մարդ չի կարող հասնել։ Նույնիսկ եթե շրջապատը խիստ է, կամ պայմաններն անբարենպաստ են, Նա կարող է համապատասխան պահին արտահայտել Իր խառնվածքը։ Նա, ով Քրիստոս է, արտահայտում է Քրիստոսի էությունը, իսկ նրանք, ովքեր Քրիստոս չեն, չեն կրում Քրիստոսի խառնվածքը։ Ուստի, նույնիսկ եթե բոլորը դիմակայեն Նրան կամ ունենան Նրա վերաբերյալ պատկերացումներ, ոչ ոք չի կարող, մարդու պատկերացումներից ելնելով, ժխտել, որ Քրիստոսի կողմից արտահայտված խառնվածքը հենց Աստծունն է։ Բոլոր նրանք, ովքեր ճշմարիտ սրտով ձգտում են Քրիստոսին կամ մտադրված կերպով փնտրում են Աստծուն, կընդունեն, որ Նա Քրիստոսն է՝ Նրա աստվածայնության արտահայտության հիման վրա։ Նրանք երբեք չեն ժխտի Քրիստոսին որևէ - բանի հիման վրա, որը չի համապատասխանում մարդու պատկերացումներին։ Թեև մարդը շատ հիմար է, բոլորը հստակ գիտեն, թե որն է – մարդու կամքը, և ինչն է ծագում Աստծուց։ Պարզապես շատ մարդիկ դիտավորյալ դիմակայում են - Քրիստոսին ՝ իրենց մտադրությունների պատճառով։ Եթե դա չլիներ, ապա ոչ մի մարդ պատճառ չէր ունենա ժխտելու Քրիստոսի գոյությունը, որովհետև Քրիստոսի կողմից արտահայտված աստվածայնությունն իրականում գոյություն ունի, և Նրա գործը տեսանելի է անզեն աչքին։

Քրիստոսի գործն ու արտահայտությունը որոշում են Նրա էությունը։ Նա կարող է ճշմարիտ սրտով կատարել այն, ինչ հանձնարարվել է Իրեն -։ Նա կարող է ճշմարիտ սրտով երկնքում երկրպագել Աստծուն և ճշմարիտ սրտով փնտրել - Հայր Աստծու կամքը։ Այս ամենը սահմանվում է Նրա էությամբ։ Նույն կերպ Նրա բնական բացահայտումն էլ է սահմանվում Նրա էությամբ. այն անվանում եմ «բնական բացահայտում», որովհետև Նրա արտահայտությունը ո՛չ ընդօրինակություն է, ո՛չ մարդու կողմից ուսուցանված արդյունք, և ոչ էլ մարդու կողմից երկար տարիների ընթացքում ձևավորված բան։ Նա դա չի սովորել և չի զարդարել Իրեն դրանով, այլ դա ներհատուկ է Նրան ։ Մարդը կարող է ժխտել Նրա գործը, Նրա արտահայտությունը, Նրա մարդկայնությունը և Նրա բնականոն մարդկային կյանքի ամբողջ ընթացքը, սակայն ոչ ոք չի կարող ժխտել, որ Նա ճշմարիտ սրտով երկնքում երկրպագում է Աստծուն, ոչ ոք չի կարող ժխտել, որ Նա եկել է կատարելու երկնային Հոր կամքը, և ոչ ոք չի կարող ժխտել այն անկեղծությունը, որով Նա փնտրում է Հայր Աստծուն։ Թեև Նրա պատկերը հաճելի չէ զգայարաններին, Նրա խոսքը չունի արտասովոր հնչերանգ, և Նրա գործն այնպես երկիր շարժող կամ երկինք ցնցող չէ, ինչպես մարդն է պատկերացնում, Նա իսկապես Քրիստոսն է, ով ճշմարիտ սրտով կատարում է երկնային Հոր կամքը, ամբողջությամբ հնազանդվում է երկնային Հորը և հնազանդ է մինչև մահ։ Դա պայմանավորված է նրանով, որ Նրա էությունը Քրիստոսի էությունն է։ Այս ճշմարտությանը մարդու համար դժվար է հավատալ, սակայն դա փաստ է։ Երբ Քրիստոսի սպասավորությունը լիովին ավարտված լինի, մարդը Նրա գործից կտեսնի, որ Նրա խառնվածքն ու էությունը ներկայացնում են երկնքում գտնվող Աստծու խառնվածքն ու էությունը։ Այդ ժամանակ Նրա ամբողջ գործի ամփոփումը կհաստատի, որ Նա իսկապես այն մսեղին է, որ Խոսքն է դարձել, և ոչ թե միս ու արյունից կազմված մարդու նման։ Քրիստոսի գործի յուրաքանչյուր քայլ- երկրի վրա - ունի իր նշանակությունը, սակայն այն մարդը, ով փորձառաբար ապրում է այդ յուրաքանչյուր քայլի իրական գործը, չի կարողանում ընկալել Նրա գործի նշանակությունը։ Սա հատկապես վերաբերում է այն մի քանի փուլերին, որոնք Աստված իրականացրել է Իր երկրորդ մարմնավորման ընթացքում։ Նրանց մեծ մասը, ովքեր միայն լսել կամ տեսել են Քրիստոսի խոսքերը, սակայն երբեք չեն տեսել Նրան, չունեն պատկերացումներ Նրա գործի վերաբերյալ, իսկ նրանք, ովքեր տեսել են Քրիստոսին, լսել են Նրա խոսքերը և փորձառաբար ապրել Նրա գործը, դժվարությամբ են ընդունում այն։ Մի՞թե պատճառն այն է, որ Քրիստոսի տեսքը և Նրա բնականոն մարդկայնությունը չեն համապատասխանում մարդու պատկերացումներին։ Նրանք, ովքեր Քրիստոսի հեռանալուց հետո են ընդունում Նրա գործը, նման դժվարությունների չեն բախվի, որովհետև նրանք պարզապես ընդունում են Նրա գործը և չեն առնչվում Քրիստոսի բնականոն մարդկայնությանը։ Մարդը չի կարող թողնել Աստծու վերաբերյալ իր պատկերացումները և փոխարենը մանրակրկիտ քննում է Նրան, քանի որ կենտրոնանում է միայն Նրա հայտնվելու վրա և չի կարողանում Նրա գործի և Նրա խոսքերի հիման վրա ճանաչել Նրա էությունը։ Եթե մարդն աչք փակի Քրիստոսի հայտնվելու վրա կամ խուսափի Նրա մարդկայնության մասին խոսելուց և խոսի միայն Նրա աստվածայնության մասին, որի գործն ու խոսքերը որևէ մարդու համար անհասանելի են, ապա մարդու պատկերացումները կկրճատվեն կեսով, նույնիսկ այն աստիճանի, որ կլուծվեն ն նրա բոլոր դժվարությունները։ Մարմնացած Աստծու գործի ընթացքում մարդը չի կարողանում հանդուրժել Նրան և լի է Նրա վերաբերյալ բազմաթիվ պատկերացումներով, իսկ դիմակայության ու ապստամբության դեպքերը սովորական են։ Մարդը չի կարողանում հանդուրժել Աստծու գոյությունը, չի ցուցաբերում ներողամտություն Քրիստոսի խոնարհության և թաքնվածության նկատմամբ կամ ներում Քրիստոսի այն էությունը, որը հնազանդվում է երկնային Հորը։ Այդ պատճառով Նա չի կարող հավիտյան մնալ մարդու հետ Իր գործն ավարտելուց հետո, քանի որ մարդը չի ցանկանում թույլ տալ, որ Նա ապրի իր կողքին։ Եթե մարդը չի կարողանում ներողամտություն ցուցաբերել Նրա հանդեպ Նրա գործի ընթացքում, ապա ինչպե՞ս կարող էր հանդուրժել, որ Նա ապրեր իր կողքին այն բանից հետո, երբ ավարտել է Իր սպասավորությունը՝ դիտելով, թե ինչպես է մարդն աստիճանաբար փորձառաբար ապրում Նրա խոսքերով։ Այդ դեպքում շատերը չէի՞ն ընկնի Նրա պատճառով։ Մարդը միայն թույլ է տալիս, որ Նա գործի երկրի վրա, և սա մարդու կողմից ցուցաբերվող առավելագույն ներողամտությունն է։ Եթե չլիներ Նրա գործը, մարդը վաղուց կարտաքսեր Նրան երկրից, ուստի որքա՞ն առավել քիչ ներողամտություն կցուցաբերեր Նրա գործի ավարտից հետո։ Այդ դեպքում մարդը Նրան մահվան չէ՞ր մատնի և կտտանքների ենթարկելով չէ՞ր սպանի։ Եթե Նրա անունը չլիներ Քրիստոս, ապա Նա չէր կարող գործել մարդկանց մեջ։ Եթե Նա չգործեր հենց Ինքն Աստծու ինքնությամբ, այլ գործեր միայն որպես սովորական մարդ, ապա մարդը չէր հանդուրժի նույնիսկ Նրա արտաբերած մեկ նախադասությունը, առավել ևս չէր հանդուրժի Նրա գործի նույնիսկ ամենափոքր մասը։ Այդ պատճառով Նա կարող է Իր գործի ընթացքում կրել միայն այս ինքնությունը։ Այս կերպ Նրա գործն ավելի զորավոր է, քան կլիներ այն դեպքում, եթե Նա այդպես չգործեր, որովհետև մարդիկ պատրաստ են հնազանդվելու - բարձր դիրքին և ուժեղ ինքնությանը։ Եթե Նա Իր գործը կատարելիս չկրեր - Ինքն Աստծու ինքնությունը կամ չհայտնվեր որպես - Ինքն Աստված, ապա ընդհանրապես հնարավորություն չէր ունենա գործ կատարելու։ Թեև Նա ունի Աստծու էությունը և Քրիստոսի էությունը, մարդը, միևնույն է, չէր մեղմացնի իր վերաբերմունքը և – թույլ չէր տա, որ Նա հեշտությամբ կատարի Իր գործը մարդկանց մեջ։ Նա Իր գործում - կրում է - Ինքն Աստծու ինքնությունը. թեև այդպիսի գործը տասնյակ անգամ ավելի զորավոր է, քան այն, որը կատարվում է առանց նման ինքնության, մարդը, միևնույն է, ամբողջությամբ չի հնազանդվում Նրան, որովհետև մարդը հնազանդվում է միայն Նրա կարգավիճակին և ոչ թե Նրա էությանը։ Եթե այդպես է, ապա - երբ մի օր Քրիստոսը թողնի Իր դիրքը, մարդը թույլ կտա՞ Նրան գոնե մեկ օր կենդանի մնալ։ Աստված պատրաստ է երկրի վրա ապրելու մարդու հետ, որպեսզի տեսնի այն արդյունքները, որոնք առաջիկա տարիներին կբերի Իր ձեռքով կատարված գործը։ Սակայն մարդը չի կարողանում հանդուրժել Նրա ներկայությունը նույնիսկ մեկ օր, ուստի Նա կարող է միայն հրաժարվել դրանից։ Մարդու կողմից ցուցաբերվող առավելագույն ներողամտությունն ու շնորհն արդեն այն է, որ նա թույլ է տալիս Աստծուն մարդկանց մեջ կատարել այն գործը, որը Նա պետք է կատարի, և իրականացնի Իր սպասավորությունը։ Թեև նրանք, ովքեր անձամբ նվաճվել են Նրա կողմից, ցույց են տալիս Նրան նման շնորհ, նրանք ևս թույլ են տալիս Նրան մնալ միայն մինչև Նրա գործի ավարտը և ոչ մի պահ ավել։ Եթե այսպես է, ապա ի՞նչ կարելի է ասել նրանց մասին, որոնց Նա դեռ չի նվաճել։ Մի՞թե մարդը մարմնացած Աստծու նկատմամբ այսպիսի վերաբերմունք է դրսևորում հենց այն պատճառով, որ Նա Քրիստոս է՝ սովորական մարդկային - պատյանով։ Եթե Նա ունենար միայն աստվածայնություն և չունենար բնականոն մարդկայնություն, ապա արդյո՞ք մարդու բոլոր դժվարություններն ամենահեշտ ձևով չէին լուծվի։ Մարդը դժկամությամբ է ընդունում Նրա աստվածայնությունը և ոչ մի հետաքրքրություն չի ցուցաբերում Նրա սովորական մարդկային պատյանի նկատմամբ, չնայած այն փաստին, որ Նրա էությունը հենց Քրիստոսի էությունն է, որը հնազանդվում է երկնային Հոր կամքին։ Որպես այդպիսին, Նա կարող է միայն չեղյալ համարել մարդկանց մեջ լինելու Իր գործը՝ նրանց հետ կիսելու թե՛ ուրախությունները, թե՛ տառապանքները, որովհետև մարդն այլևս չի կարողանում հանդուրժել Նրա գոյությունը։


Քրիստոսի խոսքերը՝ եկեղեցիներում շրջելիս IV

Մինչև դու տեսնես Հիսուսի հոգևոր մարմինը, Աստված նորովի ստեղծած կլինի երկինքն ու երկիրը

Ցանկանո՞ւմ ես տեսնել Հիսուսին: Ցանկանո՞ւմ ես ապրել Հիսուսի հետ: Ցանկանո՞ւմ ես լսել Հիսուսի ասած խոսքերը: Եթե այո, ապա ինչպե՞ս ես դու ողջունելու Հիսուսի վերադարձը: Դու ամբողջությամբ պատրա՞ստ ես: Ի՞նչ կերպով կողջունես Հիսուսի վերադարձը: Կարծում եմ՝ Հիսուսին հետևող յուրաքանչյուր եղբայր և քույր կցանկանար Նրան լավ ընդունելություն ցույց տալ: Սակայն հաշվի առե՞լ եք սա․ ճշմարտապես կճանաչե՞ս Հիսուսին, երբ Նա վերադառնա: Ճշմարտապես կըմբռնե՞ք Նրա բոլոր ասածները: Ճշմարտապես, առանց նախապայմանի, կընդունե՞ք ամբողջ գործը, որ Նա կատարում է: Բոլոր նրանք, ովքեր կարդացել են Աստվածաշունչը, գիտեն Հիսուսի վերադարձի մասին, և սևեռումով սպասում են Նրա գալստյանը: Դուք բոլորդ կենտրոնացած եք այդ պահի կայանալու վրա, և ձեր անկեղծությունը գովելի է, ձեր հավատքը՝ իսկապես նախանձելի, բայց արդյո՞ք գիտակցում եք, որ լուրջ սխալ եք արել։ Ի՞նչ կերպ է Հիսուսը վերադառնալու։ Դուք հավատում եք, որ Հիսուսը վերադառնալու է սպիտակ ամպի վրա, սակայն ես հարցնում եմ ձեզ. այս սպիտակ ամպն ինչի՞ն է վերաբերում: Հիսուսի այդքան շատ հետևորդներից, որոնք սպասում են Նրա վերադարձին, ո՞ր ժողովրդի մեջ է Նա իջնելու: Եթե դուք եք առաջինը, որոնց մեջ Հիսուսն իջնելու է, արդյո՞ք դա չափազանց անարդար չի լինի մյուս մարդկանց հանդեպ: Գիտեմ, որ դուք Հիսուսի հանդեպ մեծապես անկեղծ և հավատարիմ եք, բայց Հիսուսին երբևէ հանդիպե՞լ եք: Ճանաչո՞ւմ եք Նրա բնույթը: Երբևէ ապրե՞լ եք Նրա հետ: Որքա՞ն եք իրականում հասկանում Նրան: Ոմանք կասեն, թե այս բառերն իրենց դնում են անհարմար դրության մեջ: Նրանք կասեն. «Ես Աստվածաշունչը բազմաթիվ անգամ կարդացել եմ սկզբից մինչև վերջ: Ինչպե՞ս կարող եմ չհասկանալ Հիսուսին: Մոռացի՛ր Հիսուսի դիրքորոշման մասին. ես նույնիսկ գիտեմ, թե Նա ինչ գույնի հագուստ էր սիրում կրել: Արդյո՞ք Դու չես նվաստացնում ինձ, երբ ասում ես, թե չեմ հասկանում Նրան»: Առաջարկում եմ չվիճել այդ հարցերի շուրջ. եկեք  հանդարտվենք և հաղորդակցվենք հետևյալ հարցերի վերաբերյալ. նախ և առաջ՝ գիտե՞ս, թե որն է իրականությունը, և որը՝ տեսությունը: Երկրորդ՝ գիտե՞ս, թե արդյոք ինչ են պատկերացումները, ինչ՝ ճշմարտությունը: Երրորդ՝ գիտե՞ս արդյոք, թե ինչն է երևակայական, ինչը՝ իրական:

Որոշ մարդիկ ժխտում են փաստը, որ իրենք չեն հասկանում Հիսուսին: Եվ, այնուամենայնիվ, ես ասում եմ՝ դուք նույնիսկ մազաչափ չեք հասկանում Նրան և Հիսուսի որևէ բառ չեք հասկանում: Պատճառն այն է, որ ձեզանից յուրաքանչյուրը հետևում է Նրան՝ Աստվածաշնչի պատումների և ուրիշներից լսածների պատճառով: Դուք երբեք չեք տեսել Հիսուսին, առավել ևս՝ չեք ապրել Նրա հետ և երբեք նույնիսկ կարճ ժամանակով չեք շփվել Նրա հետ: Մի՞թե Հիսուսի մասին ձեր ունեցած հասկացողությունը ոչ այլ ինչ է, քան տեսություն: Մի՞թե այն իրականությունից զուրկ չէ: Միգուցե որոշ մարդիկ տեսել են Հիսուսի դիմանկարը կամ էլ որոշ մարդիկ անձամբ այցելել են Հիսուսի տուն: Միգուցե ոմանք դիպել են Հիսուսի հագուստին: Միևնույն է, Նրա մասին քո հասկացողությունը մնում է տեսական, այլ ոչ թե գործնական, նույնիսկ եթե դու անձամբ ճաշակել ես այն սնունդը, ինչ Հիսուսն է կերել: Ինչ էլ լինի, դու երբեք չես տեսել Հիսուսին և երբեք Նրա հետ չես հաղորդակցվել մսեղիի տեսքով, և Հիսուսի մասին քո հասկացողությունը միշտ կլինի դատարկ տեսություն, որը զուրկ է իրականությունից: Միգուցե Իմ խոսքերը քեզ քիչ հետաքրքրեն, բայց Ես հարցնում եմ քեզ․ չնայած կարդացել ես այն հեղինակի բազմաթիվ աշխատանքներ, ումով ամենաշատն ես հիանում, կարո՞ղ ես ամբողջությամբ հասկանալ նրան՝ առանց նրա հետ երբևէ ժամանակ անցկացնելու: Գիտե՞ս՝ ինչպիսին է նրա անհատականությունը: Գիտե՞ս՝ ինչպիսի կյանքով է նա ապրում: Ի՞նչ գիտես նրա զգացմունքային վիճակի մասին: Դու նույնիսկ չես կարող ամբողջությամբ հասկանալ մի անձի, որով հիանում ես, ուստի ինչպե՞ս կարող էիր ըստ հնարավորին հասկանալ Հիսուս Քրիստոսին: Հիսուսի վերաբերյալ քո ամբողջ հասկացողությունը լի է երևակայությամբ և պատկերացումներով, զուրկ ճշմարտությունից ու իրականությունից: Այն գարշահոտ է և լի է մսեղիով: Ինչպե՞ս կարող է նման ըմբռնումը քեզ արժանի դարձնել Հիսուսի վերադարձը ողջունելուն: Հիսուսը չի ընդունի նրանց, ովքեր լցված են երևակայությամբ և մսեղիի պատկերացումներով: Ինչպե՞ս կարող են նրանք, ովքեր չեն հասկանում Հիսուսին, համարվել Նրան հավատացողներ:

Ցանկանո՞ւմ եք իմանալ Հիսուսին փարիսեցիների ընդդիմանալու արմատի մասին: Ցանկանո՞ւմ եք ճանաչել փարիսեցիների էությունը: Նրանք լի էին Մեսիայի վերաբերյալ երևակայությամբ: Ավելին՝ նրանք միայն հավատում էին, որ Մեսիան կգա, սակայն չէին ձգտում կյանքի ճշմարտությանը: Եվ այսպես, նույնիսկ այսօր նրանք դեռ սպասում են Մեսիային, քանզի չունեն կյանքի ճանապարհի մասին գիտելիք և չգիտեն, թե որն է ճշմարտության ճանապարհը։ Դո՛ւք ասացեք՝ ինչպե՞ս կարող էին նման հիմար, համառ և տգետ մարդիկ Աստծու օրհնությունը ձեռք բերել։ Կարո՞ղ էին նրանք տեսնել Մեսիային: Նրանք հակադրվեցին Հիսուսին, որովհետև չգիտեին Սուրբ Հոգու գործի ուղղությունը, որովհետև չէին ճանաչում Հիսուսի ասած ճշմարտության ճանապարհը, և ավելին՝ չէին հասկանում Մեսիային: Եվ քանի որ նրանք երբեք չէին տեսել Մեսիային ու երբեք չէին շփվել Մեսիայի հետ, գործեցին սխալ՝ կառչելով միայն Մեսիայի անունից, մինչդեռ ցանկացած հնարավոր միջոցով հակադրվելով Մեսիայի էությանը։ Այս փարիսեցիներն էությամբ համառ, ամբարտավան էին և չէին ենթարկվում ճշմարտությանը: Աստծուն հավատալու նրանց սկզբունքը հետևյալն էր. կարևոր չէ, թե որքան խորիմաստ է քո քարոզը, կարևոր չէ, թե որքան բարձր է քո իշխանությունը, դու Քրիստոսը չես, քանի դեռ քեզ Մեսիա չեն կոչում: Մի՞թե այս համոզմունքն անհեթեթ ու ծիծաղելի չէ: Ավելին հարցնեմ ձեզ. մի՞թե ձեզ համար չափազանց հեշտ չէ այն ժամանակի փարիսեցիների սխալներն անելը՝ հաշվի առնելով, որ դուք դույզն-ինչ պատկերացում չունեք Հիսուսի մասին: Դու ունա՞կ ես զանազանելու ճշմարտության ճանապարհը: Կարո՞ղ ես ճշմարտապես երաշխավորել, որ չես հակառակվի Քրիստոսին: Ունա՞կ ես հետևելու Սուրբ Հոգու գործին: Եթե չգիտես՝ կհակառակվես Քրիստոսին, թե ոչ, ապա ասեմ, որ դու արդեն մահվան եզրին ես ապրում: Նրանք, ովքեր չէին ճանաչում Մեսիային, ունակ էին Հիսուսին հակառակվելու գործողություններ կատարելու, մերժելու Հիսուսին, զրպարտելու Նրան: Հիսուսին չհասկացող բոլոր մարդիկ ունակ են մերժելու Նրան և անարգելու Նրան: Ավելին, նրանք ունակ են Հիսուսի վերադարձը համարելու Սատանայի մոլորություն, և այս մարդկանց մեծամասնությունը կդատապարտի կրկին մարմնացած Հիսուսին: Մի՞թե այս ամենը չի վախեցնում ձեզ: Այն, ինչին կբախվեք, կլինի Սուրբ Հոգու դեմ հայհոյություն, եկեղեցիներին Սուրբ Հոգու ասած խոսքերի պատառոտում, և Հիսուսի արտահայտած բոլոր խոսքերի արհամարհանքով մերժում: Ի՞նչ կարող եք ձեռք բերել Հիսուսից, եթե այդքան մոլորված եք: Ինչպե՞ս կարող եք հասկանալ Հիսուսի կատարած գործը, երբ Նա կրկին մարմնանա սպիտակ ամպի վրա, եթե համառորեն հրաժարվում եք ուշքի գալ: Ասում եմ ձեզ հետևյալը. մարդիկ, ովքեր չեն ընդունում ճշմարտությունը, բայց կուրորեն սպասում են Հիսուսի գալստյանը՝ սպիտակ ամպերի վրա, անկասկած նրանք են, ովքեր հայհոյում են Սուրբ Հոգուն, և նրանք աներկբա այն կատեգորիան են, որը պետք է ոչնչացվի: Դուք պարզապես ցանկանում եք Հիսուսի շնորհքը և պարզապես ցանկանում եք վայելել երկնքի երանելի ոլորտը, սակայն երբեք չեք հնազանդվել Հիսուսի ասած խոսքերին և երբեք չեք ընդունել Հիսուսի արտահայտած ճշմարտությունը, երբ Նա կրկին մարմնանա։ Ի՞նչ կներկայացնեք սպիտակ ամպի վրա Հիսուսի վերադարձի փաստի դիմաց։ Արդյո՞ք դա այն անկեղծությունն է, որով դուք անընդհատ մեղքեր եք գործում, ապա կրկին ու կրկին ձեր խոստովանության խոսքն ասում։ Ի՞նչ եք զոհաբերելու Հիսուսին, որը վերադառնում է սպիտակ ամպի վրա։ Արդյո՞ք դա այն բազմամյա աշխատանքի կապիտալն է, որով մեծարում եք ինքներդ ձեզ։ Ի՞նչ կներկայացնեք, որպեսզի արդյունքում վերադարձած Հիսուսը վստահի ձեզ: Արդյո՞ք դա ձեր ամբարտավան բնությունն է, որը չի ենթարկվում որևէ ճշմարտության:

Ձեր հավատարմությունը միայն բառերով է, ձեր գիտելիքը միայն մտածելն ու պատկերացումներն են, ձեր չարքաշ աշխատանքը հանուն երկնքի օրհնությունները ձեռք բերելու է, ուստի ինչի՞ նման պետք է լինի ձեր հավատքը: Նույնիսկ այսօր դուք խուլ եք ձևանում ճշմարտության յուրաքանչյուր խոսքի նկատմամբ: Դուք չգիտեք՝ ինչ է Աստված, չգիտեք՝ ինչ է Քրիստոսը, չգիտեք ինչպես երկյուղել Եհովայից, չգիտեք ինչպես մտնել Սուրբ Հոգու գործը, և չգիտեք ինչպես տարբերել հենց Աստծու գործը և մարդու մոլորեցումը: Դու միայն գիտես, թե ինչպես մեղադրել Աստծու արտահայտած ճշմարտության ցանկացած խոսք, որը չի համընկնում քո իսկ մտքերին: Որտե՞ղ է քո համեստությունը: Որտե՞ղ է քո հնազանդությունը: Որտե՞ղ է քո հավատարմությունը: Որտե՞ղ է ճշմարտությունը փնտրելու քո վերաբերմունքը: Որտե՞ղ է քո աստվածավախ սիրտը: Ասում եմ ձեզ՝ ովքեր Աստծուն հավատում են նշանների պատճառով, անշուշտ, այն կատեգորիան են, որը պետք է վերացվի: Ովքեր անընդունակ են ընդունելու կրկին մարմնացած Հիսուսի խոսքերը, վստահաբար դժոխքի սերունդ, հրեշտակապետի ժառանգ են և այն կատեգորիան, որը պետք է կործանվի ընդմիշտ: Բազմաթիվ մարդկանց գուցե չհետաքրքրեն Իմ ասածները, սակայն, այնուամենայնիվ, Ես ցանկանում եմ ասել բոլոր այսպես կոչված սրբերին, որոնք հետևում են Հիսուսին, որ երբ ձեր սեփական աչքերով տեսնեք Հիսուսին՝ երկնքից սպիտակ ամպի վրա իջնելով, դա կլինի Արդարության արևի հրապարակայնորեն հայտնվելու ժամանակը: Միգուցե դա քեզ համար կլինի մեծ ոգևորության ժամանակ: Ինչևէ, պետք է իմանաս, որ ժամանակը, երբ դու վկա կլինես երկնքից Հիսուսի իջնելուն, կլինի նաև այն ժամանակը, երբ դու կիջնես դժոխք՝ պատժվելու, այն ժամանակը, երբ կհռչակվի Աստծու տնօրինման ծրագրի ավարտը, և երբ Աստված կպարգևատրի բարիներին և կպատժի չարերին: Քանզի Աստծու դատաստանը կավարտվի, նախքան մարդը նշաններ կտեսնի, երբ կա միայն ճշմարտության արտահայտությունը։ Ովքեր ընդունում են ճշմարտությունը և չեն փնտրում նշաններ, ուստի մաքրագործվում են, պետք է բերվեն Աստծու գահի առաջ և ընկնեն Արարչի գիրկը: Միայն նրանք, ովքեր համառում են՝ հավատալով, թե «այն Հիսուսը, որը սպիտակ ամպի վրա չի գալիս, կեղծ քրիստոս է», պետք է ենթարկվեն հավիտենական պատժի, քանի որ նրանք միայն հավատում են այն Հիսուսին, որը նշաններ է կատարում, սակայն չեն ընդունում այն Հիսուսին, որն արտահայտում է խիստ դատաստան և ազատագրում կյանքը ու ճշմարիտ ճանապարհը: Այսպիսով, կարող է լինել միայն այնպես, որ Հիսուսը նրանց հետ գործ ունենա, երբ բացահայտորեն վերադառնա սպիտակ ամպի վրա: Նրանք չափազանց համառ են, չափազանց ինքնավստահ, չափազանց ամբարտավան: Ինչպե՞ս կարող է Հիսուսը պարգևատրել նման տականքներին: Հիսուսի վերադարձը մեծ փրկություն է նրանց համար, ովքեր ունակ են ընդունելու ճշմարտությունը, սակայն նրանց համար, ովքեր անկարող են ընդունելու ճշմարտությունը, դա դատապարտության նշան է: Պետք է ընտրեք ձեր սեփական ուղին և չպետք է հայհոյեք Սուրբ Հոգուն և մերժեք ճշմարտությունը: Չպետք է լինեք տգետ և ամբարտավան անձնավորություն, այլ մեկը, որը հնազանդվում է Սուրբ Հոգու առաջնորդությանը, ճշմարտության ծարավ ունի և որոնում է ճշմարտությունը. միայն այս կերպ դուք կշահեք: Խորհուրդ եմ տալիս ձեզ Աստծու հանդեպ հավատի ուղին անցնել զգուշորեն: Ձեր քմահաճությամբ եզրակացություններ մի՛ արեք. ավելին՝ Աստծու հանդեպ հավատի մեջ անհաստատ և անփույթ մի՛ եղեք: Պետք է իմանաք, որ Աստծուն հավատացողներն առնվազն պետք է ունենան խոնարհ և աստվածավախ սիրտ: Ովքեր լսել են ճշմարտությունը, սակայն դրա հանդեպ քիթը վեր են ցցել, հիմար և տգետ են: Ովքեր լսել են ճշմարտությունը, սակայն անզգուշորեն արագ եզրահանգումներ են արել կամ դատապարտել այն, ամբարտավան մարդիկ են: Հիսուսին հավատացողներից ոչ ոք այլոց անիծելու կամ դատապարտելու արժանիքներ չունի: Դուք բոլորդ պետք է լինեք մեկը, ով ունի ողջամտություն և ընդունում է ճշմարտությունը: Միգուցե, լսած լինելով ճշմարտության ճանապարհը և կարդացած լինելով կյանքի խոսքը, հավատում ես, որ այդ խոսքերի մեջ տասը հազարից միայն մեկն է համապատասխանում քո հասկացողությանը և Աստվածաշնչին, այնուհետև դու պետք է շարունակես որոնել այդ խոսքերի տասը հազարերորդում: Ես նաև խորհուրդ եմ տալիս քեզ լինել խոնարհ, չլինել չափազանց ինքնավստահ և մեծամիտ: Եթե մի փոքր աստվածավախ սիրտ ունենաս, ձեռք կբերես ավելի մեծ լույս: Եթե զգուշորեն քննես և շարունակաբար մտորես այս խոսքերի շուրջը, կհասկանաս՝ արդյո՞ք դրանք ճշմարտությունն են, թե ոչ, և արդյո՞ք դրանք կյանքն են, թե ոչ: Միգուցե, միայն մի քանի նախադասություն կարդալուց հետո որոշ մարդիկ կուրորեն կդատապարտեն այս խոսքերը՝ ասելով. «Սա Սուրբ Հոգու որոշ լուսավորությունից ավելին չէ» կամ. «Սա կեղծ քրիստոսն է, որը եկել է մարդկանց մոլորեցնելու»: Նման բաներ ասողները չափազանց տգետ են: Դու Աստծու գործից և իմաստությունից շատ քիչ ես հասկանում, և իմ խորհուրդն է քեզ՝ վերստին սկսել զրոյից: Դուք չպետք է կուրորեն դատապարտեք Աստծու արտահայտած խոսքերը՝ վերջին օրերին կեղծ քրիստոսների ի հայտ գալու պատճառով, և չպետք է լինեք մեկը, ով հայհոյում է Սուրբ Հոգուն, քանի որ վախենում է մոլորեցվելուց: Մի՞թե դա ցավալի չէր լինի: Եթե կրկնվող քննությունից հետո դեռ կարծում ես, թե այս խոսքերը ճշմարտությունը, ճանապարհը և Աստծու արտահայտությունը չեն, ուրեմն դու պետք է վերջ ի վերջո պատժվես և մնաս առանց օրհնությունների: Եթե չես կարողանում ընդունել այսպիսի ճշմարտությունը, որը խոսվել է այսքան պարզորեն և այսքան հստակորեն, ապա մի՞թե անպիտան չես Աստծու փրկության համար: Մի՞թե դու մեկը չես, որը զուրկ է օրհնությունից՝ Աստծու գահի առաջ վերադառնալու համար: Մտածի՛ր դրա մասին: Շտապող և պոռթկուն մի՛ եղիր և Աստծու հանդեպ հավատին որպես խաղի մի՛ վերաբերվիր: Մտածի՛ր հանուն քո նշանակության վայրի, հանուն քո հեռանկարների, հանուն քո կյանքի և ինքդ քեզ մի՛ խաբիր: Կարո՞ղ ես ընդունել այս խոսքերը:


Նրանք, ովքեր անհամատեղելի են Քրիստոսի հետ, անշուշտ, Աստծու հակառակորդներն են

Բոլոր մարդիկ ցանկանում են տեսնել Հիսուսի իրական դեմքը, և բոլորն էլ փափագում են Նրա հետ լինել։ Չեմ կարծում, որ որևէ եղբայր կամ քույր կասի, թե չի ցանկանում տեսնել Հիսուսին կամ լինել Նրա հետ։ Նախքան Հիսուսին տեսնելը, նախքան մարմնացյալ Աստծուն տեսնելը դուք ունենում եք ամեն տեսակի գաղափարներ, օրինակ՝ Հիսուսի արտաքինի, Նրա խոսելաձևի, Նրա ապրելակերպի և այլնի մասին։ Բայց հենց իրականում տեսնեք Նրան, ձեր պատկերացումները արագ կփոխվեն։ Ինչո՞ւ է այդպես։ Ցանկանո՞ւմ եք իմանալ։ Մարդու մտածողությունը չի կարելի անտեսել, ինչը ճիշտ է, բայց առավել ևս՝ Քրիստոսի էությունը չի հանդուրժում մարդու կողմից փոփոխություն։ Դուք Քրիստոսին համարում եք անմահ կամ իմաստուն, բայց ոչ ոք չի համարում Նրան բնականոն մարդ՝ աստվածային էությամբ։ Այդ պատճառով էլ շատերը, ովքեր օր ու գիշեր փափագում են տեսնել Աստծուն, իրականում Աստծու հետ թշնամության մեջ են և անհամատեղելի են Նրա հետ։ Մի՞թե սա մարդու սխալը չէ։ Նույնիսկ հիմա դուք դեռ կարծում եք, որ ձեր հավատքն ու նվիրվածությունը բավարար են, որպեսզի արժանի լինեք հայելու Քրիստոսի դեմքը, սակայն ես ձեզ հորդորում եմ զինվել գործնական ավելի շա՜տ բաներով։ Քանի որ անցյալում, ներկայում և ապագայում շատերը, ովքեր սկսում են շփել Քրիստոսի հետ, ձախողվել են կամ ձախողվելու են. նրանք բոլորը խաղում են փարիսեցիների դերը։ Ո՞րն է ձեր ձախողման պատճառը․ դա ճիշտ այն է, որ ձեզանից յուրաքանչյուրն իր պատկերացումներում ունի մի աստված, ով բարձր է և արժանի է հիացմունքի։ Բայց ճշմարտությունն այնպիսին չէ, ինչպես մարդն է ցանկանում։ Քրիստոսը ոչ միայն բարձր չէ, այլև հատկապես փոքր։ Նա ոչ միայն մարդ է, այլև սովորական մարդ․ Նա ոչ միայն չի կարող բարձրանալ երկինք, այլև նույնիսկ չի կարող ազատորեն շարժվել երկրի վրա։ Եվ այդ պատճառով մարդիկ Նրան վերաբերվում են, ինչպես կվերաբերվեին սովորական մարդու. լինելով Նրա հետ՝ նրանք վերաբերվում են անփութորեն և խոսում անզգուշորեն՝ ամբողջ այդ ընթացքում դեռ սպասելով «ճշմարիտ Քրիստոսի» գալստյանը։ Արդեն եկած Քրիստոսին դուք ընդունում եք որպես սովորական մարդու, իսկ Նրա խոսքերը՝ որպես սովորական մարդու խոսքեր։ Այդ պատճառով դուք ոչինչ չեք ստացել Քրիստոսից և փոխարենը ամբողջովին մերկացրել եք ձեր սեփական տգեղությունը լույսի առաջ։

Մինչև Քրիստոսի հետ շփվելը դու գուցե կարծում ես, որ քո խառնվածքը լիովին փոխակերպվել է, որ դու Քրիստոսի հավատարիմ հետևորդն ես, և որ ոչ ոք քեզանից ավելի արժանի չէ ստանալու Քրիստոսի օրհնությունները, որովհետև դու անցել ես շատ ճանապարհներ, կատարել ես շատ աշխատանք և տվել ես շատ պտուղներ։ Այդ պատճառով կարծում ես, որ վերջում անպայման կլինես նրանցից մեկը, ովքեր կստանան պսակը։ Իսկ գիտե՞ս հետևյալ փաստը, որ մարդու ապականված խառնվածքն ու նրա ապստամբությունն ու դիմադրությունը մերկացվում են, երբ նա տեսնում է Քրիստոսին, և այդ պահին նրա ապստամբությունն ու դիմադրությունը մերկացվում են ավելի բացարձակ ու լիովին, քան երբևէ։ Դա այն պատճառով է, որ Քրիստոսը մարդու Որդին է՝ բնականոն մարդկայնություն ունեցող մարդու Որդի, և որ մարդը ո՛չ պատվում է Նրան, ո՛չ էլ հարգում։ Հենց այն պատճառով, որ Աստված ապրում է մսեղիի մեջ, մարդու ապստամբությունը բացահայտվում է այնքան մանրամասն և այնքան ցայտուն կերպով։ Այսպիսով՝ ես ասում եմ, որ Քրիստոսի գալուստը բացահայտել է մարդկության ողջ ապստամբությունը և կտրուկ ու ընդգծված կերպով բացահայտել է մարդու բնույթը։ Դա կոչվում է «վագրին լեռից վար բերել» և «գայլին իր որջից դուրս հանել»։ Կհամարձակվե՞ս արդյոք ասել, որ հավատարիմ ես Աստծուն։ Կհամարձակվե՞ս արդյոք ասել, որ բացարձակապես հնազանդվում ես Աստծուն։ Կհամարձակվե՞ս արդյոք ասել, որ ապստամբ չես։ Ոմանք կասեն. «Երբ էլ Աստված ինձ համար միջավայր է ստեղծում, ես երբեք չեմ բողոքում և միշտ կարողանում եմ հնազանդվել և, առավել ևս, Աստծու մասին պատկերացումներ չունեմ»։ Ոմանք էլ կասեն. «Ինչ գործ էլ Աստված ինձ հանձնարարի, ես այն կատարում եմ իմ ունակությունների ներածին չափով և երբեք մակերեսային չեմ լինում»։ Այդ դեպքում ես ձեզ հարցնում եմ. կարո՞ղ եք համատեղելի լինել Քրիստոսի հետ, երբ ապրեք Նրա կողքին։ Եվ որքա՞ն ժամանակ կարող եք համատեղելի լինել Նրա հետ. մե՞կ օր, երկո՞ւ օր, մե՞կ ժամ, երկո՞ւ ժամ։ Ձեր հավատքը կարող է արժանի լինել գովեստի, բայց ձեր հաստատակամությունը շատ քիչ է։ Երբ դու իսկապես սկսես ապրել Քրիստոսի հետ, քո ինքնարդարությունն ու մեծամտությունը աստիճանաբար կբացահայտվեն քո խոսքերի և գործողությունների միջոցով, և նույն կերպ քո անհեթեթ ցանկությունները, քո անհնազանդ մտածելակերպը և դժգոհությունը նույնպես բնականորեն կբացահայտվեն։ Վերջում գոռոզությունդ ավելի ու ավելի կմեծանա, մինչև որ դու Քրիստոսի հետ կլինես այնքան անհամատեղելի, որքան ջուրը` կրակի հետ, և այդ ժամանակ քո էությունն ամբողջությամբ կմերկացվի։ Այդ պահին քո պատկերացումները այլևս չեն կարող թաքցվել, բողոքներդ էլ, բնականաբար, դուրս կգան, և քո արհամարհելի մարդկայնությունը լիովին կմերկացվի։ Սակայն նույնիսկ այդ ժամանակ դու դեռ կհրաժարվես ճանաչել քո սեփական ապստամբությունը՝ փոխարենը մտածելով, թե մարդու համար այսպիսի Քրիստոսին դժվար է ընդունել, որ Նա չափազանց խստապահանջ է, և որ դու լիովին կհնազանդվեիր, եթե Նա ավելի «լավ» Քրիստոս լիներ։ Դուք կարծում եք, թե ձեր ապստամբությունը արդարացված է, և որ դուք ապստամբում եք Նրա դեմ միայն այն ժամանակ, երբ Նա ձեզ չափազանց շատ է ճնշում։ Դուք երբեք չեք մտածել, որ չեք դիտում Քրիստոսին՝ որպես Աստծու և չունեք Նրան հնազանդվելու մտադրություն։ Փոխարենը՝ համառորեն պահանջում եք, որ Քրիստոսը գործի քո ցանկություններին համապատասխան, և հենց որ Նա մի բան է անում, որը հակասում է քո մտածողությանը, դու կարծում ես, թե Նա Աստված չէ, այլ մարդ։ Արդյո՞ք ձեզանից շատերը չեն այս կերպ հակառակվել Նրան։ Վերջապես, ո՞ւմ եք հավատում։ Եվ ինչի՞ն եք ձգտում։

Դուք միշտ ցանկանում եք տեսնել Քրիստոսին, բայց ես ձեզ հորդորում եմ այդքան բարձր ձեզ չգնահատել. ցանկացած մարդ կարող է տեսնել Քրիստոսին, սակայն ես ասում եմ, որ ոչ ոք արժանի չէ տեսնելու Քրիստոսին։ Քանի որ մարդու բնույթը լի է չարությամբ, գոռոզությամբ և ապստամբությամբ, այն պահին, երբ տեսնես Քրիստոսին, քո էությունը քեզ կկործանի և կմատնի մահվան։ Քո շփումը եղբոր (կամ քրոջ) հետ կարող է շատ բան չասել քո մասին, բայց դա այդքան էլ պարզ բան չէ, երբ շփվում ես Քրիստոսի հետ։ Ցանկացած պահի քո պատկերացումները կարող են արմատավորվել, քո գոռոզությունը՝ ծլել, և ապստամբությունդ՝ պտուղ տալ։ Ինչպե՞ս կարող ես այսպիսի մարդկայնությամբ արժանի լինել Քրիստոսի հետ շփվելուն։ Իսկապես կարո՞ղ ես յուրաքանչյուր օր ամեն պահի վերաբերվել Նրան` որպես Աստծու։ Իսկապես ունե՞ս Աստծուն հնազանդվելու իրականությունը։ Դուք բոլորդ ձեր սրտերում երկրպագում եք վեհ աստծուն՝ ինչպես Եհովային, մինչդեռ տեսանելի Քրիստոսին վերաբերվում եք որպես մարդու։ Ձեր բանականությունը չափազանց թույլ է, իսկ ձեր մարդկայնությունը՝ չափազանց ցածր։ Դուք անկարող եք մշտապես Քրիստոսին դիտել որպես Աստծու. միայն երբեմն, երբ լավ տրամադրություն ունեք, դուք իսկապես «բռնում» եք Նրան և երկրպագում Նրան՝ որպես Աստծու։ Ահա թե ինչու եմ ասում, որ դուք Աստծու հավատացյալներ չեք, այլ Քրիստոսին հակառակվողների մի խումբ համախոհներ։ Նույնիսկ մարդիկ, որոնք բարություն են անում ուրիշներին, հատուցում են ստանում, սակայն Քրիստոսը, ով այսպիսի աշխատանք է կատարել ձեր մեջ, չի ստացել ո՛չ մարդու սերը, ո՛չ էլ իր հատուցումն ու հնազանդությունը։ Մի՞թե դա ցավալի չէ։

Հնարավոր է, որ Աստծու հանդեպ քո հավատքի բոլոր տարիների ընթացքում դու երբեք ոչ մեկին չես անիծել և ոչ մի վատ արարք չես գործել, բայց Քրիստոսի հետ քո շփման մեջ դու չես կարողանում խոսել ճշմարտությունը, գործել ազնվորեն կամ հնազանդվել Քրիստոսի խոսքին. այդ դեպքում ես ասում եմ, որ դու աշխարհի ամենանենգ և չար մարդն ես։ Դու գուցե բացառիկ սիրալիր և նվիրված ես քո հարազատների, ընկերների, կնոջ (կամ ամուսնու), որդիների, դուստրերի և ծնողների հանդեպ ու երբեք չշահագործել ուրիշների, բայց եթե չես կարող համատեղելի լինել Քրիստոսի հետ, եթե չես կարող Նրա հետ ներդաշնակ հարաբերություն ունենալ, ապա նույնիսկ եթե ամբողջովին նվիրվես հարևաններիդ օգնելուն կամ մանրակրկտորեն խնամես հորդ, մորդ և ընտանիքիդ անդամներին, ես կասեմ, որ դու դեռևս չար մարդ ես, և ավելին՝ խորամանկ արարքներով լի։ Մի՛ կարծիր, թե դու համատեղելի ես Քրիստոսի հետ միայն այն պատճառով, որ լավ հարաբերությունների մեջ ես ուրիշների հետ կամ մի քանի լավ գործ ես անում։ Մի՞թե կարծում ես, որ քո բարեգործական մտադրությունները կարող են խաբելով հասնել Երկնքի օրհնություններին։ Մի՞թե կարծում ես, որ մի քանի բարի գործ անելը փոխարինում է քո հնազանդությունը։ Ձեզանից ոչ մեկը չի կարող ընդունել էտված լինելը, բոլորդ դժվարանում եք ընդունել Քրիստոսի բնականոն մարդկայնությունը, և այդ ամենի հետ մեկտեղ անընդհատ բարձրաձայնում եք ձեր հնազանդությունը Աստծուն։ Ձեր հավատքի նման հավատքն արժանի հատուցում կբերի։ Դադարեցրե՛ք երևակայական պատրանքներին անձնատուր լինելը և Քրիստոսին տեսնելու ցանկությունը, քանի որ դուք չափազանց փոքր եք ձեր հասակով, այնքան, որ նույնիսկ արժանի չեք Նրան տեսնելու։ Երբ դու ամբողջությամբ ձերբազատվես քո ապստամբությունից և կարողանաս ներդաշնակորեն շփվել Քրիստոսի հետ, այդ պահին Աստված բնականաբար կհայտնվի քեզ։ Եթե պատրաստվում ես տեսնել Աստծուն՝ առանց էտման կամ դատաստանի միջով անցնելու, ապա դու անպայման կդառնաս Աստծու հակառակորդը և անպայման կլինես կործանման առարկա։ Մարդու բնույթը ի ծնե թշնամական է Աստծուն, որովհետև բոլոր մարդիկ ենթարկվել են Սատանայի խոր ապականությանը։ Եթե մարդը փորձում է շփվել Աստծու հետ իր սեփական ապականության միջից, ապա դրանից հաստատ ոչ մի լավ բան չի կարող բխել. նրա գործողություններն ու խոսքերն ամեն քայլափոխին կբացահայտեն նրա ապականությունը, և Աստծու հետ շփվելիս նրա ապստամբությունը ամեն քայլափոխին կբացահայտվի։ Ակամայից մարդը սկսում է հակառակվել Քրիստոսին, խաբել Քրիստոսին և մերժել Քրիստոսին. և երբ դա տեղի ունենա, մարդը կհայտնվի առավել վտանգավոր իրավիճակում, և եթե դա շարունակվի, նա կդառնա պատժի առարկա։

Ոմանք գուցե մտածեն, որ եթե Աստծու հետ շփումն այդքան վտանգավոր է, ապա ավելի լավ կլինի Աստծուց հեռու մնալ։ Իսկ նման մարդիկ ի՞նչ կարող են ձեռք բերել։ Կարո՞ղ են նրանք հավատարիմ լինել Աստծուն։ Անշուշտ, Աստծու հետ շփվելը շատ դժվար է, բայց դա այն պատճառով է, որ մարդն է ապականված, ոչ թե այն պատճառով, որ Աստված չի կարող շփվել նրա հետ։ Ավելի լավ կլինի, եթե դուք որոշ ջանքեր գործադրեք ինքնաճանաչման ճշմարտության ուղղությամբ։ Ինչո՞ւ Աստված չի գնահատում ձեզ։ Ինչո՞ւ է ձեր խառնվածքն ատելի Նրա համար։ Ինչո՞ւ է ձեր խոսքը Նրա մեջ ատելություն առաջացնում։ Երբ մի փոքր հավատարմություն եք ցույց տալիս, ինքներդ ձեզ եք գովում. երբ փոքր ներդրում եք անում, պարգև եք պահանջում, երբ չնչին հնազանդություն եք դրսևորում, ուրիշներին վերևից եք նայում, իսկ երբ ինչ-որ մանր գործ եք անում, Աստծուն եք արհամարհում։ Աստծուն ընդունելիս դուք փող, նյութական բաներ և գովասանք եք պահանջում։ Երկու մետաղադրամ տալը ձեզ համար ցավոտ է, իսկ երբ տալիս եք տասը, օրհնություններ եք պահանջում և ցանկանում եք տարբերվել մյուսներից։ Ձեր նմանատիպ մարդկայնության մասին խոսելն ու լսելն իսկապես նողկալի է։ Ձեր խոսքերի և գործողությունների մեջ կա՞ արդյոք մի բան, որը գովելի է։ Նրանք, ովքեր կատարում են իրենց պարտականությունը, և նրանք, ովքեր չեն կատարում, նրանք, ովքեր առաջնորդում են, և նրանք, ովքեր հետևում են, նրանք, ովքեր ընդունում են Աստծուն, և նրանք, ովքեր չեն ընդունում, նրանք, ովքեր նվիրատվություն են անում, և նրանք, ովքեր չեն անում, նրանք, ովքեր քարոզում են, և նրանք, ովքեր ընդունում են Խոսքը, և այլն, բոլոր այսպիսի մարդիկ գովում են իրենց։ Մի՞թե սա ծիծաղելի չէ։ Շատ լավ իմանալով, որ հավատում եք Աստծուն, դուք, այնուամենայնիվ, չեք կարող համատեղելի լինել Աստծու հետ։ Շատ լավ իմանալով, որ բացարձակապես արժանիք չունեք, այնուամենայնիվ, շարունակում եք պարծենալ։ Չե՞ք զգում, որ ձեր բանականությունը հասել է այն կետին, որ այլևս վերահսկելի չէ։ Այսպիսի բանականությամբ ինչպե՞ս եք կարող հարմար լինել Աստծու հետ շփվելու համար։ Այս պահին չե՞ք անհանգստանում ինքներդ ձեզ համար։ Ձեր խառնվածքն արդեն այնքան է վատթարացել, որ դուք անկարող եք համատեղելի լինել Աստծու հետ։ Մի՞թե ձեր հավատքը ծիծաղելի չէ այս դեպքում։ Մի՞թե ձեր հավատքը անհեթեթ չէ։ Ինչպե՞ս ես մոտենալու քո ապագային։ Ինչպե՞ս ես ընտրելու ուղին, որով գնալու ես։


Շատերն են կանչված, բայց քչերն են ընտրված

Երկրի վրա ես շատերին եմ փնտրել՝ Իմ հետևորդները լինելու համար։ Այս բոլոր հետևորդների մեջ կան այնպիսիք, ովքեր ծառայում են որպես քահանաներ, ովքեր առաջնորդում են, ովքեր Աստծու որդիներն են, ովքեր Աստծու ժողովուրդն են, և ովքեր ծառայություն են մատուցում։ Ես նրանց դասակարգում եմ Իմ հանդեպ ցուցաբերած հավատարմության հիման վրա։ Երբ բոլորը դասավորված լինեն ըստ իրենց տեսակի, այսինքն, երբ բացահայտվի յուրաքանչյուր տեսակի մարդու բնությունը, ես նրանցից յուրաքանչյուրին կխմբավորեմ իր օրինական կարգում և յուրաքանչյուր տեսակի իր համապատասխան տեղում կդնեմ՝ մարդկանց փրկելու Իմ նպատակին հասնելու համար։ Ում Ես ցանկանում եմ փրկել, խմբերով կանչում եմ Իմ տուն և ապա՝ բոլորին ստիպում ընդունել վերջին օրերի Իմ գործը։ Միևնույն ժամանակ ես նրանց դասակարգում եմ ըստ տեսակի, այնուհետև պարգևատրում կամ պատժում եմ յուրաքանչյուրին՝ հիմնվելով նրանց գործողությունների վրա։ Սրանք են այն քայլերը, որոնք կազմում են Իմ գործը։

Այսօր Ես ապրում եմ երկրի վրա, և Ես ապրում եմ մարդկանց միջավայրում։ Մարդիկ փորձառաբար ապրում են Իմ գործը և հետևում Իմ արտահայտություններին, և դրա հետ մեկտեղ Ես Իմ հետևորդներից յուրաքանչյուրին շնորհում եմ բոլոր ճշմարտությունները, որպեսզի նրանք կյանք ստանան Ինձնից և այդպիսով՝ ձեռք բերեն այն ուղին, որին կարող են հետևել։ Քանի որ Ես Աստված եմ՝ կյանք Շնորհողը։ Երկար տարիների Իմ աշխատանքի ընթացքում մարդիկ շատ բաներ են ձեռք բերել և շատ բաներից են հրաժարվել, բայց Ես դեռ ասում եմ, որ նրանք իրականում չեն հավատում Ինձ։ Որովհետև մարդիկ պարզապես իրենց բերանով ընդունում են, որ Ես Աստված եմ, բայց համաձայն չեն Իմ խոսած ճշմարտություններին և, ավելին, չեն կիրարկում այն ճշմարտությունները, որոնք Ես պահանջում եմ իրենցից։ Այսինքն՝ մարդիկ ընդունում են միայն Աստծու գոյությունը, բայց ոչ ճշմարտության գոյությունը. մարդիկ ընդունում են միայն Աստծու գոյությունը, բայց ոչ կյանքի գոյությունը. մարդիկ ընդունում են միայն Աստծու անունը, բայց ոչ Նրա էությունը։ Ես նողկում եմ նրանցից իրենց նախանձախնդրության համար, քանի որ նրանք միայն գեղեցիկ հնչող խոսքեր են օգտագործում՝ Ինձ խաբելու համար, և նրանցից ոչ մեկը ճշմարիտ սրտով չի երկրպագում Ինձ։ Ձեր խոսքերը պարունակում են նենգի գայթակղությունը, և դրանք ծայրահեղ ամբարտավան են՝ հրեշտակապետի իսկական հռչակագիր։ Ավելին՝ ձեր արարքները մաշված են և խայտառակության աստիճանի պատառոտված, և ձեր չափազանց մեծ ցանկություններն ու ագահ մտադրություններն ականջին վիրավորական են հնչում։ Դուք բոլորդ ցեցեր եք դարձել Իմ տանը, առարկաներ, որոնք Ես արհամարհանքով մերժում եմ։ Որովհետև ձեզնից ոչ մեկը չի սիրում ճշմարտությունը. փոխարենը դուք կցանկանայիք օրհնվել, երկինք բարձրանալ, Քրիստոսի՝ երկրի վրա ուժ գործադրելու փառահեղ տեսիլին հայել։ Բայց երբևէ մտածե՞լ եք, թե ինչպես կարող է ձեզ պես մեկը՝ խորապես ապականված մեկը, ով պատկերացում չունի, թե ինչ է Աստված, արժանի լինել Աստծուն հետևելուն։ Ինչպե՞ս կարող եք երկինք բարձրանալ։ Ինչպե՞ս կարող եք այդ աննախադեպ փառահեղ տեսիլի գեղեցիկ տեսարանին հայելուն արժանի լինել։ Ձեր բերանները լի են Ինձ խաբող խոսքերով, կեղտոտ, Ինձ դավաճանող և ամբարտավանության խոսքերով։ Դուք Ինձ երբեք չեք ասել անկեղծության խոսքեր, ոչ էլ սրբացված, Իմ խոսքը փորձառաբար ապրելու և Ինձ հնազանդվելու խոսքեր։ Ի վերջո, ինչպիսի՞ն է ձեր հավատքը։ Ձեր սրտերում միայն ցանկություն և փող կա, իսկ ձեր մտքերում՝ միայն նյութական բաներ։ Ամեն օր դուք հաշվարկում եք, թե ինչպես Ինձնից ինչ-որ բան ստանաք։ Ամեն օր հաշվում եք, թե որքան հարստություն և որքան նյութական բաներ եք ձեռք բերել Ինձնից։ Ամեն օր սպասում եք, որ ձեզ վրա ավելի ու ավելի շատ օրհնություններ իջնեն, որպեսզի դուք վայելեք ավելի շատ, ավելի բարձր բաներ, որոնք կարելի է վայելել։ Ամեն պահ ձեր մտքերում ո՛չ Ես եմ, ո՛չ էլ ճշմարտությունը, որը գալիս է Ինձնից, այլ ձերամուսինները կամ կանայք, ձեր որդիները, դուստրերը և այն, ինչ ուտում և հագնում եք։ Դուք մտածում եք, թե ինչպես կարող եք ավելի լավ, ավելի բարձր հաճույք ստանալ։ Բայց նույնիսկ երբ ձեր ստամոքսը պայթելու չափ լցված է, մի՞թե դեռ դիակ չեք։ Նույնիսկ երբ արտաքնապես զարդարվում եք այդպիսի գեղեցիկ հագուստով, մի՞թե դեռ քայլող դիակ չեք՝ զուրկ կենսունակությունից։ Դուք այնքան եք աշխատում հանուն ձեր ստամոքսի, որ ձեր մազերը ճերմակում են, բայց ձեզնից ոչ ոք ոչ մի մազ չի զոհաբերում Իմ գործի համար։ Դուք մշտապես շարժման մեջ եք՝ հոգնեցնելով ձեր մարմինն ու ծանրաբեռնելով ձեր ուղեղը՝ հանուն ձեր սեփական մսեղիի, ձեր որդիների ու դուստրերի, բայց ձեզնից ոչ ոք անհանգստություն կամ մտահոգություն չի ցուցաբերում Իմ մտադրությունների համար։ Ի՞նչ եք դեռ ակնկալում ստանալ Ինձնից։

Երբ աշխատում եմ, Ես երբեք չեմ շտապում։ Անկախ այն բանից, թե ինչպես են մարդիկ հետևում Ինձ, Ես Իմ գործն անում եմ՝ համաձայն Իմ սեփական քայլերի և Իմ սեփական ծրագրի։ Հետևաբար, չնայած դուք այդքան ապստամբ եք Իմ դեմ, Ես դեռևս անդադար աշխատում եմ և շարունակում եմ խոսել այն խոսքերը, որոնք մտադիր եմ խոսել։ Ես Իմ տուն կանչում եմ նրանց, ում նախասահմանել եմ, որպեսզի նրանք Իմ խոսքերը լսողներ լինեն։ Այնուհետև, բոլոր նրանց, ովքեր ենթարկվում են Իմ խոսքերին, ովքեր ծարավ են Իմ խոսքերին, Ես բերում եմ Իմ գահի առջև. բոլոր նրանց, ովքեր դավաճանում են Իմ խոսքերին, ովքեր չեն հնազանդվում կամ չեն ենթարկվում Ինձ և բացահայտորեն դիմադրում են Ինձ, Ես մի կողմ եմ նետում, որ սպասեն իրենց վերջնական պատժին։ Մարդիկ բոլորն ապրում են ապականության մեջ և չարի ձեռքի տակ, և այդ պատճառով Ինձ հետևողներից քչերն են փափագում ճշմարտությունը։ Այսինքն՝ մեծամասնությունն իրականում չի երկրպագում Ինձ. նրանք Ինձ ճշմարտացի կերպով չեն երկրպագում, այլ փորձում են Իմ վստահությունը շահել ապականության և ապստամբության միջոցով՝ խորամանկ միջոցներով։ Ահա թե ինչու եմ ասում. Շատերն են կանչված, բայց քչերն են ընտրված։ Նրանք, ովքեր կանչված են, բոլորը խորապես ապականված են, և բոլորն ապրում են նույն դարաշրջանում, բայց ընտրվածները նրանց մի մասն են միայն, նրանք են, ովքեր հավատում և ընդունում են ճշմարտությունը, և ովքեր կիրարկում են ճշմարտությունը։ Այս մարդիկ ամբողջի միայն շատ փոքր մասն են, և նրանց միջից Ես ավելի շատ փառք կստանամ։ Այս խոսքերի համեմատ՝ գիտե՞ք արդյոք՝ դուք ընտրյալների մեջ եք, թե ոչ։ Ինչպիսի՞ն կլինի ձեր վախճանը։

Ինչպես ասացի, Ինձ հետևողները շատ են, բայց Ինձ իսկապես սիրողները՝ քիչ։ Գուցե ոմանք ասեն. «Մի՞թե ես այդքան մեծ գին վճարած կլինեի, եթե չսիրեի Քեզ։ Մի՞թե ես հետևած կլինեի մինչ այստեղ, եթե չսիրեի Քեզ։ Համաձայն եմ, դու շատ պատճառներ ունես, և քո սերը շատ մեծ է, բայց որտե՞ղ է Իմ հանդեպ քո սիրո էությունը։ Այսպես կոչված «սերը» մաքուր և անարատ կապվածությանն է վերաբերում, որտեղ քո սիրտն օգտագործում ես սիրելու, զգալու և ուշադիր լինելու համար։ Սիրո մեջ չկան պայմաններ, արգելքներ և հեռավորություն։ Սիրո մեջ չկա կասկած, խաբեություն և խորամանկություն։ Սիրո մեջ չկան գործարքներ, և բացարձակապես չկան կեղծիքներ։ Եթե դու սեր ունես, չես խաբի, չես բողոքի, չես դավաճանի, չես ապստամբի, չես պահանջի կամ չես ձգտի ինչ-որ բան ձեռք բերելու կամ որոշակի չափով ձեռք բերելու։ Եթե դու սեր ունես, ուրախությամբ կնվիրաբերվես և ուրախությամբ զրկանքներ կկրես, համատեղելի կլինես Ինձ հետ և Ինձ համար կհրաժարվես այն ամենից, ինչ ունես՝ թողնելով ընտանիքդ, հեռանկարներդ, երիտասարդությունդ և ամուսնությունդ։ Հակառակ դեպքում քո սերն ընդհանրապես սե՛ր չէր լինի, այլ խաբեություն և դավաճանություն կլիներ։ Ինչպիսի՞ն է քո սերը։ Իսկակա՞ն սեր է, թե՞ կեղծ։ Որքա՞ն ես հրաժարվել։ Որքա՞ն ես զոհաբերել։ Որքա՞ն սեր եմ Ես քեզնից ստացել։ Գիտե՞ս։ Ձեր սրտերը լցված են չարությամբ, դավաճանությամբ և խաբեությամբ, ուստի, ձեր սիրո մեջ որքա՞ն անմաքրություն կա։ Դուք կարծում եք, թե արդեն բավականաչափ բաներից հրաժարվել եք Ինձ համար. դուք կարծում եք, թե ձեր սերն Իմ հանդեպ արդեն բավարար է։ Բայց այդ դեպքում ինչո՞ւ են ձեր խոսքերն ու գործողությունները միշտ ապստամբություն և խաբեություն պարունակում։ Դուք հետևում եք Ինձ, բայց չեք ընդունում Իմ խոսքը։ Սա սե՞ր է համարվում։ Դուք հետևում եք Ինձ, սակայն չեք ընդունում Իմ խոսքը։ Սա սե՞ր է համարվում։ Դուք հետևում եք Ինձ, բայց հետո մերժում եք Ինձ։ Սա սե՞ր է համարվում։ Դուք հետևում եք Ինձ, բայց չեք վստահում Ինձ։ Սա սե՞ր է համարվում։ Դուք հետևում եք Ինձ, բայց չեք կարող ընդունել Իմ գոյությունը։ Սա սե՞ր է համարվում։ Դուք հետևում եք Ինձ, բայց չեք վերաբերվում Ինձ այնպես, ինչպես Ինձ վայել է, և ամեն քայլափոխի դժվարություններ եք ստեղծում Ինձ համար։ Սա սե՞ր է համարվում։ Դուք հետևում եք Ինձ, բայց փորձում եք հիմարացնել Ինձ և խաբել Ինձ ամեն հարցում։ Սա սե՞ր է համարվում։ Դուք ծառայում եք Ինձ, բայց չեք երկյուղում Ինձնից։ Սա սե՞ր է համարվում։ Դուք դիմադրում եք Ինձ բոլոր առումներով և ամեն ինչում։ Այս ամենը սե՞ր է համարվում։ Ճիշտ է, դուք շատ եք նվիրաբերել, բայց երբեք չեք կիրարկել այն, ինչ Ես պահանջում եմ ձեզնից։ Սա կարո՞ղ է սեր համարվել։ Ուշադիր հաշվարկը ցույց է տալիս, որ ձեր մեջ Իմ հանդեպ սիրո ոչ մի նշույլ չկա։ Այսքան տարիների աշխատանքից և Իմ տված բազմաթիվ խոսքերից հետո իրականում որքա՞ն եք ձեռք բերել։ Մի՞թե սա զգուշորեն հետհայացք գցելու արժանի չէ։ Ես ձեզ հորդորում եմ.  նրանք, ում Ես կանչում եմ Ինձ մոտ, այն մարդիկ չեն, ովքեր երբեք չեն ապականվել. ավելի շուտ, նրանք, ում Ես ընտրում եմ, մարդիկ են, ովքեր իսկապես սիրում են Ինձ։ Հետևաբար դուք պետք է զգոն լինեք ձեր խոսքերում և արարքներում և քննեք ձեր մտադրություններն ու մտքերը, որպեսզի դրանք չանցնեն սահմանը։ Վերջին օրերի ժամանակ արեք առավելագույնը՝ ձեր սերն Իմ առջև զոհաբերելու համար, այլապես Իմ զայրույթը երբեք չի հեռանա ձեզնից:


Դու պետք է փնտրես Քրիստոսի հետ համատեղելի լինելու ճանապարհը

Ես մեծ աշխատանք եմ կատարել մարդկանց մեջ, որի ընթացքում նաև բազմաթիվ խոսքեր եմ ասել։ Այդ խոսքերն ամբողջությամբ մարդու փրկության համար են և ասվել են, որպեսզի մարդը կարողանա համատեղելի դառնալ Ինձ հետ։ Սակայն Ինձ հետ համատեղելի միայն քչերին եմ ձեռք բերել երկրի վրա և ուստի ասում եմ, որ մարդը չի փայփայում Իմ խոսքերը, որովհետև համատեղելի չէ Ինձ հետ։ Ես այս կերպ չեմ գործում միայն, պարզապես որպեսզի մարդը երկրպագի Ինձ. առավել կարևորն այն է, որ մարդը կարողանա համատեղելի լինել Ինձ հետ։ Ապականված մարդն ապրում է սատանայի թակարդում. բոլորն ապրում են մարմնի հոգսերով, ապրում են եսասիրական ցանկություններով, և չկա նույնիսկ մեկը նրանց մեջ, որ Ինձ հետ համատեղելի լինի։ Նրանք, ովքեր ասում են, թե համատեղելի են Ինձ հետ, բոլորը երկրպագում են մշուշոտ կուռքերի։ Թեև Իմ անունը սուրբ են կոչում, նրանք քայլում են Ինձ հակառակ ճանապարհով, և նրանց խոսքերը լի են գոռոզությամբ ու ինքնավստահությամբ։ Պատճառն այն է, որ նրանք իրենց էությամբ Ինձ հակառակ են և անհամատեղելի Ինձ հետ։ Նրանք օրեցօր Աստվածաշնչում որոնում են Իմ հետքերը և պատահականորեն գտնում «հարմար» հատվածներ, որոնք անվերջ կարդում են և արտասանում որպես սուրբ գրություններ։ Նրանք ո՛չ գիտեն ինչպես համատեղելի լինել Ինձ հետ և ո՛չ էլ հասկանում են, թե ինչ է նշանակում Ինձ հակառակ լինելը։ Նրանք պարզապես կուրորեն կարդում են Աստվածաշունչը։ Նրանք սահմաններ են գծում մի մշուշոտ աստծո համար, որին երբեք չեն տեսել և, ըստ էության, չեն էլ կարող տեսնել և իրենց հարմար պահին վերցնում են Աստվածաշունչը և կարդում այն: Նրանք հավատում են Իմ գոյությանը միայն Աստվածաշնչի սահմաններում և Ինձ նույնացնում են Աստվածաշնչի հետ․ ըստ նրանց՝ առանց Աստվածաշնչի Ես չկամ, և առանց Ինձ՝ չկա Աստվածաշունչը։ Նրանք ուշադրություն չեն դարձնում Իմ գոյությանը կամ Իմ գործերին, այլ փոխարենը՝ ծայրահեղ և առանձնահատուկ ուշադրություն են դարձնում Սուրբ Գրքի յուրաքանչյուր բառին։ Շատերն անգամ հավատում են, որ Ես չպետք է անեմ այն, ինչ ցանկանում եմ անել, եթե դա կանխագուշակված չէ Սուրբ Գրքում։ Նրանք չափազանց մեծ նշանակություն են տալիս Աստվածաշնչին։ Կարելի է ասել, որ նրանք բառացի խոսքերն այն աստիճանի կարևոր են համարում, որ Աստվածաշնչի տողերն օգտագործում են Իմ ասած յուրաքանչյուր խոսքը չափելու և Ինձ դատապարտելու համար։ Նրանց փնտրածն Ինձ հետ համատեղելիության, ոչ էլ ճշմարտության հետ համատեղելիության ճանապարհը չէ, այլ Աստվածաշնչի բառերին համապատասխանելու ճանապարհը, և նրանք հավատում են, որ այն ամենը, ինչը չի համապատասխանում Աստվածաշնչին, առանց բացառության Իմ գործը չէ։ Մի՞թե այդպիսի մարդիկ փարիսեցիների հնազանդ ժառանգները չեն։ Հրեա փարիսեցիները Մովսեսի օրենքն օգտագործեցին Հիսուսին դատապարտելու համար։ Նրանք չէին փնտրում այն ժամանակվա Հիսուսի հետ համատեղելիության ճանապարհը, այլ օրենքի յուրաքանչյուր դրույթին այնքան լուրջ էին վերաբերվում, որ՝ մեղադրելով Նրան Հին Կտակարանի օրենքին չհետևելու և Մեսիան չլինելու համար, վերջիվերջո խաչեցին անմեղ Հիսուսին։ Ո՞րն էր նրանց էությունը։ Մի՞թե այն չէր, որ նրանք չէին փնտրում ճշմարտության հետ համատեղելիության ճանապարհը։ Նրանք ուշադրություն էին դարձնում միայն Սուրբ Գրքի յուրաքանչյուր բառին՝ անտեսելով Իմ մտադրությունները և Իմ գործի ընթացքում ձեռնարկած քայլերն ու մեթոդները։ Նրանք ճշմարտությունը փնտրող մարդիկ չէին, այլ մարդիկ, որոնք համառորեն կառչած էին բառերից․ նրանք Աստծուն հավատացող մարդիկ չէին, այլ Աստվածաշնչին հավատացող։ Կոպիտ ասած՝ նրանք Աստվածաշնչի պահապան շներ էին։ Աստվածաշնչի շահերը պաշտպանելու, Աստվածաշնչի արժանապատվությունը պահպանելու և Աստվածաշնչի հեղինակությունը պաշտպանելու համար նրանք նույնիսկ ողորմած Հիսուսին խաչեցին։ Այդ ամենը նրանք արեցին միայն Աստվածաշունչը պաշտպանելու և Աստվածաշնչի յուրաքանչյուր բառի դիրքը մարդկանց սրտերում պահպանելու համար։ Այդպիսով նրանք նախընտրեցին հրաժարվել իրենց իսկ ապագայից և ձեռք չբերել մեղքի զոհը՝ Հիսուսին մահվան դատապարտելու համար, ով չէր համապատասխանում Սուրբ Գրքի պայմաններին։ Մի՞թե նրանք բոլորը Սուրբ Գրքի յուրաքանչյուր բառի ծառաները չէին։

Իսկ ի՞նչ ասել այսօրվա մարդկանց մասին։ Երկինք մտնելու և շնորհ ստանալու համար Նրանք ավելի շուտ կնախընտրեն այս աշխարհից վտարել Քրիստոսին, որ եկել էր ճշմարտությունը ազատագրելու։ Նրանք ավելի շուտ ամբողջությամբ կուրանան ճշմարտության գալուստը՝ Աստվածաշնչի շահերը պաշտպանելու համար, և ավելի շուտ նորից մարմնացյալ Քրիստոսին խաչը կհանեն, որպեսզի ապահովեն Աստվածաշնչի հավիտենական գոյությունը։ Ինչպե՞ս կարող է մարդը ստանալ Իմ փրկությունը, երբ նրա սիրտն այդքան չարամիտ է և նրա բնությունն այդքան թշնամական է Ինձ։ Ես ապրում եմ մարդկանց մեջ, սակայն մարդը տեղյակ չէ Իմ գոյությանը։ Երբ Իմ լույսը սփռում եմ մարդու վրա, նա դեռ անտեղյակ է Իմ գոյությանը։ Երբ Իմ բարկությունն եմ թափում մարդու վրա, նա առավել ևս ուրանում է Իմ գոյությունը։ Մարդը փնտրում է բառերի և Աստվածաշնչի հետ համատեղելիություն, սակայն ոչ մեկը չի գալիս Իմ առաջ՝ ճշմարտության հետ համատեղելիության ճանապարհը փնտրելու։ Մարդը երկնքում է Ինձ որոնում և առանձնահատուկ ուշադրություն է դարձնում Իմ գոյությանը երկնքում, սակայն ոչ ոք հոգ չի տանում Իմ մարմնեղ դրսևորման մասին, որովհետև Ես՝ մարդկանց մեջ ապրողս, նրանց աչքին չափազանց աննշան եմ։ Նրանք, ովքեր միայն Աստվածաշնչի բառերի հետ համատեղելիություն են որոնում և նրանք, ովքեր միայն աղոտ աստծու հետ համատեղելիություն են փնտրում, Իմ աչքին ողորմելի տեսարան են։ Պատճառն այն է, որ նրանք երկրպագում են մեռած բառերին և մի աստծու, որը կարող է նրանց անհամար հարստություն տալ․ երկրպագում են մի աստծու, որը պատրաստ է իրեն մարդու ողորմածությանը հանձնել՝ մի աստծու, որը գոյություն չունի։ Այդ դեպքում ի՞նչ կարող են նման մարդիկ ստանալ Ինձնից։ Մարդը պարզապես չափազանց ստոր է խոսքերի համար։ Ինչպե՞ս կարող են Ինձ հետ համատեղելի լինել նրանք, ովքեր Ինձ հակառակվում են, ովքեր Ինձնից անսահման պահանջներ ունեն, ովքեր ճշմարտության հանդեպ սեր չունեն, ովքեր ապստամբ են Իմ դեմ։

Ինձ հանդիմացողներն Ինձ հետ համատեղելի չեն։ Ինչպես նաև նրանք, ովքեր չեն սիրում ճշմարտությունը։ Իմ դեմ ապստամբողներն առավել ևս Ինձ դեմ են և Ինձ հետ անհամատեղելի։ Բոլոր նրանց, ովքեր Ինձ հետ համատեղելի չեն, Ես հանձնում եմ չարի ձեռքը, թողնում եմ նրանց չարի ապականությանը, նրանց ազատություն եմ տալիս բացահայտելու իրենց չար գործերը և վերջապես նրանց հանձնում եմ, որպեսզի չարը նրանց կուլ տա։ Ես չեմ մտահոգվում, թե քանի մարդ է Ինձ երկրպագում, այսինքն՝ ինձ չի հետաքրքրում, թե քանի մարդ է հավատում Ինձ։ Ինձ համար կարևոր է միայն այն, թե քանիսն են Ինձ հետ համատեղելի։ Քանի որ բոլոր նրանք, ովքեր Ինձ հետ համատեղելի չեն, չարից են և դավաճաններ․ նրանք Իմ թշնամիներն են, և Ես Իմ տանը չեմ «մեծարի» Իմ թշնամիներին։ Նրանք, ովքեր Ինձ հետ համատեղելի են, հավիտյան կծառայեն Ինձ Իմ տանը, իսկ նրանք, ովքեր Ինձ հակառակվում են, հավիտյան կկրեն Իմ պատիժը։ Նրանք, ովքեր միայն Աստվածաշնչի խոսքերի մասին են հոգ տանում և չեն հետաքրքրվում ո՛չ ճշմարտությամբ, ո՛չ էլ Իմ հետքերը որոնելով, նրանք Իմ դեմ են, որովհետև կաղապարում են Ինձ Աստվածաշնչի շրջանակներով, Ինձ պարփակում են Աստվածաշնչի սահմանների մեջ, և դա Իմ հանդեպ ծայրահեղ անարգանք է։ Ինչպե՞ս կարող են նման մարդիկ գալ Իմ առաջ։ Նրանք ուշադրություն չեն դարձնում ո՛չ Իմ գործերին, ո՛չ Իմ մտադրություններին, ո՛չ էլ ճշմարտությանը, այլ բառերին՝ սպանող բառերին։ Ինչպե՞ս կարող են նման մարդիկ Ինձ հետ համատեղելի լինել։

Ես այնքա՜ն շատ խոսքեր եմ ասել, նաև հայտնել Իմ կամքն ու Իմ տրամադրվածությունը, սակայն մարդիկ մինչ այժմ անկարող են ճանաչել և հավատալ Ինձ։ Կամ կարելի է ասել՝ մարդիկ դեռևս անկարող են հնազանդվել Ինձ։ Ո՞վ է Ինձ հետ համատեղելի այն ամենքից, որ ապրում են Աստվածաշնչով, ապրում են օրենքով, ապրում են խաչի վրա կամ ապրում են կանոնակարգերով։ Դուք միայն մտածում եք որոշ օրհնություններ և վարձատրություններ ստանալու մասին, բայց երբեք չեք խորհել այն մասին, թե իրականում ինչպես լինել Ինձ հետ համատեղելի կամ ինչպես կանխել իններդ ձեզ՝ Ինձ հակառակվելուց։ Ես այսքան հիասթափված եմ ձեզանից, քանզի Ես ձեզ այնքան շատ բան եմ շնորհել, սակայն ձեզանից այնքան քիչ եմ ստացել։ Ո՛չ ձեր խաբեությունը, ո՛չ ձեր գոռոզությունը, ո՛չ ձեր ագահությունը, ո՛չ ձեր անհեթեթ ցանկությունները, ո՛չ ձեր դավաճանությունը, ո՛չ էլ ձեր անհնազանդությունը չեն կարող վրիպել Իմ հայացքից։ Դուք Ինձ մակերեսորեն եք վերաբերվում, փորձում եք Ինձ խաբել, պատվազրկել, շողոքորթել Ինձ, կորզել Իմ զոհաբերություններն Ինձնից: Ինչպե՞ս կարող էին նման չար գործերը խուսափել Իմ պատժից։ Այս բոլոր չար գործերը ձեր թշնամանքի վկայությունն են Իմ նկատմամբ, ինչպես նաև առ այն, որ Ինձ հետ համատեղելի չեք։ Ձեզնից ուրաքանչյուրը հավատում է, թե համատեղելի է Ինձ հետ, բայց եթե դա իսկապես այդպես լիներ, մի՞թե չէին լինի դա փաստող անբեկանելի ապացույցներ։ Դուք կարծում եք, թե շատ անկեղծ և հավատարիմ եք Ինձ։ Դուք կարծում եք, թե շատ բարեսիրտ ու շատ կարեկցող եք, և որ Ինձ շատ բան եք նվիրաբերել։ Կարծում եք, թե Ինձ համար չափից ավելի գործ եք կատարել։ Բայց երբևիցէ ձեր այդ կարծիքները քննե՞լ եք ձեր գործողությունների լույսի ներքո։ Ասում եմ՝ դուք չափազանց գոռոզ եք, չափազանց ագահ, չափազանց անտարբեր։ Ձեր հնարքները, որոնցով Ինձ խաբում եք, շատ հմուտ են, իսկ ձեր մտադրություններն ու մեթոդները՝ շատ ստոր։ Մինչդեռ ձեր հավատարմությունը չափազանց փոքր է, ձեր անկեղծությունը` չնչին, և ձեր խիղճը` խոր քնած։ Դուք շատ չարասիրտ եք, և ոչ ոքի չեք խնայում, նույնիսկ՝ Ինձ։ Դուք Ինձ մերժում եք ձեր երեխաների, ձեր ամուսնու կամ ձեր ինքնապահպանման համար։ Դուք Իմ մասին չէ, որ մտահոգվում եք, այլ ձեր ընտանիքի, երեխաների, ձեր դիրքի, ձեր ապագայի և ձեր սեփական հաճույքի մասին։ Երբևէ մտածե՞լ եք Իմ մասին՝ խոսելիս կամ գործելիս։ Ցուրտ օրերին ձեր մտքերը ձեր երեխաների, ամուսնու, կնոջ կամ ծնողների մասին են։ Կիզիչ օրերին էլ Ես տեղ չունեմ ձեր մտքերում։ Քո պարտքը կատարելիս, մտածում ես քո անձնական շահի մասին, քո անձնական անվտանգության, քո ընտանիքի անդամների մասին։ Ի՞նչ ես երբևէ արել Ինձ համար։ Երբևէ մտածե՞լ ես Իմ մասին։ Երբևէ արե՞լ ես այն, ինչ անհրաժեշտ է Ինձ և Իմ գործի համար։ Ու՞ր է ապացույցը, որ Ինձ հետ համատեղելի ես։ Ու՞ր է ապացույցը, որ հավատարիմ ես Ինձ։ Ու՞ր է ապացույցը, որ հնազանդ ես Ինձ։ Երբևէ քո մտադրությունները միտված եղե՞լ են Իմ օրհնությունները ստանալուն։ Դուք բոլորդ փորձում եք Ինձ հիմարացնել։ Բոլորդ խաբում եք Ինձ։ Դուք խաղում եք ճշմարտության հետ, թաքցնում եք ճշմարտության գոյությունը և դավաճանում ճշմարտության էությանը։ Քանզի դուք այսպես եք հակառակվում Ինձ, ի՞նչ է սպասում ձեզ ապագայում։ Դուք միայն աղոտ աստծու հետ համատեղելիություն եք փնտրում և միայն աղոտ հավատքի հետևից եք գնում, սակայն դուք Քրիստոսի հետ համատեղելի չեք։ Այդպիսի չար գործերի համար չե՞ք կրելու արդյոք արժանի պատիժը չար մարդկանց հետ միասին։ Այդ ժամանակ դուք կհասկանաք, որ ոչ մի մարդ, ով Քրիստոսի հետ համատեղելի չէ, չի կարող փախչել զայրույթի օրվանից, և ձեզ պարզ կդառնա, թե ինչ տեսակի պատիժ է սպասում նրանց, ովքեր հակառակվում են Քրիստոսին։ Երբ այդ օրը գա, ձեր երազանքները, թե օրհնվելու եք Աստծուն հավատալու համար և երկինք մտնելու թույլտվություն եք ստանալու, հօդս կցնդեն։ Սակայն այնպես չի լինի այն մարդկանց հետ, ովքեր համատեղելի են Քրիստոսի հետ։ Թեև նրանք շատ բան են կորցրել, թեև նրանք շատ դժվարություններ են կրել, նրանք կստանան այն ամբողջ ժառանգությունը, որը Ես կտակում եմ մարդկությանը։ Ի վերջո, դուք կհասկանաք, որ միայն Ես եմ արդար Աստվածը, և միայն Ես եմ կարող մարդուն հասցնել իր գեղեցիկ հանգրվանին։


Դու իրո՞ք Աստծուն հավատացողներից ես

Դու գուցե մեկ կամ երկու տարուց ավելի քայլել ես Աստծուն հավատալու ճանապարհով, և այս տարիներին գուցե շատ դժվարություններ ես կրել, կամ գուցե քիչ դժվարություններ ես տեսել ու փոխարենը՝ առատ շնորհ ես ստացել։ Կամ էլ, հնարավոր է, որ ոչ դժվարություն ես տեսել, ոչ էլ առանձնահատուկ շնորհ, այլ ապրել ես խաղաղ ու աննկատ կյանքով։ Սակայն ինչ էլ որ լինի, դու Աստծու հետևորդ ես։ Ուստի եկ մտերմանանք Աստծուն հետևելու շուրջ։ Բայց հիշեցնեմ բոլորին, ով կարդում է այս բառերը, որ Աստծու խոսքն ուղղված է նրանց, ովքեր ճանաչում և հետևում են Նրան, այլ ոչ թե բոլորին՝ անկախ նրանից, ընդունո՞ւմ են Նրան, թե ոչ։ Եթե դու հավատում ես, թե Աստված խոսում է զանգվածների, աշխարհի բոլոր մարդկանց հետ, ապա Աստծու խոսքը քեզ վրա ազդեցություն չի ունենա։ Ուստի պետք է հիշես այս խոսքերը քո սրտում և քեզ դրանցից դուրս չթողնես։ Ամեն դեպքում, եկեք խոսենք այն մասին, ինչ կատարվում է մեր տանը։

Դուք այժմ բոլորդ պետք է հասկանաք, թե ինչ է իրականում նշանակում հավատալ Աստծուն։ Այն հավատքի իմաստը, որի մասին Ես նախկինում խոսել եմ, առնչվում էր ձեր դրական արդյունքին։ Իսկ այսօր այլ է․ այսօր Ես կվերլուծեմ ձեր Աստծու հանդեպ հավատքի էությունը։ Իհարկե, սա ձեզ առաջնորդում է բացասական կողմից․ եթե Ես այդպես չանեի, դուք երբեք չէիք ճանաչի ձեր իրական դեմքը և հավիտյան կպարծենայիք ձեր բարեպաշտությամբ ու հավատարմությամբ։ Կարելի է ասել, որ եթե Ես չբացահայտեի ձեր սրտերի խորքում թաքնված այլանդակությունը, ձեզանից յուրաքանչյուրը ձեր գլխին թագ կդներ և ողջ փառքը ձեզ կվերագրեր։ Ձեր գոռոզ ու ինքնահավան բնավորությունը ձեզ մղում է դավաճանելու ձեր սեփական խղճին, ապստամբելու և հակադրվելու Քրիստոսին, բացահայտելու ձեր տգեղ դեմքերը և այդպիսով ի ցույց դնելու ձեր մտադրությունները, պատկերացումները, չափազանցված ցանկությունները և ագահությամբ լի հայացքները։ Եվ այդուհանդերձ դուք շարունակ հայտարարում եք Քրիստոսի գործի հանդեպ ձեր ողջ կյանքի նվիրումը և անդադար կրկնում եք այն ճշմարտությունները, որոնք Քրիստոսը վաղուց ասել է։ Ահա սա է ձեր «հավատքը»՝ ձեր «առանց կեղտի հավատքը»։ Ես մարդուց միշտ խիստ համապատասխանություն եմ պահանջել։ Եթե քո հավատարմությունը պայմաններով է և անձնական շահերով, Ես կգերադասեմ մնալ առանց ասյպես կոչված հավատարմության, որովհետև Ես զզվում եմ մարդկանցից, ովքեր խաբում են ինձ իրենց մտադրություններով և խոստովանում են ինձ պայմաններով: Ես ցանկանում եմ, որ մարդը Ինձ լիովին հավատարիմ լինի և ամեն ինչ անի մեկ բանի համար՝ հավատքի։ Ես ատում եմ ձեր կողմից Ինձ ուրախացնելու համար քնքշանքի կիրառումը, քանի որ Ես միշտ անկեղծորեն եմ վերաբերվել ձեզ, ուստի ցանկանում եմ, որ դուք նույնպես ճշմարիտ հավատքով գործեք Իմ հանդեպ։ Երբ խոսքը հավատքի մասին է, շատերը կարող են կարծել, թե իրենք հետևում են Աստծուն, որովհետև հավատք ունեն, այլապես չէին դիմանա այսքան տառապանքի։ Այդ պատճառով Ես հարցնում եմ քեզ․ եթե դու հավատում ես Աստծու գոյությանը, ինչո՞ւ երբեք չես վախենում Նրանից։ Եթե հավատում ես Աստծու գոյությանը, ինչո՞ւ քո սրտում Նրանից վախի թեկուզ նշույլ չկա։ Դու ընդունում ես, որ Քրիստոսն Աստծու մարմնացումն է, ապա ինչո՞ւ ես Նրան արհամարհում։ Ինչո՞ւ ես անհարգալից վերաբերվում Նրան։ Ինչո՞ւ ես բացահայտ դատում Նրան։ Ինչո՞ւ ես մշտապես լրտեսում Նրան։ Ինչո՞ւ չես հնազանդվում Նրա կարգադրություններին։ Ինչո՞ւ Նրա խոսքը չես դարձնում քո գործերի չափանիշը։ Ինչո՞ւ ես շորթում և գողանում Նրա ընծաները։ Ինչո՞ւ ես փորձում խոսել Քրիստոսի դիրքերից։ Ինչո՞ւ ես դատում՝ ճի՞շտ է արդյոք Նրա գործը և Նրա խոսքը։ Ինչո՞ւ ես համարձակվում Նրա հետևից հայհոյել Նրան։ Արդյո՞ք այս ամենն է ձեր հավատքը։

Ձեր խոսքերում ու վարքում բացահայտվում են Քրիստոսին չհավատալու տարրերը։ Ձեր արած ամեն ինչի շարժառիթները և նպատակները հագեցած են անհավատարմությամբ։ Նույնիսկ ձեր հայացքի էությունն է պարունակում Քրիստոսի հանդեպ անհավատություն։ Ամեն պահի դուք ձեր մեջ կրում եք անհավատության սերմը: Դա նշանակում է, որ ամեն պահի վտանգ կա Քրիստոսին դավաճանելու, որովհետև ձեր մարմնում հոսող արյունը ներարկված է մարմնացյալ Աստծու հանդեպ անհավատությամբ։ Դրա համար էլ Ես ասում եմ, որ ձեր քայլերը հավատքի ճանապարհին իրական չեն։ Քայլելով Աստծու հանդեպ հավատի ուղով՝ դուք ձեր ոտքը վստահորեն չեք դնում գետնին, դուք պարզապես շարժումներ եք կատարում: Դուք երբեք ամբողջությամբ չեք հավատում Քրիստոսի խոսքերին և ունակ չեք գործի դնել դրանք: Այդ պատճառով էլ չեք հավատում Քրիստոսին։ Մշտապես Նրա մասին ձեր պատկերացումներն ունենալը մեկ այլ պատճառ է, թե ինչու հավատք չունեք Նրա նկատմամբ: Դուք մշտապես կասկածում եք Նրա գործին, Նրա խոսքը չեք լսում, Քրիստոսի ցանկացած գործի վերաբերյալ կարծիք ունեք, բայց չեք հասկանում այս աշխատանքը և չեք կարողանում մի կողմ դնել ձեր պատկերացումները, որքան էլ բացատրություն ստանաք։ Այս բոլորն անհավատության տարրերն են, որոնք խառնված են ձեր սրտերին: Թեպետ դուք հետևում եք Քրիստոսի գործին, ձեր սրտերում շատ ապստամբություն կա, և այդ ապստամբությունը պղծում է Աստծու հանդեպ ձեր հավատքը։Գուցե դուք չեք կարծում, թե դա այդպես է, բայց եթե դու ունակ չես ճանաչելու քո մտադրությունները, ապա կլինես նրանցից, ով կկորչի, որովհետև Աստված կատարելագործում է միայն նրանց, ովքեր իսկապես հավատում են Նրան, ոչ թե կասկածողներին, և առավել ևս ոչ նրանց, ովքեր պարզապես հետևում են՝ առանց երբևէ հավատալու, որ Նա Աստված է։

Որոշ մարդիկ չեն սիրում ճշմարտությունը, առավել ևս՝ դատաստանը։ Դրա փոխարեն նրանք սիրում են իշխանությունն ու հարստությունը. այդպիսի մարդկանց անվանում են իշխանություն տենչողներ։ Նրանք աշխարհում փնտրում են միայն այն դավանանքները, որոնք ունեն իշխանություն, և փնտրում են միայն այն հովիվներին ու ուսուցիչներին, ովքեր գալիս են ճեմարաններից։ Թեև նրանք ընդունել են ճշմարտության ճանապարհը, նրանք հավատում են միայն կիսով չափ և չեն կարող ամբողջ սրտով ու մտքով նվիրվել․ նրանց բերանները խոսում են Աստծու համար իրենց նվիրաբերելու մասին, սակայն նրանց աչքերը կենտրոնացած են մեծ հովիվների և ուսուցիչների վրա և նրանք նույնիսկ երկրորդ անգամ չեն նայում Քրիստոսին։ Նրանց մտքերը լի են փառքի, շահի և հեղինակության մասին մտածումներով։ Նրանք կարծում են, որ անհնար է, որ այսքան համեստ մարդը կարող է նվաճել այսքան շատերին և որ այդքան աննշան մեկը կարող է կատարելագործել մարդուն։ Նրանք կարծում են, որ անհնար է, որ փոշու ու գոմաղբի մեջ եղած այս աննշան մարդիկ լինեն Աստծու ընտրյալները։ Նրանք հավատում են, որ եթե այդպիսի մարդիկ լինեին Աստծու փրկության առարկաները, ապա երկինքն ու երկիրը գլխիվայր կշրջվեին, և բոլոր մարդիկ խելագարության աստիճանի կծիծաղեին։ Նրանք հավատում են, որ եթե Աստված ընտրեր նման մարդկանց կատարելագործելու համար, ապա այդ մեծ մարդիկ կդառնային Ինքն Աստվածը։ Նրանց հայացքները լի են անհավատությամբ․ նրանք ոչ միայն անհավատ են, այլ պարզապես անխոհեմ գազաններ են։ Նրանք արժևորում են միայն կարգավիճակը, հեղինակությունն ու իշխանությունը, և նրանք գնահատում են միայն մեծ խմբերն ու դավանանքները, և բացարձակապես չեն հարգում Քրիստոսի կողմից առաջնորդվողներին։ Նրանք պարզապես դավաճաններ են, ովքեր մեջքով են շրջվել Քրիստոսին, ճշմարտությանը և կյանքին։

Դու չես հիանում Քրիստոսի խոնարհությամբ, բայց մեծարում ես բարձր դիրք ունեցող կեղծ հովիվներին։ Դու չես երկրպագում Քրիստոսի գեղեցկությունն ու իմաստությունը, սակայն համակրանք ունես այն անբարո մարդկանց նկատմամբ, որոնք գնում են աշխարհի պղծության հետևից։ Դու միայն ծաղրում ես Քրիստոսի այն տառապանքը, որ Նա նույնիսկ գլուխը դնելու տեղ չուներ, բայց հիանում ես այն դիակներով, որոնք ընծաներ են որսում և ապրում են անառակության մեջ։ Դու չես կամենում տառապել Քրիստոսի հետ կողք կողքի, բայց հաճույքով նետվում ես այդ անխոհեմ և կամակոր նեռերի գիրկը, թեև նրանք քեզ տալիս են միայն մարմնական բաներ, խոսքեր և վերահսկողություն։ Նույնիսկ հիմա քո սիրտը դեռ նրանց կողմն է թեքված՝ դեպի նրանց համբավը, նրանց դիրքն ու նրանց ուժը։ Եվ այնուամենայնիվ դու շարունակում ես այնպիսի վերաբերմունք ունենալ, կարծես Քրիստոսի գործը դժվար է ընդունել և դու չես ցանկանում այն ընդունել։ Հենց այդ պատճառով էլ ես ասում եմ, որ դու զուրկ ես Քրիստոսին ընդունելու հավատքից։ Պատճառը, որ մինչև այսօր հետևել ես Նրան, միայն այն է, որ այլ ընտրություն չես ունեցել։ Քո սրտում մշտապես վեր է խոյանում վեհ կերպարների մի ամբողջ շարք․ դու չես կարողանում մոռանալ նրանց յուրաքանչյուր խոսքն ու արարքը, ինչպես նաև նրանց ազդեցիկ խոսքերն ու ձեռքերը։ Ձեր սրտում նրանք միշտ գերագույն են և միշտ հերոսներ։ Սակայն այսպես չէ այսօրվա Քրիստոսի դեպքում։ Քո սրտում Նա միշտ աննշան է և երբեք արժանի չէ երկյուղի։ Քանի որ Նա չափազանց սովորական է, չափազանց քիչ ազդեցություն ունի և հեռու է վեհ լինելուց։

Ամեն դեպքում, ես ասում եմ, որ բոլոր նրանք, ովքեր չեն գնահատում ճշմարտությունը, անհավատներ են և ճշմարտության դավաճաններ։ Նման մարդիկ երբեք չեն ստանա Քրիստոսի հավանությունը։ Արդյո՞ք դու հասկացար, թե որքան անհավատություն կա քո մեջ և որքան մատնություն ես գործել Քրիստոսի նկատմամբ։ Այսպիսով, ես քեզ կոչ եմ անում․ քանի որ դու ընտրել ես ճշմարտության ճանապարհը, ապա պետք է ամբողջ սրտով նվիրվես. մի՛ եղիր երկիմաստ կամ թերի։ Դու պետք է հասկանաս, որ Աստված աշխարհի կամ որևէ մեկի Աստվածը չէ, այլ բոլոր նրանց Աստվածն է, ովքեր իրականում հավատում են Նրան, բոլոր նրանց, ովքեր պաշտում են Նրան, և բոլոր նրանց, ովքեր նվիրված և հավատարիմ են Նրան։

Այսօր ձեր մեջ դեռ շատ անհավատություն կա։ Ուշադիր նայեք ձեր ներսը, և անպայման կգտնեք պատասխանը։ Երբ գտնես իրական պատասխանը, ապա կընդունես, որ դու Աստծուն հավատացող չես, այլ մեկը, ով խաբում, հայհոյում և դավաճանում է Նրան, և մեկը, ով անհավատարիմ է Նրան։ Այդ ժամանակ դու կհասկանաս, որ Քրիստոսը մարդ չէ, այլ Աստված է։ Երբ այդ օրը գա, դու կվախենաս, կսարսափես և իրոք կսիրես Քրիստոսին։ Այժմ ձեր սրտի միայն երեսուն տոկոսն է լցված հավատքով, մինչդեռ մյուս յոթանասուն տոկոսը լի է կասկածով։ Քրիստոսի արած ու ասած ամեն ինչը կարող է ձեզ մոտ առաջացնել Նրա մասին պատկերացումներ և կարծիքներ, որոնք բխում են Նրա հանդեպ ձեր լիակատար անհավատությունից։ Դուք հիանում և սարսափում եք միայն երկնքում գտնվող անտեսանելի Աստծուց և ոչ մի հարգանք չունեք երկրի վրա գտնվող կենդանի Քրիստոսի նկատմամբ։ Մի՞թե սա ևս ձեր անհավատությունը չէ։ Դուք ձգտում եք միայն այն Աստծուն, ով գործել է անցյալում, բայց չեք ընդունում այսօրվա Քրիստոսին։ Այս ամենը ձեր սրտերում խառնված «հավատքն» է, հավատք, որը չի հավատում այսօրվա Քրիստոսին: Ես ոչ մի կերպ չեմ թերագնահատում ձեզ, որովհետև ձեր մեջ չափազանց շատ անհավատություն կա, և ձեր մեջ չափազանց շատ բան կա, որ անմաքուր է ու պետք է բացահատվի։ Այս անմաքրությունները նշան են, որ դուք ընդհանրապես հավատք չունեք․ դրանք ձեր կողմից Քրիստոսի մերժման վկայությունններն են և ձեզ դրոշմում են որպես Քրիստոսի դավաճաններ։ Դրանք վարագույր են Քրիստոսին ճանաչելու ձեր ճանապարհին, արգելք՝ Քրիստոսի կողմից ընդունվելու համար, խոչընդոտ՝ Քրիստոսի հետ համատեղելի լինելու համար, և ապացույց, որ Քրիստոսը ձեզ չի ընդունում։ Այժմ ժամանակն է քննելու ձեր կյանքի բոլոր կողմերը։ Դա անելը բոլոր հնարավոր առումներով ձեզ օգուտ կբերի։


Քրիստոսը դատաստանի գործը կատարում է ճշմարտությամբ

Վերջին օրերի գործն այն է, որ ամեն ինչ դասավորվի ըստ իր տեսակների, և ավարտվի Աստծու տնօրինության ծրագիրը, որովհետև ժամանակը մոտ է, և Աստծու օրը եկել է։ Աստված բոլոր նրանց, ովքեր մուտք են գործում Իր արքայություն և մնում են հավատարիմ մինչև վերջ, առաջնորդում է դեպի Իր իսկ դարաշրջանը։ Սակայն մինչև Աստծուդարաշրջանի գալուստը` Աստծու գործը մարդու արարքները քննելը չէ, ոչ էլ մարդու կյանքի մասին հարցուփորձ անելը, այլ մարդու ըմբոստությունը դատելն է, որովհետև Աստված պիտի մաքրի բոլոր նրանց, ովքեր կգան Իր գահի առաջ։ Բոլորը, ովքեր մինչ այս օրը հետևել են Աստծու հետքերին, նրանք են, որ գալիս են Աստծու գահի առաջ, և այսպիսով՝ յուրաքանչյուր մարդ, ով ընդունում է Աստծու գործը դրա վերջին փուլում, Աստծու մաքրագործման առարկան է։ Այլ կերպ ասած՝ յուրաքանչյուր ոք, ով ընդունում է Աստծու գործը դրա վերջին փուլում, Աստծու դատաստանի առարկան է։

Անցյալում ասված «Աստծու տան մեջ սկսվող դատաստանի» մեջ «դատաստան» բառը վերաբերում է այն դատաստանին, որն Աստված այսօր իրականացնում է վերջին օրերին Իր գահի առաջ եկողների նկատմամբ։ Գուցե կան մարդիկ, որոնք կարծում են, թե երբ վերջին օրերը գան, Աստված երկինքներում մեծ սեղան կդնի, որի վրա սպիտակ սփռոց կլինի փռված, ապա կնստի մեծ գահին, և բոլոր մարդիկ կծնկեն գետնին. Նա կհայտնի յուրաքանչյուրի մեղքերը և դրանով կորոշի՝ արդյոք նրանք պետք է բարձրանան երկինք, թե ուղարկվեն կրակի ու ծծմբի լիճը և նման այլ գերբնական պատկերացումներ։ Անկախ նրանից, թե ինչ է մարդը պատկերացնում՝ դա չի կարող փոխել Աստծու գործի էությունը։ Մարդու պատկերացումները պարզապես նրա մտքերի պտուղներն են․ դրանք ծագում են մարդու ուղեղից՝ ամփոփված և իրար միացված այն ամենից, ինչ մարդը տեսել ու լսել է։ Ուստի ասում եմ՝ որքան էլ հրաշալի լինեն մարդկանց պատկերացումները, դրանք միայն պատկերներ են և ի վիճակի չեն փոխարինելու Աստծու գործի ծրագիրը։ Մարդը, ի վերջո, ապականված է սատանայի կողմից, ուստի ինչպե՞ս կարող էր խորամուխ լինել Աստծու մտքերին։ Մարդն Աստծու դատաստանը համարում է ինչ-որ տարօրինակ բան։ Նա հավատում է, որ քանի որ հենց Աստված Ինքն է կատարում դատաստանի գործը, ապա այս գործը պիտի լինի ամենահսկայական չափի, անհասկանալի՝ մահկանացուների համար, և պիտի հնչի երկինքներով մեկ ու սասանի երկիրը․ եթե ոչ, ապա ինչպե՞ս կարող է դա լինել Աստծու դատաստանի գործ։ Նա հավատում է, որ քանի որ սա դատաստանի գործն է, ապա Աստված պիտի գործի առանձնապես վեհազդու ու մեծաշուք կերպով, և դատապարտվողները պիտի լաց լինեն արտասուքով ու ծնկի իջած` ողորմություն աղաչեն։ Այդպիսի տեսարանները, անկասկած, պիտի լինեն տպավորիչ և խորապես հուզիչ․․․ Բոլորը պատկերացնում են Աստծու դատաստանի գործը որպես հրաշագործ բան։ Գիտե՞ս դու, սակայն, որ այն ժամանակ, երբ Աստված վաղուց արդեն սկսել է Իր դատաստանի գործը մարդկանց մեջ, դու դեռ շարունակում ես հանգիստ թմրած քնել, այն ժամանակ, երբ կարծես, թե Աստծու դատաստանի գործը պաշտոնապես սկսվել է, Աստված արդեն նորովի ստեղծա՞ծ կլինի երկինքն ու երկիրը։ Գուցե այդ ժամանակ դու նոր հասկանալիս լինես կյանքի իմաստը, սակայն Աստծու պատժի անողորմ գործը կտանի քեզ դեպի էլ ավելի խոր քուն, դեպի դժոխք։ Միայն այդ ժամանակ դու հանկարծ կգիտակցես և կհասկանաս, որ Աստծու դատաստանի գործն արդեն ավարտված է։

Եկեք չվատնենք մեր թանկարժեք ժամանակն ու այլևս չխոսենք այս գարշելի ու զզվելի թեմաների մասին։ Եկեք փոխարենը խոսենք այն մասին, թե ի՞նչ է դատաստանը։ Երբ լսում ես «դատաստան» բառը, հավանաբար հիշում ես այն խոսքերը, որ Եհովան ասաց՝ ուսուցանելու համար մարդկանց ամեն տեղում, և այն խոսքերը, որ Հիսուսն ասաց՝ հանդիմանելու փարիսեցիներին։ Թեև այդ խոսքերը խիստ էին, դրանք Աստծու դատաստանը չէին մարդու նկատմամբ․ դրանք պարզապես խոսքեր էին, որ Աստված ասաց տարբեր միջավայրերում, այսինքն՝ տարբեր համատեքստերում։ Այս խոսքերը նման չեն այն խոսքերին, որ Քրիստոսն ասում է վերջին օրերին, երբ Նա դատում է մարդուն։ Վերջին օրերի Քրիստոսն օգտագործում է տարբեր ճշմարտություններ՝ ուսուցանելու մարդուն, մերկացնելու մարդու էությունը և քննելու նրա խոսքերն ու գործերը։ Այս խոսքերը ներառում են տարբեր ճշմարտություններ, ինչպիսին է մարդու պարտականությունը, թե ինչպե՞ս պետք է մարդը ենթարկվի Աստծուն, ինչպե՞ս պետք է մարդը հավատարիմ լինի Աստծուն, ինչպե՞ս պետք է մարդն ապրի բնականոն մարդկայնությամբ, ինչպես նաև Աստծու իմաստությունն ու բնավորությունը։ Այս խոսքերն ուղղված են մարդու էությանը և նրա ապականված բնավորությանը։ Մասնավորապես այն խոսքերը, որ մերկացնում են, թե ինչպես է մարդը մերժում Աստծուն, առավել ևս ուղղված են այն բանին, որ մարդը սատանայի մարմնավորումն է և Աստծուն հակառակվող թշնամական ուժ։ Իր դատաստանի գործը կատարելիս Աստված ոչ թե մի քանի խոսքով ամբողջովին բացատրում է մարդու բնությունը, այլ երկարաժամկետ կերպով մերկացնում և էտում այն։ Այս բոլոր տարբեր բացահայտման և էտման եղանակները չեն կարող փոխարինվել սովորական խոսքերով․ դրա փոխարեն օգտագործվում է այն ճշմարտությունը, որը մարդը բացարձակապես չունի, որպեսզի իրականացվի այս մերկացման և էտման աշխատանքը։ Միայն այսպիսի եղանակները կարող են կոչվել դատաստան․ միայն այսպիսի դատաստանի միջոցով կարող է մարդուն ստիպել հնազանդվել և ամբողջովին համոզվել Աստծու մասին և առավել ևս ձեռք բերել Աստծու իսկական ճանաչողություն։ Դատաստանի աշխատանքի արդյունքում մարդը հասկացել է Աստծու ճշմարիտ դեմքը և իր սեփական ապստամբության ճշմարտությունը։Դատաստանի աշխատանքը հնարավորություն է տվել մարդուն հասկանալու Աստծու մտադրություններից շատերը, Աստծու աշխատանքի նպատակը և այն խորհուրդները, որոնք նրան անհասկանալի են։ Այն նաև հնարավորություն է տվել մարդուն հասկանալու և ճանաչելու իր ապականված էությունը և իր ապականության արմատը, ինչպես նաև բացահայտելու իր տգեղ կերպարանքը։ Այս բոլոր արդյունքները ստացվում են դատաստանի աշխատանքով, քանզի այս գործի էությունն իրականում այն է, որ բացվում են Աստծու ճշմարտությունը, ճանապարհը և կյանքը բոլոր նրանց համար, ովքեր հավատում են Նրան։ Սա է Աստծու կատարած դատաստանի աշխատանքը։ Եթե դու այս ճշմարտությունները կարևոր չհամարես, եթե միշտ փորձես խուսափել դրանցից կամ դրանցից դուրս նոր ելք որոնել, ապա ես ասում եմ՝ դու խիստ մեղավոր ես։ Եթե դու հավատում ես Աստծուն, բայց չես որոնում ճշմարտությունը և չես փնտրում Աստծու մտադրությունները, չես սիրում այն Խոսքը, որը քեզ ավելի մոտեցնում է Աստծուն, ապա ես ասում եմ՝ դու այն մարդն ես, որ փորձում է խուսափել դատաստանից, և դու մի խամաճիկ ու դավաճան ես, որ փախչում է Մեծ Սպիտակ Գահից։ Աստված չի խնայի որևէ ապստամբի, ով խուսափում է Նրա աչքերից: Այսպիսի մարդիկ կստանան է՛լ ավելի ծանր պատիժ: Նրանք, ովքեր գալիս են Աստծու առաջ՝ ստանալու Նրա դատավճիռը, և բացի դրանից՝ մաքրվել են, հավիտյան կապրեն Աստծու արքայությունում: Իհարկե, սա մի բան է, որ վերաբերում է ապագային:

Դատաստանի գործն Աստծու սեփական գործն է, ուստի այն բնականաբար պետք է կատարվի հենց Աստծու կողմից․ մարդը չի կարող կատարել այն Նրա փոխարեն: Քանի որ դատաստանը ճշմարտության կիրառումն է՝ մարդկությանը նվաճելու համար, անկասկած է, որ Աստված կրկին երևում է մարդկանց մեջ մարմնավորված պատկերով՝ այս գործը կատարելու համար: Այլ կերպ ասած՝ վերջին օրերի Քրիստոսը ճշմարտությունը պիտի գործածի՝ ուսուցանելու աշխարհի բոլոր մարդկանց և բոլոր ճշմարտությունները նրանց հայտնի դարձնելու համար։ Սա է Աստծու դատաստանի գործը։ Շատերն անհարմար են զգում Աստծու երկրորդ մարմնավորման վերաբերյալ, քանի որ մարդկանց համար դժվար է հավատալ, որ Աստված մարմին կդառնա՝ կատարելու դատաստանի գործը։ Այնուամենայնիվ, Ես պետք է քեզ ասեմ, որ Աստծու գործը հաճախ շատ ավելի է անցնում մարդու սպասելիքներից, և այն դժվար է ընդունել մարդկային մտքի համար։ Պատճառն այն է, որ մարդիկ ընդամենը որդեր են երկրի վրա, մինչդեռ Աստված այն գերագույն էակն է, որ լցնում է տիեզերքը․ մարդու միտքը նման է գարշահոտ ջրով լի փոսի, որ միայն որդեր է ծնում, մինչդեռ Աստծու մտքերով ուղղորդված գործի յուրաքանչյուր փուլ Աստծու իմաստության պտուղն է։ Մարդիկ միշտ փորձում են հակառակվել Աստծուն, և Ես ասում եմ՝ ինքնին պարզ է, թե ով է վերջում պարտվելու։ Ես հորդորում եմ ձեզ բոլորիդ չմտածել, թե դուք ավելի արժեքավոր եք, քան ոսկին։ Եթե ուրիշները կարող են ընդունել Աստծու դատաստանը, ապա ինչո՞ւ դու չես կարող։ Որքանո՞վ ես դու բարձր կանգնած ուրիշներից։ Եթե ուրիշները կարող են խոնարհել իրենց գլուխը ճշմարտության առաջ, ապա ինչո՞ւ դու չես կարող։ Աստծու գործն անխուսափելի է։ Նա չի կրկնի դատաստանի գործը միայն այն «ներդրման» պատճառով, որ դու արել ես, և դու կլցվես ափսոսանքով՝ թողնելով այսպիսի լավ հնարավորություն քո ձեռքից։ Եթե դու չես հավատում Իմ խոսքերին, ապա պարզապես սպասիր, որ երկնքում գտնվող Մեծ Սպիտակ Գահը դատաստան անի քեզ։ Դու պետք է իմանաս, որ բոլոր իսրայելացիները մերժեցին և ուրացան Հիսուսին, սակայն Հիսուսի՝ մարդկության փրկագնման փաստը, միևնույն է, տարածվեց ամբողջ տիեզերքում և մինչև երկրի ծայրերը։ Արդյո՞ք սա մի փաստ չէ, որ Աստված վաղուց իրականացրել է։ Եթե դու դեռ սպասում ես, որ Հիսուսը քեզ բարձրացնի երկինք, ապա Ես ասում եմ՝ դու համառ, անպիտան մարդ ես։ Հիսուսը չի ճանաչի այնպիսի կեղծ հավատացյալի, ինչպիսին դու ես, որ անհավատարիմ է ճշմարտությանը և միայն օրհնություններ է որոնում։ Ընդհակառակը, Նա առանց գթության քեզ կգցի կրակի լիճը, որտեղ դու կվառվես տասնյակ հազարավոր տարիներ։

Հիմա արդյո՞ք հասկանում ես, թե ինչ է դատաստանը, և ինչ է ճշմարտությունը։ Եթե հասկանում ես, ապա Ես խորհուրդ եմ տալիս հնազանդությամբ ենթարկվել դատաստանին, հակառակ դեպքում, դու երբեք հնարավորություն չես ունենա Աստծու հավանությունը ստանալու կամ Նրա կողմից Նրա արքայություն բերվելու։ Նրանք, ովքեր միայն ընդունում են դատաստանը, բայց երբեք չեն մաքրվում, այսինքն՝ նրանք, ովքեր փախչում են դատաստանի գործի ընթացքում, հավիտյան արհամարհված կլինեն Աստծու կողմից։ Նրանց մեղքերն ավելի ծանր և ավելի շատ են, քան փարիսեցիների մեղքերը, որովհետև նրանք դավաճանել են Աստծուն և ապստամբել Նրա դեմ։ Այս մարդիկ, որ արժանի չեն անգամ տքնելու, ավելի խիստ պատիժ կստանան, և այդ պատիժը հավիտենական է։ Աստված չի խնայի որևէ դավաճանի, որ մի ժամանակ խոսքով հավատարմություն է ցույց տվել, բայց հետո դավաճանել է Նրան։ Նման մարդիկ հատուցում կստանան՝ պատժվելով հոգով, շնչով և մարմնով։ Արդյո՞ք սա հենց Աստծու արդար բնույթի հայտնությունը չէ։ Արդյո՞ք սա հենց Աստծու նպատակը չէ՝ դատելով և բացահայտելով մարդուն։ Աստված դատաստանի ժամանակ ամեն տեսակ չարագործություն կատարողներին հանձնում է չար ոգիներով լի վայրին և թողնում է, որ այդ չար ոգիները ոչնչացնեն նրանց մարմիններն իրենց ուզած ձևով, և նրանց մարմինները դիակների հոտ են արձակում։ Սա է նրանց արդար հատուցումը։ Աստված այդ անհավատարիմ կեղծ հավատացյալների, կեղծ առաքյալների և կեղծ աշխատողների մեղքերը մեկ առ մեկ գրի է առնում նրանց գրքերում, և երբ ժամանակը գալիս է, նրանց նետում է պիղծ ոգիների մեջ՝ թողնելով, որ այդ ոգիները պղծեն նրանց ամբողջ մարմինը, ինչպես կամենան, և դարձնում է այնպիսին, որ նրանք երբեք չվերածնվեն և այլևս երբեք չտեսնեն լույսը։ Աստված չարերի շարքում է դասում այն կեղծավորներին, ովքեր որոշ ժամանակ ծառայություն են անում, բայց չեն մնում հավատարիմ մինչև վերջ՝ թողնելով նրանց խառնվել չար մարդկանց հետ և կազմել բազմազան չարագործների խումբ, և ի վերջո Աստված կվերացնի նրանց։ Աստված մերժում է և ուշադրություն չի դարձնում նրանց, ովքեր երբեք հավատարիմ չեն եղել Քրիստոսին կամ երբեք ուժ չեն ներդրել, և դարաշրջանի փոփոխության ժամանակ Նա բոլորին կվերացնի։ Նրանք այլևս գոյություն չեն ունենա երկրի վրա, առավել ևս չեն մտնի Աստծու արքայություն։ Աստված Իր ժողովրդի ծառայողների շարքում է դասում նրանց, ովքեր երբեք անկեղծ չեն եղել Աստծու հանդեպ, բայց այլ ընտրություն չունեն և ստիպված են ձևականորեն գործ ունենալ Նրա հետ։ Նման մարդկանցից միայն քչերը կապրեն, իսկ մեծամասնությունը կվերացվի այն մարդկանց հետ միասին, որոնց ծառայությունն անգամ չափանիշներին չի համապատասխանում։ Վերջում Աստված Իր արքայություն կբերի բոլոր նրանց, ովքեր նույն սրտով և մտքով են, ինչ Աստված՝ ժողովուրդը և Աստծու որդիները և նրանք, որ Աստծու կողմից նախասահմանված են լինելու քահանաներ։ Նրանք Աստծու գործի բյուրեղացումն են։ Իսկ նրանք, ովքեր չեն կարող դասվել Աստծու կողմից սահմանված որևէ կարգի մեջ, կդասվեն անհավատների շարքում, և դուք հաստատ կարող եք պատկերացնել, թե ինչպիսին կլինի նրանց ելքը։ Ես արդեն ասել եմ ձեզ այն ամենը, ինչ պետք է ասեի․ ձեր ընտրած ճանապարհը միայն ձեր ընտրությունն է։ Այն, ինչ դուք պետք է հասկանաք, սա է․ Աստծու գործը երբեք չի սպասում այն մարդուն, ով չի կարող քայլել Նրա հետ համընթաց, և Աստծու արդար բնավորությունը գթություն չի ցուցաբերում ոչ մեկի հանդեպ։


Գիտեի՞ր արդյոք։ Աստված մի մեծ գործ է արել մարդկանց մեջ:

Հին դարաշրջանն անցավ, և եկավ նոր դարաշրջանը։ Տարեցտարի և օրեցօր Աստված բազում գործեր կատարեց։ Նա եկավ աշխարհ և ապա հեռացավ։ Այս շրջանը կրկնվել է սերունդների ընթացքում։ Այսօր էլ, նախկինի պես, Աստված շարունակում է, ինչպես առաջ, կատարել այն գործը, որ պարտավոր է կատարել, այն գործը, որ դեռ չի ավարտել, քանզի մինչ օրս Նա դեռ չի մտել հանգստի մեջ։ Աշխարհն արարելուց մինչ այսօր Աստված շատ գործ է կատարել։ Բայց դու գիտեի՞ր, որ այսօր Աստված կատարում է շատ ավելի մեծ գործ, քան առաջ, և Նրա գործի ծավալն անհամեմատ ավելի է։ Ահա թե ինչու եմ ասում, որ Աստված մի մեծ գործ է արել մարդկանց մեջ։ Աստծու բոլոր գործերն առավել կարևոր են թե՛ մարդու և թե՛ Աստծու համար, քանզի Նրա գործի ամեն մի դրվագ առնչվում է մարդուն։

Քանի որ Աստծո գործը ո՛չ տեսանելի է, ո՛չ շոշափելի, և առավել ևս՝ աշխարհի համար տեսանելի չէ, ինչպե՞ս կարող է այն համարվել մեծ։ Իսկ ի՞նչը կարող է համարվել մեծ: Անշուշտ, ոչ ոք չի կարող ժխտել, որ ինչ գործ էլ Աստված կատարի, դա կարող է համարվել մեծ: Բայց ինչո՞ւ եմ ես այսօրվա Աստծո գործի մասին ասում, թե այն մեծ է։ Երբ ասում եմ, որ Աստված մեծ գործ է կատարել, սա անկասկած ներառում է բազմաթիվ խորհուրդներ, որոնք մարդը դեռ չի ըմբռնել։ Եկե՛ք այժմ խոսենք դրանց մասին։

Հիսուս ծնվեց մի մսուրում՝ մի այնպիսի դարաշրջանում, որն անկարող էր հանդուրժել Նրա գոյությունը. սակայն, նույնիսկ այդպես, աշխարհը չկարողացավ խոչընդոտել Նրա ուղին, և Նա Աստծու հոգածության ներքո երեսուներեք տարի ապրեց մարդկանց մեջ։ Իր կյանքի այդ բազում տարիների ընթացքում Նա ճաշակեց աշխարհի դառնությունը և համտեսեց երկրավոր թշվառ կյանքը։ Նա Իր ուսերին առավ խաչելության ծանր բեռը՝ ողջ մարդկությանը փրկելու համար։ Նա փրկեց բոլոր մեղավորներին, ովքեր ապրում էին սատանայի իշխանության ներքո, և ի վերջո, Նրա հարուցյալ մարմինը վերադարձավ Իր հանգստի վայրը։ Այժմ սկսվել է Աստծու նոր գործը, և սա նոր դարաշրջանի սկիզբն է։ Աստված Իր տուն է բերում փրկվածներին, որպեսզի սկսի Իր նոր փրկության գործը։ Այս անգամ փրկության գործն ավելի ամբողջական է, քան անցյալում։ Ո՛չ թե Սուրբ Հոգին է գործում մարդու մեջ՝ նրան ինքնուրույն փոխելու համար, և ո՛չ էլ Հիսուսի մարմինն է, որ հայտնվում է մարդկանց մեջ՝ այս գործը կատարելու համար, և առավել ևս՝ այս գործը չի կատարվում այլ միջոցներով։ Այլ ընդհակառակը, մարմնացյալ Աստված Ինքն է կատարում այդ գործը և Ինքն էլ ուղղորդում այն։ Նա անում է սա այս կերպ, որպեսզի մարդուն առաջնորդի դեպի նոր գործը։ Մի՞թե սա մեծ գործ չէ։ Աստված այս գործը չի կատարում մարդկության մի մասի միջոցով կամ մարգարեությունների օգնությամբ, այլ հենց Ինքն է կատարում։ Ոմանք գուցե ասեն, թե սա մեծ բան չէ և չի կարող մարդուն հոգևոր ուրախություն պարգևել։ Սակայն ասում եմ քեզ, որ Աստծու գործը միայն այսքանով չի սահմանափակվում. այն շատ ավելի վեհ է և ընդգրկուն:

Այս անգամ Աստված գալիս է Իր գործը կատարելու ոչ թե հոգևոր մարմնով, այլ մի հասարակ մարմնավոր կերպարանքով։ Ավելին, սա Աստծու երկրորդ մարմնավորուման մարմինն է, և այն նույն մարմինն է, որի միջոցով Աստված վերադառնում է մարմնի մեջ։ Նրան նայելով՝ դու չես տեսնում ոչինչ, որ առանձնացնի Նրան մյուսներից, բայց Նրա միջոցով կարող ես ստանալ այն ճշմարտությունները, որոնք երբեք չես լսել։ Ահա այս աննշան մարմինն Աստծու բոլոր ճշմարտության խոսքերի մարմնացումն է, Աստծու գործի կրողը վերջին օրերում և այն հայտնությունը, որով մարդն ըմբռնում է Աստծու ողջ կարգը։ Դու մեծապես չե՞ս ցանկանում տեսնել երկնքում գտնվող Աստծուն։ Դու մեծապես չե՞ս ցանկանում հասկանալ երկնքում գտնվող Աստծուն։ Դու մեծապես չե՞ս ցանկանում տեսնել մարդկության հանգրվանը։ Նա քեզ կհայտնի այս բոլոր գաղտնիքները՝ այն գաղտնիքները, որոնք ոչ ոք երբևէ չի կարողացել քեզ հայտնել։ Եվ Նա նաև քեզ կհայտնի այն ճշմարտությունները, որոնք դու դեռ չես հասկացել։ Նա քո դարպասն է դեպի արքայություն և քո առաջնորդը դեպի նոր դարաշրջան։ Այս սովորական մարմինն իր մեջ պահում է բազմաթիվ խորհուրդներ, որոնք անըմբռնելի են մարդու համար։ Նրա գործերը անքննելի են քեզ համար, բայց այն ամբողջ նպատակը, որ Նա հետապնդում է իր գործով, բավական է քեզ ցույց տալու, որ Նա այն չէ, ինչ մարդիկ կարծում են՝ պարզ մարմին, որովհետև Նա ներկայացնում է Աստծու մտադրությունները վերջին օրերում և Աստծու հոգածությունը մարդկության հանդեպ։ Թեպետ դու չես լսում Նրա խոսքերը, որոնք կարծես ցնցում են երկինքն ու երկիրը, թեպետ չես տեսնում Նրա աչքերը՝ որպես կրակի բոց, և թեպետ չես զգում Նրա երկաթե գավազանի հարվածը, այնուամենայնիվ Նրա խոսքերից կարող ես զգալ, որ Աստված բարկանում է, և կարող ես իմանալ, որ Աստված ողորմություն է ցույց տալիս մարդկությանը։ Կարող ես տեսնել Աստծու արդար նկարագիրը և Նրա իմաստությունը, և առավել ևս՝ զգալ Աստծու հոգածությունը ողջ մարդկության հանդեպ։ Աստծու գործը վերջին օրերում այն է, որ մարդը երկրի վրա տեսնի երկնքում գտնվող Աստծուն՝ ապրող մարդկանց մեջ, և որ մարդը ճանաչի, հնազանդվի, երկյուղի և սիրի Աստծուն։ Ահա թե ինչու Նա երկրորդ անգամ մարմնացավ։ Թեպետ այսօր դուք տեսնում եք Աստծուն, որ նույնն է, ինչ մարդը՝ Աստված, որ ունի քիթ և երկու աչք և ունի խիստ աննշան արտաքին, սակայն ի վերջո Աստված ձեզ ցույց կտա, որ եթե այս մարդը գոյություն չունենար, երկինքն ու երկիրը մեծ փոփոխության կենթարկվեին։ Եթե այս Անձը գոյություն չունենար, երկինքը կխավարեր, երկիրը քաոսի կմատնվեր, և ողջ մարդկությունը կապրեր սովի ու համաճարակների մեջ։ Նա ձեզ ցույց կտա, որ եթե վերջին օրերի մարմնացյալ Աստված չգար ձեզ փրկելու, ապա Աստված վաղուց արդեն դժոխքում կործանած կլիներ ողջ մարդկությանը, եթե այս մարմինը չլիներ, դուք հավիտյան կմնայիք որպես ծայրագույն մեղավորներ և հավերժ կլինեիք անկենդան դիակներ։ Դուք պետք է իմանաք, որ եթե այս մարմինը չլիներ, ողջ մարդկության համար անհնարին կլիներ խուսափել մեծ աղետից և անհնարին կլիներ խույս տալ այն առավել խիստ պատժից, որն Աստված սահմանել է մարդկության համար վերջին օրերում։ Եթե այս սովորական մարմինը ծնված չլիներ, դուք բոլորդ կլինեիք մի վիճակում, որտեղ կմուրայիք կյանքը՝ առանց ապրել կարողանալու, և կտենչայիք մահը՝ առանց մեռնել կարողանալու։ Եթե այս մարմինը չլիներ, ապա դուք չէիք կարողանա ստանալ ճշմարտությունը և այսօր կանգնել Աստծու գահի առջև, այլ ընդհակառակը՝ կպատժվեիք Աստծու կողմից ձեր ծանրագույն մեղքերի պատճառով։ Գիտեի՞ք արդյոք, որ եթե չլիներ Աստծու վերադարձը մարմնի մեջ, ոչ ոք փրկության հնարավորություն չէր ունենա, և եթե չլիներ այս մարմնի գալուստը, Աստված վաղուց արդեն վերջ դրած կլիներ հին դարաշրջանին։ Քանի որ սա այդպես է, մի՞թե դեռ պիտի մերժեք Աստծու երկրորդ մարմնավորումը։ Եվ քանի որ դուք կարող եք այսպիսի մեծագույն բարիքներ քաղել այս հասարակ անձից, ինչո՞ւ չեք կամենում ուրախությամբ ընդունել Նրան։

Աստծու գործը այնպիսի իրողություն է, որը դու չես կարող ըմբռնել։ Եթե դու չես կարող ո՛չ լիովին հասկանալ՝ արդյո՞ք քո ընտրությունը ճիշտ է, և ո՛չ էլ գիտես՝ արդյո՞ք Աստծու գործը կարող է հաջողության հասնել, ապա ինչո՞ւ չփորձես քո բախտը և տեսնես՝ արդյո՞ք այս սովորական մարդը կարող է քեզ մեծապես օգնել, և արդյոք Աստված իսկապես մեծ գործ է կատարել։ Սակայն Ես պետք է ասեմ քեզ, որ Նոյի օրերում մարդիկ այնքան էին տարվել ուտելով ու խմելով, ամուսնանալով ու ամուսնության տալով, որ Աստծու համար այլևս անհանդուրժելի էր դա տեսնելը, ուստի Նա մի մեծ ջրհեղեղ բերեց՝ բնաջնջելու մարդկությունը՝ խնայելով միայն Նոյի ութ հոգանոց ընտանիքը և ամեն տեսակ թռչուններն ու գազանները։ Վերջին օրերում, սակայն, Աստծու կողմից խնայվածները բոլոր նրանք են, ովքեր հավատարիմ են մնացել Նրան մինչև վերջ։ Թեպետ երկու դարաշրջանն էլ Աստծու համար անհանդուրժելի և ծայրաստիճան ապականված ժամանակներ էր, և երկու դարաշրջանի մարդկությունն էլ այնքան էր ապականվել ու ուրացել Աստծուն՝ որպես իրենց Տիրոջ, այնուամենայնիվ Աստված կործանեց միայն Նոյի ժամանակի մարդկանց։ Երկու դարաշրջանի մարդկությունն էլ Աստծուն մեծ վիշտ պատճառեց, սակայն մինչ օրս Աստված շարունակում է համբերատար լինել վերջին օրերի մարդկանց հանդեպ։ Ինչո՞ւ է այդպես։ Մի՞թե երբեք չեք խորհել՝ ինչո՞ւ։ Եթե դուք իսկապես չգիտեք, ապա թույլ տվեք Ինձ ասել ձեզ։ Պատճառը, որ Աստված կարողանում է շնորհ տալ վերջին օրերի մարդկանց, այն չէ, որ նրանք նվազ ապականված են, քան Նոյի ժամանակի մարդիկ, կամ որ նրանք ապաշխարել են Աստծու առաջ, և առավել ևս այն չէ, որ վերջին օրերի տեխնոլոգիաներն այնքան են զարգացել, որ Աստված չի կարող կործանել նրանց։ Այլ այն է, որ Աստված գործ ունի կատարելու վերջին օրերի մի խումբ մարդկանց մեջ, և որ Աստված Ինքն է կատարելու այդ գործն Իր մարմնացման միջոցով։ Ավելին, Աստված այս խմբից կընտրի մի մասին, որպեսզի նրանք դառնան Իր փրկության առարկաներն ու Իր տնօրինության ծրագրի պտուղը և այդ մարդկանց առաջնորդի դեպի հաջորդ դարաշրջան։ Հետևաբար, անկախ ամեն ինչից, Աստծու վճարած այս գինն ամբողջությամբ նախապատրաստություն է եղել այն գործի համար, որ Նրա մարմնացյալ մարմինը պիտի կատարի վերջին օրերում։ Փաստը, որ դուք հասել եք այսօրվան, շնորհիվ այս մարմնի է։ Պատճառը, որ դուք գոյատևելու հնարավորություն ունեք, այն է, որ Աստված ապրում է մարմնի մեջ։ Այս բոլոր օրհնությունները ձեռք են բերվել այս սովորական մարդու շնորհիվ։ Ոչ միայն սա, այլև ի վերջո բյուրավոր ազգեր պիտի երկրպագեն այս սովորական մարդուն, ինչպես նաև երախտագիտություն հայտնեն ու հնազանդվեն այս աննշան անձնավորությանը, քանզի Նրա բերած ճշմարտությունը, կյանքը և ճանապարհն են փրկել ողջ մարդկությունը, մեղմել մարդու և Աստծու միջև եղած հակամարտությունը, կարճացրել նրանց միջև եղած հեռավորությունը և կապ հաստատել Աստծու ու մարդու մտքերի միջև։ Նա է նաև, որ Աստծու համար առավել մեծ փառք է վաստակել։ Արդյո՞ք այսպիսի սովորական մարդն արժանի չէ քո վստահությանն ու երկրպագությանը։ Արդյո՞ք այսպիսի սովորական մարմինն արժանի չէ Քրիստոս կոչվելուն։ Արդյո՞ք այսպիսի սովորական մարդը չի կարող դառնալ Աստծու արտահայտությունը մարդկանց մեջ։ Արդյո՞ք այսպիսի անձը, ով փրկել է մարդկությանն աղետից, արժանի չէ ձեր սիրուն և Նրանից կառչելու ձեր փափագին։ Եթե դուք մերժում եք Նրա շուրթերից հնչող ճշմարտությունները և զզվում եք ձեր մեջ Նրա գոյությունից, ապա ի՞նչ կլինի ձեզ հետ ի վերջո։

Աստծու ողջ գործը վերջին օրերում կատարվում է այս սովորական մարդու միջոցով։ Նա ամեն ինչ կշնորհի քեզ, և ավելին՝ Նա կկարողանա որոշել այն ամենը, ինչ վերաբերում է քեզ։ Մի՞թե այսպիսի անձը կարող է լինել այնպիսին, ինչպիսին դուք եք պատկերացնում Նրան՝ մի այնպիսի պարզ անձնավորություն, որն արժանի չէ նույնիսկ հիշատակման։ Մի՞թե Նրա ճշմարտությունը բավարար չէ ձեզ լիովին համոզելու համար։ Մի՞թե Նրա գործերը ձեր սեփական աչքերով տեսնելն անկարող է համոզել ձեզ։ Թե՞ Նրա առաջնորդած ճանապարհն արժանի չէ, որ դուք քայլեք դրանով։ Երբ ամեն ինչ ասված և արված է, ի՞նչն է ստիպում ձեզ հակակրանք զգալ Նրա հանդեպ, մերժել Նրան և հեռու մնալ Նրանից։ Հենց այս անձն է, որ արտահայտում է ճշմարտությունը, հենց այս անձն է, որ ապահովում է ճշմարտությունը, և հենց այս անձն է, որ ձեզ հետևելու ճանապարհ է տալիս։ Մի՞թե դուք դեռևս ի զորու չեք գտնել Աստծու գործի հետքերն այս ճշմարտությունների մեջ։ Առանց Հիսուսի գործի՝ մարդկությունը չէր կարող իջնել խաչից, բայց առանց այսօրվա մարմնացման՝ նրանք, ովքեր իջել են խաչից, երբեք չէին կարող ստանալ Աստծու հավանությունը կամ մտնել նոր դարաշրջան։ Առանց այս սովորական մարդու գալստյան՝ դուք երբեք հնարավորություն չէիք ունենա տեսնելու Աստծու իսկական դեմքը, ոչ էլ արժանի կլինեիք դրան, քանզի դուք բոլորդ այնպիսի էակներ եք, որոնք վաղուց պետք է կործանված լինեին։ Աստծու երկրորդ մարմնացման գալստյան շնորհիվ Աստված ներել է ձեզ և ողորմածություն ցույց տվել։ Այնուամենայնիվ, այն խոսքերը, որոնք Ես պիտի թողնեմ ձեզ վերջում, դարձյալ սրանք են. այս սովորական մարդը, ով մարմնացյալ Աստված է, կենսական նշանակություն ունի ձեզ համար։ Սա այն մեծագույն գործն է, որ Աստված արդեն իսկ կատարել է մարդկանց մեջ։


Միայն վերջին օրերի Քրիստոսը կարող է մարդուն տալ հավիտենական կյանքի ճանապարհը

Կյանքի ճանապարհն այնպիսի բան չէ, որ ցանկացած մարդ կարող է ունենալ, և ոչ էլ այնպիսի բան, որ ամեն մարդ կարող է հեշտությամբ ձեռք բերել։ Պատճառն այն է, որ կյանքը կարող է գալ միայն Աստծուց, այսինքն՝ միայն Աստված Ինքն ունի կյանքի էությունը, և միայն Աստված Ինքն ունի կյանքի ճանապարհը։ Եվ այսպես՝ միայն Աստված է կյանքի աղբյուրը և կյանքի կենդանի ջրի մշտահոս ակունքը։ Աշխարհի ստեղծումից ի վեր Աստված շատ մեծ աշխատանք է արել, որը կրում է կյանքի կենսունակությունը, շատ աշխատանք է արել, որը մարդուն կյանք է բերում, և մեծ գին է վճարել, որպեսզի մարդը կարողանա կյանք ձեռք բերել։ Դրա պատճառն այն է, որ Աստված Ինքը հավիտենական կյանք է, և Աստված Ինքը այն ճանապարհն է, որով մարդը կարող է հարություն առնել։ Աստված երբեք բացակա չէ մարդու սրտից, և Նա մշտապես բնակվում է մարդկանց մեջ։ Նա մարդու կյանքի շարժիչ ուժն է, մարդու գոյատևման արմատը և մարդու գոյատևման հարուստ պաշարը՝ ծնված օրվանից: Նա մարդկանց վերածնում է և նրանց տալիս է կարողություն հաստատակամորեն ապրելու իրենց անհատական դերի մեջ։ Հենվելով Նրա զորության և Նրա անշեջ կենսական ուժի վրա՝ մարդը սերնդե սերունդ ապրել է, մինչդեռ Աստծու կյանքի զորությունը մշտապես աջակցություն է տրամադրել մարդկանց մեջ, և Աստված վճարել է մի գին, որ ոչ մի սովորական մարդ երբեք չի վճարել։ Աստծու կենսական ուժը կարող է հաղթահարել ցանկացած զորություն, առավել ևս՝ այն գերազանցում է յուրաքանչյուր զորություն։ Նրա կյանքը հավիտենական է, Նրա զորությունը՝ արտասովոր, և Նրա կենսական ուժը չի կարող ճնշվել որևէ արարածի կամ թշնամական ուժի կողմից։ Աստծու կենսական ուժը գոյություն ունի և փայլում է շքեղ շողարձակումով՝ անկախ ժամանակից կամ վայրից։ Երկինքը և երկիրը կարող են ենթարկվել ահռելի փոփոխությունների, սակայն Աստծու կյանքը հավիտյան նույնն է։ Ամեն ինչ կարող է անցնել, սակայն Աստծու կյանքը դեռևս գոյություն կունենա։ Պատճառն այն է, որ Աստված է ամեն ինչի գոյության աղբյուրը և այն արմատը, որից ամեն ինչ կախված է իր գոյատևման համար։ Մարդու կյանքը սկիզբ է առնում Աստծուց, երկինքը գոյություն ունի Աստծու շնորհիվ, և երկրի գոյատևումը նույնպես բխում է Աստծու կյանքի զորությունից։ Ոչ մի կենդանի բան չի կարող գերազանցել Աստծու իշխանությունը, և ոչ մի կենսունակ բան չի կարող դուրս գալ Աստծու իշխանության սահմաններից։ Այս կերպ, անկախ իրենց ով լինելուց, բոլոր մարդիկ պետք է անձնատուր լինեն Աստծու տիրակալությանը, բոլորը պետք է ապրեն Աստծու կառավարման ներքո, և նրանցից ոչ ոք չի կարող խույս տալ Նրա ձեռքից։

Գուցե այժմ դու ցանկանում ես ձեռք բերել կյանք կամ գուցե ցանկանում ես ձեռք բերել ճշմարտությունը։ Ինչ էլ լինի, դու ցանկանում ես գտնել Աստծուն, գտնել այն Աստծուն, ում կարող ես ապավինել, և ով կարող է քեզ տալ հավիտենական կյանք։ Եթե ցանկանում ես ձեռք բերել հավիտենական կյանք, նախ պետք է հասկանաս հավիտենական կյանքի աղբյուրը և նախ պետք է պարզապես իմանաս, թե հատկապես որտեղ է Աստված։ Արդեն ասել եմ, որ միայն Աստված է անփոփոխելի կյանքը, և միայն Աստված ունի կյանքի ճանապարհը։ Քանի որ Աստված անփոփոխելի կյանք է, հետևաբար Նա հավիտենական կյանք է. քանի որ միայն Աստված է կյանքի ճանապարհը, հետևաբար Աստված Ինքն է հավիտենական կյանքի ճանապարհը։ Ուստի դու նախ պետք է հասկանաս, թե որտեղ է Աստված և ինչպես ձեռք բերել այս հավիտենական կյանքի ճանապարհը։ Այժմ եկեք առանձին-առանձին հաղորդակցվենք այս երկու հարցերի շուրջ։

Եթե դու իսկապես ցանկանում ես ձեռք բերել հավիտենական կյանքի ճանապարհը, և եթե անհագորեն փնտրում ես այն, ապա նախ պատասխանիր այս հարցին․ «Որտե՞ղ է Աստված այսօր»։ Գուցե պատասխանես․ «Աստված, իհարկե, ապրում է երկնքում․ Նա քո տանը չէր ապրի, չէ՞»։ Գուցե ասես, որ Աստված ակնհայտորեն ապրում է ամեն ինչում։ Կամ էլ ասես, որ Աստված ապրում է յուրաքանչյուր մարդու սրտում, կամ որ Աստված հոգևոր ոլորտում է։ Ես սրանցից ոչ մեկը չեմ ժխտում, սակայն պետք է հստակեցնեմ հարցը։ Եթե ասենք, որ Աստված ապրում է մարդու սրտում, ապա դա ոչ ամբողջովին է ճիշտ, բայց նաև ոչ ամբողջովին է սխալ։ Պատճառն այն է, որ Աստծուն հավատացողների մեջ կան այնպիսիք, որոնց հավատքը ճշմարիտ է, և այնպիսիք, որոնց հավատքը կեղծ է. կան այնպիսիք, որոնց Աստված հավանության է արժանացնում, և այնպիսիք, որոնց Նա հավանության չի արժանացնում. կան այնպիսիք, ովքեր հաճելի են Նրան, և այնպիսիք, ում Նա ատում է. և կան այնպիսիք, ում Նա կատարելագործում է, և այնպիսիք, ում Նա վերացնում է։ Ուստի ես ասում եմ, որ Աստված ապրում է միայն մի քանիսի սրտում, և նրանք, անկասկած, այն մարդիկ են, ովքեր ճշմարտապես հավատում են Աստծուն, ովքեր Աստծու հավանությանն են արժանանում, ովքեր հաճելի են Նրան, և ում Նա կատարելագործում է։ Հենց նրանց է Աստված առաջնորդում։ Քանի որ նրանք առաջնորդվում են Աստծու կողմից, արդեն լսել ու տեսել են Աստծու հավիտենական կյանքի ճանապարհը։ Իսկ նրանք, ում հավատքը կեղծ է, ովքեր Աստծու հավանությանը չեն արժանանում, ովքեր Նրա համար ատելի են, ում Նա վերացնում է, անպայման մերժվելու են Աստծու կողմից, անպայման մնալու են առանց կյանքի ճանապարհի և անպայման չեն իմանալու, թե որտեղ է Աստված։ Սրան հակառակ՝ նրանք, ում սրտում է Աստված ապրում, գիտեն, թե որտեղ է Նա։ Հենց նրանց է Աստված շնորհում հավիտենական կյանքի ճանապարհը, և հենց նրանք են հետևում Աստծուն։ Արդյոք այժմ գիտե՞ս, թե որտեղ է Աստված։ Աստված թե՛ մարդու սրտում է, թե՛ մարդու կողքին։ Նա ոչ միայն հոգևոր ոլորտում է և ամեն բանից՝ վեր, այլև առավել ևս երկրի վրա է, որի վրա մարդը գոյություն ունի։ Այսպիսով՝ վերջին օրերի գալուստն Աստծու աշխատանքի քայլերը բերել է նոր տարածք։ Աստված ամեն ինչի մեջ է՝ գերիշխելով ամեն ինչի վրա, ինչպես նաև մարդու սրտում է՝ լինելով նրա աջակցությունը, և առավել ևս՝ Նա գոյություն ունի մարդկանց մեջ։ Միայն այս կերպ Նա կարող է կյանքի ճանապարհը բերել մարդկությանը և մարդուն հասցնել կյանքի ճանապարհին։ Աստված եկել է երկրի վրա և ապրում է մարդկանց մեջ, որպեսզի մարդը ձեռք բերի կյանքի ճանապարհը, և դա արել է հանուն մարդու գոյության։ Միևնույն ժամանակ, Նա ամեն ինչի մեջ է՝ հրահանգելով ամեն բան, որպեսզի նպաստի այն տնօրինությանը, որն անում է մարդկանց մեջ։ Ուստի, եթե դու միայն ընդունում ես այն վարդապետությունը, թե Աստված երկնքում է և մարդու սրտում, բայց չես ընդունում մարդկանց մեջ Աստծու գոյության ճշմարտությունը, ապա երբեք կյանք չես ստանա և երբեք ճշմարտության ճանապարհը չես ստանա։

Աստված Ինքն է կյանքն ու ճշմարտությունը, և Նրա կյանքն ու ճշմարտությունը գոյակցում են։ Նրանք, ովքեր ի վիճակի չեն ձեռք բերելու ճշմարտությունը, հաստատ կյանք չեն ձեռք բերի։ Առանց առաջնորդության, աջակցության, ինչպես նաև ճշմարտության մատակարարման՝ այն ամենը, ինչ դու ձեռք կբերես, կլինեն միայն բառեր, վարդապետություններ և առավել ևս՝ մահ։ Աստծու կյանքը մշտապես ներկա է, և Նրա ճշմարտությունն ու կյանքը գոյակցում են միաժամանակ։ Եթե չկարողանաս գտնել ճշմարտության աղբյուրը, ապա կյանքի սնուցումը չես ստանա. եթե կյանքի մատակարարումը չստանաս, ապա անպայման ճշմարտություն չես ունենա, և երևակայություններից ու պատկերացումներից բացի՝ քո ամբողջ էությունը ոչինչ չի ունենա, կունենա միայն քո մսեղին, գարշահոտ մսեղին։ Իմացիր, որ սոսկ գրքերի բառերը չեն կարող կյանք համարվել, պատմության արձանագրությունները չեն կարող սրբացվել որպես ճշմարտություն, և անցյալի կանոնները չեն կարող լինել Աստծու ներկա խոսքերի արձանագրությունները ու միայն այն խոսքերը, որ Աստված արտահայտում է, երբ գալիս է երկրի վրա և ապրում մարդկանց մեջ, դրանք են ճշմարտությունը, կյանքը, Աստծու մտադրությունները և Նրա ներկա գործելակերպը։ Եթե դու ընդունում ես անցյալ դարաշրջաններում Աստծու խոսած խոսքերի արձանագրությունները և այսօր կառչում ես դրանցից, ապա դա քեզ դարձնում է հնագետ, և քեզ բնութագրելու ամենահարմար ձևը պատմական մասունքների ուսումնասիրության մասնագետ կոչելն է։ Դու մշտապես հավատում ես անցյալում Աստծու արած գործի հետքերին, հավատում ես միայն այն ստվերին, որ Աստված թողել է, երբ նախկինում գործել է մարդկանց մեջ, և հավատում ես միայն այն ճանապարհին, որի մասին Աստված պատմել է անցյալի Իր հետևորդներին, սակայն չես հավատում Աստծու այսօրվա գործի ուղղությանը, չես հավատում Աստծու այսօրվա փառավոր դեմքին և չես հավատում այն ճշմարտության ճանապարհին, որ այժմ արտահայտում է Աստված։ Ուստի դու անվիճելիորեն մի երազող ես, ով լիովին կտրված է իրականությունից։ Եթե հիմա էլ կառչում ես այն խոսքերին, որոնք անկարող են մարդուն հնարավորություն տալ ապրելու, ապա դու անհույս չոր փայտի կտոր[ա] ես, որովհետև չափազանց պահպանողական ես, չափազանց անհնազանդ, բանականությանն անհասանելի։

Մարմնացյալ Աստծու անունն է Քրիստոս, ուստի այն Քրիստոսին, ով կարող է մարդկանց շնորհել ճշմարտությունը, Աստված կոչելը բոլորովին չափազանցված չէ։ Պատճառն այն է, որ Նա ունի Աստծու էությունը, Աստծու խառնվածքը և ունի Աստծու գործի իմաստությունը, որոնք մարդու համար անհասանելի են։ Նրանք, ովքեր իրենց Քրիստոս են կոչում, սակայն չեն կարողանում Աստծու գործն անել, խաբեբաներ են։ Քրիստոսը ոչ թե սոսկ Աստծու հայտնությունն է երկրի վրա, այլև այն հատուկ մարմինը, որն Աստված ընդունում է, երբ իրականացնում է Իր աշխատանքը երկրի վրա և ավարտում Իր աշխատանքը մարդկանց մեջ։ Այս մարմինը չի կարող փոխարինվել ցանկացած մարդու կողմից, այլ մի մարմին է, որը կարող է պատշաճ կերպով կրել Աստծու գործը երկրի վրա, արտահայտել Աստծու խառնվածքը, պատշաճ կերպով ներկայացնել Աստծուն և մարդուն կյանքով ապահովել։ Վաղ թե ուշ նրանք, ովքեր Քրիստոսին են նմանակում, բոլորը կընկնեն, որովհետև թեև պնդում են, թե Քրիստոս են, սակայն չունեն Քրիստոսի էությունը։ Ուստի ասում եմ, որ Քրիստոսի իսկությունը մարդը որոշել չի կարող, այլ դրա պատասխանը տալիս և որոշումը կայացնում է Աստված Ինքը։ Այսպիսով, եթե դու իսկապես ցանկանում ես փնտրել կյանքի ճանապարհը, նախ պետք է ընդունես, որ հենց մարդկանց մեջ գալով է Աստված կատարում կյանքի ճանապարհը մարդուն շնորհելու գործը, և պետք է ընդունես, որ հենց վերջին օրերին է Նա գալիս մարդկանց մեջ՝ կյանքի ճանապարհը մարդուն շնորհելու համար․ ոչ թե անցյալում, այլ այսօր։

Վերջին օրերի Քրիստոսը բերում է կյանք և բերում է ճշմարտության մնայուն և մշտագո ճանապարհը։ Այս ճշմարտությունն այն ուղին է, որով մարդը ձեռք է բերում կյանք, և միակ ուղին, որով մարդը կճանաչի Աստծուն և Աստծու հավանությանը կարժանանա։ Եթե դու չես փնտրում վերջին օրերի Քրիստոսի ընձեռած կյանքի ճանապարհը, ապա երբեք չես արժանանա Հիսուսի հավանությանը և երբեք չես արժանանա մտնելու երկնքի Արքայության դարպասով, որովհետև դու պատմության թե՛ խամաճիկն ես, թե՛ բանտարկյալը։ Նրանք, ովքեր վերահսկվում են կանոնակարգերով, բառերով և պատմության կապանքներով, երբեք չեն կարող կյանք ստանալ և չեն կարող կյանքի մշտնջենական ճանապարհը ստանալ։ Պատճառն այն է, որ նրանց ունեցածը հազարավոր տարիների պղտոր ջուր է, որից կառչած են մնացել, այլ ոչ թե կյանքի ջուրը, որ հոսում է գահից։ Նրանք, ովքեր կյանքի ջուրը չեն ստանում, հավիտյան կմնան դիակներ, սատանայի խաղալիքներ ու դժոխքի որդիներ։ Այդ դեպքում ինչպե՞ս կարող են տեսնել Աստծուն։ Դու միայն փորձում ես կառչել անցյալից, տեղում դոփել և ամեն ինչ անփոփոխ պահել, չես ձգտում փոխել ներկա վիճակն ու հրաժարվել պատմությունից, ուստի այդպես միշտ Աստծուն հակառակ չե՞ս լինելու։ Աստծու աշխատանքի քայլերը անդադար են ու զորավոր, ինչպես մակընթաց ալիքները և գլորվող որոտները, մինչդեռ դու անգործ նստած ես՝ սպասելով կործանման, կառչած հնից ու սպասելով, որ ամեն ինչ ինքն իրեն քեզ հասնի։ Այդ դեպքում ինչպե՞ս կարող ես համարվել Գառան հետքերով գնացող մեկը։ Ինչպե՞ս կարող ես ի ցույց դնել, որ այն Աստված, ումից կառչում ես, Աստվածն է, ով միշտ նոր է և երբեք հին չէ։ Եվ ինչպե՞ս կարող են քո դեղնած գրքերի խոսքերը քեզ անցկացնել նոր դարաշրջան։ Ինչպե՞ս կարող են դրանք առաջնորդել քեզ՝ փնտրելու Աստծու աշխատանքի քայլերը։ Եվ ինչպե՞ս դրանք կարող են քեզ երկինք բարձրացնել։ Քո ձեռքերում սոսկ բառեր են, որոնք կարող են միայն ժամանակավոր մխիթարություն տալ, այլ ոչ թե ճշմարտություններ, որոնք կարող են քեզ կյանք տալ։ Սուրբ գրվածքների այն խոսքերը, որոնք կարդում ես, կարող են միայն հարստացնել լեզուդ․ դրանք իմաստության խոսքեր չեն, որոնք կարող են օգնել ճանաչելու մարդկային կյանքը, էլ չասած՝ այն ուղին, որը կարող է քեզ դեպի կատարելություն առաջնորդել։ Այս տարբերությունը քեզ խորհելու առիթ չի՞ տալիս։ Չի՞ բացահայտում քեզ համար այնտեղ պարունակվող խորհուրդները։ Կարո՞ղ ես ինքդ քեզ երկինք բարձրացնել՝ Աստծուն հանդիպելու։ Առանց Աստծու գալստյան՝ կարո՞ղ ես ինքդ քեզ տանել երկինք՝ Աստծու հետ ընտանեկան երջանկություն վայելելու։ Դեռևս երազո՞ւմ ես։ Ուստի հորդորում եմ դադարել երազել և նայել, թե ով է այժմ գործում, տեսնել, թե ով է այժմ իրականացնում մարդու փրկության աշխատանքը վերջին օրերին։ Եթե չանես, երբեք ճշմարտությունը ձեռք չես բերի և երբեք կյանք ձեռք չես բերի։

Նրանք, ովքեր ցանկանում են կյանք ստանալ՝ չհենվելով Քրիստոսի ասած ճշմարտության վրա, երկրի վրա ամենածիծաղելի մարդիկ են, իսկ նրանք, ովքեր չեն ընդունում Քրիստոսի բերած կյանքի ճանապարհը, կորած են երևակայության մեջ։ Եվ ուստի ես ասում եմ, որ նրանք, ովքեր չեն ընդունում վերջին օրերի Քրիստոսին, հավիտյան նողկալի կլինեն Աստծու համար։ Քրիստոսը վերջին օրերին մարդու մուտքն է Արքայություն, և ոչ ոք չի կարող շրջանցել Նրան։ Ոչ ոք չի կարող կատարելագործվել Աստծու կողմից, եթե ոչ Քրիստոսի միջոցով։ Դու հավատում ես Աստծուն, ուստի պետք է ընդունես Նրա խոսքերը և հնազանդվես Նրա Խոսքին։ Մի՛ մտածիր միայն օրհնություններ ստանալու մասին՝ առանց ճշմարտությունն ու կյանքի մատակարարումն ընդունելու։ Քրիստոսը գալիս է վերջին օրերին, որպեսզի կյանք տա բոլոր նրանց, ովքեր անկեղծորեն հավատում են Իրեն։ Այս գործն արվում է՝ հին դարաշրջանը եզրափակելու և նորը մտնելու համար, և այս աշխատանքն այն ուղին է, որով պետք է գնան բոլոր նրանք, ովքեր ցանկանում են մտնել նոր դարաշրջան։ Եթե չես ընդունում Քրիստոսին, և առավել ևս՝ դատապարտում, հայհոյում կամ հալածում ես Նրան, ապա դատապարտված ես հավիտյան այրվելու և երբեք չես մտնի Աստծու Արքայությունը։ Պատճառն այն է, որ այս Քրիստոսը Ինքն է Սուրբ Հոգու արտահայտությունը, Աստծու արտահայտությունը, այն Անձն է, ում Աստված լիազորել է Իր աշխատանքը երկրի վրա անելու համար, և ուստի ասում եմ, որ եթե չես կարող ընդունել այն ամենը, ինչ կատարվում է վերջին օրերի Քրիստոսի կողմից, ապա հայհոյում ես Սուրբ Հոգուն։ Իսկ Սուրբ Հոգուն հայհոյողների արժանի հատուցումը բոլորին հայտնի է։ Նաև ասում եմ քեզ․ եթե դիմադրում ես վերջին օրերի Քրիստոսին, եթե մերժում ես Նրան, ապա ոչ ոք չի կարող քո փոխարեն կրել դրա հետևանքները։ Ավելին՝ այդ պահից սկսած` դու այլևս երբեք հնարավորություն չես ունենա Աստծու հավանությունը ստանալու. նույնիսկ եթե փորձես փրկագնել քեզ, այլևս ի վիճակի չես լինի նորից տեսնելու Աստծու դեմքը։ Պատճառն այն է, որ այն, ինչին դու դիմադրում ես, մարդ չէ, այն, ինչը մերժում ես, աննշան անձ չէ, այլ Քրիստոսն է։ Գիտե՞ս, թե ինչ հետևանքներ ունի դա։ Դու ոչ թե փոքր սխալ ես գործում, այլ սարսափելի մեղք։ Ուստի խորհուրդ եմ տալիս յուրաքանչյուրին՝ ճշմարտության առաջ ժանիքները չցցել, ճանկերը չթափահարել ու կամայական մեկնաբանություններ չանել, որովհետև միայն ճշմարտությունը կարող է քեզ կյանք տալ, և ճշմարտությունից բացի՝ ոչինչ չի կարող քեզ վերածնել և թույլ տալ կրկին տեսնել Աստծու երեսը։

Ծանոթագրություն.

ա. Չոր փայտի կտոր. չինարեն դարձվածք, որ նշանակում է «անհուսալի»։


Բավարար բարի գործեր պատրաստիր քո հանգրվանի համար

Ես ձեր մեջ մեծ գործեր եմ կատարել և, իհարկե, բազմաթիվ խոսքեր եմ հղել։ Սակայն չեմ կարող չզգալ, որ Իմ խոսքերն ու Իմ գործն ամբողջությամբ չեն իրագործել Իմ գործի նպատակը վերջին օրերին։ Քանի որ վերջին օրերին Իմ գործը ոչ թե որևէ անձի կամ որոշ մարդկանց համար է, այլ՝ Իմ բնածին բնույթը հայտնելու համար։ Սակայն բազում պատճառներով՝ գուցե ժամանակի սղության կամ խիտ աշխատանքային գրաֆիկի պատճառով, մարդիկ իմ բնույթից Ինձ ճանաչելու գիտություն չեն ստացել։ Ուստի Ես ձեռնամուխ եմ լինում Իմ նոր ծրագրին՝ Իմ վերջին գործին, և Իմ գործում նոր էջ եմ բացում, որպեսզի բոլոր նրանք, ովքեր Ինձ տեսնում են, Իմ գոյության պատճառով կուրծք ծեծեն և անդադար լաց ու ողբ անեն։ Սա այն պատճառով է, որ Ես մարդկության վախճանը բերում եմ աշխարհ, և այս պահից ի վեր մարդկության առաջ բացահայտում եմ Իմ ամբողջ բնույթը, որպեսզի թե՛ Ինձ ճանաչողները, թե՛ Ինձ չճանաչողները իրենց աչքով տեսնեն ու հաստատ իմանան, որ Ես իսկապես եկել եմ մարդկանց աշխարհ, եկել եմ այն երկիրը, որտեղ ամեն ինչ բազմանում է։ Սա է Իմ ծրագիրը և Իմ միակ «խոստովանությունը»՝ մարդկությունը ստեղծելուց ի վեր։ Թող դուք ամբողջ ուշադրությամբ հետևեք Իմ յուրաքանչյուր շարժմանը, քանզի Իմ գավազանը կրկին մոտենում է մարդկությանը, բոլոր նրանց, ովքեր ընդիմանում են Ինձ:

Ես երկինքների հետ միասին սկսում եմ այն գործը, որ պարտավոր եմ կատարել։ Այսպիսով Ես ճանապարհ եմ բացում մարդկանց հոսքերի միջով և շարժվում եմ եմ երկնքի ու երկրի միջև, սակայն ոչ ոք չի նկատում իմ շարժումները և ուշադրություն չի դարձնում իմ խոսքերին։ Ուստի իմ ծրագիրը շարունակում է առաջ ընթանալ սահուն կերպով։ Պարզապես ձեր բոլոր ունակություններն այնքան են թմրել, որ ընդհանրապես չեք գիտակցում իմ գործի քայլերը։ Սակայն անպայման կգա այն օրը, երբ դուք կհասկանաք իմ նպատակները։ Այսօր Ես ապրում և տառապում եմ ձեզ հետ միասին, և վաղուց արդեն հասկացել եմ այն վերաբերմունքը, որ մարդկությունը տածում է իմ հանդեպ։ Ես չեմ ցանկանում այս մասին այլևս խոսել, առավել ևս չեմ ցանկանում ձեզ ամոթանք տալ՝ կրկին առաջ բերելով այս ցավալի թեմայի հետ կապված նոր օրինակներ։ Ես միայն հույս ունեմ, որ դուք ձեր սրտերում կհիշեք այն ամենը, ինչ արել եք, որպեսզի այն օրը, երբ մենք կրկին հանդիպենք, կարողանանք հաշիվներ պարզել։ Ես չեմ ցանկանում ձեզնից որևէ մեկին կեղծ մեղադրել, որովհետև Ես միշտ գործել եմ արդարությամբ, անկողմնակալությամբ և պատվով։ Իհարկե, Ես նաև հույս ունեմ, որ դուք ազնիվ կլինեք և չեք անի որևէ բան, որը դեմ է երկնքին ու երկրին կամ ձեր սեփական խղճին։ Սա է միակ բանը, որ Ես խնդրում եմ ձեզանից ։ Շատերն իրենց սրտերում անհանգիստ են ու ներքուստ տագնապած, որովհետև սարսափելի անիրավություններ են գործել։ Իսկ շատերն էլ ամոթ են զգում, որովհետև իրենց կյանքի ընթացքում անգամ մեկ բարի գործ չեն կատարել։ Այնուամենայնիվ, շատերն իրենց մեղքերից ամոթ զգալու փոխարեն՝ գնալով ավելի են խորանում չարիքի մեջ, և լիովին պատռում են այն դիմակը, որ մինչ այդ ծածկում էր իրենց զազրելի ու տգեղ կերպարանքը՝ այն, որ դեռ լիովին չէր բացահայտվել, որպեսզի փորձեն Իմ արդար բնույթը։ Ես որևէ մեկի գործողություններին ո՛չ կարևորություն եմ տալիս, ո՛չ էլ ուշադրություն եմ դարձնում։ Փոխարենը՝ Ես կատարում եմ այն գործը, որն Ինձ է տրված՝ լինի դա լուրեր հավաքելը, երկրի վրա շրջելը, թե Իմ հետաքրքրություններին համապատասխան որևէ բան իրագործելը։ Վճռորոշ ժամանակներում Ես շարունակում եմ Իմ գործը մարդկանց մեջ՝ ըստ սկզբնական ծրագրի, ոչ մի վայրկյան ուշ կամ շուտ, և այն կատարում եմ և՛ հանգստությամբ, և՛ արագությամբ։ Սակայն Իմ գործի յուրաքանչյուր քայլի հետ ոմանք մերժվում ու դուրս են մղվում, որովհետև Ես ատում եմ նրանց քծնանքի ձևերն ու կեղծ ենթակայությունը։ Նրանց, ում Ես գարշելի եմ գտնում, անպայման կլքվեն՝՝ կամա թե ակամա։ Մի խոսքով՝ Իմ կամքն այն է, որ նրանք, ումից Ես գարշում եմ, հեռու լինեն Իմ ներկայությունից։ Իսկ այն չարագործին, որ մնա Իմ տանը, չեմ խնայելու։ Քանի որ մարդու դատաստանի օրը մոտեցել է, Ես չեմ շտապում Իմ տնից վտարել այդ բոլոր զազրելի հոգիներին, որովհետև Իմ իսկ ծրագիրն ունեմ։

Այժմ այն ժամանակն է, երբ Ես որոշում եմ յուրաքանչյուր մարդու նպատակակետը, ոչ թե այն փուլը, երբ սկսեցի գործել մարդու մեջ։ Ես Իմ մատյանում մեկ առ մեկ արձանագրում եմ յուրաքանչյուր մարդու խոսքերն ու գործերը, Ինձ հետևելու նրանց ընթացքը, նրանց բնածին կարգը և նրանց վերջնական դրսևորումները։ Այսպես, ինչ տեսակ մարդ էլ որ լինեն, ոչ ոք չի խուսափի Իմ ձեռքից, և բոլորն Իմ բաշխման համաձայն կդասավորվեն ըստ իրենց տեսակի։ Ես յուրաքանչյուր մարդու վախճանը սահմանում եմ ոչ թե ըստ տարիքի, ավագության կամ կրած տառապանքի չափի, և առավել ևս ոչ՝ նրանց խղճուկ լինելու պատճառով, այլ ըստ այն բանի, թե արդյոք նրանք տիրապետում են ճշմարտությունը։ Սրանից բացի այլընտրանք չկա։ Դուք պետք է հասկանաք, որ բոլոր նրանք, ովքեր չեն հետևում Աստծո կամքին, առանց բացառության պիտի պատժվեն։ Սա մի բան է, որ ոչ մի մարդ չի կարող փոխել։ Ուստի բոլոր պատժվողները պատժվում են Աստծո արդարության համար և որպես հատուցում իրենց բազմաթիվ չար գործերի։ Իմ ծրագիրը իր սկզբնավորումից ի վեր ոչ մի փոփոխություն չի կրել։ Պարզապես, ինչ վերաբերում է մարդուն, նրանք, որոնց Ես ուղղում եմ Իմ խոսքերը, թվում է՝ նվազում են, ինչպես և նրանք, որոնց Ես ճշմարիտ հավանություն եմ տալիս։ Սակայն Ես հաստատում եմ, որ Իմ ծրագիրը երբեք չի փոխվել․ այլ մարդու հավատն ու սերն են մշտապես փոփոխական ու նվազող, մինչև այն աստիճան, որ մարդը կարող է Ինձ հաճոյանալու վիճակից հասնել Իմ հանդեպ սառնության և անգամ Ինձ մերժել։ Իմ վերաբերմունքը ձեր հանդեպ չի լինի ո՛չ տաք, ո՛չ սառը, մինչև Ես զզվանք ու գարշանք զգալով՝ վերջապես պատիժ իջեցնեմ։ Սակայն ձեր պատժի օրը Ես դեռ կտեսնեմ ձեզ, իսկ դուք այլևս Ինձ տեսնել չեք կարողանա։ Քանի որ կյանքը ձեր մեջ Ինձ համար արդեն դարձել է տաղտկալի ու անգույն, ուստի, ինքնին հասկանալի է` Ես այլ բնակություն եմ ընտրել, որպեսզի խուսափեմ ձեր չարախոս խոսքերից պատճառված ցավից և հեռու մնամ ձեր անտանելի ապականված վարքից, որպեսզի դուք այլևս Ինձ չմոլորեցնեք և Ինձ հետ ձևականորեն չվարվեք։ Նախքան ձեզից հեռանալը, Ես դեռ պետք է ձեզ հորդորեմ ձեռնպահ մնալ այն ամենից, ինչ չի համապատասխանում ճշմարտությանը։ Այլ դուք պետք է անենք այն, ինչ հաճելի է բոլորին, այն, ինչ բարիք է բերում բոլորին, և այն, ինչ նպաստում է ձեր նպատակակետին, այլապես աղետի մեջ տառապողը հենց դուք ինքներդ կլինեք։

Իմ ողորմությունը դրսևորվում է նրանց հանդեպ, ովքեր սիրում են Ինձ և ուրանում են իրենց անձը։ Մինչդեռ չարերի վրա եկող պատիժը հենց Իմ արդար բնույթի ապացույցն է և առավել ևս՝ Իմ բարկության վկայությունը։ Երբ աղետը վրա հասնի, բոլոր Ինձ ընդդիմացողները կողբան՝ սովի ու ժանտախտի զոհ դառնալով ։ Բոլոր նրանք, ովքեր ամեն տեսակ չարություն են գործել, բայց երկար տարիներ հետևել են Ինձ, չեն խուսափի իրենց մեղքերի հատուցումից, նրանք ևս կնետվեն այնպիսի աղետի մեջ, որի նմանը միլիոնավոր տարիների ընթացքում հազվագյուտ է եղել, և նրանք կապրեն մշտնջենական ահի ու սարսափի մեջ։ Իսկ Իմ այն հետևորդները, ովքեր Իմ նկատմամբ կատարյալ հավատարմություն են դրսևորել, պիտի ցնծան և կծափահարեն Իմ զորությանը։ Նրանք կզգան անպատմելի բերկրանք և կբնակվեն այնպիսի ուրախության մեջ, որպիսին Ես երբևէ չեմ շնորհել մարդկությանը նախկինում։ Քանի որ Ես թանկ եմ գնահատում մարդու բարի գործերը և գարշում եմ նրա չար գործերից։ Այն ժամանակից ի վեր, երբ առաջին անգամ սկսեցի առաջնորդել մարդկությանը, Ես շատ էի հույս տածումձեռք բերելու մարդկանց մի խումբ, որոնք Ինձ հետ նույն մտքի են։ Իսկ նրանք, ովքեր ինձ հետ նույն մտքի չեն, Ես երբեք չեմ մոռանում․ Ես մշտապես ատում եմ նրանց Իմ սրտում՝ սպասելով այն հնարավորությանը, երբ նրանց հաշվեհարդարի կանչեմ իրենց չար գործերի համար, և այդ տեսարանը Ինձ հաճելի կլինի։ Այժմ Իմ օրը վերջապես հասել է, և Ես այլևս սպասելու կարիք չունեմ։

Իմ վերջնական գործը միայն մարդուն պատժելու համար չէ, այլև մարդու հանգրվանը կարգավորելու համար: Առավել ևս՝ դա կատարվում է այն բանի համար, որպեսզի բոլոր մարդիկ ճանաչեն Իմ արարքներն ու գործողությունները։ Ես պիտի այնպես անեմ, որ յուրաքանչյուր մարդ տեսնի և հասկանա, որ այն ամենը, ինչ Ես արել եմ, արդար է և Իմ կարգադրության արտահայտությունն է, որ դա մարդու գործը չէ, և առավել ևս բնությունը չէ, որ արարել է մարդկությունը. այլ Ես եմ, որ ու սնուցում եմ ամեն կենդանի էակ՝ ամեն ինչի մեջ։ Առանց Իմ գոյության մարդկությունը կկորչի և կկրի աղետների ծանր պատուհասը։ Ոչ մի մարդ արարած այլևս չի տեսնի գեղեցիկ արևն ու լուսինը, ոչ էլ կանաչ աշխարհը․ մարդկությունը միայն կհանդիպի մութ, ցուրտ գիշերվան և մահվան ստվերի անողոք հովտին։ Ես եմ մարդկության միակ փրկագնումը։ Ես եմ մարդկության միակ հույսը, և առավել ևս՝ Ես եմ Նա, ում վրա հենված է ողջ մարդկության գոյությունը։ Առանց Ինձ՝ մարդկությունն անմիջապես կանգ կառնի, առանց Ինձ՝ մարդկությունը կկրի միայն կործանարար աղետ և կտրորվի ամեն տեսակ ուրվականների կողմից, թեև ոչ ոք Ինձ ուշադրություն չի դարձնում։ Ես կատարել եմ այնպիսի գործ, որն ուրիշ ոչ ոք չի կարող անել, և միայն հույս ունեմ, որ մարդը կկարողանա Ինձ փոխհատուցել գոնե մի քանի բարի գործերով։ Թեպետ միայն քչերն են կարողացել Ինձ հատուցել, այնուամենայնիվ, Ես պիտի ավարտեմ Իմ ճանապարհը մարդկային աշխարհում և սկսեմ Իմ գործի հաջորդ փուլը, որը շուտով պիտի բացվի, քանի որ այսքան տարիներ մարդկանց մեջ Իմ՝ անդադար գալն ու գնալը պտուղ է տվել, և Ես շատ գոհ եմ։ Այն, ինչի մասին Ես հոգ եմ տանում, մարդկանց թիվը չէ, այլ նրանց բարի գործերը։ Ամեն դեպքում հույս ունեմ, որ դուք բավականաչափ բարի գործեր կպատրաստեք ձեր սեփական հանգրվանի համար։ Միայն այդ ժամանակ Ես կբավարարվեմ. հակառակ դեպքում ձեզանից ոչ ոք չի կարողանա փրկվել աղետի գրոհից։ Աղետն Ինձանից է գալիս, և Ես եմ դրա հեղինակը: Եթե դուք Իմ առջև դրական լույսի ներքո չհայտնվեք, դուք չեք խուսափի աղետից: Նեղության մեջ ձեր վարքն ու գործերը լիովին պատշաճ չեղան, որովհետև ձեր հավատքն ու սերը դատարկ էին, և դուք միայն ցույց տվեցիք ձեզ կամ երկչոտ, կամ էլ կոշտ ու անհաղորդ։ Այս առնչությամբ Ես միայն դատաստան պիտի անեմ՝ ըստ բարու կամ չարի։ Իմ ուշադրությունը շարունակում է լինել ձեզանից յուրաքանչյուրի գործերի ու դրսևորումների վրա, որոնց հիման վրա էլ պիտի որոշեմ ձեր վախճանը։ Սակայն պետք է հստակեցնեմ․ նրանց հանդեպ, ովքեր նեղության ժամանակ Ինձ չցուցաբերեցին նույնիսկ ամենափոքր հավատարմությունը, Ես այլևս ողորմածություն չեմ ցուցաբերի, որովհետև Իմ ողորմածությունն էլ սահման ունի։ Բացի այդ, Ես համակրանք չունեմ նրանց հանդեպ, ովքեր երբևէ դավաճանել են Ինձ, և առավել ևս չեմ ցանկանում առնչվել նրանց հետ, ովքեր դավաճանում են իրենց բարեկամների շահերը։ Այդպիսին է Իմ էությունը՝ անկախ նրանից, թե ով է այդ մարդը։ Սա պիտի ձեզ ասեմ․ ով կոտրում է Իմ սիրտը, Ինձնից երկրորդ անգամ գթասրտություն չի ստանա, իսկ նա, ով հավատարիմ է եղել Ինձ, հավիտյան կմնա Իմ սրտում:


Ի վերջո, ո՞ւմ ես հավատարիմ դու։

Հենց հիմա, յուրաքանչյուր օրը, որը դուք ապրում եք, վճռորոշ է և մեծ նշանակություն ունի ձեր վերջնակետի և ճակատագրի համար, ուստի պետք է փայփայեք այն ամենն, ինչ ունեք այսօր, և գնահատեք յուրաքանչյուր անցնող րոպեն։ Պետք է օգտվեք յուրաքանչյուր պահից՝ ինքներդ ձեզ հնարավորություն տալով ստանալու առավելագույնը, որպեսզի այս կյանքը զուր չապրեք։ Գուցե դուք բոլորդ ձեզ շփոթված եք զգում, թե ինչու եմ Ես ասում նման խոսքեր։ Անկեղծ ասած՝ Ես գոհ չեմ ձեզանից ոչ մեկի վարքից, որովհետև այն հույսերը, որ կապում էի ձեզ հետ, չեն համապատասխանում ձեր այսօրվա իրողությանը։ Ուստի կարող եմ ասել, որ ձեզանից յուրաքանչյուրը վտանգի եզրին է, իսկ օգնության ձեր նախկին կանչերը, նախկին ձգտումը դեպի ճշմարտությունը և սրտի ձգտումը դեպի լույսն արդեն մոտենում են ավարտին։ Սա ձեր Ինձ հատուցման վերջնական դրսևորումն է, և Ես դա երբեք չէի սպասել։ Չեմ կամենում խոսել փաստերին հակառակ, քանզի դուք մեծապես հիասթափեցրել եք Ինձ։ Թերևս դուք չեք կամենում սա լռությամբ ընդունել, չեք կամենում առերեսվել իրականությանը, սակայն Ես պետք է լրջորեն հարցնեմ ձեզ․ «Այս ամբողջ տարիների ընթացքում ինչո՞վ են լցված եղել ձեր սրտերը։ Ի վերջո ո՞ւմ են դրանք հավատարիմ։ Մի՛ ասացեք, թե այս հարցերը հանկարծակի ծագեցին, և մի՛ հարցրեք Ինձ, թե ինչու եմ նման հարցեր տալիս։ Իմացե՛ք՝ Ես ձեզ չափազանց լավ եմ ճանաչում, չափազանց շատ եմ հոգ տանում ձեր մասին և չափազանց շատ սիրտ եմ դրել ձեր վարքի և ձեր գործերի մեջ, այդ պատճառով եմ անդադար ձեզ հաշվետվության կանչել և դառը տառապանքներ կրել։ Սակայն դուք Ինձ հատուցում եք միայն անտարբերությամբ և ձեռքբերովի անօգնականությամբ։ Դուք այնքան անփույթ եք եղել Իմ հանդեպ։ Մի՞թե հնարավոր է՝ Ես այդ ամենը չիմանամ։ Եթե այդպես եք կարծում, ապա դա առավել ևս ապացուցում է, որ Ինձ ճշմարտապես բարությամբ չեք վերաբերվում։ Ուստի, ասում եմ ձեզ, որ դուք ինքներդ ձեզ եք խաբում։ Դուք ձեզ չափազանց «խելացի» եք համարում, սակայն անգամ չեք հասկանում, թե ինչ եք անում։ Ինչպե՞ս եք Ինձ պատասխան տալու։

Ինձ առավել մտահոգող հարցն այն է, թե ո՞ւմ են հավատարիմ ձեր սրտերը։ Եվ Ես հույս ունեմ նաև, որ ձեզանից յուրաքանչյուրն իր մտքերը կհավաքի և ինքն իրեն կհարցնի՝ ո՞ւմ է իսկապես հավատարիմ և ո՞ւմ համար է ապրում։ Գուցե երբեք լրջորեն չեք խորհել այս հարցերի շուրջ, ուստի ի՞նչ կասեք, եթե Ես ձեզ հայտնեմ դրանց պատասխանները։

Ամեն ոք, ով ունի հիշողություն, կընդունի այս փաստը՝ մարդն ապրում է իր համար և հավատարիմ է ինքն իրեն։ Սակայն Չեմ կարծում, թե ձեր պատասխանները լիովին ճշմարիտ են, որովհետև ձեզանից յուրաքանչյուրն ապրում է իր կյանքը և յուրաքանչյուրն իր տառապանքի մեջ է պայքարում։ Ուստի, դուք հավատարիմ եք այն մարդկանց, որոնց սիրում եք, և այն բաներին, որոնք ձեզ հաճելի են․ դուք ամբողջապես հավատարիմ չեք ինքներդ ձեզ։ Քանի որ ձեզանից յուրաքանչյուրը գտնվում է իրեն շրջապատող մարդկանց, դեպքերի և իրողությունների ազդեցության ներքո, դուք ճշմարտապես հավատարիմ չեք ինքներդ ձեզ։ Ես այս խոսքերը չեմ ասում, որպեսզի հաստատեմ ինքներդ ձեզ հավատարիմ լինելու գաղափարը, այլ որպեսզի բացահայտեմ, թե ձեր հավատարմությունն ինչին է ուղղված, որովհետև այսքան տարիների ընթացքում Ես ձեզանից ոչ մեկից երբեք հավատարմություն չեմ ստացել։ Այս ամբողջ տարիների ընթացքում դուք հետևել եք Ինձ, բայց Իմ հանդեպ անգամ դույզն-ինչ հավատարիմ չեք եղել։ Փոխարենը պտտվել եք այն մարդկանց և իրողությունների շուրջ, որոնք ձեզ դուր են եկել այնքան, որ միշտ և ամենուր դրանք պահել եք ձեր սրտին մոտ և երբեք չեք լքել։ Երբ դուք խանդավառվում եք կամ եռանդով լցվում եք որևէ բանի հանդեպ, որը սիրում եք, դա տեղի է ունենում այն ժամանակ, երբ հետևում եք Ինձ կամ լսում եք Իմ խոսքերը։ Ուստի, ասում եմ, որ այն հավատարմությունը, որը Ես ակնկալում եմ ձեզանից, դուք գործածում եք՝ ձեր սիրած բաներին հավատարիմ լինելու և դրանք փայփայելու համար։ Թեպետ դուք կարող եք Ինձ համար մեկ-երկու բան զոհաբերել, դա չի ներկայացնում ձեր ամբողջը և չի ապացուցում, որ Ես եմ Նա, ում դուք ճշմարտապես հավատարիմ եք։ Դուք ներգրավվում եք այն գործերի մեջ, որոնց հանդեպ խանդավառ եք։ Ոմանք հավատարիմ են որդիներին և դուստրերին, մյուսները՝ ամուսիններին, իրենց կանանց, հարստությանը, գործին, վերադասներին, կարգավիճակին կամ կանանց։ Դուք երբեք չեք հոգնում և չեք ձանձրանում այն բաներից, որոնց հավատարիմ եք, ընդհակառակը, ձգտում եք դրանք ունենալ առավել մեծ չափով և ավելի լավ ձևով, և երբեք չեք հրաժարվում դրանցից։ Ինձ և Իմ խոսքերը դուք միշտ հետ եք մղում այն բաների հետևում, որոնց հանդեպ խանդավառ եք, և ստիպված եք դրանք դասել վերջին տեղում։ Նույնիսկ կան այնպիսիները, ովքեր այդ վերջին տեղն անգամ թողնում են այն բաների համար, որոնց հավատարիմ են, բայց որոնք դեռ չեն բացահայտել։ Նրանց սրտերում երբեք անգամ Իմ ամենափոքր հետքն էլ չի եղել։ Դուք կարող եք կարծել, թե Ես ձեզանից չափազանց շատ եմ պահանջում կամ անարդարորեն եմ մեղադրում ձեզ, սակայն երբևէ խորհե՞լ եք այն մասին, որ երբ դուք ուրախությամբ ժամանակ եք անցկացնում ձեր ընտանիքի հետ, դուք երբևէ Ինձ հավատարիմ չեք եղել։ Այդ պահին արդյո՞ք դա ձեզ ցավ չի պատճառում։ Երբ ձեր սրտերը լցվում են ուրախությամբ՝ ձեր աշխատանքի վարձը ստանալիս, մի՞թե չեք տրտմում, որ բավականաչափ ճշմարտություններով չեք զինվել։ Ե՞րբ եք լացել Իմ հավանության չարժանանալու պատճառով։ Դուք ձեր միտքը լարում եք և մեծ ջանքեր եք գործադրում ձեր որդիների և դուստրերի համար, սակայն դարձյալ չեք բավարարվում։ Դեռ կարծում եք, թե նրանց համար բավարար ջանք չեք գործադրել, թե ամեն ինչ չեք արել նրանց համար։ Բայց Իմ հանդեպ դուք միշտ եղել եք անփույթ և անուշադիր։ Ես միայն ձեր հիշողությունների մեջ եմ, բայց չեմ բնակվում ձեր սրտերում։ Դուք երբեք չեք փորձում հասկանալ Իմ տքնաջան մտադրությունները և հաշվի առնել դրանք։ Դուք պարզապես կարճ խորհում եք և կարծում, թե դա բավական է։ Այդպիսի «հավատարմությունը» այն չէ, ինչ Ես վաղուց փափագել եմ, այլ այն է, ինչ Ես միշտ ատել եմ։ Այնուամենայնիվ, ինչ էլ Ես ասեմ, դուք շարունակում եք ընդունել միայն մեկ կամ երկու բան․ դուք չեք կարողանում ամբողջությամբ ընդունել դա, որովհետև դուք բոլորդ չափազանց «ինքնավստահ» եք և միշտ ընտրում եք, թե Իմ խոսքերից ինչն ընդունել։ Եթե դուք այսօր էլ այդպիսին եք, Ես ունեմ որոշ ձեր այդ ինքնավստահության դեմ գործելու միջոցներ, և ավելին՝ Ես ձեզ կստիպեմ ընդունել, որ Իմ բոլոր խոսքերը ճշմարիտ են, և դրանցից ոչ մեկը չի խեղաթյուրում իրականությունը։

Եթե հենց հիմա ձեր առաջ որոշ գումար դնեի և ձեզ ազատություն տայի ընտրելու և եթե ձեր ընտրության համար ձեզ չդատապարտեի, ապա ձեզանից շատերը կընտրեին գումարն ու կլքեին ճշմարտությունը։ Ձեզանից ավելի լավերը կհրաժարվեին այդ գումարից և դժկամությամբ կընտրեին ճշմարտությունը, իսկ միջինները մի ձեռքով կվերցնեին գումարը, իսկ մյուսով՝ ճշմարտությունը։ Մի՞թե այդպիսով ձեր իսկական էությունն ինքնին ակնհայտ չէր դառնա։ Երբ ընտրության առաջ կանգնեք ճշմարտության և այն ամենի միջև, ինչին հավատարիմ եք, բոլորդ էլ այդպես կընտրեք, և ձեր վերաբերմունքը նույնը կմնա։ Մի՞թե այդպես չէ։ Չկա՞ն ձեր մեջ շատերն, ովքեր տատանվել են ճշտի և սխալի միջև։ Բոլոր այն պայքարներում, որ տեղի են ունենում դրականի և բացասականի, սևի և սպիտակի, ընտանիքի և Աստծու, երեխաների և Աստծու, ներդաշնակության և խզման, հարստության և աղքատության, կարգավիճակի և հասարակ լինելու, աջակցություն ստանալու և մերժվելու միջև, և այսպես շարունակ, դուք, անշուշտ, անտեղյակ չեք այն ընտրություններից, որոնք կատարել եք։ Ներդաշնակ ընտանիքի և քայքայված ընտանիքի միջև՝ ընտրեցիք առաջինը և դա արեցիք առանց տատանվելու։. Հարստության և պարտականության միջև դարձյալ ընտրեցիք առաջինը՝ նույնիսկ զուրկ լինելով ձեր չար ճանապարհներից դարձի գալու[ա] կամքից։ Շքեղության և աղքատության միջև ընտրեցիք առաջինը։ Երբ ընտրության առաջ կանգնեցիք ձեր երեխաների, կանանց ու ամուսինների և Իմ միջև, ընտրեցիք առաջինը։ Իսկ պատկերացումների ու ճշմարտության միջև էլ դարձյալ ընտրեցիք առաջինը։ Բախվելով ձեր ամեն տեսակ չար գործերին՝ Ես պարզապես կորցրել եմ հավատը ձեր հանդեպ և ապշել։ Ձեր սրտերն անսպասելիորեն այնքան անընդունակ են փափկելու։ Տարիների ընթացքում թափած Իմ սրտի արյունը զարմանալիորեն Ինձ ոչինչ չի բերել՝ բացի ձեր կողմից Ինձ լքելուց և հանձնվելուց, բայց Իմ հույսերը ձեր հանդեպ աճում են յուրաքանչյուր անցնող օրվա հետ, որովհետև Իմ օրը լիովին բացահայտված է բոլորի առաջ։ Սակայն այժմ էլ դուք շարունակում եք ձգտել մութ ու չար բաների և հրաժարվում եք բաց թողնել դրանք։ Այդ դեպքում ի՞նչ կլինի ձեր վախճանը։ Երբևէ լրջորեն խորհե՞լ եք այս մասին։ Եթե ձեզ կրկին առաջարկվի ընտրել, ապա ո՞րը կլինի ձեր դիրքորոշումը։ Դարձյալ կլինի նախկի՞նը։ Դարձյա՞լ Ինձ կհատուցեք հիասթափությամբ և ցավալի վշտով։ Ձեր սրտերը դարձյա՞լ միայն փոքր-ինչ ջերմություն կունենան։ Դարձյա՞լ չե՞ք իմանա, թե ինչ անել՝ Իմ սիրտը մխիթարելու համար։ Այս պահին ի՞նչ եք ընտրում։ Կհնազանդվե՞ք Իմ խոսքերին, թե՞ կխորշեք դրանցից։ Իմ օրը դրված է ձեր իսկ աչքերի առաջ, և այն, ինչի առաջ կանգնած եք, նոր կյանք է և նոր սկզբնակետ։ Սակայն պետք է ասեմ ձեզ, որ այս սկզբնակետը նոր գործի սկիզբը չէ, ինչպես նախկինում, այլ հնի ավարտը։ Այսինքն՝ սա վերջին գործողությունն է։ Կարծում եմ՝ դուք բոլորդ կարող եք հասկանալ, թե այս սկզբի ինչն է անսովոր։ Սակայն շուտով դուք կհասկանաք այս սկզբի իրական իմաստը, ուստի եկեք միասին անցնենք դրանից և դիմավորենք մոտալուտ ավարտը։ Այնուամենայնիվ, այն, ինչ շարունակում է Ինձ անհանգստացնել ձեր վերաբերյալ, այն է, որ երբ կանգնում եք անարդարության և արդարության առաջ, միշտ ընտրում եք առաջինը, թեպետ այդ ամենը ձեր անցյալում է։ Ես հույս ունեմ մոռանալ ձեր անցյալի ամեն ինչը, թեև դա շատ դժվար է անել։ Այնուամենայնիվ, Ես ունեմ դա անելու շատ լավ միջոց․ թող ապագան փոխարինի անցյալին, և թույլ տվեք՝ ձեր անցյալի ստվերները փարատվեն՝ փոխարենը ներկայիս ձեր ճշմարիտ ինքնությունը բերելով։ Ուստի, ստիպված եմ ձեզ կրկին անհանգստացնել, որպեսզի ևս մեկ անգամ ընտրություն կատարեք՝ ի վերջո ո՞ւմ եք հավատարիմ դուք։

Ծանոթագրություններ

ա․ Վերադառնալ ափ. չինական դարձվածք է, որը նշանակում է դարձի գալ չար ճանապարհներից։


Վերջին հանգրվանի մասին

Ամեն անգամ, երբ խոսվում է վերջին հանգրվանի մասին, դուք դրան առանձնահատուկ լրջությամբ եք վերաբերվում. ավելին, դա մի բան է, որի հանդեպ ամենքդ էլ առանձնապես զգայուն եք։ Ոմանք նույնիսկ անհամբերությամբ սպասում են, որ ծնկաչոք և և ճակատները գետնին կպցրած երկրպագեն Աստծուն, որպեսզի արժանանան լավ վերջին հանգրվանի։ Ես կարող եմ հասկանալ ձեր այդ փափագը, որը անգամ- խոսքերով արտահայտվելու կարիք չունի։ Դուք պարզապես չեք կամենում, որ ձեր մարմինը մատնվի աղետի, և առավել ևս չեք ցանկանում ապագայում ընկնել հավիտենական պատժի մեջ։ Դուք միայն հույս ունեք, որ կկարողանաք ապրել մի փոքր ավելի ազատ, մի փոքր ավելի հեշտ։ Եվ այդ պատճառով, երբ հիշատակվում է վերջին հանգրվանը, դուք հատկապես խռովքի մեջ եք ընկնում՝ խորապես վախենալով, որ բավականաչափ զգույշ չլինելու դեպքում գուցե վիրավորեք Աստծուն և դրա համար կրեք արժանի հատուցում։ Դուք չեք վարանել անգամ փոխզիջումների գնալ՝ հանուն ձեր վերջին հանգրվանի, և նույնիսկ ձեզնից շատերը, որոնք մի ժամանակ խորամանկ ու թեթևամիտ էին, հանկարծ դարձել են առանձնապես հեզ և անկեղծ։ Ձեր անկեղծության այդ դրսևորումը սարսափեցնում է մարդկանց։ Այնուամենայնիվ, դուք բոլորդ «ազնիվ» սրտեր ունեք և շարունակ բացել եք Ինձ ձեր սրտերը՝ ոչինչ գաղտնի չպահելով, լինի դա դժգոհություն, խաբեություն թե հավատարմություն։ Ընդհանուր առմամբ՝ դուք ամենայն անկեղծությամբ «խոստովանել» եք Ինձ ձեր հոգու ամենածածուկ խորքերում պահված բաները։ Իհարկե, Ես երբեք չեմ անտեսել դրանք, որովհետև Ինձ արդեն չափազանց ծանոթ է այդ ամենը։ Դուք ավելի շուտ պատրաստ կլինեիք մտնելու կրակի ծովը՝ հանուն ձեր վերջնական հանգրվանի, քան թեկուզ մի մազ կորցնել՝ Աստծո հավանությաննը արժանանալու համար։ Այնպես չէ, որ Ես չափազանց խիստ եմ ձեր հանդեպ, խնդիրն այն է, որ դուք զուրկ եք նվիրված սրտից, որպեսզի դեմ առ դեմ կանգնեք այն ամենի առաջ, ինչ Ես անում եմ։ Միգուցե դուք չհասկանաք այն, ինչ հենց նոր ասացի, ուստի թույլ տվեք ձեզ մի պարզ բացատրություն տալ. ձեզ պետք չեն ճշմարտությունն ու կյանքը, ոչ էլ անձնական վարքի սկզբունքները, և առավել ևս՝ Իմ տքնաջան աշխատանքը։ Ավելի շուտ, ձեզ պետք է այն ամենը, ինչ ունի ձեր մարմնավորը՝ հարստություն, կարգավիճակ, ընտանիք, ամուսնություն և այլն։ Դուք լիովին անտեսում եք Իմ խոսքերն ու աշխատանքը, ուստի Ես կարող եմ ձեր հավատքը մեկ բառով բնորոշել՝ մակերեսային։ Դուք պատրաստ եք դիմելու ցանկացած քայլի՝ հասնելու այն բաներին, որոնց լիովին նվիրված եք, բայց Ես հայտնաբերել եմ, որ նույնը չէիք անի Աստծո հանդեպ ձեր հավատի հետ կապված հարցերում։ Ճիշտ կլինի ասել՝ դուք որոշ չափով հավատարիմ եք և որոշ չափով՝` անկեղծ։ Այդ պատճառով էլ Ես ասում եմ, որ նրանք, ովքեր չունեն չափազանց անկեղծ սիրտ, ձախողված են Աստծո հանդեպ իրենց հավատքի մեջ։ Լա՛վ մտածեք, ձեր մեջ այդպիսի ձախողվածները շա՞տ են։

Դուք պետք է իմանաք, որ Աստծո հանդեպ հավատի հաջողությունը ձեռք է բերվում մարդկանց սեփական գործողությունների արդյունքում։ Երբ մարդիկ հաջողության չեն հասնում, այլ ձախողվում են, դա ևս իրենց իսկ գործողությունների հետևանքն է, և այստեղ որևէ այլ գործոն դեր չի խաղում։ Ես հավատում եմ, որ եթե խոսքը լիներ մի բանի մասին, որն Աստծուն հավատալուց ավելի դժվար է և ավելի շատ տառապանք է պահանջում, դուք կանեիք ամեն ինչ՝ դրան հասնելու համար, և դրան կվերաբերվեիք ամենայն լրջությամբ, այնքան, որ չէիք հանդուրժի ցանկացած սխալ. ահա այսպիսի անդադար ջանքեր եք դուք բոլորդ ներդնում ձեր սեփական կյանքի համար։ Դուք անգամ ունակ եք խաբելու իմ մարմնավորը այնպիսի հանգամանքներում, որոնցում չէիք խաբի ձեր ընտանիքի որևէ անդամի։ Ահա ձեր մշտական վարքագիծը և այն սկզբունքը, որով ապրում եք։ Մի՞թե դուք շինծու կերպար չեք ցուցադրում Ինձ մոլորեցնելու համար՝ հանուն ձեր վերջին հանգրվանի, որպեսզի այն կատարյալ գեղեցիկ լինի, և դուք ստանաք այն ամենը, ինչ ցանկանում եք։ Ես գիտեմ, որ ձեր հավատարմությունը միայն ժամանակավոր է, ինչպես և ձեր անկեղծությունը։ Մի՞թե ձեր վճռականությունն ու ձեր վճարած գինը միայն ներկա պահի համար չեն, ոչ թե ապագայի։ Դուք միայն ուզում եք գործադրել վերջին ջանքը՝ գեղեցիկ հանգրվան ապահովելու համար՝ գործարք կնքելու միակ նպատակով։ Դուք այդ ջանքը չեք գործադրում, որպեսզի ճշմարտությանը - պարտական չմնաք, առավել ևս՝ Ինձ հատուցելու համար այն գնի դիմաց, որ Ես վճարել եմ։ Մի խոսքով, դուք պատրաստ եք միայն խորամանկ միջոցների դիմելու՝ ստանալու այն, ինչ ուզում եք, բայց ոչ թե դրա համար անսքող պայքարելու։ Մի՞թե սրանք ձեր նվիրական մտքերը չեն։ Դուք չպետք է քողարկվեք, ոչ էլ ձեր վերջնական հանգրվանի մասին այնքան շատ մտատանջվեք, որ ցերեկը կորցնեք ուտելու և խմելու ախորժակը, իսկ գիշերը չկարողանաք խաղաղությամբ քնել։ Մի՞թե ճշմարիտ չէ, որ ի վերջո ձեր ելքն արդեն իսկ որոշված կլինի։ Ձեզնից յուրաքանչյուրը պետք է բաց և ազնիվ սրտով կատարի իր պարտականությունը և պատրաստ լինի վճարելու անհրաժեշտ ամեն գին։ Ինչպես դուք եք ասել, երբ այդ օրը գա, Աստված անարդար չի վարվի ոչ մեկի հանդեպ, ով հանուն Նրա տառապել է կամ գին է վճարել։ Այսպիսի համոզմունքին արժե կառչած մնալ, և ճիշտ է, որ դուք երբեք չմոռանաք դա։ Միայն այս կերպ Ես կարող եմ ձեզ համար հանգիստ լինել։ Հակառակ դեպքում, դուք հավիտյան կլինեք մարդիկ, որոնց պատճառով Ես չեմ կարող հանգիստ լինել, և դուք հավիտյան կլինեք Իմ դժգոհության աղբյուրը։ Եթե դուք բոլորդ կարողանաք հետևել ձեր խղճին և Ինձ տալ ամբողջը՝ Իմ աշխատանքի համար ոչ մի ջանք չխնայելով և ձեր ողջ կյանքի ուժըը Իմ Ավետարանի գործին նվիրելով, ապա մի՞թե Իմ սիրտը հաճախ ուրախությամբ չի ցնծա ձեզ համար։ Այդպես Ես կկարողանամ ձեզ համար լիովին հանգիստ լինել, ճի՞շտ է։ Ամոթ է, որ այն, ինչ դուք կարող եք անել, ընդամենը չնչին մի մասն է այն բանի, ինչ Ես ակնկալում եմ։ Եթե այսպես է, ապա ինչպե՞ս եք համարձակվում Ինձնից պահանջել այն, ինչի - հույսն ունեք -։

Ձեր վերջին հանգրվանն ու ձեր ճակատագիրը ձեզ համար շատ կարևոր են. դրանց նշանակությունը անասելի մեծ է։ Դուք կարծում եք, որ եթե ամեն բան մեծ զգուշությամբ չանեք, դա կնշանակի, որ դուք այլևս չունեք վերջնական հանգրվան, որ դուք ինքներդ եք կործանել ձեր ճակատագիրը։ Բայց երբևէ մտածե՞լ եք, որ այն մարդիկ, ովքեր ջանք են թափում միայն իրենց վախճանի համար, իզուր են տքնում։ Այդպիսի ջանքերն անկեղծ չեն. դրանք կեղծիք և խաբեություն են։ Ասել է թե՝ նրանք, ովքեր ջանք են թափում միայն իրենց վախճանի համար, կանգնած են իրենց վերջնական պարտության շեմին, որովհետև Աստծուն հավատալու ձախողումը ծնվում է խաբեությունից։ Ես նախկինում ասել եմ, որ չեմ սիրում, երբ Ինձ շողոքորթում կամ քծնում են կամ էլ վերաբերվում են խանդավառությամբ։ Ինձ դուր են գալիս ազնիվ մարդիկ, որոնք դեմ առ դեմ կանգնում են Իմ ճշմարտության և Իմ ակնկալիքների առաջ։ Առավել ևս, Ինձ դուր է գալիս, երբ մարդիկ կարողանում են առավելագույն հոգատարություն ցուցաբերել Իմ սրտի հանդեպ և նույնիսկ ընդունակ են ամեն ինչ զոհաբերելու հանուն Ինձ։ Միայն այս կերպ Իմ սիրտը կարող է մխիթարվել։ Հիմա քանի՞ բան կա ձեր մեջ, որ Ես չեմ սիրում։ Եվ քանի՞ բան կա, որ Ինձ դուր է գալիս։ Կարո՞ղ է լինել այնպես, որ ձեզնից ոչ ոք չի գիտակցել տգեղ պահվածքի այն բոլոր դրսևորումները, որ դուք ցույց եք տվել հանուն ձեր վերջնական հանգրվանի։

Իմ սրտի խորքում ես չեմ ցանկանում ցավ պատճառել ոչ մի դրական ու դեպի վեր ձգտող սրտի, և առավել ևս իսկապես չեմ ցանկանում մարել որևէ մեկի ձգտումը` իր պարտականությունը նվիրումով կատարելու։ Այնուամենայնիվ, ես պետք է հիշեցնեմ ձեզնից յուրաքանչյուրին իր անհամապատասխանատվությունների և այն կեղտոտ հոգու մասին, որը թաքնված է ձեր սրտերի ամենախորը խորշերում։ Ես դա անում եմ միայն այն հույսով, որ դուք ի վիճակի կլինեք Իմ խոսքերի դիմաց ընծայելու ձեր ճշմարիտ սիրտը, որովհետև այն, ինչ ես ամենից շատ եմ ատում, մարդկանց խաբեությունն է Իմ հանդեպ։ Ես միայն հույս ունեմ, որ Իմ գործի վերջին փուլում դուք կկարողանաք հանդես գալ ձեր լավագույն դրսևորմամբ, և որ դուք կնվիրվեք ամբողջ սրտով, այլևս առանց տատանվելու։ Անշուշտ, ես նաև հույս ունեմ, որ դուք բոլորդ կկարողանաք ունենալ լավ վերջին հանգրվան։ Այնուամենայնիվ, Ես դեռ ունեմ Իմ պահանջը, այն է՝ կայացնել լավագույն որոշումը՝ Ինձ ընծայելու ձեր բացառիկ և վերջնական հավատարմությունը։ Եթե որևէ մեկը չունի այդ բացառիկ հավատարմությունը, ապա նա, անշուշտ, Սատանայի թանկարժեք սեփականությունն է, և Ես այլևս նրան չեմ պահի Իմ ծառայության համար, այլ կուղարկեմ տուն՝ իր ծնողների խնամքին։ Իմ գործը մեծ օգնություն է ձեզ համար. այն, ինչ Ես հույս ունեմ ստանալ ձեզանից, ազնիվ և դեպի վեր ձգտող սիրտն է, սակայն առայժմ Ես ձեռնունայն եմ։ Խորհեք այս մասին. եթե մի օր Ես դեռ այնքան դառնացած լինեմ, որ խոսքերը չբավականացնեն այն արտահայտելու համար, ապա ինչպիսի՞ն կլինի Իմ վերաբերմունքը ձեր հանդեպ այդժամ: Արդյո՞ք այդ ժամանակ կլինեմ ձեր հանդեպ այնքան բարյացակամ, որքան հիմա եմ: Արդյո՞ք Իմ սիրտը կլինի այնքան խաղաղ, որքան հիմա է: Հասկանո՞ւմ եք արդյոք այն մարդու զգացումները, որ քրտնաջան աշխատանքով մշակել է արտը, սակայն ոչ մի հատիկ բերք չի ստացել։ Հասկանո՞ւմ եք, թե որքան խորն է վիրավորվում մարդու սիրտը, երբ նրան ծանր հարված է հասցվում։ Կարո՞ղ եք ճաշակել այն մարդու դառնությունը, որը ժամանակին լի էր հույսով, բայց ստիպված եղավ թշնամանքով բաժանվել։ Տեսե՞լ եք արդյոք այն զայրույթը, որ ժայթքում է հրահրված մարդուց։ Կարո՞ղ եք պատկերացնել վրեժխնդրության այն ձգտումը, որ ունի թշնամանքի ու նենգ վերաբերմունքի արժանացած մարդը։ Եթե դուք հասկանում եք այս մարդկանց մտածելակերպը, ապա կարծում եմ՝ ձեզ համար դժվար չպետք է լինի պատկերացնել այն վերաբերմունքը, որ Աստված կունենա Իր հատուցման ժամանակ։ Վերջապես, հույս ունեմ, որ դուք բոլորդ լուրջ ջանքեր կգործադրեք հանուն ձեր իսկ վերջին հանգրվանի, թեև լավ կլիներ, որ այդ ջանքերում նենգ միջոցներ չօգտագործեիք, այլապես Ես Իմ սրտում կշարունակեմ հիասթափված մնալ ձեզնից։ Իսկ ինչի՞ է հանգեցնում նման հիասթափությունը։ Մի՞թե դուք ինքներդ ձեզ չեք խաբում։ Նրանք, ովքեր մտահոգվում են իրենց վերջին հանգրվանի համար, բայց այնուամենայնիվ կործանում են այն, ամենադժվար փրկվողներն են։ Նույնիսկ եթե նրանք վրդովվեն ու կատաղեն, ո՞վ ողորմություն կցուցաբերի այդպիսի մարդու հանդեպ։ Ի վերջո, Ես դեռ ցանկանում եմ, որ դուք ունենաք վերջին հանգրվան, որը և՛ պատշաճ է, և՛ լավ, և ավելին՝ հույս ունեմ, որ ձեզանից ոչ ոք աղետի չի մատնվի։


Երեք նախազգուշացում

Որպես Աստծուն հավատացող՝ դուք պետք է ամեն ինչում հավատարիմ լինեք միայն Նրան և բոլոր բաներում ընդունակ լինեք համապատասխանելու Նրա մտադրություններին: Այնուամենայնիվ, թեև յուրաքանչյուրը հասկանում է այս պատգամը, մարդու տարբեր դժվարությունների պատճառով, օրինակ՝ նրա անգիտության, անհեթեթության և ապականության, այս ճշմարտությունները, որոնք ամենաբացահայտն ու հիմնականն են, լիովին ակնհայտ չեն նրա մեջ, ուստի մինչ ձեր վախճանը որոշվի, Ես նախ ձեզ մի քանի բան պետք է պատմեմ, որոնք ծայրաստիճան կարևոր են ձեզ համար: Մինչ Ես շարունակեմ, դուք պետք է նախ հասկանաք սա. այն խոսքերը, որ Ես ասում եմ, ճշմարտություններ են՝ ուղղված ողջ մարդկությանը. դրանք հասցեագրված չեն միայն մի որոշակի մարդու կամ մարդու տեսակի: Ուստի դուք պետք է կենտրոնանաք Իմ խոսքերը ճշմարտության տեսակետից ըմբռնելու վրա և պետք է համակ ուշադրության և անկեղծության դիրքորոշում ունենաք. Իմ ասած ոչ մի բառ կամ ճշմարտություն մի՛ անտեսեք և Իմ ասած բոլոր խոսքերին թեթևամտորեն մի՛ վերաբերվեք: Ես տեսնում եմ, որ ձեր կյանքում դուք շատ բան եք արել, որ կապ չունի ճշմարտության հետ, և այդ պատճառով Ես ձեզ պարզ կերպով խնդրում եմ դառնալ ճշմարտության ծառաներ, որպեսզի չարակամությունն ու այլանդակությունը չստրկացնեն ձեզ, և որպեսզի ոտնատակ չտաք ճշմարտությունը կամ չպղծեք Աստծու տան որևէ անկյուն: Սա Իմ նախազգուշացումն է ձեզ: Այժմ Ես կխոսեմ դիտարկվող թեմայից:

Նախ՝ հանուն ձեր ճակատագրի դուք պետք է Աստծուց ճանաչում ձեռք բերեք: Այսինքն՝ քանի որ դուք ընդունում եք, որ Աստծու տան անդամ եք, պետք է հոգեկան խաղաղություն բերեք Աստծուն և գոհացնեք Նրան բոլոր բաներում: Այլ կերպ ասած՝ դուք պետք է սկզբունքային լինեք ձեր գործողություններում և համապատասխանեք դրանցում առկա ճշմարտությանը: Եթե դա քո ուժերից վեր է, ապա Աստված կարհամարհի քեզ, և բոլորը կմերժեն: Այդպիսի տհաճ դրության մեջ ընկնելուն պես այլևս չես կարող Աստծու տան անդամ համարվել, ինչն էլ հենց նշանակում է Աստծու կողմից չճանաչվել:

Երկրորդ՝ դուք պետք է իմանաք, որ Աստված սիրում է նրանց, ովքեր ազնիվ են: Աստված հավատարմության էություն ունի, ուստի Նրա խոսքերին միշտ կարելի է վստահել. ավելին՝ Նրա գործողություններն անբասիր և անառարկելի են: Ահա թե ինչու է Աստված սիրում նրանց, ովքեր բացարձակապես ազնիվ են Իր հետ: Ազնվությունը նշանակում է սիրտդ Աստծուն տալ, ոչ մի բանում Աստծու հանդեպ կեղծ չլինել, բոլոր բաներում Նրա հետ բաց լինել, երբեք չթաքցնել փաստերը, չփորձել խաբել քեզնից վերևում գտնվողներին և որևէ բան չթաքցնել քեզնից ներքևում եղողներից և չանել բաներ, որոնք պարզապես Աստծու բարեհաճությունը շահելու փորձ են: Կարճ ասած՝ ազնիվ լինել նշանակում է մաքուր լինել ձեր գործողություններում ու խոսքերում և չխաբել ո՛չ Աստծուն, ո՛չ մարդուն: Իմ ասածը շատ պարզ է, բայց ձեզ համար այն կրկնակի դժվար է: Շատ մարդիկ կնախընտրեին դատապարտվել դժոխքի, քան խոսել ու գործել ազնվորեն: Զարմանալի չէ, որ Ես այլ վերաբերմունք եմ նախատեսել նրանց համար, ովքեր անազնիվ են: Իհարկե, Ես շատ լավ գիտեմ, թե ձեզ համար որքան դժվար է ազնիվ մարդիկ լինելը: Քանի որ դուք բոլորդ այդքան «խելացի» եք, այդքան լավ եք չափում վեհանձն մարդկանց սրտերը՝ հիմնվելով ձեր սեփական անազնիվ մտածելակերպի վրա, դա Իմ աշխատանքն ավելի է պարզեցնում: Եվ քանի որ ձեզնից յուրաքանչյուրն իր գաղտնիքներն իր սրտում է պահում, ուրեմն Ես ձեզ մեկ առ մեկ կմղեմ աղետի մեջ՝ կրակի միջոցով «ուսուցանվելու», որպեսզի դրանից հետո դուք ամբողջովին նվիրվեք Իմ խոսքերի հանդեպ հավատին: Ի վերջո Ես ձեր բերանից դուրս կքաշեմ «Աստված հավատարիմ Աստված է» բառերը, որից հետո դուք կծեծեք ձեր կուրծքն ու կողբաք. «Մարդու սիրտն այնքա՜ն խաբուսիկ է»: Ինչպիսի՞ն կլինի ձեր հոգեվիճակն այս ժամանակ: Անշուշտ, դուք այնքան տարված չեք լինի հպարտությամբ, որքան հիմա: Եվ ավելի քիչ կլինեք այնքան «խորիմաստ և դժվար հասկանալի», որքան հիմա եք։ Աստծու ներկայության մեջ որոշ մարդիկ խստաբարո ու պատշաճ են և հատկապես՝ «բարեկիրթ», սակայն Հոգու ներկայության մեջ նրանք մերկացնում են իրենց ժանիքներն ու ճոճում իրենց չանչերը: Այդպիսի մարդկանց կդասեի՞ք ազնիվների շարքում: Եթե դու կեղծավոր ես, մարդ, որ հմուտ է «միջանձնային հարաբերություններում», ապա Ես ասում եմ, որ դու հաստատապես մեկն ես, ով փորձում է կատակ անել Աստծու հետ: Եթե քո խոսքերը լցված են պատրվակներով և անարժեք արդարացումներով, ապա Ես ասում եմ, որ դու մեկն ես, ով չի ցանկանում ճշմարտությունը կիրառել: Եթե դու շատ անձնական գործեր ունես, որոնց մասին դժվար է խոսել, եթե դու խիստ դեմ ես քո գաղտնիքները՝ քո դժվարությունները, ուրիշների առջև մերկացնելուն, որպեսզի լույսի ճանապարհ փնտրես, ապա Ես ասում եմ, որ դու մեկն ես, ով մեծ դժվարությամբ փրկություն ձեռք կբերի, և ով դժվարությամբ դուրս կգա խավարից: Եթե դու իսկապես վայելում ես ճշմարտության ճանապարհը փնտրելը, ապա մեկն ես, ով միշտ լույսի մեջ է բնակվում: Եթե դու շատ ուրախ ես Աստծու տանը ծառա լինելու համար՝ ջանասիրաբար և բարեխղճորեն աշխատելով անհայտության մեջ, միշտ տալով և երբեք չվերցնելով, ապա Ես ասում եմ, որ դու հավատարիմ սուրբ ես, քանի որ պարգև չես փնտրում և պարզապես ազնիվ մարդ ես: Եթե դու պատրաստ ես անկեղծ լինելու, եթե դու պատրաստ ես քեզ ամբողջությամբ ներդնելու, եթե դու ունակ ես քո կյանքն Աստծուն զոհաբերելու և անխախտ պահելու քո վկայությունը, եթե դու ազնիվ ես այն աստիճանի, որ գիտես միայն Աստծուն գոհացնել՝ հաշվի չառնելով քեզ և ոչինչ չվերցնելով քեզ համար, ապա Ես ասում եմ, որ այդպիսի մարդիկ սնված են լույսի մեջ և հավերժ ապրելու են թագավորությունում: Դու պետք է իմանաս, թե արդյոք քո մեջ կա՞ ճշմարիտ հավատք և ճշմարիտ հավատարմություն, արդյոք ունե՞ս Աստծու համար տառապելու գրավոր ապացույց և արդյոք բացարձակապես հնազա՞նդ ես Աստծուն: Եթե չունես սրանք, ապա քո մեջ դեռ ապստամբություն, ստախոսություն, ագահություն և դժգոհություն են մնում: Քանի որ քո սիրտն ազնիվ չէ, Աստված երբեք չի գնահատել քեզ, և դու երբեք չես ապրել լույսի մեջ: Թե վերջում ինչպիսին կլինի մարդու ճակատագիրը, կախված է այն բանից, թե արդյոք նա ազնիվ և ալ կարմիր սիրտ ունի և թե արդյոք մաքուր շունչ ունի: Եթե դու մարդ ես, որը շատ անազնիվ է, որն ունի շատ չարակամ սիրտ և անմաքուր շունչ, ապա անպայման կհայտնվես այն վայրում, որտեղ մարդը պատժվում է, ինչպես գրված է քո ճակատագրի գրքում: Եթե դու պնդում ես, որ շատ ազնիվ ես, այդուհանդերձ երբեք չես կարողանում ճշմարտության համաձայն գործել կամ ճշմարիտ խոսք ասել, դեռ սպասում ես, որ Աստված քեզ կպարգևատրի՞: Դեռ հույս ունես, որ Աստված քեզ Իր աչքի լո՞ւյսը կհամարի: Մի՞թե այդպես մտածելն անհեթեթ չէ: Եթե դու Աստծուն խաբում ես բոլոր բաներում, ինչպե՞ս կարող է Աստծու տունը բնակեցնել քեզ պես մեկին, ում ձեռքերն անմաքուր են:

Երրորդ բանը, որ ուզում եմ ձեզ ասել, հետևյալն է. յուրաքանչյուր մարդ Աստծու հանդեպ հավատքի իր կյանքն ապրելու ընթացքում արել է բաներ, որոնք դիմադրում և խաբում են Աստծուն։ Որոշ բաներ կարիք չկա արձանագրելու որպես հանցանք, սակայն կան այնպիսիք, որոնք աններելի են, քանի որ կան բազմաթիվ արարքներ, որոնք խախտում են Աստծու կառավարչական հրամանագրերը՝ արարքներ, որոնք վիրավորում են Աստծու նախախնամությունը։ Շատերը, ովքեր մտահոգված են իրենց սեփական ճակատագրերով, կարող են հարցնել, թե որոնք են այդ արարքները։ Դուք պետք է իմանաք, որ բնույթով ամբարտավան և ինքնահավան եք և չեք ցանկանում հնազանդվել փաստերին։ Այդ պատճառով ես ձեզ մաս առ մաս կպատմեմ այն բանից հետո, երբ դուք ինքներդ ներգործություն ունենաք ձեզ վրա։ Ես ձեզ հորդորում եմ ավելի լավ հասկանալ կառավարչական հրամանագրերի բովանդակությունը և ջանք գործադրել՝ ճանաչելու Աստծու նախախնամությունը։ Հակառակ դեպքում ձեզ համար դժվար կլինի փակ պահել ձեր շուրթերը, ձեր լեզուն չափազանց ազատորեն կշարժվի՝ ճոռոմ խոսելով, և դուք անգիտակցաբար կվիրավորեք Աստծու նախախնամությունը, կընկնեք խավարի մեջ ու կկորցնեք Սուրբ Հոգու ներկայությունը և լույսը։ Քանի որ դուք ձեր գործողություններում անսկզբունքային եք և անում ու ասում եք այն, ինչ պետք չէ անել ու ասել, դու կստանաս այն հատուցումը, որին արժանի ես։ Դու պետք է իմանաս, որ թեև խոսքում և գործում անսկզբունքային ես, Աստված երկուսում էլ խիստ սկզբունքային է։ Պատճառը, որ դու հատուցում ես ստանում, այն է, որ դու վիրավորել ես Աստծուն, ոչ թե մարդու։ Եթե քո կյանքում դու բազմաթիվ հանցանքներ ես գործում Աստծու նախախնամության դեմ, ապա անպայման դժոխքի զավակ կդառնաս։ Մարդուն կարող է թվալ, թե դու ընդամենը մի քանի արարք ես թույլ տվել, որոնք հակասում են ճշմարտությանը, և ոչ ավելին։ Բայց դու արդյոք գիտակցո՞ւմ ես, որ Աստծու աչքին դու արդեն այն մեկն ես, ում համար այլևս մեղքի զոհ չկա։ Քանի որ դու մեկ անգամից ավելի ես խախտել Աստծու կառավարչական հրամանագրերը և դեռ ավելին՝ ապաշխարելու կամ ետդարձի որևէ նշան ցույց չես տվել, քեզ համար ուրիշ ելք չկա, քան դժոխք ընկնելը, որտեղ Աստված պատժում է մարդուն։ Փոքրաթիվ մարդիկ Աստծուն հետևելիս որոշ արարքներ են թույլ տվել, որոնք խախտել են սկզբունքները, բայց էտվելուց և ուղղորդում ստանալուց հետո աստիճանաբար բացահայտել են իրենց ապականությունը, այնուհետև կանգնել են իրականության ճիշտ ուղու վրա և այսօր էլ ամուր հիմք ունեն։ Այդպիսի մարդիկ նրանք են, ովքեր վերջում կմնան։ Այնուամենայնիվ, ես ուզում եմ ազնվագույնը. եթե դու ազնիվ ես և գործում ես ըստ սկզբունքների, ապա կարող ես Աստծու հետ մտերիմ դառնալ։ Եթե քո գործողություններում դու չես վիրավորում Աստծու նախախնամությունը, փնտրում ես Աստծու մտադրությունները և ունես աստվածավախ սիրտ, ապա քո հավատքը համապատասխանում է չափանիշին։ Ով չի վախենում Աստծուց և չունի սիրտ, որը դողում է սարսափից, մեծ հավանականությամբ կխախտի Աստծու կառավարչական հրամանագրերը։ Շատերը ծառայում են Աստծուն իրենց խանդավառության ուժով, բայց չեն հասկանում Աստծու կառավարչական հրամանագրերը և առավել ևս պատկերացում չունեն Նրա խոսքերի հետևանքների մասին։ Եվ այսպես, իրենց բարի մտադրություններով նրանք հաճախ վերջում անում են այնպիսի բաներ, որոնք խանգարում են Աստծու կառավարմանը: Լուրջ դեպքերում նրանք վտարվում են Աստծու տնից՝ զրկվելով Նրան հետևելու հետագա որևէ հնարավորությունից, նետվում են դժոխք, և Աստծու տան հետ նրանց բոլոր կապերին վերջ է դրվում: Այս մարդիկ Աստծու տան գործն անում են իրենց անտեղյակ բարի մտադրությունների հիման վրա և վերջում բարկացնում են Աստծու նախախնամությունը: Մարդիկ Աստծու տուն են բերում պաշտոնյաներին և տերերին ծառայելու իրենց ձևերը և փորձում են դրանք գործի դնել՝ իզուր կարծելով, որ դրանք հեշտությամբ կարող են կիրառվել այստեղ: Նրանք երբեք չեն պատկերացնում, որ Աստված ոչ թե գառան բնավորություն ունի, այլ առյուծի: Հետևաբար, նրանք, ովքեր առաջին անգամ են շփվում Աստծու հետ, չեն կարողանում հաղորդակցվել Նրա հետ, քանի որ Աստծու սիրտը նման չէ մարդու սրտին: Միայն շատ ճշմարտություններ հասկանալուց հետո դու կարող ես շարունակաբար գալ Աստծուն ճանաչելուն: Այդ գիտությունը կազմված չէ բառերից և վարդապետություններից, այլ կարող է օգտագործվել որպես գանձ, որի միջոցով դու մտնում ես Աստծու հետ մտերիմ և վստահելի հարաբերությունների մեջ՝ որպես ապացույց, որ Աստված հաճություն է գտնում քո մեջ։ Եթե դու զուրկ ես գիտության իրականությունից և զինված չես ճշմարտությամբ, ապա քո խանդավառ ծառայությունը միայն կարող է Աստծու զզվանքն ու նողկանքը բերել քեզ վրա: Մինչև հիմա դու պետք է հասկացած լինեիր, որ Աստծու հանդեպ հավատքը պարզապես ուսումնասիրություն չէ աստվածաբանության մեջ:

Թեև այն խոսքերը, որոնցով Ես ձեզ խրատում եմ, կարճ են, Իմ նկարագրած ամեն բան այն է, ինչ ձեզ ամենից շատ է պակասում։ Դուք պետք է իմանաք, որ այն, ինչի մասին Ես հիմա խոսում եմ մարդկանց մեջ Իմ վերջնական գործի համար է՝ մարդու վախճանը որոշելու համար։ Ես չեմ ցանկանում է՛լ ավելի շատ գործ անել, որը ոչ մի նպատակի չի ծառայում, և ոչ էլ ցանկանում եմ շարունակել ուղեկցել այն մարդկանց, ովքեր անհույս են, ինչպես փտած փայտը, և առավել ևս՝ շարունակել առաջնորդել նրանց, ովքեր գաղտնաբար չար մտադրություններ ունեն։ Գուցե մի օր դուք կհասկանաք Իմ խոսքերի հետևում եղած փութաջան մտադրությունները և մարդկության համար Իմ կատարած ներդրումները։ Գուցե մի օր դուք կըմբռնեք այն ուղերձը, որը ձեր սեփական վախճանի վերաբերյալ հետևություն անելու հնարավորություն կտա ձեզ։


Հանցանքները մարդուն կտանեն դժոխք

Ես ձեզ բազում նախազգուշացումներ եմ տվել և շնորհել եմ ձեզ բազում ճշմարտություններ՝ նախատեսված ձեզ նվաճելու համար։ Այժմ դուք բոլորդ ձեզ շատ ավելի հարստացած եք զգում, քան անցյալում էիք, սկսել եք հասկանալ անձնական պահվածքի բազմաթիվ սկզբունքներ և բավականաչափ ըմբռնելայն ողջամտությունը, որը պետք է ունենան հավատարիմ մարդիկ։ Այս ամենն այն բերքն է, որ դուք հավաքել եք երկար տարիների ընթացքում։ Ես չեմ ժխտում ձեր ձեռքբերումները, բայց պետք է միանգամայն անկեղծորեն ասեմ, որ Եսչեմ ժխտում նաև այն բազմաթիվ ապստամբություններն ու դավաճանությունները, որոնք գործել եք Իմ դեմ այս երկար տարիների ընթացքում, քանզի ձեր մեջ ոչ մի սուրբ մարդ չկա. դուք, առանց բացառության, Սատանայի կողմից ապականված մարդիկ եք, դուք Քրիստոսի թշնամիներն եք։ Մինչ օրս ձեր հանցանքներն ու ապստամբություններն անհաշիվ են, ուստի դժվար թե տարօրինակ համարվի, որ Ես միշտ հանդիմանում եմ ձեզ։ Ես չեմ ցանկանում այս կերպ շփվել ձեզ հետ, բայց, հանուն ձեր հեռանկարների, հանուն ձեր նշանակության վայրերի, Ես այստեղ ու հիմա ևս մեկ անգամ կհանդիմանեմ ձեզ։ Հուսով եմ` դուք հասկացողություն կցուցաբերեք, կհավատաք Իմ ասած յուրաքանչյուր խոսքին և կգնահատեք Իմ խոսքերի հետևում թաքնված խորը մտադրությունները։ Մի՛ կասկածեք Իմ ասածին, առավել ևս՝ անփութորեն մի՛ վերցրեք Իմ խոսքերը և ապա կամայականորեն դեն մի՛ նետեք դրանք. սա Ես անտանելի եմ համարում։ Մի՛ դատեք Իմ խոսքերը, առավել ևս՝ թեթևամտորեն մի՛ վերաբերվեք դրանց, մի՛ ասեք, թե Ես միշտ փորձում եմ ձեզ, թե այն, ինչ Ես ասել եմ ձեզ, ճիշտ չէ. Ես այս ամենն անտանելի եմ համարում։ Քանի որ Իմ և Իմ ասածի նկատմամբ միշտ լի եք կասկածներով, միշտ անտեսում եք Ինձ և արհամարհում Իմ խոսքերը, Ես ամենայն լրջությամբ ասում եմ ձեզնից յուրաքանչյուրին՝ մի՛ կապեք Իմ ասածը փիլիսոփայության հետ, մի՛ կապեք Իմ խոսքերը խաբեբայի ստերի հետ։ Առավել ևս՝ չպետք է ձևականորեն վերաբերվեք Իմ խոսքերին։ Գուցե ապագայում ոչ ոք չկարողանա ասել ձեզ այն, ինչ Ես ասում եմ կամ խոսում եմ ձեզ հետ նման բարությամբ կամ, առավել ևս, նման համբերությամբ քայլ առ քայլ ուղղորդում ձեզ։ Գալիք այդ օրերը դուք կանցկացնեք՝ վերհիշելով լավ ժամանակները կամ բարձրաձայն լացելով ու ցավից հառաչելով, կամ կապրեք մութ գիշերների մեջ՝ առանց ճշմարտության կամ կյանքի որևէ ապահովման, կամ պարզապես կսպասեք՝ առանց հույսի նշույլի, կամ կմնաք այնպիսի դառը զղջման մեջ, որ կկորցնեք ամբողջ ողջամտությունը․․․ Ձեզնից ոչ ոք չի կարող խուսափել այս հավանականություններից։ Պատճառն այն է, որ ձեզնից ոչ ոք չի զբաղեցնում այն տեղը, որտեղից ճշմարտապես կերկրպագի Աստծուն, այլ խառնված եք անառակության և չարիքի աշխարհին՝ ձեր հավատալիքների, ձեր հոգիների, ոգիների և մարմինների մեջ խառնելով այնքան շատ բաներ, որոնք ոչ մի կապ չունեն կյանքի ու ճշմարտության հետ և իրականում հակադրվում են դրանց։ Հետևաբար, Իմ հույսը ձեզ համար այն է, որ կարողանաք ձեռք բերել լույսի ուղին։ Իմ միակ հույսն այն է, որ կարողանաք փայփայել ու գնահատել ինքներդ ձեզ և որ այդքան մեծ կարևորություն չտաք ձեր նշանակության վայրին՝ միաժամանակ անտարբերությամբ նայելով ձեր վարքագծին ու հանցանքներին։

Աստծուն հավատացող մարդիկ երկար ժամանակ անկեղծորեն հուսացել են ունենալ գեղեցիկ նշանակության վայր, և Աստծու բոլոր հավատացյալները հույս ունեն, որ բարի բախտը հանկարծակի կայցելի իրենց։ Նրանք բոլորը հույս ունեն, որ նախքան կգիտակցեն դա, իրենց խաղաղորեն նստած կգտնեն երկնքի այս կամ այն տեղում։ Բայց Ես ասում եմ, որ այս մարդիկ՝ իրենց բազմաթիվ հաճելի մտքերով, երբեք չեն իմացել՝ արդյոք որակավորված են կրելու երկնքից ընկնող նման բարի բախտը կամ նստելու այնտեղի որևէ աթոռին։ Դուք ներկայումս լավ ճանաչում եք ինքներդ ձեզ, սակայն դեռ հույս ունեք խույս տալ վերջին օրերի աղետներից և Ամենակարողի ձեռքից, երբ Նա պատժում է չար մարդկանց։ Կարծես թե քաղցր երազներ տեսնելն ու երևակայելը Սատանայի կողմից ապականված բոլոր մարդկանց ընդհանուր հատկանիշ է և ոչ թե որևէ առանձին անհատի որոշակի հանճարեղությունը։ Նույնիսկ այդ դեպքում Ես դեռ ցանկանում եմ վերջ դնել ձեր այս անզուսպ ցանկություններին, ինչպես նաև օրհնություններ ստանալու ձեր մոլուցքին, որովհետև ձեր հանցանքները բազմաթիվ են, իսկ ձեր ապստամբության օրինակներն անընդհատ ավելանում են. ուստի ինչպե՞ս կարող է այս ամենը համապատասխանել ապագայի ձեր հաճելի ծրագրերին։ Եթե ուզում ես սխալներ գործել, ինչպես կամենում ես՝ առանց որևէ հետ պահող հանգամանքի, բայց միևնույն ժամանակ դեռ ուզում ես, որ երազանքներդ իրականանան, ապա Ես խորհուրդ եմ տալիս քեզ շարունակել թաքնվել վերմակի տակ ու քնել և երբեք չարթնանալ, քանզի քոնը դատարկ երազն է, և արդար Աստծու ներկայության մեջ քեզ համար Նա բացառություն չի անի։ Եթե դու պարզապես ուզում ես, որ երազանքներդ իրականանան, ապա երբեք մի՛ երազիր. փոխարենը՝ հավիտյան առերեսվի՛ր ճշմարտությանն ու փաստերին։ Սա միակ ճանապարհն է, որով կարող ես փրկվել։ Որո՞նք են այս մեթոդի կոնկրետ քայլերը։

Առաջինը՝ քննի’ր բոլոր հանցանքներդ և քո ունեցած այն վարքագիծն ու մտքերը, որոնք չեն համապատասխանում ճշմարտությանը։

Սա մի բան է, որ կարող ես հեշտությամբ անել, և Ես հավատում եմ, որ բոլոր ուղեղ ունեցող մարդիկ ի վիճակի են դա անելու։ Սակայն նրանք, ովքեր երբեք չգիտեն` ինչ է նշանակում հանցանք և ճշմարտություն, բացառություն են, որովհետև նրանք պարզապես ուղեղ չունեն։ Իմ խոսքերն ուղղված են այն մարդկանց, որոնք ճանաչվել են Աստծու կողմից, ազնիվ են, լրջորեն չեն խախտել որևէ կառավարչական հրամանագիր և կարող են հեշտությամբ գտնել իրենց սեփական հանցանքները։ Թեև այս մեկը, որ Ես պահանջում եմ ձեզնից, հեշտ իրագործելի է, դա Իմ պահանջած միակը չէ ։ Անկախ ամեն ինչից՝ հուսով եմ, որ դուք ներքուստ չեք ծիծաղի այս պահանջի վրա և հատկապես վերևից չեք նայի դրան կամ թեթևամտորեն չեք վերաբերվի։ Դուք պետք է լրջորեն վերաբերվեք դրան և անտարբեր չլինեք։

Երկրորդ՝ քո ունեցած յուրաքանչյուր հանցանքի և ապստամբության համար պետք է գտնես այն լուծելու համապատասխան ճշմարտությունը և այնուհետև քո հանցավոր արարքները և ապստամբ մտքերն ու գործողությունները փոխարինես ճշմարտության կիրարկումով։

Երրորդ՝ դու պետք է լինես պարզամիտ մարդ. մի՛ փորձիր ճարպիկ լինել և մի՛ եղիր նենգ մարդ։ (Այստեղ Ես նորից պահանջում եմ ձեզնից ազնիվ մարդ լինել։)

Եթե կարողանաս իրագործել այս երեք բաները, ապա դու բախտավոր ես․ դու մի մարդ ես, որի երազանքներն իրականանում են, և որը բարի բախտ է ստանում։ Գուցե լրջորեն վերաբերվեք այս երեք համեստ պահանջներին կամ գուցե ուղղակի շատ անպատասխանատու կերպով աչքի անցկացնեք դրանք։ Անկախ ամեն ինչից՝ Իմ նպատակն է իրականացնել ձեր երազանքներն ու իրագործել ձեր ձգտումները, այլ ոչ թե ծաղրել կամ խաղալ ձեզ հետ։

Իմ պահանջները միգուցե պարզ են, բայց ինչ Ես ասում եմ ձեզ, այնքան էլ պարզ չէ, որքան մեկին գումարած մեկ հավասար է երկուսի։ Եթե ձեր արածը պարզապես այս մասին անփութորեն խոսելը կամ դատարկ, վեհագոչ հայտարարություններ անելն է, ապա ապագայի ձեր ծրագրերն ու ձեր ցանկությունները հավիտյան կմնան չիրականացած։ Ես խղճահարության զգացում չեմ ունենա ձեզնից նրանց հանդեպ, ովքեր այսքան տարիներ տառապում են և այդքան քրտնաջան աշխատում, սակայն ցույց տալու ոչինչ չունեն։ Ընդհակառակը, նրանց համար, ովքեր չեն բավարարել Իմ պահանջները, Ես միայն պատիժ եմ պահել, ոչ թե պարգևներ, առավել ևս՝ որևէ կարեկցանք։ Դուք գուցե մտածեք, որ, այսքան տարիներ հետևորդ լինելով, անկախ ամեն ինչից, քրտնաջան աշխատանք եք կատարել և որ ցանկացած դեպքում կարող եք լինել տքնող և Աստծու տանը ստանալ ապրուստի միջոց։ Ես կասեի, որ ձեզնից մեծ մասն այսպես է մտածում, քանզի դուք միշտ ձգտել եք մեկ սկզբունքի՝ օգտվել ուրիշներից և թույլ չտալ, որ ձեզնից օգտվեն։ Ուստի Ես հիմա ամենայն լրջությամբ ասում եմ ձեզ. Ինձ չի հետաքրքրում՝ արդյոք դու շատ քրտնաջան ես աշխատել և մեծ ներդրումներ ես ունեցել, մեծ փորձ ունես, սերտորեն հետևում ես Ինձ, մեծ համբավ ունես, կամ արդյոք քո վերաբերմունքը բարելավվել է. քանի դեռ չես գործել Իմ պահանջների համաձայն, երբեք չես կարողանա արժանանալ Իմ հավանությանը։ Ավելի լավ է` որքան հնարավոր է շուտ գործեք՝ վերջ դնելու ձեր այդ բոլոր գաղափարներին ու ծրագրերին, և լրջորեն վերաբերվեք Իմ պահանջներին։ Հակառակ դեպքում Ես բոլորին մոխրի կվերածեմ՝ դրանով իսկ վերջ դնելով Իմ գործին. առավելագույնը՝ Իմ տարիների աշխատանքն ու տառապանքն ի դերև կելնեն, քանզի Ես չեմ կարող Իմ թշնամիներին և չարիք գարշահոտող ու նույն հին սատանայական նմանությունն ունեցող մարդկանց բերել Իմ արքայություն կամ տանել նրանց հաջորդ դարաշրջան։

Ես շատ հույսեր ունեմ։ Հուսով եմ, որ դուք կկարողանաք պատշաճ և բարեկիրթ կերպով վարվել, անձնվիրաբար կատարել ձեր պարտավորությունները, ունենալ ճշմարտություն և մարդկայնություն, լինել մարդիկ, որոնք, հանուն Աստծու, կարող են հրաժարվել ամեն ինչից, այդ թվում՝ իրենց կյանքից և այդպես շարունակ։ Այս բոլոր հույսերը վերաբերում են ձեր պակասություններին, ձեր ապականությանն ու ապստամբությանը։ Եթե ձեզ հետ ունեցած Իմ զրույցներից և ոչ մեկը բավարար չի եղել ձեր ուշադրությունը գրավելու համար, ապա հավանական է, որ այն ամենը, ինչ Ես կարող եմ անել հիմա, այլևս ոչինչ չասելն է։ Սակայն դուք հասկանում եք, թե որոնք կլինեն դրա արդյունքները։ Հաճախ չէ, որ Ես պարապ եմ լինում, ուստի եթե Ես չխոսեմ, Ես մի բան կանեմ, որպեսզի մարդիկ նայեն։ Ես կարող եմ ինչ-որ մեկի լեզուն փտած դարձնել կամ պատճառ դառնալ, որ ինչ-որ մեկն անդամահատված մեռնի, կամ ստիպել, որ ինչ-որ մեկը կորցնի խելքը կորցնի և դրսևորի ամեն տեսակ այլանդակություն։ Մյուս կողմից Ես կարող եմ ստիպել որոշ մարդկանց կրել բազմաթիվ տանջանքներ, որոնք Ես պատրաստել եմ նրանց համար։ Այս կերպ Ես Ինձ շատ ուրախ, շատ երջանիկ և մեծապես գոհ կզգայի։ Միշտ էլ այնպես է եղել, որ «Բարուն բարիով են հատուցում, իսկ չարին՝ չարով», ուստի ինչո՞ւ ոչ հիմա։ Եթե իսկապես ցանկանում ես հակադրվել Ինձ և որևէ դատողություն անել Իմ մասին, ապա Ես կփտեցնեմ քո բերանը, և դա անսահման կգոհացնի Ինձ։ Պատճառն այն է, որ ի վերջո քո արածը ճշմարտությունը չէ, առավել ևս՝ այն կյանքի հետ որևէ կապ չունի, մինչդեռ այն ամենը, ինչ Ես անում եմ, ճշմարտությունն է. Իմ բոլոր գործողությունները համապատասխանում են Իմ գործի սկզբունքներին և Իմ սահմանած կառավարչական հրամանագրերին։ Հետևաբար Ես հորդորում եմ ձեզնից յուրաքանչյուրին կուտակել որոշակի առաքինություն, դադարել այդքան չարիք գործել և ազատ ժամանակ ուշադրություն դարձնել Իմ պահանջներին։ Այդ ժամանակ Ես Ինձ ուրախ կզգամ։ Եթե դուք ճշմարտությանը նվիրաբերեիք (կամ ավելի շուտ՝ «նվիրեիք») նույնիսկ մեկ հազարերորդական մասը այն ջանքերի, որոնք գործադրում եք մսեղիի համար՝ այսուայնկողմ վազվզելով, ապա Ես ասում եմ, որ դու հաճախակի հանցանքներ չէիր գործի և փտած բերան չէիր ունենա։ Մի՞թե սա ակնհայտ չէ։

Որքան շատ հանցանքներ գործես, այնքան լավ նշանակության վայր ձեռք բերելու ավելի քիչ հնարավորություններ կունենաս։ Հակառակը, որքան քիչ հանցանքներ գործես, այնքան ավելի կմեծանան Աստծու կողմից հավանության արժանանալու քո հնարավորությունները։ Եթե հանցանքներդ աճեն այն աստիճան, որ Ինձ համար անհնար լինի ներել քեզ, ապա դու լիովին վատնած կլինես ներված լինելու քո հնարավորությունները։ Այդպիսով` քո նշանակության վայրը կլինի ոչ թե վերևում, այլ՝ ներքևում։ Եթե չես հավատում Ինձ, ապա համարձակ եղի’ր և սխալ գործի’ր, և տե’ս, թե դա քեզ ուր կտանի։ Եթե մի մարդ ես, որի ճշմարտության կիրարկումը շատ լուրջ է, ապա, անշուշտ, հնարավորություն կունենաս ներվելու հանցանքներիդ համար և գնալով ավելի ու ավելի հազվադեպ կապստամբես։ Եթե մի մարդ ես, որը շատ դժկամությամբ է կիրարկում ճշմարտությունը, ապա Աստծու առաջ քո հանցանքները, անշուշտ, կավելանան, և գնալով ավելի ու ավելի հաճախ կապստամբես, մինչև հասնես սահմանագծին, ինչը կլինի քո լիակատար կործանման ժամանակը։ Սա կլինի այն ժամը, երբ օրհնություններ ստանալու քո հաճելի երազանքը կխորտակվի։ Մի՛ համարիր քո հանցանքները լոկ անհաս կամ հիմար մարդու սխալներ, մի՛ օգտագործիր այն արդարացումը, թե դու չես կիրարկել ճշմարտությունը, քանի որ քո ցածր որակն անհնարին է դարձրել դա անելը։ Առավել ևս՝ պարզապես մի՛ համարիր քո գործած հանցանքները որպես մեկի արարքներ, որն ավելի պակաս գիտեր։ Եթե քեզ մոտ լավ է ստացվում ինքդ քեզ ներելը և մեծահոգաբար վերաբերվելը, ապա Ես ասում եմ, որ դու վախկոտ ես, որը երբեք ձեռք չի բերի ճշմարտությունը, ոչ էլ քո հանցանքները երբևէ կդադարեն հետապնդել քեզ. դրանք քեզ հետ կպահեն ճշմարտության պահանջները երբևէ բավարարելուց և պատճառ կդառնան, որ դու հավիտյան մնաս Սատանայի հավատարիմ ուղեկիցը։ Իմ խորհուրդը քեզ դեռ սա է. ուշադրությունդ մի՛ կենտրոնացրու միայն քո նշանակության վայրի վրա՝ միաժամանակ չնկատելով քո թաքնված հանցանքները. լրջորեն վերաբերվի՛ր հանցանքներին ու մի՛ անտեսիր դրանցից և ոչ մեկը՝ քո նշանակության վայրի հանդեպ մտահոգությունից ելնելով։


Շատ կարևոր է հասկանալ Աստծու խառնվածքը

Շատ բաներ կան, որոնց Ես հույս ունեմ՝ կհասնեք, սակայն ձեր ոչ բոլոր գործողությունները, ձեր կյանքի ոչ բոլոր բաներն են ի վիճակի բավարարելու այն, ինչ Ես պահանջում եմ, ուստի Ես այլ ընտրություն չունեմ, քան անմիջապես բուն թեմային անցնելը և Իմ մտադրությունները ձեզ բացատրելը։ Քանի որ բաները ճանաչելու, ինչպես նաև դրանք գնահատելու ձեր կարողությունը թույլ է, դուք գրեթե բացարձակապես անտեղյակ եք Իմ խառնվածքին և էությանը. ուստի հրատապ է, որ Ես ձեզ տեղեկացնեմ դրանց մասին։ Անկախ նրանից՝ նախկինում որքան եք հասկացել, անկախ նրանից՝ ցանկանո՞ւմ եք արդյոք հասկանալ այս հարցերը, Ես, միևնույն է, պետք է դրանք մանրամասնորեն բացատրեմ ձեզ։ Այս հարցերը ձեզ համար այնքան էլ օտար չեն, սակայն դրանցում պարունակվող իմաստի բավարար հասկացողություն դուք չունեք, բավարար չափով ծանոթ չեք։ Ձեզանից շատերը միայն որոշակի աղոտ հասկացողություն ունեն, այն էլ՝ մասնակի և թերի։ Որպեսզի ավելի լավ կիրարկեք ճշմարտությունը՝ ավելի լավ կիրարկեք Իմ խոսքերը, Ես կարծում եմ, որ նախևառաջ պետք է հենց այս հարցերի մասին տեղյակ լինեք: Հակառակ դեպքում ձեր հավատը կմնա աղոտ, կեղծավոր և լի կրոնական ատրիբուտներով։ Եթե չես հասկանում Աստծու խառնվածքը, քեզ համար անհնար կլինի կատարել այն աշխատանքը, որը պետք է անես Նրա համար։ Եթե դու չգիտես Աստծու էությունը, քեզ համար անհնար կլինի երկյուղ և ակնածանք ունենալ Նրան հանդեպ. դրա փոխարեն միայն անփույթ ձևական վերաբերմունք և խուսանավում կլինի, և, առավել ևս, անուղղելի հայհոյանք։ Թեև Աստծու խառնվածքը հասկանալն իսկապես կարևոր է և Աստծու էությունը ճանաչելը չի կարելի անտեսել, ոչ ոք երբևէ լրջորեն չի քննել և խորամուխ չի եղել այս հարցերի մեջ։ Պարզ երևում է, որ բոլորդ արհամարհել եք այն կառավարչական հրամանագրերը, որոնք Ես արձակել եմ։ Եթե դուք չեք հասկանում Աստծու խառնվածքը, ապա շատ հավանական է, որ կվիրավորեք Նրա խառնվածքը։ Նրա խառնվածքը վիրավորելը հավասարազոր է հենց Աստծու ցասումը հարուցելուն, որի դեպքում քո գործողությունների վերջնական պտուղը կառավարչական հրամանագրերի խախտումը կլինի։ Այժմ պետք է գիտակցես, որ երբ ճանաչում ես Աստծու էությունը, կարող ես հասկանալ նաև Նրա խառնվածքը, և երբ հասկանում ես Նրա խառնվածքը, կհասկանաս նաև կառավարչական հրամանագրերը։ Կարիք չկա ասելու, որ կառավարչական հրամանագրերում պարունակվող շատ բաներ շոշափում են Աստծու խառնվածքը, սակայն Նրա ողջ խառնվածքը չէ, որ արտահայտված է կառավարչական հրամանագրերում. ուստի դուք պետք է մեկ քայլ առաջ գնաք՝ զարգացնելով Աստծու խառնվածքի ձեր հասկացողությունը։

Այսօր Ես ձեզ հետ չեմ խոսում այնպես, ինչպես սովորական զրույցի ժամանակ, ուստի պետք է զգուշությամբ մոտենաք Իմ խոսքերին և, առավել ևս, ավելի շատ խորհեք դրանց շուրջ։ Սրանով Ես նկատի ունեմ, որ դուք չափազանց քիչ ջանք եք գործադրել Իմ ասած խոսքերի վրա։ Դուք նույնիսկ ավելի քիչ եք պատրաստ խորապես խորհելու Աստծու խառնվածքի շուրջ. հազվադեպ է որևէ մեկը ջանք գործադրում դրա համար։ Այդ պատճառով Ես ասում եմ, որ ձեր հավատը ոչ այլ ինչ է, քան դատարկ ճոռոմախոսություն։ Մինչև հիմա ձեզանից ոչ մեկը որևէ լուրջ ջանք չի գործադրել ձեր ամենակենսական թուլության վրա։ Դուք հուսախաբ եք արել Ինձ՝ չնայած այն բոլոր ջանադիր մտադրություններին, որ Ես ունեցել եմ ձեր հանդեպ։ Զարմանալի չէ, որ դուք հարգանք չունեք Աստծու հանդեպ, և ձեր կյանքում ճշմարտություն չկա։ Ինչպե՞ս կարող է մարդկանց նման խումբը սրբեր համարվել։ Երկնքի օրենքը նման բան չի հանդուրժի։ Քանի որ դուք այս մասին այդքան քիչ հասկացողություն ունեք, Ես այլ ընտրություն չունեմ, քան ավելի շատ շունչ ծախսել։

Աստծու խառնվածքը բոլորի համար շատ վերացական թվացող թեմա է և, ավելին, ոչ մեկի համար այն հեշտ չէ ընդունելը, քանզի Նրա խառնվածքը նման չէ մարդկային էակի անձնավորությանը։ Աստված նույնպես ունի ուրախության, բարկության, տխրության և երջանկության Իր սեփական զգացումները, սակայն դրանք տարբերվում են մարդու զգացումներից։ Աստված Ինքն ունի Իր սեփական ունեցվածքը և Իր սեփական էությունը։ Այն ամենը, ինչ Նա արտահայտում և բացահայտում է, ներկայացնում է Իր սեփական էությունը և Իր սեփական ինքնությունը։ Այս ունեցվածքը և այս էությունը, ինչպես նաև այս էությունն ու ինքնությունը, բաներ են, որոնք ոչ մի մարդ չի կարող փոխարինել։ Նրա խառնվածքը ներառում է մարդկության հանդեպ Նրա սերը, մարդկության համար մխիթարությունը, մարդկության հանդեպ ատելությունը և, առավել ևս, մարդկությանը լիակատար կերպով հասկանալու ունակությունը։ Սակայն մարդու անձնավորությունը կարող է ներառել կենսուրախ, աշխույժ կամ անսիրտ լինելը։ Աստծու խառնվածքն այն է, ինչ ունի բոլոր բաների և կենդանի էակների Իշխանը. այն է՝ ինչ ունի Արարիչը։ Նրա խառնվածքը ներկայացնում է պատվավորություն, զորություն, ազնվություն, մեծություն և, ամենից առավել, գերագույն իշխանություն։ Նրա խառնվածքը իշխանության խորհրդանիշն է, այն ամենի խորհրդանիշը, ինչն արդար է, ինչը գեղեցիկ է և բարի։ Ավելին՝ Նրա խառնվածքը անխոցելիության խորհրդանիշ է խավարի կամ որևէ թշնամական ուժի կողմից հաղթվելու կամ ներխուժման դեմ, ինչպես նաև անխոցելիության խորհրդանիշ՝ ցանկացած ստեղծված էակի վիրավորանքի դեմ (և վիրավորանք չհանդուրժելու)։ Նրա խառնվածքը բարձրագույն զորության խորհրդանիշն է։ Ոչ մի անձ կամ անձինք չեն կարող և իրավունք չունեն խանգարելու Նրա գործին կամ Նրա խառնվածքին։ Բայց մարդու անձնավորությունը ոչ այլ ինչ է, քան պարզապես գազանի նկատմամբ մարդու չնչին գերազանցության խորհրդանիշ։ Մարդն ինքնին չունի իշխանություն, չունի ինքնուրույնություն և չունի ինքն իրեն գերազանցելու կարողություն, այլ իր էությամբ մեկն է, ով անզոր կերպով գտնվում է ամեն տեսակ մարդկանց, իրադարձությունների և բաների կառավարման ներքո։ Աստծու ուրախությունը պայմանավորված է արդարության և լույսի գոյությամբ ու ի հայտ գալով, խավարի և չարիքի կործանմամբ։ Նրա ուրախությունը պայմանավորված է Իր՝ մարդկությանը լույս և լավ կյանք բերելով. Նրա ուրախությունն արդար ուրախություն է, բոլոր դրական բաների խորհրդանիշն է, և, առավել ևս, բարեհաջողության խորհրդանիշ։ Աստծու բարկությունն անարդար բաների գոյության և խառնաշփոթի պատճառով է, որոնք վնասում են Նրա մարդկությանը, չարիքի և խավարի գոյության պատճառով, ճշմարտությունը վանող բաների գոյության պատճառով և, առավել ևս, այն բաների գոյության պատճառով, որոնք հակադրվում են բարուն և գեղեցիկին։ Նրա բարկությունը այն բանի խորհրդանիշն է, որ բոլոր բացասական բաներն այլևս գոյություն չունեն, և, ավելին, Նրա ներհատուկ սրբության խորհրդանիշն է։ Նրա վիշտը պայմանավորված է այն բանով, որ մարդկությունը, որի հանդեպ Նա հույսեր ունի, ընկել է խավարի մեջ, և այն պատճառով, որ աշխատանքը, որը Նա կատարում է մարդու վրա, չի համապատասխանում Իր մտադրություններին, քանի որ մարդկությունը, որին Նա սիրում է, չի կարող ամբողջությամբ լույսի մեջ ապրել։ Նա վշտանում է անմեղ մարդկության համար, ազնիվ, բայց տգետ մարդու համար, և այն մարդու համար, որը բարի է, բայց զուրկ է սեփական տեսակետներից։ Նրա վիշտն Իր բարության և ողորմության խորհրդանիշն է, գեղեցկության և բարյացակամության խորհրդանիշը։ Նրա երջանկությունը, իհարկե, գալիս է Իր թշնամիներին պարտության մատնելուց և մարդու անկեղծ մտադրությունը շահելուց։ Ավելին՝ այն բխում է բոլոր թշնամական ուժերի վտարումից և ոչնչացումից, և այն պատճառով է, որ մարդկությունը լավ և խաղաղ կյանք է ստանում։ Աստծու երջանկությունը նման չէ մարդու ուրախությանը. ավելի շուտ, դա բարի պտուղներ հավաքելու զգացումն է, զգացում, որն ավելի մեծ է, քան ուրախությունը։ Նրա երջանկությունն այն բանի խորհրդանիշն է, որ մարդկությունն այսուհետ ազատ է տառապանքից, և այն բանի խորհրդանիշն է, որ մարդկությունը մտնում է լույսի աշխարհ։ Մյուս կողմից՝ մարդկության զգացմունքները բոլորն առաջանում են հանուն իր սեփական շահերի, ոչ թե հանուն արդարության, լույսի կամ նրա, ինչը գեղեցիկ է, և առավել ևս՝ ոչ հանուն Երկնքի պարգևած շնորհի։ Մարդկության զգացմունքները եսասիրական են, դրանք գոյություն ունեն խավարի աշխարհում և չեն առաջանում հանուն Աստծու կամքի, առավել ևս՝ հանուն Աստծու ծրագրի։ Ուստի մարդուն և Աստծուն երբեք չի կարելի նույն հարթության վրա դնել։ Աստված հավիտյան գերագույն է և հավիտյան պատվավոր, մինչդեռ մարդը հավիտյան ցածր է և հավիտյան անարժեք։ Պատճառն այն է, որ Աստված հավիտյան նվիրվում և ծախսվում է մարդկության համար, մինչդեռ մարդը հավիտյան պահանջում է և պայքարում ինքն իր համար։ Աստված հավիտյան ջանք է գործադրում մարդկության գոյատևման համար, սակայն մարդը երբեք որևէ բան չի ներդնում՝ հանուն արդարության կամ լույսի, և նույնիսկ եթե մարդը ժամանակավոր ջանք է գործադրում, այն չի կարող դիմանալ անգամ մեկ հարվածի, քանզի մարդու ջանքը միշտ հանուն իրեն է, այլ ոչ թե ուրիշների։ Մարդը հավիտյան եսասեր է, մինչդեռ Աստված հավիտյան անձնուրաց է։ Աստված այն ամենի ակունքն է, ինչն արդար է, բարի և գեղեցիկ, մինչդեռ մարդը մեկն է, ով ժառանգում և արտահայտում է ողջ այլանդակությունն ու չարիքը։ Աստված երբեք չի փոխի արդարության և գեղեցկության Իր էությունը, սակայն մարդը ցանկացած ժամանակ և ցանկացած վայրում կարող է դավաճանել արդարությանը և հեռանալ Աստծուց ։

Յուրաքանչյուր նախադասություն, որ Ես ասել եմ, իր մեջ պարունակում է Աստծու խառնվածքը։ Լավ կլինի, որ դուք ուշադիր կերպով քննեք Իմ խոսքերը, և, անշուշտ, մեծապես օգուտ կքաղեք դրանցից։ Աստծու էությունը շատ դժվար է ըմբռնել, բայց Ես հավատում եմ, որ դուք բոլորդ Աստծու խառնվածքի մասին գոնե որոշակի պատկերացում ունեք։ Ուստի Ես հուսով եմ, որ դուք ավելի շատ բան կունենաք Ինձ ցույց տալու այն գործերից, որոնք արել եք և որոնք չեն վիրավորում Աստծու խառնվածքը։ Այդ ժամանակ Ես կհանգստանամ։ Օրինակ՝ Աստծուն միշտ պահիր քո սրտում։ Երբ գործում ես, Նրա խոսքերի համաձայն արա։ Փնտրիր Նրա ցանկություններն ամեն ինչում և զերծ մնա այնպիսի բաներ անելուց, որոնք անհարգալից են և անպատվություն են բերում Աստծուն։ Առավել ևս, Աստծուն չպետք է մղես քո մտքի հետին պլան՝ քո սրտի ապագա դատարկությունը լցնելու համար։ Եթե դու դա անես, վիրավորած կլինես Աստծու խառնվածքը։ Եվ որպես մեկ այլ օրինակ՝ եթե դու քո ողջ կյանքի ընթացքում Աստծու դեմ երբեք հայհոյական խոսքեր կամ տրտունջներ չասես, կամ եթե ի վիճակի լինես պատշաճ կերպով կատարելու այն ամենը, ինչ Նա հանձնարարել է քեզ, և նաև քո ողջ կյանքի ընթացքում հնազանդվես Նրա բոլոր խոսքերին, ապա դու խուսափած կլինես կառավարչական հրամանագրերը խախտելուց։ Օրինակ՝ եթե երբևէ ասել ես. «Ինչո՞ւ չեմ կարծում, որ նա աստված է», «Ես կարծում եմ, որ այս խոսքերը ոչ այլ ինչ են, քան սուրբ հոգու որոշակի լուսավորում», «Իմ կարծիքով՝ այն ամենը, ինչ աստված անում է, պարտադիր չէ, որ ճիշտ լինի», «աստծու մարդկայնությունը իմից բարձր չէ», «աստծու խոսքերին պարզապես հնարավոր չէ հավատալ» կամ նման այլ դատապարտող խոսքեր, ապա Ես քեզ հորդորում եմ ավելի հաճախ խոստովանել քո մեղքերը և ապաշխարել։ Հակառակ դեպքում, դու երբեք ներման հնարավորություն չես ունենա, քանզի դու ոչ թե մարդու ես վիրավորում, այլ հենց Աստծուն։ Դու գուցե կարծես, թե մարդու ես դատում, բայց Աստծու Հոգին այդպես չի համարում։ Նրա մսեղիի հանդեպ քո անհարգալից վերաբերմունքը հավասարազոր է Նրան անհարգալից վերաբերվելուն։ Եթե այդպես է, մի՞թե քո արածով չես վիրավորել Աստծու խառնվածքը։ Դու պետք է հիշես, որ այն ամենը, ինչ արվում է Աստծու Հոգու կողմից, արվում է մսեղիի մեջ Նրա գործը պաշտպանելու համար և որպեսզի այդ գործը լավ արվի։ Եթե դու անտեսես սա, ապա Ես ասում եմ, որ դու մեկն ես, ով Աստծուն հավատալու մեջ երբեք չի կարողանա հաջողության հասնել։ Քանի որ դու հարուցել ես Աստծու բարկությունը, ուստի Նա համապատասխան պատիժ կօգտագործի՝ քեզ դաս տալու համար։

Աստծու էությունը ճանաչելը մանրուք չէ։ Դու պետք է հասկանաս Նրա խառնվածքը։ Այսպես դու աստիճանաբար և աննկատ կերպով կճանաչես Աստծու էությունը։ Երբ դու ունենաս այս գիտելիքը, կհայտնաբերես, որ քայլում ես դեպի ավելի բարձր և ավելի գեղեցիկ վիճակ։ Ի վերջո ամոթ կզգաս քո սոսկալի հոգու համար և, ավելին, կզգաս, որ քո ամոթից թաքնվելու տեղ չկա։ Այդ ժամանակ քո գործողություններում գնալով ավելի ու ավելի քիչ բան կլինի Աստծու խառնվածքը վիրավորող, քո սիրտը գնալով ավելի ու ավելի կմոտենա Աստծու սրտին, և Նրա հանդեպ սերն աստիճանաբար կաճի քո սրտում։ Սա մարդկության գեղեցիկ վիճակ մտնելու նշան է։ Բայց առայժմ դուք չեք հասել դրան։ Քանի դեռ դուք բոլորդ այսուայնկողմ եք վազում հանուն ձեր ճակատագրի, Աստծու էությունը ճանաչել փորձելու տրամադրություն ո՞վ ունի։ Եթե սա շարունակվի, դուք աննկատ կերպով կխախտեք կառավարչական հրամանագրերը, քանզի դուք չափազանց քիչ եք հասկանում Աստծու խառնվածքը։ Ուստի մի՞թե այն, ինչ հիմա անում եք, հիմք չի դնում Աստծու խառնվածքի դեմ ձեր վիրավորանքների համար։ Այն, որ Ես խնդրում եմ ձեզ հասկանալ Աստծու խառնվածքը, կտրված չէ Իմ գործից։ Քանզի եթե դուք հաճախ խախտեք կառավարչական հրամանագրերը, ձեզանից ո՞վ կխուսափի պատժից։ Մի՞թե այդ դեպքում Իմ գործը լիովին իզուր չէր լինի։ Հետևաբար, Ես դեռ խնդրում եմ, որ ձեր սեփական վարքագիծը վերահսկելուց բացի՝ դուք զգույշ լինեք ձեր արած քայլերում։ Սա ձեզ ներկայացրած իմ ավելի բարձր պահանջն է, և Ես հուսով եմ, որ դուք բոլորդ ուշադիր կդիտարկեք և լրջորեն կմոտենաք դրան։ Եթե գա մի օր, երբ ձեր գործողություններն Ինձ հասցնեն ծայրահեղ բարկության, հետևանքների մասին միայն դուք պետք է մտածեք, և ուրիշ ոչ ոք չի լինի, որ ձեր փոխարեն կրի պատիժը։


Ինչպես իրականում ճանաչել երկրային Աստծուն

Դուք բոլորդ ցանկանում եք վարձատրվել Աստծու առաջ, և որ Աստված բարեհաճորեն նայի ձեզ. բոլորը հույս ունեն նման բաների, երբ սկսում են հավատալ Աստծուն, քանզի բոլորը զբաղված են ավելի բարձր բաների ձգտմամբ, և ոչ ոք չի ցանկանում հետ մնալ ուրիշներից։ Ահա թե ինչպիսին են մարդիկ։ Հենց այս պատճառով էլ ձեզնից շատերը մշտապես փորձում են շողոքորթությամբ շահել երկնքի Աստծու բարեհաճությունը, սակայն իրականում առ Աստված ձեր հավատարմությունն ու անկեղծությունը շատ ավելի փոքր են, քան ձեր հավատարմությունն ու անկեղծությունն ինքներդ ձեր հանդեպ։ Ինչո՞ւ եմ Ես սա ասում։ Որովհետև Ես բնավ չեմ ընդունում Աստծու հանդեպ ձեր հավատարմությունը և, ավելին, որովհետև Ես ժխտում եմ այն աստծու գոյությունը, որը ձեր սրտերում է։ Այսինքն՝ այն աստվածը, որին երկրպագում եք, այն մշուշոտ աստվածը, որով հիանում եք, բնավ գոյություն չունի։ Պատճառը, որ Ես կարող եմ սա այսքան հաստատակամորեն ասել, այն է, որ դուք չափազանց հեռու եք ճշմարիտ Աստծուց։ Ձեր հավատարմության պատճառը ձեր սրտերում եղած կուռքն է. իսկ ինչ վերաբերում է Ինձ՝ այն Աստծուն, որին դուք ո՛չ մեծ եք համարում, ո՛չ էլ փոքր, պարզապես խոսքերով եք ճանաչում։ Երբ Ես ասում եմ, որ հեռու եք Աստծուց, նկատի ունեմ, որ հեռու եք ճշմարիտ Աստծուց, մինչդեռ մշուշոտ աստված թվում է, թե մոտ է։ Երբ Ես ասում եմ «ոչ մեծ», դա վերաբերում է նրան, թե ինչպես է Աստված, որին դուք հավատում եք այսօր, թվում պարզապես մեծ կարողություններ չունեցող մի անձ, որ այնքան էլ վսեմ չէ։ Իսկ երբ Ես ասում եմ «ոչ փոքր», դա նշանակում է, որ թեև այս անձը չի կարող քամի կանչել և անձրև հրամայել, այնուամենայնիվ Նա ի զորու է կանչելու Աստծու Հոգուն՝ կատարելու այնպիսի գործ, որը ցնցում է երկինքներն ու երկիրը՝ մարդկանց թողնելով լիովին ապշահար։ Արտաքուստ բոլորդ խիստ հնազանդ եք թվում երկրային այս Քրիստոսին, սակայն, ըստ էության, հավատք չունեք Նրա հանդեպ, ոչ էլ սիրում եք Նրան։ Այսինքն՝ նա, ում իսկապես հավատում եք, ձեր իսկ զգացմունքների այդ մշուշոտ աստվածն է, և նա, ում իսկապես սիրում եք, այն աստվածն է, որին տենչում եք զօր ու գիշեր, սակայն երբեք անձամբ չեք տեսել։ Այս Քրիստոսի հանդեպ ձեր հավատքը լոկ չնչին է, իսկ ձեր սերը՝ ոչինչ։ Հավատք նշանակում է հավատ և վստահություն. սեր նշանակում է մարդու սրտում պաշտամունք և հիացմունք՝ միշտ անբաժան։ Սակայն այսօրվա Քրիստոսի հանդեպ ձեր հավատքն ու սերը շատ հեռու են սրանից։ Ինչ վերաբերում է հավատքին, ինչպե՞ս եք հավատում Նրան։ Ինչ վերաբերում է սիրուն, ի՞նչ կերպ եք սիրում Նրան։ Դուք պարզապես ոչ մի հասկացողություն չունեք Նրա բնույթի մասին, առավել ևս չգիտեք Նրա էությունը, ուստի ինչպե՞ս եք հավատում Նրան։ Որտե՞ղ է Նրա հանդեպ ձեր հավատքի իրականությունը։ Ինչպե՞ս եք սիրում Նրան։ Որտե՞ղ է Նրա հանդեպ ձեր սիրո իրականությունը։

Շատերն են մինչ օրս առանց վարանելու հետևել Ինձ։ Այդպես էլ դուք եք մեծ հոգնություն կրել անցած մի քանի տարիների ընթացքում։ Ձեզնից յուրաքանչյուրի բնածին բնութագիրն ու սովորությունները Ես բյուրեղյա պարզությամբ եմ ըմբռնել. ձեզնից յուրաքանչյուրի հետ շփվելը չափազանց դժվարին է եղել։ Ցավալին այն է, որ թեև Ես շատ բան եմ հասկացել ձեր մասին, դուք Իմ մասին ոչինչ չեք հասկանում։ Զարմանալի չէ, որ մարդիկ ասում են, թե շփոթության պահին հավատացել եք մեկի խաբեությանը։ Իրոք, դուք ոչինչ չեք հասկանում Իմ բնույթից, առավել ևս չեք կարող ըմբռնել, թե ինչ կա Իմ մտքում։ Այսօր Իմ մասին ձեր թյուրըմբռնումները ձնագնդի պես մեծանում են, իսկ Իմ հանդեպ ձեր հավատքը շարունակում է մնալ շփոթված հավատք։ Փոխանակ ասելու, որ հավատք ունեք Իմ հանդեպ, ավելի տեղին կլիներ ասել, որ բոլորդ փորձում եք շողոքորթությամբ շահել Իմ բարեհաճությունը և քծնել Ինձ։ Ձեր դրդապատճառները շատ պարզ են. ես կհետևեմ նրան, ով կարող է վարձատրել ինձ, և կհավատամ նրան, ով ինձ թույլ կտա խուսափել մեծ արհավիրքներից, լինի նա Աստված, թե որևէ որոշակի աստված։ Այս ամենն ինձ բնավ չի մտահոգում։ Ձեր մեջ շատ կան նման մարդիկ, և այս վիճակը շատ լուրջ է։ Եթե մի օր ստուգեին, թե ձեզնից քանիսն ունեն Քրիստոսի հանդեպ հավատք՝ Նրա էության մեջ խորամուխ լինելու շնորհիվ, ապա վախենամ, որ ձեզնից և ոչ մեկը չէր բավարարի Իմ ցանկությունները։ Ուստի չէր խանգարի, որ ձեզնից յուրաքանչյուրը խորհեր այս հարցի շուրջ. այն Աստվածը, որին դուք հավատում եք, խիստ տարբերվում է Ինձնից, և քանի որ այդպես է, ապա ո՞րն է Աստծու հանդեպ ձեր հավատքի էությունը։ Որքան շատ եք հավատում ձեր այսպես կոչված Աստծուն, այնքան ավելի եք հեռանում Ինձնից։ Ո՞րն է, ուրեմն, այս խնդրի էությունը։ Հաստատ է, որ ձեզնից ոչ մեկը երբևէ չի խորհել նման հարցի շուրջ, բայց մի՞թե դրա լրջությունը մտքներովդ անցել է։ Մտածե՞լ եք արդյոք հետևանքների մասին, եթե շարունակեք այս կերպ հավատալ։

Այսօր դուք բախվում եք բազմաթիվ խնդիրների, և ձեզնից ոչ մեկը հմուտ չէ խնդիրներ լուծելու հարցում։ Եթե այս իրավիճակը շարունակվի, միակ տուժողները կլինեք հենց դուք։ Ես կօգնեմ ձեզ հասկանալ խնդիրները, բայց դրանք լուծելը ձեզնից է կախված։

Ես իսկապես գնահատում եմ նրանց, ովքեր կասկածամիտ չեն ուրիշների հանդեպ, և Ես իսկապես սիրում եմ նրանց, ովքեր պատրաստակամ են ընդունելու ճշմարտությունը. այս երկու տեսակի մարդկանց հանդեպ Ես մեծ հոգատարություն եմ ցուցաբերում, քանզի Իմ աչքում նրանք ազնիվ մարդիկ են։ Եթե շատ նենգ ես, ապա զգուշավոր և կասկածամիտ կլինես բոլոր մարդկանց և հարցերի նկատմամբ, և այսպիսով՝ Իմ հանդեպ քո հավատքը կառուցված կլինի կասկածի հիմքի վրա։ Ես երբեք չէի կարող ընդունել նման հավատքը։ Չունենալով ճշմարիտ հավատք՝ դու էլ ավելի զուրկ ես ճշմարիտ սիրուց։ Իսկ եթե կարող ես անգամ կասկածել Աստծուն և կամայականորեն ենթադրություններ անել Նրա մասին, ապա դու, անկասկած, բոլոր մարդկանցից ամենանենգն ես։ Դու կասկածամտորեն ենթադրություններ ես անում, թե արդյոք Աստված կարող է մարդու պես լինել՝ աններելիորեն մեղավոր, մանրախնդիր, արդարամտությունից և ողջամտությունից զուրկ, արդարադատության զգացում չունեցող, դաժան մարտավարություններ կիրառող, դարանակալ և խորամանկ, չարիքով ու խավարով հրճվող և այլն։ Մի՞թե մարդկանց՝ նման մտքեր ունենալու պատճառն այն չէ, որ նրանք զուրկ են Աստծու մասին ամենաչնչին ճանաչողությունից։ Նման հավատքը ոչ այլ ինչ է, քան մեղք։ Կան անգամ ոմանք, ովքեր հավատում են, թե Ես հավանում եմ միայն նրանց, ովքեր գիտեն՝ ինչպես շողոքորթել և ստորաքարշություն անել, և որ նրանք, ովքեր չգիտեն՝ ինչպես դա անել, անցանկալի կլինեն Աստծու տանը և կկորցնեն իրենց տեղն այնտեղ։ Մի՞թե սա է միակ ճանաչողությունը, որին հասել եք այսքան տարիների ընթացքում։ Մի՞թե սա է այն, ինչ ձեռք եք բերել։ Եվ Իմ մասին ձեր ճանաչողությունը չի սահմանափակվում այս թյուրըմբռնումներով. էլ ավելի վատ է Աստծու Հոգու հանդեպ ձեր հայհոյությունը և Երկնքի զրպարտությունը։ Ահա թե ինչու եմ Ես ասում, որ ձեր նման հավատքը միայն կստիպի ձեզ ավելի հեռանալ Ինձնից և ավելի մեծ թշնամանք տածել Իմ հանդեպ։ Բազմաթիվ տարիների աշխատանքի ընթացքում դուք տեսել եք շատ ճշմարտություններ, բայց գիտե՞ք արդյոք, թե ինչ են լսել Իմ ականջները։ Ձեզնից քանի՞սն են պատրաստակամ ընդունելու ճշմարտությունը։ Դուք բոլորդ հավատում եք, թե պատրաստակամ եք վճարելու ճշմարտության գինը, բայց ձեզնից քանի՞սն են իսկապես տառապել ճշմարտության համար։ Ձեր սրտերում չկա ոչինչ, բացի անարդարությունից, ինչը ստիպում է ձեզ մտածել, որ բոլորը, անկախ նրանից, թե ովքեր են, հավասարապես նենգ են և խոտոր, այն աստիճան, որ դուք անգամ հավատում եք, թե մարմնացած Աստված կարող է, բնականոն մարդու պես, զուրկ լինել բարի սրտից կամ բարեգութ սիրուց։ Ավելին` դուք հավատում եք, որ վեհ առաքինությունը և ողորմած, բարեգութ բնությունը գոյություն ունեն միայն երկնքի Աստծու մեջ։ Հավատում եք, որ նման սուրբ անձ գոյություն չունի, որ երկրի վրա իշխում են միայն խավարն ու չարիքը, մինչդեռ Աստված մի բան է, որին մարդիկ վստահում են բարու և գեղեցիկի հանդեպ իրենց կարոտը, առասպելական մի կերպար, որն իրենք են հորինել։ Ձեր մտքերում երկնքի Աստված շատ ազնիվ է, արդար և մեծ, արժանի երկրպագության և հիացմունքի. մինչդեռ երկրային այս Աստված լոկ փոխնակ է և երկնքի Աստծու գործիք։ Դուք հավատում եք, որ այս Աստված չէր կարող հավասար լինել երկնքի Աստծուն, առավել ևս՝ նույն շարքում դասվել Նրա հետ։ Ինչ վերաբերում է Աստծու մեծությանն ու պատվին, դրանք երկնքի Աստծու փառքն են, իսկ ինչ վերաբերում է մարդու բնությանն ու ապականությանը, դրանք այն բաներն են, որոնցում երկրային Աստված բաժին ունի։ Երկնքի Աստված հավերժ վեհ է, մինչդեռ երկրային Աստված հավերժ աննշան է, թույլ և անկարող։ Երկնքի Աստված չունի մսեղավոր զգացմունքներ, այլ միայն արդարություն, մինչդեռ երկրային Աստված ունի միայն եսասիրական դրդապատճառներ և զուրկ է որևէ արդարամտությունից կամ ողջամտությունից։ Երկնքի Աստված չունի անգամ չնչին խոտորություն և հավերժ հավատարիմ է, մինչդեռ երկրային Աստված միշտ անազնիվ կողմ ունի։ Երկնքի Աստված խորապես սիրում է մարդուն, մինչդեռ երկրային Աստված մարդու հանդեպ անբավարար հոգատարություն է ցուցաբերում՝ անգամ լիովին անտեսելով նրան։ Այս թյուր ճանաչողությունը վաղուց եք պահել ձեր սրտերում. այն սխալ է, և գուցե շարունակեք համառել այդ հարցում նաև ապագայում։ Դուք Քրիստոսի բոլոր գործերը դիտարկում եք անարդարների տեսանկյունից և Նրա ողջ գործը, ինչպես նաև Նրա ինքնությունն ու էությունը, գնահատում եք չարերի տեսանկյունից։ Դուք լուրջ սխալ եք թույլ տվել և արել եք այն, ինչ երբեք չեն արել ձեզնից առաջ եկածները։ Այսինքն՝ դուք միշտ ծառայել եք միայն երկնքի վեհ, թագը գլխին աստծուն, մինչդեռ երբեք չեք «սպասավորել» այն Աստծուն, որին համարում եք այնքան աննշան, որ Նա պարզապես անտեսանելի է ձեզ համար։ Մի՞թե սա ձեր մեղքը չէ։ Մի՞թե սա Աստծու բնույթի դեմ ձեր հանցանքի դասական օրինակ չէ։ Դուք ջերմեռանդորեն ակնածում եք երկնքի աստծուց։ Դուք խորապես հարգում եք վեհ կերպարները և մեծապես հիանում եք արտասովոր պերճախոսություն ունեցող մարդկանցով։ Դու շատ պատրաստակամ ես ղեկավարվելու այն աստծու կողմից, որը լցնում է քո ձեռքերը հարստությամբ, և դու այնքա՜ն շատ ես տենչում այն աստծուն, որը կարող է իրականացնել քո յուրաքանչյուր ցանկությունը։ Միակը, Ումից դու չես ակնածում, այս Աստվածն է, որ վեհ չէ. միակ բանը, որից դու գարշում ես, այս Աստծու հետ շփումն է, որին ոչ մի մարդ չի կարող բարձր գնահատել։ Միակ բանը, որ դու չես ցանկանում անել, այս Աստծու համար տքնելն է, որ երբեք քեզ ոչ մի լումա չի տվել, և միակը, Ով ի վիճակի չէ ստիպելու քեզ տենչալ Իրեն, այս ոչ հաճելի Աստվածն է։ Այս Աստված չի կարող հնարավորություն տալ քեզ ընդլայնելու քո մտահորիզոնը, զգալու, ասես դու գանձ ես գտել, առավել ևս՝ իրականացնելու այն, ինչ ցանկանում ես։ Ուրեմն, ինչո՞ւ ես դու հետևում Նրան։ Մտածե՞լ ես արդյոք նման հարցերի շուրջ։ Այն, ինչ դու անում ես, ոչ միայն վիրավորում է այս Քրիստոսին, այլ, որ ավելի կարևոր է, վիրավորում է երկնքի Աստծուն։ Կարծում եմ՝ սա չէ Աստծու հանդեպ ձեր հավատքի նպատակը։

Դուք փափագում եք, որ Աստված հրճվի ձեզնով, սակայն դուք հեռու եք Աստծուց։ Ի՞նչն է խնդիրն այստեղ։ Դուք ընդունում եք միայն Նրա խոսքերը, բայց ոչ Նրա էտումը, առավել ևս ի վիճակի չեք ընդունելու Նրա յուրաքանչյուր կարգավորումը, լիակատար հավատք ունենալու Նրա հանդեպ։ Ուրեմն, ի՞նչն է խնդիրն այստեղ։ Վերջին հաշվով, ձեր հավատքը դատարկ ձվի կճեպ է, որից երբեք ճուտ դուրս չէր կարող գալ։ Քանզի ձեր հավատքը ձեզ չի բերել ճշմարտությունը կամ տվել ձեզ կյանքը, այլ փոխարենը տվել է ձեզ սնուցման և հույսի պատրանքային զգացում։ Հենց սնուցման և հույսի այս զգացումն է Աստծուն հավատալու ձեր նպատակը, այլ ոչ թե ճշմարտությունն ու կյանքը։ Ուստի Ես ասում եմ, որ Աստծու հանդեպ ձեր հավատքի ընթացքը եղել է ոչ այլ ինչ, քան Աստծու բարեհաճությունը շահելու փորձ՝ ստրկաբարո և անամոթ կերպով, և ոչ մի կերպ չի կարող համարվել ճշմարիտ հավատք։ Ինչպե՞ս կարող էր ճուտ ծնվել նման հավատքից։ Այլ կերպ ասած՝ ի՞նչ կարող է իրագործել նման հավատքը։ Աստծու հանդեպ ձեր հավատքի նպատակը Նրան օգտագործելն է՝ ձեր իսկ նպատակներին հասնելու համար։ Մի՞թե սա Աստծու բնույթի դեմ ձեր հանցանքի ևս մեկ փաստ չէ։ Դուք հավատում եք երկնքի Աստծու գոյությանը և ժխտում եք երկրային Աստծու գոյությունը, սակայն Ես չեմ ընդունում ձեր տեսակետները. Ես հավանություն եմ տալիս միայն նրանց, ովքեր ծառայում են երկրային Աստծուն՝ իրենց ոտքերն ամուր հողին դրած, բայց երբեք նրանց, ովքեր երբեք չեն ընդունում երկրային Քրիստոսին։ Որքան էլ նման մարդիկ հավատարիմ լինեն երկնքի Աստծուն, ի վերջո, նրանք չեն խուսափի Իմ ձեռքից, որը պատժում է չարերին։ Այս մարդիկ չարերն են. նրանք այն չարագործներն են, որոնք հակադրվում են Աստծուն և երբեք հոժարակամ չեն հնազանդվել Քրիստոսին։ Իհարկե, նրանց թվում են բոլոր նրանք, ովքեր չգիտեն և, ավելին, չեն ընդունում Քրիստոսին։ Մի՞թե հավատում ես, որ կարող ես վարվել Քրիստոսի հետ այնպես, ինչպես կամենում ես, քանի դեռ հավատարիմ ես երկնքի Աստծուն։ Սխալվում ես։ Քրիստոսի հանդեպ քո տգիտությունը երկնքի Աստծու հանդեպ տգիտություն է։ Որքան էլ դու հավատարիմ լինես երկնքի Աստծուն, դա լոկ դատարկախոսություն է և կեղծիք, քանզի երկրային Աստված ոչ միայն առանցքային դեր ունի նրանում, որ մարդը հասնի ճշմարտությանը և ունենա ավելի խորը ճանաչողություն, այլ ավելին՝ առանցքային դեր ունի մարդու դատապարտման և այնուհետև չարերին պատժելու համար փաստերն իր ձեռքն առնելու գործում։ Հասկացե՞լ ես արդյոք օգտակար և վնասակար հետևանքներն այս հարցում։ Փորձառաբար ապրե՞լ ես դրանք արդյոք։ Ես ցանկանում եմ, որ դուք մի օր շուտով հասկանաք այս ճշմարտությունը. Աստծուն ճանաչելու համար դուք պետք է ճանաչեք ոչ միայն երկնքի Աստծուն, այլ, որ է՛լ ավելի կարևոր է, երկրային Աստծուն։ Մի՛ շփոթեք ձեր առաջնահերթությունները և թույլ մի՛ տվեք, որ երկրորդականը գրավի գլխավորի տեղը։ Միայն այս կերպ դու կարող ես իսկապես լավ հարաբերություն կառուցել Աստծու հետ, ավելի մոտենալ Աստծուն և քո սիրտն ավելի մոտեցնել Նրան։ Եթե դու երկար տարիներ հավատքի մեջ ես եղել և երկար ժամանակ շփվել ես Ինձ հետ, սակայն մնում ես Ինձնից հեռու, ապա Ես ասում եմ, որ դու, անշուշտ, հաճախ ես վիրավորում Աստծու բնույթը, և քո ելքը շատ դժվար կլինի կանխատեսել։ Եթե Ինձ հետ շփման բազմաթիվ տարիները ոչ միայն չեն կարողացել փոխել քեզ՝ դարձնելով մարդկայնություն և ճշմարտություն ունեցող մարդ, այլև ավելին՝ արմատավորել են քո չար բարքերը բնությանդ մեջ, և դու ոչ միայն կրկնակի ավելի շատ ամբարտավանություն ունես, քան նախկինում, այլև Իմ հանդեպ քո թյուրըմբռնումները նույնպես բազմապատկվել են այնպես, որ դու սկսել ես Ինձ համարել քո խաղընկերը, ապա Ես ասում եմ, որ քո հիվանդությունն այլևս մակերեսային չէ, այլ թափանցել է մինչև ոսկորներդ։ Քեզ մնում է միայն սպասել, որ քո հուղարկավորության նախապատրաստություններն արվեն։ Այն ժամանակ դու կարիք չես ունենա աղերսելու Ինձ լինել քո Աստվածը, քանզի դու գործել ես մահվան արժանի մեղք՝ աններելի մեղք։ Նույնիսկ եթե Ես կարողանայի խնայել քեզ, երկնքի Աստված կպնդի, որ վերցնի քո կյանքը, քանզի Աստծու բնույթի դեմ քո հանցանքը սովորական խնդիր չէ, այլ շատ ծանր բնույթի խնդիր։ Երբ ժամանակը գա, մի՛ մեղադրիր Ինձ քեզ նախապես չասելու համար։ Ամեն ինչ հանգում է սրան. երբ դու շփվում ես Քրիստոսի՝ երկրային Աստծու հետ՝ որպես սովորական մարդու, այսինքն՝ երբ դու հավատում ես, որ այս Աստված ոչ այլ ինչ է, քան մարդ, հենց այդ ժամանակ է, որ դու պիտի կործանվես։ Սա Իմ միակ հորդորն է ձեզ բոլորիդ։


Շատ լուրջ խնդիր՝ դավաճանություն (2)

Մարդու բնույթը լիովին տարբերվում է Իմ էությունից, որովհետև մարդու ապականված բնույթն ամբողջությամբ սկիզբ է առնում Սատանայից․ մարդու բնույթը մշակվել և ապականվել է Սատանայի կողմից։ Այսինքն՝ մարդն ապրում է նրա չարիքի և տգեղության ազդեցության ներքո։ Մարդը չի աճում ճշմարտության աշխարհում կամ սուրբ միջավայրում, առավել ևս՝ մարդը չի ապրում լույսի մեջ։ Ուստի, հնարավոր չէ, որ ծնվելու պահից որևէ մեկն իր բնույթի մեջ ճշմարտություն ունենա, և, առավել ևս, հնարավոր չէ, որ որևէ մեկը ծնվի Աստծուց երկյուղող և Նրան հնազանդվող էությամբ։ Ընդհակառակը, մարդիկ ունեն մի բնույթ, որը հակառակվում է Աստծուն, ապստամբում է Աստծու դեմ և չի սիրում ճշմարտությունը։ Այս բնույթը՝ դավաճանությունը, այն խնդիրն է, որի մասին Ես ցանկանում եմ խոսել։ Դավաճանությունն է յուրաքանչյուր մարդու՝ Աստծուն հակառակվելու աղբյուրը։ Սա խնդիր է, որը գոյություն ունի միայն մարդու մեջ և ոչ Իմ մեջ։ Ոմանք կհարցնեն․ քանի որ բոլոր մարդիկ ապրում են աշխարհում այնպես, ինչպես Քրիստոսը, ապա ինչո՞ւ բոլոր մարդիկ ունեն Աստծուն դավաճանող բնույթ, իսկ Քրիստոսը՝ ոչ։ Սա խնդիր է, որը պետք է ձեզ հստակորեն մեկնաբանվի։

Մարդկության գոյության հիմքը հոգու կրկնակի վերամարմնացումն է։ Այլ կերպ ասած՝ յուրաքանչյուր մարդ մսեղիում մարդկային կյանք է ստանում, երբ նրա հոգին վերամարմնանում է։ Երբ մարդու մարմինը ծնվում է, դրա կյանքը շարունակվում է մինչև այն պահը, երբ մսեղին վերջ ի վերջո հասնում է իր սահմաններին, այսինքն՝ այն վերջնական պահին, երբ հոգին լքում է իր պատյանը։ Այս գործընթացը կրկնվում է կրկին ու կրկին, մարդու հոգին անընդհատ գալիս ու գնում է, և այդկերպ պահպանվում է մարդկության գոյությունը։ Մսեղիի կյանքը նաև մարդու հոգու կյանքն է, և մարդու հոգին պաշտպանում է նրա մսեղիի գոյությունը։ Այսինքն՝ յուրաքանչյուր մարդու կյանքը գալիս է նրա հոգուց, այն բնորոշ չէ մսեղիին։ Ուստի, մարդու բնույթը գալիս է հոգուց, այլ ոչ թե մսեղիից։ Յուրաքանչյուր մարդու հոգին միայն գիտի, թե ինչպես է նա փորձառաբար ապրել Սատանայի գայթակղությունները, դժբախտություններն ու ապականությունը։ Այս իրողություններն անըմբռնելի են մարդու մսեղիի համար։ Այդ պատճառով մարդկությունն ակամայից դառնում է է՛լ ավելի խավար, է՛լ ավելի պղծված և է՛լ ավելի չար, մինչդեռ մարդու և Իմ միջև հեռավորությունը գնալով մեծանում է, և մարդկության կյանքն է՛լ ավելի խավար է դառնում։ Սատանան ամուր պահում է մարդկության հոգիներն իր ձեռքերում, հետևաբար անվիճելի է, որ Սատանան ներխուժել է նաև մարդու մսեղին։ Ինչպե՞ս կարող է այդպիսի մսեղին և այդպիսի մարդկությունը չհակառակվել Աստծուն։ Ինչպե՞ս կարող են նրանք բնույթով համատեղելի լինել Նրա հետ։ Ես Սատանային նետեցի ցած՝ երկինք, որովհետև նա դավաճանեց Ինձ։ Այդ դեպքում ինչպե՞ս կարող են մարդիկ ներգրավված չլինել։ Ահա թե ինչու դավաճանությունը մարդու բնույթն է։ Ես վստահ եմ, որ երբ հասկանաք այս պատճառաբանությունը, դուք կունենաք նաև որոշ չափով հավատ Քրիստոսի էության հանդեպ։ Աստծու Հոգու կրած մսեղին հենց Աստծու սեփական մսեղին է։ Աստծու Հոգին գերագույն է․ Նա ամենակարող է, սուրբ և արդար։ Նմանապես, Նրա մսեղին ևս գերագույն, ամենակարող, սուրբ և արդար է։ Այդպիսի մսեղին կարող է անել միայն այն, ինչն արդար է և օգտակար մարդկության համար, այն, ինչը սուրբ է, փառավոր և զորավոր։ Նա անկարող է անել որևէ բան, որը խախտում է ճշմարտությունը, խախտում է բարոյական արդարությունը, և, առավել ևս, Նա անկարող է անել որևէ բան, որը կդավաճանի Աստծու Հոգուն։ Աստծու Հոգին սուրբ է, և այդ պատճառով Սատանան չի կարող ապականել Նրա մսեղին. Նրա մսեղին այլ էության է, քան մարդու մսեղին։ Որովհետև դա մարդն է, ոչ թե Աստված, որ ապականվել է Սատանայի կողմից, և Սատանան երբեք չի կարող ապականել Ինքնին Աստծու մսեղին։ Այսպիսով, չնայած այն փաստին, որ մարդը և Քրիստոսն ապրում են նույն տարածության մեջ, միայն մարդն է, որ կարող է գրավվել, օգտագործվել և վնասվել Սատանայի խորամանկությամբ։ Ի հակադրություն` Քրիստոսը հավիտյան չի ենթարկվում Սատանայի ապականությանը, քանզի Սատանան երբեք չի կարող բարձրանալ բարձրագույն վայրը և երբեք չի կարող մոտենալ Աստծուն։ Այսօր դուք բոլորդ պետք է հասկանաք, որ միայն Սատանայի կողմից ապականված մարդկությունն է, որ, դավաճանում Ինձ։ Դավաճանությունը երբեք չի լինի մի խնդիր, որը, թեկուզ նվազագույն չափով, կառնչվի Քրիստոսին։

Սատանայի կողմից ապականված բոլոր հոգիները գտնվում են ստրկության մեջ՝ Սատանայի իշխանության ներքո։ Միայն նրանք, ովքեր հավատում են Քրիստոսին, առանձնացվել են, փրկվել Սատանայի ճամբարից և բերվել այսօրվա արքայություն։ Այս մարդիկ այլևս չեն ապրում Սատանայի ազդեցության ներքո։ Այնուամենայնիվ, մարդու բնույթը դեռ արմատավորված է մարդու մսեղիի մեջ, այսինքն՝ թեև ձեր հոգիները փրկվել են, ձեր բնույթը դեռ նույնն է, ինչ նախկինում, և այն հավանականությունը, որ դուք կդավաճանեք Ինձ, մնում է հարյուր տոկոս։ Ահա թե ինչու Իմ գործն այդքան երկար է տևում, քանի որ ձեր բնույթն անհնազանդ է։ Այժմ, կատարելով ձեր պարտականությունները, ձեր հնարավորությունների չափով տառապանքներ եք կրում, սակայն անվիճելի փաստ է, որ ձեզանից յուրաքանչյուրը կարող է դավաճանել Ինձ և վերադառնալ Սատանայի իշխանությանը, վերադառնալ դրա ճամբարը և վերադառնալ ձեր նախկին կյանքին։ Այդ ժամանակ ձեզ համար անհնար կլինի ներկայացնել անգամ մարդկայնության կամ մարդկային նմանության մի նշույլ, ինչպես այժմ եք անում։ Լուրջ դեպքերում դուք կկործանվեք, և, ավելին, կդատապարտվեք հավիտենական անեծքի, խիստ կպատժվեք և այլևս երբեք չեք վերամարմնանա։ Սա այն խնդիրն է, որը դրված է ձեր առաջ։ Նախ Ես այսպես հիշեցնում եմ ձեզ, որպեսզի Իմ գործը զուր չլինի, և երկրորդ՝ որպեսզի դուք բոլորդ ապրեք լույսի օրերի մեջ։ Իրականում, արդյոք Իմ գործը զուր է, թե ոչ, վճռական խնդիրը չէ։ Վճռականն այն է, որ դուք կարողանաք ունենալ երջանիկ կյանք և հրաշալի ապագա։ Իմ գործը մարդկանց հոգիները փրկելու գործն է։ Եթե քո հոգին ընկնի Սատանայի ձեռքը, քո մսեղին չի ապրի խաղաղության մեջ։ Եթե Ես պաշտպանում եմ քո մսեղին, ապա քո հոգին նույնպես անպայման Իմ հոգածության տակ կլինի։ Եթե Ես իսկապես գարշում եմ քեզանից, ապա քո մսեղին ու հոգին միանգամից կընկնեն Սատանայի ձեռքը։ Կարո՞ղ ես պատկերացնել քո վիճակն այդ ժամանակ։ Եթե մի օր Իմ խոսքերը ձեզ համար զուր լինեն, ապա Ես կհանձնեմ ձեզ ամբողջությամբ Սատանային և թույլ կտամ, որ սաստկացնի ձեզ պատճառվող տանջանքները, մինչև Իմ բարկությունն ամբողջությամբ փարատվի, կամ էլ անձամբ կպատժեմ ձեզ՝ անուղղելի մարդկանց, որովհետև Ինձ դավաճանող ձեր սրտերը երբեք չեն փոխվի։

Այժմ բոլորդ պետք է հնարավորինս շուտ քննեք ձեզ, որպեսզի տեսնեք, թե Իմ հանդեպ որքան դավաճանություն է դեռ մնացել ձեր մեջ։ Ես անհամբեր սպասում եմ ձեր պատասխանին։ Ինձ հետ մի՛ վարվեք մակերեսորեն։ Ես երբեք խաղեր չեմ խաղում մարդկանց հետ։ Եթե ասում եմ, որ ինչ-որ բան կանեմ, ապա անպայման կկատարեմ այն։ Հուսով եմ, որ ձեզանից յուրաքանչյուրը կլինի այնպիսի մեկը, ով լրջորեն կընդունի Իմ խոսքերը և չի կարծի, թե դրանք գիտական ֆանտաստիկա են։ Այն, ինչ Ես ակնկալում եմ ձեզանից, կոնկրետ գործողություն է, ոչ թե ձեր երևակայությունները։ Հաջորդիվ պետք է պատասխանեք Իմ հարցերին, որոնք հետևյալն են՝

Եթե իսկապես ծառայող ես, կարո՞ղ ես Ինձ ծառայել նվիրվածությամբ՝ առանց մակերեսայնության կամ բացասականության որևէ մասնիկի։

Եթե բացահայտես, որ Ես երբեք չեմ գնահատել քեզ, արդյոք դեռ կկարողանա՞ս մնալ և Ինձ ծառայել ամբողջ կյանքի ընթացքում։

3. Եթե, չնայած քո գործադրած մեծ ջանքերին, Ես դեռ շատ սառն եմ քո հանդեպ, արդյոք կկարողանա՞ս շարունակել աշխատել Ինձ համար աննկատ կերպով։

Եթե որոշ ծախսեր ես արել Ինձ համար, բայց Ես չեմ բավարարում քո աղքատիկ պահանջները, արդյոք կհուսահատվե՞ս և կհիասթափվե՞ս Ինձանից կամ նույնիսկ կսկսե՞ս լցվել զայրույթով և հայհոյել։

Եթե միշտ եղել ես շատ հավատարիմ՝ մեծ սիրով Իմ հանդեպ, սակայն տառապում ես հիվանդության տանջանքով, ֆինանսական դժվարություններով, ընկերների և հարազատների լքումով կամ կյանքի այլ դժբախտություններով, արդյոք քո հավատարմությունն ու սերն Իմ հանդեպ դեռ կշարունակվե՞ն։

Եթե քո սրտում պատկերացրած ոչ մի բան չի համապատասխանում այն ամենին, ինչ Ես արել եմ, ապա ինչպե՞ս պիտի անցնես քո ապագա ուղին։

Եթե չես ստանում այն ամենից ցանկացած մի բան, ինչի հույսն ունեիր ստանալու, արդյոք կկարողանա՞ս շարունակել լինել Իմ հետևորդը։

Եթե երբեք չես հասկացել Իմ գործի նպատակը և նշանակությունը, արդյոք կարո՞ղ ես լինել հնազանդ մարդ, որ ինքնակամ դատողություններ և եզրակացություններ չի անում։

Կարո՞ղ ես գնահատել այն բոլոր խոսքերը, որոնք Ես ասել եմ, և ողջ գործը, որը Ես կատարել եմ, երբ եղել եմ մարդու հետ միասին։

Կարո՞ղ ես լինել Իմ հավատարիմ հետևորդը՝ պատրաստ ամբողջ կյանքի ընթացքում Ինձ համար տառապել, նույնիսկ եթե ոչինչ չստանաս։

11. Հանուն Ինձ` կարո՞ղ ես հրաժարվել քո ապագա գոյատևման ուղու մասին մտածելուց, այն ծրագրելուց կամ պատրաստվելուց։

Այս հարցերը ներկայացնում են Իմ վերջին պահանջները ձեզանից, և Ես հույս ունեմ, որ բոլորդ կկարողանաք պատասխանել Ինձ։ Եթե այս հարցերի միջոցով պահանջվածից կատարել ես մեկ-երկուսը, ապա դեռ անհրաժեշտ է շարունակել ձգտել։ Եթե չես կարող կատարել այս պահանջներից և ոչ մեկը, ապա անշուշտ այն տեսակից ես, որ կնետվի դժոխք։ Այդպիսի մարդկանց Ես այլևս ոչինչ ասելու կարիք չունեմ, քանի որ նրանք անկասկած այնպիսի մարդիկ են, որոնք չեն կարող համատեղելի լինել Ինձ հետ։ Ինչպե՞ս կարող եմ Իմ տանը պահել մեկին, որ ցանկացած հանգամանքում կարող է դավաճանել Ինձ։ Ինչ վերաբերում է նրանց, ովքեր շատ դեպքերում դեռ կարող են դավաճանել Ինձ, Ես կդիտեմ նրանց աշխատանքը՝ նախքան այլ կարգավորումներ անելը։ Սակայն բոլոր նրանց, ովքեր ընդունակ են դավաճանել Ինձ՝ անկախ պայմաններից, Ես երբեք չեմ մոռանա․ Ես նրանցից յուրաքանչյուրին կհիշեմ Իմ սրտում և կսպասեմ հնարավորությանը, որպեսզի հատուցեմ նրանց չար գործերը։ Իմ բարձրացրած պահանջներն այն բոլոր հարցերն են, որոնք դուք պետք է քննեք ձեր մեջ։ Հուսով եմ, որ բոլորդ դրանք լրջորեն կքննեք և Ինձ հետ մակերեսորեն չեք վարվի։ Մոտ ապագայում Ես կստուգեմ ձեր պատասխանները, որոնք տվել եք Իմ պահանջների դիմաց։ Այդ ժամանակ Ես ձեզանից այլևս ոչինչ չեմ պահանջի և այլևս չեմ տա անկեղծ հորդորանք։ Փոխարենը՝ Ես կկիրառեմ Իմ իշխանությունը․ ովքեր պետք է պահվեն, կպահվեն, ովքեր պետք է պարգևատրվեն, կպարգևատրվեն, ովքեր պետք է հանձնվեն Սատանային, կհանձնվեն Սատանային, ովքեր պետք է խստորեն պատժվեն, խստորեն կպատժվեն, և ովքեր պետք է կործանվեն, կոչնչացվեն։ Այսպիսով, այլևս ոչ ոք չի խանգարի Ինձ Իմ օրերում։ Հավատո՞ւմ ես Իմ խոսքերին։ Հավատո՞ւմ ես հատուցմանը։ Դու հավատո՞ւմ ես, որ Ես կպատժեմ բոլոր այն չարերին, որոնք խաբում և դավաճանում են Ինձ։ Արյդոք հուսո՞վ ես, որ այդ օրը կգա շուտ, թե՝ ուշ։ Արդյոք դու մե՞կն ես, որ սարսափում է պատժից, թե՞ այնպիսի մեկը, որ կնախընտրի ընդդիմանալ Ինձ, նույնիսկ եթե դա նշանակում է երկարատև պատիժ։ Երբ այդ օրը գա, կարո՞ղ ես պատկերացնել, որ կապրես ուրախության և ծիծաղի մեջ, թե՞ կլացես ու ատամներդ կկրճտացնես։ Ինչպիսի՞ ելքի հույս ունես առերեսվելու։ Երբևէ լրջորեն մտածե՞լ ես՝ դու հարյուր տոկոսով հավատում ես Ինձ, թե՞ հարյուր տոկոսով կասկածում ես Ինձ։ Երբևէ ուշադիր մտածե՞լ ես, թե քեզ համար ինչպիսի հետևանքների և ելքի կհանգեցնեն քո գործողություններն ու վարքը։ Դու իսկապես մեծ հույս ունե՞ս, որ Իմ բոլոր խոսքերը հերթով կկատարվեն, թե՞ սարսափում ես, որ Իմ խոսքերը հերթով կկատարվեն։ Եթե հույս ունես, որ Ես շուտ կհեռանամ՝ Իմ խոսքերն իրականացնելու համար, ապա ինչպե՞ս պետք է վերաբերվես քո սեփական խոսքերին և գործողություններին։ Եթե հույս չունես, որ Ես կհեռանամ, և հույս չունես, որ Իմ բոլոր խոսքերն անմիջապես կիրականացվեն, ապա ինչո՞ւ ես ընդհանրապես հավատում Ինձ։ Դու իսկապես գիտե՞ս, թե ինչու ես հետևում Ինձ։ Եթե քո պատճառը պարզապես քո հորիզոններն ընդլայնելն է, ապա կարիք չկա քեզ այդքան նեղություն տալու։ Եթե դա օրհնություն ստանալու և գալիք աղետից խուսափելու համար է, ապա ինչո՞ւ չես մտահոգվում քո սեփական վարքով։ Ինչո՞ւ չես հարցնում ինքդ քեզ՝ արդյոք կարող ես բավարարել Իմ պահանջները։ Ինչո՞ւ նաև չես հարցնում ինքդ քեզ՝ արդյոք արժանի ես ստանալու գալիք օրհնությունները։


Դուք պետք է խորհեք ձեր գործերի մասին

Կյանքում ձեր ամեն մի արարքն ու գործը ցույց են տալիս, որ դուք ամեն օր պետք է սնվեք Իմ խոսքերի մի բաժնով՝ ձեր բացը լրացնելու համար, քանի որ դուք չափազանց թերանում եք, իսկ ձեր գիտելիքն ու ըմբռնելու կարողությունը չափազանց աղքատիկ են։ Ձեր առօրյա կյանքում դուք ապրում եք մի մթնոլորտում և միջավայրում, որոնք զուրկ են ճշմարտությունից կամ ողջամտությունից։ Դուք չունեք գոյատևելու համար անհրաժեշտ միջոցները և չունեք Ինձ կամ ճշմարտությունը ճանաչելու հիմքը։ Ձեր հավատը կառուցված է լոկ մշուշոտ ու վերացական հավատի կամ խիստ դոգմատիկ գիտելիքի և կրոնական ծեսերի վրա։ Ամեն օր Ես հետևում եմ ձեր քայլերին՝ քննելով ձեր մտադրություններն ու ձեր չարիքի պտուղները, և երբեք չեմ գտել գեթ մեկին, ով ճշմարտապես դնում է իր սիրտն ու հոգին Իմ երբեք չսասանվող զոհասեղանին։ Ուստի, Ես չեմ կամենում ժամանակ վատնել՝ հեղելով բոլոր այն խոսքերը, որոնք ցանկանում եմ արտահայտել նման մարդկությանը. Իմ սրտի միակ ծրագրերը վերաբերում են Իմ անավարտ գործին և մարդկության մեջ նրանց, ում Ես դեռ պետք է փրկեմ։ Այնուամենայնիվ, Ես ցանկանում եմ, որ բոլոր նրանք, ովքեր հետևում են Ինձ, ստանան Իմ փրկությունը և այն ճշմարտությունները, որոնք Իմ խոսքը շնորհում է մարդուն։ Հույս ունեմ, որ մի օր, երբ դու փակես քո աչքերը, կտեսնես մի աշխարհ, որտեղ բուրմունքը լցնում է օդը, և որտեղ կենդանի ջրերի վտակներ են հոսում, այլ ոչ թե մի մռայլ, ցուրտ աշխարհ, որտեղ սև ամպերը մթագնում են երկինքը, և որտեղ ոռնոցի ձայները երբեք չեն լռում։

Ամեն օր յուրաքանչյուր մարդու գործերն ու մտքերը գտնվում են Միակի հայացքի ներքո և, միևնույն ժամանակ, նախապատրաստություն են իրենց իսկ վաղվա օրվա համար։ Սա այն ճանապարհն է, որով պետք է քայլեն բոլոր ապրողները. սա այն ճանապարհն է, որը Ես նախասահմանել եմ բոլորի համար, և ոչ ոք չի կարող խուսափել դրանից կամ ազատվել։ Խոսքերը, որոնք Ես ասել եմ, անթիվ են, և գործը, որ Ես կատարել եմ, ավելին, չափ չունի։ Ամեն օր Ես հետևում եմ, թե ինչպես է յուրաքանչյուր մարդ բնականոն կերպով անում այն ամենը, ինչ պետք է անի՝ համաձայն իրեն հատուկ բնության և իր բնության զարգացման։ Անգիտակցաբար շատերն արդեն իսկ կանգնել են «ճիշտ ուղու» վրա, որը Ես գցել եմ՝ բացահայտելու տարբեր տեսակ մարդկանց։ Այս տարբեր տեսակ մարդկանց Ես վաղուց ի վեր տեղավորել եմ տարբեր միջավայրերում, և իրենց համապատասխան տեղերում յուրաքանչյուրն արտահայտել է իր ներհատուկ հատկանիշները։ Չկա մեկը, ով կկապի նրանց, մեկը, ով կգայթակղի նրանց։ Նրանք լիովին ազատ են, և այն, ինչ նրանք բացահայտում են, բնականորեն է ի հայտ գալիս։ Միայն մեկ բան է նրանց զսպում՝ Իմ խոսքերը։ Այսպիսով՝ որոշ մարդիկ կարդում են Իմ խոսքերը դժկամությամբ՝ երբեք չկիրարկելով դրանք, անելով դա միայն այն բանի համար, որպեսզի պարզապես յոլա գնան՝ խուսափելով մահվան ելքից. մինչդեռ մյուսները դժվարանում են դիմանալ այն օրերին, երբ Իմ խոսքերը չեն առաջնորդում և սնուցում իրենց, և ուստի նրանք բնականորեն միշտ պահում են Իմ խոսքերը։ Ժամանակի ընթացքում նրանք բացահայտում են մարդկային կյանքի գաղտնիքը, մարդկության հանգրվանը և մարդ լինելու արժեքը։ Ահա թե ինչպիսին է մարդկությունն Իմ խոսքերի ներկայությամբ, և Ես պարզապես թույլ եմ տալիս, որ ամեն ինչ իր հունով ընթանա։ Ես որևէ գործ չեմ անում, որը մարդկանց կստիպի Իմ խոսքերը դարձնել իրենց գոյության հիմքը։ Ուստի նրանք, ովքեր երբեք խիղճ չեն ունեցել, և որոնց գոյությունը երբեք որևէ արժեք չի ունեցել, համարձակորեն մի կողմ են նետում Իմ խոսքերը և, լուռ հետևելով իրադարձությունների ընթացքին, վարվում են այնպես, ինչպես ցանկանում են։ Նրանք սկսում են զզվանք զգալ ճշմարտության և այն ամենի հանդեպ, ինչ գալիս է Ինձնից։ Ավելին՝ նրանք զզվանք են զգում Իմ տանը մնալուց։ Հանուն իրենց հանգրվանի և պատժից խուսափելու համար՝ այս մարդիկ որոշ ժամանակ բնակվում են Իմ տանը, նույնիսկ եթե նրանք տքնում են։ Սակայն նրանց մտադրություններն ու արարքները երբեք չեն փոխվում։ Սա մեծացնում է օրհնությունների հանդեպ նրանց ցանկությունը և մեծացնում է արքայություն մեկընդմիշտ մտնելու և այնտեղ հավիտյան մնալու նրանց փափագը՝ անգամ մտնելու հավիտենական երկինք։ Որքան շատ են նրանք տենչում, որ Իմ օրը շուտ գա, այնքան ավելի են զգում, որ ճշմարտությունը խոչընդոտ է դարձել՝ գայթակղության քար իրենց ճանապարհին։ Նրանք անհամբերությամբ սպասում են, թե երբ ոտք կդնեն արքայություն, որպեսզի հավիտյան վայելեն երկնքի արքայության օրհնությունները. այս ամենը՝ առանց ճշմարտությանը ձգտելու կամ դատաստանն ու պատիժն ընդունելու անհրաժեշտության, և առավել ևս՝ առանց Իմ տանը սողալու և Իմ հրամանները կատարելու անհրաժեշտության։ Այս մարդիկ Իմ տուն են մտնում ոչ թե ճշմարտությունը որոնելու իրենց ցանկությունը բավարարելու համար, ոչ էլ Իմ տնօրինման հետ համագործակցելու. նրանց նպատակը պարզապես գալիք դարաշրջանում չկործանվողների շարքում լինելն է։ Ուստի նրանց սրտերը երբեք չեն իմացել, թե ինչ է ճշմարտությունը, կամ թե ինչպես պետք է ընդունել ճշմարտությունը։ Սա է պատճառը, թե ինչու նման մարդիկ երբեք չեն կիրարկել ճշմարտությունը և չեն գիտակցել իրենց ապականության խորությունը, սակայն շարունակաբար բնակվել են Իմ տանը՝ որպես «ծառաներ»։ Նրանք «համբերատար» սպասում են Իմ օրվա գալստյանը և անխոնջ են, երբ տարուբերվում են Իմ աշխատանքի եղանակներից։ Բայց որքան էլ մեծ լինեն նրանց ջանքերը, կամ ինչ գին էլ որ նրանք վճարեն, ոչ ոք երբեք չի տեսել, որ նրանք տառապեն ճշմարտության համար կամ որևէ բան տան հանուն Ինձ։ Իրենց սրտերում նրանք անհամբերությամբ այրվում են՝ տեսնելու այն օրը, երբ Ես վերջ կդնեմ հին դարաշրջանին և, ավելին, չեն համբերում պարզել, թե որքան մեծ են Իմ զորությունն ու իշխանությունը։ Այն, ինչ նրանք երբեք չեն շտապել անել, իրենց փոխելն ու ճշմարտությանը ձգտելն է։ Նրանք սիրում են այն, ինչից Ես զզվում եմ, և զզվում են նրանից, ինչ Ես սիրում եմ։ Նրանք փափագում են այն, ինչ Ես ատում եմ, բայց վախենում են կորցնել այն, ինչից Ես գարշում եմ։ Նրանք ապրում են այս չար աշխարհում՝ երբեք չատելով այն, և այնուամենայնիվ, խորապես վախենում են, որ Ես կկործանեմ այն։ Իրենց հակասական մտադրությունների մեջ նրանք սիրում են այս աշխարհը, որից Ես գարշում եմ, բայց նաև տենչում են, որ Ես հապշտապ կործանեմ այն, որպեսզի իրենք զերծ մնան կործանման տառապանքից և վերածվեն հաջորդ դարաշրջանի տերերի, նախքան ճշմարիտ ճանապարհից շեղվելը։ Պատճառն այն է, որ նրանք չեն սիրում ճշմարտությունը և զզվում են այն ամենից, ինչ գալիս է Ինձնից։ Նրանք կարող են կարճ ժամանակով դառնալ «հնազանդ մարդիկ»՝ օրհնությունները չկորցնելու համար, բայց օրհնված լինելու նրանց անհանգստությունը և կործանվելու ու կրակե լիճը մտնելու վախը երբեք չեն կարող կոծկվել։ Երբ Իմ օրը մոտենում է, նրանց ցանկությունն աստիճանաբար ավելի է ուժեղանում։ Եվ որքան մեծ է աղետը, այնքան ավելի է այն անօգնական դարձնում նրանց. նրանք չգիտեն որտեղից սկսել, որպեսզի ուրախացնեն Ինձ և խուսափեն այն օրհնությունները կորցնելուց, որոնք այդքան երկար տենչացել են։ Նման մարդիկ անհամբերությամբ ցանկանում են գործի անցնել որպես առաջնագծի մարտիկներ, հենց որ Իմ ձեռքը սկսում է Իր աշխատանքը։ Նրանք մտածում են միայն զորքի ամենաառաջին գիծը նետվելու մասին՝ խորապես վախենալով, որ Ես չեմ տեսնի իրենց։ Նրանք անում և ասում են այն, ինչ ճիշտ են համարում՝ երբեք չիմանալով, որ իրենց գործերն ու արարքները երբեք կապ չեն ունեցել ճշմարտության հետ, և որ իրենց արարքները պարզապես խարխլում և խափանում են Իմ ծրագիրը։ Գուցե նրանք մեծ ջանքեր են գործադրել և ճշմարիտ են եղել նեղություններին դիմանալու իրենց վճռականության ու մտադրության մեջ, բայց այն, ինչ նրանք անում են, որևէ կապ չունի Ինձ հետ, քանզի Ես երբեք չեմ տեսել, որ նրանց գործերը բխեն բարի մտադրություններից, առավել ևս չեմ տեսել, որ նրանք որևէ բան դնեն Իմ զոհասեղանին։ Այսպիսին են այն գործերը, որոնք նրանք արել են Իմ առջև այս երկար տարիների ընթացքում։

Ի սկզբանե Ես ցանկանում էի ձեզ ապահովել ավելի շատ ճշմարտություններով, բայց ստիպված էի ձեռնպահ մնալ դրանից, որովհետև ճշմարտության հանդեպ ձեր վերաբերմունքը չափազանց սառն է և անտարբեր. Ես չեմ կամենում, որ Իմ սրտի արյունը վատնվի, ոչ էլ ցանկանում եմ տեսնել մարդկանց, որոնք պահել են Իմ խոսքերը, սակայն ամեն կերպ անում են այն, ինչ հակադրվում է Ինձ, չարախոսում է Ինձ և հայհոյում Ինձ։ Ձեր վերաբերմունքի և ձեր մարդկայնության պատճառով Ես պարզապես ապահովում եմ ձեզ Իմ խոսքերի մի փոքր, բայց ձեզ համար շատ կարևոր մասով, որը ծառայում է որպես մարդկության մեջ Իմ փորձնական գործը։ Միայն այժմ Ես ճշմարտապես հաստատեցի, որ Իմ կայացրած որոշումներն ու ծրագիրը համապատասխանում են ձեր կարիքներին և, ավելին, որ Իմ վերաբերմունքը մարդկության հանդեպ ճիշտ է։ Իմ առջև ձեր բազմամյա վարքագիծն Ինձ տվեց մի աննախադեպ պատասխան, և այս պատասխանի հարցը հետևյալն է. «Ո՞րն է մարդու վերաբերմունքը ճշմարտության և ճշմարիտ Աստծու առջև»։ Սրտի արյունը, որ Ես հեղել եմ մարդու համար, ապացուցում է մարդու հանդեպ սիրո Իմ էությունը, և Իմ առջև մարդու ամեն մի արարք ապացուցում է ճշմարտության հանդեպ նրա ունեցած զզվանքի և Ինձ հակառակվելու նրա էությունը։ Բոլոր ժամանակներում Ես մտահոգված եմ եղել բոլոր նրանցով, ովքեր հետևել են Ինձ, սակայն երբեք Ինձ հետևողներն ի վիճակի չեն եղել ընդունելու Իմ խոսքերը. նրանք նույնիսկ ի վիճակի չեն ընդունելու Իմ առաջարկությունները։ Ահա թե ինչն է Ինձ ամենից շատ տխրեցնում։ Ոչ ոք երբեք չի կարողացել հասկանալ Ինձ և, ավելին, ոչ ոք երբեք չի կարողացել ընդունել Ինձ, նույնիսկ եթե Իմ վերաբերմունքն անկեղծ է, և Իմ խոսքերը՝ մեղմ։ Ամեն ոք փորձում է անել այն գործը, որը Ես հանձնարարել եմ իրեն՝ համաձայն իր սեփական գաղափարների. նրանք չեն որոնում Իմ մտադրությունները, ուր մնաց՝ հարցնեն, թե Ես ինչ եմ պահանջում իրենցից։ Նրանք դեռևս պնդում են, թե հավատարմորեն ծառայում են Ինձ՝ այն դեպքում, երբ ապստամբում են Իմ դեմ։ Շատերը հավատում են, որ այն ճշմարտությունները, որոնք անընդունելի են իրենց համար կամ որոնք իրենք չեն կարող կիրարկել, ճշմարտություններ չեն։ Նման մարդկանց համար Իմ ճշմարտությունները դառնում են մի բան, որը մերժվում և մի կողմ է նետվում։ Միևնույն ժամանակ, մարդիկ խոսքով ճանաչում են Ինձ` որպես Աստված, բայց նաև համարում են Ինձ օտարական, որ ճշմարտությունը, ճանապարհը կամ կյանքը չէ։ Ոչ ոք չգիտի այս ճշմարտությունը. Իմ խոսքերը հավերժ անփոփոխ ճշմարտությունն են. Ես եմ մարդու համար կյանքի սնուցումը և մարդկության միակ առաջնորդը. Իմ խոսքերի արժեքն ու իմաստը չեն որոշվում նրանով, թե արդյոք դրանք ճանաչվում և ընդունվում են մարդկության կողմից, այլ հենց խոսքերի էությամբ. և անգամ եթե այս երկրի վրա ոչ մի մարդ չկարողանա ընդունել Իմ խոսքերը, Իմ խոսքերի արժեքն ու դրանց օգնությունը մարդկությանն անգնահատելի են ցանկացած մարդու համար։ Հետևաբար, երբ բախվում եմ բազում մարդկանց հետ, որոնք ապստամբում են Իմ խոսքերի դեմ, հերքում կամ բացարձակապես արհամարհում են դրանք, Իմ վերաբերմունքը միայն սա է՝ թող ժամանակն ու փաստերը լինեն Իմ վկան և ապացուցեն, որ Իմ խոսքերը ճշմարտությունը, ճանապարհը և կյանքն են։ Թող դրանք ապացուցեն, որ այն ամենը, ինչ Ես ասել եմ, ճիշտ է, որ դա այն է, ինչ մարդը պետք է ունենա և, առավել ևս, այն, ինչ մարդը պետք է ընդունի։ Ես թույլ կտամ Ինձ հետևող բոլոր մարդկանց իմանալ այս փաստը. նրանք, ովքեր չեն կարող լիովին ընդունել Իմ խոսքերը, նրանք, ովքեր չեն կարող կիրարկել Իմ խոսքերը, նրանք, ովքեր չեն կարող նպատակ գտնել Իմ խոսքերի մեջ, և նրանք, ովքեր չեն կարող ստանալ փրկության շնորհն Իմ խոսքերի միջոցով, նրանք են, ովքեր դատապարտված են Իմ խոսքերով. առավել ևս՝ նրանք են, ովքեր կորցրել են Իմ փրկության շնորհը, և Իմ գավազանը երբեք չի հեռանա նրանցից։

Այն պահից, երբ լացով գալիս ես այս աշխարհ, դու սկսում ես կատարել քո պարտականությունները։ Հանուն Աստծու ծրագրի և Նրա սահմանման դու կատարում ես քո դերը և սկսում քո կյանքի ուղին։ Ինչպիսին էլ լինի քո անցյալը, և ինչպիսին էլ լինի քո առջև բացվող ուղին, միևնույն է, ոչ ոք չի կարող խուսափել Երկնքի կարգավորումից ու դասավորությունից, և ոչ ոք չի կարող տնօրինել իր սեփական ճակատագիրը, որովհետև միայն Նա, ով իշխում է ամեն բանի վրա, կարող է կատարել այդպիսի գործ։ Մարդու գոյության սկզբից ի վեր Աստված մշտապես այս կերպ է իրականացրել Իր գործը՝ կառավարելով տիեզերքը և ղեկավարելով ամեն բանի փոփոխության օրենքներն ու դրանց շարժման ուղեգիծը։ Ինչպես ամեն բան, մարդն էլ լուռ և անգիտակցաբար սնվում է Աստծու շնորհած բարիքներով, անձրևով և ցողով․ ինչպես ամեն բան, մարդն էլ անգիտակցաբար ապրում է Աստծու ձեռքի կարգավորման ներքո։ Մարդու սիրտն ու հոգին Աստծու ձեռքում են, և նրա կյանքի ամեն բան Աստծու աչքի առաջ է։ Անկախ նրանից՝ հավատում ես այս ամենին, թե ոչ, ամեն բան՝ կենդանի թե անկենդան, շարժվում է, փոխվում է, նորանում է և անհետանում Աստծու կամոք։ Ահա այսպես է Աստված գերիշխում ամեն բանի վրա։

Երբ գիշերն աննկատ մոտենում է, մարդը չի գիտակցում դա, քանզի մարդու սիրտը չի կարող ըմբռնել, թե ինչպես է գիշերը գալիս, և որտեղից է այն առաջանում։ Երբ գիշերն աննկատ հեռանում է, մարդը դիմավորում է ցերեկվա լույսը, սակայն որտեղից է գալիս լույսը, և ինչպես է այն հեռացնում գիշերվա խավարը, մարդն ավելի քիչ է գիտակցում և առավել ևս քիչ է տեղյակ։ Գիշերվա և ցերեկվա այս կրկնվող հերթափոխները մարդուն տեղափոխում են մի ժամանակաշրջանից մյուսը, մի պատմական միջավայրից մյուսը՝ միաժամանակ ապահովելով, որ յուրաքանչյուր ժամանակաշրջանում կատարվի Աստծու գործը, և յուրաքանչյուր դարում իրականացվի Նրա ծրագիրը։ Մարդն անցել է այս բոլոր տարբեր ժամանակաշրջաններով՝ հետևելով Աստծուն, սակայն չգիտի, որ Աստված է գերիշխում ամեն բանի և բոլոր կենդանի էակների ճակատագրի վրա, և չգիտի, թե ինչպես է Աստված կազմակերպում ու ուղղորդում ամեն բան։ Սա անհասանելի է այսօրվա մարդուն և անհասանելի է եղել անհիշելի ժամանակներից ի վեր։ Իսկ թե ինչու, դրա պատճառը ոչ թե այն է, որ Աստծու գործերը չափազանց քողարկված են, կամ Աստծու ծրագիրը դեռ պետք է իրագործվի, այլ այն, որ մարդու սիրտն ու հոգին չափազանց հեռու են Աստծուց, այն աստիճան, որ մարդը մնում է Սատանայի ծառայության մեջ նույնիսկ այն ժամանակ, երբ «հետևում է Աստծուն» և դեռևս չի գիտակցում դա։ Ոչ ոք ջանասիրաբար չի որոնում Աստծու հետքերը և Աստծու հայտությունը, և ոչ ոք չի ցանկանում գոյություն ունենալ Աստծու հոգածության և պաշտպանության ներքո։ Փոխարենը նրանք պատրաստ են ընդունել Սատանայի՝ չար դևի ապականումը, հարմարվել այս աշխարհին և այն գոյության կանոններին, որոնց հետևում է այս չար մարդկությունը։ Այդժամ մարդու սիրտն ու հոգին դառնում են այն տուրքը, որը մարդը մատուցում է Սատանային, և դառնում են Սատանայի կերակուրը։ Ավելին, մարդու սիրտն ու հոգին դառնում են մի վայր, որտեղ բնակվում է Սատանան, ինչպես նաև նրա օրինական խաղադաշտը։ Այսպես է մարդն անգիտակցաբար կորցնում անձնական վարքի սկզբունքների, ինչպես նաև մարդկային գոյության արժեքի և նշանակության իր հասկացողությունը։ Աստծու օրենքները և Աստծու ու մարդու միջև ուխտն աստիճանաբար մշուշվում են մարդու սրտում, և նա դադարում է Աստծուն փնտրել կամ ականջալուր լինել Նրան։ Ժամանակի ընթացքում մարդը կորցրել է Աստծու կողմից իրեն ստեղծելու իմաստի հասկացողությունը և չի հասկանում Աստծու բերանից ելած խոսքերը և այն ամենը, ինչ Աստծուց է գալիս։ Այնուհետև մարդն սկսում է դիմակայել Աստծու օրենքներին ու կանոններին, և նրա սիրտն ու հոգին բթանում են… Աստված կորցնում է մարդուն, որին ստեղծել էր սկզբում, իսկ մարդը կորցնում է այն արմատը, որն ի սկզբանե ուներ. սա է այս մարդկության ողբերգությունը։ Իրականում, հենց սկզբից մինչ այժմ, Աստված մարդկության համար մի ողբերգություն է բեմադրել, որտեղ մարդը և՛ գլխավոր դերակատարն է, և՛ զոհը։ Եվ ոչ ոք չի կարող պատասխանել, թե ով է այս ողբերգության բեմադրիչը։

Աշխարհի անծայրածիր տարածության մեջ օվկիանները, անհաշիվ անգամ տիղմով լցվելով, դառնում են դաշտեր, իսկ դաշտերը հեղեղվելով դառնում են օվկիաններ։ Բացի Նրանից, ով գերիշխանություն ունի բոլոր բաների մեջ ամեն ինչի վրա, չկա մեկը, որ կարող է առաջնորդել և ուղղորդել այս մարդկությանը։ Չկա «հզոր մեկը», որ աշխատի կամ պատրաստություններ տեսնի այս մարդկության համար, առավել ևս, չկա մեկը, որ կարող է առաջնորդել այս մարդկությանը առաջանալ դեպի լույսը և ազատագրվել մարդկային աշխարհի անարդարություններից։ Աստված ողբում է մարդկության ապագայի համար, Նա վշտանում է մարդկության անկման պատճառով և ցավ է ապրում, որ մարդկությունը քայլ առ քայլ շարժվում է դեպի ապականում և ճանապարհ, որից վերադարձ չկա։ Ոչ ոք երբևէ չի խորհել այս մասին. ո՞ւր է գնում այսպիսի մարդկությունը, որը խորապես կոտրել է Աստծու սիրտը և լքել Նրան՝ չարին որոնելու համար։ Հենց այս պատճառով է, որ ոչ ոք չի փորձում զգալ Աստծու բարկությունը, չի փնտրում այն ուղին, որը հաճելի է Աստծուն կամ չի փորձում մոտենալ Նրան, և, առավել ևս, ոչ ոք չի փորձում գնահատել Աստծու վիշտն ու ցավը։ Նույնիսկ Աստծու ձայնը լսելուց հետո մարդը շարունակում է գնալ իր սեփական ճանապարհով, շարունակում է երես թեքել Աստծուց՝ խուսափելով Աստծու շնորհքից ու հոգածությունից և խուսանավելով Նրա ճշմարտությունից՝ նախընտրելով իրեն վաճառել Սատանային՝ Աստծու թշնամուն։ Եվ ո՞վ է երբևէ մտածել այս մասին, որ եթե մարդը շարունակի համառել, ինչպե՞ս կվարվի Աստված այս մարդկության հետ, որն այսպես բացարձակ անտեսում է Նրան։ Ոչ ոք չգիտի, որ Աստծու՝ մարդուն ուղղված կրկնվող հիշեցումների և հորդորների պատճառն այն է, որ Նա արդեն պատրաստել է մինչ այժմ չտեսնված արհավիրքներ՝ այնպիսիք, որոնք անտանելի կլինեն մարդու մսեղիի և հոգու համար՝ ոչ միայն մսեղիի պատիժ, այլև ուղղված մարդու հոգուն։ Դու պիտի իմանաս սա․ ինչպիսի՞ բարկություն կթափի Աստված, երբ Նրա ծրագիրը ձախողվի, և երբ Նրա հիշեցումներն ու հորդորներն անպատասխան մնան։ Դա կլինի մի բան, որի նմանը երբևէ ոչ մի արարած փորձառաբար չի ապրել ու չի իմացել։ Ուստի, ասում եմ՝ այս արհավիրքներն աննախադեպ են և երբեք չեն կրկնվի։ Քանզի Աստծու ծրագիրն է միայն մեկ անգամ ստեղծել մարդկություն և միայն մեկ անգամ փրկել այն։ Սա առաջին անգամն է ու նաև՝ վերջինը։ Ուստի, ոչ ոք չի կարող գնահատել այն մանրակրկիտ մտադրություններն ու բուռն ակնկալիքը, որով Աստված այս անգամ փրկում է մարդկությունը։

Աստված ստեղծեց այս աշխարհն ու այստեղ բերեց մարդուն՝ մի կենդանի էակի, որին կյանք պարգևեց։ Հետո մարդը ծնողներ ու ազգականներ ունեցավ ու այլևս միայնակ չէր։ Այն պահից, երբ մարդն առաջին անգամ տեսավ այս նյութական աշխարհը, նրան վիճակված էր գոյություն ունենալ Աստծու սահմանման ներքո։ Աստծուց եկող կյանքի շունչն է, որ ուղեկցում է յուրաքանչյուր կենդանի էակի նրա հասունության ողջ ընթացքում։ Այս ընթացքում ոչ ոք չի զգում, որ մարդը գոյություն ունի ու մեծանում է Աստծու հոգածության ներքո, այլ կարծում են, թե մարդը մեծանում է ծնողական դաստիարակության շնորհիվ, և որ նրա աճը պայմանավորված է իր սեփական կյանքի բնազդով։ Դա այն պատճառով է, որ մարդը չգիտի, թե ով է իրեն կյանք պարգևել, կամ որտեղից է այն ծագել, առավել ևս այն ուղին, որով կյանքի բնազդը հրաշքներ գործում։ Նա միայն գիտի, որ սնունդն է ապահովում իր կյանքի շարունակությունը, որ հաստատակամությունն է նրա գոյության աղբյուրը, և որ նրա մտքում եղած համոզմունքներն են նրա գոյատևման հենարանը։ Մարդը բոլորովին անտեղյակ է Աստծու շնորհքի ու ապահովման մասին, և ահա այսպես է նա վատնում Աստծուց իրեն պարգևված կյանքը… Ոչ մի մարդ, որին Աստված օր ու գիշեր հսկում է, ինքնակամ չի գալիս Նրան երկրպագելու: Աստված պարզապես կատարում է իր գործը մարդու համար՝ առանց նրանից որևէ ակնկալիքի, ինչպես որ ծրագրել է։ Նա այդպես է անում այն հույսով, որ մի օր մարդը կարթնանա իր երազից ու հանկարծ կհասկանա կյանքի արժեքն ու իմաստը, այն գինը, որն Աստված շնորհել է իր տվածի դիմաց, և այն փափագը, որով Աստված խորապես տենչում է, որ մարդը դարձի գա դեպի Իրեն։ Ոչ ոք երբևէ չի ուսումնասիրել մարդու կյանքի ծագման և շարունակության գաղտնիքները։ Միայն Աստված, որ հասկանում է այս ամենը, լուռ տանում է այն ցավն ու հարվածները մարդուց, որ Աստծուց ստացել է ամեն ինչ, բայց շնորհակալ չէ։ Մարդը կյանքի պարգևած ամեն ինչ վայելում է որպես միանգամայն բնական բան, և նույն կերպ մարդու՝ Աստծուն դավաճանելը, մոռանալը և Նրան շահագործելը ևս «միանգամայն բնական բան» է համարվում: Մի՞թե Աստծու ծրագիրն իսկապես այդքան կարևոր է։ Մի՞թե Աստծու ձեռքով ստեղծված այս կենդանի էակը՝ մարդը, իսկապես այդքան կարևոր է։ Աստծու ծրագիրն անկասկած կարևոր է․ այնուամենայնիվ, Աստծու ձեռքով ստեղծված այս կենդանի էակը գոյություն ունի հանուն Նրա ծրագրի։ Ուստի, Աստված չի կարող կործանել Իր ծրագիրը մարդկության հանդեպ ունեցած ատելության պատճառով։ Հանուն Իր ծրագրի և Իր պարգևած կյանքի շնչի է, որ Աստված կրում է բոլոր տառապանքները, ոչ թե մարդու մսեղիի այլ մարդու կյանքի համար։ Նա այդպես է անում, որպեսզի հետ վերցնի ոչ թե մարդու մսեղին, այլ այն կյանքը, որն Ինքը շնչեց նրա մեջ։ Սա է Նրա ծրագիրը։

Բոլոր նրանք, ովքեր գալիս են այս աշխարհ, պետք է անցնեն կյանքի և մահվան միջով, և նրանց մեծ մասն անցել է մահվան ու վերածննդի շրջապտույտի միջով: Ողջերը շուտով կմեռնեն, իսկ մեռածները շուտով կվերադառնան։ Այս ամենը կյանքի այն ընթացքն է, որ Աստված սահմանել է յուրաքանչյուր կենդանի էակի համար: Սակայն հենց այս ընթացքն ու այս շրջապտույտն են այն, ինչ Աստված ցանկանում է, որ մարդը տեսնի․ որ Աստծու կողմից մարդուն պարգևված կյանքն անվերջ է, կապված չէ մարմնականության, ժամանակի կամ տարածության հետ: Այդպիսին է Աստծու կողմից մարդուն պարգևված կյանքի խորհուրդը և ապացույցը, որ կյանքը Նրանից է եկել։ Թեև շատերը կարող են չհավատալ, որ Աստծված է մարդուն կյանք տվել, մարդը, միևնույն է, վայելում է այն ամենը, ինչ գալիս է Աստծուց՝ անկախ նրանից՝ հավատում է Նրա գոյությանը, թե ժխտում է այն։ Եթե մի օր Աստված հանկարծ փոխի սիրտն ու ցանկանա հետ վերցնել երկրի վրա գոյություն ունեցող ամեն բան ու Իր տված կյանքը, ապա այլևս ոչինչ չի լինի։ Աստված Իր կյանքով է սնում ամեն բան՝ կենդանի, թե՛ անկենդան՝ Իր զորությամբ ու իշխանությամբ ամեն ինչ կարգուկանոնի մեջ պահելով. սա մի փաստ է, որը ոչ ոք չի կարող պատկերացնել կամ ըմբռնել։ Այս անըմբռնելի փաստերը հենց Աստծու կյանքի ուժի դրսևորումն ու վկայությունն են։ Հիմա թույլ տվեք ձեզ մի գաղտնիք բացել. Աստծու կյանքի մեծությունն ու Նրա կյանքի զորությունն անըմբռնելի են ցանկացած արարածի համար։ Այդպես է հիմա, այդպես է եղել անցյալում, և այդպես էլ կլինի գալիք ժամանակներում։ Երկրորդ գաղտնիքը, որ ուզում եմ ձեզ հայտնել, սա է. բոլոր արարածների կյանքի ակունքն Աստված է։ Ինչքան էլ նրանք տարբերվեն իրենց կենսաձևով ու կառուցվածքով, և անկախ նրանից, թե ինչ տեսակի կենդանի էակ են, ոչ մի արարած չի կարող շեղվել Աստծու կողմից սահմանված կյանքի ուղեգծից։ Ինչևէ, իմ միակ ցանկությունն այն է, որ մարդը հասկանա սա. առանց Աստծու հոգածության, պաշտպանության ու ապահովման մարդը չի կարող ստանալ այն ամենը, ինչ նախատեսված է իր համար, որքան էլ ջանասիրաբար փորձի կամ որքան էլ անխոնջ մաքառի։ Առանց Աստծու կողմից կյանքի ապահովման մարդը կորցնում է ապրելու արժեքն ու կյանքի իմաստը։ Ինչպե՞ս կարող էր Աստված թույլ տալ, որ մարդը, որ զուր տեղը վատնում է Իր կյանքի արժեքը, այդքան անհոգ լինի։ Ինչպես արդեն ասել եմ, մի՛ մոռացիր, որ Աստված է քո կյանքի ակունքը։ Եթե մարդը չփայփայի այն ամենը, ինչ Աստված պարգևել է, Աստված ոչ միայն հետ կվերցնի այն, ինչ տվել էր սկզբում, այլև մարդուց կրկնակի հատուցում կպահանջի Իր պարգևած ամեն ինչի դիմաց։

Ամենակարողի հառաչանքը

Քո սրտում մի մեծ գաղտնիք կա, որի մասին երբեք էլ չես իմացել, որովհետև ապրել ես լույսից զուրկ աշխարհում։ Չարը տիրացել է քո սրտին ու հոգուն։ Քո աչքերը պատված են մշուշով, այդ պատճառով դու ո՛չ կարողանում ես տեսնել արևը երկնքում, ո՛չ գիշերը փայլող այդ աստղը։ Քո ականջները լցված են մոլորեցնող խոսքերով, և դու չես լսում ո՛չ Եհովայի որոտալի ձայնը, ո՛չ գահից հոսող շատ ջրերի ձայնը։ Դու կորցրել ես ամենը, ինչն իրապես քեզ է պատկանում, ամենը, ինչը որ Ամենակարողն էր շնորհել քեզ։ Դու մտել ես տառապանքի անեզր ծով առանց քեզ փրկող որևէ ուժի, առանց գոյատևման որևէ հույսի և լոկ պայքարում ես և խուճապահար այս ու այն կողմ նետվում… Եվ հենց այդ պահից սկսած՝ դու դատապարտված ես չարի կողմից տառապելու, հեռու Ամենակարողի օրհնություններից, հեռու Ամենակարողի հոգածությունից՝ քայլելով անդարձ ճանապարհով։ Միլիոնավոր կանչերը հազիվ թե կարողանան արթնացնել քո սիրտն ու հոգին։ Դու խորը քնած ես չարի ձեռքերում, որը քեզ գայթակղել ու տարել է առանց սահմանների մի աշխարհ՝ առանց ուղղության և ցուցանշանների։ Այդ ժամանակից ի վեր դու կորցրել ես քո սկզբնական անմեղությունն ու մաքրությունը և սկսել ես խուսափել Ամենակարողի հոգատարությունից։ Քո սրտում չարը առաջնորդում է քեզ ամեն ինչում և դարձել է քո կյանքը։ Դու այլևս չես վախենում նրանից, չես խուսափում նրանից կամ չես կասկածում նրան, փոխարենը` նրան վերաբերվում ես որպես քո սրտի աստծու։ Դու սկսել ես սրբացնել և երկրպագել նրան, երկուսով անբաժանելի եք դարձել, ինչպես մարմինն ու ստվերը՝ պատրաստ միասին ապրել ու մահանալ։ Դու գաղափար չունես, թե որտեղից ես եկել, ինչո՞ւ ես ծնվել կամ ինչո՞ւ ես մեռնելու։ Դու Ամենակարողին դիտում ես որպես օտար -. չգիտես Նրա ծագման մասին, առավել ևս՝ այն ամենը, ինչ Նա արել է քեզ համար։ Ամեն ինչին, որ գալիս է Նրանից, թշնամանքով ես նայում. ո՛չ գնահատում ես այն, ո՛չ էլ գիտակցում դրա արժեքը։ Դու քայլում ես չարի հետ, սկսած այն օրվանից, երբ ստացել ես Ամենակարողի հոգածությունը։ Դու հազարավոր տարիներ շարունակ չարի հետ ես դիմացել փոթորիկների ու մրրիկների, և նրա հետ միասին կանգնած ես եղել Աստծու դեմ, որը քո կյանքի աղբյուրն էր։ Դու զղջալ չգիտես, առավել ևս՝ չգիտես, որ հասել ես կործանման եզրին։ Դու մոռացել ես, որ չարը գայթակղել և տանջել է քեզ. դու մոռացել ես քո ակունքները։ Այսպիսով չարը ծանր վնաս է հասցրել քեզ ամեն քայլափոխի մինչև այսօր։ Քո սիրտն ու հոգին թմրած ու քայքայված են։ Դու դադարել ես գանգատվել մարդկային աշխարհի անախորժություններից-․ այլևս չես հավատում, որ աշխարհն անարդար է։ Առավել ևս՝ քեզ հետաքրքիր չէ, գոյություն ունի Ամենակարողն արդյոք, թե՞ ոչ։ Եվ սրա պատճառն այն է, որ դու վաղուց չարին համարել ես քո ճշմարիտ հայրը և չես կարող նրանից բաժանվել։ Սա է քո սրտի գաղտնիքը։

Արշալույսի բացվելուն պես վաղորդայնի մի լուսաստղ սկսում է պայծառ փայլել արևելքում։ Սա մի աստղ է, որը նախկինում երբեք չի եղել, և լուսավորում է անխռով և շողշողուն երկինքները՝ մարդկության սրտերում վերստին բորբոքելով հանգած լույսը։ Այս լույսի շնորհիվ մարդկությունն այլևս միայնակ չէ, քանզի այն հավասարապես շողում է թե՛ քեզ, թե՛ մյուսների վրա։ Սակայն միայն դու ես մնում խավար գիշերվա մեջ՝ խորը քուն մտած։ Դու ո՛չ ձայն ես լսում, ո՛չ լույս տեսնում. դու անտեղյակ ես նոր երկնքի ու երկրի, նոր դարաշրջանի գալստյանը, որովհետև քո հայրը քեզ ասում է․ «Որդյա՛կս, մի՛ ելիր, դեռ վաղ է։ Եղանակը ցուրտ է, ուստի դուրս մի՛ արի, որպեսզի սրով ու նիզակով աչքերդ չխոցեն»։ Դու միայն ապավինում ես քո հոր խրատներին, որովհետև հավատում ես, որ միայն քո հայրն է իրավացի, քանզի նա քեզնից մեծ է և անչափ շատ է սիրում քեզ։ Այսօրինակ խրատներն ու սերը բերում են նրան, որ դու դադարում ես հավատալ այն ավանդությանը, որ աշխարհում լույս գոյություն ունի. դրանք ձեզ հետ են պահում հոգ տանելուց այն մասին, թե արդյոք այս աշխարհում դեռ գոյություն ունի ճշմարտությունը ։ Դու այլևս չես համարձակվում Ամենակարողի կողմից փրկվելու հույս փայփայել։ Դու բավարարվում ես գոյություն ունեցող վիճակով, այլևս չես սպասում լույսի գալստյանը, այլևս աչալուրջ չես Ամենակարողի գալստյանը, ինչպես ասվում է ավանդության մեջ։ Ինչ վերաբերում է քեզ, ապա այն ամենն, ինչ գեղեցիկ է, չի կարող վերածնվել, չի կարող գոյություն ունենալ։ Քո աչքերում մարդկության վաղվա օրը` մարդկության ապագան, պարզապես անհետանում է, ջնջվում։ Դու ամբողջ ուժով կառչում ես քո հոր հագուստից՝ պատրաստ նրա հետ կիսելու նրա դժվարությունները, խորապես վախենալով կորցնել քո ուղեկցին և քո հեռավոր ճանապարհորդության ուղղությունը։ Մարդու անծայրածիր ու մշուշոտ աշխարհը ձևավորել է ձեզնից շատերին, որպեսզի անսասանորեն ու աներկյուղորեն խաղաք այս աշխարհի զանազան դերերը։ Այն կերտել է բազմաթիվ «զինվորների», որոնք մահից չեն վախենում։ Ավելին, այն ստեղծել է խումբ առ խումբ անզգա ու կաթվածահար մարդ արարծների, որոնք անտեղյակ են իրենց ստեղծման նպատակից։ Եվ Ամենակարողի աչքերը քննում են տառապանքներով խորապես լցված մարդկության յուրաքանչյուր անդամին։ Այն ինչ Նա լսում է, տառապողների ողբն է, այն ինչ Նա տեսնում է, չարչարվածների անամոթությունն է, և այն, ինչ Նա զգում է, փրկության շնորհքը կորցրած մարդկության անօգնականությունն ու սարսափն է։ Մարդկությունը մերժում է Նրա հոգատարությունը՝ ընտրելով քայլել իր սեփական ուղով, և փորձում է խուսափել Նրա զննող աչքերից ՝ նախընտրելով մինչև վերջին կաթիլը ճաշակել խորունկ ծովի դառնությունը թշնամու ընկերակցությամբ։ Մարդկությունն այլևս չի լսում Ամենակարողի հառաչանքը. այլևս Ամենակարողի ձեռքերը չեն ցանկանում շոյել այս ողբերգական մարդկությանը։ Անընդհատ Նա վերանվաճում է և ամեն անգամ կրկին ու կրկին կորցնում, և այսպես կրկնվում է Նրա կատարած գործը - ։ Այդ պահից -Նա սկսում է հոգնել, զգալ խոնջացած և այդ պատճառով դադարեցնում է Իր ձեռքի գործը և այլևս չի շրջում մարդկության մեջ… Մարդկությունը լիովին անտեղյակ է այս բոլոր փոփոխություններից, անտեղյակ է Ամենակարողի գալուստից ու գնալուց, Նրա տխրությունից ու թախծից։

Այս աշխարհում ամեն բան արագորեն փոխվում է՝ համաձայն Ամենակարողի մտքերի և Նրա աչքերի ներքո։ Այն, ինչի մասին մարդկությունը երբեք չի լսել, հանկարծ հայտնվում է, մինչդեռ այն, ինչ մարդկությունը երկար ժամանակ ունեցել է, ակամայից աննկատելիորեն հեռանում է։ Ոչ ոք չի կարող ըմբռնել Ամենակարողի գտնվելու վայրը, առավել ևս, որևէ մեկը չի կարող զգալ Ամենակարողի կենսական զորության գերազանցությունն ու մեծությունը։ Նա առանձնահատուկ է նրանով, որ կարող է ընկալել այն, ինչ մարդ արարածը չի կարող ընկալել։ Նա մեծ է նրանով, որ Նա է այն մեկը, որ լքված է մարդկության կողմից և այնուամենայնիվ փրկում է մարդկությանը։ Նա գիտի կյանքի և մահվան իմաստը, և առավել ևս Նա գիտի գոյության այն օրենքները, որոնց պետք է հետևի արարչագործված մարդկությունը։ Նա մարդկային գոյության հիմքն է և Նա Փրկիչն է, որ նորից հարություն է տալիս մարդկությանը։ Նա ուրախ սրտերը ծանրաբեռնում է տխրությամբ և տխուր սրտերը բարձրացնում ուրախությամբ և այդ ամենը հանուն Իր գործի, հանուն Իր ծրագրի։

Մարդկությունը, շեղվելով Ամենակարողի՝ կյանքի հոգածությունից, անտեղյակ է գոյության նպատակից, բայց այնուամենայնիվ վախենում է մահից։ Նրանք անօգնական են մնացել կամ չունեն հենարան, սակայն դեռ դժկամությամբ են փակում իրենց աչքերը, կամք են դրսևորում իրենց մսեղին հենելու համար զգացմունքներից զուրկ hոգիներին և իրենց ամոթալի գոյությունն են քարշ տալիս այս աշխարհում։ Դու ապրում ես այս ձևով՝ առանց հույսի, ինչպես մնացածն են ապրում` առանց նպատակի։ Միայն առասպելի Սուրբը կփրկի այն մարդկանց, որոնք, իրենց տառապանքի մեջ տնքալով, հուսահատորեն փափագում են Նրա գալուստը: Նման հավատը երկար ժամանակ չիրականացած է մնացել նրանց մոտ, ովքեր զուրկ են գիտակցությունից: Այնուամենայնիվ, նրանք դեռ ձգտում են դրան: Ամենակարողը ողորմած է այսօրինակ մարդկանց հանդեպ, որոնք խորապես տառապել են. միևնույն ժամանակ նա հակակրանք է տածում այն մարդկանց նկատմամբ, որոնք ընդհանրապես գիտակցություն չունեն, քանի որ նա ստիպված է շատ երկար սպասել, մինչև մարդկանցից պատասխան ստանա։ Նա ցանկանում է փնտրել, փնտրել քո սիրտն ու հոգին և քեզ ջուր ու սնունդ բերել, որպեսզի երբ արթնանաս և այլևս չծարավես կամ չքաղցես։ Երբ հոգնած լինես և զգաս այս աշխարհի մռայլությունը, քեզ կորուսյալ մի՛ զգա, լաց մի՛ լինիր։ Ամենակարող Աստված՝ Պահապանը, գրկաբաց կընդունի քո գալուստն ամեն պահի։ Նա ուշադիր հետևում է քո կողքին։ Նա սպասում է քո վերադարձին, սպասում է այն օրվան, երբ հանկարծ կվերականգնես հիշողությունդ. երբ հասկանաս, որ դու Աստծուց ես սերվել և ինչ-որ անհայտ ժամանակ կորցրել ես ուղղությունդ, ինչ-որ անհայտ ժամանակ կորցրել ես գիտակցությունդ ճանապարհին և ինչ-որ անհայտ ժամանակ «հայր» ես ունեցել. ևավելին, երբ կգիտակցես, որ Ամենակարողը միշտ հսկել է քեզ՝ երկար, շատ երկար ժամանակ սպասելով քո վերադարձին։ Նա հուսահատորեն, անհագ կարոտով լցված սպասել է պատասխանի՝ առանց պատասխան ստանալու։ Նրա հսկումն ամեն արժեքից առավել է և կատարվում է հանուն մարդկային սրտի և հանուն մարդկային հոգու։ Գուցե նրա հսկումը մարդկային աչքին տեսանելի չէ կամ գուցե արդեն վերջանում է։ Սակայն դու պետք է հստակ իմանաս, թե որտեղ են այժմ քո սիրտն ու հոգին։

Տասը կառավարչական հրամանագրերը, որոնց պիտի հնազանդվի Աստծու ընտրյալ ժողովուրդը Թագավորության դարաշրջանում

1․ Մարդը չպետք է իրեն մեծացնի, ոչ էլ բարձրացնի իրեն։ Նա պետք է երկրպագի և բարձրացնի Աստծուն։

2․ Արա՛ այն ամենը, ինչը նպաստավոր է Աստծու գործի համար, և ոչինչ, որ վնասակար է Աստծու գործի շահերին։ Պաշտպանի՛ր Աստծու անունը, Աստծու վկայությունը և Աստծու գործը։

3․ Աստծու տան դրամը, նյութական առարկաները և ամբողջ ունեցվածքը այն ընծաներն են, որոնք մարդը պետք է մատուցի։ Ոչ ոք, բացի քահանայից և Աստծուց, չի կարող վայելել դրանք, քանզի մարդու ընծաներն Աստծու վայելքի համար են, և Աստված այդ ընծաները միայն քահանայի հետ է կիսում. ուրիշ ոչ ոք իրավասու կամ լիազորված չէ դրանցից որևէ մաս վայելելու։ Մարդու բոլոր ընծաները (ներառյալ դրամն ու նյութական այն բաները, որոնք կարելի է վայելել) տրվում են Աստծուն, ոչ թե մարդուն, ուստի մարդը չպետք է վայելի այդ բաները. եթե մարդը վայելեր դրանք, ապա դա կլիներ ընծաները գողանալ։ Ամեն ոք, ով անում է սա, Հուդա է, քանզի, Տիրոջը մատնելուց զատ, Հուդան նաև օգտվում էր այն ամենից, ինչ դրվում էր դրամապարկի մեջ։

4. Մարդն ապականված բնավորություն ունի և ավելի շատ զգացմունքներով է տարված։ Որպես այդպիսին, Աստծուն ծառայելիս խստիվ արգելվում է հակառակ սեռի երկու անդամների առանց ուղեկցության միասին աշխատել։ Յուրաքանչյուրը, ով կհայտնաբերվի նման բան անելիս, առանց բացառության կվտարվի։

5․ Մի՛ քննադատիր Աստծուն և մի՛ քննարկիր Աստծու հետ կապված հարցերը ինչպես պատահի։ Արա՛ այն, ինչ մարդը պետք է անի, և խոսի՛ր այնպես, ինչպես մարդը պետք է խոսի, և մի՛ անցիր սահմաններն ու մի՛ խախտիր սահմանագծերը։ Հսկի՛ր քո սեփական լեզուն և զգո՛ւյշ եղիր, որտեղ էլ քայլդ դնես, որպեսզի խուսափես Աստծու բնույթը վիրավորող որևէ բան անելուց։

6․Արա՛ այն, ինչ մարդը պետք է անի, և կատարի՛ր քո պարտականություններն ու իրականացրու՛ քո պատասխանատվությունները, ինչպես նաև հավատարի՛մ մնա քո պարտավորությանը։ Քանզի դու հավատում ես Աստծուն, պետք է քո ներդրումն ունենաս Աստծու գործում. եթե դա չանես, ապա պիտանի չես Աստծու խոսքերն ուտելու և խմելու համար և պիտանի չես Աստծու տանն ապրելու համար։

7․ Եկեղեցու գործում և հարցերում, Աստծուն հնազանդվելուց զատ, ամեն ինչում հետևի՛ր այն մարդու ցուցումներին, որն օգտագործվում է Սուրբ Հոգու կողմից։ Անթույլատրելի է նույնիսկ ամենափոքր խախտումը։ Լիակատար եղի՛ր քո հնազանդության մեջ և մի՛ վերլուծիր ճիշտն ու սխալը. ինչն է ճիշտ կամ սխալ, քո գործը չէ։ Դու պետք է մտահոգվես միայն բացարձակ հնազանդությամբ։

8․ Աստծուն հավատացող մարդիկ պետք է հնազանդվեն Աստծուն և երկրպագեն Նրան։ Մի՛ բարձրացրու ու մի՛ մեծարիր որևէ մարդու. մի՛ դիր Աստծուն առաջին տեղում, մարդկանց, որոնց մեծարում ես՝ երկրորդ, իսկ ինքդ քեզ՝ երրորդ տեղում։ Ոչ մի մարդ չպետք է տեղ ունենա քո սրտում, և դու չպետք է Աստծուն հավասար կամ Նրան համարժեք համարես մարդկանց, հատկապես նրանց, ում ակնածում ես։ Սա անհանդուրժելի է Աստծու համար։

9․ Կենտրոնացրու՛ մտքերդ եկեղեցու գործի վրա։ Թո՛ղ քո սեփական մսեղիի հեռանկարները, վճռակա՛ն եղիր ընտանեկան հարցերում, ամբողջ սրտով նվիրվի՛ր Աստծու գործին և Աստծու գործը դի՛ր առաջին, իսկ սեփական կյանքդ՝ երկրորդ տեղում։ Սա է սրբի պարկեշտությունը։

10. Հարազատները, որոնք հավատացյալ չեն (երեխաներդ, ամուսինդ կամ կինդ, քույրերդ կամ ծնողներդ և այլք), չպետք է հարկադրվեն մտնել եկեղեցի։ Աստծու տունն անդամների պակաս չունի, և կարիք չկա նրանց թիվը լրացնել մարդկանցով, որոնք պիտանի չեն։ Բոլոր նրանք, ովքեր կամովին չեն հավատում, չպետք է առաջնորդվեն դեպի եկեղեցի։ Այս հրամանագիրը հասցեագրված է բոլոր մարդկանց։ Դուք պետք է զսպեք, վերահսկեք և հիշեցնեք միմյանց այս հարցի մասին. ոչ ոք չպիտի խախտի այն։ Նույնիսկ երբ հարազատները, որոնք հավատացյալ չեն, դժկամությամբ մտնում են եկեղեցի, նրանց չպետք է գրքեր տրվեն և նոր անուն շնորհվի. այդպիսի մարդիկ Աստծու տնից չեն, և նրանց մուտքը եկեղեցի պետք է կասեցվի ցանկացած անհրաժեշտ միջոցով։ Եթե դևերի ներխուժման պատճառով եկեղեցու վրա փորձանք գա, ապա դու ինքդ կվտարվես կամ քո նկատմամբ սահմանափակումներ կկիրառվեն։ Կարճ ասած, այս հարցում յուրաքանչյուրն ունի պատասխանատվություն, սակայն դու չպետք է անխոհեմ լինես կամ դա օգտագործես անձնական հաշիվներ մաքրելու համար։


Հավելված 1: Աստծու հայտնվելն ազդարարել է նոր դարաշրջանի սկիզբը

Աստծու վեցհազարամյա տնօրինության ծրագիրը մոտենում է ավարտին, և թագավորության դարպասն արդեն բացվել է բոլոր նրանց համար, ովքեր փնտրում են Նրա հայտնվելը: Սիրելի՛ եղբայրներ և քույրեր, ինչի՞ն եք սպասում: Ի՞նչ եք փնտրում: Սպասում եք, որպեսզի Աստված հայտնվի՞: Արդյո՞ք որոնում եք Նրա հետքերը: Ինչպե՜ս պետք է փափագել Աստծու հայտնվելը: Եվ որքա՜ն դժվար է գտնել Աստծու հետքերը: Մի դարաշրջանում, որն այս է, մի աշխարհում, որն այս է, ի՞նչ պետք է անենք, որպեսզի վկա լինենք այն օրվան, երբ Աստված հայտնվի: Ի՞նչ պետք է անենք՝ Աստծու հետքերով քայլելու համար: Բոլոր նրանք, ովքեր սպասում են Աստծու հայտնվելուն, առերեսվում են նման հարցերին:Դուք՝ բոլորդ, քանիցս մտորել եք դրանց մասին, սակայն ո՞րն է արդյունքը: Որտե՞ղ է Աստված հայտնվում: Որտե՞ղ են Աստծու հետքերը: Ստացե՞լ եք պատասխանները: Շատերը կպատասխանեն հետևյալ կերպ․ «Աստված հայտնվում է բոլոր նրանց մեջ, ովքեր հետևում են Իրեն, և Նրա հետքերը մեր մեջ են. դա այնքա՜ն պարզ է»: Ցանկացած մեկը կարող է տրամադրել որևէ ձևական պատասխան, սակայն դուք հասկանո՞ւմ եք՝ ինչ է նշանակում Աստծու հայտնվելը կամ Աստծու հետքերը: Աստծու հայտնվելը նշանակում է, որ Աստված անձամբ է եկել երկիր՝ գործելու, իջել է մարդկանց մեջ՝ կատարելու դարաշրջան սկսելու և դարաշրջան ավարտելու գործը՝ Իր ինքնությամբ և խառնվածքով, և այնպես, ինչպես հատուկ է Իրեն: Նման հայտնվելն ինչ-որ արարողություն չէ: Դա նշան, նկար, հրաշք կամ ինչ-որ մեծ տեսիլք չէ, առավել ևս՝ դա կրոնական ինչ-որ գործընթաց չէ: Ավելի շուտ, դա հավաստի և իրական փաստ է, որին կարող են դիպչել և նշմարել բոլորը: Այս տեսակ հայտնվելը հանուն ձևական քայլերի կամ հանուն ինչ-որ կարճատև գործի չէ: Փոխարենը՝ դա հանուն Աստծու տնօրինության ծրագրի աշխատանքային փուլերից մեկի է: Աստծու հայտնվելը միշտ իմաստալից է և միշտ որևէ առնչություն ունի Նրա տնօրինության ծրագրին: Այստեղ «հայտնվելը» տրամագծորեն տարբերվում է այն «հայտնվելուց», որում Աստված ուղղորդում, առաջնորդում և լուսավորում է մարդուն: Ամեն անգամ, երբ Աստված հայտնվում է, Նա իրականացնում է Իր մեծ գործի փուլերից մեկը: Այս գործը տարբերվում է մյուս բոլոր դարաշրջանների գործից: Այն մարդու համար պատկերացնելի չէ, և որևէ մեկը նախկինում դա փորձառաբար չի ապրել: Դա մի գործ է, որը մեկնարկ է տալիս նոր դարաշրջանին և ավարտում է հինը, ու դա մարդկության փրկության ավելի նոր և ավելի բարձր փուլ է. նույնիսկ ավելին՝ դա մի գործ է, որն առաջնորդում է մարդկությանը դեպի նոր դարաշրջան: Սա է Աստծու հայտնվելու նշանակալիությունը:

Երբ հասկանաք, թե ինչ է նշանակում Աստծու հայտնվելը, ինչպե՞ս պետք է փնտրեք Աստծու հետքերը: Դժվար չէ այս հարցը բացատրելը․ որտեղ Աստված հայտնվի, այնտեղ էլ դուք կգտնեք Նրա հետքերը: Նման բացատրությունը պարզ է հնչում, սակայն գործնականում այդքան էլ պարզ չէ, քանի որ շատ մարդիկ չգիտեն՝ Աստված որտեղ է հայտնվում, առավել ևս՝ որտեղ է Նա կամենում հայտնվել կամ որտեղ Նա պետք է հայտնվի: Ոմանք հապճեպորեն կարծում են, թե այնտեղ, որտեղ գործում է Սուրբ Հոգին, այնտեղ էլ Աստված է հայտնվում։ Կամ ենթադրում են, թե որտեղ հոգևոր գործիչներ են, այնտեղ է Աստված հայտնվում։ Կամ էլ կարծում են, թե որտեղ մեծ համբավ ունեցող մարդիկ են, այնտեղ էլ Աստված է հայտնվում։ Սակայն առայժմ մի կողմ թողնենք՝ արդյոք այդպիսի համոզմունքները ճիշտ են, թե սխալ։ Նման հարցը պարզաբանելու համար նախ պետք է հստակ նպատակ ունենանք․ մենք որոնում ենք Աստծու հետքերը։ Մենք չենք որոնում հոգևոր գործիչների, առավել ևս՝ չենք հետևում համբավ ունեցող մարդկանց. մենք հետևում ենք Աստծու հետքերին։ Այդ պատճառով, քանի որ մենք որոնում ենք Աստծու հետքերը, մեզ հարկավոր է որոնել Աստծու մտադրությունները, Աստծու խոսքերը, Նրա արտահայտումները։ Քանզի որտեղ հնչում են Աստծու նոր խոսքերը, այնտեղ է Աստծու ձայնը, և որտեղ Աստծու հետքերն են, այնտեղ՝ Աստծու գործերը. որտեղ կա Աստծու արտահայտությունը, այնտեղ է Աստված հայտնվում, և որտեղ Աստված է հայտնվում, այնտեղ են ճշմարտությունը, ճանապարհը և կյանքը։ Աստծու հետքերը որոնելիս դուք անտեսել եք հետևյալ խոսքերը. «Աստված է ճշմարտությունը, ճանապարհը և կյանքը»։ Եվ այսպես, շատերը, նույնիսկ երբ ընդունում են ճշմարտությունը, չեն հավատում, թե գտել են Աստծու հետքերը, և առավել ևս չեն ընդունում Աստծու հայտնվելը։ Ինչպիսի՜ ծանր սխալ է դա։ Աստծու հայտնվելը չի կարող համապատասխանել մարդու պատկերացումներին, առավել ևս՝ Աստված չի կարող հայտնվել այնպես, ինչպես մարդն է պահանջում։ Երբ Աստված գործում է, Նա Իր ընտրությունն ու Իր ծրագիրն ունի. ավելին՝ Նա ունի Իր նպատակներն ու Իր մեթոդները։ Ինչ գործ էլ որ անի, Նա կարիք չունի այն քննարկելու մարդու հետ կամ խորհուրդ հարցնելու նրանից, առավել ևս՝ յուրաքանչյուր անձի առանձին տեղեկացնելու Իր գործի մասին։ Այդպիսին է Աստծու խառնվածքը, և դա պետք է ընդունեն բոլորը։Եթե ցանկանում եք ականատես լինել Աստծու հայտնվելուն, հետևել Նրա հետքերին, նախ պետք է հեռանաք ձեր սեփական պատկերացումներից։ Դու չպետք է պահանջես, որ Աստված անի այս կամ այն, առավել ևս՝ դնես Նրան քո սեփական սահմանների մեջ և սահմանափակես Նրան քո իսկ պատկերացումներով։ Փոխարենը՝ դուք պետք է պահանջեք ինքներդ ձեզանից՝ ինչպես պետք է որոնել Աստծու հետքերը, ինչպես ընդունել Նրա հայտնվելը և ինչպես ենթարկվել Աստծու նոր գործին։ Սա է այն, ինչ մարդը պետք է անի։ Քանի որ մարդը ճշմարտությունը չէ և չի տիրապետում ճշմարտությանը, նա պետք է որոնի, ընդունի և հնազանդվի։

Անկախ նրանից՝ դու ամերիկացի ես, բրիտանացի, թե այլ ազգության, պետք է դուրս գաս քո ազգային սահմանափակումներից, վեր բարձրանաս քո «եսից» և Աստծու գործին նայես արարածի տեսանկյունից։ Այդպես դու չես սահմանափակի Աստծու հետքերը որևէ շրջանակով։ Քանզի այսօր շատերն իրենց պատկերացումներով կարծում են, թե Աստված չի կարող հայտնվել որևէ կոնկրետ երկրում կամ ժողովրդի մեջ։ Որքա՜ն խորն է Աստծու գործի նշանակալիությունը, և որքա՜ն կարևոր է Նրա հայտնվելը։ Ինչպե՞ս կարող են մարդկային պատկերացումները և մտածելակերպը չափել դա։ Ուստի ասում եմ՝ պետք է կոտրես քո ազգային և էթնիկ պատկերացումները, որպեսզի որոնես Աստծու հայտնվելը։ Միայն այդպես դու չես կապվի քո պատկերացումներով, միայն այդպես արժանի կլինես ողջունելու Աստծու հայտնվելը։ Հակառակ դեպքում կմնաս հավիտենական խավարում և երբեք չես արժանանա Աստծու հավանությանը։

Աստված ամբողջ մարդկային ցեղի Աստվածն է։ Նա Իրեն որևէ երկրի կամ ազգի սեփականություն չի համարում, այլ իրականացնում է Իր գործը՝ Իր ծրագրածին համապատասխան՝ չսահմանափակվելով ձևով, երկրով կամ ազգով։ Միգուցե դու այս ձևի մասին երբևէ պատկերացում չես ունեցել, կամ միգուցե քո մոտեցումն այս ձևին ժխտողական է, կամ միգուցե երկիրը և ժողովուրդը, որտեղ Աստված հայտնվում է, բոլորի կողմից խտրականության են ենթարկվում և միգուցե աշխարհի ետնապահներն են: Այնուամենայնիվ, Աստված ունի Իր իմաստությունը: Իր մեծ զորությամբ և ճշմարտության ու խառնվածքի միջոցով Նա իսկապես ձեռք է բերել Իրեն համախոհ մարդկանց մի խումբ, ինչպես նաև՝ մարդկանց մի խումբ, որին Նա ցանկացել է կատարյալ դարձնել. մի խումբ, որին Նա նվաճել է, որն անցել է ամեն տեսակ փորձությունների և տառապանքների, ինչպես նաև հետապնդումների բոլոր տեսակների միջով և կարող է հետևել Իրեն մինչև վերջ: Նպատակն Աստծու հայտնվելու, որը չի սահմանափակվում որևէ ձևով և երկրով, այն է, որ Նա կարողանա Իր գործն ավարտին հասցնել՝ ինչպես ծրագրել է: Սա հենց այն է, երբ Աստված մսեղի դարձավ Հրեաստանում: Նրա նպատակն էր խաչելության գործն ավարտին հասցնել՝ ամբողջ մարդկային ցեղի փրկությունը բերելով: Սակայն հրեաները կարծում էին, թե անհնար է, որ Աստված կատարի դա, և նրանք անհնար էին համարում, որ Աստված մսեղի դառնա Տեր Հիսուսի տեսքով: Այդ «անհնարը» հիմք դարձավ, որ նրանք դատապարտեն և հակառակվեն Աստծուն և, ի վերջո, տարավ դեպի Իսրայելի կործանում: Այսօր շատ մարդիկ նույն սխալն են գործում: Նրանք ամբողջ ուժով հռչակում են Աստծու մոտալուտ հայտնվելը, բայց միևնույն ժամանակ դատապարտում են Նրա հայտնվելը. նրանց «անհնարինը» կրկին սահմանափակում է Աստծու հայտնվելը նրանց երևակայության սահմաններում։ Եվ այսպես, ես տեսել եմ շատ մարդկանց, որոնք սկսել են վայրի և խռպոտ հռհռալ Աստծու խոսքերը լսելուց հետո։ Բայց արդյո՞ք այս ծիծաղը որևէ կերպ տարբերվում է հրեաների դատապարտումից և անարգանքից։ Դուք երկյուղածությամբ լցված չեք ճշմարտության առջև, առավել ևս՝ չունեք ձգտելու վերաբերմունք։ Այն ամենն, ինչ դուք անում եք, միայն համառորեն սովորելը և սպասելն է անխոնջ անտարբերությամբ։ Ի՞նչ կարող ես ստանալ նման կերպ սովորելով և սպասելով։ Կարծում ես՝ Աստծոււց անձնական ուղղորդո՞ւմ կստանաս։ Եթե ​​դու չես կարողանում տարբերակել Աստծու արտահայտումները, ապա որքանո՞վ ես արժանի տեսնելու Աստծու հայտնվելը։ Որտեղ էլ որ Աստված հայտնվի, այնտեղ կարտահայտվի ճշմարտությունը, և այնտեղ կլսվի Աստծու ձայնը։ Միայն նրանք, ովքեր կարող են ընդունել ճշմարտությունը, ունակ են լսելու Աստծու ձայնը, և միայն այդպիսի մարդիկ են արժանի տեսնելու Աստծու հայտնվելը։ Բաց թո՛ղ քո պատեկարցումները։ Հանգստացի՛ր և ուշադիր կարդա՛ այս խոսքերը։ Քանի դեռ դու ունես սիրտ, որը տենչում է ճշմարտությանը, Աստված կլուսավորի քեզ, որպեսզի հասկանաս Նրա մտադրություններն ու Նրա խոսքերը։ Ազատվե՛ք «անհնարինության» վերաբերյալ ձեր փաստարկներից։ Որքան շատ մարդիկ հավատում են, որ ինչ-որ բան անհնար է, այնքան ավելի հավանական է, որ դա տեղի կունենա, քանի որ Աստծու իմաստությունը բարձր է երկնքից, Աստծու մտքերը բարձր են մարդու մտքերից, և Աստված Իր գործը կատարում է մարդկային մտածողության և պատկերացումների սահմաններից անդին։ Որքան ինչ-որ բան անհնար է, այնքան ավելի շատ ճշմարտություն պետք է փնտրել դրանում. Որքան ինչ-որ բան անհնար է երևակայել մարդկային պատկերացումներով, այնքան ավելի շատ է այն պարունակում Աստծու մտադրությունները։ Պատճառն այն է, որ անկախ նրանից, թե որտեղ է Նա հայտնվում` Աստված մնում է Աստված, և Նրա էությունը բացարձակապես չի փոխվի՝ կախված Նրա հայտնվելու վայրից կամ ձևից։ Աստծու խառնվածքը չի փոխվի՝ անկախ նրանից, թե որտեղ են Նրա հետքերը, և անկախ նրանից, թե որտեղ են Աստծու հետքերը, Նա ողջ մարդկության Աստվածն է, ինչպես Տեր Հիսուսը ոչ միայն իսրայելացիների Աստվածն է, այլև Ասիայի, Եվրոպայի և Ամերիկայի բոլոր ժողովուրդների Աստված, և նույնիսկ ավելին՝ Նա միակ Աստվածն է ամբողջ տիեզերքից վեր և ամբողջ տիեզերքում։ Ուրեմն՝ որոնե՛նք Աստծու մտադրությունները, բացահայտե՛նք Նրա հայտնվելը Նրա արտահայտումների և խոսքերի մեջ և հետևենք Նրա հետքերին։ Աստված է ճշմարտությունը, ճանապարհը և կյանքը։ Նրա խոսքն ու Նրա հայտնվելը համընթաց են, և Նրա խառնվածքն ու հետքերը մշտապես բացահայտված են մարդկության առջև։ Սիրելի՛ եղբայրներ և քույրեր, հուսով եմ՝ դուք բոլորդ կտեսնեք Աստծու հայտնությունն այս խոսքերում, կհասնեք Նրա հետքերին և կքայլեք դեպի նոր դարաշրջան՝ մտե՛ք այն գեղեցիկ նոր երկինք և երկիր, որ Աստված պատրաստել է Իր հայտնվելը սպասողների համար։


Հավելված 2: Աստված իշխանություն ունի ողջ մարդկության ճակատագրի նկատմամբ

Որպես մարդկային ցեղի անդամներ և բարեպաշտ քրիստոնյաներ՝ մեր բոլորիս պարտքն ու պատասխանատվությունն է ընծայել մեր միտքն ու մարմինը Աստծու պատվերի կատարմանը, քանի որ մեր ամբողջ էությունը գալիս է Աստծոււց, և միայն Աստծու իշխանության շնորհիվ է, որ այն գոյություն ունի։ Եթե մեր միտքն ու մարմինը նվիրված չեն Աստծու պատվերին և մարդկության արդար գործին, ապա մեր հոգիներն ամոթ կզգան նրանց առջև, ովքեր նահատակվել են հանուն Աստծու պատվերի և ավելի շատ Աստծու առջև ամոթ կզգան, ով շնորհել է մեզ ամեն ինչ։

Աստված ստեղծեց այս աշխարհը, Նա ստեղծեց այս մարդկությունը և ավելին՝ Նա էր հին հունական մշակույթի ու մարդկային քաղաքակրթության ճարտարապետը։ Միայն Աստված է մխիթարում այս մարդկությանը, և միայն Աստված է զօր ու գիշեր հսկում այս մարդկությանը։ Մարդկային զարգացումն ու առաջընթացն անբաժան են Աստծու իշխանությունից, իսկ մարդկության պատմությունն ու ապագան չեն կարող խուսափել այն տնօրինություններից, որոնք կատարվում են Աստծու ձեռքով։ Եթե դու ճշմարիտ քրիստոնյա ես, ապա անկասկած կհավատաս, որ յուրաքանչյուր երկրի կամ ազգի վերելքն ու անկումը գտնվում են Աստծու տնօրինության ներքո։ Միայն Աստված գիտի յուրաքանչյուր երկրի ու ազգի ճակատագիրը, և միայն Աստված է ի զօրու ղեկավարել մարդկության ընթացքը։ Եթե մարդկությունը ցանկանում է ունենալ լավ ճակատագիր, եթե որևէ երկիր ցանկանում է ունենալ լավ ճակատագիր, ապա բոլորը պետք է խոնարհվեն Աստծու առջև, պաշտեն Նրան, երկրպագեն Նրան և գան Աստծու առջև զղջալու և խոստովանելու Նրան, այլապես մարդու ճակատագիրն ու հանգրվանը լինելու են անխուսափելի աղետալի։

Հիշիր այն ժամանակները, երբ Նոյը կառուցում էր տապանը. մարդկությունը խորապես ապականված մեղքերի մեջ էր, հեռացել էր Աստծու օրհնություններից, այլևս չէր գտնվում Նրա հսկողության ներքո և կորցրել զրկվել էր Աստծու խոստումներից։ Նրանք ապրում էին խավարի մեջ՝ առանց Աստծու լույսի։ Այդ ժամանակ մարդիկ դարձան բնությամբ սանձարձակ ու այլանդակության աստիճանի անառակ: Նման մարդիկ այլևս չէին կարող ստանալ Աստծու խոստումը․ նրանք արժանի չէին տեսնելու Աստծու երեսը կամ լսելու Աստծու ձայնը, քանի որ Նրանք երես էին թեքել Աստծոււց, մի կողմ էին դրել այն ամենը, ինչ Նա շնորհել էր իրենց, և մոռացել էին Աստծու ուսմունքները։ Նրանց սրտերն ավելի ու ավելի էին հեռանում Աստծոււց, և արդյունքում նրանք փչացան այն աստիճան, որ կորցրին իրենց բանականությունն ու մարդկայնությունը և դարձան ավելի ու ավելի չար։ Այդժամ նրանք քայլեցին դեպի մահը և արժանացան Աստծու բարկությանն ու պատժին: Միայն Նոյն էր, որ երկրպագում էր Աստծոււն և խուսափում չարից, և այդ պատճառով նա կարողացավ լսել Աստծու ձայնը և ընդունել Նրա ցուցումները։ Նա տապանը կառուցեց Աստծու խոսքի ցուցումների համաձայն և այնտեղ հավաքեց բոլոր տեսակի կենդանի արարածներին։ Եվ այդպես, երբ ամեն ինչ պատրաստ էր, Աստված սկսեց աշխարհի կործանման Իր գործը։ Միայն Նոյը և նրա ընտանիքի ևս յոթ անդամ այդ կործանումից փրկվեցին, քանի որ Նոյը երկրպագում էր Եհովային և խուսափեց չարից։

Այժմ նայիր ներկա դարաշրջանին․ Նոյի նման արդար մարդիկ, ովքեր կարող էին երկրպագել Աստծոււն և խուսափել չարից, այլևս չկան։ Սակայն Աստված դեռևս ողորմած և ներողամիտ է վերջին ժամանակներում ապրող մարդկության հանդեպ Աստված փնտրում է նրանց, ովքեր տենչում են Նրա հայտնվելը, փնտրում է նրանց, ովքեր ականջ են դնում Նրա խոսքերին, փնտրում է նրանց, ովքեր չեն մոռանում Նրա պատվերները և իրենց սրտերն ու մարմիններն ընծայում են Նրան, և փնտրում է նրանց, ովքեր Նրա առաջ մանկան պես հնազանդ ու անպաշտպան են։ Եթե ամբողջությամբ նվիրվես Աստծոււն, առանց խոչնդոտող հանգամանքների ապա Աստված սիրով կնայի քեզ և կշնորհի Իր օրհնությունները։ Եթե դու ունես բարձր դիրք, մեծ համբավ, հարուստ գիտելիքներ, բազմաթիվ ունեցվածք և շատերի աջակցությունը, բայց այս ամենը քեզ չի շեղում, և դու, այնուամենայնիվ, գալիս ես Աստծու առաջ՝ ընդունելու Նրա կանչն ու պատվերը և կատարելու այն, ինչ Աստված պահանջում է քեզանից, ապա այն ամենը, ինչ անում ես, կլինի երկրի վրա ամենաիմաստալից գործը և մարդկության ամենաարդար ձեռնարկը։ Եթե հանուն քո դիրքի կամ անձնական նպատակների համար մերժես Աստծու կանչը, ապա այն ամենը, ինչ անում ես, անիծված և առավել ևս զզվելի կլինի Աստծու համար։ Գուցե դու նախագահ ես, գիտնական, հոգևոր հովիվ կամ երեց, բայց որքան էլ բարձր լինի քո պաշտոնը, եթե քո կարողություններն ու գիտելիքը գործադրում ես սեփական ձեռնարկումներն առաջ տանելու համար, ապա միշտ ձախողված կլինես և միշտ կզրկվես Աստծու օրհնություններից։ Քանի որ Աստված չի ընդունում այն, ինչ անում ես, չի ճանաչում քո ձեռնարկը՝ որպես արդար և չի ընդունում, որ դու գործում ես մարդկության բարօրության համար։ Նա կասի, որ քո գործը մարդկային գիտելիքն ու ուժն է օգտագործում՝ մարդուն Աստծու պաշտպանությունից հեռացնելու համար, և որ դա Աստծու օրհնությունների ժխտում է։ Նա կասի, որ դու մարդկությանն առաջնորդում ես դեպի խավար, դեպի մահ և դեպի անսահման մի գոյության սկիզբ, որտեղ մարդը զուրկ է Աստծոււց և զրկվել է Նրա օրհնություններից։

Այն պահից, երբ մարդկությունը հնարեց հասարակական գիտությունները, մարդու միտքը զբաղվեց գիտությամբ ու գիտելիքով։ Գիտությունն ու գիտելիքը դարձան մարդկությունը կառավարելու գործիքներ, և այլևս բավարար տեղ չմնաց Աստծոււն երկրպագելու համար, այլևս չմնացին Աստծոււն պաշտելու նպաստավոր պայմաններ։ Աստծու դիրքը մարդու սրտում ավելի ու ավելի իջավ։ Առանց սրտում Աստծոււ համար տեղ ունենալու՝ մարդու ներաշխարհը մութ, անհույս ու դատարկ է: Այդ պատճառով ասպարեզ մտան բազմաթիվ հասարակագետներ, պատմաբաններ ու քաղաքական գործիչներ, որոնք սկսեցին քարոզել հասարակական գիտությունների տեսություններ, մարդու էվոլյուցիայի տեսությունը և այլ գաղափարներ, որոնք հակասում են այն ճշմարտությանը, թե Աստված է ստեղծել մարդուն՝ փորձելով լցնել մարդկության սրտերն ու միտքը։ Եվ այդպես, նրանք, ովքեր հավատում են, որ Աստված է ստեղծել ամեն բան, գնալով պակասեցին, իսկ նրանք, ովքեր հավատում են էվոլյուցիայի տեսությանը, ավելի ու ավելի շատացան։ Ավելի ու ավելի շատ մարդիկ Հին Կտակարանի դարաշրջանում Աստծու արարչագործության ու Նրա խոսքերի մասին գրվածքները համարում են առասպելներ ու լեգենդներ։ Իրենց սրտերում մարդիկ անտարբեր են դառնում Աստծու արժանապատվության ու մեծության, Նրա գոյության և այն սկզբունքի հանդեպ, որ Աստված է իշխում ամեն ինչին։ Մարդկության գոյատևումն ու երկրների ու ազգերի ճակատագիրն այլևս նրանց համար կարևոր չեն։ Մարդն ապրում է դատարկ աշխարհում՝ զբաղված միայն ուտելով, խմելով և հաճույք փնտրելով։ … Քչերն են փնտրում, թե այսօր որտեղ է Աստված կատարում Իր գործը, կամ թե ինչպես է Նա տիրապետում ու տնօրինում մարդու վերջնական հանգրվանը։ Եվ այդպես, առանց մարդու գիտակցելու, մարդկային քաղաքակրթությունը գնալով ավելի քիչ է կարողանում համապատասխանել մարդու ցանկություններին։ Շատերն անգամ զգում են, որ նման աշխարհում ապրելով՝ իրենք չ պակաս երջանիկ են, քան նրանք, ովքեր արդեն հեռացել են այս կյանքից։ Նույնիսկ նախկինում բարձր քաղաքակրթություն ունեցած երկրների մարդիկ նման դժգոհություններ են արտահայտում։ Քանի որ առանց Աստծու առաջնորդության, նույնիսկ, եթե իշխանավորներն ու հասարակագետները ջանք չեն խնայում մարդկային քաղաքակրթությունը պահպանելու համար, ամեն ինչ ապարդյուն է։ Ոչ ոք չի կարող լրացնել մարդու սրտի դատարկությունը, որովհետև ոչ ոք չի կարող դառնալ մարդու կյանքը, և ոչ մի հասարակական տեսություն չի կարող ազատել մարդուն դատարկության տանջանքից։ Գիտությունը, գիտելիքը, ազատությունը, ժողովրդավարությունը, վայելքն ու հարմարավետությունը մարդուն տալիս են միայն ժամանակավոր մխիթարություն։ Նույնիսկ ունենալով այս ամենը՝ մարդը շարունակում է անխուսափելիորեն մեղանչել և բողոքել հասարակության անարդարությունից։ Այս ամենը չի կարող խոչընդոտել մարդու փափագն ու ձգտումը՝ ուսումնասիրելու և բացահայտելու։ Քանի որ մարդը ստեղծվել է Աստծու կողմից, նրա անիմաստ զոհողություններն ու որոնումները միայն ավելի են մեծացնում նրա տառապանքը և նրան պահում մշտական անհանգստության մեջ։ Նա չգիտի՝ ինչպես դիմակայել մարդկության ապագային կամ ինչպես ընթանալ իրեն սպասող ճանապարհով և հասնում է այնտեղ, որ սկսում է վախենալ գիտությունից ու գիտելիքից, իսկ առավել ևս՝ դատարկության զգացումից։ Այս աշխարհում՝ անկախ նրանից՝ դու ապրում ես ազատ երկրում, թե մի երկրում, որտեղ մարդու իրավունքներ չկան, դու լիովին անկարող ես փախչել մարդկության ճակատագրից։ Անկախ նրանից՝ դու իշխող ես, թե՝ ենթակա, դու լիովին անկարող ես խուսափել մարդկության ճակատագիրը, նրա գաղտնիքներն ու վերջնական հանգրվանը հետազոտելու ցանկությունից, և, առավել ևս, անկարող ես փրկվել դատարկության շփոթեցնող զգացումից։ Այսպիսի երևույթները, որոնք ընդհանուր են ողջ մարդկության համար հասարակագետները կոչում են սոցիալական երևույթներ, սակայն ոչ մի հզոր մարդ չի կարող առաջ գալ և լուծել դրանք։ Մարդն, ի վերջո, մարդ է, և Աստծու կարգավիճակն ու կյանքը ոչ մի մարդ չի կարող փոխարինել։ Մարդկությանը պետք չէ միայն արդար հասարակություն, որտեղ բոլորը կուշտ են, հավասար և ազատ։ Մարդկությանն անհրաժեշտ է Աստծու փրկությունը և Նրա կողմից մարդուն տրվող կյանքի պարգևը։ Միայն երբ մարդն ընդունում է Աստծու կողմից տրվող կյանքն ու Նրա փրկությունը, նրա կարիքները, որոնելու ցանկությունն ու սրտի դատարկությունը կարող են լուծում գտնել։ Եթե որևէ երկրի կամ ազգի ժողովուրդը չի կարող ընդունել Աստծու փրկությունն ու Նրա հսկողությունը, ապա այդ երկիրը կամ ազգը կընթանա դեպի անկում, դեպի խավար, և ի վերջո Աստծու կողմից կկործանվի։

Գուցե քո երկիրը ներկայումս ծաղկում է, բայց եթե դու թույլ տաս, որ քո ժողովուրդը հեռանա Աստծոււց, ապա քո երկիրը գնալով կզրկվի Աստծու օրհնություններից, նրա քաղաքակրթությունն ավելի ու ավելի կոտնահարվի մարդկանց կողմից, և շուտով նրա ժողովուրդը կբարձրանա Աստծու դեմ ու կկործանի Երկինքը։ Այդպես, աննկատ կերպով, մի երկրի ճակատագիրը կկործանվի։ Աստված կհզորացնի այնպիսի երկրներ, որոնք կկանգնեն Աստծոււց անիծված երկրների դեմ, և նույնիսկ կարող է նրանց վերացնել երկրի երեսից։ Երկրի կամ ազգի ծաղկման կամ անկման բանալին այն է, թե արդյոք նրա ղեկավարները պաշտում են Աստծոււն և արդյոք առաջնորդում են իրենց ժողովրդին՝ մոտենալու Աստծոււն և երկրպագելու Նրան։ Սակայն այս վերջին դարաշրջանում, քանի որ անկեղծորեն Աստծոււն որոնողներն ու Նրան պաշտողները գնալով պակասում են, Աստված հատուկ շնորհ է տալիս այն երկրներին, որտեղ քրիստոնեությունը պետական կրոն է։ Նա այդ երկրներին համախմբում է՝ կազմելով աշխարհի համեմատաբար արդար ճամբարը, մինչդեռ աթեիստական երկրներն ու այն երկրները, որոնք չեն պաշտում ճշմարիտ Աստծոււն, դառնում են այդ արդար ճամբարի հակառակորդները։ Այս կերպ Աստված ոչ միայն տեղ է ձեռք բերում մարդկության մեջ, որտեղ կարող է կատարել Իր գործը, այլ նաև ստանում է այնպիսի երկրներ, որտեղ կարող է արդար իշխել՝ հնարավորություն տալով պատժամիջոցներ ու սահմանափակումներ կիրառել Իրեն հակադրվող երկրների նկատմամբ։ Սակայն, չնայած դրան, Աստված չի կարողանում ավելի շատ մարդկանց համար պաշտամունք դառնալ, որովհետև մարդը չափազանց հեռացել է Նրանից և չափազանց երկար ժամանակ մոռացության է տվել Աստծոււն։ Այս աշխարհում լոկ կան երկրներ, որոնք պաշտպանում են արդարությունը և դիմադրում անարդարությանը։ Սակայն սա դեռ հեռու է Աստծոււ ցանկություններից, որովհետև ոչ մի երկրի ղեկավար թույլ չի տա, որ Աստված իշխի իր ժողովրդի վրա, և ոչ մի քաղաքական կուսակցություն չի համախմբի իր ժողովրդին՝ Աստծոււն երկրպագելու համար։ Աստված կորցրել է Իր արժանի տեղը յուրաքանչյուր երկրի, յուրաքանչյուր ազգի, յուրաքանչյուր իշխող կուսակցության և նույնիսկ յուրաքանչյուր մարդու սրտում։ Թեև այս աշխարհում գոյություն ունեն որոշ արդար ուժեր, այնպիսի իշխանությունը, որի մեջ Աստված տեղ չունի մարդու սրտում, չափազանց փխրուն է, և քաղաքական դաշտը, որը զուրկ է Աստծու օրհնությունից, խառնաշփոթի մեջ է և անկարող է դիմանալ նույնիսկ մեկ հարվածի։ Մարդկության համար Աստծու օրհնությունից զուրկ լինելը նույնն է, ինչ առանց արևի լինելը։ Անկախ նրանից, թե որքան ջանասիրաբար են ղեկավարները նպաստում իրենց ժողովրդին, անկախ նրանից, թե որքան արդար համաժողովներ է մարդկությունը կազմակերպում, այս ամենը չի կարող շրջել ընթացքը կամ փոխել մարդկության ճակատագիրը։ Մարդը կարծում է, թե այն երկիրը, որտեղ մարդիկ կուշտ են և չունեն հագուստի խնդիր, որտեղ նրանք խաղաղ ապրում են միասին, լավ երկիր է և լավ ղեկավարություն ունի։ Բայց Աստված այդպես չի կարծում։ Նա համոզված է, որ այն երկիրը, որտեղ ոչ ոք չի պաշտում Իրեն, երկիր է, որն Ինքը կկործանի։ Մարդու մտքերը միշտ էապես տարբերվում են Աստծոււ մտքերից։ Ուստի, եթե որևէ երկրի ղեկավար չի պաշտում Աստծոււն, այդ երկրի ճակատագիրը լինելու է ողբերգական, և այդ երկիրը վերջնական հանգրվան չի ունենալու։

Աստված չի մասնակցում քաղաքականությանը, սակայն Նա վերահսկում է յուրաքանչյուր երկրի և ազգի ճակատագիրը: Նա է վերահսկում այս աշխարհն ու ողջ տիեզերքը։ Մարդկության ճակատագիրն ու Աստծու ծրագիրը սերտորեն կապված են, և ոչ ոք, ոչ մի երկիր ու ոչ մի ազգ չեն կարող խուսափել Աստծու իշխանությունից։ Եթե մարդը ցանկանում է իմանալ իր ճակատագիրը, ապա պետք է ներկայանա Աստծոււ առաջ։ Աստված ծաղկում կպարգևի նրանց, ովքեր հետևում և պաշտում են Նրան, իսկ անկում և կործանում կբերի նրանց, ովքեր դիմադրում և մերժում են Նրան։

Հիշեք Աստվածաշնչում նկարագրված տեսարանը, երբ Աստված կործանեց Սոդոմը, և մտածեք նաև այն մասին, թե ինչպես Ղովտի կինը դարձավ աղի արձան։ Հիշեք, թե ինչպես Նինվեի մարդիկ քուրձ ու մոխիր հագած ապաշխարեցին ու խոստովանեցին իրենց մեղքերը։ Վերհիշեք նաև, թե ինչ վախճանի արժանացան հրեաները, երբ 2000 տարի առաջ խաչեցին Հիսուսին․ նրանք վտարվեցին Իսրայելից և սփռվեցին աշխարհով մեկ, շատերը սպանվեցին, և ողջ հրեա ազգը ենթարկվեց իր երկրի կործանման աննախադեպ ցավին։ Նրանք Աստծոււն խաչեցին՝ գործելով ծանրագույն մեղք և առաջացնելով Աստծու բարկությունը։ Նրանք ստիպված եղան վճարել իրենց արածի համար և կրել իրենց արարքների բոլոր հետևանքները։ Նրանք դատապարտեցին Աստծոււն, մերժեցին Աստծոււն, և այդ պատճառով նրանց բաժին հասավ մեկ ճակատագիր՝ Աստծոււ պատիժը։ Սա էր այն դառը հետևանքն ու աղետը, որ նրանց առաջնորդները բերեցին իրենց երկրի ու ազգի վրա։

Այսօր Աստված վերադարձել է մարդկանց մեջ՝ Իր գործը կատարելու, և Իր աշխատանքի առաջին կանգառը բռնապետության մարմնացումն է՝ Չինաստանը՝ աթեիզմի ամուր հենարանը։ Աստված Իր իմաստությամբ և զորությամբ հավաքել է մի խումբ մարդկանց։ Այս ընթացքում Նա Չինաստանի իշխող կուսակցության կողմից ամեն կերպ հետապնդվել է և ենթարկվել ամեն տեսակ տառապանքների՝ չունենալով գլուխը դնելու տեղ և ապաստան գտնելու հնարավորություն։ Սակայն, այնուամենայնիվ, Աստված շարունակում է այն գործը, որ մտադրվել է անել: Նա խոսում և արտաբերում է խոսքեր, ինչպես նաև տարածում է Ավետարանը։ Ոչ ոք չի կարող ըմբռնել Աստծու ամենազորությունը։ Չինաստանում՝ մի երկրում, որն Աստծոււն համարում է թշնամի, Աստված երբեք չի դադարեցրել Իր գործը։ Ընդհակառակը, ավելի ու ավելի շատ մարդիկ են ընդունել Նրա գործն ու խոսքը, որովհետև Աստված առավելագույն չափով փրկում է մարդկության յուրաքանչյուր անդամին։ Մենք բոլորս հավատում ենք, որ ոչ մի երկիր և ոչ մի ուժ չի կարող խոչընդոտել այն, ինչ Աստված ցանկանում է իրականացնել, և որ նրանք, ովքեր փորձում են խանգարել Աստծու գործին, դիմադրում են Աստծու խոսքին, խաթարում և փորձում են վնասել Աստծու ծրագիրը, ի վերջո Աստծու կողմից պիտի պատժվեն։ Յուրաքանչյուր մարդ, ով դիմադրում է Աստծու գործին, Աստծու կողմից կվտարվի դժոխք։ Յուրաքանչյուր երկիր, որը դիմադրում է Աստծու գործին, Աստծու կողմից կկործանվի։ Յուրաքանչյուր ազգ, որ վեր է կենում Աստծու գործին հակադրվելու, Աստծու կողմից կջնջվի երկրի երեսից և կդադարի գոյություն ունենալ։ Ես հորդորում եմ բոլոր ազգերին, բոլոր երկրներին և նույնիսկ բոլոր ոլորտների մարդկանց լսել Աստծու ձայնը, տեսնել Աստծու գործը և ուշադրություն դարձնել մարդկության ճակատագրին՝ Աստծոււն դարձնելով մարդկության մեջ ամենասուրբը, ամենապատվավորը, ամենաբարձրը և երկրպագության միակ առարկան, որպեսզի ողջ մարդկությունն ապրի Աստծու օրհնությունների ներքո, ինչպես Աբրահամի սերունդներն ապրեցին Եհովայի խոստման տակ, և ինչպես Ադամն ու Եվան, որոնց Աստված սկզբում ստեղծեց, ապրում էին Եդեմի պարտեզում։

Աստծու գործը սրընթաց առաջ է շարժվում՝ ինչպես հզոր ալիք։ Ոչ ոք չի կարող կանգնեցնել Նրան, և ոչ ոք չի կարող կասեցնել Նրա ընթացքը։ Միայն նրանք, ովքեր ուշադիր լսում են Նրա խոսքը և որոնում ու տենչում են Նրան, կարող են հետևել Նրան և ստանալ Նրա խոստումը։ Իսկ ովքեր չենք հետևում Նրա ուսմունքին, կենթարկվեն ահռելի աղետի և արժանի պատժի։


Հավելված 3։ Մարդը կարող է փրկվել միայն Աստծու տնօրինությամբ

Յուրաքանչյուր մարդու աչքում Աստծու տնօրինությունը շատ անծանոթ երևույթ է․ պատճառն այն է, որ մարդիկ Նրա տնօրինությունն ամբողջովին կտրված են համարում իրենցից։ Մարդկանց թվում է, թե Աստծու տնօրինությունը միայն Նրա գործն է, և այն միայն Նրան է վերաբերում․ ուստիև՝ մարդկությունն անտարբեր է Աստծու տնօրինության հանդեպ։ Այսպիսով՝ մարդկության փրկությունը դարձել է աղոտ և անորոշ ու այժմ զուտ սին հռետորաբանություն է։ Թեև մարդը հետևում է Աստծուն փրկություն ստանալու և հրաշալի հանգրվանի հասնելու համար, նրան չի հետաքրքրում, թե ինչպես է Աստված Իր գործը վարում։ Մարդուն չի հուզում ո՛չ այն, թե որն է Աստծու ծրագիրը, ո՛չ այն դերը, որ ինքը պետք է կատարի` փրկվելու համար։ Սա իսկապես ողբերգական է։ Մարդու փրկությունը չի կարելի զատել Աստծու տնօրինությունից, ոչ էլ տարանջատել Նրա ծրագրից։ Սակայն մարդն Աստծու տնօրինության մասին ոչինչ չի մտածում և այսկերպ ավելի ու ավելի է հեռանում Նրանից։ Սրա պատճառով աճել է այն մարդկանց թիվը, որոնք լիովին անտեղյակ են փրկության խնդրին սերտորեն առնչվող հարցերին, օրինակ՝ ինչ է արարչությունը, ինչ է հավատն առ Աստված, ինչպես երկրպագել Աստծուն և այլն, ինչն անհրաժեշտ է Նրա հետևորդների շարքին միանալու համար։ Ուստի՝ այժմ մենք կդիտարկենք Աստծու տնօրինությունը, որպեսզի Նրա հետևորդներից յուրաքանչյուրը պարզորոշ կերպով հասկանա, թե ինչ է նշանակում հետևել և հավատալ Նրան։ Սա կօգնի յուրաքանչյուրին առավել ճշգրտորեն ընտրել այն ճանապարհը, որով պետք է քայլի, այլ ոչ թե հետևել Աստծուն՝ լոկ օրհնյալ լինելու, փորձանքներից խուսափելու կամ այլոց մեջ աչքի ընկնելու համար։

Թեև Աստծու տնօրինությունը բացարձակ է, այն վեր չէ մարդու հասկացությունից։ Պատճառն այն է, որ Աստծու ամբողջ աշխատանքը կապված է Նրա տնօրինության և մարդկությունը փրկելու Նրա գործի հետ ու վերաբերում է մարդկության կյանքին, ապրելակերպին և հանգրվանին։ Աշխատանքը, որ Աստված տանում է մարդկանց մեջ և նրանց համար, կարելի է ասել՝ խիստ պրակտիկ է և իմաստալից։ Մարդը կարող է տեսնել ու ճաշակել այն, և դա ամենևին վերացական մի բան չէ։ Եթե մարդն անկարող է ընդունելու ողջ աշխատանքը, որ Աստված է անում, ուրեմն՝ ո՞րն է Նրա գործի իմաստը։ Եվ ինչպե՞ս կարող է նման տնօրինությունը տանել մարդկության փրկությանը։ Աստծուն հետևողներից շատերին հուզում է միայն այն, թե ինչպես օրհնություն ստանան և կանխեն աղետը։ Աստծու գործն ու տնօրինությունը հիշատակելուն պես նրանք լռում են և կորցնում ողջ հետաքրքրությունը։ Նրանք կարծում են, որ նման ձանձրացուցիչ հարցերը հասկանալը չի օգնի իրենց կյանքի բարելավմանը, ոչ էլ որևէ օգուտ կբերի։ Հետևաբար՝ թեև նրանք իմանում են Աստծու տնօրինության մասին, անլրջորեն են վերաբերվում դրան։ Նրանք չեն համարում դա թանկ մի բան, որ պետք է ընդունել, է՛լ ավելի քիչ են հասկանում դա, երբ իբրև իրենց կյանքի մաս են ընդունում։ Նման մարդկանց՝ Աստծուն հետևելու նպատակը շատ պարզ է, և դա միտված է մեկ նպատակի՝ օրհնյալ լինելու։ Այս մարդիկ նեղություն չեն քաշի ուշադրություն դարձնելու այս նպատակի հետ կապ չունեցող ցանկացած այլ բանին։ Նրանց համար չկա ավելի օրինավոր նպատակ, քան հավատալ Աստծուն՝ օրհնություն ստանալու համար․ դա է նրանց հավատի բուն արժեքը։ Եթե ինչ-որ բան չի նպաստում այդ նպատակին հասնելուն, նրանք միանգամայն անտարբեր են մնում դրա նկատմամբ։ Դա այսօր վերաբերում է Աստծուն հավատացող մարդկանց մեծ մասին։ Նրանց նպատակն ու մտադրությունն օրինավոր են թվում․ չէ՞ որ քանզի նրանք հավատում են Աստծուն, նաև ջանք են գործադրում Աստծու համար, նվիրվում են Աստծուն և կատարում իրենց պարտքը։ Նրանք հրաժարվում են իրենց երիտասարդությունից, թողնում ընտանիքն ու կարիերան և անգամ տարիներ անցկացնում տնից հեռու զբաղմունքներում։ Հանուն իրենց վերջնական նպատակի՝ նրանք փոխում են իրենց իսկ հետաքրքրությունները, կյանքի դիրքորոշումը և անգամ ուղղությունը, որին հետևում են, բայցևայնպես չեն կարողանում փոխել առ Աստված իրենց հավատի նպատակը։ Նրանք այսուայնկողմ են վազում՝ իրենց իսկ ձգտումների կենսագործման համար․ անկախ նրանից, թե որքան հեռու է ուղին, և որքան դժվարությունների ու խոչընդոտների կհանդիպեն ճանապարհին՝ նրանք մնում են համառ ու չեն վախենում մահից։ Ի՞նչ ուժ է ստիպում նրանց շարունակել այսկերպ նվիրվելը։ Նրանց խի՞ղճն է դա։ Նրանց բարձր ու վսեմ ազնվությո՞ւնը։ Չարի ուժերի դեմ մինչև վերջ կռիվ տալու վճռականությո՞ւնը։ Վկայությո՞ւնը, որ հավատում են Աստծուն առանց պարգև որոնելու։ Նրանց անձնվիրությո՞ւնն է՝ պատրաստ հրաժարվելու ամեն ինչից՝ հանուն Աստծու կամքը կատարելու։ Թե՞ դա նրանց նվիրյալ հոգին է, որ միշտ մերժում է անմիտ անձնական պահանջները։ Մեկի համար, ով երբեք չի հասկացել՝ ինչպես է գործում Աստծու տնօրինությունը, շարունակ այսքան կենսական եռանդ ծախսելը, պարզ ասած, հրաշք է։ Առայժմ եկեք չքննարկենք, թե որքան բան են այս մարդիկ տվել։ Նրանց վարքագիծը, սակայն, լիովին արժանի է մեր վերլուծությանը։ Բացի այն օգուտներից, որոնք այդքան սերտորեն կապված են նրանց հետ, կարո՞ղ են լինել այլ պատճառներ, թե ինչու մարդիկ, որոնք երբեք չեն հասկանում Աստծուն, այդքան շատ բան են տալիս Նրա համար։ Այստեղ մենք բացահայտում ենք նախկինում անհայտ մի խնդիր․ մարդու հարաբերությունն Աստծու հետ պարզապես անթաքույց շահադիտական է։ Սա հարաբերություն է օրհնություններ ստացողի և տվողի միջև։ Պարզ ասած՝ սա աշխատակցի և գործատուի հարաբերություն է։ Աշխատակիցը ջանասիրաբար աշխատում է միայն գործատուի տրամադրած վարձատրության համար։ Շահի վրա հիմնված նման հարաբերության մեջ չկա որևէ հարազատական կապվածություն․ ընդամենը գործարք է։ Չկա ո՛չ սիրել, ո՛չ լինել սիրված․ միայն ողորմություն և գթություն։ Չկա ըմբռնում․ միայն անօգուտ կերպով ճնշված վրդովմունք և խաբեություն։ Չկա մտերմություն․ միայն անանց անդունդ։ Հիմա, երբ բանը հասել է այս կետին, ո՞վ կարող է փոխել նման ընթացքը։ Եվ քանի՞ մարդ է ունակ իսկապես հասկանալու, թե որքան սոսկալի է այս հարաբերությունը դարձել։ Ես հավատում եմ, որ երբ մարդիկ սուզվեն օրհնյալ լինելու վայելքի մեջ, որևէ մեկը չի պատկերացնի, թե որքան ամոթալի և անհաճո է նման հարաբերությունն Աստծու հետ։

Առ Աստված մարդկության հավատի ամենատխուր կողմն այն է, որ մարդն Աստծու գործի միջոցին զբաղվում է սեփական ձեռնարկմամբ, բայցևայնպես ուշադրություն չի դարձնում Աստծու տնօրինությանը։ Մարդու գլխավոր ձախողումն այն է, որ Աստծուն ենթարկվելուն և նրան երկրպագելուն հետամուտ լինելուն զուգահեռ նա կառուցում է սեփական հավակնոտ հանգրվանի երազանքը և ծրագրում, թե ինչպես ստանա առավելագույն օրհնություններն ու հասնի լավագույն հանգրվանին։ Անգամ եթե մարդիկ հասկանան, թե որքան խղճուկ, զզվելի և ողորմելի են, քանի՞սը պատրաստ կլինի հրաժարվելու իր ձգտումներից և հույսերից։ Եվ ո՞վ է ունակ դադարեցնելու իր քայլերն ու վերջ տալու ի շահ իրեն ծրագրեր կազմելուն։ Աստծուն անհրաժեշտ են նրանք, ովքեր սերտորեն կհամագործակցեն Իր հետ՝ Իր տնօրինությունը լիարժեք դարձնելու համար։ Նրան անհրաժեշտ են այն մարդիկ, որոնք ողջ մտքով ու մարմնով կնվիրվեն Իր տնօրինության գործին, որպեսզի հնազանդվեն Նրան։ Նրան պետք չեն այն մարդիկ, որ ամեն օր մեկնում են իրենց ձեռքերը՝ Նրանից խնդրելու համար, առավել ևս նրանք, ովքեր մի փոքր ջանք են գործադրում Նրա համար, իսկ հետո սպասում Նրանից փոխհատուցում պահանջելուն։ Աստված ատում է նրանց, ովքեր աննշան ներդրում են ունենում, այնուհետև գոհանում իրենց դափնիներով։ Նա ատում է այն սառնարյուն մարդկանց, որոնք խորշում են Աստծու տնօրինության գործից և ուզում են խոսել միայն դրախտ գնալու ու օրհնություններ ստանալու մասին։ Նա է՛լ ավելի մեծ ատելություն է տածում նրանց հանդեպ, ովքեր ի շահ իրենց են ծառայեցնում այն հնարավորությունը, որ Իր փրկության գործն է ստեղծում։ Պատճառն այն է, որ այս մարդկանց երբևէ չի հուզել, թե ինչի է Աստված ցանկանում հասնել և ինչ ձեռք բերել Իր տնօրինության միջոցով։ Նրանց մտահոգում է միայն այն, թե ինչպես կարող են օգտվել Աստծու գործի տված հնարավորությունից, որպեսզի օրհնություններ ստանան։ Ամբողջությամբ տարված սեփական ապագայի ծրագրերով և ճակատագրով՝ նրանք բոլորովին ուշադրություն չեն դարձնում Աստծու սրտին։ Նրանք, ովքեր խորշում են Աստծու տնօրինության գործից, և ովքեր անգամ նվազագույն հետաքրքրություն չունեն, թե ինչպես է Աստված փրկելու մարդկությանը, և Նրա մտադրությունների նկատմամբ, բոլորն անում են այն ամենը, ինչ սիրում են անել Աստծու տնօրինության գործի շրջանակից դուրս։ Աստված ո՛չ հիշում է, ո՛չ հավանություն տալիս նրանց գործողություններին, առավել ևս չի արժանացնում իր բարեհաճությանը։

Անծայրածիր տիեզերքում և երկնակամարում անհամար արարածներ են ապրում ու բազմանում, անվերջ շրջապտույտի մեջ հետևում կյանքի օրենքին՝ հավատարիմ մնալով մի անխախտ կանոնի։ Նրանք, ովքեր մահանում են, իրենց հետ տանում են ողջերի պատմությունները, իսկ նրանք, ովքեր ապրում են, կրկնում են մեռյալների նույն ողբերգական պատմությունը։ Եվ այսպես՝ մարդկությունն անկարող է ինքն իրեն չհարցնել․ ինչո՞ւ ենք մենք ապրում։ Եվ ինչո՞ւ պիտի մահանանք։ Ո՞վ է իշխում այս աշխարհին։ Եվ ո՞վ է արարել այս մարդկությունը։ Մի՞թե մարդկությունն իսկապես բնության ստեղծածն է։ Մի՞թե մարդկությունն իրապես սեփական ճակատագրի տերն է։ Սրանք այն հարցերն են, որ մարդկությունն անդադար տվել է հազարավոր տարիներ։ Ցավոք, որքան ավելի շատ են այս հարցերը համակել մարդուն, այնքան նա ավելի գիտության ծարավի է դարձել։ Գիտությունն առաջարկում է կարճատև գոհություն և ժամանակավոր մարմնական հաճույք, բայց այն առավել քան բավարար չէ՝ ազատելու մարդուն առանձնությունից, մենությունից և իր հոգու խորքում հազիվ թաքցրած սարսափից ու անօգնականությունից։ Մարդկությունը պարզապես օգտագործում է գիտական այն գիտելիքը, որ տեսանելի է անզեն աչքով և հասկանալի է իր ուղեղին՝ իր սիրտն անզգայացնելու համար։ Սակայն նման գիտական գիտելիքը բավարար չէ, որ հետ պահի մարդուն առեղծվածներ ուսումնասիրելուց։ Մարդկությունը պարզապես չգիտի, թե ով է տիեզերքի և ամենի Իշխանը, առավել ևս՝ մարդկության սկիզբն ու ապագան։ Մարդկությունը լոկ անհրաժեշտաբար ապրում է այս օրենքի շրջանակում։ Ոչ ոք չի կարող փախչել դրանից և ոչ էլ փոխել դա․ չէ՞ որ բոլոր իրերի ու երևույթների մեջ կա միայն Մեկը, որ հավիտյանս հավիտենից տիրում է ամենին։ Նա Մեկն է, որին մարդը երբեք չի տեսել, Մեկը, որին մարդկությունը երբեք չի ճանաչել, որի գոյությանը մարդկությունը երբեք չի հավատացել, սակայն Նա է այն Մեկը, ով շունչ է փչել մարդկության նախնիների մեջ և կյանք տվել մարդկանց։ Նա է այն Մեկը, ով ապահովում և սնում է մարդկությանը՝ թույլ տալով նրա գոյությունը, և Նա է այն Մեկը, ով ուղղություն է ցույց տվել մարդկությանը մինչև մեր օրեր։ Ավելին՝ Նա և միայն Նա է այն Մեկը, որից կախված է մարդկությունը՝ գոյատևման համար։ Նա տիրում է տիեզերքի բոլոր իրերին և կենդանի արարածներին։ Նրանն են չորս եղանակները, և Նա է, ով կառավարում է քամու, ցրտի, ձմռան և անձրևի փոփոխությունները։ Նա է մարդկության համար բերում արշալույսը և սկիզբ դնում գիշերվան։ Նա էր, որ սահմանազատեց երկինքն ու երկիրը՝ ընձեռելով մարդուն լեռները, լճերը, գետերն ու դրանցում ապրող բոլոր կենդանի արարածներին։ Նրա գործերն ամենագո են, Նրա իմաստությունն ամենագո է, Նրա իշխանությունն ամենագո է։ Այս օրենքներից և կանոններից յուրաքանչյուրը Նրա գործերի մարմնացումն է՝ Նրա իմաստության և հեղինակության դրսևորումը։ Ո՞վ կարող է ազատվել նրա իշխանությունից։ Եվ ո՞վ կարող է զերծ մնալ նրա ծրագրերից։ Ամեն բան գոյություն ունի Նրա հայացքի ներքո, ավելին՝ բոլորն ապրում են նրա տիրապետության տակ։ Նրա գործերն ու Նրա զորությունն այլ ընտրություն չեն թողնում մարդկությանը, քան այն փաստի գիտակցումը, որ Նա իսկապես գոյություն ունի և իշխում է ամենին։ Նրանից բացի՝ ոչինչ չի կարող թագավորել տիեզերքում, առավել ևս՝ անդադար ապահովել մարդկությանը։ Անկախ նրանից, թե դու ի զորու ես ճանաչելու Աստծու գործերը, և արդյոք հավատում ես Աստծու գոյությանը՝ կասկածից վեր է, որ քո ճակատագիրը սահմանել է Աստված, և անկասկած է, որ Աստված միշտ կտիրի ամենին։ Նրա գոյությունը և իշխանությունը կախված չեն նրանից, թե արդյոք մարդը ճանաչում կամ ըմբռնում է դրանք։ Միայն Նրան է հայտնի մարդու անցյալը, ներկան և ապագան, ու միայն Նա կարող է վճռել մարդկության ճակատագիրը։ Անկախ նրանից՝ դու ունակ ես այս փաստն ընդունելու, թե ոչ՝ երկար ժամանակ չի անցնի, մինչև մարդկությունն ականատես դառնա այս ամենին, և փաստն այն է, որ Աստված շուտով գործի կանցնի։ Մարդկությունն ապրում և մեռնում է Աստծու հայացքի տակ։ Մարդն ապրում է հանուն Աստծու տնօրինության, և երբ վերջին անգամ փակում է աչքերը, նաև հենց այս տնօրինության համար է դրանք փակում։ Մարդը գալիս է ու գնում, կրկին ու կրկին, հետ ու առաջ։ Առանց բացառության՝ այս ամենն Աստծու իշխանության և Նրա ծրագրի մասն է։ Աստծու տնօրինությունը մշտապես առաջ է շարժվում, այն երբեք չի դադարել։ Նա այնպես կանի, որ մարդկությունը գիտակցի Իր գոյությունը, հավատա Իր իշխանությանը, տեսնի Իր գործերը և վերադառնա Իր արքայություն։ Սա է Նրա ծրագիրը և այն գործը, որը Նա ղեկավարում է հազարավոր տարիներ։

Աստծու տնօրինության գործը սկսել է աշխարհի արարումից, և մարդն այս գործի առանցքում է։ Կարելի է ասել, որ Աստծու արարչագործությունը հանուն մարդու է։ Քանզի Աստծու տնօրինության գործը ձգվում է հազարամյակներ և ի կատար չի ածվում զուտ րոպեների, վայրկյանների կամ ակնթարթի, ոչ էլ մեկ կամ երկու տարվա ընթացքում, Նա պետք է արարեր մարդկության գոյության համար անհրաժեշտ այլ բաներ ևս, ինչպիսին են արևը, լուսինը, ամեն տեսակ կենդանի արարածները, սնունդը և հյուրընկալ միջավայրը։ Սա էր Աստծու տնօրինության սկիզբը։

Դրանից հետո Աստված մարդկությանը հանձնեց սատանային, և մարդն ապրեց սատանայի իշխանության տակ, ինչն աստիճանաբար հանգեցրեց Աստծու առաջին դարաշրջանի գործին՝ Օրենքի դարաշրջանի պատմությանը։ Օրենքի դարաշրջանի մի քանի հազար տարվա ընթացքում մարդկությունն ընտելացավ Օրենքի դարաշրջանի ուղղորդմանն ու ընդունեց դա՝ որպես ինքնին հասկանալի մի բան։ Մարդը հետզհետե հրաժարվեց Աստծու հոգածությունից։ Եվ այսպես՝ օրենքին հետևելուն զուգահեռ նրանք նաև երկրպագում էին կուռքերի և չարիք գործում։ Նրանք առանց Եհովայի պաշտպանության էին և պարզապես ապրում էին իրենց կյանքը տաճարի խորանի դիմաց։ Փաստացի, Աստծու գործը վաղուց էր թողել նրանց, ու թեև իսրայելացիները դեռ կառչած էին օրենքին և տալիս էին Եհովայի անունը, անգամ հպարտորեն հավատում էին, որ միայն իրենք են Եհովայի մարդիկ և Եհովայի ընտրյալները, Աստծու փառքը լուռ լքել էր նրանց․․․

Երբ Աստված անում է իր գործը, Նա միշտ լուռ հեռանում է մի տեղից և անաղմուկ ի կատար ածում Իր սկսած նոր գործը մեկ այլ տեղում։ Սա անհավատալի է թվում մարդկանց, որոնք ընդարմացած են։ Մարդիկ միշտ են գանձի պես պահել հինը և նոր, անծանոթ բաներին վերաբերվել թշնամանքով կամ իբրև անհարմարություն դիտարկել դրանք։ Եվ այսպես՝ ինչ նոր գործ էլ որ Աստված անի՝ սկզբից մինչև ավարտ, մարդն ամենավերջինն է բոլորից, որ իմանում է դրա մասին։

Ինչպես միշտ է լինում, Օրենքի դարաշրջանում Եհովայի աշխատանքից հետո Աստված սկսեց իր նոր գործը՝ երկրորդ փուլը` մարմին առնելը, տասը, քսան տարով մարդու կերպարանք ստանալը և հավատացյալների մեջ խոսելն ու Իր գործը կատարելը։ Սակայն բոլորն անխտիր չգիտեին դրա մասին, և միայն փոքրաթիվ մարդիկ ընդունեցին, որ Նա մարմնացյալ Աստված է այն բանից հետո, երբ Տեր Հիսուսին խաչեցին, և Նա հարություն առավ։ Խնդրահարույց էր Պողոս անունով մեկի հայտնվելը, որ մահացու թշնամանքով էր տրամադրված Աստծու հանդեպ։ Նույնիսկ հալածվելուց և առաքյալ դառնալուց հետո Պողոսը չփոխեց իր բնույթը և շարունակեց քայլել Աստծու ճանապարհին հակառակ։ Իր աշխատանքի ընթացքում Պողոսը գրեց բազմաթիվ թղթեր․ ցավոք, հետագա սերունդները ճաշակեցին նրա նամակներն իբրև Աստծու խոսքեր, և դրանք անգամ ներառվեցին Նոր Կտակարանում ու խառնվեցին Աստծու ասած խոսքերի հետ։ Սուրբ Գրքի ի հայտ գալուց ի վեր սա ծայրագույն անարգանք է։ Եվ մի՞թե այս սխալի պատճառը մարդու ծայրաստիճան հիմարությունը չէր։ Հազիվ թե նրանք իմանային, որ Աստծու գործի՝ Շնորհի դարաշրջանի գրառումներում տեղ չպիտի լիներ մարդու նամակների կամ հոգևոր գրությունների համար, որպեսզի դրանք ներկայանային Աստծու գործի և խոսքերի փոխարեն։ Սակայն սա քննարկվող նյութի հետ կապ չունի, այնպես որ՝ վերադառնանք մեր սկզբնական թեմային։ Աստծու գործի երկրորդ փուլի ավարտին պես՝ խաչելությունից հետո, իրագործվեց Աստծու՝ մարդուն մեղքից ազատելու գործը (այսինքն՝ մարդուն սատանայի ձեռքերից ազատելը)։ Եվ այսպես՝ այդ պահից սկսած՝ մարդկությունը պետք է միայն ընդուներ Տեր Հիսուսին՝ իբրև Փրկչի, և նրա մեղքերը կներվեին։ Պայմանականորեն ասած՝ մարդու մեղքերն այլևս խոչընդոտ չէին փրկության հասնելու և Աստծու առաջ ներկայանալու համար, ու դրանք այլևս այն լծակը չէին, որով սատանան մեղադրում էր մարդուն։ Պատճառն այն է, որ Աստված Ինքը կատարեց գործնական աշխատանքը, դարձավ մեղավոր մարմնի կերպն ու կանխավայելումը, և Աստված Ինքը զոհաբերվեց մեղքի համար։ Այսկերպ մարդն իջավ խաչից, քավեց մեղքն ու փրկվեց Աստծու մարմնի միջոցով՝ այս մեղավոր մարմնի նմանությամբ։ Եվ այսպես՝ սատանայի կողմից գերեվարվելուց հետո մարդը մեկ քայլ մոտեցավ Աստծու առաջ Նրա փրկությունն ընդունելուն։ Իհարկե, այս փուլի աշխատանքն ավելի խորն ու կատարելագործված էր, քան Աստծու տնօրինությունն Օրենքի դարաշրջանում։

Այսպիսին է Աստծու տնօրինությունը․ մարդկությանը հանձնել սատանային, այն մարդկությանը, որը չգիտի, թե ինչպիսին է Աստված, ինչպիսին է Արարիչը, ինչպես երկրպագել Աստծուն, կամ ինչու է անհրաժեշտ հնազանդվել Աստծուն, և թույլ տալ, որ սատանան պղծի նրան։ Այնուհետև Աստված քայլ առ քայլ հետ է վերցնում մարդուն սատանայի ձեռքերից, մինչև մարդը լիարժեքորեն երկրպագի Աստծուն և մերժի սատանային։ Սա է Աստծու տնօրինությունը։ Հնարավոր է՝ սա հնչում է առասպելական պատմության պես և թվում շփոթեցնող։ Մարդկանց թվում է, թե սա առասպելական պատմություն է, որովհետև նրանք կասկած անգամ չունեն՝ որքան բան է պատահել մարդու հետ անցյալ մի քանի հազարամյակում, առավել ևս՝ չգիտեն, թե որքան պատմություններ են տեղի ունեցել տիեզերքում և երկնակամարում։ Բացի այդ՝ պատճառն այն է, որ նրանք չեն կարող գնահատել ավելի զարմանահրաշ, երկյուղ ներշնչող աշխարհը, որ գոյություն ունի նյութական աշխարհից անդին, որը, սակայն, նրանց՝ մահկանացուի աչքերը թույլ չեն տալիս տեսնել։ Դա վեր է թվում մարդու ըմբռնումից, քանզի մարդը չի հասկանում Աստծու՝ մարդկությանը փրկելու կամ Աստծու տնօրինության գործի կարևորությունը, ինչպես նաև չի ընկալում, թե Աստված, ի վերջո, ինչպիսին է ցանկանում՝ մարդկությունը լինի։ Սատանայի կողմից բացարձակապես չապականվա՞ծ պիտի լինի, ինչպես Ադամը և Եվան։ Ո՛չ։ Աստծու տնօրինության նպատակն է ձեռք բերել մարդկանց մի խումբ, որ կերկրպագի Աստծուն ու կհնազանդվի Նրան։ Թեև սատանան ապականել է այս մարդկանց, նրանք այլևս չեն տեսնում սատանային՝ իբրև իրենց հոր, նրանք ճանաչում են սատանայի զզվելի դեմքը և մերժում այն, ու նրանք գալիս են Աստծու առաջ՝ ընդունելու Աստծու դատաստանն ու պատիժը։ Նրանք աստիճանաբար բացահայտում են այլանդակության ու սրբության հակադրությունը և ճանաչում Աստծու փառավորությունն ու սատանայի չարիքը։ Նման մարդկությունն այլևս չի ծառայի սատանային, չի երկրպագի սատանային, ոչ էլ կփայփայի։ Պատճառն այն է, որ մարդկանց այս խումբն իսկապես Աստծու ձեռքն է անցել։ Սա է Աստծու՝ մարդկությունը տնօրինելու գործի նշանակությունը։ Աստծու տնօրինության գործի այս ժամանակահատվածում մարդկությունը և՛ սատանայի պղծության, և՛ Աստծու փրկության առարկան է, ու մարդն է այն արդյունքը, որի համար պայքարում են Աստված և սատանան։ Իր գործը կատարելու ընթացքում Նա աստիճանաբար ազատում է մարդուն սատանայի ձեռքերից, և այդպիսով մարդն է՛լ ավելի է մոտենում Աստծուն․․․

Իսկ հետո գալիս է Արքայության դարաշրջանը, որն աշխատանքի առավել գործնական փուլն է, և որը, այնուամենայնիվ, մարդն ամենադժվարն է ընդունում։ Պատճառն այն է, որ մարդն ինչքան ավելի մոտ է գալիս Աստծուն, այնքան Աստծու գայիսոնն ավելի է մոտենում նրան, և Աստծու դեմքն առավել հստակորեն է երևում մարդուն։ Մարդկության փրկությունից հետո մարդը պաշտոնապես վերադառնում է Աստծու ընտանիք։ Մարդուն թվում է, թե հիմա է վայելքի ժամանակը, սակայն նա Աստծու կողմից ենթարկվում է լայնածավալ ճակատային հարձակման, որի նմանը ոչ ոք երբևէ չէր կարող կանխատեսել․ ինչպես պարզվում է, սա մկրտություն է, որ Աստծու մարդիկ պետք է «վայելեն»։ Նման վերաբերմունքի պայմաններում մարդկանց այլ ընտրություն չի մնում, քան կանգ առնելն ու մտածելը․ «Ես կորած գառնուկն եմ, որին հետ գնելու համար Աստված այնքան շատ է վճարել, ուստի ինչո՞ւ է Աստված այսպես վարվում ինձ հետ։ Այս կե՞րպ է Աստված ծիծաղում ինձ վրա ու բացահայտում ինձ․․․»։ Տարիների փորձառությունից, կատարելագործման և պատժի դժվարությունների միջով անցնելուց հետո մարդը կոփվել է։ Թեև մարդը կորցրել է անցյալի «փառքն» ու «ռոմանտիկան», նա ակամա սկսել է հասկանալ ինքնատիրապետման սկզբունքները և այն փութաջան մտադրությունները, որ բազում տարիներ Աստված ունեցել է մարդկության փրկության վերաբերյալ։ Մարդն աստիճանաբար սկսում է ատել իր իսկ բարբարոսությունը, այն, թե որքան դժվար է ընտելացնել իրեն, Աստծու մասին իր բոլոր թյուրըմբռնումները և ավելորդ պահանջները, որ ունեցել է Նրանից։ Ժամանակը հետ չես բերի։ Անցած իրադարձությունները վերածվում են հիշողությունների, որոնց համար մարդը զղջում է, իսկ Աստծու խոսքերն ու գորովալից սերը դառնում են մարդու նոր կյանքի շարժիչ ուժը։ Մարդու վերքերն ամոքվում են օր օրի, նրա մարմինն ուժեղանում է, և նա ոտքի է ելնում ու տեսնում Ամենազորի դեմքը․․․ Պարզվում է՝ Նա միշտ է եղել իմ կողքին, հսկել ինձ։ Նրա ժպիտն ու գեղեցիկ դեմքը դեռ այնքան շարժուն են, Նրա սիրտը դեռ այնքան մտահոգ է Իր արարած մարդկության համար, և Նրա ձեռքերը դեռ նույնքան տաք են ու հզոր, որքան սկզբում։ Ասես մարդը վերադարձել է Եդեմի պարտեզի ժամանակին, բայց այժմ այլևս ականջ չի դնում օձի գայթակղություններին և չի թաքնվում Եհովայի դեմքից։ Մարդը ծնկի է իջնում Աստծու դիմաց՝ Նրան երկրպագելու, դեմքով դառնում Աստծու ժպտուն դեմքին և մատուցում իր ամենաթանկ զոհաբերությունը․․․ Օ՜հ, իմ Տեր, իմ Աստված։

Աստծու սերն ու ողորմածությունը ներթափանցում են Նրա տնօրինության գործի ամեն մի մանրուքի մեջ, և անկախ նրանից՝ մարդիկ ունակ են հասկանալու Աստծու փութաջան մտադրությունները՝ Նա անդուլ հաստատակամությամբ անում է այն գործը, որը մտադիր է ավարտել։ Անկախ նրանից, թե մարդիկ որքան են հասկանում Աստծու տնօրինությունը՝ յուրաքանչյուրը կարող է փորձառաբար ապրել այն օգնությունն ու օգուտը, որ Աստծու գործն է տալիս մարդուն։ Գուցե այսօր դու դեռ որևէ կերպ չես զգացել Աստծու սերն ու կենսապահովումը, բայց եթե չլքես Աստծուն և չհրաժարվես ճշմարտությանը հետևելու քո վճռականությունից, կգա մի օր, երբ Աստծու ժպտուն դեմքը կհայտնվի քեզ։ Չէ՞ որ Աստծու տնօրինության գործի մտադրությունն է վերադարձնել այն մարդկանց, որոնք սատանայի իշխանության տակ են, այլ ոչ թե լքել այն մարդկանց, որոնց ապականել է սատանան, և որոնք հակադրվել են Աստծուն։

Թեև այս խոսքերը չեն կազմում Աստծու արտահայտությունների ամբողջությունը, դրանք բավարար են, որպեսզի մարդիկ հասնեն Աստծուն ճանաչելու և խառնվածքի փոփոխություն ապրելու նպատակներին։ Գուցե կան ոմանք, ովքեր մտածում են, որ քանի որ Աստծու գործը Չինաստանի մայրցամաքային մասում ավարտվել է, սա ապացուցում է, որ Նա ավարտել է այն բոլոր խոսքերն ասելը, որոնք Նա պետք է ասեր, և որ անհնար է` Նա նոր բան ունենա ասելու, քանզի Աստված միայն ի վիճակի է ասելու այս խոսքերը։ Ավելին՝ կան այնպիսիք, ովքեր հավատում են, որ «Եվ Բանը մարմին դարձավ» գիրքը պարունակում է Աստծու բոլոր արտահայտությունները Թագավորության Դարաշրջանում, և որ այս գիրքը ձեռք բերելը համարժեք է Աստծու ամեն ինչը ձեռք բերելուն, կամ որ այս գիրքն ապագայում կառաջնորդի մարդկությանը ճիշտ այնպես, ինչպես Աստվածաշունչն արեց։ Ես վստահ եմ, որ նման տեսակետ ունեցողները փոքրամասնություն չեն կազմում, որովհետև մարդիկ միշտ սիրում են սահմանափակումներ դնել Աստծու վրա։ Թեև նրանք բոլորը հռչակում են, որ Աստված ամենակարող է և ամենապարփակ, նրանց բնությունը դեռևս հեշտացնում է նրանց համար Աստծուն որոշակի շրջանակում սահմանափակելը։ Յուրաքանչյուր ոք ճանաչում է Աստծուն, բայց միևնույն ժամանակ յուրաքանչյուր ոք նաև դիմադրում և սահմանափակում է Նրան։

Աստծու գործը Թագավորության Դարաշրջանում դեռ նոր է սկսվել։ Այս գրքում պարունակվող Աստծու բոլոր արտահայտումները պարզապես ուղղված են նրանց, ովքեր հետևում էին Նրան այդ ժամանակ, և դրանք լոկ մի մասն են Նրա արտահայտությունների, որոնք արվել են Նրա ներկայիս մարմնացման ընթացքում՝ դրանք չեն ներկայացնում այն ամենը, ինչ Աստված է։ Ավելին՝ չի կարելի ասել, որ այն ընդգրկում է ողջ գործը, որ Աստված կանի այս մարմնացման ընթացքում։ Աստված Իր խոսքերը կուղղի տարբեր ազգությունների և ծագման մարդկանց, և Նա կնվաճի ողջ մարդկությանը և վերջ կդնի հին դարաշրջանին։ Ուստի, ինչպե՞ս կարող էր Նա ամեն ինչ ավարտել՝ Իր խոսքերի միայն նման փոքր մասն արտահայտելուց հետո։ Պարզապես Նրա գործը բաժանված է տարբեր ժամանակահատվածների և տարբեր փուլերի՝ Նա գործում է Իր ծրագրի համաձայն և արտահայտում է Իր խոսքերն Իր քայլերին համապատասխան։ Ինչպե՞ս կարող էր մարդն ընդհանրապես ըմբռնել Աստծու ամենակարողությունն ու իմաստությունը։ Փաստը, որ Ես ցանկանում եմ բացատրել այստեղ, հետևյալն է՝ այն, ինչ Աստված ունի և է, հավերժորեն անսպառ և անվերջ է։ Աստված կյանքի և բոլոր բաների աղբյուրն է՝ Նրան ոչ մի ստեղծված էակ չի կարող ըմբռնել ։ Ի վերջո, Ես դեռ պետք է հիշեցնեմ բոլորին՝ այլևս երբեք մի՛ սահմանափակեք Աստծուն գրքերում, բառերում կամ Նրա անցյալի արտահայտումներում։ Կա միայն մեկ բառ՝ Աստծու գործի միակ բնութագիրը նկարագրելու համար՝ նոր։ Նա չի սիրում գնալ հին ճանապարհներով կամ կրկնել Իր գործը՝ ավելին, Նա չի ցանկանում, որ մարդիկ սահմանափակեն Իրեն որոշակի շրջանակում՝ Իրեն երկրպագելիս։ Սա է Աստծու խառնվածքը։

